
སྨད་རྒྱུད་གྲྭ་ཚང་གི་ཆོས་ཁྲིར་བྱོན་པའི་ཞབས་ཕྱིར་འབྲང་སྟེ་སྨད་རྒྱུད་དུ་ཞུགས། ཤར་རྩེ་

བླ་མ་བློ་བཟང་པདྨ་དང་སྔགས་ཆེན་དགེ་འདུན་དོན་གྲུབ་སོགས་ལས་གསང་སྔགས་ཀྱི་ཆོས་

སྐོར་དུ་མ་དང་བྲི་ཐིག་གི་ཕྱག་ལེན་བཅས་གསན། དགུང་ལོ་སོ་བཞི་བར་གཙང་དུ་བྱོན་ནས་

དབེན་སའི་བླ་མ་རྡོ་རྗེ་འཛིན་པ་དཀོན་མཆོག་རྒྱལ་མཚན་པ་ལ་བདེ་མཆོག་ལི་ཨུ་བ་དང་ལུས་

དཀྱིལ་གྱི་དབང་ཆེན་དང་། གསང་བདེ་འཇིགས་གསུམ་གྱི་དམར་ཁྲིད་སོགས་ཟབ་ཆོས་དུ་མ་

དང་། དགུང་ལོ་ཞེ་གཅིག་པ་ཆུ་ཕོ་ཁྱི་ལ་སླར་ཡང་གཙང་དུ་ཕེབས་ཏེ་བླ་མ་སྔ་མ་ཞལ་བཞུགས་

པ་རྣམས་ལ་ཆོས་འབྲེལ་ཞུས་པ་དང་། ཁྱད་པར་ཁྱབ་བདག་མི་བསྐྱོད་རྡོ་རྗེ་སྲད་རྒྱུད་དཀོན་

མཆོག་ཡར་འཕེལ་མཆོག་ལས་གསང་འཇིགས་གཉིས་ཀྱི་དབང་ཆོག་དང་། རིམ་གཉིས་ཀྱི་

དམར་ཁྲིད་ཡོངས་རྫོགས་དང་། གཞན་ཡང་བདེ་མཆོག་གི་དམར་ཁྲིད་དང་། ན་རོའ་ིཆོས་

དྲུག་དང་། འཕོ་ཁྲིད་ཆེན་མོ། སྦྱིན་སྲེག་དྲུག་ཅུ་བ། ལྟོ་འཕྱེའི་ཐིག །དེ་དག་གི་ཕྱག་ལེན་བཅས་

གདམས་ངག་ཟབ་མོའ་ིམནོག་ཆོས་མང་དུ་ཞུས་ཏེ་མདོ་སྔགས་ཡོངས་སུ་རྫོགས་པའི་བསྟན་

པའི་བདག་པོར་གྱུར། སྲད་རྒྱུད་རྡོ་རྗེ་འཆང་ལ་འཁོར་གྱི་ཐ་མ་རྡོ་རྗེ་མཆེད་ལྔ་ཞེས་གྲགས་པ་

ལས་རྗེ་ལྕང་སྐྱ་ངག་དབང་བློ་བཟང་ཆོས་ལྡན་འདི་བ་བདེ་མཆོག་བཀའ་བབ་ཀྱི་རྡོ་རྗེ་སློབ་མ་

ཡིན་པར་རྗེ་ཤེས་རབ་རྒྱ་མཚོས་གསུངས། དེ་དག་གི་བར་སྐབས་རྣམས་སུ་ཡང་བྱང་རྩེ་ཆ་ཕུ་

བྲག་སོག་ཏུ་བཞུགས་ནས། རྒྱ་བོད་མཁས་པའི་གཞུང་ལ་བལྟ་རྟོག་དང་། ལམ་རིམ་བློ་སྦྱོང་

སོགས་ལ་དཔྱད་འཇོག་གི་དམིགས་པ་སྐྱོང་བ་དང་། གཟུངས་སྔགས་ཟབ་མོའ་ིབཟླས་བརྗོད་

སོགས་ལ་སུམ་དྲིལ་དུ་འདྲིས་པར་བརྩོན་པས་འདི་སྣང་གི་འཁྲི་བ་མཐའ་དག་ཆོད་པར་མཛད། 



དགུང་ལོ་ཞེ་གཉིས་པ་ཆུ་མོ་ཕག་ཕྱི་ལོ་༡༦༨༣ལོར་མདོ་སྨད་ནས་གདན་འདྲེན་པ་

འབྱོར་ཏེ་སླར་མདོ་སྨད་དུ་བྱོན་ཏེ་འགྲོ་དོན་རྒྱ་ཆེར་སྤེལ། དགུང་ལོ་ཞེ་དྲུག་པ་མེ་ཡོས་ཕྱི་

ལོ༡༦༨༧ལོར་བོད་བསྟན་སྲིད་ཆེད་ཁྲི་ཆེན་བློ་གྲོས་རྒྱ་མཚོ་རྒྱ་ནག་ཏུ་ཕེབས་སྐབས་བླ་མའི་

བཀའ་ལྕི་དང་དུ་ལངས་ཏེ་ཁོང་གི་ཞབས་ཕྱིར་འབྲང་སྟེ་པེ་ཅིང་དུ་ཕེབས། མན་ཇུ་གོང་མས་པེ་

ཅིང་དུ་བཞུགས་པར་བཀའ་ནན་ཕེབས་ཀྱང་དགོངས་པ་ནན་གྱིས་ཞུས། དགུང་ལོ་ཞེ་བདུན་པ་

ས་ཕོ་འབྲུག་ལ་དགོན་ལུང་གི་ཁྲིར་ཕེབས་ནས་ཐབས་མཁས་དུ་མས་བསྐྱངས་ཏེ་འཆད་ཉན་

ཤིན་ཏུ་འཕེལ་བར་གྱུར། དགུང་ལོ་ང་གཉིས་པ་ཆུ་མོ་བྱ་ཕྱི་ལོ་༡༦༩༣ལོར་མན་ཇུ་གོང་མས་

༼ངེད་ལ་ཡོན་ཏན་ཆེན་པོ་ཡོད་པའི་བླ་མ་ཞིག་དགོས་བྱུང་བར། བླ་མ་རིན་པོ་ཆེ་དང་པཎ་

ཆེན་རིན་པོ་རྣམ་པ་གཉིས་དགུང་ལོ་མཐོ་བས་གདན་མ་དྲངས། ཁྱོད་རང་ཡོན་ཏན་ཆེན་པོ་

ཡོད་པའི་བླ་མ་བཟང་བོ་ཞིག་འདུག་པས་འབོད་མཁན་བཏང་བ་ལྟར་ཅིས་ཀྱང་ཕེབས་དགོས།༽ 

ཞེས་བཀའ་ཤོག་དང་། གོང་མའི་ཆེད་མངགས་པ་འབྱོར་ཏེ་གདན་དྲངས་པ་བཞིན་རྒྱ་ནག་ཏུ་

ཆིབས་ཞབས་བསྒྱུར། པེ་ཅིང་དུ་འབྱོར་སྐབས་ཕོ་བྲང་གི་བླ་མ་ཐམས་ཅད་ཀྱིས་ཕེབས་བསུ་རྒྱ་

ཆེར་གནང་། དེའི་ཕྱི་ཉིན་ཆང་ཤ ་ཡོན་ཞེས་པའི་སྐྱེད་ཚལ་དུ་མན་ཇུ་གོང་མ་ཁང་ཤི་དང་མཇལ་

བར་གོང་མས་ཐུགས་མཉེས་ཆེན་པོ་གནང་བར་མ་ཟད། ཕྱིས་སུ་ཀོན་ཏན་ཕུའུ་ཤན་བཀྭང་ཙི་

ཏ་ཀཽ་ཤྲཱིའམ་བྱམས་བརྩེས་འགྲོ་བ་ཡོངས་ཀྱི་སྤྱི་བོ་ནས་དབང་སྐུར་བའི་ཀུན་མཁྱེན་བླ་མ་ཆེན་

པོ། ཞེས་མཚན་བསྟོད་སོགས་གསོལ་སྟེ་གོང་མས་ཀྱང་དབུ་བླར་བཀུར། སྔ་ཕྱིར་རྒྱ་ནག་ཏུ་

བཞུགས་རིང་དགེ་བསྙེན་དང་བསྙེན་རྫོགས་སོགས་ཀྱི་སྡོམ་པ་འབོགས་པ་དང་། གཞུང་ཆེན་ལ་

འཆད་ཉན་དང་། དབང་དང་རྗེས་གནང་ལུང་དང་ཁྲིད་སོགས་ཟབ་རྒྱས་ཀྱི་ཆོས་འཁོར་རྒྱ་ཆེར་

སྐོར་བར་མ་ཟད། པེ་ཅིང་དང་རི་བོ་རྩེ་ལྔ་དང་མཚོ་བདུན་སོགས་སུ་ཟུང་གྲུ་ཟི་གཙོས་དགོན་པ་

གསར་རྒྱག་དང། ལྷ་ཁང་རྟེན་གསུམ་བཞེངས་པ་སོགས་གཅིག་ཏུ་བསྟན་འགྲོའ་ིདོན་དུ་མཛད་

འཕྲིན་རྒྱ་ཆེར་བསྐྱངས། 



དགུང་ལོ་ང་དྲུག་པ་མེ་གླང་ཕྱི་ལོ་༡༦༩༧ལོར་སླར་ཡང་དབུས་སུ་ཕེབས་ཏེ། རྒྱལ་

དབང་དྲུག་པ་ཚངས་དབྱངས་རྒྱ་མཚོ་དང་། པཎ་ཆེན་དཔལ་ལྡན་ཡེ་ཤེས་ཡབ་སྲས་གཉིས་

ལ་མཇལ། གོང་མའི་བཀའ་བཞིན་གསེར་ཡིག་དང་རྟེན་ཆས་སོགས་ཀྱི་འབུལ་བ་རྒྱ་ཆེར་

བཏེགས། ཇོ་ཤཱཀ་གཉིས་དང་པོ་ཏ་ལའི་སྐུ་བརྙན་རྣམས་ལ་གསེར་ཆབ་ཕུལ། སེ་འབྲས་དགེ་

གསུམ་གཙོས་དགེ་འདུན་གྱི་སྡེ་ལ་བསྙེན་བཀུར་སོགས་ཀྱིས་མཆོད་སྤྲིན་རྒྱ་ཆེར་སྤེལ། དགུང་

ལོ་རེ་དགུ་བ་ལྕགས་ཕོ་སྟག་ཕྱི་ལོ༡༧༡༠ ལོར་སླར་ཡང་གོང་མའི་བཀའ་ཁྲོལ་བཞིན་གོང་མ་

ཆེན་པོ་དང་རྒྱལ་སྲས་དང་ཀོང་ཇོ་རྣམས་ཀྱིས་རྫོངས་པ་དང་། ཕེབས་བསྐྱེལ་སོགས་བཀུར་

བཟོས་བླ་མེད་མཛད་དེ་ཕ་ཡུལ་དགོན་ལུང་དུ་འབྱོར་བའི་དགའ་བའི་ཐུགས་ཉམས་ནི་རྣམ་ཐར་

བཀའ་རྩོམ་ལས། རང་ཡུལ་མཐོང་ཞིང་རིགས་མཐུན་མི་དང་འཕྲད། །ཕ་སྐད་སྨྲ་ཞིང་ཕ་ཟས་

ལོངས་སྤྱོད་པས། །བསམ་གཏན་དང་བོའ་ིདགའ་བདེ་ཐོབ་བམ་སྙམ། །ཞེས་གསུངས། དགོང་

ལུང་དུ་བཞུགས་རིང་ཆོས་དང་ཟང་ཟིང་གི་མཆོད་སྤྲིན་རྒྱ་ཆེར་སྤྲོས་ཏེ་སྐལ་ལྡན་གྱི་གདུལ་

བྱ་དུ་མའི་རང་རང་གི་མོས་པ་ཐམས་ཅད་དོན་ལྡན་དུ་བྱས། ཁྱད་པར་ཁོང་གི་རྡོ་རྗེ་སློབ་མ་

མཁས་གྲུབ་ཆེན་པོ་ཀུན་མཁྱེན་བླ་མ་འཇམ་དབྱངས་བཞད་པ་ངག་དབང་བརྩོན་འགྲུས་དཔལ་

བཟང་བོའ་ིཐུགས་རེ་བཞིན་དཔོན་སློབ་གཉིས་ཀས་དཔལ་ལྡན་སྨད་རྒྱུད་པའི་ཕྱག་ལེན་བཞིན་

དགོན་ལུང་དུ་རྒྱུད་གྲྭ་གསར་འཛུགས་དང་། ཁྲི་རིན་པོ་ཆེ་ལྡན་མ་ཞབས་དྲུང་བ་སོགས་རྒན་པ་

མང་བོར་དམ་ཆོས་འགྲེལ་བ་བཞི་སྦྲགས་ཀྱི་ལུང་དང་ཟབ་ཁྲིད། གཞན་ཡང་བསླབ་སྟོན་དུ་མ་

བཅས། ལྡན་མ་ཞབས་དྲུང་བ་རྒྱུད་ཀྱི་སློབ་དཔོན་དང་། ཀ་ཆེན་བློ་རྒྱམ་པ་བླ་མ་དབུ་མཛད་དུ་

བསྐོས་ཏེ་རྗེ་བླ་མའི་མདོ་སྔགས་ཟུང་འབྲེལ་གྱི་བསྟན་པ་གསེར་གྱི་ཡང་ཞུན་ལྟ་བུ་དེ་ཚང་ལ་མ་

ནོར་བ་འཛིན་སྐྱོང་སྤེལ་གསུམ་ལ་བཀའ་དྲིན་བླ་མེད་མཛད། 

སླར་པེ་ཅིང་དང་ཁྱད་པར་གོང་མའི་བཀའ་མངག་བཞིན་མཚོ་བདུན་དགོན་གསར་དུ་

རྒྱུན་རིང་བཞུགས་ནས་ཧོར་སོག་གི་ཆེ་དགུ་དུ་མའི་བླ་མར་བཀུར་བ་དང་། དགོན་པར་ལྷ་



ཁང་རྟེན་བཞེངས་དང་། གཞོན་ནུ་མང་བོ་བསྟན་པའི་སྒོར་བཙུད་དེ་བསླབ་སྡོམ་གནང་བ་དང་

། འཆད་ཉན་ཀྱང་རྒྱ་ཆེར་སྤེལ་བ་མ་ཟད། གྲྭ་བ་རྣམས་ལ་འཚོ་བའི་མཐུན་རྐྱེན་བཅས་སྦྱར་ཏེ་

རྗེ་བླ་མའི་བསྟན་པ་དར་ཞིང་རྒྱས་པར་མཛད་པའི་འཕྲིན་ལས་རྒྱ་ཆེར་སྤེལ། 

མདོར་དྲིལ་ན། དང་བོར་ཐོས་བསམ་སྒོམ་གསུམ་ཡ་མ་བྲལ་བར་སངས་རྒྱས་ཀྱི་

བསྟན་པ་སྤྱི་དང་ཁྱད་པར་རྗེ་བླ་མའི་བསྟན་པ་རིན་པོ་ཆེ་རང་གི་རྒྱུད་དུ་གཏན་ལ་ཕབ་ནས་

རང་ཉིད་མཁས་པ་དང་གྲུབ་པའི་གོང་འཕང་ཐོན་པོར་གཤེགས། དེ་ནས་འཆད་རྩོད་རྩོམ་གསུམ་

གྱིས་གཞན་རྒྱུད་ལ་སྤེལ་ནས་སངས་རྒྱས་ཀྱི་བསྟན་པ་རིན་པོ་ཆེ་ཚང་ལ་མ་ནོར་བ་བོད་རྒྱ་

ཧོར་སོག་གི་ཡུལ་གྲུ་ཀུན་ཏུ་དམིགས་པ་མེད་པའི་བརྩེ་བ་ཆེན་པོ་ཁོ་ནས་ཆེས་ཆེར་སྤེལ་བར་

མཛད་དེ། མཐར་དགུང་ལོ་དོན་གསུམ་པ་ཤིང་ཕོ་རྟ་ཕྱི་ལོ༡༧༡༤ལོའ་ིཟླ་༥ ཚེས ༥ ལ་རེ་ཞིག་

གཟུགས་སྐུའི་བཀོད་པ་ཆོས་དབྱིངས་སུ་བསྡུས་པར་མཛད། 

རྗེའི་བྱང་ཆུབ་ལམ་རིམ་ཆེན་མོར། ཆོས་ཁུངས་བཙུན་པར་བསྟན་པའི་ཕྱིར་མཛད་པ་

བོའ་ིཆེ་བ་བསྟན་པ་དང་། ཞེས་གསུངས་པ་ལྟར་འདི་ག་དཔལ་ལྡན་འབྲས་སྤུངས་བཀྲ་ཤིས་

སྒོ་མང་གྲྭ་ཚང་གི་དཔེ་མཛོད་ཁང་ནས་ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ་

པར་སྐྲུན་སྐབས། ཁོང་གི་རྣམ་ཐར་བཀའ་རྩོམ་མ་དང་། སྒོ་མང་ཆོས་འབྱུང་སོགས་ལས་བཏུས་

ཏེ་སྡུད་སྒྲིག་ཞུས་པ་ཡིན། རྣམ་ཐར་རྒྱས་པར་མཇལ་འདོད་ན། ཁོང་གི་རང་རྣམ་རྣམ་ཐར་བཀའ་

རྩོམ་མ་དང་། སྒོ་མང་ཆོས་འབྱུང། དགོན་ལུང་གི་གདན་རབས་དང་དེའི་ཟུར་རྒྱན་སོགས་ལ་

གཟིགས་པར་མཚལ།



དཔར་བསྐྲུན་གསལ་བཤད།

དེ་ཡང་དུས་གསུམ་རྒྱལ་བའི་ཡུམ་གྱུར་འཕགས་པ་ཤེས་རབ་ཀྱི་ཕ་རོལ་ཏུ་ཕྱིན་པའི་

མདོ་ལས། ང་ཡོངས་སུ་མྱ་ངན་ལས་འདས་པ་ནས་ཤེས་རབ་ཀྱི་ཕ་རོལ་ཏུ་ཕྱིན་པ་འདི་ཡུལ་

དབུས་ནས། ཞེས་པ་ནས། བྱང་ཕྱོགས་དེ་ཉིད་དུ་རྒྱས་པར་འགྱུར་རོ། །ཞེས་སོགས་རྒྱལ་

བའི་ལུང་གིས་ཡང་ཡང་བསྟན་པ་ལྟར་བསིལ་ལྡན་ཁ་བ་རི་བའི་ལྗོངས་འདིར། མདོ་སྔགས་

ཡོངས་རྫོགས་ཀྱི་རྒྱལ་བསྟན་རིན་པོ་ཚང་ལ་མ་ནོར་བ་ཆེས་ཆེར་དར་ཞིང་རྒྱས་ཏེ། བཤད་

སྒྲུབ་འཆད་ཉན་དབྱར་མཚོ་བཞིན་འཕེལ་རྒྱས་ཀྱི་ངང་ད་ལྟའི་བར་དུ་གནས་ཐུབ་པ་བྱུང་བ་དེ་

ལྟར་ན་ཡང། རྒུད་པའི་འགྱུར་ལྡོག་ཀྱང་སྣ་ཚོགས་ཤིག་བྱུང་བའི་ཁྲོད་ནས་དུས་རབས་ཉི་ཤ ་

བའི་ལོ་རབས་ལྔ་བཅུའི་ནང་ཆོས་མེད་སྨྲ་བའི་རིང་ལུགས་འཛིན་པས་བོད་ཡུལ་ཆོས་ཀྱི་ཞིང་

ཁམས་སུ་སྡིག་སྤྱོད་རླུང་དམར་འཚུབ་པའི་རྐྱེན་ངན་སྣ་ཚོགས་ཤིག་སྤེལ་བའི་དབང་གིས་

བོད་མི་རྣམས་གཞིས་བྱེས་གཉིས་སུ་གྱེས་དགོས་བྱུང་བར་མ་ཟད། སངས་རྒྱས་ཀྱི་བསྟན་

པ་རིན་པོ་ཆེ་སྤྱི་དང། བྱེ་བྲག་བོད་ཀྱི་རིག་གཞུང་གོམས་གཤིས་དང་བཅས་པ་རྨེག་མེད་དུ་

གཏོང་བའི་དམིགས་གཏད་འཆང་ན་ཡང། རང་རེའི་མེས་པོ་གོང་མ་རྣམས་དང། ལྷག་པར་དུ་

བོད་མི་ཡོངས་ཀྱི་ལྷ་སྐལ་༸འཕགས་མཆོག་ཕྱག་ན་པདྨོ་མིའི་གར་དུ་རོལ་པ་༸སྐྱབས་མགོན་

རྒྱལ་དབང་ཡིད་བཞིན་ནོར་བུའི་བཀའ་དྲིན་ཉག་གཅིག་ལ་བརྟེན་ནས་ང་ཚོ་མི་ཡུལ་ནས་འཐོར་

ཞིག་ཏུ་མ་སོང་བར་གནས་གཞི་བརྟན་པོར་ཆགས་ཤིང། གདན་ས་གསུམ་གྱིས་མཚོན་དགོན་

སྡེ་དུ་མ་བསྐྱར་གསོ་དང་སློབ་གྲྭ་མང་བོ་གསར་འཛུག་གནང་བ་དང། དེ་དག་ཏུ་མདོ་སྔགས་

རིག་གནས་རབ་འབྱམས་པ་སོགས་མཁས་དབང་གྲངས་མེད་པ་གཅིག་ལས་གཉིས་ཆད་ཀྱི་

ཚུལ་དུ་བྱུང་བའི་རིག་གཞུང་གི་བསྟི་གནས་ངོ་མཚར་རྨད་དུ་བྱུང་བ་འདི་དག་ལས་འཛམ་གླིང་

ཕྱོགས་མཚམས་ཀུན་ཏུ་ཞི་བ་དང་བདེ་བའི་ཆོས་ཆར་རྒྱུན་མི་ཆད་དུ་འབེབས་པ་ནི། མགོན་པོ་



གང་གི་རླབས་ཆེན་གྱི་ཐུགས་བསྐྱེད་སྨོན་ལམ་དུས་སུ་སྨིན་པའི་འབྲས་རྟགས་ཉག་གཅིག་དང། 

གཞན་ཡང་རྒྱ་གར་འཕགས་པའི་ཡུལ་འདིར་སྔར་ལས་ལྷག་པའི་སངས་རྒྱས་ཀྱི་བསྟན་པ་རིན་

པོ་ཆེ་ཉམས་པ་སླར་གསོ་དང་མི་ཉམས་གོང་འཕེལ་དུ་བཏང་བ་མ་ཟད། དེང་གི་དུས་རབས་ཉེར་

གཅིག་པ་འདི་ཕྱིའི་དངོས་པོ་ཡར་རྒྱས་དང། ཚན་རྩལ་གྱིས་གོམས་སྟབས་ཅི་ཙམ་མྱུར་ཀྱང། 

ནང་སེམས་ཀྱི་བདེ་སྐྱིད་ཀྱིས་འཕོངས་པའི་དུས་རབས་འདི་ལ་དཔལ་ན་ལེནྜ་ནས་བརྒྱུད་པའི་

བོད་ཀྱི་ནང་བ་སངས་རྒྱས་པའི་ལྟ་གྲུབ་འདི་ནི་མིའི་རིགས་ཀྱི་ཁྱད་ནོར་ཞིག་ཏུ་སྐྲུན་བཞིན་པའི་

མཛད་བཟང་ལ། ཕྱར་གྲུ་མཉམ་འདེགས་ཀྱི་ཚུལ་དུ་གདན་ས་སེ་འབྲས་དགེ་གསུམ་ཞེས་ཀུན་

ལ་ཡོངས་སུ་གྲགས་པའི་ཡ་གྱལ་ཆོས་སྡེ་ཆེན་པོ་དཔལ་ལྡན་འབྲས་སྤུངས་བཀྲ་ཤིས་སྒོ་མང་

གྲྭ་ཚང་གི་དཔེ་མཛོད་ཁང་འདི་ནས་ཀྱང་སྔ་ཕྱིར་ཀུན་ཏུ། སངས་རྒྱས་ཀྱི་བསྟན་པ་རིན་པོ་ཆེ་

ཐེག་པ་ཆེ་ཆུང་སྔགས་དང་བཅས་པའི་གཞུང་ལུགས་བཀའ་བསྟན། གསུང་རབ་ཀྱི་སྙིང་བཅུད་

འདུས་པའི་འཕགས་བོད་མཁས་གྲུབ་རྣམས་ཀྱིས་མཛད་པའི་རྩ་འགྲེལ་དང། ཀུན་མཁྱེན་བླ་མ་

ཡབ་སྲས་ཀྱི་ཡིག་ཆ་སོགས་ཀྱིས་མཚོན་པའི་གསུང་རབ་རིན་པོ་ཆེ་གསེར་གྱི་ཡང་ཞུན་ལྟ་བུ་

དམ་པའི་ལེགས་བཤད་ཀྱི་དཔེ་ཚོགས་དཀོན་རིགས་རྣམས་ཞུ་སྒྲིག་གིས་པར་དུ་བསྐྲུན་དང་

སྐྲུན་བཞིན་པའི་ལས་གཞིའི་ཁོངས་ནས། 

ད་རེ་རང་ཅག་རྣམས་ཀྱི་འདྲེན་མཆོག་དམ་པ་མཁས་ཤིང་གྲུབ་པའི་དབང་ཕྱུག་ལྕང་སྐྱ་

སྐུ་ཕྲེང་གཉིས་པ་རྗེ་ངག་དབང་བློ་བཟང་ཆོས་ལྡན་དཔལ་བཟང་བོའ་ིགསུང་འབུམ་པོད་བདུན་

ལ་ཆོས་ཚན་ཉིས་བརྒྱ་བཅུ་གསུམ་ཡོད་པ་རྣམས་ལས་མང་ཕྱོགས་གསང་སྔགས་ཀྱི་སྐོར་དང། 

ལམ་རིམ་བློ་སྦྱོང་སོགས་ཟབ་གནད་སྒོ་གང་ས་ནས་ཡོད་པས། སྤྱིར་སངས་རྒྱས་ཀྱི་བསྟན་པ་

དང། ཡང་སྒོས་འཇམ་མགོན་བླ་མའི་བསྟན་པ་རིན་པོ་ཆེ་ལ་ཐོས་བསམ་ཚུལ་བཞིན་ཞུགས་

པའི་བློ་གསར་དོན་གཉེར་ཅན་ཚོའི་བློ་གྲོས་ཀྱི་ཆུ་གཏེར་གོང་མཐོར་སྤེལ་བའི་ཆེད་དང། ཁྱད་

པར་དུ་མདོ་སྔགས་རབ་འབྱམས་ལ་ནང་བྱན་ཆུད་པའི་དགེ་བའི་བཤེས་གཉེན་རྣམས་ཀྱི་ཉམས་



བཞེས་ལ་སྨན་པའི་ཉེར་མཁོ་ཤིན་ཏུ་གལ་ཆེ་བར་མཐོང་སྟེ། སྐབས་འདིར་ཡང་ལྕང་སྐྱ་སྐུ་ཕྲེང་

བརྒྱད་པ་བསྟན་འཛིན་དོན་ཡོད་ཡེ་ཤེས་རྒྱ་མཚོ་རིན་པོ་ཆེ་མཆོག་དང་ཁོང་གི་བླ་བྲང་ནང་

འཁོར་ཐུན་མོང་ནས་ཐུགས་དགོངས་རྒྱ་ཆེར་བཞེས་ཏེ། གསུང་འབུམ་ཆ་ཚང་བ་དཔར་བསྐྲུན་

ཞུ་རྒྱུའི་ཐུགས་འདུན་ཤིན་ཏུ་ཆེ་བ་བཞིན། ལྕང་སྐྱ་རིན་པོ་ཆེའི་བླ་བྲང་དང་འདི་གའི་དཔེ་མཛོད་

ཁང་གི་འགན་འཛིན་རྣམ་གཉིས་བཅས་ཐུན་མོང་ནས་གྲོས་བསྡུར་བྱས་མཐར། པར་གཞི་སྒྲིག་

སྦྱོར་དང་ཞུ་དག་ལས་རིམ་གང་ཡོད་དཔེ་མཛོད་ཁང་ནས་ཐུགས་འགན་བཞེས་རྒྱུ་དང། དེ་

བཞིན་དཔར་སྐྲུན་གྱི་འགྲོ་གྲོན་ཧ་ཅང་ཆེ་ནའང་ཡུལ་གྲུ་གང་སར་དགེ་སྐུལ་སྙན་སུན་ལྟ་བུར་

ཞུ་མ་དགོས་པར་དཔར་སྐྲུན་མཐུན་འགྱུར་ཡོངས་རྫོགས་ལྕང་སྐྱ་བླ་བྲང་རང་ནས་གཏོང་རྒྱུའི་

ཞལ་བཞེས་གནང་བར་བཀའ་དྲིན་ཤིན་ཏུ་ཆེ་ཞུ་རྒྱུ་མ་ཟད། 

གཞན་ཡང། ཁོ་བོའ་ིལས་རོགས་འགན་འཛིན་གཞོན་པ་ཀླུ་འབུམ་དགེ་བཤེས་བསམ་

འགྲུབ་ནས་ཀྱང་འགན་རྐང་ལེན་གནང་བ་དང། ཞུ་དག་པ་རྣམས་དང། གློག་ཀླད་སྒྲིག་འཇུག་པ་

ཡོངས་ནས་གང་ཐུབ་ཅི་ནུས་ཀྱིས་ལས་དོན་འདིའི་མགོ་མཇུག་ཀུན་ཏུ་འབད་པ་ལྷོད་མེད་གནང་

བར་སྙིང་ནས་བཀའ་དྲིན་རྗེས་དྲན་ཞུ་རྒྱུ་ཡིན།

གང་ལྟར་འབྲེལ་ཡོད་ཚང་མས་ཕྱར་གྲུ་མཉམ་འདེགས་ལ་བརྟེན་ནས་མཁས་ཤིང་གྲུབ་

པའི་དབང་ཕྱུག་ལྕང་སྐྱ་སྐུ་ཕྲེང་གཉིས་པ་རྗེ་ངག་དབང་བློ་བཟང་ཆོས་ལྡན་མཆོག་གི་གསུང་

འབུམ་ཆ་ཚང་དེབ་གཟུགས་སུ་དཔར་སྐྲུན་བྱེད་པའི་རྣམ་དཀར་གྱི་དགེ་བའི་རྩ་བ་འདིས། ས་

སྟེང་རྒྱལ་བསྟན་ཡོངས་རྫོགས་ཀྱི་མངའ་བདག་༸བརྩེ་ཆེན་ཐུགས་རྗེའི་རང་གཟུགས་ཁམས་

གསུམ་འགྲོ་བའི་མགོན་པོ་དོན་གྱིས་སླད་དུ་མཚན་ནས་སྨོས་ན་༸རྒྱལ་དབང་སྐུ་ཕྲེང་བཅུ་

བཞི་བ་ཆེན་པོ་རྗེ་བཙུན་ངག་དབང་བློ་བཟང་ཡེ་ཤེས་བསྟན་འཛིན་རྒྱ་མཚོ་སྲིད་གསུམ་དབང་

བསྒྱུར་མཚུངས་པ་མེད་པའི་སྡེ་དཔལ་བཟང་བོ་མཆོག་གི་གཙོས་རིས་སུ་མ་མཆིས་པའི་བསྟན་

འཛིན་ཀྱི་སྐྱེས་བུ་རྣམས་སྐུ་ཚེ་བརྟན་ཅིང་མཛད་འཕྲིན་རྒྱས་པ་དང། ཁྱད་པར་ལྕང་སྐྱ་རིན་པོ་



ཆེ་མཆོག་དང། ཁོང་གི་ཡོངས་འཛིན་དམ་པ་ཡོངས་ཀྱི་དགེ་བའི་བཤེས་གཉེན་ཆེན་པོ་སྒོ་མང་

མཁན་རབས་གྱ་གཅིག་པ་རྗེ་བཙུན་འཇིགས་མེད་རྒྱ་མཚོ་བཅས་ཀྱི་སྐུ་ཚེ་བརྟན་ཅིང་མཛད་

འཕྲིན་རྒྱས་པ་དང། བླ་བྲང་འབྲེལ་ཡོད་ལྟོས་བཅས་ཀུན་གྱི་འདི་ཕྱིའི་ལེགས་ཚོགས་མཐའ་

དག་གེགས་མེད་ལྷུན་གྱིས་འགྲུབ་པ་དང། བོད་ཀྱི་བདེན་མཐའ་མྱུར་ཏུ་གསལ་བའི་སྨོན་འདུན་

ཤགས་དྲག་དང་བཅས།

བཀྲ་ཤིས་སྒོ་མང་དཔེ་མཛོད་འགན་འཛིན་གྱིས། ༢༠༢༡/༡༢/༡༧/ ལ།

གཞན་ཡང་ཞུ་སྒྲིག་གི་རིམ་པ་ནི།

མཁས་ཤིང་གྲུབ་པའི་དབང་ཕྱུག་ལྕང་སྐྱ་སྐུ་འཕྲེང་གཉིས་པ་རྗེ་ངག་དབང་བློ་བཟང་

ཆོས་ལྡན་དཔལ་བཟང་བོའ་ིགསུང་འབུམ་གྱི་གཞུང་སྤྱི་ཁོག་སྒྲིག་རིམ་ནི་ལྕང་སྐྱ་བླ་བྲང་གི་

བཀའ་འབྲེལ་ལྟར་ལྕང་སྐྱ་བླ་བྲང་རང་གིས་མ་དཔེ་འཚོལ་སྡུད་བྱས་པའི་ལྕང་སྐྱ་ངག་དབང་

བློ་བཟང་ཆོས་ལྡན་གྱི་གསུང་འབུམ་པོད་བདུན་ཅན་པ་དེའི་དཀར་ཆག་ལྟར་བསྒྲིགས་པ་ཡིན། 

འོན་ཀྱང་འཇིགས་བྱེད་དཔའ་གཅིག་དང་དེའི་བླ་བརྒྱུད་གསོལ་འདེབས་དང། བདེ་མཆོག་གི་

བླ་བརྒྱུད་སྨོན་ཤིས་རྣམས་ཆོ་གའི་འགྲོས་ལྟར་མེད་ཀྱང་ཆོ་གའི་འགྲོས་ལྟར་དཀྱུས་གཅིག་ཏུ་

བྱས་ན་ཆོ་ག་འདིའི་སྒོ་ནས་བདག་བསྐྱེད་སྒོམ་མཁན་རྣམས་ལ་སྟབས་བདེ་བར་བསམ་ནས་ཆོ་

གའི་འགྲོས་ལྟར་བསྒྲིགས་ཡོད། དེ་མིན་གསུང་འབུམ་དཀར་ཆག་ཏུ་གསལ་ཡང་གཞུང་དཀྱུས་

ན་མེད་པ་༼གཤིན་པོའ་ིཕུང་བོ་སྲེག་སྦྱང་བྱ་ཚུལ་གྱི་ལག་ལེན་གསལ་བར་སྟོན་པ་ཐར་བའི་སྒོ་

འབྱེད།༽ལྟ་བུ་འདི་ག་དཔལ་ལྡན་བཀྲ་ཤིས་སྒོ་མང་གྲྭ་ཚང་གི་དཔེ་མཛོད་ཀྱི་ཕྱག་དཔེ་དབུས་

པར་མ་ནས་ཐད་ཀར་ཁ་སྐོང་ཞུས་ཡོད། གཞན་ལྕང་སྐྱ་བླ་བྲང་གི་གསུང་འབུམ་གྱི་དཀར་ཆག་



དང་གཞུང་སྤྱི་ཁོག་གང་ན་མི་གསལ་མོད་གྲྭ་ཚང་དཔེ་མཛོད་ཀྱི་དབུས་པར་མའི་ནང་དུ་ཡོད་

པའི་༼དུས་གསུམ་ཕྱོགས་བཅུའི་བླ་མ་ཡི་དམ་དང།།༽ཞེས་སོགས་མཚན་བྱང་མེད་པའི་ཆོས་

ཚན་ཐུང་བ་བཞི་དང། པཎ་ཆེན་དཔལ་ལྡན་ཡེ་ཤེས་ཀྱིས་མཛད་གནང་བའི་ལྕང་སྐྱ་ངག་དབང་

བློ་བཟང་ཆོས་ལྡན་གྱི་གསུང་འབུམ་དབུས་པར་མའི་པར་སྐྲུན་དགེ་བསྔོ་དང་པར་སྐྲུན་གསལ་

བཤད་དང་བཅས་ཆོས་ཚན་ལྔ་དབུས་པར་དུ་བཞུགས་པ་ནས་ཁ་བསྐངས་ཏེ་གསུང་འབུམ་པོད་

མཐའ་མའི་མཇུག་ཏུ་བསྣན་ཡོད། 

ཞུ་དག་སྐབས་མ་དཔེར་བརྡ་སྤྲོད་ཀྱི་འགྲོས་བརྡ་སྤྲོད་མཁན་པོ་ག་གེ་མོའ་ིལུགས་

ལྟར་བྱས་འདུག་བསམ་པ་ལྟ་བུ་གཅིག་གྱུར་མི་འདུག་པས། ང་ཚོས་ལོང་བས་གླང་རྔ་ལ་

འཇུས་པའི་དཔེ་ལྟར་སྙིགས་དུས་ཀྱི་ཐོན་མིན་གཉིས་པ་རྗེ་དམུ་དགེ་བསམ་གཏན་རྒྱ་མཚོའི་

བརྡ་སྤྲོད་བློ་གསལ་འཇུག་ངོགས་ལྟར་གཅིག་གྱུར་ཞུས་ཁུལ་ཡང། བརྡ་སྤྲོད་བློ་གསལ་འཇུག་

ངོགས་ཀྱི་གཞུང་རྟ་ལྟ་བུའི་མདོ་སྨད་ལྷོ་རྒྱུད་ཀྱི་བསྟན་པའི་འབྱུང་གནས་བླ་བྲང་བཀྲ་ཤིས་

འཁྱིལ་གྱི་སུམ་རྟགས་གཉིས་ཀྱི་བསྡོམས་ཚིག་སྙན་རྒྱུད་མར་གྲགས་པ་རུ་༼ཕྱི་རྐང་ཅན་གྱི་

ཡི་གེ་རྣམས། །མཐར་བྱུང་རྐང་བ་ཤད་རེར་བརྩི།།༽ཞེས་ཚིགས་བཅད་ལྷུག་ལ་ཁྱད་མེད་དུ་

སྤྱིར་གསུངས་འདུག་པ་དང། ལེགས་བཤད་ལྗོན་དབང་དུ་ཡང། ཚིགས་བཅད་ག་མཐར་ཆིག་

ཤད་བྱ། །ཞེས་ཚིགས་བཅད་ག་མཐར་ཆིག་ཤད་འཇོག་པར་དམིགས་བསལ་ལྟ་བུར་གསུངས་

པས། དོན་ཉུང་རྫོགས་པ་སོགས་ལ་ག་མཐར་ཤད་མི་དགོས་པ་དོན་ཐོབ་ལྟ་བུར་གོ་བ་ལེན་

ཆོག་སྙམ་པ་སོགས་ཡོད་མོད། འོན་ཀྱང་ལག་ལེན་དུ་གསུང་འབུམ་གྱི་དཔེ་གཉིས་ཀར་ཚིག་

ལྷུག་ལ་ཕྱི་རྐང་ཅན་གྱི་ཡི་གེ་གསུམ་ཀར་ཤད་བཞག་འདུག་པ་དང། ཚིག་ལྷུག་རིང་བ་ལ་ཁྱད་

པར་དེ་ཙམ་མེད་ཀྱང་བདེ་མཆོག་གི་ཆོ་ག་སོགས་སུ་ས་བོན་སོགས་ཡིག་རྡོག་གཅིག་ཅན་

དུ་མ་ཡོད་པའི་ཁྲོད་དུ་ཕྱི་རྐང་ཅན་གྱི་ཡི་གེ་ཡོད་པར་ཤད་མ་བཞག་ན་འདྲེས་འགྲོ་བ་དང། 

ཡང་བར་སྟོང་ཆེན་པོ་བཞག་ན་ཡིག་ཕྲེང་ཐོར་བ་ལྟ་བུར་འགྱུར་འགྲོ་བས་ཚིགས་བཅད་མ་



གཏོགས་ཕྱི་རྐང་ཅན་གྱི་ཡི་གེ་གསུམ་ལ་གསུང་འབུམ་གྱི་མ་དཔེ་གཉིས་ལྟར་ཁྱད་མེད་དུ་ཤད་

རེ་བཞག་ཡོད། ཡང་ལྕང་སྐྱ་བླ་བྲང་གི་དཔེར་ཡིག་ཆུང་བཟོས་མེད་ཀྱང་དབུས་པར་དུ་ཡིག་

ཆུང་བཟོས་ཡོད་པ་རྣམས་ཡིག་ཆུང་དུ་བཟོས་པ་དང། མཆན་བུ་རྣམས་གསེག་ཡིག་བཟོས་

ཏེ་ཤིང་པར་ལ་ཚེག་ཐིག་གང་དུ་ཁྲིད་པ་དེའི་མཚམས་སུ་བཅུག་ཡོད། མ་དཔེ་གཉིས་ཀར་མི་

མཐུན་པ་དཔེར་ན་པོད་༼ག༽བར། བརྟག་གཉིས་ལས་གསུངས་པའི་ཀྱཻ་རྡོ་རྗེ་ལྷ་དགུའི་སྒྲུབ་

ཐབས་བཞི་ལས་དང་བོའ་ིསྐབས་ལྕང་སྐྱ་བླ་བྲང་གི་དཔེར་༼འདིའི་སྔགས་རྣམས་རྡོར་འཕྲེང་

ནས་བྲིས།༽ཞེས་ཡིག་ཆུང་དུ་གསལ་བ་ལྟར་རྡོ་རྗེ་འཕྲེང་བའི་གཞུང་གི་ཚིག་རིས་གཅིག་བུ་

བཀོད་ཀྱང། དབུས་པར་དུ༼འདིའི་དཀྱུས་ཀྱི་སྔགས་རྣམས་རྡོར་འཕྲེང་དང་འོག་ན་བཏགས་པ་

ཀྲྀ་ཡ་ནས་བྲིས།༽ཞེས་ཡིག་ཆུང་དུ་རྡོ་རྗེ་འཕྲེང་བ་གཞུང་དཀྱུས་དང། ཀྲྀ་ཡ་ས་མུ་ཙའི་གཞུང་

མཆན་བུར་བཏབ་འདུག་པ་ལྟ་བུ་མ་དཔེ་གཅིག་ལ་བསྟུན་མི་བདེ་བ་འགའ་ཞིག་ཐད་ཀའི་ཤོག་

ངོས་དེར་གཤམ་མཆན་བཏབ་ནས་བཞག་ཡོད། 

ཡང་མ་དཔེ་གཉིས་ཡི་གེ་དག་ཆ་མི་མཐུན་པ་རྣམས་དང་བོར་མཆན་བུར་བཏབ་ན་

བསམ་ཡང་དཔེ་ཆའི་པར་ངོས་ཁམས་དྭངས་མི་ཡོང་བ་སོགས་ཀྱི་དགོངས་འཆར་གནང་བྱུང་

རིན་ཆེན་གྲུབ། །སྔགས་འཆང་མཆོག་གྱུར་གཞོན་ནུ་བསོད་ནམས་ཞབས། །ཀུན་

མཁྱེན་རྒྱལ་དབང་བློ་བཟང་གྲགས་པ་ལ། །གསོལ་བ༝། །རྒྱལ་བའི་དབང་བོའ་ི



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཐུགས་སྲས་བཟང་བོ་སྐྱོང། །མཁས་དང་གྲུབ་པའི་དབང་ཕྱུག་གུ་ཎ་ཤྲཱི། །གདམས་

པའི་གཏེར་མཛོད་རོང་སྟོན་བློ་བཟང་ལ། །གསོལ་བ༝། །མཁས་བཙུན་ཆེན་པོ་

ཡོན་ཏན་རྒྱ་མཚོའི་དཔལ། །ཆོས་ཀྱི་སྤྱན་ལྡན་བློ་གྲོས་རྒྱལ་མཚན་ཞབས། །གྲུབ་

པའི་དབང་ཕྱུག་ཕྱོགས་ལས་རྣམ་རྒྱལ་ལ། །གསོལ་བ༝། །མཁས་གྲུབ་ཆེན་པོ་

སངས་རྒྱས་ཡེ་ཤེས་ཞབས། །པཎ་ཆེན་བློ་བཟང་ཆོས་ཀྱི་རྒྱལ་མཚན་དཔལ། །རྡོ་

རྗེ་འཛིན་པ་དཀོན་མཆོག་རྒྱལ་མཚན་ལ། །གསོལ་བ༝། །སླར་ཡང་རིགས་ཀུན་

ཁྱབ་བདག་རྡོ་རྗེ་འཆང། །གསང་བ་ཀུན་གྱི་མཛོད་འཛིན་གསང་བའི་བདག །ཟུང་

འཇུག་སྐུ་བརྙེས་ཨིནྟྲ་བྷུ་དྷི་ལ། །གསོལ་བ༝། །གྲུབ་པ་མཆོག་བརྙེས་ཀླུ་ཡི་རྣལ་

འབྱོར་མ། །ཕྱག་ཆེན་གྲུབ་བརྙེས་བྷི་སུ་ཀལྤའི་ཞབས། །གྲུབ་མཆོག་དམ་པ་ས་ར་

ཧ་བ་ལ། །གསོལ་བ༝། །དཔལ་མགོན་ཆེན་པོ་འཕགས་པ་ཀླུ་སྒྲུབ་ཞབས། །ངེས་

དོན་བསྟན་པ་གསལ་མཛད་ཟླ་བ་གྲགས། །རྣལ་འབྱོར་དབང་ཕྱུག་སློབ་པའི་རྡོ་རྗེ་

ལ། །གསོལ་བ༝། །བརྟུལ་ཞུགས་མཆོག་བརྙེས་ནག་པོ་སྤྱོད་པའི་ཞབས། །གསང་

བའི་མཛོད་འཛིན་བླ་མ་སྤྲིན་ཤ གས་ཅན། །རྒྱུད་དོན་གསལ་མཛད་སྒྲ་བསྒྱུར་འགོས་

ལོ་ལ། །གསོལ་བ༝། །ཟབ་མོའ་ིདོན་གཟིགས་སེང་གེ་རྒྱལ་མཚན་ཞབས། །རིམ་

གཉིས་མངོན་གྱུར་ཡེ་ཤེས་སེང་གེའི་མཚན། །འདུས་པའི་དོན་གཟིགས་ཨརྱ་དེ་

བ་ལ། །གསོལ་བ༝། །རྒྱུད་དོན་ཇི་བཞིན་འཆད་མཁས་ཉི་མ་ལྕམ། །རྫོགས་རིམ་

ཟབ་མོ་མངོན་གྱུར་རིན་ཆེན་གྲགས། །རྡོ་རྗེའི་སྐུ་བརྙེས་ཚུལ་ཁྲིམས་སྐྱབས་མཆོག་

ལ། །གསོལ་བ༝། །མཁྱེན་དང་བརྩེ་བའི་མངའ་བདག་འཕགས་པ་སྐྱབས། །ཟབ་

དོན་གདམས་པའི་མཛོད་འཛིན་གཞོན་ནུ་འོད། །ཀུན་མཁྱེན་ཆེན་པོ་ཆོས་སྐུ་འོད་

ཟེར་ལ། །གསོལ་བ༝། །ལམ་འདིའི་ནུས་པ་མངོན་གྱུར་འཕགས་པ་འོད། །ཐམས་



གསང་འདུས་བླ་བརྒྱུད་གསོལ་འདེབས་བདུད་རྩིའི་ཆར་འབེབས།

- 3 -

ཅད་མཁྱེན་པ་བུ་སྟོན་རིན་ཆེན་གྲུབ། །མཁས་གྲུབ་གཙུག་རྒྱན་བསོད་ནམས་རྒྱལ་

མཚན་ལ། །གསོལ་བ༝། །གནས་ལྔ་རིག་པ་ནམ་མཁའ་དཔལ་བཟང་བོ། །མདོ་

སྔགས་བསྟན་འཛིན་གཞོན་ནུ་བློ་གྲོས་ཞབས། །ཆོས་ཀྱི་རྒྱལ་བོ་བློ་བཟང་གྲགས་

པ་ལ། །གསོལ་བ༝། །མཁས་གྲུབ་ཆེན་པོ་རྒྱལ་སྲས་བཟང་སྐྱོང་བ། །མདོ་

རྒྱུད་འཆད་མཁས་རིན་ཆེན་རྒྱལ་མཚན་ཞབས། །མན་ངག་མཛོད་འཛིན་ཤེར་

འབྱུང་བློ་གྲོས་ལ། །གསོལ་བ༝། །མཁས་པའི་དབང་ཕྱུག་དཔལ་ལྡན་སེང་གེའི་

ཞབས། །མཁས་བཙུན་བཟང་བོ་ཡོན་ཏན་རྒྱ་མཚོའི་དཔལ། །སྡེ་སྣོད་འཛིན་པ་དགེ་

ལེགས་དཔལ་བཟང་ལ། །གསོལ་བ༝། །བསླབ་གསུམ་འཛིན་པ་འོད་ཟེར་བཟང་བོའ་ི

ཞབས། །ལུང་རིགས་འཛིན་པ་ཆོས་གྲགས་འོད་ཟེར་རྗེ། །མན་ངག་འཛིན་པ་ནམ་

མཁའ་བཟང་བོ་ལ། །གསོལ་བ༝། །གདམས་པའི་མཛོད་འཛིན་དཔལ་འབྱོར་ལྷུན་

གྲུབ་ཞབས། །ཆོས་རྗེ་དཔལ་འབྱོར་འཕྲིན་ལས་རབ་རྒྱས་བཟང། །རྒྱལ་དབང་ངག་

དབང་བློ་བཟང་རྒྱ་མཚོ་ལ། །གསོལ༝། །སླར་ཡང་ཀུན་མཁྱེན་རྒྱལ་དབང་ཙོང་ཁ་

བ། །འདུས་པའི་བཀའ་བབས་ཤེས་རབ་སེང་གེའི་ཞབས། །འདུལ་འཛིན་མཆོག་

གྱུར་དཔལ་ལྡན་བཟང་བོ་ལ། །གསོལ་བ༝། །ཐུབ་བསྟན་ཀུ་མུད་བཞད་མཛད་

དགེ་འདུན་འཕེལ། །རྒྱུད་དོན་གསལ་མཛད་བཀྲ་ཤིས་འཕགས་པའི་ཞབས། །ལུང་

རྟོགས་མངའ་བདག་བསམ་གྲུབ་རྒྱ་མཚོ་ལ། །གསོལ་བ༝། །ཀླུ་སྒྲུབ་ལུགས་བཟང་

འཛིན་མཁས་བརྩོན་འགྲུས་འཕགས། །དངོས་གྲུབ་འབྱུང་གནས་རྡོ་རྗེ་བཟང་བོའ་ི

ཞབས། །མདོ་རྒྱུད་མངའ་བདག་སངས་རྒྱས་རྒྱ་མཚོ་ལ། །གསོལ་བ༝། །མཁྱེན་

བརྩེ་ནུས་མངའ་དཀོན་མཆོག་རྒྱ་མཚོའི་མཚན། །བསྟན་པའི་སྲོག་ཤིང་དཀོན་

མཆོག་ཡར་འཕེལ་ཞབས། །མཁས་གྲུབ་ཆེན་པོ ་ངག་དབང་བརྩོན་འགྲུས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ལ། །གསོལ་བ༝། །གྲུབ་མཆོག་ངག་དབང་བསྟན་འཛིན་འཕྲིན་ལས་ཞབས། །རྒྱུད་

དོན་འཆད་མཁས་བློ་གྲོས་རྒྱ་མཚོའི་དཔལ། །བཀའ་དྲིན་མཉམ་མེད་རྩ་བའི་བླ་མ་

ལ། །གསོལ་བ༝། །གང་ལས་རྒྱུད་རྒྱལ་གསང་བ་འདུས་པ་ཡི། །དབང་བསྐུར་རྒྱུད་

བཤད་མན་ངག་མཆོག་ཐོབ་པའི། །རྩ་བའི་བླ་མ་བརྒྱུད་པར་བཅས་པ་ལ། །གསོལ་

བ༝། །དེ་ལྟར་གསོལ་བས་མཚན་ལྡན་བླ་མ་ལས། །རྣམ་དག་དབང་ཐོབ་ལམ་གྱིས་

རྒྱུད་སྨིན་ཅིང། །ཁས་བླངས་དམ་ཚིག་སྡོམ་པ་ཕྲ་རགས་ཀུན། །མིག་འབྲས་བཞིན་

དུ་རྟག་ཏུ་སྲུང་བར་ཤོག །རྩ་བའི་རྒྱུད་དོན་མཐའ་དྲུག་ཚུལ་བཞི་ཡིས། །ལེགས་པར་

འགྲེལ་བ་ཟླ་བའི་སྒྲོན་གསལ་དང། །ཡབ་རྗེའི་བསྡུས་དོན་མཆན་བུ་མཐའ་དཔྱོད་

བཞི། །སྦྲགས་པའི་བཤད་དོན་མ་ལུས་རྟོགས་པར་ཤོག །རྡོ་རྗེ་བཞི་ཡིས་སྐྱེད་པའི་

རིམ་པ་དང། །ངག་དབེན་སེམས་དབེན་སྒྱུ་འོད་ཟུང་འཇུག་གི །རྫོགས་པའི་རིམ་ལ་

འཁྲིད་པའི་མན་ངག་གི །གནད་དོན་ཚུལ་བཞིན་ཉམས་སུ་ལེན་པར་ཤོག །དབང་

དང་རིམ་གཉིས་རྣལ་འབྱོར་ལ་བརྟེན་ནས། །ཁ་སྦྱོར་ཡན་ལག་བདུན་ལྡན་ལོངས་

སྤྱོད་རྫོགས། །ཟུང་འཇུག་རྡོ་རྗེ་འཆང་གི་གོ་འཕང་མཆོག །འགྲོ་ཀུན་དོན་སླད་མྱུར་

ཏུ་འཐོབ་པར་ཤོག །ཅེས་དཔལ་གསང་བ་འདུས་པའི་བླ་བརྒྱུད་གསོལ་འདེབས་བྱིན་རླབས་ཆར་འབེབས་

ཞེས་བྱ་བ་འདི་ནི་ཆོས་སྡེ་ཆེན་པོ་དགོན་ལུང་བྱམས་པ་གླིང་གི་རྒྱུད་པའི་གྲྭ་བ་སྤྱི་མང་གིས་འདུས་པའི་བླ་བརྒྱུད་

གསོལ་འདེབས་ཤོ་ལོ་ཀ་རེ་རེས་བླ་མ་གསུམ་རེའི་མཚན་ཐོན་པ་ཞིག་གྱིས་ཞེས་བསྐུལ་བ་ལ་བརྟེན་ནས་བན་རྒན་

སྙོམས་ལས་པ་ངག་དབང་བློ་བཟང་ཆོས་ལྡན་དཔལ་བཟང་བོས་དིང་སང་རང་ཅག་ལ། དབང་རྒྱུན་བཤད་རྒྱུན་མན་

ངག་གི་རྒྱུན་གསུམ་ག་གང་ལས་བརྒྱུད་པའི་བླ་མ་རྣམས་ཀྱི་གསོལ་འདེབས་སྨོན་ལམ་དང་བཅས་པ་སྦྱར་བའི་ཡི་

གེ་བ་ནི་དགེ་སློང་བསྟན་འཛིན་ཆོས་དར་རོ། །བཀྲ་ཤིས། །



གསང་འདུས་སྒྲུབ་ཐབས་ངག་འདོན་དུ་བསྒྲིགས་པ་བློ་གསལ་དགའ་སྐྱེད།

༄༅། །དཔལ་གསང་བ་འདུས་པའི་སྒྲུབ་ཐབས་རྣལ་འབྱོར་དག་

    རིམ་ངག་འདོན་དུ་བསྒྲིགས་པ་བློ་གསལ་དགའ་

   སྐྱེད་ཅེས་བྱ་བ་བཞུགས་སོ།།

གསང་འདུས་སྒྲུབ་ཐབས་ངག་འདོན་དུ་བསྒྲིགས་པ་བློ་གསལ་དགའ་སྐྱེད།

རྒྱལ་བ་ཁྱབ་བདག་རྡོ་རྗེ་འཆང་དང་དབྱེར་མ་མཆིས་པའི་དཔལ་ལྡན་བླ་མ་

དམ་པའི་ཞབས་ལ་གུས་པས་ཕྱག་འཚལ་ཞིང་སྐྱབས་སུ་མཆིའོ། །དུས་དང་གནས་

སྐབས་ཐམས་ཅད་དུ་བརྩེ་བ་ཆེན་པོས་རྗེས་སུ་བཟུང་དུ་གསོལ། འདིར་བདག་ཅག་གི་

དབལ་ལྡན་བླ་མ་དམ་པ་དུས་གསུམ་རྒྱལ་བའི་དབང་བོ་ཙོང་ཁ་བ་ཆེན་པོས་མཛད་པའི་དཔལ་གསང་བ་འདུས་

པའི་སྒྲུབ་ཐབས་རྣལ་འབྱོར་དག་པའི་རིམ་པ་རྗེ་ཉིད་ཀྱི་སྲས་ཀྱི་ཐུ་བོ་མཁས་གྲུབ་བསྟན་པའི་ཉི་མ་དགེ་ལེགས་

དཔལ་བཟང་བོས་མཛད་པའི་ལྷན་ཐབས་ཀྱི་བརྒྱན་ཏེ་ཚོགས་འདོན་བྱ་ཚུལ་དང་ཆོ་གའི་ཕྱག་ལེན་ཁྲིགས་ཆགས་

སུ་འགོད་པ་ནི། དང་བོར་ཡིད་དང་མཐུན་པའི་གནས་སུ་གསང་བ་འདུས་པའི་བྲིས་སྐུ་དང། མཆོད་རྫས། གཏོར་

མ། ནང་མཆོད། རྡོར་དྲིལ་སོགས་དགོས་པའི་ཡོ་བྱད་ཐམས་ཅད་ཚོགས་པར་བྱས་ཏེ། བྲིས་སྐུ་དང་དེའི་མདུན་དུ་

མཆོད་གཏོར་རྣམས་འོས་པའི་ས་ཕྱོགས་སུ་བཤམ། སྒྲུབ་པ་བོ་རྣམས་རིམ་པ་ཇི་ལྟ་བར་གྲལ་ལ་འཁོད། རྡོར་དྲིལ་

དང་མཆོད་པ་བཤམས་ལུགས་ལ་བོད་ཀྱི་བླ་མ་རྣམས་ཀྱི་བཞེད་ཚུལ་ཅི་རིགས་ཡོད་ཀྱང་རྗེ་བདག་ཉིད་ཆེན་པོ་

ཡབ་སྲས་ཀྱི་ལུགས་ནི། སྒྲུབ་པ་བོ་གཙོ་བའི་མདུན་དུ་སྟེགས་ཀྱི་ཁར་རང་ལ་ཉེ་བའི་ངོས་སུ་དྲིལ་བུའི་ཞལ་རང་

ལ་བསྟན་པའི་གཡས་སུ་རྡོ་རྗེ་དང། དེའི་གཡས་སུ་ནང་མཆོད་བཞག །དེའི་རྒྱབ་ཕྱོགས་སུ་བདག་སྐྱེད་ཀྱི་མཆོད་

པ་ཆུ་གཉིས་ཉེར་སྤྱོད་རྣམས་རང་གི་གཡས་ཕྱོགས་ནས་བརྩམས་ཏེ་རིམ་པ་ལྟར་དགོད། དེ་དག་གི་ཕ་རོལ་ཏུ་

སྟེགས་དམའ་བ་ཅིག་གི་སྟེང་དུ་ཕྱོགས་སྐྱོང་ལ་འབུལ་རྒྱུའི་སྔོན་འགྲོའ་ིགཏོར་མ་ཆུ་བཞི་ཉེར་སྤྱོད་རྣམས་ཕྱོགས་

སྐྱོང་ཞལ་ཚུར་གཟིགས་པའི་གཡས་དང་རང་གི་གཡོན་ཕྱོགས་ནས་བརྩམས་ཏེ་བཤམས། དེ་ནས་ལས་ཀྱི་རྡོ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

རྗེའམ་མཆོད་གཡོག་པས་གྲལ་གྱི་མཐའ་ནས་ཕྱག་གསུམ་བཙལ་ཏེ། ནང་མཆོད་བྱིན་རླབས་མཛད་

པར་ཞུ། ཞེས་བརྗོད་ནས་ཆོ་ག་ལ་འཇུག་པ་ནི། རང་ཉིད་ཞེ་སྡང་རྡོ་རྗེ་སྐུ་མདོག་མཐིང་ནག་

ནག་དཀར་དམར་བའི་ཞལ་གསུམ་ཕྱག་དྲུག་གི་གཡས་རྡོ་རྗེ་འཁོར་ལོ་པདྨ། གཡོན་

དྲིལ་བུ་རིན་ཆེན་རལ་གྲི་འཛིན་པ། རང་དང་འདྲ་བའི་རེག་བྱ་རྡོ་རྗེ་མས་འཁྱུད་པ། 

གཉིས་ཀའང་རིན་པོ་ཆེའི་རྒྱན་བརྒྱད་ཀྱིས་བརྒྱན་པ། སྐུ་སྟོད་ལྷ་རྫས་ཀྱི་གོས་ཀྱི་ག་

ཤལ་བྱས་ཤིང། སྐུ་སྨད་ལྷ་རྫས་ཀྱི་དར་གྱི་ཤམ་ཐབས་འཕྱར་བར་གྱུར། རྡོ་རྗེ་ནི་

ཐབས་དང་དྲིལ་བུ་ནི་ཤེས་རབ་སྟེ། དེ་གཉིས་ཀའང་དོན་དམ་པའི་བྱང་ཆུབ་ཀྱི་

སེམས་གྱི་རང་བཞིན་ནོ། །ཨོཾ་སརྦ་ཏ་ཐཱ་ག་ཏ་སིདྡྷི་བཛྲ་ས་མ་ཡེ་ཏིཥྛ་ཨེ་ཥ་ ཏྭཱཾ་དྷཱ་ར་

ཡཱ་མི། བཛྲ་སཏྭ་ཧི་ཧི་ཧི་ཧི་ཧི་ཧཱུཾ་ཧཱུཾ་ཧཱུཾ་ཕཊ་སྭཱཧཱ། ཞེས་བརྗོད་ཅིང་རྡོ་རྗེ་གཡས་པའི་མཐེ་བོང་

དང་མིང་མེད་ཀྱིས་བཟུང། ཨོཾ་བཛྲ་གྷཎྜཱ་ཧཱུཾ། ཞེས་བརྗོད་ཅིང་དྲིལ་བུ་གཡོན་པའི་མཐེ་བོང་དང་མིང་མེད་ཀྱིས་

བཟུང་ནས་དེ་གཡོན་པའི་དཀུར་བཞག་ལ། རྡོ་རྗེ་སེམས་དཔའ་ལ་སོགས་པ་རྣམས་མཉེས་པར་

བྱའོ། །ཧཱུཾ་སེམས་ཅན་རྨོངས་དང་འབྲེལ་བ་ཡི། །རྡོ་རྗེ་གསོར་བ་མཛེས་པ་

ཡིས། །རྣམ་ཐར་ཆོས་ཀྱི་བྱ་བ་སྟེ། །སྤྲོ་དང་བཅས་པས་རྡོ་རྗེ་བཟུང། །ཧཱུཾ་ཧཱུཾ་ཧཱུཾ་ཧོ་

ཧོ་ཧོ། ཞེས་བརྗོད་ཅིང་རྡོ་རྗེ་གསོར། དེ་ནས་རྡོ་རྗེ་གཡས་པའི་དཀུར་བཟུང་བའམ་གསོར་ཞིང། ཨོཾ་བཛྲ་

དྷརྨཱ་ར་ཎི་ཏ་པྲ་ར་ཎི་ཏ་སཾ་པྲ་ར་ཎི་ཏ་སརྦ་བུདྡྷ་ཀྵེ་ཏྲ་པྲ་ཙ་ལི་ནི་པྲ་ཛྙཱ་པཱ་ར་མི་ཏ་ནཱ་

ད་སྭ་བྷཱ་ཝེ་བཛྲ་སཏྭ་ཧྲྀ་ད་ཡ་སནྟོ་ཥ་ ཎི་ཧཱུཾ་ཧཱུཾ་ཧཱུཾ་ཧོ་ཧོ་ཧོ་སྭཱཧཱ། ཞེས་བརྗོད་ཅིང། དྲིལ་བུའི་

དབུས་ཀྱི་ཕྱོགས་བརྒྱད་དུ་ལྕེ་བསྐྱོད་པས་དཀྲོལ་བར་བྱས་ལ་རྡོ་དྲིལ་བྱིན་གྱིས་བརླབས། ཨོཾ་ཨཱཿབིགྷྣནྟ་

ཀྲྀཏ་ཧཱུཾ། ཨོཾ་ཤཱུ་ནྱ་ཏཱ་ཛྙཱ་ན་བཛྲ་སྭ་བྷཱ་ཝ་ཨཱཏྨ་ཀོ྅ཧཾ། སྟོང་བ་ཉིད་དུ་གྱུར། སྟོང་བའི་

ངང་ལས་ཧཱུཾ་ཡཾ་ཧཱུཾ་གི་ཡཾ་སྔོ་སྐྱ་ལས་བྱུང་བའི་རླུང་གི་དཀྱིལ་འཁོར་ལྗང་སྔོན་ཟླ་གམ་

ཧཱུཾ་གཉིས་ལས་བྱུང་བའི་རྡོ་རྗེ་གཉིས་ཀྱིས་ཕྱོགས་གཉིས་བརྒྱན་པ། དེའི་སྟེང་དུ་ཧཱུཾ་



གསང་འདུས་སྒྲུབ་ཐབས་ངག་འདོན་དུ་བསྒྲིགས་པ་བློ་གསལ་དགའ་སྐྱེད།

རཾ་ཧཱུཾ་གི་རཾ་དམར་བོ་ལས་བྱུང་བའི་མེའི་དཀྱིལ་འཁོར་དམར་བོ་གྲུ་གསུམ་པ་ཧཱུཾ་

གཉིས་ལས་བྱུང་བའི་རྡོ་རྗེ་གཉིས་ཀྱིས་ཕྱོགས་གཉིས་བརྒྱན་པ། དེའི་སྟེང་དུ་ཨོཾ་

ཨཱཿཧཱུཾ་ལས་བྱུང་བའི་མི་མགོའ་ིསྒྱེད་བུ་གསུམ་གྱི་སྟེང་དུ་ཨཱཿལས་བྱུང་བའི་ཐོད་པ་

ཕྱི་དཀར་ལ་ནང་དམར་བའི་ནང་དུ་ཨཱཿལས་བྱུང་བའི་པདྨ་དམར་བོ་འདབ་མ་བརྒྱད་

པ་ཟེ་འབྲུ་ལ་ཨཱཿས་མཚན་པ། དེའི་དབུས་སུ་ཧཱུཾ་ལས་མིའི་ཤ་ཧཱུཾ་གིས་མཚན་པ། 

ཤར་དུ་བྲུཾ་ལས་གླང་པོ་ཆེའི་ཤ་བྲུཾ་གྱིས་མཚན་པ། ལྷོར་ཨཱཾ་ལས་རྟའི་ཤ་ཨཱཾ་གིས་

མཚན་པ། ནུབ་ཏུ་ཛྲིཾ་ལས་བ་ལང་གི་ཤ་ཛྲིཾ་གིས་མཚན་པ། བྱང་དུ་ཁཾ་ལས་ཁྱིའི་ཤ་

ཁཾ་གིས་མཚན་པ། སླར་ཡང་དབུས་སུ་ཧཱུཾ་ལས་དྲི་ཆུ་ཧཱུཾ་གིས་མཚན་པ། ཤར་དུ་བྲུཾ་

ལས་དྲི་ཆེན་བྲུཾ་གྱིས་མཚན་པ། ལྷོར་ཨཱཾ་ལས་རཀྟ་ཨཱཾ་གིས་མཚན་པ། ནུབ་ཏུ་ཛྲིཾ་

ལས་བྱང་སེམས་དཀར་བོ་ཛྲིཾ་གིས་མཚན་པ། བྱང་དུ་ཁཾ་ལས་ཤ་ཆེན་ཁཾ་གིས་

མཚན་པ། བདུད་རྩི་ལྔ་ལ་ཐུན་མོང་དུ་ཨོཾ་ཡིག་གིས་མཚན་པ། དེ་དག་གི་སྟེང་གི་

བར་སྣང་ལ་ཉི་མའི་དཀྱིལ་འཁོར་གྱི་སྟེང་དུ་ཧཱུཾ་ཡིག་ལས་སྐྱེས་པའི་རྡོ་རྗེ་དཀར་བོ་

རྩེ་ལྔ་བ་ལྟེ་བ་ལ་ཧཱུཾ་གིས་མཚན་པ། དེ་ལས་འོད་འཕྲོས། རླུང་གཡོས། མེ་སྦར། ཐོད་

པའི་ནང་གི་རྫས་རྣམས་ཞུ་ཞིང་ཁོལ་བའི་ནང་དུ་རྡོ་རྗེ་ཉི་གདན་དང་བཅས་པ་ལྷུང་

ནས་དཀྲུགས་པས་རྡོ་རྗེ་དང་རྫས་རྣམས་རོ་མཉམ་དུ་གྱུར། དྲི་མ་ཐམས་ཅད་སྦྱངས། 

ཤེལ་ལྟར་དག་པར་གྱུར། པདྨ་ཨཱཿདང་བཅས་པ་ཞུ་བས་ཉི་མ་ལྟར་འབར་བའི་འོད་

ཀྱིས་ཡེ་ཤེས་ཀྱི་བདུད་རྩིའི་ངོ་བོར་རྟོགས་པར་བྱས། ཨོཾ་ཡིག་གི་འོད་ཟེར་ལྕགས་

ཀྱུ་ལྟ་བུས་ཕྱོགས་བཅུའི་དེ་བཞིན་གཤེགས་པ་ཐམས་ཅད་ཀྱི་ཡེ་ཤེས་ཀྱི་བདུད་རྩི་

བཀུག་ནས་བསྣན་པས་མང་བོར་སྦར་ཞིང་སྤེལ་བར་གྱུར། ཨོཾ་ཨཱཿཧཱུཾ། ལན་བདུན་བརྗོད་

དེ་ནང་མཆོད་བྱིན་གྱིས་བརླབས། ཡང་ལས་རྡོར་གྱིས་ཕྱག་བཙལ་ལ། སྔོན་འགྲོ་གཏོར་མ་བྱིན་རླབས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

མཛད་པར་ཞུ། ཞེས་བརྗོད། ཐོག་མར་སྔོན་འགྲོའ་ིམཆོད་པ་ལ་ནང་མཆོད་གཏོར་ཞིང། ཨོཾ་ཨཱཿབིགྷྣཱན་

ཏ་ཀྲྀཏ་ཧཱུཾ། ཨོཾ་ཤཱུ་ནྱ་ཏཱ་ཞེས་པ་ནས། ཧཾ་སྟོང་བ་ཉིད་དུ་གྱུར། སྟོང་བའི་ངང་ལས་ཨཱཿལས་

བྱུང་བའི་ཐོད་པ་ཡངས་ཤིང་རྒྱ་ཆེ་བ་རྣམས་ཀྱི་ནང་དུ་ཨཾ་པཱཾ་པུཾ་ལ་སོགས་པ་སོ་

སོའ་ིམིང་ཡིག་དང་བོ་ཐིག་ལེས་བརྒྱན་པ་ཞུ་བ་ལས་བྱུང་བའི་མཆོད་ཡོན། ཞབས་

བསིལ། ཞལ་བསིལ། བསང་གཏོར། མེ་ཏོག །བདུག་སྤོས། མར་མེ། དྲི། ཞལ་ཟས། 

རོལ་མོ་རྣམས་རང་བཞིན་བདེ་སྟོང། རྣམ་པ་མཆོད་རྫས། བྱེད་ལས་དབང་བོ་དྲུག་

གི་སྤྱོད་ཡུལ་དུ་ཟག་པ་མེད་པའི་བདེ་བ་ཁྱད་པར་ཅན་བསྐྱེད་པར་གྱུར། ཨོཾ་ཨརྒྷཾ་

ཨཱཿཧཱུཾ། ཨོཾ་པཱ་ཏྱཾ་ཨཱཿཧཱུཾ། ཨོཾ་ཨཱཉྩ་མ་ཎཾ་ཨཱཿཧཱུཾ། ཨོཾ་པྲོཀྵ་ཎཾ་ཨཱཿཧཱུཾ། དེ་བཞིན་དུ་སྦྱར་ཏེ། 

པུཥྤེ། དྷུ་བེ། ཨཱ་ལོ་ཀེ །གནྡྷེ། ནཻ་ཝེ་ཏྱེ། ཤཔྟ་ཨཱཿཧཱུཾ། གིས་སྔོན་འགྲོའ་ིམཆོད་པ་བྱིན་གྱིས་

བརླབས། དེ་ནས་སྔོན་འགྲོའ་ིགཏོར་མ་ལ་ཆང་ཆུ་ནང་མཆོད་གསུམ་གྱིས་རིམ་པ་བཞིན་བྲན་ལ་ནང་མཆོད་ལྟར་

བྱིན་གྱིས་བརླབས་ཏེ། རང་གི་ཐུགས་ཀའི་ཧཱུཾ་སྔོན་པོའ་ིའོད་ཟེར་ལྕགས་ཀྱུའི་རྣམ་པ་ཅན་

གྱིས་ཕྱོགས་སྐྱོང་བཅོ་ལྔ་འཁོར་དང་བཅས་པ་བཀུག་སྟེ་ཕྱོགས་མཚམས་རྣམས་སུ་

གནས་པ་ནི། ཤར་དུ་རྡོ་རྗེ་མཚོན་ཆ་སེར་བོ་མིག་སྟོང་བ། ས་སྲུང་དཀར་བོ་ལ་ཞོན་

པ། རྡོ་རྗེ་འཛིན་པ། དེའི་གཡས་སུ་སྒྱུ་མ་རྡོ་རྗེ་ནག་པོ། ནམ་མཁའ་ལྡིང་ལ་ཞོན་པ། 

གཡས་གཉིས་འཁོར་ལོ་དང་དབྱུག་ཏོ། གཡོན་གཉིས་དུང་དང་ནོར་བུ་ཀཽ་སྟུ་བྷ་

ཐོགས་པ། མེར་རྡོ་རྗེ་མེ་དམར་བོ་སྨིན་མ་དང་རལ་བའི་ཐོད་དང་སྨ་ར་འབར་ཞིང་

འཁྲུག་པ། ཤིན་ཏུ་ཚོ་བ་ར་ལ་ཞོན་པ། གཡས་གཉིས་སྐྱབས་སྦྱིན་དང་བགྲང་ཕྲེང། 

གཡོན་གཉིས་རིལ་བ་དང་དབྱུག་གུ་འཛིན་པ། ལྷོར་རྡོ་རྗེ་དུས་ནག་པོ་མ་ཧེའི་གདན་

ལ་གཡས་བརྐྱང་གིས་བཞུགས་པ། སྐྲ་གྱེན་དུ་འབར་ཞིང་ཁྲོས་པ། གཡས་དབྱུག་པ་

དང། གཡོན་སྡིག་མཛུབ་མཛད་པ། ལྷོ་ནུབ་ཏུ་རྡོ་རྗེ་གཏུན་ཤིང་ནག་པོ་རོ་ལ་གནས་



གསང་འདུས་སྒྲུབ་ཐབས་ངག་འདོན་དུ་བསྒྲིགས་པ་བློ་གསལ་དགའ་སྐྱེད།

པ། གཅེར་བུ་མི་རུས་ཀྱིས་བརྒྱན་ཅིང་མཆེ་བ་གཙིགས་པ། གཡས་གྲི་གུག་དང། 

གཡོན་ཐོད་པ་འཛིན་པ། ནུབ་ཏུ་རྡོ་རྗེ་ཀླུ་དཀར་བོ་གདངས་ཀ་བདུན་དང་ལྡན་པ། 

སྦྲུལ་ཞགས་འཛིན་པ། ནུབ་བྱང་དུ་རྡོ་རྗེ་རླུང་ལྗང་ཀུ་ཨེ་ན་ཡ་སེར་བོ་ལ་གནས་པ། 

རླུང་རས་འཛིན་པ། བྱང་དུ་རྡོ་རྗེ་འཇིགས་བྱེད་སེར་བོ་མི་ལ་གནས་ཤིང་སྦོམ་པ། 

གཡས་ནེའུ་ལེ་དང། གཡོན་པི་ཛ་པཱུ་ར་འཛིན་པ། དེའི་གཡས་སུ་རྡོ་རྗེ་སྣ་རིང་

དཀར་བོ་གླང་བོ་ཆེའི་གདོང་བ་ཅན་བྱི་བ་ལ་གནས་པ། གཡས་གཉིས་ལ་ཕུག་དང་

དབྱུག་པ། གཡོན་གཉིས་ལ་དུ་དང་ཕྲེང་བ་འཛིན་པ། བྱང་ཤར་དུ་རྡོ་རྗེ་ཁྲོ་བོ་དཀར་

བོ་ཁྱུ་མཆོག་ལ་གནས་པ། རལ་བའི་ཐོར་ཚུགས་དང་རུས་པའི་རྒྱན་དང་ལྡན་པ། 

གཡས་རྩེ་གསུམ་པས་མཚན་པའི་ཁ་ཊྭཱཾ་ག་དང། གཡོན་ཅང་ཏེའུ་འཛིན་པ། དབང་

ལྡན་དང་ཉེ་དབང་གི་བར་དུ་རྡོ་རྗེ་འཁྱིལ་བ་དམར་བོ་ཤིང་རྟ་ལ་གནས་པ། བཟོད་

པར་དཀའ་བའི་འོད་ཟེར་ཅན། པདྨ་འཛིན་པ། རྡོ་རྗེ་འོད་དཀར་བོ་འཁོར་ལོ་ལ་

གནས་པ། གཡས་ཀུ་མུ་ད་དང་གཡོན་བགྲང་ཕྲེང་འཛིན་པ། མི་སྨྲ་རྡོ་རྗེ་སེར་བོ་ངང་

བ་ལ་གནས་པ། གཡས་གཉིས་པདྨ་དང་སྐྱབས་སྦྱིན། གཡོན་གཉིས་བགྲང་ཕྲེང་དང་

དབྱིག་པ་འཛིན་པ། ཆུ་ལྷ་དང། བདེན་བྲལ་གཉིས་ཀྱི་བར་དུ་ཐག་བཟང་རིས་ནག་

པོ་ཤིང་རྟ་ལ་གནས་པ། རལ་གྲི་འཛིན་པ། སའི་ལྷ་མོ་སེར་མོ་པདྨ་ལ་གནས་པ། 

པདྨ་འཛིན་པ། དབང་བོ་ལ་སོགས་པའི་འཇིག་རྟེན་པ་ཐམས་ཅད་སྐད་ཅིག་གིས་

འོད་གསལ་དུ་བཅུག་པ་ལས་འདུས་པའི་ལྷ་ཤེས་རབ་མ་དང་བཅས་པའི་སྐུར་

བཞེངས་པའི་མགྲོན་རྣམས་ཀྱི་ལྗགས་ཧཱུཾ་ལས་སྐྱེས་པའི་རྡོ་རྗེ་རྩེ་གཅིག་པ་དམར་བོ་

འོད་ཀྱི་སྦུ་གུ་ཅན་རྣམས་སུ་གྱུར། ཅེས་མགྲོན་སྤྱན་དྲངས་ཤིང་གསལ་བཏབ་ལ་འདུས་པའི་ལྷར་བསྐྱེད་

དེ་ལྗགས་བྱིན་གྱིས་རླབས། ཨོཾ་ཨཱཿཧྲཱིཿཔྲ་ཝ་ར་སད་ཀ་རཾ་ཨརྒྷཾ་པྲ་ཏཱིཙྪ་ཧཱུཾ་སྭཱཧཱ། ཨོཾ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཨཿཧྲཱིཿཔྲ་ཝ་ར་སད་ཀ་རཾ་པཱ་ཏྱཾ་པྲ་ཏཱིཙྪ་ཧཱུཾ་སྭཱཧཱ། ཨོཾ་ཨཱཿཧཱིཿཔྲ་ཝ་ར་སད་ཀ་རཾ་ཨཱཉྩ་

མ་ཎཾ་པྲ་ཏཱིཙྪ་ཧཱུཾ་སྭཱཧཱ། ཨོཾ་ཨཱཿཧྲཱིཿཔྲ་ཝ་ར་སད་ཀ་རཾ་པྲོཀྵ་ཎཾ་པྲ་ཏཱིཙྪ་ཧཱུཾ་སྭཱཧཱ། ཞེས་ཆུ་

བཞི་འབུལ། ཨོཾ་ཨཱཿ དུས་གསུམ་སྐྱེས་པ་ཀུན་དང་ཕྱོགས་བཅུ་ཡི། །འཇིག་རྟེན་ཁམས་

རྣམས་ནམ་མཁའི་མཐས་ཀླས་པ། །རྒྱ་མཚོ་སྤྲིན་གྱི་བཀོད་པ་རབ་འབྱམས་

ཀྱི། །ཤིན་ཏུ་ཕྲ་བའི་རྡུལ་སྐྱེས་དཀྱིལ་འཁོར་ནི། །ཕན་ཚུན་གཅིག་གི་ནང་དུ་གཅིག་

སོན་པ། །སྙོམས་པར་འཇུག་པ་ཀུན་ཏུ་གནས་པ་ཡི། །ཆོས་ཀྱི་དབྱིངས་སུ་ཡང་

དག་པར་འདུ་ཞིང། །ནམ་མཁའི་ཁམས་ཀྱི་ཡོངས་སུ་མཐར་ཐུག་པའི། །དུས་གསུམ་

སྐྱེས་པ་ཀུན་དང་ཕྱོགས་བཅུ་ཡི། །འཇིག་རྟེན་ཁམས་རྣམས་མཐའ་ཡས་སྤྲིན་བཀོད་

པ། །ནམ་མཁའ་རབ་འབྱམས་མཉམ་དང་འཇིག་རྟེན་སྐྱོང། །ཀུན་དང་སེམས་ཅན་

ཀུན་ཀྱང་འདི་ལྟ་སྟེ། །རྡོ་རྗེ་མཚོན་ཆ་སྒྱུ་མ་རྡོ་རྗེ་དང། །རྡོ་རྗེ་མེ་དང་རྡོ་རྗེ་དུས་དང་

ནི། །རྡོ་རྗེ་གཏུན་ཤིང་རྡོ་རྗེ་ཀླུ་དག་དང། །རྡོ་རྗེ་རླུང་དང་རྡོ་རྗེ་འཇིགས་བྱེད་

དང། །རྡོ་རྗེ་སྣ་རིང་རྡོ་རྗེ་ཁྲོ་བོ་དང། །རྡོ་རྗེ་འཁྱིལ་བ་རྡོ་རྗེ་འོད་དང་ནི། །མི་སྨྲ་རྡོ་

རྗེ་དང་ནི་ཐག་བཟང་རིས། །ས་ཡི་ལྷ་མོ་འཁོར་དང་བཅས་པ་ལ། །མེ་ཏོག་དག་དང་

བདུག་པ་མར་མེ་དང། །དྲི་དང་ལྷ་བཤོས་ལ་སོགས་ཡང་དག་ལྡན། །ཉེ་བར་སྤྱོད་

པ་དང་ནི་གཏོར་མ་འདི། །སོ་སོར་བཞེས་ཤིང་ཉེ་བར་ལོངས་སྤྱད་ནས། །བདག་གི་

དབྱིག་གསེར་ནོར་འབྲུ་ལང་ཚོ་ཚེ། །ནད་མེད་པ་དང་བདེ་བ་དམ་པ་རྣམས། །འཕྲོག་

པར་བྱེད་པའི་བགེགས་དང་ལོག་འདྲེན་ཀུན། །སྡང་དང་རབ་ཏུ་སྡང་བ་ཐམས་ཅད་

དང། །མི་དང་མི་མ་ཡིན་རྣམས་རྨོངས་པར་མཛོད། །རེངས་དང་བཅིང་དང་རྣམ་

པར་འཇིག་པར་མཛོད། །བདག་ལ་དབྱིག་གསེར་ནོར་འབྲུ་ལང་ཚོ་ཚེ། །ནད་མེད་

པ་དང་བདེ་བ་དམ་པ་དང། །བདེ་བ་ཆེན་པོ་རབ་ཏུ་འཕེལ་བ་རྣམས། །ཇི་སྲིད་བྱང་



གསང་འདུས་སྒྲུབ་ཐབས་ངག་འདོན་དུ་བསྒྲིགས་པ་བློ་གསལ་དགའ་སྐྱེད།

ཆུབ་སྙིང་བོའ་ིམཐར་ཐུག་པར། །གནང་བར་མཛད་ཅིང་རྟག་ཏུ་སྡོངས་གྲོགས་

དང། །ཞི་བ་དང་ནི་སྲུང་བར་མཛད་དུ་གསོལ། །ཧཱུཾ་སྭཱཧཱ། ཞེས་གཏོར་མ་དབུལ་ཞིང་ལས་

བཅོལ། ཨོཾ་ཨཱཿཧྲཱིཿཔྲ་ཝ་ར་སད་ཀ་རཾ་ཨཱཉྩ་མ་ཎཾ་པྲ་ཏཱིཙྪ་ཧཱུཾ་སྭཱཧཱ། ཨོཾ་ཨཱཿཧྲཱིཿཔྲ་ཝ་ར་

སད་ཀ་རཾ་ཨརྒྷཾ་པྲ་ཏཱིཙྪ་ཧཱུཾ་སྭཱཧཱ། ཨོཾ་བཛྲ་ཏཾ་པུ་ལ་ཡེ་སྭཱཧཱ། ཨོཾ་ད་ཤ་དིཀ་ལོ་ཀ་པཱ་ལ་

ས་པ་རི་ཝཱ་ར་པུཥྤེ་པྲ་ཏཱིཙྪ་ཧཱུཾ་སྭཱཧཱ། དེ་བཞིན་དུ་སྦྱར་ཏེ། ཤཔྟ་པྲ་ཏཱིཙྪ་ཧཱུཾ་སྭཱཧཱ། ཞེས་པའི་བར་

བརྗོད། ཨོཾ་ད་ཤ་ད་ལོ་ཀ་པ་ལ་ས་པ་རི་ཝཱ་ར་ཨོཾ་ཨཱཿཧཱུཾ། ཞེས་ཞལ་བསིལ། མཆོད་ཡོན། སོ་རྩི། 

ཉེར་སྤྱོད། ནང་མཆོད་རྣམས་དབུལ། མ་རྙེད་ཡོངས་སུ་མ་ཤེས་དང། །གང་ཡང་ནུས་པ་མ་

མཆིས་པས། །འདིར་ནི་བྱ་བ་གང་བགྱིས་པ། །དེ་ཀུན་ཁྱེད་ཀྱིས་བཟོད་མཛད་

རིགས། །ཞེས་བཟོད་པར་གསོལ། མགོར་ཨོཾ་དང་མཐར་ཧཱུཾ་ཕཊ་སྦྱར་བའི་ཡིག་བརྒྱ་བརྗོད། ཨོཾ་ཨཱཿཧཱུཾ་བཛྲ་

མུཿ ཕྱོགས་སྐྱོང་འཁོར་བཅས་རང་གནས་སུ་གཤེགས་པར་གྱུར། ཞེས་བརྗོད་ཅིང་སེ་གོལ་

གཏོག་ཏེ་མགྲོན་རང་གནས་སུ་གཤེགས། དེ་ནས་ལས་རྡོར་གྱིས་ཕྱག་བཙལ་ཏེ། བདག་སྐྱེད་ཀྱི་མཆོད་

པ་བྱིན་རླབས་མཛད་པར་ཞུ། ཞེས་བརྗོད། ཞལ་བསིལ་དང། བསང་གཏོར་ཞེས་པ་དང། ཨཉྩ་མ་ཎཾ་

དང། པྲོཀྵ་ཎཾ་དོར་བའི་མཆོད་པ་བྱིན་རླབས་སྔར་ལྟར་བྱ་ཞིང། ཤཔྟ་ཨཱཿཧཱུཾ་གི་མཇུག་ཏུ། ཨོཾ་ཨཱཿརཱུ་བ་

བཛྲ་ཧཱུཾ་ནས་ཨོཾ་ཨཱཿསྤརྴ་བཛྲ་ཧཱུཾ། སྦྱར་ཏེ་ཆུ་གཉིས་ཉེར་སྤྱོད། རོལ་མོ་འདོད་ཡོན་ལྔ་རྣམས་བྱིན་གྱིས་

བརླབས། དེ་ནས་ལས་རྡོར་གྲལ་གྱི་མཐའ་ལོགས་སུ་སོང་སྟེ་ཕྱག་གསུམ་བཙལ་ནས། མཎྜལ་སྤྱིར་བཤམས། ཕྱག་

གསུམ་བཙལ་ཏེ་གཙོ་བོའ་ིཕྱག་ཏུ་མེ་ཏོག་སྤོས་རེང་དང་བཅས་པ་ཕུལ་ནས་གཞན་སོ་སོའ་ིཕྱག་ཏུ་མེ་ཏོག་ཡས་

རིམ་གྱིས་དབུལ། ཕྱག་གསུམ་བཙལ་ནས་མེ་ཏོག་དང་བཅས་པའི་ཐལ་མོ་སྦྱར་ཏེ། སེམས་ཅན་དོན་དུ་

སེམས་དགེ་བས། །རྣལ་འབྱོར་བ་ཡི་ཚོགས་རྣམས་ཀུན། །ཚུལ་བཞིན་ཆོ་ག་ལྡན་

པ་ཡིས། །རྣལ་འབྱོར་ལ་ནི་ཉེར་གནས་མཛོད། །ཅེས་པ་ལན་གསུམ་གྱིས་སྒྲུབ་པ་བོ་སྤྱི་ལ་

གསོལ་བ་བཏབ། ཕྱག་གསུམ་བཙལ་ཏེ་བླ་མ་མ་གཏོགས་པའི་མེ་ཏོག་མས་རིམ་གྱིས་བསྡུ། ཕྱག་གསུམ་བྱས་ཏེ་

མཎྜལ་བཀོད་དེ་ཐམས་ཅད་ཀྱིས་ཐུན་མོང་དུ་བླ་མ་ལ་ཐུགས་དམ་ལ་གནས་པར་ཞུ་བའི་ཡོན་དུ་དབུལ། གཙོ་བོས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཀྱང་རང་གི་མེ་ཏོག་བླ་མ་གོང་མ་རྣམས་ལ་དབུལ་བའི་ཕྱིར་མཎྜལ་གྱི་སྟེང་དུ་སྤུངས། ལས་རྡོར་གྱིས། མཎྜལ་རྟེན་

གྱི་དྲུང་དུ་བཞག་སྟེ་ཕྱག་བྱས་ནས་རང་གི་གྲལ་ལ་འཁོད། མཎྜལ་ཞུ་འབུལ་འདི་ལ་དཔལ་ལྡན་ས་སྐྱ་བ་སོགས་ཀྱི་

ལུགས་ལ་གཞན་ཡོད་མོད་ཀྱི། རྗེ་བདག་ཉིད་ཆེན་པོའ་ིབཞེད་པ་ལྟར་འདུལ་འཛིན་དང་མཁས་གྲུབ་སོགས་ཀྱི་ལྷན་

ཐབས་སུ་བཤད་པ་ལས་འདིར་མཁས་གྲུབ་རྗེའི་ལྷན་ཐབས་ལྟར་བཀོད། འདིར་མཎྜལ་འབུལ་ཚིག་རྣལ་འབྱོར་དག་

རིམ་དང་ལྷན་ཐབས་གཉིས་སུ་མི་གསལ་ཡང་འདུས་པའི་སྒྲུབ་ཐབས་བཀྲ་ཤིས་ལྷུན་པོའ་ིརྒྱུད་གྲྭའི་འདོན་རྒྱུན་ལྟར་

བཀོད་པའི་ཕུན་ཚོགས་གླིང་གི་སྤར་མ་ན་སྣང་ཞིང། རྗེ་བདག་ཉིད་ཆེན་པོའ་ིརིམ་ལྔ་གདན་རྫོགས་ཀྱི་དམར་ཁྲིད་

སོགས་སུ་འདི་བཞིན་མཛད་འདུག་པས། འདིར་མཎྜལ་འབུལ་ཚིག་གཅིག་འདོན་ཕྱིན་འབྲེལ་མཚུངས་པར་འདུག་

པས། འདི་ལྟར། ཨོཾ་བཛྲ་བྷཱུ་མི་ཨཿཧཱུཾ། དབང་ཆེན་གསེར་གྱི་ས་གཞི། ཨོཾ་བཛྲ་རེ་ཁེ་

ཨཱཿཧཱུཾ། ཕྱི་ལྕགས་རི་མུ་ཁྱུད། ཨོཾ་ཧཾ་སུ་མ་དྷྱ་མཻ་ར་ཝེ་ནཱ་མ། དབུས་སུ་རི་རབ། ཨོཾ་

ཡཾ་པཱརྦ་བི་དེ་ཧཱ་ཡ་ནཱ་མ། ཤར་ལུས་འཕགས། ཨོཾ་རཾ་ཛམྦུ་དྭཱི་པཱ་ཡ་ནཱ་མ། ལྷོ་འཛམ་

བུ་གླིང། ཨོཾ་ལཾ་ཨ་བ་ར་གཽ་ཙརྱ་ནཱ་མ། ནུབ་བ་ལང་སྤྱོད། ཨོཾ་ཝཾ་ཨུད་ཏ་ར་ཀུ་ར་ཝེ་

ནཱ་མ། བྱང་སྒྲ་མི་སྙན། ཨོཾ་ཡཾ་ཨུ་པ་དྭཱི་པཱ་ཡ་ནཱ་མ། ཞེས་པ་ལན་གཉིས། ལུས་དང་ལུས་

འཕགས། ཨོཾ་རཾ་ཨུ་པ་དྭཱི་པཱ་ཡ་ནཱ་མ། ཞེས་པ་ལན་གཉིས། རྔ་ཡབ་དང་རྔ་ཡབ་གཞན། ཨོཾ་

ལཾ་ཨུ་པ་དྭཱི་པཱ་ཡ་ནཱ་མ། ཞེས་པ་ལན་གཉིས། གཡོ་ལྡན་དང་ལམ་མཆོག་འགྲོ། ཨོཾ་ཝཾ་ཨུ་

པ་དྭཱི་པཱ་ཡ་ནཱ་མ། ཞེས་པ་ལན་གཉིས། སྒྲ་མི་སྙན་དང་སྒྲ་མི་སྙན་གྱི་ཟླ། ཨོཾ་ཡཾ་ག་ཛ་རཏྣཱ་

ཡ་ནཱ་མ། གླང་བོ་རིན་པོ་ཆེ། ཨོཾ་རཾ་པུ་རུ་ཥ་རཏྣཱ་ཡ་ནཱ་མ། ཁྱིམ་བདག་རིན་པོ་ཆེ། 

ཨོཾ་ལཾ་ཨ་ཤྭ་རཏྣཱ་ཡ་ནཱ་མ། རྟ་མཆོག་རིན་པོ་ཆེ། ཨོཾ་ཝཾ་སྟྲི་རཏྣཱ་ཡ་ནཱ་མ། བཙུན་མོ་

རིན་པོ་ཆེ། ཨོཾ་ཡཾ་ཁངྒ་རཏྣཱ་ཡ་ནཱ་མ། དམག་དཔོན་རིན་པོ་ཆེ། ཨོཾ་རཾ་ཙཀྲ་རཏྣཱ་ཡ་

ནཱ་མ། འཁོར་ལོ་རིན་པོ་ཆེ། ཨོཾ་ལཾ་མ་ཎི་རཏྣ་ཡ་ནཱ་མ། ནོར་བུ་རིན་པོ་ཆེ། ཨོཾ་ཝཾ་

མཧཱ་ནི་དྷི་རཏྣཱ་ཡ་ནཱ་མ། གཏེར་ཆེན་པོ། ཨོཾ་སཱུརྱཱ་ཡ་ནཱ་མ། ཉི་མ། ཨོཾ་ཙནྡྲཱ་ཡ་ནཱ་མ། 

ཟླ་བ། བདག་གཞན་ལུས་ངག་ཡིད་གསུམ་ལོངས་སྤྱོད་དུས་གསུམ་དགེ་ཚོགས་



གསང་འདུས་སྒྲུབ་ཐབས་ངག་འདོན་དུ་བསྒྲིགས་པ་བློ་གསལ་དགའ་སྐྱེད།

བཅས། །རིན་ཆེན་མཎྜལ་བཟང་བོ་ཀུན་བཟང་མཆོད་པའི་ཚོགས་བཅས་པ། །བློ་

ཡིས་བླངས་ནས་བླ་མ་ཡི་དམ་དཀོན་མཆོག་གསུམ་ལ་འབུལ། །ཐུགས་རྗེའི་དབང་

གིས་བཞེས་ནས་བདག་ལ་བྱིན་གྱིས་བརླབ་ཏུ་གསོལ། །ཨི་དཾ་གུ་རུ་རཏྣཱ་མཎྜ་ལ་ཀཾ་

ནིརྱཱ་ཏ་ཡཱ་མི། ཞེས་མཎྜལ་ཚོམ་བུ་ཉེར་གསུམ་མ་དབུལ། དེ་ནས་གཙོ་བོས། བཤགས་པ་དང་

བསྡམས་པ་སྔོན་དུ་འགྲོ་བ་ཅན་གྱི་ལྷའི་རྣལ་འབྱོར་ལ་གནས་པར་ཞུ། ཞེས་བརྗོད། 

ཡིད་ཀྱི་རོལ་པ་དྲི་མེད་ཟླ་འདྲས་བསྒྲུབས། །སྙིང་རྗེ་དམ་པ་མཐའ་ཡས་པ་ཡི་

ཐབས། །རང་གི་ཡིད་ལ་གནས་པར་གྱུར་བ་ཡི། །བདེ་གཤེགས་རྣམས་ལ་རྟག་ཏུ་

སྐྱབས་སུ་མཆི། །རྟོག་པ་མ་ལུས་པ་ལས་ངེས་གྲོལ་ཞིང། །སེམས་དཔའ་དམ་པ་

རྣམས་ཀྱི་ཕུན་ཚོགས་གཞི། །དངོས་པོ་ཐམས་ཅད་རོ་གཅིག་ངོ་བོ་ཉིད། །དམ་པའི་

ཆོས་ལ་རྟག་ཏུ་སྐྱབས་སུ་མཆི། །འཆིང་བ་རྣམས་ལས་ཡང་དག་གྲོལ་གྱུར་

ཅིང། །སྙིང་རྗེ་མཆོག་གིས་བསྐྲུན་པའི་དཔལ་དང་ལྡན། །རབ་ཏུ་དགའ་སོགས་ས་

ལ་རབ་བཞུགས་པ། །བརྟུལ་ཞུགས་དབང་བོའ་ིཚོགས་ལ་སྐྱབས་སུ་མཆི། །བསམ་

དང་རྣམ་པར་སྨིན་པ་དག་གྱུར་བས། །སྒྲིབ་པ་ཀུན་གྱི་བག་ཆགས་ཡང་དག་

འབྱིན། །ལྷག་པར་མོས་པས་རྣམ་པར་བརྒྱན་པ་ཡི། །སེམས་ནི་བྱང་ཆུབ་དམ་པར་

བསྐྱེད་པར་བགྱི། །ཞེས་སྐྱབས་སེམས་བྱ། རང་གི་སྤྱི་བོར་པཾ་ལས་པདྨ་དང་ཨ་ལས་ཟླ་

བའི་དཀྱིལ་འཁོར་གྱི་སྟེང་དུ་ཧཱུཾ་ལས་རྡོ་རྗེ་དཀར་བོ་རྩེ་ལྔ་བ་ལྟེ་བ་ལ་ཧཱུཾ་གིས་མཚན་

པ། དེ་ལས་འོད་འཕྲོས། འདུས་ཡོངས་སུ་གྱུར་བ་ལས་རྡོ་རྗེ་སེམས་དཔའ་སྐུ་མདོག་

དཀར་བོ་ཞལ་གཅིག་ཕྱག་གཉིས་ཀྱིས་རྡོ་རྗེ་དང་དྲིལ་བུ་འཛིན་པ། ཡུམ་རྡོ་རྗེ་

དབྱིངས་ཀྱི་དབང་ཕྱུག་མ་དཀར་མོ་ཞལ་གཅིག་ཕྱག་གཉིས་ཀྱིས་རྡོ་རྗེ་དང་དྲིལ་བུ་

འཛིན་པས་འཁྱུད་པ། གཉིས་ཀའང་རིན་པོ་ཆེའི་རྒྱན་སྣ་ཚོགས་པས་སྤྲས་པ། ཡབ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

རྡོ་རྗེའི་སྐྱིལ་མོ་ཀྲུང་གིས་བཞུགས་པ། དེའི་ཐུགས་ཀར་ཟླ་བའི་སྟེང་དུ་ཧཱུཾ་ཡིག་

དཀར་བོ། དེ་ལས་འོད་འཕྲོས། རང་འདྲའི་ཡེ་ཤེས་པ་སྤྱན་དྲངས། ཨོཾ་བཛྲ་སཏྭ་ས་

པ་རི་ཝཱ་ར་ཨརྒྷཾ་པྲ་ཏཱིཙྪ་ཧཱུཾ་སྭཱཧཱ། ཞེས་པ་ནས། ཤཔྟ་པྲ་ཏཱིཙྪ་ཧཱུཾ་སྭཱཧཱ། ཛཿཧཱུཾ་བཾ་ཧོཿགཉིས་

སུ་མེད་པར་གྱུར། སླར་ཡང་ཐུགས་ཀའི་ཧཱུཾ་ལས་འོད་འཕྲོས། དབང་གི་ལྷ་རྣམས་

སྤྱན་དྲངས། ཨོཾ་པཉྩ་ཀུ་ལ་ས་པཱ་རི་ཝཱ་ར་ཨརྒྷཾ་པྲ་ཏཱིཙྪ་ཧཱུཾ་སྭཱཧཱ། ཞེས་པ་ནས། ཤཔྟ་པྲ་

ཏཱིཙྪ་ཧཱུཾ་སྭཱཧཱ། དེ་བཞིན་གཤེགས་པ་ཐམས་ཅད་ཀྱིས་མངོན་པར་དབང་བསྐུར་དུ་

གསོལ། ཞེས་གསོལ་བ་བཏབ་པས། དེ་རྣམས་ཀྱིས་ཡེ་ཤེས་ཀྱི་བདུད་རྩིས་གང་

བའི་བུམ་པ་ཐོགས་ནས། ཨོཾ་སརྦ་ཏ་ཐཱ་ག་ཏ་ཨ་བྷི་ཥེ་ཀ་ཏ་ས་མ་ཡ་ཤྲཱི་ཡེ་ཧཱུཾ། ཞེས་

དབང་བསྐུར། སྐུ་ཡེ་ཤེས་ཀྱི་བདུད་རྩིས་གང། མི་བསྐྱོད་པས་དབུ་བརྒྱན་པར་གྱུར། 

བཅོམ་ལྡན་འདས་རྡོ་རྗེ་སེམས་དཔའ་བདག་གཞན་སེམས་ཅན་ཐམས་ཅད་ཀྱི་སྡིག་

སྒྲིབ་དང་དམ་ཚིག་ཉམས་ཆགས་ཐམས་ཅད་བྱང་ཞིང་དག་པར་མཛད་དུ་གསོལ། 

ཞེས་གསོལ་བ་བཏབ་པས་ཐུགས་ཀའི་ཧཱུཾ་ལས་འོད་འཕྲོས། སེམས་ཅན་ཐམས་ཅད་

ཀྱི་སྡིག་སྒྲིབ་སྦྱངས། སངས་རྒྱས་སྲས་བཅས་ལ་མཉེས་པའི་མཆོད་པ་ཕུལ། དེ་

རྣམས་ཀྱི་ཡོན་ཏན་ཐམས་ཅད་འོད་ཀྱི་རྣམ་པར་བསྡུས་ནས་ཐུགས་ཀའི་ཧཱུཾ་ལ་ཐིམ་

པས་གཟི་བརྗིད་དང་མཐུ་སྟོབས་ཕུན་སུམ་ཚོགས་པར་གྱུར། ཨོཾ་བཛྲ་སཏྭ་ས་མ་ཡ། 

མ་ནུ་པཱ་ལ་ཡ། བཛྲ་སཏྭ་ཏྭེ་ནོ་པ་ཏིཥྛ་ཌི་ཌྷོ་མེ་བྷཱ་ཝ། སུ་ཏོ་ཥྱོ་མེ་བྷཱ་ཝ། སུ་པོ་ཥྱོ་མེ་

བྷ་ཝ། ཨ་ནུ་རཀྟོ་མེ་བྷཱ་ཝ། སརྦ་སིདྡྷི་མྨེ་པྲ་ཡ་ཙྪ། སརྦ་ཀརྨ་སུ་ཙ་མེ། ཙིཏྟཾ་ཤྲཱི་ཡཾ་

ཀུ་རུ་ཧཱུཾ། ཧ་ཧ་ཧ་ཧ་ཧོཿ བྷ་ག་ཝཱན་སརྦ་ཏ་ཐཱ་ག་ཏ། བཛྲ་མ་མེ་མུཉྩ། བཛྲི་བྷཱ་ཝ། 

མཧཱ་ས་མ་ཡ་སཏྭ་ཨཱཿཧཱུཾ་ཕཊ། ཅེས་ཡིག་བརྒྱ་ཅི་འགྲུབ་བཟླ། བདག་ནི་མི་ཤེས་རྨོངས་པ་

ཡིས། །དམ་ཚིག་ལས་ནི་འགལ་ཞིང་ཉམས། །བླ་མ་མགོན་པོས་སྐྱབས་མཛོད་



གསང་འདུས་སྒྲུབ་ཐབས་ངག་འདོན་དུ་བསྒྲིགས་པ་བློ་གསལ་དགའ་སྐྱེད།

ཅིག  །གཙོ་བོ་རྡོ་རྗེ་འཛིན་པ་སྟེ། །ཐུགས་རྗེ་ཆེན་པོའ་ིབདག་ཉིད་ཅན། འགྲོ་བའི་

གཙོ་ལ་བདག་སྐྱབས་མཆི། །རྡོ་རྗེ་སེམས་དཔའི་ཞལ་ནས། རིགས་ཀྱི་བུ་ཁྱོད་ཀྱི་

སྡིག་སྒྲིབ་དང་དམ་ཚིག་ཉམས་ཆགས་ཐམས་ཅད་བྱང་ཞིང་དག་གོ །ཞེས་གསུངས་

ནས་རང་ལ་ཐིམ་པས་རང་གི་སྒོ་གསུམ་དང་རྡོ་རྗེ་སེམས་དཔའི་སྐུ་གསུང་ཐུགས་

དབྱེར་མི་ཕྱེད་པར་གྱུར། ཅེས་རྡོར་སེམས་བསྒོམ་བཟླས་ཀྱིས་སྡིག་ལྟུང་སྦྱངས། རང་ཉིད་མི་

བསྐྱོད་རྡོ་རྗེར་གསལ་བའི་ཐུགས་ཀར་སྣ་ཚོགས་པདྨ་དང་ཉི་མ་ལ་གནས་པའི་ཧཱུཾ་

སྔོན་པོའ་ིའོད་ཟེར་ལྕགས་ཀྱུའི་རྣམ་པ་ཅན་གྱིས་རང་བཞིན་གྱི་གནས་ནས་བླ་མ་

དང་གཉིས་སུ་མེད་པའི་མི་བསྐྱོད་པའི་དཀྱིལ་འཁོར་སྤྱན་དྲངས། འོད་ཟེར་རང་གི་

སྙིང་གར་ཐིམ། ཨོཾ་སརྦ་ཏ་ཐཱ་ག་ཏ་ཨརྒྷཾ་པཱུ་ཛ་མེ་གྷ་ས་མུ་དྲ་སྥ་ར་ཎ་ས་མ་ཡ་ཤྲཱི་ཡེ་

ཨཱཿཧཱུཾ། དེ་བཞིན་དུ་ཨརྒྷཾ་གྱི་གནས་སུ། པཱ་ཏྱཾ། པུཥྤེ། དྷཱུ་པེ། ཨཱ་ལོ་ཀེ །གནྔྷེ། ནཻཝི་དྱེ། ཤཔྟ། 

རཱུ་པ། ཤཔྟ། གནྡྷེ། ར་ས། སྥརྴ། ཞེས་སྦྱར། གང་ཞིག་གཟུགས་དང་ཚོར་བ་འདུ་ཤེས་

འདུ་བྱེད་དང། །རྣམ་པར་ཤེས་དང་སྐྱེ་མཆེད་དྲུག་དང་དབང་བོ་དྲུག  །ས་ཆུ་མེ་དང་

རླུང་དང་ནམ་མཁའ་ཐམས་ཅད་ནི། །བྱང་ཆུབ་སེམས་འདྲ་རྒྱ་ཆེན་དེ་ལ་ཕྱག་འཚལ་

ལོ། །གཏི་མུག་ཉེས་པ་འདོད་ཆགས་རྡོ་རྗེ་ཆོས་བཅས་གང། །རིག་པའི་སྦྱོར་བ་

ལས་བྱུང་རྟག་ཏུ་རབ་འབྲེལ་བར། །རྣམ་པ་སྣ་ཚོགས་དགའ་བས་མྱོས་པའི་དངོས་

གྱུར་བ། །བྱང་ཆུབ་སེམས་འདྲ་རྒྱ་ཆེན་དེ་ལ་ཕྱག་འཚལ་ལོ། །སྡུད་དང་དགའ་དང་

རྣམ་པ་དེ་བཞིན་མི་འགྱུར་དང། །རྒྱུ་དང་འབྲས་བུའི་རང་བཞིན་སེམས་སུ་རྗེས་

ཐོགས་ཆོས། །རྨོངས་དང་ཞེ་སྡང་འདོད་ཆགས་སྒྲིབ་པ་རྡོ་རྗེ་སྟེ། །བྱང་ཆུབ་སེམས་

འདྲ་རྒྱ་ཆེན་དེ་ལ་ཕྱག་འཚལ་ལོ། །གང་ཞིག་ཐོག་མེད་སྲིད་པའི་ཆུ་ཀླུང་དུ། །མ་

ལུས་ཀུན་རྟོག་གིས་བསགས་རྙོག་པ་རྣམས། །ཐུགས་རྗེ་ཆེ་ལྡན་སྤྱན་སྔར་དེ་དག་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ནི། །ཆོ་ག་བཞིན་དུ་ཐམས་ཅད་བཤགས་པར་བགྱི། །རྫོགས་སངས་རྒྱས་དང་བྱང་

ཆུབ་སེམས་དཔའ་དང། །འཕགས་པ་གཞན་གྱིས་དགེ་བ་གང་མཛད་པ། །དེ་དག་

ཀུན་ལ་ཡང་དག་ཡི་རང་ཞིང། །བྱང་ཆུབ་ཏུ་ནི་ཡོངས་སུ་བསྔོ་བར་བགྱི། །ཡིད་ཀྱི་

རོལ་པ་དྲི་མེད་ཟླ་འདྲས་བསྒྲུབས། །ཞེས་པ་ནས། སེམས་ནི་བྱང་ཆུབ་དམ་པར་བསྐྱེད་

པར་བགྱི། །བདེ་གཤེགས་སྲས་བཅས་རྣམས་ཀྱི་ལམ་གཅིག་བུ། །སྦྱིན་སོགས་རྣམ་

བཅུ་དཀར་བོའ་ིཡོན་ཏན་ཚུལ། །རྫོགས་སངས་རྒྱས་བདག་མ་ལུས་ངོ་བོའ་ི

བློས། །ཡང་དག་ཉིད་དུ་ད་ནི་གནས་པར་བགྱི། །སངས་རྒྱས་བྱང་ཆུབ་སེམས་དཔའ་

ཀུན། །བདག་ལ་དགོངས་པར་མཛད་དུ་གསོལ། །བདག་མིང་འདི་ཞེས་བྱ་བ་

ནི། །དུས་འདི་ནས་ནི་བཟུང་ནས་ནི། །བྱང་ཆུབ་སྙིང་བོར་མཆིས་ཀྱི་བར། །ཇི་ལྟར་

དུས་གསུམ་མགོན་པོ་རྣམས། །བྱང་ཆུབ་ཏུ་ནི་ངེས་མཛད་པའི། །བྱང་ཆུབ་སེམས་

ནི་བླ་ན་མེད། །དམ་པ་བདག་གིས་བསྐྱེད་པར་བགྱི། །ཚུལ་ཁྲིམས་ཀྱི་ནི་བསླབ་པ་

དང། །དགེ་བའི ་ཆོས་ནི ་སྡུད་པ་དང། །སེམས་ཅན་དོན་བྱེད་ཚུལ་ཁྲིམས་

གསུམ། །སོ་སོར་བརྟན་པོར་བདག་གིས་གཟུང། །སངས་རྒྱས་ཆོས་དང་དགེ་འདུན་

ཏེ། །བླ་ན་མེད་པའི་དཀོན་མཆོག་གསུམ། །སངས་རྒྱས་རྣལ་འབྱོར་ལས་སྐྱེས་

པའི། །སྡོམ་པ་དེང་ནས་བདག་གིས་བཟུང། །རྡོ་རྗེ་རིགས་མཆོག་ཆེན་པོ་ཡི། །རྡོ་

རྗེ་དྲིལ་བུ་ཕྱག་རྒྱ་ཡང། །ཡང་དག་ཉིད་དུ་གཟུང་བར་བགྱི། །སློབ་དཔོན་དག་ཀྱང་

གཟུང་བར་བགྱི། །རིན་ཆེན་རིགས་མཆོག་ཆེན་པོ་ཡི། །དམ་ཚིག་ཡིད་དུ་འོང་བ་

ལ། །ཉིན་རེ་བཞིན་ནི་དུས་དྲུག་ཏུ། །སྦྱིན་པ་རྣམ་བཞི་རྟག་ཏུ་སྦྱིན། །བྱང་ཆུབ་ཆེན་

པོ་ལས་བྱུང་བའི། །པདྨའི་རིགས་ཆེན་དག་པ་ལ། །ཕྱི་དང་གསང་བ་ཐེག་པ་

གསུམ། །དམ་ཆོས་སོ་སོར་གཟུང་བར་བགྱི། །ལས་ཀྱི་རིགས་མཆོག་ཆེན་པོ་



གསང་འདུས་སྒྲུབ་ཐབས་ངག་འདོན་དུ་བསྒྲིགས་པ་བློ་གསལ་དགའ་སྐྱེད།

- 17 -

ལ། །སྡོམ་པ་ཐམས་ཅད་ལྡན་པར་ནི། །ཡང་དག་ཉིད་དུ་སོ་སོར་གཟུང། །མཆོད་

པའི་ལས་ནི་ཅི་ནུས་བགྱི། །བྱང་ཆུབ་སེམས་ནི་བླ་ན་མེད། །དམ་པ་བདག་གིས་

བསྐྱེད་པར་བགྱི། །སེམས་ཅན་ཀུན་གྱི་དོན་གྱི་ཕྱིར། །བདག་གིས་སྡོམ་པ་མ་ལུས་

གཟུང། །མ་བསྒྲལ་བ་རྣམས་བདག་གིས་བསྒྲལ། །མ་གྲོལ་བ་རྣམས་བདག་གིས་

དགྲོལ། །དབུགས་མ་ཕྱིན་པ་དབུགས་དབྱུང་ཞིང། །སེམས་ཅན་མྱ་ངན་འདས་ལ་

དགོད། །ཚོགས་ཞིང་རྣམས་རང་གནས་སུ་གཤེགས་པར་གྱུར། ཅེས་ཚོགས་ཞིང་སྤྱན་

དྲངས་ཏེ་མཆོད་པ་སོགས་ཀྱིས་བསོད་ནམས་ཀྱི་ཚོགས་བསགས། ཨོཾ་སྭ་བྷཱ་ཝ་ཤ དྡྷཱཿསརྦ་དྷརྨཿསྭ་བྷཱ་

ཝ་ཤ དྡྷཱོ྅ཧཾ། ཆོས་རྣམས་ཀྱི་ངོ་བོ་རྒྱུ་འབྲས་གསུམ་རང་གི་མཚན་ཉིད་ཀྱིས་གྲུབ་

པས་སྟོང་བའི་སྟོང་བ་ཉིད་དུ་གྱུར། སྟོང་བའི་ངང་ལས་པཾ་ལས་སྣ་ཚོགས་པདྨའི་ལྟེ་

བར་ཨཱཿལས་བྱུང་བའི་ཉི་མའི་དཀྱིལ་འཁོར་གྱི་སྟེང་དུ་བྷྲུཾ་སེར་བོ་ལས་བྱུང་བའི་

འཁོར་ལོ་སེར་བོ་རྩིབས་བཅུ་བ་གཡས་སྐོར་དུ་མགྱོགས་པར་འཁོར་བ། རྡོ་རྗེ་

འབར་བའི་སྤྲིན་གྱི་འཕྲེང་བ་ཕྱོགས་བཅུར་འཕྲོ་བ། ལྟེ་བའི་ནང་གི་དབུས་སུ་སྣ་

ཚོགས་པདྨ་དང་ཟླ་བའི་གདན། ཕྱོགས་མཚམས་ཀྱི་རྩིབས་བརྒྱད་གྱི་རྩེ་མོ་དང་ལྟེ་

བའི་ནང་གི་སྟེང་འོག་གི་རྩིབས་ལ་ཅུང་ཟད་མ་རེག་པར་སྣ་ཚོགས་པདྨ་དང་ཉི་མའི་

གདན་རེ་རེ། གདན་དབུས་མའི་སྟེང་དུ་རང་ཉིད་རྡོ་རྗེ་འཆང་སྐུ་མདོག་དཀར་བོ་

དཀར་ནག་དམར་བའི་ཞལ་གསུམ་ཕྱག་དྲུག་གི་གཡས་རྡོ་རྗེ་འཁོར་ལོ་པདྨ། གཡོན་

དྲིལ་བུ་རིན་ཆེན་རལ་གྲི་འཛིན་པ། མཚན་བཟང་བོ་སུམ་ཅུ་རྩ་གཉིས་དང་དཔེ་བྱད་

བཟང་བོ་བརྒྱད་ཅུས་བརྒྱན་པ། ཡུམ་རྡོ་རྗེ་དབྱིངས་ཀྱི་དབང་ཕྱུག་མ་དཀར་མོ་

དཀར་ནག་དམར་བའི་ཞལ་གསུམ་ཕྱག་དྲུག་གི་གཡས་རྡོ་རྗེ་འཁོར་ལོ་པདྨ། གཡོན་

དྲིལ་བུ་རིན་ཆེན་རལ་གྲི་འཛིན་པ། ཡབ་ཡུམ་གཉིས་ཀའི་ཕྱག་དང་བོ་གཉིས་ཀྱིས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཕན་ཚུན་དུ་འཁྱུད་པ། གཉིས་ཀའང་འོད་ཀྱི་དཀྱིལ་འཁོར་གྱིས་རྣམ་པར་མཛེས་པ་

རིན་པོ་ཆེའི་རྒྱན་དང་དར་སྣ་ཚོགས་ཀྱི་ན་བཟའ་ཅན་དུ་གྱུར། རང་གི་ཐུགས་ཀར་སྣ་

ཚོགས་པདྨ་དང་ཟླ་བའི་གདན་ལ་ཡེ་ཤེས་སེམས་དཔའ་སྐུ་མདོག་དམར་བོ་ཞལ་

གཅིག་ཕྱག་གཉིས་ཀྱིས་རྡོ་རྗེ་དང་དྲིལ་བུ་འཛིན་པས་རང་སྣང་གི་ཤེས་རབ་མ་ལ་

འཁྱུད་པ། དེའི་ཐུགས་ཀར་ཟླ་བའི་གདན་ལ་རྡོ་རྗེ་སྔོན་པོ་རྩེ་ལྔ་བའི་ལྟེ་བའི་ནང་དུ་

ཏིང་ངེ་འཛིན་སེམས་དཔའ་ཧཱུཾ་ཡིག་སྔོན་པོ། རང་གི་སྤྱི་བོར་སྐུ་རྡོ་རྗེའི་ངོ་བོ་ཨོཾ་

དཀར་བོ། མགྲིན་པར་གསུང་རྡོ་རྗེའི་ངོ་བོ་ཨཱཿདམར་བོ། ཐུགས་ཀར་ཐུགས་རྡོ་རྗེའི་

ངོ་བོ་ཧཱུཾ་སྔོན་པོ། ཡབ་ཡུམ་སྙོམས་པར་ཞུགས་པའི་ཐུགས་ཀའི་ཏིང་ངེ་འཛིན་

སེམས་དཔའི་འོད་ཟེར་གྱིས་མི་བསྐྱོད་པ་ལ་ཁྲོ་བོ་བཅུས་བསྐོར་བ་སྤྱན་དྲངས། 

ཞལ་ནས་ཞུགས། རྡོ་རྗེའི་ལམ་ནས་ཡུམ་གྱི་པདྨར་ཞུ་བའི་ཐིག་ལེ་བཅུ་གཅིག་ཧཱུཾ་

རིང་བོ་བཅུ་གཅིག་ཏུ་གྱུར། དེ་རྣམས་ཡོངས་སུ་གྱུར་བ་ལས་མི་བསྐྱོད་པ་དང་ཁྲོ་བོ་

བཅུར་གྱུར་བའི་མི་བསྐྱོད་པ་ནག་པོ་ནག་དཀར་དམར་བའི་ཞལ་གསུམ་ཕྱག་དྲུག་

གི་གཡས་རྡོ་རྗེ་འཁོར་ལོ་པདྨ། གཡོན་དྲིལ་བུ་རིན་ཆེན་རལ་གྲི་འཛིན་པ། རང་གི་

ཐུགས་ཀར་དྲངས། བཛྲ་དྷྲྀཀ་ཐུགས་ཁ་ནས་ཕྱིར་ཕྱུང། ཕྱོགས་བཅུར་འཕྲོས། ཆོས་

འཁོར་བསྐོར་བ་ལ་སོགས་པའི་སངས་རྒྱས་ཀྱི་མཛད་པ་མཛད། ཁྱད་པར་དུ་ཡང་

སེམས་ཅན་ཞེ་སྡང་ཅན་རྣམས་ཀྱི་ཞེ་སྡང་སྦྱངས། མི་བསྐྱོད་པའི་གོ་འཕང་ལ་བཀོད། 

སྤྲུལ་བ་རྣམས་གཅིག་ཏུ་འདུས། མི་བསྐྱོད་པ་ཡེ་ཤེས་པ་དང་དབྱེར་མེད་དུ་འདྲེས་

ནས་རང་ལ་རྗེས་སུ་ཞུགས་པས་སྔར་གྱི་ཟླ་བ་ཉི་གདན་དུ་གྱུར་བའི་སྟེང་དུ་རང་ཉིད་

ཞེ་སྡང་རྡོ་རྗེ་སྐུ་མདོག་མཐིང་ནག་ཁྲོ་བ་དང་འདོད་ཆགས་ཆེན་པོ་འདྲེས་པའི་ཉམས་

ཅན། མཆེ་བ་ཅུང་ཟད་གཙིག་པ། རྩ་ཞལ་ནག་པོ་དྲག་པོ། གཡས་ཞལ་དཀར་བོ་ཞི་



གསང་འདུས་སྒྲུབ་ཐབས་ངག་འདོན་དུ་བསྒྲིགས་པ་བློ་གསལ་དགའ་སྐྱེད།

བ། གཡོན་ཞལ་དམར་བོ་ཆགས་པའི་ཉམས་ཅན། ཕྱག་དྲུག་གི་གཡས་རྡོ་རྗེ་རྩེ་དགུ་

བ་འཁོར་ལོ་པདྨ། གཡོན་དྲིལ་བུ་རིན་ཆེན་རལ་གྲི་འཛིན་པ། དབུ་སྐྲ་རལ་བའི་ཐོར་

ཚུགས་ཅན། མཚན་བཟང་བོ་སུམ་ཅུ་རྩ་གཉིས་དང་དཔེ་བྱད་བཟང་བོ་བརྒྱད་ཅུས་

བརྒྱན་པ། ཡུམ་རྡོ་རྗེ་དབྱིངས་ཀྱི་དབང་ཕྱུག་མ་རེག་བྱ་རྡོ་རྗེ་མ་སྔོན་མོར་གྱུར་བ་

ནི། སྔོ་དཀར་དམར་བའི་ཞལ་གསུམ་ཕྱུག་དྲུག་གི་གཡས་རྡོ་རྗེ་འཁོར་ལོ་པདྨ། 

གཡོན་དྲིལ་བུ་རིན་ཆེན་རལ་གྲི་འཛིན་པ། དབུ་སྐྲ་རལ་བ་ཕྱེད་བཅིངས་སུ་བྱས་པ། 

ཤིན་ཏུ་སྒེག་ཅིང་བཞིན་འཛུམ་བག་དང་ལྡན་པ། ཟུར་གྱིས་ལྟ་བ་ལ་སོགས་པའི་རྣམ་

འགྱུར་གྱིས་མཛེས་པ། ལང་ཚོ་དར་ལ་བབ་ཅིང། འདོད་ཡོན་ལྔའི་དགའ་བས་རོལ་

པ། ཡབ་ཡུམ་གཉིས་ཀྱི་ཕྱག་དང་བོ་གཉིས་ཀྱིས་ཕན་ཚུན་དུ་འཁྱུད་པ། གཉིས་

ཀའང་རིན་པོ་ཆེའི་དབུ་རྒྱན་གསོལ་བ། རིན་པོ་ཆེའི་སྙན་རྒྱན་དང། སྙན་གོང་ཨུཏྤ་

ལའི་གདེངས་ཀ་དང་དར་དཔྱངས་ཀྱིས་མཛེས་པར་བྱས་པ། རིན་པོ་ཆེའི་མགུལ་

རྒྱན་དང། མུ་ཏིག་གི་སེ་མོ་དོ་དང། རིན་པོ་ཆེའི་དོ་ཤལ་དང། ཕྱག་གདུབ་དང། 

ཞབས་གདུབ་དང། རིན་པོ་ཆེའི་འོག་པག་སྟེ་རིན་པོ་ཆེའི་རྒྱན་བརྒྱད་ཀྱིས་བརྒྱན་

པ། སྐུ་སྟོད་ལྷ་རྫས་ཀྱི་གོས་ཀྱི་ག་ཤལ་བྱས་ཤིང། སྐུ་སྨད་ལྷ་རྫས་ཀྱི་དར་གྱི་ཤམ་

ཐབས་འཕྱར་བ། འོད་དམར་བོ་འབར་ཞིང་འཁྲུག་པའི་དབུས་ན་སྙོམས་པར་འཇུག་

པའི་ཚུལ་གྱིས་བཞུགས་པ། སེམས་དཔའ་གསུམ་གྱི་བདག་ཉིད་ཅན་དུ་གྱུར། གཤིན་

རྗེ་གཤེད་ནག་པོ་རྣམ་སྣང་གི་དབུ་རྒྱན་ཅན། ནག་དཀར་དམར་བའི་ཞལ་གསུམ་

ཕྱུག་དྲུག་གི་གཡས་དབྱུག་པ་འཁོར་ལོ་རྡོ་རྗེ། གཡོན་ཐུགས་ཀར་ཞབས་པ་བཟུང་

ནས་སྡིགས་མཛུབ་མཛད་ཅིང། དྲིལ་བུ་དགྲ་སྟ་འཛིན་པ། རང་གི་ཐུགས་ཀར་དྲངས། 

ཡ་མཱནྟ་ཀྲིཏ་ཐུགས་ཀ་ནས་ཕྱིར་ཕྱུང། ཤར་གྱི་རྩིབས་ཀྱི་རྩེ་མོའ་ིསྟེང་གི་རང་གི་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

གདན་ལ་གཡོན་བརྐྱང་གིས་འཁོད། ཤེས་རབ་མཐར་བྱེད་དཀར་བོ་རིན་འབྱུང་གི་

དབུ་རྒྱན་ཅན། དཀར་ནག་དམར་བའི༝ གཡས་རྡོ་རྗེ་རྡོ་རྗེས་མཚན་པའི་དབྱུག་པ་

དཀར་བོ་རལ་གྲི། གཡོན་ཐུགས་ཀར་ཞགས་པ་བཟུང་ནས་སྡིགས་མཛུབ་མཛད་

ཅིང་དྲིལ་བུ་དགྲ་སྟ་འཛིན་པ། རང་གི༝ པྲ་ཛྙཱནྟ་ཀྲྀཏ༝ ལྷོའ༝ི རྟ་མགྲིན་དམར་བོ་འོད་

དཔག་མེད་ཀྱི་དབུ་རྒྱན་ཅན། དམར་ནག་དཀར་བའི༝ གཡས་པདྨ་རལ་གྲི་གཏུན་

ཤིང། གཡོན་དྲིལ་བུ་སྙེམས་པ་དང་བཅས་པས་དཀུར་བརྟེན་ཅིང་དགྲ་སྟ་ཞགས་པ་

འཛིན་པ། རང་གི༝ པདྨནྟ་ཀྲྀཏ༝ ནུབ་ཀྱི༝ བགེགས་མཐར་བྱེད་ནག་པོ་དོན་གྲུབ་ཀྱི་

དབུ་རྒྱན་ཅན། སྔོ་དཀར་དམར་བའི༝ གཡས་སྣ་ཚོགས་རྡོ་རྗེ་འཁོར་ལོ་གཏུན་ཤིང། 

གཡོན་ཐུགས་ཀར་ཞགས་པ་བཟུང་ནས་སྡིགས་མཛུབ་ཅིང་དྲིལ་བུ་དགྲ་སྟ་འཛིན་པ། 

རང་གི༝ བིགྷྣཱནྟ་ཀྲྀཏ༝ བྱང་གི༝ མི་གཡོ་བ་ནག་པོ་རྣམ་སྣང་གི་དབུ་རྒྱན་ཅན། ནག་

དཀར་དམར་བའི་ཞལ་གསུམ༝ གཡས་རལ་གྲི་རྡོ་རྗེ་འཁོར་ལོ། གཡོན་ཐུགས་ཀར་

སྡིགས་མཛུབ་དགྲ་སྟ་ཞགས་པ་འཛིན་པ། རང་གི༝ ཨ་ཙ་ལ༝ ཤར་ལྷོའ༝ི འདོད་

པའི་རྒྱལ་བོ་སྔོན་པོ་རིན་འབྱུང་གི་དབུ་རྒྱན་ཅན། ནག་དཀར་དམར་བའི༝ དང་བོ་

གཉིས་ཀྱིས་ཧཱུཾ་མཛད་ཀྱི་ཕྱག་རྒྱ་འཆིང་ཞིང་ལྷག་མ་གཡས་རྡོ་རྗེ་རལ་གྲི། གཡོན་

ཞགས་པ་ལྕགས་ཀྱུ་འཛིན་པ། རང་གི༝ ཊཀྐི་རཱ་ཛ༝ ལྷོ་ནུབ་ཀྱི༝ དབྱུག་སྔོན་ཅན་

སྔོན་པོ་འོད་དཔག་མེད་ཀྱི་དབུ་རྒྱན་ཅན། སྔོ་དཀར་དམར་བའི༝ གཡས་རྡོ་རྗེས་

མཚན་པའི་དབྱུག་པ་སྔོན་པོ་རལ་གྲི་འཁོར་ལོ། གཡོན་ཐུགས་ཀར་ཞགས་པ་བཟུང་

ནས་སྡིགས་མཛུབ་མཛད་ཅིང་པདྨ་དགྲ་སྟ་འཛིན་པ། རང་གི༝ ནཱི་ལ་དཎྚ༝ ནུབ་

བྱང༝ སྟོབས་པོ་ཆེ་སྔོན་པོ་དོན་གྲུབ་ཀྱི་དབུ་རྒྱན་ཅན། ནག་དཀར་དམར་བའི༝ 

གཡས་རྡོ་རྗེས་མཚན་པའི་དབྱུག་པ་ནག་པོ་རྡོ་རྗེ་འཁོར་ལོ། གཡོན་ཐུགས་ཀར་



གསང་འདུས་སྒྲུབ་ཐབས་ངག་འདོན་དུ་བསྒྲིགས་པ་བློ་གསལ་དགའ་སྐྱེད།

ཞགས་པ་བཟུང་ནས་སྡིགས་མཛུབ་མཛད་ཅིང་རྩེ་གསུམ་དགྲ་སྟ་འཛིན་པ། རང་གི༝ 

མཧཱ་པཱ་ལ༝ བྱང་ཤར་གྱི༝ གཙུག་ཏོར་འཁོར་ལོས་བསྒྱུར་བ་སྔོན་པོ་མི་བསྐྱོད་པའི་

དབུ་རྒྱན་ཅན། སྔོ་དཀར་དམར་བའི༝ དང་བོ་གཉིས་ཀྱིས་གཙུག་ཏོར་གྱི་ཕྱག་རྒྱ་

འཆིང་ཞིང། ལྷག་མ་གཡས་རྡོ་རྗེ་པདྨ། གཡོན་སྡིགས་མཛུབ་རལ་གྲི་འཛིན་པ། རང་

གི༝ ཨུཥྞཱི་ཥ་ཙཀྲ་ཝརྟི༝ སྟེང་གི་རྩིབས་ཀྱི་ནང་གི༝ གནོད་མཛེས་རྒྱལ་བོ་སྔོན་པོ་

མི་བསྐྱོད་པའི་དབུ་རྒྱན་ཅན། ནག་དཀར་དམར་བའི་ཞལ་གསུམ་ཕྱག་དྲུག་གི 

གཡས་རྡོ་རྗེ་འཁོར་ལོ་རིན་པོ་ཆེ། གཡོན་ཐུགས་ཀར་ཞགས་པ་བཟུང་ནས་སྡིགས་

མཛུབ་མཛད་ཅིང་པདྨ་རལ་གྲི་འཛིན་པ། རང་གི་ཐུགས་ཀར་དྲངས། སུམྦྷ་རཱ་ཛ་

ཐུགས་ཀ་ནས་ཕྱིར་ཕྱུང། འོག་གི་རྩིབས་ཀྱི་ནང་གི་རང་གི་གདན་ལ་གཡོན་བརྐྱང་

གིས་འཁོད། ཁྲོ་བོ་བཅུ་བོ་ཐམས་ཅད་ཀྱང་དབུ་སྐྲ་དམར་སེར་གྱེན་དུ་བརྫེས་ཤིང་

སྨིན་མ་དང་སྨ་ར་དམར་སེར་རབ་ཏུ་འབར་བ། ཞལ་རེ་རེ་ཡང་དམར་ལ་ཟླུམ་པའི་

སྤྱན་གསུམ་གསུམ་དང་ལྡན་ཞིང་མཆེ་བ་རྣོན་པོ་བཞི་བཞི་གཙིགས་པ། ཧ་ཧའི་གད་

རྒྱངས་དྲག་པོ་སྒྲོག་ཅིང་བཞིན་ཤིན་ཏུ་འགྱུར་བའི་ཁྲོ་གཉེར་ཅན། གསུས་ཁྱིམ་ཆེ་

ཞིང་གསུས་པ་འཕྱང་བ། རིན་པོ་ཆེའི་རྒྱན་སྣ་ཚོགས་པས་བརྒྱན་ཅིང་སྟག་གི་

པགས་པའི་ཤམ་ཐབས་ཅན། སྦྲུལ་མཐའ་ཡས་སྔོན་པས་དབུ་སྐྲ་བཅིང་ཤིང་འཇོག་

པོ་དམར་བོས་རྣ་རྒྱན་བྱས་པ། རིགས་ལྡན་ཁྲ་བོས་དཔུང་པ་ལ་བརྒྱན་ཅིང་པདྨ་

དཀར་བོས་མགུལ་རྒྱན་བྱས་པ། དུང་སྐྱོང་སེར་བོས་ལག་གདུབ་བྱས་ཤིང་སྟོབས་

རྒྱུ་ལྗང་གུས་མཆོད་ཕྱིར་ཐོགས་བྱས་པ། ནོར་རྒྱས་ཀྱི་བུ་བདུད་རྩིའི་ཁ་དོག་ལྟ་བུས་

སྐ་རགས་བྱས་ཤིང་པདྨ་ཆེན་པོ་དཀར་བོས་རྐང་གདུབ་བྱས་པ། སྐུ་ལས་སྐྱེས་པའི་

ཡེ་ཤེས་ཀྱི་མེ་རབ་ཏུ་འབར་བའི་དབུས་ན་གདུག་པ་ཅན་ཐམས་ཅད་ཚར་གཅོད་པའི་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཚུལ་གྱིས་བཞུགས་པར་གྱུར། བདག་ཉིད་ཀྱིས་འོག་གི་གནོད་མཛེས་ལ་བལྟས་པས་

དེས་སྤྲུལ་བའི་གནོད་མཛེས་གཉིས་པ་འོངས་ནས་མདུན་དུ་འདུག་སྟེ་བདག་གིས་ཅི་

ཞིག་བགྱི་ཞེས་བཀའ་ནོད་པ་ལ། ཨོཾ་སུམྦྷ་ནི་སུམྦྷ་ཧཱུཾ། གྲྀཧྣ་གྲྀཧྣ་ཧཱུཾ། གྲྀཧྣ་པཱ་ཡ་གྲྀཧྣ་

པཱ་ཡ་ཧཱུཾ། ཨཱ་ན་ཡ་ཧོ། བྷ་ག་ཝན་བིདྱཱ་རཱ་ཛ་ཧཱུཾ་ཕཊ། ཅེས་གནོད་མཛེས་ལ་བོས་ནས་

བགེགས་རྣམས་བཟུང་ལ་ཁུག་ཅིག །ཅེས་བཀའ་བསྒོས་པས་གནོད་མཛེས་ཀྱི་ཕྱག་

གཡས་ཀྱི་དང་བོའ་ིརྡོ་རྗེ་དེ་རྡོ་རྗེ་ལྕགས་ཀྱུར་གྱུར་ནས་བགེགས་ཀྱི་གཙོ་བོ་ཕྱོགས་

སྐྱོང་བཅུའི་སྙིང་ག་ནས་ལྕགས་ཀྱུས་བཟུང། མགྲིན་པ་ནས་ཞགས་པས་བཅིངས་ཏེ་

བཀུག་ནས་ཁྲོ་བོ་བཅུ་ལ་གཏད་པས་ཕྱི་རོལ་ཏུ་ཧཱུཾ་རིང་བོ་ལས་གྲུབ་པའི་ཁྲོན་པ་

འབྲུབ་ཁུང་གི་རྣམ་པ་ཅན་རྣམས་སུ་བཅུག་པར་གྱུར། བྱང་གི་བདུད་རྩི་འཁྱིལ་བས་

སྤྲུལ་བའི་བདུད་རྩི་འཁྱིལ་བ་གཉིས་པ་དེ་ཡོངས་སུ་གྱུར་བ་ལས། སྟོད་ཁྲོ་བོ་བདུད་

རྩི་འཁྱིལ་བ་སྔོན་པོ་དོན་གྲུབ་ཀྱི་དབུ་རྒྱན་ཅན། སྔོ་དཀར་དམར་བའི་ཞལ་གསུམ་

ཕྱག་དྲུག་གི་གཡས་སྣ་ཚོགས་རྡོ་རྗེ་འཁོར་ལོ་གཏུན་ཤིང། གཡོན་ཐུགས་ཀར་

ཞགས་པ་བཟུང་ནས་སྡིགས་མཛུབ་མཛད་ཅིང་དྲིལ་བུ་དགྲ་སྟ་འཛིན་པ། ལྟེ་བ་མན་

ཆད་མདུང་རྩེ་གཅིག་པའི་དབྱིབས་ཅན་ཀྱི་ཕུར་བུ་མེ་དཔུང་རབ་ཏུ་འབར་བ་བཅུར་

གྱུར་ཏེ་ཕྱོགས་སྐྱོང་འཁོར་དང་བཅས་པའི་མགོ་བོར་ཟུག་པར་གྱུར། ཨོཾ་གྷ་གྷ་གྷཱ་ཏ་

ཡ་གྷཱ་ཏ་ཡ་སརྦ་དུཥྚཾ་ཕཊ་ཕཊ། ཀཱི་ལ་ཡ་ཀཱི་ལ་ཡ་སརྦ་པཱ་པཾ་ཕཊ་ཕཊ། ཧཱུཾ་ཧཱུཾ་ཧཱུཾ། 

བཛྲ་ཀཱི་ལ་ཡ། བཛྲ་དྷཱ་ར་ཨ་ཛྙཱ་པ་ཡ་ཏི་སརྦ་བིགྷྣཱན་ཀ་ཡ་ཝ་ཀ་ཙིཏྟ་བཛྲ་ཀཱི་ལ་ཡ་ཧཱུཾ་

ཧཱུཾ་ཧཱུཾ་ཕཊ་ཕཊ། སྔགས་འདི་ལན་བཅུ་བརྗོད། གནོད་མཛེས་ཀྱི་ཕྱག་མཚན་རྡོ་རྗེ་ལྕགས་ཀྱུ་

དེ་རྡོ་རྗེ་ཐོ་བ་མེ་འབར་བར་གྱུར་ཏེ། ཤར་ནས་བརྩམས་ཏེ་ཕྱོགས་བཞི་དང། མེ་ནས་

བརྩམས་ཏེ་མཚམས་བཞི་དང། སྟེང་འོག་གི་ཕུར་བུ་རྣམས་ཀྱི་སྤྱི་བོ་ནས་བརྡུངས་



གསང་འདུས་སྒྲུབ་ཐབས་ངག་འདོན་དུ་བསྒྲིགས་པ་བློ་གསལ་དགའ་སྐྱེད།

པས་བགེགས་རྣམས་ཀྱི་སྤྱི་བོ་ནས་རྐང་མཐིལ་གྱི་བར་དུ་ཕུར་བུ་བཏབ་པས་ལུས་

ངག་ཡིད་གསུམ་གཡོ་འགུལ་མེད་པར་གྱུར། སྤྲུལ་བའི་གནོད་མཛེས་འོག་གི་གནོད་

མཛེས་ལ་ཐིམ། སླར་ཡང་ཁྲོ་བོ་དང་ཕུར་བུ་ལས་རྡོ་རྗེའི་མེ་འོད་རབ་ཏུ་འབར་བ་

ཕྱོགས་བཅུར་འཕྲོས་པས་འཁོར་གྱི་བགེགས་གདུག་པ་ཅན་རྣམས་ཚིག་པས་ཕན་

ཚུན་དུ་བྲོས་པར་གྱུར། ཊཀྐི་ཧཱུཾ་ཛཿ ཁྲོ་བོ་རྣམས་ཀྱི་ཕྱི་རོལ་ཏུ་ལྕགས་ཀྱི་རྡོ་རྗེའི་ར་

བ། ཊཀྐི་ཧཱུཾ་ཛཿ དེའི་ཕྱི་རོལ་ཏུ་ཆུའི་ར་བ། ཊཀྐི་ཧཱུཾ་ཛཿ དེའི་ཕྱི་རོལ་ཏུ་མེའི་ར་བ། 

ཊཀྐི་ཧཱུཾ་ཛཿ དེའི་ཕྱི་རོལ་ཏུ་རླུང་གི་ར་བ། ཧཱུཾ་ལས་ལྕགས་ཀྱི་ར་བའི་སྟེང་དུ་རྡོ་རྗེའི་

གུར་མཆོད་རྟེན་ལྟ་བུ། གུར་གྱི་འོག་ར་བའི་སྟེང་དུ་རྡོ་རྗེའི་བླ་རེ། འོག་གཞི་ཧཱུཾ་ལས་

རྡོ་རྗེའི་ས་གཞི། ཕྱིའི་ཕྱོགས་མཚམས་ཐམས་ཅད་དུ་མདའི་དྲ་བ་ཡེ་ཤེས་ཀྱི་མེ་རབ་

ཏུ་འབར་བ་འཕྲོ་བ་དང་བཅས་པར་གྱུར། ལྷ་རྣམས་ཀྱི་སྤྱི་བོར་ཟླ་བ་ལ་ཨོཾ་དཀར་བོ། 

མགྲིན་པར་པདྨ་ལ་ཨཱཿདམར་བོ། སྙིང་ཀར་ཉི་མ་ལ་ཧཱུཾ་སྔོན་པོ། ཨོཾ་ཨཱཿཧཱུཾ། ཅེས་ཐུན་

མོང་མ་ཡིན་པ་དང། ཐུན་མོང་བའི་སྲུང་འཁོར་བསྒོམ་ཏེ་བགེགས་བསྲུང། དངོས་པོ་མེད་པས་སྒོམ་པ་

མེད། །བསྒོམ་པར་བྱ་བ་བསྒོམ་པ་མིན། །དེ་ལྟར་དངོས་པོ་དངོས་མེད་པས། །སྒོམ་

པ་དམིགས་སུ་མེད་པ་འོ། །སྣོད་བཅུད་ཀྱིས་བསྡུས་པའི་ཆོས་ཐམས་ཅད་དོན་དམ་

པར་ངོ་བོ་ཉིད་མེད་པས། སྒོམ་པ་དང་བསྒོམ་པར་བྱ་བ་དང་སྒོམ་པ་བོ་གསུམ་མི་

དམིགས་པའི་སྟོང་བ་ཉིད་དང་མཚན་མ་མེད་པ་དང་སྨོན་པ་མེད་པའི་རང་བཞིན་དུ་

གྱུར། སྟོང་བའི་ངང་ལས་སྐད་ཅིག་གིས་རྡོ་རྗེའི་ས་གཞི་ར་བ་གུར་བླ་རེ་མེ་རི་དང་

བཅས་པ་ཡོངས་སུ་རྫོགས་པའི་དབུས་སུ་ཆོས་འབྱུང་དཀར་བོ་ཟུར་གསུམ་པ་

གདེངས་ཀ་ཆེ་བ་གྱེན་དུ་ཕྱོགས་ཤིང་རྩེ་མོ་ཕྲ་བ་ཐུར་དུ་ཟུག་པའི་ནང་དུ་སྣ་ཚོགས་

པདྨའི་ལྟེ་བར་ཧཱུཾ་ཡཾ་ཧཱུཾ་གི་ཡཾ་སྔོ་སྐྱ་ལས་བྱུང་བའི་རླུང་གི་དཀྱིལ་འཁོར་སྔོན་པོ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

གཞུའི་དབྱིབས་ཅན། ཧཱུཾ་གཉིས་ལས་བྱུང་བའི་རྡོ་རྗེ་གཉིས་ཀྱིས་ཕྱོགས་གཉིས་

བརྒྱན་པ། དེའི་སྟེང་དུ་ཧཱུཾ་རཾ་ཧཱུཾ་གི་རཾ་དམར་བོ་ལས་བྱུང་བའི་མེའི་དཀྱིལ་འཁོར་

དམར་བོ་གྲུ་གསུམ་པ། ཧཱུཾ་གཉིས་ལས་བྱུང་བའི་རྡོ་རྗེ་གཉིས་ཀྱིས་ཕྱོགས་གཉིས་

བརྒྱན་པ། དེའི་སྟེང་དུ་ཧཱུཾ་བཾ་ཧཱུཾ་གི་བཾ་དཀར་བོ་ལས་བྱུང་བའི་ཆུའི་དཀྱིལ་འཁོར་

དཀར་བོ་ཟླུམ་པོ། ཧཱུཾ་གཉིས་ལས་བྱུང་བའི་རྡོ་རྗེ་གཉིས་ཀྱིས་ཕྱོགས་གཉིས་བརྒྱན་

པ། དེའི་སྟེང་དུ་ཧཱུཾ་ལཾ་ཧཱུཾ་གི་ལཾ་སེར་བོ་ལས་བྱུང་བའི་སའི་དཀྱིལ་འཁོར་སེར་བོ་གྲུ་

བཞི་བ། ཧཱུཾ་གཉིས་ལས་བྱུང་བའི་རྡོ་རྗེ་གཉིས་ཀྱིས་ཕྱོགས་གཉིས་བརྒྱན་པ་སྤྱན་

སོགས་ལྷ་མོ་བཞིའི་ངོ་བོར་གྱུར། དཀྱིལ་འཁོར་བཞི་བོ་གཅིག་ཏུ་འདྲེས་པ་ལས། སྣ་

ཚོགས་རྡོ་རྗེར་གྱུར་བའི་ལྟེ་བའི་སྟེང་དུ་བྷྲུཾ་དཀར་བོ་སངས་རྒྱས་ཀྱི་སྤྲིན་གྱི་འོད་

ཟེར་འཕྲོ་བ་ཡོངས་སུ་གྱུར་བ་ལས་གཞལ་ཡས་ཁང་གྲུ་བཞི་སྒོ་བཞི་བ། ཕྱི་ནས་

རིམ་པ་བཞིན་དཀར་སེར་དམར་ལྗང་སྔོ་བའི་རིམ་པ་ལྔ་དང་ལྡན་པའི་རིན་པོ་ཆེའི་

རྩིག་པས་བསྐོར་བའི་སྟེང་ན་རིན་པོ་ཆེའི་ཕ་གུ་གཞི་དམར་བོ་ལ་རིན་པོ་ཆེ་ཟུར་

གསུམ་དང་གྲུ་བཞི་ལ་སོགས་པས་སྤྲས་པ། དེའི་སྟེང་ན་གནས་པའི་གསེར་གྱི་སྐ་

རགས་བཞིའི་ཕྱི་ངོས་སུ་ཆུ་སྲིན་གྱི་ཁ་ནས་མུ་ཏིག་གི་དོ་ཤལ་དང་དོ་ཤལ་ཕྱེད་པ་

འཕྱང་བ། དེའི་ཕྱི་ངོས་སུ་བྱ་འདབ་ལས་འཕྱང་བའི་རིན་པོ་ཆེའི་ཤར་བུ། དེའི་སྟེང་

ན་པདྨ་འདབ་མ་ཕྱེད་པའི་དབྱིབས་ཅན་གྱི་མདའ་ཡབ་ལ་གནས་པའི་གསེར་གྱི་བུམ་

པ་ནས་ཐོན་པའི་རྒྱལ་མཚན་དང་བ་དན་བརྒྱད་བརྒྱད་ཀྱིས་མཛེས་པར་བྱས་པ། 

ཕྱིའི་སྟེང་གི་ཟུར་བཞི་ལ་གདུགས་བཞིས་བརྒྱན་པ། རྩིག་པའི་འགྲམ་ནས་འདོད་

ཡོན་གྱི་སྣམ་བུ་དམར་བོས་བསྐོར་བ་ལ་བཞུགས་སྟབས་དང་ཁ་དོག་སྣ་ཚོགས་པའི་

ལྷ་མོ་རྣམས་གྱིས་མཆོད་པ་བྱེད་བཞིན་པ། སྒོ་དང་སྒོ་ཁྱུད་ཀྱི་ཕྱིའི་མཚམས་དང། 



གསང་འདུས་སྒྲུབ་ཐབས་ངག་འདོན་དུ་བསྒྲིགས་པ་བློ་གསལ་དགའ་སྐྱེད།

རྩིག་པའི་ཕྱི་ནང་གི་ཟུར་བཞིར་ཟླ་ཕྱེད་ལ་གནས་པའི་རིན་པོ་ཆེ་དམར་བོའ་ིསྟེང་དུ་

རྡོ་རྗེས་བརྒྱན་པ། སྒོ་བཞི་སོ་སོའ་ིམདུན་དུ་སྟེགས་བུ་གྲུ་བཞི་བའི་སྟེང་དུ་བུམ་པ་

ལ་གནས་པའི་ཀ་བ་བཞི་བཞིས་བཏེག་པའི་རྟ་བབས་གསེར། ཤར་བུ། རིན་པོ་ཆེ། 

རྟ་རྨིག །མུན་སྣམ། ཝ་རཎྚ། མུན་པ། ཤར་བུ། རིན་པོ་ཆེ། རྨིག་པ། མདའ་ཡབ་སྟེ་

སྣམ་བུ་བཅུ་གཅིག་དང་ལྡན་པའི་རྩེ་མོར་ཆོས་ཀྱི་འཁོར་ལོའ་ིགཡས་གཡོན་དུ་རི་

དྭགས་ཕོ་མོ་དང་བཅས་པ། རྟ་བབས་ཀྱི་གཡས་གཡོན་དུ་བུམ་པ་བཟང་བོ་ལས་

སྐྱེས་པའི་དཔག་བསམ་གྱི་ཤིང་ལ་རྒྱལ་སྲིད་རིན་པོ་ཆེ་སྣ་བདུན་དང། བར་བར་དུ་

གྲུབ་པ་ཐོབ་པ་དང། སྤྲིན་གྱི་གསེབ་ནས་བྱུང་བའི་ལྷ་མེ་ཏོག་གི་ཕྲེང་བ་བཟུང་བ་

རྣམས་ཀྱིས་ཀུན་ནས་མཛེས་པར་བྱས་པ། གཞལ་ཡས་ཁང་གི་ནང་དཀྱིལ་འཁོར་

གྱི་ཕྱེད་ཀྱི་ཚད་ཀྱི་ཕྱི་ངོས་སུ་འོད་ཟེར་རྣམ་པ་ལྔའི་འཕྲེང་བས་བསྐོར་བའི་ནང་དུ་རྡོ་

རྗེ་རྩེ་གསུམ་པས་ཟླུམ་པོར་བསྐོར་བ་ལ་བརྟེན་པའི་ཤར་དུ་འཁོར་ལོ། ལྷོར་རིན་པོ་

ཆེ། ནུབ་ཏུ་པདྨ། བྱང་དུ་རལ་གྲིས་མཚན་པའི་ཀ་བ་གཉིས་གཉིས་ཀྱིས་བཏེགས་

པའི་རྡོ་རྗེའི་གདུང་གིས་མཛེས་པར་ཕུབ་པའི་རྩེ་མོ་རྡོ་རྗེ་རིན་པོ་ཆེའི་ཏོག་གིས་

སྤྲས་པ། རིམ་པ་གཉིས་པའི་གྲྭའི་གཡས་གཡོན་གཉིས་སུ་བདུད་རྩིས་གང་བའི་རིན་

པོ་ཆེའི་བུམ་པ་གཉིས་གཉིས་ཏེ་བུམ་པ་བརྒྱད་ཀྱིས་མཛེས་པར་བྱས་པ་ལྷ་དང་མི་

ལས་ཡོན་ཏན་ཁྱད་པར་དུ་འཕགས་པའི་ཁང་བཟང་དམ་པ་ཕྱི་བལྟས་ནང་གསལ་བ། 

ནང་བལྟས་ཕྱི་གསལ་བའི་ནང་གི་སྟེང་དང་འོག་གི་ས་གཞི་ཐམས་ཅད་ཤར་དཀར་

ལྷོ་སེར་ནུབ་དམར་བྱང་ལྗང་དབུས་སྔོ་བར་གྱུར་བའི་ནང་དུ་སྣ་ཚོགས་པདྨའི་གདན་

སུམ་ཅུ་རྩ་གཅིག །གཙོ་བོ་དང་ཁྲོ་བོ་བཅུ་ལ་ཉི་མའི་གདན། རྣམ་སྣང་ལ་སོགས་པའི་

ཤར་ཕྱོགས་པ་རྣམས་ལ་ཟླ་བའི་གདན། མཱ་མ་ཀཱི་ལ་རྡོ་རྗེའི་གདན། དེ་མ་གཏོགས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

པའི་ལྷོ་ཕྱོགས་པ་རྣམས་ལ་རིན་པོ་ཆེའི་གདན། ནུབ་ཕྱོགས་པ་རྣམས་ལ་པདྨ་

དམར་བོའ་ིགདན། བྱང་ཕྱོགས་པ་རྣམས་ལ་སྣ་ཚོགས་རྡོ་རྗེའི་གདན། ཅེས་ཆོས་འབྱུང། 

སྣ་ཚོགས་པདྨ། སྣ་ཚོགས་རྡོ་རྗེ། གཞལ་ཡས་ཁང་གདན་བཅས་རྣམས་བསྐྱེད། གདན་དེ་རྣམས་ཀྱི་སྟེང་

དུ་སྐད་ཅིག་གིས་ལྷག་པར་མོས་པ་ཙམ་གྱིས་ལྷ་སུམ་ཅུ་རྩ་གཉིས་དུས་གཅིག་ཏུ་

ཡོངས་སུ་རྫོགས་པར་གྱུར་བ་ནི། དབུས་ཀྱི་གདན་ལ་རང་ཉིད་རྡོ་རྗེ་འཆང་སྐུ་མདོག་

སྔོན་པོ། སྔོ་དཀར་དམར་བའི་ཞལ་གསུམ་ཕྱག་དྲུག་གི་གཡས་རྡོ་རྗེ། ཞེས་པ་ནས། 

དབུ་སྐྲ་རལ་བའི་ཐོར་ཚུགས་ཅན་མཚན་བཟང་བོ་སུམ་ཅུ་རྩ་གཉིས་དང་དཔེ་བྱད་

བཟང་བོ་བརྒྱད་ཅུས་བརྒྱན་པ། ཡུམ་རེག་བྱ་རྡོ་རྗེ་མ་སྔོན་མོ་མི་བསྐྱོད་པའི་དབུ་

རྒྱན་ཅན་སྔོ་དཀར་དམར་བའི་ཞེས་པ་ནས། དབུ་སྐྲ་རལ་བ་ཕྱེད་བཅིངས་སུ་བྱས་པ། 

ཤིན་ཏུ་སྒེག་ཅིང་བཞིན་འཛུམ་བག་དང་ལྡན་པ། ཞེས་པ་ནས། ཤམ་ཐབས་འཕྱར་བ། 

འོད་ཀྱི་དཀྱིལ་འཁོར་གྱིས་བསྐོར་བའི་དབུས་ན་ཡབ་སེམས་དཔའི་དཀྱིལ་མོ་དཀྲུང་

གིས་བཞུགས་པར་གྱུར། ཤར་དུ་རྣམ་སྣང་དཀར་བོ་མི་བསྐྱོད་པའི་དབུ་རྒྱན་ཅན། 

དཀར་ནག་དམར་བའི་ཞལ་གསུམ་ཕྱག་དྲུག་གི་གཡས་འཁོར་ལོ་རྡོ་རྗེ་པདྨ་དཀར་

བོ། གཡོན་དྲིལ་བུ་རིན་ཆེན་རལ་གྲི་འཛིན་པ། ལྷོར་རིན་འབྱུང་སེར་བོ་མི་བསྐྱོད་

པའི༝ སེར་ནག་དཀར་བའི༝ གཡས་ནོར་བུ་རྡོ་རྗེ་འཁོར་ལོ། གཡོན་དྲིལ་བུ་པད་

སེར་རལ་གྲི་འཛིན་པ། ནུབ་ཏུ་འོད་དཔག་མེད་དམར་བོ་མི་བསྐྱོད་པའི༝ དམར་

ནག་དཀར་བའི༝ གཡོན་དང་བོས་དྲིལ་བུ་དང་བཅས་པའི་པདྨ་དམར་བོའ་ིརྩ་བ་

དཀུར་བརྟེན་ནས་འཛིན་ཅིང། གཡས་དང་བོས་ཐུགས་ཀར་པདྨ་ཁ་འབྱེད་པར་

མཛད་པ། ལྷག་མ་གཡས་རྡོ་རྗེ་འཁོར་ལོ། གཡོན་རིན་ཆེན་རལ་གྲི་འཛིན་པ། བྱང་

དུ་དོན་གྲུབ་ལྗང་གུ་མི་བསྐྱོད་པའི༝ ལྗང་ནག་དཀར་བའི༝ གཡས་རལ་གྲི་སྣ་ཚོགས་



གསང་འདུས་སྒྲུབ་ཐབས་ངག་འདོན་དུ་བསྒྲིགས་པ་བློ་གསལ་དགའ་སྐྱེད།

རྡོ་རྗེ་འཁོར་ལོ། གཡོན་དྲིལ་བུ་པད་ལྗང་ནོར་བུ་འཛིན་པ། ཤར་ལྷོར་སྤྱན་མ་དཀར་

བོ་རྣམ་སྣང་གི༝ དཀར་ནག་དམར་བའི༝ གཡས་འཁོར་ལོ་རྡོ་རྗེ་ཨུཏྤ་ལ་དཀར་བོ། 

གཡོན་དྲིལ་བུ་རིན་ཆེན་རལ་གྲི་འཛིན་པ། ལྷོ་ནུབ་ཏུ་མཱ་མ་ཀཱི་སྔོན་མོ་མི་བསྐྱོད་

པའི༝ སྔོ་དཀར་དམར་བའི༝ གཡས་རྡོ་རྗེ་འཁོར་ལོ་ཨུཏྤལ་སྔོ་དམར། གཡོན་དྲིལ་

བུ་རིན་ཆེན་རལ་གྲི་འཛིན་པ། ནུབ་བྱང་དུ་གོས་དཀར་མོ་དམར་མོ་འོད་དཔག་མེད་

ཀྱི༝ དམར་ནག་དཀར་བའི༝ གཡོན་དང་བོས་དྲིལ་བུ་དང་བཅས་པའི་ཨུཏྤལ་དམར་

བོ་སྡོང་བུ་དང་བཅས་པའི་རྩ་བ་དཀུར་བརྟེན་ནས་འཛིན་ཅིང། གཡས་དང་བོས་

ཐུགས་ཀར་ཨུཏྤལ་ཁ་འབྱེད་པར་མཛད་པ། ལྷག་མ་གཡས་རྡོ་རྗེ་འཁོར་ལོ། གཡོན་

རིན་ཆེན་རལ་གྲི་འཛིན་པ། བྱང་ཤར་དུ་སྒྲོལ་མ་ལྗང་གུ་དོན་གྲུབ་ཀྱི༝ ལྗང་ནག་

དཀར་བའི༝ གཡས་སྣ་ཚོགས་རྡོ་རྗེ་འཁོར་ལོ་རྡོ་རྗེས་མཚན་པའི་ཨུཏྤ་ལ། གཡོན་

དྲིལ་བུ་རིན་ཆེན་རལ་གྲི་འཛིན་པ། རིམ་པ་གཉིས་པའི་ཤར་སྒོར་གཟུགས་རྡོ་རྗེ་མ་

དཀར་མོ་རྣམ་སྣང་གི༝ དཀར་ནག་དམར་བའི༝ རྩ་ཕྱག་གཉིས་ཀྱིས་མེ་ལོང་དམར་

བོ་འཛིན་ཅིང། ལྷག་མ་གཡས་རྡོ་རྗེ་ཨུཏྤལ་དཀར་བོ། གཡོན་རིན་ཆེན་རལ་གྲི་

འཛིན་པ། ལྷོ་ནུབ་ཏུ་སྒྲ་རྡོ་རྗེ་མ་སེར་མོ་རིན་འབྱུང་གི༝ སེར་ནག་དཀར་བའི༝ རྩ་

ཕྱག་གཉིས་ཀྱིས་པི་ཝང་སྔོན་པོ་བསྒྲེང་ཞིང། ལྷག་མ་གཡས་འཁོར་ལོ་ཨུཏྤལ་སྔོ་

དམར། གཡོན་རིན་ཆེན་རལ་གྲི་འཛིན་པ། ནུབ་བྱང་དུ་དྲི་རྡོ་རྗེ་མ་དམར་མོ་འོད་

དཔག་མེད་ཀྱི༝ དམར་ནག་དཀར་བའི༝ རྩ་ཕྱག་གཉིས་ཀྱིས་དྲིའི་དུང་ཆོས་འཛིན་

ཅིང། ལྷག་མ་གཡས་རྡོ་རྗེ་འཁོར་ལོ། གཡོན་རིན་ཆེན་རལ་གྲི་འཛིན་པ། བྱང་ཤར་

དུ་རོ་རྡོ་རྗེ་མ་ལྗང་གུ་དོན་གྲུབ་ཀྱི༝ ལྗང་ནག་དཀར་བའི༝ རྩ་ཕྱག་གཉིས་ཀྱིས་རོའ་ི

སྣོད་འཛིན་ཅིང། ལྷག་མ་གཡས་འཁོར་ལོ་རྡོ་རྗེས་མཚན་པའི་ཨུཏྤལ། གཡོན་རིན་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཆེན་རལ་གྲི་འཛིན་པ། ལྷ་མོ་བརྒྱད་པོ་ཐམས་ཅད་ཀྱང་དབུ་སྐྲ་རལ་བ་ཕྱེད་བཅིངས་

སུ་བྱས་པ། རིན་པོ་ཆེའི་དབུ་རྒྱན་གསོལ་བ། རིན་པོ་ཆེའི་སྙན་རྒྱན་དང། ཞེས་པ་ནས། 

སྐུ་སྨད་ལྷ་རྫས་ཀྱི་དར་ཀྱི་ཤམ་ཐབས་ཅན། ཤིན་ཏུ་སྒེག་ཅིང། ཞེས་པ་ནས། དགའ་

བས་རོལ་པ། འོད་ཀྱི་དཀྱིལ་འཁོར་རབ་ཏུ་འབར་བའི་དབུས་ན་རང་རང་གི་གདན་

ལ་རྡོ་རྗེའི་སྐྱིལ་མོ་ཀྲུང་གིས་བཞུགས་པར་གྱུར། ཤར་སྒོའ་ིགཡས་གཡོན་གྱི་གདན་

ལ་རིམ་པ་བཞིན་དུ་བྱམས་པ་དང་ས་སྙིང་དཀར་བོ་རྣམ་སྣང་གི༝ དཀར་ནག་དམར་

བའི༝ གཡས་འཁོར་ལོ་རྡོ་རྗེ་པདྨ་དཀར་བོ། གཡོན་དྲིལ་བུ་རིན་ཆེན་རལ་གྲི་འཛིན་

པ། བྱམས་པའི་ཕྱག་གཡས་ཀྱི་དང་བོས་ཀླུ་ཤིང་གི་མེ་ཏོག་སྡོང་བུ་དང་བཅས་པ་

འཁོར་ལོས་མཚན་པ་འཛིན་པ། ལྷོ་སྒོའ༝ི ཕྱག་རྡོར་དང་ནམ་སྙིང་སེར་བོ་རིན་

འབྱུང་གི༝ སེར་ནག་དཀར་བའི༝ ཕྱག་མཚན་རིན་འབྱུང་ལྟ་བུ། ནུབ་སྒོའ་ིགཡས་གཡོན་

གྱི༝ འཇིག་རྟེན་དབང་ཕྱུག་དང་འཇམ་དཔལ་དམར་བོ་འོད་དཔག་མེད་ཀྱི༝ དམར་

ནག་དཀར་བའི༝ ཕྱག་མཚན་འོད་དཔག་མེད་ལྟ་བུ། བྱང་སྒོའ༝ི སྒྲིབ་སེལ་དང་ཀུན་བཟང་

ལྗང་གུ་དོན་གྲུབ་ཀྱི༝ ལྗང་ནག་དཀར་བའི༝ ཕྱག་མཚན་དོག་གྲུབ་ལྟ་བུ། རྣམ་སྣང་ནས་

ཀུན་བཟང་གི་བར་གྱི་ལྷ་ལྷག་མ་ཐམས་ཅད་ཀྱང་དབུ་སྐྲ་རལ་བའི་ཐོར་ཚུགས་ཅན། 

རིན་པོ་ཆེའི་དབུ་རྒྱན་གསོལ་བ། ཞེས་པ་ནས། སྐུ་སྨད་ལྷ་རྫས་ཀྱི་དར་གྱི་ཤམ་ཐབས་

ཅན། མཚན་བཟང་བོ༝ དཔེ་བྱད་བཟང་བོ༝ བརྒྱན་པ། ཞི་བ། འོད་ཀྱི་དཀྱིལ་འཁོར་

རབ་ཏུ་འབར་བའི་དབུས་ན་རང་རང་གི་གདན་ལ་རྡོ ་རྗེའི ་སྐྱིལ་མོ་ཀྲུང་གིས་

བཞུགས་པར་གྱུར། ཤར་སྒོར་གཤིན་རྗེ་གཤེད་ནག་པོ་རྣམ་སྣང་གི༝ ནག་དཀར་

དམར་བའི༝ གཡས་དབྱུག་པ་འཁོར་ལོ་རྡོ་རྗེ། གཡོན་ཐུགས་ཀར་ཞགས་པ་བཟུང་

ནས་སྡིགས་མཛུབ་མཛད་ཅིང་དྲིལ་བུ་དགྲ་སྟ་འཛིན་པ། ལྷོ་སྒོར་ཤེས་རབ་མཐར་



གསང་འདུས་སྒྲུབ་ཐབས་ངག་འདོན་དུ་བསྒྲིགས་པ་བློ་གསལ་དགའ་སྐྱེད།

བྱེད་དཀར་བོ་རིན་འབྱུང་གི༝ ནུབ་སྒོར་རྟ་མགྲིན་དམར་བོ༝ བྱང་སྒོར་བགེགས་

མཐར་བྱེད་ནག་པོ༝ ཤར་ལྷོར་མི་གཡོ་བ་ནག་པོ༝ ལྷོ་ནུབ་ཏུ་འདོད་པའི་རྒྱལ་བོ་

སྔོན་པོ༝ ནུབ་བྱང་དུ་དབྱུག་སྔོན་ཅན་སྔོན་པོ༝ བྱང་ཤར་དུ་སྟོབས་པོ་ཆེ་སྔོན་པོ༝ 

སྟེང་དུ་གཙུག་ཏོར་འཁོར་ལོས་བསྒྱུར་བ་སྔོན་པོ༝ འོག་ཏུ་གནོད་མཛེས་རྒྱལ་བོ་

སྔོན་པོ༝ ཁྲོ་བོ་བཅུ་བོ་ཐམས་ཅད་ཀྱང་ཞེས་པ་ནས། གདུག་པ་ཅན་ཐམས་ཅད་ཚར་

གཅོད་པའི་ཚུལ་གྱིས་བཞུགས་པར་གྱུར། ཅེས་པའི་བར་སྲུང་འཁོར་གྱི་སྐབས་ལྟར་བརྗོད་དེ། ལྷག་

མོས་ཀྱི་ལྷ་བསྐྱེད། རང་གི་ཐུགས་ཀའི་ཧཱུཾ་ལས་འོད་ཟེར་འཕྲོས། སེམས་ཅན་ཐམས་ཅད་

བཀུག་སྟེ་དཀྱིལ་འཁོར་གྱི་ཕྱོགས་བཞི་ནས་ཐོགས་པ་མེད་པར་འཇུག་པའི་རྡོ་རྗེ་

སེམས་དཔའི་འཇུག་པས་ཞུགས་པ་ལ་ཡབ་ཡུམ་སྙོམས་པར་ཞུགས་པའི་བྱང་ཆུབ་

ཀྱི་སེམས་ཀྱི་འོད་ཟེར་གྱིས་དབང་བསྐུར་བས་དེ་བཞིན་གཤེགས་པ་ཐམས་ཅད་ཀྱི་

བདེ་བ་དང་ཡིད་བདེ་བ་ཐོབ་སྟེ་རྡོ་རྗེ་སེམས་དཔར་གྱུར་ནས་རང་རང་གི་སངས་

རྒྱས་ཀྱི་ཞིང་དུ་གཤེགས་པར་གྱུར། 

རང་གི་ཐུགས་ཀའི་ཧཱུཾ་སྔོན་པོའ་ིའོད་ཟེར་ལྕགས་ཀྱུའི་རྣམ་པ་ཅན་གྱིས་

རྣམ་སྣང་ནས། གནོད་མཛེས་ཀྱི་བར་གྱི་ལྷ་རྣམས་སྤྱན་དྲངས་ཏེ་རང་གི་སྤྱི་བོ་ལ་

སོགས་པའི་གནས་རྣམས་སུ་འཁོད་ནས་གཟུགས་ཀྱི་ཕུང་བོ་ལ་སོགས་པ་དང་ངོ་

བོ་དབྱེར་མེད་དུ་གྱུར་བ་ནི། སྤྱི་བོར་རྣམ་པར་སྣང་མཛད། མགྲིན་པར་འོད་དཔག་

མེད། ལྟེ་བར་རིན་ཆེན་འབྱུང་ལྡན། བརླའི་རྩ་བར་དོན་ཡོད་གྲུབ་པ། ལྟེ་བར་སྤྱན་

མ། སྙིང་གར་མཱ་མ་ཀཱི། མགྲིན་པར་གོས་དཀར་མོ། སྤྱི་གཙུག་ཏུ་སྒྲོམ་མ། མིག་ཏུ་

སའི་སྙིང་བོ། རྣ་བར་ཕྱག་ན་རྡོ་རྗེ། སྣར་ནམ་མཁའི་སྙིང་བོ། ལྕེར་འཇིག་རྟེན་དབང་

ཕྱུག །སྙིང་གར་འཇམ་དཔལ། གསང་གནས་སུ་སྒྲུབ་པ་རྣམ་སེལ། ཚིགས་རྣམས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ལ་ཀུན་ཏུ་བཟང་བོ། སྤྱི་གཙུག་ཏུ་བྱམས་པ། མིག་གི་སྒོར་གཟུགས་རྡོ་རྗེ་མ། རྣ་བའི་

སྒོར་སྒྲ་རྡོ་རྗེ་མ། སྣའི་སྒོར་དྲི་རྡོ་རྗེ་མ། ཁའི་སྒོར་རོ་རྡོ་རྗེ་མ། རྡོ་རྗེ་སྒོར་རེག་བྱ་རྡོ་

རྗེ་མ། ལག་པ་གཡས་ལ་གཤིན་རྗེ་གཤེད། ལག་པ་གཡོན་ལ་གཞན་གྱིས་མི་ཐུབ་

པ། ཁ་ལ་རྟ་མགྲིན། རྡོ་རྗེ་ལ་བདུད་རྩི་འཁྱིལ་བ། དཔུང་བ་གཡས་པའི་རྩ་བར་མི་

གཡོ། དཔུང་བ་གཡོན་པའི་རྩ་བར་འདོད་པའི་རྒྱལ་བོ། པུས་མོ་གཡས་ལ་དབུག་

སྔོན་ཅན། པུས་མོ་གཡོན་ལ་སྟོབས་པོ་ཆེ། སྤྱི་གཙུག་ཏུ་གཙུག་ཏོར་འཁོར་ལོས་

བསྒྱུར་བ། རྐང་མཐིལ་གཉིས་སུ་གནོད་མཛེས་རྒྱལ་བོ། 

བདག་ཉིད་ཀྱི་ལུས་ལྷ་རྣམ་སྣང། སྤྱན་མ། སའི་སྙིང་བོ། གཟུགས་རྡོ་རྗེ་མ། 

བྱམས་པ། གཤིན་རྗེ་གཤེད། མི་གཡོ་བ་རྣམས་རིམ་གྱིས་འོད་གསལ་དུ་ཐིམ། དེ་

ནས་རིན་འབྱུང། མཱ་མ་ཀཱི། ཕྱག་རྡོར། སྒྲ་རྡོ་རྗེ་མ། གཞན་གྱིས་མི་ཐུབ་པ། འདོད་

པའི་རྒྱལ་བོ་རྣམས་རིམ་གྱིས་འོད་གསལ་དུ་ཐིམ། དེ་ནས་འོད་དཔག་མེད། གོས་

དཀར་མོ། ནམ་མཁའི་སྙིང་བོ། དྲི་རྡོ་རྗེ་མ། རྟ་མགྲིན། དབྱུག་སྔོན་ཅན་རྣམས་རིམ་

གྱིས་འོད་གསལ་དུ་ཐིམ། དེ་ནས་དོན་གྲུབ། སྒྲོལ་མ། འཇིག་རྟེན་དབང་ཕྱུག །རོ་

རྡོ་རྗེ་མ། སྒྲིབ་སེལ། རེག་བྱ་རྡོ་རྗེ་མ། ཀུན་བཟང། བགེགས་མཐར་བྱེད། སྟོབས་

པོ་ཆེ་རྣམས་རིམ་གྱིས་འོད་གསལ་དུ་ཐིམ། དེ་ནས་གཙུག་ཏོར་འཁོར་ལོས་བསྒྱུར་

བ། གནོད་མཛེས་རྒྱལ་བོ། འཇམ་དཔལ་རྣམས་རིམ་གྱིས་འོད་གསལ་དུ་ཐིམ་

ཞིང། གཙོ་བོ་ཡང་འོད་གསལ་དུ་ཐིམ་པར་གྱུར། ཨོཾ་ཤཱུ་ནྱ་ཏཱ་ཛྙཱ་ན་བཛྲ་སྭ་བྷཱ་ཝ་

ཨཱཏྨ་ཀོ྅་ཧཾ། ཞེས་ལྷག་མོས་ཀྱི་ལྷ་ལུས་ལ་བཅུག་ནས་འོད་གསལ་དུ་བསྡུས་ཏེ། འཆི་བ་ཆོས་སྐུར་

འཁྱེར་བའི་ལམ་ཁྱེར་བསྒོམ། 

གདན་དབུས་མའི་སྟེང་དུ་ཧཱུཾ་ལས་བྱུང་བའི་ཉི་མའི་དཀྱིལ་འཁོར། དེའི་



གསང་འདུས་སྒྲུབ་ཐབས་ངག་འདོན་དུ་བསྒྲིགས་པ་བློ་གསལ་དགའ་སྐྱེད།

དབུས་སུ་ཨོཾ་ལས་བྱུང་བའི་ཟླ་བའི་དཀྱིལ་འཁོར། དེའི་སྟེང་དུ་ཨཱཿལས་བྱུང་བའི་

པདྨ་དམར་བོ་འདབ་མ་བརྒྱད་པའི་ལྟེ་བར་ཨོཾ་ཨཱཿཧཱུཾ་གི་ཡི་གེ་གསུམ་སྟེང་ནས་སྟེང་

དུ་བརྩེགས་པར་གྱུར། དེ་ཐམས་ཅད་གཅིག་ཏུ་འདྲེས་པ་ལས་ཟླ་བའི་དཀྱིལ་འཁོར་

ཆ་ཐམས་ཅད་ཡོངས་སུ་རྫོགས་པ་ཅིག་ཏུ་གྱུར། དེ་ལས་འོད་ཟེར་འཕྲོས། སྣོད་

བཅུད་ཐམས་ཅད་བསྡུས་ཏེ་ཟླ་བ་ལ་ཐིམ། ཨོཾ་དྷརྨཱ་དྷཱ་ཏུ་སྭ་བྷཱ་ཝ་ཨཱཏྨ་ཀོ྅་ཧཾ། སྣོད་

བཅུད་ཀྱི་ཆོས་ཐམས་ཅད་ཀྱི་རྩ་བ་རླུང་སེམས་ཙམ་ཟླ་བར་སྣང་བ་དེ་ངའོ། །ཟླ་བའི་

སྟེང་དུ་ཆུ་ལས་ཆུ་བུར་རྡོལ་བའི་ཚུལ་དུ་ཟླ་བ་ལས་བྱུང་བའི་ཨོཾ་དཀར་བོ། ཨཱཿདམར་

བོ། ཧཱུཾ་སྔོན་པོ། དེ་ལས་འོད་ཟེར་འཕྲོས། ཕྱོགས་བཅུ་ནས་རིགས་ལྔ་འཁོར་དང་

བཅས་པ་དཔག་ཏུ་མེད་པ་སྤྱན་དྲངས། དེ་ལ་ཐིམ། དེ་ཡོངས་སུ་གྱུར་བ་ལས་རྡོ་རྗེ་

དཀར་བོ་རྩེ་ལྔ་བ་ལྟེ་བ་ལ་ཨོཾ་ཨཱཿཧཱུཾ་གིས་མཚན་པ། བཛྲ་ཨཱཏྨ་ཀོ྅་ཧཾ། རྡོ་རྗེ་ཡི་གེ་

དང་བཅས་པ་ཡོངས་སུ་གྱུར་བ་ལས་རང་ཉིད་དང་བོའ་ིམགོན་པོ་སྐུ་མདོག་དཀར་

བོ། དཀར་ནག་དམར་བའི་ཞལ་གསུམ་ཕྱག་དྲུག་གི་གཡས་རྡོ་རྗེ་འཁོར་ལོ་པདྨ། 

གཡོན་དྲིལ་བུ་རིན་ཆེན་རལ་གྲི་འཛིན་པ། རིན་པོ་ཆེའི་རྒྱན་དང་དར་སྣ་ཚོགས་ཀྱི་

ན་བཟའ་ཅན་དུ་གྱུར། ཅེས་བར་དོ་ལོངས་སྐུར་འཁྱེར་བའི་ལམ་ཁྱེར་བསྒོམ། རང་བཞིན་གྱི་གནས་

ནས་དེ་བཞིན་གཤེགས་པ་ཡབ་ཡུམ་སེམས་ཅན་འདུལ་བའི་ཕྱིར་དུ་སྙོམས་པར་

ཞུགས་པའི་བྱང་ཆུབ་ཀྱི་སེམས་ལས་གྲུབ་པའི་མི་བསྐྱོད་པས་ནམ་མཁའི་ཁམས་

ཐམས་ཅད་ཁྱབ་པར་བྱས། དེས་སེམས་ཅན་ཐམས་ཅད་ལ་བྱིན་གྱིས་བརླབས་པས་

ཟག་པ་མེད་པའི་བདེ་བ་དང་ཡིད་བདེ་བ་ཐོབ་པར་གྱུར། མི་བསྐྱོད་པ་ཐམས་ཅད་

ཀྱང་གཞལ་ཡས་ཁང་གི་ནང་དུ་གཅིག་ཏུ་འདྲེས་པ་ལ་རང་ཉིད་རྗེས་སུ་ཞུགས་པས་

རང་ཉིད་སྤྲུལ་སྐུ་རྡོ་རྗེ་སེམས་དཔའ་སྔོན་པོ་སྔོ་དཀར་དམར་བའི༝ གཡས་རྡོ་རྗེ༝ 



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

རལ་གྲི་འཛིན་པ། རིན་པོ་ཆེའི་རྒྱན་དང་དར་སྣ་ཚོགས་ཀྱི་ན་བཟའ་ཅན་དུ་གྱུར། ཅེས་

སྐྱེ་བ་སྤྲུལ་སྐུ་འཁྱེར་བའི་ལམ་ཁྱེར་བསྒོམ། རང་གི་ལུས་ཀྱི་མདུན་རྒྱབ་དང་གཡས་གཡོན་བཞི་

ནི་དཀྱིལ་འཁོར་གྱི་ཟུར་བཞི། ཁ་སྣ་བཤང་གཅིའི་ལམ་གྱི་བུག་པ་བཞི་ནི་སྒོ་བཞི། 

རྣམ་རྟོག་གི་བཞོན་པ་ཡེ་ཤེས་ལྔ་དག་པའི་རླུང་ཁ་དོག་ལྔ་བ་ནི་རྩིག་པ་རིམ་པ་ལྔ། 

ལྕེའི་རྣམ་པར་ཤེས་པ་ནི་རིན་པོ་ཆེའི་ཕ་གུ། རྒྱུ་མ་དྲ་བ། རྒྱུས་པ་དྲ་ཕྱེད། བྱང་

སེམས་དཀར་བོའ་ིཆ་ཟླ་བ་ཕྱེད་པ། མིག་གི་རྣམ་ཤེས་ནི་མེ་ལོང། སྣའི་རྣམ་ཤེས་

ནི་མེ་ཏོག་གི་འཕྲེང་བ། ལྕེའི་དབང་བོ་ནི་དྲིལ་བུ། ལུས་ཀྱི་དབང་བོའ་ིཚོགས་རྔ་

ཡབ་ཏུ་གྱུར་བ་རྣམས་ནི་དྲ་བ་དང་དྲ་ཕྱེད་ཀྱི་རྒྱན་ནོ། །རྣ་བ་དང་ལུས་ཀྱི་རྣམ་ཤེས་

ནི་མདའ་ཡབ་ལ་གནས་པའི་བ་དན་དང་དར་འཕན། རྗེ་ངར་བརླ་དཔུང་ལག་ངར་གྱི་

རྐང་བརྒྱད་ནི་ཀ་བ་བརྒྱད། ལྟོ་བ་ནི་དཀྱིལ་འཁོར་གྱི་ནང་གི་བུམ་པ། རྣ་བའི་དབང་

བོ་ནི་མཚམས་རྣམས་ཀྱི་ཟླ་ཕྱེད་རྡོ་རྗེ། ཕུང་བོ་ལྔ་རྣམ་པར་དག་པ་ནི་དཀྱིལ་འཁོར་

གྱི་ཁ་དོག་ལྔ། གསང་གནས་ལྟེ་བ་སྙིང་ག་གདོང་གི་སྣ་རྩེ་བཞི་ནི་རྟ་བབས་བཞི། 

མིག་གི་དབང་བོ་ནི་དེའི་སྟེང་གི་འཁོར་ལོ་ཡིད་ཀྱི་རྣམ་ཤེས་ནི་རི་དྭགས། སྣའི་

དབང་བོ་ནི་རྟ་བབས་ཀྱི་བ་དན། ཡིད་ཀྱི་དབང་བོ་ནི་དབུས་ཀྱི་པདྨ་སྟེ། དེ་ལྟར་

ལུས་ཀྱི་ཆ་ཐམས་ཅད་གཞལ་ཡས་ཁང་གི་ཆ་སོ་སོར་གྱུར། རང་གི་སྤྱི་གཙུག་ནས་

སྐྲ་མཚམས་ཀྱི་བར་དུ། གཟུགས་ཀྱི་ཕུང་བོའ་ིངོ་བོ་ཨོཾ་དཀར་བོ་ཡོངས་སུ་གྱུར་བ་

ལས་རྣམ་སྣང་དཀར་བོ་མི་བསྐྱོད་པའི་དབུ་རྒྱན་ཅན། དཀར་ནག་དམར་བའི༝ 

གཡས་འཁོར་ལོ་རྡོ་རྗེ་པདྨ་དཀར་བོ། གཡོན་དྲིལ་བུ་རིན་ཆེན་རལ་གྲི་འཛིན་པ། སྐྲ་

མཚམས་ནས་མགྲིན་པའི་བར་དུ་འདུ་ཤེས་ཀྱི་ཕུང་བོའ་ིངོ་བོ་ཨཱཿདམར་བོ་ཡོངས་སུ་

གྱུར་བ་ལས་འོད་དཔག་མེད་དམར་བོ་མི་བསྐྱོད་པའི༝ དམར་ནག་དཀར་བའི༝ 



གསང་འདུས་སྒྲུབ་ཐབས་ངག་འདོན་དུ་བསྒྲིགས་པ་བློ་གསལ་དགའ་སྐྱེད།

མགྲིན་པ་ནས་ནུ་མ་གཉིས་ཀྱི་བར་གྱི་སྙིང་གའི་བར་དུ་རྣམ་ཤེས་ཀྱི་ཕུང་བོའ་ིངོ་བོ་

ཧཱུཾ་སྔོན་པོ་ཡོངས་སུ་གྱུར་བ་ལས་མི་བསྐྱོད་པ་སྔོན་པོ་མི་བསྐྱོད་པའི༝ ཞེས་སོགས་ཚིག་

ལྷག་མ་སྦྱོར་ཚུལ་འོག་མ་ཐམས་ཅད་ལ་གོང་གིས་རིགས་བསྒྲེ། སྙིང་ག་ནས་ལྟེ་བའི་བར་དུ་ཚོར་

བའི་ཕུང་བོའ་ིངོ་བོ་སྭཱ་སེར་བོ༝ རིན་འབྱུང་སེར་བོ་མི་བསྐྱོད་པའི༝ ལྟེ་བ་ནས་

བརླའི་རྩ་བའི་བར་དུ་འདུ་བྱེད་ཀྱི་ཕུང་བོའ་ིངོ་བོ་ཧཱ་ལྗང་གུ༝ དོན་གྲུབ་ལྗང་གུ་མི་

བསྐྱོད་པའི༝ ལྟེ་བར་ལུས་ཀྱི་སའི་ཁམས་ཐམས་ཅད་ཀྱི་ངོ་བོ་ལཾ་ཡོངས་སུ་གྱུར་བ་

ལས་སྤྱན་མ་དཀར་མོ་རྣམ་སྣང་གི༝ སྙིང་གར་ལུས་ཀྱི་ཆུའི་ཁམས་ཐམས་ཅད་ཀྱི་ངོ་

བོ་མཱཾ༝ མཱ་མ་ཀཱི་སྔོན་མོ་མི་བསྐྱོད་པའི༝ མགྲིན་པར་ལུས་ཀྱི་མེའི་ཁམས་ཐམས་

ཅད་ཀྱི་ངོ་བོ་པཾ༝ གོས་དཀར་མོ་དམར་མོ་འོད་དཔག་མེད་ཀྱི༝ སྤྱི་གཙུག་ཏུ་ལུས་

ཀྱི་རླུང་གི་ཁམས་ཐམས་ཅད་ཀྱི་ངོ་བོ་ཏཱཾ༝ སྒྲོལ་མ་ལྗང་གུ་དོན་གྲུབ་ཀྱི༝ མིག་ཏུ་

མིག་དབང་གི་ངོ་བོ་ཐླཱིཾ༝ ས་སྙིང་དཀར་བོ་རྣམ་སྣང༝ མིག་གི་སྒོར་ལུས་ཀྱི་གཟུགས་

ཀྱི་རང་བཞིན་ཛཿ༝ གཟུགས་རྡོ་རྗེ་མ་དཀར་མོ་རྣམ་སྣང་གི༝ རལ་གྲི་འཛིན་པ། 

ཡབ་ཡུམ་གཉིས་ཀའི་ཕྱག་དང་བོ་གཉིས་ཀྱིས་ཕན་ཚུན་དུ་འཁྱུད་པ། རྣ་བར་རྣ་བའི་

དབང་བོའ་ིངོ་བོ་ཨོཾ༝ ཕྱག་རྡོར་སེར་བོ་རིན་འབྱུང་གི༝ རྣ་བའི་སྒོར་ལུས་ཀྱི་སྒྲའི་

རང་བཞིན་ཧཱུཾ༝ སྒྲ་རྡོ་རྗེ་མ་སེར་མོ་རིན་འབྱུང་གི༝ རལ་གྲི་འཛིན་པ། ཡབ་ཡུམ་

གཉིས་ཀའི་ཕྱག༝ སྣར་སྣའི་དབང་བོའ་ིངོ་བོ་ཨོཾ༝ ནམ་སྙིང་སེར་བོ་རིན་འབྱུང་གི༝ 

སྣའི་སྒོར་ལུས་ཀྱི་དྲིའི་རང་བཞིན་བཾ༝ དྲི་རྡོ་རྗེ་མ་དམར་མོ་འོད་དཔག་མེད་ཀྱི༝ 

འཛིན་པ། ཡབ་ཡུམ་གཉིས་ཀའི་ཕྱག༝ ལྕེར་ལྕིའི་དབང་བོའ་ིངོ་བོ་ཨོཾ༝ འཇིག་རྟེན་

དབང་ཕྱུག་དམར་བོ་འོད་དཔག་མེད་ཀྱི༝ ཁའི་སྒོར་ལུས་ཀྱི་རོའ་ིརང་བཞིན་ཧོཿ༝ 

རོ་རྡོ་རྗེ་མ་ལྗང་གུ་དོན་གྲུབ་ཀྱི༝ འཛིན་པ། ཡབ་ཡུམ་གཉིས་ཀའི༝ སྙིང་ཀར་ཡིད་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

དབང་གི་ངོ་བོ་ཧཱུཾ༝ འཇམ་དཔལ་དམར་བོ་འོད་དཔག་མེད་ཀྱི༝ རྡོ་རྗེར་ལུས་དབང་

གི་ངོ་བོ་ཨོཾ༝ སྒྲིབ་སེལ་ལྗང་གུ་དོན་གྲུབ་ཀྱི༝ རྡོ་རྗེའི་སྒོར་ལུས་ཀྱི་རེག་བྱའི་རང་

བཞིན་ཁཾ༝ རེག་བྱ་རྡོ་རྗེ་མ་སྔོན་མོ་མི་བསྐྱོད་པའི༝ འཛིན་པ། ཡབ་ཡུམ་གཉིས་

ཀའི༝ ཚིགས་རྣམས་ལ་ཚིགས་རྣམས་ཀྱི་ངོ་བོ་སཾ༝ ཀུན་བཟང་ལྗང་གུ་དོན་གྲུབ༝ 

སྤྱི་གཙུག་ཏུ་ལུས་ཀྱི་རྩ་དང་རྒྱུས་པའི་ངོ་བོ་མཻཾ༝ བྱམས་པ་དཀར་བོ་རྣམ་སྣང་གི༝ 

ཕྱག་དྲུག་གི་གཡས་ཀླུ་ཤིང་གི་མེ་ཏོག་སྡོང་བུ་དང་བཅས་པ་འཁོར་ལོས་མཚན་པ་

རྡོ་རྗེ་པདྨ་དཀར་བོ། གཡོན་དྲིལ་བུ་རིན་ཆེན་རལ་གྲི་འཛིན་པ། རྣམ་སྣང་ནས་

བྱམས་པའི་བར་གྱི་ལྷ་ཐམས་ཅད་ཀྱང་རིན་པོ་ཆེའི་རྒྱན་དང་དར་སྣ་ཚོགས་ཀྱི་ན་

བཟའ་ཅན་དུ་གྱུར། ལག་པ་གཡས་ལ་དེའི་ངོ་བོ་ཧཱུཾ༝ གཤིན་རྗེ་གཤེད་ནག་པོ་རྣམ་

སྣང་གི༝ ལག་པ་གཡོན་ལ་དེའི་ངོ་བོ་ཧཱུཾ༝ གཞན་གྱིས་མི་ཐུབ་པ་དཀར་བོ་རིན་

འབྱུང་གི༝ ཁ་ལ༝ ཧཱུཾ༝ རྟ་མགྲིན་དམར་བོ་འོད་དཔག་མེད་ཀྱི༝ རྡོ་རྗེ་ལ༝ ཧཱུཾ༝ 

བདུད་རྩི་འཁྱིལ་བ་སྔོན་པོ་དོན་གྲུབ་ཀྱི༝ དཔུང་བ་གཡས་པའི་རྩ་བར༝ ཧཱུཾ༝ མི་

གཡོ་བ་ནག་པོ་རྣམ་སྣང་གི༝ དཔུང་བ་གཡོན་པའི་རྩ་བར༝ ཧཱུཾ༝ འདོད་པའི་རྒྱལ་བོ་

སྔོན་པོ་རིན་འབྱུང་གི༝ པུས་མོ་གཡས་ལ༝ ཧཱུཾ༝ དབྱུག་སྔོན་ཅན་སྔོན་པོ་འོད་དཔག་

མེད་ཀྱི༝ པུས་མོ་གཡོན་ལ༝ ཧཱུཾ༝ སྟོབས་པོ་ཆེ་སྔོན་པོ་དོན་གྲུབ་ཀྱི༝ སྤྱི་གཙུག་ཏུ༝ 

ཧཱུཾ༝ གཙུག་ཏོར་འཁོར་ལོས་བསྒྱུར་བ་སྔོན་པོ་མི་བསྐྱོད་པའི༝ རྐང་མཐིལ་གཉིས་

སུ་དེའི་ངོ་བོ་ཧཱུཾ་ཡོངས་སུ་གྱུར་བ་ལས་གནོད་མཛེས་རྒྱལ་བོ་སྔོན་པོ་མི་བསྐྱོད་

པའི༝ ཕྱུག་དྲུག་གི་གཡས་རྡོ་རྗེ་འཁོར་ལོ་རིན་པོ་ཆེ། གཡོན་ཐུགས་ཀར་ཞགས་པ་

བཟུང་ནས་སྡིགས་མཛུབ་མཛད་ཅིང་པདྨ་རལ་གྲི་འཛིན་པ། ཁྲོ་བོ་བཅུ་བོ་ཐམས་

ཅད་ཀྱང་དབུ་སྐྲ་དམར་སེར་གྱེན་དུ་བརྫེས་པ་ལ་སོགས་པ་ཁྲོ་བོའ་ིཉམས་ཐམས་



གསང་འདུས་སྒྲུབ་ཐབས་ངག་འདོན་དུ་བསྒྲིགས་པ་བློ་གསལ་དགའ་སྐྱེད།

- 35 -

ཅད་ཡོངས་སུ་རྫོགས་པར་གྱུར། ཅེས་ལུས་དཀྱིལ་གྱི་རྟེན་བརྟེན་པ་བསྒོམ། རང་གི་སྤྱི་བོར་ཨོཾ་

ལས་བྱུང་བའི་ཟླ་བའི་དཀྱིལ་འཁོར་ཡོངས་སུ་རྫོགས་པའི་ལྟེ་བར་ཨོཾ་དཀར་བོ་འོད་

ཟེར་ཁ་དོག་ལྔ་འཕྲོ་བ་ལས། སྤྱན་མའི་ཚོགས་ནམ་མཁའ་གང་བ་སྤྲོས་པས། སྐད་

ཅིག་གིས་སྐུ་རྡོ་རྗེ་རྣམ་སྣང་གི་ལྷའི་ཚོགས་ནམ་མཁའ་གང་བ་སྤྱན་དྲངས་པའི་

དབུས་ན་བཞུགས་པའི་གཙོ་བོ་རྣམ་པར་སྣང་མཛད་སྤྱན་མ་དང་སྦྱོར་བའི་མདུན་ན་

རང་ཉིད་གནས་པར་གྱུར། དཔལ་ལྡན་སངས་རྒྱས་སྐུ་འཆང་བ། །རྡོ་རྗེ་མི་ཕྱེད་

གསུམ་བསྒོམས་པས། །དེང་བདག་བྱིན་གྱིས་བརླབས་ནས་སུ། །རྡོ་རྗེ་སྐུས་ནི་

མཛད་དུ་གསོལ། །ཕྱོགས་བཅུར་བཞུགས་པའི་སངས་རྒྱས་རྣམས། །རྡོ་རྗེ་མི་ཕྱེད་

གསུམ་བསྒོམས་པས། །དེང་བདག་བྱིན་གྱིས་བརླབས་ནས་སུ། །རྡོ་རྗེ་སྐུས་ནི་

མཛད་དུ་གསོལ། །ཞེས་རྣམ་སྣང་གཙོ་འཁོར་ལ་གསོལ་བ་བཏབ་པས་སྤྲོས་པའི་

སྤྱན་མ་དང་སྤྱན་དྲངས་པའི་རྣམ་སྣང་གི་ལྷའི་ཚོགས་གཉིས་པོ་ཐམས་ཅད་ཕན་ཚུན་

རྗེས་སུ་ཆགས་པ་སྔོན་དུ་འགྲོ་བས་སྙོམས་པར་ཞུགས། མཆོག་ཏུ་དགའ་བའི་བདེ་

བ་མྱོང། འོད་ཟེར་དཀར་བོའ་ིངོ་བར་ཞུ་བ་ཡེ་ཤེས་སེམས་དཔའི་ཚུལ་གྱིས་བདག་

ཉིད་ཀྱི་རྣམ་པར་སྣང་མཛད་ཀྱི་སྒོ་ནས་ཞུགས་ཏེ་ཡེ་ཤེས་ཀྱི་ས་ཐོབ་པས་ལུས་

ཐམས་ཅད་བཀང་སྟེ་ཚིམ་ནས་སྐུའི་དབང་ཕྱུག་ཐོབ་པར་གྱུར། སངས་རྒྱས་ཀུན་གྱི་

སྐུ་གང་ཡིན། །ཕུང་བོ་ལྔ་ཡིས་རབ་བཀང་བས། །སངས་རྒྱས་སྐུ་ཡི་ངོ ་བོ ་

ཡིས། །བདག་ཀྱང་དེ་དང་འདྲ་བར་ཤོག  །ཨོཾ་སརྦ་ཏ་ཐཱ་ག་ཏ་ཀཱ་ཡ་བཛྲ་སྭ་བྷཱ་ཝ་

ཨཱཏྨ་ཀོཉ་ཧཾ། རང་གི་ལྕེའི་དབུས་སུ་ཨཱཿལས་བྱུང་བའི་པདྨ་དམར་བོ་འདབ་མ་བརྒྱད་

པའི་ལྟེ་བར་ཨཱཿདམར་བོ་འོད་ཟེར་ཁ་དོག་ལྔ་འཕྲོ་བ་ལས། གོས་དཀར་མོའ་ིཚོགས་

ནམ་མཁའ་གང་བ་སྤྲོས་པས། སྐད་ཅིག་གིས་གསུང་རྡོ་རྗེ་འོད་དཔག་མེད་ཀྱི་ལྷའི་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཚོགས་ནམ་མཁའ་གང་བ་སྤྱན་དྲངས་པའི་དབུས་ན་བཞུགས་པའི་གཙོ་བོ་འོད་

དཔག་མེད་གོས་དཀར་མོ་དང་སྦྱོར་བའི་མདུན་ན་རང་ཉིད་གནས་པར་གྱུར། ཆོས་

ཀྱི་གསུང་ལམ་དཔལ་ལྡན་པ། །རྡོ་རྗེ་མི་ཕྱེད་གསུམ་བསྒོམས་པས། །དེང་བདག་

བྱིན་གྱིས་བརླབས་ནས་སུ། །རྡོ་རྗེ་གསུང་གིས་མཛད་དུ་གསོལ། །ཕྱོགས་བཅུར་

བཞུགས་པའི་སངས་རྒྱས་རྣམས། །རྡོ་རྗེ་མི་ཕྱེད་གསུམ་བསྒོམས་པས། །དེང་

བདག་བྱིན་གྱིས་བརླབས་ནས་སུ། །རྡོ་རྗེ་གསུང་གིས་མཛད་དུ་གསོལ། །ཞེས་འོད་

དཔག་མེད་གཙོ་འཁོར་ལ་གསོལ་བ་བཏབ་པས་སྤྲོས་པའི་གོས་དཀར་མོ་དང་སྤྱན་

དྲངས་པའི་འོད་དཔག་མེད་ཀྱི་ལྷའི་ཚོགས་གཉིས་པོ་ཐམས་ཅད་ཕན་ཚུན་རྗེས་སུ་

ཆགས་པ་སྔོན་དུ་འགྲོ་བས་སྙོམས་པར་ཞུགས། མཆོག་ཏུ་དགའ་བའི་བདེ་བ་མྱོང། 

འོད་ཟེར་དམར་བོའ་ིངོ་བོར་ཞུ་བ་ཡེ་ཤེས་སེམས་དཔའི་ཚུལ་གྱིས་བདག་ཉིད་ཀྱི་ལྕེ་

ལ་ཞུགས་ཏེ་ཡེ་ཤེས་ཀྱི་ས་ཐོབ་པས་ལུས་ཐམས་ཅད་བཀང་སྟེ་ཚིམ་ནས་གསུང་གི་

དབང་ཕྱུག་ཐོབ་པར་གྱུར། རྡོ་རྗེ་ཆོས་ཀྱི་གསུང་གང་ཡིན། །ངེས་པའི་ཚིག་ནི་ཕུན་

སུམ་ཚོགས། །བདག་གི་ཚིག་ཀྱང་དེ་འདྲ་ཞིང། །ཆོས་འཛིན་པ་དང་འདྲ་བར་

ཤོག  །ཨོཾ་སརྦ་ཏ་ཐཱ་ག་ཏ་ཝཱ་ཀ་བཛྲ་སྭ་བྷཱ་ཝ་ཨཱཏྨ་ཀོཉ་ཧཾ། རང་གི་སྙིང་གའི་དབུས་

སུ་ཧཱུཾ་ལས་བྱུང་བའི་ཉི་མའི་དཀྱིལ་འཁོར་གྱི་ལྟེ་བར་ཧཱུཾ་སྔོན་པོ་འོད་ཟེར་ཁ་དོག་ལྔ་

འཕྲོ་བ་ལས། མཱ་མ་ཀཱིའི་ཚོགས་ནམ་མཁའ་གང་བ་སྤྲོས་པས། སྐད་ཅིག་གིས་

ཐུགས་རྡོ་རྗེ་མི་བསྐྱོད་པའི་ལྷའི་ཚོགས་ནམ་མཁའ་གང་བ་སྤྱན་དྲངས་པའི་དབུས་ན་

བཞུགས་པའི་གཙོ་བོ་མི་བསྐྱོད་པ་མཱ་མ་ཀཱི་དང་སྦྱོར་བའི་མདུན་ན་རང་ཉིད་གནས་

པར་གྱུར། དཔལ་ལྡན་རྡོ་རྗེ་ཐུགས་འཆང་བ། །རྡོ་རྗེ་མི་ཕྱེད་གསུམ་བསྒོམས་

པས། །དེང་བདག་བྱིན་གྱིས་བརླབས་ནས་སུ། །རྡོ་རྗེ་ཐུགས་ཀྱིས་མཛད་དུ་



གསང་འདུས་སྒྲུབ་ཐབས་ངག་འདོན་དུ་བསྒྲིགས་པ་བློ་གསལ་དགའ་སྐྱེད།

གསོལ། །ཕྱོགས་བཅུར་བཞུགས་པའི་སངས་རྒྱས་རྣམས། །རྡོ་རྗེ་མི་ཕྱེད་གསུམ་

བསྒོམས་པས། །དེང་བདག་བྱིན་གྱིས་བརླབས་ནས་སུ། །རྡོ་རྗེ་ཐུགས་ཀྱིས་མཛད་

དུ་གསོལ། །ཞེས་མི་བསྐྱོད་པ་གཙོ་འཁོར་ལ་གསོལ་བ་བཏབ་པས་སྤྲོས་པའི་མཱ་མ་

ཀཱི་དང་སྤྱན་དྲངས་པའི་མི་བསྐྱོད་པའི་ལྷའི་ཚོགས་གཉིས་པོ་ཐམས་ཅད་ཕན་ཚུན་

རྗེས་སུ་ཆགས་པ་སྔོན་དུ་འགྲོ་བས་སྙོམས་པར་ཞུགས། མཆོག་ཏུ་དགའ་བའི་བདེ་

བ་མྱོང། འོད་ཟེར་ནག་པོའ་ིངོ་བོར་ཞུ་བ་ཡེ་ཤེས་སེམས་དཔའི་ཚུལ་གྱིས་བདག་

ཉིད་ཀྱི་སྙིང་ཁར་ཞུགས་ཏེ་ཡེ་ཤེས་ཀྱི་ས་ཐོབ་པས་ལུས་ཐམས་ཅད་བཀང་སྟེ་ཚིམ་

ནས་ཐུགས་ཀྱི ་དབང་ཕྱུག་ཐོབ་པར་གྱུར། ཀུན་ཏུ་བཟང་བོའ ་ིཐུགས་གང་

ཡིན། །གསང་བའི་དབང་བོ་བློ་ལྡན་པ། །བདག་ཀྱང་དེ་དང་འདྲར་འགྱུར་ཞིང། །རྡོ་

རྗེ་འཛིན་དང་མཚུངས་འགྱུར་ཤོག  །ཨོཾ་སརྦ་ཏ་ཐཱ་ག་ཏ་ཙིཏྟ་བཛྲ་སྭ་བྷཱ་ཝ་ཨཱཏྨ་ཀོཉ་

ཧཾ། རང་ཉིད་དེ་བཞིན་གཤེགས་པ་ཐམས་ཅད་ཀྱི་སྐུ་གསུང་ཐུགས་ཀྱི་རྡོ་རྗེ་གསུམ་

དབྱེར་མི་ཕྱེད་པའི་རྡོ་རྗེ་འཆང་ཆེན་པོར་གྱུར། ཨོཾ་སརྦ་ཏ་ཐཱ་ག་ཏ་ཀཱ་ཡ་ཝཱ་ཀ་ཙིཏྟ་

བཛྲ་སྭ་བྷ་ཝ་ཨཱཏྨ་ཀོཉ་ཧཾ། རང་ཉིད་དམ་ཚིག་སེམས་དཔའ་རྡོ་རྗེ་འཆང་སྔོན་པོར་

གསལ་བའི་ཐུགས་ཀར་སྣ་ཚོགས་པདྨ་དང་ཟླ་བའི་གདན་ལ་ཡེ་ཤེས་སེམས་དཔའ་

སྐུ་མདོག་དམར་བོ་ཞལ་གཅིག་ཕྱག་གཉིས་ཀྱིས་རྡོ་རྗེ་དང་དྲིལ་བུ་འཛིན་པས་རང་

སྣང་གི་ཤེས་རབ་མ་ལ་འཁྱུད་པ། ཁ་སྦྱོར་གྱི་སྦྱོར་བས་ལུས་རྒྱས་པར་བྱེད་པ། དེའི་

ཐུགས་ཀར་ཟླ་བའི་གདན་ལ་རྡོ་རྗེ་སྔོན་པོ་རྩེ་ལྔ་བའི་ལྟེ་བའི་ནང་དུ་ཏིང་འཛིན་

སེམས་དཔའ་ཧཱུཾ་ཡིག་སྔོན་པོ་རྟག་ཏུ་འཆར་བ་མར་མེ་ཆེན་པོ་ལྟ་བུ་མི་ཤེས་པའི་

མུན་པ་འཇོམས་པའི་དོན་དུ་སྣང་བའི་ཕུང་བོ་ཆེན་པོ་ལྟ་བུར་གྱུར། དམ་ཚིག་སེམས་

དཔའི་རལ་བའི་ཅོད་པན་ལ་རྡོ་རྗེ་འཆང་ཆེན་པོ་སྐུ་མདོག་དཀར་བོ་ཞལ་གཅིག་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཕྱག་གཉིས་ཀྱིས་རྡོ་རྗེ་དང་དྲིལ་བུ་འཇིན་པ། རྡོ་རྗེ་དབྱིངས་ཀྱི་དབང་ཕྱུག་མ་དང་

ལྷན་ཅིག་ཁ་སྦྱོར་གྱི་སྦྱོར་བས་བྱང་ཆུབ་ཀྱི་སེམས་ཀྱི་བདུད་རྩི་འཛག་པའི་རྒྱུན་

གྱིས་ལུས་ཐམས་ཅད་ཚིམ་པར་བྱེད་པར་གྱུར། ཅེས་གནས་གསུམ་བྱིན་རླབས། སེམས་དཔའ་

སུམ་བརྩེགས། རིགས་བདག་གི་རྒྱས་འདེབས་རྣམས་བྱ།

རང་གི་སྙིང་ག་ནས་རང་རིགས་ཀྱི་རིག་མ་ཕྱུང། ཨོཾ་ཤཱུ་ནྱ་ཏཱ་ཛྙཱ་ན་བཛྲ་སྭ་

བྷཱ་ཝ་ཨཱཏྨ་ཀོཉ་ཧཾ། རིག་མ་སྟོང་བ་ཉིད་དུ་གྱུར། སྟོང་བའི་ངང་ལས་ཁཾ་ལས་རྡོ་རྗེ་

ཁཾ་གིས་མཚན་པ། དེ་ཡོངས་སུ་གྱུར་བ་ལས་རེག་བྱ་རྡོ་རྗེ་མ་སྔོན་མོ་མི་བསྐྱོད་

པའི༝ རལ་གྲི་འཛིན་པ། དབུ་སྐྲ་རལ་བ་ཕྱེད་བཅིངས་སུ་བྱས་པ། ཤིན་ཏུ་སྒེག་ཅིང༝ 

དགའ་བས་རོལ་པ། དེའི་སྤྱི་གཙུག་ནས་སྐྲ་མཚམས་ཀྱི་བར་དུ་ཨོཾ་དཀར་བོ་ཡོངས་

སུ་གྱུར་བ་ལས་རྣམ་སྣང་དཀར་བོ་མི་བསྐྱོད་པའི༝ རལ་གྲི་འཛིན་པ། སྐྲ་མཚམས་

ནས་མགྲིན་པའི་བར་དུ་ཨཱཿདམར་བོ་ཡོངས་སུ་གྱུར་བ་ལས་འོད་དཔག་མེད་དམར་

བོ་མི་བསྐྱོད་པའི༝ རལ་གྲི་འཛིན་པ། མགྲིན་པ་ནས་ནུ་མ་གཉིས་ཀྱི་བར་གྱི་སྙིང་

ཀའི་བར་དུ་ཧཱུཾ་སྔོན་པོ་ཡོངས་སུ་གྱུར་བ་ལས་མི་བསྐྱོད་པ་སྔོན་བོ་མི་བསྐྱོད་པའི༝ 

རལ་གྲི་འཛིན་པ། སྙིང་ག་ནས་ལྟེ་བའི་བར་དུ་སྭཱ་སེར་བོ་ཡོངས་སུ་གྱུར་བ་ལས་

རིན་འབྱུང་སེར་བོ་མི་བསྐྱོད་པའི༝ རལ་གྲི་འཛིན་པ། ལྟེ་བ་ནས་བརླའི་རྩ་བའི་བར་

དུ་ཧཱ་ལྗང་གུ་ཡོངས་སུ་གྱུར་བ་ལས་དོན་གྲུབ་ལྗང་གུ་མི་བསྐྱོད་པའི༝ ནོར་བུ་འཛིན་

པ། ལྟེ་བར་ལཾ་ལས་སྤྱན་མ། སྙིང་གར་མཱཾ་ལས་མཱ་མ་ཀཱི། མགྲིན་པར་བཾ་ལས་གོས་

དཀར་མོ། སྤྱི་གཙུག་ཏུ་ཏཱཾ་ལས་སྒྲོལ་མ། མིག་ཏུ་ཛཿལས་གཟུགས་རྡོ་རྗེ་མ་ལ་ས་

སྙིང་གིས་འཁྱུད་པ། རྣ་བར་ཧཱུཾ་ལས་སྒྲ་རྡོ་རྗེ་མ་ལ་ཕྱག་རྡོར་གྱིས་འཁྱུད་པ། སྣར་

པཾ་ལས་དྲི་རྡོ་རྗེ་མ་ལ་ནམ་སྙིང་གིས་འཁྱུད་པ། ལྕེར་ཧོཿལས་རོ་རྡོ་རྗེ་མ་ལ་འཇིག་



གསང་འདུས་སྒྲུབ་ཐབས་ངག་འདོན་དུ་བསྒྲིགས་པ་བློ་གསལ་དགའ་སྐྱེད།

རྟེན་དབང་ཕྱུག་གིས་འཁྱུད་པ། བྷ་གར་ཁཾ་ལས་རེག་བྱ་རྡོ་རྗེ་མ་ལ་སྒྲིབ་སེལ་གྱིས་

འཁྱུད་པ། ལག་པ་གཡས་ལ་ཧཱུཾ་ལས་རོ་ལངས་མ། ལག་པ་གཡོན་ལ་ཧཱུཾ་ལས་གཞན་

གྱིས་མི་ཐུབ་མ། ཁ་ལ་ཧཱུཾ་ལས་ཁྲོ་གཉེར་ཅན་མ། བྷ་གར་ཧཱུཾ་ལས་རལ་གཅིག་མ། 

དཔུང་བ་གཡས་པའི་རྩ་བར་ཧཱུཾ་ལས་དེ་བཞིན་གཤེགས་པའི་ཡུམ་རྡོ་རྗེ་མ། དཔུང་

པ་གཡོན་པའི་རྩ་བར་ཧཱུཾ་ལས་སྣ་ཚོགས་རིན་ཆེན་མ། པུས་མོ་གཡས་ལ་ཧཱུཾ་ལས་

སྣ་ཚོགས་པདྨ། པུས་མོ་གཡོན་ལ་ཧཱུཾ་སྣ་ཚོགས་ལས་མ། སྤྱི་གཙུག་ཏུ་ཧཱུཾ་ལས་ནམ་

མཁའི་རྡོ་རྗེ་མ། རྐང་མཐིལ་གཉིས་སུ་ཧཱུཾ་ལས་ས་འཛིན་ལྷ་མོ་རྣམས་སུ་གྱུར། རང་

གི་གསང་གནས་མི་དམིགས་པའི་ངང་ལས་ཧཱུཾ་ལས་བྱུང་བའི་རྡོ་རྗེ་སྔོན་པོ་རྩེ་ལྔ་

བ་རྭ་དབུས་མའི་ནོར་བུ་ལ་ཨོཾ་ཡིག་གིས་མཚན་ཞིང་བུ་ག་ཡི་གེ་ཕཊ་སེར་བོས་

བཀག་པ། ཡུམ་གྱི་གསང་གནས་མི་དམིགས་པའི་ངང་ལས་ཨཱཿལས་བྱུང་བའི་

པདྨ་དམར་བོ་འདབ་མ་བརྒྱད་པ་བུ་ག་ཡི་གེ་ཕཊ་སེར་བོས་བཀག་པ། རྡོ་རྗེ་དང་

པདྨའི་ནང་འོད་ཟེར་རྣམ་པ་ལྔས་གང་བར་གྱུར། རང་ཉིད་རིན་འབྱུང་དུ་གྱུར། ཨོཾ་

སརྦ་ཏ་ཐཱ་ག་ཏ་ཨ་ནུ་རཱ་ག་ཎ་བཛྲ་སྭ་བྷཱ་ཝ་ཨཱཏྨ་ཀོ྅་ཧཾ། རང་ཉིད་རྡོ་རྗེ་འཆང་དུ་

གྱུར། ཧཱུཾ་སྙོམས་པར་འཇུག་པའི་ལས་ལ་གནས་པར་བྱས་པས་མཆོག་ཏུ་དགའ་

བའི་བདེ་བ་ཐོབ། རང་ཉིད་དོན་གྲུབ་ཏུ་གྱུར། ཕཊ་ཨོཾ་སརྦ་ཏ་ཐཱ་ག་ཏ་བཱུ་ཛ་བཛྲ་སྭ་

བྷཱ་ཝ་ཨཱཏྨ་ཀོཉ་ཧཾ། ཅེས་རིག་མ་འདུ་བྱས་ཏེ་མཁའ་གསང་བྱིན་གྱིས་བརླབས་ལ་བདེ་ཆེན་བསྐྱེད་དེ་

འདི་ཡན་གྱིས་དང་བོ་སྦྱོར་བའི་ཏིང་ངེ་འཛིན་བསྒོམ། 

ལུས་དཀྱིལ་གྱི་ལྷ་ཐམས་ཅད་ཚིམ་ནས་ཞུ་བའི་ཐིག་ལེ་ཡུམ་གྱི་པདྨར་ཕབ་

པ་དེ་ཉིད་དེ་བཞིན་གཤེགས་པ་རིགས་ལྔ་ལ་སོགས་པ་ལྷ་ཐམས་ཅད་ཀྱི་འབྱུང་

གནས་སུ་གྱུར། ཐིག་ལེ་ཆ་གཅིག་བྷྲུཾ་དང། དེ་ཡོངས་སུ་གྱུར་བ་ལས་གཞལ་ཡས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཁང་གྲུ་བཞི་སྒོ་བཞི་བ་ལ་སོགས་པའི་མཚན་ཉིད་ཐམས་ཅད་ཡོངས་སུ་རྫོགས་པ་

གདན་དང་བཅས་པར་གྱུར། ཐིག་ལེ་ཆ་གཅིག་གདན་དེ་རྣམས་ཀྱི་སྟེང་དུ་ཆ་སུམ་

ཅུ་རྩ་གཉིས་སུ་གྱུར། དེ་རྣམས་ཡོངས་སུ་གྱུར་བ་ལས། ཨོཾ་ཨཱཿཧཱུཾ་ཧཱུཾ། ཨོཾ་ཨཱཿཁཾ་

ཧཱུཾ། ཨོཾ་ཨཱཿཨོཾ་ཧཱུཾ། ཨོཾ་ཨཱཿསྭཱ་ཧཱུཾ། ཨོཾ་ཨཱཿཨཱཿཧཱུཾ། ཨོཾ་ཨཱཿཧཱ་ཧཱུཾ། ཨོཾ་ཨཱཿལཾ་ཧཱུཾ། ཨོཾ་

ཨཱཿམཱཾ་ཧཱུཾ། ཨོཾ་ཨཱཿཔཾ་ཧཱུཾ། ཨོཾ་ཨཱཿཏཱཾ་ཧཱུཾ། ཨོཾ་ཨཱཿཛཿཧཱུཾ། ཨོཾ་ཨཱཿཧཱུཾ་ཧཱུཾ། ཨོཾ་ཨཱཿབཾ་ཧཱཾ། 

ཨོཾ་ཨཱཿཧོཿཧཱུཾ། ཨོཾ ཨཱཿམཻཾ་ཧཱུཾ། ཨོཾ་ཨཱཿཐླཱིཾ་ཧཱུཾ། ཨོཾ་ཨཱཿཨོཾ་ཧཱུཾ། ཨོཾ་ཨཱཿཨོཾ་ཧཱུཾ། ཨོཾཨཱཿཨོཾ་

ཧཱུཾ། ཨོཾ་ཨཱཿཧཱུཾ་ཧཱུཾ། ཨོཾ་ཨཱཿཨོཾ་ཧཱུཾ། ཨོཾ་ཨཱཿསཾ་ཧཱུཾ། ཨོཾ་ཨཱཿཧཱུཾ་ཧཱུཾ་བཅུ་རྣམས་སུ་གྱུར། དེ་

རྣམས་ཡོངས་སུ་གྱུར་བ་ལས། རྡོ་རྗེ་དང་རྡོ་རྗེ། འཁོར་ལོ། རིན་པོ་ཆེ། པདྨ། སྣ་

ཚོགས་རྡོ་རྗེ། འཁོར་ལོ། རྡོ་རྗེ། ཨུཏྤལ། སྣ་ཚོགས་རྡོ་རྗེ། མེ་ལོང་དམར་བོ། པི་

ཝང་སྔོན་པོ། དྲིའི་དུང་ཆོས། རོའ་ིསྣོད། ཀླུ་ཤིང་གི་མེ་ཏོག་སྡོང་བུ་དང་བཅས་པ་

འཁོར་ལོས་མཚན་པ། འཁོར་ལོ། རིན་པོ་ཆེ་གཉིས། པདྨ་གཉིས། རལ་གྲི་གཉིས། 

དབྱུག་པ། རྡོ་རྗེ། པདྨ། སྣ་ཚོགས་རྡོ་རྗེ། རལ་གྲི། རྡོ་རྗེ། རྡོ་རྗེ་མཚན་པའི་དབྱུག་པ་

སྔོན་པོ། རྡོ་རྗེས་མཚན་པའི་དབྱུག་པ་ནག་པོ། རྡོ་རྗེ་དང་རྡོ་རྗེ། དེ་རྣམས་ཡོངས་སུ་

གྱུར་བ་ལས་རིམ་གྱིས་ལྷ་སུམ་ཅུ་རྩ་གཉིས་སུ་གྱུར་བ་ནི། གདན་དབུས་མའི་སྟེང་

དུ་རང་ཉིད་མི་བསྐྱོད་པ་ཞི་བ་མཐིང་ནག་མི་བསྐྱོད་པའི་དབུ་རྒྱན་ཅན། སྔོ་དཀར་

དམར་བའི་ཞལ་གསུམ་ཕྱག་དྲུག་གི་གཡས་རྡོ་རྗེ་འཁོར་ལོ་པདྨ། གཡོན་དྲིལ་བུ་

རིན་ཆེན་རལ་གྲི་འཛིན་པ། དབུ་སྐྲ་རལ་བའི་ཐོར་ཚུགས་ཅན། མཚན་བཟང་བོ་སུམ་

ཅུ་རྩ་གཉིས་དང་དཔེ་བྱད་བཟང་བོ་བརྒྱད་ཅུས་བརྒྱན་པ། རང་ཉིད་རེག་བྱ་རྡོ་རྗེ་མ་

སྔོན་མོ་མི་བསྐྱོད་པའི༝ གཡོན་དྲིལ་བུ་རིན་ཆེན་རལ་གྲི་འཛིན་པ། དབུ་སྐྲ་རལ་བ་

ཕྱེད་བཅིངས་སུ་བྱས་པ༝ དགའ་བས་རོལ་པ། ཡབ་ཡུམ་གཉིས་ཀའི་ཕྱག་དང་བོ་



གསང་འདུས་སྒྲུབ་ཐབས་ངག་འདོན་དུ་བསྒྲིགས་པ་བློ་གསལ་དགའ་སྐྱེད།

གཉིས་ཀྱིས་ཕན་ཚུན་དུ་འཁྱུད་པ། གཉིས་ཀའང་རིན་པོ་ཆེའི་དབུ་རྒྱན་གསོལ་བ༝ 

ཤམ་ཐབས་འཕྱར་བ། འོད་ཀྱི་དཀྱིལ་འཁོར་གྱིས་བསྐོར་བའི་དབུས་ན་ཡབ་སེམས་

དཔའི་སྐྱིལ་མོ་ཀྲུང་གིས་བཞུགས་པར་གྱུར། ཤར་དུ་རང་ཉིད་རྣམ་སྣང་དཀར་བོ་མི་

བསྐྱོད་པའི༝ ལྷོར་རང་ཉིད་རིན་འབྱུང༝ ནུབ་ཏུ་རང་ཉིད་འོད་དཔག་མེད༝ བྱང་དུ་

རང་ཉིད་དོན་གྲུབ༝ ཤར་ལྷོར་རང་ཉིད་སྤྱན་མ༝ ལྷོ་ནུབ་ཏུ་རང་ཉིད་མཱ་མ་ཀཱི༝ ནུབ་

བྱང་དུ་རང་ཉིད་གོས་དཀར་མོ༝ བྱང་ཤར་དུ་རང་ཉིད་སྒྲོལ་མ༝ རིམ་པ་གཉིས་པའི་

ཤར་ལྷོར་རང་ཉིད་གཟུགས་རྡོ་རྗེ་མ༝ ལྷོ་ནུབ་ཏུ་རང་ཉིད་སྒྲ་རྡོ་རྗེ་མ༝ ནུབ་བྱང་

དུ་རང་ཉིད་དྲི་རྡོ་རྗེ༝ བྱང་ཤར་དུ་རང་ཉིད་རོ་རྡོ་རྗེ་མ༝ ལྷ་མོ་བརྒྱད་པོ་ཐམས་ཅད་

ཀྱང་དབུ་སྐྲ་རལ་བ་ཕྱེད་བཅིངས་སུ་བྱས་པ། རིན་པོ་ཆེའི་དབུ་རྒྱན་གསོལ་བ༝ 

ཤམ་ཐབས་ཅན། ཤིན་ཏུ་སྒེག་ཅིང་བཞིན་འཛུམ་བག་དང་ལྡན་པ༝ འོད་ཀྱི་དཀྱིལ་

འཁོར་རབ་ཏུ་འབར་བའི་དབུས་ན་རང་རང་གི་གདན་ལ་རྡོ་རྗེའི་སྐྱིལ་མོ་ཀྲུང་གིས་

བཞུགས་པར་གྱུར། རང་ཉིད་ཤར་སྒོའ་ིགཡས་སུ་བྱམས་པ་དང། གཡོན་དུ་ས་སྙིང་

དཀར་བོ༝ རང་ཉིད་ལྷོ་སྒོའ་ིགཡུས་སུ་ཕྱག་རྡོར་དང། གཡོན་དུ་ནམ་སྙིང༝ རང་ཉིད་

ནུབ་སྒོའ་ིགཡས་སུ་འཇིག་རྟེན་དབང་ཕྱུག་དང། གཡོན་དུ་འཇམ་དཔལ༝ རང་ཉིད་

བྱང་སྒོའ་ིགཡས་སུ་སྒྲིབ་སེལ་དང། གཡོན་དུ་ཀུན་བཟང༝ རྣམ་སྣང་ནས་ཀུན་བཟང་

གི་བར་གྱི་ལྷ་ལྷག་མ་ཐམས་ཅད་ཀྱང་རིན་པོ་ཆེའི་དབུ་རྒྱན་གསོལ་བ༝ ཤམ་ཐབས་

ཅན། མཚན་བཟང་བོ་སུམ་ཅུ་རྩ་གཉིས་དང། དཔེ་བྱད་བཟང་བོ་བརྒྱད་ཅུས་བརྒྱན་

པ། ཞི་བ་འོད་ཀྱི་དཀྱིལ་འཁོར་རབ་ཏུ་འབར་བའི་དབུས་ན་རང་རང་གི་གདན་ལ་

རྡོ་རྗེའི་སྐྱིལ་མོ་ཀྲུང་གིས་བཞུགས་པར་གྱུར། ཤར་སྒོར་རང་ཉིད་གཤིན་རྗེ་གཤེད་

ནག་པོ་རྣམ་སྣང་གི་དབུ་རྒྱན་ཅན། ཞེས་པ་ནས། འོག་ཏུ་རང་ཉིད་གནོད་འཛེས་རྒྱལ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

བོ་སྔོན་པོ༝ གདུག་པ་ཅན་ཐམས་ཅད་ཆར་གཅོད་པའི་ཚུལ་གྱིས་བཞུགས་པར་གྱུར། 

མི་བསྐྱོད་པ་རང་གི་ཐུགས་ཀར་དྲངས། བཛྲ་དྷྲྀཀ་ཐུགས་ཀ་ནས་ཕྱིར་ཕྱུང། ཕྱོགས་

བཅུར་འཕྲོས། ཆོས་འཁོར་བསྐོར་བ་ལ་སོགས་པའི་སངས་རྒྱས་ཀྱི་མཛད་པ་མཛད། 

ཁྱད་པར་དུ་ཡང་སེམས་ཅན་ཞེ་སྡང་ཅན་རྣམས་ཀྱི་ཞེ་སྡང་སྦྱངས། མི་བསྐྱོད་པའི་

གོ་འཕང་ལ་བཀོད། སྤྲུལ་བ་རྣམས་གཅིག་ཏུ་འདུས། མི་བསྐྱོད་པ་ཡེ་ཤེས་པ་དང་

དབྱེར་མེད་དུ་འདྲེས། རང་གི་རིགས་བདག་ཡབ་ཡུམ་གྱི་བྱང་ཆུབ་ཀྱི་སེམས་ཀྱིས་

དབང་བསྐུར། སླར་བྱོན་ནས་རང་གི་མདུན་ན་འདུག་པ་རང་གི་སྙིང་གར་ཞུགས་ནས་

འདྲེས་པས་རང་རྡོ་རྗེ་འཆང་ཞི་བ་དེ་ཡོངས་སུ་གྱུར་བ་ལས། སྔར་གྱི་ཟླ་བ་ཉི་གདན་

ལ་ཐིམ་པའི་སྟེང་དུ་རང་ཉིད་ཞེ་སྡང་རྡོ་རྗེ་སྐུ་མདོག་མཐིང་ནག་ནག་དཀར་དམར་

བའི་ཞལ་གསུམ་ཕྱག་དྲུག་གི་གཡས་རྡོ་རྗེ་རྩེ་དགུ་བ་འཁོར་ལོ་པདྨ། གཡོན་དྲིལ་

བུ་རིན་ཆེན་རལ་གྲི་འཛིན་པ། འོད་དམར་བོ་འབར་ཞིང་འཁྲུག་པའི་དབུས་ན་རྡོ་རྗེའི་

སྐྱིལ་མོ་ཀྲུང་གིས་བཞུགས་པར་གྱུར། རེག་བྱ་རྡོ་རྗེ་མ་རང་གི་ཐུགས་ཀར་དྲངས། 

སྥརྴ་བཛྲ་ཐུགས་ཀ༝ ཕྱོགས་བཅུར་འཕྲོས། སེམས་ཅན་རེག་བྱ་ལ་ཞེན་པ་རྣམས་

སྦྱངས། རྒྱལ་བ་རྣམས་རེག་བྱའི་བདེ་བས་མཆོད། སྤྲུལ་བ་རྣམས༝ རེག་བྱ་རྡོ་རྗེ་

མ་ཡེ་ཤེས་པ་དང༝ རང་གི་རིགས་བདག༝ སླར་བྱོན་ནས་སྔར་གྱི་རེག་བྱ་རྡོ་རྗེ་མ་

ལ་ཐིམ་པར་གྱུར། རྣམ་པར་སྣང་མཛད༝ ཛི་ན་ཛིཀ༝ ཕྱོགས༝ ཆོས་འཁོར༝ ཁྱད་

པར་དུ་ཡང་སེམས་ཅན་གཏི་མུག་ཅན་རྣམས་ཀྱི༝ རྣམ་པར་སྣང་མཛད་ཀྱི༝ སྤྲུལ་བ་

རྣམས༝ རྣམ་པར་སྣང་མཛད༝ རང་གི་རིགས་བདག༝ སླར་བྱོན་ནས་རིམ་པ་དང་

བོའ་ིཤར་དུ་འཁོད། རིན་ཆེན་འབྱུང་ལྡན༝ རཏྣ་དྷྲྀཀ༝ ཆོས་འཁོར༝ ཁྱད་པར་དུ་ཡང་

སེམས་ཅན་ང་རྒྱལ་ཅན་རྣམས་ཀྱི༝ རིན་ཆེན་འབྱུང་ལྡན་གྱི༝ སླར་བྱོན་ནས་རིམ་པ་



གསང་འདུས་སྒྲུབ་ཐབས་ངག་འདོན་དུ་བསྒྲིགས་པ་བློ་གསལ་དགའ་སྐྱེད།

དང་བོའ་ིལྷོར་འཁོད། འོད་དཔག་མེད༝ ཨཱ་རོ་ལིཀ༝ ཆོས་འཁོར༝ ཁྱད་པར་དུ་ཡང་

སེམས་ཅན་འདོད་ཆགས་ཅན༝ རིམ་པ་དང་བོའ་ིནུབ་ཏུ་འཁོད། དོན་ཡོད་གྲུབ་པ༝ 

པྲ་ཛྙཱ་དྷྲྀཀ༝ ཆོས་འཁོར༝ སེམས་ཅན་ཕྲག་དོག་ཅན་རྣམས་ཀྱི༝ དོན་ཡོད་གྲུབ་པའི༝ 

སླར་བྱོན་ནས་རིམ་པ་དང་བོའ་ིབྱང་དུ་འཁོད། སྤྱན་མ་རང་གི༝ མོ་ཧ་ར་ཏི༝ ཕྱོགས་

བཅུར་འཕྲོས། སེམས་ཅན་ནད་གདོན་གྱིས་གདུངས་པ་རྣམས་ཞི་བར་མཛད། སྤྲུལ་

བ་རྣམས༝ སྤྱན་མ་ཡེ་ཤེས་པ༝ རང་གི༝ སླར་བྱོན་ནས་རིམ་པ་དང་བོའ་ིཤར་ལྷོར་

འཁོད། མཱ་མ་ཀཱི༝ དྭེ་ཥ་ ར་ཏི༝ སེམས་ཅན་བགེགས་ཆེན་པོས་གཟིར་བ་རྣམས་

བསྲུང་ཞིང་རྒྱས་པར་མཛད༝ རིམ་པ་དང་བོའ་ིལྷོ་ནུབ་ཏུ་འཁོད། གོས་དཀར་མོ༝ 

རཱ་ག་ར་ཏི༝ སེམས་ཅན་གདོན་གྱིས་ཉེན་པ་རྣམས་ཞི་ཞིང་བསྲུང་བར་མཛད༝ རིམ་

པ་དང་བོའ་ིནུབ་བྱང་དུ་འཁོད། སྒྲོལ་མ་རང་གི༝ བཛྲ་ར་ཏི༝ སེམས་ཅན་ཐམས་

ཅད་དབང་དུ་བསྡུ་བའི་འཕྲིན་ལས་མཛད༝ རིམ་པ་དང་བོའ་ིབྱང་ཤར་དུ་འཁོད། 

གཟུགས་རྡོ་རྗེ་མ༝ རཱུ་བ་བཛྲ༝ ཕྱོགས༝ སེམས་ཅན་གཟུགས་ལ་ཞེན་པ་རྣམས་

སྦྱངས། རྒྱལ་བ་རྣམས་གཟུགས་ཀྱི་བདེ་བས་མཆོད། སྤྲུལ་བ་རྣམས༝ གཟུགས་རྡོ་

རྗེ་མ་ཡེ་ཤེས་པ༝ རང་གི༝ སླར་བྱོན་ནས་རིམ་པ་གཉིས་པའི་ཤར་ལྷོར་འཁོད། སྒྲ་

རྡོ་རྗེ་མ༝ ཤཔྟ་བཛྲ༝ སེམས་ཅན་སྒྲ་ལ༝ རྒྱལ་བ་རྣམས་སྒྲའི༝ རིམ་པ་གཉིས་པའི་

ལྷོ་ནུབ་ཏུ་འཁོད། དྲི་རྡོ་རྗེ་མ༝ གནྡྷེ་བཛྲ༝ སེམས་ཅན་དྲི་ལ༝ རྒྱལ་བ་རྣམས་དྲིའི༝ 

རིམ་པ་གཉིས་པའི་ནུབ་བྱང་དུ་འཁོད། རོ་རྡོ་རྗེ་མ༝ ར་ས་བཛྲ༝ སེམས་ཅན་རོ་ལ༝ 

རྒྱལ་བ་རྣམས་རོའ༝ི རིམ་པ་གཉིས་པའི་བྱང་ཤར་དུ་འཁོད། བྱམས་པ་རང་གི༝ མཻ་

ཏྲི༝ ཕྱོགས༝ སེམས་ཅན་ཐམས་ཅད་ཀྱི་རྩ་དང་རྒྱུས་པ་སྦྱངས། སྤྲུལ་བ༝ བྱམས་

པ་ཡེ་ཤེས་པ༝ རང་གི༝ སླར་བྱོན་ནས་ཤར་སྒོའ་ིགཡས་སུ་འཁོད། སའི་སྙིང་བོ༝ 



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཀྵི་ཏི་གརྦྷ༝ སེམས་ཅན་ཐམས་ཅད་ཀྱི་མིག་གི་སྐྱེ་མཆེད༝ ཤར་སྒོའ་ིགཡོན་དུ་

འཁོད། ཕྱག་ན་རྡོ་རྗེ༝ བཛྲ་པཱ་ཎི༝ སེམས་ཅན་ཐམས་ཅད་ཀྱི་རྣ་བའི་སྐྱེ་མཆེད༝ 

ལྷོ་སྒོའ་ིགཡས་སུ་འཁོད། ནམ་མཁའི་སྙིང་བོ༝ ཁ་གརྦྷ༝ སེམས་ཅན་ཐམས་ཅད་

ཀྱི་སྣའི་སྐྱེ་མཆེད༝ ལྷོ་སྒོའ་ིགཡོན་ཏུ་འཁོད། འཇིག་རྟེན་དབང་ཕྱུག༝ ལོ་ཀེ་ཤྭ་ར༝ 

སེམས་ཅན་ཐམས་ཅད་ཀྱི་སྐྱེ་མཆེད༝ ནུབ་སྒོའ་ིགཡས་སུ་འཁོད། འཇམ་དཔལ༝ 

མཉྫུ་ཤྲཱི༝ སེམས་ཅན་ཐམས་ཅད་ཀྱི་ཡིད་ཀྱི་སྐྱེ་མཆེད༝ ནུབ་སྒོའ་ིགཡོན་དུ་འཁོད། 

སྒྲིབ་པ་རྣམ་སེལ༝ སརྦ་ནི་ཝ་ར་ཎ་བིསྐཾ་བི་ནི༝ སེམས་ཅན་ཐམས་ཅད་ཀྱི་ལུས་ཀྱི་

སྐྱེ་མཆེད༝ བྱང་སྒོའ་ིགཡས་སུ་འཁོད། ཀུན་ཏུ་བཟང་བོ༝ ས་མནྟ་བྷ་དྲ༝ སེམས་

ཅན་ཐམས་ཅད་ཀྱི་ཚིགས་རྣམས༝ བྱང་སྒོའ་ིགཡོན་ཏུ་འཁོད། གཤིན་རྗེའི་གཤེད༝ 

ཡ་མནྟ་ཀྲྀཏ༝ ཕྱོགས༝ དབང་བོ་ལ་སོགས་པའི་གདོན་བཅོམ། སྤྲུལ་བ༝ གཤིན་རྗེ་

གཤེད་ཡེ་ཤེས༝ རང་གི༝ སླར་བྱོན་ནས་ཤར་སྒོར་འཁོད། ཤེས་རབ་མཐར་བྱེད༝ 

པྲ་ཛྙཱནྟ་ཀྲྀཏ༝ གཤིན་རྗེ་དང་མ་མོ་ལ་སོགས་པའི་གདོན༝ ལྷོ་སྒོར་འཁོད། རྟ་མགྲིན༝ 

པདྨནྟ་ཀྲྀཏ༝ ཀླུ་དང་ས་བདག་གི་གདོན༝ ནུབ་སྒོར་འཁོད། བགེགས་མཐར་བྱེད༝ 

བིགྷྣཱནྟ་ཀྲིཏ༝ གནོད་སྦྱིན་དང་ལོག་འདྲེན་ལ་སོགས་པའི་གདོན༝ བྱང་སྒོར་འཁོད། 

མི་གཡོ་བ༝ ཨ་ཙ་ལ༝ མེ་ལྷའི་གདོན་བཅོམ། ཤར་ལྷོར་འཁོད། འདོད་པའི་རྒྱལ་

བོ༝ ཊཀྐི་རཱ་ཛ༝ བདེན་བྲལ་གྱི་གདོན༝ ལྷོ་ནུབ་ཏུ་འཁོད། དབྱུག་སྔོན་ཅན༝ ནཱི་ལ་

དཎྜ༝ རླུང་ལྷའི་གདོན༝ ནུབ་བྱང་དུ་འཁོད། སྟོབས་པོ་ཆེ༝ མཧཱ་བཱ་ལ༝ དབང་ལྡན་

གྱི་གདོན༝ བྱང་ཤར་དུ་འཁོད། གཙུག་ཏོར་འཁོར་ལོས་བསྒྱུར་བ༝ ཨུཥྞཱི་ཥ་ ཙཀྲ་

ཝརྟི༝ ཚངས་པ་དང་ལྷའི་གདོན༝ སྟེང་དུ་འཁོད། གནོད་མཛེས་རྒྱལ་བོ༝ སུམྦྷ་རཱ་

ཛ༝ བརྟན་པ་དང་གཡོ་བའི་དུག་དང་ཀླུ་དང་ས་བདག་གི་གདོན་བཅོམ༝ འོག་ཏུ་



གསང་འདུས་སྒྲུབ་ཐབས་ངག་འདོན་དུ་བསྒྲིགས་པ་བློ་གསལ་དགའ་སྐྱེད།

- 45 -

འཁོད། གཞལ་ཡས་ཁང་རང་གི་ཐུགས་ཁར་དྲངས། ཨོཾ་ཨཱཿཧཱུཾ་ཐུགས་ཀ་ནས་ཕྱིར་

ཕྱུང། ཕྱོགས་བཅུར་འཕྲོས། སྣོད་ཀྱི་ཉེས་སྐྱོན་ཐམས་ཅད་སྦྱངས། གཅིག་ཏུ་འདུས། 

ཡེ་ཤེས་ཀྱི་གཞལ་ཡས་ཁང་དང་འདྲེས་པ་སླར་བྱོན་ནས་སྔར་གྱི་གཞལ་ཡས་ཁང་

ལ་ཐིམ་པར་གྱུར། ཅེས་ཡུམ་གྱི་མངལ་དུ་རྟེན་བརྟེན་པ་བསྐྱེད་ནས་སྤྲོ་བསྡུ་སོགས་བྱས་ཏེ་དཀྱིལ་འཁོར་

རྒྱལ་མཆོག་གི་ཏིང་ངེ་འཛིན་བསྒོམ།

བཟླས་བྱའི་སྔགས་ཀྱིས་བསྐོར་བའི་ལྷ་རྣམས་ཀྱི་ཐུགས་ཀའི་རང་རང་གི་ས་

བོན་ལས་དཀྱིལ་འཁོར་བའི་ལྷའི་ཚོགས་སྤྲོས་ཏེ་འགྲོ་བའི་དོན་བྱས་ནས་སྔགས་

དང་ལྷན་ཅིག་ཏུ་འཇུག་པའི་རླུང་གི་རང་རང་གི་ས་བོན་ལ་འཇུག་པའི་སྤྲོ་བ་དང་

བསྡུ་བའི་མཛད་པ་ཅན་ཏུ་གྱུར། ཨོཾ་ཨཱཿཧཱུཾ། ཨོཾ་ཨཱཿབཛྲ་དྷྲྀཀ་ཧཱུཾ་ཧཱུཾ། ཨོཾ་ཨཱཿསྥརྴ་བཛྲ་

ཁཾ་ཧཱུཾ། ཨོཾ་ཨཱཿཛི་ན་ཛིཀ་ཨོཾ་ཧཱུཾ། ཨོཾ་ཨཱཿརཏྣ་དྷྲྀཀ་སྭཱ་ཧཱུཾ། ཨོཾ་ཨཱཿཨཱ་རོ་ལིཀ་ཨཱཿཧཱུཾ། ཨོཾ་

ཨཱཿཔྲ་ཛྙཱ་དྷྲྀཀ་ཧ་ཧཱུཾ། ཨོཾ་ཨཱཿམོ་ཧ་ར་ཏི་ལཾ་ཧཱུཾ། ཨོཾ་ཨཱཿདྭེ་ཥ་ར་ཏི་མཱཾ་ཧཱུཾ། ཨོཾ་ཨཱཿརཱ་ག་

ར་ཏི་བཾ་ཧཱུཾ། ཨོཾ་ཨཱཿབཛྲ་ར་ཏཱི་ཏཱཾ་ཧཱུཾ། ཨོཾ་ཨཱཿརཱུ་བ་བཛྲ་ཛཿཧཱུཾ། ཨོཾ་ཨཱཿཤཔྟ་བཛྲ་ཧཱུཾ་ཧཱུཾ། 

ཨོཾ་ཨཱཿགནྡྷེ་བཛྲ་བཾ་ཧཱུཾ། ཨོཾ་ཨཱཿར་ས་བཛྲ་ཧོཿཧཱུཾ། ཨོཾ་ཨཱཿམཻ་ཏྲི་མཻཾ་ཧཱུཾ། ཨོཾ་ཨཱཿཀྵི་ཏི་

གརྦྷ་ཐླཱིཾ་ཧཱུཾ། ཨོཾ་ཨཱཿབཛྲ་པཱ་ཎི་ཨོཾ་ཧཱུཾ། ཨོཾ་ཨཱཿཁ་གརྦྷཱ་ཨོཾ་ཧཱུཾ། ཨོཾ་ཨཱཿལོ་ཀེ་ཤྭ་ར་ཨོཾ་ཧཱུཾ། 

ཨོཾ་ཨཱཿམཉྫུ་ཤྲཱི་ཧཱུཾ་ཧཱུཾ། ཨོཾ་ཨཱཿསརྦ་ནི་ཝ་ར་ཎ་བིསྐཾ་བི་ནི་ཨོཾ་ཧཱུཾ། ཨོཾ་ཨཱཿས་མནྟ་བྷ་དྲ་

སཾ་ཧཱུཾ། ཨོཾ་ཨཱཿཡ་མཱནྟ་ཀྲྀཏ་ཧཱུཾ་ཧཱུཾ། ཨོཾ་ཨཱཿཔྲ་ཛྙཱནྟ་ཀྲྀཏ་ཧཱུཾ་ཧཱུཾ། ཨོཾ་ཨཱཿཔདྨཱནྟ་ཀྲྀཏ་ཧཱུཾ་ཧཱུཾ། 

ཨོཾ་ཨཱཿབིགྷྣཱནྟ་ཀྲྀཏ་ཧཱུཾ་ཧཱུཾ། ཨོཾ་ཨཱཿཨ་ཙ་ལ་ཧཱུཾ་ཧཱུཾ། ཨོཾ་ཨཱཿཊཀྐི་རཱ་ཛ་ཧཱུཾ་ཧཱུཾ། ཨོཾ་ཨཱཿནཱི་

ལ་དཎྜ་ཧཱུཾ་ཧཱུཾ། ཨོཾ་ཨཱཿམཧཱ་པཱ་ལ་ཧཱུཾ་ཧཱུཾ། ཨོཾ་ཨཱཿཨུཥྞཱི་ཥ་ཙཀྲ་ཝརྟི་ཧཱུཾ་ཧཱུཾ། ཨོཾ་ཨཱཿསུམྦྷ་

རཱ་ཛ་ཧཱུཾ་ཧཱུཾ། ཡབ་ཡུམ་སྙོམས་པར་ཞུགས་པའི་རྐྱེན་གྱིས་ཡུམ་ཡབ་ལ་ཐིམ། ཡབ་

དམ་ཚིག་སེམས་དཔའ་ཡེ་ཤེས་སེམས་དཔའ་ལ། དེ་ཏིང་ངེ་འཛིན་སེམས་དཔའ་ལ། 



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

དེའི་ཞབས་ཀྱུ་ཨུ་ནི་ཧ་ལ། ཧ་ནི་ཧའི་མགོ་བོ་ལ། མགོ་བོ་ནི་ཟླ་ཚེས་ལ། ཟླ་ཚེས་

ནི་ཐིག་ལེ་ལ། ཐིག་ལེ་ནཱ་ད་ལ། ནཱ་ད་ཡང་འོད་གསལ་དུ་ཐིམ་པར་གྱུར། དེ་ནས་

ཚད་མེད་པ་བཞིའི་ངོ་བོར་གྱུར་བའི་ལྷ་མོ་བཞིས་གཙོ་བོ་མ་མཐོང་བས་གདུང་བའི་

ཡིད་ཀྱིས་བལྟ་བར་འདོད་དེ་སྙན་པའི་གླུ་དབྱངས་ཀྱིས་བསྐུལ་བ་ནི། སེམས་ཅན་

ཁམས་ན་གནས་ཀྱི་དབང་ཕྱུག་ཁྱོད་ནི་རྡོ་རྗེའི་ཐུགས། །དགའ་བ་ཡིད་འོང་དོན་ཆེན་

འདོད་པས་བདག་ལ་བསྐྱབ་ཏུ་གསོལ། །མགོན་པོ་གལ་ཏེ་དེ་རིང་བདག་ནི་གསོན་

པར་མཆིས་བཞེད་ན། །སེམས་ཅན་ཡབ་ཆེན་གཉེན་མཆོག་བདག་ལ་དགྱེས་པར་

མཛད་དུ་གསོལ། །རྡོ ་རྗེའི ་སྐུ་ཁྱོད་བཀའ་ཡི་འཁོར་ལོ ་སེམས་ཅན་ཀུན་ལ་

ཕན། །སངས་རྒྱས་དོན་དུ་བྱང་ཆུབ་དོན་དམ་རྗེས་སུ་ཕན་སྟོན་པ། །མགོན་པོ་གལ་

ཏེ་དེ་རིང་བདག་ནི༝། །འདོད་ཆགས་དམ་ཚིག་ཆགས་པས་བདག་ལ་དགྱེས་པར་

མཛད་དུ་གསོལ། །ཁྱོད་ནི ་རྡོ ་རྗེའི ་གསུང་སྟེ ་ཀུན་ལ་ཕན་ཞིང་ཐུགས་བརྩེ ་

བ། །འཇིག་རྟེན་དག་གི་དགོས་པའི་དོན་མཛད་པ་ལ་རྟག་ཏུ་བརྩོན། །མགོན་པོ་

གལ་ཏེ་དེ་རིང༝། །རབ་དགའི་སྤྱོད་པ་ཀུན་ཏུ་བཟང་བོས་བདག་ལ་དགྱེས་པར་

མཛོད། །ཁྱོད་ནི་རྡོ་རྗེའི་འདོད་པ་དམ་ཚིག་མཆོག་གི་ཕན་དོན་ཆེ། ཡང་དག་རྫོགས་

སངས་རྒྱས་ཀྱི་གདུང་མཆོག་མཉམ་པ་ཉིད་གཟིགས་པ། །མགོན་པོ་གལ་ཏེ་དེ་

རིང༝། །ཡོན་ཏན་རིན་ཆེན་མང་བོའ་ིགཏེར་གྱུར་བདག་ལ་དགྱེས་པར་མཛོད། །ཅེས་

བསྐུལ་བས་སྔོན་གྱི་སྨོན་ལམ་དང་ཐུགས་རྗེའི་ཤ གས་ཀྱིས་འོད་གསལ་ལས་སེམས་

དཔའ་གསུམ་གྱི་བདག་ཉིད་ཅན་གྱི་སྐུར་བཞེངས་ཏེ། དཀྱིལ་འཁོར་བ་ཐམས་ཅད་

ཀྱིས་མངོན་སུམ་དུ་མཐོང་བར་གྱུར། ཅེས་བཟླས་པ་དང་གཙོ་བོ་འོད་གསལ་དུ་གཞུག་པ། ཞུ་བ་གླུས་

བསྐུལ་སོགས་བྱ། མི་བསྐྱོད་རྡོ་རྗེ་ཡེ་ཤེས་ཆེ། །རྡོ་རྗེ་དབྱིངས་ནི་མཁས་པ་ཆེ། །རྡོ་རྗེ་



གསང་འདུས་སྒྲུབ་ཐབས་ངག་འདོན་དུ་བསྒྲིགས་པ་བློ་གསལ་དགའ་སྐྱེད།

གསུམ་མཆོག་དཀྱིལ་འཁོར་གསུམ། །གསང་བའི་དབྱངས་ལ་ཕྱག་འཚལ་ལོ། །རྣམ་

པར་སྣང་མཛད་དག་པ་ཆེ། །རྡོ་རྗེ་ཞི་བ་དགའ་བ་ཆེ། །རང་བཞིན་འོད་གསལ་

མཆོག་གི་མཆོག །སྟོན་པ་རྡོ་རྗེ་ཕྱག་འཚལ་ལོ། །རིན་ཆེན་རྒྱལ་བོ་རབ་ཏུ་ཟབ། །རྡོ་

རྗེ་མཁའ་འདྲ་དྲི་མ་མེད། །རང་བཞིན་དག་པ་གོས་པ་མེད། །རྡོ་རྗེ་སྐུ་ལ་ཕྱག་འཚལ་

ལོ། །རྡོ་རྗེ་དཔག་མེད་རྒྱལ་བོ་ཆེ། །མི་རྟོག་ནམ་མཁའ་རྡོ་རྗེ་འཛིན། །འདོད་ཆགས་

ཕ་རོལ་ཕྱིན་པ་བརྙེས། །རྡོ་རྗེ་གསུང་ལ་ཕྱག་འཚལ་ལོ། །དོན་ཡོད་རྡོ་རྗེ་རྫོགས་

སངས་རྒྱས། །བསམ་པ་ཐམས་ཅད་རྫོགས་མཛད་པ། །དག་པ་ངོ་བོ་ཉིད་ལས་

བྱུང། །རྡོ་རྗེ་སེམས་དཔའ་ཕྱག་འཚལ་ལོ། །ཞེས་བསྟོད། ཨོཾ་སརྦ་ཏ་ཐཱ་ག་ཏ་ཨརྒྷཾ་པཱུ་

ཛ་མེ་གྷ་ས་མུ་དྲ་སྥ་ར་ཎ་ས་མ་ཡ་ཤྲཱི་ཡེ་ཨཱཿཧཱུཾ། དེ་བཞིན་དུ་སྦྱར་ཏེ། པཱ་ཏྱཾ། པུཥྤེ། དྷཱུ་པེ། 

ཨཱ་ལོ་ཀེ། གནྡྷེ། ནཻ་ཝིདྱཱ། ཤཔྟ། རཱུ་བ། ཤཔྟ། གནྡྷེ། ར་ས། སྥརྴ་པཱུ་ཛ་མེ་གྷ་ས་མུ་

དྲ་སྥ་ར་ཎ་ས་མ་ཡ་ཤྲཱི་ཡེ་ཨཱཿཧཱཾ། ཞེས་སྔར་བྱིན་གྱིས་བརླབས་པའི་མཆོད་པས་བདག་ཉིད་ལ་མཆོད། 

ནང་མཆོད་སྔར་ལྟར་བྱིན་གྱིས་བརླབས་ལ། གཙོ་བོས་ཐོད་པ་ལག་པ་གཡས་པར་བཟུང་ཞིང་ཐོད་པའི་དཔྲལ་བ་

བདག་བསྐྱེད་ཀྱི་སྐབས་སུ་རང་དང་མདུན་སྐྱེད་ཀྱི་སྐབས་སུ་ཕར་བསྟན། ལག་པ་གཡོན་པའི་སྲིན་ལག་གིས་མེ་

ལོང་ལྟ་བུ་ལ་ཆང་གིས་ཆོས་འབྱུང་རྩེ་མོ་རང་ལ་བསྟན་པའི་དབུས་སུ་ཟླུམ་སྐོར་ཅིག་དང་བཅས་པ་བྲི། ལག་པ་

གཡོན་པའི་མཐེབ་སྲིན་སྦྱར་བས་ནང་མཆོད་གཡས་སྐོར་དུ་ལན་གསུམ་དཀྲུགས་ནས། བླ་མ་རྣམས་རང་གི་སྤྱི་

གཙུག་ན་ཡར་ཁྲོམ་ཚོགས་སམ་མཐོ་བརྩེགས་སུ་བཞུགས་པར་དམིགས་ལ་སྨིན་མཚམས་ཀྱི་ཐད་ནས་ལག་པ་

གྱེན་དུ་བསྟན་པས་འཐོར་ཞིང་ངག་འདོན་འདི་ལྟར་བརྗོད། བདག་ཉིད་ཀྱི་ལག་པ་གཡོན་པའི་མཐེ་

བོང་ཀྵཱཾ་ལས་ས་གཞི། མིང་མེད་སུཾ་ལས་རི་རབ་ཏུ་གྱུར་བས་ས་ལ་གནས་པའི་རྒྱ་

མཚོ་ཆེན་པོའ་ིདབུས་ནས་བདུད་རྩིའི་སྙིང་བོ་བླངས། མགྲོན་རྣམས་ཀྱི་ལྗགས་ཧཱུཾ་

ལས་སྐྱེས་པའི་རྡོ་རྗེ་རྩེ་གཅིག་པ་དམར་བོ་འོད་ཀྱི་སྦུ་གུ་ཅན་དུ་གྱུར། མཆོད་

དོ། །ཕྱོགས་བཅུ་དུས་གསུམ་གྱི་དེ་བཞིན་གཤེགས་པ་ཐམས་ཅད་ཀྱི་སྐུ་གསུང་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཐུགས་ཡོན་ཏན་འཕྲིན་ལས་ཐམས་ཅད་གཅིག་ཏུ་བསྡུས་པའི་ངོ་བོ། ཆོས་ཀྱི་ཕུང་བོ་

སྟོང་ཕྲག་བརྒྱད་ཅུ་རྩ་བཞིའི་འབྱུང་གནས། འཕགས་པའི་དགེ་འདུན་ཐམས་ཅད་ཀྱི་

མངའ་བདག །དྲིན་ཅན་རྩ་བའི་བླ་མ་ཆེ་གེ་མོའ་ིཞལ་དུ་ཨོཾ་ཨཱཿཧཱུཾ། རྒྱལ་བ་རྡོ་རྗེ་འཆང་

གི་ཞལ་དུ་ཨོཾ་ཨཱཿཧཱུཾ། རྒྱལ་སྲས་བློ་གྲོས་རིན་ཆེན་གྱི༝ དཔལ་མགོན་འཕགས་པ་ཀླུ་

སྒྲུབ་ཀྱི༝ རྒྱལ་སྲས་མ་ཏངྐི་བའི༝ གྲུབ་ཆེན་ཏཻ་ལོ་བའི༝ པཎ་ཆེན་ནཱ་རོ་བའི༝ སྒྲ་

སྒྱུར་མར་བ་ལོ་ཙཱ་བའི༝ མཚུར་སྟོན་དབང་གི་རྡོ་རྗེའི༝ འཁོན་སྟོན་གད་པ་ཀིརྟིའི༝ 

བྱ་སྒང་བ་བསོད་ནམས་རིན་ཆེན་གྱི༝ ཐུར་ལྷ་བ་ཚུལ་ཁྲིམས་སྐྱབས་ཀྱི༝ ཐང་སྤེ་བ་

འཕགས་པ་སྐྱབས་ཀྱི༝ གསེར་སྡིངས་པ་གཞོན་ནུ་འོད་ཀྱི༝ ཀུན་མཁྱེན་ཆོས་སྐུ་

འོད་ཟེར་གྱི༝ ཀུན་མཁྱེན་འཕགས་པ་འོད་ཀྱི༝ ཆོས་རྗེ་བུ་སྟོན་རིན་ཆེན་གྲུབ་ཀྱི༝ 

ཁྱུང་བོ་ལྷས་པ་གཞོན་ནུ་བསོད་ནམས་ཀྱི༝ ཆོས་ཀྱི་རྒྱལ་བོ་ཙོང་ཁ་བ་ཆེན་པོའ༝ི 

རྒྱལ་སྲས་བཟང་སྐྱོང་བའི༝ མཁས་གྲུབ་གུ་ཎ་ཤྲཱིའི༝ རོང་སྟོན་བློ་བཟང་གྲགས་པའི༝ 

མཁས་བཙུན་ཡོན་ཏན་རྒྱ་མཚོའི༝ རྗེ་བློ་གྲོས་རྒྱལ་མཚན་པའི༝ རྗེ་ཕྱོགས་ལས་

རྣམ་རྒྱལ་བའི༝ རྗེ་སངས་རྒྱས་ཡེ་ཤེས་ཀྱི༝ པཎ་ཆེན་ཐམས་ཅད་མཁྱེན་པ་བློ་བཟང་

ཆོས་ཀྱི་རྒྱལ་མཚན་དཔལ་བཟང་བོའ༝ི དྲིན་ཅན་རྩ་བའི་བླ་མ་རྡོ་རྗེ་འཆང་དགེ་

འདུན་དོན་གྲུབ་པའི། །སླར་ཡང་རྒྱལ་བ་རྡོ་རྗེ་འཆང་གི༝ རྒྱལ་སྲས་ཕྱག་ན་རྡོ་རྗེའི༝ 

རྒྱལ་བོ་ཨིནྟྲ་བྷཱུ་ཏིའི༝ ཀླུ་ལས་སྐྱེས་པའི་རྣལ་འབྱོར་མའི༝ མངའ་བདག་བི་སུ་

ཀལྤའི༝ དཔལ་ལྡན་ས་ར་ཧ་བའི༝ དཔལ་མགོན་འཕགས་པ་ཀླུ་སྒྲུབ་ཀྱི༝ དཔལ་

ལྡན་ཟླ་བ་གྲགས་པའི༝ སློབ་པའི་རྡོ་རྗེའི༝ གྲུབ་ཆེན་ནག་པོ་སྤྱོད་པའི༝ བླ་མ་སྤྲིན་

གྱི་ཤ གས་ཅན་གྱི༝ རྗེ་རིན་པོ་ཆེ་མགོས་ཀྱི༝ མང་ར་བ་སེང་གེ་རྒྱལ་མཚན་གྱི༝ 

རྡོག་ཡེ་ཤེས་སེང་གེའི༝ རྡོག་ཨཱརྱ་དེ་བའི༝ གླན་ཚ་ཉི་མ་ལྕམ་གྱི༝ ལྟག་པ་རིན་



གསང་འདུས་སྒྲུབ་ཐབས་ངག་འདོན་དུ་བསྒྲིགས་པ་བློ་གསལ་དགའ་སྐྱེད།

ཆེན་གྲགས་ཀྱི༝ ཐུར་ལྷ་བ་ཚུལ་ཁྲིམས་སྐྱབས་ཀྱི༝ ཐང་སྤེ་བ་འཕགས་པ་སྐྱབས་

ཀྱི༝ གསེར་སྡིངས་པ་གཞོན་ནུ་འོད་ཀྱི༝ ཀུན་མཁྱེན་ཆོས་སྐུ་འོད་ཟེར་ཀྱི༝ ཀུན་

མཁྱེན་འཕགས་པ་འོད་ཀྱི༝ ཆོས་རྗེས་བུ་སྟོན་རིན་ཆེན་གྲུབ་ཀྱི༝ བླ་མ་དམ་པ་

བསོད་ནམས་རྒྱལ་མཚན་གྱི༝ སྒྲ་བསྒྱུར་ནམ་མཁའ་བཟང་བོའ༝ི མཉམ་མེད་རྗེ་

བཙུན་རེད་མདའ་བ་ཆེན་པོའ༝ི ཆོས་ཀྱི་རྒྱལ་བོ་ཙོང་ཁ་བ་ཆེན་པོའ་ིཞལ༝ རྒྱལ་

སྲས་བཟང་སྐྱོང་བའི༝ ཤར་ཆེན་རིན་ཆེན་རྒྱལ་མཚན་གྱི༝ རྗེ་ཤེར་འབྱུང་བློ་གྲོས་

ཀྱི༝ རྗེ་དཔལ་ལྡན་སེང་གེའི༝ རྗེ་ཡོན་ཏན་རྒྱ་མཚོའི༝ རྗེ་དགེ་ལེགས་དཔལ་བཟང་

བོའ༝ི རྗེ་འོད་ཟེར་བཟང་བོའ༝ི རྗེ་ཆོས་གྲགས་འོད་ཟེར་ཀྱི༝ རྗེ་ནམ་མཁའ་བཟང་

བོའ༝ི རྗེ་དཔལ་འབྱོར་ལྷུན་གྲུབ་ཀྱི༝ རྗེ་ཆོས་དབྱིངས་རང་གྲོལ་གྱི༝ རྒྱལ་བའི་

དབང་བོ་ངག་དབང་བློ་བཟང་རྒྱ་མཚོ་དཔལ་བཟང་བོའ༝ི དྲིན་ཅན་རྩ་བའི་བླ་མ་རྡོ་

རྗེ་འཆང་ངག་དབང་འཕྲིན་ལས་ལྷུན་གྲུབ་ཀྱི༝ སླར་ཡང་ཆོས་ཀྱི་རྒྱལ་བོ་ཙོང་ཁ་

བའི༝ རྗེ་བཙུན་ཤེས་རབ་སེང་གེའི༝ འདུལ་འཛིན་དཔལ་ལྡན་བཟང་བོའ༝ི འཇམ་

དབྱངས་དགེ་འདུན་འཕེལ་བའི༝ རྒྱུད་ཆེན་བཀྲ་ཤིས་འཕགས་པའི༝ རྒྱུད་ཆེན་

བསམ་འགྲུབ་རྒྱ་ཚོའི༝ རྒྱུད་ཆེན་བརྩོན་འགྲུས་འཕགས་པའི༝ རྒྱུད་ཆེན་རྡོ་རྗེ་བཟང་

བོའ༝ི རྒྱུད་ཆེན་སངས་རྒྱས་རྒྱ་མཚོའི༝ རྒྱུད་ཆེན་དཀོན་མཆོག་རྒྱ་མཚོའི༝ དྲིན་

ཅན་རྩ་བའི་བླ་མ་རྡོ་རྗེ་འཆང་རྒྱུད་ཆེན་དཀོན་མཆོག་ཡར་འཕེལ་བའི་ཞལ་དུ་ཨོཾ་

ཨཱཿཧཱུཾ། འདིའི་དང་བོ་པཎ་ཆེན་ཐམས་ཅད་མཁྱེན་པའི་གསན་ཡིག་ལྟར་དང་གཉིས་པ་རྒྱལ་དབང་མཆོག་གི་

གསན་ཡིག་ལྟར་དང། གསུམ་པ་སྲེ་རྒྱུད་ཞལ་སྔ་ནས་དཀོན་མཆོག་ཡར་འཕེལ་བའི་གསན་ཡིག་ལྟར་ཡིན་ལ་

བདག་གིས་བརྒྱུད་པ་གསུམ་ཀ་ལས་ཐོབ་པས་དེ་ལྟར་བཀོད་ཀྱི། གཞན་པ་རྣམས་ཀྱིས་རང་རང་གིས་གང་ནས་

ཐོབ་པ་དེའི་བརྒྱུད་རིམ་འཇུག་པར་རིགས་སོ། །གཞན་ཡང་དབང་བསྐུར་རྒྱུད་བཤད། མན་ངག་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

གནང་བའི་བླ་མ་དམ་པ་བརྒྱུད་པ་དང་བཅས་པའི་ཞལ་དུ་ཨོཾ་ཨཱཿཧཱུཾ། མཐེབ་སྲིན་གྱིས་ནང་

མཆོད་སྙིང་ཁའི་ཐད་ནས་གཏོར། ངག་ཏུ་འདི་ལྟར། རང་གི་སྙིང་ཁའི་ཧཱུཾ་གི་འོད་ཟེར་གྱིས་དཀྱིལ་

འཁོར་གྱི་ལྷ་ཚོགས་སྤྱན་དྲངས་ཏེ། ཆོས་བྱུང་གི་དབུས་སུ་མེ་ལོང་གི་གཟུགས་

བརྙན་བཞིན་གསལ་བར་གྱུར། བཛྲ་དྷྲྀཀ་ཨོཾ་ཨཱཿཧཱུཾ། ཅེས་པ་ནས། སུམྦྷ་རཱ་ཛ་ཨོཾ་ཨཱཿཧཱུཾ། 

གཞན་ཡང་རྒྱུད་སྡེ་བཞི་དང་འབྲེལ་བའི་ཡི་དམ་དཀྱིལ་འཁོར་གྱི་ལྷ་ཚོགས་ཐམས་

ཅད་ཀྱི་ཞལ་དུ་ཨོཾ་ཨཱཿཧཱུཾ། དེ་ནས་རང་གི་ལྕེ་རྩེ་སྨིན་མཚམས། སྤྱི་གཙུག་གསུམ་དུ་ཆང་གི་ཐིག་ལེ་བྱས་

ལ། ཨོཾ་ཨཱཿཧཱུཾ། ཞེས་བརྗོད། དེ་ནས་མཆོག་སྦྱིན་གྱི་ཕྱག་རྒྱས་ལྟེ་བའི་ཐད་ནས་གཏོར་ལ། སྔོན་སངས་

རྒྱས་མཐོང་བ། དམ་པའི་ཆོས་ཐོས་པ། འཕགས་པའི་དགེ་འདུན་ལ་བརྟེན་པ། བསྟན་

པ་དང་འཁོར་རྣམ་བཞི་སྐྱོང་བར་ཞལ་གྱིས་བཞེས་པ། བླ་མ་གོང་མ་རྣམས་ཀྱིས་

བསྟེན་ཅིང་བསྒྲུབས་པའི་སྲུངས་མ་དམ་ཚིག་ཅན་རྣམས་ཀྱི་ཞལ་དུ་ཨོཾ་ཨཱཿཧཱུཾ། པུས་

མོའ་ིཐད་ནས་གཏོར་ལ། ཡུལ་སུམ་ཅུ་རྩ་གཉིས། གནས་ཉི་ཤ ་རྩ་བཞི། དུར་ཁྲོད་ཆེན་པོ་

བརྒྱད་ན་གནས་པའི་དཔའ་བོ་དང་རྣལ་འབྱོར་མ་དང། ཕྱོགས་སྐྱོང་དང། ཞིང་སྐྱོང་

དང། ཀླུ་ལ་སོགས་པ་ཐམས་ཅད་ཀྱི་ཞལ་དུ་ཨོཾ་ཨཱཿཧཱུཾ། གཞི་བདག་གཉུག་མར་

གནས་པ་དང། སེམས་ཅན་ཐམས་ཅད་ལྷར་གྱུར་བ་རྣམས་ཀྱི་ཞལ་དུ་ཨོཾ་ཨཱཿཧཱུཾ། ཞེས་

བརྗོད། ནང་མཆོད་རང་གི་ལྕེ་རྩེ་ལ་བཞག་ལ། ཨོཾ་ཨ་མྲྀ་ཏ་སྭ་ད་ན། བཛྲ་སྭ་བྷཱ་ཝ་ཨཱཏྨ་ཀོཉ་ཧཾ། 

མགྲོན་ཐམས་ཅད་ཡེ་ཤེས་ཀྱི་བདུད་རྩིས་མཉེས་ཤིང་ཚིམ་པར་གྱུར། རང་གི་གསང་

གནས་མི་དམིགས་པའི་ངང་ལས། ཞེས་པ་ནས་མཆོད་པའི་ང་རྒྱལ་འཛིན་པའི་བར་སྔར་བཞིན་བྱས་

ནས། དཀྱིལ་འཁོར་བའི་ལྷ་ཐམས་ཅད་ཀྱིས་ཀྱང་ལྷན་ཅིག་སྐྱེས་པའི་དགའ་བ་ཉམས་

སུ་མྱོང་སྟེ་བདེ་བ་ཆེན་པོ་དང་དེ་ཁོན་ཉིད་དབྱེར་མི་ཕྱེད་པའི་ཏིང་ངེ་འཛིན་ལ་

སྙོམས་པར་ཞུགས་པས་གསང་བ་དང་དེ་ཁོ་ན་ཉིད་ཀྱི་མཆོད་པས་དགྱེས་པར་གྱུར། 



གསང་འདུས་སྒྲུབ་ཐབས་ངག་འདོན་དུ་བསྒྲིགས་པ་བློ་གསལ་དགའ་སྐྱེད།

ཅེས་ཕྱི་ནང་གསང་བ་དེ་ཁོ་ན་ཉིད་ཀྱི་མཆོད་པ་རྣམས་ཀྱིས་མཆོད། རང་གི་ཐུགས་ཀའི་ཧཱུཾ་སྔོན་པོའ་ི

འོད་ཟེར་ལྕགས་ཀྱུའི་རྣམ་པ་ཅན་གྱིས་རྣམ་སྣང་ནས་གནོད་མཛེས་ཀྱི་བར་གྱི་ལྷ་

རྣམས་སྤྱན་དྲངས་ཏེ་རང་གི་སྤྱི་བོ་ལ་སོགས་པའི་གནས་རྣམས་སུ་འཁོད་པ་ནི། སྤྱི་

བོར་རྣམ་པར་སྣ་མཛད་ཅེས་པ་ནས། ཁའི་སྒོར་རོ་རྡོ་རྗེ་མ། ལག་པ་གཡས་ལ་གཤིན་

རྗེ་གཤེད། ཅེས་པ་ནས། རྐང་མཐིལ་གཉིས་སུ་གནོད་མཛེས་རྒྱལ་བོ། གཞལ་ཡས་ཁང་

གི་ཆ་སོ་སོ་ཡང་རང་གི་ལུས་ཀྱི་ཆ་སོ་སོ་ལ་ཐིམ་པར་གྱུར། རང་ཡབ་ཡུམ་སྙོམས་

པར་ཞུགས་པའི་སྦྱོར་མཚམས་ནས་བྱང་ཆུབ་ཀྱི་སེམས་ཀྱི་འོད་ཟེར་འཕྲོས་པས་

སེམས་ཅན་ཐམས་ཅད་ལ་དབང་བསྐུར་སྒྲིབ་པ་སྦྱངས། ཧཱུཾ་ཡིག་ཏུ་གྱུར། དེས་ནམ་

མཁའི་ཁམས་གང་བ་ཡོངས་སུ་གྱུར་བ་ལས་རྡོ་རྗེ་འཆང་དུ་གྱུར་བ་རྣམས་རང་གི་

འོད་ཟེར་གྱིས་དྲངས་ནས་རང་ཉིད་ལ་ཐིམ་པར་གྱུར། ཨོཾ་ཡོ་ག་ཤ དྡྷཿསརྦ་དྷརྨཿཡོ་ག་

ཤདྡྷོ྅་ཧཾ། ཞེས་ཉེར་བསྡུ་བྱ། བཟླས་པ་ནས་འདིའི་བར་ལས་རྒྱལ་མཆོག་གོ །ཐུན་གྱི་མཐར་གཏོར་མ་འབུལ་

བའི་ཚུལ་ནི། དཀྱིལ་འཁོར་གྱི་ལྷ་དང་ཕྱོགས་སྐྱོང་གི་གཏོར་མ་གཉིས་རིམ་པ་བཞིན། ཆང་ཆུ་ནང་མཆོད་བྱིན་གྱིས་

བརླབས་པས་སྦྱངས་ནས། ཨོཾ་ཨཱཿབིགྷྣཱནྟ་ཀྲྀཏ་ཧཱུཾ། ཨོཾ་ཤཱུ་ནྱ་ཏཱ་ ཅེས་པ་ནས། ཀོ྅་ཧཾ། སྟོང་བ་

ཉིད་དུ་གྱུར། སྟོང་བའི་ངང་ལས་ཧཱུཾ་ཡཾ་ཧཱུཾ་གི་ཡཾ་སྔོ་སྐྱ་ལས་བྱུང་བའི་རླུང་གི་དཀྱིལ་

འཁོར་ལྗང་སྔོན་ཟླ་གམ། ཞེས་པ་ནས། ཨོཾ་ཨཱཿཧཱུཾ། ཞེས་པ་ལན་འདུན་བརྗོད་དེ་སྔར་ལྟར་བྱིན་གྱིས་

བརླབས་ནས། རང་གི་ཐུགས་ཀའི་ཧཱུཾ་སྔོན་པོའ་ིའོད་ཟེར་ལྕགས་ཀྱུ་ལྟ་བུས་ཁྲོ་བོ་བཅུ་

དང་བཅས་པའི་བསྲུང་བའི་འཁོར་ལོ་རྩིབས་བཅུ་བའི་ལྟེ་བའི་ནང་དུ་འདུས་པའི་

དཀྱིལ་འཁོར་རྟེན་དང་བརྟེན་པར་བཅས་པ་སྤྱན་དྲངས་ཤིང་བསྲུང་འཁོར་གྱི་ཕྱི་རོལ་

ཏུ་ཕྱོགས་སྐྱོང་བཅོ་ལྔ་འཁོར་དང་བཅས་པ་དང། ཀླུ་རྣམས་དང་སེམས་ཅན་ཐམས་

ཅད་བཀུག་པའི་གཞལ་ཡས་ཁང་གི་དབུས་སུ་མི་བསྐྱོད་པ་ཡབ་ཡུམ། ཤར་དུ་རྣམ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

སྣང། ཅེས་པ་ནས། འོག་ཏུ་གནོད་མཛེས་རྒྱལ་བོ། ཕྱིའི་ཤར་དུ་རྡོ་རྗེ་མཚོན་ཆ་སེར་བོ། 

ཅེས་པ་ནས། འདུས་པའི་ལྷ་ཤེས་རབ་མ་དང་བཅས་པའི་སྐུར་བཞེངས་པའི་མགྲོན་

རྣམས་ཀྱི་ལྗགས་ཧཱུཾ་ལས་སྐྱེས་པའི་རྡོ་རྗེ་རྩེ་གཅིག་པ་དམར་བོ་འོད་ཀྱི་སྦུ་གུ་ཅན་དུ་

གྱུར། ཨོཾ་ཨཱཿཧྲཱིཿཞེས་སོགས་ཀྱིས་ཆུ་བཞི་ཕུལ། རྡོ་རྗེ་གསོར་ཞིང་དྲིལ་བུ་བསིལ་ནས། ཨོཾ་ཨཱཿ བཛྲ་

དྷྲྀཀ་ཧཱུཾ། སྥརྴ་བཛྲ་ཁཾ། ཛི་ན་ཛིཀ་ཨོཾ། ཞེས་པ་ནས། སུམྦྷ་རཱ་ཛ་ཧཱུཾ། སརྦ་དུཥྚ་ན་ས་མ་

ཡ་མུ་དྲ་པྲ་བྷ་ཛ་ཀ་མ་མ་ཤཱིནྟཾ་རཀྵ་ཙ་ཀུ་རུ་སྭཱཧཱ། ཞེས་པས་ལྷ་སོ་གཉིས་ལ་འབུལ། དེ་ནས་རྡོ་

རྗེ་གསོར་དྲིལ་བུ་བསིལ་ནས། ཨོཾ་ཨཱཿ དུས་གསུམ་སྐྱེས་པ་ཀུན་དང་ཕྱོགས་བཅུ་ཡི། །ཞེས་

པ་ནས། བསྲུང་བར་མཛད་དུ་གསོལ། །ཧཱུཾ་སྭཱཧཱ། ཞེས་ཕྱོགས་སྐྱོང་ལ་འབུལ། ཨོཾ་ཨཱཿཧྲཱིཿཔྲ་

ཝ་ར་སད་ཀ་རཾ་ཨཱཉྩ་མ་ཎཾ་པྲ་ཏཱིཙྪ་ཧཱུཾ་སྭཱཧཱ། ཨོཾ་ཨཱཿཧྲཱིཿཔྲ་ཝ་ར་སད་ཀ་རཾ་ཨརྒྷཾ་པྲ་

ཏཱིཙྪ་ཧཱུཾ་སྭཱཧཱ། ཨོཾ་བཛྲ་ཏཾ་བུ་ལ་ཡེ་སྭཱཧཱ། ཨོཾ་སརྦ་ཏ་ཐཱ་ག་ཏ་པུཥྤེ་པྲ་ཏཱིཙྪ་ཧཱུཾ་སྭཱཧཱ། ཞེས་

པ་ནས། ཤཔྟ་པྲ་ཏཱིཙྪ་ཧཱུཾ་སྭཱཧཱུ། བཛྲ་དྷྲྀཀ་ཨོཾ་ཨཱཿཧཱུཾ། ཞེས་པ་ནས། སུམྦྷ་རཱ་ཛ་ཨོཾ་ཨཱཿཧཱུཾ། 

ཨོཾ་ད་ཤ་དིཀ་ལོ་ཀ་པཱ་ལ་ས་པ་རི་ཝ་ར་པུཥྤེ། ཞེས་པ་ནས། ཤཔྟ་པྲ་ཏཱིཙྪ་ཧཱུཾ་སྭཱཧཱ། ཨོཾ་ད་

ཤ་དིཀ་ལོ་ཀ་པཱ་ལ་ས་པ་རི་ཝ་ར་ཨོཾ་ཨཱཿཧཱུཾ། མ་རྙེད་ཡོངས་སུ་མ་ཤེས་དང། །ཞེས་པ་

ནས། བཟོད་མཛད་རིགས། །ཨོཾ་བཛྲ་ས་ཏྭ་ས་མ་ཡ། ཞེས་པ་ནས། ས་ཏྭ་ཨཱཿཧཱུཾ་ཕཊ། ཞེས་

ཡིག་བརྒྱ་བརྗོད། ཨོཾ་ཡོ་ག་ཤ ད་དྷཱཿསརྦ་དྷརྨཱཿཡོ་ག་ཤ ད་དྷོ྅ཧཾ། ཞེས་བརྗོད་དེ་པད་སྐོར་དང་

འཁྱུད་པའི་ཕྱག་རྒྱ་བྱས་ནས་རང་གི་ལྷའི་འཁོར་ལོ་བདག་ཉིད་ལ་གཞུག་ཅིང། དབང་བོ་ལ་སོགས་པ་ལ་སེ་གོལ་

གསུམ་གཏོག་ཅིང། ཨོཾ་ཨཱཿཧཱུཾ་བཛྲ་མུཿ ཕྱོགས་སྐྱོང་འཁོར་བཅས་རང་གནས་སུ་གཤེགས་

པར་གྱུར། ཅེས་གཤེགས་སུ་གསོལ། དེ་ནས། དགེ་བ་འདི་ཡིས་མྱུར་ཏུ་བདག །སངས་རྒྱས་

ཀུན་གྱི་ཀུན་བདག་ཉིད། །རྡོ་རྗེ་འཆང་བ་ཐོབ་གྱུར་ཅིག །འགྲོ་བས་ཀྱང་ནི་དེ་ཐོབ་

ཤོག །བྱང་ཆུབ་ཕྱིར་ནི་སྤྱོད་གང་དང། །རྫོགས་སངས་རྒྱས་ཀྱི་གང་ཡིན་པ། །བྱང་



གསང་འདུས་སྒྲུབ་ཐབས་ངག་འདོན་དུ་བསྒྲིགས་པ་བློ་གསལ་དགའ་སྐྱེད།

ཆུབ་རྡོ་རྗེས་གང་གསུངས་པའི། །སྤྱོད་དེ་གཉིས་ཀའང་བདག་སྤྱོད་ཤོག །ཅེས་སོགས་

སྨོན་ལམ་གདབ། འདི་ནི་རྡོ་རྗེ་བཞིས་བསྐྱེད་རྒྱས་པ་རྒྱལ་མཆོག་གསུམ་ཀ་བསྒོམ་པ་དང་གཏོར་མ་འབུལ་ཚུལ་

ཡིན་ལ། རྡོ་རྗེས་བཞིས་བསྐྱེད་བསྡུས་པ་དང་བོའ་ིསྦྱོར་བ་ཙམ་བྱ་བར་འདོད་ན། རང་ཉིད་ཞེ་སྡང་རྡོ་རྗེ། 

ཞེས་པ་ནས། པཱུ་ཛ་བཛྲ་སྭ་བྷ་ཝ་ཨཱཏྨ་ཀོཉཧཾ། ཞེས་པའི་བར་སྔར་ཇི་ལྟ་བ་བཞིན་དང། དེ་ནས། 

བཟླས་བྱའི་སྔགས་ཀྱིས་བསྐོར་བའི། ཞེས་པ་ནས། ཨོཾ་ཨཱཿསུམྦྷ་རཱ་ཛ་ཧཱུཾ་ཧཱུཾ། ཡིག་བརྒྱ་

བརྗོད། མི་བསྐྱོད་རྡོ་རྗེ་ཞེས་པ་ནས། དེ་ཁོ་ན་ཉིད་ཀྱི་མཆོད་པས་མཉེས་པར་གྱུར། 

གཞལ་ཡས་ཁང་གི་ཆ་སོ་སོ་ཡང་རང་གི་ལུས་ཀྱི་ཆ་སོ་སོ་ལ་ཐིམ་པར་གྱུར། ཡབ་

ཡུམ་སྙོམས་པར་ཞུགས་པའི་ཞེས་པ་ནས། ཡོ་ག་ཤ ད་དྷོ྅་ཧཾ། ཞེས་པའི་བར་སྔར་ཇི་ལྟ་བ་

བཞིན་བྱ། འདི་ལྟར་བྱ་བའི་ཚེ་ལྷག་མོས་ཀྱི་ལྷ་ལུས་ལ་བསྡུ་བ་ན། གདན་རྣམས་མི་དམིགས་པར་བྱ་ཞིང་མཐར། 

དགེ་བ་འདི་ཡིས་མྱུར་ཏུ་བདག །ཞེས་སོགས་བསྔོ་སྨོན་གྱིས་རྒྱས་འདེབས་དང། གཏོར་མ་འབུལ་

ཚུལ་སྔར་ལྟར་བྱ། ཞེས་བདག་ཅག་གི་དཔལ་ལྡན་བླ་མ་དམ་པ་རིགས་དང་དཀྱིལ་འཁོར་ཀུན་གྱི་བདག་པོ་ཁམས་

གསུམ་ཆོས་ཀྱི་རྒྱལ་བོ་ཤར་ཙོང་ཁ་བ་བློ་བཟང་གྲགས་པའི་དཔལ་ཞེས་སྙན་པའི་གྲགས་པ་ས་གསུམ་ན་རྣམ་པར་

གཡོ་བ་དེ་ཉིད་ཀྱིས་མཛད་པའི་དཔལ་གསང་བ་འདུས་པའི་སྒྲུབ་ཐབས་རྣལ་འབྱོར་དག་རིམ་ཚོགས་འདོན་དང། 

དེའི་ཕྱག་ལེན་བྱ་ཚུལ་མཐར་ཆགས་སུ་བསྒྲིགས་པ་འདི་ནི། ངག་འདོན་གྱི་དཔེ་སྤར་མ་དང་བྲིས་མ་ཅི་རིགས་སྣང་

བའི་ཕུན་ཚོགས་གླིང་གི་སྤར་མ་ངག་འདོན་བྱེད་ཚུལ་ལེགས་ཤིང་ཁྱབ་ཆེ་བར་འདུག་ནའང་ཕྱག་ལེན་བྱེད་ཚུལ་མི་

གསལ་བ་དང། རྣལ་འབྱོར་དག་རིམ་དང་ལྷན་ཐབས་ཀྱི་དཔེ་ཆ་འཛོམ་ཞིང་རྣམ་དཔྱོད་ཡངས་པ་རྣམས་ལ་མི་

དགོས་ནའང་དཔེ་ཆ་འཛོམ་པ་དཀའ་ཞིང་འཛོམ་ཀྱང་སྡེབ་མི་ཤེས་པའི་བློ་ཆུང་བདག་ལྟ་བུ་ལ་ནག་པོ་འགྲོ་ཤེས་

འདི་ལྟ་བུ་ལག་ཏུ་བླང་བདེ་བ་དང། དགེ་འདུན་འགའ་ཞིག་ཚོགས་ནས་རྣལ་འབྱོར་དག་རིམ་ངག་འདོན་བྱེད་ཚེ་

ཕྱག་ལེན་འདི་བཞིན་བྱེད་དགོས་པ་རྗེ་ཡབ་སྲས་ཀྱི་དགོངས་པ་ཡིན་ཤིས་ལྷན་ཐབས་སུ་བཀོད་པར་སྣང་བས། དེ་

བཞིན་བྱས་པ་ཕན་ཡོན་ཆེ་བར་བསམ་ནས། རང་ཉིད་ཀྱི་བག་ཆགས་འཇོག་པ་དང་སྐལ་མཉམ་གཞན་ལའང་ཕན་

འདོད་ཀྱི་བསམ་པས། རྣལ་འབྱོར་དག་རིམ་གྱི་ལྷན་ཐབས་འདུལ་འཛིན་དང་མཁས་གྲུབ་ཀྱིས་མཛད་པ་གཉིས་ཀ་

མཐོང་བ་ལས་འདིར་རྗེ་རང་གིས་གསང་སྔགས་ཀྱི་བསྟན་པའི་གནད་ཐམས་ཅད་བུམ་པ་གང་བྱོའ་ིཚུལ་དུ་གང་ལ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

སྩལ་བར་གྲགས་པའི་སྲས་ཀྱི་ཐུ་བོ་མཁས་གྲུབ་བསྟན་པའི་ཉི་མ་དགེ་ལེགས་དཔའ་བཟང་བོས་མཛད་པའི་ལྷན་

ཐབས་རྒྱས་པར་སྣང་བས། དེ་ཇི་ལྟ་བ་བཞིན་དུ་ཡུལ་བྱང་ཕྱོགས་ཀྱི་མཐར་སྐྱེས་པའི་བན་ཆུང་གྱི་ན་བ་ངག་དབང་

བློ་བཟང་ཆོས་ལྡན་དཔལ་བཟང་བོས། འཇམ་དབྱངས་གོང་མའི་རྒྱལ་ཁབ་ཆེན་པོ་པེའི་ཅིང་གི་བོད་ཆོས་ལྷ་ཁང་

དུ་གྲགས་པར་བསྒྲིགས་པའི་ཡི་གེ་བ་ནི་གཞུང་ལུགས་དུ་མ་ལ་བློ་གྲོས་ཡངས་པའི་རབ་འབྱམས་སྨྲ་བ་བློ་བཟང་

ཉི་མའོ། །འདིས་ཀྱང་རྒྱལ་བ་བློ་བཟང་གྲགས་པའི་བསྟན་པ་རིན་པོ་ཆེ་ཕྱོགས་དུས་ཐམས་ཅད་དུ་དར་ཞིང་རྒྱས་ལ་

ཡུན་རིང་དུ་གནས་པར་གྱུར་ཅིག །

༄༅། །དཔལ་གསང་བ་འདུས་པའི་རས་བྲིས་དང་བསམ་གཏན་

      གྱི་དཀྱིལ་འཁོར་སྒྲུབ་མཆོད་བྱ་ཚུལ་གྱི་ཆོག་སྒྲིག་

དངོས་གྲུབ་ཆར་འབེབས་ཞེས་

བྱ་བཞུགས་སོ།།

གསང་བ་འདུས་པའི་དཀྱིལ་འཁོར་སྒྲུབ་མཆོད་བྱ་ཚུལ་གྱི་ཆོག་སྒྲིག

བླ་མ་དང་དཔལ་རྡོ་རྗེ་སེམས་དཔའ་དབྱེར་མ་མཆིས་པའི་ཞབས་ལ་གུས་

པས་ཕྱག་འཚལ་ཞིང་སྐྱབས་སུ་མཆིའོ། །བརྩེ་བ་ཆེན་པོས་དུས་དང་གནས་སྐབས་

ཐམས་ཅད་དུ་རྗེས་སུ་བཟུང་དུ་གསོལ། འདིར་དཔལ་གསང་བ་འདུས་པའི་མདུན་སྐྱེད་སྒྲུབ་མཆོད་

ཀྱི་ངག་འདོན་བྱ་ཚུལ་བསྒྲིག་པ་ལ། སྤྱིར་འདུས་པའི་མདུན་སྐྱེད་ཀྱི་དཀྱིལ་འཁོར་སྒྲུབ་པ་ལ་རྡུལ་ཚོན་གྱི་དཀྱིལ་

འཁོར། རས་བྲིས་ཀྱི་དཀྱིལ་འཁོར། བསམ་གཏན་གྱི་དཀྱིལ་འཁོར་སྒྲུབ་ཚུལ་གསུམ་ལས་དང་བོ་ནི་འདུས་པའི་

དཀྱིལ་ཆོག་དབང་དོན་དེ་ཉིད་རབ་གསལ་དང། དེའི་ལྷན་ཐབས་མཁས་གྲུབ་ཐམས་ཅད་མཁྱེན་པས་མཛད་པ་

སོགས་ལས་ཤེས་པར་བྱ། གཉིས་པ་ནི་རས་བྲིས་ཀྱི་དཀྱིལ་འཁོར་བཞེང་བའི་ཚེ་ཐོག་མར་ཐིག་འདེབས་དུས་ནས་

ཐིག་ཆོག་ནས་བཤད་ཚོད་ལྟར་འདེབས་པ་དང། ཚོན་འབྱེད་པའི་ཚེ་ཚོན་ཆོག་ནས་བཤད་པ་ལྟར་ཚོན་བྱིན་



གསང་བ་འདུས་པའི་དཀྱིལ་འཁོར་སྒྲུབ་མཆོད་བྱ་ཚུལ་གྱི་ཆོག་སྒྲིག

རླབས་སོགས་བྱས་ནས་འགྱེད་པའམ། དང་བོ་ནས་དེ་ལྟར་མ་བྱུང་ཀྱང་བྲིས་ཚར་ནས་ཐིག་བྱིན་རླབས་དང་

འདེབས་ཚུལ་བྱེད་པ་སོགས་ཀྱི་བྱིན་རླབས་ལན་གཅིག་བྱས་ཏེ་དེ་ཕྱིན་དཀྱིལ་འཁོར་སྒྲུབ་མཆོད་སོགས་བྱ་དགོས་

པར་རྗེ་བདག་ཉིད་ཆེན་པོ་དང་མཁས་གྲུབ་ཐམས་ཅད་མཁྱེན་པའི་ཞལ་སློབ་མཁས་པའི་དབང་བོ་ཞང་ཞུང་བ་ཆོས་

དབང་གྲགས་པའི་རས་བྲིས་ཀྱི་ཡིག་ཆུང་སོགས་ལས་བཤད་པ་ལྟར་བྱས་ན་ཤིན་ཏུ་ལེགས་ཤིང་བྱ་དགོས་པར་

རྗེ་བདག་ཉིད་ཆེན་པོའ་ིལེགས་བཤད་བསྐྱེད་རིམ་འདོད་འཇོ་སོགས་ལས་བཤད་པས་དེ་དག་གི་ལག་ལེན་བྱ་ཚུལ་

ཞང་ཞུང་བའི་མན་ངག་ཡིག་ཆུང་དང་དཀྱིལ་ཆོག་སོགས་ལས་ཤེས་པར་བྱ། འདིར་རས་བྲིས་དང་བསམ་གཏན་

གྱི་དཀྱིལ་འཁོར་སྒྲུབ་མཆོད་བྱ་ཚུལ་འགོད་པ་ལ་དང་བོ་ནི། སྟེགས་ཇི་ལྟར་འཚམས་པ་ཁེབས་བཟང་བོས་

གཡོགས་པའི་སྟེང་དུ་རས་བྲིས་ཀྱི་དཀྱིལ་འཁོར་བཀྲམ། དཀྱིལ་འཁོར་གྱི་གཡས་ཕྱོགས་ནས་མགོ་བརྩམས་ཏེ་

མེ་ཏོག་བདུག་སྤོས་མར་མེ་དྲི་ཆབ་ཞལ་ཟས་དང་བཅས་པའི་ཉེར་སྤྱོད་ལྔ་ལྷ་གྲངས་དང་མཉམ་པའམ་མ་འབྱོར་ན་

ཉུང་མཐའ་ཚར་བཅུ་ལས་མི་ཉུང་བས་མཐའ་བསྐོར། མདུན་ཕྱོགས་སུ་དཀྱིལ་འཁོར་བ། ཕྱོགས་སྐྱོང། ཆོས་སྐྱོང་

དང་བཅས་པའི་གཏོར་མ་གསུམ་མམ་སྔ་མ་གཉིས་ཀྱི་གཏོར་མ་གཉིས་བཤམ། རང་གི་མདུན་དུ་རྡོར་དྲིལ་ནང་

མཆོད་ཆུ་བཞིའི་སྣོད་གསུམ། དེའི་ཕ་རོལ་ཏུ་བཟེད་ཞལ་གསུམ་རྣམས་མཉྫིའི་སྟེང་དུ་བཤམ། སྒྲུབ་པ་བོ་རྣམས་

ཀྱིས་བདག་བསྐྱེད་ཏིང་ངེ་འཛིན་རྣམ་གསུམ་མཆོད་བསྟོད་དང་བཅས་པ་རྫོགས་པའི་མཐར་རྟེན་བརྟེན་པའི་དཀྱིལ་

འཁོར་ལུས་ལ་བསྡུས་ཏེ། རང་བྲིས་པའི་དཀྱིལ་འཁོར་གྱི་དབུས་སུ་ཞུགས་པར་མོས་པའི་ངང་ནས། ཨོཾ་

ཨཱཿབིགྷྣཱནྟ་ཀྲྀཏ་ཧཱུཾ། དང་བུམ་པ་བསྒྲུབས་ན་ལས་བུམ་དང་མ་བསྒྲུབས་ན་ནང་མཆོད་ཀྱིས་བསངས། ཨོཾ་

ཤཱུ་ནྱ་ཏཱ། ཞེས་པ་ནས། ཨཱཏྨ་ཀོ྅ཧཾ། སྟོང་བ་ཉིད་དུ་གྱུར། སྟོང་བའི་ངང་ལས་སྐད་ཅིག་

གིས་རྡོ་རྗེའི་ས་གཞི་ར་བ། ཞེས་པ་ནས། བྱང་ཕྱོགས་པ་རྣམས་ལ་སྣ་ཚོགས་རྡོ་རྗེའི་

གདན། གདན་དེ་རྣམས་ཀྱི་སྟེང་དུ་ཨོཾ་ཨཱཿཧཱུཾ་ཧཱུཾ། ཨོཾ་ཨཱཿཨོཾ་ཧཱུཾ། ཞེས་པ་ནས། ཨོཾ་ཨཱཿཧཱུཾ་

ཧཱུཾ། བཅུ་རྣམས་སུ་གྱུར། དེ་རྣམས་ཡོངས་སུ་གྱུར་བ་ལས། རྡོ་རྗེ། འཁོར་ལོ། རིན་

པོ་ཆེ། པདྨ། རལ་གྲི། སྤྱན། རྡོ་རྗེ། པདྨ། ཨུཏྤལ། མེ་ལོང་དམར་བོ། པི་ཝང་སྔོན་

པོ། དྲིའི་དུང་ཆོས། རོའ་ིསྣོད། ཀླུ་ཤིང་གི་མེ་ཏོག་སྡོང་བོ་དང་བཅས་པ་འཁོར་ལོས་

མཚན་པ། འཁོར་ལོ། རིན་པོ་ཆེ་གཉིས། པདྨ་གཉིས། རལ་གྲི་གཉིས། ཐོ་བ། རྡོ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

རྗེས་མཚན་པའི་དབྱུག་པ། པདྨ། སྣ་ཚོགས་རྡོ་རྗེ། རལ་གྲི། ཞགས་པ། རལ་གྲི་དང་

རལ་གྲི། གཙུག་ཏོར་གྱི་མཚན་མ་དང་ཞགས་པ། མཚན་མ་འགོད་ཚུལ་འདི་ནི། རྡུལ་ཚོན་གྱི་

དཀྱིལ་འཁོར་ལ་མཚན་མའི་ཕྱག་རྒྱ་འགོད་ན་འདི་ལྟར་འགོད་པར་རྒྱུད་ལས་གསུངས་པ་ལྟར། དབང་དོན་རབ་

གསལ་དུ་རྡུལ་མཚོན་ལ་འདི་ལྟར་འགོད་པ་དང། སྒྲུབ་པའི་ཚེ་ཡང་རང་རང་གི་ས་བོན་འབྲུ་གསུམ་དང་སྤེལ་བ་

ལས་བཀོད་པའི་མཚན་མ་སོ་སོ་དང་དེ་ལས་རང་རང་གི་ལྷ་སྐུ་སོ་སོར་སྐྱེད་པར་གསུང་གི་རས་བྲིས་ལ་ཕྱག་རྒྱ་

ཆེན་པོ་ལྷ་སྐུའི་མཚན་མ་བཀོད་པ་ཤས་ཆེ་ཞིང་སྒྲུབ་པའི་ཚེ་ས་བོན་ལས་ཕྱག་མཚན་འདི་བཞིན་དང། དེ་ལས་ལྷ་

སྐུར་སྐྱེད་པར་གསུངས་པའི་གསལ་ཀ་མ་མཐོང་ཡང་དབང་དོན་རབ་གསལ་དུ། སྒྲུབ་ཐབས་ཀྱི་རྣལ་འབྱོར་གང་

དང་ལྡན་པས་དཀྱིལ་འཁོར་སྒྲུབ་པའི་ཚུལ་དེ་ནི་རས་བྲིས་ཀྱི་ཆོ་ག་ལ་ཡང་བྱ་སྟེ། བསམ་གཏན་གྱི་ཆོ་ག་ལའང། 

ཅི་རིགས་པར་ཤེས་པར་བྱའོ། །ཞེས་གསུངས་པའི་དོན་དུ་བསམ་ནས་འདི་བཞིན་བྱེད་པ་མང་བར་སྣང། འོན་ཀྱང་

རྗེ་འདུལ་འཛིན་པས་མཛད་པའི་འདུས་པའི་བསམ་གཏན་སྒྲུབ་མཆོད་ཀྱི་ཆོ་ག་ལས་འདིར་ལྷ་རང་རང་གི་ས་བོན་

ཡི་གེ་གསུམ་དང་སྤེལ་བ་ལས་སྒྲུབ་ཐབས་ཀྱི་དཀྱིལ་འཁོར་རྒྱལ་མཆོག་གི་སྐབས་ཀྱི་ཕྱག་མཚན་འགོད་ཚུལ་ལྟར་

སྐྱེད་པར་བཤད་པས། བློ་གྲོས་དང་ལྡན་པ་རྣམས་ཀྱིས་ཡིད་ཆེས་པའི་ཁུངས་གསལ་བོ་བཙལ་ཞིང་རྣམ་དཔྱོད་

ཀྱིས་དཔྱད་པར་བྱའོ། །དེ་རྣམས་ཡོངས་སུ་གྱུར་བ་ལས་རིམ་གྱིས་ལྷ་སུམ་ཅུ་རྩ་གཅིག་ཏུ་

གྱུར་བ་ནི། དབུས་ཀྱི་གདན་ལ་རང་ཉིད་མི་བསྐྱོད་པ་ཞི་བ་མཐིང་ནག་མི་བསྐྱོད་པའི་

དབུ་རྒྱན་ཅན། སྔོ་དཀར་དམར་བའི། ཞེས་པ་ནས། དཔེ་བྱད་བཟང་བོ་བརྒྱད་ཅུས་

བརྒྱན་པ། རང་གི་སྙིང་ག་ནས་རང་རིགས་ཀྱི་རིག་མ་ཕྱུང། ཨོཾ་ཤཱུ་ནྱ་ཏཱ། ཞེས་པ་ནས། 

ཧཾ་རིག་མ་སྟོང་བ་ཉིད་དུ་གྱུར། སྟོང་བའི་ངང་ལས་ཨོཾ་ཨཱཿཁཾ་ཧཱུཾ་ལས་ཁ་དོག་སྣ་

ཚོགས་པའི་གོས། དེ་ཡོངས་སུ་གྱུར་བ་ལས་རེག་བྱ་རྡོ་རྗེ་མ་སྔོན་མོ་མི་བསྐྱོད་པའི་

དབུ་རྒྱན་ཅན། སྔོ་དཀར་དམར་བའི་ཞེས་པ་ནས། ཤམ་ཐབས་འཕྱར་བ། འོད་ཀྱི་དཀྱིལ་

འཁོར་གྱིས་བསྐོར་བའི་དབུས་ན་ཡབ་སེམས་དཔའི་སྐྱིལ་མོ་ཀྲུང་གིས་བཞུགས་

པར་གྱུར། ཤར་དུ་རྣམ་སྣང་དཀར་བོ་མི་བསྐྱོད་པའི་དབུ་རྒྱན་ཅན་ཞེས་པ་ནས། གདུག་



གསང་བ་འདུས་པའི་དཀྱིལ་འཁོར་སྒྲུབ་མཆོད་བྱ་ཚུལ་གྱི་ཆོག་སྒྲིག

པ་ཅན་ཐམས་ཅད་ཚར་གཅོད་པའི་ཚུལ་གྱིས་བཞུགས་པར་གྱུར། ཞེས་པའི་བར་སྒྲུབ་

ཐབས་ཇི་ལྟ་བ་བཞིན་ནོ། །ཡུམ་གྱི་སྤྱི་གཙུག་ནས་སྐྲ་མཚམས་ཀྱི་བར་དུ་ཨོཾ་དཀར་བོ་

ཡོངས་སུ་གྱུར་བ་ལས་རྣམ་སྣང་དཀར་བོ་མི་བསྐྱོད་པའི་དབུ་རྒྱན་ཅན། དཀར་ནག་

དམར་བའི་ ཞེས་པ་ནས། ལྟེ་བ་ནས་བརླའི་རྩ་བའི་བར་དུ་ཧཱ་ལྗང་གུ་ཡོངས་སུ་གྱུར་བ་

ལས། དོན་གྲུབ་ལྗང་གུ། ཞེས་པ་ནས། ནོར་བུ་འཛིན་པ། ཡབ་ཀྱི་གསང་གནས་མི་

མིགས་པའི་ངང་ལས། ཞེས་པ་ནས། བུ་ག་ཡི་གེ་ཕཊ་སེར་བོས་བཀག་པ། རྡོ་རྗེ་དང་

པདྨའི་ནང་འོད་ཟེར་རྣམ་པ་ལྔས་གང་བར་གྱུར། ཧཱུཾ་སྙོམས་པར་འཇུག་པའི་ལས་ལ་

གནས་པར་བྱས་པས་བྱང་ཆུབ་ཀྱི་སེམས་ཞུ་བ་རྡོ་རྗེའི་ལམ་ནས་ཡུམ་གྱི་པདྨར་

ཞུགས་པའི་ཐིག་ལེ་ཆ་སུམ་ཅུ་རྩ་གཉིས་སུ་གྱུར། དེ་རྣམས་ཡོངས་སུ་གྱུར་བ་ལས། 

ཨོཾ་ཨཱཿཧཱུཾ་ཧཱུཾ། ཨོཾ་ཨཱཿཁཾ་ཧཱུཾ། ཞེས་པ་ནས། ཨོཾ་ཨཱཿཧཱུཾ་ཧཱུཾ་བཅུ་རྣམས་སུ་གྱུར། དེ་རྣམས་

ཡོངས་སུ་གྱུར་བ་ལས། རྡོ་རྗེ་དང་རྡོ་རྗེ། འཁོར་ལོ། རིན་པོ་ཆེ། པདྨ། སྣ་ཚོགས་

རྡོ་རྗེ། འཁོར་ལོ། རྡོ་རྗེ། ཨུཏྤལ་ཞེས་པ་ནས། རྡོ་རྗེ་དང་རྡོ་རྗེ། དེ་རྣམས་ཡོངས་སུ་གྱུར་

བ་ལས། རིམ་གྱིས་ལྷ་སུམ་ཅུ་རྩ་གཉིས་སུ་གྱུར་བ་ནི། དབུས་སུ་རང་ཉིད་མི་བསྐྱོད་

པ་ཞེས་པ་ནས། ཤར་ལྷོར་རང་ཉིད་གཟུགས་རྡོ་རྗེ་མ་དཀར་མོ། ཞེས་པ་ནས། ཤར་དུ་རང་

ཉིད་བྱམས་པ་དང། ས་སྙིང་དཀར་བོ་ཞེས་པ་ནས། ཤར་དུ་རང་ཉིད་གཤིན་རྗེ་གཤེད་

ཅེས་པ་ནས། གདུག་པ་ཅན་ཐམས་ཅད་ཚར་གཅོད་པའི་ཚུལ་གྱིས་བཞུགས་པར་གྱུར། 

མི་བསྐྱོད་པ་རང་གི་ཐུགས་ཀར་དྲངས། བཛྲ་དྷྲྀཀ་ཐུགས་ཀ་ནས་ཕྱིར་ཕྱུང། ཕྱོགས་

བཅུར་འཕྲོས། ཆོས་འཁོར་བསྐོར་བ་ལ་སོགས་པའི་སངས་རྒྱས་ཀྱི་མཛད་པ་མཛད། 

ཁྱད་པར་དུ་ཡང་སེམས་ཅན་ཞེ་སྡང་ཅན་རྣམས་ཀྱི་ཞེ་དང་སྦྱངས། མི་བསྐྱོད་པའི་གོ་

འཕང་ལ་བཀོད། སྤྲུལ་བ་རྣམས་གཅིག་ཏུ་འདུས། ཞེས་པ་ནས། གནོད་མཛེས་རྒྱལ་བོ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

རང་གི་ཐུགས་ཀར་དྲངས། སུམྦྷ་རཱ་ཛ་ཐུགས་ཀ་ནས་ཕྱིར་ཕྱུང། ཕྱོགས་བཅུར་

འཕྲོས། བརྟན་པ་དང་གཡོ་བའི་དུག་དང་ཀླུ་དང་ས་བདག་གི་གདོན་བཅོམ། སྤྲུལ་བ་

རྣམས་གཅིག་ཏུ་འདུས། དེ་ཐམས་ཅད་ཀྱང་རང་རང་གི་སངས་རྒྱས་ཀྱི་ཞིང་དུ་

གཤེགས་ཏེ། རང་རང་གི་ཡེ་ཤེས་པ་དང་གཅིག་ཏུ་གྱུར་ནས་མཆོག་ཏུ་དགའ་བའི་

སྐུ་དང་ལྡན་པས་སླར་འབྱོན་པར་བཞེད་པའི་སྒོ་ནས་བཞུགས་པར་གྱུར། རང་དང་

རང་འདྲ་བའི་ཡེ་ཤེས་པའི་ཐུགས་ཀར་སྣ་ཚོགས་པདྨ་དང་ཟླ་བའི་གདན་ལ་ཡེ་ཤེས་

སེམས་དཔའ་སྐུ་མདོག་དམར་བོ་ཞལ་གཅིག་ཕྱག་གཉིས་ཀྱིས་རྡོ་རྗེ་དང་དྲིལ་བུ་

འཛིན་པས་རང་སྣང་གི་ཤེས་རབ་མ་ལ་འཁྱུད་པ། དེའི་ཐུགས་ཁར་ཟླ་བའི་གདན་ལ་

རྡོ་རྗེ་སྔོན་པོ་རྩེ་ལྔ་བའི་ལྟེ་བའི་ནང་དུ་ཏིང་ངེ་འཛིན་སེམས་དཔའ་ཧཱུཾ་ཡིག་སྔོན་པོ། 

དམ་ཚིག་པ་དང་ཡེ་ཤེས་པའི་ལྷ་གཞན་རྣམས་ཀྱི་ཐུགས་ཀར་ཟླ་བའི་གདན་ལ་རང་

རང་དང་འདྲ་བའི་ཡེ་ཤེས་སེམས་དཔའ་ཞལ་གཅིག་ཕྱག་གཉིས་པ་རེ་རེ། ཡེ་ཤེས་

སེམས་དཔའ་དེ་རྣམས་ཀྱི་ཐུགས་ཀར་ཟླ་བའི་གདན་ལ། རྡོ་རྗེ། འཁོར་ལོ། རིན་པོ་

ཆེ། ཞེས་པ་ནས། རྡོ་རྗེ་དང་རྡོ་རྗེ། དེ་རྣམས་ཀྱི་དབུས་སུ་ཏིང་ངེ་འཛིན་སེམས་དཔའ་

ཁཾ་ཨོཾ་སྭཱ་ཨཱཿཧཱ། ལཾ་མཱཾ་པཾ་ཏཱཾ། ཛཿཧཱུཾ་བཾ་ཧོཿམཻཾ་ཐླཱིཾ་ཨོཾ་ཨོཾ། ཨོཾ་ཧཱུཾ་ཨོཾ་སཾ། ཧཱུཾ་བཅུ་རྣམས་

འོད་ཟེར་གྱི་ཕུང་བོ་ཆེན་པོ་དང་བཅས་པར་གྱུར། རང་དང་དམ་ཚིག་པའི་ལྷ་གཞན་

རྣམས་ཀྱི་ཐུགས་ཀའི་ཏིང་ངེ་འཛིན་སེམས་དཔའི་འོད་ཟེར་ལྕགས་ཀྱུ་ལྟ་བུ་འཕྲོས་

པ་རྣམས་གཅིག་ཏུ་གྱུར་བས་ཡེ་ཤེས་པ་སེམས་དཔའ་སུམ་བརྩེགས་ཅན་རྣམས་ཀྱི་

ཐུགས་ཀར་བཏབ་པས་བསྐུལ་བའི་འོག་ཏུ་རང་གི་ཐུགས་ཀའི་ཧཱུཾ་ལས་འོད་ཟེར་

འཕྲོས་པས་གནོད་མཛེས་བཀུག་ནས་མདུན་དུ་བཀའ་ནོད་པ་ལ་རྒྱལ་བ་རྣམས་

འབྱོན་པར་བསྐུལ་ཞིག །ཅེས་བཀའ་བསྒོས་པས་དེས་རང་རང་དང་འདྲ་བའི་ཡེ་ཤེས་



གསང་བ་འདུས་པའི་དཀྱིལ་འཁོར་སྒྲུབ་མཆོད་བྱ་ཚུལ་གྱི་ཆོག་སྒྲིག

པ་རྣམས་སྤྱན་དྲངས་ཤིང། དེ་རྣམས་ཀྱང་རང་རང་གི་དམ་ཚིག་པ་སོ་སོ་ལ་ཐིམ་

པས་རང་མི་བསྐྱོད་པ་ཞི་བ་དེ་ཡོངས་སུ་གྱུར་བ་ལས་ཞེ་སྡང་རྡོ་རྗེ་སྐུ་མདོག་མཐིང་

ནག །ནག་དཀར་དམར་བའི་ཞལ་གསུམ་ཕྱག་དྲུག་གི་གཡས་རྡོ་རྗེ་རྩེ་དགུ་བ་འཁོར་

ལོ་པདྨ། གཡོན་དྲིལ་བུ་རིན་ཆེན་རལ་གྲི་འཛིན་པ། འོད་དམར་བོ་འབར་ཞིང་འཁྲུག་

པའི་དབུས་ན་རྡོ་རྗེའི་སྐྱིལ་མོ་ཀྲུང་གིས་བཞུགས་པར་གྱུར། ཨེ་ཧྱེ་ཧི་བྷ་ག་ཝན་ས་

མ་ཡ་མ་ནུ་སྨ་ར་ཏིཥྛ་ཏིཥྛ་མ་ནུ་སྨ་ར་སྨ་ར་ཨོཾ་ཨཱཿཧཱུཾ་སྭཱཧཱ། ལན་གསུམ། རང་གི་ཐུགས་

ཀའི་ཧཱུཾ་སྔོན་པོའ་ིའོད་ཟེར་ལྕགས་ཀྱུའི་རྣམ་པ་ཅན་གྱིས་འོག་མིན་གྱི་རྒྱལ་བ་རྣམས་

སྤྱན་དྲངས་ཏེ་མདུན་གྱི་ནམ་མཁའ་ལ་བཞུགས་པར་གྱུར། ཨོཾ་སརྦ་ཏ་ཐཱ་ག་ཏ་རཱུ་པ་

པཱུ་ཛ་ཞེས་པ་ནས། སྥརྴ་པཱུ་ཛ་མེ་གྷ་ས་མུ་ཏྲ་སྥ་ར་ཎ་ས་མ་ཡ་ཤྲཱི་ཡེ་ཨཱཿཧཱུཾ། རྡོར་དྲིལ་འཛིན་

པས། མ་ལུས་འགྲོ་བའི་རང་བཞིན་མངོན་དུ་མཛད། །མི་བཟད་བདུད་ཀྱི་དཔུང་གིས་

ཕྱག་བྱས་པ། །རང་བྱུང་མཐའ་ཡས་འགྲོ་བའི་རང་བཞིན་ཏེ། །སེམས་ཅན་སྙིང་བོ་

གཅིག་གྱུར་འདིར་གཤེགས་ཤིག །ལན་གསུམ། ལག་པ་གཡས་པ་སྟེང་དུ་བྱས་ཏེ་ལག་ངར་གཉིས་

བསྣོལ། མཛུབ་མོ་གཉིས་དཔུང་མགོའ་ིཐད་ལྕགས་ཀྱུ་ལྟར་བྱ། མཐེ་བོང་དང་གུང་མོ་གཉིས་ཀྱིས་སེ་གོལ་གདབ། 

སླར་ཡང་གཡས་འོག་ཏུ་བྱས་སེ་གོལ་དེ་ལྟར་གཏོག་པ། རྡོ་རྗེ་བསྡུ་བའི་ཕྱག་རྒྱ་བྱས་ཏེ། ཨོཾ་བཛྲ་ས་མཱ་ཡ་

ཛཿཛཿཛཿཛཿ ཛཿཧཱུཾ་བཾ་ཧོཿ ཡེ་ཤེས་པ་རྣམས་རང་རང་གི་དམ་ཚིག་པ་དང་གཉིས་སུ་

མེད་པར་གྱུར། ལྷ་སོ་སོའ་ིརིགས་བདག་ཞལ་གཅིག་ཕྱག་གཉིས་པ་ཡབ་ཡུམ་གྱི་

བྱང་ཆུབ་ཀྱི་སེམས་ཀྱི་ཆུ་རྒྱུན་གྱིས་ལྷ་སོ་སོ་ལ་དབང་བསྐུར་བར་གྱུར། རང་ཉིད་

གཙོ་བོ་ལས་མར་མེ་གཅིག་ལས་གཉིས་ཆད་ཀྱི་ཚུལ་དུ་ཕྱེ་ནས་དཀྱིལ་འཁོར་གྱི་

ཤར་སྒོའ་ིཐད་ཀྱི་ཕྱི་རོལ་དུ་མཆོད་པའི་ལས་ལ་གནས་པར་གྱུར། དེ་ནས་ཆུ་བཞི་ཉེར་སྤྱོད་

རོལ་མོ་འདོད་ཡོན་རྣམས་སྒྲུབ་ཐབས་ལྟར་བྱིན་གྱིས་བརླབས་ལ། དག་ཅིང་དྲི་མེད་ཡིད་འོང་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

བའི། །སྔགས་ཀྱི་ཡོན་ཆབ་མཆོག་འདི་དག །བདག་གིས་དད་པས་འབུལ་ལགས་

ཀྱིས། །བཞེས་ནས་བདག་ལ་བཀའ་དྲིན་སྩོལ། །ཨོཾ་ཨཱཿཧྲཱིཿཔྲ་ཝ་ར་སད་ཀ་རཾ་ཨརྒྷཾ་

པྲ་ཏཱིཙྪ་ཧཱུཾ་སྭཱཧཱ། དེ་བཞིན་དུ། ཞབས་བསིལ་མཆོག་འདི་དག །ཞལ་བསིལ་མཆོག་འདི་

དག །བསང་གཏོར་མཆོག་འདི་དག །ཅེས་སྦྱར་བའི་ཚིགས་བཅད་ཀྱི་མཐར། རིམ་བཞིན། པཱ་ཏྱཾ། 

ཨཱཉྩ་མཱ་ཎཾ། པྲོཀྵ་ཎཾ་པྲ་ཏཱིཙྪ་ཧཱུཾ་སྭཱཧཱ། ཞེས་པ་གསུམ་སྦྱར་ནས་ལྷ་ཐམས་ཅད་ལ་ཐུན་མོང་དུ་ཆུ་བཞི་

ཚར་གཅིག་དབུལ་ཞིང་སྔགས་ཀྱི་ཚེ་པད་སྐོར་སྔོན་དུ་འགྲོ་བའི་ལག་པས་མཆོད་ཡོན་གྱི་སྣོད་བཟུང་ནས་བཟེད་

ཞལ་དུ་ལྡུག་པ་མཆོད་ཡོན་དང། པད་སྐོར་སྔོན་དུ་འགྲོ་བའི་ཁུ་ཚུར་གཉིས་ཀྱིས་ཞབས་བསིལ་གྱི་སྣོད་ནས་ཆུ་དང་

བཅས་བའི་མེ་ཏོག་མཐེབ་མཛུབ་ཀྱི་བླངས་ཏེ་བཟེད་ཞལ་དུ་མཛུབ་མོ་ནས་རིམ་གྱིས་དཀྲོལ་བས་ཞབས་བསིལ་

དང། ཡང་སྔ་མ་ལྟར་བྱས་ཏེ་ཞལ་བསིལ་གྱི་སྣོད་ནས་ཆུ་དང་བཅས་པའི་མེ་ཏོག་བླངས་ཏེ་བཟེད་ཞལ་དུ་མཐེའུ་

ཆུང་ནས་རིམ་གྱིས་དཀྲོལ་བས་ཞལ་བསིལ་དང། བསང་གཏོར་གྱི་སྣོད་ནས་ཀུ་ཤིའི་རྩེ་མོས་ཆུ་བླངས་ཏེ་བཟེད་

ཞལ་གསུམ་པར་བསང་གཏོར་བྱེད་པ་བསང་གཏོར་གྱི་ཕྱག་རྒྱ་བྱའོ། །དེ་ཡང་གཅིག་གིས་དངོས་སུ་དེ་ལྟ་བྱ་ཞིང་

གཞན་མ་རྣམས་ཀྱིས་ལག་པའི་ཕྱག་རྒྱ་བྱའོ། །དེ་ནས་རྒྱས་པར་བྱེད་ན་ལྷ་རེ་རེ་ལ་མེ་ཏོག་ལ་སོགས་པའི་མཆོད་

པ་ཐམས་ཅད་ཚར་རེ་དབུལ། སྡེ་ཚན་དུ་བསྡུས་ནས་འབུལ་ན་གཙོ་བོ་ཡབ་ཡུམ་དང་དེ་བཞིན་གཤེགས་པ་བཞི་

སྡེ་ཚན་གཅིག །ལྷ་མོ་བརྒྱད་སྡེ་ཚན་གཅིག །སེམས་དཔའ་བརྒྱད་སྡེ་ཚན་གཅིག །ཁྲོ་བོ་བཅུ་སྡེ་ཚན་གཅིག་སྟེ་སྡེ་

ཚན་རེ་རེ་ལ་ཕྱི་ནང་གི་ཉེར་སྤྱོད་ལྔ་ལྔ། ཕྱི་ནང་གི་འདོད་ཡོན་ལྔ་ལྔ། རིན་ཆེན་སྣ་བདུན། ནང་མཆོད། བདུད་རྩི་

ལྔ་རྣམས་ཚང་བ་རེ་དབུལ་བར་བྱ་ཞིང་སྡེ་ཚན་དང་བོ་ལ་སྦྱར་ན། ལྷ་ཡི་མེ་ཏོག་དམ་པ་འདི། །དཀྱིལ་

འཁོར་མཆོད་པ་བགྱིད་པར་འཚལ། །ཐུགས་ནི་བརྩེ་བས་ཉེར་དགོངས་ཏེ། །མགོན་

པོ་མཆོད་པ་འདི་བཞེས་ཤིག །ཨོཾ་ཨཱཿབཛྲ་དྷྲྀཀ །སྤརྴ་བཛྲ། ཛི་ན་ཛིཀ །རཏྣ་དྷྲྀཀ །ཨཱ་

རོ་ལིཀ །པྲ་ཛྙཱ་དྷྲིཀ་པུཥྤཾ་པྲ་ཏཱིཙྪ་ཧཱུཾ་སྭཱཧཱ། ཞེས་པ་ནས་དེ་བཞིན་དུ་སྦྱར་ཏེ། ལྷ་ཡི་སིལ་སྙན་

དམ་པ་འདིས། །ཞེས་པ་ནས། མགོན་པོ་མཆོད་པ་འདི་བཞེས་ཤིག །ཨོཾ་ཨཱཿབཛྲ་དྷྲྀཀ་ 

ཅེས་པ་ནས། པྲ་ཛྙཱ་དྷྲྀཀ་ཤཔྟ་པྲ་ཏཱིཙྪ་ཧཱུཾ་སྭཱཧཱ། ཞེས་ཕྱིའི་ཉེར་སྤྱོད་རོལ་མོ་དང་བཅས་པ་རྣམས་ལ་པད་

སྐོར་སྔོན་དུ་འགྲོ་བའི་ཁུ་ཚུར་གཉིས་ཀྱིས་མེ་ཏོག་འཐོར་བའི་ཚུལ་དང། ཁུ་ཚུར་གཉིས་ཀྱི་མཐེའུ་ཆུང་ནས་དཀྲོལ་



གསང་བ་འདུས་པའི་དཀྱིལ་འཁོར་སྒྲུབ་མཆོད་བྱ་ཚུལ་གྱི་ཆོག་སྒྲིག

བ་བདུག་པ་ལྡུག་པའི་ཚུལ་དང། ཁུ་ཚུར་གཉིས་ཀྱི་མཐེ་བོང་བསྒྲེང་བ་མར་མེ་སྦར་བའི་ཚུལ་དང། ཐལ་མོ་གཉིས་

ཕྱིར་བསྟན་ཏེ་དྲི་བཟང་བྱུག་པའི་ཚུལ་དང། ཐལ་མོ་གཉིས་གྱེན་དུ་བཟེད་པ་ཞལ་ཟས་བསྟབ་པའི་ཚུལ་དང། ལག་

པ་གཉིས་ཀྱིས་རོལ་མོ་དཀྲོལ་བའི་ཚུལ་གྱི་ཕྱག་རྒྱ་དང་བཅས་པས་དབུལ། གསང་བའི་འཁོར་ལོར་

ཨིནྡྲ་ནཱི་ལ་ལྟར། །ཤིན་ཏུ་སྔོ་བའི་རྡོ་རྗེའི་བུང་བ་ཡིས། །བསྐྱོད་པའི་པདྨོ་ལས་

འོངས་མེ་ཏོག་དམར། །མི་བསྐྱོད་རྡོ་རྗེའི་ལྷ་ཚོགས་མཉེས་ཕྱིར་འབུལ། །ཨོཾ་ཨཱཿབཛྲ་

དྷྲྀཀ །ཅེས་པ་ནས། པྲ་ཛྙཱ་དྷྲྀཀ་པུཥྤཾ་པྲ་ཏཱིཙྪ་ཧཱུཾ་སྭཱཧཱ། སྤྲུལ་བའི་འཁོར་ལོ་གཏུམ་མོའ་ི

མེས་བསྲེགས་པས། །ཡིད་འོང་དྲི་ཡི་ངད་ལྡང་ག་བུར་སྤོས། །ཉམས་སུ་མྱོང་བས་

ཡིད་རབ་ཚིམ་བྱེད་པ། །མི་བསྐྱོད་རྡོ་རྗེའི་ལྷ་ཚོགས་མཉེས་ཕྱིར་འབུལ། །ཨོཾ་

ཨཱཿབཛྲ་དྷྲྀཀ །ཅེས་པ་ནས། པྲ་ཛྙཱ་དྷྲྀཀ་དྷཱུ་པེ་པྲ་ཏཱིཙྪ་ཧཱུཾ་སྭཱཧཱ། ཆོས་ཀྱི་འཁོར་ལོའ་ིདབུས་

ན་བདེ་བའི་དངོས། །ཧཱུཾ་ཡིག་ཉི་མ་གསལ་བའི་འོད་ཟེར་ཅན། །མི་ཤེས་མུན་

འཇོམས་སྔགས་ཀྱི་མར་མེ་མཆོག །མི་བསྐྱོད་རྡོ་རྗེའི་ལྷ་ཚོགས་མཉེས་ཕྱིར་

འབུལ། །ཨོཾ་ཨཱཿཞེས་པ་ནས། པྲ་ཛྙཱ་དྷྲྀཀ་ཨཱ་ལོ་ཀེ་པྲ་ཏཱིཙྪ་ཧཱུཾ་སྭཱཧཱ། བདེ་ཆེན་འཁོར་ལོའ་ི

དབུས་ན་ལེགས་གནས་པ། །ཀུནྡ་ལྟར་དཀར་དྲི་ཡི་བྱུག་པ་ཡིས། །ལུས་ཀུན་ཁྱབ་

པས་བདེ་བའི་མཆོག་སྟེར་བ། །མི་བསྐྱོད་རྡོ་རྗེའི་ལྷ་ཚོགས་མཉེས་ཕྱིར་འབུལ། །ཨོཾ་

ཨཱཿཞེས་པ་ནས། པྲ་ཛྙཱ་དྷྲྀཀ་གནྡྷེ་པྲ་ཏཱིཙྪ་ཧཱུཾ་སྭཱཧཱ། རྨི་ལམ་ཡུལ་ལ་རོལ་པ་ཇི་བཞིན་

དུ། །གང་གང་དབང་བོའ་ིལམ་ནས་བྱུང་ནས་ནི། །དེ་དང་དེ་ཡི་ཡུལ་ལ་ལོངས་སྤྱོད་

ཟས། །མི་བསྐྱོད་རྡོ་རྗེའི་ལྷ་ཚོགས་མཉེས་ཕྱིར་འབུལ། །ཨོཾ་ཨཱཿཞེས་པ་ནས། པྲ་ཛྙཱ་དྷྲྀཀ་

ནཻཝི་དྱ་པྲ་ཏཱིཙྪ་སྭཱཧཱ། སྙོམས་འཇུག་དགའ་བའི་རོལ་པ་ལས་བྱུང་བའི། །མི་ཤིགས་

ཡི་གེ་མཆོག་གི་རོལ་མོའ་ིསྒྲ། །ཨཱ་ལི་ཀཱ་ལིའི་གདངས་སུ་ཤར་བ་རྣམས། །མི་

བསྐྱོད་རྡོ་རྗེའི་ལྷ་ཚོགས་མཉེས་ཕྱིར་འབུལ། །ཨོཾ་ཨཱཿཞེས་པ་ནས། པྲ་ཛྙ་དྷྲིཀ་ཤཔྟ་པྲ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཏཱིཙྪ་ཧཱུཾ་སྭཱཧཱ། ཞེས་ནང་གི་ཉེར་སྤྱོད་དང་རོལ་མོ་ལག་པའི་ཕྱག་རྒྱ་མེད་པར་དབུལ། རིན་ཆེན་དབང་

གི་རྒྱལ་བོ་བཻ་ཌཱུརྱ། །སྔོན་པོ་ལ་སོགས་ཁ་དོག་དབྱིབས་ཀྱི་གཟུགས། །རྣམ་གསུམ་

གཟུགས་ཀྱི་རྡོ་རྗེ་མར་བྱས་ནས། །དཀྱིལ་འཁོར་ལྷ་ཡི་སྤྱན་ལ་དབུལ་བར་བྱ། །ཨོཾ་

ཨཱཿཞེས་པ་ནས། པྲ་ཛྙཱ་དྷྲྀཀ་རཱུ་པ་པྲ་ཏཱིཙྪ་ཧཱུཾ་སྭཱཧཱ། མ་ཟིན་འབྱུང་བའི་ཚོགས་པ་ལས་

བྱུང་བའི། །བརྗོད་བྲལ་དབྱངས་ལ་སོགས་པ་སྒྲ་ཡི་ཚོགས། །རྣམ་གསུམ་སྒྲ་ཡི་རྡོ་

རྗེ་མར་བྱས་ནས། །དཀྱིལ་འཁོར་ལྷ་ཡི་སྙན་ལ་དབུལ་བར་བྱ། །ཨོཾ་ཨཱཿཞེས་པ་ནས། 

པྲ་ཛྙཱ་དྷྲྀཀ་ཤཔྟ་པྲ་ཏཱིཙྪ་ཧཱུཾ་སྭཱཧཱ། ག་བུར་ཨ་ཀར་ཛཱ་ཏི་ལ་སོགས་པ། །ལེགས་པར་

སྦྱར་ལས་བྱུང་བ་དྲི་ཡི་ཚོགས། །རྣམ་གསུམ་དྲི་ཡི་རྡོ་རྗེ་མར་བྱས་ནས། །དཀྱིལ་

འཁོར་ལྷ་ཡི་ཤངས་ལ་དབུལ་བར་བྱ། །ཨོཾ་ཨཱཿཞེས་པ་ནས། པྲ་ཛྙཱ་དྷྲྀཀ་གནྡྷེ་པྲ་ཏཱིཙྪ་ཧཱུཾ་

སྭཱཧཱ། ལུས་མཆོག་བརྟས་བྱེད་བདུད་རྩིའི་ཟས་སོགས་ཀྱི། །མངར་སྐྱུར་ཁ་དང་བསྐ་

ལ་སོགས་པའི་རོ། །རྣམ་གསུམ་རོ་ཡི་རྡོ་རྗེ་མར་བྱས་ནས། །དཀྱིལ་འཁོར་ལྷ་ཡི་

ལྗགས་ལ་དབུལ་བར་བྱ། །ཨོཾ་ཨཱཿཞེས་པ་ནས། པྲ་ཛྙཱ་དྷྲྀཀ་ར་ས་པྲ་ཏཱིཙྪ་ཧཱུཾ་སྭཱཧཱ། ལུས་

ལ་རེག་པ་ཙམ་གྱིས་བདེ་སྟེར་བ། །དཔག་བསམ་གོས་ལ་སོགས་པ་རེག་བྱའི་

ཚོགས། །རྣམ་གསུམ་རེག་བྱའི་རྡོ་རྗེ་མར་བྱས་ནས། །དཀྱིལ་འཁོར་ལྷ་ཡི་སྐུ་ལ་

དབུལ་བར་བྱ། །ཨོཾ་ཨཱཿཞེས་པ་ནས། པྲ་ཛྙཱ་དྷྲྀཀ་སྥརྴ་པྲ་ཏཱིཙྪ་ཧཱུཾ་སྭཱཧཱ། ཞེས་ཕྱིའི་འདོད་ཡོན་

ལྔ་ཐམས་ཅད་ལ་པད་སྐོར་སྔོན་དུ་འགྲོ་བའི་ལག་པ་གཡོན་པ་ཁུ་ཚུར་བྱས་པའི་སྟེང་དུ་གཡས་པའི་ཐལ་མོ་བརྐྱང་

སྟེ་བཞག་པ་མེ་ལོང་སྟོན་པའི་ཚུལ་དང། ལག་པ་གཉིས་ཀྱིས་རོལ་མོ་དཀྲོལ་བའམ་པི་ཝང་བསྒྲེང་བའི་ཚུལ་དང། 

ལག་པ་ཐལ་མོ་བརྐྱང་བས་དྲི་བྱུག་པའི་ཚུལ་དང། ཐལ་མོ་གྱེན་དུ་བཟེད་པ་རོ་བསྟབ་པའི་ཚུལ་དང། ལག་པ་

གཉིས་ཀྱི་མཐེབ་མཛུབ་གཉིས་ཀྱིས་ན་བཟའ་འབུལ་བའི་ཚུལ་གྱིས་ཕྱག་རྒྱ་དང་བཅས་པས་འབུལ། འདོད་པའི་

སྒྱུ་རྩལ་དྲུག་ཅུ་བཞི་ལ་མཁས། །ཡིད་འཕྲོག་གཟུགས་མཛེས་ལང་ཚོའི་དཔལ་ཡོན་



གསང་བ་འདུས་པའི་དཀྱིལ་འཁོར་སྒྲུབ་མཆོད་བྱ་ཚུལ་གྱི་ཆོག་སྒྲིག

ཅན། །པདྨ་ཅན་སོགས་ཕྱག་རྒྱའི་གཟུགས་མཆོག་རྣམས། །མི་བསྐྱོད་རྡོ་རྗེའི་ལྷ་

ཚོགས་མཉེས་ཕྱིར་འབུལ། །ཨོཾ་ཨཱཿཞེས་པ་ནས། པྲ་ཛྷཱ་དྷྲྀཀ་རཱུ་བ་པྲ་ཏཱིཙྪ་ཧཱུཾ་སྭཱཧཱ། ཟུར་

གྱིས་བལྟ་ཞིང་འཛུམ་པའི་བཞིན་རས་ཅན། །དྲུག་ལྡན་ལ་སོགས་ཡང་དག་གླུ་ལ་

མཁས། །པདྨ་ཅན་སོགས་ཕྱག་རྒྱའི་གླུ་དབྱངས་མཆོག །མི་བསྐྱོད་རྡོ་རྗེའི་ལྷ་

ཚོགས་མཉེས་ཕྱིར་འབུལ། །ཨོཾ་ཨཱཿཞེས་པ་ནས། པྲ་ཛྙཱ་དྷྲིཀ་ཤཔྟ་པྲ་ཏཱིཙྪ་ཧཱུཾ་སྭཱཧཱ། ལྷན་

ཅིག་སྐྱེས་དང་སྦྱར་བ་བཟང་བོའ་ིདྲི། །གང་གི་ལུས་ལས་རྟག་ཏུ་རྣམ་འབྱུང་བ། །པདྨ་

ཅན་སོགས་ཕྱག་རྒྱའི་དྲི་མཆོག་རྣམས། །མི་བསྐྱོད་རྡོ་རྗེའི་ལྷ་ཚོགས་མཉེས་ཕྱིར་

འབུལ། །ཨོཾ་ཨཱཿཞེས་པ་ནས། པྲ་ཛྙཱ་དྷྲྀཀ་གནྡྷེ་པྲ་ཏཱིཙྪ་ཧཱུཾ་སྭཱཧཱ། གང་ཞིག་མྱངས་པས་

བྱང་ཆུབ་སེམས་འཇུ་བ། །བིམྤ་ལྟར་དམར་མ་མཆུའི་སྦྲང་རྩི་སོགས། །པདྨ་ཅན་

སོགས་ཕྱག་རྒྱའི་རོ་མཆོག་རྣམས། །མི་བསྐྱོད་རྡོ་རྗེའི་ལྷ་ཚོགས་མཉེས་ཕྱིར་

འབུལ། །ཨོཾ་ཨཱཿཞེས་པ་ནས། པྲ་ཛྙཱ་དྷྲིཀ་ར་ས་པྲ་ཏཱིཙྪ་ཧཱུཾ་སྭཱཧཱ། གསང་བའི་སྣ་རྩེ་ཕན་

ཚུན་ཕྲད་པ་ཡི། །རེག་བྱ་མྱོང་བས་གཏུམ་མོ་བསྐུལ་བྱེད་པ། །པདྨ་ཅན་སོགས་ཕྱག་

རྒྱའི་རེག་བྱ་མཆོག །མི་བསྐྱོད་རྡོ་རྗེའི་ལྷ་ཚོགས་མཉེས་ཕྱིར་འབུལ། །ཨོཾ་ཨཱཿཞེས་པ་

ནས། པྲ་ཛྙཱ་དྷྲིཀ་སྤརྴ་པྲ་ཏཱིཙྪ་ཧཱུཾ་སྭཱཧཱ། ཞེས་ནང་གི་འདོད་ཡོན་ལྔ་ལག་པའི་ཕྱག་རྒྱ་མེད་པར་དབུལ། 

ཞིང་འདིར་རིན་ཆེན་སྣ་བདུན་གྱིས། །མཁས་པ་དག་གིས་ཡོངས་བཀང་ལ། །དངོས་

གྲུབ་འདོད་པས་སྦྱིན་པའི་ཕྱིར། །ཉིན་རེར་ཤེས་རབ་ཅན་གྱིས་དབུལ། །ཨོཾ་ཨཱཿབཛྲ་

དྷྲྀཀ་ཞེས་པ་ནས། པྲ་ཛྙཱ་དྷྲྀཀ་མཧཱ་སཔྟ་རཏྣ་པྲ་ཏཱིཙྪ་ཧཱུཾ་སྭཱཧཱ། ཞེས་རིན་ཆེན་སྣ་བདུན་ནམ་མཁའ་

མཛོད་ཀྱི་ཕྱག་རྒྱ་དང་བཅས་པས་དབུལ། ནང་མཆོད་ཀྱི་ཀ་པཱ་ལའི་དབྲལ་པ་ཕར་བསྟན་ཏེ་བཟུང་ནས་གཡོན་པའི་

མཐེབ་སྲིན་གྱིས་ནང་མཆོད་འཐོར་ཞིང། བཛྲ་དྷྲིཀ་ཨོཾ་ཨཱཿཧཱུཾ་ཞེས་པ་ནས་པྲ་ཛྙཱ་དྷྲིཀ་ཨོཾ་ཨཱཿཧཱུཾ་ཞེས་

ནང་མཆོད་དང། རྡོ་རྗེ་ཐལ་མོ་ཁ་ཕྱེ་བས་ནང་མཆོད་ཀྱི་ཀ་པཱ་ལི་དཔྲལ་བ་ཕར་བསྟན་ཏེ་བཟུང་ནས། བདུད་རྩི་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ལྔ་ཡི་བཟའ་བ་ནི། །དངོས་གྲུབ་ཀུན་གྱི་དེ་ཉིད་མཆོག །དཀྱིལ་འཁོར་མཆོད་པ་

བགྱིད་པར་འཚལ། །ཐུགས་ནི་རྩེ་བས་ཉེར་དགོངས་ཏེ། །མགོན་པོ་མཆོད་པ་འདི་

བཞེས་ཤིག །ཨོཾ་ཨཱཿཞེས་པ་ནས། པྲ་ཛྙཱ་དྷྲྀཀ་པཉྩ་ཨ་མྲྀ་ཏ་པྲ་ཏཱིཙྪ་ཧཱུཾ་སྭཱཧཱ། ཞེས་བདུད་རྩི་ལྔ་

དབུལ། སྡེ་ཚན་ཕྱི་མ་གསུམ་ཀ་ལ་ཚིགས་བཅད་རྣམས་སྔ་མ་དང་འདྲ་ཞིང་མཆོད་སྔགས་སྡེ་ཚན་གཉིས་པ་ལ། 

ཨོཾ་ཨཱཿམོ་ཧ་ར་ཏི། དྭེ་ཥ་ར་ཏི། རཱ་ག་ར་ཏི། བཛྲ་ར་ཏི། རཱུ་པ་བཛྲ། ཤཔྟ་བཛྲ། གནྡྷེ་

བཛྲ། ར་ས་བཛྲ་པུཥྤེ་པྲ་ཏཱིཙྪ་ཧཱུཾ་སྭཱཧཱ། ཞེས་སོགས་དང། སྡེ་ཚན་གསུམ་པ་ལ། ཨོཾ་ཨཱཿམཻ་ཏྲི། 

ཀྵི་ཏི་གརྦྷ། བཛྲ་པཱ་ཎི། ཁ་གརྦྷ། ལོ་ཀི་ཤྭ་ར། མཉྫུ་ཤྲཱི། སརྦ་ནི་ཝ་ར་ཎ་བིསྐཾ་བི་ནི། 

ས་མནྟ་བྷ་དྲ་པུཥྤེ་པྲ་ཏཱིཙྪ་ཧཱུཾ་སྭཱཧཱ། ཞེས་སོགས་དང། སྡེ་ཚན་བཞི་བ་ལ། ཨོཾ་ཨཱཿཡ་མཱནྟ་ཀྲིཏ། 

པྲ་ཛྙཱ་ཏ་ཀྲྀཏ། ཅེས་པ་ནས། སུམྦྷ་རཱ་ཛ་པུཥྤེ་པྲ་ཏཱིཙྪ་ཧཱུཾ་སྭཱཧཱ། ཞེས་སོགས་སྦྱར་ཏེ་དབུལ། དེ་ལས་

བསྡུ་ན། ཚིགས་བཅད་རྣམས་སྔ་མ་ལྟར་ལ་སྔགས། ཨོཾ་ཨཱཿབཛྲ་དྷྲྀཀ་སྤརྴ་བཛྲ་ཛི་ན་ཛིཀ་ཞེས་པ་

ནས། སུམྦྷ་རཱ་ཛ་པུཥྤེ་པྲ་ཏཱིཙྪ་ཧཱུཾ་སྭཱཧཱ། ཞེས་སོགས་ལྷ་ཐམས་ཅད་ཀྱི་སྔགས་ལ་མཆོད་སྔགས་སྦྱར་ཏེ་

དབུལ། དེ་ཡང་ཤིན་ཏུ་བསྡུ་ན། ཨོཾ་ཨཱཿབཛྲ་དྷྲིཀ་སྥརྴ་བཛྲ་པུཥྤེ་པྲ་ཏཱིཙྪ་ཧཱུཾ་སྭཱཧཱ། དེ་བཞིན་དུ། ཨོཾ་

ཨཱཿབཛྲ་དྷྲྀཀ་སྥརྴ་བཛྲ་པཉྩ་ཨ་མྲྀ་ཏ་པྲ་ཏཱིཙྪ་ཧཱུཾ་སྭཱཧཱ། ཞེས་པའི་བར་གཙོ་བོ་ཡབ་ཡུམ་གྱི་སྔགས་

ལ་མཆོད་སྔགས་སྦྱར་ཏེ་དབུལ། ཕྱི་མ་འདི་གཉིས་གང་བྱེད་ཀྱང་ནང་མཆོད་ཀྱི་ཚེ། ཨོཾ་ཨཱཿབཛྲ་དྷྲིཀ་ཨོཾ་

ཨཱཿཧཱུཾ། ཞེས་པ་ནས། སུམྦྷ་རཱ་ཛ་ཨོཾ་ཨཱཿཧཱུཾ། ཞེས་པའི་བར་བརྗོད་དེ་འབུལ། དེ་ནས། ཨོཾ་ཨཱཿཧཱུཾ། 

ཞེས་བརྗོད་དེ། བདུད་རྩི་ལྕེ་ལ་བཞག་ཅིང་མྱང། ཕུན་ཚོགས་གླིང་གི་སྤར་མར་སྡེ་ཚན་རེ་ལ། ཕྱི་ནང་གི་ཉེར་སྤྱོད་

དང་འདོད་ཡོན། ནང་མཆོད་དང་བདུད་རྩི་ལྔ། བདག་ཉིད་འབུལ་བ། མཆོད་པའི་ང་རྒྱལ་བཟུང་བ་རྣམས་ཚར་རེ། 

དེ་རྗེས་གསང་མཆོད། སླར་ཡང་བདག་ཉིད་འབུལ་བ་སོགས་བྱ་བར་གསུངས་ཤིང། དཀྱིལ་ཆོག་གི་ལྷན་ཐབས་

མཁས་གྲུབ་རྗེས་མཛད་པའི་དཔེ་འགའ་ཞིག་ལས། སྡེ་ཚན་རེ་ལ་འབུལ་ལུགས་སྔ་མ་ལྟར་དང། དེ་ནས་གོས་རྒྱན་

སོགས་འབུལ་བ་བཤད་ནས། བདུད་རྩི་ལྔའི་རྗེས་སུ་གསང་མཆོད་དང་བདག་ཉིད་འབུལ་བ་སོགས་མ་བཤད་ཀྱང། 

དབང་དོན་རབ་གསལ་ལས་ཉེར་སྤྱོད་དང་འདོད་ཡོན་གྱི་རྗེས་སུ་ནང་མཆོད། བདུད་རྩི་ལྔ། གསང་བ་སྙོམས་འཇུག་



གསང་བ་འདུས་པའི་དཀྱིལ་འཁོར་སྒྲུབ་མཆོད་བྱ་ཚུལ་གྱི་ཆོག་སྒྲིག

གི་མཆོད་པ། བདག་ཉིད་འབུལ་བ་སོགས་བཤད་པས་འདིར་འདི་བཞིན་བཀོད། རང་ཉིད་དཀྱིལ་འཁོར་

གྱི་ནང་དུ་ཞུགས། གཙོ་བོ་དང་ཐ་མི་དད་པར་གྱུར། ཡུམ་རེག་བྱ་རྡོ་རྗེ་མ་ཡོངས་སུ་

གྱུར་བ་ལས་མཱ་མ་ཀཱི་སྔོན་མོ་མི་བསྐྱོད་པའི་དབུ་རྒྱན་ཅན། སྔོ་དཀར་དམར་བའི་

ཞལ་གསུམ་ཕྱག་དྲུག་གི་གཡས་རྡོ་རྗེ་འཁོར་ལོ་ཨུཏྤལ་སྔོ་དམར། གཡོན་དྲིལ་བུ་

རིན་ཆེན་རལ་གྲི་འཛིན་པ། དེའི་སྙིང་གར་ཧཱུཾ་ལས་མི་བསྐྱོད་པ། སྤྱི་བོར་ཨོཾ་ལས་

རྣམ་པར་སྣང་མཛད། མགྲིན་པར་ཨཱཿལས་འོད་དཔག་མེད། ལྟེ་བར་སྭཱ་ལས་རིན་

ཆེན་འབྱུང་ལྡན། བརླའི་རྩ་བར་ཧཱ་ལས་དོན་ཡོད་གྲུབ་པ། རང་གི་གསང་གནས་མི་

དམིགས་པའི་ངང་ལས་ཞེས་པ་ནས། རང་ཉིད་དོན་གྲུབ་ཏུ་གྱུར། ཕཊ། ཨོཾ་སརྦ་ཏ་ཐཱ་ག་

ཏ་པཱུ་ཛ་བཛྲ་སྭ་བྷ་ཝ་ཨཱཏྨ་ཀོ྅་ཧཾ། རྡོ་རྗེའི་ལམ་ནས་ཡུམ་གྱི་པདྨར་ཕྱུང་བའི་བྱང་

ཆུབ་ཀྱི་སེམས་ཀྱི་རྡུལ་ཕྲ་རབ་ལས་གྲུབ་པའི་དེ་བཞིན་གཤེགས་པ་ཡབ་ཡུམ་ནམ་

མཁའི་ཁམས་གང་བ་སྙོམས་པར་ཞུགས་པས་མཆོད། དཀྱིལ་འཁོར་བའི་ལྷ་ཐམས་

ཅད་ཀྱིས་ཀྱང་ལྷན་ཅིག་སྐྱེས་པའི་དགའ་བ་ཉམས་སུ་མྱོང་བས་བདེ་བ་ཆེན་པོ་དང་

དེ་ཁོ་ན་ཉིད་དབྱེར་མི་ཕྱེད་པའི་ཏིང་ངེ་འཛིན་ལ་སྙོམས་པར་ཞུགས་པས་གསང་བ་

དང་དེ་ཁོ་ན་ཉིད་ཀྱི་མཆོད་པས་དགྱེས་པར་གྱུར། ཞེས་གསང་བ་སྙོམས་འཇུག་གི་མཆོད་པ་

དབུལ། བདག་མིང་འདི་ཞེས་བྱ་བས་འདིར། །ཆོས་ཀྱི་དབྱིངས་ཀྱི་རང་བཞིན་

གྲོང། །ཡོ་བྱད་ཅི ་འབྱོར་བ་ཡིས་ནི། །དཀྱིལ་འཁོར་མཆོད་པ་བགྱིད་པར་

འཚལ། །ཐུགས་ནི་བརྩེ་བས་ཉེར་དགོངས་ཏེ། །མགོན་པོ་མཆོད་པ་འདི་བཞེས་

ཤིག །ཨོཾ་སརྦ་ཏ་ཐཱ་ག་ཏ་པཱུ་ཛ་ཨུ་པསྠཱ་ནཱ་ཡ། ཨཱཏྨ་ནཾ་ནིརྱཱ་ཡཱ་མི། ཨོཾ་ཨཱཿཧཱུཾ། ཞེས་

བདག་ཉིད་དབུལ། སྣ་ཚོགས་དབང་བོའ་ིགཞུ་ལྟར་རབ་བཀྲ་ཞིང། །གང་ལ་རེག་ན་བདེ་

བའི་རྒྱུར་འགྱུར་བ། །གོས་བཟང་རིན་ཆེན་བདག་བློ་སྦྱང་ཕྱིར་འབུལ། །བཟོད་པ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

དམ་པའི་གོས་ཀྱིས་བརྒྱན་པར་ཤོག །ཨོཾ་ཨ་ནུ་ཏཱ་ར་སརྦ་པཱུ་ཛ་མེ་གྷ་ས་མུངྒ་ཏེ་སྥ་

ར་ཎ་ཧི་མཾ་ག་ག་ན་ཁཾ་ཧཱུཾ་ཕཊ་སྭཱཧཱ། ཡང་ན། ཨོཾ་བཛྲ་ཝསྟྲ་ཡེ་ཨཱཿཧཱུཾ་སྭཱཧཱ། ཞེས་གོས་

དབུལ། རྒྱལ་བ་མཚན་དཔེའི་རང་བཞིན་རྒྱན་ལྡན་ཕྱིར། །རྒྱན་གཞན་དག་གིས་བརྒྱན་

པར་མི་འཚལ་ཡང། །རིན་ཆེན་རྒྱན་མཆོག་ཕུལ་བས་འགྲོ་ཀུན་གྱིས། །མཚན་

དཔེས་བརྒྱན་པའི་སྐུ་ལུས་ཐོབ་པར་ཤོག །ཨོཾ་བཛྲ་ཨ་ལདྐ་ར་ཝ་པུ་ཥ་ནི་ཨཱཿཧཱུཾ་སྭཱཧཱ། 

ཞེས་རྒྱན་དབུལ། བརྩེ་བའི་ཁོར་ཡུག་སྙན་པའི་བ་དན་དང། །ཏིང་འཛིན་བླ་རེ་སྤོབས་

པའི་འོད་གསལ་བ། །མཆོག་རྐྱེན་འོས་པའི་ཉེར་མཁོ་འདི་དག་འབུལ། །སྐྱེ་བོས་

རྣམ་དག་ཡེ་ཤེས་ཐོབ་པར་ཤོག །ཨོཾ་བཛྲ་མཧཱ་པཱུ་ཛ་མེ་གྷ་ཨཱཿཧཱུཾ། ཞེས་ཉེར་མཁོའ་ིཡོ་བྱད་

དབུལ། རིན་ཆེན་མཛེས་པའི་བཀྲ་ཤིས་བུམ་པ་འདི། །སྣ་ཚོགས་བཅུད་ཀྱིས་བཀང་

སྟེ་ཕུལ་བ་ཡིས། །ལས་དང་ཉོན་མོངས་དྲི་མ་ཀུན་དག་ནས། །བྱང་ཆུབ་སེམས་ཀྱི་

རླན་གྱིས་བརླན་པར་ཤོག །ཨོཾ་བཛྲ་ཀ་ལ་ཤ་ཨཱཿཧཱུཾ་སྭཱཧཱ། ཞེས་གང་བུམ་དབུལ། ཨོཾ་སརྦ་

ཏ་ཐཱ་ག་ཏ་པཱུ་ཛ་བཛྲ་སྭ་བྷཱ་ཝ་ཨཏྨ་ཀོ྅་ཧཾ། ཞེས་མཆོད་པའི་ང་རྒྱལ་བཟུང། མ་ཧཱ་ར་ཏ་སུ་དྲི་

ཌྷ་སུ་ཏོ་ཥོ། སུ་སུ་ཁོ། བཛྲ་ས་ཏྭ་ཨཱཿདྷྱ་སིད་དྷྱ་མཾ། ལན་གསུམ་གྱིས་བསྐོར་བ་བྱ། ཨོཾ་པྲ་

ན་མ་མི་སརྦ་ཏ་ཐཱ་ག་ཏ་ན། ཞེས་ཕྱག་བྱ། མི་བསྐྱོད་རྡོ་རྗེ་ཡེ་ཤེས་ཆེ། །ཞེས་པ་ནས། རྡོ་

རྗེ་སེམས་དཔའ་ཕྱག་འཚལ་ལོ། །གང་ཞིག་གཟུགས་དང་ཞེས་པ་ནས། རྒྱ་ཆེན་དེ་ལ་

ཕྱག་འཚལ་ལོ། །ཁྱབ་བདག་དཔལ་ལྡན་རྡོ་རྗེ་སེམས་དཔའ་དང། །དབྱེར་མེད་བླ་

མ་སྐུ་བཞིའི་བདག་ཉིད་ཅན། །དངོས་གྲུབ་ཀུན་གྱི་འབྱུང་གནས་ཡིད་བཞིན་

ནོར། །བསམ་འཕེལ་དབང་གི་རྒྱལ་བོ་ལ་ཕྱག་འཚལ། །གཉིས་སྣང་སྤྲོས་པའི་ཀུན་

རྟོག་དབྱིངས་སུ་ཐིམ། །སྲིད་པའི་འཁོར་ལོ་རླུང་གི་རྒྱུ་བ་བཅད། །ཐམས་ཅད་སྟོང་

བ་ལྷན་སྐྱེས་དགའ་བའི་མཆོག །བདེ་ཆེན་ཆོས་ཀྱི་སྐུ་ལ་ཕྱག་འཚལ་ལོ། །སྲོག་



གསང་བ་འདུས་པའི་དཀྱིལ་འཁོར་སྒྲུབ་མཆོད་བྱ་ཚུལ་གྱི་ཆོག་སྒྲིག

འཛིན་ཆེས་ཕྲ་ནོར་བུ་ཆུ་ཤེལ་ནི། །རྣམ་དག་འོད་གསལ་ལྷ་ཡི ་ལམ་ལས་

འོངས། །རབ་དཀར་ཟླ་ཟེར་བྱེ་བས་འཁྱུད་པའི་སྐུ། །ཟུང་འཇུག་དང་བོའ་ིམགོན་པོ་

ལ་ཕྱག་འཚལ། །མགོན་དེས་སྤྲུལ་བའི་གར་མཛད་རྡོ་རྗེ་འཛིན། །ཨིནྡྲ་ནཱི་ལའི་ལྷུན་

པོ་དབང་བོའ་ིགཞུས། །ཀུན་ནས་ཀླུབས་པ་ཇི་བཞིན་ཡིད་འཕྲོག་པ། །ཞི་ཞིང་འཛུམ་

ལྡན་མི ་བསྐྱོད་ལ་ཕྱག་འཚལ། །རང་རིགས་ཕྱག་རྒྱ་མཆོག་གི ་མཛེས་མ་

དང། །སྙོམས་འཇུག་ལྷན་སྐྱེས་དགའ་བའི་རོལ་པ་ལས། །ཉིད་སྐུའི་ཆ་ཤས་སུམ་ཅུ་

རྩ་གཉིས་ཀྱི། །འཁོར་ལོ་མཆོག་ཏུ་སྤྲུལ་ལ་ཕྱག་འཚལ་ལོ། །མཆེ་བ་རབ་དཀར་ཁྲོ་

ཆགས་བརྗིད་པའི་ཞལ། །མིག་སྨན་མདོག་ཅན་ཉི་མ་འབུམ་གྱི་འོད། །མཚན་དཔེ་

ལ་འགྲན་རིན་ཆེན་རྒྱན་མང་མཛེས། །དཔལ་ལྡན་ཞེ་སྡང་རྡོ་རྗེ་ལ་ཕྱག་འཚལ། །དེ་

ཉིད་ཐུགས་ལ་དགའ་བསྐྱེད་ཡིད་འཕྲོག་མ། །ནུ་མ་མངོན་དགའ་རིན་ཆེན་དོ་ཤལ་

དགོད། །རེག་བྱ་རྡོརྗེ་ནམ་མཁའི་མཛེས་པ་འཕྲོག །མཛེས་སྡུག་ལྷ་མོ་ཁྱོད་ལ་ཕྱག་

འཚལ་ལོ། །གཟུགས་ཕུང་རྣམ་དག་མེ་ལོང་ཡེ་ཤེས་དངོས། །རྣམ་བཀྲ་འཇའ་ཚོན་

གོས་ཀྱིས་འཁྱུད་པ་ཡི། །ཟླ་བའི་ཕུང་བོ་ལྟ་བུའི་སྐུ་མངའ་བ། །རྒྱལ་བ་རྣམ་སྣང་

མཛད་ལ་ཕྱག་འཚལ་ལོ། །ཚོར་བ་རྣམ་དག་མཉམ་ཉིད་ཡེ་ཤེས་དངོས། །ཉིན་བྱེད་

བྱེ་བའི་མདངས་ལྡན་གསེར་གྱི་རི། །རྣམ་མང་རྒྱུ་སྐར་དོ་ཤལ་འཕྱང་བ་བཞིན། །རབ་

མཛེས་རིན་ཆེན་འབྱུང་ལྡན་ལ་ཕྱག་འཚལ། །འདུ་ཤེས་རྣམ་དག་སོར་རྟོག་ཡེ་ཤེས་

དངོས། །ལི་ཁྲིའི་རྒྱ་མཚོ་ལྟ་བུའི་འོད་མངའ་བ། །འཇིག་རྟེན་ཀུན་གྱི་མིག་གི་དགའ་

སྟོན་མཆོག  །མཐའ་ཡས་འོད་དཔག་མེད་ལ་ཕྱག་འཚལ་ལོ། །འདུ་བྱེད་རྣམ་དག་

བྱ་སྒྲུབ་ཡེ་ཤེས་དངོས། །མར་གད་ཕུང་བོ་ཉི་འོད་དང་འགྲོགས་པས། །ཐུབ་ཀུན་

ཡིད་ནི ་ཆགས་པར་བྱེད་པ་བཞིན། །རབ་གསལ་དོན་ཡོད་རྡོ ་རྗེ ་ལ་ཕྱག་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

འཚལ། །ཁམས་བཞི་རྣམ་དག་ཚད་མེད་བཞི་ཡི་དངོས། །ཨུཏྤལ་མིག་ཅན་བིམྤའི་

མཆུ་སྒྲོས་ཅན། །ཟུར་གྱིས་བལྟ་ཞིང་བདེ་སྟེར་བཅོམ་ལྡན་མ། །འཇོ་སྒེག་ལྷ་མོ་བཞི་

ལ་ཕྱག་འཚལ་ལོ། །རྒྱལ་སྲས་དགའ་མ་གཟུགས་སོགས་རྣམ་དག་ཅིང། །དབང་

བོའ་ིབདེ་སྟེར་ཆགས་པའི་ཉམས་ལྡན་མ། །རོལ་རྩེད་གར་གྱིས་རོལ་པའི་རྡོ་རྗེ་

ནི། །དགའ་བསྐྱེད་ལྷ་མོ་བཞི་ལ་ཕྱག་འཚལ་ལོ། །སྐྱེ་མཆེད་ཚོགས་དང་རྩ་རྒྱུས་

རྣམ་དག་ཅིང། །ཕྱོགས་ཀྱི་བདེ་གཤེགས་འོད་ཀྱིས་འཁྱུད་པའི་སྐུ། །ལྷ་ཡི་གོས་དང་

རིན་ཆེན་རྒྱན་མང་འཆང། །བློ་ཆེན་རྒྱལ་སྲས་བརྒྱད་ལ་ཕྱག་འཚལ་ལོ། །བཞད་

པའི་གད་རྒྱངས་འབར་བའི་མཆེ་བ་ཅན། །ལྟོས་འགྲོའ་ིདོ་ཤལ་སྤྱན་རྩ་གློག་ལྟར་

འཁྱུག  །ཡན་ལག་རྣམ་དག་དུས་མཐའི་མེ་དཔུང་འོད། །སྟོབས་ཆེན་ཁྲོ་བོ་བཅུ་ལ་

ཕྱག་འཚལ་ལོ། །རྒྱལ་བའི་ལྷན་སྐྱེས་དགའ་བའི་རོལ་པ་ལས། །དུ་མར་སྤྲོ་ཞིང་ཅིག་

ཅར་སྡུད་པ་དང། །གཉིས་མེད་གཉིས་བྲལ་བདེ་སྟོང་ལྷ་ཡི་སྐུ། །རྟེན་དང་བརྟེན་པར་

ཤར་ལ་ཕྱག་འཚལ་ལོ། །དེ་ལྟར་བསྟོད་པའི་རབ་དཀར་དགེ་བའི་ཚོགས། །ཇི་སྙེད་

ཐོབ་དེས་འགྲོ་བ་མ་ལུས་པའི། །སྙིང་གི་བུམ་པ་བདེ་ཆེན་བདུད་རྩིའི་ཆུས། །བདེ་

བླག་ཉིད་དུ་གང་བ་ཐོབ་གྱུར་ཅིག །ཅེས་བསྟོད་པ་བྱ། གང་ཞིག་ཐོག་མེད་སྲིད་པའི་ཆུ་

ཀླུང་དུ། །ཞེས་པ་ནས། ཡང་དག་ཉིད་དུ་ད་ནི་གནས་པར་བགྱི། །ལན་གཅིག །དཀོན་

མཆོག་གསུམ་ལ་བདག་སྐྱབས་མཆི། །ཞེས་པ་ནས། སངས་རྒྱས་བྱང་ཆུབ་ཡིད་ཀྱིས་

གཟུང། །ལན་གསུམ་གྱིས་སྐྱབས་སེམས་བྱ། སངས་རྒྱས་བྱང་ཆུབ་སེམས་དཔའ་ཀུན། །ཞེས་

པ་ནས། སེམས་ཅན་མྱ་ངན་འདས་ལ་དགོད། །ལན་གསུམ་གྱིས་སྔགས་སྡོམ་བཟུང་བ་བརྟན་པར་

བྱ། དེ་ནས་གཙོ་བོའ་ིསྔགས་བརྒྱ་རྩ། འཁོར་རྣམས་ཀྱི་ཉེར་གཅིག་རེ། བརྟན་བྱེད་ཡི་གེ་བརྒྱ་བ་བཟླ། དཀྱིལ་

འཁོར་བ་དང་ཕྱོགས་སྐྱོང་གི་གཏོར་མ་སྒྲུབ་ཐབས་ལྟར་བསང་སྦྱང་བྱིན་གྱིས་བརླབ། འདིར་དབང་དོན་རབ་གསལ་



གསང་བ་འདུས་པའི་དཀྱིལ་འཁོར་སྒྲུབ་མཆོད་བྱ་ཚུལ་གྱི་ཆོག་སྒྲིག

དུ། འཇིག་རྟེན་པ་དང་འཇིག་རྟེན་ལས་འདས་པའི་གཏོར་མ་བཏང་ཞེས་པ་མ་གཏོགས་གཏོར་མ་འབུལ་ཚུལ་

གསལ་བར་མ་བཤད། འདུལ་འཛིན་པའི་བསམ་གཏན་སྒྲུབ་མཆོད་ཀྱི་ཆོ་ག་ལས་ཀྱང་དེ་དང་འདྲ། མཁས་གྲུབ་

ཐམས་ཅད་མཁྱེན་པའི་དཀྱིལ་འཁོར་གྱི་ལྷན་ཐབས་ལས་ཕྱོགས་སྐྱོང་དགུག་པ་སོགས་བཤད་ནས་འདས་པའི་

གཏོར་མགྲོན་ཇི་ལྟར་བྱ་བ་མ་བཤད་པ་ལྟར་ན། འདས་པའི་གཏོར་མ་མདུན་སྐྱེད་ཀྱི་དཀྱིལ་འཁོར་བ་ལ་འབུལ་བའི་

ལུགས་ཡིན་འདྲ་བས་དེ་ལྟར་ན། རང་གི་ཐུགས་ཀའི་ཧཱུཾ་སྔོན་པོའ་ིའོད་ཟེར་ལྕགས་ཀྱུའི་རྣམ་

པ་ཅན་གྱིས་ཕྱོགས་སྐྱོང་བཅོ་ལྔ་འཁོར་དང་བཅས་པ་བཀུག་སྟེ་དཀྱིལ་འཁོར་གྱི་

ཕྱིའི་ཕྱོགས་མཚམས་རྣམས་སུ་འཁོད་པ་ནི། ཤར་དུ་རྡོ་རྗེ་མཚོན་ཆ་སེར་བོ་ཞེས་པ་

ནས། ཨོཾ་ཨཱཿཧྲཱིཿཔྲ་ཝ་ར་སད་ཀ་རཾ་པྲོཀྵ་ཎཾ་པྲ་ཏཱིཙྪ་ཧཱུཾ་སྭཱཧཱ། ཨོཾ་ཨཱཿབཛྲ་དྷྲྀཀ་ཧཱུཾ་ཞེས་པ་

ནས། སུམྦྷ་རཱ་ཛ་ཧཱུཾ་ཧཱུཾ། སརྦ་ཞེས་པ་ནས། ཙ་ཀུ་རུ་སྭཱཧཱ། ཨོཾ་ཨཱཿདུས་གསུམ་སྐྱེས་པ་ 

ཞེས་པ་ནས། བསྲུང་བར་མཛད་དུ་གསོལ། །ཧཱུཾ་སྭཱཧཱ། ཨོཾ་ཨཱཿཧྲཱིཿཔྲ་ཝ་ར་སད་ཀ་རཾ་ཨཱཉྩ་

མཱ་ཎཾ་ཞེས་པ་ནས། ཨརྒྷཾ་པྲ་ཏཱིཙྪ་ཧཱུཾ་སྭཱཧཱ། ཨོཾ་བཛྲ་ཏཾ་བུ་ལ་ཡེ་སྭཱཧཱ། ཨོཾ་སརྦ་ཏ་ཐཱ་ག་ཏ་

པུཥྤེ་ཞེས་པ་ནས། ཤཔྟ་པྲ་ཏཱིཙྪ་ཧཱུཾ་སྭཱཧཱ། བཛྲ་དྷྲྀཀ་ཨོཾ་ཨཱཿཧཱུཾ། ཞེས་པ་ནས། སུམྦྷ་རཱ་ཛ་ཨོཾ་

ཨཱཿཧཱུཾ། ཨོཾ་ད་ཤ་དིཀ་ལོ་ཀ་པཱ་ལ་ས་པ་རི་ཝཱ་ར་པུཥྤེ་ཞེས་པ་ནས། ཨོཾ་ཨཱཿཧཱུཾ་བཛྲ་མུཿ 

ཕྱོགས་སྐྱོང་འཁོར་བཅས་རང་གནས་སུ་གཤེགས་པར་གྱུར། ཅེས་འདས་པའི་གཏོར་མ་

མདུན་སྐྱེད་ཀྱི་དཀྱིལ་འཁོར་བ་དང། འཇིག་རྟེན་པའི་གཏོར་མ་སྤྱན་དྲངས་པའི་ཕྱོགས་སྐྱོང་ལ་འབུལ། ཆོས་སྐྱོང་

གི་གཏོར་མ་འདིར་འབུལ་ན་མགོན་པོ་ཆོས་རྒྱལ་སོགས་གང་ལ་འབུལ་ན་རང་རང་གི་གཏོར་ཆོག་རྒྱས་བསྡུས་

གང་ཡང་རུང་བས་སྐབས་དང་སྦྱར་ལ་དབུལ། དེ་ནས་གཏང་རག་གི་མཆོད་པ་བྱིན་གྱིས་བརླབས་ཏེ་མཆོད་བསྟོད་

སྨོན་ལམ་རྣམས་འོག་ནས་འབྱུང་བ་ལྟར་བྱ། དེ་ནས་ཆད་ལྷག་གི་ཉེས་པ་ཞི་བའི་དོན་དུ་ཡི་གེ་བརྒྱ་བ་ལན་གསུམ་

བརྗོད། མེ་ཏོག་དང་བཅས་པའི་ཐལ་མོ་སྙིང་ཁར་སྦྱར་ལ་མ་ཚང་བ་ལ་སོགས་པའི་ཉེས་པ་ཞི་བར་བྱ་བའི་ཕྱིར་

བཟོད་པར་གསོལ་བ། གང་ཡང་བདག་བློ་རྨོངས་པ་ཡིས། །ཉེས་བྱས་ཅུང་ཟད་གང་

བགྱིས་པ། །གང་ཕྱིར་ལུས་ཅན་སྐྱབས་ཡིན་ཕྱིར། །མགོན་ཁྱོད་དེ་ཀུན་བཟོད་མཛད་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

རིགས། །ཞེས་བརྗོད། འདོད་པའི་དོན་འགྲུབ་པར་གསོལ་བ་གདབ་པ་ནི། བཅོམ་ལྡན་འདས་མི་

བསྐྱོད་རྡོ་རྗེའི་ལྷ་ཚོགས་ཁྱེད་རྣམས་ལ་མཁྱེན་པའི་ཡེ་ཤེས། བརྩེ་བའི་ཐུགས་རྗེ། 

མཛད་པའི་འཕྲིན་ལས་སྐྱོབ་པའི་ནུས་མཐུ་བསམ་གྱིས་མི་ཁྱབ་པ་མངའ་བ་ལགས་

པས། ཕན་བདེའི་འབྱུང་གནས་སངས་རྒྱས་ཀྱི་བསྟན་པ་རིན་པོ་ཆེ་སྒོ་ཐམས་ཅད་

ནས་ཕྱོགས་ཐམས་ཅད་དུ་དར་ཞིང་རྒྱས་ལ་ཡུན་རིང་དུ་གནས་པར་བྱིན་གྱིས་བརླབ་

ཏུ་གསོལ། དཔལ་ལྡན་བླ་མ་དམ་པ་རྣམས་དང་བསྟན་པ་འཛིན་པའི་སྐྱེས་བུ་དམ་པ་

ཐམས་ཅད་སྐུ་ཁམས་བཟང་ཞིང་སྐུ་ཚེ་རིང་བ་དང་རྣམ་པར་དཀར་བའི་འཕྲིན་ལས་

ཐམས་ཅད་དར་རྒྱས་སུ་གནས་པར་བྱིན་གྱིས་བརླབ་ཏུ་གསོལ། བདག་ཅག་དཔོན་

སློབ་འཁོར་དང་བཅས་པ་རྣམས་དང་སྦྱིན་པའི་བདག་པོ་སོགས་སེམས་ཅན་ཐམས་

ཅད་ཀྱིས་ཐར་བ་དང་ཐམས་ཅད་མཁྱེན་པ་སྒྲུབ་པའི་འགལ་རྐྱེན་བར་ཆད་ཐམས་

ཅད་ཞི་ཞིང་མཐུན་རྐྱེན་ལེགས་ཚོགས་ཐམས་ཅད་ལྷུན་གྱིས་འགྲུབ་པ་དང། འཇིག་

རྟེན་གྱི་ཁམས་ཐམས་ཅད་དུ་བཀྲ་ཤིས་ཀྱི་དགེ་མཚན་རྒྱ་ཆེན་པོ་རྒྱུན་མི་འཆད་དུ་

འབྱུང་བར་བྱིན་གྱིས་བརླབ་ཏུ་གསོལ། ཞེས་བརྗོད། འདིར་དབང་དོན་རབ་གསལ་དུ་ཡེ་ཤེས་པ་

གཤེགས་པ་དང། རང་གིས་སྤྲུལ་བའི་དམ་ཚིག་པ་རྣམས་རང་ལ་གཞུག་པར་གསུངས་པ་ནི་རྡུལ་ཚོན་གྱི་དཀྱིལ་

འཁོར་ལ་དེ་ལྟར་བྱ་བར་གསུངས་པ་ཡིན་ལ། རས་བྲིས་ལ་ཁ་ཅིག་དཀྱིལ་འཁོར་སྒྲུབ་དུས་སུ་སྤྱན་དྲངས་ནས་

བསྟིམ་པའི་ཡེ་ཤེས་པ་གཤེགས། བསྒྲུབ་དུས་སུ་བསྐྱེད་པའི་དམ་ཚིག་པ་རང་ལ་བསྡུ། དེ་ལྟར་བྱས་པས་རབ་

གནས་ཀྱི་དུས་སུ་བསྟིམ་པའི་ཡེ་ཤེས་པ་གཤེགས་པར་མི་འགྱུར་ཞིང་དཀྱིལ་ཆོག་དང་མཐུན་ཞེས་ཟེར། ཡང་ཁ་

ཅིག་རྡུལ་ཚོན་ལ་ཡེ་ཤེས་པ་གཤེགས་གསོལ་བྱེད་པ་སྒྲུབ་གཞི་རྡུལ་ཚོན་གཤེགས་དགོས་པས་ཡིན་ལ། རས་

བྲིས་ལ་སྒྲུབ་གཞི་གཤེགས་མི་དགོས་པས་ཡེ་ཤེས་པ་གཤེགས་དོན་མེད། རབ་གནས་ཀྱི་ཡེ་ཤེས་པ་བཞུགས་

པའི་སྟེང་དུ་དཀྱིལ་འཁོར་བསྒྲུབ་དུས་ཀྱི་ཡེ་ཤེས་པ་བཞུགས་པ་བྱིན་རླབས་ཆེ་བ་ལས་སྐྱོན་དུ་མི་འགྱུར། བསྐྱེད་

པའི་དམ་ཚིག་པ་ཡང་སྒྲུབ་བཞི་རས་བྲིས་དེ་ཉིད་ལ་བསྐྱེད་པའི་དམ་ཚིག་པ་ཡིན་པས་དེ་བསྡུ་མི་དགོས་པའི་རྒྱུ་



གསང་བ་འདུས་པའི་དཀྱིལ་འཁོར་སྒྲུབ་མཆོད་བྱ་ཚུལ་གྱི་ཆོག་སྒྲིག

མཚན་ཡེ་ཤེས་པ་བཤེགས་མི་དགོས་པ་དང་འདྲ་ཞེས་ཟེར། ཡང་ཁ་ཅིག་རས་བྲིས་ཀྱི་ཡེ་ཤེས་པ་གཤེགས་མི་

དགོས་ཀྱང་དམ་ཚིག་པ་རང་དང་རས་བྲིས་དབྱེར་མེད་དུ་བྱས་ནས་བསྒྲུབས་པ་ཡིན་ལ་རང་རས་བྲིས་ལས་

ལོགས་སུ་དབྱེ་དགོས་པས་དམ་ཚིག་པ་རང་ལ་བསྡུ་དགོས་ཞེས་ཟེར། ཡང་ཁ་ཅིག་རང་དང་རས་བྲིས་གཉིས་ཀ་

ལ་ཐུན་མོང་དུ་བསྒྲུབས་པའི་འཁོར་གྱི་ལྷའི་དམ་ཚིག་པ་ལ་ཆ་གཉིས་ཕྱེ་ནས་ཆ་གཅིག་རང་ལ་བསྡུ་ཞིང་ཆ་གཅིག་

རས་བྲིས་ལ་བརྟན་བཞུགས་བྱ། རང་རས་བྲིས་ཀྱི་གཙོ་བོ་ལས་མར་མེ་གཅིག་ལས་གཉིས་ཆད་ཀྱི་ཚུལ་དུ་ལོགས་

སུ་དབྱེ། ཡེ་ཤེས་པ་རས་བྲིས་ལ་བརྟན་བཞུགས་བྱ། བསྒྲུབ་པའི་ཚེ་རང་དང་རས་བྲིས་དབྱེར་མེད་དུ་བྱས་ནས་

བསྒྲུབས་པ་ཡིན་པས་དམ་ཚིག་པ་ལ་ཆ་གཉིས་སུ་འབྱེད་མི་རིགས་སྙམ་ན་སྐྱོན་མེད་དེ་དམ་ཡེ་གཉིས་དབྱེར་མེད་

དུ་བྱས་ཀྱང་སོ་སོར་འབྱེད་པ་བཞིན་ནོ་ཞེས་ཟེར། རས་བྲིས་ཀྱི་དཀྱིལ་འཁོར་ལ་ཇི་ལྟར་བྱ་ཚུལ་བཤད་པའི་ཁུངས་

གསལ་པོ་མ་མཐོང་ཞིང་བློ་གྲོས་ཆུང་ངུས་དཔྱད་དཀའ་བར་སྣང་ནའང་འདོད་ཚུལ་ཕྱི་མ་ལྟར་འཐད་པར་སེམས་

ཤིང་ཡིད་ཆེས་པའི་ཁུངས་གསལ་བོ་གཞན་མཐོང་ན་དེ་ལྟར་བྱ་བར་སྤྲོའ།ོ །དེ་ལྟར་ན། རང་གི་ཐུགས་ཀའི་

ཧཱུཾ་གི་འོད་ཟེར་གྱིས་འཁོར་གྱི་ལྷ་རྣམས་ཀྱི་དམ་ཚིག་པའི་ཆ་གཅིག་བསྡུས་ཏེ་རང་

གི་སྤྱི་བོ་ལ་སོགས་པའི་གནས་རྣམས་སུ་འཁོད་པ་ནི། སྤྱི་བོར་རྣམ་པར་སྣང་མཛད། 

ཞེས་པ་ནས། རྐང་མཐིལ་གཉིས་སུ་གནོད་མཛེས་རྒྱལ་བོ། རང་ཉིད་གཙོ་བོ་ལས་མར་

མེ་གཅིག་ལས་གཉིས་ཆད་ཀྱི་ཚུལ་དུ་ཕྱེ་ནས་དཀྱིལ་འཁོར་གྱི་ཕྱི་རོལ་ཏུ་གནས་

པར་གྱུར། བསྒྲུབ་པའི་དཀྱིལ་འཁོར་གྱི་དམ་ཚིག་པའི་ཆ་གཅིག་དང་ཡེ་ཤེས་པ་

རྣམས་སྒྲུབ་གཞི་འདི་ལ་ས་ཆུ་མེ་རླུང་གི་གནོད་པས་མ་ཞིག་གི་བར་དུ་བརྟན་པར་

བཞུགས་ནས་བདག་སོགས་སེམས་ཅན་ཐམས་ཅད་ལ་མཆོག་དང་ཐུན་མོང་གི་

དངོས་གྲུབ་མ་ལུས་པ་སྩལ་དུ་གསོལ། འདིར་ནི་གཟུགས་དང་ལྷན་གཅིག་ཏུ། །འགྲོ་

བའི་དོན་དུ་བཞུགས་ནས་ཀྱང། །ནད་མེད་ཚེ་དང་དབང་ཕྱུག་དང། །མཆོག་རྣམས་

ལེགས་པར་སྩལ་དུ་གསོལ། །ཨོཾ་སུ་པྲ་ཏིཥྛ་བཛྲ་ཡེ་སྭཱཧཱ། ཞེས་བརྟན་བཞུགས་བྱ། རང་

ཡབ་ཡུམ་སྙོམས་པར་ཞུགས་པའི་སྦྱོར་མཚམས་ནས་བྱང་ཆུབ་ཀྱི་སེམས་ཀྱི་འོད་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཟེར་འཕྲོས་པས། སེམས་ཅན་ཐམས་ཅད་ལ་དབང་བསྐུར། སྒྲིབ་པ་སྦྱངས། ཧཱུཾ་ཡིག་

ཏུ་གྱུར་དེས་ནམ་མཁའི་ཁམས་གང་བ་ཡོངས་སུ་གྱུར་བ་ལས་རྡོ་རྗེ་འཆང་དུ་གྱུར་བ་

རྣམས། རང་གི་ཐུགས་ཀའི་ཧཱུཾ་གི་འོད་ཟེར་གྱིས་དྲངས་ནས་རང་ཉིད་ལ་ཐིམ་པར་

གྱུར། ཨོཾ་ཡོ་ག་ཤ དྡྷཱཿསརྦ་དྷརྨཱཿཡོ་ག་ཤ དྡྷོ྅ཧཾ། སྣོད་ཐམས་ཅད་གཞལ་ཡས་ཁང་

དང་བཅུད་ཐམས་ཅད་རྡོ་རྗེ་འཆང་དུ་གྱུར། དེ་ནས་ཤིས་བརྗོད་འོག་ནས་འབྱུང་བ་ལྟར་བྱའོ། །

གཉིས་པ་བསམ་གཏན་གྱི་དཀྱིལ་འཁོར་སྒྲུབ་ཅིང་མཆོད་པའི་ཚུལ་ནི། ཇི་ལྟར་འོས་པའི་ས་ཕྱོགས་

སུ་སྟེགས་ཀྱི་ཁར། མདུན་སྐྱེད་ལ་འབུལ་རྒྱུའི་ཉེར་སྤྱོད་ཚར་བཅུ་ལས་མི་ཉུང་བ་དང་ཆུ་བཞི་སོགས་བཀོད་པ་

མཛེས་པར་བཤམས། བདག་སྐྱེད་རྫོགས་པར་བསྒོམས་ཏེ་རྟེན་བརྟེན་པ་ལུས་ལ་བསྡུས་པའི་རྗེས་སུ། ཤཱུ་ནྱ་

ཏཱས་སྟོང་བར་སྦྱངས། སྟོང་བའི་ངང་ལས་བསྲུང་བའི་འཁོར་ལོའམ། ཡང་ན། སྐད་ཅིག་

གིས་རྡོ་རྗེའི་ས་གཞི་ར་བ་གུར་བླ་རེ་མེ་རི་དང་བཅས་པ་ཡོངས་རྫོགས་པའི་དབུས་

སུ་ཞེས་པ་ནས། བྱང་ཕྱོགས་པ་རྣམས་ལ་སྣ་ཚོགས་རྡོ་རྗེའི་གདན། ཞེས་པའི་བར་གྱིས་

གཞལ་ཡས་ཁང་བསྐྱེད་ལ། གདན་དེ་རྣམས་ཀྱི་སྟེང་དུ་ཨོཾ་ཨཱཿཧཱུཾ་ཧཱུཾ། ཨོཾ་ཨཱཿཨོཾ་ཧཱུཾ་ཞེས་པ་

ནས། ཨོཾ་ཨཱཿཧཱུཾ་ཧཱུཾ་བཅུར་གྱུར། དེ་རྣམས་ཡོངས་སུ་གྱུར་བ་ལས། རྡོ་རྗེ། འཁོར་ལོ། 

རིན་པོ་ཆེ། པདྨ། སྣ་ཚོགས་རྡོ་རྗེ། འཁོར་ལོ། རྡོ་རྗེ། ཨུཏྤལ། སྣ་ཚོགས་རྡོ་རྗེ། 

མེ་ལོང་དམར་བོ། པི་ཝང་སྔོན་པོ། དྲིའི་དུང་ཆོས། རོའ་ིསྣོད། ཀླུ་ཤིང་གི་མེ་ཏོག་

སྡོང་བུ་དང་བཅས་པ་འཁོར་ལོས་མཚན་པ། འཁོར་ལོ། རིན་པོ་ཆེ་གཉིས། པདྨ་

གཉིས། རལ་གྲི་གཉིས། དབྱུག་པ། རྡོ་རྗེ། པདྨ། སྣ་ཚོགས་རྡོ་རྗེ། རལ་གྲི། རྡོ་རྗེ། 

རྡོ་རྗེས་མཚན་པའི་དབྱུག་པ་སྔོན་པོ། རྡོ་རྗེས་མཚན་པའི་དབྱུག་པ་ནག་པོ། རྡོ་རྗེ་

དང་རྡོ་རྗེ་དེ་རྣམས་ཡོངས་སུ་གྱུར་བ་ལས་རིམ་གྱིས་ལྷ་སུམ་ཅུ་སོ་གཅིག་ཏུ་གྱུར་

བ་ནི། གདན་དབུས་མའི་སྟེང་དུ་རང་ཉིད་མི་བསྐྱོད་པ་ཞི་བ་མཐིང་ནག་མི་བསྐྱོད་



གསང་བ་འདུས་པའི་དཀྱིལ་འཁོར་སྒྲུབ་མཆོད་བྱ་ཚུལ་གྱི་ཆོག་སྒྲིག

པའི་དབུ་རྒྱན་ཅན། ཞེས་པ་ནས་གཏོར་མ་འབུལ་བའི་བར་སྔ་མ་ཇི་ལྟ་བ་བཞིན་བྱ། དེ་ནས་ནང་གི་སྦྱིན་

སྲེག་ཚོགས་ཀྱི་མཆོད་པ་བྱ། གཏང་རག་གི་མཆོད་པ་བྱིན་གྱིས་བརླབས་ལ། དག་ཅིང་དྲི་མེད་ཡིད་འོང་

བའི། །ཞེས་སོགས་ཚིགས་བཅད་དང། ཨོཾ་ཨཱཿཧྲཱིཿཔྲ་ཝ་ར་སད་ཀ་རཾ་ཨརྒྷཾ། ཞེས་སོགས་སྔགས་

དང་བཅས་པས་ཆུ་བཞི། ལྷ་ཡི་མེ་ཏོག་དམ་པ་འདི། །ཞེས་སོགས་ཚིགས་བཅད་དང། ཨོཾ་སརྦ་ཏ་

ཐཱ་ག་ཏ་པུཥྤེ་ཞེས་སོགས་སྔགས་དང་བཅས་པས་ཉེར་སྤྱོད་རོལ་མོ་རྣམས་དབུལ། བསྡུ་ན། ཨོཾ་སརྦ་ཏ་ཐཱ་

ག་ཏ་ཨརྒྷཾ་ཞེས་སོགས་སྔགས་ཙམ་གྱིས་དབུལ། མི་བསྐྱོད་རྡོ་རྗེ་ཡེ་ཤེས་ཆེ། །ཞེས་སོགས་ཀྱིས་

བསྟོད། དེ་ལྟར་སྒྱུ་མ་ཇི་བཞིན་རྨི་ལམ་བཞིན། །སྣང་སྟོང་ལྷ་སྐུར་གསལ་བའི་ངང་ཉིད་

ནས། །ཕྱོགས་བཅུའི་རྒྱལ་བ་རབ་འབྱམས་ཀུན་བསྡུས་པ། །མི་བསྐྱོད་རྡོརྗེའི་དཀྱིལ་

འཁོར་ལྷ་ཚོགས་ལ། །རྨད་བྱུང་བདེ་བས་དགྱེས་པ་བསྐྱེད་པའི་ཕྱིར། །ཕྱི་དང་ནང་

དང་གསང་བའི་མཆོད་བསྟོད་དང། །བསྒོམས་དང་བཟླས་པ་སོགས་ལ་འདིར་འབད་

པས། །བདག་གིས་ཇི་སྙེད་བསགས་པའི་དགེ་བ་འདིས། །རང་ཉིད་སྲིད་མཚོར་ལྷུང་

བ་ཇི་བཞིན་དུ། །མར་གྱུར་འགྲོ་བ་ཀུན་ཀྱང་དེ་འདྲ་བར། །མཐོང་ནས་འགྲོ་བ་སྒྲོལ་

བའི་ཁུར་འཁྱེར་བའི། །བྱང་ཆུབ་སེམས་མཆོག་འབྱོངས་པ་ཉིད་གྱུར་ཅིག །སེམས་

ཙམ་བསྐྱེད་ཀྱང་ཚུལ་ཁྲིམས་རྣམ་གསུམ་ལ། །གོམས་པ་མེད་ན་བྱང་ཆུབ་མི་འགྲུབ་

པར། །ལེགས་པར་མཐོང་ནས་རྒྱལ་སྲས་སྡོམ་པ་ལ། །བརྩོན་པ་དྲག་པོས་སློབ་པ་

ཉིད་གྱུར་ཅིག །ཐུན་མོང་ལམ་སྦྱངས་སྣོད་དུ་གྱུར་བ་ན། །ཐེག་པ་ཀུན་གྱི་མཆོག་

གྱུར་རྡོ་རྗེའི་ཐེག །སྐལ་བཟང་སྐྱེ་བོའ་ིའཇུག་ངོགས་དམ་པ་དེར། །བདེ་བླག་ཉིད་དུ་

འཇུག་པ་ཉིད་གྱུར་ཅིག །བུམ་དབང་གང་གཱའི་ཆུ་རྒྱུན་བསྐུར་བ་ཡིས། །ཐ་མལ་སྣང་

ཞེན་དྲི་མ་འཁྲུད་པར་ཤོག །གསང་དབང་ཡེ་ཤེས་བདུད་རྩི་མྱངས་པ་ཡིས། །ངག་

གནས་རླུང་ནི་སྔགས་སུ་འཆར་བར་ཤོག །གསུམ་པ་ལྷན་སྐྱེས་དགའ་བའི་ལྕགས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཀྱུ་ཡིས། །ཡིད་ནི་འོད་གསལ་དབྱིངས་སུ་འདྲེན་པར་ཤོག །བཞི་བ་ཟུང་འཇུག་

དོན་ལ་ངོ་སྤྲད་པས། །མཐར་ཐུག་དོན་ལ་སྒྲོ་འདོགས་ཆོད་པར་ཤོག །དེ་ཚེ་དངོས་

གྲུབ་རྣམ་གཉིས་འགྲུབ་པའི་གཞི། །རྣམ་དག་དམ་ཚིག་སྡོམ་པར་གསུངས་པ་ལ། 

བཅོས་མ་མིན་པའི་ངེས་པ་རྙེད་གྱུར་ནས། །སྲོག་དང་བསྡོས་ཏེ་རྟག་ཏུ་བསྲུང་བར་

ཤོག །ཐ་མལ་སྣང་ཞེན་ཀུན་རྟོག་སྤངས་པ་ཡི། །ལུས་ཀྱི་གཡོ་བ་ངག་གི་བརྗོད་

པ་དང། །ཡིད་ཀྱི་བསམ་པ་ཀུན་གྱིས་འབད་མེད་པར། །རླབས་ཆེན་ཚོགས་

རྣམས་ཡོངས་སུ་སྡུད་བྱེད་པའི། །ཐུན་བཞིའི་སྦྱོར་བ་བསྙེན་བསྒྲུབ་ཡན་ལག་

བཞི། །རིམ་པ་དང་བོའ་ིརགས་དང་ཕྲ་བའི་ལམ། །མ་ལུས་ཤིན་ཏུ་བརྟན་པ་རྙེད་

ནས་ནི། །གང་སྣང་ལྷ་ཡི་འཁོར་ལོར་འཆར་བར་ཤོག །ཞིང་གི་ཕུལ་བྱུང་ཐུགས་ཀྱི་

དཀྱིལ་འཁོར་ལ། །བརྟེན་ནས་འཁོར་གསུམ་དག་པའི་མཆོད་སྦྱིན་སོགས། །སྦྱོར་

བ་ཚོགས་བསགས་ཆོ་ག་བཞིན་བྱས་པས། །རང་གི་རྒྱུད་ནི་ཡོངས་སུ་དག་པར་

ཤོག །དཔལ་ལྡན་ཞེ་སྡང་རྡོ་རྗེ་ཁྲོ་བོ་བཅུའི། །འཁོར་གྱིས་ཡོངས་སུ་བསྐོར་བའི་

ཏིང་འཛིན་གྱིས། །ཕྱོགས་བཅུར་རྒྱུ་བའི་གདུག་པའི་བསམ་པ་ཅན། །མ་ལུས་

ཚར་གཅོད་འཕྲིན་ལས་འགྲུབ་པར་ཤོག །གང་དུ་འཚང་རྒྱའི་ཞིང་ཀུན་དག་བྱས་

ནས། །དེར་ནི་སྐུ་གསུམ་གོ་འཕང་མངོན་འགྱུར་བའི། །ཐབས་ཀྱི་དམ་པ་འཆི་བ་

ཆོས་སྐུ་དང། །བར་དོ་ལོངས་སྐུ་སྐྱེ་བ་སྤྲུལ་བའི་སྐུར། །ཚུལ་བཞིན་ཉམས་སུ་ལེན་

པའི་རྡོ་རྗེ་མཆོག །རིམ་པ་ཇི་བཞིན་རྒྱུད་ལ་བསྐྱེད་པ་ཡིས། །ཐ་མལ་སྐྱེ་ཤི་བར་དོའ་ི

སྣང་ཞེན་ཀུན། །སྦྱོང་བྱེད་དང་བོའ་ིསྦྱོར་བ་ཐོབ་པར་ཤོག །རང་དོན་ཕུན་ཚོགས་དེ་

ཡི་མྱུར་བའི་ལམ། །འདོད་ཆགས་ཆེན་པོའ་ིཚུལ་གྱི་ཏིང་འཛིན་གྱིས། །རང་རིགས་

ཕྱག་རྒྱར་གཞོལ་བའི་ཐབས་ལ་མཁས། །ལྷན་སྐྱེས་བདེ་བས་རྒྱལ་རྣམས་མཆོད་



གསང་བ་འདུས་པའི་དཀྱིལ་འཁོར་སྒྲུབ་མཆོད་བྱ་ཚུལ་གྱི་ཆོག་སྒྲིག

པར་ཤོག །མཁའ་དབྱིངས་རྡོ་རྗེ་སྦྱར་བས་སྤར་བ་ཡིས། །ཙཎྚ་ལི་ཡིས་བཞུས་པའི་

བྱང་ཆུབ་སེམས། །ཨ་བ་དྷཱུ་ཏཱིའི་རྒྱུན་ལམ་ནས་འོངས་པ། །ཤེས་རབ་པདྨའི་ཟེའུ་

འབྲུར་སོན་པ་ལས། །འཁྲུངས་པའི་རྟེན་དང་བརྟེན་པའི་དཀྱིལ་འཁོར་གྱིས། །སྤྲུལ་

བའི་སྤྲིན་གྱིས་ནམ་མཁའི་ཁྱོན་བཀང་སྟེ། །སྣོད་བཅུད་ཞིང་ཀུན་ཡོངས་སུ་སྦྱོང་

མཛད་པའི། །དཀྱིལ་འཁོར་རྒྱལ་མཆོག་མྱུར་ཏུ་འགྲུབ་པར་ཤོག །སྲོག་འཛིན་ཐུར་

སེལ་ལམ་གྱི་སྣ་རྩེར་ནི། །གནས་ནས་འོད་ཟེར་དྲ་བ་འགྱེད་པ་ཅན། །བདེ་གཤེགས་

ལྔ་བདག་རིན་ཆེན་ཁ་དོག་ལྔ། །ཕྱག་མཚན་བྱང་སེམས་ཕྲ་མོ་ཡོངས་འབྲུ་ཙམ། །དེ་

ནང་དཀྱིལ་འཁོར་འཁོར་ལོ་ཡོངས་རྫོགས་ཤིང། །མ་འདྲེས་གསལ་ལ་ཇི་སྲིད་འདོད་

ཀྱི་བར། །མཉམ་པར་འཇོག་པའི་ཕྲ་མོའ་ིརྣལ་འབྱོར་དང། །ཕྱི་ནང་བཟླས་པ་ཡོངས་

སུ་རྫོགས་པར་ཤོག །དེས་ནི་རྫས་སྔགས་འཁྲུལ་འཁོར་བསམ་གཏན་ལ། །བརྟེན་

ནས་གྲུབ་པ་ཆེན་པོ་བརྒྱད་དང་ནི། །ཞི་སོགས་རབ་འབྱམས་ལས་ཀུན་གྲུབ་པ་

ཡི། །ལས་ཀྱི་རྒྱལ་བོ་མཆོག་ནི་འགྲུབ་པར་ཤོག །སོ་སོར་སྡུད་དང་བསམ་གཏན་

སྲོག་རྩོལ་དང། །འཛིན་པ་རྗེས་དྲན་ཏིང་འཛིན་ཡན་ལག་དྲུག །ཡོངས་སུ་སྡུད་པའི་

ཟབ་ལམ་རིམ་པ་ལྔ། །སྤྱོད་པ་གསུམ་དང་་བཅས་པ་འགྲུབ་པར་ཤོག །ནོར་བུར་ཐིག་

ལེ་ཕྲ་མོར་སེམས་བརྟན་པས། །ཉི་མས་ཟླ་བ་བཞུས་པའི་བདུད་རྩིའི་རྒྱུན། །ལུགས་

འབྱུང་ལུགས་བཟློག་རིམ་པས་དྲངས་པ་ཡི། །ཡས་བབས་མས་བརྟན་དགའ་བཞི་སྐྱེ་

བར་ཤོག །དེ་ལས་ལངས་ཚེ་གང་ཤར་སྣང་བ་ཀུན། །རིགས་བརྒྱ་རིགས་ལྔ་རིགས་

གསུམ་རིགས་གཅིག་ཏུ། །འཆར་བའི་སྐུ་ཡི་རྡོ་རྗེའི་ཏིང་འཛིན་གྱིས། །ལུས་དབེན་

སོར་སྡུད་བསམ་གཏན་རྫོགས་པར་ཤོག །ཐིག་ལེའི་རྒྱལ་བོ་སྔགས་ཀྱི་ཐིག་ལེ་

མཆོག །སྙིང་གའི་ཆུ་སྐྱེས་སྣ་རྩེར་གོམས་བྱས་པས། །གཟུང་དང་འཛིན་པའི་རྣམ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

རྟོག་བསྐྱེད་པའི་རླུང། །བཅུ་གཉིས་མི་ཤིགས་ཐིག་ལེར་སྡུད་པར་ཤོག །གདོང་གི་

སྣ་རྩེར་འོད་ཀྱི་ཐིག་ལེའི་གདངས། །མ་བཅོས་རྡོ་རྗེ་གསུམ་དུ་ཤར་བ་ཡི། །ངག་

དབེན་གསུང་གི་རྡོ་རྗེའི་ཏིང་འཛིན་གྱིས། །སྙིང་གའི་མ་རིག་སྒོ་ངའི་སྦུབས་འབྱེད་

ཤོག །ཐབས་ཤེས་གསང་བའི་རྩ་མཆོག་གཉིས་ཀྱི་རྩེར། །རྫས་ཀྱི་ཐིག་ལེའི་སྲོག་

རྩོལ་བསྒོམས་པ་ཡིས། །ཀུན་རྟོག་རླུང་གི་མུན་པ་སངས་གྱུར་ནས། །འོད་གསལ་

ཉི་མ་སྙིང་དབུས་འཆར་བར་ཤོག །སྣ་རྩེ་གསུམ་དུ་ཐིག་ལེ་རྣམ་གསུམ་གྱི། །སྲོག་

རྩོལ་བསྒོམས་པས་སྤྲིན་མེད་ནམ་མཁའ་ལ། །ཟླ་ཉིའི་འོད་དང་སྨག་གིས་ཁྱབ་འདྲ་

ཡི། །སྟོང་བ་གསུམ་གྱི་སེམས་དབེན་སྐྱེ་བར་ཤོག །སྒྱུ་མ་ལོངས་སྐུ་འོད་གསལ་

ཆོས་སྐུ་དང། །སྣ་ཚོགས་སྤྲུལ་སྐུ་གསུམ་ལ་རེ་རེ་ཞིང། །རྣམ་པ་གསུམ་གསུམ་བསྲེ་

བ་རྣམ་པ་དགུ། །ཡོངས་རྫོགས་མན་ངག་གནད་ལ་མཁས་གྱུར་ཏེ། །ཀུན་རྫོབ་སྒྱུ་

ལུས་དོན་དམ་འོད་གསལ་འཛིན། །ལུགས་བཟློག་རྗེས་དྲན་ཟུང་འཇུག་ཏིང་འཛིན་

དང། སྤྲོས་བཅས་སྤྲོས་མེད་ཤིན་ཏུ་སྤྲོས་མེད་ཀྱི། །སྤྱོད་མཆོག་རྣམ་གསུམ་ཡོངས་

སུ་རྫོགས་པར་ཤོག །གལ་ཏེ་འདི་དང་བར་དོར་མཆོག་འགྲུབ་པའི། །ཏིང་འཛིན་མ་

རྙེད་འཆི་བའི་དུས་བྱེད་ན། །གཞི་ཡི་འཆི་རིམ་སྟོང་བ་རྣམ་པ་བཞི། །ལམ་གྱི་སྟོང་

བ་བཞི་དང་བསྲེ་ནུས་ཤོག །བར་དོ་གྲུབ་ཚེ་སྒྱུ་མའི་ཏིང་འཛིན་དང། །བསྲེ་བར་

བྱེད་ཅིང་སྐྱེ་བ་ལེན་པའི་ཚེ། །ལོངས་སྐུས་སྤྲུལ་སྐུའི་སྐྱེ་བ་འཛིན་པ་བཞིན། །སྐྱེ་

གནས་མཆོག་ཏུ་བསམས་བཞིན་སྐྱེ་བར་ཤོག །མདོར་ན་སྐྱེ་ཤི་བར་དོ་གང་ཤར་

ཡང། །སྔོན་ཆད་བསྒོམས་པའི་ལམ་ཁྱེར་རྣམ་གསུམ་གྱི། །གསལ་འདེབས་དགེ་

སྦྱོར་བསྐུལ་མར་རྟོགས་གྱུར་ནས། །འཆི་ཚེ་ཡིད་ལ་དགའ་བ་རྒྱས་པར་ཤོག །དེ་

ལྟར་རྨད་བྱུང་ལམ་གྱི་མཐར་ཐུག་འདི། །ཚུལ་བཞིན་བསྒྲུབ་ལ་བར་ཆད་མེད་པ་



གསང་བ་འདུས་པའི་དཀྱིལ་འཁོར་སྒྲུབ་མཆོད་བྱ་ཚུལ་གྱི་ཆོག་སྒྲིག

དང། །ཕྱོགས་དུས་ཀུན་ཏུ་དར་ཞིང་རྒྱས་གྱུར་ཏེ། །འགྲོ་ཀུན་ཐབས་མཁས་འདི་

ཡིས་སྒྲོལ་བར་ཤོག །ཅེས་བསྔོ་བ་སྨོན་ལམ་བྱ། ལྷག་ཆད་ཀྱི་ཉེས་པ་ཞི་བའི་ཕྱིར་ཡིག་བརྒྱ་བརྗོད་ལ། 

གང་ཡང་བདག་བློ་རྨོངས་པ་ཡིས། །ཞེས་སོགས་བཟོད་གསོལ་དང། བཅོམ་ལྡན་འདས་མི་

བསྐྱོད་རྡོ་རྗེའི་ལྷ་ཚོགས་ཁྱེད་རྣམས་ལ་ཞེས་སོགས་འདོད་དོན་གསོལ་འདེབས་རྣམས་སྔ་མ་ལྟར་

བྱ། དེ་ནས། བདག་ལ་དངོས་གྲུབ་མཆོག་སྩོལ་ལགས། །ཏིང་འཛིན་ཀུན་གྱི་འབྲས་བུ་

སྩོལ། །སེམས་ཅན་ཀུན་ལ་ཅི་འདོད་པར། །དངོས་གྲུབ་བླ་ན་མེད་པ་སྩལ། །སླར་

ཡང་གཤེགས་པ་མཛད་པའི་ཕྱིར། །རང་གི་གནས་གཤེགས་བཛྲ་མུཿ ཞེས་པས་ཡེ་ཤེས་

པ་གཤེགས། ཐུགས་ཀའི་ཧཱུཾ་གི་འོད་ཟེར་གྱིས་འཁོར་གྱི་ལྷ་རྣམས་སྤྱན་དྲངས་ཏེ་སྤྱི་བོ་

ལ་སོགས་པའི་གནས་རྣམས་སུ་འཁོད་པ་ནི། སྤྱི་བོར་རྣམ་པར་སྣང་མཛད། ཞེས་པ་

ནས། རྐང་མཐིལ་གཉིས་སུ་གནོད་མཛེས་རྒྱལ་བོ། གཞལ་ཡས་ཁང་གི་ཆ་སོ་སོ་

ཡང་རང་གི་ལུས་ཀྱི་ཆ་སོ་སོ་ལ་ཐིམ། རང་ཡབ་ཡུམ་སྙོམས་པར་ཞུགས་པའི་སྦྱོར་

མཚམས་ནས་བྱང་ཆུབ་ཀྱི་སེམས་ཀྱི་འོད་ཟེར་འཕྲོས་པས་སེམས་ཅན་ཐམས་ཅད་

ལ་དབང་བསྐུར། ཞེས་པ་ནས། སྣོད་ཐམས་ཅད་གཞལ་ཡས་ཁང་དང་བཅུད་ཐམས་ཅད་

རྡོ་རྗེ་འཆང་དུ་གྱུར། ཞེས་དམ་ཚིག་པ་ལུས་ལ་བསྡུས་ཏེ་སྣོད་བཅུད་སྦྱང་བསྒྱུར་བྱ། 

རབ་ཡངས་ནམ་མཁའ་ཏིལ་གྱི་གང་བུ་བཞིན། །ཡོངས་སུ་གང་བའི་འདུས་

པའི་ལྷ་ཚོགས་ནི། །ཁ་ཅིག་མེ་ཏོག་སྣ་ཚོགས་ཆར་འབེབས་ཤིང། །ལ་ལ་བཀྲ་ཤིས་

གདངས་སྙན་གླུ་རུ་ལེན། །གཞན་དག་བགེགས་དཔུང་འཇོམས་པའི་འཕྲིན་ལས་

ཀྱིས། །ཁྱེད་ལ་རྟག་ཏུ་དཔལ་གནས་མཛད་པ་འདི། །ཤེས་པར་གྱིས་ལ་ཡིད་དགའ་

བསྐྱེད་ཅིག་དང། །ཤིས་བརྗོད་འཕྲེང་བ་བདག་གིས་བསྒྲག་པར་བྱ། །རྨད་བྱུང་

མཚན་དཔེའི་དཔལ་འབར་ལོངས་སྤྱོད་རྫོགས། །ཁ་སྦྱོར་བདེ་སྟོང་རོ་ལ་རྟག་རོལ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

- 78 -

ཅིང། །དམིགས་མེད་ཐུགས་རྗེས་ཞི་བའི་མཐའ་སྤངས་པ། །རྒྱལ་བ་ཡན་ལག་བདུན་

ལྡན་ལ་ཕྱག་འཚལ། །གསང་བ་ཀུན་འདུས་སྡུད་མཛད་གསང་བའི་བདག །རྒྱུད་

རྒྱལ་འདུས་པའི་ལམ་གྱིས་མཆོག་བརྙེས་པ། །ཨིནྡྲ་བྷཱུ་ཏི་ཀླུ་ཡི་མཁའ་འགྲོ་མ། །བི་

སུ་ཀལྤ་དཔལ་ལྡན་ས་ར་ཧ། །ཀླུ་སྒྲུབ་རྡོ་རྗེ་ཅན་དང་འཕགས་པ་ལྷ། །ཀླུ་བྱང་ཤཱཀྱ་

བཤེས་གཉེན་མ་ཏཾ་ཀི །ཟླ་བའི་ཞབས་སོགས་བླ་མ་བརྒྱུད་པ་ལ། །ལེགས་ཚོགས་

ཇི་སྙེད་མཆིས་པའི་བཀྲ་ཤིས་དེས། །ཁྱེད་ཀྱི་མི་མཐུན་རྒུད་པ་ཀུན་ཟད་ཅིང། །བདེ་

ལེགས་ཡར་ངོའ་ིཟླ་བཞིན་འཕེལ་གྱུར་ནས། །ཕུན་ཚོགས་དཔལ་ལ་རོལ་པའི་བཀྲ་

ཤིས་ཤོག །ཕྱོགས་བཅུའི་ཞིང་རབ་འབྱམས་ན་བཞུགས་པའི་རྒྱལ་བ་ཐམས་ཅད་

འདུས་པའི་བདག་ཉིད་དཔལ་གསང་བ་འདུས་པའི་སངས་རྒྱས་དཀོན་མཆོག་བཅོམ་

ལྡན་འདས་མི་བསྐྱོད་རྡོ་རྗེའི་དཀྱིལ་འཁོར་གྱི་ལྷ་ཚོགས་ལ། ལེགས་པའི་ཚོགས་ཇི་

སྙེད་ཅིག་མཆིས་པའི་བཀྲ་ཤིས་པའི་དམ་པ་དེས་སྐལ་བ་དང་ལྡན་པའི་གང་ཟག་

ཁྱེད་ཅག་འདིར་འཁོར་བ་ཐམས་ཅད་ལ་ཉིན་མཚན་ཐམས་ཅད་དུ་ཕུན་སུམ་ཚོགས་

པའི་དཔལ་ལ་རྟག་ཏུ་རོལ་པར་བྱེད་པའི་ཤིས་པས་ལྷག་པར་སྐྱོང་བར་གྱུར་ཅིག །

བདེ་གཤེགས་རིགས་ལྔ་ཡབ་ཡུམ་སེམས་མ་བཞི། །རྒྱལ་སྲས་བརྒྱད་དང་

ཁྲོ་བོའ་ིདཔའ་བོ་བཅུ། །དཔལ་ལྡན་འདུས་པའི་སངས་རྒྱས་དཀོན་མཆོག་ནི། །སུམ་

ཅུ་རྩ་གཉིས་ལྷ་ཡི་འཁོར་ལོ་ལ། །ལེགས་ཚོགས་ཇི་སྙེད་མཆིས་པའི་བཀྲ་ཤིས་

དེས། །ཁྱེད་ཀྱི་མི་མཐུན་རྒུད་པ་ཀུན་ཟད་ཅིང། །བདེ་ལེགས་ཡར་ངོའ་ིཟླ་བཞིན་

འཕེལ་གྱུར་ནས། །ཕུན་ཚོགས་དཔལ་ལ་རོལ་པའི་བཀྲ་ཤིས་ཤོག །དབྱངས་དང་

གསལ་བྱེད་ཀྱི་ཡི་གེ་སུམ་ཅུ་རྩ་གསུམ་གྱི་མཐའ་ཅན་གྱི་རྒྱུད་སྡེ་སྟོང་ཕྲག་སུམ་ཅུ་

རྩ་གསུམ་གྱི་རྩ་བ་དང། ཆོས་ཀྱི་ཕུང་བོ་སྟོང་ཕྲག་བརྒྱད་ཅུ་རྩ་བཞིའི་མདོ་སྡེ་ཐམས་



གསང་བ་འདུས་པའི་དཀྱིལ་འཁོར་སྒྲུབ་མཆོད་བྱ་ཚུལ་གྱི་ཆོག་སྒྲིག

ཅད་ཀྱི་སྣོད་དམ་པ། དཔལ་གསང་བ་འདུས་པའི་རྩ་བའི་རྒྱུད་དང། བཤད་པའི་རྒྱུད་

དང། དེ་དག་གི་དོན་དབང་བསྐུར་བ་རྣམ་པ་བཞི་དང། དམ་ཚིག་རྣམ་པ་གསུམ་

དང། ཐུན་མོང་གི་བསྙེན་པ་རྡོ་རྗེ་རྣམ་པ་བཞི་དང། མཆོག་གི་བསྙེན་པ་སྦྱོར་བ་

ཡན་ལག་དྲུག་དང། ཟབ་མོ་རིམ་པ་ལྔ་དང། སྤྱོད་པ་རྣམ་པ་གསུམ་སྟེ། དཔལ་

གསང་བ་འདུས་པའི་ཆོས་དཀོན་མཆོག་ལུང་དང་རྟོགས་པའི་འཁོར་ལོ་རྣམ་པ་

གཉིས་ལ་ལེགས་པའི་ཚོགས་ཇི་སྙེད་ཅིག་མཆིས་པའི་བཀྲ་ཤིས་པའི་དམ་པ་

དེས་སྐལ་བ་དང་ལྡན་པའི་གང་ཟག་ཁྱེད་ཅག་འདིར་འཁོད་པ་ཐམས་ཅད་ལ་ཉིན་

མཚན་ཐམས་ཅད་དུ་ཕུན་སུམ་ཚོགས་པའི་དཔལ་ལ་རྟག་ཏུ་རོལ་པར་བྱེད་པའི་

ཤིས་པས་ལྷག་པར་སྐྱོང་བར་གྱུར་ཅིག །

ཁྱབ་བདག་དཔལ་ལྡན་རྡོ་རྗེ་སེམས་དཔའ་ཡི། །ཞལ་གྱི་པདྨོ་ལས་འོངས་

རྒྱུད་སྡེའི་གཞུང། །སྟོང་ཕྲག་སུམ་ཅུ་གསུམ་གྱི་རྩ་བ་མཆོག །དཔལ་ལྡན་འདུས་པའི་

རྩ་རྒྱུད་བཤད་རྒྱུད་དང། །དབང་བསྐུར་བཞི་དང་དམ་ཚིག་རྣམ་པ་གསུམ། །བསྐྱེད་

རིམ་ཐུན་མོང་བསྙེན་པ་རྡོ་རྗེ་བཞི། །རྫོགས་རིམ་མཆོག་གི་བསྙེན་པ་ཡན་ལག་

དྲུག །ཟབ་མོ་རིམ་པ་ལྔ་དང་སྤྱོད་པ་གསུམ། །དཔལ་ལྡན་འདུས་པའི་ཆོས་ཀྱི་དཀོན་

མཆོག་ནི། །ལུང་དང་རྟོགས་པའི་འཁོར་ལོ་རྣམ་གཉིས་ལ། །ལེགས་ཚོགས་ཇི་སྙེད་

མཆིས་པའི་བཀྲ་ཤིས་དེས། །ཁྱེད་ཀྱི་མི་མཐུན་རྒུད་པ་ཀུན་ཟད་ཅིང། །བདེ་ལེགས་

ཡར་ངོའ་ིཟླ་བཞིན་འཕེལ་གྱུར་ནས། །ཕུན་ཚོགས་དཔལ་ལ་རོལ་པའི་བཀྲ་ཤིས་

ཤོག །དེ་བཞིན་གཤེགས་པ་ཐམས་ཅད་ཀྱི་སྐུ་དང་གསུང་དང་ཐུགས་ཀྱི་གསང་བ་

ཐམས་ཅད་འདུས་པའི་རྒྱུད་ཀྱི་དོན་བླ་མའི་དྲིན་གྱིས་མ་ནོར་བར་རྟོགས་ནས་ཐུན་

བཞིའི་རྣལ་འབྱོར་ལ་བརྟེན་པ་དང། མཆོག་དང་ཐུན་མོང་གི་དངོས་གྲུབ་བསྒྲུབ་པ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ལ་མི་འགྱུར་བའི་བློ་བརྟན་པོ་ཅན་གྱིས་སྒྲུབ་པ་བོའ་ིདབང་བོ་དང། སྒྲུབ་པ་བོ་དེ་

གང་གིས་མཐོང་ཞིང་ཐོས་པ་དང། དྲན་ཅིང་རེག་པ་དང། དད་ཅིང་ཕྱོགས་གཅིག་

ཙམ་ཞིག་འཛིན་པ་ཡན་ཆད་ལ་ཡང་རྡོ་རྗེ་འཆང་དང་འདྲ་བར་བལྟས་ནས་ཕྱག་

འཚལ་ལོ་ཞེས་རྒྱུད་ཀྱི་རྒྱལ་བོ་ལས་གསུངས་པའི་དཔལ་གསང་བ་འདུས་པའི་

དགེ་འདུན་དཀོན་མཆོག །རྒྱུད་ཀྱི་རྒྱལ་བོའ་ིལུང་དང་རྟོགས་པའི་ཆོས་འཛིན་པ་

ཐམས་ཅད་ལ་ལེགས་པའི་ཚོགས་ཇི་སྙེད་ཅིག་མཆིས་པའི་བཀྲ་ཤིས་པའི་དམ་

བ་དེས། སྐལ་བ་དང་ལྡན་པའི་གང་ཟག་ཁྱེད་ཅག་འདིར་འཁོད་པ་ཐམས་ཅད་ལ། 

ཉིན་མཚན་ཐམས་ཅད་དུ་ཕུན་སུམ་ཚོགས་པའི་དཔལ་ལ་རྟག་ཏུ་རོལ་པར་བྱེད་

པའི་ཤིས་པས་ལྷག་པར་སྐྱོང་བར་གྱུར་ཅིག །

ཕྱོགས་བཅུའི་རབ་འབྱམས་ཞིང་ན་བཞུགས་པ་ཡི། །དཔལ་ལྡན་འདུས་པའི་

དགེ་འདུན་དཀོན་མཆོག་ནི། །རྒྱུད་ཀྱི་རྒྱལ་བོའ་ིལུང་རྟོགས་དམ་ཆོས་ཀྱི། །ཕྱོགས་

གཅིག་ཡན་ཆད་འཛིན་པ་ཐམས་ཅད་ལ། །ལེགས་ཚོགས་ཇི་སྙེད་མཆིས་པའི་བཀྲ་

ཤིས་དེས། །ཁྱེད་ཀྱི་མི་མཐུན་རྒུད་པ་ཀུན་ཟད་ཅིང། །བདེ་ལེགས་ཡར་ངོའ་ིཟླ་ལྟར་

འཕེལ་གྱུར་ནས། །ཕུན་ཚོགས་དཔལ་ལ་རོལ་པའི་བཀྲ་ཤིས་ཤོག །ནམ་མཁའི་ཁྱོན་

ལྟར་ཡངས་པའི་ཕོ་བྲང་མཆོག །ཉི་ཟླའི་འོད་དང་མཉམ་པའི་འོད་འཕྲོ་ཞིང། །གྲངས་

མེད་རིན་ཆེན་རྒྱན་གྱིས་མཛེས་པ་ལ། །དགེ་མཚན་ཇི་སྙེད་མཆིས་པའི་བཀྲ་ཤིས་

དེས། །ཁྱེད་ཅག་གང་དང་གང་དུ་གནས་པ་དེར། །མི་ཤིས་མཚན་མ་འགའ་ཡང་མི་

འབྱུང་ཞིང། །ཞིང་གི་འབྱོར་བ་ཕུལ་དུ་བྱུང་བ་ཡིས། །བདེ་ལེགས་རྒྱུན་མི་འཆད་

པའི་བཀྲ་ཤིས་ཤོག །ཅེས་ཤིས་བརྗོད་ཀྱིས་བརྒྱན་པར་བྱའོ། །ཞེས་དཔལ་གསང་བ་འདུས་པའི་རས་བྲིས་

དང་བསམ་གཏན་གྱི་དཀྱིལ་འཁོར་སྒྲུབ་མཆོད་བྱ་ཚུལ་གྱི་ཆོག་སྒྲིགས་དངོས་གྲུབ་ཆར་འབེབས་ཞེས་བྱ་བ་འདི་



གསང་བ་འདུས་པའི་དཀྱིལ་འཁོར་སྒྲུབ་མཆོད་བྱ་ཚུལ་གྱི་ཆོག་སྒྲིག

ནི། རྗེ་བདག་ཉིད་ཆེན་པོ་རང་གིས་མཛད་བའི་དཀྱིལ་ཆོག་དབང་དོན་དེ་ཉིད་རབ་གསལ་ལས་རྡུལ་ཚོན་གྱི་དཀྱིལ་

འཁོར་སྒྲུབ་ཅིང་མཆོད་པའི་ཚུལ་གསལ་བར་བཤད་ཀྱང་རས་བྲིས་དང་བསམ་གཏན་གྱི་དཀྱིལ་འཁོར་སྒྲུབ་མཆོད་

བྱ་ཚུལ་མི་གསལ། ཕུན་ཚོགས་གླིང་གི་པར་མ་ལས་ཀྱང་དེ་དང་འདྲ། རྗེ་འདུལ་བ་འཛིན་པས་མཛད་པའི་བསམ་

གཏན་སྒྲུབ་མཆོད་ཀྱི་ཆོ་ག་ལས་ཀྱང་རས་བྲིས་ཀྱི་དཀྱིལ་འཁོར་སྒྲུབ་ཚུལ་མ་བཤད། རས་བྲིས་ཀྱི་དཀྱིལ་འཁོར་

སྒྲུབ་མཆོད་བྱ་ཚུལ་གསལ་བར་བཤད་པའི་ཡིག་ཆ་གཞན་ཡང་མ་མཐོང་ཞིང། དེང་སང་རས་བྲིས་ལ་བརྟེན་པའི་

དཀྱིལ་འཁོར་སྒྲུབ་མཆོད་དང་དབང་བདག་འཇུག་བྱེད་མཁན་མང་བར་སྣང་བ་དང། རང་ཉིད་ཀྱིས་ཀྱང་དེ་ལྟར་

བྱེད་པ་ལ་སྒྲུབ་གྲོགས་སོགས་ཀྱི་ངག་འདོན་འགྲིག་པའི་ཕྱིར་བསྒྲིགས་མ་ཞིག་མཁོ་བར་བསམས་ནས། དབང་

དོན་རབ་གསལ་དང་མཁས་གྲུབ་རིན་པོ་ཆེའི་དཀྱིལ་ཆོག་གི་ལྷན་ཐབས། འདུལ་བ་འཛིན་པའི་བསམ་གཏན་སྒྲུབ་

མཆོད་ཀྱི་ཡིག་ཆ་སོགས་གུང་བསྒྲིགས་ཏེ་རང་བློས་དཔོག་ཚོད་ཀྱིས་དགོངས་པ་དང་མི་འགལ་ཞིང་ལག་ཏུ་བླང་

བདེ་བར་ཡུལ་བྱང་ཕྱོགས་ཀྱི་མཐར་འཁྱམས་པའི་བན་ཆུང་སྙོམས་ལས་པ་ངག་དབང་བློ་བཟང་ཆོས་ལྡན་གྱིས་

འཇམ་དབྱངས་གོང་མ་ཆེན་པོའ་ིརྒྱལ་ཁབ་པེའི་ཅིང་གི་བོད་ཆོས་ལྷ་ཁང་དུ་གྲགས་པར་བསྒྲིགས་པའི་ཡི་གེ་བ་ནི་

ནང་དོན་རིག་པ་ལ་ལེགས་པར་སྦྱངས་ཤིང་རྣམ་དཔྱོད་ཡངས་པའི་རབ་འབྱམས་སྨྲ་བ་བློ་བཟང་ཉི་མའོ། །འདིས་

ཀྱང་རྒྱལ་བ་བློ་བཟང་གྲགས་པའི་བསྟན་པ་རིན་པོ་ཆེ་ཕྱོགས་དུས་ཐམས་ཅད་དུ་དར་ཞིང་རྒྱས་ལ་ཡུན་རིང་དུ་

གནས་པར་གྱུར་ཅིག །



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

- 82 -

༄༅། །དཔལ་འཁོར་ལོ་སྡོམ་པའི་སྒྲུབ་ཐབས་བདེ་ཆེན་

གསལ་བ་ངག་འདོན་དུ་བསྒྲིགས་པ་

བདེ་ཆེན་རབ་རྒྱས་ཞེས་བྱ་

བ་བཞུགས་སོ།།

འཁོར་ལོ་སྡོམ་པའི་སྒྲུབ་ཐབས་བདེ་ཆེན་རབ་རྒྱས།

བླ་མ་དང་དཔལ་འཁོར་ལོ་སྡོམ་པ་དབྱེར་མ་མཆིས་པའི་ཞབས་ལ་གུས་

པས་ཕྱག་འཚལ་ཞིང་སྐྱབས་སུ་མཆིའོ། །བརྩེ་བ་ཆེན་པོས་དུས་དང་གནས་སྐབས་

ཐམས་ཅད་དུ་རྗེས་སུ་བཟུང་དུ་གསོལ། འདིར་བདག་ཅག་གི་དཔལ་ལྡན་བླ་མ་དམ་པ་དུས་གསུམ་

རྒྱལ་བའི་དབང་བོ་ཤར་ཙོང་ཁ་བ་བློ་བཟང་གྲགས་པའི་དཔལ་གྱིས་མཛད་པའི་དཔལ་འཁོར་ལོ་སྡོམ་པའི་སྒྲུབ་

ཐབས་བདེ་ཆེན་གསལ་བ་ངག་འདོན་བྱ་བའི་ཚུལ་མཐར་ཆགས་སུ་བསྒྲིགས་པ་ནི། ཡིད་དུ་འོང་ཞིང་རྣལ་འབྱོར་

དང་རྗེས་སུ་མཐུན་པའི་གནས་གྱི་སྒྲུབ་ཁང་དུ་བདུད་རྩི་ལྔས་བྱུག །མེ་ཏོག་གཅལ་དུ་བཀྲམ། འཁོར་ལོ་སྡོམ་པའི་

བྲིས་སྐུ་དང། མཆོད་གཏོར་རྣམས་བཤམ། བདག་སྐྱེད་གྱི་མཆོད་པ་རང་གི་གཡོན་ཕྱོགས་ནས་མགོ་བརྩམ་པ་

དང། ནང་མཆོད། རྡོར་དྲིལ། ཌ་མ་རུ་རྣམས་རང་གི་གཡོན་ཕྱོགས་ནས་རིམ་པ་ལྟར་བསྒྲིག་ཅིང། སྔོན་འགྲོའ་ི

མཆོད་གཏོར་རང་གི་གཡས་དང། འབུལ་ཡུལ་གྱི་གཡོན་ངོས་ནས་མགོ་བརྩམས་ཏེ་བཤམ། རྡོ་རྗེ་སྐྱིལ་ཀྲུང་

སོགས་ཚུལ་མཐུན་གྱི་སྤྱོད་ལམ་གྱིས་འདུག །བདུད་རྩི་རིལ་བུའམ་དེ་མེད་ན་ནང་མཆོད་ལྕེ་ཐོག་ཏུ་བཞག་པས་ཁ་

དག་པར་བྱས་ལ། རང་ཉིད་སྐད་ཅིག་གིས་ཧེ་རུ་ཀ་སྔོན་པོ་ཞལ་གཅིག་ཕྱག་གཉིས་ཀྱིས་

རྡོ་རྗེ་དང་དྲིལ་བུ་འཛིན་པ། གཡས་བརྐྱང་གིས་བཞུགས་པ་ལ། ཡུམ་རྡོ་རྗེ་ཕག་མོ་

དམར་མོ་ཞལ་གཅིག་ཕྱག་གཉིས་ཀྱིས་རྡོ་རྗེ་དང་ཐོད་པ་འཛིན་པས་འཁྱུད་པར་གྱུར། 



འཁོར་ལོ་སྡོམ་པའི་སྒྲུབ་ཐབས་བདེ་ཆེན་རབ་རྒྱས།

རྡོ་རྗེ་ནི་ཐབས་དང་དྲིལ་བུ་ནི་ཤེས་རབ་སྟེ། ཞེས་པ་ནས། ཧོ་ཧོ་ཧོ་སྭཱཧཱ། ཞེས་རྡོར་དྲིལ་བྱིན་

གྱིས་བརླབ། ཨོཾ་ཁཎྜ་རོ་ཧི་ཧཱུཾ་ཧཱུཾ་ཕཊ། ཨོཾ་སྭ་བྷ་ཝ་ཤ དྡྷཿསརྦ་དྷརྨྨཿསྭབྷཱ་ཝ་ཤ དྡྷོ྅ཧཾ། 

སྟོང་བ་ཉིད་དུ་གྱུར། སྟོང་བའི་ངང་ལས་ཡཾ་ལས་བྱུང་བའི་རླུང་གི་དཀྱིལ་འཁོར་སྔོན་

པོ་གཞུའི་དབྱིབས་ཅན་གཡས་གཡོན་གཉིས་སུ་རྒྱལ་མཚན་གྱིས་མཚན་པ། དེའི་

སྟེང་དུ་རཾ་ལས་བྱུང་བའི་མེའི་དཀྱིལ་འཁོར་དམར་བོ་གྲུ་གསུམ་པ་གྲྭ་གསུམ་དུ་མེ་

འབར་བས་མཚན་པའི་སྟེང་དུ་ཨོཾ་ཨཱཿཧཱུཾ་གསུམ་ལས་བྱུང་བའི་མི་མགོ་རློན་པའི་

སྒྱེད་བུ་གསུམ་ལ་གནས་པའི་ཨ་དཀར་བོ་ལས་བྱུང་བའི་ཐོད་པ་དུམ་བུ་གཅིག་པ་

ཕྱི་དཀར་ལ་ནང་དམར་བའི་ནང་གི་ཤར་དུ་ཨོཾ་དཀར་བོ་ལས་བྱུང་བའི་དྲི་ཆེན་ཨོཾ་

གྱིས་མཚན་པ། བྱང་དུ་ཁཾ་ལྗང་གུ་ལས་བྱུང་བའི་ཀླད་པ་ཁཾ་གིས་མཚན་པ། ནུབ་ཏུ་

ཨཾ་དམར་བོ་ལས་བྱུང་བའི་བྱང་སེམས་དཀར་བོ་ཨཾ་གིས་མཚན་པ། ལྷོར་ཏྲཾ་སེར་

བོ་ལས་བྱུང་བའི་རཀྟ་ཏྲཾ་གིས་མཚན་པ། དབུས་སུ་ཧཱུཾ་མཐིང་ཀ་ལས་བྱུང་བའི་དྲི་ཆུ་

ཧཱུཾ་གིས་མཚན་པ། མེར་ལཾ་དཀར་བོ་ལས་བྱུང་བའི་བ་ལང་གི་ཤ་ལཾ་གྱིས་མཚན་པ། 

བདེན་འབྲལ་དུ་མཾ་སྔོན་པོ་ལས་བྱུང་བའི་ཁྱིའི་ཤ་མཾ་གྱིས་མཚན་པ། རླུང་དུ་བཾ་

དམར་བོ་ལས་བྱུང་བའི་གླང་བོ་ཆེའི་ཤ་བཾ་གྱིས་མཚན་པ། དབང་ལྡན་དུ་ཏཾ་ལྗང་གུ་

ལས་བྱུང་བའི་རྟའི་ཤ་ཏཾ་གྱིས་མཚན་པ། དབུས་སུ་བཾ་དམར་བོ་ལས་བྱུང་བའི་མིའི་

ཤ་བཾ་གྱིས་མཚན་པ། རླུང་གཡོས་པ་ལས་མེ་འབར་བའི་དྲོད་ཀྱིས་རྫས་རྣམས་ཡི་

གེ་དང་བཅས་པ་ཞུ་ནས། ཉི་མ་འཆར་གའི་མདོག་ལྟར་དམར་སེར་དུ་གྱུར། དེའི་

སྟེང་དུ་ཧཱུཾ་དཀར་བོ་ལས་བྱུང་བའི་ཁ་ཊྭཱཾ་ག་དཀར་བོ་བྱང་ཆུབ་ཀྱི་སེམས་ཀྱི་བདུད་

རྩིའི་རང་བཞིན་ཅན་མགོ་ཐུར་དུ་བལྟས་པ། ཐོད་པར་ལྷུང་སྟེ་ཞུ་བས་བཅུད་དེ་དག་

དངུལ་ཆུའི་མདོག་ཅན་བསིལ་བར་གྱུར། ཨོཾ་ཨ་ཨཱ། ཨི་ཨཱི། ཨུ་ཨཱུ། རྀ་རཱྀ། ལྀ་ལཱྀ། 



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཨེ་ཨཻ། ཨོ་ཨཽ། ཨཾ་ཨཿ ཀ་ཁ་ག་གྷ་ང། ཙ་ཚ་ཛ་ཛྷ་ཉ། ཊ་ཋ་ཌ་ཌྷ་ཎ། ཏ་ཐ་ད་དྷ་ན། 

པ་ཕ་བ་བྷ་མ། ཡ་ར་ལ་ཝ། ཤ་ཥ་ས་ཧ་ཀྵ། ཧཱུཾ་ཧཱུཾ་ཕཊ། ཡི་གེ་དེ་ཉིད་ཁ་དོག་སྣ་

ཚོགས་པ་བདུད་རྩིའི ་སྟེང་དུ་གནས་པ་ཡོངས་སུ་གྱུར་བ་ལས་ཨོཾ་དཀར་བོ། 

ཨཱཿདམར་བོ། ཧཱུཾ་སྔོན་པོ་གསུམ་སྟེང་ནས་སྟེང་དུ་གནས་པ་ལས་འོད་ཟེར་འཕྲོས་

པས། རྒྱ་མཚོ་ལ་སོགས་པ་ན་གནས་པའི་བདུད་རྩི་དང། ཕྱོགས་བཅུ་ན་བཞུགས་

པའི་དཔའ་བོ་དང་དཔའ་མོའ་ིདབང་ཕྱུག་མ་ཐམས་ཅད་ཀྱི་ཐུགས་ཀའི་ས་བོན་ལས། 

ཡེ་ཤེས་ཀྱི་བདུད་རྩི་བཀུག་ཅིང། འོད་ཟེར་གྱིས་འགྲོ་བ་རྣམས་འཁོར་ལོ་གསུམ་གྱི་

ལྷར་བྱས་པས། དཔའ་བོ་དང་དཔའ་མོ་བཀུག་པ་རྣམས་ཀྱང་སྙོམས་པར་འཇུག་པ་

སྔོན་དུ་འགྲོ་བས་ཞུ་བ་ཨོཾ་ཨཱཿཧཱུཾ་གསུམ་ལ་ཐིམ་ཞིང། དེ་གསུམ་ཡང་རིམ་གྱིས་ཞུ་

བ་ཐོད་པར་ཐིམ་པར་གྱུར། ཨོཾ་ཨཱཿཧཱུཾ། ལན་གསུམ་གྱིས་ནང་མཆོད་བྱིན་གྱིས་བརླབ། ཨོཾ་ཁཎྜ་

རོ་ཧི་ཧཱུཾ་ཧཱུཾ་ཕཊ། ཨོཾ་སྭ་བྷཱ་ཝ་ཤ དྡྷཿསརྦྦ་དྷརྨཿསྭ་བྷཱ་ཝ་ཤ དྡྷོ྅ཧཾ། སྟོང་བ་ཉིད་དུ་གྱུར། 

སྟོང་བའི་ངང་ལས་ཀཾ་ལས་བྱུང་བའི་ཐོད་པ་ཡངས་ཤིང་རྒྱ་ཆེ་བ་རྣམས་གྱི་ནང་དུ་ཧཱུཾ་

ཧཱུཾ་ཞུ་བ་ལས་བྱུང་བའི་མཆོད་ཡོན། ཞབས་བསིལ། མེ་ཏོག །བདུག་སྤོས། མར་མེ། 

དྲི། ཞལ་ཟས། རོལ་མོ་རྣམས་རང་བཞིན་སྟོང་བ། རྣམ་པ་མཆོད་རྫས་སོ་སོའ་ིརྣམ་

པ་ཅན། བྱེད་ལས་དབང་བོ་དྲུག་གི་སྤྱོད་ཡུལ་དུ་ཟག་པ་མེད་པའི་བདེ་བ་ཁྱད་པར་

ཅན་སྟེར་བར་གྱུར། ཨོཾ་ཨརྒྷཾ་ཨཱཿཧཱུཾ། ཨོཾ་པཱ་ཏྱཾ༝ ཨོཾ་བཛྲ་པུཥྤེ༝ ཨོཾ་བཛྲ་དྷུ་པེ༝ ཨོཾ་

བཛྲ་དཱི་པེ༝ ཨོཾ་བཛྲ་གནྡྷེ༝ ཨོཾ་བཛྲ་ནཻ་ཝི་དྱ༝ ཨོཾ་བཛྲ་ཤཔྟ་ཨཱཿཧཱུཾ། ཞེས་སོ་སོའ་ིཕྱག་རྒྱ་

དང་བཅས་པས་སྔོན་འགྲོའ་ིམཆོད་པ་བྱིན་གྱིས་བརླབ། སྔོན་འགྲོའ་ིགཏོར་མ་ནང་མཆོད་ལྟར་བྱིན་གྱིས་བརླབ་ལ་

འོག་ནས་འབྱུང་བའི་འབར་བའི་ཕྱག་རྒྱ་དཔྲལ་བར་བཞག་ལ། ཕཻཾ། རང་གི་ཐུགས་ཀར་ཉི་གདན་ལ་

གནས་པའི་ཧཱུཾ་ཡིག་ལས་འཕྲོས་པའི་འོད་ཟེར་གྱིས་དུར་ཁྲོད་བརྒྱད་ན་གནས་པའི་



འཁོར་ལོ་སྡོམ་པའི་སྒྲུབ་ཐབས་བདེ་ཆེན་རབ་རྒྱས།

ཕྱོགས་སྐྱོང་དང་ཞིང་སྐྱོང་དང་ཀླུ་ལ་སོགས་པ་ཐམས་ཅད་སྤྱན་དྲངས་ཏེ། ཕྱོགས་

མཚམས་བརྒྱད་དུ་འཁོད་པ་སྐད་ཅིག་གིས་འོད་གསལ་དུ་བཅུག་པ་ལས། བདེ་

མཆོག་གི་ལྷ་ཡབ་ཡུམ་གྱི་སྐུར་བཞེངས་པའི་མགྲོན་རྣམས་ཀྱི་ལྗགས་ལ་ཧཱུཾ་དཀར་

བོ་ལས་བྱུང་བའི་རྡོ་རྗེ་རྩེ་གསུམ་པ་དཀར་བོ་ནས་འབྲུ་ཙམ་འཁོད་པའི་རྡོ་རྗེའི་འོད་

ཟེར་གྱི་སྦུ་གུས་དྲངས་ནས་གསོལ་བར་གྱུར། ཨོཾ་ཁ་ཁ་ཁཱ་ཧི་ཁཱ་ཧི། སརྦ་ཡཀྵ། རཀྵ་

ས། བྷུ་ཏ། བྲེ་ཏ། པཱི་ཤཱ་ཙ། ཨུནྨ་ད། ཨ་བསྨཱ་ར། བཛྲ་ཌཱ་ཀ །ཌཱ་ཀི་ནྱཱ་དཱ་ཡ། ཨི་མཾ་

བ་ལིཾ་གྲྀ་ཧྣནྟུ། ས་མ་ཡ་རཀྵནྟུ། མ་མ་སརྦ་སིདྡྷི་མྨེ་བྲ་ཡཙྪནྟུ། ཡ་ཐེ་བཾ། ཡ་ཐེཥྚཾ། བྷུ་

ཛ་ཐ། བི་བཱ་ཐཱ། ཛི་གྷྲ་ཐ། མཱ་ཏི་ཀྲ་མ་ཐ། མ་མ་སརྦྦ་ཀརྟ་ཡ། སད་སུ་ཁཾ་བི་ཤ དྡྷ་ཡེ། 

ས་ཧ་ཡི་ཀ་བྷ་ཝནྟུ། ཧཱུཾ་ཧཱུཾ་ཕཊ་ཕཊ་སྭཱཧཱ། ལན་གཉིས། ཨོཾ་ཨརྒྷཾ་པྲ་ཏཱིཙྪ་ཧཱུཾ་སྭཱཧཱ། ཨོཾ་པཱ་

དྱཾ་པྲ་ཏཱིཙྪ་ཧཱུཾ་སྭཱཧཱ། ཨོཾ་བཛྲ་པུཥྤེ་ཨཱཿཧཱུཾ་སྭཱཧཱ། དེ་བཞིན་དུ་སྦྱར་ཏེ། དྷཱུ་པེ། དཱི་བེ། གནྡྷེ། ནཻ་

ཝི་དྱ། ཨོཾ་བཛྲ་ཤཔྟ་ཨཱཿཧཱུཾ་སྭཱཧཱ། ཕྱོགས་སྐྱོང་དང་ཞིང་སྐྱོང་ཀླུ་ལ་སོགས་པ་རྣམས་

ཀྱི་ཞལ་དུ་ཨོཾ་ཨཱཿཧཱུཾ། ལྷ་ཡི་ཚོགས་རྣམས་མ་ལུས་དང། །ཀླུ་ཡི་ཚོགས་རྣམས་མ་

ལུས་དང། །གནོད་སྦྱིན་ཚོགས་རྣམས་མ་ལུས་དང། །སྲིན་པོའ་ིཚོགས་རྣམས་མ་

ལུས་དང། །འབྱུང་བོའ་ིཚོགས་རྣམས་མ་ལུས་དང། ། ཡི་དྭགས་ཚོགས་རྣམས་མ་

ལུས་དང། །ཤ་ཟའི་ཚོགས་རྣམས་མ་ལུས་དང། །སྨྱོ་བྱེད་ཚོགས་རྣམས་མ་ལུས་

དང། །བརྗེད་བྱེད་ཚོགས་རྣམས་མ་ལུས་དང། མཁའ་འགྲོའ་ིཚོགས་རྣམས་མ་ལུས་

དང། །མ་མོའ་ིཚོགས་རྣམས་མ་ལུས་དང། །མ་ལུས་པ་ནི་ཐམས་ཅད་དག །འདིར་

གཤེགས་བདག་ལ་དགོངས་སུ་གསོལ། །བསྟན་པ་བསྲུང་དང་འགྲོ་བའི་དོན་མཛད་

ཕྱིར། །ཐུགས་དམ་བཅས་ཤིང་ཞལ་གྱིས་འཆེས་པ་རྣམས། །དཔལ་ཆེན་བཀའ་སྡོད་

ཡིད་ལྟར་མགྱོགས་པ་ཡི། །འཇིགས་པའི་གཟུགས་ཅན་དྲག་གཏུམ་མི་བཟད་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

པ། །གདུག་པ་འདུལ་མཛད་ནག་པོའ་ིཕྱོགས་རྣམས་འཇོམས། །རྣལ་འབྱོར་ལས་ལ་

འབྲས་བུ་སྟེར་མཛད་ཅིང། །མཐུ་སྟོབས་བྱིན་རླབས་བསམ་གྱིས་མི ་ཁྱབ་

པའི། །གནོད་སྦྱིན་ཚོགས་སོགས་བརྒྱད་ལ་ཕྱག་འཚལ་ལོ། །སྡེ་བརྒྱད་བཙུན་མོ་

སྲས་དང་གཡོག་བཅས་པས། །དངོས་གྲུབ་ཀུན་གྱི་བཀའ་དྲིན་བདག་ལ་སྩོལ། །རྣལ་

འབྱོར་བདག་ཅག་འཁོར་བཅས་ལ། །ནད་མེད་ཚེ་དང་དབང་ཕྱུག་དང། །དཔལ་དང་

གྲགས་དང་སྐལ་བ་བཟང། །ལོངས་སྤྱོད་རྒྱ་ཆེན་ཀུན་ཐོབ་ཅིང། །ཞི་དང་རྒྱས་ལ་

སོགས་པ་ཡི། །ལས་ཀྱི་དངོས་གྲུབ་བདག་ལ་སྩོལ། །བསྲུང་མས་རྟག་ཏུ་གྲོགས་

མཛོད་ཅིག །དུས་མིན་འཆི་དང་ནད་རྣམས་དང། ། གདོན་དང་བགེགས་རྣམས་ཞི་བ་

དང། །རྨི་ལམ་ངན་དང་མཚན་མ་ངན། །བྱ་བྱེད་ངན་པ་མེད་པར་མཛོད། །འཇིག་རྟེན་

བདེ་ཞིང་ལོ་ལེགས་དང། འབྲུ་རྣམས་རྒྱས་ཤིང་ཆོས་འཕེལ་དང། །བདེ་ལེགས་

ཐམས་ཅད་འབྱུང་བ་དང། །ཡིད་ལ་འདོད་པ་ཀུན་གྲུབ་ཤོག །ཡིག་བརྒྱ་བརྗོད། མཐེབ་སྲིན་

གྱིས་སེ་གོལ་གཏོགས་ལ། ཨོཾ་བཛྲ་མུཿ འཇིག་རྟེན་པ་རྣམས་རང་གནས་སུ་གཤེགས་པར་

གྱུར། ཅེས་སྔོན་འགྲོའ་ིགཏོར་མ་བཏང། བདག་སྐྱེད་ཀྱི་མཆོད་པ་སྔར་ལྟར་བསང་སྦྱངས་ནས་བྱིན་གྱིས་བརླབ། 

དེ་ནས་རྗེ་འདུལ་བ་འཛིན་པའི་ལྷན་ཐབས་ནས་བཤད་པ་ལྟར་མནྜལ་ཞུ་འབུལ་བྱེད་པར་སྤྲོ་ན། ཕྱག་གསུམ་བྱས་ཏེ་

མཎྜལ་སྤྱིར་བཤམ། ཕྱག་བྱས་ཏེ་སོ་སོའ་ིཕྱག་ཏུ་མེ་ཏོག་དབུལ། ཕྱག་བྱས་ཏེ་མེ་ཏོག་དང་བཅས་པའི་ཐལ་མོ་སྦྱར་

ནས། སྙིང་བོ་རྒྱན་ལས། སེམས་ཅན་དོན་དུ་སེམས་དགེ་བས། །རྣལ་འབྱོར་བ་ཡི་ཚོགས་

རྣམས་ཀུན། །ཚུལ་བཞིན་ཆོ་ག་ལྡན་པ་ཡིས། །རྣལ་འབྱོར་ལ་ནི་ཉེར་གནས་

མཛོད། །ཅེས་པ་གསུམ་གྱིས་མེ་ཏོག་གཏོར་ལ་གསོལ་བ་གདབ། ཕྱག་བྱས་ཏེ་བླ་མ་མ་གཏོགས་པའི་མེ་ཏོག་

བསྡུ། ཕྱག་བྱས་ཏེ་མཎྜལ་བཤམ། ཕྱག་བྱས་ཏེ་གཞན་རྣམས་ཀྱི་མེ་ཏོག་བླ་མ་ལ་དབུལ་བའི་ཕྱིར་མཎྜལ་བླ་མ་ལ་

དབུལ། བླ་མས་ཀྱང་གཞན་གྱིས་དབུལ་བའི་མཎྜལ་དང། རང་གི་མེ་ཏོག་བླ་མ་གོང་མ་ལ་དབུལ་བའི་ཕྱིར་མེ་ཏོག་

མཎྜལ་གྱི་སྟེང་དུ་སྤུངས་ལ་མཎྜལ་རྟེན་གྱི་དྲུང་དུ་བཞག །ཕྱག་བྱས་ཏེ་རང་གནས་སུ་འཁོད། ཡང་ན་ཕྱག་བྱས་ཏེ་



འཁོར་ལོ་སྡོམ་པའི་སྒྲུབ་ཐབས་བདེ་ཆེན་རབ་རྒྱས།

བླ་མའམ་གཙོ་བོ་ལ་མེ་ཏོག་དབུལ། ཡང་ཕྱག་གསུམ་བྱས་ཏེ་གྲལ་ལ་འཁོད་པ་རྣམས་ལ་མེ་ཏོག་དགྲམ། དེ་ནས་

ཕྱག་གསུམ་ཚན་གཞན་ལྔ་གསོལ་གདབ་དང་བཅས་བ་སྔ་མ་བཞིན་བྱའོ། །དེ་ནས་བླ་མའམ། གཙོ་བོས།  

བཤགས་པ་དང་བསྡམས་པ་སྔོན་དུ་འགྲོ་བ་ཅན་གྱི་ལྷའི་རྣལ་འབྱོར་ལ་གནས་པར་

ཞུ། ཞེས་བརྗོད་ལ། སངས་རྒྱས་ཆོས་དང་དགེ་འདུན་ལ། །རྟག་ཏུ་བདག་ནི་སྐྱབས་སུ་

མཆི། །ཐེག་པ་གསུམ་པོ་ཐམས་ཅད་དང། ། རྣལ་འབྱོར་གསང་སྔགས་མཁའ་འགྲོ་

མ། །དཔའ་བོ་དཔའ་མོ་དབང་ལྷ་མོ། །བྱང་ཆུབ་སེམས་དཔའ་བདག་ཉིད་ཆེ། །ཁྱད་

པར་དུ་ཡང་སློབ་དཔོན་ལ། །རྟག་ཏུ་སྐྱབས་སུ་མཆི་བར་བགྱི། །སེམས་ཅན་ཀུན་གྱི་

དོན་གྱི་ཕྱིར། །བདག་ནི་ཧེ་རུ་ཀར་གྱུར་ནས། །སེམས་ཅན་ཐམས་ཅད་ཧེ་རུ་

ཀའི། །གོ་འཕང་མཆོག་ལ་འགོད་པར་བགྱི། །ལན་གསུམ་གྱིས་སྐྱབས་འགྲོ་སེམས་བསྐྱེད་བྱ། 

རང་གི་སྤྱི་བོར་བཾ་ལས་པདྨ་ཨ་ལས་ཟླ་བའི་དཀྱིལ་འཁོར་གྱི་སྟེང་དུ་ཧཱུཾ་ལས་རྡོ་རྗེ་

རྩེ་ལྔ་བ་དཀར་བོ་ལྟེ་བ་ལ་ཧཱུཾ་གིས་མཚན་པ། དེ་ལས་འོད་ཟེར་འཕྲོས། དོན་གཉིས་

བྱས། འདུས་ཡོངས་སུ་གྱུར་བ་ལས། རྡོ་རྗེ་སེམས་དཔའ་དཀར་བོ་ཞལ་གཅིག་ཕྱག་

གཉིས་ཀྱིས་རྡོ་རྗེ་དང་དྲིལ་བུ་འཛིན་པ། རྡོ་རྗེའི་སྐྱིལ་ཀྲུང་གིས་བཞུགས་པ། ཡུམ་

རྡོ་རྗེ་བསྙེམས་མ་དཀར་མོ་ཞལ་གཅིག་ཕྱག་གཉིས་ཀྱིས་གྲི་གུག་དང་ཐོད་པ་འཛིན་

པས་འཁྱུད་པ། གཉིས་ཀའང་དར་དང་རིན་པོ་ཆེའི་རྒྱན་སྣ་ཚོགས་པས་སྤྲས་པ། 

གཉིས་ཀའི་སྤྱི་བོར་ཨོཾ། མགྲིན་པར་ཨཱཿ ཐུགས་ཀར་ཧཱུཾ། ཐུགས་ཀའི་ཧཱུཾ་ལས་འོད་

ཟེར་འཕྲོས་པས། རང་འདྲའི་ཡེ་ཤེས་པ་སྤྱན་དྲངས། ཛཿཧཱུཾ་བཾ་ཧོཿགཉིས་སུ་མེད་

པར་གྱུར། སླར་ཡང་ཐུགས་ཀའི་ཧཱུཾ་ལས་འོད་ཟེར་འཕྲོས། དབང་གི་ལྷ་རྣམས་སྤྱན་

དྲངས། དེ་བཞིན་གཤེགས་པ་ཐམས་ཅད་ཀྱིས་འདི་ལ་མངོན་པར་དབང་བསྐུར་དུ་

གསོལ། ཞེས་གསོལ་བ་བཏབ་པས། དེ་རྣམས་ཀྱིས་ཡེ་ཤེས་ཀྱི་བདུད་རྩིས་གང་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

བའི་བུམ་པ་ཐོགས་ནས། ཨོཾ་སརྦ་ཏ་ཐཱ་ག་ཏ་ཨ་བྷི་ཥེ་ཀ་ཏ་ས་མ་ཡ་ཤྲཱི་ཡེ་ཨཱཿཧཱུཾ། 

ཞེས་དབང་བསྐུར་སྐུ་ཡེ་ཤེས་ཀྱི་བདུད་རྩིས་གང། ཆུ་ལྷག་མ་སྤྱི་གཙུག་ཏུ་གནས་པ་

ཡོངས་སུ་གྱུར་བ་ལས། མི་བསྐྱོད་པས་དབུ་བརྒྱན་པར་གྱུར། ཐུགས་ཀར་ཟླ་བའི་

སྟེང་དུ་ཧཱུཾ་ཡིག་གི་མཐའ་མར། ཡི་གེ་བརྒྱ་བའི་སྔགས་ཀྱིས་བསྐོར་བར་གྱུར། བཅོམ་

ལྡན་འདས་རྡོ་རྗེ་སེམས་དཔའ་བདག་གཞན་སེམས་ཅན་ཐམས་ཅད་ཀྱི་སྡིག་སྒྲིབ་

དང་དམ་ཚིག་ཉམས་ཆགས་ཐམས་ཅད་བྱང་ཞིང་དག་པར་མཛད་དུ་གསོལ། ཞེས་

གསོལ་བ་བཏབ་པས། ཐུགས་ཀའི་སྔགས་ཕྲེང་ཧཱུཾ་དང་བཅས་པ་ལས་འོད་ཟེར་

འཕྲོས། སེམས་ཅན་ཐམས་ཅད་ཀྱི་སྡིག་སྒྲིབ་སྦྱངས། སངས་རྒྱས་སྲས་བཅས་ལ་

མཆོད་པ་ཕུལ། དེ་རྣམས་ཀྱི་སྐུ་གསུང་ཐུགས་ཀྱི་ཡོན་ཏན་ཐམས་ཅད་འོད་ཀྱི་རྣམ་

པར་བསྡུས་ནས། སྔགས་ཕྲེང་ཧཱུཾ་དང་བཅས་པ་ལ་ཐིམ་པས། དེ་ལས་བདུད་རྩིའི་

རྒྱུན་དཀར་བོ་བབས་པ་ཡབ་ཡུམ་གྱི་སྦྱོར་མཚམས་ནས་ཐོན། རང་གི་ཚངས་བུག་

ནས་ཞུགས་ཏེ། ལུས་ཐམས་ཅད་ཡེ་ཤེས་ཀྱི་བདུད་རྩིའི་རྒྱུན་གྱིས་གང། སྒོ་གསུམ་

གྱི་སྡིག་སྒྲིབ་ཐམས་ཅད་སངས་ཏེ་དག་པར་གྱུར། ཨོཾ་བཛྲ་ཧེ་རུ་ཀ་ས་མ་ཡ། མ་ནུ་

པཱ་ལཱ་ཡ། ཧེ་རུ་ཀ་ཏྭེ་ནོ་པ་ཏིཥྛ། ཌི་ཌྷོ་མེ་བྷ་ཝ། སུ་ཏོ་ཥྱོ་མེ་བྷ་ཝ། སུ་པོ་ཥྱོ་མེ་བྷ་

ཝ། ཨ་ནུ་རཀྟོ་མེ་བྷ་ཝ། སརྦ་སིདྡྷི་མྨེ་པྲ་ཡཙྪ་སརྦ་ཀརྨ་སུ་ཙ་མེ། ཙིཏྟཾ་ཤྲཱི་ཡཾ་ཀུ་རུ་

ཧཱུཾ། ཧ་ཧ་ཧ་ཧ་ཧོཿབྷ་ག་ཝཱན། བཛྲ་ཧེ་རུ་ཀ་མ་མེ་མུཉྩ། ཧེ་རུ་ཀ་བྷ་ཝ། མཧཱ་ས་མ་

ཡ་ས་ཏྭ་ཨཱཿཧཱུཾ་ཕཊ། ཅེས་ཉེར་གཅིག་བརྗོད་ནས།  བདག་ནི་མི་ཤེས་རྨོངས་པ་ཡིས། །དམ་

ཚིག་ལས་ནི་འགལ་ཞིང་ཉམས། །བླ་མ་མགོན་པོས་སྐྱབས་མཛོད་ཅིག །གཙོ་བོ་རྡོ་

རྗེ་འཛིན་པ་སྟེ། །ཐུགས་རྗེ་ཆེན་པོའ་ིབདག་ཉིད་ཅན། །འགྲོ་བའི་གཙོ་ལ་བདག་

སྐྱབས་མཆི། །རྡོ་རྗེ་སེམས་དཔའ་ཡབ་ཡུམ་རང་ལ་ཐིམ་པས། རང་གི་སྒོ་གསུམ་



འཁོར་ལོ་སྡོམ་པའི་སྒྲུབ་ཐབས་བདེ་ཆེན་རབ་རྒྱས།

དང་རྡོ་རྗེ་སེམས་དཔའི་སྐུ་གསུང་ཐུགས་དབྱེར་མི་ཕྱེད་པར་གྱུར། ཅེས་རྡོར་སེམས་

བསྒོམ་བཟླས་བྱ། ཤྲཱི་ཧེ་རུ་ཀ །ཧེ་ནི་ཀུན་གྱི་འབྱུང་གནས་སུ་གྱུར་བའི་སེམས་དེ་རྒྱུའི་

བདག་ཉིད་དུ་བརྟག་པར་བྱ་བས་སྟོངས་པའི་ཆོས་ཀྱི་བདག་མེད་པ་དང། རུ་ནི་གང་

ཟག་གི་བདག་ཏུ་འཛིན་པའི་རྣམ་རྟོག་གི་དྲ་བས་བཀོད་པའི་བདག་དང་བྲལ་བའི་

གང་ཟག་གི་བདག་མེད་པ་དང། ཀ་ནི་དེ་ཁོ་ན་ཉིད་ཀྱི་ཡུལ་ཡུལ་ཅན་གཉིས་མི་

མཐུན་པར་སོ་སོར་གཉིས་སུ་མི་གནས་པ་དང། ཤྲཱི་ནི་ཡུལ་སྟོང་བ་ཉིད་ཇི་འདྲ་བ་

དེ་བཞིན་དུ་རྗེས་སུ་ཞུགས་པའི་གཉིས་སུ་མེད་པའི་ཡེ་ཤེས་ཨེ་ཝཾ་གྱི་དོན་ནོ། །སྟོང་

བའི་ངང་ལས་སྐད་ཅིག་གིས་རང་ཉིད་ཧེ་རུ་ཀ་སྔོན་པོ་ཞལ་གཅིག་ཕྱག་གཉིས་ཀྱིས་

རྡོ་རྗེ་དང་དྲིལ་བུ་འཛིན་པ། གཡས་བརྐྱང་གིས་བཞུགས་པ་ལ། ཡུམ་རྡོ་རྗེ་ཕག་མོ་

དམར་མོ་ཞལ་གཅིག་ཕྱག་གཉིས་ཀྱིས་རྡོ་རྗེ་དང་ཐོད་པ་འཛིན་པས་འཁྱུད་པར་གྱུར། 

ཤྲཱི་ཧེ་རུ་ཀོ྅ཧཾ། ལན་གསུམ།  ཨོཾ་ཨ་ཨཱ། ཞེས་པ་ནས།  ཡ་ར་ལ་ཝ། ཤ་ཥ་ས་ཧ་ཀྵ་ཧཱུཾ་

ཧཱུཾ་ཕཊ། ཅེས་པ་ལན་གསུམ། རང་གི་ལྟེ་བའི་ཕྱོགས་སུ་སྔགས་ཕྲེང་འོད་ཟེར་ལྔ་དང་

བཅས་པ་གཡོན་སྐོར་གྱི་ལན་གསུམ་དུ་བསྐོར་ནས་གནས་པ་ལས། འཁོར་ལོ་

གསུམ་གྱི་ལྷ་ཚོགས་འཕྲོས་པ། སྣ་བུག་གཡས་པ་ནས་འཐོན་ཏེ་ཕྱིར་འཕྲོས་པས། 

བགེགས་ཐམས་ཅད་བསྐྲད་དེ། སླར་བྱོན་རང་གི་སྣ་བུག་གཡོན་པ་ནས་ཞུགས་ཏེ། 

ལྟེ་བའི་སྔགས་ཕྲེང་ལ་ཐིམ་པར་གྱུར། ཅེས་དག་པ་གསུམ་གྱི་རྣལ་འབྱོར་བྱ། སེམས་ཅན་

ཐམས་ཅད་སྡུག་བསྔལ་ཐམས་ཅད་དང་བྲལ་བར་གྱུར་ཅིག །སེམས་ཅན་ཐམས་ཅད་

བདེ་བ་ཐམས་ཅད་དང་ལྡན་པར་གྱུར་ཅིག །སེམས་ཅན་ཐམས་ཅད་ཐོབ་ཟིན་པའི་

བདེ་བ་བརྟན་པར་གྱུར་ཅིག །སེམས་ཅན་ཐམས་ཅད་ཡིད་དེ་བཞིན་ཉིད་ལ་རོ་

གཅིག་ཏུ་གནས་པར་གྱུར་ཅིག །ཅེས་ཚད་མེད་བཞི་བསྒོམ། རང་གི་དཔྲལ་བའི་དབུས་སུ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

བྷྲཱུཾ་དཀར་བོ་ཡོངས་སུ་གྱུར་བ་ལས། རྣམ་སྣང་དཀར་བོ་ཕྱག་གཡས་འཁོར་ལོ་

འཕྱར་ཞིང། གཡོན་འགྱིངས་པ་དང་བཅས་པས་དྲིལ་བུ་དཀུར་བརྟེན་པ། ལྟེ་བར་ཨཾ་

སེར་བོ༝ རྡོ་རྗེ་ཉི་མ་སེར་བོ་གཡས་རིན་པོ་ཆེ་འཕྱར་ཞིང། གཡོན་འགྱིངས་པ་དང་

བཅས་པས་དྲིལ་བུ་ཐུགས་ཀར་འཛིན་པ། མགྲིན་པར་ཧྲཱིཿ དམར་བོ༝ པདྨ་གར་གྱི་

དབང་ཕྱུག་དམར་བོ་གཡས་པདྨ་དམར་བོ་འཕྱར་ཞིང། གཡོན་འགྱིངས་པ་དང་

བཅས་པས་དྲིལ་བུ་ཐུགས་ཀར་འཛིན་པ། རྐང་བ་གཉིས་ཀྱི་ལོང་བུའི་འོག་ཏུ་ཧོ་ལྗང་

གུ༝ རྡོ་རྗེ་རྒྱལ་བོ་ལྗང་གུ་གཡས་སྣ་ཚོགས་རྡོ་རྗེ་འཕྱར་ཞིང། གཡོན་འགྱིངས་པ་

དང་བཅས་པས་དྲིལ་བུ་ཐུགས་ཀར་འཛིན་པ། སྙིང་ཀར་ཧཱུཾ་དཀར་བོ༝ རྡོ་རྗེ་སེམས་

དཔའ་དཀར་བོ་གཡས་ཐུགས་ཀར་རྡོ་རྗེ་འཛིན་ཅིང། གཡོན་འགྱིངས་པ་དང་བཅས་

པས་དྲིལ་བུ་དཀུར་བརྟེན་པ། སྤྱི་གཙུག་ཏུ་ཧི་ནག་པོ༝ ཧེ་རུ་ཀ་ནག་པོ་གཡས་ས་

གནོན་གྱི་ཕྱག་རྒྱས་རྡོ་རྗེ་འཛིན་ཅིང། གཡོན་འགྱིངས་པ་དང་ཅས་པས་དྲིལ་བུ་

དཀུར་བརྟེན་པ། མིག་གཉིས་སུ་ཨོཾ་དཀར་བོ༝ གཏི་མུག་རྡོ་རྗེ་དཀར་བོ་གཡས་

འཁོར་ལོ་འཕྱར་ཞིང། གཡོན་འགྱིངས་པ་དང་བཅས་པས་དྲིལ་བུ་དཀུར་བརྟེན་པ། 

རྣ་བ་གཉིས་སུ་ཧཱུཾ་ནག་པོ༝ ཞེ་སྡང་རྡོ་རྗེ་ནག་པོ་གཡས་ཐུགས་ཀར་རྡོ་རྗེ་འཛིན་

ཅིང། གཡོན་འགྱིངས་པ་དང་བཅས་པས་དྲིལ་བུ་དཀུར་བརྟེན་པ། སྣ་བུག་གཉིས་

སུ་ཏྲཾ་སེར་བོ༝ སེར་སྣ་རྡོ་རྗེ་སེར་བོ་གཡས་རོལ་པ་དང་བཅས་པས་རིན་པོ་ཆེ་

འཕྱར་ཞིང། གཡོན་རོལ་པ་དང་བཅས་པས་དྲིལ་བུ་ཐུགས་ཀར་འཛིན་པ། ལྕེའི་རྩ་

བར་ཨཾ་དམར་བོ༝ འདོད་ཆགས་རྡོ་རྗེ་དམར་བོ་གཡས་རོལ་པ་དང་བཅས་པས་པདྨ་

དམར་བོ་འཕྱར་ཞིང། གཡོན་རོལ་པ་དང་བཅས་པས་དྲིལ་བུ་ཐུགས་ཀར་འཛིན་པ། 

དཔྲལ་བར་ཁཾ་ལྗང་གུ༝ ཕྲག་དོག་རྡོ་རྗེ་ལྗང་གུ་གཡས་རོལ་པ་དང་བཅས་པས་སྣ་



འཁོར་ལོ་སྡོམ་པའི་སྒྲུབ་ཐབས་བདེ་ཆེན་རབ་རྒྱས།

ཚོགས་རྡོ་རྗེ་འཕྱར་ཞིང། གཡོན་རོལ་པ་དང་བཅས་པས་དྲིལ་བུ་ཐུགས་ཀར་འཛིན་

པ། སྙིང་ཀར་ཧཾ་དཀར་བོ་ཡོངས་སུ་གྱུར་བ་ལས། དབང་ཕྱུག་རྡོ་རྗེ་དཀར་བོ་གཡས་

རྡོ་རྗེ་ཐུགས་ཀར་འཛིན་ཅིང། གཡོན་འགྱིངས་པ་དང་བཅས་པས་དྲིལ་བུ་དཀུར་

བརྟེན་པ། ཐམས་ཅད་ཀྱང་ཞལ་གཅིག་ཕྱག་གཉིས་པ། སྤྱན་གསུམ་པ་རལ་བའི་ཅོད་

པན་ཅན་ཕྱག་རྒྱ་ལྔས་བརྒྱན་པ། གཡས་བརྐྱང་གིས་བཞུགས་པ། ལྟེ་བ་ས་ལ་ལཾ་

སེར་བོ་ཡོངས་སུ་གྱུར་བ་ལས། ལྟུང་བྱེད་མ་སེར་མོ་ཞལ་གཅིག་ཕྱག་བཞིའི་གཡས་

གཉིས་གྲི་གུག་དང་འཁོར་ལོ། གཡོན་གཉིས་ཐོད་པ་དང་ཁ་ཊྭཱཾ་ག་འཛིན་པ། སྙིང་ག་

ཆུ་ལ་མཾ་ནག་པོ྾ གསོད་བྱེད་མ་ནག་མོ་ཞལ་གཅིག་ཕྱག་བཞིའི་གཡས་གཉིས་གྲི་

གུག་དང་རྡོ་རྗེ། གཡོན་གཉིས྾ མགྲིན་པ་མེ་ལ་བཾ་དམར་བོ྾ འགུགས་བྱེད་མ་

དམར་མོ་ཞལ་གཅིག་ཕྱག་བཞིའི་གཡས་གཉིས་གྲི་གུག་དང་པངྨ། གཡོན་གཉིས༝ 

དཔྲལ་བ་རླུང་ལ་ཏཾ་ལྗང་གུ༝ གར་གྱི་དབང་ཕྱུག་མ་ལྗང་གུ་ཞལ་གཅིག་ཕྱག་བཞིའི་

གཡས་གཉིས་གྲི་གུག་དང་རལ་གྲི། གཡོན་གཉིས༝ གསང་གནས་ནམ་མཁའི་

ཁམས་ལ་ཁཾ་དུད་ཁ་ཡོངས་སུ་གྱུར་བ་ལས། པདྨའི་དྲ་བ་ཅན་དུད་ཁ། དུད་ཁ་དཀར་

དང་དམར་བའི་ཞལ་གསུམ་ཕྱག་དྲུག་གི་གཡས་གསུམ་ན་གྲི་གུག་ཚངས་མགོ་

ལྕགས་ཀྱུ། གཡོན་གསུམ་ན་ཐོད་པ་ཁ་ཊྭཱཾ་ག་ཞགས་པ་འཛིན་པ། ཐམས་ཅད་ཀྱང་

ཞལ་རེ་རེ་ལ་སྤྱན་གསུམ་པ། གཅེར་བུ་སྐྲ་གྲོལ་བ་ཕྱག་རྒྱ་ལྔས་བརྒྱན་པ། གཡས་

བརྐྱང་གིས་བཞུགས་པ། ཨོཾ་བྲ་ཀྲྀ་ཏ་བ་རི་ཤ དྡྷཿསརྦ་དྷརྨཿབྲ་ཀྲྀ་ཏ་བ་རི་ཤ དྡྷོ྅ཧཾ། 

ཞེས་ཕུང་ཁམས་སྐྱེ་མཆེད་རྣམས་བྱིན་གྱིས་བརླབ།  ཨོཾ་སུམྦྷ་ནི་སུམྦྷ་ཧཱུཾ་ཧཱུཾ་ཕཊ། ཤར་དུ་སྔགས་

དེ་ཉིད་ཁ་དོག་ནག་པོ། ཨོཾ་གྲིཧྞ་གྲིཧྞ་ཧཱུཾ་ཧཱུཾ་ཕཊ། བྱང་དུ་སྔགས་དེ་ཉིད་ཁ་དོག་ལྗང་

གུ། ཨོཾ་གྲིཧྞཱ་བ་ཡ་གྲིཧྞཱ་བ་ཡ་ཧཱུཾ་ཧཱུཾ་ཕཊ། ནུབ་ཏུ་སྔགས་དེ་ཉིད་ཁ་དོག་དམར་བོ། ཨོཾ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཨཱ་ན་ཡ་ཧོ་བྷ་ག་ཝཱན་བཛྲ་ཧཱུཾ་ཧཱུཾ་ཕཊ། ལྷོར་སྔགས་དེ་ཉིད་ཁ་དོག་སེར་བོ་རྣམས་

འཁོད་པར་གྱུར། སྔགས་དེ་རྣམས་ལས་རང་རང་གི་ཁ་དོག་ཅན་གྱི་འོད་ཟེར་འཕྲོས་

པས། སྟེང་ཚངས་པའི་འཇིག་རྟེན་ནས་འོག་གསེར་གྱི་ས་གཞི་ལ་ཐུག་པར་ཁྱབ་

པའི་འོད་ཟེར་འབར་བའི་གཟུགས་ཆེན་པོ་རྣམས་སུ་གྱུར། སྔགས་འོད་ཟེར་དང་

བཅས་པ་ཡོངས་སུ་གྱུར་བ་ལས། ཤར་ནག །བྱང་ལྗང། ནུབ་དམར། ལྷོ་སེར་བའི་

སྣ་ཚོགས་རྡོ་རྗེའི་ར་བ་གྲུ་བཞི་བ། ཚངས་པའི་འཇིག་རྟེན་ནས་གསེར་གྱི་ས་གཞི་

ལ་ཐུག་པའི་བར་དུ་ཁྱབ་པར་གྱུར། ར་བ་གྲུབ་པ་དང་དུས་མཉམ་དུ་ཧཱུཾ་ལས་སྣ་

ཚོགས་རྡོ་རྗེ་ཧཱུཾ་གིས་མཚན་པའི་ཧཱུཾ་གི་འོད་ཟེར་ལས། གསེར་གྱི་ས་གཞི་ལ་ཐུག་

པའི་འོག་གི་ས་གཞི་སྣ་ཚོགས་རྡོ་རྗེའི་རང་བཞིན་དུ་གྱུར། སྣ་ཚོགས་རྡོ་རྗེའི་ཧཱུཾ་གི་

འོད་ཟེར་ལས། ཕྱི་རོལ་ཏུ་སྟེང་དང་ལོགས་ཀུན་ཏུ་ཁྱབ་པར་རྡོ་རྗེ་རྩེ་ལྔ་བའི་རྣམ་པ་

ཅན་གྱི་མདའི་དྲ་བ་དང། དེའི་འོག་ཏུ་རྡོ་རྗེའི་གུར་དང། གུར་གྱི་འོག་ར་བའི་སྟེང་དུ་

རྡོ་རྗེའི་བླ་རེ་རྣམས་བར་མཚམས་མེད་པར་དུམ་བུ་གཅིག་ཏུ་གྱུར་བའི་ཕྱི་རོལ་ཏུ་རྡོ་

རྗེའི་མེ་འཇིག་དུས་ཀྱི་མེ་ལྟ་བུས་བསྐོར་བར་གྱུར། ཨོཾ་མེ་དེ་ནཱི་བཛྲ་བྷ་བ་བཛྲ་བནྡྷ་

ཧཱུཾ། ཨོཾ་བཛྲ་པྲཱ་ཀ་ར་ཧཱུཾ་བཾ་ཧཱུཾ། ཨོཾ་བཛྲ་པཉྩ་ར་ཧཱུཾ་པཾ་ཧཱུཾ། ཨོཾ་བཛྲ་བི་ཏཱ་ནཱ་ཧཱུཾ་ཁཾ་ཧཱུཾ། ཨོཾ་

བཛྲ་ས་ར་ཛཱ་ལ་ཏྲཾ་སཾ་ཏྲཾ། ཨོཾ་བཛྲ་ཛྭ་ལཱ་ཨ་ན་ལཱརྐཱ་ཧཱུཾ་ཧཱུཾ་ཧཱུཾ། ཨོཾ་སུམྦྷ་ནི་སུམྦྷ་ཧཱུཾ་ཧཱུཾ་

ཕཊ། ལན་གཉིས། ཤར་དང་སྟེང་དུ་སྔགས་དེ་ཉིད་ཁ་དོག་ནག་པོ་གཉིས་ཡོངས་སུ་

གྱུར་བ་ལས། ཁ་གདོང་མ་ནག་མོ་གཉིས། ཨོཾ་གྲིཧྞཱ་གྲིཧྞཱ་ཧཱུཾ་ཧཱུཾ་ཕཊ། བྱང་དུ་སྔགས་

དེ་ཉིད་ཁ་དོག་ལྗང་གུ་ཡོངས་སུ་གྱུར་བ་ལས། འུག་གདོང་མ་ལྗང་གུ། ཨོཾ་གྲིཧྣཱ་པ་

ཡ་གྲིཧྣཱ་པ་ཡ་ཧཱུཾ་ཧཱུཾ་ཕཊ། ལན་གཉིས།  ནུབ་དང་འོག་ཏུ་སྔགས་དེ་ཉིད་ཁ་དོག་དམར་

བོ་གཉིས་ཡོངས་སུ་གྱུར་བ་ལས། ཁྱི་གདོང་མ་དམར་མོ་གཉིས་ཨོཾ་ཨཱ་ན་ཡ་ཧོ་བྷ་



འཁོར་ལོ་སྡོམ་པའི་སྒྲུབ་ཐབས་བདེ་ཆེན་རབ་རྒྱས།

ག་ཝཱན་བཛྲ་ཧཱུཾ་ཧཱུཾ་ཕཊ། ལྷོར་སྔགས་དེ་ཉིད་ཁ་དོག་སེར་བོ་ཡོངས་སུ་གྱུར་བ་ལས། 

ཕག་གདོང་མ་སེར་མོ། ཨོཾ་སུམྦྷ་ནི་སུམྦྷ་ཧཱུཾ་ཧཱུཾ་ཕཊ། ཨོཾ་ཨཱ་ན་ཡ་ཧོ་བྷ་ག་ཝཱན་བཛྲ་

ཧཱུཾ་ཧཱུཾ་ཕཊ། ཤར་ལྷོར་སྔགས་དེ་ཉིད་ཁ་དོག་ནག་པོ་དང་སེར་བོ་འོད་ཟེར་དང་བཅས་

པ་གཉིས་འདྲེས་ཏེ་ཡོངས་སུ་གྱུར་བ་ལས། གཤིན་རྗེ་བརྟན་མ་གཡས་སྔོ་གཡོན་

སེར་བ། ཨོཾ་ཨཱ་ན་ཡ་ཧོ་བྷ་ག་ཝཱན་བཛྲ་ཧཱུཾ་ཧཱུཾ་ཕཊ། ཨོཾ་གྲིཧྞཱ་པ་ཡ་གྲིཧྞཱ་པ་ཡ་ཧཱུཾ་ཧཱུཾ་

ཕཊ། ལྷོ་ནུབ་ཏུ་སྔགས་དེ་ཉིད་ཁ་དོག་སེར་བོ་དང་དམར་བོ་འོད་ཟེར་དང་བཅས་པ་

གཉིས་འདྲེས་ཏེ་ཡོངས་སུ་གྱུར་བ་ལས། གཤིན་རྗེ་ཕོ་ཉ་མོ་གཡས་སེར་གཡོན་

དམར་བ། ཨོཾ་གྲིཧྞཱ་པ་ཡ་ཧཱུཾ་ཧཱུཾ་ཕཊ། ཨོཾ་གྲིཧྞ་གྲིཧྞ་ཧཱུཾ་ཧཱུཾ་ཕཊ། ནུབ་བྱང་དུ་སྔགས་དེ་

ཉིད་ཁ་དོག་དམར་བོ་དང་ལྗང་གུ་འོད་ཟེར་དང་བཅས་པ་གཉིས་འདྲེས་ཏེ་ཡོངས་སུ་

གྱུར་བ་ལས། གཤིན་རྗེ་མཆེ་བ་མ་གཡས་དམར་གཡོན་ལྗང་བ། ཨོཾ་གྲིཧྞཱ་གྲིཧྞཱ་ཧཱུཾ་ཧཱུཾ་

ཕཊ། ཨོཾ་སུམྦྷ་ནི་སུམྦྷ་ཧཱུཾ་ཧཱུཾ་ཕཊ། བྱང་ཤར་དུ་སྔགས་དེ་ཉིད་ཁ་དོག་ལྗང་གུ་དང་

ནག་པོ་འོད་ཟེར་དང་བཅས་པ་གཉིས་འདྲེས་ཏེ་ཡོངས་སུ་གྱུར་བ་ལས། གཤིན་རྗེ་

འཇོམས་མ་གཡས་ལྗང་གཡོན་སྔོ་བ། ཐམས་ཅད་ཀྱང་ཞལ་གཅིག་པ། ཕྱག་གཉིས་

པ། ལྟེ་བ་མན་ཆད་ཕུར་བུའི་རྣམ་པ་ཅན། གཡས་ཀྱིས་རྡོ་རྗེ་ཐོ་བ་དང། གཡོན་གྱིས་

རང་འདྲའི་ཕུར་བུ་བསྣམས་པ། དེ་རྣམས་ཀྱིས་རང་འདྲ་དུ་མ་ཕྱོགས་བཅུར་སྤྲོས་

ནས། ཕྱོགས་བཅུའི་བགེགས་རྣམས་བཀུག་སྟེ། རྡོ་རྗེ་ར་བའི་ཕྱི་རོལ་དང་ཉེ་བར་ཧཱུཾ་

ཧཱུཾ་རིང་བོ་ནག་པོ་བཅུ་ལས་གྲུབ་པའི་ཁྲོན་པ་བཅུར། སོ་སོའ་ིབགེགས་རྣམས་

བཅུག་པར་གྱུར། ཨོཾ་གྷ་གྷ་གྷཱ་ཏ་ཡ་གྷཱ་ཏ་ཡ་སརྦ་དུཥྚཱ་ཧཱུཾ་ཧཱུཾ་ཕཊ། ཀཱི་ལ་ཡ་ཀཱི་ལ་ཡ་

སརྦ་པཱ་པཾ་ཧཱུཾ་ཧཱུཾ་ཕཊ། ཧཱུཾ་ཧཱུཾ་ཧཱུཾ་བཛྲ་ཀཱི་ལ་ཡ་བཛྲ་དྷཱ་ར་ཨཛྙཱ་པ་ཡ་ཏི་སརྦ་དུཥྚཱ་བིགྷྣན་

ཀཱ་ཡ་ཝཱ་ཀྩིཏྟ་བཛྲ་ཀཱི་ལ་ཡ་ཧཱུཾ་ཕཊ། ཨོཾ་བཛྲ་མུདྒ་ར་བཛྲ་ཀཱི་ལ་ཡ་ཨ་ཀོ་ཊ་ཡ་ཧཱུཾ་ཧཱུཾ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཕཊ་ཕཊ། ཤར་ནས་ཕྱོགས་གཡོན་སྐོར་དང། མེ་ནས་མཚམས་གཡས་སྐོར་དང། 

སྟེང་འོག་ཏུ་བགེགས་རྣམས་ཀྱི་སྤྱི་བོར་ཕུར་བུ་ཟུག །ཁྲོ་མོ་རྣམས་ཀྱིས་ཕྱག་གཡས་

ཀྱི་ཐོ་བས་བརྡུངས་པས། སྤྱི་གཙུག་ནས་རྐང་མཐིལ་གྱི་བར་དུ་སོན་པར་ཕར་བུ་

བཏབ་པས། བགེགས་ཐམས་ཅད་བདེ་སྟོང་དབྱེར་མེད་ཀྱི་ངོ་བོར་རོ་གཅིག་ཏུ་གྱུར། 

ཁ་གདོང་མ་ལ་སོགས་པས་བགེགས་ལྷག་མ་རྣམས་རྒྱང་རིང་དུ་བསྐྲད་ནས། རྡོ་

རྗེའི་ར་བ་གྲུ་བཞི་བ་ལ་ཐིམ་པས། ཆུ་ལ་ཆུ་བརྡབས་པས་ཟེགས་མ་ཕྱིར་འཐོར་བ་

བཞིན་དུ་འོད་ཟེར་ཕྱིར་འཕྲོས་པ་ལས། རྡོ་རྗེ་དང་པདྨ་དང་འཁོར་ལོའ་ིར་བ་ཟླུམ་པོ་

གསུམ་བར་མཚམས་མེད་པར་དུམ་བུ་གཅིག་ཏུ་གྱུར་བའི་ཕྱི་རོལ་ཏུ་རྡོ་རྗེའི་མེ་

གཡོན་སྐོར་དུ་འཁྱིལ་ཞིང་འབར་བས། སྟེང་དང་ལོགས་ཀུན་ཏུ་ཁྱབ་པས་འགྲོ་བ་

ཐམས་ཅད་ཀྱང་རྣམ་པ་ཐམས་ཅད་དུ་བགེགས་དང་བྲལ་བར་གྱུར། ཅེས་ཐུན་མོང་དང་ཐུན་

མ་ཡིན་པའི་སྲུང་འཁོར་བསྒོམ། བསྲུང་འཁོར་གྱི་དབུས་སུ། རང་ཉིད་ཧེ་རུ་ཀར་གནས་པའི་

ཐུགས་ཀར་བཾ་སེར་བོ་ལས་སྣ་ཚོགས་པདྨར་ཨཾ་ལས་བྱུང་བའི་ཟླ་བའི་དཀྱིལ་

འཁོར་ལ་གནས་པའི་ཧཱུཾ་ཡིག་རྡོ་རྗེ་འཛིན་པའི་རང་བཞིན་དབུས་སྔོ་ལ་མཐའ་སྐྱ་བ། 

ཡེ་ཤེས་ལྔའི་རང་བཞིན་ཅན་གྱི་འོད་ཟེར་གྱིས་རང་གི་སྤྱི་བོ་ནས་རྐང་བའི་བར་གང་

སྟེ། ཐོག་མ་མེད་པ་ནས་ཀྱི་སྒོ་གསུམ་གྱི་དྲི་མ་རྣམས་སྦྱངས་པས་ལུས་ཤེལ་སྒོང་

བཞིན་དུ་དག་པར་གྱུར་ཏེ། བ་སྤུའི་སྒོ་ནས་ཕྱིར་འཕྲོས་པའི་འོད་ཟེར་གྱིས། འོག་

མིན་ནས་བླ་མ་རྡོ་རྗེ་འཆང་གི་རྣམ་པ་ཅན་དང་འཁོར་ལོ་སྡོམ་པའི་དཀྱིལ་འཁོར་གྱི་

ལྷ་ཚོགས་དང་གཞན་ཡང་སངས་རྒྱས་དང་བྱང་ཆུབ་སེམས་དཔའ་དང་ལྷ་དང་ལྷ་མོ་

དང་ཁྲོ་བོས་ནམ་མཁའི་ཁམས་ཏིལ་གྱི་གང་བུ་ལྟར་གང་བ་མདུན་གྱི་ནམ་མཁར་

སྤྱན་དྲངས། འོད་ཟེར་རང་གི་སྙིང་གར་ཐིམ་པར་གྱུར། གང་གི་དྲིན་གྱིས་བདེ་ཆེན་



འཁོར་ལོ་སྡོམ་པའི་སྒྲུབ་ཐབས་བདེ་ཆེན་རབ་རྒྱས།

- 95 -

གནས། །སྐད་ཅིག་གིས་ནི་ཐོབ་འགྱུར་བ། །བླ་མ་རིན་ཆེན་ལྟ་བུ་ཡི། །རྡོ་རྗེ་ཅན་

ཞབས་པད་ལ་འདུད། །ཧེ་རུ་ཀ་དཔལ་དཔའ་བོ་ཆེ། །རྣམ་དག་རྡོ་རྗེའི་དབང་ཕྱུག་

དང། །རྗེས་ཆགས་ཆགས་པ་ཆེ་རྣམས་ཀྱི། རྡོ་རྗེ་ཕག་མོ་དེ་ལ་འདུད། །གནས་དང་

ཉེ་བའི་གནས་དང་ཞིང། །འདུས་དང་དུར་ཁྲོད་གནས་པ་ཡི། །དཔའ་བོ་དཔའ་མོའ་ི

དབང་ཕྱུག་མ། །ཀུན་ལ་བདག་ནི་གུས་ཕྱག་འཚལ། །རང་གི་ཐུགས་ཀའི་ཧཱུཾ་ལས་

བྱུང་བའི་མཆོད་པའི་ལྷ་མོ་རྣམས་ཀྱིས་མཆོད་པར་གྱུར། ཤྲཱི་ཧེ་རུ་ཀ་ཨརྒྷཾ་པྲ་ཏཱིཙྪ་

ཧཱུཾ་སྭཱཧཱ། ཤྲཱི་ཧེ་རུ་ཀ་བཱ་ཏྱཾ་པྲ་ཏཱིཙྪ་ཧཱུཾ་སྭཱཧཱ། ཨོཾ་བཛྲ་པུཥྤེ་ཨཱཿཧཱུཾ་སྭཱཧཱ། པུཥྤེའི་གནས་སུ། 

དྷཱུ་པེ། དཱི་པེ། གནྡྷེ། ནྱཻ་ཝི་དྱ། ཨོཾ་བཛྲ་ཤཔྟ་ཨཱཿཧཱུཾ་སྭཱཧཱ། ཨོཾ་བཛྲ་ཝི་ཎེ་ཧཱུཾ་ཧཱུཾ་ཕཊ། ཨོཾ་

བཛྲ་ཝཾ་ཤེ་ཧཱུཾ་ཧཱུཾ་ཕཊ། ཨོཾ་བཛྲ་མྲྀ་ཏཾ་གེ་ཧཱུཾ་ཧཱུཾ་ཕཊ། ཨོཾ་བཛྲ་མུ་ར་ཛེ་ཧཱུཾ་ཧཱུཾ་ཕཊ། ཨོཾ་

བཛྲ་ཧཱ་སྱ་ཧཱུཾ་ཧཱུཾ་ཕཊ། ཨོཾ་བཛྲ་ལཱ་སྱ་ཧཱུཾ་ཧཱུཾ་ཕཊ། ཨོཾ་བཛྲ་གཱིརྟི་ཧཱུཾ་ཧཱུཾ་ཕཊ། ཨོཾ་བཛྲ་ནྲྀ་

ཏྱ་ཧཱུཾ་ཧཱུཾ་ཕཊ། ཨོཾ་བཛྲ་པུཥྤེ་ཧཱུཾ་ཧཱུཾ་ཕཊ། ཨོཾ་བཛྲ་དྷཱུ་པེ་ཧཱུཾ་ཧཱུཾ་ཕཊ། ཨོཾ་བཛྲ་དཱི་པེ་ཧཱུཾ་ཧཱུཾ་

ཕཊ། ཨོཾ་བཛྲ་གནྡྷེ་ཧཱུཾ་ཧཱུཾ་ཕཊ། ཨོཾ་རུ་བ་བཛྲཱི་ཧཱུཾ་ཧཱུཾ་ཕཊ། ཨོཾ་ར་ས་བཛྲཱི་ཧཱུཾ་ཧཱུཾ་ཕཊ། ཨོཾ་

སྥརྴ་བཛྲཱི་ཧཱུཾ་ཧཱུཾ་ཕཊ། ཨོཾ་དྷརྨཱ་དྷཱ་ཏུ་བཛྲཱི་ཧཱུཾ་ཧཱུཾ་ཕཊ། ཨོཾ་བཅོམ་ལྡན་དཔའ་བོའ་ིདབང་

ཕྱུག་ལ་ཕྱག་འཚལ་ཧཱུཾ་ཧཱུཾ་ཕཊ། ཨོཾ་བསྐལ་བ་ཆེན་པོའ་ིམེ་དང་མཉམ་པའི་འོད་ཧཱུཾ་ཧཱུཾ་

ཕཊ། ཨོཾ་རལ་བའི་ཅོད་པན་མི་བཟད་པ་དང་ལྡན་ཧཱུཾ་ཧཱུཾ་ཕཊ། ཨོཾ་མཆེ་བ་རྣམ་པར་

གཙིགས་པ་འཇིགས་པའི་ཞལ་ཧཱུཾ་ཧཱུཾ་ཕཊ། ཨོཾ་སྟོང་ཕྲག་ཕྱག་ནི་འབར་བའི་འོད་ཟེར་

ཅན་ཧཱུཾ་ཧཱུཾ་ཕཊ། ཨོཾ་དགྲ་སྟ་ཞགས་གདེངས་མདུང་དང་ཁ་ཊྭཱཾ་འཛིན་ཧཱུཾ་ཧཱུཾ་ཕཊ། ཨོཾ་

སྟག་གི་པགས་པའི་ན་བཟའ་འཛིན་པ་ཅན་ཧཱུཾ་ཧཱུཾ་ཕཊ། ཨོཾ་སྐུ་ཆེན་དུད་ཁ་བགེགས་

མཐར་མཛད་ལ་འདུད་ཧཱུཾ་ཧཱུཾ་ཕཊ། ཨོཾ་བཅོམ་ལྡན་འདས་མ་རྡོ་རྗེ་ཕག་མོ་ལ་ཕྱག་

འཚལ་ཧཱུཾ་ཧཱུཾ་ཕཊ། ཨོཾ་འཕགས་མ་རིག་མའི་དབང་ཕྱུག་ཁམས་གསུམ་གྱིས་མི་ཐུབ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཧཱུཾ་ཧཱུཾ་ཕཊ། ཨོཾ་འབྱུང་བོའ་ིའཇིགས་པ་ཐམས་ཅད་རྡོ་རྗེ་ཆེན་པོས་འཇོམས་ཧཱུཾ་ཧཱུཾ་

ཕཊ། ཨོཾ་རྡོ་རྗེ་གདན་བཞུགས་གཞན་གྱིས་མི་ཐུབ་དབང་བྱེད་ཅན་ཧཱུཾ་ཧཱུཾ་ཕཊ། ཨོཾ་

གཏུམ་མོ་ཁྲོ་མོའ་ིགཟུགས་ཀྱིས་ཚངས་པ་སྐེམས་པ་དང་ཧཱུཾ་ཧཱུཾ་ཕཊ། ཨོཾ་བདུད་

རྣམས་སྐྲག་ཅིང་སྐེམས་པས་གཞན་གྱི་ཕྱོགས་ལས་རྒྱལ་ཧཱུཾ་ཧཱུཾ་ཕཊ། ཨོཾ་རྨུགས་བྱེད་

རེངས་བྱེད་རྨོངས་བྱེད་ཀུན་ལས་རྣམ་པར་རྒྱལ་ཧཱུཾ་ཧཱུཾ་ཕཊ། ཨོཾ་རྡོ་རྗེ་ཕག་མོ་སྦྱོར་

ཆེན་འདོད་དབང་མ་ལ་འདུད་ཧཱུཾ་ཧཱུཾ་ཕཊ། དཀོན་མཆོག་གསུལ་ལ་བདག་སྐྱབས་

མཆི། །སྡིག་པ་ཐམས་ཅད་སོ་སོར་བཤགས། །འགྲོ་བའི ་དགེ ་ལ་རྗེས་ཡི ་

རང། །སངས་རྒྱས་བྱང་ཆུབ་ཡིད་ཀྱིས་གཟུང། །སངས་རྒྱས་ཆོས་དང་ཚོགས་

མཆོག་ལ། །བྱང་ཆུབ་བར་དུ་སྐྱབས་སུ་མཆི། །རང་གཞན་དོན་ནི་རབ་སྒྲུབ་

ཕྱིར། །བྱང་ཆུབ་སེམས་ནི་བསྐྱེད་པར་བགྱི། །བྱང་ཆུབ་མཆོག་གི་སེམས་ནི་བསྐྱེད་

བགྱིས་ནས། །སེམས་ཅན་ཐམས་ཅད་བདག་གིས་མགྲོན་དུ་གཉེར། །བྱང་ཆུབ་སྤྱོད་

མཆོག་ཡིད་འོང་སྤྱད་པར་བགྱི། །འགྲོ་ལ་ཕན་ཕྱིར་སངས་རྒྱས་འགྲུབ་པར་

ཤོག །བགྲོད་དཀའ་སྲིད་པའི་རྒྱ་མཚོ་ལས། །བདག་གིས་འགྲོ་རྣམས་བསྒྲལ་བའི་

ཕྱིར། །རང་གི་བདག་ཉིད་སྐད་ཅིག་མ། །སངས་རྒྱས་རྣམས་ལ་དབུལ་བར་

བགྱི། །ཨོཾ་བཛྲ་ཧེ་རུ་ཀ་ས་མ་ཡ། ཞེས་པ་ནས།  མཧཱ་ས་མ་ཡ་སཏྭ་ཨཱཿཧཱུཾ་ཕཊ། ཚོགས་

ཞིང་རྣམས་རང་ལ་ཐིམ་པས་བྱིན་གྱིས་བརླབ་པར་གྱུར། ཅེས་ཚོགས་ཞིང་སྤྱན་འདྲེན། མཆོད་

བསྟོད་སོགས་བྱས་ལ་ཚོགས་གསོག །མཆོད་ཡུལ་དང། མཆོད་མཁན་དང། མཆོད་རྫས་

རྣམས་རྣམ་པར་རིག་པའི་སེམས་ཀྱིས་བཏགས་པ་ཙམ་དུ་ཟད་དོ། །རང་གི་སྤྱི་བོར་

ཧེ་དཀར་བོ། མགྲིན་པར་རུ་དམར། སྙིང་ཀར་ཀ་མཐིང་ཁ། དེ་གསུམ་གྱི་དོན་རང་

བཞིན་གྱིས་གྲུབ་པའི་རྒྱུ་དང། བརྗོད་པ་དང་བྲལ་བ་དང། གང་དུ་ཡང་མི་གནས་པ་



འཁོར་ལོ་སྡོམ་པའི་སྒྲུབ་ཐབས་བདེ་ཆེན་རབ་རྒྱས།

ཉིད་དོ། །སེམས་ཅན་རྣམས་ཀྱིས་ཆོས་རྣམས་ཀྱི་ཡིན་ཚུལ་འདི་ལྟ་བུ་མ་ཤེས་པས་

འཁོར་བར་འཁྱམས་པས་ན། བདག་གིས་ཧེ་རུ་ཀའི་གོ་འཕང་མངོན་དུ་བྱས་ལ། 

གཟུང་འཛིན་བདེན་པས་སྟོང་བའི་སེམས་ཅན་རྣམས་ཀྱིས་ཡིན་ཚུལ་འདི་རྟོགས་

པར་བྱས་ཏེ་འཁོར་བའི་སྡུག་བསྔལ་ལས་ཐར་བར་བྱའོ། །ཨོཾ་སྭ་བྷཱ་ཝ་ཤ དྡྷཿསརྦ་

དྷརྨཿསྭ་བྷཱ་ཝ་ཤ དྡྷོ྅ཧཾ། ཁམས་གསུམ་པོ་རང་བཞིན་གྱིས་གྲུབ་པས་སྟོང་བའི་སྟོང་

བ་ཉིད་དུ་གྱུར། ཡི་གེ་གསུམ་པོ་ཡོངས་སུ་གྱུར་བ་ལས་སྨོན་ལམ་གྱི་དབང་གིས་

རང་གི་སེམས་དེ་སྟེང་ནས་སྟེང་དུ་བརྩེགས་པའི་ཨོཾ་དཀར་བོ། ཨཱཿདམར་བོ། ཧཱུཾ་

སྔོན་པོར་གྱུར། དེ་གསུམ་ལས་རིམ་པ་བཞིན་དུ་སྐུ་གསུང་ཐུགས་ཀྱི་ལྷ་རྣམས་སྤྲོས་

ཏེ་ས་འོག་དང་མི་ཡུལ་དང་མཐོ་རིས་རྣམས་འཁོར་ལོ་གསུམ་གྱི་ངོ་བོར་བྱས་ནས། 

སྙོམས་པར་འཇུག་པ་སྔོན་དུ་འགྲོ་བས་སྐུའི་འཁོར་ལོའ་ིལྷ་རྣམས་ཞུ་བ་ཨོཾ་དང། 

གསུང་གི་འཁོར་ལོའ་ིལྷ་རྣམས་ཞུ་བ་ཨཱཿདང། ཐུགས་ཀྱི་འཁོར་ལོའ་ིལྷ་རྣམས་ཞུ་བ་

ཧཱུཾ་ལ་རིམ་པ་བཞིན་དུ་ཐིམ་ཞིང། ཨོཾ་ཡང་ཨཱཿལ། ཨཱཿཡང་ཧཱུཾ་ལ་ཐིམ། ཧཱུཾ་གི་ཞབས་

ཀྱུ་ཨུ་ནི་ཧ་ལ། ཧ་ནི་ཧའི་མགོ་བོ་ལ། དེ་ཟླ་ཚེས་ལ། དེ་ཐིག་ལེ་ལ། དེ་ནཱ་ད་ལ་ཐིམ་

ཞིང། ནཱ་ད་ཡང་སྐྲའི་རྩེ་མོ་བརྒྱ་སྟོང་གི་ཆའི་ཚད་ཙམ་དུ་གནས་པར་གྱུར། སེམས་

ཅན་རྣམས་གྱིས་ཆོས་ཉིད་མ་རྟོགས་པས་འཁོར་བར་འཁྱམས་པས། བདག་གིས་

ཆོས་ཉིད་མངོན་སུམ་དུ་རྟོགས་པར་བྱས་ལ། རང་བཞིན་གྱིས་གྲུབ་པས་སྟོང་བའི་

སེམས་ཅན་རྣམས་ཀྱིས་ཀྱང་ཆོས་ཉིད་ཁོང་དུ་ཆུད་པར་བྱས་ཏེ། འཁོར་བའི་སྡུག་

བསྔལ་ལས་ཐར་བར་བྱའོ། །ཨོཾ་ཤཱུནྱ་ཏཱ་ཛྙཱ་བཛྲ་སྭ་བྷཱ་ཝ་ཨཱཏྨ་ཀོ྅ཧཾ། ནཱ་ད་ཡང་མི་

དམིགས་པར་གྱུར། ཅེས་འཆི་བ་ཆོས་སྐུའི་ལམ་འཁྱེར་བསྒོམ། དེ་ལྟར་སྣང་བ་ཐམས་ཅད་

བསྡུས་པའི་སྟོང་བ་ཉིད་ལས་རང་གི་སེམས་ནཱ་དའི་གཟུགས་གྱེན་དུ་འགྲེང་བ་ཤིན་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

- 98 -

ཏུ་ཕྲ་བ། དཀར་ལ་དམར་བའི་མདངས་ཆགས་པ་ནམ་མཁར་གནས་པར་གྱུར། ཅེས་

བར་དོ་ལོངས་སྐུའི་ལམ་འཁྱེར་བསྒོམ། སྟོང་བའི་ངང་ལས་ཡཾ་སྔོན་པོ་ཡོངས་སུ་གྱུར་བ་ལས། 

རླུང་གི་དཀྱིལ་འཁོར་ཁ་དོག་སྔོན་པོ་དབྱིབས་གཞུ་ལྟ་བུ། གཡས་གཡོན་གཉིས་སུ་

རྒྱལ་མཚན་གྱིས་མཚན་པ། དེའི་སྟེང་དུ་རཾ་དམར་བོ་ལས་མེའི་དཀྱིལ་འཁོར་ཁ་

དོག་དམར་བོ་དབྱིབས་གྲུ་གསུམ་པ། གྲྭ་གསུམ་དུ་རཾ་གྱིས་མཚན་པ། དེའི་སྟེང་དུ་

བཾ་དཀར་བོ་ལས་ཆུའི་དཀྱིལ་འཁོར་ཁ་དོག་དཀར་བོ། དབྱིབས་ཟླུམ་པོ། དབུས་སུ་

བུམ་པས་མཚན་པ། དེའི་སྟེང་དུ་ལཾ་སེར་བོ་ལས་སའི་དཀྱིལ་འཁོར་ཁ་དོག་སེར་བོ་

དབྱིབས་གྲུ་བཞི་བ། གྲྭ་བཞིར་རྡོ་རྗེ་རྩེ་གསུམ་པས་མཚན་པ། དེའི་སྟེང་དུ་སུཾ་ལས་

རི་རབ་ལྷུན་པོ་གྲུ་བཞི་བ། རིན་པོ་ཆེ་སྣ་བཞིའི་རང་བཞིན་ཅན་སྟེང་གི་ཕྱོགས་

འཚམས་སུ་ལྕོག་བརྒྱད་ཀྱིས་ཉེ་བར་མཛེས་པ། དེའི་སྟེང་དུ་བཾ་སེར་བོ་ལས་སྣ་

ཚོགས་པདྨ། དེའི་ལྟེ་བར་ཧཱུཾ་ལས་སྣ་ཚོགས་རྡོ་རྗེ། དེའི་སྟེང་གི་ལྟེ་བར་པཾ་ལས་ལྟེ་

བ་དང་ཚད་མཉམ་པའི་སྣ་ཚོགས་པདྨ་འདབ་མ་བརྒྱད་པ་ལྟེ་བ་དང་གེ་སེར་དང་ལྡན་

པ། ཕྱོགས་བཞིའི་འདབ་མ་དམར། མེ་རླུང་གཉིས་སེར། བདེན་བྲལ་ལྗང། དབང་

ལྡན་ནག །ལྟེ་བ་ལྗང། གེ་སར་སེར་བ། སྣ་ཚོགས་པདྨ་ཆུང་ངུའི་དབུས་སུ་མཚན་

སོ་གཉིས་གྱི་ངོ་བོ། ཨ་ཨཱ། ཞེས་པ་ནས།  ཨཾ་ཨཱཿསྟེ། དབྱངས་དཀར་བོ་བཅུ་དྲུག་པ་

ཕྲག་གཅིག་གཡས་སྐོར་དང། སླར་ཡང། ཨ་ཨཱ། ཞེས་པ་ནས།  ཨཾ་ཨཱཿསྟེ། དབྱངས་

དཀར་བོ་བཅུ་དྲུག་པ་ཕྲག་གཉིས་པ་གཡོན་སྐོར་དུ་རིམ་པ་གཅིག་གིས་འཁོད། དེའི་

ཕྱིར་རོལ་ཏུ་དཔེ་བྱད་བརྒྱད་ཅུའི་ངོ་བོ། ཀ་ཁ་ག་གྷ་ང། ཙ་ཚ་ཛ་ཛྙ་ཉ། ཊ་ཋ་ཌ་ཌ་ཌྷ་

ཌྷ་ཎ། ཏ་ཐ་ད་ད་དྷ་དྷ་ན། པ་ཕ་བ་བྷ་མ། ཡ་ཡ་ར་ལ་ལ་ཝ། ཤ་ཥ་ས་ཧ། ཀྵ་སྟེ། 

གསལ་བྱེད་དམར་བོ་བཞི་བཅུ་བ་ཕྲག་གཅིག་གཡས་སྐོར་དང། སླར་ཡང། ཀ་ཁ་



འཁོར་ལོ་སྡོམ་པའི་སྒྲུབ་ཐབས་བདེ་ཆེན་རབ་རྒྱས།

ག་གྷ་ང། ཞེས་པ་ནས།  ཤ་ཥས་ཧ། ཀྵ་སྟེ། གསལ་བྱེད་དམར་བོ་བཞི་བཅུ་བ་ཕྲག་

གཉིས་པ་གཡོན་སྐོར་དུ་རིམ་པ་གཅིག་གིས་འཁོད། དེ་གཉིས་ཡོངས་སུ་གྱུར་བ་

ལས། ཟླ་བའི་དཀྱིལ་འཁོར་ཡོངས་སུ་རྫོགས་པ་དཀར་ལ་དམར་བའི་མདངས་ཅན་

ལ་དབྱངས་སོ་གཉིས་དང། གསལ་བྱེད་བརྒྱད་ཅུ་གཟུགས་བརྙན་ཤར་བ་བཞིན་དུ་

སྣང་བའི་ཨ་ལི་དང་ཟླ་བའི་ཁ་དོག་དཀར་བའི་ཆ་ནི་མེ་ལོང་ལྟ་བུའི་ཡེ་ཤེས། ཀ་ལི་

དང་ཟླ་བའི་ཁ་དོག་དམར་བའི་ཆ་ནི་མཉམ་པ་ཉིད་ཀྱི་ཡེ་ཤེས། རང་ནམ་མཁའི་ནཱ་

དས་ཟླ་བ་དཀར་ལ་དམར་བ་མཐོང་བ་ན། བདག་གིས་སངས་རྒྱས་ཡབ་ཡུམ་གྱི་

བྱང་སེམས་དཀར་དམར་གྱི་ངོ་བོར་གྱུར་བའི་དབུས་སུ་སྐྱེ་བ་བླངས་ལ། སེམས་

ཅན་གྱི་དོན་བྱའོ་སྙམ་པའི་འཕེན་པ་དང་ལྡན་པས། ཟླ་བའི་དབུས་སུ་ནཱ་ད་ཞུགས་པ་

ལས། ནཱ་ད་ལས་ཐིག་ལེ། དེ་ལས་ཟླ་ཕྱེད། དེ་ལས་ཧའི་མགོ་བོ། དེ་ལས་ཧའི་ལུས། 

དེ་ལས་ཨུ་གྲུབ་པའི་ཚུལ་གྱིས། དཀར་ལ་དམར་བའི་མདངས་ཅན་གྱི་ཧཱུཾ་ཡིག་རྒྱུ་རྡོ་

རྗེ་འཛིན་པའི་རང་བཞིན་ཅན་དུ་རྫོགས་པར་གྱུར་བ་ནི་སོ་སོར་རྟོགས་པའི་ཡེ་ཤེས། 

ཧཱུཾ་ལས་ཁ་དོག་སྣ་ལྔ་བའི་འོད་ཟེར་འཕྲོས་པའི་རྩེ་མོ་ལས་འཁོར་ལོ་ལྔའི་ལྷ་ཚོགས་

རྣམས་འཐོན་ཏེ། འགྲོ་བ་རྣམས་འཁོར་ལོ་ལྔའི་ལྷ་ཚོགས་ཀྱི་གོ་འཕང་ལ་བཀོད། 

སྔོན་ཐོག་མ་མེད་པ་ནས་གྲུབ་པའི་དཔའ་བོ་དང། རྣལ་འབྱོར་མ་ལ་སོགས་པ་

ཕྱོགས་བཅུའི་ཞིང་ཁམས་ན་བཞུགས་པ་རྣམས་ལྷན་ཅིག་སྤྱན་དྲངས་ཏེ། མཉམ་པར་

སྦྱར་བ་སྔོན་དུ་འགྲོ་བས་ཞུ་བར་གྱུར་ཏེ་ཧཱུཾ་ཡིག་གི་ནཱ་ད་ལ་ཐིམ་ཞིང། ཧཱུཾ་ཡིག་ལྷན་

སྐྱེས་ཀྱི་དགའ་བའི་རང་བཞིན་ཅན་དུ་གྱུར་བ་ནི་བྱ་བ་བསྒྲུབ་པའི་ཡེ་ཤེས། ཨོཾ་

ཨཱཿཧཱུཾ། ཨོཾ་སརྦ་བཱི་ར་ཡོ་གི་ནི་ཀཱ་ཡ་ཝཱཀྩིཏྟ་བཛྲ་སཱ་བྷཱ་ཝ་ཨཏྨ་ཀོ྅ཧཾ། ཨོཾ་བཛྲ་ཤ དྡྷ་

སརྦ་དྷརྨྨཿབཛྲ་ཤ དྡྷོ྅་ཧཾ། ཟླ་བ་དབྱངས་གསལ་ཧཱུཾ་དང་བཅས་པ་ཡོངས་སུ་གྱུར་བ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ལས། རྟེན་དང་བརྟེན་པའི་དཀྱིལ་འཁོར་ཐམས་ཅད་དུས་གཅིག་ཏུ་གྲུབ་པ་ནི་ཆོས་

ཀྱི་དབྱིངས་ཀྱི་ཡེ་ཤེས་ཏེ། ཞེས་རྟེན་བརྟེན་པ་ཐམས་ཅད་གཅིག་ཅར་བསྐྱེད་དེ། སྐྱེ་བ་སྤྲུལ་སྐུའི་ལམ་

འཁྱེར་བསྒོམ། དེ་ཡང་ཁང་བ་བརྩིགས་པའི་གཞལ་ཡས་ཁང། གྲུ་བཞི་སྒོ་བཞི་བ། ཕྱི་

ནས་རིམ་པ་བཞིན་དཀར་སེར་དམར་ལྗང་སྔོ་བའི་རིམ་པ་ལྔ་དང་ལྡན་པའི་རིན་པོ་

ཆེའི་རྩིགས་པས་བསྐོར་བའི་སྟེང་ན། རིན་པོ་ཆེའི་ཕ་གུ་གཞི་དམར་བོ་ལ་རིན་པོ་ཆེ་

ཟུར་གསུམ་དང། གྲུ་བཞི་ལ་སོགས་པས་སྤྲས་པ། དེའི་སྟེང་ན་གནས་པའི་གསེར་

གྱི་སྐ་རགས་བཞིའི་ཕྱི་ངོས་སུ། ཆུ་སྲིན་གྱི་ཁ་ནས་མུ་ཏིག་གི་དོ་ཤལ་དང་དོ་ཤལ་

ཕྱེད་པ་འཕྱང་བ། དེའི་ཕྱི་ངོས་སུ་བྱ་འདབ་ལས་འཕྱང་བའི་རིན་པོ་ཆེའི་ཤར་བུ། 

དེའི་སྟེང་དུ་པདྨ་འདབ་མ་ཕྱེད་པའི་དབྱིབས་ཅན་གྱི་མདའ་ཡབ་ལ་གནས་པའི་

གསེར་གྱི་བུམ་པ་ནས་འཐོན་པའི་རྒྱལ་མཚན་དང་བ་དན་བརྒྱད་བརྒྱད་ཀྱིས་མཛེས་

པར་བྱས་པ། ཕྱིའི་སྟེང་གི་ཟུར་བཞི་ལ་གདུགས་བཞིས་བརྒྱན་པ། རྩིགས་པའི་

འགྲམ་ནས་འདོད་ཡོན་གྱི་སྣམ་བུ་དམར་བོས་བསྐོར་བ་ལ་བཞུགས་སྟབས་དང་ཁ་

དོག་སྣ་ཚོགས་པའི་ལྷ་མོ་རྣམས་ཀྱིས་མཆོད་པ་བྱེད་བཞིན་པ། སྒོ་དང་སྒོ་ཁྱུད་ཀྱི་

ཕྱིའི་མཚམས་དང། རྩིགས་པའི་ཕྱི་ནང་གི་ཟུར་བཞིར་ཟླ་ཕྱེད་ལ་གནས་པའི་རིན་པོ་

ཆེ་དམར་བོའ་ིསྟེང་དུ་རྡོ་རྗེས་བརྒྱན་པ། སྒོ་བཞི་སོ་སོའ་ིམདུན་དུ་སྟེགས་བུ་གྲུ་བཞི་

བའི་སྟེང་དུ་བུམ་པ་ལ་གནས་པའི་ཀ་བ་བཞི་བཞིས་བཏེག་པའི་རྟ་བབས་སྣམ་བུ་

བཅུ་གཅིག་དང་ལྡན་པའི་རྩེ་མོར་ཆོས་ཀྱི་འཁོར་ལོའ་ིགཡས་གཡོན་དུ་རི་དྭགས་ཕོ་

མོ་དང་བཅས་པ། རྟ་བབས་ཀྱི་གཡས་གཡོན་དུ་བུམ་པ་བཟང་བོ་ལས་སྐྱེས་པའི་

དཔག་བསམ་གྱི་ཤིང་ལ། རྒྱལ་སྲིད་རིན་པོ་ཆེ་སྣ་བདུན་དང་བར་བར་དུ་གྲུབ་པ་ཐོབ་

པ་དང། སྤྲིན་གྱི་གསེབ་ནས་བྱུང་བའི་ལྷ་མེ་ཏོག་གི་ཕྲེང་བ་བཟུང་བ་རྣམས་ཀྱིས་



འཁོར་ལོ་སྡོམ་པའི་སྒྲུབ་ཐབས་བདེ་ཆེན་རབ་རྒྱས།

ཀུན་ནས་མཛེས་པར་བྱས་པ། དེའི་ཕྱི་རོལ་དུ་སྣ་ཚོགས་རྡོ་རྗེའི་ར་བས་བསྐོར་བ་

ལ་སོགས་པའི་བསྲུང་འཁོར། དེའི་ཕྱི་རོལ་དུ་བསྐལ་བ་འཇིག་པའི་དུས་ཀྱི་མེ་ལྟ་བུ་

རྡོ་རྗེའི་མེ་ཁ་དོག་སྣ་ལྔ་བས། སྟེང་དང་ལོགས་ཀུན་ཏུ་ཁྱབ་པར་གཡོན་སྐོར་དུ་

འཁྱིལ་ཞིང་འབར་བ། དེའི་ཕྱི་རོལ་ན་གནས་པའི་དུར་ཁྲོད་བརྒྱད་ནི། ཤར་དུ་གཏུམ་

དྲག །བྱང་དུ་ཚང་ཚིང་འཁྲིག་པ། ནུབ་ཏུ་རྡོ་རྗེ་འབར་བ། ལྷོར་ཀེང་རུས་ཅན། དབང་

ལྡན་དུ་དྲག་ཏུ་རྒོད་པ། མེར་བཀྲ་ཤིས་ཚལ། བདེན་བྲལ་དུ་མུན་པ་དྲག་པོ། རླུང་དུ་

ཀི་ལི་ཀི་ལིའི་སྒྲ་སྒྲོགས་པ་སྟེ། རོ་མགོ་མེད་དང། འགགས་ཏེ་ཤིང་ལ་དཔྱངས་པ་

དང། ས་ལ་འགྱེལ་བ་དང། གསལ་ཤིང་ལ་བསྐྱོན་པ་དང། མདུང་གིས་ཕུག་པ་དང། 

ཕྱེད་ཚིག་པ་དང། མགོ་ཐོད་དང། བྱིན་པའི་རུས་པ་དང། གཙིགས་པའི་མགོ་དང། 

དེ་ལས་གཞན་པའི་རུས་པ་འཐོར་བ་དང། མ་འཐོར་བའི་ཀེང་རུས་རྣམས་གཅལ་དུ་

བཀྲམ་པའི་གནས་སུ་གྱུར་བའི་དུར་ཁྲོད་དོ། །དེ་ན་གནས་པའི་ཤིང་བརྒྱད་ནི། ཤར་

དུ་ཤིར་ཥ། བྱང་དུ་ཨ་ཤྭ་ཐ། ནུབ་ཏུ་ཀེངྒ་ལ། ལྷོར་ཙུ་ཏ། དབང་ལྡན་དུ་པ་ཊ། མེར་

ཀ་རཉྫ། བདེན་བྲལ་དུ་བ་ཊ་བརྒ། རླུང་དུ་བར་ཐི་བ་རྣམས་སོ། །ཤིང་གི་རྩ་བར་

གནས་པའི་ཕྱོགས་སྐྱོང་བརྒྱད་ནི། ཤར་དུ་དབང་བོ་སེར་བོ་རབ་བརྟན་དཀར་བོ་ལ་

ཞོན་པ། གཡས་འོག་མས་རྡོ་རྗེ་འཛིན་པ། བྱང་དུ་ནོར་སྦྱིན་སེར་བོ་མི་ལ་ཞོན་པ། 

གཡས་འོག་མས་ནེའུ་ལེ་རིན་པོ་ཆེ་སྐྱུག་པ་འཛིན་པ། ནུབ་ཏུ་ཆུ་ལྷ་དཀར་བོ་

གདེངས་ཀ་བདུན་ལྡན་ཆུ་སྲིན་ལ་ཞོན་པ། གཡས་འོག་མས་སྦྲུལ་ཞགས་འཛིན་པ། 

ལྷོར་གཤིན་རྗེ་སྔོན་པོ་མ་ཧེ་ལ་ཞོན་པ། གཡས་འོག་མས་དབྱུག་པ་འཛིན་པ། དབང་

ལྡན་དུ་དབང་ཕྱུག་ཆེན་པོ་དཀར་བོ་གླང་ལ་ཞོན་པ། གཡས་འོག་མས་རྩེ་གསུམ་

འཛིན་པ། མེར་མེ་ལྷ་དམར་བོ་ར་སྐྱེས་ལ་ཞོན་པ། གཡས་འོག་མས་ཕྲེང་བ་སྤྱི་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

བླུགས་དང་བཅས་པ་འཛིན་པ། བདེན་བྲལ་དུ་སྲིན་པོ་སྔོན་པོ་གཅེར་བུ་མི་མགོའ་ི

ཕྲེང་བའི་ཅོད་པན་ཅན་རོ་ལངས་ལ་ཞོན་པ། གཡས་འོག་མས་རལ་གྲི་འཛིན་པ། 

རླུང་དུ་རླུང་ལྷ་དུད་ཁ་ཤ་བ་ལ་ཞོན་པ། གཡས་འོག་མས་བ་དན་སེར་བོ་འཛིན་པ། 

ཐམས་ཅད་ཀྱང་ཞལ་གཅིག་ཕྱག་བཞིའི་དང་བོ་གཉིས་ཐལ་མོ་སྦྱར་བ། གཡོན་འོག་

མས་ཐོད་པ་འཛིན་པས་ཡུམ་ལ་འཁྱུད་པ། ཤིང་བརྒྱད་ཀྱི་སྟོད་ཀྱི་ཡལ་གའི་གསེབ་

ནས་ལུས་ཕྱེད་འཐོན་པའི་ཞིང་སྐྱོང་བརྒྱད་ནི། ཤར་དུ་གླང་བོ་ཆེའི་གདོང་ཅན་དཀར་

བོ། བྱང་དུ་མིའི་གདོང་ཅན་སེར་བོ། ནུབ་ཏུ་ཆུ་སྲིན་གྱི་གདོང་ཅན་དཀར་བོ། ལྷོར་

མ་ཧེའི་གདོང་ཅན་ནག་པོ། དབང་ལྡན་དུ་གླང་གི་གདོང་ཅན་དཀར་བོ། མེར་རའི་

གདོང་ཅན་དམར་བོ། བདེན་བྲལ་དུ་རོ་ལངས་ཀྱི་གདོང་ཅན་ནག་པོ། རླུང་དུ་རི་

དྭགས་ཀྱི་གདོང་ཅན་ལྗང་གུ །ཐམས་ཅད་ཀྱང་དྲག་ཅིང་གཏུམ་ལ་རྫུ་འཕྲུལ་ཆེན་པོ་

བ། ཞལ་གཅིག་ཕྱག་གཉིས་ཀྱི་གཡས་གཏོར་མ་དང་གཡོན་ཐོད་པ་འཛིན་པ། 

ཐུགས་རྗེའི་ཆུ་བརྒྱད་དང་དེ་ལ་གནས་པའི་ཀླུ་བརྒྱད་ནི། ཤར་དུ་ནོར་རྒྱས་དཀར་བོ། 

བྱང་དུ་འཇོག་པོ་དམར་བོ། ནུབ་ཏུ་ཀརྐོ་ཊ་སྔོན་པོ། ལྷོར་པདྨ་དཀར་བོ། དབང་ལྡན་

དུ་པདྨ་ཆེན་པོ་དཀར་བོ། མེར་མཐའ་ཡས་སྣ་ཚོགས་མདོག །བདེན་བྲལ་དུ་རིགས་

ལྡན་དཀར་བོ། རླུང་དུ་དུང་སྐྱོང་སེར་བོ། ཐམས་ཅད་ཀྱང་སྟོད་མི་འདྲ་བ་ལ་སྨད་

སྦྲུལ་མཇུག་ཏུ་འཁྱིལ་ཞིང། ཕྱག་གཉིས་ཐལ་མོ་སྦྱར་ནས་གཙོ་བོ་ལ་འདུད་པ། དེ་

དག་གི་སྟེང་གི་ནམ་མཁའ་ལ་གནས་པའི་སྤྲིན་བརྒྱད་ནི། ཤར་དུ་སྒྲོགས་པ། བྱང་དུ་

ཆེར་སྒྲོགས་པ། ནུབ་ཏུ་དྲག་པོ། ལྷོར་གཡོ་བ། དབང་ལྡན་དུ་བརྟན་པ། མེར་གང་

བ། བདེན་བྲལ་དུ་འབེབས་པ། རླུང་དུ་གཏུམ་པོ། ཐམས་ཅད་ཀྱང་གློག་ཕྲེང་འཁྱུག་

ཅིང་འབྲུག་སྒྲ་སྒྲོགས་པ་འགའ་ཞིག་ཆར་གྱི་རྒྱུན་ཅན་ཁ་དོག་སྣ་ཚོགས་པ། དེ་ན་



འཁོར་ལོ་སྡོམ་པའི་སྒྲུབ་ཐབས་བདེ་ཆེན་རབ་རྒྱས།

གནས་པའི་རི་བརྒྱད་ནི། ཤར་དུ་རིན་པོ་ཆེའི་རང་བཞིན་གྱི་ལྷུན་པོ། བྱང་དུ་མན་དྷ་

ར་ལྗང་ཀུ །ནུབ་ཏུ་ཀཻ་ལ་ཤ་དཀར་བོ། ལྷོར་མ་ལ་ཡ་སེར་བོ། དབང་ལྡན་དུ་དབང་

ཆེན་ནག་པོ། མེར་སྤོས་ངད་ལྡང་སེར་བོ། བདེན་བྲལ་དུ་གངས་ཅན་དཀར་བོ། རླུང་

དུ་དཔལ་གྱི་རི་སྔོན་པོ། རི་དེ་རྣམས་ལ་གནས་པའི་མཆོད་རྟེན་དཀར་བོ་བརྒྱད་དང། 

གྲུབ་ཆེན་བརྒྱད་དོ། །གཞན་ཡང་ཡེ་ཤེས་ཀྱི་མེ་བརྒྱད་དང། ཝ་དང། འུག་པ་དང། 

བྱ་རྒོད་དང། ཅེ་སྤྱང་དང། འོལ་བ་ཕོ་མོ་དང། སྦྲུལ་བ་ལང་གི་མགོ་ཅན་ལ་སོགས་

པ་ཕྱོགས་སུ་རྒྱུ་ཞིང། གནོད་སྦྱིན་དང། རོ་ལངས་དང། སྲིན་པོ་རྣམས་ཀྱིས་ཀི་ལི་

ཀི་ལིའི་སྒྲ་ཆེན་པོ་སྒྲོགས་པ་དང། གྲུབ་པ་ཐོབ་པ་དང། རིག་པ་འཛིན་པ་དང། དམ་

ཚིག་སྤྱོད་པའི་རྣལ་འབྱོར་བ་དང། རྣལ་འབྱོར་མ་བཅོམ་ལྡན་འདས་ལ་རྩེ་གཅིག་ཏུ་

བལྟ་བ། གཅེར་བུ་སྐྲ་བཤིག་པ། ཕྱག་རྒྱ་ལྔས་བརྒྱན་པ། ཅང་ཏེའུ་དང་ཐོད་པ་དང་

ཁ་ཊྭཱཾ་ག་འཛིན་པ། ཐོད་པས་སྤྱི་བོར་བརྒྱན་པ། རྒོད་ཅིང་དུར་ཁྲོད་དུ་འཇུག་པ་

རྣམས་ཀྱིས་ངོ་མཚར་བར་བྱེད་པའི་གཞལ་ཡས་ཁང་གི་ནང་གི་སྟེང་འོག་རྣམས། 

ཤར་དཀར། བྱང་ལྗང། ནུབ་དམར། ལྷོ་སེར། དབུས་སྔོ་བ། འོག་གཞི་དམ་ཚིག་གི་

འཁོར་ལོ་ལ་གནས་པའི་སྐུའི་འཁོར་ལོ་དཀར་བོ་རྩིབས་བརྒྱད་པའི་མུ་ཁྱུད་ལ་

འཁོར་ལོའ་ིཕྲེང་བ། དེའི་ལྟེ་བར་གསུང་གི་འཁོར་ལོ་དམར་བོ་རྩིབས་བརྒྱད་པའི་མུ་

ཁྱུད་ལ་པདྨའི་ཕྲེང་བ། དེའི་ལྟེ་བར་ཐུགས་ཀྱི་འཁོར་ལོ་སྔོན་པོ་རྩིབས་བརྒྱད་པའི་

མུ་ཁྱུད་ལ་རྡོ་རྗེའི་ཕྲེང་བ། དེའི་ལྟེ་བར་བདེ་ཆེན་གྱི་འཁོར་ལོ་སྣ་ཚོགས་པདྨ་འདབ་

མ་བརྒྱད་པའི་མུ་ཁྱུད་ལ་གྲི་གུག་གི་ཕྲེང་བས་བསྐོར་བ། འཁོར་ལོ་བཞི་བོ་རེ་རེ་ལ་

མཚམས་རྣམས་ན་གནས་པའི་ཀ་བ་བརྒྱད་བརྒྱད་ཀྱིས་བཏེག་པའི་གདུང་ཟླུམ་རིམ་

པ་བཞི་བའི་ཐོག་གིས་ཇེ་མཐོ་ཇེ་མཐོར་གྱུར་བའི་རྩེ་མོར་རྡོ་རྗེ་ནོར་བུ་རིན་པོ་ཆེའི་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཏོག་གིས་སྤྲས་པའོ། །ཞེས་རྟེན་གཞལ་ཡས་ཁང་གདན་བཅས་གསལ་གདབ། 

དབུས་ཀྱི་པདྨའི་ལྟེ་བར་ཉི་མའི་གདན་ལ་རང་ཉིད་བཅོམ་ལྡན་འདས་དཔལ་

ཧེ་རུ་ཀ་སྐུ་མདོག་མཐིང་ཁ་ཞལ་བཞི་བའི་རྩ་ཞལ་ནག །གཡོན་ཞལ་ལྗང། རྒྱབ་

ཞལ་དམར། གཡས་ཞལ་སེར་བ། ཞལ་རེ་རེ་ཡང་སྤྱན་གསུམ་པ། ཕྱག་བཅུ་གཉིས་

པ། དཔྲལ་བར་རྡོ་རྗེ་རྩེ་ལྔ་བའི་ཕྲེང་བ་འཛིན་པ། ཞབས་གཡས་བརྐྱང་བས་འཇིགས་

བྱེད་ནག་པོ་ལག་པ་བཞི་བའི་དང་བོ་གཉིས་ཐལ་མོ་སྦྱར་བ། ལྷག་མ་གཡས་ཌཱ་མ་

རུ་དང་གཡོན་རལ་གྲི་འཛིན་པའི་མགོ་བོ་མནན་པ་གཡོན་བསྐུམ་པས་དུས་མཚན་

མ་དམར་མོ་ལག་པ་བཞི་བའི་དང་བོ་གཉིས་ཐལ་མོ་སྦྱར་བ། ལྷག་མ་གཉིས་ཐོད་པ་

དང་ཁ་ཊྭཱཾ་ག་འཛིན་པའི་ནུ་མ་མནན་པ། གདན་གཉིས་ཀའང་གདོང་གཅིག་པ། མིག་

གསུམ་པ། ཕྱག་རྒྱ་ལྔས་བརྒྱན་པ། ཕྱག་དང་བོ་གཉིས་ཀྱིས་རྡོ་རྗེ་ཕག་མོ་ལ་འཁྱུད་

པའི་གཡས་པས་རྡོ་རྗེ་རྩེ་ལྔ་བ་དང། གཡོན་པས་དྲིལ་བུ་བསྣམས་པ། དེའི་འོག་མ་

གཉིས་ཀྱིས་གླང་བོ་ཆེའི་པགས་པ་དཀར་བོ་ཁྲག་དང་བཅས་པའི་ན་བཟའ་ཕྱག་

གཡས་པས་ལག་པ་གཡོན་པ་དང་གཡོན་པས་རྐང་བ་གཡོན་པའི་པགས་པ་རང་གི་

རྒྱབ་ཏུ་སྡིགས་མཛུབ་དང་བཅས་པས་བརྒྱངས་ཏེ་འཛིན་པའི་སྡིགས་མཛུབ་ཀྱི་རྩེ་

གཉིས་སྨིན་མའི་ཐད་སོར་གནས་པ། གཡས་གསུམ་པ་ན་ཌཱ་མ་རུ། བཞི་བ་ན་དགྲ་

སྟ། ལྔ་བ་ན་གྲི་གུག །དྲུག་པ་ན་མདུང་རྩེ་གསུམ་པ་བསྒྲེང་བ། གཡོན་པའི་ཕྱག་

གསུམ་པ་ན་རྡོ་རྗེས་མཚན་པའི་ཁ་ཊྭཱཾ་ག །བཞི་བ་ན་ཁྲག་གིས་བཀང་བའི་ཐོད་པ། 

ལྔ་བ་ན་རྡོ་རྗེའི་ཞགས་པ། དྲུག་པ་ན་ཚངས་པའི་མགོ་བོ་གདོང་བཞི་བ་བསྣམས་

ཤིང་སྣ་ཚོགས་རྡོ་རྗེས་མཚན་པའི་རལ་བའི་ཐོར་ཅོག་ཅན། དབུ་རེ་རེ་ལ་རྡོ་རྗེ་ནག་

པོའ་ིཕྲེང་བ་སྟོད་སྨད་དུ་གནས་པ་གཉིས་ལ་བརྒྱུས་པའི་ཐོད་པ་སྐམ་པོ་ལྔ་ལྔའི་ཕྲེང་



འཁོར་ལོ་སྡོམ་པའི་སྒྲུབ་ཐབས་བདེ་ཆེན་རབ་རྒྱས།

བས་བརྒྱན་པ། དབུའི་གཡོན་དུ་ཅུང་ཟད་ཡོ་བའི་ཟླ་བ་ཕྱེད་པ་འཆང་བ་ཞལ་རྣམ་

པར་འགྱུར་བ། མཆེ་བ་བཞི་བཞི་གཙིགས་ཤིང་འཇིགས་སུ་རུང་བ། སྒེག་པ་དཔའ་

བ་མི་སྡུག་པ་སྟེ་སྐུའི་ཉམས་གསུམ་དང། རྒོད་དང་དྲག་ཤ ལ་འཇིགས་སུ་རུང་བ་སྟེ་

གསུང་གི་ཉམས་གསུམ་དང། སྙིང་རྗེ་དང་རྔམས་པ་དང་ཞི་བ་སྟེ་ཐུགས་ཀྱི་ཉམས་

གསུམ་སྟེ། ཉམས་དགུ་དང་ལྡན་པ། སྟག་གི་པགས་པའི་ཤམ་ཐབས་ཅན། མིའི་རྒྱུ་

མ་ལ་བརྒྱུས་པའི་མི་མགོ་རློན་པ་ལྔ་བཅུའི་ཕྲེང་བ་འཕྱང་བ། ཕྱག་རྒྱ་དྲུག་གིས་རྒྱས་

བཏབ་པ། མི་རུས་ཀྱི་ཐལ་བས་ལུས་ཐམས་ཅད་ལ་བྱུགས་པའོ། །ཡབ་ཡུམ་ཕན་

ཚུན་དུ་འཁྱུད་པས་ནི། ཐབས་དང་ཤེས་རབ་ཕན་ཚུན་དུ་འཁྱུད་པ་མཚོན་ཞིང། དེ་

ཡང་ཡུམ་དང་སྦྱོར་བ་སོགས་ཀྱི་ལུས་ལ་གནད་དུ་བསྣུན་པའི་ཐབས་ཁྱད་པར་ཅན་

ལས། མགོ་བོ་ནས་བྱང་སེམས་ཀྱི་ཟླ་བ་ཞུ་བ་དང། དེས་ལུས་ཀུན་ལ་ཁྱབ་པ་ལས་

བྱུང་བའི་ཐབས་བདེ་བ་ཆེན་པོས་ཤེས་རབ་སྟོང་བ་ཉིད་རྣམ་ཐར་བཞིའི་དོན་བསྒོམ་

དགོས་པར་མཚོན་པ་དང། དེའི་བདེ་བ་ནི་ཁ་ཊྭཱཾ་ག་དང། ཐོད་པས་མཚོན་པའི་དོན་

དང། དེ་གཉིས་ཀྱང་རྡོ་རྗེ་དང་དྲིལ་བུས་མཚོན་པའི་ཡེ་ཤེས་ལྔ་དང། ཤེར་ཕྱིན་གྱི་

དོན་དང། ཨཱ་ལི་ཀཱ་ལིའི་ཐབས་ཤེས་སོ། །དེའི་བྱེད་ལས་ནི་ཆགས་སོགས་སྦྱོང་བ་

དང། གཏི་མུག་དྲལ་བ་དང། སངས་རྒྱས་ཐམས་ཅད་བསྐུལ་ཞིང་སྒོ་གསུམ་གྱི་སྐྱོན་

དང་མཐར་འཛིན་གྱི་རྣམ་རྟོག་གཅོད་པ་དང། ཉོན་མོངས་པ་རྣམས་འབིགས་ཤིང་

ཡང་དག་པའི་ཡེ་ཤེས་ཀྱིས་འཆིང་བ་དང། རྟག་པ་འཁོར་བའི་ཡོད་མཐའ་དང། ཆད་

པ་མྱང་འདས་གྱི་མེད་མཐའ་གཉིས་གནོན་ཞིང་སྟོང་ཉིད་རྟོགས་པའི་འགྲོ་བ་ཀུན་

ཟིལ་གྱིས་གནོན་པའོ། །དེ་ལྟར་མཛད་པའི་འབྲས་བུ་ལ་སྐྱོན་ཟད་པའི་སྤངས་པ་ནི་

ཚངས་མགོ་དང། ཞི་མཐར་སྤངས་པའི་འོད་གསལ་ལས་གཟུགས་སྐུར་བཞེངས་པ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ནི་ཐོད་སྐམ་དང། རྟེན་འབྲེལ་བཅུ་གཉིས་ཀྱི་སྒྲིབ་པ་ཐམས་ཅད་སྦྱངས་པ་ནི་ཕྱག་

བཅུ་གཉིས་དང། ལོག་ལྟ་ཀུན་ལས་ལོག་པའི་ཞལ་འགྱུར་བ་དང། བདུད་བཞི་འཇོམ་

པའི་མཆེ་བ་གཙིགས་པ་དང་ཡོན་ཏན་གོང་ནས་གོང་དུ་འཕེལ་པའི་རྟོགས་པ་ནི་

རལ་བ་གྱེན་དུ་བསྡུས་པ་དང། དེ་མཐར་ཕྱིན་ནས་ཡེ་ཤེས་ལྔར་གནས་པའི་རྡོ་རྗེའི་

ཕྲེང་བ་དང། ཡེ་ཤེས་དེས་ཇི་སྙེད་པ་ཐམས་ཅད་གཟིགས་པ་ནི་སྤྱན་གསུམ་དང། 

འཕྲིན་ལས་བཞིས་སེམས་ཅན་ཐམས་ཅད་ཀྱི་དོན་མཛད་པ་ན་སྣ་ཚོགས་རྡོ་རྗེ་དང། 

ཕྱིན་དྲུག་གི་ལམ་ཐམས་ཅད་རྫོགས་པར་མཛད་པ་ནི་ཕྱག་རྒྱ་དྲུག་གིས་མཚོན་པའི་

དོན་དང། གཤེགས་པ་ལྔ་དང་གཤེགས་མ་བཞིས་བསྡུས་པའི་ཞི་ལྷག་གི་ཉམས་

ཐམས་ཅད་དང་ལྡན་པའོ། །བཅོམ་ལྡན་འདས་མ་ལ་མངོན་དུ་ཕྱོགས་པར་བཅོམ་

ལྡན་འདས་མ་རྡོ་རྗེ་ཕག་མོ་སྐུ་མདོག་དམར་མོ། ཞལ་གཅིག་པ། ཕྱག་གཉིས་པ། 

སྤྱན་གསུམ་པ། གཅེར་མོ་སྐྲ་གྲོལ་བ། ཐོད་པའི་དུམ་བུས་བརྒྱན་པའི་འོག་པག་ཅན། 

ཕྱག་གཡོན་པས་ཡབ་ཀྱི་མགུལ་ནས་འཁྱུད་པའི་ཐོད་པ་ན། བདུད་བཞི་ལ་སོགས་

པའི་ཁྲག་གིས་བཀང་བ་བསྣམས་ནས་ཡབ་ཀྱི་ཞལ་དུ་སྟོབ་པ། གཡས་པས་ཕྱོགས་

བཅུའི་གདུག་པ་ཅན་ཀུན་ལ་རྡོ་རྗེ་དང་བཅས་པའི་སྡིགས་མཛུབ་ཀྱིས་བསྡིགས་པར་

མཛད་པ། འགྲོ་བ་སྟོང་བ་ཉིད་དུ་མཉམ་པར་རྟོགས་པས་བསྐལ་བ་འཇིག་པའི་དུས་

ཀྱི་མེ་ལྟ་བུ་ཤིན་ཏུ་དག་པའི་ཡེ་ཤེས་ཀྱི་སྣང་བ་དང་ལྡན་པས། ཉི་མའི་འོད་ཅན་གྱི་

གཟི་བརྗིད་ཆེ་བ། ཁྲག་ལ་དགྱེས་ཤིང་ཁྲག་འཛག་པ། བྱིན་པ་གཉིས་ཀྱིས་ཡབ་གྱི་

བརླའི་སྟེང་དུ་ལེགས་པར་འཁྲིལ་བ། ལྷག་མཐོང་གི་རང་བཞིན་གྱི་བདེ་བ་ཆེན་པོར་

གནས་ཀྱང། འགྲོ་བའི་དོན་བྱེད་པར་ཐུགས་རྗེའི་བདག་ཉིད་ཅན། ཕྱག་རྒྱ་ལྔས་

བརྒྱན་པ། མི་མགོ་སྐམ་པོ་ལྔའི་ཐོད་དང། མི་མགོ་སྐམ་པོ་ལྔ་བཅུའི་དོ་ཤལ་ཅན། 



འཁོར་ལོ་སྡོམ་པའི་སྒྲུབ་ཐབས་བདེ་ཆེན་རབ་རྒྱས།

ཡབ་ཀྱི་གསང་གནས་མི་དམིགས་པའི་ངང་ལས། ཧཱུཾ་དཀར་བོ་ལས་བྱུང་བའི་རྡོ་རྗེ་

དཀར་བོ་རྩེ་ལྔ་བ་བྱཱ་དམར་བོ་ལས་བྱུང་བའི་ནོར་བུ་དམར་བོ་རྩེ་མོ་ལ་བྱཱ་སེར་བོས་

མཚན་པ། ཡུམ་གྱི་གསང་གནས་མི་དམིགས་པའི་ངང་ལས། ཨ་ལས་བྱུང་བའི་པདྨ་

དམར་བོ་འདབ་མ་གསུམ་པ་དྱཱ་དཀར་བོ་ལས་བྱུང་བའི་བྱང་ཆུབ་ཀྱི་སེམས་མཚོན་

པའི་ལྟེ་བ་དཀར་བོ་རྩེ་མོར་དྱཱ་སེར་བོས་མཚན་པ། ཡབ་གྱི་ལྟེ་བར་ཟླ་གདན་ལ། 

ཨོཾ་བཛྲ་བཻ་རོ་ཙ་ནཱ་ཡེ་ཧཱུཾ་ཧཱུཾ་ཕཊ་སྭཱཧཱ། ཐུགས་ཀར་ཟླ་གདན་ལ། ཨོཾ་སརྦ་བུདྡྷ་ཌཱ་ཀི་

ནཱི་ཡེ་བཛྲ་ཝརྞ་ནི་ཡེ་ཧཱུཾ་ཧཱུཾ་ཕཊ་སྭཱཧཱ། མགྲིན་པར་ཉི་གདན་ལ། ཨོཾ་ཤྲཱི་བཛྲ་ཧེ་ཧེ་རུ་

རུ་ཀཾ་ཧཱུཾ་ཧཱུཾ་ཕཊ་ཌཱ་ཀི་ནཱི་ཛཱ་ལ་ཤཾ་ཝ་རཾ་སྭཱཧཱ། དཔྲལ་བར་ཉི་གདན་ལ། ཨོཾ་ཧྲཱིཿཧ་ཧ་

ཧཱུཾ་ཧཱུཾ་ཕཊ། ཡུམ་གྱི་ལྟེ་བར་ཉི་གདན་ལ། ཨོཾ་ཤྲཱི་བཛྲ༝ ཐུགས་ཀར་ཉི་གདན་ལ། ཨོཾ་

ཧྲཱིཿ༝ མགྲིན་པར་ཟླ་གདན་ལ། ཨོཾ་བཛྲ་བཻ་རོ༝ དཔྲལ་བར་ཟླ་གདན་ལ། ཨོཾ་སརྦ་

བུདྡྷ༝ སྔགས་ཐམས་ཅད་ཁ་དོག་དམར་བོ་འོད་ཟེར་འཕྲོ་བ། གཡོན་སྐོར་དུ་གནས་

པ། སྔགས་རྣམས་ཀྱང་ཕན་ཚུན་དུ་ཞལ་སྦྱོར་ཞིང་འོད་ཟེར་འཁྱུད་པའི་རྣམ་པ་ཅན་

དུ་གྱུར། ཨོཾ་ཨཱཿཧཱུཾ། སྙོམས་པར་ཞུགས་པས་བྱང་སེམས་ཞུ་བ་སྤྱི་བོ་ནས་མགྲིན་

པར་སླེབ་པ་ན་དགའ་བ། མགྲིན་པ་ནས་སྙིང་གར་སླེབ་པ་ན་མཆོག་དགའ། སྙིང་ག་

ནས་ལྟེ་བར་སླེབ་པ་ན་ཁྱད་པར་གྱི་དགའ་བ། ལྟེ་བ་ནས་ནོར་བུའི་རྩེར་སླེབ་པ་ན་

ལྷན་ཅིག་སྐྱེས་དགའི་ཡེ་ཤེས་སྐྱེས་པས་རྟེན་དང་བརྟེན་པའི་དཀྱིལ་འཁོར་གཉིས་

ཀྱང་བདེ་སྟོང་དབྱེར་མེད་ཀྱི་ངོ་བོར་གྱུར། པདྨའི་འདབ་མ་ལ་ཤར་དུ་མཁའ་འགྲོ་མ་

ནག་མོ། བྱང་དུ་ལཱ་མ་ལྗང་ཀུ །ནུབ་ཏུ་ཁཎྜ་རོ་ཧི་དམར་མོ། ལྷོར་གཟུགས་ཅན་མ་

སེར་མོ། ཐམས་ཅད་ཀྱང་ཞལ་གཅིག་མ། སྤྱན་གསུམ་མ། མཆེ་བ་རྣམ་པར་

གཙིགས་པའི་ཞལ་ཅན། ཅུང་ཟད་བཞད་པ། གཅེར་བུ་སྐྲ་གྲོལ་བ། ཕྱག་བཞིའི་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

གཡས་དང་བོས་གྲི་གུག་དང་གཡོན་དང་བོས་ཐོད་པ་བཟུང་ནས་ཐུགས་ཀར་འཁྱུད་

པའི་ཚུལ་མཛད་ཅིང། གཡས་འོག་མས་ཌཱ་མ་རུ་དང། གཡོན་འོག་མས་ཁ་ཊཱཾ་ག་

བསྣམས་པ། གཡས་བརྐྱང་གིས་བཞུགས་པ། ཕྱག་རྒྱ་ལྔས་བརྒྱན་པ། ཐོད་སྐམ་

ལྔའི་དབུ་རྒྱན་དང། ཐོད་སྐམ་ལྔ་བཅུའི་དོ་ཤལ་ཅན། མཚམས་བཞིར་ཟླ་གདན་ལ་

བདུད་རྩི་ལྔས་གང་བའི་ཐོད་པ་བཞི་སྟེ་བདེ་ཆེན་གྱི་འཁོར་ལོ། ཐུགས་གྱི་འཁོར་ལོའ་ི

ཤར་རྩིབས་པཱུལླི་ར་མ་ལ་ཡར་ཁཎྜ་ཀ་པཱ་ལ་དང་རབ་གཏུམ་མ། བྱང་རྩིབས་ཛཱ་ལནྡྷ་

རར་མཧཱ་ཀདྐ་ལ་དང་གཏུམ་མིག་མ། ནུབ་རྩིབས་ཨོ་ཊི་ཡ་ཎར་ཀདྐ་ལ་དང་འོད་

ལྡན་མ། ལྷོ་རྩིབས་ཨརྦུ་ཏར་མཆེ་བ་རྣམ་པར་གཙིགས་པ་དང་སྣ་ཆེན་མ། མེ་

རྩིབས་གཽ་དཱ་བ་རིར་སུར་བཻ་རི་ཎཱ་དང་དཔའ་བོའ་ིབློ་ཅན་མ། བདེན་བྲལ་གྱི་རྩིབས་

ར་མེ་ཤྭ་རིར་འོད་དཔག་མེད་དང་ཁརྦ་རི། རླུང་རྩིབས་དེ་ཝི་ཀོ་ཊིར་རྡོ་རྗེའི་འོད་དང་

ལངྐའི་དབང་ཕྱུག་མ། དབང་ལྡན་གྱི་རྩིབས་མཱ་ལ་བར་རྡོ་རྗེའི་སྐུ་དང་ཤིང་གྲིབ་མ་

སྟེ། ཐུགས་ཀྱི་འཁོར་ལོའ་ིལྷ་རྣམས་ནམ་མཁའ་ལ་སྤྱོད་པའི་ཚུལ་གྱིས་བཞུགས་པ། 

ཐམས་ཅད་ཀྱང་སྐུ་མདོག་སྔོན་པོ། གསུང་གི་འཁོར་ལོའ་ིཤར་རྩིབས་ཀཱ་མ་རཱུ་བར་

མྱུ་གུ་ཅན་དང་ས་སྲུང་མ། བྱང་རྩིབས་ཨོ་ཌིར་རྡོ་རྗེ་རལ་བ་ཅན་དང་འཇིགས་བྱེད་

ཆེན་མོ། ནུབ་རྩིབས་ཏྲི་ཤ་ཀུ་ནེར་དཔའ་བོ་ཆེན་པོ་དང་རླུང་གི་ཤ གས་ཅན་མ། ལྷོ་

རྩིབས་ཀོ་ས་ལར་རྡོ་རྗེ་ཧཱུཾ་མཛད་དང་ཆང་འཐུང་མ། མེ་རྩིབས་ཀ་ལིངྒར་རབ་ཏུ་

བཟང་བོ་དང་སྔོ་བསངས་ལྷ་མོ། བདེན་བྲལ་གྱི་རྩིབས་ལཾ་པ་ཀར་རྡོ་རྗེ་བཟང་བོ་དང་

ཤིན་ཏུ་བཟང་མོ། རླུང་རྩིབས་ཀཉྩིར་འཇིགས་བྱེད་ཆེན་པོ་དང་རྟ་རྣ་མ། དབང་ལྡན་

གྱི་རྩིབས་ཧི་མཱ་ལ་ཡར་མིག་མི་བཟང་དང་བྱ་གདོང་མ་སྟེ། གསུང་གི་འཁོར་ལོའ་ིལྷ་

རྣམས་ས་ལ་སྤྱོད་པའི་ཚུལ་གྱི་བཞུགས་པ། ཐམས་ཅད་ཀྱང་སྐུ་མདོག་དམར་བོ། 



འཁོར་ལོ་སྡོམ་པའི་སྒྲུབ་ཐབས་བདེ་ཆེན་རབ་རྒྱས།

སྐུའི་འཁོར་ལོའ་ིཤར་རྩིབས་བྲེ་ཏ་པུ་རིར་སྟོབས་པོ་ཆེ་དང་འཁོར་ལོའ་ིཤ གས་ཅན་

མ། བྱང་རྩིབས་གྲི་ཧ་དེ་བ་ཏར་རིན་ཆེན་རྡོ་རྗེ་དང་དུམ་སྐྱེས་མ། ནུབ་རྩིབས་སཽ་

རཱཥྚར་རྟ་མགྲིན་དང་ཆང་འཚོང་མ། ལྷོ་རྩིབས་སུ་ཝརྞ་དཱི་བར་ནམ་མཁའི་སྙིང་བོ་

དང་འཁོར་ལོའ་ིགོ་ཆ་མ། མེ་རྩིབས་ནཱ་ག་རར་དཔལ་ཧེ་རུ་ཀ་དང་ཤིན་ཏུ་དཔའ་མོ། 

བདེན་བྲལ་གྱི་རྩིབས་སིན་དྷར་པདྨ་གར་གྱི་དབང་ཕྱུག་དང་སྟོབས་ཆེན་མ། རླུང་

རྩིབས་མ་རུར་རྣམ་པར་སྣང་མཛད་དང་འཁོར་ལོས་སྒྱུར་མ། དབང་ལྡན་གྱི་རྩིབས་

ཀུ་ལུ་ཏར་རྡོ་རྗེ་སེམས་དཔའ་དང་བརྩོན་འགྲུས་ཆེན་མོ་སྟེ། སྐུའི་འཁོར་ལོའ་ིལྷ་

རྣམས་ས་འོག་ན་སྤྱོད་པའི་ཚུལ་གྱིས་བཞུགས་པ། ཐམས་ཅད་ཀྱང་སྐུ་མདོག་དཀར་

བོ་སྟེ། དཔའ་བོ་ཉེར་བཞི་བོ་ཐམས་ཅད་ཀྱང་ཞལ་གཅིག་པ། སྤྱན་གསུམ་པ། རལ་

བའི་ཐོར་ཚུགས་ཅན། དཔའ་བོའ་ིདར་ཐོད་དཔྲལ་བར་བཅིངས་པ། ཕྱག་བཞིའི་དང་

བོ་གཉིས་ཀྱིས་རྡོར་དྲིལ་བཟུང་ནས་ཡུམ་ལ་འཁྱུད་པ། ལྷག་མ་གཡས་ཌཱ་མ་རུ་དང། 

གཡོན་ཁ་ཊྭཱཾ་ག་འཛིན་པ། ཕྱག་རྒྱ་དྲུག་གིས་བརྒྱན་པ། ཐོད་སྐམ་ལྔའི་དབུ་རྒྱན་དང། 

ཐོད་རློན་ལྔ་བཅུའི་དོ་ཤལ་ཅན། གཡས་བརྐྱང་གིས་བཞུགས་པ། དཔའ་མོ་ཉེར་བཞི་

བོ་ཐམས་ཅད་ཀྱང་ཞལ་གཅིག་ཕྱག་གཉིས་མ། སྤྱན་གསུམ་མ། ཡབ་ལ་འཁྱུད་པའི་

ཕྱག་གཉིས་ཀྱི་གཡས་པས་གདུག་པ་ལ་བསྡིགས་པའི་སྡིགས་མཛུབ་དང་བཅས་

པའི་གྲི་གུག་འཛིན་ཅིང། གཡོན་པས་ཁྲག་གིས་གང་བའི་ཐོད་པ་འཛིན་ཅིང་སྟོབ་པ། 

དྲག་མོའ་ིགཟུགས་ཅན་གཅེར་མོ་སྐྲ་གྲོལ་བས་རྣམ་པར་མཛེས་ཤིང། ཕྱག་རྒྱ་ལྔས་

བརྒྱན་པ། ཐོད་སྐམ་ལྔའི་དབུ་རྒྱན་དང། ཐོད་སྐམ་ལྔ་བཅུའི་དོ་ཤལ་ཅན། འོག་པག་

སིལ་སིལ་གྱི་སྒྲ་སྒྲོགས་པའོ། །ཤར་སྒོར་ཁྭ་གདོང་མ་ནག་མོ། བྱང་སྒོར་འུག་གདོང་

མ་ལྗང་ཀུ །ནུབ་སྒོར་ཁྱི་གདོང་མ་དམར་མོ། ལྷོ་སྒོར་ཕག་གདོང་མ་སེར་མོ། ཤར་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ལྷོར་གཤིན་རྗེ་བརྟན་མ་གཡས་སྔོ་གཡོན་སེར་བ། ལྷོ་ནུབ་ཏུ་གཤིན་རྗེ་ཕོ་ཉ་མོ་

གཡས་སེར་གཡོན་དམར་བ། ནུབ་བྱང་དུ་གཤིན་རྗེ་མཆེ་བ་མ་གཡས་དམར་

གཡོན་ལྗང་བ། བྱང་ཤར་དུ་གཤིན་རྗེ་འཇོམས་མ་གཡས་ལྗང་གཡོན་སྔོ་བ། ཐམས་

ཅད་ཀྱང་དྲག་མོ་ཆེན་མོ་སེམས་ཅན་ཀུན་གྱི་དོན་མཛད་པ་ལ་བརྩོན་པ། ཞལ་

གཅིག་མ། སྤྱན་གསུམ་མ། མཆེ་བ་རྣམ་པར་གཙིགས་པའི་ཞལ་ཅན། གཅེར་བུ་སྐྲ་

གྲོལ་བ། ཕྱག་བཞིའི་གཡས་དང་བོས་གྲི་གུག་དང། གཡོན་དང་བོས་ཐོད་པ་བཟུང་

ནས་ཐུགས་ཀར་འཁྱུད་པའི་ཚུལ་མཛད་ཅིང། གཡས་འོག་མས་ཌཱ་མ་རུ་དང། 

གཡོན་འོག་མས་ཁ་ཊྭཱཾ་ག་བསྣམས་པ། རོའ་ིགདན་ལ་གཡས་བརྐྱང་གིས་བཞུགས་

པ། ཕྱག་རྒྱ་ལྔས་བརྒྱན་པ། ཐོད་སྐམ་ལྔའི་དབུ་རྒྱན་དང། ཐོད་སྐམ་ལྔ་བཅུའི་དོ་ཤལ་

ཅན། འཁོར་གྱི་ལྷ་ཐམས་ཅད་ཀྱང་དཔྲལ་བར་རྡོ་རྗེའི་ཕྲེང་བ་འཛིན་པ། ཨོཾ་ཨཱཿཧཱུཾ། 

གནས་བཞི་དང་གསང་གནས་བྱིན་གྱིས་བརླབས་པས་ཡབ་ཡུམ་སྙོམས་པར་

ཞུགས་པའི་བྱང་སེམས་ཞུ་བ། སྤྱི་བོ་ནས་མགྲིན་པར་ཞེས་པ་ནས། ལྷན་ཅིག་སྐྱེས་

དགའི་ཡེ་ཤེས་སྐྱེས་པས། བདེ་སྟོང་དབྱེར་མེད་དུ་སྦྱར་བ་དེ་ཉིད་བྱང་ཆུབ་གྱི་

ཕྱོགས་ཀྱི་ཆོས་སོ་བདུན་གྱི་ངོ་བོར་གྱུར་བ་ལྷ་སོ་བདུན་དུ་ཤར་བ་ནི། ལུས་རྗེས་སུ་

དྲན་པ་ཉེ་བར་བཞག་པ་དང། ཚོར་བ་རྗེས་སུ་དྲན་པ་ཉེ་བར་བཞག་པ་དང་། ཆོས་

རྗེས་སུ་དྲན་པ་ཉེ་བར་བཞག་པ་དང། སེམས་རྗེས་སུ་དྲན་པ་ཉེ་བར་བཞག་པ་བཞི་

ནི་རིམ་པ་བཞིན། མཁའ་འགྲོ་མ་དང། ལཱ་མ་དང། དུམ་སྐྱེས་མ་དང། གཟུགས་ཅན་

མའོ། །འདུན་པའི་རྫུ་འཕྲུལ་གྱི་རྐང་བ་དང། བརྩོན་འགྲུས་ཀྱི་རྫུ་འཕྲུལ་གྱི་རྐང་བ་

དང། དཔྱོད་པའི་རྫུ་འཕྲུལ་གྱི་རྐང་བ་དང། སེམས་ཀྱི་རྫུ་འཕྲུལ་ཀྱི་རྐང་བ་བཞི་ནི་

རིམ་པ་བཞིན། རབ་གཏུམ་མ་དང། གཏུམ་མིག་མ་དང། འོད་ལྡན་མ་དང། སྣ་ཆེན་



འཁོར་ལོ་སྡོམ་པའི་སྒྲུབ་ཐབས་བདེ་ཆེན་རབ་རྒྱས།

མའོ། །དད་པའི་དབང་བོ་དང། བརྩོན་འགྲུས་གྱི་དབང་བོ་དང། དྲན་པའི་དབང་བོ་

དང། ཏིང་ངེ་འཛིན་གྱི་དབང་བོ་བཞི་ནི་རིམ་པ་བཞིན། དཔའ་བོའ་ིབློ་ཅན་མ་དང། 

མིའུ་ཐུང་མ་དང། ལངྐའི་དབང་ཕྱུག་མ་དང། ཤིང་གྲིབ་མའོ། །ཤེས་རབ་ཀྱི་དབང་

བོ་དང། དད་པའི་སྟོབས་དང། བརྩོན་འགྲུས་ཀྱི་སྟོབས་དང། དྲན་པའི་སྟོབས་བཞི་

ནི་རིམ་པ་བཞིན། ས་སྲུང་མ་དང། འཇིགས་བྱེད་ཆེན་མོ་དང། རླུང་ཤ གས་མ་དང། 

ཆང་འཐུང་མའོ། །ཏིང་ངེ་འཛིན་གྱི་སྟོབས་དང། ཤེས་རབ་ཀྱི་སྟོབས་དང། ཏིང་ངེ་

འཛིན་ཡང་དག་བྱང་ཆུབ་ཀྱི་ཡན་ལག་དང། བརྩོན་འགྲུས་ཡང་དག་བྱང་ཆུབ་ཀྱི་

ཡན་ལག་བཞི་ནི་རིམ་པ་བཞིན། སྔོ་བསངས་ལྷ་མོ་དང། ཤིན་ཏུ་བཟང་མོ་དང། རྟ་

རྣ་མ་དང། བྱ་གདོང་མའོ། །དགའ་བ་ཡང་དག་བྱང་ཆུབ་ཀྱི་ཡན་ལག་དང། ཤིན་ཏུ་

སྦྱངས་པ་ཡང་དག་བྱང་ཆུབ་ཀྱི་ཡན་ལག་དང། ཆོས་རབ་ཏུ་རྣམ་འབྱེད་ཡང་དག་

བྱང་ཆུབ་ཀྱི་ཡན་ལག་དང། དྲན་པ་ཡང་དག་བྱང་ཆུབ་ཀྱི་ཡན་ལག་བཞི་ནི་རིམ་པ་

བཞིན། འཁོར་ལོའ་ིཤ གས་ཅན་མ་དང། དུམ་སྐྱེས་མ་དང། ཆང་འཚོང་མ་དང། 

འཁོར་ལོའ་ིགོ་ཆ་མའོ། །བཏང་སྙོམས་ཡང་དག་བྱང་ཆུབ་ཀྱི་ཡན་ལག་དང། ཡང་

དག་པའི་ལྟ་བ་དང། ཡང་དག་པའི་རྟོག་པ་དང། ཡང་དག་པའི་ངག་བཞི་ནི་རིམ་པ་

བཞིན་ཤིན་ཏུ་དཔའ་མོ་དང། སྟོབས་ཆེན་མ་དང། འཁོར་ལོས་བསྒྱུར་མ་དང། 

བརྩོད་འགྲུས་ཆེན་མོའ།ོ །ཡང་དག་པའི་ལས་གྱི་མཐའ་དང། ཡང་དག་པའི་འཚོ་བ་

དང། ཡང་དག་པའི་རྩོལ་བ་དང། ཡང་དག་པའི་དྲན་པ་བཞི་ནི་རིམ་པ་བཞིན། ཁྭ་

གདོང་མ་དང། འུག་གདོང་མ་དང། ཁྱི་གདོང་མ་དང། ཕག་གདོང་མའོ། །ཡང་དག་

པའི་ཏིང་ངེ་འཛིན་ནི། དཔལ་ཧེ་རུ་ཀའོ། །དགེ་བའི་ཆོས་མ་སྐྱེས་པ་བསྐྱེད་པ་དང། 

སྐྱེས་པ་རྣམས་བསྲུང་བ་དང། མི་དགེ་བའི་ཆོས་སྐྱེས་པ་རྣམས་སྤོང་བ་དང། མ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

སྐྱེས་པ་རྣམས་མི་བསྐྱེད་པའི་ཡང་དག་སྤོང་བ་བཞི་ནི་རིམ་པ་བཞིན། གཤིན་རྗེ་

བརྟན་མ་དང། གཤིན་རྗེ་ཕོ་ཉ་མོ་དང། གཤིན་རྗེ་མཆེ་བ་མ་དང། གཤིན་རྗེ་

འཇོམས་མའོ། །ཞེས་བརྟེན་པ་ལྷ་དྲུག་ཅུ་རེ་གཉིས་དག་པ་དང་བཅས་པ་གསལ་གདབ། རྐང་བ་གཉིས་

བགྲད་པ་གཞུའི་དབྱིབས་སུ་ཡོད་པ་ཡོངས་སུ་གྱུར་བ་ལས། འབྱུང་བ་རིམ་བརྩེགས་

ཀྱི་རླུང་དཀྱིལ་གཞུའི་དབྱིབས་ཅན་དང། སུམ་མདོ་གྲུབ་གསུམ་གྱི་གཟུགས་སུ་ཡོད་

པ་ལས་མེ་དཀྱིལ་ཟུར་གསུམ་དང། ལྟོ་བ་ཟླུམ་པོའ་ིདབྱིབས་ཅན་ལས་ཆུ་དཀྱིལ་

ཟླུམ་པོ་དང། སྙིང་ག་གྲུ་བཞི་བ་ལས་ས་དཀྱིལ་གྲུ་བཞི་དང། སྒལ་ཚིགས་ལས་རི་

རབ། སྤྱི་བོའ་ིརྩ་སོ་གཉིས་ལ་པདྨ། ལུས་འདོམས་གང་ཡན་མན་དང་ཕན་ཚུན་དུ་

མཉམ་པ་ལས། ངོས་བཞི་མཉམ་པའི་གཞལ་ཡས་ཁང་གྲུ་བཞི་བ། ཕ་གུ་དང་དྲ་ཕྱེད་

སོགས་ཀྱི་རྒྱན་གྱིས་རབ་ཏུ་མཛེས་པའི་ཧེ་རུ་ཀའི་དཀྱིལ་འཁོར། རྐང་བརྒྱད་ལས་

ཀ་བ་བརྒྱད། རང་གི་ལུས་ངག་ཡིད་གསུམ་ལས་འཁོར་ལོ་གསུམ་སྙིང་ག་ཆོས་ཀྱི་

འཁོར་ལོའ་ིདབུས་ཀྱི་དྷུ་ཏཱིའི་ནང་གི་བྱང་སེམས་བ་མོ་ལྟ་བུ་འཛག་པ། ཉུངས་དཀར་

སྦོམ་པོའ་ིཚད་གྱི་དཔྱིད་ཧཱུཾ་ཡིག་ཡོངས་སུ་གྱུར་བ་ལས། བཅོམ་ལྡན་འདས་དཔལ་

ཧེ་རུ་ཀ་སྐུ་མདོག་མཐིང་ཀ་ཞལ་བཞི་བའི་རྩ་ཞལ་ནག་ཅེས་པ་ནས། མི་རུས་ཀྱི་ཐལ་

བས་ལུས་ཐམས་ཅད་ལ་བྱུགས་པའོ། །ལྟེ་བའི་དམར་ཆ་གཏུམ་མོའ་ིགཟུགས་ཀྱི་

ཐིག་ལེ་ཡོངས་སུ་གྱུར་བ་ལས། བཅོམ་ལྡན་འདས་མ་རྡོ་རྗེ་ཕག་མོ་ཞེས་པ་ནས། 

སྡིགས་མཛུབ་ཀྱིས་བསྡིགས་པར་མཛད་པ། བསྐལ་བ་འཇིག་པའི་དུས་ཀྱི་མེ་ལྟ་བུ། 

ཉི་མའི་འོད་ཅན་གྱི་གཟི་བརྗིད་ཆེ་བ། ཁྲག་ལ་དགྱེས་ཤིང་ཁྲག་འཛག་པ། བྱིན་པ་

གཉིས་ཀྱིས་ཡབ་ཀྱི་བརླའི་སྟེང་དུ་ལེགས་པར་འཁྲིལ་བ། ཐུགས་རྗེའི་བདག་ཉིད་

ཅན་མི་མགོ་སྐམ་པོ་ལྔའི་ཐོད་དང། མི་མགོ་སྐམ་པོ་ལྔ་བཅུའི་དོ་ཤལ་ཅན། དཔྱིད་



འཁོར་ལོ་སྡོམ་པའི་སྒྲུབ་ཐབས་བདེ་ཆེན་རབ་རྒྱས།

དང་ཐིག་ལེའི་ངོ་བོ་གཉིས་སྙིང་ཀར་ཕྲད་ནས་སྙོམས་པར་འཇུག་པས་བཞུགས་

པའོ། །སྙིང་ཀའི་ཤར་ལ་སོགས་པའི་འབྱུང་བ་བཞིའི་རླུང་རྒྱུ་བའི་རྩ་འདབ་བཞི་

ཡོངས་སུ་གྱུར་བ་ལས། ཤར་དུ་མཁའ་འགྲོ་མ་ནག་མོ། ཞེས་པ་ནས། ཐོད་སྐམ་ལྔ་

བཅུའི་དོ་ཤལ་ཅན། ཤར་ལྷོ་ལ་སོགས་པའི་མཆོད་པ་བཞིའི་རྩ་འདབ་བཞི་ཡོངས་

སུ་གྱུར་བ་ལས། མཚམས་བཞིར་བདུད་རྩི་ལྔས་གང་བའི་ཐོད་པ་བཞི་སྟེ་བདེ་ཆེན་

གྱི་འཁོར་ལོའ།ོ །སྤྱི་བོ་ལ་སོགས་པའི་གནས་ཉེར་བཞིར། པཱུ། ཛཱ། ཨོ། ཨ། གོ། རཱ། 

དེ། མཱ། ཀཱ། ཨོ། ཏྲི། ཀོ། ཀ། ལ། ཀཱ། ཧི། བྲེ། གྲི། སཽ། སུ། ན། སི། མ། ཀུ་རྣམས་

ཐིག་ལེས་བརྒྱན་པ་ཡོངས་སུ་གྱུར་བ་ལས། རྩིབས་ཁོང་སྟོང་རྩིབས་ཤ ན་གྱི་རྣམ་པ་

དང་ལྡན་པའི་འཁོར་ལོ་ཉེར་བཞིའི་རྣམ་པ་ཅན་ཕྱིའི་ཡུལ་ཉེར་བཞིའི་ངོ་བོར་གྱུར། 

གནས་ཉེར་བཞིའི་རྩ་དང་ཁམས་ངོ་བོ་དབྱེར་མེད་དུ་གནས་པ་ཡོངས་སུ་གྱུར་བ་

ལས། དཔའ་བོ་དང་དཔའ་མོ་ཉེར་བཞིར་གྱུར་བ་ནི། སྐྲ་མཚམས་པཱུལླི་ར་མ་ལ་ཡར་

གནས་པའི་རྩ་ནང་གི་ཁམས་དང་རྩ་གཉིས་ཡོངས་སུ་གྱུར་བ་ལས། ཁཎྜ་ཀ་པཱ་ལ་

དང་རབ་གཏུམ་མ། སྤྱི་གཙུག་ཛཱ་ལནྡྷ་རར༝ མཧཱ་ཀདྐ་ལ་དང་གཏུམ་མིག་མ། རྣ་བ་

གཡས་པ་ཨོ་ཌི་ཡ་ཎར་྾ ཀངྒ་ལ་དང་འོད་ལྡན་མ། ལྟག་པ་ཨརྦུ་ཏར༝ མཆེ་བ་རྣམ་

པར་གཙིགས་པ་དང་སྣ་ཆེན་མ་སྟེ་གནས་སོ། །རྣ་བ་གཡོན་པ་ཀོ་དཱ་པ་རིར༝ སུ་ར་

བཻ་རི་ཎ་དང་དཔའ་བོའ་ིབློ་ཅན་མ། སྨིན་མཚམས་ར་མེ་ཤྭ་རིར༝ འོད་དཔག་མེད་

དང་ཁརྦ་རི། མིག་གཉིས་དེ་ཝི་ཀོ་ཊིར༝ རྡོ་རྗེའི་འོད་དང་ལངྒའི་དབང་ཕྱུག་མ། ཕྲག་

པ་གཉིས་མཱ་ལ་ཝར༝ རྡོ་རྗེའི་སྐུ་དང་ཤིང་གྲིབ་མ་སྟེ་ཉེ་བའི་གནས་ཏེ་ཐུགས་ཀྱི་

འཁོར་ལོའ་ིལྷ་རྣམས་ནམ་མཁའ་ལ་སྤྱོད༝ མཆན་ཁུང་གཉིས་ཀཱ་མ་རཱུ་པར༝ མྱུ་གུ་

ཅན་དང་ས་སྲུང་མ། ནུ་མ་གཉིས་ཨོ་ཊིར༝ རྡོ་རྗེ་རལ་བ་ཅན་དང་འཇིགས་བྱེད་ཆེན་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

མོ་སྟེ་ཞིང་ངོ་། །ལྟེ་བ་ཏྲི་ཤ་ཀུ་ནེར༝ དཔའ་བོ་ཆེན་པོ་དང་རླུང་གི་ཤ གས་ཅན་མ། 

སྣ་རྩེ་ཀོ་ས་ལར༝ རྡོ་རྗེ་ཧཱུཾ་མཛད་དང་ཆང་འཐུང་མ་སྟེ་ཉེ་བའི་ཞིང་ངོ་། །ཁ་ཀ་

ལིངྐར༝ རབ་ཏུ་བཟང་བོ་དང་སྔོ་བསངས་ལྷ་མོ། མགྲིན་པ་ལཾ་པ་ཀར༝ རྡོ་རྗེ་བཟང་

བོ་དང་ཤིན་ཏུ་བཟང་མོ་སྟེ་ཚནྡོ་ཧའོ། །སྙིང་ཀཉྩིར༝ འཇིགས་བྱེད་ཆེན་པོ་དང་རྟ་རྣ་

མ། འབྲས་བུ་གཉིས་ཧི་མ་ལ་ཡར༝ མིག་མི་བཟང་དང་བྱ་གདོང་མ་སྟེ་ཉེ་བའི་ཚནྡོ་

ཧ་སྟེ་གསུང་གི་འཁོར་ལོའ་ིལྷ་རྣམས་ས་ལ་སྤྱོད་པ༝ མཚན་མ་བྲེ་ཏ་པུ་རིར༝ 

སྟོབས་པོ་ཆེ་དང་འཁོར་ལོའ་ིཤ གས་ཅན་མ། གཤང་ལམ་གྲི་ཧ་དེ་བ་ཏར༝ རིན་ཆེན་

རྡོ་རྗེ་དང་དུམ་སྐྱེས་མ་སྟེ་འདུ་བའོ། །བརླ་གཉིས་སཽ་རཱཥྚར༝ རྟ་མགྲིན་དང་ཆང་

འཚོང་མ། བྱིན་པ་གཉིས་སུ་ཝརྞ་ཏྭཱི་བར༝ ནམ་མཁའི་སྙིང་བོ་དང་འཁོར་ལོའ་ིགོ་ཆ་

མ་སྟེ་ཉེ་བའི་འདུ་བའོ། །སོར་མོ་བཅུ་དྲུག་ནཱ་ག་རར༝ དཔལ་ཧེ་རུ་ཀ་དང་ཤིན་ཏུ་

དཔའ་མོ། བོལ་གོང་གཉིས་སིན་དྷཱུར༝ པདྨ་གར་གྱི་དབང་ཕྱུག་དང་སྟོབས་ཆེན་མ་

སྟེ་དུར་ཁྲོད་དོ། །མཐེ་བོང་བཞི་མ་རིར༝ རྣམ་པར་སྣང་མཛད་དང་འཁོར་ལོས་

བསྒྱུར་མ། པུས་མོ་གཉིས་ཀུ་ལུ་ཏར་གནས་པའི་རྩ་ནང་གི་ཁམས་དང་རྩ་གཉིས་

ཡོངས་སུ་གྱུར་བ་ལས། རྡོ་རྗེ་སེམས་དཔའ་དང་བརྩོན་འགྲུས་ཆེན་མོ་སྟེ་ཉེ་བའི་དུར་

ཁྲོད་དེ། སྐུའི་འཁོར་ལོའ་ིལྷ་རྣམས་ས་འོག་ན་སྤྱོད་པའི་ཚུལ་གྱིས་བཞུགས་པ། 

དཔའ་བོ་ཉེར་བཞི་བོ་ཐམས་ཅད་ཀྱང་ཞེས་པ་ནས།  གཡས་བརྐྱང་གིས་བཞུགས་པ། 

དཔའ་མོ་ཉེར་བཞི་བོ་ཐམས་ཅད་ཀྱང། ཞེས་པ་ནས། འོག་པག་སིལ་སིལ་གྱི་སྒྲ་སྒྲོགས་

པའོ། །ལྕེའི་རྩ་བར་གནས་པའི་རྩ་ཡོངས་སུ་གྱུར་བ་ལས། ཁྭ་གདོང་མ་ནག་མོ། ལྟེ་

བའི་བུག་པའི་ནང་ན༝ འུག་གདོང་མ་ལྗང་གུ། རྟགས་ཀྱི་སྒོར྾ ཁྱི་གདོང་མ་དམར་

མོ། བཤང་ལམ་གྱི་སྒོར༝ ཕག་གདོང་མ་སེར་མོ། མཛོད་སྤུའི་བུ་གར༝ གཤིན་རྗེ་



འཁོར་ལོ་སྡོམ་པའི་སྒྲུབ་ཐབས་བདེ་ཆེན་རབ་རྒྱས།

བརྟན་མ་གཡས་སྔོ་གཡོན་སེར་བ། རྣ་བ་གཉིས་ན༝ གཤིན་རྗེ་ཕོ་ཉ་མོ་གཡས་སེར་

གཡོན་དམར་བ། མིག་གཉིས་ན༝ གཤིན་རྗེ་མཆེ་བ་གཡས་དམར་གཡོན་ལྗང་བ། 

སྣ་བུག་གཉིས་ན་གནས་པའི་རྩ་ཡོངས་སུ་གྱུར་བ་ལས། གཤིན་རྗེ་འཇོམས་མ་

གཡས་ལྗང་གཡོན་སྔོ་བ། ཐམས་ཅད་དྲག་མོ་ཆེན་མོ་ཞེས་པ་ནས། འཁོར་གྱི་ལྷ་ཐམས་ཅད་

ཀྱང་དཔྲལ་བར་རྡོ་རྗེའི་ཕྲེང་བ་འཛིན་པ། ཞེས་ལུས་དཀྱིལ་གྱི་རྟེན་དང་བརྟེན་པ་གསལ་གདབ།

རང་གི་སྙིང་ཀར་ཨོཾ་ཧ་དཀར་བོ་ཡོངས་སུ་གྱུར་བ་ལས། རྡོ་རྗེ་སེམས་དཔའ་

དཀར་བོ་དཀར་དམར་ནག་པའི་ཞལ་གསུམ་ཕྱག་དྲུག་གི་གཡས་གསུམ་ན། རྡོ་རྗེ་

ཌཱ་མ་རུ་མགོ་བོ། གཡོན་གསུམ་ན། དྲིལ་བུ་ཐོད་པ་ཁ་ཊྭཱཾ་ག་འཛིན་པ་ཕག་མོ་དང་

མཉམ་པར་སྦྱོར་བ། མགོ་བོར་ན་མ་ཧི་སེར་བོ་ཡོངས་སུ་གྱུར་བ་ལས། རྣམ་སྣང་

སེར་བོ་ཞལ་གཅིག་ཕྱག་བཞིའི་གཡས་གཉིས་འཁོར་ལོ་དང་ཌཱ་མ་རུ། གཡོན་

གཉིས་དྲིལ་བུ་དང་ཐོད་པ་དང་བཅས་པའི་ཁ་ཊྭཱཾ་ག་འཛིན་པ་གཤིན་རྗེ་མ་དང་མཉམ་

པར་སྦྱོར་བ། སྤྱི་གཙུག་ཏུ་སྭཱཧཱ་ཧུ་དམར་བོ༝ པདྨ་གར་གྱི་དབང་ཕྱུག་དམར་བོ་ཞལ་

གཅིག་ཕྱག་བཞིའི་གཡས་གཉིས་པདྨ་དང་ཌཱ་མ་རུ། གཡོན་གཉིས༝ རྨོངས་བྱེད་མ་

དང༝ ཕྲག་པ་གཉིས་ལ་པོ་ཥ་ ཊ་ཧེ་ནག་པོ༝ དཔལ་ཧེ་རུ་ཀ་ནག་པོ་ཞལ་གཅིག་

ཕྱག་བཞིའི་གཡས་གཉིས་རྡོ་རྗེ་དང་ཌཱ་མ་རུ། གཡོན་གཉིས༝ སྐྱོད་བྱེད་མ་དང༝ 

མིག་གཉིས་ལ་ཧཱུཾ་ཧཱུཾ་ཧོ་དམར་སེར༝ རྡོ་རྗེ་ཉི་མ་དམར་སེར་ཞལ་གཅིག་ཕྱག་བཞིའི་

གཡས་གཉིས་རིན་པོ་ཆེ་དང་ཌཱ་མ་རུ། གཡོན་གཉིས༝ སྐྲག་བྱེད་མ་དང༝ དཔྲལ་

བར་ཡན་ལག་ཐམས་ཅད་ཀྱི་ལུས་དབང་གི་ངོ་བོ་ཕཊ་ཧཾ་ལྗང་ཀུ་ཡོངས་སུ་གྱུར་བ་

ལས། རྟ་མཆོག་ལྗང་ཀུ་ཞལ་གཅིག་ཕྱག་བཞིའི་གཡས་གཉིས་རལ་གྲི་དང་ཌཱ་མ་རུ། 

གཡོན་གཉིས་དྲིལ་བུ་དང་ཐོད་པ་དང་བཅས་པའི་ཁ་ཊྭཱཾ་ག་འཛིན་པ། ཙཎྜི་ཀ་དང་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

མཉམ་པར་སྦྱོར་བ། རྡོ་རྗེ་སེམས་དཔའ་ཟླ་གདན་ལ་བཞུགས་ཤིང། ཟླ་བའི་འོད་

ཀོར་ཅན། གཞན་ལྔ་ཉི་གདན་ལ་བཞུགས་ཤིང་ཉི་མའི་འོད་ཀོར་ཅན། དཔའ་བོ་དྲུག་

པོ་ཐམས་ཅད་ཀྱང་ཕྱག་རྒྱ་དྲུག་གིས་བརྒྱན་ཅིང། ཐོད་སྐམ་ལྔའི་དབུ་རྒྱན་དང། ཐོད་

རློན་ལྔ་བཅུའི་དོ་ཤལ་དང་སྟག་གི་པགས་པའི་ཤམ་ཐབས་ཅན། སྤྱན་གསུམ་པ་

གཡས་བརྐྱང་གིས་བཞུགས་པ། གཙོ་མོའ་ིལྟེ་བར་ཨོཾ་བཾ་དམར་བོ་ཡོངས་སུ་གྱུར་

བ་ལས་རྡོ་རྗེ་ཕག་མོ་དམར་མོ་དམར་སྔོ་ལྗང་བའི་ཞལ་གསུམ་ཕྱག་དྲུག་གི་གཡས་

གསུམ་ན་གྲི་གུག །ཚངས་མགོ། ལྕགས་ཀྱུ། གཡོན་གསུམ་ན་ཐོད་པ། ཁ་ཊྭཱཾ་

ག །ཞགས་པ་འཛིན་པ། རྡོ་རྗེ་སེམས་དཔའ་དང་མཉམ་པར་སྦྱོར་བ། སྙིང་ཀར་ཧཾ་

ཡོཾ་སྔོན྾ གཤིན་རྗེ་མ་སྔོན་མོ་རྣམ་སྣང་དང༝ མགྲིན་པར་ཧྲིཾ་མོཾ་དཀར་བོ྾ རྨོངས་

བྱེད་མ་དཀར་མོ་པདྨ་གར་དབང་དང་྾ མགོ་བོར་ཧྲིཾ་ཧྲིཾ་སེར་བོ༝ སྐྱོད་བྱེད་མ་སེར་

མོ་དཔལ་ཧེ་རུ་ཀ་དང༝ སྤྱི་གཙུག་ཏུ་ཧཱུཾ་ཧཱུཾ་ལྗང་ཀུ༝ སྐྲག་བྱེད་མ་ལྗང་ཀུ་རྡོ་རྗེ་ཉི་མ་

དང༝ དཔྲལ་བར་ཡན་ལག་ཐམས་ཅད་ཀྱི་ལུས་དབང་གི་ངོ་བོ་ཕཊ་ཕཊ་དུད་ཁ་

ཡོངས་སུ་གྱུར་བ་ལས། ཙཎྚི་ཀ་དུད་ཁ་རྟ་མཆོག་དང་མཉམ་པར་སྦྱོར་བ། ཐམས་

ཅད་ཀྱང་ཞལ་གཅིག་ཕྱག་བཞིའི་གཡས་གཉིས་ཌཱ་མ་རུ་དང་གྲི་གུག །གཡོན་གཉིས་

ཐོད་པ་དང་བཅས་པའི་ཁ་ཊྭཱཾ་ག་དང་དྲིལ་བུ་འཛིན་པ། རྨོངས་བྱེད་མ་ཟླ་གདན་ལ་

བཞུགས་ཤིང་ཟླ་བའི་འོད་ཀོར་ཅན། གཞན་ལྔ་ཉི་གདན་ལ་བཞུགས་ཤིང་ཉི་མའི་འོད་

ཀོར་ཅན། ཐམས་ཅད་ཀྱང་སྤྱན་གསུམ་པ་གཅེར་མོ་སྐྲ་གྲོལ་བ་ཕྱག་རྒྱ་ལྔས་བརྒྱན་

པ། ཐོད་སྐམ་ལྔའི་དབུ་རྒྱན་དང། ཐོད་སྐམ་ལྔ་བཅུའི་དོ་ཤལ་ཅན། གཡས་བརྐྱང་

གིས་བཞུགས་པ། ཞེས་གོ་ཆའི་ལྷ་བསྒོམ། ལོང་སྐབས་མེད་པར་བསྡུས་པ་བྱ་བར་འདོད་ན། རང་གི་

ཐུགས་ཀར་ཟླ་བ་ལ་རྡོར་སེམས་ཀྱི་ངོ་བོ་ཨོཾ་ཧ་དཀར་བོ། མགོ་བོར་ཉི་མ་ལ་རྣམ་



འཁོར་ལོ་སྡོམ་པའི་སྒྲུབ་ཐབས་བདེ་ཆེན་རབ་རྒྱས།

སྣང་གི་ངོ་བོ་ན་མ་ཧི་སེར་བོ། སྤྱི་གཙུག་ཏུ་ཉི་མ་ལ་པདྨ་གར་དབང་གི་ངོ་བོ་སྭཱཧཱ་ཧུ་

དམར་བོ། ཕྲག་པ་གཉིས་སུ་ཉི་མ་ལ་དཔལ་ཧེ་རུ་ཀའི་ངོ་བོ་བཽ་ཥཊ་ཧེ་ནག་པོ། 

མིག་གཉིས་སུ་ཉི་མ་ལ་རྡོ་རྗེ་ཉི་མའི་ངོ་བོ་ཧཱུཾ་ཧཱུཾ་ཧོ་དམར་སེར། དཔྲལ་བར་ཉི་མ་ལ་

རྟ་མཆོག་གི་ངོ་བོ་ཕཊ་ཧཾ་ལྗང་ཀུ། གཙོ་མོའ་ིལྟེ་བར་ཉི་མ་ལ་རྡོ་རྗེ་ཕག་མོའ་ིངོ་བོ་

ཨོཾ་བཾ་དམར་བོ། སྙིང་ཀར་ཉི་མ་ལ་གཤིན་རྗེ་མའི་ངོ་བོ་ཧཾ་ཡོཾ་སྔོན་པོ། མགྲིན་པར་

ཟླ་བ་ལ་རྨོངས་བྱེད་མའི་ངོ་བོ་ཧྲིཾ་མོཾ་དཀར་བོ། མགོ་བོར་ཉི་མ་ལ་སྐྱོད་བྱེད་མའི་ངོ་

བོ་ཧྲིཾ་ཧྲིཾ་སེར་བོ། སྤྱི་གཙུག་ཏུ་ཉི་མ་ལ་སྐྲག་བྱེད་མའི་ངོ་བོ་ཧཱུཾ་ཧཱུཾ་ལྗང་ཀུ། དཔྲལ་

བར་ཉི་མ་ལ་ཙཎྚི་ཀའི་ངོ་བོ་ཕཊ་ཕཊ་དུད་ཁ་རྣམས་ཀྱིས་མཚན་པར་གྱུར། ཅེས་གོ་ཆའི་

ལྷའི་ངོ་བོའ་ིཡི་གེ་བསྒོམ། རྐང་བ་གཉིས་རྡོ་རྗེ་སྐྱིལ་ཀྲུང་དུ་གནས་པ་བཤིག་ལ་གཡས་སུ་བརྐྱང་བའི་མཐེབ་ཆེན་

གྱི་སྟེང་དུ་གཡོན་པའི་མཐེབ་ཆེན་གྱིས་མནན། ལག་པ་གཉིས་ཀྱི་མཛུབ་མོ་མདུད་གུང་མོ་རྩེ་སྤྲད་ལ་བརྐྱང། མཐེ་

བོང་གཉིས་བརྟན་པོར་སྦྱར་བ་ཐུར་དུ་བསྟན། མིང་མེད་དང་མཐེའུ་ཆུང་རྣམས་བརྐྱང་བ་འབར་བའི་ཕྱག་རྒྱ་དཔྲལ་

བའི་དབུས་སུ་བཞག །མིག་ཅུང་ཟད་འོག་ཏུ་དམའ་བར་བྱས་ལ་གཡོན་ནས་གྱེན་དུ་བལྟས་ཏེ་དང་བོར་གཡོན་དང་

དེ་ནས་གཡས་སུ་བསྐོར་ལ། ཕེཾ་ ལྷ་ཐམས་ཅད་ཀྱི་ཐུགས་ཀར་ཉི་གདན་ལ་གནས་པའི་ཧཱུཾ་

ཡིག་ལས་འཕྲོས་པའི་འོད་ཟེར་གྱིས། ཕྱོགས་བཅུའི་འཇིག་རྟེན་གྱི་ཁམས་ན་

བཞུགས་པའི་དཔའ་བོ་དང་དཔའ་མོའ་ིདབང་ཕྱུག་མ་ཡེ་ཤེས་པའི་འཁོར་ལོར་གྱུར་

བ་དང། དབང་གི་ལྷ་དཀྱིལ་འཁོར་བ་རྣམས་དང་བཅས་པ་མདུན་གྱི་ནམ་མཁར་སྤྱན་

དྲངས་འོད་ཟེར་རང་གི་སྙིང་ཀར་ཐིམ། དབང་གི་ལྷ་མོ་རྣམས་ནི་ཡེ་ཤེས་ཀྱི་བདུད་

རྩིས་གང་བའི་ཐོད་པ་དང་ཌཱ་མ་རུ་འཛིན་པ། ཨོཾ་བཛྲ་ཝི་ཎེ་ཧཱུཾ་ཧཱུཾ་ཕཊ། ཅེས་པ་ནས། ཨོཾ་

དྷརྨྨཱ་དྷཱ་ཏུ་བཛྲི་ཧཱུཾ་ཧཱུཾ་ཕཊ། བཛྲ་ཨཾ་ཀུ་ཤ་ཛཿ བཛྲ་བཱ་ཤ་ཧཱུཾ། བཛྲ་སྥོ་ཊ་བཾ། བཛྲ་གྷཎྚ་

ཧོཿ ཨོཾ་ཡོ་ག་ཤ དྡྷ་སརྦ་དྷརྨྨཿཡོ་ག་ཤ དྡྷོ྅ཧཾ། དམ་ཚིག་པ་དང་ཡེ་ཤེས་པ་རོ་མཉམ་

དུ་སྦྱར་བ་ནི། ཆོས་ཐམས་ཅད་ཀྱི་དེ་ཁོ་ན་ཉིད་དང་བདེ་བ་ཆེན་པོའ་ིཡེ་ཤེས་གཉིས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ངོ་བོ་དབྱེར་མེད་ཡིན་ལ། དེ་ཉིད་རྟེན་དང་བརྟེན་པའི་དཀྱིལ་འཁོར་དུ་ཤར་བ་ཡིན་

ཅིང། དེ་ཡང་གཙོ་བོ་ཡབ་ཡུམ་དུ་ཤར་བའི་ཆ་ཤས་སོ། །བླ་མ་མལ་ལོ་ཙྪ་བ་ནས་བརྒྱུད་པའི་

ལུགས་ལྟར་ན། པད་སྐོར་དང་བོར་ནུ་མ་གཉིས་ཀྱི་བར་དང། དེ་ནས་གཡོན་གྱི་ནུ་མའི་སྟེང་དང། དེ་ནས་ཡང་

དབུས་དང། དེ་ནས་གཡས་ཀྱི་ནུ་མའི་སྟེང་དང། ཡང་དབུས་སུ་བྱས་ལ་མཐར་འཁྱུད་པའི་ཚུལ་བྱེད་པ་རྣམ་ལྔ་

འདོད་པའི་ཕྱོགས་སུ་བསྐོར་བ་ཞེས་པའི་ཕྱག་རྒྱའམ། བླ་མ་མར་དོ་ནས་བརྒྱུད་པའི་ལུགས་ལྟར་ན། སྔགས་ཚན་

རེ་དང་པད་སྐོར་གཡོན་དང་གཡས་དང། དབུས་གསུམ་དུ་བྱེད་པའི་ཕྱག་རྒྱ་དང་བཅས།  ཨོཾ་ཨཱཿཧཱུཾ། ཨོཾ་

སརྦ་བཱི་ར་ཡོ་གཱི་ནཱི་ཀཱ་ཡ་ཝཀྩིཏྟ་བཛྲ་སྭ་བྷཱ་ཝ་ཨཱཏྨ་ཀོ྅ཧཾ། ཨོཾ་བཛྲ་ཤ དྡྷ་སརྦ་

དྷརྨྨཿབཛྲ་ཤ དྡྷོ྅ཧཾ། ཨོཾ་བཛྲ་ཝི་ནེ་ཧཱུཾ་ཧཱུཾ་ཕཊ། ཅེས་པ་ནས།  ཨོཾ་དྷརྨྨ་དྷཱ་ཏུ་བཛྲི་ཧཱུཾ་ཧཱུཾ་

ཕཊ། དེ་བཞིན་གཤེགས་པ་ཐམས་ཅད་ཀྱིས་བདག་ལ་མངོན་པར་དབང་བསྐུར་དུ་

གསོལ། ཞེས་གསོལ་བ་བཏབ་པས། སྒོ་མཚམས་མ་བརྒྱད་ཀྱིས་བགེགས་བསྐྲད། 

དཔའ་བོ་རྣམས་ཀྱིས་ཤིས་པ་བརྗོད། དཔའ་མོ་རྣམས་ཀྱིས་རྡོ་རྗེའི་གླུ་ལེན། གཙོ་

བོས་དབང་བསྐུར་བའི་དགོངས་པ་མཛད། ཡུམ་བཞི་ཕག་མོ་དང་ལྔས་ཕྱག་གཡོན་

པའི་ཐོད་པ་ཅུང་ཟད་ཡོ་བར་བྱས་ཏེ། ཇི་ལྟར་བལྟམས་པ་ཙམ་གྱིས་ནི། །དེ་བཞིན་

གཤེགས་ཀུན་ཁྲུས་གསོལ་ལྟར། །ལྷ་ཡི་ཆུ་ནི་དག་པ་ཡིས། །དེ་བཞིན་བདག་གིས་

ཁྲུས་བགྱིའོ། །ཨོཾ་སརྦ་ཏ་ཐཱ་ག་ཏ་ཨ་བྷི་ཥེ་ཀ་ཏ་ས་མ་ཡ་ཤྲཱི་ཡེ་ཧཱུཾ། ཞེས་གསུང་ཞིང་

བདུད་རྩིའི་ཆུ་རྒྱུན་གྱིས་སྤྱི་བོ་ནས་དབང་བསྐུར་བས། རང་དང་ལྷ་རྣམས་བདེ་བ་

ཆེན་པོའ་ིབདག་ཉིད་དུ་གྱུར། སྤྱི་བོ་ནས་སྐུ་ལ་ཞུགས་པའི་ཆུའི་ལྷག་མ་སྤྱི་གཙུག་ཏུ་

གནས་པ་ཡོངས་སུ་གྱུར་བ་ལས། གཙོ་བོ་ལ་མི་བསྐྱོད་པ། ཕག་མོ་ལ་རྣམ་སྣང། 

མཁའ་འགྲོ་མ་སོགས་བཞི་ལ་རིན་འབྱུང། ཐུགས་འཁོར་གྱི་ལྷ་རྣམས་ལ་མི་བསྐྱོད་

པ། གསུང་འཁོར་གྱི་ལྷ་རྣམས་ལ་སྣང་མཐའ། སྐུ་འཁོར་གྱི་ལྷ་རྣམས་ལ་རྣམ་སྣང། 



འཁོར་ལོ་སྡོམ་པའི་སྒྲུབ་ཐབས་བདེ་ཆེན་རབ་རྒྱས།

དམ་ཚིག་འཁོར་ལོའ་ིལྷ་རྣམས་ལ་དོན་གྲུབ་ཀྱིས་དབུ་བརྒྱན་པར་གྱུར། དེས་བུམ་

པའི་དབང་ཐོབ། དེ་ནས་སྙིང་བོའ་ིརྣལ་འབྱོར་མ་བཞི་ཕག་མོ་ལ་ཐིམ། དེ་དང་ཧེ་རུ་

ཀ་སྙོམས་པར་ཞུགས་པའི་བྱང་སེམས་ལྕེ་ལ་བཞག་པ་མྱངས་པ་ལས་གསང་བའི་

དབང་ཐོབ། དེ་ནས་ཧེ་རུ་ཀས་ཕག་མོ་ཕྱག་རྒྱར་གནང་བ་ལ་སྙོམས་པར་ཞུགས་

པས་རླུང་ཐིམ་པ་ལས། ལྷན་སྐྱེས་ཀྱི་བདེ་བ་མྱོང་བས་ཤེས་རབ་ཡེ་ཤེས་ཀྱི་དབང་

ཐོབ། དེ་ནས་ཧེ་རུ་ཀས་རིགས་ཀྱི་བུ་ཁྱོད་ཀྱིས་ཕྱག་རྒྱ་དང་སྦྱར་བ་ལ་བརྟེན་ནས་

ཐོབ་པའི་སྣང་བ་ཐོབ་པའི་ཡེ་ཤེས་དེ། འོད་གསལ་བར་བསྒོམས་ཤིག །འོད་གསལ་

དེ་ནི་སྣང་མཆེད་ཐོབ་གསུམ་གྱི་རྣམ་ཤེས་རྣམ་པར་དག་པ་ཤེར་ཕྱིན་གྱི་ངོ་བོ་ཡིན་

ལ། དོན་དམ་པའི་བདེན་པ་དེ་ནི་མཐོང་བ་གཞན་གྱི་ཡུལ་ལས་འདས་པ་སྟེ། ཤེས་

རབ་དང་ཡེ་ཤེས་ཀྱི་མིག་གིས་ལྟོས་ཤིག །དེ་ལྟར་གཞན་གང་གི་ཡང་རང་བཞིན་དུ་

མ་མཐོང་བ་དེ་འོད་གསལ་མཐོང་བ་ཡིན་ནོ། །དེའི་ངོ་ན་རྒྱུ་འབྲས་གང་ཡང་མེད་

མོད་ཀྱི། འོན་ཀྱང་ཀུན་རྫོབ་ཏུ་རླུང་སེམས་ཙམ་ལས་གྲུབ་པའི་ལྷ་སོ་བདུན་གཟུགས་

བརྙན་ལྟར་གསལ་ལ་རྫོགས་པ། འཇའ་ཚོན་ལྟར་ཁ་དོག་མ་འདྲེས་པར་སོ་སོར་སྣང་

བ། ཆུ་ཟླ་ལྟར་སྒྲོ་སྐུར་དང་བྲལ་བར་ལྟོས་ཤིག །དེ་འདྲ་བའི་ཀུན་རྫོབ་དང་དོན་དམ་

འོད་གསལ་གཉིས་དབྱེར་མི་ཕྱེད་པར་ཟུང་དུ་འཇུག་པ་ནི། བྱང་ཆུབ་ཀྱི་སེམས་ཆེན་

པོ་སྟེ་དབང་བཞི་བའོ། །ཞེས་དོན་གྱི་དབང་བཞི་བ་བསྟན་པའི་དོན་གོ་བ་ལས་ཚིག་

གི་སྒོ་ནས་དབང་བཞི་བ་ཐོབ། དབང་གི་ལྷ་རྣམས་རང་ལ་ཐིམ་པར་གྱུར། ཅེས་ཡེ་ཤེས་

པ་དགུག་གཞུག་དབང་བསྐུར་རྒྱས་གདབ་རྣམས་བྱ། གཡོན་པའི་མཐེབ་སྲིན་གྱིས་ནང་མཆོད་བླངས་ལ་མཆོད་

རྫས་རྣམས་ལ་གཏོར་ཏེ། ཞལ་བཞི་བའི་སྔགས།  ཨོཾ་སུམྦྷ་ནི་སུམྦྷ་ཧཱུཾ་ཧཱུཾ་ཕཊ། ཞེས་སོགས་དང།  ཨོཾ་

སྭ་བྷ་ཝ་སོགས་ཀྱིས་བསང་སྦྱང་བྱིན་གྱིས་བརླབས་ལ།  ཨོཾ་ཤྲཱི་ཧེ་རུ་ཀ་ཨརྒྷཾ་པྲ་ཏཱིཙྪ་ཧཱུཾ་སྭཱཧཱ། 



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཞེས་སོགས་སམ།  ཨོཾ་སརྦ་ཏ་ཐཱ་ག་ཏ་ཤྲཱི་ཙཀྲ་སཾ་བྷ་ར་མཎྜ་ལ་ཙཀྲ་སརྦ་བཱི་ར་ཡོ་གི་ནི་

བཛྲ་ཨརྒྷཾ་པྲ་ཏཱིཙྪ་ཨཱཿཧཱུཾ།ཞེས་སོགས་ཀྱིས་མཆོད་ཡོན་ཞབས་བསིལ་ཞལ་བསིལ་གསུམ་དང་ཉེར་སྤྱོད་

རོལ་མོ་རྣམས་དང། ཨོཾ་བཛྲ་ཝི་ནི། ཞེས་སོགས་ཀྱིས། རིག་མ་བཅུ་དྲུག་གིས་མཆོད། ནང་མཆོད་བྱིན་གྱིས་

བརླབ་ལ། མགྲོན་རྣམས་ཀྱི་ལྗགས་ལ་ཧཱུཾ་དཀར་བོ་ལས་སྐྱེས་པའི་རྡོ་རྗེ་རྩེ་གསུམ་པ་

དཀར་བོ་ནས་འབྲུ་ཙམ་འཁོད། ཨོཾ་ཨ་མྲྀ་ཏ་ཨུ་ད་ཀ་ཧཱུཾ་ཧཱུཾ་ཋ་ཋ་ཏྲཾ་ཨཱཿཁཾ་ཧཱུཾ། ཨོཾ་

ཨཱཿཧཱུཾ། ལྷ་མོ་རོ་རྡོ་རྗེ་མས་བདུད་རྩི་བསྟབས་པ་རྡོ་རྗེའི་འོད་ཟེར་གྱི་སྦུ་གུས་དྲངས་

ནས་གསོལ་བར་གྱུར། གཡོན་པའི་མཐེབ་སྲིན་གྱིས་ནང་མཆོད་གཡོན་སྐོར་དུ་ལན་གསུམ་དཀྲུག་ལ་

དབུས་སུ་བདུད་རྩིའི་སྙིང་བོ་བྱུང་བར་བསམས་ཏེ། གཡོན་པའི་མཐེབ་སྲིན་སྦྱར་ནས་དབུས་ནས་བླངས་ཏེ་སྨིན་

མཚམས་ནས་གྱེན་དུ་འཐོར་ཞིང། ཨོཾ་མཆོད་དོ། །ཕྱོགས་བཅུ་དུས་གསུམ་གྱི་དེ་བཞིན་

གཤེགས་པ་ཐམས་ཅད་ཀྱི་སྐུ་གསུང་ཐུགས་ཡོན་ཏན་འཕྲིན་ལས་ཐམས་ཅད་གྱི་

མངའ་བདག་དྲིན་ཅན་རྩ་བའི་བླ་མ་རིན་པོ་ཆེའི་ཞལ་དུ་ཨོཾ་ཨཱཿཧཱུཾ། རྒྱལ་བ་ཁྱབ་

བདག་རྡོ་རྗེ་འཆང་ཆེན་པོའ་ིཞལ་དུ་ཨོཾ་ཨཱཿཧཱུཾ། རྒྱལ་སྲས་ཕྱག་ན་རྡོ་རྗེའི༝ དཔལ་

ལྡན་ས་ར་ཧ་བའི༝ དཔལ་མགོན་འཕགས་པ་ཀླུ་སྒྲུབ་ཀྱི༝ དཔལ་ལྡན་ཤ་བ་རི་དབང་

ཕྱུག་གི༝ གྲུབ་ཆེན་ལཱུ་ཨི་བའི༝ རྒྱལ་བོ་དྷ་རི་ཀ་བའི༝ སློབ་དཔོན་རྡོ་རྗེ་དྲིལ་བུ་

བའི༝ གྲུབ་ཆེན་རུས་སྦལ་ཞབས་ཀྱི༝ གྲུབ་ཆེན་ཛཱ་ལནྡྷ་ར་བའི༝ གྲུབ་ཆེན་ནག་པོ་

སྤྱོད་པའི༝ གྲུབ་ཆེན་གསང་བ་བའི༝ གྲུབ་ཆེན་རྣམ་རྒྱལ་ཞབས་ཀྱི༝ གྲུབ་ཆེན་ཏེ་

ལོ་བའི༝ པཎ་ཆེན་ནཱ་རོ་བའི༝ ཕམ་ཐིང་བ་སྐུ་མཆེད་ཀྱི༝ གློག་སྐྱ་ཤེས་རབ་

བརྩེགས་ཀྱི༝ མལ་ལོཙྪ་བ་བློ་གྲོས་གྲགས་ཀྱི༝ ས་ཆེན་ཀུན་དགའ་སྙིང་བོའ༝ི རྗེ་

བཙུན་བསོད་ནམས་རྩེ་མོའ༝ི རྗེ་བཙུན་གྲགས་པ་རྒྱལ་མཚན་གྱི༝ ཆོས་རྗེ་ས་སྐྱ་

པཎྚི་ཏའི༝ རྒྱལ་སྲས་བསོད་ནམས་སེང་གེའི༝ སློབ་དཔོན་སངས་རྒྱས་འབུམ་གྱི༝ 



འཁོར་ལོ་སྡོམ་པའི་སྒྲུབ་ཐབས་བདེ་ཆེན་རབ་རྒྱས།

མཆོག་ལྡན་ལེགས་པའི་བློ་གྲོས་ཀྱི༝ བླ་མ་དཔལ་ལྡན་སེང་གེའི༝ བུ་སྟོན་རིན་ཆེན་

གྲུབ་ཀྱི༝ ཁྱུང་བོ་ལྷས་པ་གཞོན་ནུ་བསོད་ནམས་ཀྱི༝ ཆོས་ཀྱི་རྒྱལ་བོ་ཙོང་ཁ་བ་

ཆེན་པོའ༝ི ཆོས་སྒོ་བ་པུ་ཎེ་ཤྲཱིའི༝ རྗེ་ཤེར་འབྱུང་བློ་གྲོས་ཀྱི༝ རྗེ་བཙུན་ཡོན་ཏན་རྒྱ་

མཚོའི༝ གསེར་ལྡིང་བ་བཀྲ་ཤིས་འོད་ཟེར་གྱི༝ རྒྱལ་བ་བློ་བཟང་དོན་གྲུབ་ཀྱི༝ 

མཁས་གྲུབ་སངས་རྒྱས་ཡེ་ཤེས་ཀྱི༝ པཎ་ཆེན་ཐམས་ཅད་མཁྱེན་པ་བློ་བཟང་ཆོས་

ཀྱི་རྒྱལ་མཚན་དཔལ་བཟང་བོའ༝ི དྲིན་ཅན་རྩ་བའི་བླ་མ་རྡོ་རྗེ་འཆང་བློ་བཟང་ངག་

གི་དབང་བོའ༝ི དྲིན་ཅན་རྩ་བའི་བླ་མ་རྡོ་རྗེ་འཆང་དཀོན་མཆོག་རྒྱལ་མཚན་དཔལ་

བཟང་བོའ༝ི དྲིན་ཅན་རྩ་བའི་བླ་མ་རྡོ་རྗེ་འཆང་ངག་དབང་འཕྲིན་ལས་ལྷུན་གྲུབ་ཀྱི༝ 

དྲིན་ཅན་རྩ་བའི་བླ་མ་རྡོ་རྗེ་འཆང་ངག་དབང་བློ་གྲོས་རྒྱ་མཚོ་དཔལ་བཟང་བོའ་ི྾ 

སླར་ཡང་ཆོས་ཀྱི་རྒྱལ་བོ་ཙོང་ཁ་བ་ཆེན་པོའ་ི྾ ཐམས་ཅད་མཁྱེན་པ་དགེ་ལེགས་

དཔལ་བཟང་གི྾ པཎ་ཆེན་ཆོས་ཀྱི་རྒྱལ་མཚན་གྱི྾ རྗེ་བཙུན་ཆོས་ཀྱི་རྡོ་རྗེའི྾ 

རྒྱལ་བ་བློ་བཟང་དོན་གྲུབ་ཀྱི༝ མཁས་གྲུབ་སངས་རྒྱས་ཡེ་ཤེས་ཀྱི༝ པཎ་ཆེན་

ཐམས་ཅད་མཁྱེན་པ་བློ་བཟང་ཆོས་ཀྱི་རྒྱལ་མཚན་དཔལ་བཟང་བོའ༝ི དྲིན་ཅན་རྩ་

བའི་བླ་མ་རྡོ་རྗེ་འཆང་དཀོན་མཆོག་རྒྱལ་མཚན་དཔལ་བཟང་བོའ༝ི གཞན་ཡང་

དབང་བསྐུར་རྒྱུད་བཤད་མན་ངག་གནང་བའི་བླ་མ་དམ་པ་བརྒྱུད་པ་དང་བཅས་པ་

རྣམས་ཀྱི་ཞལ་དུ་ཨོཾ་ཨཱཿཧཱུཾ། སྙིང་ཁའི་ཐད་ནས་འཐོར་ཞིང། ཨོཾ་ཧྲཱིཿཧ་ཧ་ཧཱུཾ་ཧཱུཾ་ཕཊ། ཨོཾ་

ཨཱཿཧཱུཾ། ཨོཾ་སརྦ་བུདྷ་ཌཱ་ཀི་ནཱི་ཡེ་བཛྲ་ཝརྞ་ནཱི་ཡེ་ཧཱུཾ་ཧཱུཾ་ཕཊ། ཨོཾ་ཨཱཿཧཱུཾ། ཨོཾ་ཌཱ་ཀི་ནཱི་

ཡེ་ཧཱུཾ་ཧཱུཾ་ཕཊ། ཨོཾ་ཨཱཿཧཱུཾ། ཞེས་པ་ནས།  ཨོཾ་ཡ་མ་མ་ཐ་ནཱི་ཧཱུཾ་ཧཱུཾ་ཕཊ། ཨོཾ་ཨཱཿཧཱུཾ། གཞན་

ཡང་རྒྱུད་སྡེ་ཆེན་པོ་བཞི་དང་འབྲེལ་བའི་ཡི་དམ་དཀྱིལ་འཁོར་གྱི་ལྷ་ཚོགས་འཁོར་

དང་བཅས་པ་རྣམས་ཀྱི་ཞལ་དུ་ཨོཾ་ཨཱཿཧཱུཾ། མཐེབ་སྲིན་གྱིས་ནང་མཆོད་བླངས་ཏེ་ལྕེ་རྩེ་སྨིན་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

- 122 -

མཚམས་སྤྱི་གཙུག་གསུམ་དུ་ཐིག་ལེ་བྱས་ལ་འབྲུ་གསུམ་བརྗོད། ལྟེ་བའི་ཐད་ནས་མཆོག་སྦྱིན་གྱི་ཕྱག་རྒྱས་

གཏོར་ལ། སྔོན་སངས་རྒྱས་མཐོང་བ། དམ་པའི་ཆོས་ཐོས་པ། འཕགས་པའི་དགེ་

འདུན་ལ་བརྟེན་པ། བསྟན་པ་དང་འཁོར་རྣམ་བཞི་སྐྱོང་བར་ཞལ་གྱི་བཞེས་པ། བླ་

མ་གོང་མ་རྣམས་ཀྱིས་བསྟེན་ཅིང་བསྒྲུབས་པའི་བསྲུང་མ་དམ་ཚིག་ཅན་རྣམས་ཀྱི་

ཞལ་དུ་ཨོཾ་ཨཱཿཧཱུཾ། པུས་མོའ་ིཐད་ནས་གཏོར་ལ། དུར་ཁྲོད་ཆེན་པོ་བརྒྱད་ན་གནས་པའི་

དཔའ་བོ་དང་རྣལ་འབྱོར་མ་དང། ཕྱོགས་སྐྱོང་དང། ཞིང་སྐྱོང་དང། ཀླུ་ལ་སོགས་པ་

རྣམས་ཀྱི་ཞལ་དུ་ཨོཾ་ཨཱཿཧཱུཾ། གཞི་བདག་གཉུག་མར་གནས་པ་དང་སེམས་ཅན་

ཐམས་ཅད་ལྷར་གྱུར་བ་རྣམས་ཀྱི་ཞལ་དུ་ཨོཾ་ཨཱཿཧཱུཾ། མཐེབ་སྲིན་གྱིས་ནང་མཆོད་རང་གི་ལྕེ་

ཐོག་ཏུ་བཞག་ནས། ཨོཾ་ཨ་མྲྀ་ཏ་སྭ་ད་ན་སྭ་བྷཱ་ཝ་ཨཱཏྨ་ཀོ྅ཧཾ། མགྲོན་ཐམས་ཅད་ཡེ་ཤེས་

ཀྱི་བདུད་རྩིས་མཉེས་ཤིང་ཚིམ་པར་གྱུར། རང་གི་སྙིང་གའི་ཧཱུཾ་ལས་བྱུང་བའི་སྙིང་

བོའ་ིརྣལ་འབྱོར་མ་བཞི་དང་སྒོ་མཚམས་མ་བརྒྱད་ཀྱིས་ཐོད་པ་ན་གནས་པའི་བདུད་

རྩི་ལྔས་མཆོད། ཨོཾ་སརྦ་བཛྲ་ཀཱ་མི་ནི་སརྦ་བྷཀྵཾ་ཤོ་དྷ་ཡ་གུ་ཧྱ་བཛྲ་ཎི་སྭཱཧཱ། ཨོཾ་

ཨཱཿཧཱུཾ། གནས་བཞི་དང་གསང་གནས་ཅེས་པ་ནས། ལྷན་ཅིག་སྐྱེས་དགའི་ཡེ་ཤེས་སྐྱེས་

པས། ལྷ་ཐམས་ཅད་ཀྱིས་ཀྱང་བདེ་བ་ཆེན་པོ་ཉམས་སུ་མྱོང་བར་གྱུར། དཀྱིལ་

འཁོར་བའི་ལྷ་རྣམས་ལྷན་སྐྱེས་ཀྱི་བདེ་བ་དང་དེ་ཁོ་ན་ཉིད་དབྱེར་མེད་པའི་ཏིང་ངེ་

འཛིན་ལ་སྙོམས་པར་ཞུགས་པས། དེ་ཁོ་ན་ཉིད་ཀྱི་མཆོད་པས་མཉེས་པར་གྱུར། 

ཅེས་ཕྱི་ནང་གསང་བ་དེ་ཁོ་ན་ཉིད་གྱི་མཆོད་པས་མཆོད། ཨོཾ་ཤྲཱི་བཛྲ་ཧེ་ཧེ་རུ་རུ་ཀཾ་ཧཱུཾ་ཧཱུཾ་ཕཊ་ཌཱ་

ཀི་ནཱི་ཛྭ་ལ་ཤཾ་བ་རཾ་སྭཱཧཱ། གཙོ་བོའ་ིསྙིང་བོའོ། །ཨོཾ་ཧྲཱིཿཧ་ཧ་ཧཱུཾ་ཧཱུཾ་ཕཊ། གཙོ་བོའ་ིཉེ་

སྙིང་ངོ་། །བཛྲ་བཻ་རོ་ཙ་ནཱ་ཡེ་ཧཱུཾ་ཧཱུཾ་ཕཊ་སྭཱཧཱ། ཡུམ་གྱི་སྙིང་བོའ།ོ །ཨོཾ་སརྦ་བུདྡྷ་ཌཱ་ཀི་ནི་ཡེ་

བཛྲ་ཝརྞ་ནཱི་ཡེ་ཧཱུཾ་ཧཱུཾ་ཕཊ་སྭཱཧཱ། ཡུམ་གྱི་ཉེ་སྙིང་ངོ་། །ཨོཾ་ཌཱ་ཀི་ནི་ཡེ་ཧུཾ་ཧཱུཾ་ཕཊ། ཨོཾ་ལཱ་མེ་



འཁོར་ལོ་སྡོམ་པའི་སྒྲུབ་ཐབས་བདེ་ཆེན་རབ་རྒྱས།

ཧུཾ་ཧཱུཾ་ཕཊ། ཨོཾ་ཁཎྜ་རོ་ཧི་ཧུཾ་ཧཱུཾ་ཕཊ། ཨོཾ་རུ་བི་ཎི་ཡེ་ཧུཾ་ཧཱུཾ་ཕཊ། སྙིང་བོའ་ིརྣལ་འབྱོར་མ་

བཞིའི་སྔགས་སོ། །ཨོཾ་ཀ་ར་ཀ་ར་ཧུཾ་ཧུཾ་ཕཊ། ཨོཾ་པྲ་ཙཎྜི་ཧུཾ་ཧཱུཾ་ཕཊ། ཨོཾ་ཀུ་རུ་ཀུ་རུ་ཧུཾ་ཧུཾ་

ཕཊ། ཨོཾ་ཙཎྜི་ཨཀྵི་ཧུཾ་ཧཱུཾ་ཕཊ། ཨོཾ་བནྡྷ་བནྡྷ་ཧུཾ་ཧུཾ་ཕཊ། ཨོཾ་པྲ་བྷཱ་བ་ཏི་ཡེ་ཧུཾ་ཧཱུཾ་ཕཊ། 

ཨོཾ་ཏྲཱ་ས་ཡ་ཏྲཱ་ས་ཡ་ཧུཾ་ཧུཾ་ཕཊ། ཨོཾ་མ་ཧཱ་ནཱ་སེ་ཧུཾ་ཧཱུཾ་ཕཊ། ཨོཾ་ཀྵོ་བྷ་ཡ་ཀྵོ་བྷ་ཡ་ཧུཾ་

ཧུཾ་ཕཊ། ཨོཾ་བཱི་ར་མ་ཏཱི་ཡེ་ཧུཾ་ཧཱུཾ་ཕཊ། ཨོཾ་ཧྲཽཾ་ཧྲཽཾ་ཧུཾ་ཧུཾ་ཕཊ། ཨོཾ་ཁརྦ་རི་ཡེ་ཧུཾ་ཧཱུཾ་ཕཊ། 

ཨོཾ་ཧྲ་ཧྲ་ཧུཾ་ཧུཾ་ཕཊ། ཨོཾ་ལཾ་ཀེ་ཤྭ་རི་ཡེ་ཧུཾ་ཧཱུཾ་ཕཊ། ཨོཾ་ཕེཾ་ཕེཾ་ཧུཾ་ཧུཾ་ཕཊ། ཨོཾ་དྲུ་མ་ཙྪ་

ཡེ་ཧུཾ་ཧཱུཾ་ཕཊ། ཨོཾ་ཕཊ་ཕཊ་ཧུཾ་ཧུཾ་ཕཊ། ཨོཾ་ཨེ་རཱ་བ་ཏཱི་ཡེ་ཧུཾ་ཧཱུཾ་ཕཊ། ཨོཾ་ད་ཧ་ད་ཧ་

ཧུཾ་ཧུཾ་ཕཊ། ཨོཾ་མ་ཧཱ་བྷཻ་ར་ཝཱི་ཧུཾ་ཧཱུཾ་ཕཊ། ཨོཾ་པ་ཙཱ་པ་ཙཱ་ཧུཾ་ཧུཾ་ཕཊ། ཨོཾ་བཱ་ཡུ་བེ་གེ་

ཧུཾ་ཧཱུཾ་ཕཊ། ཨོཾ་བྷཀྵ་བྷཀྵ་བ་ས་རུ་དྷི་རནྡྲ་མཱ་ལཱ་བ་ལཾ་བི་ནི་ཧུཾ་ཧུཾ་ཕཊ། ཨོཾ་སུ་རཱ་བྷཀྵ་

ཡེ་ཧུཾ་ཧཱུཾ་ཕཊ། ཨོཾ་གྲིཧྞ་གྲིཧྞ་སཔྟ་པཱ་ཏཱ་ལ་ག་ཏ་བྷུ་ཛཾ་གཾ་སརྦཾ་པཱ་ཏརྫ་ཡ་ཏརྫ་ཡ་ཧུཾ་ཧུཾ་

ཕཊ། ཨོཾ་ཤྱཱ་མཱ་དེ་ཝཱི་ཧུཾ་ཧཱུཾ་ཕཊ། ཨོཾ་ཨ་ཀཌྜྷྱ་ཨ་ཀཌྜྷྱ་ཧུཾ་ཧུཾ་ཕཊ། ཨོཾ་སུ་བྷ་ཏྲི་ཧུཾ་ཧཱུཾ་

ཕཊ། ཨོཾ་ཧྲིཾ་ཧྲིཾ་ཧུཾ་ཧུཾ་ཕཊ། ཨོཾ་ཧ་ཡ་ཀརྞེ་ཧུཾ་ཧཱུཾ་ཕཊ། ཨོཾ་ཛྞཽཾ་ཛྞཽཾ་ཧུཾ་ཧུཾ་ཕཊ། ཨོཾ་ཁ་གཱ་

ན་ནེ་ཧུཾ་ཧཱུཾ་ཕཊ། ཨོཾ་ཀྵྨཾ་ཀྵྨཾ་ཧུཾ་ཧུཾ་ཕཊ། ཨོཾ་ཙཀྲ་བེ་གེ་ཧུཾ་ཧཱུཾ་ཕཊ། ཨོཾ་ཧཾ་ཧཾ་ཧུཾ་ཧུཾ་ཕཊ། 

ཨོཾ་ཁཎྜ་རོ་ཧི་ཧུཾ་ཧཱུཾ་ཕཊ། ཨོཾ་ཧཱིཾ་ཧཱིཾ་ཧུཾ་ཧུཾ་ཕཊ། ཨོཾ་ཤོཎྜི་ནི་ཧུཾ་ཧཱུཾ་ཕཊ། ཨོཾ་ཧཱུཾ་ཧཱུཾ་ཧུཾ་ཧུཾ་

ཕཊ། ཨོཾ་ཙཀྲ་བརྨྨི་ཎཱི་ཧུཾ་ཧཱུཾ་ཕཊ། ཨོཾ་ཀི་ལི་ཀི་ལི་ཧུཾ་ཧུཾ་ཕཊ། ཨོཾ་སུ་བཱི་རི་ཧུཾ་ཧཱུཾ་ཕཊ། 

ཨོཾ་སི་ལི་སི་ལི་ཧུཾ་ཧུཾ་ཕཊ། ཨོཾ་མ་ཧཱ་བ་ལེ་ཧུཾ་ཧཱུཾ་ཕཊ། ཨོཾ་ཧི་ལི་ཧི་ལི་ཧུཾ་ཧུཾ་ཕཊ། ཨོཾ་

ཙཀྲ་བརྟི་ནཱི་ཧུཾ་ཧཱུཾ་ཕཊ། ཨོཾ་དྷི་ལི་དྷི་ལི་ཧུཾ་ཧུཾ་ཕཊ། ཨོཾ་མ་ཧཱ་བཱིརྱ་ཧུཾ་ཧཱུཾ་ཕཊ། དང་བོ་

ཉེར་བཞི་དཔའ་བོ་ཉེར་བཞི་དང། གཉིས་པ་ཉེར་བཞི་དཔའ་མོ་ཉེར་བཞིའི་སྔགས་སོ། །ཨོཾ་ཀཱ་ཀ་སྱ་ཧུཾ་ཧཱུཾ་

ཕཊ། ཨོཾ་ཨུ་ལཱུ་ཀཱ་སྱ་ཧུཾ་ཧཱུཾ་ཕཊ། ཨོཾ་ཤྭ་ནཱ་སྱ་ཧུཾ་ཧཱུཾ་ཕཊ། ཨོཾ་ཤཱུ་ཀཱ་རཱ་སྱ་ཧུཾ་ཧཱུཾ་ཕཊ། 

སྒོ་མ་བཞིའི་སྔགས་སོ། །ཨོཾ་ཡ་མ་དཱ་ཌྷི་ཧུཾ་ཧཱུཾ་ཕཊ། ཨོཾ་ཡ་མ་དཱུ་ཏཱི་ཧུཾ་ཧཱུཾ་ཕཊ། ཨོཾ་ཡ་མ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

དཾཥྚི་ཎི་ཧུཾ་ཧཱུཾ་ཕཊ། ཨོཾ་ཡ་མ་མ་ཐ་ནཱི་ཧུཾ་ཧཱུཾ་ཕཊ། མཚམས་མ་བཞིའི་སྔགས་སོ། །ཨོཾ་ན་མོ་བྷ་

ག་བ་ཏི་ཝི་རི་ཤཱ་ཡ་ཧུཾ་ཧུཾ་ཕཊ། ཨོཾ་མ་ཧཱ་ཀལྦཱགྣི་སཾ་ནི་བྷ་ཡ་ཧུཾ་ཧུཾ་ཕཊ། ཨོཾ་ཛ་ཊཱ་མ་

ཀུ་ཌོངྒ་ཊཱ་ཡ་ཧུཾ་ཧུཾ་ཕཊ། ཨོཾ་དཾཥྚཱ་ཀ་རཱ་ལོ་གྲ་བྷཱི་ཥ་ ཎ་མུ་ཁཱ་ཡ་ཧུཾ་ཧུཾ་ཕཊ། ཨོཾ་ས་ཧ་

སྲ་བྷཱུ་ཛ་བྷཱ་སུ་ར་ཡ་ཧུཾ་ཧུཾ་ཕཊ། ཨོཾ་བ་ར་ཤ ་པཱ་ཤོ་དྱ་ཏ་ཤཱུ་ལ་ཁ་ཊྭཱཾ་ག་དྷ་རི་ཎེ་ཧུཾ་ཧུཾ་

ཕཊ། ཨོཾ་བྱཱ་གྲ་ཛཱི་ནཱ་མྦར་དྷ་ར་ཡ་ཧུཾ་ཧུཾ་ཕཊ། ཨོཾ་མ་ཧཱ་དྷཱུམྦཱནྟ་ཀ་ར་ཝ་བུ་ཥཱ་ཡ་ཧུཾ་ཧུཾ་

ཕཊ། ཡབ་གྱི་རྐང་བ་བརྒྱད་པའི་སྔགས་སོ། །ཨོཾ་ན་མོ་བྷ་ག་ཝ་ཏི་བཛྲ་ཝཱ་ར་ཧི་བཾ་ཧུཾ་ཧཱུཾ་ཕཊ། 

ཨོཾ་ན་མོ་ཨཱརྱ་ཨ་པ་རཱ་ཛི་ཏ་ཏྲཻ་ལོ་ཀྱ་མཱ་ཏི་བཱིདྱ་སྥ་རི་ཧུཾ་ཧཱུཾ་ཕཊ། ཨོཾ་ན་མོ་སརྦ་བྷུ་ཏ་

བྷ་ཡེ་བ་ཧེ་མ་ཧཱ་བཛྲེ་ཧུཾ་ཧཱུཾ་ཕཊ། ཨོཾ་ན་མོ་བཛྲཱ་ས་ནི་ཨ་ཛི་ཏེ་ཨ་བ་ར་ཛཱི་ཏེ་པ་ཤྱཾ་ཀ་

རི་ནི་ཏྲ་ཧུཾ་ཧཱུཾ་ཕཊ། ཨོཾ་ན་མོ་བྷྲ་མ་ཎི་ཤོ་ཥ་ ཎི་རོ་ཥ་ ཎི་ཀྲོ་དྷེ་ཀ་རཱི་ལེ་ནི་ཧུཾ་ཧཱུཾ་ཕཊ། 

ཨོཾ་ན་མོ་ཏྲཱ་ས་ནི་མཱ་ར་ཎི་པྲ་བྷེ་ད་ནཱི་བ་རཱ་ཛ་ཡེ་ཧུཾ་ཧཱུཾ་ཕཊ། ཨོཾ་ན་མོ་བི་ཛ་ཡེ་ཛམྦྷ་

ནི་སྟམྦྷ་ནི་མོ་ཧ་ནི་ཧུཾ་ཧཱུཾ་ཕཊ། ཨོཾ་ན་མོ་བཛྲ་ཝཱ་རཱ་ཧཱི་མཧཱ་ཡོ་གཱི་ནཱི་ཀ་མི་ཤྭ་རི་ཁ་གེ་

ཧུཾ་ཧཱུཾ་ཕཊ། ཡུམ་གྱི་རྐང་བ་བརྒྱད་པའི་སྔགས་ཏེ་དེ་ལྟར་བརྗོད་པ་ནི་སྔགས་ཀྱི་མཆོད་པ་དང་བསྟོད་པའ།ོ །ཨོཾ་

ཀ་ར་ཀ་ར་ཧུཾ་ཧཱུཾ་ཕཊ། ཨོཾ་ཀུ་རུ་ཀུ་རུ་ཧུཾ་ཧཱུཾ་ཕཊ། ཅེས་པ་ནས། ཨོཾ་དྷི་ལི་དྷི་ལི་ཧུཾ་ཧཱུཾ་

ཕཊ། དཔའ་བོ་ཉེར་བཞིའི་སྔགས་སོ། །སོ་དང་སེན་མོ་བསྐྱེད་པ་སོགས་ཀྱི་ཁམས་ཉེར་བཞི་

དཔའ་བོ་ཉེར་བཞིའི་རང་བཞིན་དུ་གྱུར། ཨོཾ་ཀ་ར་ཀ་ར། ཨོཾ་ཀུ་རུ་ཀུ་རུ། བནྡྷ་བནྡྷ། 

ཏྲཱ་ས་ཡ་ཏྲཱ་ས་ཡ། ཀྵོ་བྷ་ཡ་ཀྵོ་བྷ་ཡ། ཧྲཽཾ་ཧྲཽཾ། ཧྲཿཧྲཿ ཕཻཾ་ཕཻཾ། ཕཊ་ཕཊ། ད་ཧ་ད་ཧ། པ་

ཙ་པ་ཙ། བྷཀྵ་བྷཀྵ་བ་ས་རུ་དྷི་རནྟྲ་མཱ་ལཱ་བ་ལཾ་བེ་ནི། གྲིཧྞ་གྲིཧྞ་སཔྟ་པཱ་ཏཱ་ལ་ག་ཏ་

བྷུ་ཛཾ་གཾ །སརྦཾ་བཱ་ཏརྫ་ཡ་ཏརྫ་ཡ། ཨ་ཀཌྜྷྱ་ཡ་ཨ་ཀཌྜྷྱ་ཡ། ཧྲིཾ་ཧྲིཾ། ཛྞཽཾ་ཛྞཽཾ། ཀྵྨཾ་ཀྵྨཾ། ཧཾ་

ཧཾ། ཧིཾ་ཧིཾ། ཧཱུཾ་ཧཱུཾ། ཀི་ལི་ཀི་ལི། སི་ལི་སི་ལི། ཧི་ལི་ཧི་ལི། དྷི་ལི་དྷི་ལི། ཧཱུཾ་ཧཱུཾ་ཕཊ། 

ཡབ་ཀྱི་རྩ་སྔགས་སམ་ཕྲེང་སྔགས་སོ། །ཨོཾ་ཨོཾ་ཧ་ཧཱུཾ་ཧཱུཾ་ཕཊ། ཨོཾ་ན་མ་ཧི་ཧཱུཾ་ཧཱུཾ་ཕཊ། ཨོཾ་སྭཱཧཱ་



འཁོར་ལོ་སྡོམ་པའི་སྒྲུབ་ཐབས་བདེ་ཆེན་རབ་རྒྱས།

ཧུ་ཧཱུཾ་ཧཱུཾ་ཕཊ། ཨོཾ་བོཽ་ཥ་ ཊ་ཧེ་ཧཱུཾ་ཧཱུཾ་ཕཊ། ཨོཾ་ཧཱུཾ་ཧཱུཾ་ཧོ་ཧཱུཾ་ཧཱུཾ་ཕཊ། ཨོཾ་ཕཊ་ཧཾ་ཧཱུཾ་ཧཱུཾ་

ཕཊ། ཡབ་ཀྱི་གོ་ཆའི་སྔགས་སོ། །དེ་རྣམས་ལས་བྱུང་བའི་ཕྱག་རྒྱ་དྲུག་དང། ཉེ་བའི་ཕྱག་རྒྱ་རྣམས་སོ། །ཨོཾ་

བཛྲ་ཝཱ་རཱ་ཧི། བྲོ་ཏངྒེ་བྲོ་ཏངྒེ། ཧ་ན་ཧ་ན་པྲཱ་ཎཾ། ཀིཾ་ཀི་ཎི། ཁིཾ་ཁི་ཎི། དྷུ་ན་དྷུ་ན་བཛྲ་

ཧསྟེ། ཤོ་ཥ་ཡ་ཤོ་ཥ་ཡ། བཛྲ་ཁ་ཊྭཱཾ་ག་ཀ་པཱ་ལ་དྷ་རི་ཎི། མ་ཧཱ་བི་ཤི་ཏ་མཾ་སཱ་ས་ནི། 

མ་ནུ་ཥཱནྟྲ་པྲ་པྲི་ཏི་ས་ནི་དྷྱ་ནཱ་ར་སི་ར་མཱ་ལ་གྲཱཾ་ཐི་ཏ་དྷ་ར་ཎི། སུམྦྷ་ནི་སུམྦྷ་ཧ་ན་ཧ་

ན་པྲ་ཎཾ། སརྦ་པ་ཤ་པཱ་ནཱཾ། མ་ཧཱ་མན་ས་ཙྪེ་ད་ནི། ཀྲོ་དྷ་མུརྟེ་དཾཥྚ་ཀ་རཱ་ལི་ནི་མ་ཧཱ་

མུ་ཏྲེ། ཤྲཱི་ཧེ་རུ་ཀ་དེ་བ་སྱཱ། གྲ་མ་ཧི་ཥཱི་ས་ཧ་སྲ་ཤྲཱི་རེ། ས་ཧཱ་སྲ་བཱ་ཧ་བེ། ཤ་ཏ་ས་

ཧ་སྲ་ན་ནི། ཛྭ་ལི་ཏ་ཏེ་ཛ་སེ། ཛྭ་ལཱ་མུ་ཁེ་སཾ་གཱ་ལ་ལོ་ཙ་ནེ། བཛྲ་ཤྭ་རཱི་རེ་བཛྲ་ས་

ནི། མི་ལི་ཏ་ཙི་ལི་ཏ། ཧེ་ཧེ། ཧཱུཾ་ཧཱུཾ། ཁ་ཁ། དྷུ་རུ་དྷུ་རུ། མུ་རུ་མུ་རུ། ཨ་དྭེ་ཏ། མཧཱ་

ཡོ་གི་ནཱི། པ་ཐི་ཏ་སིདྡྷེ། ཏྲིཾ་དྷཾ་ཏྲིཾ་དྷཾ། གྲཾ་གྲཾ། ཧེ་ཧེ། ཧ་ཧ། བྷི་མེ་ཧ་ས་ཧ་ས་བཱི་རེ། 

ཧཱ་ཧཱ། ཧེ་ཧེ། ཧཱུཾ་ཧཱུཾ། ཏྲཻ་ལོཀྱ་བི་ནཱ་ཤ་ནི་ཤ་ཏ་ས་ཧ་སྲ་ཀོ་ཊི། ཏ་ཐཱ་ག་ཏ་པ་རི་ཝཱ་རེ་

ཧཱུཾ་ཧཱུཾ་ཕཊ། སིཾ་ཧ་རུ་པེ་ཁཿག་ཙ་རཱུ་བེ་ཨཱཿ ཏྲཻ་ལོཀྱ་ཨུ་དྷ་རེ་ས་མུ་ཏྲ་མེ་ཁ་ལེ། གྲ་ས་

གྲ་ས་ཧཱུཾ་ཧཱུཾ་ཕཊ། བཱི་ར་དྭེ་ཏེ་ཧཱུཾ་ཧཱུཾ། ཧ་ཧ་མཧཱ་པ་ཤ ་མོ་ཧཱ་ནི་ཡོ་གི་ཤྭ་རི་ཏྭཾ། ཌཱ་ཀི་ནཱི་

སརྦ་ལོ་ཀཱ་ནཾ་བནྡྷཱ་ནི་ས་ཏྱ་པྲ་ཏྱ་ཡ་ཀ་རེ་ཎེ་ཧཱུཾ་ཧཱུཾ་ཕཊ། བྷུ་ཏ་ཏྲ་ས་ནཱི་མ་ཧཱ་བཱི་ར་བ་

ར་མ་སིདྡྷ་ཡོ་གི་ཤྭ་རི་ཕཊ། ཧཱུཾ་ཧཱུཾ་ཕཊ་སྭཱཧཱ། ཡུམ་གྱི་རྩ་སྔགས་སམ་ཕྲེང་སྔགས་སོ། །དེ་ལས་

བྱུང་བའི་མགུལ་རྒྱན་དང། ཨོཾ་ཤྲཱི་བཛྲ་ཧེ་ཧེ་རུ་རུ་ཀཾ་ཧཱུཾ་ཧཱུཾ་ཕཊ་ཌཱ་ཀི་ནཱི་ཛཱ་ལ་ཤཾ་ཝཱ་

རཾ་སྭཱཧཱ། དེ་ལས་བྱུང་བའི་ཐོད་པའི་དོ་ཤལ་དང། ཨོཾ་ཧྲཱིཿཧ་ཧ་ཧཱུཾ་ཧཱུཾ་ཕཊ། དེ་ལས་

བྱུང་བའི་རྣ་རྒྱན་དང། ཨོཾ་སརྦ་བུདྡྷ་ཌཱ་ཀི་ནི་ཡེ་བཛྲ་ཝརྞ་ནཱི་ཡེ་ཧཱུཾ་ཧཱུཾ་ཕཊ། དེ་ལས་

བྱུང་བའི་གླང་ལྤགས་དང། ཨོཾ་ཨོཾ་བཾ་ཧཱུཾ་ཧཱུཾ་ཕཊ། ཨོཾ་ཧཾ་ཡོཾ་ཧཱུཾ་ཧཱུཾ་ཕཊ། ཨོཾ་ཧྲིཾ་མོཾ་ཧཱུཾ་

ཧཱུཾ་ཕཊ། ཨོཾ་ཧྲིཾ་ཧྲིཾ་ཧཱུཾ་ཧཱུཾ་ཕཊ། ཨོཾ་ཧཱུཾ་ཧཱུཾ་ཧཱུཾ་ཧཱུཾ་ཕཊ། ཨོཾ་ཕཊ་ཕཊ་ཧཱུཾ་ཧཱུཾ་ཕཊ། ཡུམ་གྱི་གོ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཆའི་སྔགས་སོ། །དེ་ལས་བྱུང་བའི་སྐ་རགས་དང། ཨོཾ་ཌཱ་ཀི་ནཱི་ཡེ་ཧུཾ་ཧཱུཾ་ཕཊ། ཨོཾ་ལཱ་མེ་

ཧུཾ་ཧཱུཾ་ཕཊ། ཨོཾ་ཁཎྜ་རོ་ཧི་ཧུཾ་ཧཱུཾ་ཕཊ། ཨོཾ་རཱུ་པི་ཎི་ཡེ་ཧུཾ་ཧཱུཾ་ཕཊ། ཨོཾ་པྲ་ཙཎྜི་ཧུཾ་ཧཱུཾ་

ཕཊ། ཨོཾ་ཙཎྚི་ཨཀྵི་ཡེ་ཧུཾ་ཧཱུཾ་ཕཊ། ཨོཾ་པྲ་བྷཱ་བ་ཏི་ཡེ་ཧུཾ་ཧཱུཾ་ཕཊ། ཨོཾ་མཧཱ་ནཱ་སེ་ཧུཾ་ཧཱུཾ་

ཕཊ། ཨོཾ་བཱི་ར་མ་ཏཱི་ཡེ་ཧུཾ་ཧཱུཾ་ཕཊ། ཨོཾ་ཁརྦ་རི་ཡེ་ཧུཾ་ཧཱུཾ་ཕཊ། ཨོཾ་ལངྐེ་ཤྭ་རི་ཡེ་ཧུཾ་ཧཱུཾ་

ཕཊ། ཨོཾ་དྲུ་མ་ཙྪ་ཡེ་ཧུཾ་ཧཱུཾ་ཕཊ། ཨོཾ་ཨེ་རཱ་བ་ཏཱི་ཡེ་ཧུཾ་ཧཱུཾ་ཕཊ། ཨོཾ་མཧཱ་བཱཻ་ར་ཝཱི་ཧུཾ་ཧཱུཾ་

ཕཊ། ཨོཾ་བཱ་ཡུ་བེ་གེ་ཧུཾ་ཧཱུཾ་ཕཊ། ཨོཾ་སུ་རཱ་བྷཀྵི་ཡེ་ཧུཾ་ཧཱུཾ་ཕཊ། ཨོཾ་ཤྱཱ་མ་དེ་ཝཱི་ཧུཾ་ཧཱུཾ་

ཕཊ། ཨོཾ་སུ་བྷ་ཏྲེ་ཧུཾ་ཧཱུཾ་ཕཊ། ཨོཾ་ཧ་ཡ་ཀརྞེ་ཧུཾ་ཧཱུཾ་ཕཊ། ཨོཾ་ཁ་གཱ་ན་ནེ་ཧུཾ་ཧཱུཾ་ཕཊ། ཨོཾ་

ཙཀྲ་བེ་གེ་ཧུཾ་ཧཱུཾ་ཕཊ། ཨོཾ་ཁཎྜ་རོ་ཧི་ཧུཾ་ཧཱུཾ་ཕཊ། ཨོཾ་ཤཽཎྚི་ནཱི་ཧུཾ་ཧཱུཾ་ཕཊ། ཨོཾ་ཙཀྲ་ཝརྨྨི་

ཎཱི་ཧུཾ་ཧཱུཾ་ཕཊ། ཨོཾ་སུ་བཱི་རི་ཧུཾ་ཧཱུཾ་ཕཊ། ཨོཾ་མཧཱ་བ་ལེ་ཧུཾ་ཧཱུཾ་ཕཊ། ཨོཾ་ཙཀྲ་ཝརྟི་ནི་ཧུཾ་

ཧཱུཾ་ཕཊ། ཨོཾ་མཧཱ་བཱིརྱ་ཧུཾ་ཧཱུཾ་ཕཊ། ཨོཾ་ཀཱ་ཀ་སྱ་ཧུཾ་ཧཱུཾ་ཕཊ། ཨོཾ་ཨུ་ལཱུ་ཀཱ་སྱ་ཧུཾ་ཧཱུཾ་ཕཊ། 

ཨོཾ་ཤྭ་ནཱ་སྱ་ཧུཾ་ཧཱུཾ་ཕཊ། ཨོཾ་ཤཱུ་ཀཱ་རཱ་སྱ་ཧུཾ་ཧཱུཾ་ཕཊ། ཨོཾ་ཡ་མ་དཱ་ཌྷཱི་ཧུཾ་ཧཱུཾ་ཕཊ། ཨོཾ་ཡ་

མ་དཱུ་ཏི་ཧུཾ་ཧཱུཾ་ཕཊ། ཨོཾ་ཡ་མ་དཾཥྚི་ཎི་ཧུཾ་ཧཱུཾ་ཕཊ། ཨོཾ་ཡ་མ་མ་ཐཱ་ནཱི་ཧུཾ་ཧཱུཾ་ཕཊ། རྣལ་

འབྱོར་མ་སོ་བདུན་གྱི་སྔགས་སོ། །དེ་ལས་བྱུང་བའི་ཐོད་པ་དང། ཨོཾ་བཛྲ་བཻ་རོ་ཙ་ན་ཡེ་ཧུཾ་ཧཱུཾ་

ཕཊ་སྭཱཧཱ། དེ་ལས་བྱུང་བའི་ཐོད་སྐམ་གྱི་དབུ་རྒྱན་རྣམས་ཀྱིས་བརྒྱན་པར་གྱུར། རྒྱན་

འདི་རྣམས་དངོས་སུ་ཡོད་ན་ལུས་ལ་བརྒྱན་པར་བྱ། ཁ་ཊྭཱཾ་ག་ནི་ལྷ་ཡི་སྐུ། །ཤེས་རབ་ཌཱ་མ་རུ་ཡི་

སྒྲ། །ཉིན་མོ་བཅོམ་ལྡན་དཔའ་བོ་སྟེ། །རྣལ་འབྱོར་མ་ནི་མཚན་མོར་བརྗོད། །མྱ་ངན་

འདས་བྱུང་དཔའ་བོ་ནི། །དྲུག་པ་སེམས་ཀྱི་སྤྲུལ་བ་སྟེ། །དག་པ་ཆོས་ཀྱི་སྤྲུལ་བ་

ནི། །ཕག་མོའ་ིགཟུགས་སུ་བསྟན་པ་ཡིན། །ཤྲཱི་ནི་གཉིས་མེད་ཡེ་ཤེས་ཏེ། །ཧེ་ནི་

རྒྱུ་སོགས་སྟོང་བ་ཡིན། །རུ་ནི་བཀོད་དང་བྲལ་བ་སྟེ། །ཀ་ནི་གང་དུའང་མི་གནས་

པའོ། །ཞེས་དག་པ་དྲན་པར་བྱ། ཨ་ཨཱ་ཨི་ཨཱི་ཞེས་པ་ནས། ཤ་ཥ་ས་ཧ་ཀྵ། དབྱངས་གསལ་



འཁོར་ལོ་སྡོམ་པའི་སྒྲུབ་ཐབས་བདེ་ཆེན་རབ་རྒྱས།

- 127 -

གྱི་ཕྲེང་བ་འོད་ཟེར་ལྔ་ལྡན་འཁོར་ལོ་གསུམ་གྱི་ལྷ་ཚོགས་འཕྲོ་བ། སྣ་བུག་གཡས་

པའི་རླུང་དང་འགྲོགས་ནས་འཕྲོས་པས། འགྲོ་བ་རྣམས་འཁོར་ལོ་གསུམ་གྱི་ལྷ་

ཚོགས་སུ་བྱས། བྱས་པ་དེ་རྣམས་ཐོག་མ་མེད་པ་ནས་གྲུབ་པའི་དཔའ་བོ་དང། རྣལ་

འབྱོར་མ་རྣམས་དང་རོ་མཉམ་དུ་གྱུར་ཏེ། སྣ་བུག་གཡོན་ནས་ཞུགས་ཏེ། ལྟེ་བར་

གནས་པ་ཡོངས་སུ་གྱུར་བ་ལས། དབྱངས་གསལ་གྱི་གཟུགས་བརྙན་དང་ལྡན་པའི་

ཟླ་བའི་དཀྱིལ་འཁོར་དཀར་ལ་དམར་བའི་མདངས་ཅན་དུ་གྱུར། དེའི་དབུས་སུ་སྐད་

ཅིག་གིས་ཧཱུཾ་ཡིག་དཀར་དམར་དེ་དང་ཟླ་བ་གཉིས་ཡོངས་སུ་གྱུར་བ་ལས། ཧེ་རུ་

ཀ་དཀར་བོ་གཡས་བརྐྱང་གིས་བཞུགས་པ། ཞལ་གཅིག་ཕྱག་གཉིས་ཀྱི་རྡོ་རྗེ་དང་

དྲིལ་བུ་བསྣམས་པ། ནམ་མཁའི་འཇའ་ཚོན་ལྟ་བུ། ཡུམ་རྡོ་རྗེ་ཕག་མོ་དམར་མོ་ཞལ་

གཅིག་ཕྱག་གཉིས་ཀྱིས་རྡོ་རྗེ་དང་ཐོད་པ་འཛིན་པ་དང་སྙོམས་པར་ཞུགས་པས། 

གསང་གནས་གཉིས་བསྐྱོད་པའི་སྒྱུ་མའི་དགའ་བའི་སྒྲས། འགྲོ་བ་རྣམས་བཀུག་སྟེ་

དུར་ཁྲོད་ལ་ཐིམ། དེ་རྟེན་གྱི་འཁོར་ལོ་ལ་ཐིམ། རྟེན་གྱི་འཁོར་ལོ་སྒོ་མཚམས་མ་

བརྒྱད་དང་བཅས་པ་སྐུ་འཁོར་ལ་ཐིམ། དེ་གསུང་འཁོར་ལ་ཐིམ། དེ་ཐུགས་འཁོར་

ལ་ཐིམ། ཕྱོགས་ན་གནས་པ་བཞི་ནི་མཁའ་འགྲོ་མ་ནས་བཟུང་སྟེ། གཡོན་སྐོར་གྱིས་

ལྷ་མོ་བཞི་ལ་ཐིམ། མཚམས་ན་གནས་པ་བཞི་ནི་གཟུགས་ཅན་མ་ནས་བཟུང་སྟེ་

གཡས་སྐོར་གྱིས་ལྷ་མོ་བཞི་ལ་ཐིམ། ཐོད་པ་བཞི་ཡང་གཟུགས་ཅན་མ་ལ་སོགས་

པ་བཞི་ལ་ཐིམ། ལྷ་མོ་བཞི་ཡང་རང་ངོས་ཀྱི་གཙོ་བོའ་ིཞལ་བཞི་ལ་ཐིམ། དམ་ཚིག་

པ་ཡབ་ཡུམ་ལྟེ་བའི་ཡེ་ཤེས་སེམས་དཔའ་ཡབ་ཡུམ་ལ་ཐིམ། དེ་གཉིས་ཀྱང་སྙོམས་

པར་ཞུགས་པས་ཞུ་བར་གྱུར། ཞུ་བ་དེ་ཡོངས་སུ་གྱུར་བ་ལས་སིན་དྷཱུ་རས་བྱུགས་

པའི་མུ་ཏིག་ལྟ་བུའི་ཧཱུཾ་ཡིག་བདེ་བ་ཆེན་པོའ་ིརང་བཞིན་དུ་གྱུར། ཧཱུཾ་གི་ཞབས་ཀྱུ་ཨུ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ནི་ཧ་ལ། ཧ་ནི་ཧའི་མགོ་བོ་ལ། དེ་ཟླ་ཚེས་ལ། དེ་ཐིག་ལེ་ལ། དེ་ནཱ་ད་ལ་ཐིམ་ཞིང། 

ནཱ་ད་ཡང་སྐྲའི་རྩེ་མོ་བརྒྱ་སྟོང་གི་ཆའི་ཚད་ཙམ་དུ་གནས་པར་གྱུར། ནཱ་ད་ཡང་མི་

དམིགས་པར་གྱུར། ཅེས་རྫོགས་རིམ་རྣལ་འབྱོར་ཆེན་པོ་བསྒོམ། ཨོཾ་ཨཱཿཧཱུཾ་སརྦ་བཱི་ར་ཡོ་གཱི་ནཱི་

ཀཱ་ཡ་ཝཀྩིཏྟ་བཛྲ་སྭ་བྷཱ་ཝ་ཨཏྨ་ཀོ྅ཧཾ། ཨོཾ་བཛྲ་ཤ དྡྷ་སརྦྦ་དྷརྨཿབཛྲ་ཤ དྡྷོ྅ཧཾ། སྟོང་

བའི་ངང་ལས་རྟེན་དང་བརྟེན་པའི་དཀྱིལ་འཁོར་ཐམས་ཅད་སྐད་ཅིག་གིས་གསལ་

ལ་ཡོངས་སུ་རྫོགས་པར་གྱུར། ཨོཾ་ཁཎྜ་རོ་ཧིས་བསངས། སྭ་བྷཱ་ཝས་སྦྱངས།  ཕྲེང་བ་སྟོང་

བ་ཉིད་དུ་གྱུར། སྟོང་བའི་ངང་ལས་སྐད་ཅིག་གིས་གསུང་རྡོ་རྗེ་པདྨ་གར་གྱི་དབང་

ཕྱུག་དམར་བོ་ཞལ་གཅིག་ཕྱག་བཞིའི་གཡས་གཉིས་པདྨ་དང་ཌཱ་མ་རུ། གཡོན་

གཉིས་དྲིལ་བུ་དང་ཐོད་པ་དང་བཅས་པའི་ཁ་ཊྭཱཾ་ག་འཛིན་པ། སྤྱན་གསུམ་པ། གཅེར་

བུ་སྐྲ་གྲོལ་བ། ཕྱག་རྒྱ་ལྔས་བརྒྱན་པ། གཡས་བརྐྱང་གིས་བཞུགས་པ། དེའི་སྤྱི་བོར་

ཨོཾ། མགྲིན་པར་ཨཱཿ ཐུགས་ཀར་ཧཱུཾ། ཐུགས་ཀའི་ཧཱུཾ་ལས་འོད་ཟེར་འཕྲོས་པས། 

བསྒོམས་པ་དང་འདྲ་བའི་ཡེ་ཤེས་པ་སྤྱན་དྲངས། ཛཿཧཱུཾ་བཾ་ཧོཿགཉིས་སུ་མེད་པར་

གྱུར། ཨརྒྷཾ་ནས་ཤཔྟའི་བར་གྱིས་མཆོད། ཨོཾ་པདྨ་ནིར་ཏི་ཤྭ་རི་ཧུཾ་ཧུཾ་ཕཊ། གསུང་རྡོ་རྗེ་ཞུ་

བ་ལས་བྱུང་བའི་ཕྲེང་བའི་རྣམ་པར་གྱུར། ཅེས་མི་རུས་སམ་བོ་ཏི་ཙེའི་བགྲང་ཕྲེང་བྱིན་གྱིས་བརླབ། 

རང་གི་ལྟེ་བར་ཟླ་བ་ལ་གནས་པའི་ཧཱུཾ་དཀར་དམར། ལྷ་གཞན་རང་རང་གི་ཐུགས་

ཀར་ཉི་གདན་ལ་གནས་པའི་ཏིང་ངེ་འཛིན་སེམས་དཔའ་ཧཱུཾ་ཡིག་ལ་བཟླས་བྱའི་

སྔགས་ཀྱིས་བསྐོར་བའི་དབུས་ཀྱི་ཡི་གེ་ལས། འཁོར་ལོ་ལྔའི་ལྷ་ཚོགས་འཕྲོས་

ནས་འགྲོ་བའི་དོན་བྱས། སླར་འདུས་ཏེ་ཡི་གེ་ལ་ཐིམ་པའི་སྤྲོ་བ་དང་བསྡུ་བའི་མཛད་

པ་ཅན་དང་ལྷ་ཐམས་ཅད་ཀྱི་ཞལ་ནས་སྔགས་ཀྱི་སྒྲ་བྱུང་བར་གྱུར། ཕྲེང་བ་གཡོན་པའི་

མཐེབ་སྲིན་གྱིས་བཟུང་ཞིང་མཐེ་བོས་དབབ་ལ། གཙོ་བོའ་ིསྙིང་བོ། ཉེ་སྙིང། ཡུམ་གྱི་སྙིང་བོ། ཉེ་སྙིང། འཁོར་གྱི་



འཁོར་ལོ་སྡོམ་པའི་སྒྲུབ་ཐབས་བདེ་ཆེན་རབ་རྒྱས།

ལྷ་གཞན་རྣམས་ཀྱི་སྔགས་རྣམས་རིམ་པ་བཞིན་བཟླས། ཆོས་ཐམས་ཅད་མཉམ་པ་ཉིད་ཀྱི་ང་རྒྱལ་གྱིས་སྔགས་

ཕྲེང་རང་གི་ཞལ་ནས་ཞུགས་ཏེ་རྡོ་རྗེའི་ལམ་ནས་ཡུམ་གྱི་པདྨར་ཞུགས། དེ་དྷཱུ་ཏིའི་ལམ་ནས་སྟེང་དུ་བྱུང་སྟེ་གཙོ་

མོའ་ིཞལ་ནས་ཐོན། རང་གི་ཞལ་དུ་ཞུགས་ཤིང་ནཱ་དར་ཐིམ། དེ་ནས་ཡང་སྔར་བཞིན་འཁོར་བར་གྱུར་བར་བསམ་

ལ་ཡབ་ཀྱི་ཕྲེང་སྔགས་དང་ཡུམ་གྱི་ཕྲེང་སྔགས་བཟླ། གོ་ཆའི་ལྷ་རྣམས་ཀྱི་ཐུགས་ཀར་ཉི་གདན་ལ་གནས་པའི་

ཏིང་ངེ་འཛིན་སེམས་དཔའ་ཧཱུཾ་ཡིག་ལ། ཞེས་པ་ནས། སྤྲོ་བ་དང་བསྡུ་བའི་མཛད་པ་ཅན་དུ་གྱུར་བར་བསམ་ལ་

ཡབ་ཀྱི་གོ་ཆའི་སྔགས་དང་ཡུམ་གྱི་གོ་ཆའི་སྔགས་རྣམས་བཟླ། འཁོར་གྱི་ལྷ་དྲུག་ཅུའི་སྔགས་ཤིན་ཏུ་བསྡུ་བ་བྱེད་

ན། ར་ྀལ་ྀབཞི་དང། མ་ཡིག་དོར་བའི་ཀ་ཙ་ཊ་ཏ་པའི་སྡེ་ཚན་གྱི་ཡི་གེ་ཉེར་བཞི་དང། ཡ་ར་ལ་ཝ་བཞི་དང། ཤ་ཥ་

ས་ཧ་བཞིའི་མགོར་ཐིག་ལེ་བྱིན་ནས་ཐོག་མར་ཨོཾ་དང། མཐར་ཧཱུཾ་ཧཱུཾ་ཕཊ་སྦྱར་བ་རྣམས་རིམ་པ་བཞིན། སྙིང་བོའ་ི

རྣལ་འབྱོར་མ་བཞི་དང་འཁོར་ལོ་གསུམ་གྱི་ལྷ་ཟུང་ཉེར་བཞི་དང། སྒོ་མ་བཞི་དང། མཚམས་མ་བཞིའི་སྔགས་སུ་

མངོན་བརྗོད་ལས་བཤད་ཅིང་རྀཾ་རཱྀཾ་སོགས་ཡི་གེ་སོ་དྲུག་ལྷ་དེ་རྣམས་ཀྱི་སོ་བོན་དུའང་བཤད། ས་བོན་སོ་དྲུག་པོ་

སྦྲེལ་ནས་ཐོག་མཐར་སྔར་བཞིན་སྦྱར་ཡང་ཆོག་གོ །གཏོར་མ་ནང་མཆོད་ལྟར་བྱིན་གྱིས་བརླབ་ལ། འབར་བའི་

ཕྱག་རྒྱ་དང་བཅས། ཕེཾ། རང་གི་ཐུགས་ཀར་ཉི་གདན་ལ་གནས་པའི་ཧཱུཾ་ཡིག་ལས་འཕྲོས་

པའི་འོད་ཟེར་གྱིས། དུར་ཁྲོད་བརྒྱད་ན་གནས་པའི་ཕྱོགས་སྐྱོང་དང་ཞིང་སྐྱོང་དང་

ཀླུ་ལ་སོགས་པ་ཐམས་ཅད་ཡོངས་སུ་རྫོགས་པའི་དཀྱིལ་འཁོར་མདུན་གྱི་ནམ་

མཁར་སྤྱན་དྲངས། ཨོཾ་ཤྲཱི་ཧེ་རུ་ཀ་ཨརྒྷཾ་པྲ་ཏཱིཙྪ་ཧཱུཾ་སྭཱཧཱ། ཞེས་པ་ནས། ཨོཾ་བཛྲ་ཤཔྟ་

ཨཱཿཧཱུཾ་སྭཱཧཱ། ལག་པ་གཉིས་ཨ་ཨཱ་ཞེས་པ་ནས། ཤ་ཥ་ས་ཧ་ཀྵ་ཡོངས་སུ་གྱུར་བ་ལས། 

ཟླ་བ་དང་ཉི་མའི་རང་བཞིན་དུ་གྱུར་བའི་དབུས་སུ་ཧཱུཾ་ཡིག །ཨོཾ་ཨ་ནྱོ་ནྱ། ཨ་ནུ་ག་

ཏ་སརྦྦ་དྷརྨྨཿཔ་ར་སྥ་ར། ཨ་ནུ་པྲ་བིཥྚ་སརྦྦ་དྷརྨྨཿ ཨ་ཏྱནྟ། ཨ་ནུ་པྲ་བིཥྚ་སརྦྦ་

དྷརྨྨཿཨོཾ་ཨཱཿཧཱུཾ། ཟླ་ཉི་ཧཱུཾ་དང་བཅས་པ་ཡོངས་སུ་གྱུར་བ་ལས། རྡོ་རྗེའི་ཐལ་མོ་གྱུར། 

ཅེས་རྡོ་རྗེ་ཐལ་མོར་བྱས་པའི་ལག་མཐིལ་དུ། གཏོར་སྣོད་དངོས་སུ་བཞག་པའམ་བཞག་པར་མོས་ཏེ། ལྷ་མོ་

ཚད་མ་དམ་ཚིག་ཚད་མ་དང། །དེ་བརྗོད་གསུང་ཡང་མཆོག་ཏུ་ཚད་མ་སྟེ། །བདེན་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

པ་འདི་དག་གིས་ནི་ལྷ་མོ་རྣམས། །བདག་ཅག་རྗེས་སུ་འཛིན་པའི་རྒྱུར་གྱུར་

ཅིག །མཆོད་པའི་འཁོར་གསུམ་པོ་བདེ་སྟོང་དབྱེར་མེད་དུ་གྱུར། མགྲོན་རྣམས་ཀྱི་

ལྗགས་ལ་ཧཱུཾ་དཀར་བོ་ལས་བྱུང་བའི་རྡོ་རྗེ་རྩེ་གསུམ་པ་དཀར་བོ་ནས་འབྲུ་ཙམ་

འཁོད་པའི་རྡོ་རྗེའི་འོད་ཟེར་གྱི་སྦུ་གུས་དྲངས་ནས་གསོལ་བར་གྱུར། ཨོཾ་ཨཱཿབཛྲ་ཨ་

ར་ལི་ཧོཿ ཛཿཧཱུཾ་བཾ་ཧོཿ བཛྲ་ཌཱ་ཀི་ནྱ་ས་མ་ཡ་སྟྭཾ་ཏྲི་ཤྱ་ཧོཿལན་གཅིག་གིས་གཙོ་བོ་དང། ལན་

གཅིག་གིས་ཡུམ་དང། ལན་གཅིག་དང་ཕྱོགས་གཡོན་དུ་བསྐོར་ཏེ་རྣལ་འབྱོར་མ་བཞི་དང། ཨོཾ་ཀ་ར་ཀ་ར། 

ཞེས་པ་ནས། དྷི་ལི་དྷི་ལི་ཧཱུཾ་ཧཱུཾ་ཕཊ། ལན་གཅིག་བརྗོད་ཅིང་ཤར་ནས་ཕྱོགས་གཡོན་དང། མེ་ནས་

མཚམས་གཡས་སུ་བསྐོར་ཏེ་འཁོར་ལོ་གསུམ་གྱི་ལྷ་རྣམས་དང། ཨོཾ་ཨཱཿབཛྲ་ཨ་ར་ལི་ཧོཿཞེས་སོགས་

ལན་གཉིས་བརྗོད་ཅིང་སྔར་བཞིན་གཡོན་དང་གཡས་སུ་བསྐོར་ཏེ་སྒོ་མཚམས་མ་བརྒྱད་ལ་དབུལ། རིག་མ་བཅུ་

དྲུག་གིས་མཆོད། རྐང་བརྒྱད་ཀྱིས་བསྟོད། སྲིད་པ་དང་མཉམ་ཞི་བའི་ཆགས་བཅོམ་ཀུན་ཏུ་

རྟོག་པ་འཇོམས། །ཁྱོད་ནི་དངོས་པོ་མཐའ་དག་མཁའ་ལྟར་གཟིགས་པ་དང་ལྡན་

པ། །མགོན་པོ་ཤིན་ཏུ་བརྩེ་བ་ལྕི་བའི་ཆུས་བརླན་ཐུགས་ཀྱི་ཆུས། །མཛོད་ཅིག་ལྷ་

མོ་རྣམས་ཀྱིས་བདག་ལ་ཤིན་ཏུ་རྗེས་བརྩེར་མཛོད། །དུར་ཁྲོད་བརྒྱད་ན་གནས་པའི་

ཕྱོགས་སྐྱོང་དང་ཞིང་སྐྱོང་དང་ཀླུ་ལ་སོགས་པ་ཐམས་ཅད་སྐད་ཅིག་གིས་འོད་

གསལ་དུ་བཅུག་པ་ལས། བདེ་མཆོག་གི་ལྷ་ཡབ་ཡུམ་གྱི་སྐུར་བཞེངས་པའི་མགྲོན་

རྣམས་ཀྱི་ལྗགས་ལ་ཧཱུཾ་དཀར་བོ་ནས་འབྲུ་ཙམ་འཁོད་པའི་རྡོ་རྗེའི་འོད་ཟེར་གྱི་སྦུ་

གུས་དྲངས་ནས་གསོལ་བར་གྱུར། ཨོཾ་ཁ་ཁ་ཞེས་པ་ནས། ཕཊ་ཕཊ་སྭཱཧཱ། ལན་གཉིས་བརྗོད་

ཅིང་ཕྱོགས་གཡོན་དང་མཚམས་གཡས་སུ་བསྐོར་ཏེ་ཕྱོགས་སྐྱོང་སོགས་ལ་དབུལ། ཨོཾ་བཛྲ་ཏམྦུ་ལ་ཡེ་

སྭཱཧཱ། རིག་མ་བཅུ་དྲུག་གིས་མཆོད། རྐང་བརྒྱད་ཀྱིས་བསྟོད། མཉེས་པའི་དོན་དུ་སྙིང་ཀར་པད་སྐོར་བྱས་ལ་

ཕྱག་རྒྱ་སྡུད་པ་ན་འཁྱུད་ཚུལ་བྱ་ཞིང་མཐེབ་སྲིན་གྱིས་སེ་གོལ་གཏོག་པ་ལག་པ་གཡས་བརྡའ་བྱ། གཤེགས་



འཁོར་ལོ་སྡོམ་པའི་སྒྲུབ་ཐབས་བདེ་ཆེན་རབ་རྒྱས།

གསོལ་གྱི་ཕྱག་རྒྱའང་འདི་ཉིད་ཡིན། ལྷ་ཡི་ཚོགས་རྣམས་མ་ལུས་དང། །ཞེས་པ་ནས། ཡིད་ལ་

འདོད་པ་ཀུན་འགྲུབ་ཤོག །དྲིལ་བུ་དཀྲོལ་བའི་སྒོ་ནས། ཡིག་བརྒྱ་བཟླས། ཨོཾ་ཡོ་ག་ཤ དྡྷཿསརྦྦ་

དྷརྨྨཿཡོ་ག་ཤ དྡྷོ྅ཧཾ། གཤེགས་གསོལ་གྱི་ཕྱག་རྒྱ་བྱ་ཞིང། ཨོཾ་བཛྲ་མཱུཿ འཇིག་རྟེན་པ་རྣམས་

གཤེགས་སུ་གསོལ་ཞིང། དཀྱིལ་འཁོར་གྱི་འཁོར་ལོ་བདག་ཉིད་ལ་ཐིམ་པར་གྱུར། 

ཅེས་གཏོར་མ་བསྔོ། ལྟེ་བའི་ཡེ་ཤེས་སེམས་དཔའ་ཡབ་ཡུམ་སྙོམས་པར་ཞུགས་པས། 

གསང་གནས་གཉིས་བསྐྱོད་པའི་སྒྱུ་མའི་དགའ་བའི་སྒྲས། འགྲོ་བ་རྣམས་བཀུག་སྟེ་

དུར་ཁྲོད་ལ་ཐིམ། ཞེས་པ་ནས། ལྷ་མོ་བཞི་ཡང་རང་ངོས་ཀྱི་གཙོ་བོའ་ིཞལ་བཞི་ལ་

ཐིམ། ལུས་དཀྱིལ་གྱི་སྒོ་མཚམས་མ་བརྒྱད་སྐུ་འཁོར་གྱི་ལྷ་ལ་ཐིམ། དེ་གསུང་

འཁོར་གྱི་ལྷ་ལ་ཐིམ། དེ་ཐུགས་འཁོར་གྱི་ལྷ་ལ་ཐིམ། དེ་སྙིང་བོར་རྣལ་འབྱོར་མ་

བཞི་ཐོད་པ་དང་བཅས་པ་ལ་ཐིམ། དེ་བརྒྱད་ཀྱང་ནང་གི་ཧེ་རུ་ཀ་ཡབ་ཡུམ་ལ་ཐིམ། 

དེ་གཉིས་ཀྱང་སྙིང་ཀར་ཐིམ་པས། རྩ་དང་ཁམས་ཐམས་ཅད་བྱིན་གྱིས་བརླབ་པར་

གྱུར། དམ་ཚིག་པ་ཡབ་ཡུམ་ལྟེ་བའི་ཡེ་ཤེས་སེམས་དཔའ་ཡབ་ཡུམ་ལ་ཐིམ། དེ་

གཉིས་ཅེས་པ་ནས། ནཱ་ད་ཡང་མི་དམིགས་པར་གྱུར། ཅེས་ཉེར་བསྡུ་བྱ། སྟོང་བའི་ངང་ལས་

རང་ཉིད་སྐད་ཅིག་གིས་ཧེ་རུ་ཀ་སྔོན་པོ་ཞལ་གཅིག་ཕྱག་ཀྱིས་རྡོ་རྗེ་དང་དྲིལ་བུ་

འཛིན་པ་གཡས་བརྐྱང་གིས་བཞུགས་པ་ལ། ཡུམ་རྡོ་རྗེ་ཕག་མོ་དམར་མོ་ཞལ་

གཅིག་ཕྱག་གཉིས་ཀྱིས་རྡོ་རྗེ་དང་ཐོད་པ་འཛིན་པས་འཁྱུད་པར་གྱུར་ཅེས་རང་གཙོ་བོ་

ཡབ་ཡུམ་དུ་བཞེངས་པར་བསམས་ལ། སྲིད་པ་གསུམ་འབར་སྐུ་ནི་རྗེས་ཆགས་དུལ་བར་

ལྡན། །འོད་ཟེར་སྔོན་པོ་སྟོང་ལྡན་ཉི་མ་བརྒྱད་སྟོང་ལྡན། །རྣམ་མང་སྐུ་དང་ཆ་

ལུགས་རྗེས་ཆགས་སེམས་དཔར་ལྡན། །ཧེ་རུ་ཀ་དཔལ་དེ་དང་ལྷན་ཅིག་གར་བྱེད་

ཤོག །ཅེས་སྨོན་ལམ་གྱིས་འཚམས་སྦྱར། རང་གི་སྙིང་ཀར་ཟླ་བ་ལ་རྡོར་སེམས་ཀྱི་ངོ་བོ་ཨོཾ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཧ་དཀར་བོ། ཞེས་པ་ནས། ཕཊ་ཕཊ་དུད་ཁས་མཚན་པར་གྱུར། ཅེས་གོ་ཆའི་བསྲུང་བ། སྤྱི་

བོ་ལ་སོགས་པའི་གནས་ཉེར་བཞིར་ཉི་གདན་ལ། པཱུ། ཛཱ། ཨོ། ཨ། གོ། རཱ། དེ། མཱ། 

ཀཱ། ཨོ། ཏྲི། ཀོ། ཀ །ལ། ཀཱ། ཧི། པྲེ། གྲི། སཽ། སུ། ནཱ། སི། མ། ཀུ་རྣམས་ཐིག་

ལེས་བརྒྱན་པར་གྱུར། ཅེས་གོ་ཆ་ཆེན་པོའ་ིབསྲུང་བ། ཕྱོགས་བཞིར་གཡོན་སྐོར་དུ་གཡོན་པའི་མཐེབ་

མཛུབ་ཀྱིས་སེ་གོལ་གཏོག་པ་དང་བཅས། ཨོཾ་སུམྦྷ་ནི་སུམྦྷ་ཧཱུཾ་ཧཱུཾ་ཕཊ། ཞེས་པ་ནས། བྷ་ག་ཝན་

བཛྲ་ཧཱུཾ་ཧཱུཾ་ཕཊ། ཅེས་ཚམས་རྔམ་སྔགས་ཀྱི་བསྲུང་བ་བྱས་ལ། ཤིས་བརྗོད་ཀྱིས་བརྒྱན་པར་བྱ། ཁ་ཟས་ཀྱི་

དུས་སུ་རང་གི་ལུས་དཀྱིལ་སྐད་ཅིག་གིས་གསལ་བར་དམིགས་ནས་ཁ་ཟས་ཀྱི་ཆ་གཅིག །ཨོཾ་ཨཱཿཧཱུཾ། གསུམ་

བརྗོད་པས་བྱིན་གྱིས་བརླབ་ལ། ཨོཾ་ཁ་ཁ་ཞེས་པ་ནས། སྭཱ་ཧཱ། ཞེས་པའི་བར་ལན་གཅིག་བརྗོད་དེ། ཕྱོགས་

སྐྱོང་ལ་གཏོར་མ་ཕུལ་ནས། བཟའ་བཏུང་བྱིན་གྱིས་བརླབ་པ་ནི། ལག་པ་གཡས་པ་ལ་རྣམ་སྣང་གི་

ངོ་བོ་ཧོ་དཀར་བོ་ལས་སྐྱེས་པའི་འཁོར་ལོ་དཀར་བོ་རྩིབས་བརྒྱད་པ་ཧོ་ཡིག་གིས་

མཚན་པ། བསམ་པའི་སྟེང་དུ་བཟའ་བཏུང་དང་བཅས་པའི་སྣོད་དངོས་སུ་གཞག་པའམ་གཞག་པར་བསམ་

མོ། །ལག་པ་གཡོན་པ་ལ་སྣང་མཐའི་ངོ་བོ་ཧ་དམར་བོ་ལས་སྐྱེས་པའི་པདྨ་དམར་བོ་

འདབ་མ་བརྒྱད་པ་ཧས་མཚན་པ་བསམ་ལ། ཁ་ཟས་ཀྱི་སྟེང་དུ་ཁ་བཀབ་པའམ། 

བཀབ་པར་བསམ་མོ། །ཁ་ཟས་ཀྱི་སྟེང་དུ་ཉི་གདན་ལ་མི་བསྐྱོད་པའི་ངོ་བོ་ཧྲཱིཿསྔོན་

པོ། བསམ་ལ། ཧ་ཧོ་ཧྲཱིཿ ཞེས་པ་ལན་གསུམ་བརྗོད་པས། ཁ་དོག་དྲི་ནུས་ཀྱི་སྐྱོན་བཅོམ་ཞིང་

བདུད་རྩིར་གྱུར། ཧྲཱིཿའི་གཡས་སུ་ཨོཾ་དཀར་བོ། གཡོན་དུ་ཨཱཿདམར་བོ། མདུན་དུ་

ཧཱུཾ་སྔོན་པོ་གནས་པར་གྱུར། ཨོཾ་ཨཱཿཧཱུཾ། ལན་གསུམ་བརྗོད་པས། རྒྱ་ཆེར་སྤེལ་ཞིང་བྱིན་

གྱིས་བརླབ་པར་གྱུར། ཕུད་ཀྱིས་བླ་མ་དང། དཔའ་བོ་དང། རྣལ་འབྱོར་མ་མཆོད་ནས། ཆོས་ཐམས་

ཅད་རང་བཞིན་གྱིས་གྲུབ་པས་སྟོང་བར་མཉམ་པ་ཉིད་དོ། །སྙམ་དུ་མོས་ལ། ཨོཾ་ས་མ་

ཡ་ཤ ད་དྷ་སརྦ་དྷརྨཿས་མ་ཡ་ཤ ད་དྷོ྅ཧཾ། ལྕེ་ལ་ཧཱུཾ་དཀར་བོ་ལས་བྱུང་བའི་རྡོ་རྗེ་རྩེ་



འཁོར་ལོ་སྡོམ་པའི་སྒྲུབ་ཐབས་བདེ་ཆེན་རབ་རྒྱས།

གསུམ་པ་དཀར་བོ་ནས་འབྲུ་ཙམ་འཁོད། ཨོཾ་ཨ་མྲྀ་ཏ་ཨུ་ཏ་ཀ་ཧཱུཾ་ཧཱུཾ་ཋ་ཋ་ཏྲཾ། ཨ་ཁཾ་

ཧཱུཾ། ཨོཾ་ཨཱཿཧཱུཾ། རྡོ་རྗེའི་འོད་ཟེར་གྱི་སྦུ་གུས་དྲངས་ཏེ་གསོལ། བར་བསམས་ནས་ལོངས་

སྤྱད་ལ། ལྟེ་བར་ལྷ་ཐམས་ཅད་ཀྱི་ངོ་བོ་ཧཱུཾ་དཀར་དམར་ལ་ཕུལ་བས། ལྷ་ཐམས་ཅད་

མཉེས་ཤིང་ཚིམ་པར་གྱུར། བར་བསམ། འདིར་མངོན་རྟོགས་ངག་ཏུ་འདོན་ཚུལ་དང་ཉེར་བར་མཁོ་བའི་

ཕྱག་ལེན་བྱ་ཚུལ་ཙམ་ཞིག་བཀོད་ཀྱི་བསམ་བྱ་དང་ཐུན་བཞིའི་རྣལ་འབྱོར་སོགས་སྒྲུབ་ཐབས་བདེ་ཆེན་གསལ་བ་

དང་སྐྱེད་རིམ་འདོད་འཇོ་སོགས་ལས་ཤེས་པར་བྱའོ། །ཅེས་དཔལ་འཁོར་ལོ་སྡོམ་པའི་རྒྱུད་ཀྱི་སྦས་དོན་རྒྱ་མཚོ་

ལྟ་བུ་འགྲེལ་བར་མཛད་པའི་སྐྱེས་ཆེན་དུ་མ་བྱོན་པ་ལ་རྩོད་མེད་ཀྱི་ལུགས་སྲོལ་ཆེན་པོ་འབྱེད་པར་མཛད་པ་བོ་

ལོ་དྲིལ་ནག་གསུམ་དུ་གྲགས་པའི་ནང་ནས་ཐོག་མའི་སྲོལ་འབྱེད་པ་བོ་གྲུབ་པའི་དབང་ཕྱུག་ཆེན་པོ་ལུ་ཨི་བའི་

མན་ངག་ལྟར་འཁོར་ལོ་སྡོམ་པའི་མངོན་རྟོགས་སྒོམ་པའི་ཚུལ། རྗེ་བདག་ཉིད་ཆེན་པོ་ཤར་ཙོང་ཁ་བ་བློ་བཟང་

གྲགས་པའི་དཔལ་ཞེས་སྙན་པའི་བ་དན་ས་གསུམ་ན་རྣམ་པར་གཡོ་བ་དེ་ཉིད་ཀྱིས་གསལ་བར་མཛད་པའི་སྒྲུབ་

ཐབས་བདེ་ཆེན་གསལ་བ་ངག་ཏུ་འདོན་ཚུལ་གོ་བདེ་བར་བསྒྲིགས་པ་བདེ་ཆེན་རབ་རྒྱས་ཞེས་བྱ་བ་འདི་ནི། དེང་

སང་དགེ་ལུགས་པར་ཁྱབ་ཆེ་བ་ཕུན་ཚོགས་གླིང་གི་པར་མ་འདོན་ཆའི་སྐོར་གསལ་ཞིང་ལེགས་པར་འདུག་ནའང་

ཕྱག་ལེན་མི་གསལ་བར་སྣང་བས་ཚོགས་འདོན་ལྟ་བུའི་སྐབས་སུ་ཕྱག་ལེན་བྱ་ཚུལ་རྗེ་ཉིད་ཀྱི་སྲས་ཀྱི་ཐུ་བོ་

འདུལ་བ་འཛིན་པ་གྲགས་པ་རྒྱལ་མཚན་གྱིས་མཛད་པའི་ལྷན་ཐབས་ནས་ཁ་བསྐང་སྟེ་རང་ཉིད་ཀྱིས་བག་ཆགས་

འཇོག་པ་དང་སྐལ་མཉམ་གཞན་ལའང་ཕན་འདོད་ཀྱི་བསམ་པས་ཡུལ་བྱང་ཕྱོགས་ཀྱི་མཐར་འཁྱམས་པའི་བན་

ཆུང་གྱི་ན་བ་ངག་དབང་བློ་བཟང་ཆོས་ལྡན་དཔལ་བཟང་བོ་ཞེས་བགྱི་བས། འཇམ་དབྱངས་གོང་མ་ཆེན་པོའ་ིརྒྱལ་

ཁབ་པེའི་ཅིང་གི་བོད་ཆོས་ལྷ་ཁང་དུ་གྲགས་པར་བསྒྲིགས་པའི་ཡི་གེ་བ་ནི་གཞུང་ལུགས་དུ་མ་ལ་རྣམ་དཔྱོད་

ཡངས་པའི་རབ་འབྱམས་སྨྲ་བ་བློ་བཟང་ཉི་མའོ། །འདིས་ཀྱང་རྒྱལ་བ་བློ་བཟང་གྲགས་པའི་བསྟན་པ་རིན་པོ་ཆེ་

ཕྱོགས་དུས་ཐམས་ཅད་དུ་དར་ཞིང་རྒྱས་ལ་ཡུན་རིང་དུ་གནས་པར་གྱུར་ཅིག །



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

༄༅། །དཔལ་འཁོར་ལོ་སྡོམ་པ་ལཱུ་ཨི་བའི་མདུན་བསྐྱེད་སྒྲུབ་

        མཆོད་ཕྱི་རོལ་མཆོད་པ་ལག་མཆོད་དང་བཅས་

པའི་ངག་འདོན་བདེ་ཆེན་ཆར་

འབེབས་ཞེས་བྱ་བ་

བཞུགས་སོ།།

འཁོར་ལོ་སྡོམ་པ་ལཱུ་ཨི་བའི་མདུན་བསྐྱེད་སྒྲུབ་མཆོད་བདེ་ཆེན་ཆར་འབེབས།

བླ་མ་དང་དཔལ་འཁོར་ལོ་སྡོམ་པ་དབྱེར་མ་མཆིས་པའི་ཞབས་ལ་གུས་

པས་ཕྱག་འཚལ་ཞིང་སྐྱབས་སུ་མཆིའོ། །བརྩེ་བ་ཆེན་པོས་དུས་དང་གནས་སྐབས་

ཐམས་ཅད་དུ་རྗེས་སུ་བཟུང་དུ་གསོལ། འདིར་དཔལ་འཁོར་ལོ་སྡོམ་པའི་རས་བྲིས་ཀྱི་དཀྱིལ་འཁོར་

ལ་བརྟེན་ནས་མདུན་སྐྱེད་བསྒྲུབས་ཏེ་མཆོད་པ་འབུལ་ཚུལ་དང། ཕྱི་རོལ་མཆོད་པ་ལག་མཆོད་དང་བཅས་པ་ཇི་

ལྟར་བྱ་བའི་ཚུལ་ལག་ཏུ་བླང་བདེ་བར་འགོད་པ་ལ་གཉིས་ལས། དང་བོ་ལ། དཀྱིལ་འཁོར་སྒྲུབ་པ་དང་མཆོད་པ་

གཉིས་ལས་དང་བོ་ནི། སྟེགས་ཇི་ལྟར་འཚམས་པ་ཁེབ་བཟང་བོས་གཡོགས་པའི་སྟེང་དུ་རས་བྲིས་ཀྱི་དཀྱིལ་ཐང་

བཀྲམ། མཐར་ཉེར་སྤྱོད་ལྷ་གྲངས་དང་མཉམ་པའམ། ཉུང་མཐའ་ཚར་བཅུ་ལ་སོགས་པ་དཀྱིལ་འཁོར་གྱི་གཙོ་བོའ་ི

གཡོན་ཕྱོགས་ནས་མགོ་བརྩམས་ཏེ་རིམ་པ་ལྟར་དགོད། དཀྱིལ་འཁོར་བ་དང་ཕྱོགས་སྐྱོང་ལ་སོགས་པའི་གཏོར་

མའང་བཤམ། མདུན་ཕྱོགས་སུ་ཆུ་བཞི་བཟེད་ཞལ་དང་བཅས་པ་དང། སྒྲུབ་པ་བོའ་ིམདུན་དུ་ནང་མཆོད་རྡོར་དྲིལ་

ཌཱ་མ་རུ་རྣམས་ཀྱང་རང་གི་གཡོན་ངོས་ནས་མགོ་བརྩམས་ཏེ་དགོད། བདག་སྐྱེད་རྣལ་འབྱོར་བཞི་རྫོགས་པ་བཟླས་

པ་དང་བཅས་པའི་མཐར་ཉེར་བསྡུ་བྱས་ཏེ་རང་བདེ་མཆོག་ཕྱག་གཉིས་པར་གསལ་གདབ། འདིར་དཀྱིལ་མཆོག་

བདེ་ཆེན་རོལ་མཚོར་ཀུ་ཤ་དགྲམ་པ་དང་སྦྱང་བ་གསུམ་བྱ་བར་བཤད་པ་ནི་དངོས་བསྟན་རྡུལ་ཚོན་གྱི་དཀྱིལ་



འཁོར་ལོ་སྡོམ་པ་ལཱུ་ཨི་བའི་མདུན་བསྐྱེད་སྒྲུབ་མཆོད་བདེ་ཆེན་ཆར་འབེབས།

འཁོར་གྱི་དབང་དུ་བྱས་པར་སྣང་ཞིང། རས་བྲིས་ལ་དགོས་མི་དགོས་གྱི་གསལ་ཁ་མི་སྣང་ཡང་བྱས་ན་འགལ་བ་

མེད་པར་མངོན་པས་ལོང་ཡོད་ཅིང་སྤྲོ་ན། ཀུ་ཤ་སྔོ་ལྗང་རྩ་བ་དང་རྩེ་མོ་མཉམས་པ་གཉིས་གཉིས་གཤིབས་པ་

བརྒྱད། ཁཎྜ་རོ་ཧི་དང། ལས་བུམ་གྱི་ཆུས་བསང་ནས། ཧཱུཾ་ལས་སྐྱེས་པའི་ཀུ་ཤ་རྣམས་སུ་གྱུར་

བར་བསམ་ལ། ཨོཾ་ཀུ་ཤ་འདི་ནི་གཙང་ཞིང་དགེ །ཚངས་པ་ལྷ་རྣམས་དག་བྱེད་

ཡིན། །དཀོན་མཆོག་གསུམ་པོ་མཉེས་བྱེད་པ། །ས་ལས་སྐྱེས་པའི་འདབ་མའི་

སྙིང། །བདག་གི་བགེགས་རྣམས་ཐམས་ཅད་ནི། །ཞི་དང་བཀྲ་ཤིས་མཛད་དུ་

གསོལ། །སྭཱཧཱ། ཞེས་བརྗོད་ལ། ཀུ་ཤ་སྔ་མའི་རྩེ་མོས་ཕྱི་མའི་རྩ་བ་ནོན་པར་བྱས་ཏེ། ཕྱོགས་གཡོན་སྐོར་

དང། མཚམས་གཡས་སྐོར་དུ་དཀྱིལ་འཁོར་གྱི་མཐའ་ལ་དགོད་པར་བྱའོ། །དེ་ནས་སྦྱངས་པ་བྱ་བ་ནི། གཏོར་མ་

གསུམ། ཁཎྜ་རོ་ཧིས་བསང། སྭ་བྷཱ་ཝས་སྦྱང། ཨ་ཀཱ་རོ་ལན་གསུམ་གྱིས་བརླབ། ཨོཾ་སརྦྦ་བགྷྣཱིན་

ན་མཿསརྦ་ཏ་ཐཱ་ག་ཏེ་བྷྱོཿབི་ཤྭ་མུ་ཁེ་བྷྱཿསརྦ་ཏད་ཁཾ་ཨུད་ག་ཏེ་སྥ་ར་ཎ་ཧི་མཾ་ག་ག་

ན་ཁཾ་གྲིཧྣ་དཾ་བ་ལིཾ་ཏ་ཡེ་སྭཱཧཱ། ཞེས་པ་ཚར་རེ་བརྗོད་ཅིང་གཏོར་མ་རེ་དཀྱིལ་འཁོར་ལ་ཕྱིར་བསྐོར་ལ་

བཏང། དེ་ནས་ཏིང་ལོ་དང་ཆང་བུ་སྦྲགས་པ་ཆ་རེས་དཀྱིལ་འཁོར་ལ་བསྐོར་བ་དང་མཉམ་དུ་ཞལ་བཞི་བའི་

སྔགས་རེ་བརྗོད་པ་ལན་གསུམ་བྱ། དེ་ནས་དེ་དག་ཕྱི་རོལ་ཏུ་དོར་ཞིང། རྡོ་རྗེ་གསོར། དྲིལ་བུ་བསིལ་ཏེ། གང་

དག་དཀྱིལ་འཁོར་ཆེན་པོ་ལ་གནས་ཤིང་བདག་ཅག་གིས་དཀྱིལ་འཁོར་སྒྲུབ་པར་

བྱེད་པ་ལ་བར་དུ་གཅོད་པའི་བགེགས་ཀྱི་ཚོགས་ཐམས་ཅད་མཆོད་སྦྱིན་གྱི་གཏོར་

མ་འདིས་ཚིམ་པར་གྱིས་ལ། གནོད་པ་དང་གདུག་པའི་སེམས་ཞི་ཞིང། ཞི་བ་དང་

ཕན་པའི་སེམས་དང་ལྡན་པར་རང་རང་སོ་སོའ་ིགནས་སུ་སོངས་ཤིག །ཅེས་བརྗོད་དེ་

ཞལ་བཞི་བའི་སྔགས་བཟླས། གུ་གུལ་གྱི་དུད་པས་བདུག །ཡུངས་དཀར་གྱིས་བྲབ་པར་བྱའོ། །དེ་ནས་དཀྱིལ་

འཁོར་གྱི་གཟུགས་བརྙན་མེ་ལོང་ལ་འཆར་དུ་བཅུག་ལ། ཇི་ལྟར་བལྟམས་པ་སོགས་ཀྱི་ཚིགས་སུ་བཅད་

པ་སྔགས་དང་བཅས་པ་བརྗོད་དེ། དཀྱིལ་འཁོར་ལ་ཁྲུས་གསོལ་ལ། མ་དག་པའི་དྲི་མ་སྦྱང། དེ་ནས་བུམ་པ་

བསྒྲུབས་ན་ལས་བུམ་གྱི་ཆུ་དང་མ་བསྒྲུབས་ན་ནང་མཆོད་དཀྱིལ་འཁོར་ལ་གཏོར་ཞིང། ཨོཾ་ཁཎྜ་རོ་ཧི་ཧཱུཾ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཧཱུཾ་ཕཊ། ཧེ་དཀར་བོ། རུ་དམར་བོ། ཀ་མཐིང་ཀ་སྟེ། དེ་གསུམ་གྱི་དོན་རང་བཞིན་

གྱིས་གྲུབ་པའི་རྒྱུ་དང། བརྗོད་པ་དང་བྲལ་བ་དང། གང་དུའང་མི་གནས་པ་ཉིད་

དོ། །ཨོཾ་སྭ་བྷཱ་ཝ་ཤ དྡྷཿསརྦྦ་དྷརྨྨ་སྭ་བྷཱ་ཝ་ཤ དྡྷོ྅ཧཾ། དཀྱིལ་འཁོར་རང་བཞིན་གྱིས་

རྣམ་པར་དག་པས་གཟུང་བ་དང་འཛིན་པས་སྟོང་བའི་སྟོང་བ་ཉིད་དུ་གྱུར། ཧེ་རུ་ཀ  

ཞེས་པའི་ཡི་གེ་གསུམ་ཡོངས་སུ་གྱུར་བ་ལས། ཨོཾ་དཀར་བོ། ཨཱཿདམར་བོ། ཧཱུཾ་སྔོན་

པོ་གསུམ་སྟེང་ནས་སྟེང་དུ་བརྩེགས་བར་གྱུར། དེ་ལས་རིམ་པ་བཞིན་སྐུ་གསུང་

ཐུགས་ཀྱི་འཁོར་ལོའ་ིལྷ་ཚོགས་རྣམས་སྤྲོས། འགྲོ་བ་ཐམས་ཅད་འཁོར་ལོ་གསུམ་

གྱི་ལྷ་ཚོགས་སུ་གྱུར་ཏེ། སྙོམས་པར་ཞུགས་པས་བྱང་ཆུབ་ཀྱི་སེམས་སུ་ཞུ་སྟེ། ཨོཾ་

ཨཱཿཧཱུཾ་ལ་རིམ་པ་བཞིན་དུ་ཐིམ་ཞིང། ཨོཾ་ཡང་ཨཱཿལ། ཨཱཿཡང་ཧཱུཾ་ལ། དེའི་ཞབས་ཀྱུ་

ཨུ་ནི་ཧ་ལ། ཧ་མགོ་བོ་ལ། མགོ་བོ་ཟླ་ཚེས་ལ། དེ་ཐིག་ལེ་ལ། དེ་ནཱ་ད་ལ། ནཱ་ད་

ཡང་ཇེ་ཕྲ་ཇེ་ཕྲ་ལ་སྐྲའི་རྩེ་མོ་བརྒྱ་སྟོང་གི་ཆ་ཙམ་དུ་གྱུར། ཨོཾ་ཤཱུ་ནྱ་ཏཱ་ཛྙཱ་ན་བཛྲ་སྭ་

བྷཱ་ཝ་ཨཱཏྨ་ཀོ྅ཧཾ། ནཱ་ད་ཡང་མི་དམིགས་པའི་ཕྱིར། ཐམས་ཅད་སྟོང་བ་ཉིད་དུ་གྱུར། 

སྟོང་བའི་ངང་ལས་ཡཾ་སྔོན་པོ་ཡོངས་སུ་གྱུར་བ་ལས་རླུང་གི་དཀྱིལ་འཁོར་ཁ་དོག་

སྔོན་པོ། ཅེས་པ་ནས། མཉམ་པ་ཉིད་ཀྱི་ཡེ་ཤེས། ཟླ་བའི་དབུས་སུ་དཀར་ལ་དམར་

བའི་མདངས་ཅན་གྱི་ཧཱུཾ་ཡིག་སོ་སོར་རྟོགས་པའི་ཡེ་ཤེས། ཧཱུཾ་ལས་ཁ་དོག་སྣ་ལྔ་

བའི་འོད་ཟེར་འཕྲོ་བའི་ཞེས་པ་ནས། འཁོར་གྱི་ལྷ་ཐམས་ཅད་་ཀྱི་དཔྲལ་བར་རྡོ་རྗེའི་

ཕྲེང་བ་འཛིན་པ། ལྷ་ཐམས་ཅད་ཀྱི་དཔྲལ་བར་བྷྲུཾ་དཀར་བོ་ཡོངས་སུ་གྱུར་བ་ལས་

རྣམ་སྣང་དཀར་བོ། ཞེས་པ་ནས། གཡས་བརྐྱང་གིས་བཞུགས་པ། གཙོ་བོའ་ིཐུགས་

ཀར་ཟླ་བ་ལ་རྡོ་རྗེ་སེམས་དཔའི་ངོ་བོ་ཨོཾ་ཧ་དཀར་བོ་ཞེས་པ་ནས། ཙཎྜི་ཀའི་ངོ་བོ་ཕཊ་

ཕཊ་དུད་ཁ་རྣམས་ཀྱིས་མཚན་པར་གྱུར། ཕཻཾ་ཡེ་ཤེས་པའི་དཀྱིལ་འཁོར་རྟེན་དང་



འཁོར་ལོ་སྡོམ་པ་ལཱུ་ཨི་བའི་མདུན་བསྐྱེད་སྒྲུབ་མཆོད་བདེ་ཆེན་ཆར་འབེབས།

བརྟེན་པར་བཅས་པ་སྤྱན་དྲངས། ཁཎྜ་རོ་ཧི་སོགས་ལས་སྔགས་ཀྱིས་ཕྱི་འབྲང་གི་བགེགས་

བསྐྲད། ཤྲཱི་ཧེ་རུ་ཀ་ཨ་རྒྷཾ་སོགས་ཆུ་གཉིས་ཉེར་སྤྱོད་ཀྱིས་མཆོད། ཡེ་ཤེས་པའི་དཀྱིལ་འཁོར་

རྟེན་དང་བརྟེན་པར་བཅས་པ་རང་དང་གཙོ་བོ་ཐ་མི་དད་པའི་སྤྱི་གཙུག་ནས་ཞུགས། 

སྙིང་ཁར་ཆགས་པ་ཆེན་པོའ་ིམེས་ཞུ་བའི་བྱང་ཆུབ་ཀྱི་སེམས་རྡོ་རྗེའི་ལམ་ནས་

ཡུམ་གྱི་པདྨར་བབས་པ་ཡོངས་སུ་གྱུར་བ་ལས་དཔལ་འཁོར་ལོ་བདེ་མཆོག་ལྷ་དྲུག་

ཅུ་རྩ་གཉིས་ཀྱི་རྟེན་དང་བརྟེན་པར་བཅས་པའི་དཀྱིལ་འཁོར་ཡོངས་སུ་རྫོགས་པར་

གྱུར་ནས། ཡུམ་གྱི་པདྨ་ནས་འཕྲོས། ཨོཾ་བཛྲ་ཨཾ་ཀུ་ཤ་ཛཿསོགས་བརྗོད། རང་རང་གི་

དམ་ཚིག་པ་རྣམས་དང་གཉིས་སུ་མེད་པར་གྱུར། ཕཻཾ་ལྷ་ཐམས་ཅད་ཀྱི་ཐུགས་ཁར་

ཉི་གདན་ལ་གནས་པའི་ཧཱུཾ་ཡིག་གི་འོད་ཟེར་གྱིས་དབང་གི་ལྷ་རྣམས་མདུན་གྱི་ནམ་

མཁར་སྤྱན་དྲངས། སྔར་ལྟར་མཆོད། དེ་བཞིན་གཤེགས་པ་རྣམས་ཀྱིས་མངོན་པར་

དབང་བསྐུར་དུ་གསོལ། ཞེས་པ་ནས། དོན་གྲུབ་ཀྱིས་དབུ་བརྒྱན་པར་གྱུར། ཅེས་པའི་བར་

རྣམས་སྒྲུབ་ཐབས་བཞིན་ནོ། །གཉིས་པ་དཀྱིལ་འཁོར་མཆོད་པ་ནི། མཆོད་པ་རྣམས་སྒྲུབ་ཐབས་བཞིན་བསང་སྦྱང་

བྱིན་གྱིས་བརླབས་ནས། རང་གི་ཐུགས་ཀའི་ཧཱུཾ་ལས་བྱུང་བའི་མཆོད་པའི་ལྷ་མོ་རྣམས་

ཀྱིས་མཆོད་པར་གྱུར། བར་བསམ། དག་ཅིང་དྲི་མེད་ཡིད་འོང་བའི། །སྔགས་ཀྱི་ཡོན་

ཆབ་མཆོག་འདི་དག །བདག་གིས་དད་པས་འབུལ་ལགས་ན། །བཞེས་ཏེ་བདག་ལ་

བཀའ་དྲིན་སྩོལ། །ཨོཾ་ཨཱཿཧྲཱིཿཔྲ་ཝ་ར་སད་ཀ་རཾ་ཨརྒྷཾ་པྲ་ཏཱིཙྪ་སྭཱཧཱ། ཞེས་རྡོ་རྗེ་ཐལ་མོ་ཁ་

ཕྱེ་ནས་མཆོད་ཡོན་གྱི་སྣོད་བཟུང་སྟེ་བཟེད་ཞལ་གྱི་སྣོད་དང་བོར་ལན་གསུམ་ཕུལ་ཏེ་ལྷ་རྣམས་ཀྱི་ཕྱག་བཀྲུས་

པར་བསམ། དེ་བཞིན་དུ་ཚིགས་བཅད་དང་སྔགས་གཞན་རྣམས་སྔ་མ་བཞིན་ལ། ཡོན་ཆབ་དང། ཨརྒྷཾ། ཞེས་

པའི་གནས་སུ་ཆུ་གཞན་གསུམ་ལ་རིམ་པ་བཞིན། ཞབས་བསིལ་དང། པཱ་ཏྱཾ་ཞེས་པ་བཅུག་ཅིང། གཡས་

པའི་ཁུ་ཚུར་བཅིངས་ནས་མཐེབ་མཛུབ་ཀྱིས། སྣོད་གཉིས་པ་ནས་མེ་ཏོག་ཆུ་དང་བཅས་པ་བླངས་ཏེ་ཁ་གྱེན་དུ་

བསྟན་ནས། འགྱིང་བ་དང་བཅས་པས་ལན་གསུམ་སྐོར་ནས་མཛུབ་མོ་ནས་རིམ་གྱིས་དཀྲོལ་བའི་ཕྱག་རྒྱས་བཟེད་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཞལ་གཉིས་པར་ཕུལ་ཏེ། ལྷ་རྣམས་ཀྱི་ཞབས་བཀྲུས་པར་བསམ། ཞལ་བསིལ་དང། ཨཱཉྩ་མ་ཎཾ་ཞེས་པ་

བཅུག་ཅིང། ཆུ་སྣོད་གསུམ་པ་ནས་གཡས་པའི་ཁུ་ཚུར་གྱི། མཐེབ་མཛུབ་ཀྱིས་མེ་ཏོག་ཆུ་དང་བཅས་པ་བླངས་ཏེ་

ཁུ་ཚུར་ཁ་འོག་ཏུ་བསྟན་ལ་མཐེའུ་ཆུང་ནས་རིམ་གྱིས་དཀྲོལ་བའི་ཕྱག་རྒྱས་བཟེད་ཞལ་གསུམ་པར་ལན་གསུམ་

ཕུལ་ཏེ། ཞལ་བཤལ་ཞིང་བཀྲུས་པར་བསམ། བསང་གཏོར་དང། པྲོཀྵ་ཎཾ་ཞེས་པ་བཅུག་ཅིང། སླར་ཡང་

སྣོད་གསུམ་པ་ནས་གཡས་པའི་ཀུ་ཤའི་ཆུན་པོས་ཆུ་བླངས་ནས། བཟེད་ཞལ་གསུམ་པར་ལན་གསུམ་བསང་

གཏོར་བྱས་ཏེ། ལྷ་རྣམས་ཀྱི་སྐུ་ཐམས་ཅད་ལ་གཏོར་བས་དག་པར་བསམས་ལ་ཆུ་བཞི་དབུལ། ཏིང་འཛིན་

པིར་གྱིས་བྲིས་པའི་སྨིན་ལེགས་གཟུགས། །འཁྲི་ཤིང་གཞོན་ནུ་བཞིན་དུ་ལུས་ཕྲ་

ཞིང། །བཞིན་རས་རྒྱས་པས་ཟླ་བའི་མཛེས་པ་འཕྲོག །ཨུཏྤལ་སྔོན་པོའ་ིམིག་ཅན་

མཆུ་སྒྲོས་དམར། །སྤེལ་ལེགས་མེ་ཏོག་ཕྲེང་བ་འཛིན་མཛད་མ། །འདོད་པའི་བདེ་

ལ་ཆགས་པ་མང་སྤྲུལ་ཏེ། །དཀྱིལ་འཁོར་བ་རྣམས་དགྱེས་པ་བསྐྱེད་པའི་ཕྱིར། །ཉེར་

སྤྱོད་ལྷ་མོའ་ིབདེ་བས་མཆོད་པར་བྱ། །རྡོ་རྗེའི་ཁུ་ཚུར་གཉིས་ཁ་གྱེན་དུ་བསྟན་ནས་གཏོར་བའི་ཕྱག་

རྒྱ་དང། ཨོཾ་བཛྲ་པུཥྤེ་པྲ་ཏཱིཙྪ་ཨཱཿཧཱུཾ། ཞེས་མེ་ཏོག་དང། དེ་བཞིན་དུ་བདུག་སྤོས་ནས་ཞལ་ཟས་ཀྱི་བར་

ལ་ཚིགས་བཅད་དང་སྔགས་སྔ་མ་བཞིན་དུ་བརྗོད་ལ། ཁྱད་པར་ནི། སྤེལ་ལེགས་མེ་ཏོག་ཕྲེང་བ་

འཛིན་མཛད་མ། །ཞེས་དང། པུཥྤེ་ཞེས་པའི་གནས་སུ་རིམ་པ་བཞིན། དྲི་ཞིམ་བདུག་པའི་སྤོས་

སྣོད་འཛིན་མཛད་མ། །ཞེས་དང། རྡོ་རྗེ་ཁུ་ཚུར་གཉིས་ཁ་ཐུར་དུ་བསྟན་ནས་སྤོས་འབུལ་བའི་ཕྱག་རྒྱ་དང། 

དྷཱུ་པེ། ཞེས་པས་བདུག་སྤོས་དང། རིན་ཆེན་འོད་འབར་སྣང་གསལ་འཛིན་མཛད་མ། །རྡོ་རྗེ་

ཁུ་ཚུར་གཉིས་ཀྱི་མཐེ་བོང་གཤིབས་ཏེ་བསྒྲེང་བའི་ཕྱག་རྒྱ་དང། དཱི་པེ། ཞེས་མར་མེ་དང། སྟོང་གསུམ་

ངད་ལྡང་དྲི་མཆོག་འཛིན་མཛད་མ། །རྡོ་རྗེ་ཁུ་ཚུར་བརྐྱང་བའི་ཐལ་མོས་དྲི་བྱུག་པའི་ཕྱག་རྒྱ་དང། 

གནྔྷེ། ཞེས་དྲི་དང། རོ་བརྒྱ་ལྡན་པའི་ཞལ་ཟས་འཛིན་མཛད་མ། །རྡོ་རྗེ་ཁུ་ཚུར་གཉིས་ཁ་གྱེན་

དུ་བསྟན་ནས་ཐལ་མོ་བརྐྱང་བའི་ཕྱག་རྒྱ་དང། ནཻ་ཝི་དྱ། ཞེས་པ་རྣམས་བཅུག་ལ་ཞལ་ཟས་ཀྱི་བར་དབུལ། 



འཁོར་ལོ་སྡོམ་པ་ལཱུ་ཨི་བའི་མདུན་བསྐྱེད་སྒྲུབ་མཆོད་བདེ་ཆེན་ཆར་འབེབས།

ཡིད་འོང་རོལ་མོའ་ིཆ་བྱེད་མཐའ་ཡས་ལས། །བྱུང་བའི་གདངས་སྙན་མི་འདྲ་དུ་མ་

ཅན། །ཐོས་པས་ལུས་སེམས་གདུང་བ་ཞི་བྱེད་པ། །སྣ་ཚོགས་རོལ་མོའ་ིསྒྲ་ཡིས་

མཆོད་པར་བྱ། །ཨོཾ་བཛྲ་ཤཔྟ་པྲ་ཏཱིཙྪ་ཨཱཿཧཱུཾ་སྭཱཧཱ། ཞེས་རོལ་མོ་དབུལ། ཕུལ་བྱུང་གཟུགས་

མཛེས་ཡིད་འཕྲོག་རྒྱན་གྱིས་སྤུད། །ལང་ཚོ་རབ་རྒྱས་གླུ་དང་གར་ལ་མཁས། །དབང་

བོ་དྲུག་ལ་རྨད་བྱུང་བདེ་བ་སྟེར། །ཀུན་གྱི་དགའ་སྐྱེད་མཆོད་པའི་ལྷ་མོ་ནི། །པི་ཝང་

གླིང་བུ་རྔ་ཟླུམ་རྫ་རྔ་མས། །གདངས་སྙན་སྒྲ་ཡིས་རྣ་བའི་དགའ་སྟོན་འགྱེད། །རབ་

འབྱམས་མཆོད་པའི་སྤྲིན་གྱིས་བདག་མཆོད་ན། །དགྱེས་བཞིན་བཞེས་ཏེ་མཆོག་

རྣམས་སྩལ་དུ་གསོལ། །རྡོ་རྗེ་ཁུ་ཚུར་གཉིས་ཀྱིས་པི་ཝང་བརྡུང་བའི་ཚུལ་དང། ཨོཾ་བཛྲ་བཱི་ཎེ་ཧཱུཾ་

ཧཱུཾ་ཕཊ། གླིང་བུ་བསྒྱུར་བའི་ཚུལ་དང། ཨོཾ་བཛྲ་བཾ་ཤེ་ཧཱུཾ་ཧཱུཾ་ཕཊ། སོར་མོས་མཆན་ཁུང་གི་ཐད་དུ་རྔ་

མྲྀ་ཏཾ་ག་བརྡུང་བའི་ཚུལ་དང། ཨོཾ་བཛྲ་མྲྀ་ཏཾ་གེ་ཧཱུཾ་ཧཱུཾ་ཕཊ། སོར་མོས་འོག་ཏུ་རྫ་རྔ་ཆེན་པོ་བརྡུང་བའི་

ཚུལ་དང། ཨོཾ་བཛྲ་མུ་ར་ཛེ་ཧཱུཾ་ཧཱུཾ་ཕཊ། པི་ཝང་ཞེས་པ་ནས། དགའ་སྟོན་འགྱེད་ཅེས་པའི་ཚིག་

རྐང་གཉིས་ཀྱི་གནས་སུ། བཞིན་མཛེས་འཛུམ་དང་ལྡེམ་པའི་འགྱིང་བག་ཅན། །སྙན་པའི་

གླུ་ལེན་མཛེས་པའི་གར་བསྒྱུར་མ། །ཞེས་བཅུག་ལ། གོང་གི་ཚིག་རྐང་བཞི་དང། མཐའི་ཚིག་རྐང་

གཉིས་སྔ་མ་བཞིན་དུ་སྦྱར་བའི་རྗེས་སུ། རྡོ་རྗེ་ཁུ་ཚུར་གཉིས་ཁ་ཕྱིར་བསྟན་ཏེ་ཁ་འགྲམ་གཉིས་སུ་བཞག་པ་བཞད་

པའི་ཚུལ་དང། ཨོཾ་བཛྲ་ཧཱ་སྱེ་ཧཱུཾ་ཧཱུཾ་ཕཊ། རྡོ་རྗེ་ཁུ་ཚུར་གཉིས་དཀུར་བཞག་སྟེ་སྙེམས་པའི་ཚུལ་དང། ཨོཾ་

བཛྲ་ལཱ་སྱེ་ཧཱུཾ་ཧཱུཾ་ཕཊ། ཏིང་ཤག་དཀྲོལ་བའི་ཚུལ་དང། ཨོཾ་བཛྲ་གཱིརྟི་ཧཱུཾ་ཧཱུཾ་ཕཊ། གར་བསྐོར་བའི་

ཚུལ་དང། ཨོཾ་བཛྲ་ནྲྀ་ཏྱ་ཧཱུཾ་ཧཱུཾ་ཕཊ། ཅེས་བརྗོད་དེ། དེ་བཞིན་དུ་འོག་མ་གཉིས་ལའང་སྦྱར་ལ་ཁྱད་པར་

ནི། མེ་ཏོག་སྐོན་བུ་དྲི་ཞིམ་བདུག་སྤོས་དང། །མར་མེའི་སྡོང་བུ་དྲི་ཡི་དུང་ཆོས་

འཛིན། །སྔར་གྱི་མེ་ཏོག་ནས་དྲིའི་བར་གྱི་ཕྱག་རྒྱ་བཞི་རིམ་པ་བཞིན་བྱས་ལ། ཨོཾ་བཛྲ་པུཥྤེ་ཧཱུཾ་ཧཱུཾ་ཕཊ། 

ཨོཾ་བཛྲ་དྷཱུ་པེ་ཧཱུཾ་ཧཱུཾ་ཕཊ། ཨོཾ་བཛྲ་དཱི་བེ་ཧཱུཾ་ཧཱུཾ་ཕཊ། ཨོཾ་བཛྲ་གནྔྷེ་ཧཱུཾ་ཧཱུཾ་ཕཊ། དྲི་མེད་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

- 140 -

མེ་ལོང་སྦྲང་ཆང་སྣོད་དང་ནི། །སྣ་ཚོགས་གོས་དང་ཆོས་ཀྱི ་འབྱུང་གནས་

འཛིན། །གཡོན་རྡོ་རྗེ་ཁུ་ཚུར་ཁ་ནང་དུ་བསྟན་པའི་སྟེང་དུ་གཡས་པའི་ལག་མཐིལ་ཕྱིར་བསྟན་པ་མེ་ལོང་གི་

ཕྱག་རྒྱ་དང། ཨོཾ་རཱུ་བ་བཛྲི་ཧཱུཾ་ཧཱུཾ་ཕཊ། སྔར་གྱི་ཞལ་ཟས་ཀྱི་ཕྱག་རྒྱའམ་ཡང་ན་རྡོ་རྗེ་ཐལ་མོ་ཁ་གྱེན་དུ་

ཕྱེ་བ་རོའ་ིཕྱག་རྒྱ་དང། ཨོཾ་ར་ས་བཛྲི་ཧཱུཾ་ཧཱུཾ་ཕཊ། རྡོ་རྗེ་ཁུ་ཚུར་གཉིས་ཀྱིས་གོས་འབུལ་བའི་ཕྱག་རྒྱ་དང། 

ཨོཾ་སྥརྴ་བཛྲི་ཧཱུཾ་ཧཱུཾ་ཕཊ། རྡོ་རྗེ་བསྡམས་པ་ལས་མཐེའུ་ཆུང་རྩེ་སྤྲད་ལ་བརྐྱང་མཛུབ་མོ་གཉིས་དང་མཐེ་

བོང་གཉིས་བརྐྱང་སྟེ་བསྐྱེད་པ་ཆོས་འབྱུང་གི་ཕྱག་རྒྱ་དང། ཨོཾ་དྷརྨཿདྷཱ་ཏུ་བཛྲི་ཧཱུཾ་ཧཱུཾ་ཕཊ། ཅེས་རིག་

མ་བཅུ་དྲུག་གིས་མཆོད། རབ་འབྱམས་ཞིང་ན་ཇི་སྙེད་གཟུགས་མཆིས་པ། །ཡོངས་སུ་

གྱུར་བ་ལས་བྱུང་ལྷ་མོ་ནི། །བཞིན་རས་འཛུམ་ཞིང་སྐུ་ཡི་མཛེས་པ་སྟོན། །གཟུགས་

ཀྱི ་རྡོ ་རྗེ ་མ་ཡི ་མཆོད་པ་ཡིས། །གང་ཤར་གཟུགས་ཀྱི ་སྣང་བ་ཐམས་ཅད་

ནི། །གཟུགས་ཀྱི་རྡོ་རྗེ་མར་ནི་ཤར་བའི་མཐུས། །མི་འགྱུར་བདེ་བ་ཆེན་པོ་རབ་སྩལ་

ཏེ། །བདེ་སྟོང་མཆོག་གི་ཏིང་འཛིན་རྫོགས་པར་ཤོག །སྔར་གྱི་མེ་ལོང་གི་ཕྱག་རྒྱ་དང། ཨོཾ་

རུ་པ་བཛྲི་ཧཱུཾ་ཧཱུཾ་ཕཊ། ཅེས་གཟུགས་དང། དེ་བཞིན་དུ་ཚིགས་བཅད་གཞན་རྣམས་སྔ་མ་བཞིན་དུ་བརྗོད་

ལ། ཁྱད་པར་ནི། གཟུགས་ཞེས་པ་འོག་མ་བཞི་ལ་རིམ་པ་བཞིན། སྒྲ་དང་དྲི་དང་རོ་དང་རེག་བྱ། ཞེས་

པ་བརྗེས་ནས། བཞིན་རས་འཛུམ་ཞིང་སྐུ་ཡི་མཛེས་པ་སྟོན། །ཞེས་པའི་གནས་སུ། སྙན་པའི་

པི་ཝང་བརྡུང་ཞིང་གླུ་ལེན་མ། །ཞེས་པ་བཅུག་པའི་རྗེས་སུ། སྔར་གྱི་པི་ཝང་བརྡུང་བའི་ཚུལ་དང། ཨོཾ་

ཤཔྟ་བཛྲི་ཧཱུཾ་ཧཱུཾ་ཕཊ། ཅེས་བརྗོད་དེ། དེ་བཞིན་དུ་འོག་མ་གསུམ་ལའང་ཤེས་པར་བྱའོ། །བཟང་བོའ་ིདྲི་

ཡིས་ཕྱོགས་ཀུན་རབ་འགེངས་མ། །ཨོཾ་གནྔྷེ་བཛྲི་ཧཱུཾ་ཧཱུཾ་ཕཊ། ཅེས་དང། བདུད་རྩིས་

གང་བའི་རིན་ཆེན་སྣོད་འཛིན་མ། །ཨོཾ་ར་ས་བཛྲི་ཧཱུཾ་ཧཱུཾ་ཕཊ། ཅེས་དང། འཇམ་མཉེན་

རེག་བྱ་མཆོག་གིས་ཡིད་འཕྲོག་མ། །ཨོཾ་སྥརྴ་བཛྲི་ཧཱུཾ་ཧཱུཾ་ཕཊ། ཅེས་འདོད་ཡོན་ལྔས་མཆོད་

དོ། །དྲི་མེད་གསེར་གྱི་རྩིབས་སྟོང་འོད་འབར་བ། །རིན་ཆེན་ཨིནྟྲ་ནཱི་ལའི་ཏོག་གིས་



འཁོར་ལོ་སྡོམ་པ་ལཱུ་ཨི་བའི་མདུན་བསྐྱེད་སྒྲུབ་མཆོད་བདེ་ཆེན་ཆར་འབེབས།

མཛེས། །སྣ་ཚོགས་ཕྲ་བཀོད་མུ་ཏིག་ཆུན་འཕྱང་གིས། །ཁོར་ཡུག་བརྒྱན་པའི་

གདུགས་ཀྱིས་མཆོད་པར་བྱ། །གཡོན་དེ་བཞིན་གཤེགས་པའི་ཁུ་ཚུར་བྱས་པའི་མཐེ་བོའ་ིསྟེང་དུ་

གཡས་པ་ཁ་ཐུར་དུ་བསྟན་པ་བརྐྱང་ལ། ཨོཾ་བཛྲ་ཙྪ་ཏྲཾ་ག་པྲ་ཏཱིཙྩ་ཧཱུཾ་སྭཱཧཱ། ཞེས་གདུགས་དང། དྲང་

ཞིང་ལྡེམ་པའི་རིན་ཆེན་ཡུ་བ་ནི། །ཟླ་ཕྱེད་རྡོ་རྗེ་རིན་ཆེན་རྩེ་མོ་ཅན། །དར་ལྕེ་

གསུམ་པ་རླུང་གིས་བསྐྱོད་པ་ན། །སིལ་སིལ་འཁྲོལ་བའི་དྲིལ་ཆུང་སྒྲ་སྒྲོག་

ཅིང། །སུམ་ཁུག་འཁྱོག་གི་འགྱིང་དང་རབ་ཏུ་ལྡན། །མཛེས་པའི་སྲོག་ཆགས་

མཚན་མ་ཡོད་མེད་ཀྱི། །མི་མཐུན་ཕྱོགས་ལས་རྒྱལ་བའི་རྒྱལ་མཚན་དང། །རབ་

མཛེས་བ་དན་རྣམས་ཀྱིས་མཆོད་པར་བྱ། །གཡོན་པའི་ཁུ་ཚུར་གྱི་སྟེང་དུ་གཡས་པའི་གྲུ་མོ་

བཙུགས་པའི་རྡོ་རྗེ་ཁུ་ཚུར་ཕྲག་པ་གཡོན་ཕྱོགས་སུ་ཁྱེར་བ་དང། ལག་པ་གཉིས་བརྐྱང་བའི་སྲིན་ལག་གི་ཚིགས་

དབུས་མ་བཀུག་ནས། བ་དན་རྩེ་གསུམ་པའི་ཚུལ་དུ་བསྒྲེངས་ཏེ་ལག་པ་གཉིས་བརྐྱང་ནས་སྟེང་དུ་བཏེག་པ་ལྟར་

བཞག་ལ། ཨོཾ་བཛྲ་ཀེ་ཏུ་བྲ་ཏིངྒ་པྲ་ཏཱིཙྪ་ཧཱུཾ་སྭཱཧཱ། ཞེས་རྒྱལ་མཚན་དང་བ་དན། ནམ་མཁའི་རྒྱན་

གྱུར་རིན་ཐང་མེད་པའི་གོས། །སྣ་ཚོགས་དར་གྱི་ཤམ་བུ་གཡོ་བ་ཅན། །ཙན་དན་

སྦྲུལ་གྱི་སྙིང་བོའ་ིདྲིས་བསྒོས་པ། །རབ་འབྱམས་བླ་རེའི་སྤྲིན་གྱིས་མཆོད་པར་

བྱ། །རྡོ་རྗེ་ཁུ་ཚུར་གཉིས་ཀྱིས་ནམ་མཁའ་ལ་བླ་རེ་འདེགས་པའི་ཚུལ་ལམ། ཡང་ན་གཡོན་བང་པར་མཉམ་

བཞག་བྱས། གཡས་པ་ཁ་ཐུར་དུ་བསྟན་ཏེ་བླ་རེ་བཀྱེད་པའི་བསམ་པས་ནམ་མཁའ་ལ་ཡོངས་སུ་བསྐོར་ལ། ཨོཾ་

བཛྲ་བི་ཏཱ་ན་པྲ་ཏཱིཙྪ་ཧཱུཾ་སྭཱཧཱ། ཞེས་བླ་རེ་དབུལ། འཛམ་བུ་ཆུ་བོའ་ིགསེར་ལས་ལེགས་

བྱས་ཤིང། །རྩིབས་སྟོང་ལྡན་པའི་དཔག་ཚད་ལྔ་བརྒྱ་བ། །ཉི་མ་གཉིས་པ་ལྟ་བུར་

མཁར་འཕགས་ཏེ། །དཔག་ཚད་འབུམ་ལམ་ཉི་མ་གཅིག་གིས་གཅོད། །དེའི་མཐུས་

ནམ་མཁའི་ལམ་ནས་དཔུང་ཚོགས་བཞི། །གླིང་བཞི་ལྷ་གནས་དང་བོར་བགྲོད་བྱེད་

པའི། །འཁོར་ལོ་རིན་ཆེན་ཕུལ་བས་འགྲོ་བ་ཀུན། །ཆོས་ཀྱི་སྲིད་ལ་དབང་བསྒྱུར་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཐོབ་པར་ཤོག །ལག་པའི་མཁྲིག་མ་གཉིས་བསྣོལ་ཏེ། རྒྱབ་སྦྱར་ལ་སོར་མོ་རྣམས་གཅིག་ལ་གཅིག་འཁྱུད་

དེ། མཐེ་བོང་གཉིས་ལག་པའི་མཐིལ་དུ་བཀུག་ལ། ཨོཾ་བཛྲ་ཙཀྲ་རཏྣ་པྲ་ཏཱིཙྪ་ཧཱུཾ་སྭཱཧཱ། ཞེས་འཁོར་ལོ། 

རིན་ཆེན་བཻ་ཌཱུརྱ་ཡི་ཟུར་བརྒྱད་ལས། །སྤྲོས་པའི་འོད་ཀྱིས་དཔག་ཚད་བརྒྱ་ཡི་

བར། །མཚན་མོའང་ཉིན་མོ་བཞིན་དུ་སྣང་བྱེད་ཅིང། །ཚ་བས་གདུངས་ཚེ་འོད་ཀྱིས་

བསིལ་བ་སྟེར། །དེར་ནི་དུས་མིན་འཆི་དང་ནད་རྣམས་སེལ། །ཡིད་ལ་གང་

བསམས་ཕལ་ཆེར་འབྱུང་འགྱུར་བའི། །ནོར་བུ་རིན་ཆེན་ཕུལ་བས་འགྲོ་ཀུན་

གྱི། །ཆོས་ལྡན་རེ་བ་ཡིད་བཞིན་འགྲུབ་པར་ཤོག །ཁུ་ཚུར་གཉིས་ཀྱི་མཛུབ་མོ་གཉིས་ཚིགས་

བཅག་སྟེ་མཐེ་བོང་གཉིས་རྩེ་སྤྲད་ལ་ཙཀྲ་རཏྣའི་གནས་སུ། མ་ཎི་རཏྣ་ཞེས་ནོར་བུ་དང། ཡིད་འོང་ལྟ་ན་

སྡུག་པའི་བུད་མེད་ནི། །ལུས་དང་ཁ་ནས་དྲི་ཞིམ་རབ་ཏུ་འབྱུང། །གང་གིས་རེག་ན་

བདེ་བའི་མཆོག་སྟེར་ཞིང། །གླིང་དེར་བཀྲེས་སྐོམ་མྱ་ངན་སེལ་བར་བྱེད། །བུད་

མེད་སྐྱོན་ལྔ་སྤངས་ཤིང་ཡོན་ཏན་ནི། །རྣམ་པ་བརྒྱད་དང་རབ་ཏུ་ལྡན་གྱུར་

བའི། །བཙུན་མོ་རིན་ཆེན་ཕུལ་བས་འགྲོ་བ་ཀུན། །ཟག་མེད་བདེ་བ་ཆེ་ལ་སྤྱོད་པར་

ཤོག །རྡོ་རྗེ་འབྱུང་བ་ལས། རྡོ་རྗེ་ཐལ་མོ་ལས་མཛུབ་མོའ་ིརྩེ་མོ་བཀུག་ནས་ནི། གུང་མོ་མཉམ་པའི་ཚིགས་སུ་

སྦྱར། །རྡོ་རྗེ་དབྱིངས་ཀྱི་དབང་མོར་བཤད། །ཅེས་པའི་ཕྱག་རྒྱ་དང། སྟྲི་རཏྣ། ཞེས་བཙུན་མོ། གཞན་ལ་

མི་འཚེ་ཆོས་མ་ཡིན་པ་སྤངས། །ཡང་དག་ཐ་སྙད་ལས་ལ་སྐྱོ་བ་མེད། །ས་ཡི་བདག་

པོའ་ིཡིད་ལ་བསམས་པ་རྣམས། །མ་སྨྲས་པར་ཡང་ཤེས་ནས་སྒྲུབ་པར་བྱེད། །དཔུང་

རྣམས་འགྲོ་དང་གནས་དང་ལྡོག་པ་ཡི། །བྱ་བ་ཀུན་ལ་རབ་ཏུ་མཁས་གྱུར་

བའི། །བློན་པོ་རིན་ཆེན་ཕུལ་བས་འགྲོ་བ་ཀུན། །རྒྱལ་བའི་དགོངས་པ་ཇི་བཞིན་

སྐོང་བར་ཤོག །རྡོ་རྗེ་བསྡམས་པ་ལས། གུང་མོ་གཉིས་དང་ཐ་མ་བཞི་གཤིབས་ཏེ་བསྒྲེངས་པའི་ཕྱག་རྒྱ་དང། 

པ་རི་ཎཱ་ཡ་ཀ་རཏྣ། ཞེས་བློན་པོ་དང། ཡན་ལག་བདུན་གནས་གངས་ཀྱི་རི་བོ་འདྲ། །རང་



འཁོར་ལོ་སྡོམ་པ་ལཱུ་ཨི་བའི་མདུན་བསྐྱེད་སྒྲུབ་མཆོད་བདེ་ཆེན་ཆར་འབེབས།

བཞིན་གླང་བོ་སྟོང་གི་སྟོབས་དང་ལྡན། །ཉི་མ་གཅིག་གིས་འཛམ་གླིང་ལན་གསུམ་

འཁོར། །ཅང་ཤེས་སྐུད་པ་ཡིས་ཀྱང་དཀྲི་བར་ནུས། །གཞན་ལ་མི་གནོད་མི་འཁྲུག་

དལ་གྱིས་འགྲོ། །ཕ་རོལ་སྡེ་ལས་རྒྱལ་བར་བྱེད་པ་ཡི། །གླང་བོ་རིན་ཆེན་ཕུལ་བས་

འགྲོ་བ་ཀུན། །ཐེག་པ་མཆོག་གི་བཞོན་པས་འགྲོ་བར་ཤོག །ལག་པ་གཡོན་པའི་མཐིལ་དུ་

གཡས་པའི་གྲུ་མོ་བཞག་སྟེ་བསྒྲེངས་ལ། གཡས་པའི་ཁུ་ཚུར་འོག་ཏུ་གླང་བོའ་ིསྣ་ལྟར་བྱས་ཏེ། ག་ཛ་རཏྣ། 

ཞེས་གླང་བོ། མེ་ཏོག་ཀུ་མུ་ད་བཞིན་རབ་ཏུ་དཀར། །ལྷ་ཡི་གཙུག་རྒྱན་ནོར་བུ་སོགས་

ཀྱིས་བརྒྱན། །མདོག་དང་དབྱིབས་དང་བོངས་ཚོད་ཕུན་སུམ་ཚོགས། །བསྒོ་ན་ཉིན་

གཅིག་འཛམ་གླིང་ལན་གསུམ་འཁོར། །ལུས་ལ་ནད་མེད་གཟི་བརྗིད་ཆེན་པོ་

ཅན། །ཡོངས་སུ་ངལ་བ་མེད་པའི་བཞོན་པ་ནི། །རྟ་མཆོག་རིན་ཆེན་ཕུལ་བས་འགྲོ་

བ་ཀུན། །རྫུ་འཕྲུལ་མཆོག་གི་ཤ གས་དང་ལྡན་པར་ཤོག །རྡོ་རྗེ་ཁུ་ཚུར་གཅེར་བའི་གུང་མོ་

གཉིས་དང་སྲིན་ལག་གཉིས་བརྐྱང་མཐེ་བོང་གཉིས་རྣ་བ་ལྟར་བྱས་ལ། ཨ་ཤྭ་རཏྣ། ཞེས་རྟ་མཆོག །རྡོ་རྗེ་

རིན་ཆེན་མཐོན་ཀ་མར་གད་དང། །གསེར་དང་དངུལ་དང་སྤུག་ལ་སོགས་པ་

ནི། །ཟད་པ་མེད་པས་ས་ཕྱོགས་རབ་འགེངས་པ། །དེ་ཡི་འབྱོར་བ་ཤིན་ཏུ་བརྟན་པ་

སྟེ། །གཡོ་དང་སྒྱུ་མེད་གཞན་ལ་གནོད་པ་མེད། །སྐྱེ་བོ་ཐམས་ཅད་རབ་ཏུ་དགའ་

འགྱུར་བའི། །ཁྱིམ་བདག་རིན་ཆེན་ཕུལ་བས་འགྲོ་བ་ཀུན། །གསུང་རབ་རིན་ཆེན་

མཛོད་ཀུན་འཛིན་པར་ཤོག །ཐལ་མོ་གཉིས་བཀན་ལ་སྙིམ་པའི་ཚུལ་དུ་བྱས་པ་ནམ་མཁའ་མཛོད་ཀྱི་

ཕྱག་རྒྱ་དཔྲལ་བ་བཞག་ལ། གྲྀ་ཧ་པ་ཏི་རཏྣ། ཞེས་ཁྱིམ་བདག་སྟེ་རིན་ཆེན་སྣ་བདུན་གྱིས་མཆོད། འཁོར་

ལོའ་ིསྐབས་ཀྱི་སྔགས་ཀྱི་ཐོག་མཐའ་ཕྱི་མ་དྲུག་ལའང་སྦྱར་རོ། །རིན་ཆེན་སྣ་བདུན་འབུལ་བའི་ཚིགས་བཅད་

རྣམས་ནི་མདོ་དྲན་པ་ཉེར་བཞག་ལས་གསུངས་པའི་དོན་བསྡུས་པའོ། །མཆོད་པ་དེ་རྣམས་ནི་བུམ་དབང་དང་

འབྲེལ་བའི་མཆོད་པའོ། །དེ་ནས་ནང་མཆོད་གཏོར་མ་ལྟར་བྱིན་གྱིས་བརླབས་ལ། དེ་ཡང་བདག་བསྐྱེད་ལ་མཆོད་

པའི་ཚེ། ཐོད་པའི་མདུན་རང་དང། མདུན་སྐྱེད་ལ་མཆོད་པའི་ཚེ་ཕྱིར་བསྟན་ལ་གཡོན་པའི་མཐེབ་སྲིན་སྦྱར་ནས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

གཡོན་སྐོར་དུ་ལན་གསུམ་དཀྲུགས་ཏེ། དབུས་སུ་སྙིང་བོ་བྱུང་བར་བསམས་ནས་མཐེབ་སྲིན་གྱིས་དབུས་ནས་

བླངས་ལ། སྨིན་མཚམས་ཡན་གྱི་གྱེན་དུ་གཏོར་ཞིང། མགྲོན་རྣམས་ཀྱི་ལྗགས་ལ་ཧཱུཾ་དཀར་བོ་

ལས་བྱུང་བའི་རྡོ་རྗེ་རྩེ་གསུམ་པ་དཀར་བོ་ནས་འབྲུ་ཙམ་འཁོད། ཨོཾ་ཨ་མྲི་ཏ་ཨུ་ད་

ཀ་ཧཱུཾ་ཧཱུཾ་ཋ་ཋ། ཏྲཾ་ཨཱཿ ཁཾ་ཧཱུཾ། ཨོཾ་ཨཱཿཧཱུཾ། ཞེས་བྱིན་གྱིས་བརླབས་ཏེ། རྡོ་རྗེའི་འོད་ཟེར་གྱི་

སྦུ་གུས་དྲངས་ནས་གསོལ་བར་གྱུར་བར་བསམས་ལ། མཆོད་དོ་ཕྱོགས་བཅུ་དུས་

གསུམ་གྱི་དེ་བཞིན་གཤེགས་པ་ཐམས་ཅད་ཀྱི་སྐུ་གསུང་ཐུགས་ཡོན་ཏན་འཕྲིན་

ལས་ཐམས་ཅད་ཀྱི་ངོ་བོ་ཆོས་ཀྱི་ཕུང་བོ་སྟོང་ཕྲག་བརྒྱད་ཅུ་རྩ་བཞིའི་འབྱུང་གནས་

འཔགས་པའི་དགེ་འདུན་ཐམས་ཅད་ཀྱི་མངའ་བདག་དཔལ་ལྡན་བླ་མ་དམ་པའི་ཞལ་

དུ་ཨོཾ་ཨཱཿཧཱུཾ། ཞེས་རྩ་བའི་བླ་མ་དང། དེ་བཞིན་དུ་བརྒྱུད་པའི་བླ་མ་རྣམས་ཀྱི་མཚན་གྱི་མཐར། ཨོཾ་ཨཱཿཧཱུཾ། 

བཏགས་ལ་དབུལ། དེ་ནས་ལྷ་དྲུག་ཅུ་རྩ་གཉིས་ཀྱི་སྔགས་དང། བླ་མེད་ཀྱི་ལྷ་གཞན་རྣམས་ཀྱི་སྔགས་ཀྱི་མཐར། 

ཨོཾ་ཨཱཿཧཱུཾ། བརྗོད་ལ་སྙིང་གའི་ཐད་ནས་གྱེན་དུ་འཐོར་ཞིང་དབུལ། དེ་ནས་ལྕེ་རྩེ་སྨིན་མཚམས་སྤྱི་གཙུག་

གསུམ་དུ་ཆང་གི་ཐིག་ལེ་བྱས་ནས། ཆོས་སྐྱོང་གི་སྔགས་ཀྱི་མཐར། ཨོཾ་ཨཱཿཧཱུཾ། བཏགས་ལ་དབུལ། དེ་ནས་

དུར་ཁྲོད་ཆེན་པོ་བརྒྱད་ན་གནས་པའི་ཕྱོགས་སྐྱོང་དང་ཞིང་སྐྱོང་དང་ཀླུ་ལ་སོགས་

པ་ཐམས་ཅད་ཀྱི་ཞལ་དུ་ཨོཾ་ཨཱཿཧཱུཾ། གཞི་བདག་གཉུག་མར་གནས་པ་རྣམས་དང་

སེམས་ཅན་ཐམས་ཅད་ལྷར་གྱུར་བ་རྣམས་ཀྱི་ཞལ་དུ་ཨོཾ་ཨཱཿཧཱུཾ། ཞེས་ལྟེ་བའི་ཐད་ནས་

འཐོར་ཞིང་མཆོག་སྦྱིན་པའི་ཕྱག་རྒྱས་ཕུལ་ནས། རང་གི་ལྕེ་ལ་བཞག་ལ། ཨོཾ་ཨ་མྲྀ་ཏ་སྭ་ད་ན། སྭ་བྷཱ་

ཝ་ཨཱཏྨ་ཀོ྅ཧཾ། ཞེས་བརྗོད་ལ། མགྲོན་ཐམས་ཅད་ཡེ་ཤེས་ཀྱི་བདུད་རྩིས་མཉེས་པར་

གྱུར། སྙིང་གའི་ཧཱུཾ་ལས་བྱུང་བའི་སྙིང་བོའ་ིརྣལ་འབྱོར་མ་བཞི་དང། སྒོ་མཚམས་མ་

བརྒྱད་ཀྱིས་ཐོད་པ་ན་གནས་པའི་བདུད་རྩི་ལྔས་མཆོད་པར་བསམ་ལ། ཨོཾ་སརྦ་བཛྲ་ཀཱ་

མི་ནི་སརྦ་བྷཀྵཾ། ཤོ་དྷ་ཡ་གུ་ཧྱ་བཛྲི་ཎི་སྭཱཧཱ། མཉེས་ཤིང་ཚིམ་སྟེ་ལྷ་ཐམས་ཅད་ཀྱི་ཞལ་ནས། ཨོཾ་



འཁོར་ལོ་སྡོམ་པ་ལཱུ་ཨི་བའི་མདུན་བསྐྱེད་སྒྲུབ་མཆོད་བདེ་ཆེན་ཆར་འབེབས།

ཧྲཱིཿཧ་ཧ་ཧཱུཾ་ཧཱུཾ་ཕཊ། ཅེས་གསུང་བར་བསམ། དེ་དག་ནི་གསང་དབང་དང་འབྲེལ་བའི་མཆོད་པའོ། །ཡབ་

ཀྱི་གསང་གནས་མི་དམིགས་པ་ལས་ཞེས་པ་ནས། བདེ་བ་ཆེན་པོ་ཉམས་སུ་མྱོང་བར་

གྱུར་བར་བསམས་པ་ནི་གསང་མཆོད་དེ། དེ་དག་ནི་དབང་གསུམ་པ་དང་འབྲེལ་བའི་མཆོད་པའོ། །དཀྱིལ་

འཁོར་བའི་ལྷ་རྣམས་ལྷན་སྐྱེས་ཀྱི་བདེ་བ་དང། དེ་ཁོ་ན་ཉིད་དབྱེར་མེད་པའི་ཏིང་ངེ་

འཛིན་ལ་སྙོམས་པར་ཞུགས་པས་དེ་ཁོ་ན་ཉིད་ཀྱི་མཆོད་པས་དགྱེས་པར་གྱུར། པར་

བསམས་པ་ནི་དེ་ཁོ་ན་ཉིད་ཀྱི་མཆོད་པ་སྟེ། དབང་བཞི་བ་དང་འབྲེལ་བའི་མཆོད་པའོ། །

དེ་ནས་གཙོ་བོ་ཡབ་ཡུམ་གྱི་སྙིང་བོ་ཉེ་སྙིང་བཞི། འཁོར་གྱི་ལྷ་རྣམས་ཀྱི་སྙིང་བོ། ཡབ་ཡུམ་གྱི་སྔགས་

ཀྱི་རྐང་བརྒྱད་བརྗོད་དེ་མཆོད་པའམ་བསྟོད་པ་བྱ། དེ་ནས་གྲུབ་ན་གྲུབ་ཆེན་དཱ་རི་ཀ་བས་མཛད་པའི་བསྟོད་པ། 

ཆོས་ཀྱི་གྲགས་པས་མཛད་པའི་བསྟོད་པ། རིན་ཆེན་རྡོ་རྗེས་མཛད་པའི་བསྟོད་པ་ཆེ་ཆུང་སོགས་པཎ་གྲུབ་རྣམས་

ཀྱིས་མཛད་པའི་བསྟོད་པ་ཅི་རིགས་པས་བསྟོད། དེ་ནས། བདག་གིས་ལུས་དང་ངག་དང་ཡིད་ཀྱིས་

ཀྱང། །ཆགས་དང་ཞེ་སྡང་རྣམ་པར་རྨོངས་སེམས་ཀྱིས། །སྲིད་པ་ཉམ་ངར་སྡིག་པ་

ཅི་བགྱིས་པ། །དེས་ནི་སྡིག་པ་ཐམས་ཅད་རབ་ཏུ་བཤགས། །རྫོགས་སངས་རྒྱས་

མགོན་བྱང་ཆུབ་སེམས་དཔའ་མཆོག  །འཕགས་པ་རྣམས་ཀྱིས་དགེ་བ་གང་བགྱིས་

པ། །དེ་དག་བླ་མེད་བྱང་ཆུབ་འབྲས་ཐོབ་པར། །མ་ལུས་པ་ལ་རྟག་ཏུ་རྗེས་ཡི་

རང། །རྫོགས་སངས་རིན་ཆེན་རང་གི་སེམས་གནས་དང། །རྟོག་པའི་དྲ་བ་རབ་

བྲལ་དམ་པའི་ཆོས། །ས་དབང་ཚོགས་དང་བརྟུལ་ཞུགས་དགེ་འདུན་ལ། །རབ་ཏུ་

དང་བས་བདག་ནི་སྐྱབས་སུ་མཆི། །རྒྱལ་དང་རྒྱལ་ཉིད་ལེགས་སྐྱེས་དེ་དག་

ལ། །ཀུན་ནས་ཀུན་ཏུ་བདག་ཉིད་བདག་གིས་དབུལ། །སེམས་དཔའ་མཆོག་གིས་

བདག་ནི་ཡོངས་བཞེས་ཤིག  །དད་པས་བདག་ཉིད་ཁྱེད་ཀྱི་འབངས་སུ་མཆི། །གློ་

བུར་ཉོན་མོངས་ཚོགས་ཀྱིས་གདུངས་པ་ཡིས། །བསྐྱོད་པའི་སྐྱེ་བོ་མཐའ་དག་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

བསྒྲལ་བྱའི་ཕྱིར། །དམ་ཆོས་བདུད་རྩིའི་སྔགས་རྣམས་བཤད་པ་རུ། །སྨན་མཆོག་

མགོན་པོ་ལ་ནི་བདག་གསོལ་ལོ། །མཆོག་ཏུ་མི་དགེ་བ་ནི་རབ་བཅོམ་པས། །བདུད་

ཀྱི་སྐྱེ་རྒ་ན་དང་འཆི་ལས་གྲོལ། །མྱ་ངན་འདས་བཞེད་གྱུར་བ་སྤངས་པར་ནི། །སྨན་

མཆོག་མགོན་པོ་ལ་ནི་བདག་གསོལ་ལོ། །སངས་རྒྱས་འཇིག་རྟེན་གང་འབྱུང་

ལ། །སྐལ་ལྡན་བྱང་ཆུབ་སེམས་དཔའ་ཡིས། །བྱང་ཆུབ་ཏུ་ནི་སེམས་བསྐྱེད་

ལྟར། །དེ་རིང་ཉིད་དུ་སེམས་བསྐྱེད་དོ། །ཚུལ་ཁྲིམས་ཀྱི་ནི་བསླབ་པ་དང། །དགེ་

བའི་ཆོས་ནི་སྡུད་པ་དང། །སེམས་ཅན་དོན་བྱེད་ཚུལ་ཁྲིམས་གསུམ། །དེ་བཞིན་

བརྟན་པོར་གཟུང་བར་བགྱི། །ཇི་ལྟར་ཕྱོགས་བཅུའི་རྒྱལ་བ་ཡིས། །སྔོན་གྱི་བདེ་

གཤེགས་གྲངས་མེད་ལ། །ཐུགས་བསྐྱེད་དམ་ཚིག་དཔག་མེད་དག  །འཚང་རྒྱ་བར་

དུ་མ་བཏང་ལྟར། །བདག་ནི་དེང་ནས་བྱང་ཆུབ་པར། །ལུས་སྲོག་ལྡོག་པ་མེད་པར་

ཡང། །བསླབ་འདི་མགོན་བཞིན་བསྲུང་ལ་གནས། །ཡེ་ཤེས་ཐུགས་ཀྱིས་དགོངས་

སུ་གསོལ། །རྣམ་རྟོག་ཡེ་ཤེས་ལྔ་གྱུར་བ། །རྟག་ཏུ་བསྟེན་ཅིང་སྤྱད་པར་བྱ། །རྒྱལ་

བ་རིགས་ལྔའི་བརྟུལ་ཞུགས་དག །སྲོག་གི་ཕྱིར་ཡང་མི་གཏོང་ངོ་། །སྐུ་གསུང་

ཐུགས་ཀྱི་རྡོ་རྗེ་དག །རྟག་ཏུ་མི་ཕྱེད་བརྟུལ་ཞུགས་གཟུང། །རྒྱལ་བས་དགོངས་ཏེ་

གསུངས་པ་ཡི། །དམ་ཚིག་བཞི་བོ་བསྲུང་བར་བགྱི། །རྩ་བའི་ལྟུང་བ་བཅུ་བཞི་

སོགས། །རིགས་སྔགས་འཆང་ཀུན་མི་འདའ་ལྟར། །དེང་ནས་བླ་མེད་བྱང་ཆུབ་

པར། །བདག་གིས་ཚུལ་བཞིན་བསྲུང་བར་བགྱི། །ཉིན་དང་མཚན་མོ་ལན་གསུམ་

དུ། །ཟླ་རེར་བཅུ་ཕྲག་གཉིས་པོ་དང། །བཅོ་ལྔ་ལ་ནི་རབ་ཏུ་མཆོད། །ཐེག་པ་དམན་

ལ་འདོད་མི་བགྱིད། །སེམས་ཅན་ལ་ཡང་རྒྱབ་མི་ཕྱོགས། །འཁོར་བ་དག་ཀྱང་མི་

སྤང་ཞིང། །མྱ་ངན་འདས་དག་པར་མི་འགྲོ། །དཔའ་བོ་རྣལ་འབྱོར་མ་ཀུན་ལ། །གུས་



འཁོར་ལོ་སྡོམ་པ་ལཱུ་ཨི་བའི་མདུན་བསྐྱེད་སྒྲུབ་མཆོད་བདེ་ཆེན་ཆར་འབེབས།

པས་བསྙེན་བཀུར་མཆོད་པར་བགྱི། །བདག་གིས་སེམས་ཅན་ཐམས་ཅད་

ལ། །བརྙས་པ་ཉིད་དུ་མི་བགྱི་འོ། །ཕྱག་རྒྱ་བཞོན་པ་མཚོན་ཆ་དང། །མཚན་མ་

འགོམ་པར་མི་བགྱི་འོ། །བདག་གིས་དུས་གསུམ་དགེ་བ་ཅི་བསགས་པས། །ནམ་

མཁའི་མཐའ་ཀླས་གྱུར་བའི་སེམས་ཅན་རྣམས། །བླ་མེད་ཐེག་པ་ཆེན་པོའ་ིསྣོད་གྱུར་

ནས། །ཀུན་ཀྱང་རྡོ་རྗེ་འཛིན་པའི་བདག་ཉིད་ཤོག །སྐྱེ་ཞིང་སྐྱེ་བ་དག་ནི་ཐམས་ཅད་

དུ། །བློ་ལྡན་རིགས་བཟང་ང་རྒྱལ་མེད་པ་དང། །སྙིང་རྗེ་ཆེ་ལྡན་བླ་མ་ལ་དད་

ཅིང། །འཁོར་ལོ་བདེ་མཆོག་དམ་ཚིག་ལ་གནས་ཤོག །རྡོ་རྗེ་དྲིལ་བུ་ལ་སོགས་རྟག་

ཏུ་འཆང། །ཟབ་དང་རྒྱ་ཆེའི་ཆོས་ནི་སྟོན་པ་དང། །ཀ་ཀྐོ་ཤ ་ཀྲ་ལ་སོགས་རྟག་ཟ་

ཞིང། །མཐར་ཐུག་ཐེག་ཆེན་སྒྲུབ་པའི་སྐལ་ལྡན་ཤོག  །དེང་ནས་བྱང་ཆུབ་སྙིང་བོ་

མཆིས་པར་དུ། །བཅོམ་ལྡན་བདེ་གཤེགས་ཀུན་ཏུ་བཟང་བོ་དང། །གསང་བའི་ཐེག་

པ་དབྱེར་མེད་རྨད་བྱུང་དང། །མི་འབྲལ་ཚུལ་བཞིན་རྟག་ཏུ་སྒྲུབ་པར་ཤོག །སྒྲུབ་

མཆོག་འདི་ལ་བར་ཆད་མི་འབྱུང་ཞིང། །ཚེ་འདི་ལ་སོགས་སྐྱེ་བ་བདུན་ཚུན་

དུ། །དཔལ་ལྡན་བདེ་མཆོག་འཁོར་ལོ་ཆེན་པོ་ཡི། །ཞབས་རྡུལ་སེ་འབྲུ་སྤྱི་གཙུགས་

གནས་པར་ཤོག །གང་ཚེ་འགྲོ་བའི་མགོན་ལ་བལྟ་བ་དང། །ཕྱིར་ཞིང་ཅུང་ཟད་འདྲི་

བར་འདོད་ན་ཡང། །བཅོམ་ལྡན་བདེ་གཤེགས་ཐུགས་ཀྱི་བདག་པོ་ནི། །ཐམས་ཅད་

སྒྲིབ་མེད་སལ་ལེར་མཐོང་བར་ཤོག །ཕྱོགས་བཅུ་ནམ་མཁའི་ཁམས་དང་མཉམ་པ་

ཡི། །སེམས་ཅན་མ་ལུས་བྱང་ཆུབ་དགོད་པའི་ཕྱིར། །ཐུབ་པའི་དབང་བོའ་ིསྤྱོད་པ་

ཇི་ལྟ་བར། །བདག་གི་སྤྱོད་པའང་དེ་དང་འདྲ་བར་ཤོག །སེམས་ཅན་ཀུན་གྱི་སྡུག་

བསྔལ་བདག་ལ་སྨིན། །བདག་གི་དགེ་བས་དེ་ཀུན་བདེ་ཐོབ་ཤོག །ཚེ་རབས་ཀུན་

ཏུ་སྒོ་གསུམ་རིན་ཆེན་དང། །བུམ་བཟང་དཔག་བསམ་ཤིང་སོགས་ལྟ་བུར་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཤོག །མགོན་པོ་ཀུན་མཁྱེན་ཐུགས་རྗེའི་བྱིན་བརླབས་དང། །སྒྲུབ་པ་མཆོག་ལ་རྩེ་

གཅིག་སྦྱངས་པ་ཡིས། །བདེ ་མཆོག་མཁའ་འགྲོའ་ིདངོས་གྲུབ་མཆོག་ཐོབ་

ནས། །སེམས་ཅན་ཐམས་ཅད་སྨིན་པའི་མཐུ་ལྡན་ཤོག །དབང་དང་མངོན་ཤེས་སོ་

སོར་རིག་པ་དང། །གཟུངས་དང་རྣམ་པར་ཐར་བའི་སྒོ་རྟོགས་ནས། །ནམ་མཁའི་

མཐའ་ཀླས་གྱུར་བའི་སེམས་ཅན་རྣམས། །གནས་དང་ཉེ་བའི་གནས་སོགས་འཕྲོད་

པར་ཤོག །བདེ་གཤེགས་སྤྱན་སྔར་གནས་གསུམ་མཁའ་འགྲོ་ཡིས། །དམ་བཅས་

བསྲུང་ཞིང་དངོས་གྲུབ་མཆོག་སྩོལ་བའི། །ཐུགས་དམ་བཞིན་དུ་རྟག་བསྲུང་དངོས་

གྲུབ་ནི། །རྣམ་གསུམ་ཚེ་འདི་ཉིད་ལ་སྩོལ་བར་ཤོག །འཚི་ཚེ་མགོན་དང་དཔའ་བོ་

མ་ཚོགས་ཀྱིས། །མེ་ཏོག་རྒྱལ་མཚན་གདུགས་སོགས་ཐོགས་ནས་ཀྱང། །རོལ་མོ་

གླུ་དང་སྒྲ་སྙན་སོགས་མཆོད་ནས། །མཁའ་ལ་སྤྱོད་པའི་གནས་སུ་འཁྲིད་པར་

ཤོག །སྐད་ཅིག་དེ་ལ་སྣང་བ་གསུམ་ཐོབ་ནས། །གསལ་དང་རྟགས་སྣང་རང་གི་

རིགས་རྟོགས་ཏེ། །དུར་ཁྲོད་ལ་སོགས་རྒྱལ་ཉིད་ས་ཐོབ་ནས། །ཙྪན་དྷོ་ལ་སོགས་

ས་ལ་བགྲོད་པར་ཤོག །ཤིན་ཏུ་རྣམ་པར་དག་པ་ཀུན་གྱི་མཆོག །གདོད་ནས་རྣམ་

པར་གྲོལ་བ་དེ་བཞིན་གཤེགས། །ཀུན་ཏུ་བཟང་བོ་ཀུན་གྱི་བདག་པོ་ཡི། །སྲས་ཀྱི་

དང་བོ་ཉིད་དུ་བདག་གྱུར་ཅིག །ས་གསུམ་མཐར་ཕྱིན་གསུམ་ཕྲག་གསུམ་གནས་

གྱུར། །ཤེས་བརྒྱད་གྱུར་བས་ཡེ་ཤེས་ལྔར་གྱུར་ཏེ། །ཡེ་ཤེས་ཆོས་ཀྱི་དབྱིངས་དང་

དབྱེར་མེད་པའི། །ཆོས་སྐུ་བྱང་ཆུབ་སྙིང་བོ་ཐོབ་པར་ཤོག །ཆོས་དབྱིངས་ལས་བྱུང་

ནམ་མཁའི་མཚན་ཉིད་འདྲ། །ཐོག་མ་དང་ནི་ཐ་མ་མེད་པའི་བདག །སེམས་དཔའ་རྡོ་

རྗེ་ཐུགས་ཀྱི་བདག་པོ་རུ། །རྡོ་རྗེ་སེམས་དཔའ་ཉིད་དུ་བདག་གྱུར་ཅིག །དངོས་གྲུབ་

མ་ལུས་པ་ནི་ཀུན་གྱི་བདག །དབང་ཕྱུག་ཆེན་པོ་ལྷ་ཡི་ལྷར་གྱུར་བ། །སྟུག་པོའ་ིརྒྱན་



འཁོར་ལོ་སྡོམ་པ་ལཱུ་ཨི་བའི་མདུན་བསྐྱེད་སྒྲུབ་མཆོད་བདེ་ཆེན་ཆར་འབེབས།

- 149 -

གྱུར་མ་ལུས་ཀུན་གྱི་རྒྱལ། །མི་འགྱུར་དམ་པ་ཉིད་དུ་བདག་གྱུར་ཅིག །ཉོན་མོངས་

རྣམ་དག་ཡེ་ཤེས་སྐུ་བརྙེས་པས། །འདོད་ཆགས་ཀུན་གྱི་རྗེས་སུ་རབ་ཆགས་

ལ། །འདོད་ཆགས་མེ་ཀུན་རང་བཞིན་རྣམ་དག་ནས། །གསུང་གི་དབང་ཕྱུག་ཉིད་དུ་

བདག་གྱུར་ཅིག །ང་རྒྱལ་རྣམ་དག་མཉམ་ཉིད་ལྷུན་གྱིས་གྲུབ། །ཡོན་ཏན་ཡིད་བཞིན་

རྒྱ་ཆེན་མཁའ་འདྲ་བས། །གདུལ་བྱ་རྫོགས་སངས་རྒྱས་ཉིད་རེ་སྐོང་བ། །ཁྱབ་བདག་

རྡོ་རྗེ་ཉི་མར་བདག་གྱུར་ཅིག །ཕྲག་དོག་དག་པས་བྱ་བ་གྲུབ་བརྙེས་ཤིང། །འཕྲིན་

ལས་རྒྱ་མཚོས་གདུལ་བྱ་དཔག་མེད་རྣམས། །གྲུབ་མཆོག་ཕྱག་རྒྱ་ཆེ་ལ་འགོད་

མཛད་པའི། །བདེ་གཤེགས་གདོན་མི་ཟ་བར་བདག་གྱུར་ཅིག །དུས་གསུམ་བདེ་

བར་གཤེགས་པ་ཀུན་གྱི་བདག །དཔལ་ལྡན་བདེ་མཆོག་འཁོར་ལོའ་ིསྐུ་གྲུབ་

ནས། །ནམ་མཁའ་དག་དང་མཉམ་པའི་མཐུ་སྟོབས་ཀྱིས། །འཁོར་འདས་མ་ལུས་

འདྲེན་པའི་དཔལ་དུ་གྱུར། །ཅེས་བྷུ་རི་བས་མཛད་པའི་རྒྱུན་བཤགས་དང། དེ་ཙམ་མི་ནུས་ན། ཐོག་

མ་མེད་ནས་འཁོར་བ་ན། །ཆགས་སོགས་རྟོག་པའི་རང་བཞིན་གྱིས། །སྡིག་བགྱིས་

མགོན་པོའ་ིསྤྱན་སྔ་རུ། །མ་ལུས་སོ་སོར་བཤགས་པར་བགྱི། །རྒྱུ་དང་ལམ་དང་

འབྲས་བུ་ཡིས། །ཉེར་བསྡུས་འགྲོ་བ་ཐམས་ཅད་གྱི། །བསོད་ནམས་མཆོག་ནི་མ་

ལུས་ལ། །རྟག་པར་བདག་ནི་ཡི་རང་ངོ་། །རྡོ་རྗེ་ཡེ་ཤེས་ཐུགས་ཆུད་ནས། །ཤིང་

དབང་དྲུང་ན་བཞུགས་གྱུར་བའི། །འགྲོ་ལ་ཉེར་བརྩེ་ཐུབ་དབང་རྣམས། །ཆོས་ཀྱི་

འཁོར་ལོ་བསྐོར་དུ་གསོལ། །རྒྱལ་བའི་མཛད་པ་རྫོགས་གྱུར་ཏེ། །མགོན་པོ་

དབྱིངས་སུ་གཤེགས་བཞེད་ལ། །སེམས་ཅན་སྡུག་བསྔལ་བྲལ་བར་དུ། །མྱ་ངན་མི་

འདའ་བར་གསོལ་འདེབས། །བདག་ནི་ཐུབ་དབང་མ་གྱུར་བར། །སངས་རྒྱས་ལ་

སོགས་ཆོས་རྣམས་དང། །དཔའ་བོ་རྣལ་འབྱོར་མ་ཚོགས་བཅས། །དཀོན་མཆོག་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

གསུམ་ལ་སྐྱབས་སུ་མཆི། །རྣལ་འབྱོར་ལམ་ལ་གནས་བགྱི་ཞིང། །དམ་ཚིག་ཐམས་

ཅད་བསྐྱང་བ་དང། །སེམས་ཅན་ཐམས་ཅད་སྡུག་བསྔལ་ལས། །གྲོལ་བར་བདག་

གིས་བསྒྲུབ་པར་བགྱི། །བསྟེན་སོགས་དགེ་བ་དེ་དག་གིས། །རྣམ་པའི་མཆོག་

རྣམས་ཀུན་ལྡན་པའི། །སངས་རྒྱས་ཉིད་དུ་བདག་གྱུར་ནས། །འགྲོ་བ་ཡོངས་སུ་

སྒྲོལ་བྱེད་ཤོག །ཅེས་སྡིག་བཤགས་སོགས་བྱ། དཀོན་མཆོག་གསུམ་ལ་བདག་སྐྱབས་

འཆི། །ཞེས་པ་ནས། སངས་རྒྱས་བྱང་ཆུབ་ཡིད་ཀྱིས་གཟུང། །ཞེས་ཐུན་མོང་གི་སྡོམ་བཟུང་

དང། སངས་རྒྱས་བྱང་ཆུབ་སེམས་དཔའ་ཀུན། །ཞེས་པ་ནས། སེམས་ཅན་མྱ་ངན་འདས་

ལ་དགོད། །ཅེས་ཐུན་མོང་མ་ཡིན་པའི་སྡོམ་བཟུང་བྱ། དེ་ནས་གཏོར་མ་བྱིན་བརླབས་སོགས་སྒྲུབ་ཐབས་ལྟར་

བྱས་ནས་དབུལ། དེ་ཡང་དཀྱིལ་ཆོག་བདེ་ཆེན་རོལ་མཚོ་ལས་གཏོར་མ་གཉིས་སྒྲུབ་ཐབས་ལྟར་བྱ་བར་གསུངས་

ལ། དེ་ལྟར་ན་དཀྱིལ་འཁོར་བ་དང་ཕྱོགས་སྐྱོང་སོགས་ཐམས་ཅད་སྤྱན་དྲངས་ནས་འབུལ་དགོས་པ་འདྲ་བས་སྒྲུབ་

ཐབས་སུ་བཤད་པ་ཇི་ལྟ་བ་བཞིན་བྱ་པའམ། ཡང་ན་འདས་པའི་གཏོར་མ་མདུན་སྐྱེད་ཀྱི་དཀྱིལ་འཁོར་བ་ལ་འབུལ་

ཞིང། འཇིག་རྟེན་པའི་གཏོར་མ་ཕྱོགས་སྐྱོང་སོགས་སྤྱན་དྲངས་ནས་འབུལ་བ་གཞན་ལས་འབྱུང་བ་ལྟར་བྱ་ལ། དེ་

ལྟར་ན། ལག་པ་གཉིས་ལ་ཨ་ཨཱ་ཞེས་པ་ནས། བདག་ལ་ཤིན་ཏུ་རྗེས་བརྩེར་མཛོད། རང་

གི་ཐུགས་ཁར་ཉི་གདན་ལ་གནས་པའི་ཧཱུཾ་ཡིག་ལས་འཕྲོས་པའི་འོད་ཟེར་གྱིས། དུར་

ཁྲོད་བརྒྱད་ན་གནས་པའི་ཕྱོགས་སྐྱོང་དང་ཞིང་སྐྱོང་དང་ཀླུ་ལ་སོགས་པ་ཐམས་ཅད་

སྤྱན་དྲངས། དཀྱིལ་འཁོར་གྱི་ཕྱོགས་མཚམས་རྣམས་སུ་འཁོད་པ་སྐད་ཅིག་གིས་

འོད་གསལ་དུ་བཅུག་པ་ལས། ཞེས་པ་ནས། འདོད་པ་ཀུན་འགྲུབ་ཤོག །དྲིལ་བུ་དཀྲོལ། ཡིག་

བརྒྱ་བཟླས། ཨོཾ་ཡོ་ག་ཤ དྡྷཱ་སརྦྦ་དྷརྨྨཿཡོ་ག་ཤ དྡྷོ྅ཧཾ། ཨོཾ་བཛྲ་མུཿ འཇིག་རྟེན་པ་རྣམས་

གཤེགས་པར་གྱུར། གཏོར་མ་གཉིས་ལས་མེད་ན། དང་བོ་བདེ་མཆོག་གི་ལྷ་ཚོགས་དང་གཉིས་པ་དུར་

ཁྲོད་ན་གནས་པའི་ཕྱོགས་སྐྱོང་སོགས་ལ་དབུལ་ཞིང། གསུམ་པ་ལ་སོགས་པ་ཡོད་ན་རང་གི་ཆོས་སྐྱོང་དང་གཞི་

བདག་སོགས་ཇི་ལྟར་རིགས་པ་ལ་དབུལ་ལོ། །དེ་ཡང་ཚོགས་དང་མ་འབྲེལ་ན་སྡིག་བཤགས་ཀྱི་གོང་དང་འབྲེལ་



འཁོར་ལོ་སྡོམ་པ་ལཱུ་ཨི་བའི་མདུན་བསྐྱེད་སྒྲུབ་མཆོད་བདེ་ཆེན་ཆར་འབེབས།

ན་བཟླས་པའི་གོང་དུ་ཕུལ་ལ་ཚོགས་མཆོད་ནས་ལྷག་གཏོར་གྱི་བར་བྱའོ། །ཡང་ན་བཟླས་པ་དང་དངོས་གྲུབ་ཞུ་

བའི་རྗེས་སུ་དབུལ་ལོ། །དེ་ནས་དཀྱིལ་འཁོར་གྱི་ལྷ་རྣམས་མེ་ལོང་གི་གཟུགས་བརྙན་བཞིན་གསལ་བར་དམིགས་

ལ། ལྷ་ཐམས་ཅད་ཀྱི་སྔགས་བཟླ། ཁྱད་པར་དུ་ཡབ་ཡུམ་གཉིས་ཀྱི་རྩ་སྔགས་གཉིས། སྙིང་བོ་གཉིས། ཉེ་སྙིང་

གཉིས། གོ་ཆ་གཉིས་ཏེ་རིན་ཆེན་རྣམ་བཞི་གཙོ་བོར་བཟླའོ། །བཟླས་པའི་མཐར་ཏིང་ངེ་འཛིན་ལས་ལངས་ཏེ་

དཀྱིལ་འཁོར་གྱི་ལྷ་ཐམས་ཅད་ལ་དངོས་གྲུབ་ཞུ་བའི་ཕྱིར་གསོལ་བ་གདབ་པ་ནི། ཧཱུཾ་དེ་བཞིན་གཤེགས་

པ་ཐམས་ཅད་དང། །དཔའ་བོ་དང་ནི་རྣལ་འབྱོར་མ། །མཁའ་འགྲོ་དང་ནི་མཁའ་འགྲོ་

མ། །ཀུན་ལ་བདག་ནི་གསོལ་བ་འདེབས། །བདེ་བ་ཆེ་ལ་དགྱེས་པའི་ཧེ་རུ་

ཀས། །བདེ་བས་རབ་མྱོས་མ་ལ་བསྙེན་བྱས་ནས། །ཆོ་ག་བཞིན་དུ་ལོངས་སྤྱོད་པ་

ཡིས་ནི། །ལྷན་སྐྱེས་བདེ་བའི་སྦྱོར་བ་ལ་ཞུགས་སོ། །ཨ་ལ་ལ་ལ་ལ་ཧོ། །ཨ་ཨི་ཨ་

ཨ་ར་ལི་ཧོཿ དྲི་མེད་མཁའ་འགྲོའ་ིཚོགས་རྣམས་ཀྱིས། །བརྩེ་བས་གཟིགས་ལ་ལས་

ཀུན་མཛོད། །བདེ་བ་ཆེན་པོས་ཡིད་ནི་རབ་བསྐྱོད་པས། །ལུས་ནི་ཀུན་ཏུ་གཡོ་བའི་

གར་གྱིས་ནི། །ཕྱག་རྒྱའི་པདྨར་རོལ་པའི་བདེ་བ་ཆེས། །རྣལ་འབྱོར་མ་མཆོག་

རྣམས་ལ་མཆོད་པར་མཛོད། །ཡིད་འོང་ཞི་བའི་ཉམས་ཀྱིས་གར་མཛད་པ། །རབ་

དགྱེས་མགོན་པོ་ཁྱོད་དང་མཁའ་འགྲོའ་ིཚོགས། །བདག་གི་མདུན་དུ་བཞུགས་ཏེ་

བྱིན་རློབས་ལ། །ལྷན་སྐྱེས་བདེ་ཆེན་བདག་ལ་སྩལ་དུ་གསོལ། །བདེ་ཆེན་ཐར་བའི་

མཚན་ཉིད་ལྡན་པ་ཁྱོད། །བདེ་ཆེན་སྤངས་པའི་དཀའ་ཐུབ་དུ་མ་ཡིས། །ཚེ་གཅིག་

གྲོལ་བར་མི་བཞེད་བདེ་ཆེན་ཀྱང། །ཆུ་སྐྱེས་མཆོག་གི་དབུས་ན་གནས་པ་

ཡིན། །འདམ་གྱི་དབུས་སུ་སྐྱེས་པའི་པདྨ་བཞིན། །ཆགས་ལས་སྐྱེས་ཀྱང་ཆགས་

པའི་སྐྱོན་མ་གོས། །རྣལ་འབྱོར་མ་མཆོག་པདྨའི་བདེ་བ་ཡིས། །སྲིད་པའི་འཆིང་བ་

མྱུར་ཏུ་གྲོལ་བར་མཛོད། །སྦྲང་རྩིའི་འབྱུང་གནས་རྣམས་ཀྱི་སྦྲང་རྩིའི་བཅུད། །བུང་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

བའི་ཚོགས་ཀྱིས་ཀུན་ནས་འཐུངས་པ་ལྟར། །མཚན་ཉིད་དྲུག་ལྡན་མཚོ་སྐྱེས་རྒྱས་

པ་ཡི། །བཅུད་བཅིངས་པ་ཡི་རོ་ཡིས་ཚིམ་པར་མཛོད། །ཅེས་དཔྱིད་ཀྱི་རྒྱལ་མོའ་ིགླུ་བྱའ།ོ །དེ་

ཡང་འོག་མ་རྣམས་ཀྱི་ཤོ་ལོ་ཀ་རེའི་ཐོག་མར། ཧཱུཾ་དེ་བཞིན་གཤེགས་པ་ཐམས་ཅད་དང། །ཞེས་

པ་ནས། ཀུན་ལ་བདག་ནི་གསོལ་བ་འདེབས། །ཞེས་པའི་བར་དང་ཤོ་ལོ་ཀ་རེ་རྫོགས་པའི་མཐར། 

ཨ་ལ་ལ། ཞེས་པ་ནས། བརྩེ་བས་གཟུགས་ལ་ལས་ཀུན་མཛོད། །ཅེས་པའི་བར་སྦྱར་ལ་གདོན་

པར་བྱའ།ོ །ལྷག་ཆད་ཀྱི་ཉེས་པ་ཞི་བའི་ཕྱིར་ཧེ་རུ་ཀའི་ཡིག་བརྒྱ་མང་དུ་བཟླ། མེ་ཏོག་དང་བཅས་པའི་ཐལ་མོ་སྦྱར་

ཏེ། གང་ཡང་བདག་བློ་རྨོངས་པ་ཡིས། །ཞེས་པ་ནས། མགོན་ཁྱོད་དེ་ཀུན་བཟོད་པར་

མཛོད། །མ་རྙེད་ཡོངས་སུ་མ་ཤེས་དང། །ཞེས་པ་ནས། དེ་ཀུན་གཙོ་བོས་བཟོད་མཛད་

རིགས། །ཞེས་པས་བཟོད་པར་གསོལ། བཅོམ་ལྡན་འདས་དཔལ་འཁོར་ལོ་སྡོམ་པའི་ལྷ་

ཚོགས་ཁྱེད་རྣམས་ལ་མཁྱེན་པའི་ཡེ་ཤེས། བརྩེ་བའི་ཐུགས་རྗེ། མཛད་པའི་འཕྲིན་

ལས་སྐྱོབ་པའི་ནུས་མཐུ་བསམ་གྱིས་མི་ཁྱབ་པ་མངའ་བ་ལགས་པས། ཕན་བདེའི་

འབྱུང་གནས་སངས་རྒྱས་ཀྱི་བསྟན་པ་རིན་པོ་ཆེ་སྒོ་ཐམས་ཅད་ནས་ཕྱོགས་ཐམས་

ཅད་དུ་དར་ཞིང་རྒྱས་ལ་ཡུན་རིང་དུ་གནས་པར་བྱིན་གྱིས་བརླབ་ཏུ་གསོལ། དཔལ་

ལྡན་བླ་མ་དམ་པ་རྣམས་དང་བསྟན་པ་འཛིན་པའི་སྐྱེས་བུ་དམ་པ་ཐམས་ཅད་སྐུ་

ཁམས་བཟང་ཞིང་སྐུ་ཚེ་རིང་བ་དང་རྣམ་པར་དཀར་བའི་འཕྲིན་ལས་ཐམས་ཅད་དར་

རྒྱས་སུ་འབྱུང་བར་བྱིན་གྱིས་བརླབ་ཏུ་གསོལ། བདག་ཅག་དཔོན་སློབ་འཁོར་དང་

བཅས་པ་རྣམས་དང་སྦྱིན་པའི་བདག་པོ་རྣམས་ཀྱི་ཡང་ཐར་བ་དང་ཐམས་ཅད་

མཁྱེན་པ་སྒྲུབ་པའི་འགལ་རྐྱེན་བར་ཆད་ཐམས་ཅད་ཞི་ཞིང་མཐུན་རྐྱེན་ལེགས་

ཚོགས་ཐམས་ཅད་ལྷུན་གྱིས་འགྲུབ་པ་དང། འཇིག་རྟེན་གྱི་ཁམས་ཐམས་ཅད་དུ་

བཀྲ་ཤིས་ཀྱི་དགེ་མཚན་རྒྱ་ཆེན་པོ་རྒྱུན་མི་འཆད་དུ་འབྱུང་བར་བྱིན་གྱིས་བརླབ་ཏུ་



འཁོར་ལོ་སྡོམ་པ་ལཱུ་ཨི་བའི་མདུན་བསྐྱེད་སྒྲུབ་མཆོད་བདེ་ཆེན་ཆར་འབེབས།

གསོལ། ཞེས་འདོད་པའི་དོན་ལ་གསོལ་བ་གདབ། 

སྲིད་པ་གསུམ་འབར་སྐུ་ནི་རྗེས་ཆགས་དུལ་བར་ལྡན། །ཞེས་པ་ནས། གོ་འཕང་

མཆོག་ལ་འགོད་པར་ཤོག །དགེ་བ་ཅུང་ཟད་ཙམ་ཡང་རྒྱལ་སྲས་ཀྱི། །ཐབས་མཁས་

སྨོན་ལམ་མཆོག་གིས་ཟིན་གྱུར་ན། །འབྲས་བུ་དམན་པའང་ཕུལ་དུ་འབྱུང་འགྱུར་

ཞིང། །མྱུར་ཏུ་འཛད་པའང་ནམ་ཡང་མི་ཟད་པར། །གསུངས་ཕྱིར་དུས་གསུམ་དགེ་

བ་ཅི་མཆིས་པ། །རླབས་ཆེན་སྨོན་ལམ་རྣམས་ཀྱིས་བསྒྱུར་བ་ལ། །མཁས་པ་སུ་

ཞིག་རབ་ཏུ་བརྩོན་མི་བྱེད། །དེ་ཕྱིར་ཐབས་མཁས་དེ་ནི་འདིར་བྱ་འོ། །འདས་དང་

མ་བྱོན་ད་ལྟར་བྱུང་བ་དང། །འབྲེལ་བའི་ལེགས་ཚོགས་བདག་ལ་ཅི་མཆིས་པ། །དེ་

ཡིས་དངོས་གྲུབ་ཀུན་གྱི་འབྱུང་གནས་མཆོག །བཤེས་གཉེན་དམ་པ་ཚུལ་བཞིན་

བསྟེན་པར་ཤོག །དེ་ཡིས་ཉེ་བར་བསྟན་པའི་གདམས་པ་ལས། །འོངས་པའི་དལ་

འབྱོར་དོན་ཆེ་རྙེད་དཀའ་དང། །འཇིག་པར་སླ་དང་ངན་འགྲོའ་ིསྡུག་བསྔལ་དང། །དེ་

ལས་སྐྱོབ་པའི་སྐྱབས་འགྲོ་ལས་འབྲས་རྣམས། །ལེགས་པར་བསམ་ལ་ངེས་པ་

བརྟན་པོ་ནི། །རྙེད་ནས་ཡང་དག་ལམ་གྱི་གཞི་ཟིན་ཤོག །འཁོར་བ་ཆུ་ཤིང་སྙིང་བོ་

མེད་པ་ལ། །རྟག་ཏུ་བདག་གི་ཡིད་ནི་འབྱུང་གྱུར་ཅིག །བརྩེ་བས་འགྲོ་བའི་སྡུག་

བསྔལ་མ་བཟོད་ནས། །སེམས་ནི་བྱང་ཆུབ་མཆོག་ལ་མངོན་ཕྱོགས་པའི། །སྨོན་

སེམས་འཇུག་པའི་སྡོམ་པ་ལེགས་བཟུང་སྟེ། །ཕྱིན་དྲུག་བསྡུ་བ་བཞི་ལ་སྤྱོད་པར་

ཤོག །ཐུན་མོང་ལམ་སྦྱངས་སྣོད་དུ་གྱུར་བ་ན། །དབང་བཞི་བསྐུར་བས་སྐུ་བཞི་

འགྲུབ་ངེས་ཀྱི། །ནུས་པ་འཇོག་བྱེད་དྲི་མ་རྣམ་པ་བཞི། །འཁྲུད་ཅིང་རིམ་གཉིས་

བསྒོམ་ལ་དབང་བར་ཤོག །དེ་དུས་བླ་མ་སངས་རྒྱས་བྱང་སེམས་དང། །དཔའ་བོ་

མཁའ་འགྲོ་དཔང་དུ་ལེགས་བཞག་ནས། །ཇི་སྐད་གསུངས་བཞིན་བསྲུང་བར་ཁས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

བླངས་པའི། །དམ་ཚིག་སྡོམ་པ་ཚུལ་བཞིན་སྲུང་བར་ཤོག  །དེ་ནས་ཚེ་རབས་

ཀུན་ཏུ་ལྷག་པའི་ལྷས། །རྗེས་སུ་བཟུང་ནས་བྱིན་གྱིས་རློབས་པ་དང། །རྫོགས་

རིམ་ཡོངས་རྫོགས་སྐྱེ་བའི་རྒྱུད་སྨིན་ཅིང། །ཐམ་ལ་སྣང་ཞེན་དྲི་མ་འཁྲུད་བྱེད་

པ། །བསྐྱེད་པའི་རིམ་ལ་ངེས་པ་བརྟན་རྙེད་ནས། །ཐུན་བཞིའི་རྣལ་འབྱོར་ལ་ནི་

རབ་འབད་དེ། །གང་སྣང་ལྷ་ཡི་འཁོར་ལོར་འཆར་བ་ཡི། །རིམ་པ་དང་བོའ་ིརྟོགས་

པ་སྐྱེ་བར་ཤོག །སྒོ་གསུམ་སྤྱོད་པ་དཔལ་ལྡན་ཧེ་རུ་ཀའི། །སྐུ་གསུང་ཐུགས་ཀྱི་

དག་བྱེད་ལྷ་རྣམས་ཀྱིས། །བྱིན་གྱིས་བརླབས་པས་བགེགས་རྣམས་བཟློག་པ་

དང། །རླབས་ཆེན་བསོད་ནམས་ཚོགས་ནི་རྫོགས་པར་ཤོག །སྤྲོས་ཀུན་འོད་གསལ་

གནས་སུ་སྡུད་པ་དང། །དེ་ལས་ནཱ་དའི་གཟུགས་སུ་ལྡང་བ་དང། །དེ་ཉིད་དབྱངས་

གསལ་གཟུགས་བརྙན་བཞིན་ཤར་བའི། །དཀར་དམར་ཟླ་བའི་དབུས་སུ་ཞུགས་པ་

ལས། །ཧེ་རུ་ཀ་ཡི་དཀྱིལ་འཁོར་རྫོགས་པའི་དོན། །འཆི་བ་ཆོས་སྐུ་བར་དོ་ལོངས་

སྐུ་དང། །སྐྱེ་བ་སྤྲུལ་སྐུར་འཁྱེར་བའི་ལམ་ཁྱེར་དུ། །ཤེས་ནས་བསྒོམས་པས་དེ་

བཞིན་འགྲུབ་པར་ཤོག །གནས་མཆོག་གང་དུ་ཧེ་རུ་ཀ་རྫོགས་པའི། །འབྱུང་བཞི་རི་

རབ་བདྨས་མཚོན་པའི་དོན། །གང་ལ་གནད་དུ་བསྣུན་པའི་རྩ་འཁོར་སོགས། །རྡོ་

རྗེའི་ལུས་ཀྱི་གནས་ལུགས་རྟོགས་པར་ཤོག །པདྨའི་ལྟེ་བར་ཟླ་བ་དཀར་དམར་

ནི། །འདུས་པ་སོགས་ཀྱིས་མཚོན་པར་གྱུར་བའི་དོན། །ལྟེ་བའི་དམར་ཆ་སྤྱི་བོའ་ི

དཀར་ཆ་ཡི། །འབར་དང་འཛག་པ་དྷཱུ་ཏཱིར་འདུས་པ་ལས། །ངེས་དོན་ལྷན་ཅིག་སྐྱེས་

པ་ཧེ་རུ་ཀའི། །དཀྱིལ་འཁོར་རྫོགས་པར་བསྐྱེད་པའི་ཐབས་སུ་ནི། །ལེགས་པར་

ཤེས་ནས་ཐུན་བཞིར་བསྒོམས་པ་ཡིས། །དེ་འདྲའི་རྫོགས་རིམ་སྐྱེ་བའི་སྣོད་གྱུར་

ཅིག །སྐྱེ་བ་སྤྲུལ་སྐུར་འཁྱེར་བའི་ཧེ་རུ་ཀའི། །ཕྱི་དང་ལུས་ཀྱི་དཀྱིལ་འཁོར་ཐུན་



འཁོར་ལོ་སྡོམ་པ་ལཱུ་ཨི་བའི་མདུན་བསྐྱེད་སྒྲུབ་མཆོད་བདེ་ཆེན་ཆར་འབེབས།

མཚམས་བཞིར། །བསྒོམས་པས་རགས་པ་དང་ནི་ཕྲ་བ་ཡི། །ཕྱི་ནང་དཀྱིལ་འཁོར་

གསལ་སྣང་མཐར་ཕྱིན་ཤོག །སྒོ་མཚམས་མ་རྣམས་དབང་བོའ་ིསྒོར་བསྒོམས་

པས། །ལས་རླུང་དབང་བོའ་ིསྒོ་ནས་ལྡོག་པར་ཤོག །ཉེར་བཞིའི་ཡུལ་དུ་དཔའ་བོ་

དཔའ་མོ་རྣམས། །བསྒོམས་པས་རླུང་རྣམས་ཉེར་བཞིའི་རྩར་འདུས་ཤོག །ཆོས་

ཀྱི་འཁོར་ལོའ་ིའདབ་མར་བདེ་ཆེན་གྱི། །ལྷ་རྣམས་བསྒོམས་པས་སླར་ཡང་རླུང་

རྣམས་ནི། །སྙིང་ཀའི་ཕྱོགས་དང་མཚམས་ཀྱི་རྩ་བརྒྱད་དུ། །འདུས་ནས་དབུས་

ཀྱི་དྷཱུ་ཏཱིར་འཇུག་པར་ཤོག །ནང་གི་རྗེ་བཙུན་ཡབ་ཡུམ་བསྒོམས་པ་ལས། །དཔྱིད་

དང་ཐིག་ལེ་ཕན་ཚུན་སྙོམས་ཞུགས་ནས། །རྫོགས་པའི་རིམ་པ་མཆོག་རྣམས་སྐྱེ་

བ་ཡི། །དགེ་བའི་རྩ་བ་ཡོངས་སུ་སྨིན་པར་ཤོག  །དཔལ་ལྡན་འཁོར་ལོ་སྡོམ་པའི་

རྩ་རྒྱུད་དོན། །གྲུབ་མཆོག་ལཱུ་ཨི་བ་ཡི་མན་ངག་གིས། །བཤད་པའི་རྒྱུད་ལ་བརྟེན་

ནས་རབ་བཤད་པའི། །ལེགས་པར་བཤད་པའི་སྙིང་བོ་རབ་བསྡུས་པ། །རྫོགས་

རིམ་རྣལ་འབྱོར་ཆེན་པོ་སྤྲོས་བཅས་དང། །སྤྲོས་མེད་ཤིན་ཏུ་སྤྲོས་མེད་སྤྱོད་པ་

གསུམ། །རྫོགས་པར་བསྐྱེད་ནས་དངོས་གྲུབ་མཆོག་བརྙེས་ཏེ། །མཐའ་ཡས་འགྲོ་

བ་མྱུར་ཏུ་སྒྲོལ་བར་ཤོག །སྤྲུལ་བའི་འཁོར་ལོའ་ིདབུས་སུ་སྤྲིན་སྒྲ་ལ།།སེམས་ནི་

བརྟན་པས་ཉི་ཟླའི་འགྲོས་བཅོམ་སྟེ། །དྷཱུ་ཏཱིར་ཙནྜ་ལི་ནི་འབར་བ་ཡིས། །སྟོང་ཕྲག་

དོན་གཉིས་རྩ་ནས་རབ་གཡོས་པའི། །བྱང་ཆུབ་སེམས་རྒྱུན་འབབ་དང་འཛག་པ་

ལས། །ཡས་བབས་མས་བརྟན་དགའ་བཞི་སྐྱེ་བར་ཤོག །འཇུག་དང་གནས་དང་ལྡང་

བའི་རླུང་གིས་ནི། །སྔགས་ཀྱི་རྒྱལ་བོ་རྡོ་རྗེ་གསུམ་གྱི་གདངས། །དྷཱུ་ཏཱིའི་ལམ་ནས་

ཡང་ཡང་བསྒྲགས་པ་ཡིས། །ལྟེ་བའི་དབུས་ཀྱི་མཆོག་གི་དབང་ཕྱུག་མ། །ཧཾ་ཡིག་

བདུད་རྩིའི་རྒྱུན་གྱིས་མཉེས་བྱས་པས། །འོད་གསལ་ཐམས་ཅད་སྟོང་བར་འཆར་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

བར་ཤོག །མཁའ་དབྱིངས་ཤར་བའི་དབང་བོའ་ིགཞུ་བཞིན་དུ། །གསལ་དྭངས་འོད་

ཟེར་ལྔ་ཡི་དྲ་བ་ཅན། །ཀུན་ད་ལྟར་དཀར་ཡེ་ཤེས་སེམས་དཔའ་ནི། །ཤེས་རབ་

ཕག་མོར་རོལ་པའི་དགའ་བའི་སྒྲས། །སྣོད་བཅུད་སྤྲོས་པ་ཀུན་སྡུད་བསམ་གཏན་

མཆོག །རྗེས་གཞིག་རིམ་པས་འོད་གསལ་འཇུག་པར་ཤོག །བསམ་གྱིས་མི་ཁྱབ་

འོད་གསལ་ཕྱག་རྒྱ་ཆེ། །ལྷན་སྐྱེས་བདེ་ཆེན་སྟོང་ཉིད་མཐར་ཐུག་དང། །ལེགས་

སྦྱར་མཉམ་པར་བཞག་དུས་བསྐྱངས་པ་དང། །ལངས་པར་གྱུར་ཚེ་གང་ཤར་སྣོད་

བཅུད་ཀུན། །ཆུ་དང་ཆུ་རླབས་གཉིས་པོ་ཇི་བཞིན་དུ། །བདེ་བ་ཆེན་པོའ་ིརོལ་པར་

ཤར་གྱུར་ཏེ། །གཟུང་འཛིན་རྣམ་པར་རྟོག་པའི་བག་ཆགས་ཀུན། །ཡོངས་སུ་སྦྱོང་

ལ་ཐོགས་པ་མེད་པར་ཤོག །རིམ་པ་དེ་ཡིས་དཔེ་ཡི་ལྷན་སྐྱེས་ལས། །ཆུ་ཀླུང་ཤིན་

ཏུ་དྭངས་ལ་ཉ་བཞིན་དུ། །སྒྱུ་འཕྲུལ་དྲ་བའི་སྐུར་ནི་ལངས་གྱུར་ཏེ། །སྒྱུ་མ་ལྟ་བུའི་

ཏིང་འཛིན་རྫོགས་པར་ཤོག །སྒྱུ་མའི་ལུས་མཛེས་ཡང་ཡང་འོད་གསལ་དུ། །ཀུན་

ཏུ་ཞུགས་ལས་དོན་གྱི་ལྷན་ཅིག་སྐྱེས། །མངོན་དུ་བྱས་མཐར་དཔལ་ལྡན་རྡོ་རྗེ་

འཆང། །སློབ་པའི་ཟུང་འཇུག་མངོན་དུ་འགྱུར་བར་ཤོག །དཔའ་བར་འགྲོ་བའི་ཏིང་

འཛིན་དེ་ཉིད་ནི། །ཡང་ཡང་གོམས་པས་ཏིང་ངེ་འཛིན་རྒྱལ་བོ། །རྡོ་རྗེ་ལྟ་བུའི་

ཏིང་ངེ་འཛིན་གྱིས་ནི། །འཁྲུལ་བའི་བག་ཆགས་མ་ལུས་འཇོམས་པར་ཤོག །གོ་

འཕང་མཆོག་དེ་ཚེ་འདིར་མ་ཐོབ་ན། །འཆི་ཚེ་རྗེ་བཙུན་ཡབ་ཡུམ་འཁོར་བཅས་

ཀྱིས། །ཡིད་འོང་མཆོད་སྤྲིན་སྙན་པའི་རོལ་མོའ་ིསྒྲ། །ངོ་མཚར་ལྟས་བཟང་མང་བོས་

བསུ་བར་ཤོག །དེ་ནས་འཆི་བའི་འོད་གསལ་ཟིན་མཛད་ཅིང། །ལམ་མཆོག་བསྒྲུབ་

པའི་རིག་པ་འཛིན་པའི་གནས། །རྣམ་དག་མཁའ་སྤྱོད་གནས་སུ་ཁྲིད་ནས་ནི། །ཟབ་

མོའ་ིལམ་འདི་མྱུར་ཏུ་མཐར་ཕྱིན་ཤོག །རྣལ་འབྱོར་དབང་ཕྱུག་བྱེ་བས་བགྲོད་གྱུར་



འཁོར་ལོ་སྡོམ་པ་ལཱུ་ཨི་བའི་མདུན་བསྐྱེད་སྒྲུབ་མཆོད་བདེ་ཆེན་ཆར་འབེབས།

བ། །བདེ་མཆོག་བཤད་སྒྲུབ་ཤིན་ཏུ་ཉམས་པ་འདི། །ཆེས་ཆེར་རྒྱས་ཤིང་ཐར་འདོད་

འཇུག་ངོགས་སུ། །ནམ་ཡང་མི་ནུབ་རིང་དུ་གནས་གྱུར་ཅིག །ཚུལ་དེ་བསྒྲུབ་ལ་

ཐོགས་མེད་མཐུ་ལྡན་པ། །འཛམ་གླིང་གནས་མཆོག་ཉི་ཤ ་རྩ་བཞི་ཡི། །དཔའ་བོ་

རྣལ་འབྱོར་མ་ནི་འཁོར་བཅས་ཀྱིས། །གཡེལ་བ་མེད་པར་རྟག་ཏུ་གྲོགས་མཛད་

ཤོག །ཅེས་སྨོན་ལམ་གདབ། ཨོཾ་ཡོ་ག་ཤ དྡྷཿསརྦ་དྷརྨྨཿཡོ་ག་ཤ དྡྷོ྅་ཧཾ། ཞེས་བརྗོད་ཅིང་རྣམ་ལྔ་

འདོད་པའི་ཕྱོགས་སུ་བསྐོར་བའི་པད་སྐོར་བྱས་ཏེ། ལག་པ་གཉིས་སྙིང་ཀར་འཁྱུད་པའི་ཚུལ་བྱས་ལ། ཨོཾ་བཛྲ་

མུཿ ཞེས་སེ་གོལ་གདབ་ཅིང། དཀྱིལ་འཁོར་གྱི་ལྷ་རྣམས་ཆ་གཉིས་སུ་ཕྱེ་བའི་ཆ་གཅིག་

ཞུ་ནས་ཧཱུཾ་དུ་གྱུར་ཏེ་རང་གི་སྣ་བུག་གཡོན་ནས་ཞུགས། སྙིང་ཀའི་ཧཱུཾ་ལ་ཐིམ་པར་

གྱུར། ཞེས་ལྷ་རྣམས་ཀྱི་ཆ་གཅིག་རང་ལ་བསྡུ། རང་གཙོ་བོ་ལས་བདེ་མཆོག་ཞལ་གཅིག་

ཕྱག་གཉིས་པའི་རྣམ་པར་ཕྱེ་ནས་དཀྱིལ་འཁོར་གྱི་ཕྱི་རོལ་ཏུ་གནས་པར་གྱུར། ལྷ་

རྣམས་ཀྱི་ཆ་གཅིག་རྟེན་དང་བརྟེན་པར་བཅས་པ་སྒྲུབ་གཞི་འདི་ལ་ས་ཆུ་མེ་རླུང་གི་

གནོད་པས་མ་ཞིག་གི་བར་དུ་བརྟན་པར་བཞུགས་ནས་བདག་སོགས་སེམས་ཅན་

ཐམས་ཅད་ལ་མཆོག་དང་ཐུན་མོང་གི་དངོས་གྲུབ་མ་ལུས་པ་སྩལ་དུ་གསོལ། འདིར་

ནི་གཟུགས་དང་ལྷན་ཅིག་ཏུ། །འགྲོ་བའི་དོན་དུ་བཞུགས་ནས་ཀྱང། །ནད་མེད་ཚེ་

དང་དབང་ཕྱུག་དང། །མཆོག་རྣམས་ལེགས་པར་སྩལ་དུ་གསོལ། །ཨོཾ་སུ་པྲ་ཏིཥྛ་

བཛྲ་ཡེ་སྭཱཧཱ། ཞེས་ཆ་གཅིག་བརྟན་བཞུགས་བྱ།

རབ་ཡངས་ནམ་མཁའ་ཏིལ་གྱི་གང་བུ་བཞིན། །ཡོངས་སུ་གང་བའི་བདེ་

མཆོག་ལྷ་ཚོགས་ནི། །ཁ་ཅིག་མེ་ཏོག་སྣ་ཚོགས་ཆར་འབེབས་ཤིང། །ལ་ལ་བཀྲ་

ཤིས་གདངས་སྙན་གླུ་རུ་ལེན། །གཞན་དག་བགེགས་དཔུང་འཇོམས་པའི་འཕྲིན་

ལས་ཀྱིས། །ཁྱེད་ལ་རྟག་ཏུ་དཔལ་གནས་མཛད་པ་འདི། །ཤེས་པར་གྱིས་ལ་ཡིད་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

བདེ་སྐྱེད་ཅིག་དང། །ཤིས་བརྗོད་ཕྲེང་བ་བདག་གིས་བསྒྲག་པར་བྱ། །རྨད་བྱུང་

མཚན་དཔེའི་དཔལ་འབར་ལོངས་སྤྱོད་རྫོགས། །ཁ་སྦྱོར་བདེ་སྟོང་རོ་ལ་རྟག་རོལ་

ཅིང། །དམིགས་མེད་ཐུགས་རྗེས་ཞི་བའི་མཐའ་སྤངས་པ། །རྒྱལ་བ་ཡན་ལག་བདུན་

ལྡན་ལ་ཕྱག་འཚལ། །གསང་བ་ཀུན་གྱི་མཛོད་འཛིན་གསང་བའི་བདག །ས་ར་ཧ་

དང་ཀླུ་སྒྲུབ་ཤ་བ་རི། །ལཱུ་ཨི་བ་དང་དཱ་རི་ཀ་བ་དང། །རྡོ་རྗེ་དྲིལ་བུ་བ་དང་རུས་

སྦལ་ཞབས། །ཛཱ་ལནྔྷ་ར་བ་དང་ནག་པོ་བ། །གུ་ཧྱ་བ་དང་རྣམ་རྒྱལ་ཞབས་དང་

ནི། །ཏེ་ལོ་ནཱ་རོ་ལ་སོགས་བླ་མ་ལ། །དགེ་མཚན་ཇི་སྙེད་མཆིས་པའི་བཀྲ་ཤིས་

དེས། །དངོས་དང་བརྒྱུད་པའི་བླ་མ་མཆོག་རྣམས་ཀྱི། །དྲི་མེད་རྣམ་ཐར་ཇི་བཞིན་

ཟིན་པ་དང། །བྱིན་རླབས་ཞུགས་པས་འཁོར་ལོ་བདེ་མཆོག་གི །བསྟན་པ་རྒྱས་པར་

བྱེད་པའི་བཀྲ་ཤིས་ཤོག །ཐར་བ་ཆེན་པོའ་ིཕོ་བྲང་གཞལ་ཡས་ཁང་ཆེན་པོའ་ིདབུས་

ན་སྣ་ཚོགས་ཆུ་སྐྱེས་དང་ཉིན་བྱེད་རྒྱས་པའི་དཀྱིལ་འཁོར་ལ་གནས་པའི་འཇིགས་

བྱེད་དང་དུས་མཚན་གྱི་གདན་གྱི་སྟེང་ན། ཤིན་ཏུ་མཛེས་ཤིང་ལྟ་བས་མི་ངོམས་

པའི་ཨིནྡྲ་ནཱི་ལའི་རི་བོ་ལ་ཐུན་མཚམས་ཀྱི་ཆུ་འཛིན་གཞོན་ནུ་ཡིད་འཕྲོག་པའི་ཁ་

དོག་དམར་སེར་ཅན་གྱིས་འཁྱུད་པ་བཞིན་དུ་བཞུགས་པའི་སྟོན་པ་ཕུན་སུམ་ཚོགས་

པ་རིགས་ཐམས་ཅད་ཀྱི་ཁྱབ་བདག་དྲུག་པ་རྡོ་རྗེ་འཆང་ཆེན་པོའ་ིངོ་བོ། བཅོམ་ལྡན་

འདས་འཁོར་ལོ་བདེ་མཆོག་སྐུ་མདོག་སྔོན་པོ་ལ། མཛེས་པའི་མིག་གི་བདུད་རྩི་

ཐམས་ཅད་ཕྱོགས་གཅིག་ཏུ་བསགས་པ་ལྟ་བུའི་གཟུགས་དང་ལང་ཚོའི་དཔལ་ཕུན་

སུམ་ཚོགས་པ་མཐོང་བ་ཙམ་གྱི་མོད་ལ་བདེ་བ་ཆེན་པོ་ཀུན་ཏུ་འབར་བར་མཛད་

པའི་བཅོམ་ལྡན་འདས་མ་རྡོ་རྗེ་ཕག་མོ་སྐུ་མདོག་དམར་མོས་ཡོངས་སུ་འཁྱུད་པའི་

དཔལ་ཧེ་རུ་ཀ་ཡབ་ཡུམ་ལ་ཤིན་ཏུ་ངོ་མཚར་བའི་དགེ་ལེགས་ཀྱི་མཚན་མ་ཇི་སྙེད་



འཁོར་ལོ་སྡོམ་པ་ལཱུ་ཨི་བའི་མདུན་བསྐྱེད་སྒྲུབ་མཆོད་བདེ་ཆེན་ཆར་འབེབས།

ཅིག་མཆིས་པའི་བཀྲ་ཤིས་པའི་དམ་པ་དེས་སྐལ་བ་དང་ལྡན་པའི་གང་ཟག་ཁྱེད་

ཅག་འདིར་འཁོད་པ་རྣམས་ལ་ཕུན་སུམ་ཚོགས་པའི་དཔལ་ལ་རྟག་ཏུ་གནས་པའི་

ཤིས་པ་ལྷག་པར་སྐྱོང་བར་གྱུར་ཅིག །

བདེ་ཆེན་རྒྱལ་བོ་ཧེ་རུ་ཀ་དཔལ་དང། །བདེ་བའི་མཆོག་སྦྱིན་རྡོ་རྗེ་ཕག་

མོ་གཉིས། །དཔྱིད་དང་ཐིག་ལེའི་སྦྱོར་བ་ལ་ཞུགས་ནས། །ཐབས་ཤེས་མཉམ་པར་

སྦྱོར་བའི་བཀྲ་ཤིས་དེས། །ཁྱེད་ཀྱི་བདེ་སྟོང་དབྱེར་མེད་རྒྱས་མཛད་ནས། །ཤེས་

བྱའི་འཁོར་ལོ་ཐམས་ཅད་ལྷན་སྐྱེས་བདེར། །ཡོངས་སུ་སྡོམ་བྱེད་འཁོར་ལོ་སྡོམ་

པ་ཡི། །ལྷན་སྐྱེས་བདེ་བའི་བཀྲ་ཤིས་རྒྱས་བྱེད་ཤོག །དེ་ལྟ་བུའི་སྟོན་པ་ཕུན་སུམ་

ཚོགས་པས་གསུངས་པའི་ཆོས་ཕུན་སུམ་ཚོགས་པ་དཔལ་ཧེ་རུ་ཀ་དཔའ་བོ་ཆེན་

པོ་བཀླགས་པས་གྲུབ་པ་ཐམས་ཅད་དུ་གཞན་གྱིས་མི་ཐུབ་པ། གདོད་ནས་གྲུབ་པ་

རྒྱུད་ཐམས་ཅད་ཀྱི་བླ་མ། དཔལ་ཧེ་རུ་ཀ་རྣལ་འབྱོར་མའི་རྒྱུད་ཀྱི་རྒྱལ་བོ་དཔལ་

འཁོར་ལོ་བདེ་མཆོག་གི་རྩ་བའི་རྒྱུད་གསུམ་དང། བཤད་པའི་རྒྱུད་དྲུག་དང། ཆ་

མཐུན་པའི་ཡན་ལག་གི་རྒྱུད་རྣམས་ལ་ཤིན་ཏུ་ངོ་མཚར་བའི་ཞེས་སོགས་དང། 

རྣལ་འབྱོར་མ་རྒྱུད་དུང་ཕྱུར་ཕྲག་གཅིག་དང། །བྱེ་བ་ཕྲག་དྲུག་གསུངས་

པའི་ནང་ནས་ནི། །རྒྱལ་མཚན་ཏོག་ལྟར་མཐོ་བའི་རྒྱུད་ཀྱི་མཆོག །དཔལ་ལྡན་

འཁོར་ལོ་སྡོམ་པའི་རྒྱུད་རྣམས་ལ། །དགེ་མཚན་ཇི་སྙེད་མཆིས་པའི་བཀྲ་ཤིས་

དེས། །ཁྱེད་ལ་ཆོས་ཀྱི་འབྱོར་བ་རྒྱས་པ་དང། །ཆོས་ཀྱི་མི་མཐུན་ཕྱོགས་ཀུན་ཟད་

གྱུར་ཏེ། །ཕུན་ཚོགས་དཔལ་འབྱོར་རྒྱས་པའི་བཀྲ་ཤིས་ཤོག །དེ་ལྟ་བུའི་ཆོས་ཕུན་

སུམ་ཚོགས་པ་ཉན་པའི་འཁོར་ཕུན་སུམ་ཚོགས་པ་སངས་རྒྱས་ཀྱི་ཞིང་གྲངས་མེད་

པའི་རྡུལ་དང་མཉམ་པའི་བྱང་ཆུབ་སེམས་དཔའ་ཆེན་པོའ་ིའཁོར་གྱི་ནང་ནས་ཆེ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ལོང་ཙམ་ཞིག་བརྗོད་པ་འདི་ལྟ་སྟེ་དཔའ་བོ་ཆེན་པོ་གཟུགས་རྡོ་རྗེ་ཞེས་བྱ་བ་ནས་

དཔའ་བོ་ཆེན་པོ་ཚོར་བ་རྡོ་རྗེ་ཞེས་བྱ་བ་དང། ཆོས་ཀྱི་དབྱིངས་དེ་བཞིན་གཤེགས་

པ་ཐམས་ཅད་ཀྱི་རྡོ་རྗེ་དབང་ཕྱུག་ཆེན་པོ་ཞེས་བྱ་བའི་བར་དྲུག་དང། དཔའ་བོ་ཆེན་

པོ་རྡོ་རྗེ་ཞེས་བྱ་བ་ནས་དེ་བཞིན་གཤེགས་པ་ཐམས་ཅད་ཀྱི་དབང་ཕྱུག་ཅེས་བྱ་བའི་

དཔའ་བོ་ཆེན་པོའ་ིབར་དྲུག་དང། རྣལ་འབྱོར་མ་ཆེན་མོ་ལྟུང་བྱེད་མ་ཞེས་བྱ་བ་ནས་

རྣལ་འབྱོར་མ་ཆེན་མོ་པདྨའི་དྲ་བ་མོ་ཞེས་བྱ་བའི་བར་ལྔ་སྟེ། ཐམས་ཅད་ཀྱང་ནམ་

མཁའི་ཁམས་ཀྱི་མཐར་ཐུག་པར་ཧཱུཾ་དང་ཕཊ་ཀྱི་སྒྲ་སྒྲོག་པ། མཛེས་པའི་གར་སྣ་

ཚོགས་བྱེད་ཅིང་རང་གི་དམ་ཚིག་དང་འཁྱུད་པ་དང། ཙུམ་པ་ནས་སྙིང་རྗེ་ཆེན་པོའ་ི

ཉམས་ཡོངས་སུ་རྫོགས་པར་མཛད་ཅིང། ཁྱད་པར་དུ་ཡང་ཕུང་བོ་དང་སྐྱེ་མཆེད་

དང་ཁམས་རྣམས་བྱིན་གྱིས་རློབས་པར་བསྔགས་པའི་ལྷ་བཅུ་བདུན་ལ། ཤིན་ཏུ་

ངོ་མཚར་བའི་ཞེས་སོགས་དང། 

རྣམ་སྣང་རྡོ་རྗེ་ཉི་མ་གར་དབང་དང། །རྡོ་རྗེ་རྒྱལ་བོ་རྡོར་སེམས་ཧེ་རུ་

ཀ  །གཏི་མུག་ཞེ་སྡང་སེར་སྣ་རྡོ་རྗེ་དང། །འདོད་ཆགས་ཕྲག་དོག་དབང་ཕྱུག་རྡོ་

རྗེ་དང། །ལྟུང་བྱེད་གསོད་བྱེད་འགུགས་བྱེད་མ་དང་ནི། །གར་དབང་མ་དང་པདྨའི་

དྲ་བ་ལ། །དགེ་མཚན་ཇི་སྙེད་མཆིས་པའི་བཀྲ་ཤིས་དེས། །ཁྱེད་ཀྱི་ཕུང་ཁམས་སྐྱེ་

མཆེད་བྱིན་རློབས་པའི། །བཀྲ་ཤིས་ཉིན་མཚན་ཀུན་ཏུ་སྐྱོང་གྱུར་ཅིག །སྣ་ཚོགས་

པདྨ་འདབ་མ་བརྒྱད་པའི་ཕྱོགས་ཀྱི་འདབ་མ་བཞི་ལ་རིན་པོ་ཆེའི་རིགས་ཀྱི་ངོ་བོ་

ཉིད་དུ་བཞུགས་པ་མཁའ་འགྲོ་མ་ཆེན་མོ་རྡོ་རྗེ་མཁའ་འགྲོ་མ་ཞེས་བྱ་བ་དང། མཁའ་

འགྲོ་མ་ཆེན་མོ་རྡོ་རྗེ་ལཱ་མ་ཞེས་བྱ་བ་ལ་སོགས་པའི་སྙིང་བོའ་ིརྣལ་འབྱོར་མ་བཞི་

ནམ་མཁའི་ཁམས་ཀྱི་མཐར་ཐུག་པར་ཧཱུཾ་དང་ཕཊ་ཀྱི་སྒྲ་སྒྲོག་པ་ཞེས་བྱ་བ་ནས། ཁྱད་



འཁོར་ལོ་སྡོམ་པ་ལཱུ་ཨི་བའི་མདུན་བསྐྱེད་སྒྲུབ་མཆོད་བདེ་ཆེན་ཆར་འབེབས།

པར་དུའང་རིན་པོ་ཆེའི་རིགས་ལ་བརྟེན་པའི་རྒྱས་པའི་ལས་ལ་སོགས་པའི་དངོས་

གྲུབ་ཐམས་ཅད་སྒྲུབ་པ་བོ་ལ་བདེ་བླག་ཏུ་སྩོལ་བར་མཛད་པ་རྣམས་ལ་ཤིན་ཏུ་ངོ་

མཚར་བའི་ཞེས་སོགས་དང། 

ཕྱོགས་ཀྱི་འདབ་མར་སྐྲ་གྲོལ་གཟུགས་མཛེས་པའི། །མཁའ་འགྲོ་ལཱ་མ་

དུམ་སྐྱེས་གཟུགས་ཅན་མ། །པདྨའི་མཚོ་ལ་ངང་བའི་ཚོགས་འདུ་བཞིན། །དམ་

ཚིག་ཅན་གྱི་གནས་སུ་ལེགས་འདུས་ནས། །བརྩེ་བའི་མ་དང་སྲིང་མོ་ཇི་བཞིན་

དུ། །རྟག་ཏུ་སྒྲུབ་པ་བོ་ཡི་གྲོགས་མཛད་ནས། །ཁྱེད་ཀྱི་ཏིང་འཛིན་ཤེས་རབ་ལོངས་

སྤྱོད་ཚེ། །ཡོན་ཏན་མ་ལུས་རྒྱས་བྱེད་བཀྲ་ཤིས་ཤོག །གང་ཞིག་བསྟེན་ལ་ཡོན་ཏན་

མང་གསུངས་པ། །བདུད་རྩི་ལྔ་ཡི་བཅུད་ཀྱིས་རབ་གང་བའི། །མཚམས་ཀྱི་འདབ་

མར་གནས་པའི་ཐོད་པ་ལ། །དགེ་མཚན་ཇི་སྙེད་མཆིས་པའི་བཀྲ་ཤིས་དེས། །ཁྱེད་

ལ་བགེགས་ཀྱི་བར་ཆད་ཞི་བ་དང། །མཁའ་འགྲོ་མ་རྣམས་དགྱེས་པར་འགྱུར་བ་

དང། །བྱང་སེམས་འཕེལ་བའི་དངོས་གྲུབ་མྱུར་བ་ཡི། །བཀྲ་ཤིས་དམ་པ་རབ་ཏུ་

རྒྱས་པར་ཤོག །རྡོ་རྗེ་ཕྲེང་བ་སྔོན་པོའ་ིམུ་ཁྱུད་ཀྱིས་ཡོངས་སུ་བསྐོར་བའི་ཐུགས་

ཀྱི་འཁོར་ལོ་སྔོན་པོ་རྩིབས་བརྒྱད་པའི་ཕྱོགས་དང་མཚམས་ཀྱི་རྩིབས་ལ་རྡོ་རྗེའི་

རིགས་ཀྱི་ངོ་བོ་ཉིད་དུ་བཞུགས་པ་གྲུབ་པའི་གནས་མཆོག་ཏུ་གྱུར་བ་པཱུ་ལི་ར་མ་ལ་

ཡ་ལ་སོགས་པ་བརྒྱད་ཀྱི་དཔའ་བོ་དང་རྣལ་འབྱོར་མའི་བདག་ཉིད་དཔའ་བོ་ཆེན་པོ་

རྡོ་རྗེ་ཐོད་པའི་དུམ་བུ་ཞེས་བྱ་བ་ལ་སོགས་པའི་དཔའ་བོ་ཆེན་པོ་བརྒྱད། རྣལ་འབྱོར་

མ་ཆེན་མོ་རབ་གཏུམ་མ་ཞེས་བྱ་བ་ལ་སོགས་པའི་རྣལ་འབྱོར་མ་ཆེན་མོ་བརྒྱད་

ནམ་མཁའི་ཁམས་ཀྱི་མཐར་ཐུག་པར་ཞེས་པ་ནས། ཁྱད་པར་དུའང་རྡོ་རྗེའི་རིགས་ལ་

བརྟེན་པའི་དྲག་པོའ་ིལས་ལ་སོགས་པའི་དངོས་གྲུབ་ཐམས་ཅད་སྒྲུབ་པ་བོ་ལ་བདེ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

བླག་ཏུ་སྩོལ་བར་མཛད་པ་རྣམས་ལ་ཞེས་སོགས་དང། 

གནས་དང་ཉེ་བའི་གནས་ན་བཞུགས་པ་ཡི། །དཔའ་བོའ་ིདབང་ཕྱུག་དཔའ་

མོའ་ིདབང་ཕྱུག་མ། །མཁའ་ལ་སྤྱོད་པའི་དཔའ་བོ་ཡབ་ཡུམ་ལ། །དགེ་མཚན་ཇི་སྙེད་

མཆིས་པའི་བཀྲ་ཤིས་དེས། །ཁྱེད་ཀྱི་དྲག་པོའ་ིལས་ཀུན་འགྲུབ་པ་དང། །ཐུགས་

ཀྱི་རིགས་ཀྱི་སྔགས་སྐྱེས་ཞིང་སྐྱེས་སོགས། །ཕོ་ཉའི་གྲོགས་དང་མྱུར་ཏུ་འདུས་པ་

ལས། །བདེ་བའི་དགའ་སྟོན་འབར་བའི་བཀྲ་ཤིས་ཤོག །པདྨའི་ཕྲེང་བ་དམར་བའི་

མུ་ཁྱུད་ཀྱིས་ཡོངས་སུ་བསྐོར་བའི་གསུང་གི་འཁོར་ལོ་དམར་བོ་རྩིབས་བརྒྱད་པའི་

ཕྱོགས་དང་མཚམས་ཀྱི་རྩིབས་ལ་པདྨའི་རིགས་ཀྱི་ངོ་བོ་ཉིད་དུ་བཞུགས་པ་གྲུབ་

པའི་གནས་མཆོག་ཏུ་གྱུར་བ་ཀཱ་མ་རཱུ་པ་ལ་སོགས་པའི་དཔའ་བོ་དང་རྣལ་འབྱོར་

མའི་བདག་ཉིད་དཔའ་བོ་ཆེན་པོ་རྡོ་རྗེ་མྱུ་གུ་ཅན་ཞེས་བྱ་བ་ལ་སོགས་པའི་དཔའ་

པོ་ཆེན་པོ་བརྒྱད་དང། རྣལ་འབྱོར་མ་ཆེན་མོ་ས་སྲུང་མ་ཞེས་བྱ་བ་ལ་སོགས་

པའི་རྣལ་འབྱོར་མ་ཆེན་མོ་བརྒྱད་ནམ་མཁའི་ཁམས་ཀྱི་མཐར་ཐུག་པར་ཞེས་པ་

ནས། ཁྱད་པར་དུའང་པདྨའི་རིགས་ལ་བརྟེན་པའི་དབང་གི་ལས་ལ་སོགས་པའི་

དངོས་གྲུབ་ཐམས་ཅད་སྒྲུབ་པ་བོ་ལ་བདེ་བླག་ཏུ་སྩོལ་བར་མཛད་པ་རྣམས་ལ་

ཤིན་ཏུ་ངོ་མཚར་བའི་ཞེས་སོགས་དང། 

ཞིང་དང་ཉེ་བའི་ཞིང་དང་འདུན་རྟོག་དང། །ཉེ་བའི་འདུན་རྟོག་རྣམས་ན་

བཞུགས་པ་ཡི། །ས་ལ་སྤྱོད་པའི་དཔའ་བོ་ཡབ་ཡུམ་ལ། །དགེ་མཚན་ཇི་སྙེད་

མཆིས་པའི་བཀྲ་ཤིས་དེས། །ཁྱེད་ཀྱི་དབང་གི་ལས་ཀུན་འགྲུབ་པ་དང། །གསུང་

གི་རིགས་ཀྱི་སྔགས་སྐྱེས་ཞིང་སྐྱེས་སོགས། །ཕོ་ཉའི་གྲོགས་དང་མྱུར་ཏུ་འདུས་པ་

ལས། །བདེ་བའི་དགའ་སྟོན་འབར་བའི་བཀྲ་ཤིས་ཤོག  །འཁོར་ལོའ་ིཕྲེང་བ་དཀར་



འཁོར་ལོ་སྡོམ་པ་ལཱུ་ཨི་བའི་མདུན་བསྐྱེད་སྒྲུབ་མཆོད་བདེ་ཆེན་ཆར་འབེབས།

བོའ་ིམུ་ཁྱུད་ཀྱིས་ཡོངས་སུ་བསྐོར་བའི་སྐུའི་འཁོར་ལོ་དཀར་བོ་རྩིབས་བརྒྱད་པའི་

ཕྱོགས་དང་མཚམས་ཀྱི་རྩིབས་ལ་འཁོར་ལོའ་ིརིགས་ཀྱི་ངོ་བོ་ཉིད་དུ་བཞུགས་པ་

གྲུབ་པའི་གནས་མཆོག་ཏུ་གྱུར་བ་པྲེ་ཏ་པུ་རི་ལ་སོགས་པ་བརྒྱད་ཀྱི་དཔའ་བོ་དང་

རྣལ་འབྱོར་མའི་བདག་ཉིད་དཔའ་པོ་ཆེན་པོ་རྡོ་རྗེ་སྟོབས་པོ་ཆེ་ཞེས་བྱ་བ་ལ་སོགས་

པའི་དཔའ་བོ་ཆེན་པོ་བརྒྱད་དང། རྣལ་འབྱོར་མ་ཆེན་མོ་འཁོར་ལོའ་ིཤ གས་ཅན་

མ་ཞེས་བྱ་བ་ལ་སོགས་པའི་རྣལ་འབྱོར་མ་ཆེན་མོ་བརྒྱད། ནམ་མཁའི་ཁམས་ཀྱི་

མཐར་ཐུག་པར་ཞེས་པ་ནས། ཁྱད་པར་དུའང་འཁོར་ལོའ་ིརིགས་ལ་བརྟེན་པའི་ཞི་བའི་

ལས་ལ་སོགས་པའི་དངོས་གྲུབ་ཐམས་ཅད་སྒྲུབ་པ་བོ་ལ་བདེ་བླག་ཏུ་སྩོལ་བར་

མཛད་པ་རྣམས་ལ་ཤིན་ཏུ་ངོ་མཚར་བའི་ཞེས་སོགས་དང། 

འདུ་དང་ཉེ་བའི་འདུ་བ་དུར་ཁྲོད་དང། །ཉེ་བའི་དུར་ཁྲོད་རྣམས་ན་བཞུགས་

པ་ཡི། །ས་འོག་སྤྱོད་པའི་དཔའ་བོ་ཡབ་ཡུམ་ལ། །དགེ་མཚན་ཇི་སྙེད་མཆིས་པའི་

བཀྲ་ཤིས་དེས། །ཁྱེད་ཀྱི་ཞི་བའི་ལས་ཀུན་འགྲུབ་པ་དང། །སྐུ་ཡི་རིགས་ཀྱི་སྔགས་

སྐྱེས་ཞིང་སྐྱེས་སོགས། །ཕོ་ཉའི་གྲོགས་དང་མྱུར་ཏུ་འདུས་པ་ལས། །བདེ་བའི་

དགའ་སྟོན་འབར་བའི་བཀྲ་ཤིས་ཤོག །གཞིའི་དམ་ཚིག་གི་འཁོར་ལོའ་ིསྒོ་བཞི་དང། 

སྒོའ་ིམཚམས་བཞི་ན་རལ་གྲིའི་རིགས་ཀྱི་ངོ་བོ་ཉིད་དུ་བཞུགས་པ། རྡོ་རྗེ་མ་མོ་ཁྭ་

གདོང་མ་ཞེས་བྱ་བ་ལ་སོགས་པའི་སྒོ་མ་བཞི་དང། རྡོ་རྗེ་མ་མོ་གཤིན་རྗེ་བརྟན་

མ་ཞེས་བྱ་བ་ལ་སོགས་པའི་མཚམས་མ་བཞི་ཕྱོགས་དང་མཚམས་ཀྱི་བགེགས་

བཟློག་པ་ལ་བསྔགས་ཤིང། ལས་གྱི་རིགས་ལ་བརྟེན་པའི་སྣ་ཚོགས་པའི་དངོས་

གྲུབ་ཐམས་ཅད་སྒྲུབ་པ་བོ་ལ་བདེ་བླག་ཏུ་སྩོལ་བར་མཛད་པ་རྣམས་ལ་ཤིན་ཏུ་ངོ་

མཚར་བའི་ཞེས་སོགས་དང། 



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

དཀྱིལ་འཁོར་ཆེན་པོའ་ིསྒོ་དང་མཚམས་རྣམས་ན། །རོ་ཡི་གདན་ལ་

བརྗིད་པའི་གཡས་བརྐྱང་གིས། །རབ་ཏུ་བཞུགས་པའི་མ་མོ་བརྒྱད་པོ་ལ། །དགེ་

མཚན་ཇི་སྙེད་མཆིས་པའི་བཀྲ་ཤིས་དེས། །ཁྱེད་ཀྱི་སྣ་ཚོགས་ལས་ཀུན་འགྲུབ་པ་

དང། །ཕྱོགས་དང་མཚམས་སུ་རྒྱུ་བའི་གདུག་པ་ཅན། །ལམ་གྱི་བར་ཆད་བྱེད་ལས་

བསྲུང་བ་ཡི། །བཀྲ་ཤིས་དམ་པ་རབ་ཏུ་རྒྱས་པར་ཤོག །གཞན་ཡང་རྣལ་འབྱོར་གྱི་

དབང་ཕྱུག་ཆེན་པོ་རྡོ་རྗེ་སེམས་དཔའ་ལ་སོགས་པའི་དཔའ་བོའ་ིགོ་ཆ་དྲུག་དང་རྡོ་

རྗེ་རྣལ་འབྱོར་གྱི་དབང་ཕྱུག་མ་ཆེན་མོ་རྡོ་རྗེ་ཕག་མོ་ལ་སོགས་པའི་དཔའ་མོའ་ིགོ་

ཆ་དྲུག་ལུས་ཀྱི་གནས་རྣམས་སུ་བགེགས་ཀྱི་མཚོན་གྱིས་མི་ཕིགས་པའི་གོ་ཆ་

ཆེན་པོ་མཛད་པ་རྣམས་ལ་ཤིན་ཏུ་ངོ་མཚར་བའི་ཞེས་སོགས་དང། 

རྡོ་རྗེ་སེམས་དཔའ་ལ་སོགས་དྲུག་དང་ནི། །རྡོ་རྗེ་ཕག་མོ་ལ་སོགས་རྣམ་པ་

དྲུག །གོ་ཆ་བཅུ་གཉིས་ཡབ་ཡུམ་ལྷ་རྣམས་ལ། །དགེ་མཚན་ཇི་སྙེད་མཆིས་པའི་

བཀྲ་ཤིས་དེས། །ཁྱེད་ཀྱི་ལྷ་ཡི་རྣལ་འབྱོར་ཏིང་འཛིན་ལས། །བསྐྱོད་པར་བྱེད་པའི་

བགེགས་ཀྱི་མཚོན་ཆ་ཡིས། །ནམ་ཡང་གཡོ་བར་མི་ནུས་རྡོ་རྗེ་ཡི། །གོ་ཆ་རབ་ཏུ་

བརྟན་པའི་བཀྲ་ཤིས་ཤོག །སྟོན་པ་དང་འཁོར་ཕུན་སུམ་ཚོགས་པ་བཞུགས་པའི་

གནས་ཕུན་སུམ་ཚོགས་པ་རིའི་རྒྱལ་བོ་རིན་པོ་ཆེ་སྣ་ཚོགས་པའི་གཟི་བརྗིད་ཀྱིས་

མཛེས་པའི་སྟེང་ན། རྡོ་རྗེ་ཆེན་པོའ་ིགཞལ་ཡས་ཁང་དཀྱིལ་འཁོར་གྱི་རྒྱལ་བོ་ཆེན་

པོ་ཕུན་སུམ་ཚོགས་པ་སྣ་ཚོགས་པས་བརྒྱན་པ་རྡོ་རྗེ་རིན་པོ་ཆེའི་རྒྱན་གྱིས་སྤུད་

པ། ཉི་མ་དང་ཟླ་བའི་མདོག་ལྟར་འདུག་པ། དྲིལ་བུ་དང་རྔ་ཡབ་དང་རྒྱལ་མཚན་

དང་གཡེར་ཁའི་དྲ་བས་མིག་མང་རིས་སུ་བྲིས་པ། རྡོ་རྗེ་ཐེག་པའི་ཆོས་ཀྱི་འཁོར་

ལོ་ལ་འཇུག་པའི་སྒྲ་སྒྲོག་པའི་ཕྱི་རོལ་ན། སྣ་ཚོགས་པའི་ལྷ་དང་ཀླུ་དང་གནོད་



འཁོར་ལོ་སྡོམ་པ་ལཱུ་ཨི་བའི་མདུན་བསྐྱེད་སྒྲུབ་མཆོད་བདེ་ཆེན་ཆར་འབེབས།

སྦྱིན་དང་སྲིན་པོ་ལ་སོགས་པ་དང། དཔའ་བོ་དང་མཁའ་འགྲོ་དང་མཁའ་འགྲོ་མའི་

སྒྲ་ཕཻཾ་ཞེས་བྱ་བའི་སྒྲ་དང། ཨ་ལ་ལ་ཞེས་བྱ་བའི་སྒྲ་སྒྲོག་པ་དང། དྲིལ་བུ་དང་ཅང་

ཏེའུའི་སྒྲ་སྒྲོག་པ་རྣམས་ཀྱིས་ཡོངས་སུ་བསྐོར་བའི་གཞལ་ཡས་ཁང་ལ། ཤིན་ཏུ་

ངོ་མཚར་བའི་ཞེས་སོགས་དང། 

ནམ་མཁའི་ཁྱོན་ལྟར་ཡངས་པའི་ཕོ་བྲང་མཆོག །ཉི་ཟླའི་འོད་དང་མཉམ་པའི་

འོད་འཕྲོ་ཞིང། །གྲངས་མེད་རིན་ཆེན་རྒྱན་གྱིས་མཛེས་པ་ལ། །དགེ་མཚན་ཇི་སྙེད་

མཆིས་པའི་བཀྲ་ཤིས་དེས། །ཁྱེད་ཅག་གང་དང་གང་དུ་གནས་པ་དེར། །མི་ཤིས་

མཚན་མ་འགའ་ཡང་མི་འབྱུང་ཞིང། །ཞིང་གི་འབྱོར་བ་ཕུལ་དུ་བྱུང་བ་ཡིས། །བདེ་

ལེགས་རྒྱུན་མི་འཆད་པའི་བཀྲ་ཤིས་ཤོག །ཅེས་ཤིས་བརྗོད་ཀྱིས་བརྒྱན་པར་བྱའོ། །

གཉིས་པ་ཕྱི་རོལ་མཆོད་པ་ལག་མཆོད་དང་བཅས་པ་བྱ་ཚུལ་ལ་གཉིས་ལས། དང་བོ་ཕྱི་རོལ་མཆོད་པ་

བྱ་ཚུལ་ནི། མངོན་རྟོགས་རྒྱས་པ་བསྒོམ་པའི་མཇུག་ཐོག་ལ། སྔར་བསྒོམ་པའི་ཐུན་བར་ཡིན་ན་རང་བདེ་མཆོག་

ཞལ་གཅིག་ཕྱག་གཉིས་པ་ཡུམ་བཅས་སུ་གསལ་གདབ། དེ་ལྟ་བུ་མིན་ན། སངས་རྒྱས་ཆོས་དང་དགེ་

འདུན་ལ། །ཞེས་པ་ནས། གོ་འཕང་མཆོག་ལ་འགོད་པར་བགྱི། །ཞེས་སྐྱབས་འགྲོ་སེམས་བསྐྱེད་

བྱ། ཤྲཱི་ཧེ་རུ་ཀ །ཧེ་ནི་ཀུན་གྱི་འབྱུང་གནས་སུ་གྱུར་བའི་སེམས་ཏེ། ཞེས་པ་ནས། ལྟེ་

བའི་སྔགས་འཕྲེང་ལ་ཐིམ་པར་གྱུར། ཅེས་དག་པ་གསུམ་གྱི་རྣལ་འབྱོར་གྱིས་བདག་བསྐྱེད་བསྡུས་

པ་བྱ། དེ་ནས་ནང་མཆོད་བྱིན་གྱིས་རླབས་ལ། གཡོན་པའི་མཐེབ་སྲིན་གྱིས་བླངས་ཏེ། ཨོཾ་སུམྦྷ་ནི་སུམྦྷ། 

ཞེས་སོགས་ཞལ་བཞི་བའི་སྔགས་བརྗོད་ཅིང་ཕྱོགས་བཞི་དང་རང་ལ་གཏོར་ནས་གཡོན་པའི་མཐེབ་མཛུབ་ཀྱིས་

སེ་གོལ་གཡོན་སྐོར་དུ་གཏོག་ལ། ཨོཾ་སུམྦྷ། ཞེས་སོགས་ཀྱི་སྔགས་ཚན་བཞི་བོ་ཤར་ལ་སོགས་པའི་ཕྱོགས་

བཞིར་རིམ་པ་བཞིན་བརྗོད་པའི་རྗེས་སུ། འོག་ཐམས་ཅད་རྡོ་རྗེའི་ས་གཞི། ཁོར་ཡུག་ཐམས་

ཅད་རྡོ་རྗེའི་ར་བ། སྟེང་རྡོ་རྗེའི་གུར། གུར་གྱི་འོག་ར་བའི་སྟེང་དུ་རྡོ་རྗེའི་བླ་རེ་སྟེ། 



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཐམས་ཅད་ཀྱང་རྡོ་རྗེ་འབར་བའི་རང་བཞིན་བར་མཚམས་མེད་པར་དུམ་བུ་གཅིག་

ཏུ་གྱུར་བའི་ཕྱི་རོལ་ཏུ། རྡོ་རྗེའི་མེ་འཇིག་དུས་ཀྱི་མེ་ལྟ་བུས་བསྐོར་བར་གྱུར། ཞེས་

དང། རང་གི་སྙིང་གར་ཟླ་གདན་ལ་རྡོ་རྗེ་སེམས་དཔའི་ངོ་བོ་ཨོཾ་ཧ་དཀར་བོ། ཞེས་

སོགས་གོ་ཆ་དྲུག་བཀོད་ནས། ལག་པ་གཡས་པའི་མཐེབ་སྲིན་གྱིས་ནང་མཆོད། ཨོཾ་ཨཱཿཧཱུཾ། ཞེས་བརྗོད་ཅིང། 

གཡོན་པ་ལ་བསང་གཏོར་བྱས་ལ་ལག་པ་མཉེ་བར་བྱའ།ོ །དེ་ནས་གཡོན་པའི་སོར་མོ་ལྔ་ལ་མེ་ཏོག་བཞག་པའམ། 

ཡང་ན་ནང་མཆོད་ཀྱི་ཐིག་ལེ་རེ་བྱས་ལ། གཡོན་པའི་སོར་མོ་རྣམས་བསྡུས་པའི་མཐེ་བོང་ལ་

ཟླ་གདན། གཞན་བཞི་དང་སོར་མོ་ལྔ་བསྡུས་པའི་སེན་མོ་རྣམས་ལ་ཉི་མའི་གདན་

རེ་རེ། གདན་དེ་རྣམས་ཀྱི་སྟེང་དུ་མཐེ་བོང་ལ་རྡོར་སེམས་ཀྱི་ངོ་བོ་ཨོཾ་ཧ་དཀར་བོ། 

མཛུབ་མོ་ལ་རྣམ་སྣང་གི་ངོ་བོ་ན་མ་ཧི་སེར་བོ། གུང་མོ་ལ་པདྨ་གར་དབང་གི་ངོ་བོ་

སྭཱཧཱ་ཧུ་དམར་བོ། སྲིན་ལག་ལ་དཔལ་ཧེ་རུ་ཀའི་ངོ་བོ་བཽ་ཥ་ ཊ་ཧེ་ནག་པོ། མཐེའུ་

ཆུང་ལ་རྡོ་རྗེ་ཉི་མའི་ངོ་བོ་ཧཱུཾ་ཧཱུཾ་ཧོ་དམར་སེར། སེན་མོ་རྣམས་ལ་རྟ་མཆོག་གི་ངོ་བོ་

ཕཊ་ཧཾ་ལྗང་གུ། རྣམས་བསམས་ལ། གཡོན་པའི་མཐིལ་དུ་པདྨ་དམར་བོ་འདབ་མ་ལྔ་བའི་

ལྟེ་བར་ཉི་མ་ལ་རྡོ་རྗེ་ཕག་མོའ་ིངོ་བོ་ཨོཾ་བཾ་དམར་བོ། ཤར་གྱི་འདབ་མར་ཉི་མ་ལ་

གཤིན་རྗེ་མའི་ངོ་བོ་ཧཾ་ཡོཾ་སྔོན་པོ། དབང་ལྡན་དུ་ཟླ་བ་ལ་རྨོངས་བྱེད་མའི་ངོ་བོ་ཧྲཾ་

མོཾ་དཀར་བོ། བྱང་དུ་ཉི་མ་ལ་བསྐྱོད་བྱེད་མའི་ངོ་བོ་ཧྲིཾ་ཧྲཱིཾ་སེར་བོ། ནུབ་ཏུ་ཉི་མ་ལ་

སྐྲག་བྱེད་མའི་ངོ་བོ་ཧཱུཾ་ཧཱུཾ་ལྗང་གུ། ལྷོའ་ིའདབ་མར་ཉི་མ་ལ་གཏུམ་བྱེད་མའི་ངོ་བོ་

ཕཊ་ཕཊ་དུད་ཁ་རྣམས་ཀྱི་མཚན་པར་གྱུར། བར་བསམ་པའམ། ཡང་ན་སྔགས་དེ་རྣམས་ལས་ལྷ་

སོ་སོར་བསྒོམ་པའམ། སྔགས་དེ་རྣམས་ལས་རྡོ་རྗེ་སོགས་ཕྱག་མཚན་བཅུ་གཉིས་ཡོངས་སུ་གྱུར་བ་ལས་ལྷ་

རྣམས་ཆོ་ག་གསུམ་གྱིས་བསྐྱེད་པའམ། ཡང་ན་གནས་སོ་སོར་ལྷ་རྣམས་སྐད་ཅིག་དཀྲོང་བསྐྱེད་བྱའོ། །དེ་ཡང་

ཡབ་རྣམས་ལ་ཡུམ་གྱིས་འཁྱུད་པ་དང། ཡུམ་རྣམས་ལ་རང་རང་གི་ཡབ་ཀྱིས་འཁྱུད་པའམ། ཡང་ན་ཡབ་རྐྱང་བ་

བསྐྱེད་པ་རྣམས་གང་རུང་བྱའོ། །གོ་ཆ་དགོད་པ་ལའང་དེ་བཞིན་དུ་བྱའོ། །ལག་པའི་བོལ་ལ་མེ་ལོང་ལ་



འཁོར་ལོ་སྡོམ་པ་ལཱུ་ཨི་བའི་མདུན་བསྐྱེད་སྒྲུབ་མཆོད་བདེ་ཆེན་ཆར་འབེབས།

གཟུགས་བརྙན་ཤར་བ་ལྟར་གོ་ཆའི་སྔགས་སམ་ལྷ་བཅུ་གཉིས་གསལ་བར་གྱུར། 

ཡང་ན་འཁོར་ལོ་གསུམ་གྱི་ལྷ་ཚོགས་བསམ་མོ། །ལག་པའི་སའི་ཁམས་ནི་ལྟུང་བྱེད་མ། ཆུའི་

ཁམས་ནི་གསོད་བྱེད་མ། མེའི་ཁམས་ནི་འགུགས་བྱེད་མ། རླུང་གི་ཁམས་ནི་གར་

གྱི་དབང་ཕྱུག་མ། ནམ་མཁའི་ཁམས་ནི་པདྨའི་དྲ་བ་ཅན་གྱི་ངོ་བོར་གྱུར། བར་བསམས་

ནས། ལག་པར་གནས་པའི་ས་བོན་གྱི་ཡི་གེ་རྣམས་ལ་ལག་པ་གཡས་པས་ཁུ་བའི་རྫས་བྱིན་གྱིས་བརླབས་པ་

བླངས་ནས་ལག་པ་གཡོན་པའི་པྱི་ནང་ཀུན་ཏུ། ཨོཾ་ཨཱཿཧཱུཾ། བརྗོད་ཅིང་ལན་གསུམ་དུ་བྱུགས་ལ། དེ་བཞིན་དུ་

ཆང་གིས་ཀྱང་བྱུགས་ཏེ། ལག་པ་དཔའ་བོ་དང་རྣལ་འབྱོར་མ་རྣམས་ཀྱིས་བྱིན་གྱིས་

བརླབས་པའི་འཁོར་ལོ་གསུམ་གྱི་ངོ་བོར་གྱུར། བར་བསམ་པའམ། ཡང་ན་འཁོར་ལོ་ལྔའི་ལྷ་

ཚོགས་སུ་མོས་པར་བྱའོ། །དེ་ནས་ཕྱོགས་གཙང་མར་ཁྲུ་གང་ལ་སོགས་ཅི་ཙམ་འཚམ་པའི་རྒྱ་ལ་བྱི་དོར་ལེགས་

པར་བྱས་ནས་དེར་ལག་པ་གཡོན་པ་གཏད་པའམ་བཞག་ལ། ཞལ་བཞི་བའི་སྔགས་བརྗོད། དེ་ནས་བདུད་རྩི་རིལ་

བུ་དྲི་ཞིམ་པོ་དང་སྦྱར་བའམ། བདུད་རྩི་ལྔ་གང་རྙེད་པ་རྣམས་ནང་མཆོད་དང་བ་བྱུང་ལྔ་དང་སྦྱར་ལ་གཡོན་སྐོར་

དུ་ཁྱེ་མ་མེད་པར་གྲུ་བཞིའི་རྣམ་པར་བྱུགས་ལ། དེའི་དབུས་སུ་ལག་པ་གཡོན་པ་བཞག་སྟེ། པཱུ་ཛ། ཨོ་ཨ། 

གོ་ར། དེ་མ། ཀཱ་ཨོ། ཏྲི་ཀོ། ཀ་ལ། ཀཱ་ཧི། པྲེ་གྲྀ། སཽ་སུ། ནཱ་སི། མ་གུ། ཨོཾ་བཱི་ཐཱ། 

ཨུ་པ་པཱི་ཐཱ། ཀྵེ་ཏྲ། ཨུ་པ་ཀྵེ་ཏྲ། ཙྪན་དོ་ཧ། ཨུ་པཱ་ཙྪན་དོ་ཧ། མེ་ལ་ཀ །ཨུ་པ་མེ་ལ་

ཀ །ཤྨ་ཤཱ་ནེ། ཨུ་པ་ཤྨ་ཤཱ་ནེ། ཞེས་བརྗོད་ནས། ས་གཞི་བདེ་སྟོང་དབྱེར་མེད་ཀྱི་ངོ་བོར་

གྱུར་བའི་གནས་དང། ཉེ་བའི་གནས་ལ་སོགས་པ་ས་དང་བོ་ལ་སོགས་པའི་རང་

བཞིན་དུ་གྱུར། བར་མོས་ལ། དེ་ནས་ལྷ་གནས་མི་འཆོལ་བའི་ཕྱིར་དུ། རྩ་ཐིག་ཚུན་ཆད་ཇི་ཙམ་འཚམ་པའི་

ཐིག་བཏབ་ལ། གཙོ་བོ་ཡབ་ཡུམ་དང་སྙིང་བོའ་ིརྣལ་འབྱོར་མ་བཞིའི་གནས་སུ། དྲི་བཟང་བོས་ཐིག་ལེ་གྲུ་བཞི་བ་

རེ་དང། ལྷ་གཞན་རྣམས་ཀྱི་གནས་སུ་ཟླུམ་པོ་རེ་བྱ་སྟེ། ཨོཾ་ཨཱཿཧཱུཾ། བརྗོད་ཅིང་མེ་ཏོག་གི་ཚོམ་བུ་རེ་ཡང་

དགོད་དོ། །ཚོམ་བུ་དེ་དག་ལྷར་བསྒོམ་པ་མ་ཡིན་གྱི། ཕྱིས་ལྷ་ལ་མེ་ཏོག་འབུལ་བའི་ཚེ། གནས་ངེས་པར་བྱ་བའི་

ཕྱིར་ཡིན་ནོ། །དེ་ནས་རང་གི་གཡོན་ངོས་སུ་ཐོད་པ་ལ་སོགས་པའི་སྣོད་གསུམ་དུ། ནས་དང། འ་ོམ་དང། མེ་ཏོག་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

དཀར་བོ་དང། རྩྭ་ཀུ་ཤ་དང། ཏིལ་དང། བདུད་རྩི་ལྔ་དང། འབྲས་ཡོས་དང། དྲི་བཟང་བོ་བཏབ་བའི་ཆུ་བཞི་དང། 

ཉེར་སྤྱོད་རོལ་མོ་དང་བཅས་པ་ལ་སོགས་པའི་མཆོད་རྫས་རྣམས། འབྲུ་གསུམ་དང། ཡི་གེ་བདུན་པ་དང་ལས་

ཐམས་ཅད་པ་བརྒྱ་རྩ་བརྒྱད་དམ། ལན་བདུན་གྱིས་སྔགས་ལ། རང་གི་གཡོན་ངོས་སྣོད་གསུམ་དུ་ཆུ་བཞི། དེའི་

མདུན་དུ་བཟེད་ཞལ་གསུམ་དང་བཅས་པ་བཞག །མེ་ཏོག་ལ་སོགས་པ་མདུན་སྐྱེད་ཀྱི་གཡོན་ནས་འབུལ་བའི་རིམ་

པ་བཞིན་བཤམ། རང་གི་མདུན་དུ་རྡོར་དྲིལ། གཡས་སུ་ཅང་ཏེའུ། གཡོན་དུ་ཐོད་པ་ཆང་གིས་བཀང་བ་རྣམས་

བཤམ་མོ། །གཏོར་མ་འབྱོར་ན། ཤ་དང་ཉ་ཤ་དང་སྒོག་པ་དང། བཙོང་ལ་སོགས་པ་དང་བཅས་པའམ། མ་འབྱོར་

ན་ཇི་ལྟར་རྙེད་པ་བཤམ་མོ། །དེ་ནས་འབྲུ་གསུམ་དང་ཞལ་བཞི་བའི་སྔགས་བརྗོད་ཅིང་ནང་མཆོད་གཏོར་བས་

བསངས་ལ་ཆུ་བཞི་ཉེར་སྤྱོད་རོལ་མོ་འདོད་ཡོན་རྣམས་སྒྲུབ་ཐབས་ལྟར་བྱིན་གྱིས་བརླབ། དེ་ནས་མདུན་སྐྱེད་སྒྲུབ་

པ་ལ། སྔ་མ་བཞིན་བསང། སྭ་བྷཱ་ཝས་སྦྱང། སྟོང་བའི་ངང་ལས་སྐད་ཅིག་གིས་རླུང་གི་དཀྱིལ་

འཁོར་སྔོན་པོ་དབྱིབས་གཞུ་ལྟ་བུ། གཡས་གཡོན་གཉིས་སུ་རྒྱལ་མཚན་གྱིས་

མཚན་པ། དེའི་སྟེང་དུ་མེའི་དཀྱིལ་འཁོར་ཁ་དོག་དམར་བོ་དབྱིབས་གྲུ་གསུམ་པ་གྲྭ་

གསུམ་དུ་རཾ་གྱིས་མཚན་པ། དེའི་སྟེང་དུ་ཆུའི་དཀྱིལ་འཁོར་ཁ་དོག་དཀར་བོ་

དབྱིབས་ཟླུམ་བོ་དབུས་སུ་བུམ་པས་མཚན་པ། དེའི་སྟེང་དུ་སའི་དཀྱིལ་འཁོར་ཁ་

དོག་སེར་བོ་དབྱིབས་གྲུ་བཞི་བ་གྲྭ་བཞིར་རྡོ་རྗེ་རྩེ་གསུམ་པས་མཚན་པ། དེའི་སྟེང་

དུ་རི་རབ་ལྷུན་པོ་གྲུ་བཞི་བ་རིན་པོ་ཆེ་སྣ་བཞིའི་རང་བཞིན་ཅན་སྟེང་གི་ཕྱོགས་

མཚམས་སུ་ལྕོག་བརྒྱད་ཀྱིས་ཉེ་བར་མཛེས་པ། དེའི་སྟེང་དུ་སྣ་ཚོགས་པདྨ། དེའི་

སྟེང་དུ་སྣ་ཚོགས་རྡོ་རྗེ། དེའི་སྟེང་གི་ལྟེ་བར་ལྟེ་བ་དང་ཚད་མཉམ་པའི་སྣ་ཚོགས་

པདྨ་འདབ་མ་བརྒྱད་པ་ལྟེ་བ་དང་གེ་སར་དང་ལྡན་པ། ཕྱོགས་བཞིའི་འདབ་མ་

དམར། མེ་རླུང་གཉིས་སེར། བདེན་བྲལ་ལྗང། དབང་ལྡན་ནག །ལྟེ་བ་ལྗང། གེ་སར་

སེར་བ། དེའི་སྟེང་དུ་དབྱངས་གསལ་གྱི་ཡི་གེ་རྣམས་ལེ་ལོང་ལ་གཟུགས་བརྙན་

ཤར་བ་བཞིན་དུ་སྣང་བའི་ཟླ་བའི་དཀྱིལ་འཁོར་དཀར་ལ་དམར་བའི་མདངས་ཅན། 



འཁོར་ལོ་སྡོམ་པ་ལཱུ་ཨི་བའི་མདུན་བསྐྱེད་སྒྲུབ་མཆོད་བདེ་ཆེན་ཆར་འབེབས།

རང་གི་སྙིང་ག་ནས་ཧཱུཾ་ཡིག་དཀར་ལ་དམར་བའི་མདངས་ཅན་འཕྲོས་པ་སྣ་བུག་

གཡས་པ་ནས་འཐོན་ཏེ། ཟླ་བའི་དཀྱིལ་འཁོར་གྱི་སྟེང་དུ་གནས་པར་གྱུར། ཧཱུཾ་ཡིག་

ལས་འོད་ཟེར་འཕྲོས་པས། དཔལ་འཁོར་ལོ་བདེ་མཆོག་གི་ཡེ་ཤེས་པའི་དཀྱིལ་

འཁོར་རྟེན་དང་བརྟེན་པར་བཅས་པ་སྤྱན་དྲངས། ཧཱུཾ་ལ་ཐིམ། ཨོཾ་ཨཱཿཧཱུཾ། ཨོཾ་སརྦ་བཱི་

ར་ཡོ་གི་ནི་ཀ་ཡ་ཝཱ་ཀ་ཙིཏྟ་བཛྲ་སྭ་བྷཱ་ཝ་ཨཱཏྨ་ཀོ྅ཧཾ། ཨོཾ་བཛྲ་ཤ དྡྷཿསརྦ་དྷརྨཿབཛྲ་

ཤདྡྷོ྅ཧཾ། ཧཱུཾ་ཟླ་བ་དང་བཅས་པ་ཡོངས་སུ་གྱུར་བ་ལས། དཔལ་འཁོར་ལོ་སྡོམ་པའི་

རྟེན་དང་བརྟེན་པར་བཅས་པའི་དཀྱིལ་འཁོར་དུས་གཅིག་ཏུ་གྲུབ་པ་ནི། ཞེས་མངོན་བྱང་

ལྔ་བསྐྱེད་བསྡུས་པས་རྟེན་བརྟེན་པ་ཐམས་ཅད་དུས་གཅིག་ཏུ་བསྐྱེད། དེ་ཡང་ཁང་བ་བརྩེགས་པའི་

གཞལ་ཡས་ཁང་གྲུ་བཞི་བ་སྒོ་བཞི་བ་ཞེས་པ་ནས། འཁོར་གྱི་ལྷ་ཐམས་ཅད་ཀྱི་དཔྲལ་

བར་རྡོ་རྗེའི་ཕྲེང་བ་འཛིན་པ། ཞེས་རྟེན་བརྟེན་པ་ཐམས་ཅད་སྒྲུབ་ཐབས་ལྟར་གསལ་གདབ། ལྷ་

ཐམས་ཅད་ཀྱི་ཐུགས་ཀར་ཟླ་བ་ལ་རྡོར་སེམས་ཀྱི་ངོ་བོ་ཨོཾ་ཧ་དཀར་བོ། ཞེས་པ་ནས། 

ཕཊ་ཕཊ་དུད་ཁ་རྣམས་ཀྱིས་མཚན་པར་གྱུར། ཅེས་གོ་ཆ་བགོ། ཕཻཾ་ཡེ་ཤེས་པའི་དཀྱིལ་

འཁོར་རྟེན་དང་བརྟེན་པར་བཅས་པ་སྤྱན་དྲངས། ཁཎྜ་རོ་ཧི་ཞེས་པ་ནས། དོན་གྲུབ་

གྱིས་དབུ་རྒྱན་པར་གྱུར། ཞེས་ཡེ་ཤེས་པ་གཞུག་ཅིང་དབང་བསྐུར་རྒྱས་གདབ་རྣམས་མདུན་སྐྱེད་ལྟར་

བྱ། བསྡུ་ན་གོ་ཆ་དང་དབུ་རྒྱན་རང་ཆས་སུ་གྲུབ་པར་བསམ། རང་གི་ཐུགས་ཀའི་ཧཱུཾ་ལས་བྱུང་བའི་

མཆོད་པའི་ལྷ་མོ་རྣམས་ཀྱིས་མཆོད་པར་གྱུར། བར་བསམ་ལ། དག་ཅིང་དྲི་མེད་ཡིད་

འོང་བའི། །ཞེས་སོགས་མདུན་སྐྱེད་ཀྱི་སྐབས་སུ་བཤད་པ་ལྟར། ཚིགས་བཅད་སྔགས་ཕྱག་རྒྱ་དང་བཅས་

པས་ཆུ་བཞི། ཉེར་སྤྱོད་རོལ་མོ། རིག་མ་བཅུ་དྲུག །གདུགས། རྒྱལ་མཚན། བླ་རེ། རྒྱལ་སྲིད་སྣ་བདུན་རྣམས་

དབུལ་ཞིང། ནང་མཆོད། གསང་མཆོད། དེ་ཁོ་ན་ཉིད་ཀྱི་མཆོད་པ་ཡང་དབུལ། དེ་ནས་ལག་པ་གཡོན་པས་དཀྱིལ་

འཁོར་གྱི་དབུས་སུ། ཨོཾ་ཨཱཿཧཱུཾ། ཞེས་གཙོ་བོ་ཡབ་ཡུམ་གཉིས་ལ་མེ་ཏོག་དབུལ། ཁ་ཅིག་སྤྱིར་མེ་ཏོག་དབུལ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཞེས་གསུང་ངོ་། །དེ་ནས་གཙོ་བོ་ཡབ་ཡུམ་གྱི་སྙིང་བོ་དང། ཉེ་སྙིང་གི་མེ་ཏོག་དབུལ་ལོ། །དེ་ནས་མཁའ་འགྲོ་མ་

ནས་བཟུང་སྟེ། གཤིན་རྗེ་འཇོམས་མའི་བར་ལ་ཕྱོགས་གཡོན་སྐོར་དང་མཚམས་གཡས་སྐོར་གྱིས་ལྷ་རང་རང་གི་

གནས་སུ། ཨོཾ་ཌཱ་ཀི་ནཱི་ཡེ་ཧཱུཾ་ཧཱུཾ་ཕཊ། ཞེས་པ་ནས། ཨོཾ་ཡ་མ་མ་ཐཱ་ནི་ཧཱུཾ་ཧཱུཾ་ཕཊ། ཅེས་པའི་

བར་ལྷ་རང་རང་གི་སྔགས་ཀྱིས་མེ་ཏོག་དབུལ་ལོ། །དེ་ནས་ལག་པ་ལ་བཀོད་པའི་ལྷ་རྣམས་ལ། ཨོཾ་ཧ་ཞེས་

སོགས་བརྗོད་ཅིང་ལྷ་རང་རང་གི་གནས་སུ་ལག་པ་གཡས་པས་མེ་ཏོག་དབུལ་ལོ། །ལག་པའི་བོལ་ལ་ལྷ་རྫོགས་

པར་བཀོད་པ་ཡིན་ན། ཨོཾ་ཧཱུཾ་བཾ་རྀཾ་རཱྀཾ་ལྀཾ་ལཱྀཾ། ཀཾ་ཁཾ་ཞེས་པ་ནས། ཤཾ་ཥཾ་སཾ་ཧཾ་ཧཱུཾ་ཧཱུཾ་ཕཊ། ཞེས་

པའི་བར་གྱི་མ་ཡིག་དོར་བ་རྣམས་བརྗོད་ལ་མེ་ཏོག་དབུལ་ལོ། །དེ་ནས་ལག་པ་གཡོན་པས་མེ་ཏོག་བཟུང་རྐང་

བརྒྱད་ཀྱི་སྔགས་བརྗོད་པ་སྔོན་དུ་འགྲོ་བས་དཀྱིལ་འཁོར་གྱི་དབུས་སུ་མེ་ཏོག་གཏོར་ལ། གཡོན་པའི་དཀུར་ཕྱག་

རྒྱ་བཅས་ནས་གཡས་གཡོན་གྱི་དཔུང་མགོར་པད་ཀོར་བྱས་ཏེ། མགོ་བོར་ཐལ་མོ་སྦྱར་ནས་འདུད་པའི་ཚུལ་བྱས་

པས། ལག་པའི་ལྷའི་འཁོར་ལོ་བདག་ཉིད་ལ་གཞུག་པར་བྱའོ། །དེ་ནས་སྔགས་མཆོད། བསྟོད་པ། རྒྱུན་བཤགས། 

ཐུན་མོང་དང་ཐུན་མོང་མ་ཡིན་པའི་སྡོམ་བཟུང། གཏོར་འབུལ། བཟླས་པ། དངོས་གྲུབ་ཞུ་བའི་གསོལ་གདབ་དཔྱིད་

ཀྱི་རྒྱལ་མོའ་ིགླུ། ཆད་ལྷག་གི་ཉེས་པ་ཞི་བར་བྱ་བའི་ཡིག་བརྒྱ། བཟོད་གསོལ། འདོད་གསོལ་སྨོན་ལམ་གདབ་པ་

རྣམས་བྱ། དེ་ནས་གཤེགས་སུ་གསོལ་བ་ནི། ཨོཾ་ཡོ་ག་ཤ དྡྷཿསརྦ་དྷརྨཱཿཡོ་ག་ཤ དྡྷོ྅ཧཾ། ཞེས་བརྗོད་

ཅིང་རྣམ་ལྔ་འདོད་པའི་ཕྱོགས་སུ་བསྐོར་བ་བྱས་ལ་མཐར་འཁྱུད་པའི་ཚུལ་བྱས་ནས། ཨོཾ་བཛྲ་མུཿ ཞེས་སེ་

གོལ་གདབ་ཅིང། སྲིན་ལག་གཉིས་མནྜལ་གྱི་ཚོན་བུ་ལ་རེག་ལ། དཀྱིལ་འཁོར་གྱི་ལྷ་རྣམས་ཞུ་ནས་

ཧཱུཾ་དུ་གྱུར་ཏེ། རང་གི་སྣ་བུག་གཡོན་ནས་ཞུགས། སྙིང་ཀའི་ཧཱུཾ་ཡིག་ལ་ཐིམ་པར་

གྱུར། བར་བསམ། དེ་ནས་དཀྱིལ་འཁོར་གྱི་ཚོམ་བུ་རྣམས་དབུས་སུ་བསྡུས་ནས། ཨོཾ་ཨཱཿཧཱུཾ། ཞེས་བཟླས་

པའི་ཆུ་གཙང་མས་རི་མོ་རྣམས་བསུབས་ལ་རྗེས་མི་མངོན་པར་བྱའོ། །དེ་ནས་ཤིས་བརྗོད་བྱ་ཚུལ་ནི། རབ་

ཡངས་ནམ་མཁའ་ཏིལ་གྱི་གང་བུ་བཞིན། །ཞེས་པ་ནས། བདེ་ལེགས་རྒྱུན་མི་འཆད་

པའི་བཀྲ་ཤིས་ཤོག །ཅེས་པའི་བར་བརྗོད་ཅིང་མེ་ཏོག་གི་ཆར་དབབ་པར་བྱའོ། །

གཉིས་པ་ལག་མཆོད་ནི། ཟས་ལ་ལོངས་སྤྱོད་པའི་ཚེ་སྤྱི་དང། ཁྱད་པར་དུ་ཚོགས་ཀྱི་འཁོར་ལོ་



འཁོར་ལོ་སྡོམ་པ་ལཱུ་ཨི་བའི་མདུན་བསྐྱེད་སྒྲུབ་མཆོད་བདེ་ཆེན་ཆར་འབེབས།

སོགས་དང། ཡར་ངོ་མར་ངོའ་ིཚེས་བཅུ་ལ་ལག་མཆོད་བྱེད་པར་གསུངས་པས་དེའི་ཚུལ་ནི། དཔའ་འཁོར་ལོ་

སྡོམ་པའི་རྣལ་འབྱོར་དང་ལྡན་པས་མེ་ཏོག་ལ་སོགས་པའི་ཕྱི་མཆོད་དང། ཤ་ཆང་སོགས་གོང་བུ་དང། ཁུ་

བའི་རྫས་ཅི་འབྱོར་བ་རྣམས་བྱིན་གྱིས་བརླབ། ཁྱད་པར་ཤ་ཆང་སོགས་ཀྱི་བཟའ་བཏུང་རྣམས་གཏོར་མ་ལྟར་

བྱིན་གྱིས་བརླབས་ཏེ་མདུན་དུ་བཞག །ལག་པ་གཡས་པའི་མཐེབ་སྲིན་གྱིས་ནང་མཆོད། ཨོཾ་ཨཱཿཧཱུཾ། ཞེས་

བརྗོད་ཅིང། གཡོན་པ་ལ་བསང་གཏོར་བྱས་ལ། ལག་པ་མཉེ་བར་བྱའོ། །ཞེས་པ་ནས། ལག་པ་དཔའ་བོ་

དང་རྣལ་འབྱོར་མ་རྣམས་ཀྱིས་བྱིན་གྱིས་བརླབས་པའི་འཁོར་ལོ་གསུམ་གྱི་ལྷའི་ངོ་

བོར་གྱུརབར་བསམ། ཡང་ན་འཁོར་ལོ་ལྔའི་ལྷ་ཚོགས་སུ་མོས་པར་བྱའོ། །ཞེས་པའི་བར་སྔར་ལག་པ་སྦྱང་

བའི་སྐབས་ལྟར་བྱས་པའི་རྗེས་སུ། ཨོཾ་ཨཱཿཧཱུཾ། ཞེས་དང། རྐང་བརྒྱད་ཀྱི་སྔགས་བརྗོད་ཅིང། ཁུ་བའི་རྫས་

ཐུག་པ་དང། ཞོ་ལ་སོགས་པ་ལག་པ་གཡས་པས་གཡོན་པའི་སྟེང་དུ་བཞག་ལ་དབུལ། དེ་བཞིན་དུ་ཤ་དང་ཟན་

ལ་སོགས་པ་གོང་བུའི་རྫས་རྣམས་ཀྱང། ལག་པའི་ལྷ་ལ་དབུལ། དེ་ནས། ཨོཾ་ཧ་ཨོཾ་ཨཱཿཧཱུཾ། ཞེས་སོགས་

གོ་ཆའི་སྔགས་ལ་འབྲུ་གསུམ་བཏགས་པ་བརྗོད་ལ་ཆང་གིས་ཀྱང་མཆོད་དོ། །དེ་ནས་ཡབ་ཀྱི་གོ་ཆ་ལ་གཡས་

སྐོར་དང། ཡུམ་གྱི་གོ་ཆ་ལ་གཡོན་སྐོར་དང། འཁོར་ལོའ་ིལྷ་ལ་ཕྱོགས་གཡོན་དང་མཚམས་གཡས་སྐོར་གྱིས་

ཕུལ་ནས། ཉེར་སྤྱོད་རིག་མ་བཅུ་དྲུག་གིས་ཀྱང་མཆོད་ལ། རྐང་བརྒྱད་སོགས་ཀྱིས་བསྟོད་ནས་ལྷག་ཆད་ཀྱི་ཉེས་

པ་བཞི་བའི་ཕྱིར་ཧེ་རུ་ཀའི་ཡིག་བརྒྱ་བརྗོད་ལ། ཚོགས་དང་འབྲེལ་ན་དེ་བྱིན་གྱིས་བརླབ་པའི་དོན་དང། སྐབས་

གཞན་ཡིན་ན་སྐབས་དང་མཐུན་པར། འདོད་དོན་ལ་གསོལ་བ་གདབ་བོ། །ལག་པ་ལ་མཆོད་པའི་རྫས་དེ་རྣམས་

ཕྱེད་ནི་ཚོགས་ཀྱི་བཟའ་བཏུང་ངམ། རང་ཟ་བའི་བཟའ་བཏུང་ལ་བསྲེ་ཞིང། ཕྱེད་ནི་སྣོད་གཞན་ཞིག་ཏུ་བཅུག་སྟེ་

བཞག་པར་བྱའ།ོ །ཕྱི་མ་ལྟར་བྱས་ན་ལོངས་སྤྱོད་འཕེལ་བའི་རྟེན་འབྲེལ་ཡོད་པར་བླ་མ་ཁ་ཅིག་བཞེད་དོ། །དེ་ནས་

ལག་པ་གཡོན་པ་ལ་གོས་པའི་རྫས་གཡས་པས་བསྡུས་ཏེ་གཡོན་པའི་ལག་མཐིལ་དུ་བཞག །དེ་ནས་གཡོན་པའི་

མཐེབ་སྲིན་གྱིས་བཟུང་ནས། ཨོཾ་ཨཱཿཧཱུཾ། ཞེས་རིམ་པ་བཞིན་སྙིང་ཁ་དང། ལྕེ་དང། མགོ་བོར་བྱུགས་ཏེ་པད་

ཀོར་བྱས་ནས་མགོ་བོར་བཞག་ལ། ཨོཾ་ཡོ་ག་ཤ དྡྷཱཿ ཞེས་སོགས་བརྗོད་པས་ལག་པའི་ལྷ་རྣམས་སྤྱི་བོ་ནས་

བདག་ཉིད་ལ་བཞུག་པར་བྱའོ། །ལག་པ་ལ་གོས་པའི་རྫས་ལྷག་མ་རྣམས་ལག་པ་ཕན་ཚུན་མཉེས་ལ་མགོ་དང། 

ཡན་ལག་རྣམས་ལ་བྱུགས་ན་བསྲུང་བའི་མཆོག་ཏུ་འགྱུར་རོ་ཞེས་གསུངས། ཅེས་དཔལ་འཁོར་ལོ་བདེ་མཆོག་གི་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

རས་བྲིས་ལ་བརྟེན་པའི་མདུན་སྐྱེད་སྒྲུབ་མཆོད་བྱ་ཚུལ་དང། ཕྱི་རོལ་མཆོད་པ་ལག་མཆོད་དང་བཅས་པའི་ངག་

འདོན་གོ་བདེ་བར་བསྒྲིགས་པ་བདེ་ཆེན་ཆར་འབེབས་ཞེས་བྱ་བ་འདི་ནི། དཀྱིལ་ཆོག་བདེ་ཆེན་རོལ་མཚོ་ལས་

རྡུལ་ཚོན་གྱི་དཀྱིལ་འཁོར་སྒྲུབ་ཚུལ་བཤད་ཀྱང་རས་བྲིས་ལ་བརྟེན་པའི་དཀྱིལ་འཁོར་སྒྲུབ་ཚུལ་མི་གསལ་བས་

རང་ཉིད་ཀྱི་བརྗེད་བྱང་དང་སྐལ་མཉམ་གཞན་ལའང་ཕན་འདོད་ཀྱིས་བསམ་པས་རྒྱལ་ཁམས་སུ་འཁྱམས་པའི་གྱི་

ན་བ་ངག་དབང་བློ་བཟང་ཆོས་ལྡན་ཞེས་བགྱི་བས། འཇམ་དབྱངས་གོང་མའི་རྒྱལ་ཁབ་པེའི་ཅིང་གི་བོད་ཆོས་ལྷ་

ཁང་དུ་གྲགས་པར་བསྒྲིགས་པའི་ཡི་གེ་བ་ནི་གཞུང་ལུགས་རབ་འབྱམས་ལ་བློ་གྲོས་ཡངས་པའི་རབ་འབྱམས་སྨྲ་

བ་བློ་བཟང་ཉི་མའོ། །འདིས་ཀྱང་རྒྱལ་བ་བློ་བཟང་གྲགས་པའི་བསྟན་པ་རིན་པོ་ཆེ་ཕྱོགས་དུས་ཐམས་ཅད་དུ་དར་

ཞིང་རྒྱས་ལ་ཡུན་རིང་དུ་གནས་པར་གྱུར་ཅིག །

༄༅། །དྲིལ་བུ་ལུས་དཀྱིལ་གྱི་བརྒྱུད་འདེབས་

བཞུགས་སོ།།

དྲིལ་བུ་ལུས་དཀྱིལ་གྱི་བརྒྱུད་འདེབས།

ན་མོ་གུ་རུ་མཉྫུ་གྷོ་ཥཱ་ཡ། དཔལ་ལྡན་རིགས་བརྒྱའི་ཁྱབ་བདག་འཁོར་ལོ་

སྡོམ། །ཟག་མེད་བདེ་བའི་དཔལ་སྟེར་རྗེ་བཙུན་མ། །རྣལ་འབྱོར་དབང་ཕྱུག་དྲིལ་

བུ་རུས་སྦལ་ཞབས། །གསོལ་བ་འདེབས་སོ་དངོས་གྲུབ་རྣམ་གཉིས་སྩོལ། །བདེ་

ཆེན་འབར་འཛིན་བརྟུལ་ཞུགས་སྤྱོད་པ་བ། །མ་རུང་ཚར་གཅོད་གུ་ཧྱ་ཕྱོགས་ཀུན་

ལས། །རྣམ་རྒྱལ་གྲུབ་མཆོག་ཏེ་ལོ་ནཱ་རོའ་ིཞབས།༝།ལམ་འདིའི་ནུས་པ་མངོན་

གྱུར་ཕམ་མཐིང་མཆེད། །ཤེས་རབ་མཆོག་བརྩེགས་སྒྲ་བསྒྱུར་བློ་གྲོས་གྲགས། །རྗེ་

བཙུན་ཡབ་སྲས་ས་སྐྱ་པཎྚི་ཏ།༝།ཕན་བདེས་ས་སྐྱོང་འཕགས་པ་རིན་པོ་ཆེ། །དཀོན་

མཆོག་གསུམ་གྱི་དཔལ་གྱུར་རྒྱལ་བའི་སྲས། །ན་བཟའ་བ་དང་བསོད་ནམས་



དྲིལ་བུ་ལུས་དཀྱིལ་གྱི་བརྒྱུད་འདེབས།

རྒྱལ་མཚན་འཛིན།༝།ཀུན་མཁྱེན་རྒྱལ་བའི་དབང་བོ་ཙོང་ཁ་བ། །རིན་ཆེན་ཤེར་

འབྱུང་མཁས་བཙུན་བློ་བཟང་རྗེ། །དཔལ་འབྱོར་རྒྱ་མཚོ་མཁས་གྲུབ་ནམ་མཁའི་

མཚན།༝།རྒྱལ་བ་གཉིས་པ་བློ་བཟང་གྲགས་པའི་དཔལ། །དེ་སྲས་ཐུ་བོ་མཁས་

གྲུབ་དམ་པ་མཆེད། །འཆི་མེད་གྲུབ་པ་དྷརྨ་བཛྲའི་ཞབས།༝།སྐུ་གསུམ་མངོན་གྱུར་

རྒྱལ་བ་དབེན་ས་བ། །འཇམ་པའི་དབྱངས་དངོས་སངས་རྒྱས་ཡེ་ཤེས་དང། །བློ་

བཟང་བསྟན་པའི་གསལ་བྱེད་ཆོས་རྒྱན་ཞབས།༝།ཁྱབ་བདག་འཁོར་ལོའ་ིམགོན་པོ་

ཧེ་རུ་ཀ །ངུར་སྨྲིག་གར་གྱིས་རྣམ་རོལ་དཀོན་མཆོག་མཚན། །བཀའ་དྲིན་མཉམ་

མེད་རྩ་བའི་བླ་མ་ལ།༝།གང་གི་རྡོ་རྗེའི་ལུས་ཀྱི་དཀྱིལ་འཁོར་དུ། ཆོས་འདིའི་དྲིན་

ཐོབ་དཀྱིལ་འཁོར་འཁོར་ལོའ་ིགཙོ། །འདྲེན་མཆོག་མཚུངས་བྲལ་ཡོངས་འཛིན་

དམ་པ་ལ། །གསོལ་བ་འདེབས་སོ་དངོས་གྲུབ་རྣམ་གཉིས་སྩོལ། །དེ་ལྟར་བསྟོད་

པའི་རྣམ་དཀར་དགེ་བའི་མཐུས། །ཤིན་ཏུ་རྙེད་དཀའ་འཇིག་སླའི་དལ་འབྱོར་

འདི། །དོན་མེད་བྱ་བས་ནམ་ཡང་མི་གཡེང་བར། །དོན་ཆེན་སྙིང་བོ་ལེན་པར་

བྱིན་གྱིས་རློབས། །འདི་སྣང་ཕུན་ཚོགས་རྨི་ལམ་དགའ་སྟོན་དང། །སྲིད་པའི་ངང་

ཚུལ་མེ་འོབས་ལྟར་མཐོང་ནས། །བྱམས་དང་སྙིང་རྗེས་བརྒྱན་པའི་སེམས་བསྐྱེད་

དེ། །ཕྱིན་དྲུག་སྤྱོད་པས་འདའ་བར་བྱིན་གྱིས་རློབས། །ཐུན་མོང་ལམ་སྦྱངས་དངོས་

གྲུབ་ཀུན་གྱི་སྒོ། །བཤེས་གཉེན་དམ་པའི་ལུས་ཀྱི་དཀྱིལ་འཁོར་དུ། །རྣམ་དག་

དབང་ཐོབ་དམ་ཚིག་སྡོམ་པ་རྣམས། །སྲོག་ལས་གཅེས་པར་བསྲུང་བར་བྱིན་གྱིས་

རློབས། །རབ་འབྱམས་རྒྱུད་རྣམས་ཀུན་གྱི་རྒྱལ་བོ་མཆོག །བདེ་མཆོག་སྦས་ཆུའི་

རྒྱ་མཚོའི་དོན་རྟོགས་ནས། །ཐུན་བཞིའི་སྦྱོར་བས་རིམ་པ་དང་བོའ་ིལམ། །ཤིན་

ཏུ་བརྟན་པ་རྙེད་པར་བྱིན་གྱིས་རློབས། །སྙིང་གའི་ཆུ་སྐྱེས་དབུས་སུ་མི་ཤིགས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

པའི། །རང་བཞིན་འོད་ཟེར་ལྔ་བའི་དྲ་བ་ཅན། །བྱིན་རླབས་རིམ་པ་རྣམ་གཉིས་

གོམས་བྱས་པས། །ལྷན་སྐྱེས་ཡེ་ཤེས་འཆར་བར་བྱིན་གྱིས་རློབས། །ནོར་བུའི་

བུ་ག་སྨིན་མའི་འཁྲི་ཤིང་དབུས། །ཟླ་ཤེལ་བྱུགས་པའི་པདྨ་རཱ་ག་ཡི། །མདངས་

ལྡན་སྣ་ཚོགས་རྡོ་རྗེའི་རིམ་པ་ཟུང། །གོམས་པས་ལས་རླུང་ལྡོག་པར་བྱིན་གྱིས་

རློབས། །དམ་ཚིག་ལག་པ་ཆོས་ཀྱི་ཕྱག་རྒྱ་དང། །མཉམ་པར་སྦྱར་བའི་སྲོག་རྩོལ་

རྣམ་གསུམ་མཐུས། །སྟོང་ཉིད་མཛེས་མར་ལྷན་སྐྱེས་གཞོན་ནུ་ཡིས། །འཁྱུད་པའི་

ཕྱག་ཆེན་འགྲུབ་པར་བྱིན་གྱིས་རློབས། །སྤྲུལ་བའི་འཁོར་ལོའ་ིདབུས་དང་སྨིན་

མཚམས་སུ། །བདེ་སྐྱོང་ཆོས་ཀྱི་འཁོར་ལོའ་ིལྟེ་བ་རུ། །རིགས་ལྔའི་རང་བཞིན་ཐིག་

ལེའི་ལྔ་དག་ལ། །བརྟེན་ནས་འབར་འཛག་དགའ་བཞི་ཡོངས་རྫོགས་ཤིང། །ཕྱོགས་

བཅུའི་རྒྱལ་བའི་བྱིན་རླབས་མཆོག་ཐོབ་ཤོག །ཆོས་འཁོར་ཕྱག་རྒྱའི་གསང་བའི་

ཆུ་སྐྱེས་དབུས། །མི་ཤིགས་ནོར་བུའི་བུང་བས་རྣམ་རོལ་པས། །དཔེ་ཡི་ལྷན་སྐྱེས་

སྦྲང་རྩིའི་བཅུད་མྱངས་ཏེ། །སྒྱུ་མའི་ལུས་མཛེས་རྒྱས་པར་བྱིན་གྱིས་རློབས། །སྒྱུ་

མའི་ན་ཆུང་དོན་གྱི་འོད་གསལ་དུ། །སྦྱངས་པའི་དབྱིངས་ལས་སྒྱུ་འཕྲུལ་དྲ་བའི་

གར། །སློབ་དང་མི་སློབ་ཟུང་འཇུག་རྡོ་རྗེའི་སྐུ། །ཚེ་འདིར་མངོན་དུ་འགྱུར་བར་བྱིན་

གྱིས་རློབས། །ཅེས་བདེ་མཆོག་དྲིལ་བུ་བའི་ལུས་དཀྱིལ་གྱི་དབང་དང་ཁྲིད་ཀྱི་བརྒྱུད་འདེབས་སྦྲགས་མ་འདི་

ནི་ཁྲིད་ཀྱི་བརྒྱུད་འདེབས་པཎ་ཆེན་ཐམས་ཅད་མཁྱེན་པས་མཛད་པ་ལ་རིན་ཆེན་ཤེར་འབྱུང། ཞེས་སོགས་དབང་

གི་བརྒྱུད་འདེབས་པཎ་ཆེན་གྱིས་མཛད་པ་དང། ཁྱབ་བདག་འཁོར་ལོའ་ིཞེས་སོགས་ངེད་རང་གི་རྩ་བའི་བླ་མའི་

གསོལ་འདེབས་ཤོ་ལོ་ཀ་གཅིག །སློབ་མ་འགའ་ཞིག་གིས་བསྐུལ་བའི་ངོར་རང་རང་གི་རྩ་བའི་བླ་མའི་གསོལ་

འདེབས་ཚིག་རྐང་གསུམ་པ་བསྒྱུར་ཆོག་པའི་ཤོ་ལོ་གཅིག་རྣམས་རང་གིས་སྦྱར་བ་གསུམ་ཁ་བསྐང་སྟེ་སྒྲིག་པ་

བོ་ནི་སྙོམས་ལས་པ་ངག་དབང་བློ་བཟང་ཆོས་ལྡན་ཏེ། ཡི་གེ་བ་ནི་རབ་འབྱམས་པ་བློ་བཟང་ཉི་མའོ།  །མངྒ་ལཾ། །



དྲིལ་བུ་ཞབས་ལུགས་ཀྱི་བདེ་མཆོག་ལུས་དཀྱིལ་གྱི་མངོན་རྟོགས་བདེ་ཆེན་རབ་འཕེལ།

༄༅། །གྲུབ་པའི་དབང་ཕྱུག་དྲིལ་བུ་ཞབས་ལུགས་ཀྱི་བཅོམ་ལྡན་

     འདས་འཁོར་ལོ་སྡོམ་པའི་ལུས་དཀྱིལ་གྱི་མངོན་པར་

   རྟོགས་པ་བདེ་ཆེན་རབ་འཕེལ་ཞེས་

   བྱ་བ་བཞུགས་སོ།།

དྲིལ་བུ་ཞབས་ལུགས་ཀྱི་བདེ་མཆོག་ལུས་དཀྱིལ་གྱི་མངོན་རྟོགས་བདེ་ཆེན་རབ་འཕེལ།

བླ་མ་འཁོར་ལོ་སྡོམ་པའི་ཞབས་ཀྱི་པདྨར་གུས་པ་ཆེན་པོས་ཕྱག་འཚལ་

ལོ། །འདིར་གྲུབ་པའི་དབང་ཕྱུག་ཆེན་པོ་དྲིལ་བུ་ཞབས་ཀྱི་ལུགས་ཀྱི་འཁོར་ལོ་སྡོམ་པའི་ལུས་དཀྱིལ་དང་ལྷ་ལྔའི་

སྒྲུབ་ཐབས་ངག་ཏུ་འདོན་ཚུལ་དགོད་པ་ལ། གཉིས་ཀ་ལ་ཐུན་མོང་དུ་སྦྱར་ཆོག་པ་རྣམས་ལ། ཐུན་མོང་དུ། ཞེས་དང། 

སོ་སོའ་ིམི་འདྲ་བའི་ཁྱད་པར་ལུས་དཀྱིལ་ལ། ནང་ལ། ཞེས་དང། ལྷ་ལྔ་ལ། ཕྱི་ལ། ཞེས་སྦྱར་བ་དམིགས་ཕྱེད་

པར་བྱས་ཏེ་སྦྱར་རོ། །དེ་ལ། ཐུན་མོང་དུ། ལམ་ཐུན་མོང་བའི་རིམ་པས་རྒྱུད་སྦྱངས་ཤིང་འཁོར་ལོ་བདེ་མཆོག་གི་

ཕྱི་ནང་གི་དཀྱིལ་འཁོར་དུ་དབང་བསྐུར་བ་ཐོབ་པ། དམ་ཚིག་དང་སྡོམ་པ་བསྲུང་བ་ལ་བརྩོན་པའི་སྒྲུབ་པ་བོས། 

རྣལ་འབྱོར་དང་རྗེས་སུ་མཐུན་པའི་གནས་ཀྱི་སྒྲུབ་ཁང་དུ་བདུད་རྩི་ལྔས་བྱུགས་པའམ་བདུད་རྩི་རིལ་བུ་བཏབ་པའི་

ཆང་ངམ་ཆུས་ཆག་ཆག་གདབ། མེ་ཏོག་དངོས་སམ་འབྲུ་དཀར་བོ་བཀྲམ། འོས་པའི་ཕྱོགས་སུ་བདེ་མཆོག་གི་

བྲིས་འབུར་གྱི་སྐུ་དང་རྒྱུད་ཀྱི་གླེགས་བམ་སོགས་སྐུ་གསུང་ཐུགས་ཀྱི་རྟེན་དང་དེའི་མཆོད་པ་རྣམས་དང། གཏོར་

འབུལ་གྱི་ཚེ་གཏོར་མགྲོན་ལ་འབུལ་རྒྱུའི་མཆོད་གཏོར་རྣམས་འབུལ་ཡུལ་གྱི་གཡོན་ངོས་ནས་མགོ་བརྩམས་ཏེ་

བཀོད་པ་མཛེས་པར་བཤམས། རང་གི་མདུན་དུ་སྟེགས་ཀྱི་སྟེང་དུ་ནང་མཆོད་རྡོར་དྲིལ་ཌཱ་མ་རུ་དང་དེའི་ཕར་ངོས་

སུ་ཆུ་གསུམ་དང་མེ་ཏོག་སོགས་བདག་བསྐྱེད་ཀྱི་མཆོད་པ་རང་གི་གཡོན་ངོས་ནས་མགོ་བརྩམས་པ། སྟེགས་

དམའ་བ་ཅིག་གི་ཁར་སྔོན་འགྲོའ་ིམཆོད་པ་རང་གི་གཡས་ངོས་ནས་མགོ་བརྩམས་པ་དང་གཏོར་མ་རྣམས་

བཤམས། ནང་བར་སྔ་བར་རྗེ་བཙུན་རྣལ་འབྱོར་མའམ་སྙིང་བོའ་ིརྣལ་འབྱོར་མ་བཞིའི་གླུས་བསྐུལ་ནས་གཉིད་ཀྱི་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

འོད་གསལ་ལས་ལངས་ཏེ་ཧེ་རུ་ཀའི་སྐུར་བཞེངས་པར་མོས་ལ་ལངས་ཏེ་ཁྲུས་བྱས། རོའ་ིགདན་ལ་འདུག་པར་

མོས་ནས་སྟན་བདེ་བ་ལ། ལུས་གནད་དང་ལྡན་པས་འདུག་སྟེ་ཁ་ལྷོར་ཕྱོགས་པར་མོས་ཤིང། བདུད་རྩི་རིལ་

བུའམ་ནང་མཆོད་ཀྱིས་ཁ་དག་པར་བྱས་ལ། སྐད་ཅིག་གིས་རང་ཉིད་ཧེ་རུ་ཀ་སྔོན་པོ་ཞལ་

གཅིག་ཕྱག་གཉིས་རྡོ་རྗེ་དང་དྲིལ་བུ་འཛིན་པ་གཡས་བརྐྱང་གིས་བཞུགས་པ་ལ། 

ཡུམ་རྡོ་རྗེ་ཕག་མོ་དམར་མོ་ཞལ་གཅིག་ཕྱག་གཉིས་གྲི་གུག་དང་ཐོད་པ་འཛིན་པས་

འཁྱུད་པར་གྱུར། རྡོར་དྲིལ་བྱིན་རླབས་གཞན་ལས་འབྱུང་བ་ལྟར་བྱ། ནང་མཆོད་བྱིན་རླབས་ནི། ཨོཾ་ཁཎྜ་

རོ་ཧི་ཧཱུཾ་ཧཱུཾ་ཕཊ། ཨོཾ་སྭ་བྷཱ་ཝ་ཤ ད་དྷཱཿསརྦ་དྷརྨཱཿསྭ་བྷཱ་ཝ་ཤ ད་དྷོ྅ཧཾ། སྟོང་བ་ཉིད་དུ་

གྱུར། སྟོང་བའི་ངང་ལས་ཡཾ་ལས་བྱུང་བའི་རླུང་གི་དཀྱིལ་འཁོར་སྔོན་པོ་གཞུའི་

དབྱིབས་ཅན་རྒྱལ་མཚན་གྱིས་མཚན་པ། དེའི་སྟེང་དུ་རཾ་ལས་བྱུང་བའི་མེའི་དཀྱིལ་

འཁོར་དམར་བོ་གྲུ་གསུམ་པ་མེ་འབར་བས་མཚན་པ། དེའི་སྟེང་དུ་ཨོཾ་ཨཱཿཧཱུཾ་ལས་

བྱུང་བའི་མི་མགོ་རློན་པའི་སྒྱེད་བུ་གསུམ་ལ་གནས་པའི་ཨ་དཀར་བོ་ལས་བྱུང་བའི་

ཐོད་པ་དུམ་བུ་གཅིག་པ་ཕྱི་དཀར་ལ་ནང་དམར་བའི་ནང་གི་ཤར་དུ་ཨོཾ་དཀར་བོ་

ལས་བྱུང་བའི་དྲི་ཆེན་ཨོཾ་གྱིས་མཚན་པ། བྱང་དུ་ཁཾ་ལྗང་གུ་ལས་བྱུང་བའི་ཤ་ཆེན་

ཁཾ་གིས་མཚན་པ། ནུབ་ཏུ་ཨཾ་དམར་བོ་ལས་བྱུང་བའི་བྱང་སེམས་དཀར་བོ་ཨཾ་

གིས་མཚན་པ། ལྷོར་ཏྲཾ་སེར་བོ་ལས་བྱུང་བའི་རཀྟ་ཏྲཾ་གིས་མཚན་པ། དབུས་སུ་ཧཱུཾ་

སྔོན་པོ་ལས་བྱུང་བའི་དྲི་ཆུ་ཧཱུཾ་གིས་མཚན་པ། མེར་ལཾ་དཀར་བོ་ལས་བྱུང་བའི་བ་

ལང་གི་ཤ་ལཾ༝ བདེན་བྲལ་དུ་མཱཾ་སྔོན་པོ་ལས་བྱུང་བའི་ཁྱིའི་ཤ་མཱཾ༝ རླུང་དུ་བཾ་དམར་

བོ་ལས་བྱུང་བའི་གླང་བོ་ཆེའི་ཤ་བཾ༝ དབང་ལྡན་དུ་ཏཱཾ་ལྗང་གུ་ལས་བྱུང་བའི་རྟའི་ཤ་

ཏཱཾ༝ དབུས་སུ་བཾ་དམར་བོ་ལས་བྱུང་བའི་མིའི་ཤ་བཾ་གྱིས་མཚན་པ། འདི་གྲུབ་ཆེན་དྲིལ་

བུ་བའི་ལུས་དཀྱིལ་དང་ལྷ་ལྔའི་སྒྲུབ་ཐབས་གཉིས་ཀ་ན་མི་སྣང་ཞིང་རྗེའི་ལུས་དཀྱིལ་གྱི་སྒྲུབ་ཐབས་དང་འདུལ་



དྲིལ་བུ་ཞབས་ལུགས་ཀྱི་བདེ་མཆོག་ལུས་དཀྱིལ་གྱི་མངོན་རྟོགས་བདེ་ཆེན་རབ་འཕེལ།

འཛིན་པའི་ལྷན་ཐབས་གཉིས་ཀ་ན་ཡང་མི་སྣང་བས་མ་སྦྱར་ཀྱང་རུང་བར་སེམས། རླུང་གཡོས་པ་ལས་

མེ་འབར་བའི་དྲོད་ཀྱིས་རྫས་རྣམས་ཡི་གེ་དང་བཅས་པ་ཞུ་ནས་ཉི་མ་འཆར་ཀའི་

མདོག་ལྟར་དམར་སེར་དུ་གྱུར། དེའི་སྟེང་དུ་ཧཱུཾ་དཀར་བོ་ལས་བྱུང་བའི་ཁ་ཊྭཱཾ་ག་

དཀར་བོ་བྱང་ཆུབ་ཀྱི་སེམས་ཀྱི་བདུད་རྩིའི་རང་བཞིན་ཅན་མགོ་ཐུར་དུ་བལྟས་པ་

ཐོད་པར་ལྷུང་སྟེ་ཞུ་བས་བཅུད་དེ་དག་དངུལ་ཆུའི་མདོག་ཅན་བསིལ་བར་གྱུར། ཨོཾ་

ཨ་ཨཱ། ཨི་ཨཱི། ཨུ་ཨཱུ། རྀ་རཱྀ། ལྀ་ལཱྀ། ཨེ་ཨཻ། ཨོ་ཨཽ། ཨཾ་ཨཿ། ཀ་ཁ་ག་གྷ་ང། ཙ་ཚ་

ཛ་ཛྷ་ཉ། ཊ་ཋ་ཊ་ཌྷ་ཎ། ཏ་ཐ་ད་དྷ་ན། པ་ཕ་བ་བྷ་མ། ཡ་ར་ལ་ཝ། ཤ་ཥ་ས་ཧ་ཀྵ་ཧཱུཾ་

ཧཱུཾ་ཕཊ། ཡི་གེ་དེ་ཉིད་ཁ་དོག་སྣ་ཚོགས་པ་བདུད་རྩིའི་སྟེང་དུ་གནས་པ་རྣམས་

ཡོངས་སུ་གྱུར་བ་ལས་ཨོཾ་དཀར་བོ། ཨཱཿདམར་བོ། ཧཱུཾ་སྔོན་པོ་གསུམ་སྟེང་ནས་སྟེང་

དུ་གནས་པ་ལས་འོད་ཟེར་འཕྲོས་པས། ཕྱོགས་བཅུ་ན་བཞུགས་པའི་དཔའ་པོ་དང་

དཔའ་མོའ་ིདབང་ཕྱུག་མ་རྣམས་ཀྱི་ཐུགས་ཀའི་ས་བོན་ལས་ཡེ་ཤེས་ཀྱི་བདུད་རྩི་

བཀུག་པ། ཨོཾ་ཨཱཿཧཱུཾ་གསུམ་ལ་ཐིམ་ཞིང། དེ་གསུམ་ཡང་རིམ་གྱིས་ཞུ་བ་ཐོད་པར་

ཐིམ་པར་གྱུར། ཨོཾ་ཨཱཿཧཱུཾ། གསུམ། བསྡུ་ན། ཧ་ཧོ་ཧྲིཿ རིམ་པ་ལྟར། ཁ་དོག་དྲི་རོ་ནུས་པའི་

སྐྱོན་བཅོམ་ཞིང་བདུད་རྩིར་གྱུར། ཨོཾ་ཨཱཿཧཱུཾ། གསུམ། རྒྱ་ཆེར་སྤེལ་ཞིང་བྱིན་གྱིས་

བརླབས་པར་གྱུར། སྔོན་འགྲོའ་ིམཆོད་པ་བྱིན་བརླབས་ནི། ཨོཾ་ཁཎྜ་ནས་ཕཊ། ཨོཾ་སྭ་བྷཱ་ཝ་ནས་

ཧཾ། སྟོང་བ་ཉིད་དུ་གྱུར། སྟོང་བའི་ངང་ལས་ཀཾ་ལས་བྱུང་བའི་ཐོད་པ་ཡངས་ཤིང་རྒྱ་

ཆེ ་བ་རྣམས་ཀྱི ་ནང་དུ་ཧཱུཾ ་ལས་བྱུང་བའི ་མཆོད་ཡོན། ཞབས་བསིལ། མེ ་

ཏོག །བདུག་སྤོས། མར་མེ། དྲི། ཞལ་ཟས། རོལ་མོ་རྣམས། རང་བཞིན་སྟོང་ཉིད་

རྣམ་པ་མཆོད་རྫས་སོ་སོའ་ིརྣམ་པ་ཅན། བྱེད་ལས་དབང་བོ་དྲུག་གི་སྤྱོད་ཡུལ་དུ་

ཟག་པ་མེད་པའི་བདེ་བ་ཁྱད་པར་ཅན་སྟེར་བར་གྱུར། ཨོཾ་ཨ་རྒྷཾ་ཨཱཿཧཱུཾ། ཨོཾ་པཱ་དྱཱཾ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཨཱཿཧཱུཾ། ཨོཾ་བཛྲ་པུཥྤེ་ཨཱཿཧཱུཾ། ཨོཾ་བཛྲ་དྷུ་པེ༝ ཨོཾ་བཛྲ་དཱི་པེ༝ ཨོཾ་བཛྲ་གནྡྷེ༝ ཨོཾ་བཛྲ་

ནཻ་ཝི་ཏྱ༝ ཨོཾ་བཛྲ་ཤཔྟ་ཨཱཿཧཱུཾ། སྔོན་འགྲོ་གཏོར་མ་ནང་མཆོད་ལྟར་བྱིན་གྱི་བརླབས་ལ། འབར་བའི་ཕྱག་

རྒྱ་བཅིངས་ཏེ། ཕཻཾ། རང་གི་ཐུགས་ཀར་ཉི་གདན་ལ་གནས་པའི་ཧཱུཾ་ཡིག་ལས་འཕྲོས་པའི་

འོད་ཟེར་གྱིས་དུར་ཁྲོད་བརྒྱད་ན་གནས་པའི་ཕྱོགས་སྐྱོང་དང་ཞིང་སྐྱོང་དང་ཀླུ་ལ་

སོགས་པ་ཐམས་ཅད་སྤྱན་དྲངས་ཏེ་ཕྱོགས་མཚམས་བརྒྱད་དུ་འཁོད་པ་སྐད་ཅིག་

གིས་འོད་གསལ་དུ་བཅུག་པ་ལས། བདེ་མཆོག་གི་ལྷ་ཡབ་ཡུམ་གྱི་སྐུར་བཞེངས་

པའི་མགྲོན་རྣམས་ཀྱི་ལྗགས་ལ་ཧཱུཾ་དཀར་བོ་ལས་རྡོ་རྗེ་རྩེ་གསུམ་པ་དཀར་བོ་ནས་

འབྲུ་ཙམ་འཁོད་པའི་རྡོ་རྗེའི་འོད་ཟེར་གྱི་སྦུ་གུས་དྲངས་ནས་གསོལ་བར་གྱུར། གཏོར་

སྣོད་ཤར་ནས་ཕྱོགས་གཡོན་དང། མེ་ནས་མཚམས་གཡས་སུ་བསྐོར་ཏེ། ཨོཾ་ཁ་ཁ། ཁཱ་ཧི་ཁཱ་ཧི། སརྦ་

ཡཀྵ་རཀྵ་ས། བྷུ་ཏ། པྲེ་ཏ། པི་ཤཱ་ཙ། ཨུནྨཱ་ད། ཨ་བསྨཱ་ར། བཛྲ་ཌཱ་ཀ་ཌཱ་ཀི་ནྱཱ་ད་ཡ་

ཨི་མཾ་བ་ལིཾ་གྲིཧྣནྟུ། ས་མ་ཡ་རཀྵནྟུ། མ་མ་སརྦ་སིད་དྷི་མྨེ་པྲ་ཡ་ཙྪནྟུ། ཡ་ཐེ་པཾ། ཡ་

ཐེཥྚཾ། བྷུ་ཛ་ཐ། བི་པཱ་ཐ། ཛི་གྲ་ཐ། མཱ་ཏི་ཀྲ་མ་ཐ། མ་མ་སརྦྦ་ཀརྟ་ཡ། སད་སུ་ཁཾ་བི་

ཤད་དྷ་ཡེ། ས་ཧ་ཡི་ཀ་བྷ་ཝནྟུ་ཧཱུཾ་ཧཱུཾ་ཕཊ་ཕཊ་སྭཱཧཱ། ལན་གཉིས་བརྗོད་དེ་ཕྱོགས་མཚམས་ན་

གནསས་པ་ལ་དབུལ་ལོ། །ཨོཾ་ཨརྒྷཾ་པྲ་ཏཱིཙྪ་སྭཱཧཱ། ཨོཾ་པཱ་དྱཾ༝ ཨོཾ་བཛྲ་པཥྤེ་ཨཱཿཧཱུཾ་སྭཱཧཱ། དེ་

བཞིན་དུ། དྷུ་པེ༝ དཱི་པེ༝ གནྡྷེ༝ ནཻ་ཝེ་ཏྱ༝ ཤཔྟ་ཨཱཿཧཱུཾ་སྭཱཧཱ། ཕྱོགས་སྐྱོང་དང་ཞིང་སྐྱོང་

དང་ཀླུ་ལ་སོགས་པ་རྣམས་ཀྱི་ཞལ་དུ་ཨོཾ་ཨཱཿཧཱུཾ། ལྷ་ཡི་ཚོགས་རྣམས་མ་ལུས་

དང། །ཀླུ་ཡི་ཚོགས་རྣམས་མ་ལུས་དང། །གནོད་སྦྱིན༝ སྲིན་པོའ༝ི འབྱུང་བོའ༝ི ཡི་

དྭགས༝ ཤ་ཟའི༝ སྨྱོ་བྱེད༝ རྗེད་བྱེད༝ མཁའ་འགྲོའ༝ི མ་མོའ་ིཚོགས་རྣམས་མ་

ལུས་དང། །མ་ལུས་པ་ནི་ཐམས་ཅད་དག །འདིར་གཤེགས་བདག་ལ་དགོངས་སུ་

གསོལ། །བསྟན་པ་བསྲུང་དང་དང་འགྲོ་བའི་དོན་མཛད་ཕྱིར། །ཐུགས་དམ་བཅས་



དྲིལ་བུ་ཞབས་ལུགས་ཀྱི་བདེ་མཆོག་ལུས་དཀྱིལ་གྱི་མངོན་རྟོགས་བདེ་ཆེན་རབ་འཕེལ།

- 179 -

ཤིང་ཞལ་གྱིས་འཆེས་པ་རྣམས། །དཔལ་ཆེན་བཀའ་སྡོད་ཡིད་ལྟར་མགྱོགས་པ་

ཡི། །འཇིགས་པའི་གཟུགས་ཅན་དྲག་གཏུམ་མི་བཟད་པ། །གདུག་པ་འདུལ་མཛད་

ནག་པོའ་ིཕྱོགས་རྣམས་འཇོམས། །རྣལ་འབྱོར་ལས་ལ་འབྲས་བུ་སྟེར་མཛད་

ཅིང། །མཐུ་སྟོབས་བྱིན་རླབས་བསམ་གྱིས་མི་ཁྱབ་པའི། །གནོད་སྤྱིན་ཚོགས་

སོགས་བརྒྱད་ལ་ཕྱག་འཚལ་ལོ། །སྡེ་བརྒྱད་བཙུན་མོ་སྲས་དང་གཡོག་བཅས་

པས། །དངོས་གྲུབ་ཀུན་གྱི་བཀའ་དྲིན་བདག་ལ་སྩོལ། །རྣལ་འབྱོར་བདག་ཅག་

འཁོར་བཅས་ལ། །ནད་མེད་ཚེ་དང་དབང་ཕྱུག་དང། །དཔལ་དང་གྲགས་དང་སྐལ་

བ་བཟང། །ལོངས་སྤྱོད་རྒྱ་ཆེན་ཀུན་ཐོབ་ཅིང། །ཞི་དང་རྒྱས་ལ་སོགས་པ་ཡི། །ལས་

ཀྱི་དངོས་གྲུབ་བདག་ལ་སྩོལ། །བསྲུང་མས་རྟག་ཏུ་གྲོགས་མཛོད་ཅིག །དུས་མིན་

འཆི་དང་ནད་རྣམས་དང། །གདོན་དང་བགེགས་རྣམས་ཞི་བ་དང། །རྨི་ལམ་ངན་

དང་མཚན་མ་ངན། །བྱ་བྱེད་ངན་རྣམས་མེད་པར་མཛོད། །འཇིག་རྟེན་བདེ་ཞིང་ལོ་

ལེགས་དང། །འབྲུ་རྣམས་རྒྱས་ཤིང་ཆོས་འཕེལ་དང། །བདེ་ལེགས་ཐམས་ཅད་

འབྱུང་བ་དང། །ཡིད་ལ་འདོད་པ་ཀུན་འགྲུབ་ཤོག །དྲིལ་བུ་དཀྲོལ་ཞིང་ཡིག་བརྒྱ་ཚར་གཅིག་

བརྗོད། ཨོཾ་བཛྲ་མུཿ འཇིག་རྟེན་པ་རྣམས་རང་གནས་སུ་གཤེགས་པར་གྱུར། ཅེས་ཕྱོགས་

སྐྱོང་སོགས་ལ་མཆོད་གཏོར་ཕུལ་ཏེ་སྒྲུབ་པའི་བར་ཆད་ཞི་བའི་འཕྲིན་ལས་བཅོལ། དེ་ནས་བདག་བསྐྱེད་ཀྱི་

མཆོད་པ་བྱིན་བརླབས་སྔོན་འགྲོ་མཆོད་པའི་སྐབས་ལྟར་ལ། པཱ་དྱཾ་གི་རྗེས་སུ། ཨོཾ་ཨཱཉྩ་མ་ཎཾ་ཨཱཿཧཱུཾ། 

སྦྱར་ལ་བྱིན་གྱིས་བརླབས། འདིར་འདུལ་འཛིན་པས་མཎྜལ་ཞུ་འབུལ་བྱེད་པར་བཤད་པས་སྒྲུབ་གྲོགས་དང་

བཅས་ཚོགས་པས་འདོན་དུས་བྱས་ན་ལེགས། སྐྱབས་འགྲོ་སེམས་བསྐྱེད་ནི། སངས་རྒྱས་ཆོས་དང་

དགེ་འདུན་ལ། །རྟག་ཏུ་བདག་ནི་སྐྱབས་སུ་མཆི། །ཐེག་པ་གསུམ་པོ་ཐམས་ཅད་

དང། །རྣལ་འབྱོར་གསང་སྔགས་མཁའ་འགྲོ་མ། །དཔའ་བོ་དཔའ་མོ་དབང་ལྷ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

མོ། །བྱང་ཆུབ་སེམས་དཔའ་བདག་ཉིད་ཆེ། །ཁྱད་པར་དུ་ཡང་སློབ་དཔོན་ལ། །རྟག་

ཏུ་སྐྱབས་སུ་མཆི་བར་བགྱི། །སེམས་ཅན་ཀུན་གྱི་དོན་གྱི་ཕྱིར། །བདག་ནི་ཧེ་རུ་

ཀར་གྱུར་ནས། །སེམས་ཅན་ཐམས་ཅད་ཧེ་རུ་ཀའི། །གོ་འཕང་མཆོག་ལ་དགོད་

པར་བགྱི། །གསུམ། རྡོ་རྗེ་སེམས་དཔའི་བསྒོམ་བཟླས་ནི། རང་གི་སྤྱི་བོར་པཾ་ལས་པདྨ་དང། ཨ་

ལས་ཟླ་བའི་གདན་གྱི་སྟེང་དུ་ཧཱུཾ་ལས་རྡོ་རྗེ་དཀར་བོ་རྩེ་ལྔ་བ་ལྟེ་བ་ལ་ཧཱུཾ་གིས་

མཚན་པ། དེ་ལས་འོད་ཟེར་འཕྲོས། དོན་གཉིས་བྱས་འདུས་ཡོངས་སུ་གྱུར་བ་ལས་

རྡོ་རྗེ་སེམས་དཔའ་དཀར་བོ་ཞལ་གཅིག་ཕྱག་གཉིས་རྡོ་རྗེ་དང་དྲིལ་བུ་འཛིན་པ། རྡོ་

རྗེ་སྐྱིལ་ཀྲུང་གིས་བཞུགས་པ། ཡུམ་རྡོ་རྗེ་སྙེམས་མ་དཀར་མོ་ཞལ་གཅིག་ཕྱག་

གཉིས་གྲི་གུག་དང་ཐོད་པ་འཛིན་པས་འཁྱུད་པ། གཉིས་ཀའང་དར་དང་རིན་པོ་ཆེའི་

རྒྱན་སྣ་ཚོགས་པས་སྤྲས་པ། གཉིས་ཀའི་སྤྱི་བོར་ཨོཾ། མགྲིན་པར་ཨཱཿ ཐུགས་ཀར་

ཧཱུཾ། ཐུགས་ཀའི་ཧཱུཾ་ལས་འོད་ཟེར་འཕྲོས་པས་རང་འདྲའི་ཡེ་ཤེས་པ་སྤྱན་དྲངས། 

ཛཿཧཱུཾ་བཾ་ཧོཿགཉིས་སུ་མེད་པར་གྱུར། སླར་ཡང་ཐུགས་ཀའི་ཧཱུཾ་ལས་འོད་ཟེར་འཕྲོས་

པས་དབང་གི་ལྷ་རྣམས་སྤྱན་དྲངས། དེ་བཞིན་གཤེགས་པ་ཐམས་ཅད་ཀྱིས་མངོན་

པར་དབང་བསྐུར་དུ་གསོལ། ཞེས་གསོལ་བ་བཏབ་པས། དེ་རྣམས་ཀྱིས་ཡེ་ཤེས་

ཀྱི་བདུད་རྩིས་གང་བའི་བུམ་པ་ཐོགས་ནས། ཨོཾ་སརྦ་ཏ་ཐཱ་ག་ཏ་ཨ་བྷི་ཥེ་ཀ་ཏ་ས་མ་

ཡ་ཤྲཱི་ཡེ་ཧཱུཾ། ཞེས་དབང་བསྐུར། སྐུ་ཡེ་ཤེས་ཀྱི་བདུད་རྩིས་གང། ཆུ་ལྷག་མ་སྤྱི་

གཙུག་ཏུ་གནས་པ་ཡོངས་སུ་གྱུར་བ་ལས་མི་བསྐྱོད་པས་དབུ་བརྒྱན་ཅིང། ཐུགས་

ཀར་ཟླ་བའི་སྟེང་དུ་ཧཱུཾ་གི་མཐར་ཡི་གེ་བརྒྱ་བའི་སྔགས་ཀྱིས་བསྐོར་བར་གྱུར། 

བཅོམ་ལྡན་འདས་རྡོ་རྗེ་སེམས་དཔའ་བདག་གཞན་སེམས་ཅན་ཐམས་ཅད་ཀྱི་སྡིག་

སྒྲིབ་དང་དམ་ཚིག་ཉམས་ཆགས་ཐམས་ཅད་བྱང་ཞིང་དག་པར་མཛད་དུ་གསོལ། 



དྲིལ་བུ་ཞབས་ལུགས་ཀྱི་བདེ་མཆོག་ལུས་དཀྱིལ་གྱི་མངོན་རྟོགས་བདེ་ཆེན་རབ་འཕེལ།

ཞེས་གསོལ་བ་བཏབ་པས། ཐུགས་ཀའི་སྔགས་ཕྲེང་ཧཱུཾ་དང་བཅས་པ་ལས་འོད་ཟེར་

འཕྲོས། སེམས་ཅན་ཐམས་ཅད་ཀྱི་སྡིག་སྒྲིབ་སྦྱངས། སངས་རྒྱས་སྲས་བཅས་ལ་

མཉེས་པའི་མཆོད་པ་ཕུལ། དེ་རྣམས་ཀྱི་སྐུ་གསུང་ཐུགས་ཀྱི་ཡོན་ཏན་ཐམས་ཅད་

འོད་ཀྱི་རྣམ་པར་བསྡུས་ནས་སྔགས་ཕྲེང་ཧཱུཾ་དང་བཅས་པ་ལ་ཐིམ་པས། དེ་ལས་

བདུད་རྩིའི་རྒྱུན་དཀར་བོ་བབས་པ་ཡབ་ཡུམ་གྱི་སྦྱོར་འཚམས་ནས་བབས། རང་གི་

ཚངས་བུག་ནས་ཞུགས་ཏེ་ལུས་ཐམས་ཅད་ཡེ་ཤེས་ཀྱི་བདུད་རྩིའི་རྒྱུན་གྱིས་གང། 

སྒོ་གསུམ་གྱི་སྡིག་སྒྲིབ་ཐམས་ཅད་སངས་ཀྱི་དག་པར་གྱུར། ཨོཾ་བཛྲ་ཧེ་རུ་ཀ་ས་མ་

ཡ། མ་ནུ་པཱ་ལ་ཡ། ཧེ་རུ་ཀ་ཏྭེ་ནོ་བ་ཏིཥྛ། ཌི་ཌྷོ་མེ་བྷཱ་ཝ། སུ་ཏོ་ཥྱོ་མེ་བྷཱ་ཝ། སུ་པོ་

ཥྱོ་མེ་བྷཱ་ཝ། ཨ་ནུ་རཀྟོ་མེ་བྷཱ་ཝ། སརྦ་སིདྡྷི་མྨེ་པྲ་ཡ་ཙྪ། སརྦ་ཀརྨ་སུ་ཙ་མེ། ཙིཏྟཾ་

ཤྲཱི་ཡཾ། ཀུ་རུ་ཧཱུཾ། ཧ་ཧ་ཧ་ཧ་ཧོཿ བྷ་ག་ཝན། བཛྲ་ཧེ་རུ་ཀ་མ་མེ་མུཉྩ། ཧེ་རུ་ཀ་བྷཱ་

ཝ། མཧཱ་ས་མ་ཡ་སཏྭ་ཨཱཿཧཱུཾ་ཕཊ། ཉེར་གཅིག་སོགས་བརྗོད། བདག་ནི་མི་ཤེས་རྨོངས་པ་

ཡིས། །དམ་ཚིག་ལས་ནི་འགལ་ཞིང་ཉམས། །བླ་མ་མགོན་པོས་སྐྱབས་མཛོད་

ཅིག །གཙོ་བོ་རྡོ་རྗེ་འཛིན་པ་སྟེ། །ཐུགས་རྗེ་ཆེན་པོའ་ིབདག་ཉིད་ཅན། །འགྲོ་བའི་

གཙོ་ལ་བདག་སྐྱབས་མཆི། །རྡོ་རྗེ་སེམས་དཔའི་ཞལ་ནས། རིགས་ཀྱི་བུ་ཁྱོད་ཀྱི་

སྡིག་སྒྲིབ་དང་དམ་ཚིག་ཉམས་ཆགས་ཐམས་ཅད་བྱང་ཞིང་དག་གོ་ཞེས་གསུངས་

ནས། རང་ལ་ཐིམ་པས་རང་གི་སྒོ་གསུམ་དང་རྡོ་རྗེ་སེམས་དཔའི་སྐུ་གསུང་ཐུགས་

དབྱེར་མི་ཕྱེད་པར་གྱུར། ཅེས་རྡོར་སེམས་སྒོམ་བཟླས་བྱས་ཏེ་སྡིག་ལྟུང་སྦྱང། རྣལ་འབྱོར་གྱི་ཡན་ལག་

རྣམས་སྒྲུབ་ཚུལ་ལ་གསུམ་ལས་དང་བོ་སྒོ་གསུམ་དག་པར་བྱ་བ་དག་པ་གསུམ་གྱི་རྣལ་འབྱོར་ནི། ཤྲཱི་ཧེ་རུ་

ཀ །ཧེ་ནི་ཀུན་གྱི་འབྱུང་གནས་སུ་གྱུར་བའི་སེམས་དེ་རྒྱུའི་བདག་ཉིད་དུ་བརྟག་པར་

བྱ་བས་སྟོང་བའི་ཆོས་ཀྱི་བདག་མེད་པ་དང། རུ་ནི་གང་ཟག་གི་བདག་ཏུ་འཛིན་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

པའི་རྣམ་རྟོག་གི་དྲ་བས་བཀོད་པའི་བདག་དང་བྲལ་བའི་གང་ཟག་གི་བདག་མེད་པ། 

ཀ་ནི་དེ་ཁོ་ན་ཉིད་ཀྱི་ཡུལ་ཡུལ་ཅན་གཉིས་མི་མཐུན་པར་སོ་སོར་གཉིས་སུ་མི་

གནས་པ་དང། ཤྲཱི་ནི་ཡུལ་སྟོང་བ་ཉིད་ཇི་འདྲ་བ་དེ་བཞིན་དུ་རྗེས་སུ་ཞུགས་པའི་

གཉིས་སུ་མེད་པའི་ཡེ་ཤེས་ནི་ཨེ་ཝཾ་གྱི་དོན་ནོ། །སྙམ་དུ་བསམ་པ་ཡིད་དག་པར་བྱེད་

པའོ། །སྟོང་བའི་ངང་ལས་སྐད་ཅིག་གིས་རང་ཉིད་ཧེ་རུ་ཀ་སྔོན་པོ་ཞལ་གཅིག་ཕྱག་

གཉིས་རྡོ་རྗེ་དང་དྲིལ་བུ་འཛིན་པ་གཡས་བརྐྱང་གིས་བཞུགས་པ་ལ། ཡུམ་རྡོ་རྗེ་

ཕག་མོ་དམར་མོ་ཞལ་གཅིག་ཕྱག་གཉིས་གྲི་གུག་དང་ཐོད་པ་འཛིན་པས་འཁྱུད་པར་

གྱུར། སེམས་ཅན་ཐམས་ཅད་ལ་ཕན་བདེའི་སེམས་ཀྱིས། ཤྲཱི་ཧེ་རུ་ཀོ྅་ཧཾ། གསུམ་བརྗོད་དེ། སྐུའི་ང་

རྒྱལ་བཟུང་བ་ནི་ལུས་དག་པར་བྱེད་པའ།ོ །ཨོཾ་ཨ་ཨཱ། ཞེས་པ་ནས་ཤ་ཥ་ས་ཧ་ཀྵ་ཧཱུཾ་ཧཱུཾ་ཕཊ། གསུམ། 

རང་གི་ལྟེ་བའི་ཕྱོགས་སུ་སྔགས་ཕྲེང་འོད་ཟེར་དང་བཅས་པ་གཡོན་སྐོར་གྱིས་ལན་

གསུམ་དུ་བསྐོར་ནས་གནས་པ་ལས་འཁོར་ལོ་གསུམ་གྱི་ལྷ་ཚོགས་འཕྲོས་པ་སྣ་

བུག་གཡས་པ་ནས་འཐོན་ཏེ། ཕྱོགས་བཅུར་འཕྲོས་པས་བགེགས་ཐམས་ཅད་བསྐྲད་

དེ་སླར་བྱོན་ནས་རང་གི་སྣ་བུག་གཡོན་པ་ནས་ཞུགས་ཏེ་ལྟེ་བའི་སྔགས་ཕྲེང་ལ་

ཐིམ་པར་གྱུར་བར་བསམ་པ་ནི། ངག་དག་པར་བྱེད་པའོ། །

གཉིས་པ་མཐུན་རྐྱེན་བསྟེན་པའི་ཚོགས་བསགས་པ་ནི། རང་ཧེ་རུ་ཀར་གནས་པའི་ཐུགས་

ཀར་བཾ་སེར་བོ་ལས། སྣ་ཚོགས་པདྨའི་ལྟེ་བར་ཨཾ་ལས་བྱུང་བའི་ཟླ་བའི་དཀྱིལ་

འཁོར་གྱི་སྟེང་དུ་དཔལ་མཆོག་དང་བོའ་ིཡི་གེ་ཧཱུཾ་སྔོན་པོ་ཡེ་ཤེས་ལྔའི་རང་བཞིན་

ཅན། འོད་ཟེར་ཁ་དོག་ལྔ་འཕྲོ་བའི་འོད་ཟེར་གྱིས་རང་གི་སྤྱི་བོ་ནས་རྐང་བའི་བར་

གང་སྟེ། ཐོག་མ་མེད་པ་ནས་ཀྱི་སྒོ་གསུམ་གྱི་དྲི་མ་རྣམས་སྦྱངས་པས་ལུས་ཤེལ་

སྒོང་བཞིན་དུ་དག་པར་གྱུར་ཏེ། བ་སྤུའི་སྒོ་ནས་ཕྱིར་འཕྲོས་པའི་འོད་ཟེར་གྱིས་འགྲོ་



དྲིལ་བུ་ཞབས་ལུགས་ཀྱི་བདེ་མཆོག་ལུས་དཀྱིལ་གྱི་མངོན་རྟོགས་བདེ་ཆེན་རབ་འཕེལ།

བ་ཀུན་གྱི་ལུས་སྦྱངས། སྒོ་གསུམ་དག་པར་བྱས། སྤྲིན་སྒྲའི་ཡི་གེའི་འོད་དེས་བླ་

མ་རྡོ་རྗེ་འཆང་གི་རྣམ་པ་ཅན་དང། སྔོན་ནས་གྲུབ་པའི་འཁོར་ལོ་སྡོམ་པའི་དཀྱིལ་

འཁོར་གྱི་ལྷ་ཚོགས་དང། གཞན་ཡང་སངས་རྒྱས་དང་བྱང་ཆུབ་སེམས་དཔའ་དང། 

ལྷ་དང་ལྷ་མོ་དང་ཁྲོ་བོས་ནམ་མཁའི་ཁམས་ཏིལ་གྱི་གང་བུ་ལྟར་གང་བ་མདུན་གྱི་

ནམ་མཁར་སྤྱན་དྲངས། འོད་ཟེར་རང་གི་སྙིང་ཀའི་ཧཱུཾ་ལ་ཐིམ་པར་གྱུར། ཐལ་མོ་སྦྱར་ཏེ། 

གང་གི་དྲིན་གྱིས་བདེ་ཆེན་གནས། །སྐད་ཅིག་གིས་ནི་ཐོབ་འགྱུར་བ། །བླ་མ་རིན་

ཆེན་ལྟ་བུ་ཡི། །རྡོ་རྗེ་ཅན་ཞབས་པད་ལ་འདུད། །སྡོམ་འབྱུང། ཧེ་རུ་ཀ་དཔལ་དཔའ་བོ་

ཆེ། །རྣམ་དག་རྡོ་རྗེའི་དབང་ཕྱུག་དང། །རྗེས་ཆགས་ཆགས་པ་ཆེ་རྣམས་ཀྱི། །རྡོ་རྗེ་

ཕག་མོ་དེ་ལ་འདུད། །ནང་ལ། གནས་དང་ཉེ་བའི་གནས་དང་ཞིང། །འདུས་དང་དུར་

ཁྲོད་གནས་པ་ཡི། །དཔའ་བོ་དཔའ་མོའ་ིདབང་ཕྱུག་མ། །ཀུན་ལ་བདག་ནི་གུས་

ཕྱག་འཚལ། །ཕྱི་ལ། དཔལ་ལྡན་རྡོ་རྗེ་མཁའ་འགྲོ་དང། །མཁའ་འགྲོ་མ་ཡི་འཁོར་

ལོས་སྒྱུར། །ཡེ་ཤེས་ལྔ་དང་སྐུ་གསུམ་ཉིད། །འགྲོ་བ་སྐྱོབ་ལ་ཕྱག་འཚལ་ལོ། །ཇི་

སྙེད་རྡོ་རྗེ་མཁའ་འགྲོ་མ། །ཀུན་ཏུ་རྟོག་པའི་འཆིང་གཅོད་ཅིང། །འཇིག་རྟེན་བྱ་བ་

ལ་འཇུག་མ། །དེ་སྙེད་རྣམས་ལ་ཕྱག་འཚལ་ལོ། །ཐུན་མོང་དུ། རང་གི་སྙིང་ཀའི་ཧཱུཾ་

ལས་བྱུང་བའི་མཆོད་པའི་ལྷ་མོ། མེ་ཏོག་མ་དཀར་མོ། བདུག་པ་མ་དུད་ཁ། མར་

མེ་མ་དམར་སེར། བྱུག་པ་མ་ལྗང་གུ། ཞལ་ཟས་མ་སྣ་ཚོགས་མདོག་ཅན་དུ་མ་ཕྱག་

བཞིའི་དང་བོ་གཉིས་ཀྱིས་རྡོར་དྲིལ་དང་ལྷག་མ་གཉིས་ཀྱིས་རིན་པོ་ཆེའི་སྣོད་དུ་མེ་

ཏོག་སོགས་རང་རང་གི་མཆོད་རྫས་ཀྱིས་གང་བ་འཛིན་པ། གཟུགས་རྡོ་རྗེ་མ་དཀར་

མོ། སྒྲ་རྡོ་རྗེ་མ་སྔོན་མོ། དྲི་རྡོ་རྗེ་མ་སེར་མོ། རོ་རྡོ་རྗེ་མ་དམར་མོ། རེག་བྱ་རྡོ་རྗེ་མ་

ལྗང་གུ། ཆོས་དབྱིངས་རྡོ་རྗེ་མ་དཀར་མོ་དུ་མ་ཕྱག་བཞིའི་གཡོན་པ་གཉིས་ན་ཐོད་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

- 184 -

པ་དང་ཁ་ཊྭཱཾ་ག་གཡས་དང་བོ་རྣམས་ན་རིམ་པ་བཞིན་མེ་ལོང། པི་ཝཾ། དྲིའི་སྣོད། 

རོའ་ིསྣོད། ན་བཟའ། ཆོས་འབྱུང་འཛིན་ཞིང་གཡས་ལྷག་མ་ཐམས་ཅད་ཀྱིས་ཌཱ་མ་རི་

འཛིན་པ་རྣམས་ཀྱིས་མཆོད་པར་གྱུར། ཨོཾ་ཨརྒྷཾ་པྲ་ཏཱིཙྪ་སྭཱཧཱ། ཨོཾ་པཱ་ཏྱཾ་པྲ་ཏཱིཙྪ་སྭཱཧཱ། 

ཨོཾ་བཛྲ་པུཥྤེ་ཨཱཿཧཱུཾ་སྭཱཧཱ། ཞེས་པ་ནས། ཨོཾ་བཛྲ་ཤཔྟ་ཨཱཿཧཱུཾ་སྭཱཧཱ། ཨོཾ་ཨཱཿབཛྲ་ཨཱ་དརྴེ་

ཧཱུཾ། ཨོཾ་ཨཱཿབཛྲ་བི་ནི་ཧཱུཾ། ཨོཾ་ཨཱཿབཛྲ་གནྡྷེ་ཧཱུཾ། ཨོཾ་ཨཱཿབཛྲ་ར་སེ་ཧཱུཾ། ཨོཾ་ཨཱཿབརྴེ་ཧཱུཾ། 

ཨོཾ་ཨཱཿབཛྲ་དྷརྨེ་ཧཱུཾ། སླར་ཡང་ཐུགས་ཀའི་ཧཱུཾ་ལས་བྱུང་བའི་སྙིང་བོའ་ིརྣལ་འབྱོར་མ་

བཞིས་ཐོད་པའི་ནང་གི་བདུད་རྩི་ལྔས་མཆོད་པར་གྱུར། ཨོཾ་སརྦ་བཛྲ་ཀཱ་མི་ནི་སརྦྦ་

བྷཀྵཾ་ཤོདྷ་ཡ་གུ་ཧྱ་བཛྲ་ནཱི་སྭཱཧཱ། ཡབ་ཡུམ་སྙོམས་པར་ཞུགས་ཏེ་བདེ་བ་ཆེན་པོ་

བསྐྱེད་པས་ལྷ་ཐམས་ཅད་ཀྱིས་ཀྱང་བདེ་བ་ཆེན་པོ་ཉམས་སུ་མྱོང་བར་གྱུར། དཀོན་

མཆོག་གསུམ་ལ་བདག་སྐྱབས་མཆི། །སྡིག་པ་ཐམས་ཅད་སོ་སོར་བཤགས། །འགྲོ་

བའི་དགེ་ལ་རྗེས་ཡི་རང། །སངས་རྒྱས་བྱང་ཆུབ་ཡིད་ཀྱིས་གཟུང། །སངས་རྒྱས་

ཆོས་དང་ཚོགས་མཆོག་ལ། །བྱང་ཆུབ་བར་དུ་སྐྱབས་སུ་མཆི། །རང་གཞན་དོན་ནི་

རབ་སྒྲུབ་ཕྱིར། །བྱང་ཆུབ་སེམས་ནི་བསྐྱེད་པར་བགྱི། །བྱང་ཆུབ་མཆོག་གི་སེམས་

ནི་བསྐྱེད་བགྱིས་ནས། །སེམས་ཅན་ཐམས་ཅད་བདག་གིས་མགྲོན་དུ་གཉེར། །བྱང་

ཆུབ་སྤྱོད་མཆོག་ཡིད་འོང་སྤྱད་པར་བགྱི། །འགྲོ་ལ་ཕན་ཕྱིར་སངས་རྒྱས་འགྲུབ་

པར་ཤོག །སེམས་ཅན་ཐམས་ཅད་ཀྱི་སྒྲིབ་པ་ཐམས་ཅད་བསལ་བའི་ཕྱིར། ནམ་

མཁའི་མཐས་གཏུགས་པའི་སངས་རྒྱས་ཐམས་ཅད་ལ་ཆོས་ཀྱི་འཁོར་ལོ་བསྐོར་

བར་བསྐུལ་ལོ། །རྒྱལ་བ་མྱ་ངན་ལས་འདའ་བར་བཞེད་པ་རྣམས་འགྲོ་བ་ཀུན་ལ་

ཕན་པ་དང་བདེ་བའི་དོན་དུ་བསྐལ་བ་ཞིང་གི་རྡུལ་སྙེད་དུ་བཞུགས་པར་གསོལ་བ་

འདེབས་སོ། །བགྲོད་དཀའ་སྲིད་པའི་རྒྱ་མཚོ་ལས། །བདག་གིས་འགྲོ་རྣམས་བསྒྲལ་



དྲིལ་བུ་ཞབས་ལུགས་ཀྱི་བདེ་མཆོག་ལུས་དཀྱིལ་གྱི་མངོན་རྟོགས་བདེ་ཆེན་རབ་འཕེལ།

བའི་ཕྱིར། །རང་གི་བདག་ཉིད་སྐད་ཅིག་མ། །སངས་རྒྱས་རྣམས་ལ་དབུལ་བར་

བགྱི། །སེམས་ཅན་ཐམས་ཅད་ཁྱད་པར་དུ་འཕགས་པའི་བདེ་བ་དང་ལྡན་པར་གྱུར་

ཅིག །སེམས་ཅན་ཐམས་ཅད་སྡུག་བསྔལ་དང་སྡུག་བསྔལ་གྱི་རྒྱུ་ཐམས་ཅད་དང་

བྲལ་བར་གྱུར་ཅིག །སེམས་ཅན་ཐམས་ཅད་ཐོབ་ཟིན་པའི་བདེ་བ་དང་མི་འབྲལ་བར་

གྱུར་ཅིག །སེམས་ཅན་ཐམས་ཅད་ཉོན་མོངས་པ་དང་ཉེ་བའི་ཉོན་མོངས་པ་ཐམས་

ཅད་དང་བྲལ་བར་གྱུར་ཅིག །དེ་ནས་འདུན་པ་དྲག་པོས། བཅོམ་ལྡན་འདས་འཁོར་ལོ་སྡོམ་

པའི་ལྷ་ཚོགས་རྣམས་ཀྱིས་བདག་ལ་བྱིན་གྱིས་བརླབ་ཏུ་གསོལ། ཨོཾ་བཛྲ་ཧེ་རུ་ཀ་

ས་མ་ཡ། ཞེས་པ་ནས། སཏྭ་ཨཱཿཧཱུཾ་ཕཊ། ཚོགས་ཞིང་རྣམས་འོད་དུ་གྱུར་ཏེ་རང་གི་སྨིན་

མཚམས་ནས་ཞུགས་པས་བྱིན་གྱིས་བརླབས་པར་གྱུར་བར་བསམ། དེ་ལྟར་ཚོགས་ཞིང་སྤྱན་

དྲངས་ནས་ཕྱག་མཆོད་རྒྱུན་བཤགས་བསྐུལ་གསོལ་ལུས་འབུལ་ཚད་མེད་བཞི་བསྒོམ་པ་རྣམས་ནི་བསོད་ནམས་

ཀྱི་ཚོགས་སོག་པའོ། །ཆོས་ཐམས་ཅད་ངོ་བོ་ཉིད་ཀྱིས་གྲུབ་པ་མེད་ལ། ཀུན་རྟོག་གིས་

བཏགས་པ་ཙམ་གྱི་སྒྱུ་མ་ལྟ་བུའོ། །ཨོཾ་སྭ་བྷཱ་ཝ་ཤ ད་དྷཿསརྦ་དྷརྨཱཿསྭ་བྷཱ་ཝ་ཤ ད་དྷོ྅་

ཧཾ། རང་གི་ཐུགས་ཀའི་ཧཱུཾ་གི་འོད་ཟེར་གྱིས་བརྟན་གཡོ་ཐམས་ཅད་སྦྱངས་ཏེ་འོད་

དུ་གྱུར་བ་རང་ལ་ཐིམ་ཞིང། རང་ཡང་སྟོད་སྨད་ནས་ཐུགས་ཀའི་ཧཱུཾ་ལ་ཐིམ་ཞིང། ཧཱུཾ་

གི་ཞབས་ཀྱུ་ཨུ་ནི་ཧ་ལ། ཧའི་ལུས་ནི་ཧའི་མགོ་བོ་ལ། དེ་ཟླ་ཚེས་ལ། དེ་ཐིག་ལེ་

ལ། དེ་ནཱ་ད་ལ་ཐིམ་ཞིང། ནཱ་ད་ཡང་མི་དམིགས་པར་གྱུར། ཨོཾ་ཤཱུ་ནྱ་ཏཱ་ཛྙཱ་ན་བཛྲ་

སྭབྷཱ་ཝ་ཨཱཏྨ་ཀོ྅ཧཾ། ཆོས་ཐམས་ཅད་རབ་ཏུ་གནས་པ་མེད་པ་ནམ་མཁའ་དྲི་མ་མེད་

པ་ལྟ་བུའི་འོད་གསལ་བར་གྱུར་བར་བསམ་པ་ནི་ཡེ་ཤེས་ཀྱི་ཚོགས་བསགས་པ་སྟེ་འཆི་བ་ཆོས་སྐུར་

འཁྱེར་བའི་ལམ་ཁྱེར་རོ། །འདི་ལྟར་སྒོམ་པ་སྦྱངས་གཞི་ལ་འཆི་བ་འོད་གསལ་མངོན་དུ་བྱས་པའི་ཚེ་ཕུང་སོགས་

རིམ་གྱིས་ཐིམ་ཞིང་ལུས་ཀྱི་རླུང་དང་དྲོད་སོགས་སྟོད་སྨད་ནས་རིམ་གྱིས་བསྡུས་ནས་སྙིང་ཀའི་མི་ཤིགས་པ་ལ་

ཐིམ་ཞིང། ནང་མཆེད་ཐོབ་གསུམ་རིམ་གྱིས་བརྒྱུད་ནས་ཉེར་ཐོབ་ཀྱང་འོད་གསལ་ལ་ཐིམ་པ་འོད་གསལ་མངོན་དུ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

བྱས་པ་དང་ཆོས་མཐུན་ཞིང་དེ་སྦྱོང། ལམ་ལ་ཕྱིའི་རྐྱེན་ཕྱག་རྒྱ་དང་མཉམ་པར་སྦྱར་བ་དང་ནང་གི་རྐྱེན་སྙིང་ཀའི་

སྡུད་རིམ་ཁྱད་པར་ཅན་སོགས་ལ་བརྟེན་ནས་རླུང་ཐམས་ཅད་སྒོམ་སྟོབས་ཀྱིས་སྙིང་ཀའི་མི་ཤིགས་པ་ལ་བསྡུས་

ནས་ཐིམ་པའི་ལྷན་སྐྱེས་ཀྱི་བདེ་བས་སྟོང་ཉིད་དོན་སྤྱིའི་ཚུལ་གྱིས་རྟོགས་པའི་དཔེའི་འོད་གསལ་གྱི་སྐབས་སུ་ནཱ་

ད་ཙམ་གྱི་གཉིས་སྣང་ཡོད་པ་ཡང་དག་ནས་དོན་གྱི་འོད་གསལ་གྱི་སྐབས་སུ་སྟོང་ཉིད་གཉིས་སྣང་ནུབ་པ་དང་

ཆོས་མཐུན་ཞིང་དེ་དག་སྐྱེ་བའི་དགེ་རྩ་སྨིན། འབྲས་དུས་ཀྱི་གཉིས་སྣང་མཐའ་དག་དང་བྲལ་བའི་རྒྱལ་བའི་ཐུགས་

ཆོས་སྐུ་དང་རྣམ་པ་མཐུན་ཞིང་དེ་ལ་ང་རྒྱལ་བཞག་ནས་བསྒོམས་པས་འབྲས་བུ་ལམ་བྱེད་དུ་འགྱུར་རོ། །དེ་

ལྟར་སྣང་བ་ཐམས་ཅད་བསྡུས་པའི་སྟོང་བ་ཉིད་ལས་རང་གི་སེམས་ནཱ་དའི་གཟུགས་

གྱེན་དུ་འགྲེང་བ་ཤིན་ཏུ་ཕྲ་བ། དཀར་ལ་དམར་བའི་མདངས་ཆགས་པ་ནམ་མཁར་

གནས་པར་གྱུར་བར་བསམ་སྟེ་བར་དོ་ལོངས་སྐུ་ཁྱེར་བའི་ལམ་ཁྱེར་རོ། །འདིའི་ནཱ་ད་ཤིན་ཏུ་ཕྲ་བ་ནི་གཞི་

ལ་བར་དོའ་ིལུས་གང་ལས་སྒྲུབ་པའི་གཞི་སྲོག་འཛིན་ཤིན་ཏུ་ཕྲ་བ་དང། ལམ་འབྲས་ཀྱི་ལོངས་སྐུའི་སྒྲུབ་གཞིའི་

སྲོག་འཛིན་དང་མཐུན། ཁ་དོག་དཀར་བ་ནི་བར་དོ་དང་ལམ་འབྲས་ཀྱི་ལོངས་སྐུའི་སྒྲུབ་གཞི་སྲོག་འཛིན་རང་

དབང་གི་ཁ་དོག་དཀར་བ་དང་མཐུན། གསུམ་དུ་འཁྱོགས་པས་བར་དོའ་ིལུས་ངག་ཡིད་གསུམ་དང་ལམ་འབྲས་

ཀྱི་ལོངས་སྐུའི་སྐུ་གསུང་ཐུགས་གསུམ་མཚོན། དམར་བའི་མདངས་ཀྱིས་བར་དོ་ཆགས་པས་བཅིངས་པ་དང་

ལམ་འབྲས་ཀྱི་ལོངས་སྐུ་གཉིས་ཀྱི་ཐུགས་རྒྱུད་བདེ་བ་ཆེན་པོས་བཅིངས་པ་མཚོན་ཞིང་དེ་ལྟར་བསྒོམས་པས་

གཞིའི་བར་དོ་སྦྱོང། ལམ་གྱི་སྒྱུ་ལུས་འགྲུབ་པའི་དགེ་རྩ་སྨིན། འབྲས་བུའི་ལོངས་སྐུ་འགྲུབ་པའི་ནུས་པ་འཇོག །

གསུམ་པ་འགལ་རྐྱེན་འགོག་པའི་བསྲུང་འཁོར་བསྒོམ་པ་ནི། རང་ཧེ་རུ་ཀའི་ང་རྒྱལ་གྱི་གཡོན་པའི་

མཐེབ་མཛུབ་ཀྱིས་སེ་གོལ་གཏོག་ཅིང་རང་ནམ་མཁར་ནཱ་དའི་རྣམ་པར་གནས་པ་ལས་ཧེ་རུ་ཀ་ཞལ་གཅིག་ཕྱག་

གཉིས་པའི་རྣམ་པར་ཆད་ནས་དེས་སེ་གོལ་གཏོག་ཅིང་སྔགས་བརྗོད་པར་བསམ་ལ། ཨོཾ་སུམ་བྷ་ནི་སུམ་

བྷ་ཧཱུཾ་ཧཱུཾ་ཕཊ། ཤར་དུ་སྔགས་དེ་ཉིད་ཁ་དོག་ནག་པོ། ཨོཾ་གྲི་ཧ་ན་གྲི་ཧ་ན་ཧཱུཾ་ཧཱུཾ་ཕཊ། 

བྱང་དུ་སྔགས་དེ་ཉིད་ཁ་དོག་ལྗང་གུ། ཨོཾ་གྲིཧྣ་པ་ཡ་གྲིཧྣཱ་པ་ཡ་ཧཱུཾ་ཧཱུཾ་ཕཊ། ནུབ་ཏུ་

སྔགས་དེ་ཉིད་ཁ་དོག་དམར་བོ། ཨོཾ་ཨཱ་ན་ཡ་ཧོ་བིདྱཱ་རཱ་ཛ་ཧཱུཾ་ཧཱུཾ་ཕཊ། ལྷོར་སྔགས་

དེ་ཉིད་ཁ་དོག་སེར་བོ་རྣམས་འཁོད་པར་གྱུར། སྔགས་དེ་རྣམས་ལས་རང་རང་གི་



དྲིལ་བུ་ཞབས་ལུགས་ཀྱི་བདེ་མཆོག་ལུས་དཀྱིལ་གྱི་མངོན་རྟོགས་བདེ་ཆེན་རབ་འཕེལ།

ཁ་དོག་ཅན་གྱི་འོད་ཟེར་འཕྲོས་པས་སྟེང་ཚངས་པའི་འཇིག་རྟེན་ནས་འོག་གསེར་

གྱི་ས་གཞི་ལ་ཐུག་པར་ཁྱབ་པའི་འོད་ཟེར་འབར་བའི་གཟུགས་ཆེན་པོ་རྣམས་སུ་

གྱུར། སྔགས་འོད་ཟེར་དང་བཅས་པ་ཡོངས་སུ་གྱུར་བ་ལས། ཤར་ནག །བྱང་ལྗང། 

ནུབ་དམར། ལྷོ་སེར་བའི་སྣ་ཚོགས་རྡོ་རྗེའི་ར་བ་གྲུ་བཞི་བ་ཚངས་པའི་འཇིག་རྟེན་

ནས་གསེར་གྱི་ས་གཞི་ལ་ཐུག་གི་བར་དུ་ཁྱབ་པར་གྱུར། ར་བ་གྲུབ་པ་དང་དུས་

མཉམ་དུ་ཧཱུཾ་ལས་སྣ་ཚོགས་རྡོ་རྗེའི་ལྟེ་བ་ལ་ཧཱུཾ་གིས་མཚན་པའི་ཧཱུཾ་གི་འོད་ཟེར་ལས་

གསེར་གྱི་ས་གཞི་ལ་ཐུག་པའི་འོག་གི་ས་གཞི་སྣ་ཚོགས་རྡོ་རྗེའི་རང་བཞིན་དུ་གྱུར། 

སྣ་ཚོགས་རྡོ་རྗེའི་ཧཱུཾ་གི་འོད་ཟེར་ལས་ཕྱི་རོལ་ཏུ་སྟེང་དང་ལོགས་ཀུན་ཏུ་ཁྱབ་པར་

རྡོ་རྗེ་རྩེ་ལྔ་བའི་རྣམ་པ་ཅན་གྱི་མདའི་དྲ་བ་དང། དེའི་འོག་ཏུ་རྡོ་རྗེའི་གུར་དང། གུར་

གྱི་འོག་ར་བའི་སྟེང་དུ་རྡོ་རྗེའི་བླ་རེ་རྣམས་བར་མཚམས་མེད་པར་དུམ་བུ་གཅིག་ཏུ་

གྱུར་བའི་ཕྱི་རོལ་ཏུ་རྡོ་རྗེའི་མེ་འཇིག་དུས་ཀྱི་མེ་ལྟ་བུས་བསྐོར་བར་གྱུར། ཨོཾ་མེ་དི་

ནཱི་བཛྲ་བྷ་ཝ་བཛྲ་བྷནྡྷ་ཧཱུཾ། ཨོཾ་བཛྲ་པྲཱ་ཀ་ར་ཧཱུཾ་བཾ་ཧཱུཾ། ཨོཾ་བཛྲ་པཉྩ་ར་ཧཱུཾ་པཾ་ཧཱུཾ། ཨོཾ་

བཛྲ་པི་ཏཱ་ན་ཧཱུཾ་ཁཾ་ཧཱུཾ། ཨོཾ་བཛྲ་ས་ར་ཛཱ་ལ་ཏྲཾ་སཾ་ཏྲཾ། ཨོཾ་བཛྲ་ཛྭ་ལཱ་ཨ་ན་ལཱརྐ་ཧཱུཾ་ཧཱུཾ་

ཧཱུཾ། ཞེས་འོག་གཞི་ནས་མེ་དཔུང་གི་བར་རིམ་པ་བཞིན་དུ་བྱིན་གྱིས་བརླབས། སྔར་བཞིན་སེ་གོལ་བརྡབས་ལ་

སྔགས་བརྗོད་དེ། རྣམ་པ་ཐམས་ཅད་དུ་འགྲོ་བ་རྣམས་བགེགས་དང་བྲལ་བར་གྱུར། ཅེས་

སྲུང་འཁོར་བསྒོམ། བསྲུང་འཁོར་གྱི་དབུས་སུ་ཡཾ་སྔོན་པོ་ལས་རླུང་གི་དཀྱིལ་འཁོར་སྔོན་

པོ་གཞུ་ལྟ་བུ་གཡས་གཡོན་གཉིས་སུ་རྒྱལ་མཚན་གྱིས་མཚན་པ། དེའི་སྟེང་དུ་རཾ་

དམར་བོ་ལས་མེའི་དཀྱིལ་འཁོར་དམར་བོ་གྲུ་གསུམ་པ་གྲྭ་གསུམ་དུ་རཾ་གྱིས་མཚན་

པ། དེའི་སྟེང་དུ་བཾ་དཀར་བོ་ལས་ཆུའི་དཀྱིལ་འཁོར་དཀར་བོ་ཟླུམ་པོ་དབུས་སུ་

བུམ་པས་མཚན་པ། དེའི་སྟེང་དུ་ལཾ་སེར་བོ་ལས་སའི་དཀྱིལ་འཁོར་སེར་བོ་གྲུ་བཞི་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

བ་གྲྭ་བཞིར་རྡོ་རྗེ་རྩེ་གསུམ་པས་མཚན་པ། དེའི་སྟེང་དུ་སུཾ་ལས་རི་རབ་ལྷུན་པོ་གྲུ་

བཞི་བ། རིན་པོ་ཆེ་སྣ་བཞིའི་རང་བཞིན་ཅན། དེའི་སྟེང་གི་ཕྱོགས་མཚམས་སུ་ལྕོག་

བརྒྱད་ཀྱིས་མཛེས་པ། དེའི་སྟེང་དུ་པཾ་སེར་བོ་ལས་སྣ་ཚོགས་པདྨ། དེའི་ལྟེ་བར་ཧཱུཾ་

ལས་སྣ་ཚོགས་རྡོ་རྗེ། དེའི་ལྟེ་བར་པཾ་ལས་ལྟེ་བ་དང་ཚད་མཉམ་པའི་སྣ་ཚོགས་

པདྨ་འདབ་མ་བརྒྱད་པ། ལྟེ་བ་དང་གེ་སར་དང་ལྡན་པ། ཕྱོགས་བཞིའི་འདབ་མ་

དམར། མེ་རླུང་གཉིས་སེར། བདེན་བྲལ་ལྗང། དབང་ལྡན་ནག །ལྟེ་བ་ལྗང། གེ་སར་

སེར་བ། སྣ་ཚོགས་པདྨ་ཆུང་ངུའི་དབུས་སུ་མཚན་སོ་གཉིས་ཀྱི་ངོ་བོ། ཨ་ཨཱ། ཨི་

ཨཱི། ཨུ་ཨཱུ། རྀ་རཱྀ། ལྀ་ལཱྀ། ཨེ་ཨཻ། ཨོ་ཨཽ། ཨཾ་ཨཿསྟེ་དབྱངས་དཀར་བོ་བཅུ་དྲུག་པ་

ཕྲག་གཅིག་གཡས་བསྐོར་དང། སླར་ཡང་ཨ་ཨཱ། ཞེས་པ་ནས། ཨཾ་ཨཿསྟེ་དབྱངས་

དཀར་བོ་བཅུ་དྲུག་པ་ཕྲག་གཉིས་པ་གཡོན་སྐོར་དུ་རིམ་པ་གཅིག་གིས་འཁོད། དེའི་

ཕྱི་རོལ་ཏུ་དཔེ་བྱད་བརྒྱད་ཅུའི་ངོ་བོ། ཀ་ཁ་ག་གྷ་ང། ཅ་ཚ་ཛ་ཛྙ་ཉ། ཊ་ཋ་ཌ་ཌ་ཌྷ་ཌྷ་

ཎ། ཏ་ཐ་ད་ད་དྷ་དྷ་ན། པ་ཕ་བ་བྷ་མ། ཡ་ཡ་ར་ལ་ལ་ཝ། ཤ་ཥ་ས་ཧ་ཀྵ་སྟེ་གསལ་

བྱེད་དམར་བོ་བཞི་བཅུ་བ་ཕྲག་གཅིག་གཡས་སྐོར་དང། སླར་ཡང་ཀ་ཁ་ག་གྷ་ང། 

ཞེས་པ་ནས། ས་ཧ་ཀྵ་སྟེ་གསལ་བྱེད་དམར་བོ་བཞི་བཅུ་བ་ཕྲག་གཉིས་པ་གཡོན་སྐོར་

དུ་རིམ་པ་གཅིག་གིས་འཁོད། མཚན་སོ་གཉིས་དང་དཔེ་བྱད་བརྒྱད་ཅུ་བོ་དེ་དག་རང་གི་འབྲས་སྐྱབས་

སུ་གྱུར་བའི་སངས་རྒྱས་གྱི་མཚན་དཔེར་བསམ། དེ་གཉིས་ཡོངས་སུ་གྱུར་བ་ལས་ཟླ་བའི་

དཀྱིལ་འཁོར་ཡོངས་སུ་རྫོགས་པ་དཀར་ལ་དམར་བའི་མདངས་ཅན་ལ་དབྱངས་

གསལ་རྣམས་གཟུགས་བརྙན་ཤར་བ་བཞིན་སྣང་བའི་ཨཱ་ལི་དང། ཟླ་བའི་ཁ་དོག་

དཀར་བའི་ཆ་ནི་མེ་ལོང་ལྟ་བུའི་ཡེ་ཤེས། ཀཱ་ལི་དང་ཟླ་བའི་ཁ་དོག་དམར་བའི་ཆ་

ནི་མཉམ་པ་ཉིད་ཀྱི་ཡེ་ཤེས། རང་ནམ་མཁའི་ནཱ་དས་ཟླ་བ་དཀར་ལ་དམར་བའི་



དྲིལ་བུ་ཞབས་ལུགས་ཀྱི་བདེ་མཆོག་ལུས་དཀྱིལ་གྱི་མངོན་རྟོགས་བདེ་ཆེན་རབ་འཕེལ།

མདངས་ཅན་མཐོང་བ་ན། བདག་གིས་སངས་རྒྱས་ཡབ་ཡུམ་གྱི་བྱང་སེམས་དཀར་

དམར་གྱི་ངོ་བོར་གྱུར་བའི་དབུས་སུ་སྐྱེ་བ་བླངས་ལ་སེམས་ཅན་གྱི་དོན་བྱའོ་སྙམ་

པའི་འཕེན་པ་དང་ལྡན་པས་ཟླ་བའི་དབུས་སུ་ནཱ་ད་ཞུགས་པ་ལས། རིམ་གྱིས་ནཱ་ད་

ལས་ཐིག་ལེ། དེ་ལས་ཟླ་ཕྱེད། དེ་ལས་ཧའི་མགོ་བོ། དེ་ལས་ཧའི་ལུས། དེ་ལས་ཨུ་

གྲུབ་པའི་ཚུལ་གྱིས་དཀར་ལ་དམར་བའི་མདངས་ཅན་གྱི་ཧཱུཾ་ཡིག་རྒྱུ་རྡོ་རྗེ་འཛིན་

པའི་རང་བཞིན་ཅན་དུ་རྫོགས་པ་ནི་སོ་སོར་རྟོག་པའི་ཡེ་ཤེས། ཧཱུཾ་ལས་ཁ་དོག་སྣ་

ལྔ་བའི་འོད་ཟེར་འཕྲོ་བའི་རྩེ་མོ་ལས་ནང་ལ་འཁོར་ལོ་ལྔའི། ཕྱི་ལ། ལྷ་ལྔའི། ཐུན་མོང་

དུ། ལྷ་ཚོགས་རྣམས་འཐོན་ཏེ། ནང་ལ། འགྲོ་བ་རྣམས་འཁོར་ལོ་ལྔའི། ཕྱི་ལ། ལྷ་ལྔའི། 

ཐུན་མོང་དུ། ལྷ་ཚོགས་ཀྱི་གོ་འཕང་ལ་བཀོད་པ་དང། སྔོན་ཐོག་མ་མེད་པ་ནས་གྲུབ་

པའི་དཔའ་བོ་དང་རྣལ་འབྱོར་མ་ལ་སོགས་པ་ཕྱོགས་བཅུའི་ཞིང་ཁམས་ན་བཞུགས་

པ་རྣམས་ལྷན་ཅིག་སྤྱན་དྲངས། མཉམ་པར་སྦྱར་བ་སྔོན་དུ་འགྲོ་བས་ཞུ་བ། ཧཱུཾ་ཡིག་

གི་ནཱ་ད་ལ་ཐིམ་ཞིང། ཧཱུཾ་ཡིག་ལྷན་སྐྱེས་ཀྱི་དགའ་བའི་རང་བཞིན་ཅན་དུ་གྱུར་བ་ནི་

བྱ་བ་གྲུབ་པའི་ཡེ་ཤེས། ཨོཾ་ཨཱཿཧཱུཾ། ཨོཾ་སརྦྦ་བཱི་ར་ཡོ་གི་ནཱི་ཀཱ་ཡ་ཝཱ་ཀ་ཙིཏྟ་བཛྲ་སྭ་

བྷཱ་ཝ་ཨཱཏྨ་ཀོ྅ཧཾ། ཨོཾ་བཛྲ་ཤ དྡྷ་སརྦ་དྷརྨཱཿབཛྲ་ཤ དྡྷོ྅ཧཾ། ཟླ་བ་དབྱངས་གསལ་ཧཱུཾ་

དང་བཅས་པ་ཡོངས་སུ་གྱུར་བ་ལས་རྟེན་དང་བརྟེན་པའི་དཀྱིལ་འཁོར་ཐམས་ཅད་

དུས་གཅིག་ཏུ་གྲུབ་པ་ནི་ཆོས་ཀྱི་དབྱིངས་ཀྱི་ཡེ་ཤེས་ཏེ། སྙམ་དུ་བསམ་པ་ནི་སྐྱེ་བ་སྤྲུལ་སྐུ་

འཁྱེར་བའི་ལམ་ཁྱེར་རོ། །གཞི་ལ་འབྱུང་བཞི་རི་རབ་དང་བཅས་པས་ཕ་མའི་ལུས་སྤྱི་མཚོན། སྣ་ཚོགས་པདྨ་

གཉིས་ཀྱིས་ཕ་མའི་རྩ་འཁོར་རྣམས་མཚོན། ཨཱ་ལི་དཀར་བོས་ཁམས་དཀར་བོ་དང། ཀཱ་ལི་དམར་བོས་ཁམས་

དམར་བོ་མཚོན། དེ་གཉིས་ལས་ཟླ་བ་དཀར་ལ་དམར་བའི་མདངས་ཅན་གྲུབ་པས་ཕ་མའི་ཁུ་ཁྲག་མངལ་དུ་འདྲེས་

པ་མཚོན། ཟླ་བའི་དབུས་སུ་ནཱ་ད་ཞུགས་པས་ཁུ་ཁྲག་འདྲེས་པའི་དབུས་སུ་བར་དོའ་ིརླུང་སེམས་ཞུགས་པ་མཚོན། 

ནཱ་ད་ནས་ཧཱུཾ་ཡིག་རྫོགས་པའི་བར་ནི་མངལ་དུ་གནས་སྐབས་ལྔའི་ལུས་རིམ་གྱིས་འཕེལ་བ་མཚོན། ཧཱུཾ་ཡིག་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

རྫོགས་པ་ལས་ཧེ་རུ་ཀ་ཡབ་ཡུམ་རྫོགས་པ་ནི་མངལ་དུ་ལུས་རྫོགས་ནས་ཕྱི་རོལ་ཏུ་བཙས་པ་དང་ཆོས་མཐུན་

ཞིང་དེ་དག་སྦྱོང། ལམ་ལ་འབྱུང་བཞི་རི་རབ་དང་བཅས་པས་སྒྲུབ་པ་བོ་ཡབ་ཡུམ་གྱི་ལུས་མཚོན། སྣ་ཚོགས་

པདྨས་དེ་གཉིས་ཀྱི་རྩ་འཁོར་མཚོན། ཨཱ་ལི་དཀར་བོས་ཡབ་ཀྱི་ཁམས་དཀར་བོ་དང་ཀཱ་ལི་དམར་བོས་ཡུམ་གྱི་

ཁམས་དམར་བོ་མཚོན། དེ་ལས་ཟླ་བ་དཀར་ལ་དམར་བའི་མདངས་ཅན་དུ་གྲུབ་པས་ཁམས་དཀར་དམར་གྱི་འདུ་

འཕྲོད་ལས་བདེ་ཆེན་གྱི་ཡེ་ཤེས་སྐྱེད་པ་མཚོན། ཟླ་བའི་དབུས་སུ་ནཱ་ད་ཞུགས་པ་ནས་ཧཱུཾ་ཡིག་རྫོགས་པའི་བར་

གྱིས་ཡབ་ཡུམ་སྙོམས་པར་ཞུགས་པས་ཁམས་དཀར་དམར་གྱི་འདུ་འཕྲོད་ལས་དགའ་བཞི་ལུགས་འབྱུང་ལྡོག་ཏུ་

དྲངས་ཏེ་བདེ་ཆེན་གྱི་ཡེ་ཤེས་རྫོགས་པ་མཚོན། ཡང་འབྱུང་བཞིའི་རི་རབ་ཀྱིས་སྒྲུབ་པ་བོའ་ིལུས་མཚོན། སྣ་

ཚོགས་པདྨས་དེའི་རྩ་འཁོར་མཚོན། ཀཱ་ལི་དམར་བོས་ལྟེ་བ་སོགས་ཀྱི་གཏུམ་མོ་མཚོན། ཨཱ་ལི་དཀར་བོས་སྤྱི་

བོ་སོགས་ཀྱི་ཁམས་དཀར་བོ་མཚོན། དེ་ལས་ཟླ་བའི་དཀྱིལ་འཁོར་དཀར་ལ་དམར་བའི་མདངས་ཅན་དུ་གྲུབ་

པས་ཁམས་དཀར་དམར་གྱི་འདུ་འཕྲོད་ལས་བདེ་ཆེན་འདྲེན་པ་མཚོན། ནཱ་ད་ཞུགས་པ་ནས་ཧཱུཾ་ཡིག་རྫོགས་པའི་

བར་གྱི་ལུས་ལ་གནད་དུ་བསྣུན་པས་ལུགས་འབྱུང་ལྡོག་གི་དགའ་བཞི་དྲངས་ཏེ་བདེ་སྟོང་སྒོམ་པ་མཚོན། ཡང་

དག་མ་དག་གི་སྒྱུ་མའི་སྐུས་ཕུང་བོ་རགས་པ་བཟུང་བ་དང་མཐུན་ཞིང་དེ་དག་གི་སྨིན་བྱེད་དུ་འགྱུར། འབྲས་དུས་

སུ་ཤིན་ཏུ་ཕྲ་བའི་ལོངས་སྤྱོད་རྫོགས་སྐུས་དག་མ་དག་ནི་གདུལ་བྱའི་དོན་དུ་སྤྲུལ་བའི་སྐུ་བཟུང་བ་དང་མཐུན་ཞིང་

དེ་འགྲུབ་པའི་ནུས་པ་ཁྱད་པར་ཅན་འཇོག །དེ་ནས་རིམ་གྱིས་གསལ་འདེབས་པ་ལ། དེ་ཡང་ཁང་བ་

བརྩེགས་པའི་གཞལ་ཡས་ཁང་གྲུ་བཞི་སྒོ་བཞི་བ་ཕྱི་ནས་རིམ་པ་བཞིན་དཀར་སེར་

དམར་ལྗང་སྔོ་བའི་རིམ་པ་ལྔ་དང་ལྡན་པའི་རིན་པོ་ཆེའི་རྩིག་པས་བསྐོར་བའི་སྟེང་

ན་རིན་པོ་ཆེའི་ཕ་གུ་གཞི་དམར་བོ་ལ་རིན་པོ་ཆེ་ཟུར་གསུམ་དང་གྲུ་བཞི་ལ་སོགས་

པས་སྤྲས་པ། དེའི་སྟེང་ན་གནས་པའི་གསེར་གྱི་སྐ་རགས་བཞིའི་ཕྱི་ངོས་སུ་ཆུ་སྲིན་

གྱི་ཁ་ནས་མུ་ཏིག་གི་དོ་ཤལ་དང་དོ་ཤལ་ཕྱེད་པ་འཕྱང་བ། དེའི་ཕྱི་ངོས་སུ་བྱ་འདབ་

ལས་འཕྱང་བའི་རིན་པོ་ཆེའི་ཤར་བུ། དེའི་སྟེང་ན་པདྨ་འདབ་མ་ཕྱེད་པའི་དབྱིབས་

ཅན་གྱི་མདའ་ཡབ་ལ་གནས་པའི་གསེར་གྱི་བུམ་པ་ནས་འཐོན་པའི་རྒྱལ་མཚན་དང་

བ་དན་བརྒྱད་བརྒྱད་ཀྱིས་མཛེས་པར་བྱས་པ། ཕྱིའི་སྟེང་གི་ཟུར་བཞི་ལ་གདུགས་



དྲིལ་བུ་ཞབས་ལུགས་ཀྱི་བདེ་མཆོག་ལུས་དཀྱིལ་གྱི་མངོན་རྟོགས་བདེ་ཆེན་རབ་འཕེལ།

བཞིས་བརྒྱན་པ། རྩིག་པའི་འགྲམ་ནས་འདོད་ཡོན་གྱི་སྣམ་བུ་དམར་བོས་བསྐོར་བ་

ལ་བཞུགས་སྟབས་དང་ཁ་དོག་སྣ་ཚོགས་པའི་ལྷ་མོ་རྣམས་ཀྱིས་མཆོད་པ་བྱེད་

བཞིན་པ། སྒོ་དང་སྒོ་ཁྱུད་ཀྱི་ཕྱིའི་མཚམས་དང། རྩིག་པའི་ཕྱི་ནང་གི་ཟུར་བཞིར་ཟླ་

བ་ཕྱེད་པ་ལ་གནས་པའི་རིན་པོ་ཆེ་དམར་བོའ་ིསྟེང་དུ་རྡོ་རྗེས་བརྒྱན་པ། སྒོ་བཞི་སོ་

སོའ་ིམདུན་དུ་སྟེགས་བུ་གྲུ་བཞི་བའི་སྟེང་དུ་བུམ་པ་ལ་གནས་པའི་ཀ་བ་བཞི་བཞིས་

བཏེག་པའི་རྟ་བབས་སྣམ་བུ་བཅུ་གཅིག་དང་ལྡན་པའི་རྩེ་མོར་ཆོས་ཀྱི་འཁོར་ལོའ་ི

གཡས་གཡོན་དུ་རི་དྭགས་ཕོ་མོ་དང་བཅས་པ། རྟ་བབས་ཀྱི་གཡས་གཡོན་དུ་བུམ་

པ་བཟང་བོ་ལས་སྐྱེས་པའི་དཔག་བསམ་གྱི་ཤིང་ལ་རྒྱལ་སྲིད་རིན་པོ་ཆེ་སྣ་བདུན་

དང། བར་བར་དུ་གྲུབ་པ་ཐོབ་པ་དང། སྤྲིན་གྱི་གསེབ་ནས་བྱུང་བའི་ལྷ་མེ་ཏོག་གི་

ཕྲེང་བ་བཟུང་བ་རྣམས་ཀྱིས་ཀུན་ནས་མཛེས་པར་བྱས་པ། དེའི་ཕྱི་རོལ་ཏུ་སྣ་

ཚོགས་རྡོ་རྗེའི་ར་བས་བསྐོར་བ་ལ་སོགས་པའི་བསྲུང་འཁོར། དེའི་ཕྱི་རོལ་ཏུ་

བསྐལ་བ་འཇིག་པའི་དུས་ཀྱི་མེ་ལྟ་བུ་རྡོ་རྗེའི་མེ་ཁ་དོག་སྣ་ལྔ་བས་སྟེང་དང་ལོགས་

ཀུན་ཏུ་ཁྱབ་པར་གཡོན་སྐོར་དུ་འཁྱིལ་ཞིང་འབར་བ། དེའི་ཕྱི་རོལ་ཏུ་དུར་ཁྲོད་

བརྒྱད། དེ་ན་གནས་པའི་ཤིང་བརྒྱད། དེའི་རྩ་བ་ན་ཕྱོགས་སྐྱོང་བརྒྱད། ཤིང་གི་སྟོད་

ཀྱི་ཡལ་གའི་གསེབ་ནས་ལུས་ཕྱེད་འཐོན་པའི་ཞིང་སྐྱོང་བརྒྱད། ཐུགས་རྗེའི་ཆུ་

བརྒྱད། དེ་ལ་གནས་པའི་ཀླུ་བརྒྱད། ཆུ་དེའི་སྟེང་གི་ནམ་མཁའ་ལ་སྤྲིན་བརྒྱད། རི་

བརྒྱད། དེ་ལ་གནས་པའི་མཆོད་རྟེན་དཀར་བོ་བརྒྱད། གཞན་ཡང་ཡེ་ཤེས་ཀྱི་མེ་

བརྒྱད། ཁྭ་དང་འུག་པ་དང་བྱ་རྒོད་དང་ལྕེ་སྤྱང་དང་འོལ་བ་ཕོ་མོ་དང་སྦྲུལ་བ་ལང་གི་

མགོ་ཅན་ལ་སོགས་པ་ཕྱོགས་སུ་རྒྱུ་ཞིང། གནོད་སྦྱིན་དང་རོ་ལངས་དང་སྲིན་པོ་

རྣམས་ཀྱིས་ཀི་ལི་ཀི་ལིའི་སྒྲ་ཆེན་པོ་སྒྲོགས་པ་དང། གྲུབ་པ་ཐོབ་པ་དང་རིག་པ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

འཛིན་པ་དང་དམ་ཚིག་སྤྱོད་པའི་རྣལ་འབྱོར་བ་དང་རྣལ་འབྱོར་མ། བཅོམ་ལྡན་

འདས་ལ་རྩེ་གཅིག་ཏུ་བལྟ་བ། གཅེར་བུ་སྐྲ་བཤིག་པ། ཕྱག་རྒྱ་ལྔས་བརྒྱན་པ། ཅང་

ཏེའུ་དང་ཐོད་པ་དང་ཁ་ཊྭཱཾ་ག་འཛིན་པ། ཐོད་པས་སྤྱི་བོར་བརྒྱན་པ། རྒོད་ཅིང་དུར་

ཁྲོད་དུ་འཇུག་པ་རྣམས་ཀྱིས་ངོ་མཚར་བར་བྱེད་པ། གཞལ་ཡས་ཁང་གི་ནང་དུ་ཀ་

བ་བརྒྱད་ཀྱིས་བཏེག་པའི་རྡོ་རྗེའི་གདུང་གིས་མཛེས་པར་ཕུབ་པའི་རྩེ་མོར་རྡོ་རྗེ་

ནོར་བུ་རིན་པོ་ཆེའི་ཏོག་གིས་སྤྲས་པ། གཞལ་ཡས་ཁང་གི་ནང་གི་སྟེང་འོག་རྣམས་

ཤར་དཀར། བྱང་ལྗང། ནུབ་དམར། ལྷོ་སེར། དབུས་སྔོ་བ། དེའི་དབུས་སུ་སྣ་

ཚོགས་པདྨ་དང་ཉི་མའི་དཀྱིལ་འཁོར། ཕྱི་ལ། ཕྱོགས་བཞིའི་འདབ་མར་ཉི་མ་དང། 

རོའ་ིགདན་རེ་རེ། ཅེས་དུར་ཁྲོད་བརྒྱད་ཀྱིས་བསྐོར་བའི་གཞལ་ཡས་ཁང་གདན་བཅས་གསལ་གདབ། ཐུན་

མོང་དུ། དབུས་ཀྱི་པདྨའི་ལྟེ་བར་ཉི་མའི་གདན་ལ་རང་ཉིད་བཅོམ་ལྡན་འདས་ཧེ་རུ་ཀ་

སྐུ་མདོག་མཐིང་ཀ །ཞལ་བཞི་བའི་རྩ་ཞལ་ནག །གཡོན་ཞལ་ལྗང། རྒྱབ་ཞལ་དམར། 

གཡས་ཞལ་སེར་བ། ཞལ་རེ་རེ་ཡང་སྤྱན་གསུམ་པ། ཕྱག་བཅུ་གཉིས་པ། དཔྲལ་

བར་རྡོ་རྗེ་རྩེ་ལྔ་བའི་ཕྲེང་བ་འཛིན་པ། ཞབས་གཡས་བརྐྱང་བས་འཇིགས་བྱེད་ནག་

པོ་ལག་པ་བཞི་བའི་དང་བོ་གཉིས་ཐལ་མོ་སྦྱར་བ། གཡས་ལྷག་མས་ཌཱ་མ་རུ་དང། 

གཡོན་ལྷག་མས་རལ་གྲི་འཛིན་པའི་མགོ་བོ་མནན་པ། གཡོན་བསྐུམ་པས་དུས་

མཚན་མ་དམར་མོ་ལག་པ་བཞི་བའི་དང་བོ་གཉིས་ཐལ་མོ་སྦྱར་བ། ལྷག་མ་གཉིས་

ཐོད་པ་དང་ཁ་ཊྭཱཾ་ག་འཛིན་པའི་ནུ་མ་མནན་པ། གདན་གཉིས་ཀའང་གདོང་གཅིག་

པ། མིག་གསུམ་པ། ཕྱག་རྒྱ་ལྔས་བརྒྱན་པ། ཕྱག་དང་བོ་གཉིས་ཀྱིས་རྡོ་རྗེ་ཕག་མོ་

ལ་འཁྱུད་པའི་གཡས་པས་རྡོ་རྗེ་རྩེ་ལྔ་བ་དང། གཡོན་པས་དྲིལ་བུ་བསྣམས་པ། དེའི་

འོག་མ་གཉིས་ཀྱིས་གླང་བོ་ཆེའི་པགས་པ་དཀར་བོ་ཁྲག་དང་བཅས་བའི་ན་བཟའ་



དྲིལ་བུ་ཞབས་ལུགས་ཀྱི་བདེ་མཆོག་ལུས་དཀྱིལ་གྱི་མངོན་རྟོགས་བདེ་ཆེན་རབ་འཕེལ།

ཕྱག་གཡས་པས་ལག་པ་གཡོན་པ་དང། གཡོན་པས་རྐང་བ་གཡོན་པའི་པགས་པ་

རང་གི་རྒྱབ་ཏུ་སྡིགས་མཛུབ་དང་བཅས་པའི་ཕྱག་གིས་བརྒྱངས་ཏེ་འཛིན་པའི་

སྡིགས་མཛུབ་ཀྱི་རྩེ་གཉིས་སྨིན་མའི་ཐད་སོར་གནས་པ། གཡས་ཀྱི་གསུམ་པ་ན་ཌཱ་

མ་རུ། བཞི་བ་ན་དགྲ་སྟ། ལྔ་བ་ན་གྲི་གུག །དྲུག་པ་ན་མདུང་རྩེ་གསུམ་པ་བསྒྲེང་བ། 

གཡོན་པའི་ཕྱག་གསུམ་པ་ན་རྡོ་རྗེས་མཚན་པའི་ཁ་ཊྭཱཾ་ག །བཞི་བ་ན་ཁྲག་གིས་

བཀང་བའི་ཐོད་པ། ལྔ་བ་ན་རྡོ་རྗེའི་ཞགས་པ། དྲུག་པ་ན་ཚངས་པའི་མགོ་བོ་གདོང་

བཞི་བ་བསྣམས་ཤིང། སྣ་ཚོགས་རྡོ་རྗེས་མཚན་པའི་རལ་བའི་ཐོར་ཅོག་ཅན། དབུ་

རེ་རེ་ལ་རྡོ་རྗེ་ནག་པོའ་ིཕྲེང་བ་སྟོད་སྨད་དུ་གནས་པ་གཉིས་ལ་བརྒྱུས་པའི་ཐོད་པ་

སྐམ་པོ་ལྔ་ལྔའི་ཕྲེང་བས་བརྒྱན་པ། དབུའི་གཡོན་དུ་ཅུང་ཟད་ཡོ་བའི་ཟླ་བ་ཕྱེད་པ་

འཆང་བ། ཞལ་རྣམ་པར་འགྱུར་བ། མཆེ་བ་བཞི་བཞི་གཙིགས་ཤིང་འཇིགས་སུ་རུང་

བ། སྒེག་པ་དཔའ་བ་མི་སྡུག་པ་སྟེ་སྐུའི་ཉམས་གསུམ་དང། རྒོད་དང་དྲག་ཤ ལ་འཇིགས་

སུ་རུང་བ་སྟེ་གསུང་གི་ཉམས་གསུམ་དང། སྙིང་རྗེ་དང་རྔམ་པ་དང་ཞི་བ་སྟེ་ཐུགས་ཀྱི་

ཉམས་གསུམ་སྟེ་ཉམས་དགུ་དང་ལྡན་པ། སྟག་གི་པགས་པའི་ཤམ་ཐབས་ཅན། མིའི་

རྒྱུ་མ་ལ་བརྒྱུས་པའི་མི་མགོ་རློན་པ་ལྔ་བཅུའི་ཕྲེང་བ་འཕྱང་བ། ཕྱག་རྒྱ་དྲུག་གིས་རྒྱས་

བཏབ་པ། མི་རུས་ཀྱི་ཐལ་བས་ལུས་ཐམས་ཅད་ལ་བྱུགས་པའོ། །

ཧེ་རུ་ཀའི་སྐུ་མདོག་མཐིང་གས་ཆོས་སྐུ་ལས་ནམ་ཡང་གཡོ་བ་མེད་པ། 

ཞལ་བཞིས་རྣམ་ཐར་སྒོ་བཞི། རྡོ་རྗེ་རྩེ་ལྔ་བའི་ཕྲེང་བས་ཡེ་ཤེས་ལྔ། ཕྱག་བཅུ་

གཉིས་ཀྱིས་རྟེན་འབྲེལ་བཅུ་གཉིས་ཀྱི་སྒྲིབ་པ་དག་པ། འཇིགས་བྱེད་དང་དུས་

མཚན་མནན་པས་སྲིད་ཞི་གཉིས་དང་རྟག་ཆད་གཉིས་ཀྱི་མཐའ་སྤངས་ནས་འགྲོ་བ་

རྣམས་ཟིལ་གྱིས་གནོན་པ། རྡོ་རྗེ་ཕག་མོ་ལ་འཁྱུད་པས་ཐུན་མོང་མ་ཡིན་པའི་བདེ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

སྟོང་དབྱེར་མེད་ཀྱི་ཡེ་ཤེས་ལམ་གྱི་སྙིང་བོར་སྟོན་པ། ཕྱག་དང་བོ་གཉིས་ཀྱི་རྡོ་

དྲིལ་ཐུགས་ཀར་བསྣོལ་བས་བདེ་སྟོང་དབྱེར་མེད་ཀྱི་ཡེ་ཤེས་ཐབས་ཤེས་སུ་སྦྱོར་

བ་གླང་ལྤགས་འཛིན་པས་གཏི་མུག་བདེན་འཛིན་སྤངས་པ། ཌཱ་མ་རུས་སངས་རྒྱས་

རྣམས་དགའ་བའི་སྒྲས་བསྐུལ་བ། དགྲ་སྟ་དང་གྲི་གུག་གིས་སྒོ་གསུམ་གྱི་སྐྱོན་དང་

མཐར་འཛིན་གྱི་རྣམ་རྟོག་གཅོད་པ། རྩེ་གསུམ་གྱིས་ཁམས་གསུམ་གྱི་ཉོན་མོངས་

འབིགས་པ། ཁ་ཊྭཱཾ་གས་བདེ་སྟོང་དབྱེར་མེད་ཀྱི་དོན་དམ་པའི་བྱང་ཆུབ་ཀྱི་སེམས། 

ཐོད་ཁྲག་གིས་ཐུགས་རྒྱུད་བདེ་ཆེན་གྱི་རོས་གང་བ། ཞགས་པས་རང་གཞན་ཀྱི་

རྒྱུད་བདེ་བ་ཆེན་པོའ་ིཞགས་པས་འཆིང་བ། ཚངས་མགོས་ཚངས་པ་མི་གནས་པའི་

མྱ་ངན་ལས་འདས་པ་མངོན་སུམ་དུ་མཛད་པ། སྣ་ཚོགས་རྡོ་རྗེས་འཕྲིན་ལས་བཞིས་

འགྲོ་དོན་མཛད་པ། རྡོ་རྗེ་ནག་པོའ་ིཕྲེང་སྟོད་སྨད་དུ་གནས་པ་གཉིས་ལ་བརྒྱུས་པའི་

ཐོད་སྐམ་གྱིས་འོད་གསལ་ལས་སྒྱུ་མའི་སྐུར་བཞེངས་པ། ཟླ་ཕྱེད་ཀྱིས་བདེ་བའི་

རྟེན་བྱང་སེམས་སྤྱི་བོའ་ིརྩ་འཁོར་ལ་གནས་པ། ཞལ་འགྱུར་བས་ལོག་ལྟ་ལས་ལོག་

ནས་ཡང་དག་པའི་ལྟ་བ་ལ་གནས་པ། མཆེ་བ་གཙིགས་པས་བདུད་བཞི་འཇོམས་

པ། ཉམས་དགུས་གཤེགས་པ་ལྔ་དང་གཤེགས་མ་བཞིས་བསྡུས་པའི་ཞི་ལྷག་གི་

ཉམས་དང་ལྡན་པ། ཕྱག་རྒྱ་དྲུག་གིས་ཕར་ཕྱིན་དྲུག །མི་རུས་ཀྱི་ཐལ་བས་རྡོ་རྗེའི་

ལུས་ལ་གནད་དུ་བསྣུན་པས་སྤྱི་བོའ་ིབྱང་སེམས་ཞུ་སྟེ་རྩ་ནང་ཐམས་ཅད་ཁྱབ་པས་

ལྷན་སྐྱེས་འདྲེན་པ། རལ་བ་གྱེན་དུ་བསྡུས་པས་ཡོན་ཏན་གོང་ནས་གོང་དུ་འཕེལ་བ་

རྣམས་མཚོན། ཉམས་དགུ་ནི་སྐུ་འགྱིང་བག་དང་ལྡན་པ། ཞབས་ཀྱིས་འཇིགས་བྱེད་

དང་དུས་མཚན་མནན་པ། ཁྲོ་གཉེར་དཔྲལ་བའི་དབུས་སུ་བསྡུས་པ། ཅུང་ཟད་བཞད་

པའི་རྣམ་པ། མཆེ་བ་གཙིགས་པ། ལྗགས་རྣམ་པར་འདྲིལ་བ། སྤྱན་དཀྱུས་རིང་བ། 



དྲིལ་བུ་ཞབས་ལུགས་ཀྱི་བདེ་མཆོག་ལུས་དཀྱིལ་གྱི་མངོན་རྟོགས་བདེ་ཆེན་རབ་འཕེལ།

སྤྱན་གདངས་པ། སྤྱན་ཟུར་གྱིས་ཡུམ་ལ་གཟིགས་པའོ། །དེ་ལྟ་བུའི་མཚོན་དོན་དང་དག་པ་

དྲན་ནས་བསྒོམས་པས་རིམ་པ་གཉིས་པའི་སྐབས་སུ་མཚོན་དོན་གྱིས་བསྟན་པའི་སྣང་ཕྱོགས་དང་སྟོང་ཕྱོགས་ཀྱི་

རྫོགས་རིམ་རྒྱུད་ལ་སྐྱེ་བའི་དགེ་རྩ་སྨིན། དེ་ལ་བརྟེན་ནས་འབྲས་དུས་སུ་དེ་ལྟ་བུའི་རྣམ་པ་ཅན་གྱི་ཧེ་རུ་ཀ་མངོན་

དུ་འགྱུར་བའི་ནུས་པ་འཇོག་གོ །བཅོམ་ལྡན་འདས་ལ་མངོན་དུ་ཕྱོགས་པར་བཅོམ་ལྡན་

འདས་མ་རྡོ་རྗེ་ཕག་མོ་སྐུ་མདོག་དམར་མོ་ཞལ་གཅིག་པ་ཕྱག་གཉིས་པ། སྤྱན་

གསུམ་པ། གཅེར་མོ་སྐྲ་གྲོལ་བ་ཐོད་པའི་དུམ་བུས་བརྒྱན་པའི་འོག་པག་ཅན། ཕྱག་

གཡོན་པས་ཡབ་ཀྱི་མགུལ་བ་ནས་འཁྱུད་པའི་ཐོད་པ་ན་བདུད་བཞི་ལ་སོགས་པའི་

ཁྲག་གིས་བཀང་བ་བསྣམས་པ། གཡས་པས་ཕྱོགས་བཅུའི་གདུག་པ་ཅན་ཀུན་ལ་

གྲི་གུག་དང་བཅས་པའི་བསྡིགས་མཛུབ་ཀྱིས་བསྡིགས་པར་མཛད་པ། འཇིག་དུས་

ཀྱི་མེ་ལྟར་འབར་བ། བྱིན་པ་གཉིས་ཀྱིས་ཡབ་གྱི་བརླའི་སྟེང་ནས་ལེགས་པར་

འཁྲིལ་བ། བདེ་བ་ཆེན་པོའ་ིརང་བཞིན་གྱི་ཐུགས་རྗེ་ཆེན་པོའ་ིབདག་ཉིད་ཅན། ཕྱག་

རྒྱ་ལྔས་བརྒྱན་པ། མི་མགོ་སྐམ་པོ་ལྔའི་ཐོད་དང། མི་མགོ་སྐམ་པོ་ལྔ་བཅུའི་དོ་ཤལ་

ཅན་ཏེ། གཉིས་ཀའང་ཡེ་ཤེས་ཀྱི་མེ་རབ་ཏུ་འབར་བའི་དབུས་ན་བཞུགས་པ། ཞེས་

གཙོ་བོ་ཡབ་ཡུམ་གཉིས་གསལ་གདབ། ནང་ལ། རང་གི་ལུས་ཀྱི་ཆ་རགས་པ་རྟེན་གྱི་དཀྱིལ་འཁོར་དུ་སྒོམ་པ་ནི། 

རྐང་བ་གཉིས་བགྲད་པ་གཞུའི་དབྱིབས་སུ་ཡོད་པ་ཡོངས་སུ་གྱུར་བ་ལས་འབྱུང་བ་

རིམ་བརྩེགས་ཀྱི་རླུང་གཞུའི་དབྱིབས་ཅན་དང། སུམ་མདོ་གྲུབ་གསུམ་གྱི་གཟུགས་

སུ་ཡོད་པ་ལས་མེ་དཀྱིལ་ཟུར་གསུམ་དང། ལྟོ་བ་ཟླུམ་པོའ་ིདབྱིབས་ཅན་ལས་ཆུ་

དཀྱིལ་ཟླུམ་པོ་དང། སྙིང་ཁ་གྲུ་བཞི་བ་ལས་ས་དཀྱིལ་གྲུ་བཞི་དང། སྒལ་ཚིགས་

ལས་རི་རབ། སྤྱི་བོའ་ིརྩ་སོ་གཉིས་ལས་པདྨ། ལུས་འདོམ་གང་ཡན་མན་དང་ཕན་

ཚུན་མཉམ་པ་ལས་ངོས་བཞི་མཉམ་པའི་གཞལ་ཡས་ཁང་གྲུ་བཞི་བ། ཕ་གུ་དང་དྲ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཕྱེད་སོགས་ཀྱི་རྒྱན་གྱིས་རབ་ཏུ་མཛེས་པའི་ཧེ་རུ་ཀའི་དཀྱིལ་འཁོར། རྐང་བརྒྱད་

ལས་ཀ་བ་བརྒྱད། ལུས་ཀྱི་ཆ་ཕྲ་བ་རྩ་དང་ཁམས་རྣམས་བརྟེན་པའི་དཀྱིལ་འཁོར་དུ་བསྒོམ་པ་ནི། སྙིང་

ཁ་ཆོས་ཀྱི་འཁོར་ལོའ་ིདབུས་ཀྱི་དྷཱུ་ཏཱིའི་ནང་གི་བྱང་སེམས་བ་མོ་ལྟ་བུ་འཛག་པ་

ཡུངས་ཀར་སྦོམ་པོའ་ིཚད་ཀྱི་དཔྱིད་ཧཱུཾ་ཡིག་ཡོངས་སུ་གྱུར་བ་ལས་བཅོམ་ལྡན་

འདས་དཔལ་ཧེ་རུ་ཀ་སྐུ་མདོག་མཐིང་ཁ་ཞལ་བཞི་བའི་ཞེས་པ་ནས། ལུས་ཐམས་ཅད་

ལ་བྱུགས་པའོ། །ལྟེ་བའི་དམར་ཆ་གཏུམ་མོའ་ིམེའི་གཟུགས་ཀྱི་ཐིག་ལེ་ཡོངས་སུ་

གྱུར་བ་ལས་བཅོམ་ལྡན་འདས་མ་རྡོ་རྗེ་ཕག་མོ། ཞེས་པ་ནས། མི་མགོ་སྐམ་པོ་ལྔ་

བཅུའི་དོ་ཤལ་ཅན་ཏེ། དཔྱིད་དང་ཐིག་ལེའི་ངོ་བོ་གཉིས་སྙིང་ཀར་ཕྲད་ནས་སྙོམས་

པར་འཇུག་པས་བཞུགས་པ། སྙིང་ཀའི་ཤར་ལ་སོགས་པའི་འབྱུང་བ་བཞིའི་རླུང་རྒྱུ་

བའི་རྩ་འདབ་བཞི། ཤར་ནས་གཡས་སྐོར་དུ་ལཾ་མཱཾ་པཾ་ཏཱཾ་བཞིའི་ཡི་གེ་དང་ངོ་བོ་

དབྱེར་མེད་དུ་གནས་པ་ཡོངས་སུ་གྱུར་བ་ལས། ཤར་དུ་མཁའ་འགྲོ་མ་ནག་མོ། བྱང་

དུ་ལཱ་མ་ལྗང་གུ། ནུབ་ཏུ་ཁཎྜ་རོ་ཧི་དམར་མོ། ལྷོར་གཟུགས་ཅན་མ་སེར་མོ། ཐམས་

ཅད་ཀྱང་ཞལ་གཅིག་མ། སྤྱན་གསུམ་མ། མཆེ་བ་རྣམ་པར་གཙིགས་པའི་ཞལ་ཅན། 

གཅེར་བུ་སྐྲ་གྲོལ་བ། ཕྱག་གཉིས་ཀྱི་གཡས་པས་གྲི་གུག་དང། གཡོན་པས་ཐོད་པ་

འཛིན་པའི་མཆན་ཁུང་ན་ཁ་ཊྭཱཾ་ག་བསྣམས་པ། ཞབས་གཡས་བརྐྱང་བས་བཞུགས་

པ། ཕྱག་རྒྱ་ལྔས་བརྒྱན་པ། མི་མགོ་སྐམ་པོ་ལྔའི་ཐོད་དང། མི་མགོ་སྐམ་པོ་ལྔ་

བཅུའི་དོ་ཤལ་ཅན་ནོ། །ཤར་ལྷོ་ལ་སོགས་པའི་མཆོད་པ་བཞིའི་རྩ་འདབ་ལས་

བདུད་རྩི་ལྔས་གང་བའི་ཐོད་པ་བཞི་སྟེ་བདེ་ཆེན་ཀྱི་འཁོར་ལོ། སྤྱི་བོ་ལ་སོགས་པའི་

གནས་ཉེར་བཞིར། པཱུ། ཛཱ། ཨོ། ཨ། གོ། རཱ། དེ། མཱ། ཀཱ། ཨོ། ཏྲི། ཀོ། ཀ། ལ། ཀཱ། 

ཧི། བྲེ། གྲྀ། སོ། སུ། ནཱ། སི། མ། ཀུ། རྣམས་ཐིག་ལེས་བརྒྱན་པ་ཡོངས་སུ་གྱུར་



དྲིལ་བུ་ཞབས་ལུགས་ཀྱི་བདེ་མཆོག་ལུས་དཀྱིལ་གྱི་མངོན་རྟོགས་བདེ་ཆེན་རབ་འཕེལ།

བ་ལས་རྩིབས་ཁོང་སྟོང་རྩིབས་ཤ ན་གྱི་རྣམ་པ་དང་ལྡན་པའི་འཁོར་ལོ་ཉེར་བཞིའི་

རྣམ་པ་ཅན་ཕྱིའི་ཡུལ་ཉེར་བཞི་དངོས་སོ། །སྙམ་དུ་བསམ། གནས་ཉེར་བཞིའི་རྩ་དང་

ཁམས་ངོ་བོ་དབྱེར་མེད་དུ་གནས་པ་ཡོངས་སུ་གྱུར་བ་ལས་དཔའ་བོ་དང་དཔའ་མོ་

ཉེར་བཞིར་གྱུར་བ་ནི། སྐྲ་མཚམས་པཱུ་ལི་ར་མ་ལ་ཡར་གནས་པའི་རྩ་ནང་གི་ཁམས་

དང་རྩ་གཉིས་ཡོངས་སུ་གྱུར་བ་ལས། ཁཎྜ་ཀ་པཱ་ལ་དང་རབ་གཏུམ་མ། སྤྱི་གཙུག་

ཛཱ་ལནྡྷ་རར་གནས་པའི༝ མཧཱ་ཀངྐ་ལ་དང་གཏུམ་མིག་མ། རྣ་བ་གཡས་པ་ཨོ་ཊྚི་ཡ་

ནར༝ ཀངྐ་ལ་དང་འོད་ལྡན་མ། ལྟག་པ་ཨརྦུ་ཏར༝ མཆེ་བ་རྣམ་པར་གཙིགས་པ་

དང་སྣ་ཆེན་མ་སྟེ་གནས་སོ། །རྣ་བ་གཡོན་པ་གོ་ད་བ་རིར༝ སུ་ར་བཻ་རི་ཎ་དང་

དཔའ་བོའ་ིབློ་ཅན་མ། སྨིན་མཚམས་རཱ་མེ་ཤྭ་རྀར༝ འོད་དཔག་མེད་དང་ཁརྦ་རི། 

མིག་གཉིས་དེ་ཝི་ཀོ་ཊིར༝ རྡོ་རྗེའི་འོད་དང་ལངྐའི་དབང་ཕྱུག་མ། ཕྲག་པ་གཉིས་མཱ་

ལ་ཝར༝ རྡོ་རྗེའི་སྐུ་དང་ཤིང་གྲིབ་མ་སྟེ་ཉེ་བའི་གནས་ཏེ་ཐུགས་ཀྱི་འཁོར་ལོའ་ིལྷ་

རྣམས་སྐུ་མདོག་སྔོན་པོ་ནམ་མཁའ་ལ་སྤྱོད་པའི་ཚུལ་གྱིས་བཞུགས་པ། མཆན་ཁུང་

གཉིས་ཀཱ་མ་རཱུ་པར༝ མྱུ་གུ་ཅན་དང་ས་སྲུངས་མ། ནུ་མ་གཉིས་ཨོ་ཊིར༝ རྡོ་རྗེ་རལ་

བ་ཅན་དང་འཇིགས་བྱེད་ཆེན་མོ་སྟེ་ཞིང་ངོ་། །ལྟེ་བ་ཏྲི་ཤ་ཀུ་ནེར༝ དཔའ་བོ་ཆེན་

པོ་དང་རླུང་གི་ཤ གས་ཅན་མ། སྣ་རྩེ་ཀོ་ས་ལར༝ རྡོ་རྗེ་ཧཱུཾ་མཛད་དང་ཆང་འཐུང་མ་

སྟེ་ཉེ་བའི་ཞིང་ངོ་། །ཁ་ཀ་ལིངྐར༝ རབ་ཏུ་བཟང་བོ་དང་སྔོ་བསངས་ལྷ་མོ། མགྲིན་

པ་ལམ་པ་ཀར༝ རྡོ་རྗེ་བཟང་བོ་དང་ཤིན་ཏུ་བཟང་མོ་སྟེ་ཚནྡོ་ཧའོ། །སྙིང་ཀཱཉྩིར༝ 

འཇིགས་བྱེད་ཆེན་པོ་དང་རྟ་རྣ་མ། འབྲས་བུ་གཉིས་ཧི་མ་ལ་ཡར༝ མིག་མི་བཟང་

དང་བྱ་གདོང་མ་སྟེ་ཉེ་བའི་ཚནྡོ་ཧ་སྟེ་གསུང་གི་འཁོར་ལོའ་ིལྷ་རྣམས་སྐུ་མདོག་

དམར་བོ་ས་ལ་སྤྱོད་པའི༝ མཚན་མ་པྲེ་ཏ་པུ་རིར༝ སྟོབས་པོ་ཆེ་དང་འཁོར་ལོའ་ི



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཤགས་ཅན་མ། བཤང་ལམ་གྲི་ཧ་དེ་བ་ཏར༝ རིན་ཆེན་རྡོ་རྗེ་དང་དུམ་སྐྱེས་མ་སྟེ་

འདུ་བའོ། །བརླ་གཉིས་སཽ་རཥྚར༝ རྟ་མགྲིན་དང་ཆང་འཚོང་མ། བྱིན་པ་གཉིས་སུ་

ཝརྞ་དཱི་པར༝ ནམ་མཁའི་སྙིང་བོ་དང་འཁོར་ལོའ་ིགོ་ཆ་མ་སྟེ་ཉེ་བའི་འདུ་བའོ། །སོར་

མོ་བཅུ་དྲུག་ནཱ་ག་རར༝ དཔལ་ཧེ་རུ་ཀ་དང་ཤིན་ཏུ་དཔའ་མོ། བོལ་གོང་གཉིས་

སེནྡྷུར༝ པདྨ་གར་གྱི་དབང་ཕྱུག་དང་སྟོབས་ཆེན་མ་སྟེ་དུར་ཁྲོད་དོ། །མཐེ་བོང་བཞི་

མ་རུར༝ རྣམ་པར་སྣང་མཛད་དང་འཁོར་ལོས་སྒྱུར་མ། པུས་མོ་གཉིས་ཀུ་ལུ་ཏར༝ 

རྡོ་རྗེ་སེམས་དཔའ་དང་བརྩོན་འགྲུས་ཆེན་མོ་སྟེ་ཉེ་བའི་དུར་ཁྲོད་སྟེ་སྐུའི་འཁོར་ལོའ་ི

ལྷ་རྣམས་སྐུ་མདོག་དཀར་བོ་ས་འོག་ན་སྤྱོད་པའི་ཚུལ་གྱིས་བཞུགས་པ། ཁཎྜ་ཀ་པཱ་

ལ་ལ་སོགས་པའི་དཔའ་བོ་ཉེར་བཞི་བོ་ཐམས་ཅད་ཀྱང་ཞལ་གཅིག་ཕྱག་གཉིས་ཀྱི་

གཡས་རྡོ་རྗེ་དང་གཡོན་དྲིལ་བུ་བསྣམས་ནས་ཡུམ་ལ་འཁྱུད་པ། དབུ་སྐྲ་རལ་བའི་

ཐོར་ཚུགས་ཅན། སྤྱི་བོར་སྣ་ཚོགས་རྡོ་རྗེ་དང། གཡོན་དུ་ཟླ་བ་ཚེས་པ་དང། ཐོད་

སྐམ་ལྔའི་དབུ་རྒྱན་དང། ཐོད་རློན་ལྔ་བཅུའི་དོ་ཤལ་དང། དཔྲལ་བར་རྡོ་རྗེའི་ཕྲེང་

བས་བརྒྱན་པ། ཕྱག་རྒྱ་དྲུག་གིས་རྒྱས་བཏབ་པ། སྟག་གི་པགས་པའི་ཤམ་ཐབས་

ཅན། གཡས་བརྐྱང་གིས་བཞུགས་པ། རབ་གཏུམ་མ་ལ་སོགས་པའི་དཔའ་མོ་ཉེར་

བཞི་བོ་ཐམས་ཅད་ཀྱང་ཞལ་གཅིག་ཕྱག་གཉིས་ཀྱི་གཡས་གྲི་གུག་དང་བཅས་པའི་

སྡིགས་མཛུབ་འཕྱར་ཞིང། གཡོན་པས་ཡབ་ཀྱི་མགུལ་བ་ནས་འཁྱུད་པའི་ཐོད་པ་ན་

བདུད་བཞི་ལ་སོགས་པའི་ཁྲག་གིས་བཀང་བ་བསྣམས་པ། སྤྱན་གསུམ་དམར་ཞིང་

མེ་ལྟར་འབར་བ། ཐོད་པའི་དུམ་བུས་བརྒྱན་པའི་འོག་པག་ཅན། དབུ་སྐྲ་སིལ་བུར་

གྲོལ་བ། བྱིན་པ་གཉིས་ཀྱིས་ཡབ་ཀྱི་བརླའི་སྟེང་ནས་ལེགས་པར་འཁྲིལ་བ། ཕྱག་

རྒྱ་ལྔས་བརྒྱན་པ། མི་མགོ་སྐམ་པོ་ལྔའི་དབུ་རྒྱན་དང། མི་མགོ་སྐམ་པོ་ལྔ་བཅུའི་དོ་



དྲིལ་བུ་ཞབས་ལུགས་ཀྱི་བདེ་མཆོག་ལུས་དཀྱིལ་གྱི་མངོན་རྟོགས་བདེ་ཆེན་རབ་འཕེལ།

ཤལ་ཅན་ཏེ། དཔའ་བོ་དང་དཔའ་མོ་ཉེར་བཞི་བོ་རྣམས་ཕྱིའི་ཡུལ་ཉེར་བཞི་ན་

བཞུགས་པའི་དཔའ་བོ་དང་དཔའ་མོ་ཉེར་བཞི་བོ་དངོས་སོ། །སྙམ་དུ་བསམ་མོ། །ལྕེའི་རྩ་

བར་གནས་པའི་རྩ་ཧཱུཾ་རིང་བོ་དང་ངོ་བོ་དབྱེར་མེད་དུ་གནས་པ་ཡོངས་སུ་གྱུར་བ་

ལས་ཁྭ་གདོང་མ་ནག་མོ། ལྟེ་བའི་བུག་པའི་ནང་ན༝ འུག་གདོང་མ་ལྗང་གུ། རྟགས་

ཀྱི་སྒོར༝ ཁྱི་གདོང་མ་དམར་མོ། བཤང་ལམ་གྱི་སྒོར༝ ཕག་གདོང་མ་སེར་མོ། 

མཛོད་སྤུའི་བུ་གར༝ གཤིན་རྗེ་བརྟན་མ་གཡས་སྔོ་གཡོན་སེར་བ། རྣ་བ་གཉིས་ན༝ 

གཤིན་རྗེ་ཕོ་ཉ་མོ་གཡས་སེར་གཡོན་དམར་བ། མིག་གཉིས་ན༝ གཤིན་རྗེ་མཆེ་བ་

མ་གཡས་དམར་གཡོན་ལྗང་བ། སྣ་བུག་གཉིས་ན༝ གཤིན་རྗེ་འཇོམས་མ་གཡས་

ལྗང་གཡོན་སྔོ་བ། ཐམས་ཅད་ཀྱང་ཞལ་གཅིག་མ། ཞེས་པ་ནས། ཁ་ཊྭཱཾ་ག་བསྣམས་པ། 

ཞེས་པའི་བར་སྙིང་བོའ་ིརྣལ་འབྱོར་མ་བཞི་བཞིན་ལ། རོའ་ིགདན་ལ་གཡས་བརྐྱང་གིས་བཞུགས་

པ། ཕྱག་རྒྱ་ལྔས་བརྒྱན་པ། མི་མགོ་སྐམ་པོ་ལྔའི་དབུ་རྒྱན་དང། མི་མགོ་སྐམ་པོ་ལྔ་

བཅུའི་དོ་ཤལ་ཅན་ཏེ། ཞེས་ལུས་དཀྱིལ་གྱི་རྟེན་བརྟེན་པ་རྣམས་གསལ་གདབ། རྩ་ཁམས་རྣམས་དཔའ་

བོ་དང་རྣལ་འབྱོར་མར་བསྐྱེད་པའི་ལུས་དཀྱིལ་བསྒོམས་པས་ཡུལ་ཉེར་བཞི་ན་དངོས་སུ་བཞུགས་པའི་དཔའ་བོ་

དང་རྣལ་འབྱོར་མ་སོགས་ཀྱིས་སྒྲུབ་པ་བོ་རྣལ་འབྱོར་ཁྱད་པར་ཅན་དང་ལྡན་པར་གཟིགས་ནས་དེ་དག་གིས་སྤྱན་

གཟིགས་པ་ཙམ་གྱིས་རླུང་དང་ཁམས་དབུ་མར་བསྡུས་ཏེ་ཐིམ་པ་ལས་རླུང་དབུ་མར་ཞུགས་གནས་ཐིམ་གསུམ་

གྱི་རྟོགས་པ་གེགས་མེད་པར་རྙེད་ཅིང། དེ་ལ་བརྟེན་ནས་དང་བོར་སྔགས་སྐྱེས་ཀྱི་རྣལ་འབྱོར་མ་དང་འདུ་བ་རྙེད། 

དེ་ནས་ཞིང་སྐྱེས་ཀྱི་རྣལ་འབྱོར་མ་དང་འདུ་བ་རྙེད། དེ་ནས་ལྷན་སྐྱེས་ཀྱི་རྣལ་འབྱོར་མ་དང་འདུ་བ་རྙེད་པས་དེ་

དག་གིས་གྲོགས་བྱས་པ་ལ་བརྟེན་ནས་ལྷན་སྐྱེས་ཀྱི་བདེ་བས་སྟོང་ཉིད་རྟོགས་པའི་བདེ་སྟོང་དབྱེར་མེད་ཀྱི་ཡེ་

ཤེས་རྟོགས་པ་ཁྱད་པར་ཅན་བསྐྱེད་པའི་སྒོ་ནས་སྐུ་གསུམ་བདེ་བླག་ཏུ་འགྲུབ་བོ། །ཕྱི་ལ། ཕྱོགས་བཞིའི་

གདན་ལ་ཤར་དུ་མཁའ་འགྲོ་མ་ནག་མོ། ཞེས་པ་ནས། ལྷོར་གཟུགས་ཅན་མ་སེར་མོ། 

ཐམས་ཅད་ཀྱང་ཞལ་གཅིག་མ། སྤྱན་གསུམ་མ། མཆེ་བ་རྣམ་པར་གཙིགས་པའི་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཞལ་ཅན། གཅེར་མོ་སྐྲ་གྲོལ་བ། ཕྱག་བཞིའི་གཡས་གཉིས་གྲི་གུག་དང་ཌཱ་མ་རུ། 

གཡོན་གཉིས་ཐོད་པ་དང་ཁ་ཊྭཱཾ་ག་འཛིན་པ། གཡས་བརྐྱང་གིས་བཞུགས་པ། ཕྱག་

རྒྱ་ལྔས་བརྒྱན་པ། ཐོད་སྐམ་ལྔའི་དབུ་རྒྱན་དང། ཐོད་སྐམ་ལྔ་བཅུའི་དོ་ཤལ་ཅན། 

མཚམས་བཞིར་ཟླ་གདན་ལ་བུམ་པ་བདུད་རྩིས་གང་བའི་སྟེང་དུ་ཀ་པཱ་ལ་བྱང་ཆུབ་

སེམས་ཀྱི་བདུད་རྩིས་གང་བ། ཐུན་མོང་དུ། ཡབ་ཀྱི་གསང་གནས་མི་དམིགས་པའི་ངང་

ལས་ཧཱུཾ་དཀར་བོ་ལས་བྱུང་བའི་རྡོ་རྗེ་དཀར་བོ་རྩེ་ལྔ་བ། བྱཱ་དམར་བོ་ལས་བྱུང་བའི་

ནོར་བུ་དམར་བོ་རྩེ་མོར་བྱཱ་སེར་བོས་མཚན་པ། ཡུམ་གྱི་གསང་གནས་མི་དམིགས་

པའི་ངང་ལས་ཨཱཿལས་བྱུང་བའི་པདྨ་དམར་བོ་འདབ་མ་གསུམ་པ་དྱཱ་དཀར་བོ་ལས་

བྱུང་བའི་བྱང་ཆུབ་ཀྱི་སེམས་མཚོན་པའི་ལྟེ་བ་དཀར་བོ་རྩེ་མོར་དྱཱ་སེར་བོས་མཚན་

པ། ཡབ་ཀྱི་རྡོ་རྗེ་དཀར་བོས་ཁམས་དཀར་བོས་གང་བ། རྩེ་ལྔ་བས་ཁམས་དཀར་བོས་གང་བའི་རྩེ་ལྔ་ཡོད་པ། 

ནོར་བུ་དམར་བོས་ཁམས་དཀར་བོ་ལ་དམར་བོའ་ིཆ་ཡོད་པ། ཡུམ་གྱི་གསང་གནས་པདྨ་དམར་བོས་ཁམས་

དམར་བོས་གང་བ། འདབ་མ་གསུམ་པས་རོ་རྐྱང་དབུ་མ་གསུམ་གྱི་མར་སྣ། ཟེའུ་འབྲུ་དཀར་བོས་ཁམས་དམར་

བོ་ལ་དཀར་བོའ་ིཆ་ཡོད་པ། བྱཱ་དང་དྱཱ་སེར་བོས་བྱང་སེམས་འགོག་པའི་ཐུར་སེལ་རེངས་པར་བྱས་པའི་སྟོབས་

ཀྱིས་ཁམས་ཕྱི་རོལ་ཏུ་འཕོ་བ་བཀག་སྟེ་ལྷན་སྐྱེས་ཀྱི་བདེ་ཆེན་འདྲེན་པ་མཚོན། ཡབ་ཀྱི་ལྟེ་བར་ཟླ་

གདན་ལ་ཨོཾ་བཛྲ་བཻ་རོ་ཙ་ནི་ཡེ་ཧཱུཾ་ཧཱུཾ་ཕཊ་སྭཱཧཱ། ཐུགས་ཀར་ཟླ་གདན་ལ་ཨོཾ་སརྦ་

བུད་དྷ་ཌཱ་ཀི་ནཱི་ཡེ་བཛྲ་ཝརྞ་ནི་ཡེ་ཧཱུཾ་ཧཱུཾ་ཕཊ་སྭཱཧཱ། མགྲིན་པར་ཉི་གདན་ལ་ཨོཾ་ཤྲཱི་

བཛྲ་ཧེ་ཧེ་རུ་རུ་ཀཾ་ཧཱུཾ་ཧཱུཾ་ཕཊ། ཌཱ་ཀི་ནཱི་ཛཱ་ལ་ཤཾ་བྷ་རཾ་སྭཱཧཱ། དཔྲལ་བར་ཉི་གདན་ལ་

ཨོཾ་ཧྲཱིཿཧ་ཧ་ཧཱུཾ་ཧཱུཾ་ཕཊ། ཡུམ་གྱི་ལྟེ་བར་ཉི་གདན་ལ་ཨོཾ་ཤྲཱི་བཛྲ༝ ཐུགས་ཀར་ཉི་

གདན་ལ་ཨོཾ་ཧྲཱིཿ༝ མགྲིན་པར་ཟླ་གདན་ལ་ཨོཾ་བཛྲ་བཻ་རོ༝ དཔྲལ་བར་ཟླ་གདན་ལ་

ཨོཾ་སརྦ་བུདྡྷ༝ སྔགས་ཐམས་ཅད་ཁ་དོག་དམར་བོ་འོད་ཟེར་འཕྲོ་བ་གཡོན་སྐོར་དུ་



དྲིལ་བུ་ཞབས་ལུགས་ཀྱི་བདེ་མཆོག་ལུས་དཀྱིལ་གྱི་མངོན་རྟོགས་བདེ་ཆེན་རབ་འཕེལ།

གནས་པ། སྔགས་རྣམས་ཀྱང་ཕན་ཚུན་ཞལ་སྦྱོར་ཞིང་འོད་ཟེར་འཁྱུད་པའི་རྣམ་པ་

ཅན་དུ་གྱུར། ཅེས་ཡབ་ཡུམ་གྱི་གསང་གནས་དང་གནས་བཞི་བྱིན་གྱིས་བརླབས། ལྟེ་བ་སོགས་གནས་བཞི་

ནི་དགའ་བའི་གནས་ཡིན་པས་དེ་དག་ཏུ་སྔགས་བཞི་བསྒོམས་པས་དགའ་བཞི་རིམ་གྱིས་དྲངས་ཏེ་ལྷན་སྐྱེས་

འདྲེན་པ་མཚོན་ཞིང་འོད་ཟེར་ཕན་ཚུན་འཁྱུད་པས་བདེ་སྟོང་དབྱེར་མེད་དུ་སྦྱོར་བ་མཚོན། ཨོཾ་ཤྲཱི་མཧཱ་སུ་ཁ་

བཛྲ་ཧེ་ཧེ་རུ་རུ་ཀཾ་ཨཱཿཧཱུཾ་ཧཱུཾ་ཕཊ་སྭཱཧཱ། སྙོམས་པར་ཞུགས་པས་བྱང་སེམས་ཞུ་བ་

སྤྱི་བོ་ནས་མགྲིན་པར་སླེབ་པ་ན་དགའ་བ། མགྲིན་པ་ནས་སྙིང་གར་སླེབ་པ་ན་

མཆོག་དགའ། སྙིང་ག་ནས་ལྟེ་བར་སླེབ་པ་ན་ཁྱད་དགའ། ལྟེ་བ་ནས་ནོར་བུའི་རྩེར་

སླེབ་པ་ན་ལྷན་སྐྱེས་ཀྱི་ཡེ་ཤེས་སྐྱེས་པས་བདེ་བ་ཆེན་པོ་དང་སྟོང་བ་ཉིད་དབྱེར་མི་

ཕྱེད་ཅིང། རྟེན་དང་བརྟེན་པའི་དཀྱིལ་འཁོར་གཉིས་ཀྱང་བདེ་སྟོང་དབྱེར་མེད་ཀྱི་ངོ་

བོར་གྱུར། བར་བསམ་ལ་དགའ་བཞི་དྲངས་ཏེ་ལྷན་སྐྱེས་ཀྱིས་དེ་ཁོ་ན་ཉིད་ཀྱི་དོན་བསྒོམ་པ་དང་རྟེན་བརྟེན་པ་

གཉིས་ཀྱང་བདེ་སྟོང་དབྱེར་མེད་ཀྱི་ངོ་བོར་མོས་ཏེ་དེ་ལ་ཡུན་རིང་དུ་མཉམ་པར་་འཇོག །དག་པ་ནི། བདེ་སྟོང་

དབྱེར་མེད་དུ་སྦྱར་བ་དེ་ཉིད་བྱང་ཆུབ་ཀྱི་ཕྱོགས་ཀྱི་ཆོས་ནང་ལ་སོ་བདུན་གྱི་ངོ་བོར་

གྱུར་བ་ལྷ་སོ་བདུན་དུ་ཤར་བ་ཡིན་ཅིང། ལྷ་རྣམས་སྣང་ལ་རང་བཞིན་མེད་པ་མེ་

ལོང་ནང་གི་གཟུགས་བརྙན་ལྟ་བུར་གྱུར། བསྡུས་པའོ། །རྒྱས་པ་ནི། དེ་ལྟར་བདེ་སྟོང་

དབྱེར་མེད་དུ་སྦྱར་བ་དེ་ཉིད་བྱང་ཆུབ་ཀྱི་ཕྱོགས་ཀྱི་ཆོས་སོ་བདུན་གྱི་ངོ་བོར་གྱུར་

བ་ལྷ་སོ་བདུན་ཤར་བ་ནི། ལུས་རྗེས་སུ་དྲན་པ་ཉེ་བར་བཞག་པ་དང། ཚོར་བ༝ 

ཆོས་རྗེས་སུ༝ སེམས་རྗེས་སུ་དྲན་པ་ཉེ་བར་བཞག་པ་བཞི་ནི་རིམ་པ་བཞིན་དུ་

མཁའ་འགྲོ་མ་དང། ལཱ་མ་དང། དུམ་སྐྱེས་མ་དང། གཟུགས་ཅན་མའོ། །འདུན་པའི་

རྫུ་འཕྲུལ་གྱི་རྐང་བ་དང། བརྩོན་འགྲུས་ཀྱི༝ དཔྱོད་པའི༝ སེམས་ཀྱི༝ རྐང་བ་བཞི་

ནི༝ རབ་གཏུམ་མ་དང། གཏུམ་མིག་མ་དང། འོད་ལྡན་མ་དང། སྣ་ཆེན་མའོ། །དད་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

པའི་དབང་བོ་དང། བརྩོན་འགྲུས་ཀྱི༝ དྲན་པའི་དབང་བོ་དང། ཏིང་འཛིན་གྱི་དབང་

བོ་བཞི་ནི༝ དཔའ་བོའ་ིབློ་ཅན་མ་དང། མིའུ་ཐུང་མ་དང། ལངྐའི་དབང་ཕྱུག་མ་དང། 

ཤིང་གྲིབ་མའོ། །ཤེས་རབ་ཀྱི་དབང་བོ་དང། དད་པའི་སྟོབས་དང། བརྩོན་འགྲུས༝ 

དྲན་པའི་སྟོབས་བཞི་ནི༝ ས་སྲུང་མ་དང། འཇིགས་བྱེད་ཆེན་མོ་དང། རླུང་ཤ གས་

མ་དང། ཆང་འཐུང་མའོ། །ཏིང་ངེ་འཛིན་གྱི་སྟོབས་དང། ཤེས་རབ་གྱི༝ ཏིང་ངེ་

འཛིན་ཡང་དག་བྱང་ཆུབ་ཀྱི་ཡན་ལག་དང། བརྩོན་འགྲུས༝ བཞི་ནི༝ སྔོ་བསངས་

ལྷ་མོ་དང། ཤིན་ཏུ་བཟང་མོ་དང། རྟ་རྣ་མ་དང། བྱ་གདོང་མའོ། །དགའ་བ་ཡང་དག་

བྱང་ཆུབ་ཀྱི་ཡན་ལག་དང། ཤིན་ཏུ་སྦྱངས་པ༝ ཆོས་རབ་ཏུ་རྣམ་འབྱེད༝ དྲན་པ༝ 

བཞི་ནི༝ འཁོར་ལོའ་ིཤ གས་ཅན་མ་དང། དུམ་སྐྱེས་མ་དང། ཆང་འཚོང་མ་དང། 

འཁོར་ལོའ་ིགོ་ཆ་མའོ། །བཏང་སྙོམས་ཡང་དག་བྱང་ཆུབ་ཀྱི༝ ཡང་དག་པའི་ལྟ་བ་

དང། ཡང་དག་པའི་རྟོག་པ་དང། ཡང་དག་པའི་ངག་བཞི་ནི་རིམ་པ་བཞིན་ཤིན་ཏུ་

དཔའ་མོ་དང། སྟོབས་ཆེན་མ་དང། འཁོར་ལོས་བསྒྱུར་མ་དང། བརྩོན་འགྲུས་ཆེན་

མོའ།ོ །ཡང་དག་པའི་ལས་ཀྱི་མཐའ་དང། ཡང་དག་པའི་འཚོ་བ་དང། ཡང་དག་པའི་

རྩོལ་བ་དང། ཡང་དག་པའི་དྲན་པ་བཞི་ནི༝ ཁྭ་གདོང་མ་དང། འུག་གདོང་མ་དང། 

ཁྱི་གདོང་མ་དང། ཕག་གདོང་མའོ། །ཡང་དག་པའི་ཏིང་ངེ་འཛིན་དཔལ་ཧེ་རུ་

ཀའོ། །དགེ་བའི་ཆོས་མ་སྐྱེས་པ་རྣམས་བསྐྱེད་པ་དང། སྐྱེས་པ་རྣམས་བསྲུང་བ་

དང། མི་དགེ་བའི་ཆོས་སྐྱེས་པ་རྣམས་སྤོང་བ་དང། མ་སྐྱེས་པ་རྣམས་མི་བསྐྱེད་

པའི་ཡང་དག་པའི་སྤོང་བ་བཞི་ནི༝ གཤིན་རྗེ་བརྟན་མ་དང། གཤིན་རྗེ་ཕོ་ཉ་མོ་དང། 

གཤིན་རྗེ་མཆེ་བ་མ་དང། གཤིན་རྗེ་འཇོམས་མ་སྟེ། ལྷ་རྣམས་སྣང་ལ་རང་བཞིན་

མེད་པ་མེ་ལོང་ནང་གི་གཟུགས་བརྙན་ལྟ་བུར་གྱུར། ཕྱི་ལ། དེ་ལྟར་བདེ་སྟོང་དབྱེར་



དྲིལ་བུ་ཞབས་ལུགས་ཀྱི་བདེ་མཆོག་ལུས་དཀྱིལ་གྱི་མངོན་རྟོགས་བདེ་ཆེན་རབ་འཕེལ།

མེད་དུ་སྦྱར་བ་དེ་ཉིད་བྱང་ཆུབ་ཀྱི་ཕྱོགས་ཀྱི་ཆོས་ཀྱི་ངོ་བོར་གྱུར་བ་ལྷ་ལྔར་ཤར་བ་

ནི། ལུས་དྲན་པ་ཉེ་བར་གཞག་པ་མཁའ་འགྲོ་མ། ཚོར་བ་དྲན་པ་ཉེ་པར་གཞག་པ་ལཱ་

མ། ཆོས་དྲན་པ་ཉེ་བར་གཞག་པ་དུམ་སྐྱེས་མ། སེམས་དྲན་པ་ཉེ་བར་གཞག་པ་

གཟུགས་ཅན་མ། ཡང་དག་པའི་ཏིང་ངེ་འཛིན་ནི་དཔལ་ཧེ་རུ་ཀ་སྟེ། ལྷ་རྣམས་སྣང་

ལ་རང་བཞིན་མེད་པ་མེ་ལོང་ནང་གི་གཟུགས་བརྙན་བཞིན་དུ་གྱུར། ཐུན་མོང་དུ། གོ་ཆ་

བགོ་བ་ལ། རང་གི་སྙིང་གར་ཨོཾ་ཧ་དཀར་བོ་ཡོངས་སུ་གྱུར་བ་ལས། རྡོ་རྗེ་སེམས་

དཔའ་དཀར་བོ་དཀར་དམར་ནག་པའི་ཞལ་གསུམ་ཕྱག་དྲུག་གི་གཡས་གསུམ་ན་རྡོ་

རྗེ། ཌཱ་མ་རུ། མགོ་བོ། གཡོན་གསུམ་ན་དྲིལ་བུ། ཐོད་པ་ཁ་ཊྭཱཾ་ག་འཛིན་པ། ཕག་མོ་

དང་མཉམ་པར་སྦྱོར་བ། མགོ་བོར་ན་མ་ཧི་སེར་བོ༝ རྣམ་སྣང་སེར་བོ་ཞལ་གཅིག་

ཕྱག་བཞི་གཡས་གཉིས་འཁོར་ལོ་དང་ཌཱ་མ་རུ། གཡོན་གཉིས་དྲིལ་བུ་དང་ཐོད་པ་

དང་བཅས་པའི་ཁ་ཊྭཱཾ་ག་འཛིན་པ། གཤིན་རྗེ་མ་དང་མཉམ་པར་སྦྱོར་བ། སྤྱི་གཙུག་

ཏུ་སྭཱཧཱ་ཧུ་དམར་བོ༝ པདྨ་གར་གྱི་དབང་ཕྱུག་དམར་བོ་ཞལ་གཅིག་ཕྱག་བཞི་

གཡས་གཉིས་པདྨ་དང་ཌཱ་མ་རུ༝ རྨོངས་བྱེད་མ་དང༝ ཕྲག་པ་གཉིས་སུ་བཽ་ཥ་ཊ་ཧེ་

ནག་པོ༝ དཔལ་ཧེ་རུ་ཀ་ནག་པོ༝ གཡས་གཉིས་རྡོ་རྗེ་དང༝ སྐྱོད་བྱེད་མ་དང༝ 

མིག་གཉིས་ལ་ཧཱུཾ་ཧཱུཾ་ཧོ་དམར་སེར༝ རྡོ་རྗེ་ཉི་མ་དམར་སེར༝ གཡས་གཉིས་རིན་

པོ་ཆེ་དང༝ སྐྲག་བྱེད་མ་དང༝ དཔྲལ་བར་ཡན་ལག་ཐམས་ཅད་ཀྱི་ལུས་དབང་གི་

ངོ་བོ་ཕཊ་ཧཾ་ལྗང་གུ༝ རྟ་མཆོག་ལྗང་གུ༝ གཡས་གཉིས་རལ་གྲི་དང༝ ཙཎྚི་ཀ༝ 

རྡོར་སེམས་ཟླ་གདན་ལ་བཞུགས་ཤིང་ཟླ་བའི་འོད་ཀོར་ཅན་གཞན་ལྔ་ཉི་གདན་ལ་

བཞུགས་ཤིང་ཉི་མའི་འོད་ཀོར་ཅན། དཔའ་བོ་དྲུག་པོ་ཐམས་ཅད་ཀྱང་ཕྱག་རྒྱ་དྲུག་

གིས་བརྒྱན་ཅིང་ཐོད་སྐམ་ལྔའི་དབུ་རྒྱན་དང། ཐོད་རློན་ལྔ་བཅུའི་དོ་ཤལ་དང། སྟག་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

གི་པགས་པའི་ཤམ་ཐབས་ཅན། སྤྱན་གསུམ་པ་གཡས་བརྐྱང་གིས་བཞུགས་པ། 

གཙོ་མོའ་ིལྟེ་བར་ཨོཾ་བཾ་དམར་བོ༝ རྡོ་རྗེ་ཕག་མོ་དམར་མོ་དམར་སྔོ་ལྗང་བའི་ཞལ་

གསུམ་ཕྱག་དྲུག་གིས་གཡས་གསུམ་ན་གྲི་གུག་ཚངས་མགོ་ལྕགས་ཀྱུ། གཡོན་

གསུམ་ན་ཐོད་པ་ཁ་ཊྭཱཾ་ག་ཞགས་པ་འཛིན་པ། རྡོ་རྗེ་སེམས་དཔའ༝ སྙིང་ཀར་ཧཾ་ཡོཾ་

སྔོན་པོ༝ གཤིན་རྗེ་མ་སྔོན་མོ་རྣམ་སྣང༝ མགྲིན་པར་ཧྲིཾ་མོཾ་དཀར་བོ༝ རྨོངས་བྱེད་

མ་དཀར་མོ་པདྨ་གར་དབང་དང༝ མགོར་ཧྲིཾ་ཧྲིཾ་སེར་བོ༝ སྐྱོད་བྱེད་མ་སེར་མོ་

དཔལ་ཧེ་རུ་ཀ་དང༝ སྤྱི་གཙུག་ཏུ་ཧཱུཾ་ཧཱུཾ་ལྗང་གུ༝ སྐྲག་བྱེད་མ་ལྗང་གུ་རྡོ་རྗེ་ཉི་མ་

དང༝ དཔྲལ་བར་ཡན་ལག་ཐམས་ཅད་ཀྱི་ལུས་དབང་གི་ངོ་བོ་ཕཊ་ཕཊ་དུད་ཁ༝ 

ཙཎྚི་ཀ་དུད་ཁ་རྟ་མཆོག་དང༝ ཐམས་ཅད་ཀྱང་ཞལ་གཅིག་ཕྱག་བཞིའི་གཡས་

གཉིས་ཌཱ་མ་རུ་དང་གྲི་གུག །གཡོན་གཉིས་ཐོད་པ་དང་བཅས་པའི་ཁ་ཊྭཱཾ་ག་དང་དྲིལ་

བུ་འཛིན་པ། རྨོངས་བྱེད་མ་ཟླ་གདན་ལ༝ གཞན་ལྔ་ཉི་གདན་ལ་བཞུགས་ཤིང་ཉི་

མའི་འོད་ཀོར་ཅན་ཐམས་ཅད་ཀྱང་སྤྱན་གསུམ་པ་གཅེར་མོ་སྐྲ་གྲོལ་བ་ཕྱག་རྒྱ་ལྔས་

བརྒྱན་པ། ཐོད་སྐམ་ལྔའི་དབུ་རྒྱན་དང་ཐོད་སྐམ་ལྔ་བཅུའི་དོ་ཤལ་ཅན་གཡས་བརྐྱང་

གིས་བཞུགས་པ། ཞེས་རྒྱས་པའམ། བསྡུ་ན། རང་གི་ཐུགས་ཀར་ཟླ་གདན་རྡོར་སེམས་ཀྱི་

ངོ་བོ་ཨོཾ་ཧ་དཀར་བོ། མགོ་བོར་ཉི་མ་ལ་རྣམ་སྣང་གི་ངོ་བོ་ན་མ་ཧི་སེར་བོ། སྤྱི་

གཙུག་ཏུ་ཉི་མ་ལ་པདྨ་གར་དབང་གི་ངོ་བོ་སྭཱ་ཧཱ་ཧུ་དམར་བོ། ཕྲག་པ་གཉིས་སུ་ཉི་

མ་ལ་དཔལ་ཧེ་རུ་ཀའི་ངོ་བོ་བཽ་ཥ་ ཊ་ཧེ་ནག་པོ། མིག་གཉིས་སུ་ཉི་མ་ལ་རྡོ་རྗེ་ཉི་

མའི་ངོ་བོ་ཧཱུཾ་ཧཱུཾ་ཧོ་དམར་སེར། དཔྲལ་བར་ཉི་མ་ལ་རྟ་མཆོག་གི་ངོ་བོ་ཕཊ་ཧཾ་ལྗང་

གུ། གཙོ་མོའ་ིལྟེ་བར་ཉི་མ་ལ་རྡོ་རྗེ་ཕག་མོའ་ིངོ་བོ་ཨོཾ་བཾ་དམར་བོ། སྙིང་གར་ཉི་མ་

ལ་གཤིན་རྗེ་མའི་ངོ་བོ་ཧཾ་ཡོཾ་སྔོན་པོ། མགྲིན་པར་ཟླ་བ་ལ་རྨོངས་བྱེད་མའི་ངོ་བོ་ཧྲིཾ་



དྲིལ་བུ་ཞབས་ལུགས་ཀྱི་བདེ་མཆོག་ལུས་དཀྱིལ་གྱི་མངོན་རྟོགས་བདེ་ཆེན་རབ་འཕེལ།

མོཾ་དཀར་བོ། མགོ་བོར་ཉི་མ་ལ་སྐྱོད་བྱེད་མའི་ངོ་བོ་ཧྲིཾ་ཧྲིཾ་སེར་བོ། སྤྱི་གཙུག་ཏུ་ཉི་

མ་ལ་སྐྲག་བྱེད་མའི་ངོ་བོ་ཧཱུཾ་ཧཱུཾ་ལྗང་གུ། དཔྲལ་བར་ཉི་མ་ལ་ཙཎྚི་ཀའི་ངོ་བོ་ཕཊ་ཕཊ་

དུད་ཁ་རྣམས་ཀྱིས་མཚན་པར་གྱུར། ཡེ་ཤེས་པ་སྤྱན་དྲངས་ཏེ་གཞུག་པ་ནི་རྐང་བ་རྡོ་རྗེ་སྐྱིལ་ཀྲུང་

དུ་གནས་པ་བཤིག་ལ། གཡས་བརྐྱང་བའི་མཐེབ་ཆེན་གྱི་སྟེང་དུ་རྐང་བ་གཡོན་པའི་མཐེབ་ཆེན་གྱིས་མནན། ལག་

པ་གཉིས་ཀྱི་མཛུབ་མོ་མདུད། གུང་མོ་གཉིས་རྩེ་སྤྲད་ལ་བརྐྱང། མཐེ་བོང་གཉིས་བརྟན་པོར་སྦྱར་བ་ཐུར་དུ་བསྟན། 

མིང་མེད་དང་མཐེའུ་ཆུང་རྣམས་བརྐྱང་བ་འབར་བའི་ཕྱག་རྒྱ་དཔྲལ་པའི་དབུས་སུ་བཞག་མིག་ཅུང་ཟད་འོག་ཏུ་

དམའ་བར་བྱས་ལ། གཡོན་ནས་གྱེན་དུ་བལྟས་ཏེ་དང་བོར་གཡོན་དང་དེ་ནས་གཡས་སུ་བསྐོར་ཏེ། ཕཻཾ་ལྷ་

ཐམས་ཅད་ཀྱི་ཐུགས་ཀར་ཉི་གདན་ལ་གནས་པའི་ཧཱུཾ་ཡིག་ལས་འཕྲོས་པའི་འོད་

ཟེར་གྱིས་ཕྱོགས་བཅུའི་འཇིག་རྟེན་གྱི་ཁམས་ན་བཞུགས་པའི་དཔའ་བོ་དང་དཔའ་

མོའ་ིདབང་ཕྱུག་མ་ཡེ་ཤེས་པའི་འཁོར་ལོ་དང་དབང་གི་ལྷ་དང་མཆོད་པའི་ལྷ་མོ་

དང་བཅས་པ་མདུན་གྱི་ནམ་མཁར་སྤྱན་དྲངས། འོད་ཟེར་རང་གི་སྙིང་ཁར་ཐིམ། ཧཱུཾ། 

ཞེས་ཞལ་བཞིས་བརྗོད་པར་བསམ་ཞིང་ཕྱིར་འབྲང་གི་བགེགས་བསྐྲད། ཨོཾ་ཨརྒྷཾ་པྲ་ཏཱིཙྪ་སྭཱཧཱ། བཛྲ་

ཨངྐུ་ཤ་ཛཿ བཛྲ་པཱ་ཤ་ཧཱུཾ། བཛྲ་སྥོ་ཊ་བཾ། བཛྲ་གཱཎྜ་ཧོཿ ལྷ་ཐམས་ཅད་ཀྱི་སྤྱི་བོར་ཟླ་

བ་ལ་ཨོཾ་དཀར་བོ། མགྲིན་པར་པདྨ་ལ་ཨཱཿདམར་བོ། ཐུགས་ཀར་ཉི་མ་ལ་ཧཱུཾ་སྔོན་

པོ། ཨོཾ་ཡོ་ག་ཤ དྷཱཿསརྦ་དྷརྨཱཿཡོ་ག་ཤ དྷོ྅ཧཾ། དམ་ཚིག་པ་དང་ཡེ་ཤེས་པ་གཉིས་རོ་

མཉམ་དུ་སྦྱར་བ་ནི་ཆོས་ཐམས་ཅད་ཀྱི་དེ་ཁོ་ན་ཉིད་དང་བདེ་བ་ཆེན་པོའ་ིཡེ་ཤེས་

གཉིས་ངོ་བོ་དབྱེར་མེད་ཡིན་ལ། དེ་ཉིད་རྟེན་དང་བརྟེན་པའི་དཀྱིལ་འཁོར་དུ་ཤར་

བ་ཡིན་ཅིང། དེ་ཡང་གཙོ་བོ་ཡབ་ཡུམ་དུ་ཤར་བའི་ཆ་ཤས་སོ། །སྙམ་དུ་མོས་པའི་སྒོ་ནས་

ང་རྒྱལ་བཟུང་ལ། ཨོཾ་ཨཱཿཧཱུཾ། ཨོཾ་སརྦ་བཱི་ར་ཡོ་གི་ནཱི་ཀཱ་ཡ། ཝཱ་ཀ་ཙིཏྟ་བཛྲ་སྭ་བྷཱ་ཝ་ཨཱཏྨ་

ཀོ྅ཧཾ། ཨོཾ་བཛྲ་ཤ དྷཱཿསརྦ་དྷརྨཱཿབཛྲ་ཤ དྷོ་ཧཾ། ཞེས་བརྗོད་དེ་དཔའ་བོ་དང་རྣལ་འབྱོར་མ་རྣམས་ཀྱི་

སྐུ་གསུང་ཐུགས་ཀྱི་རྡོ་རྗེ་གསུམ་དབྱེར་མི་ཕྱེད་པའི་བདག་ཉིད་ཀྱི་ཧེ་རུ་ཀ་དེ་ངའོ་སྙམ་དུ་གཟུགས་སྐུ་ལ་ང་རྒྱལ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

དང། ཆོས་ཐམས་ཅད་ཀྱི་གནས་ལུགས་སྟོང་བ་ཉིད་ཀྱི་དབྱིངས་དང་ཡུལ་ཅན་ལྷན་སྐྱེས་ཀྱི་བདེ་བ་ཆེན་པོའ་ིཡེ་

ཤེས་དབྱེར་མི་ཕྱེད་པའི་བདག་ཉིད་ཅན་དེ་ངའོ་སྙམ་དུ་རྒྱལ་བའི་ཐུགས་ཆོས་སྐུ་ལ་ང་རྒྱལ་འཇོག་ཅིང། སྐད་ཅིག་

མའི་སྔགས་དང་བོ་གཉིས་ལ་པད་སྐོར་དང་བོར་ནུ་མ་གཉིས་ཀྱི་དབུས་དང། དེ་ནས་གཡོན་གྱི་ནུ་མའི་སྟེང་དང། 

དེ་ནས་ཡང་དབུས་དང། དེ་ནས་གཡས་ཀྱི་ནུ་མའི་སྟེང་དང། དེ་ནས་ཡང་དབུས་སུ་བསྐོར་ཏེ་རྣམ་ལྔ་འདོད་པའི་

ཕྱོགས་སུ་བསྐོར་བ་བྱ། དེ་ནས་དབང་བསྐུར་རྒྱས་གདབ་པ་ནི། ཨོཾ་ཨརྒྷཾ་པྲ་ཏཱིཙྪ་སྭཱཧཱ། དེ་བཞིན་

གཤེགས་པ་ཐམས་ཅད་ཀྱིས་བདག་ལ་མངོན་པར་དབང་བསྐུར་དུ་གསོལ། ཞེས་

གསོལ་བ་བཏབ་པས། སྒོ་མཚམས་མ་བརྒྱད་ཀྱིས་བགེགས་བསྐྲད། དཔའ་བོ་རྣམས་

ཀྱིས་ཤིས་པ་བརྗོད། དཔའ་མོ་རྣམས་ཀྱིས་རྡོ་རྗེའི་གླུ་ལེན། གཙོ་བོས་དབང་བསྐུར་

བའི་དགོངས་པ་མཛད། ཡུམ་བཞི་ཕག་མོ་དང་ལྔས་རིན་པོ་ཆེ་བུམ་པ་བདུད་རྩི་

ལྔས་གང་བ་བཟུང་ནས། ཇི་ལྟར་བལྟམས་པ་ཙམ་གྱིས་ནི། །དེ་བཞིན་གཤེགས་ཀུན་

ཁྲུས་གསོལ་ལྟར། །ལྷ་ཡི་ཆུ་ནི་དག་པ་ཡིས། །དེ་བཞིན་བདག་གིས་ཁྲུས་བགྱི་

འོ། །ཨོཾ་སརྦ་ཏ་ཐཱ་ག་ཏ་ཨ་བྷི་ཥེ་ཀ་ཏ་ས་མ་ཡ་ཤྲཱི་ཡེ་ཧཱུཾ། ཞེས་གསུངས་ཤིང། 

བདུད་རྩིའི་ཆུ་རྒྱུན་གྱིས་སྤྱི་བོ་ནས་དབང་བསྐུར་བས་རང་དང་ལྷ་རྣམས་བདེ་བ་ཆེན་

པོའ་ིབདག་ཉིད་དུ་གྱུར། སྤྱི་བོ་ནས་སྐུ་ལ་ཞུགས་པའི་ཆུ་ལྷག་མ་སྤྱི་གཙུག་ཏུ་གནས་

པ་ཡོངས་སུ་གྱུར་བ་ལས། གཙོ་བོ་ལ་རྡོར་སེམས། ཕག་མོ་ལ་མི་བསྐྱོད་པ། ནང་ལ། 

མཁའ་འགྲོ་མ་སོགས་བཞི་ལ་རིན་འབྱུང། ཐུགས་འཁོར་གྱི་ལྷ་རྣམས་ལ་མི་བསྐྱོད་

པ། གསུང་འཁོར་གྱི་ལྷ་རྣམས་ལ་སྣང་མཐའ། སྐུ་འཁོར་གྱི་ལྷ་རྣམས་ལ་རྣམ་སྣང། 

དམ་ཚིག་འཁོར་ལོའ་ིལྷ་རྣམས་ལ་དོན་གྲུབ་ཀྱིས་དབུ་བརྒྱན་ཅིང་དབང་གི་ལྷ་རྣམས་

རང་ལ་ཐིམ་པར་གྱུར། ཕྱི་ལ་མཁའ་འགྲོ་མ་ལ་རྣམ་སྣང། ལཱ་མ་ལ་དོན་གྲུབ། དུམ་

སྐྱེས་མ་ལ་འོད་དཔག་མེད། གཟུགས་ཅན་མ་ལ་རིན་འབྱུང་གིས་དབུ་བརྒྱན་ཅིང་



དྲིལ་བུ་ཞབས་ལུགས་ཀྱི་བདེ་མཆོག་ལུས་དཀྱིལ་གྱི་མངོན་རྟོགས་བདེ་ཆེན་རབ་འཕེལ།

དབང་གི་ལྷ་རྣམས་རང་ལ་ཐིམ་པར་གྱུར། ནང་ལ། རྗེའི་ལུས་དཀྱིལ་གྱི་སྒྲུབས་ཐབས་སུ་སྔོན་འགྲོའ་ི

མཇུག་ཏུ་མཆོད་པ་བྱིན་རླབས་བྱ་བར་བཤད་ནས་འདིར་ཡང་བྱིན་རླབས་བྱ་བར་གསུངས་ཤིང་བྱིན་རླབས་ཀྱི་ཆོ་

ག་ཡང་འདིར་གསུངས་སོ། །དེ་ལྟར་ན་གཡོན་པའི་མཐེབ་སྲིན་གྱིས་ནང་མཆོད་བླངས་ལ་མཆོད་རྫས་རྣམས་ལ་

གཏོར་ཏེ་ཆུ་གསུམ་ཉེར་སྤྱོད་རོལ་མོ་རྣམས་སྔར་ལྟར་བྱིན་གྱིས་བརླབ། ཐུན་མོང་དུ། སྔར་སྤྱན་དྲངས་པའི་ལྷ་མོ་

རྣམས་ཀྱིས་མཆོད་པར་བསམ་ལ། ཨོཾ་ཨརྒྷཾ་པྲ་ཏཱིཙྪ་སྭཱཧཱ། དེ་བཞིན་དུ། པཱ་དྱཱཾ། ཨཱཉྩ་མ་ཎཾ་པྲ་ཏཱིཙྪ་

སྭཱཧཱ། ཨོཾ་བཛྲ་པུཥྤེ་ཨཱཿཧཱུཾ་སྭཱཧཱ། ནས། ཨོཾ་བཛྲ་ཤཔྟ་ཨཱཿཧཱུཾ་སྭཱཧཱ། ཨོཾ་ཨཱཿབཛྲ་ཨ་དརྴེ་

ཧཱུཾ། ནས། ཨོཾ་ཨཱཿབཛྲ་དྷརྨེ་ཧཱུཾ། ཞེས་རིག་མ་དྲུག་གིས་མཆོད། རྒྱས་པར་ན་རིག་མ་བཅུ་དྲུག་གིས་མཆོད། 

ནང་མཆོད་ཀྱང་འདིར་བྱིན་རླབས་བྱ་བར་གསུངས་པས་སྔར་ལྟར་བྱིན་གྱིས་བརླབས་ལ། མགྲོན་རྣམས་ཀྱི་

ལྗགས་ལ་ཧཱུཾ་དཀར་བོ་ལས་བྱུང་བའི་རྡོ་རྗེ་དཀར་བོ་རྩེ་གསུམ་པ་ནས་འབྲུ་ཙམ་

འཁོད་པའི་རྡོ་རྗེའི་འོད་ཟེར་གྱི་སྦུ་གུས་དྲངས་ནས་གསོལ་བར་གྱུར། གཡོན་པའི་མཐེབ་

སྲིན་གྱིས་ནང་མཆོད་གཡོན་སྐོར་དུ་ལན་གསུམ་དཀྲུགས་ལ། དབུས་སུ་བདུད་རྩིའི་སྙིང་བོ་བྱུང་བར་བསམ་ནས་

མཐེབ་སྲིན་སྦྱར་བས་དབུས་ནས་བླངས་ཏེ། སྨིན་མཚམས་ནས་སྟེང་དུ་གཏོར་ཞིང། མཆོད་དོ་ཕྱོགས་བཅུ་

དུས་གསུམ་གྱི་དེ་བཞིན་གཤེགས་པ་ཐམས་ཅད་ཀྱི་སྐུ་གསུང་ཐུགས་ཡོན་ཏན་

འཕྲིན་ལས་ཐམས་ཅད་ཀྱི་ངོ་བོར་གྱུར་བ། ཆོས་ཀྱི་ཕུང་བོ་སྟོང་ཕྲག་བརྒྱད་ཅུ་རྩ་

བཞིའི་འབྱུང་གནས། འཕགས་པའི་དགེ་འདུན་ཐམས་ཅད་ཀྱི་མངའ་བདག་དྲིན་ཅན་

རྩ་བའི་བླ་མ་རིན་པོ་ཆེའི་ཞལ་དུ་ཨོཾ་ཨཱཿཧཱུཾ། བཅོམ་ལྡན་འདས་འཁོར་ལོ་སྡོམ་པའི་

ཞལ་དུ་ཨོཾ་ཨཱཿཧཱུཾ། རྗེ་བཙུན་རྡོ་རྗེ་རྣལ་འབྱོར་མའི་ཞལ་དུ༝ གྲུབ་ཆེན་དྲིལ་བུ་བའི༝ 

གྲུབ་ཆེན་རུས་སྦལ་ཞབས་ཀྱི༝ གྲུབ་ཆེན་ཛ་ལན་དྷ་ར་བའི༝ གྲུབ་ཆེན་ནག་པོ་སྤྱོད་

པའི༝ གྲུབ་ཆེན་གུ་ཧྱ་བའི༝ གྲུབ་ཆེན་རྣམ་རྒྱལ་ཞབས་ཀྱི༝ གྲུབ་ཆེན་ཏཻ་ལོ་བའི༝ 

པཎ་ཆེན་ནཱ་རོ་བའི༝ ཕཾ་མཐིང་བ་སྐུ་མཆེད་ཀྱི༝ གློག་སྐྱ་ཤེས་རབ་བརྩེགས་ཀྱི༝ 

མལ་ཀྱོ་ལོ་ཙྪ་བ་བློ་གྲོས་གྲགས་ཀྱི༝ ས་ཆེན་ཀུན་དགའ་སྙིང་བོའ༝ི སློབ་དཔོན་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

བསོད་ནམས་རྩེ་མོའ༝ི རྗེ་བཙུན་གྲགས་པ་རྒྱལ་མཚན་གྱི༝ ཆོས་རྗེ་ས་སྐྱ་པཎྚི་ཏའི༝ 

འགྲོ་མགོན་ཆོས་རྒྱལ་འཕགས་པའི༝ ཞང་དཀོན་མཆོག་དཔལ་གྱི༝ ན་བཟའ་བྲག་

ཕུག་པའི༝ བླ་མ་དམ་པ་བསོད་ནམས་རྒྱལ་མཚན་གྱི༝ ཆོས་ཀྱི་རྒྱལ་བོ་ཙོང་ཁ་བ་

ཆེན་པོའ་ིཞལ་དུ༝ གནས་བརྟན་རིན་ཆེན་རྒྱལ་མཚན་གྱི༝ འབྲོམ་བཙུན་ཤེར་འབྱུང་

བློ་གྲོས་ཀྱི༝ མཁས་བཙུན་ཡོན་ཏན་རྒྱ་མཚོའི༝ རྗེ་བཙུན་བློ་བཟང་ཨེ་ཝཾ་པའི༝ ཁྲི་

ཆེན་དཔལ་འབྱོར་རྒྱ་མཚོའི༝ ཤར་ཆེན་ནམ་མཁའ་རྒྱལ་མཚན་གྱི༝ པཎ་ཆེན་

ཐམས་ཅད་མཁྱེན་པ་བློ་བཟང་ཆོས་ཀྱི་རྒྱལ་མཚན་གྱི༝ དྲིན་ཅན་རྩ་བའི་བླ་མ་ཁྱབ་

བདག་འཁོར་ལོའ་ིམགོན་པོ་དཀོན་མཆོག་རྒྱལ་མཚན་གྱི༝ སླར་ཡང་ཆོས་ཀྱི་རྒྱལ་

བོ་ཙོང་ཁ་བ་ཆེན་པོའ༝ི མཁས་གྲུབ་དགེ་ལེགས་དཔལ་བཟང་བོའ༝ི པཎ་ཆེན་ཆོས་

ཀྱི་རྒྱལ་མཚན་གྱི༝ གྲུབ་ཆེན་ཆོས་རྡོ་རྗེའི༝ རྒྱལ་བ་བློ་བཟང་དོན་གྲུབ་ཀྱི༝ མཁས་

གྲུབ་སངས་རྒྱས་ཡེ་ཤེས་ཀྱི༝ པཎ་ཆེན་བློ་བཟང་ཆོས་ཀྱི་རྒྱལ་མཚན་དཔལ་བཟང་

བོའ་ིཞལ་དུ་ཨོཾ་ཨཱཿཧཱུཾ། དྲིན་ཅན་རྩ་བའི་བླ་མ་རྡོ་རྗེ་འཆང་དཀོན་མཆོག་རྒྱལ་མཚན་

དཔལ་བཟང་བོའ་ིཞལ་དུ་ཨོཾ་ཨཱཿཧཱུཾ། ཕྱི་ལ། ས་པཎ་ཡན་སྔར་བཞིན་ལ་དེའི་མཇུག་ཏུ། བོ་དོང་

རིན་པོ་ཆེའི༝ ཁྲོ་ཕུ་རིན་པོ་ཆེའི༝ ཡང་རྩེ་བ་རིན་ཆེན་སེང་གེའི༝ ཆོས་རྗེ་བུ་སྟོན་

རིན་ཆེན་གྲུབ་ཀྱི༝ ཐུགས་སྲས་རིན་ཆེན་རྣམ་རྒྱལ་གྱི༝ ཀུན་མཁྱེན་ཤེས་རབ་

དཔལ་བཟང་གི༝ མཁས་གྲུབ་དགེ་ལེགས་དཔལ་བཟང་བོའ༝ི ཞ་ལུ་བ་ལེགས་པ་

རྒྱལ་མཚན་གྱི༝ རྒྱལ་བ་རིན་ཆེན་རྒྱལ་མཚན་གྱི༝ ཉན་པོ་ཤཱཀྱ་རྒྱལ་མཚན་གྱི༝ 

ཆོས་རྗེ་ཡོན་ཏན་བཤེས་གཉེན་གྱི༝ ཆོས་རྗེ་བློ་གྲོས་རྣམ་རྒྱལ་གྱི༝ ཤར་ཆེན་རིན་

ཆེན་རྒྱལ་མཚན་གྱི༝ སྒོམ་སྡེ་ནམ་མཁའ་རྒྱལ་མཚན་གྱི༝ པཎ་ཆེན་བློ་བཟང་ཆོས་

ཀྱི་རྒྱལ་མཚན་གྱི༝ དྲིན་ཅན་རྩ་བའི་བླ་མ་རྡོ་རྗེ་འཆང་དགེ་འདུན་དོན་གྲུབ་གྱི་ཞལ་



དྲིལ་བུ་ཞབས་ལུགས་ཀྱི་བདེ་མཆོག་ལུས་དཀྱིལ་གྱི་མངོན་རྟོགས་བདེ་ཆེན་རབ་འཕེལ།

དུ་ཨོཾ་ཨཱཿཧཱུཾ། དྲིན་ཅན་རྩ་བའི་བླ་མ་རྡོ་རྗེ་འཆང་ངག་དབང་འཕྲིན་ལས་ལྷུན་གྲུབ་ཀྱི་

ཞལ་དུ་ཨོཾ་ཨཱཿཧཱུཾ། དྲིན་ཅན་རྩ་བའི་བླ་མ་རྡོ་རྗེ་འཆང་ངག་དབང་བློ་གྲོས་རྒྱ་མཚོ་

དཔལ་བཟང་བོའ་ིཞལ་དུ་ཨོཾ་ཨཱཿཧཱུཾ། ཐུན་མོང་དུ། གཞན་ཡང་དབང་བསྐུར་རྒྱུད་བཤད་

མན་ངག་གནང་བའི་བླ་མ་དམ་པ་བརྒྱུད་པ་དང་བཅས་པ་རྣམས་ཀྱི་ཞལ་དུ་ཨོཾ་

ཨཱཿཧཱུཾ། སྙིང་ཁའི་ཐད་ནས་འཐོར་ཞིང། ཨོཾ་ཧྲཱིཿཧ་ཧ་ཧཱུཾ་ཧཱུཾ་ཕཊ་ཨོཾ་ཨཱཿཧཱུཾ། ཨོཾ་སརྦ་བུད་དྷ་ཌཱ་

ཀི་ནཱི་བཛྲ་ཝརྞ་ནཱི་ཡེ་ཧཱུཾ་ཧཱུཾ་ཕཊ་སྭཱཧཱ་ཨོཾ་ཨཱཿཧཱུཾ། ཨོཾ་ཌཱ་ཀི་ནཱི་ཡེ་ཧུཾ་ཧཱུཾ་ཕཊ་ཨོཾ་ཨཱཿཧཱུཾ། 

ཞེས་པ་ནས། ཨོཾ་རཱུ་པི་ཎི་ཡེ་ཧུཾ་ཧཱུཾ་ཕཊ་ཨོཾ་ཨཱཿཧཱུཾ། ནང་ལ། ཨོཾ་ཀ་ར་ཀ་ར་ཧུཾ་ཧུཾ་ཕཊ་ཨོཾ་

ཨཱཿཧཱུཾ། ཞེས་པ་ནས། ཨོཾ་ཡ་མ་མ་ཐ་ནཱི་ཧུཾ་ཧཱུཾ་ཕཊ་ཨོཾ་ཨཱཿཧཱུཾ། བསྡུས་པ་བྱེད་ན། ཨོཾ་ཧཱུཾ་བཾ་རྀཾ་

རཱྀཾ། ལྀཾ་ལཱྀཾ། ཀཾ་ཁཾ་གཾ་གྷཾ་ངཾ། ཙཾ་ཚཾ་ཛཾ་ཛྷཾ་ཉཾ། ཊཾ་ཋཾ་ཌཾ་ཌྷཾ་ཎཾ། ཏཾ་ཐཾ་དཾ་དྷཾ་ནཾ། པཾ་ཕཾ་བཾ་

བྷཾ། ཡཾ་རཾ་ལཾ་ཝཾ། ཤཾ་ཥཾ་སཾ་ཧཾ་ཧཱུཾ་ཧཱུཾ་ཕཊ་ཨོཾ་ཨཱཿཧཱུཾ། ཐུན་མོང་དུ། གཞན་ཡང་རྒྱུད་སྡེ་

ཆེན་པོ་བཞི་དང་འབྲེལ་བའི་ཡི་དམ་དཀྱིལ་འཁོར་གྱི་ལྷ་ཚོགས་རྣམས་ཀྱི་ཞལ་དུ་

ཨོཾ་ཨཱཿཧཱུཾ། དེ་ནས་མཐེབ་སྲིན་གྱི་ནང་མཆོད་ཀྱིས་ལྕེ་རྩེ་སྨིན་མཚམས་སྤྱི་གཙུག་གསུམ་དུ་ཐིག་ལེ་བྱས་ལ། 

མཆོག་སྦྱིན་གྱི་ཕྱག་རྒྱས་ལྟེ་བའི་ཐད་ནས་འཐོར་ཞིང། སྔོན་སངས་རྒྱས་མཐོང་བ། དམ་པའི་ཆོས་

ཐོས་པ་འཕགས་པའི་དགེ་འདུན་ལ་བརྟེན་པ། བསྟན་པ་དང་འཁོར་རྣམ་བཞི་སྐྱོང་

བར་ཞལ་གྱིས་བཞེས་པའི་བླ་མ་གོང་མ་རྣམས་ཀྱིས་བསྟེན་ཅིང་བསྒྲུབ་པའི་བསྲུང་

མ་དམ་ཚིག་ཅན་རྣམས་ཀྱི༝ དུར་ཁྲོད་ཆེན་པོ་བརྒྱད་ན་གནས་པའི་དཔའ་བོ་དང་

རྣལ་འབྱོར་མ་དང་ཕྱོགས་སྐྱོང་དང་ཞིང་སྐྱོང་དང་ཀླུ་ལ་སོགས་པ་རྣམས་ཀྱི༝ གཞི་

བདག་གཉུག་མར་གནས་པ་དང་སེམས་ཅན་ཐམས་ཅད་ལྷར་གྱུར་བ་རྣམས་ཀྱི་ཞལ་

དུ་ཨོཾ་ཨཱཿཧཱུཾ། བདུད་རྩི་རང་གི་ལྕེ་ཐོག་ཏུ་བཞག་ལ། ཨོཾ་ཨ་མྲྀ་ཏ་སྭ་ད་ན་སྭ་བྷཱ་ཝ་ཨཱཏྨ་ཀོ྅་ཧཾ། 

མགྲོན་ཐམས་ཅད་ཡེ་ཤེས་ཀྱི་བདུད་རྩིས་མཉེས་ཞིང་ཚིམ་པར་གྱུར། རང་གི་ཐུགས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཀའི་ཧཱུཾ་ལས་བྱུང་བའི་སྙིང་བོའ་ིརྣལ་འབྱོར་མ་བཞིས་ཐོད་པའི་ནང་གི་བདུད་རྩི་ལྔས་

མཆོད། ཨོཾ་སརྦ་བཛྲ་ནས་བཛྲི་ཎི་སྭཱཧཱ། ཨོཾ་ཤྲཱི་མཧཱ་ནས་ ཕཊ་སྭཱཧཱ། གནས་བཞི་

དང་གསང་གནས་བྱིན་གྱིས་བརླབས་པའི་ཡབ་ཡུམ་སྙོམས་པར་ཞུགས་པས་

བྱང་སེམས་ཞུ་བ་སྤྱི་བོ་ནས་མགྲིན་པར་སླེབ་པ་ན་དགའ་བ་ནས། ལྷན་སྐྱེས་ཀྱི་ཡེ་

ཤེས་སྐྱེས་པས་ལྷ་ཐམས་ཅད་ཀྱིས་ཀྱང་བདེ་བ་ཆེན་པོ་ཉམས་སུ་མྱོང། དཀྱིལ་

འཁོར་བའི་ལྷ་རྣམས་ལྷན་སྐྱེས་ཀྱི་བདེ་བ་དང་དེ་ཁོ་ན་ཉིད་དབྱེར་མི་ཕྱེད་པའི་

ཏིང་ངེ་འཛིན་ལ་སྙོམས་པར་ཞུགས་པས། དེ་ཁོ་ན་ཉིད་ཀྱི་མཆོད་པས་མཉེས་

པར་གྱུར། བར་བསམ་ལ་ཡུན་རིང་དུ་འཇོག །

སྔགས་ཀྱི་མཆོད་པ་དང་བསྟོད་པ་ནི། ལྷ་སོ་སོའ་ིསྐུ་གསལ་བར་དམིགས་ནས་ཐལ་མོ་སྦྱར་ཏེ། ཨོཾ་ཤྲཱི་

བཛྲ་ཧེ་ཧེ་རུ་རུ་ཀཾ་ཧཱུཾ་ཧཱུཾ་ཕཊ། ཌཱ་ཀི་ནཱི་ཛྭ་ལ་ཤཾ་བ་རཾ་སྭཱཧཱ། གཙོ་པོའ་ིསྙིང་བོའ།ོ །ཨོཾ་

ཧྲཱིཿཧ་ཧ་ཧཱུཾ་ཧཱུཾ་ཕཊ། ཉེ་སྙིང་ངོ་། །ཨོཾ་བཛྲ་བཻ་རོ་ཙ་ནཱི་ཡེ་ཧཱུཾ་ཧཱུཾ་ཕཊ་སྭཱཧཱ། ཡུམ་གྱི་སྙིང་

བོའ།ོ །ཨོཾ་སརྦ་བུདྷ་ཌཱ་ཀི་ནཱི་ཡེ་བཛྲ་ཝརྞ་ནཱི་ཡེ་ཧཱུཾ་ཧཱུཾ་ཕཊ་སྭཱཧཱ། ཉེ་སྙིང་ངོ་། །ཨོཾ་ཌཱ་ཀི་ནཱི་

ཡེ་ཧཱུཾ་ཧཱུཾ་ཕཊ། ཨོཾ་ལཱ་མེ་ཧུཾ་ཧཱུཾ་ཕཊ། ཨོཾ་ཁཎྜ་རོ་ཧི་ཧུཾ་ཧཱུཾ་ཕཊ། ཨོཾ་རཱུ་པི་ཎི་ཡེ་ཧུཾ་ཧཱུཾ་

ཕཊ། སྙིང་བོའ་ིརྣལ་འབྱོར་མ་བཞིའི་སྔགས་སོ། །ནང་ལ། ཨོཾ་ཀ་ར་ཀ་ར་ཧུཾ་ཧུཾ་ཕཊ། ཨོཾ་པྲ་ཙཎྚི་

ཧུཾ་ཧཱུཾ་ཕཊ། ཨོཾ་ཀུ་རུ་ཀུ་རུ་ཧུཾ་ཧུཾ་ཕཊ། ཨོཾ་ཙཎྚི་ཨཀྵི་ཡེ་ཧུཾ་ཧཱུཾ་ཕཊ། ཨོཾ་བནྡྷ་བནྡྷ་ཧུཾ་

ཧུཾ་ཕཊ། ཨོཾ་པྲ་བྷ་བ་ཏཱི་ཡེ་ཧུཾ་ཧཱུཾ་ཕཊ། ཨོཾ་ཏྲཱ་ས་ཡ་ཏྲཱ་ས་ཡ་ཧུཾ་ཧུཾ་ཕཊ། ཨོཾ་མཧཱ ་༷ནཱ་སེ་

ཧུཾ་ཧཱུཾ་ཕཊ། ཨོཾ་ཀྵོ་བྷ་ཡ་ཀྵོ་བྷ་ཡ་ཧུཾ་ཧུཾ་ཕཊ། ཨོཾ་བཱི་ར་མ་ཏཱི་ཡེ་ཧུཾ་ཧཱུཾ་ཕཊ། ཨོཾ་ཧྲཽཾ་ཧྲཽཾ་

ཧུཾ་ཧུཾ་ཕཊ། ཨོཾ་ཁརྦ་རྀ་ཡེ་ཧུཾ་ཧཱུཾ་ཕཊ། ཨོཾ་ཧྲཿཧྲཿཧུཾ་ཧུཾ་ཕཊ། ཨོཾ་ལཾ་ཀེ་ཤྭ་རི་ཡེ་ཧུཾ་ཧཱུཾ་

ཕཊ། ཨོཾ་ཕེཾ་ཕེཾ་ཧུཾ་ཧུཾ་ཕཊ། ཨོཾ་དྲུ་མཙྪ་ཡེ་ཧུཾ་ཧཱུཾ་ཕཊ། ཨོཾ་ཕཊ་ཕཊ་ཧུཾ་ཧཱུཾ་ཕཊ། ཨོཾ་ཨེ་

ར་བ་ཏཱི་ཡེ་ཧུཾ་ཧཱུཾ་ཕཊ། ཨོཾ་ད་ཧ་ད་ཧ་ཧུཾ་ཧུཾ་ཕཊ། ཨོཾ་མཧཱ་བྷཻ་ར་བཱི་ཧུཾ་ཧཱུཾ་ཕཊ། ཨོཾ་པ་



དྲིལ་བུ་ཞབས་ལུགས་ཀྱི་བདེ་མཆོག་ལུས་དཀྱིལ་གྱི་མངོན་རྟོགས་བདེ་ཆེན་རབ་འཕེལ།

- 211 -

ཙ་པ་ཙ་ཧུཾ་ཧུཾ་ཕཊ། ཨོཾ་བཱ་ཡུ་བེ་གེ་ཧུཾ་ཧཱུཾ་ཕཊ། ཨོཾ་བྷཀྵ་བྷཀྵ་བ་ས་རུ་དྷི་རཱནྡྲ་མཱ་ལཱ་བ་

ལཾ་བི་ནི་ཧུཾ་ཧུཾ་ཕཊ། ཨོཾ་སུ་རུ་བྷཀྵི་ཡེ་ཧུཾ་ཧཱུཾ་ཕཊ། ཨོཾ་གྲིཧྞ་གྲིཧྞ་སཔྟ་པཱ་ཏཱ་ལ་ག་ཏ་བྷུ་

ཛཾ་གཱཾ་སརྦཾ་པཱ་ཏརྫ་ཡ་ཏརྫ་ཡ་ཧུཾ་ཧུཾ་ཕཊ། ཨོཾ་ཤྱ་མཱ་དེ་བི་ཧུཾ་ཧཱུཾ་ཕཊ། ཨོཾ་ཨཱ་ཀཌྜྷྱ་ཨཱ་

ཀཌྜྷྱ་ཧུཾ་ཧུཾ་ཕཊ། ཨོཾ་སུ་བྷ་ཏྲེ་ཧུཾ་ཧཱུཾ་ཕཊ། ཨོཾ་ཧྲཱིཾ་ཧྲཱིཾ་ཧུཾ་ཧུཾ་ཕཊ། ཨོཾ་ཧ་ཡ་ཀརྞེ་ཧུཾ་ཧཱུཾ་

ཕཊ། ཨོཾ་ཛྞཽཾ་ཛྞཽཾ་ཧུཾ་ཧུཾ་ཕཊ། ཨོཾ་ཁ་གཱ་ན་ནེ་ཧུཾ་ཧཱུཾ་ཕཊ། ཨོཾ་ཀྵྨཱཾ་ཀྵྨཱཾ་ཧུཾ་ཧུཾ་ཕཊ། ཨོཾ་ཙཀྲ་

བེ་གེ་ཧུཾ་ཧཱུཾ་ཕཊ། ཨོཾ་ཧཱཾ་ཧཱཾ་ཧུཾ་ཧུཾ་ཕཊ། ཨོཾ་ཁཎྜ་རོ་ཧི་ཧུཾ་ཧཱུཾ་ཕཊ། ཨོཾ་ཧིཾ་ཧིཾ་ཧུཾ་ཧུཾ་ཕཊ། 

ཨོཾ་ཤོཎྜི་ནི་ཧུཾ་ཧཱུཾ་ཕཊ། ཨོཾ་ཧཱུཾ་ཧཱུཾ་ཧུཾ་ཧུཾ་ཕཊ། ཨོཾ་ཙཀྲ་བརྨྨི་ཎི་ཧུཾ་ཧཱུཾ་ཕཊ། ཨོཾ་ཀི་ལི་ཀི་

ལི་ཧུཾ་ཧུཾ་ཕཊ། ཨོཾ་སུ་བཱི་རེ་ཧུཾ་ཧཱུཾ་ཕཊ། ཨོཾ་སི་ལི་སི་ལི་ཧུཾ་ཧུཾ་ཕཊ། ཨོཾ་མཧཱ་བ་ལེ་ཧུཾ་

ཧུཾ་ཕཊ། ཨོཾ་ཧི་ལི་ཧི་ལི་ཧུཾ་ཧུཾ་ཕཊ། ཨོཾ་ཙཀྲ་བརྟི་ནི་ཧུཾ་ཧཱུཾ་ཕཊ། ཨོཾ་དྷི་ལི་དྷི་ལི་ཧུཾ་ཧུཾ་

ཕཊ། ཨོཾ་མཧཱ་བཱིརྱ་ཧུཾ་ཧཱུཾ་ཕཊ། དང་བོ་ཉེར་བཞི་དཔའ་བོ་ཉེར་བཞི་དང། གཉིས་པ་ཉེར་བཞི་དཔའ་མོ་

ཉེར་བཞིའི་སྔགས་སོ། །ཨོཾ་ཀཱ་ཀ་སྱ་ཧུཾ་ཧཱུཾ་ཕཊ། ཨོཾ་ཨུ་ལཱུ་ཀ་སྱ་ཧུཾ་ཧཱུཾ་ཕཊ། ཨོཾ་ཤྭ་ནཱ་སྱ་ཧུཾ་

ཧཱུཾ་ཕཊ། ཨོཾ་ཤཱུ་ཀ་རཱ་སྱ་ཧུཾ་ཧཱུཾ་ཕཊ། སྒོ་མ་བཞིའི་སྔགས་སོ། །ཨོཾ་ཡ་མ་དཱ་ཌྷཱི་ཧུཾ་ཧཱུཾ་ཕཊ། ཨོཾ་

ཡ་མ་དཱུ་ཏཱི་ཧུཾ་ཧཱུཾ་ཕཊ། ཨོཾ་ཡ་མ་དཾཥྚི་ཎི་ཧུཾ་ཧཱུཾ་ཕཊ། ཨོཾ་ཡ་མ་མ་ཐ་ནཱི་ཧུཾ་ཧཱུཾ་ཕཊ། 

མཚམས་མ་བཞིའི་སྔགས་སོ། །ཐུན་མོང་དུ། ཌཱ་དྲིལ་དང་བཅས་པས། ཨོཾ་ན་མོ་བྷ་ག་ཝ་ཏེ་ཝཱི་རེ་ཤཱ་

ཡ་ཧུཾ་ཧཱུཾ་ཕཊ། ཨོཾ་མཧཱ་ཀལྤཱགྣི་སཾ་ནི་བྷཱ་ཡ་ཧུཾ་ཧཱུཾ་ཕཊ། ཨོཾ་ཛ་ཊཱ་མ་ཀུ་ཊོངྐ་ཊཱ་ཡ་ཧུཾ་ཧཱུཾ་

ཕཊ། ཨོཾ་དཾཥྚ་ཀ་རཱ་ལོ་ཀྲ་བྷཱི་ཥཱ་ན་མུ་ཁཱ་ཡ་ཧུཾ་ཧཱུཾ་ཕཊ། ཨོཾ་ས་ཧ་སྲ་བྷུ་ཛ་བྷུ་སུ་རཱ་ཡ་

ཧུཾ་ཧཱུཾ་ཕཊ། ཨོཾ་པ་ར་ཤ ་པཱ་ཤོ་དྱ་ཏ་ཤ ་ལ་ཁ་ཊྭཱཾ་ག་དྷ་རྀ་ཎི་ཧུཾ་ཧཱུཾ་ཕཊ། ཨོཾ་བྱཱ་གྷྲ་ཛི་ནཱམྦ་

ར་དྷ་རཱ་ཡ་ཧཱུཾ་ཧཱུཾ་ཕཊ། ཨོཾ་མཧཱ་དྷཱུམྦྲཱནྡྷ་ཀཱ་ར་ཝ་པུ་ཥཱ་ཡ་ཧཱུཾ་ཧཱུཾ་ཕཊ། ཅེས་པ་ཡབ་ཀྱི་རྐང་

བརྒྱད་དོ། །ཨོཾ་ན་མོ་བྷ་ག་ཝ་ཏི་བཛྲ་བཱ་རཱ་ཧཱི་བཾ་ཧཱུཾ་ཧཱུཾ་ཕཊ། ཨོཾ་ན་མོ་ཨཱརྱ་ཨ་པ་ར་ཛི་

ཏ་ཏྲཻ་ལོ་ཀྱ་མཱ་ཏེ་བཱིདྱ་ཤྭ་རཱྀ་ཧཱུཾ་ཧཱུཾ་ཕཊ། ཨོཾ་ན་མོ་སརྦྦ་བྷུ་ཏ་བྷ་ཡེ་བཱ་ཧེ་མཧཱ་བཛྲེ་ཧཱུཾ་ཧཱུཾ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཕཊ། ཨོཾ་ན་མོ་བཛྲ་ས་ནི་ཨ་ཛི་ཏེ་ཨ་པ་ར་ཛི་ཏེ་བཱ་ཤཾ་ཀ་རི་ནེ་ཏྲ་ཧཱུཾ་ཧཱུཾ་ཕཊ། ཨོཾ་ན་

མོ་བྷྲ་མ་ཎི་ཤོ་ཥ་ ཎི་རོ་ཥ་ ཎི་ཀྲོ་དྷ་ཀ་ར་ལི་ནི་ཧཱུཾ་ཧཱུཾ་ཕཊ། ཨོཾ་ན་མོ་ཏྲཱ་ས་ནི་མཱ་ར་ཎི་

པྲ་བྷེ་དཱ་ནཱི་པཱ་རཱ་ཛ་ཡེ་ཧཱུཾ་ཧཱུཾ་ཕཊ། ཨོཾ་ན་མོ་བི་ཛ་ཡེ་ཛམྦྷ་ནི་སྟམྦྷ་ནི་མོ་ཧ་ནི་ཧཱུཾ་ཧཱུཾ་

ཕཊ། ཨོཾ་ན་མོ་བཛྲ་བཱ་རཱ་ཧཱི་མཧཱ་ཡོ་གི་ནཱི་ཀཱ་མེ་ཤྭ་རྀ་ཁ་གེ་ཧཱུཾ་ཧཱུཾ་ཕཊ། ཅེས་པ་ཡུམ་གྱི་

རྐང་བརྒྱད་དེ་ཡབ་ཡུམ་གྱི་སྔགས་ཀྱི་རྐང་བརྒྱད་དོ། །ཡང་ན། ཨོཾ་བཅོམ་ལྡན་དཔའ་བོའ་ིདབང་ཕྱུག་

ལ་ཕྱག་འཚལ་ཧཱུཾ་ཧཱུཾ་ཕཊ། ཨོཾ་བསྐལ་བ་ཆེན་པོའ་ིམེ་དང་མཉམ་པའི་འོད་ཧཱུཾ་ཧཱུཾ་ཕཊ། 

ཨོཾ་རལ་བའི་ཅོད་པན་མི་ཟད་པ་དང་ལྡན༝ ཨོཾ་མཆེ་བ་རྣམ་པར་གཙིགས་པ་

འཇིགས་པའི་ཞལ༝ ཨོཾ་སྟོང་ཕྲག་ཕྱག་ནི་འབར་བའི་འོད་ཟེར་ཅན༝ ཨོཾ་དགྲ་སྟ་

ཞགས་གདངས་མདུང་དང་ཁ་ཊྭཱཾ་འཛིན༝ ཨོཾ་སྟག་གི་པགས་པའི་ན་བཟའ་འཛིན་པ་

ཅན༝ ཨོཾ་སྐུ་ཆེན་དུད་ཁ་བགེགས་མཐར་མཛད་ལ་འདུད་ཧཱུཾ་ཧཱུཾ་ཕཊ། ཅེས་པ་ཡབ་ཀྱི་རྐང་

བརྒྱད་དོ། །ཨོཾ་བཅོམ་ལྡན་འདས་མ་རྡོ་རྗེ་ཕག་མོ་ལ་ཕྱག་འཚལ་ལ་ཧཱུཾ་ཧཱུཾ་ཕཊ། ཨོཾ་

འཕགས་མ་རིག་མའི་དབང་ཕྱག་ཁམས་གསུམ་གྱིས་མི་ཐུབ༝ ཨོཾ་འབྱུང་བོའ་ི

འཇིགས་པ་ཐམས་ཅད་རྡོ་རྗེ་ཆེན་པོས་འཇོམས༝ ཨོཾ་རྡོ་རྗེ་གདན་བཞུགས་གཞན་

གྱིས་མི་ཐུབ་དབང་བྱེད་ཅན༝ ཨོཾ་གཏུམ་མོ་ཁྲོ་མོའ་ིགཟུགས་ཀྱིས་ཚངས་པ་སྐེམས་

པར་མཛད༝ ཨོཾ་བདུད་རྣམས་སྐྲག་ཅིང་སྐེམ་པས་གཞན་གྱི་ཕྱོགས་ལས་རྒྱལ༝ ཨོཾ་

རྨུགས་བྱེད་རེངས་བྱེད་རྨོངས་བྱེད་ཀུན་ལས་རྣམ་པར་རྒྱལ༝ ཨོཾ་རྡོ་རྗེ་ཕག་མོ་སྦྱོར་

ཆེན་འདོད་དབང་མ་ལ་འདུད་ཧཱུཾ་ཧཱུཾ་ཕཊ། ཅེས་པ་ཡུམ་གྱི་རྐང་བརྒྱད་དེ། ཡབ་ཡུམ་གྱི་སྔགས་ཀྱི་

རྐང་བརྒྱད་བོད་སྐད་དུ་བསྒྱུར་བས་བསྟོད། སྤྱན་དྲངས་པའི་ལྷ་མོ་རྣམས་ཀྱིས་མཆོད་ཅིང་

བསྟོད་དེ་སངས་རྒྱས་ཀྱི་ཞིང་དུ་གཤེགས་པར་གྱུར། ནང་ལ། དཀྱིལ་འཁོར་སྒོམ་ཚུལ་རྒྱས་པ་

རྗེའི་སྒྲུབ་ཐབས་ལས་ཤེས་པར་བྱ། བསྡུས་པ་ནི། སྐད་ཅིག་གིས་ལུས་དཀྱིལ་གྱི་རྟེན་དང་བརྟེན་པའི་དཀྱིལ་འཁོར་



དྲིལ་བུ་ཞབས་ལུགས་ཀྱི་བདེ་མཆོག་ལུས་དཀྱིལ་གྱི་མངོན་རྟོགས་བདེ་ཆེན་རབ་འཕེལ།

ཡོངས་སུ་རྫོགས་པ་གསལ་ལམ་གྱིས་བཏབ་ནས། བཅོས་ལྡན་འདས་འཁོར་ལོ་སྡོམ་པའི་ལུས་དཀྱིལ་གྱི་རྟེན་དང་

བརྟེན་པའི་དཀྱིལ་འཁོར་དངོས་དེ་ངའོ་སྙམ་དུ་ང་རྒྱལ་ཤ གས་ཅན་བསྐྱེད་ལ་རང་བཞིན་མེད་པར་ངེས་པའི་ངེས་

ཤེས་དང་ལྡན་པར་རྩེ་གཅིག་ཏུ་བསྒོམ། ཐུན་མོང་དུ། བཟླས་པ་ནི། མི་རུས་ཀྱི་ཕྲེང་བའམ་བོ་ཏི་ཙི་ལ་སོགས་པ་

ཕྲེང་ཐག་གཞོན་ནུ་མ་མ་ཉམས་པས་བཀལ་བའི་རས་བལ་གྱི་སྐུད་པ་ལས་བྱས་པ། ཕྲེང་བ་བསྐྱེད་ཆོག་རྒྱས་

པའམ། མ་གྲུབ་ན། སྐད་ཅིག་གིས་ཕྲེང་བ་གསུང་རྡོ་རྗེ་པདྨ་གར་དབང་དམར་བོ་ཞལ་

གཅིག་ཕྱག་བཞིའི་གཡས་གཉིས་པདྨ་དང་ཌཱ་མ་རུ་གཡོན་གཉིས་དྲིལ་བུ་དང་ཐོད་

པ་དང་བཅས་པའི་ཁ་ཊྭཱཾ་ག་འཛིན་པ། གཡས་བརྐྱང་གིས་བཞུགས་པ་གྱུར། ཕཻཾ་རང་

འདྲའི་ཡེ་ཤེས་པ་སྤྱན་དྲངས་གཉིས་སུ་མེད་པར་གྱུར། བུམ་ཆུ་གཏོར་ལ་སྔར་བཞིན། ཨརྒྷཾ་

ནས་ཤཔྟའི་བར་དང་རང་གི་སྔགས་ལ་འབྲུ་གསུམ་བཏགས་པས་མཆོད་ནས། ཨོཾ་པདྨ་ནིར་ཏྱ་ཤྭ་རི་ཧུཾ་

ཧུཾ་ཕཊ། ཅེས་པའམ། ཨོཾ་སྭཱཧཱ་ཧུ་ཧུཾ་ཧུཾ་ཕཊ། བརྒྱ་རྩ་བརྒྱད་བཟླས་ཏེ། གསུང་རྡོ་རྗེ་ཡོངས་སུ་

གྱུར་བ་ལས་ཕྲེང་བའི་རྣམ་པར་གྱུར། བར་བསམས་ལ་ལག་པ་གཡོན་པའི་མཐེབ་སྲིན་གྱིས་བཟུང་

སྟེ་མཐེ་བོང་ལྕགས་ཀྱུས་ཕྲེང་རྡོག་ལྷ་བཀུག་ནས་རང་ལ་བསྟིམ་པར་མོས་ནས་ཕྲེང་རྡོག་དབབ་ཅིང་བཟླ། དེ་ཡང་

ཡབ་ཡུམ་གྱི་སྙིང་བོ་གཉིས། ཉེ་སྙིང་གཉིས། ནང་ལ་རྩ་སྔགས་སམ་འཕྲེང་སྔགས་གཉིས་ཏེ་དྲུག་ལ། བཟླས་

བྱའི་སྔགས་རང་གི་ཐུགས་ཀའི་ཧཱུཾ་ཡིག་ལས་ཐོན་ཏེ་འོག་ཏུ་སོང་བ་རྡོ་རྗེའི་རྩེ་ནས་

ཐོན། ཕྱག་རྒྱའི་བྷ་གར་ཞུགས་ནས་གྱེན་དུ་སོང་བ། ཡུམ་གྱི་ཞལ་ནས་རང་གི་ཞལ་

དུ་ཞུགས་པ་ཧཱུཾ་ལ་ཐིམ། དེ་ནས་ཐོན་ཏེ་སྔར་བཞིན་འཁོར་བ་རྩ་ཨ་བ་དྷཱུ་ཏཱི་ནས་

འབྱུང་འཇུག་བྱེད་ཅིང། ཞལ་ཐམས་ཅད་དང་འཁོར་གྱི་ལྷ་ཐམས་ཅད་ཀྱིས་ཀྱང་ཟློས་

པར་གྱུར། བར་བསྒོམ་ལ་ཡིད་བཟླས་རྡོ་རྗེའི་བཟླས་པ་དང་ངག་གིས་དྲག་ཏུ་ཟློས་པའི་ཁྲོ་བོའ་ིབཟླས་པ་ཡང་

བྱ་བར་རྗེའི་སྒྲུབ་ཐབས་ལས་གསུངས། རྩ་སྔགས་སམ་ཕྲེང་སྔགས་ནི། ཨོཾ་ཀ་ར་ཀ་ར། ཀུ་རུ་ཀུ་རུ། 

བནྡྷ་བནྡྷ། ཏྲཱ་ས་ཡ་ཏྲཱ་ས་ཡ། ཀྵོ་བྷ་ཡ་ཀྵོ་བྷ་ཡ། ཧྲཽཾ་ཧྲཽཾ། ཧྲཿཧྲཿ ཕེཾ་ཕེཾ། ཕཊ་ཕཊ། ད་

ཧ་ད་ཧ། པ་ཙ་པ་ཙ། བྷཀྵ་བྷཀྵ། བ་ས་རུ་དྷི་རཱནྟྲ་མཱ་ལཱ་པ་ལཾ་བི་ནི། གྲིཧྞ་གྲིཧྞ། སཔྟ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

པཱ་ཏཱ་ལ་ག་ཏ་བྷུ་ཛཾ་གཱཾ་སརྦཾ་པཱ་ཏརྫ་ཡ་ཏརྫ་ཡ། ཨཱ་ཀཌྜྷྱ་ཨཱ་ཀཌྜྷྱ། ཧྲིཾ་ཧྲིཾ། ཛྞཽཾ་ཛྞཽཾ། ཀྵྨཱཾ་ཀྵྨཱཾ། 

ཧཱཾ་ཧཱཾ། ཧིཾ་ཧིཾ། ཧཱུཾ་ཧཱུཾ། ཀི་ལི་ཀི་ལི། སི་ལི་སི་ལི། ཧི་ལི་ཧི་ལི། དྷི་ལི་དྷི་ལི་ཧཱུཾ་ཧཱུཾ་ཕཊ། 

ཅེས་པ་ཡབ་ཀྱི་རྩ་སྔགས་སོ། །ཨོཾ་བཛྲ་ཝཱ་ར་ཧི། པྲོ་ཏངྒེ་པྲོ་ཏངྒེ། ཧ་ན་ཧ་ན་པྲཱ་ཎཱཾ། ཀིཾ་ཀི་ཎི། 

ཁིཾ་ཁི་ནི། དྷུ་ན་དྷུ་ན་བཛྲ་ཧསྟེ། ཤོ་ཥ་ཡ་ཤོ་ཥ་ཡ། བཛྲ་ཁ་ཊྭཱཾ་ག་ཀ་པཱ་ལ་དྷ་རྀ་ཎི། 

མཧཱ་པཱི་ཤི་ཏ་མཾ་སཱ་ས་ནི། མ་ནུ་ཥཱནྡྲ་པྲ་བྲྀ་ཏེ་ས་ནི་དྷྱ་ན་ར་སི་ར་མཱ་ལ་གྲཱཾ་ཐི་ཏ་དྷ་ར་

ཎི། སུམྦྷ་ནི་སུམྦྷ་ཧ་ན་ཧ་ན་པྲ་ཎཾ་སརྦ་པ་ཤ་པཱ་ནཾ། མཧཱ་མན་ས་ཙྪེ་ད་ནི་ཀྲོ་དྷ་མུརྟེ་

དཾཥྚ་ཀ་ར་ལི་ནི་མཧཱ་མུ་ཏྲེ་ཤྲཱི་ཧེ་རུ་ཀ་དེ་བ་སྱཱ། གྲ་མ་ཧི་ཥཱི་ས་ཧ་སྲ་ཤཱི་རེ་ས་ཧ་སྲ་

བཱ་ཧ་བེ། ཤ་ཏ་ས་ཧ་སྲ་ན་ནེ་ཛྭ་ལི་ཏ་ཏེ་ཛ་སེ་ཛྭ་ལ་མུ་ཁེ་སཾ་ག་ལ་ལོ་ཙཱ་ནེ། བཛྲ་ཤྭ་

རི་རེ་བཛྲ་ས་ནི། མི་ལི་ཏ་ཙི་ལི་ཏ། ཧེ་ཧེ། ཧཱུཾ་ཧཱུཾ། ཁ་ཁ། དྷུ་རུ་དྷུ་རུ། མུ་རུ་མུ་རུ། 

ཨ་དྭེ་ཏེ་མཧཱ་ཡོ་གི་ནཱི་པ་ཐི་ཏ་སི་དྷེ། ཏྲེཾ་དྷཾ་ཏྲེྃ་དྷཾ། གྲཾ་གྲཾ། ཧེ་ཧེ། ཧ་ཧ། བྷི་མེ་ཧ་ས་

ཧ་ས་བཱི་རེ། ཧཱ་ཧཱ། ཧེ་ཧེ། ཧཱུཾ་ཧཱུཾ། ཏྲཻ་ལོ་ཀྱ་བཱི་ནཱ་ཤ་ནི་ཤ་ཏ་ས་ཧ་སྲ་ཀོ་ཊི། ཏ་ཐཱ་ག་

ཏ་བ་རི་བཱ་རེ། ཧཱུཾ་ཧཱུཾ་ཕཊ། སི་ཧ་རུ་པེ་ཁཿ ག་ཙ་རུ་པེ་ཨཱཿ ཏྲཻ་ལོ་ཀྱ་ཨུ་དྷ་རེ་ས་མུ་

ཏྲ་མེ་ཁ་ལེ། གྲ་ས་གྲ་ས་ཧཱུཾ་ཧཱུཾ་ཕཊ། བཱི་ར་དྭེ་ཏེ་ཧཱུཾ་ཧཱུཾ། ཧ་ཧ། མཧཱ་པ་ཤ ་མོ་ཧཱ་ནི་ཡོ་

གི་ཤྭ་རཱྀ་ཏྭཱཾ། ཌཱ་ཀི་ནཱི་སརྦྦ་ལོ་ཀཱ་ནཱཾ་བནྡྷ་ནི། ས་དྱ་པྲ་དྱ་ཡ་ཀ་རྀ་ཎི་ཧཱུཾ་ཧཱུཾ་ཕཊ། བྷུ་ཏ་

དྲཱ་ས་ནི་མཧཱ་བཱི་ར་བ་ར་མ་སིདྡྷ་ཡོ་གི་ཤྭ་རྀ་ཕཊ། ཧཱུཾ་ཧཱུཾ་ཕཊ་སྭཱཧཱ། ཞེས་པ་ཡུམ་གྱི་རྩ་

སྔགས་སོ། །ཐུན་མོང་དུ། འཁོར་རྣམས་ཀྱི་སྔགས་ནི། ལྷ་རང་རང་གི་ཐུགས་ཀར་ཉི་གདན་ལ་

གནས་པའི་ཧཱུཾ་ཡིག་གི་མཐར། བཟླས་བྱའི་སྔགས་ཀྱིས་བསྐོར་བའི་དབུས་ཀྱི་ཡི་གེ་

ལས་དཀྱིལ་འཁོར་བའི་ལྷའི་ཚོགས་འཕྲོས་ནས་འགྲོ་བའི་དོན་བྱས། སླར་འདུས་ཏེ་

དབུས་ཀྱི་ཡི་གེ་ལ་ཐིམ་པའི་སྤྲོ་བ་དང་བསྡུ་བའི་མཛད་པ་ཅན་དུ་གྱུར། བར་བསམ་ནས་

བཟླ་བ་དམ་ཚིག་གི་བཟླས་པ་བྱ་བར་རྗེའི་སྒྲུབ་ཐབས་ལས་བཤད། གོ་ཆའི་སྔགས་ནི། ཨོཾ་ཧ་སོགས་བཅུ་



དྲིལ་བུ་ཞབས་ལུགས་ཀྱི་བདེ་མཆོག་ལུས་དཀྱིལ་གྱི་མངོན་རྟོགས་བདེ་ཆེན་རབ་འཕེལ།

གཉིས་ཀྱི་མགོར། ཨོཾ་དང་མཐར་ཧཱུཾ་ཧཱུཾ་ཕཊ། སྦྱར་བའོ། །སྙིང་བོའ་ིརྣལ་འབྱོར་མ་སོགས་ཀྱི་སྔགས་ནི། ཨོཾ་

ཌཱ་ཀི་ནཱི་ཧུཾ་ཧཱུཾ་ཕཊ། ཅེས་པ་ནས། ཨོཾ་ཡ་མ་མ་ཐ་ནཱི་ཧུཾ་ཧཱུཾ་ཕཊ། ཅེས་པའི་བར་ཏེ། ལྷ་དྲུག་ཅུའི་

སྔགས་ཤིན་ཏུ་བསྡུས་པ་བྱེད་ན། ར་ྀལ་ྀབཞི་དང། མ་ཡིག་དོར་བའི་ཀ་ཙ་ཊ་ཏ་པའི་སྡེ་ཚན་གྱི་ཡི་གེ་ཉེར་བཞི་དང། 

ཡ་ར་ལ་ཝ་བཞི་དང། ཤ་ཥ་ས་ཧ་བཞིའི་མགོར་ཐིག་ལེ་བྱིན་ནས་ཐོག་མར་ཨོཾ་དང་མཐར་ཧཱུཾ་ཧཱུཾ་ཕཊ་སྦྱར་བ་

རྣམས་རིམ་པ་བཞིན་དུ། སྙིང་བོའ་ིརྣལ་འབྱོར་མ་བཞི་དང། འཁོར་ལོ་གསུམ་གྱི་ལྷ་ཟུང་ཉེར་བཞི་དང། སྒོ་མ་

བཞི་དང། མཚམས་མ་བཞིའི་སྔགས་སུ་མངོན་བརྗོད་ལས་བཤད་དེ། ས་བོན་སོ་དྲུག་སྦྲེལ་ནས་ཐོག་མཐར་

སྔར་བཞིན་སྦྱར་ཡང་ཆོག་གོ །ཞེས་རྗེའི་ལུས་དཀྱིལ་གྱི་སྒྲུབ་ཐབས་ལས་གསུངས་སོ། །གཞན་ལ་དབང་བསྐུར་

བ་དང། རང་ཉིད་བདག་འཇུག་བྱེད་པ་དང་རབ་གནས་སོགས་ལ་དབང་བ་ལ། སྔོན་དུ་བསྙེན་པ་གལ་ཆེ་ལ་དེ་

ལ་གཉིས་ལས། རྒྱས་པ་ནི། གཙོ་བོ་ཡབ་ཡུམ་ལ་ཁྲི་ཕྲག་གསུམ་གསུམ། འཁོར་ལོ་གསུམ་གྱི་ལྷ་རེ་རེ་ལ་ཁྲི་

ཕྲག་གཉིས་གཉིས། ལྷ་མོ་གཞན་བཅུ་གཉིས་པོ་རེ་རེ་ལ་སྟོང་ཕྲག་ཕྱེད་དྲུག་རེ་བཟླ་པར་བཤད་དོ། །འབྲིང་དང་

བསྡུས་པ་ནི། གཙོ་བོ་ལ་འབུམ། འཁོར་ལ་ཁྲི། རྒྱས་བསྡུས་གཉིས་ཀ་ལ་ཐུན་མོང་དུ་ཡེ་ཤེས་འབེབས་པའི་

སྔགས་ཁྲི་ཕྲག་གཅིག་བཟླ་སྟེ། གཙོ་བོའ་ིསྔགས་ནི་སྙིང་བོའ་ིསྔགས་སུ་གསུངས་ཏེ་དེས་གཞན་ཡང་མཚོན། 

ཕྱི་ལ་འཁོར་གྱི་སྔགས་སྙིང་བོའ་ིརྣལ་འབྱོར་མ་བཞིའི་སྔགས་སོ། །

ཐུན་མོང་དུ། དེ་ནས་གཏོར་མ་ནང་མཆོད་ལྟར་བྱིན་གྱིས་བརླབས་ནས། ཕཻཾ་རང་གི་ཐུགས་ཀར་

ཉི་གདན་ལ་གནས་པའི་ཧཱུཾ་ཡིག་ལས་འཕྲོས་པའི་འོད་ཟེར་གྱིས་དུར་ཁྲོད་བརྒྱད་ན་

གནས་པའི་ཕྱོགས་སྐྱོང་སོགས་འཁོར་དང་བཅས་པ་ཐམས་ཅད་ཡོངས་སུ་རྫོགས་

པའི་དཀྱིལ་འཁོར་མདུན་གྱི་ནམ་མཁར་སྤྱན་དྲངས། ཨོཾ་ཨརྒྷཾ་པྲ་ཏཱིཙྪ་སྭཱཧཱ། ཞེས་སོགས་

ཀྱིས་སྔར་ལྟར་ཆུ་གཉིས་ནས་རོལ་མོའ་ིབར་གྱིས་མཆོད། ལག་པ་གཉིས་རྡོ་རྗེ་ཐལ་མོ་ཁ་ཕྱེ་བར་གཏོར་མའི་སྣོད་

བཞག་པའམ་བཞག་པར་མོས་ལ། ལག་པ་རྡོ་རྗེ་ཐལ་མོ་དང། མཆོད་པའི་འཁོར་གསུམ་པོ་

རྣམས་བདེ་སྟོང་གི་ངོ་བོར་གྱུར་ཅིང། ལྷ་རྣམས་ཀྱི་ལྗགས་ལ་ཧཱུཾ་དཀར་བོ་ལས། ནས། 

སྦུ་གུས་དྲངས་ནས་གསོལ་བར་གྱུར། ཨོཾ་བཛྲ་ཨ་ར་ལི་ཧོཿ ཛཿཧཱུཾ་བཾ་ཧོཿ བཛྲ་ཌཱ་ཀི་ནྱ་ས་མ་ཡ་

སྟྭཾ་ཏྲི་ཤྱ་ཧོཿཞེས་པ་དང་བོས་གཙོ་བོ་དང། གཉིས་པས་གཙོ་མོ་དང། གསུམ་པས་ཤར་ནས་གཡོན་དུ་བསྐོར་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཏེ་མཁའ་འགྲོ་མ་སོགས་བཞི་དང། ནང་ལ། ཡང་གཏོར་སྣོད་ཤར་ནས་ཕྱོགས་གཡོན་སྐོར་དང། མེ་ནས་མཚམས་

གཡས་སུ་བསྐོར་ཏེ། ཨོཾ་ཀ་ར་ཀ་ར་ནས། དྷི་ལི་དྷི་ལི་ཧཱུཾ་ཧཱུཾ་ཕཊ། གཅིག་གིས་འཁོར་ལོ་གསུམ་གྱི་

ལྷ་རྣམས་དང། ཨོཾ་བཛྲ་ཨ་ར་ལི་ཧོཿསོགས་གཅིག་གིས་ཤར་ནས་ཕྱོགས་གཡོན་དུ་བསྐོར་ཏེ་སྒོ་མ་བཞི་

དང། གཅིག་གིས་མེ་ནས་མཚམས་གཡས་སུ་བསྐོར་ཏེ་མཚམས་མ་བཞི་ལ་དབུལ། ཐུན་མོང་དུ། སྔར་བཞིན་ཆུ་

གཉིས་ནས་རོལ་མོའ་ིབར་དང། རིག་མ་བཅུ་དྲུག་གམ་དྲུག་དང། ནང་མཆོད་ཀྱིས་མཆོད། རྐང་བརྒྱད་སོགས་

ཀྱིས་བསྟོད། སྲིད་པ་དང་མཉམ་ཞི་བ་ཆགས་བཅོམ་ཀུན་ཏུ་རྟོག་པ་འཇོམས། །ཁྱོད་ནི་

དངོས་པོ་མཐའ་དག་མཁའ་ལྟར་གཟིགས་པ་དང་ལྡན་པ། །མགོན་པོ་ཤིན་ཏུ་བརྩེ་བ་

ལྕི་བའི་ཆུས་བརླན་ཐུགས་ཀྱི་ཆུས། །མཛོད་ཅིག་ལྷ་མོ་རྣམས་ཀྱིས་བདག་ལ་ཤིན་

ཏུ་རྗེས་བརྩེར་མཛོད། །ཅེས་འདོད་དོན་ལ་གསོལ་བ་གདབ། དེ་ནས། དུར་ཁྲོད་བརྒྱད་ན་གནས་

པའི་ཕྱོགས་སྐྱོང་དང་ཞིང་སྐྱོང་དང་ཀླུ་ལ་སོགས་པ་སྐད་ཅིག་གིས་འོད་གསལ་དུ་

བཅུག་པ་ལས། ནས། གསོལ་བར་གྱུར། ཨོཾ་ཁ་ཁ་ནས། ཡིག་བརྒྱའི་བར་སྔོན་འགྲོ་གཏོར་མའི་

སྐབས་ལྟར་ལ་མཆོད་པའི་རྗེས་སུ་རྐང་བརྒྱད་ཀྱིས་བསྟོད། དེ་ནས། ཨོཾ་ཡོ་ག་ཤ དྡྷཿསརྦ་དྷརྨཱཿཡོ་ག་

ཤད་དྷོ྅ཧཾ། ཞེས་བརྗོད་ཅིང། སྙིང་ཀར་པད་སྐོར་ཕྱག་རྒྱས་མཉེས་པར་བྱས་ལ། ཕྱག་རྒྱ་སྡུད་པ་ན་ལག་པ་

འཁྱུད་པའི་ཚུལ་དུ་བྱ་ཞིང་མཐེབ་སྲིན་གྱི་སེ་གོལ་གཏོག་པ་སྔོན་དུ་འགྲོ་བས། ཨོཾ་བཛྲ་མུཿ འཇིག་རྟེན་པ་

རྣམས་རང་གནས་སུ་གཤེགས་ཤིང་དཀྱིལ་འཁོར་གྱི་འཁོར་ལོ་བདག་ཉིད་ལ་ཐིམ་

པར་གྱུར། རང་གི་ཐུགས་ཀའི་ཧཱུཾ་ལས་འོད་ཟེར་འཕྲོས་པས་གཙོ་བོ་ཡབ་ཡུམ་དང། 

ནང་ལ། ལུས་དཀྱིལ་གྱི་ལྷ་རྣམས་དང། ཁང་བ་བརྩེགས་པ་སོགས་ཐུན་མོང་དུ། རྟེན་དང་

བརྟེན་པའི་དཀྱིལ་འཁོར་རྣམས་སྣང་བར་བྱས་ཏེ་འོད་དུ་གྱུར་བའི་བསྲུང་འཁོར་དུར་

ཁྲོད་དང་བཅས་པ་གཞལ་ཡས་ཁང་ལ་ཐིམ། ནང་ལ། གཞལ་ཡས་ཁང་གཙོ་བོ་ཡབ་

ཡུམ་ལ་ཐིམ། ལུས་དཀྱིལ་གྱི་སྒོ་མཚམས་མ་བརྒྱད་སྐུ་འཁོར་ལ། དེ་གསུང་འཁོར་



དྲིལ་བུ་ཞབས་ལུགས་ཀྱི་བདེ་མཆོག་ལུས་དཀྱིལ་གྱི་མངོན་རྟོགས་བདེ་ཆེན་རབ་འཕེལ།

ལ། དེ་ཐུགས་འཁོར་ལ། དེ་ལྷ་མོ་བཞི་དང་ཐོད་པ་ལ། དེ་རྣམས་སྙིང་ཁའི་ཡབ་

ཡུམ་ལ། དེ་གཉིས་སྙིང་ཀར་ཐིམ་པར་གྱུར། ཡང་ན། གཞལ་ཡས་ཁང་གཙོ་བོ་ཡབ་

ཡུམ་ལ་ཐིམ། ཞེས་པའི་རྗེས་སུ། ལུས་དཀྱིལ་གྱི་ལྷ་རྣམས་རང་གནས་སུ་ཐིམ་པས། རྩ་

དང་ཁམས་རྣམས་བྱིན་གྱིས་བརླབས་པར་གྱུར། གཞིའི་ཧེ་རུ་ཀ །ཕྱི་ལ། མཚམས་

ཀྱི་བུམ་པ་ཐོད་པ་དང་བཅས་པ་བཞི་སྙིང་བོའ་ིརྣལ་འབྱོར་མ་བཞི་ལ། དེ་བཞི་ཡང་

གཙོ་བོའ་ིཞལ་བཞི་ལ། གཞལ་ཡས་ཁང་གཙོ་བོ་ཡབ་ཡུམ་ལ། ཐུན་མོང་དུ། གཙོ་བོ་

ཡབ་ཡུམ་ཡང་འོད་དུ་ཞུ་ནས་ཐུགས་ཀའི་ཧཱུཾ་ཡིག་ལ་ཐིམ། ཧཱུཾ་ཡིག་ཡོངས་སུ་གྱུར་

བ་ལས། བཅོམ་ལྡན་འདས་ཧེ་རུ་ཀ་སྔོན་པོ་ཞལ་གཅིག་ཕྱག་གཉིས་རྡོ་རྗེ་དང་དྲིལ་

བུ་འཛིན་པ་གཡས་བརྐྱང་གིས་བཞུགས་པ་ལ། ཡུམ་རྡོ་རྗེ་ཕག་མོ་དམར་མོ་ཞལ་

གཅིག་ཕྱག་གཉིས་གྲི་གུག་དང་ཐོད་པ་འཛིན་པས་འཁྱུད་པར་གྱུར། ནང་ལ། དེ་ནས་

རྫོགས་རིམ་སྒོམ་ཚུལ་ནི་མངོན་བརྗོད་ལས། རྟག་ཏུ་སྙིང་ལ་གནས་པ་ཡི། །ཐིག་ལེ་གཅིག་ལ་འགྱུར་མེད་པ། །དེ་

སྒོམ་བྱེད་པའི་སྐྱེ་བོ་ལ། །ངེས་པར་ཡེ་ཤེས་སྐྱེ་བར་འགྱུར། །ཞེས་དང། དྲིལ་བུ་རིམ་ལྔ་ལས། སྒྲ་དང་ཐིག་ལེར་

ལྡན་པའི་སེམས། །སྙིང་ཀར་བཞག་བྱ་དེ་ནས་འདིའི། །རྨོངས་པའི་རབ་རིབ་འཇོམས་མཛད་པའི། །མངའ་བདག་

བཅོམ་ལྡན་འབྱུང་འགྱུར་ཏེ། །ཞེས་གསུངས་པ་ལྟར་ཏེ། སྙིང་ཀ་ཆོས་ཀྱི་འཁོར་ལོའ་ིདབུས་ཀྱི་

དྷཱུ་ཏཱིའི་ནང་དུ་ཐིག་ལེ་སྟེང་དཀར་བོ། འོག་དམར་བོ་ཁ་སྦྱར། སྲན་མ་འབྲིང་བོའ་ི

ཚད་ཙམ་འོད་ཟེར་འཕྲོ་བ། དེའི་དབུས་སུ་དཔལ་ཧེ་རུ་ཀའི་ངོ་བོ་ཧཱུཾ་ཡིག་དཀར་

ལ་དམར་བའི་མདངས་ཅན་ཤིན་ཏུ་ཕྲ་བ། ནཱ་ད་སུམ་འཁྱོགས་སྟོད་དམར་ཞིང་སྨད་

ཅུང་ཟད་དཀར་བ་སྤུ་རྩེས་བྲིས་པ་ལྟར་ཕྲ་བ། ཤིན་ཏུ་འཚེར་བ། འོད་ཟེར་དཔག་

ཏུ་མེད་པ་འཕྲོ་བ། བདེ་བ་ཆེན་པོའ་ིརང་བཞིན་བདུད་རྩི་འཛག་པའི་རྣམ་པ་ཅན་

དང་རང་གི་སེམས་དབྱེར་མེད་དུ་གྱུར། བར་བསམ་ལ། དེའི་ནང་དུ་སེམས་ཞུགས་པ་བཞིན་

བྱས་ཏེ། བྱིང་རྒོད་དང་བྲལ་བར་རྩེ་གཅིག་ཏུ་བསྒོམ་མོ། །



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

དེ་ནས། ཐུན་མོང་དུ། སྲིད་པ་གསུམ་འབར་སྐུ་ནི་རྗེས་ཆགས་དུལ་བར་ལྡན། །འོད་

ཟེར་སྔོན་པོ་སྟོང་ལྡན་ཉི་མ་བརྒྱ་སྟོང་ལྡན། །རྣམ་མང་སྐུ་དང་ཆ་ལུགས་རྗེས་ཆགས་

སེམས་པར་ལྡན། །ཧེ་རུ་ཀ་དཔལ་དེ་དང་ལྷན་ཅིག་གར་བྱེད་ཤོག །ལྷ་མོ་ཚད་མ་

དམ་ཚིག་ཚད་མ་དང། །དེ་བརྗོད་གསུང་ཡང་མཆོག་ཏུ་ཚད་མ་སྟེ། །བདེན་པ་འདི་

དག་གིས་ནི་ལྷ་མོ་རྣམས། །བདག་ཅག་རྗེས་སུ་འཛིན་པའི་རྒྱུར་གྱུར་ཅིག །སེམས་

ཅན་ཀུན་གྱི་དོན་གྱི་ཕྱིར། །བདག་ནི་ཧེ་རུ་ཀར་གྱུར་ནས། །སེམས་ཅན་ཐམས་ཅད་

ཧེ་རུ་ཀའི། །གོ་འཕང་མཆོག་ལ་འགོད་པར་ཤོག །ཅེས་དགེ་རྩ་བསྔོ་བ་དང་སྨོན་ལམ་གདབ། 

ཡིག་བརྒྱ་ཅི་མང་བརྗོད། ཐུན་མཚམས་སུ་སྤྱོད་ལམ་ལ་འཇུག་པའི་ཚེ། རང་གི་ཐུགས་ཀར་ཟླ་བ་ལ་

རྡོར་སེམས་ཀྱི་ངོ་བོ་ཨོཾ་ཧ་དཀར་བོ་ནས། དཔྲལ་བར་ཉི་མ་ལ་ཡན་ལག་ཐམས་ཅད་

ཀྱི་ལུས་དབང་གི་རང་བཞིན་རྟ་མཆོག་གི་ངོ་བོ་ཕཊ་ཧཾ་ལྗང་གུ། གཙོ་མོའ་ིལྟེ་བར་ཉི་

མ་ལ་རྡོ་རྗེ་ཕག་མོའ་ིངོ་བོ་ཨོཾ་བཾ་དམར་བོ་ནས། དཔྲལ་བར་ཉི་མ་ལ་ཡན་ལག་ཐམས་

ཅད་ཀྱི་ལུས་དབང་གི་རང་བཞིན་ཙཎྜི་ཀའི་ངོ་བོ་ཕཊ་ཕཊ་དུད་ཁས་མཚན་པར་གྱུར། 

གོ་ཆའི་བསྲུང་བའོ། །གོ་ཆ་ཆེན་པོའ་ིབསྲུང་བ་ནི། སྤྱི་བོ་ལ་སོགས་པའི་གནས་ཉེར་བཞིར་ཉི་

གདན་ལ། བཱུ། ཛཱ། ཨོ། ཨ། གོ། རཱ། དེ། མཱ། ཀཱ། ཨོ། ཏྲི། ཀོ། ཀ ། ལ། ཀཱ། ཧི། པྲི། 

གྲི། སཽ། སུ། ན། སི། མ། ཀུ་རྣམས་ཐིག་ལེས་བརྒྱན་པར་གྱུར། ཚམ་རྔམ་སྔགས་ཀྱི་བསྲུང་

བ་ནི། ཨོཾ་སུམྦྷ་ནི་སུམྦྷ་ཧུཾ་ཧཱུཾ་ཕཊ། ཞེས་སོགས་ཞལ་བཞི་བའི་སྔགས་བརྗོད་པ་སོགས་སྔར་བཞིན་བྱ། 

མཐོང་ཐོས་ལ་སོགས་པའི་སེམས་ཅན་ཐམས་ཅད་འཁོར་ལོ་བདེ་མཆོག་ཏུ་ལྟ་བའི་ཚངས་སྤྱོད་ལ་རྟག་ཏུ་གནས་

པ་དང། བླ་མ་དང་སངས་རྒྱས་དང་བྱང་སེམས་ཀྱི་སྐུ་མཐོང་བའི་ཚེ། བདེ་མཆོག་ཏུ་མོས་ནས་རྐང་བརྒྱད་ཀྱིས་

བསྟོད་ཅིང་རང་ཉིད་ལ་ཡང་དེས་མཆོད་པར་བྱའོ། །ཁམས་གསུམ་པའི་འཁོར་ལོ་ཐམས་ཅད་བདེ་བའི་མཆོག་ལྷན་

སྐྱེས་ཀྱི་བདེ་སྟོང་གི་ངོ་བོ་དབྱེར་མེད་པར་སྡོམ་པ་ལ་གནས་ནས། བདེ་སྟོང་གི་ཏིང་ངེ་འཛིན་རྒྱས་པའི་ཕྱིར་དུ་

འདོད་ཡོན་སྤྱི་དང་བྱེ་བྲག་ལ་སེང་གེ་བཞིན་དུ་མི་འཇིགས་པར་ལོངས་སྤྱད། ཧེ་རུ་ཀའི་ང་རྒྱལ་གྱི་ངང་ནས་ལུས་



དྲིལ་བུ་ཞབས་ལུགས་ཀྱི་བདེ་མཆོག་ལུས་དཀྱིལ་གྱི་མངོན་རྟོགས་བདེ་ཆེན་རབ་འཕེལ།

ཀྱི་བསྒུལ་སྐྱོད་དང་ངག་གི་སྨྲ་བརྗོད་བཏང་སྙོམས་པ་རྣམས་ཀྱིས་ཀྱང། ཕྱག་རྒྱ་བཅིངས་པ་དང་སྔགས་བཟླས་པ་

དང་འདྲ་བའི་ཚོགས་སྡུད་པར་གསུངས་པས། སྤྱོད་ལམ་ཀུན་ཏུ་དེའི་ང་རྒྱལ་གྱིས་རྒྱུན་ལྡན་དུ་གནས་པར་བྱ། ཁྲུས་

བྱེད་པའི་ཚེ་ཆུ་དབང་བསྐུར་བའི་སྐབས་བཞིན་ལྷ་མོ་རྣམས་ཀྱིས་རང་ལ་ཁྲུས་གསོལ་བར་མོས་པ་བྱ། ཁ་ཟས་ཀྱི་

དུས་སུ་ནི། ནང་ལ། སྐད་ཅིག་གིས་ལུས་དཀྱིལ་གསལ་བཏབ་ལ། ལག་པ་གཡས་ལ་རྣམ་སྣང་གི་ངོ་

བོ་ཧོ་དཀར་བོ་ལས་སྐྱེས་པའི་འཁོར་ལོ་དཀར་བོ་རྩིབས་བརྒྱད་པ་ཧོས་མཚན་པ། 

བསམ་པའི་སྟེང་དུ་བཟའ་བཏུང་ངམ་བཟའ་བཏུང་དང་བཅས་པའི་སྣོད་དངོས་སུ་བཞག་པའམ་བཞག་པར་མོས་པ་

བྱའོ། །ལག་པ་གཡོན་ལ་སྣང་མཐའི་ངོ་བོ་ཧ་དམར་བོ་ལས་སྐྱེས་པའི་པདྨ་དམར་བོ་

འདབ་མ་བརྒྱད་པ་ཧས་མཚན་པ་བསམ་ལ་ཁ་ཟས་ཀྱི་ཁ་དགབ་པའམ་བཀབ་པར་བསམ་མོ། །ཁ་

ཟས་ཀྱི་སྟེང་དུ་ཉི་གདན་ལ་གནས་པའི་མི་བསྐྱོད་པའི་ངོ་བོ་ཧྲཱིཿསྔོན་པོ་བསམ་ལ། ཐུན་

མོང་དུ། ཧ་ཧོ་ཧྲཱིཿ རིམ་པ་ལྟར་ཁ་དོག་དྲི་རོ་ནུས་པའི་སྐྱོན་བཅོམ་ཞིང་བདུད་རྩིར་གྱུར་

བར་བསམ། ནང་ལ། ཧྲཱིཿའི་གཡས་སུ་ཨོཾ་དཀར་བོ། གཡོན་དུ་ཨཱཿདམར་བོ། མདུན་དུ་ཧཱུཾ་

སྔོན་པོ་བསམས། ཐུན་མོང་དུ། ཨོཾ་ཨཱཿཧཱུཾ། གསུམ་གྱིས་རྒྱ་ཆེར་སྤེལ་ཞིང་བྱིན་གྱིས་

བརླབས་པར་གྱུར། བར་བསམ་ལ་ཁ་ཟས་བྱིན་གྱིས་བརླབས། ནང་ལ། སྐབས་འདིར་ལག་མཆོད་བྱེད་པ་

དྲིལ་བུ་བའི་དགོངས་པ་ཡིན་པས། དེ་བྱེད་པ་ན་ལག་པ་གཡས་པའི་མཐེབ་སྲིན་གྱིས་ནང་མཆོད་བླངས་ཏེ་ལག་

པ་གཡོན་པར་བསང་གཏོར་བྱས་ལ། ཨོཾ་ཨཱཿཧཱུཾ། ཞེས་བརྗོད། དེ་ནས་ལག་པ་གཡོན་པའི་སོར་མོ་ལྔ་ལ་མེ་

ཏོག་རེ་བཞག་པའམ་ཡང་ན་ནང་མཆོད་ཀྱིས་ཐིག་ལེ་རེ་བྱས་ལ། གཡོན་པའི་སོར་མོ་རྣམས་བསྡུས་

པའི་མཐེ་བོང་ལ་ཟླ་གདན། གཞན་བཞི་དང། སོར་མོ་ལྔ་བསྡུས་པའི་སེན་མོ་རྣམས་

ལ་ཉི་མའི་གདན་རེ་རེ། གདན་དེ་རྣམས་ཀྱི་སྟེང་དུ་མཐེ་བོང་ལ་རྡོ་རྗེ་སེམས་དཔའི་

ངོ་བོ་ཨོཾ་ཧ་དཀར་བོ། མཛུབ་མོ་ལ་རྣམ་སྣང་གི་ངོ་བོ་ན་མ་ཧི་སེར་བོ། གུང་མོ་ལ་

པདྨ་གར་དབང་གི་ངོ་བོ་སྭཱཧཱ་ཧུ་དམར་བོ། སྲིན་ལག་ལ་དཔལ་ཧེ་རུ་ཀའི་ངོ་བོ་བཽ་

ཥ་ ཊ་ཧེ་ནག་པོ། མཐེའུ་ཆུང་ལ་རྡོ་རྗེ་ཉི་མའི་ངོ་བོ་ཧཱུཾ་ཧཱུཾ་ཧོ་དམར་སེར། སོར་མོ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

རྣམས་ལ་རྟ་མཆོག་གི་ངོ་བོ་ཕཊ་ཧཾ་ལྗང་གུ། རྣམས་བསམས་ལ། གཡོན་པའི་མཐིལ་དུ་

པདྨ་དམར་བོ་འདབ་མ་ལྔ་བའི་ལྟེ་བར་ཉི་མ་ལ་རྡོ་རྗེ་ཕག་མོའ་ིངོ་བོ་ཨོཾ་བཾ་དམར་བོ། 

ཤར་གྱི་འདབ་མར་ཉི་མ་ལ་གཤིན་རྗེ་མའི་ངོ་བོ་ཧཾ་ཡོཾ་སྔོན་པོ། དབང་ལྡན་དུ་ཟླ་བ་

ལ་རྨོངས་བྱེད་མའི་ངོ་བོ་ཧྲིཾ་མོཾ་དཀར་བོ། བྱང་དུ་ཉི་མ་ལ་སྐྱོད་བྱེད་མའི་ངོ་བོ་ཧྲིཾ་ཧྲིཾ་

སེར་བོ། ནུབ་ཏུ་ཉི་མ་ལ་སྐྲག་བྱེད་མའི་ངོ་བོ་ཧཱུཾ་ཧཱུཾ་ལྗང་གུ། ལྷོའ་ིའདབ་མར་ཉི་མ་

ལ་གཏུམ་མོའ་ིངོ་བོ་ཕཊ་ཕཊ་དུད་ཁ་རྣམས་ཀྱིས་མཚན་པར་གྱུར། བར་བསམ་པའམ། 

ཡང་ན་གོ་ཆའི་སྐབས་ལྟར་སྔགས་དེ་དག་ལས་ལྷ་སོ་སོར་བསྐྱེད་དོ། །ལག་པའི་རྒྱབ་ཀྱི་བོལ་ལ་མེ་

ལོང་ལ་གཟུགས་བརྙན་ཤར་བ་ལྟར་གོ་ཆའི་སྔགས་བཅུ་གཉིས་གསལ་བར་གྱུར། 

བར་བསམ། ལྷར་བསྐྱེད་ན་ལྷ་བཅུ་གཉིས་བསམ། ཡང་ན་བོལ་ལ་འཁོར་ལོ་གསུམ་གྱི་ལྷ་ཚོགས་བསམ། ལག་

པའི་སའི་ཁམས་ནི་ལྟུང་བྱེད་མ། ཆུའི་ཁམས་ནི་གསོད་བྱེད་མ། མེའི་ཁམས་ནི་

འགུགས་བྱེད་མ། རླུང་གི་ཁམས་ནི་གར་གྱི་དབང་ཕྱུག་མ། ནམ་མཁའི་ཁམས་ནི་

པདྨའི་དྲ་བ་ཅན་གྱི་ངོ་བོར་གྱུར། བར་བསམས་ནས། ཨོཾ་ཧ་ཞེས་པ་ནས་ཕཊ་ཕཊ། ཅེས་པའི་

བར་གྱི་སྔགས་བརྗོད་ཅིང། ལག་པ་གཡས་པས་ནང་མཆོད་བླངས་ནས། ལག་པ་གཡོན་པའི་ས་བོན་གྱི་ཡི་གེ་

རྣམས་དང་ཕྱི་ནང་ཀུན་ཏུ་བྱུག་པས། ལག་པ་དཔའ་བོ་དང་རྣལ་འབྱོར་མ་རྣམས་ཀྱིས་བྱིན་

གྱིས་བརླབས་པའི་འཁོར་ལོ་གསུམ་གྱི་ལྷའི་ངོ་བོར་གྱུར། བར་བསམ། དེ་ནས་མཆོད་པ་ནི། 

ཨོཾ་ཨཱཿཧཱུཾ། ཞེས་དང། རྐང་བརྒྱད་ཀྱི་སྔགས་བརྗོད་ཅིང། ཁུ་བའི་རྫས་ཐུག་པ་དང་ཞོ་ལ་སོགས་པ་ལག་པ་

གཡས་པས་གཡོན་པའི་སྟེང་དུ་བཞག་ལ་དབུལ། དེ་བཞིན་དུ་ཤ་དང་ཟན་ལ་སོགས་པ་གོང་བུའི་རྫས་རྣམས་ཀྱང་

ལྷ་ལ་དབུལ་ལོ། །དེ་ནས། ཨོཾ་ཧ་ཨོཾ་ཨཱཿཧཱུཾ། ཞེས་སོགས་གོ་ཆའི་སྔགས་ལ་འབྲུ་གསུམ་བཏགས་པ་བརྗོད་

ལ། ནང་མཆོད་ཀྱིས་ཀྱང་མཆོད། དེ་ཡང་ཡབ་ཀྱི་གོ་ཆ་ལ་གཡས་སྐོར་དང། ཡུམ་གྱི་གོ་ཆ་ལ་གཡོན་སྐོར་དང། 

འཁོར་ལོའ་ིལྷ་ལ་ཕྱོགས་གཡོན་སྐོར་དང། མཚམས་གཡས་སྐོར་གྱིས་ཕུལ་ནས། ཨོཾ་ཨརྒྷཾ་པྲ་ཏཱིཙྪ་ཞེས་

སོགས། ཆུ་གཉིས་ཉེར་སྤྱོད་ལྔ་རོལ་མོ་དང་བཅས་པས་སྔར་བཞིན་མཆོད་ལ། རྐང་བརྒྱད་ཀྱི་སྔགས་ཀྱིས་བསྟོད་



དྲིལ་བུ་ཞབས་ལུགས་ཀྱི་བདེ་མཆོག་ལུས་དཀྱིལ་གྱི་མངོན་རྟོགས་བདེ་ཆེན་རབ་འཕེལ།

ལྷག་ཆད་ཀྱི་ཉེས་པ་ཞི་བའི་དོན་དུ། ཨོཾ་བཛྲ་ཧེ་རུ་ཀ་ས་མ་ཡ་ཞེས་སོགས་ཧེ་རུ་ཀའི་ཡི་གེ་བརྒྱ་བ་

བརྗོད། སྐབས་གང་ཡིན་གྱི་འདོད་དོན་ལ་གསོལ་བ་གདབ་བོ། །དེ་ནས་ལག་པ་གཡོན་པ་ལ་འགོས་པའི་རྫས་

རྣམས་གཡས་པས་བསྡུས་ཏེ། གཡོན་པའི་མཐེབ་སྲིན་གྱིས་བཟུང་སྟེ། ཧཱུཾ་ཨཱཿཨོཾ། ཞེས་རིམ་པ་བཞིན་སྙིང་ག་

དང་ལྕེ་དང་མགོ་བོར་བྱུགས་ཏེ། པད་སྐོར་བྱས་ནས་མགོ་བོར་བཞག་ལ། ལག་པའི་ལྷ་རྣམས་སྤྱི་བོ་

ནས་ཞུགས་ཏེ་རང་ལ་ཐིམ་པར་གྱུར། བར་བསམ། ལག་པ་མཆོད་པའི་རྫས་རྣམས་ཕྱེད་རང་གི་བཟའ་

བཏུང་དང་བསྲེ་ཞིང། ཕྱེད་སྣོད་གཞན་ཞིག་ཏུ་བཅུག་ལ་བཞག་པར་བྱའོ། །ཕྱི་མ་འདི་ལྟར་བྱས་ན་ལོངས་སྤྱོད་

འཕེལ་བར་བླ་མ་ཁ་ཅིག་བཞེད། ལག་པ་ལ་འགོས་པའི་རྫས་ལྷག་མ་རྣམས་ལག་པས་ཕུན་ཚུན་མཉེས་ནས་གདོང་

དང་ཡན་ལག་རྣམས་ལ་བྱུགས་ན་བསྲུང་བའི་མཆོག་ཏུ་གྱུར་རོ་ཞེས་གསུང་ངོ་། །ཐུན་མོང་དུ། ཕུད་ཀྱིས་བླ་མ་

དང་དཔའ་བོ་དང་རྣལ་འབྱོར་མ་རྣམས་མཆོད་ནས། ཆོས་ཐམས་ཅད་རང་བཞིན་གྱིས་གྲུབ་པས་

སྟོང་བར་མཉམ་པ་ཉིད་དོ་སྙམ་དུ་མོས་ལ། ཨོཾ་ས་མ་ཡ་ཤ ད་དྷཿསརྦ་དྷརྨཿས་མ་ཡ་ཤ ད་

དྷོ྅་ཧཾ། ཞེས་བརྗོད་དེ། ལྕེ་ལ་ཧཱུཾ་དཀར་བོ་ལས་སྐྱེས་པའི་རྡོ་རྗེ་རྩེ་གསུམ་པ་དཀར་བོ་

ནས་འབྲུ་ཙམ་འཁོད་པའི་རྡོ་རྗེའི་འོད་ཟེར་གྱི་སྦུ་གུས་དྲངས་ཏེ། ནང་ལ། སྙིང་ཀའི་

བདེ་ཆེན་འཁོར་ལོའ་ིལྷ་རྣམས་ལ་ཕུལ་བས་ལྷ་རྣམས་ཚིམ་ཞིང་མཉེས་པར་གྱུར། 

བར་བསམ་ཞིང། ཕྱི་ལ། སྙིང་གའི་ཧཱུཾ་ཡིག་ལྷ་ལྔ་འདུས་པའི་བདག་ཉིད་དུ་བསམ་ལ་དེ་ལ་

མཆོད་པས་བདེ་བ་ཆེན་པོས་མཉེས་པར་བསམས་ཏེ་ནང་གི་སྦྱིན་སྲེག་གི་ཚུལ་དུ་ལོངས་སྤྱད་པར་

བྱའོ། །ལག་མཆོད་མི་བྱེད་པའི་ཚེ་ཡང་གོང་གི་ཁ་ཟས་བྱིན་རླབས་ཀྱི་མཇུག་ཏུ་ཕུད་མཆོད་ནས་འདིའི་བར་

བྱའོ། །ནང་ལ། དེ་ལྟར་ཐུན་དང་བོ་དང་ཐུན་མཚམས་སུ་ཇི་ལྟར་བྱ་བ་བཤད་ནས་ཉིན་གུང་དང་ཕྱི་དྲོའ་ིཐུན་ལ་ནི་

བསམ་གཏན་གྱི་ཁང་བར་ཞུགས་ཏེ་སྟན་བདེ་བ་ལ་འཁོད་ནས། རང་གི་ཐུགས་ཀའི་ས་བོན་གྱི་འོད་

ཀྱིས་བརྟན་གཡོ་ཐམས་ཅད་སྦྱངས་ཏེ་འོད་དུ་གྱུར་བ་རང་ལ་བསྡུ་ཞིང། རང་ཡང་

སྟོད་སྨད་ནས་ཐུགས་ཀའི་ཧཱུཾ་ལ་བསྡུས་པའི་ཧཱུཾ་ཡོངས་སུ་གྱུར་བ་ལས། རྟེན་གྱི་

འཁོར་ལོ་དང་བརྟེན་པའི་ཧེ་རུ་ཀ་ཡབ་ཡུམ་གསལ་བར་གྱུར་བར་དམིགས་ཏེ། རྟེན་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

བརྟེན་པའི་ལུས་དཀྱིལ་སྔར་བཞིན་བསྒོམ། ཡབ་ཡུམ་སྙོམས་པར་ཞུགས་པ་ནས་བསྔོ་བ་དང་ཡིག་

བརྒྱའི་བར་དུ་བྱ་བ་རྣམས་སྔར་བཞིན་བྱ། དག་པ་གསུམ་ནས་སྦྱོར་བ་ཚོགས་བསགས་ཀྱི་བར་རྣམས་ཐུན་གཞན་

གསུམ་ལ་བྱ་བར་མ་བཤད་ཀྱང། གང་ཟག་མཆོག་ལ་དགོངས་པ་ཡིན་པས་བྲེལ་བ་སོགས་ཀྱི་དབང་གིས་མ་

གཏོགས་པ། བསྐྱེད་རིམ་ལ་སེམས་ཅུང་ཟད་ལས་རུང་གི་ཏིང་ངེ་འཛིན་མ་ཐོབ་པར་དུ་མ་ཆག་པ་རེ་དང། སྟོང་བའི་

ངང་ནས་ནཱ་ད་འཇོག་པ་ནས། མངོན་བྱང་བསྒོམ་པའི་བར་བྱས་ན་ལེགས་སོ། །ཐུན་ཐ་མ་ལ་མཚན་མོའ་ིཐུན་ལ་ནི་

ཐུན་དང་བོ་བཞིན་ཆོ་ག་ཐམས་ཅད་རྗེས་སུ་སྤྱད་ལ་སྡུད་པའི་ཚེ། གཞིའི་ཧེ་རུ་ཀའི་ལུས་དཀྱིལ་གྱི་ལྷ་བསྡུ་བའི་

བར་སྔར་བཞིན་བྱ་ཞིང། ཕྱི་ལ་གཞལ་ཡས་ཁང་བསྡུ་བའི་བར་སྔར་བཞིན་ལ། ཐུན་མོང་དུ། གཙོ་བོ་ཡབ་

ཡུམ་ཡང་ཐུགས་ཀའི་ཉི་གདན་ལ་ཐིམ། ཉི་གདན་ཡང་སྟེང་གི་ཧཱུཾ་ཡིག་ལ་ཐིམ། ཧཱུཾ་

གི་ཨུ་ཧའི་ལུས་ལ་དང། ལུས་དེ་དེའི་མགོ་བོ་ལ་དང། མགོ་བོ་ཟླ་ཕྱེད་ལ་དང། ཟླ་

ཕྱེད་ཐིག་ལེ་ལ་དང། ཐིག་ལེ་ནཱ་ད་ལ་ཐིམ། ནཱ་ད་ཡང་མི་དམིགས་པར་གྱུར། བར་བྱས་

པའི་འོག་ཏུ་སེམས་གཡོ་མེད་དུ་བཟུང་ན་གཉིད་ཀྱི་འོད་གསལ་འཛིན་པ་སྟོབས་ཆེའོ། །ཐོ་རངས་ཀྱི་དུས་སུ་རྡོ་རྗེ་

རྣལ་འབྱོར་མའི་གླུས་བསྐུལ་བས་སད་པར་མོས་པ་བྱས་ལ་ཆོ་ག་ཐམས་ཅད་ཉི་མ་སྔ་མ་བཞིན་བྱའོ། །དེ་ལྟར་

བསྒོམ་པའི་ཕན་ཡོན་ནི། དེ་ལྟར་ཐུན་བཞིར་ཕྱི་ནང་གི་བསྐྱེད་རིམ་བསྒོམས་པས། རྫོགས་རིམ་གྱི་རྟོགས་པ་ཡོངས་

རྫོགས་སྐྱེ་བའི་རྒྱུད་སྨིན་ཞིང་རྫོགས་རིམ་ཡང་མཚན་ཉིད་ཚང་བར་སྐྱེས་ཏེ་ཚེ་འདིར་དེ་བཞིན་གཤེགས་པའི་ས་

ཐོབ་པ་དང། ཚེ་འདིར་དེ་མ་ཐོབ་ཀྱང་སྐྱེ་བ་བརྒྱུད་ནས་འཐོབ་སྟེ། དེ་ཡང་ཐེག་པ་མཆོག་གི་རིགས་སུ་སྐྱེ་བ་དང་

ཆོས་འདི་སྤྱོད་པའི་ཆོས་ལྡན་གྱི་རྒྱལ་བོར་འགྱུར་བ་དང། ལས་ཀྱི་སྒྲིབ་པའི་སྡིག་པ་ཀུན་འདག་པ་དང། ལམ་འདི་

ལ་བསམ་གཏན་བྱས་པ་ཙམ་དང་གླེགས་བམ་ཀློག་པ་དང། ཁ་ཏོན་དུ་འདོན་པ་དང། རྒྱུད་ཀྱི་གླེགས་བམ་བྲིས་

པས་ཀྱང་མཐོ་རིས་ཀྱི་དཔལ་སྤྱི་དང་ཁྱད་པར་བ་འཁོར་སྒྱུར་འཐོབ་པར་གསུངས་སོ། །གལ་ཏེ་གཡེང་བས་མ་གྲུབ་

ན་ལམ་འདིའི་རྣལ་འབྱོར་བ་དང་རྣལ་འབྱོར་མ་རྣམས་འཇིག་རྟེན་འདི་ནས་འཇིག་རྟེན་ཕ་རོལ་ཏུ་འཕོ་བའི་ཚེ་ནི། 

དཔལ་ཧེ་རུ་ཀ་དང། རྗེ་བཙུན་མ་ཕག་མོ་ལ་སོགས་པའི་དཔའ་བོ་དང་རྣལ་འབྱོར་མ་ལག་ན་མེ་ཏོག་དང་བདུག་

སྤོས་དང། རྒྱལ་མཚན་དང་སིལ་སྙན་སྣ་ཚོགས་པ་ཐོགས་པས་ཡིད་དུ་འོང་བའི་གླུའི་མཆོད་པ་སྣ་ཚོགས་པས་

བསུས་ནས། ཕྱིའི་མཁའ་སྤྱོད་ཀྱི་གནས་སུ་འཁྲིད་ཅིང་ནང་གི་མཁའ་སྤྱོད་འཆི་བའི་འོད་གསལ་དུ་འཇུག་པར་བྱེད་

དོ། །ཕན་ཡོན་དེ་རྣམས་མངོན་དུ་བྱེད་ནུས་པའི་ལམ་ལ་སྒྲུབ་པ་བྱེད་པའི་རྣལ་འབྱོར་བ་དང། རྣལ་འབྱོར་མ་ནི་ས་



དྲིལ་བུ་ཞབས་ལུགས་ཀྱི་བདེ་མཆོག་ལུས་དཀྱིལ་གྱི་མངོན་རྟོགས་བདེ་ཆེན་རབ་འཕེལ།

སྟེང་ན་ཤིན་ཏུ་དཀོན་པར་གསུངས་པས། འདི་འདྲ་བའི་རྙེད་དཀའ་བའི་ལམ་ལ་ཉམས་ལེན་བྱ་ས་ཡོད་པའི་དུས་སུ་

ཤིན་ཏུ་རྙེད་དཀའ་བར་ཤེས་པར་གྱིས་ལ་ལམ་འདི་ལ་ཐོས་བསམ་བསྒོམ་པ་ལ་འབད་པར་བྱོས་ཤིག །ཅེས་རང་

ཅག་གི་བླ་མ་རྗེ་བཙུན་ཙོང་ཁ་བ་ཆེན་པོས་གསུངས་པ་ལྟར་འབད་འཚལ་ལོ། །ཅེས་དཔལ་འཁོར་ལོ་བདེ་མཆོག་

གི་ལུས་དཀྱིལ་ལྷ་རེ་གཉིས་པའི་སྒྲུབ་ཐབས་དང་ཕྱི་དཀྱིལ་ལྷ་ལྔའི་སྒྲུབ་ཐབས་གཉིས་ཀྱི་ངག་འདོན་ཁྲིག་ཆགས་

སུ་གོ་བདེ་བར་བསྒྲིགས་པ་བདེ་ཆེན་རབ་འཕེལ་ཞེས་བྱ་བ་འདི་ནི། ཡུལ་བྱང་ཕྱོགས་ཀྱི་མཐར་འཁྱམས་པའི་བན་

རྒན་གྱི་ན་བ་ངག་དབང་བློ་བཟང་ཆོས་ལྡན་དཔལ་བཟང་བོས་ལུས་དཀྱིལ་གྱི་སྒྲུབ་ཐབས་རྗེ་བདག་ཉིད་ཆེན་པོས་

མཛད་པའི་སྒྲུབ་ཐབས་དགོངས་པ་རབ་གསལ། རྗེ་འདུལ་བ་འཛིན་པས་མཛད་པའི་དེའི་ལྷན་ཐབས། དྲིན་ཅན་རྩ་

བའི་བླ་མ་ཁྱབ་བདག་འཁོར་ལོའ་ིམགོན་པོ་དཀོན་མཆོག་རྒྱལ་མཚན་པས་མཛད་པའི་ལུས་དཀྱིལ་གྱི་སྒྲུབ་ཐབས་

གསུམ་ལ་གཞི་བྱས་པ་ཡིན་ཅིང། ལྷ་ལྔའི་སྒྲུབ་ཐབས་རྗེ་ཐམས་ཅད་མཁྱེན་པ་དགེ་འདུན་རྒྱ་མཚོས་མཛད་

པ་ལ་གཞི་བྱས་ཏེ། སྐུ་གསུམ་ལམ་འཁྱེར་སོགས་བསྐྱེད་རིམ་གྱི་དམིགས་པ་གལ་ཆེ་ཤོས་འགའ་ཞིག་རྗེ་

བདག་ཉིད་ཆེན་པོས་མཛད་པའི་བདེ་མཆོག་གི་བསྐྱེད་རིམ་འདོད་འཇོ་དང། རྗེ་དགེ་འདུན་རྒྱ་མཚོས་

མཛད་པའི་བདེ་མཆོག་ལུས་དཀྱིལ་གྱི་བསྐྱེད་རིམ་སོགས་ནས་འབྱུང་བས་བརྒྱན་ཏེ་རང་གི་བརྗེད་བྱང་

དང། སྐལ་མཉམ་གཞན་ལའང་ཕན་འདོད་ཀྱི་བསམ་པས་འཇམ་དབྱངས་གོང་མ་ཆེན་པོའ་ིརྒྱལ་ཁབ་པེའི་

ཅིང་གི་བོད་ཆོས་ལྷ་ཁང་དུ་གྲགས་པར་སྦྱར་བའི་ཡི་གེ་བ་ནི་རྣམ་དཔྱོད་དང་ལྡན་པའི་དགེ་ཚུལ་དཔལ་

བཟང་ངོ་། །འདི་ལ་བརྟེན་ནས་ཀྱང་རྒྱལ་བ་བློ་བཟང་གྲགས་པའི་བསྟན་པ་རིན་པོ་ཆེ་ཕྱོགས་དུས་ཐམས་

ཅད་དུ་དར་ཞིང་རྒྱས་ལ་ཡུན་རིང་དུ་གནས་པར་གྱུར་ཅིག །



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

༄༅། །དཔལ་འཁོར་ལོ་སྡོམ་པ་བདེ་མཆོག་དྲིལ་བུ་བའི་

ལུས་དཀྱིལ་གྱི་སྨོན་ལམ་

བཞུགས་སོ།།

བདེ་མཆོག་དྲིལ་བུ་བའི་ལུས་དཀྱིལ་གྱི་སྨོན་ལམ།

དགེ་བ་ཅུང་ཟད་ཙམ་ཡང་རྒྱལ་སྲས་ཀྱི། །ཐབས་མཁས་སྨོན་ལམ་མཆོག་

གིས་ཟིན་གྱུར་ན། །འབྲས་བུ་དམན་པའང་ཕུལ་དུ་བྱུང་འགྱུར་ཞིང། །མྱུར་ཏུ་

འཛད་པའང་ནམ་ཡང་མི་ཟད་པར། །གསུངས་ཕྱིར་དུས་གསུམ་དགེ་བ་ཅི་མཆིས་

པ། །རླབས་ཆེན་སྨོན་ལམ་རྣམས་ཀྱིས་བསྒྱུར་བ་ལ། །མཁས་པ་སུ་ཞིག་རབ་ཏུ་

བརྩོན་མི་བྱེད། །དེ་ཕྱིར་ཐབས་མཁས་དེ་ནི་འདིར་བྱ་འོ། །འདས་དང་མ་བྱོན་ད་

ལྟར་བྱུང་བ་དང། །འབྲེལ་བའི་ལེགས་ཚོགས་བདག་ལ་ཅི་མཆིས་པ། །དེ་ཡིས་

དངོས་གྲུབ་ཀུན་གྱི་འབྱུང་གནས་མཆོག །བཤེས་གཉེན་དམ་པ་ཚུལ་བཞིན་བསྟེན་

པར་ཤོག  །དེ་ཡིས་ཉེ་བར་བསྟན་པའི་གདམས་པ་ལས། །འོངས་པའི་དལ་འབྱོར་

དོན་ཆེ་རྙེད་དཀའ་དང། །འཇིག་པར་སླ་དང་ངན་འགྲོའ་ིསྡུག་བསྔལ་དང། །དེ་

ལས་སྐྱོབ་པའི་སྐྱབས་འགྲོ་ལས་འབྲས་རྣམས། །ལེགས་པར་བསམ་ལ་ངེས་པ་

བརྟན་པོ་ནི། །རྙེད་ནས་ཡང་དག་ལམ་གྱི་གཞི་ཟིན་ཤོག །འཁོར་བ་ཆུ་ཤིང་སྙིང་བོ་

མེད་པ་ལ། །རྟག་ཏུ་བདག་གི་ཡིད་ནི་འབྱུང་གྱུར་ཅིག །བརྩེ་བས་འགྲོ་བའི་སྡུག་

བསྔལ་མ་བཟོད་ནས། །སེམས་ནི་བྱང་ཆུབ་མཆོག་ལ་མངོན་ཕྱོགས་པའི། །སྨོན་

སེམས་འཇུག་པའི་སྡོམ་པ་ལེགས་བཟུང་སྟེ། །ཕྱིན་དྲུག་བསྡུ་བ་བཞི་ལ་སྤྱོད་པར་



བདེ་མཆོག་དྲིལ་བུ་བའི་ལུས་དཀྱིལ་གྱི་སྨོན་ལམ།

ཤོག །ཐུན་མོང་ལམ་སྦྱངས་སྣོད་དུ་གྱུར་བ་ན། །དབང་བཞི་བསྐུར་བས་སྐུ་བཞི་

འགྲུབ་ངེས་ཀྱི། །ནུས་པ་འཇོག་བྱེད་དྲི་མ་རྣམ་པ་བཞི། །འཁྲུད་ཅིང་རིམ་གཉིས་

བསྒོམ་ལ་དབང་བར་ཤོག །དེ་དུས་བླ་མ་སངས་རྒྱས་བྱང་སེམས་དང། །དཔའ་བོ་

མཁའ་འགྲོ་དཔང་དུ་ལེགས་བཞག་ནས། །ཇི་སྐད་གསུངས་བཞིན་བསྲུང་བར་ཁས་

བླངས་པའི། །དམ་ཚིག་སྡོམ་པ་ཚུལ་བཞིན་བསྲུང་བར་ཤོག །དེ་ནས་ཚེ་རབས་ཀུན་

ཏུ་ལྷག་པའི་ལྷས། །རྗེས་སུ་བཟུང་ནས་བྱིན་གྱིས་རློབ་པ་དང། །རྫོགས་རིམ་ཡོངས་

རྫོགས་སྐྱེ་བའི་རྒྱུད་སྨིན་ཅིང། །ཐ་ལམ་སྣང་ཞེན་དྲི་མ་འཁྲུད་བྱེད་པ། །བསྐྱེད་

པའི་རིམ་ལ་ངེས་པ་བརྟན་རྙེད་ནས། །ཐུན་བཞིའི་རྣལ་འབྱོར་ལ་ནི་རབ་འབད་

དེ། །གང་སྣང་ལྷ་ཡི་འཁོར་ལོར་འཆར་བ་ཡི། རིམ་པ་དང་བོའ་ིརྟོགས་པ་སྐྱེ་བར་

ཤོག །སྒོ་གསུམ་སྤྱོད་པ་དཔལ་ལྡན་ཧེ་རུ་ཀའི། །སྐུ་གསུང་ཐུགས་ཀྱི་དག་བྱེད་ལྷ་

རྣམས་ཀྱིས། །བྱིན་གྱིས་རླབས་པས་བགེགས་རྣམས་བཟློག་པ་དང། །རླབས་ཆེན་

བསོད་ནམས་ཚོགས་ནི་རྫོགས་པར་ཤོག །སྤྲོས་ཀུན་འོད་གསལ་གནས་སུ་སྡུད་པ་

དང། །དེ་ལས་ནཱ་དའི་གཟུགས་སུ་ལྡང་བ་དང། །དེ་ཉིད་དབྱངས་གསལ་གཟུགས་

བརྙན་བཞིན་ཤར་བའི། །དཀར་དམར་ཟླ་བའི་དབུས་སུ་ཞུགས་པ་ལས། །ཧེ་རུ་ཀ་

ཡི་དཀྱིལ་འཁོར་རྫོགས་པའི་དོན། །འཆི་བ་ཆོས་སྐུ་བར་དོ་ལོངས་སྐུ་དང། །སྐྱེ་

བ་སྤྲུལ་སྐུར་འཁྱེར་བའི་ལམ་ཁྱེར་དུ། །ཤེས་ནས་བསྒོམས་པས་དེ་བཞིན་འགྲུབ་

པར་ཤོག །གནས་མཆོག་གང་དུ་ཧེ་རུ་ཀ་རྫོགས་པའི། །འབྱུང་བཞི་རི་རབ་པདྨས་

མཚོན་པའི་དོན། །གང་ལ་གནད་དུ་བསྣུན་པའི་རྩ་འཁོར་སོགས། །རྡོ་རྗེའི་ལུས་

ཀྱི་གནས་ལུགས་རྟོགས་པར་ཤོག །པདྨའི་ལྟེ་བར་ཟླ་བ་དཀར་དམར་ནི། །འདུས་

པ་སོགས་ཀྱིས་མཚོན་པར་གྱུར་བའི་དོན། །ལྟེ་བའི་དམར་ཆ་སྤྱི་བོའ་ིདཀར་ཆ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཡི། །འབར་དང་འཛག་པ་དྷཱུ་ཏཱིར་འདུས་པ་ལས། །ངེས་དོན་ལྷན་ཅིག་སྐྱེས་པའི་

ཧེ་རུ་ཀའི། །དཀྱིལ་འཁོར་རྫོགས་པར་བསྐྱེད་པའི་ཐབས་སུ་ནི། །ལེགས་པར་

ཤེས་ནས་ཐུན་བཞིར་བསྒོམས་པ་ཡིས། །དེ་འདྲའི་རྫོགས་རིམ་སྐྱེ་བའི་སྣོད་གྱུར་

ཅིག །སྐྱེ་བ་སྤྲུལ་སྐུར་འཁྱེར་བའི་ཧེ་རུ་ཀའི། །ཕྱི་དང་ལུས་ཀྱི་དཀྱིལ་འཁོར་ཐུན་

མཚམས་བཞིར། །བསྒོམ་པས་རགས་པ་དང་ནི་ཕྲ་བ་ཡི། །ཕྱི་ནང་དཀྱིལ་འཁོར་

གསལ་སྣང་མཐར་ཕྱིན་ཤོག །སྒོ་མཚམས་མ་རྣམས་དབང་བོའ་ིསྒོར་བསྒོམས་

པས། །ལས་རླུང་དབང་བོའ་ིསྒོ་ནས་ལྡོག་པར་ཤོག །ཉེར་བཞིའི་ཡུལ་དུ་དཔའ་བོ་

དཔའ་མོ་རྣམས། །བསྒོམས་པས་རླུང་རྣམས་ཉེར་བཞིའི་རྩར་འདུས་ཤོག །ཆོས་

ཀྱི་འཁོར་ལོའ་ིའདབ་མར་བདེ་ཆེན་གྱི། །ལྷ་རྣམས་བསྒོམས་པས་སླར་ཡང་རླུང་

རྣམས་ནི། །སྙིང་ཁའི་ཕྱོགས་དང་མཚམས་ཀྱི་རྩ་བརྒྱད་དུ། །འདུས་ནས་དབུས་

ཀྱི་དྷཱུ་ཏཱིར་འཇུག་པར་ཤོག །ནང་གི་རྗེ་བཙུན་ཡབ་ཡུམ་བསྒོམས་པ་ལས། །དཔྱིད་

དང་ཐིག་ལེ་ཕན་ཚུན་སྙོམས་ཞུགས་ནས། །རྫོགས་པའི་རིམ་པ་མཆོག་རྣམས་

སྐྱེ་བ་ཡི། །དགེ་བའི་རྩ་བ་ཡོངས་སུ་སྨིན་པར་ཤོག  །དཔལ་ལྡན་འཁོར་ལོ་སྡོམ་

པའི་རྩ་རྒྱུད་དོན། །གྲུབ་མཆོག་དྲིལ་བུ་བ་ཡི་མན་ངག་གིས། །བཤད་པའི་རྒྱུད་

ལ་བརྟེན་ནས་རབ་བཤད་པའི། །ལེགས་པར་བཤད་པའི་སྙིང་བོ་རབ་བསྡུས་

པ། །རྫོགས་རིམ་རིམ་པ་ལྔ་བ་སྤྲོས་བཅས་དང། །སྤྲོས་མེད་ཤིན་ཏུ་སྤྲོས་མེད་སྤྱོད་

པ་གསུམ། །རྫོགས་པར་བསྐྱེད་ནས་དངོས་གྲུབ་མཆོག་བརྙེས་ཏེ། །མཐའ་ཡས་

འགྲོ་བ་མྱུར་ཏུ་སྒྲོལ་བར་ཤོག །ཆོས་ཀྱི་འཁོར་ལོའ་ིདབུས་སུ་སྤྲིན་སྒྲ་ལ། །སེམས་

ནི་བརྟན་པས་ཉི་ཟླའི་འགྲོས་བཅོམ་སྟེ། །གཟུང་དང་འཛིན་པའི་རྣམ་རྟོག་བསྐྱེད་

པའི་རླུང། །བཅུ་གཉིས་མི་ཤིགས་ཐིག་ལེའི་དབུས་ཐིམ་པས། །ཀུན་རྟོག་རླུང་གི་



བདེ་མཆོག་དྲིལ་བུ་བའི་ལུས་དཀྱིལ་གྱི་སྨོན་ལམ།

མུན་པ་སངས་གྱུར་ཏེ། །འོད་གསལ་ཉི་མ་སྙིང་དབུས་འཆར་བར་ཤོག །འཇུག་དང་

གནས་དང་ལྡང་བའི་རླུང་གིས་ནི། །སྔགས་ཀྱི་རྒྱལ་བོ་རྡོ་རྗེ་གསུམ་གྱི་གདངས། །དྷཱུ་

ཏཱིའི་ལམ་ནས་ཡང་ཡང་བསྒྲགས་པ་ཡིས། །སྔགས་བཟླས་ཀུན་གྱི་ངེས་དོན་མཐར་

ཐུག་པ། །སྲོག་རྩོལ་རྒྱལ་བོ་རྡོར་བཟླས་མཐར་ཕྱིན་ནས། །སྙིང་གའི་མི་ཤིགས་

སྒོ་ངའི་སྦུབས་འབྱེད་ཤོག །རང་རིག་པདྨའི་དབུས་སོན་རྡོ་རྗེ་ཡི། །མཁའ་ལ་གྱེན་

བསྒྲེངས་ཡང་དག་ཕྲ་བའི་དངོས། །དཔལ་མཆོག་དང་བོའ་ིཡི་གེས་རྣམས་གནོན་

པ། །ཟླ་བའི་འོད་ཆགས་བདུད་རྩིའི་ཐིག་ལེ་ལ། །སིམ་པས་ཉེར་བརྟན་གཡོ་བ་མེད་

པ་ཡི། །ལྷན་སྐྱེས་དགའ་བའི་རོལ་པས་ཚིམ་པར་ཤོག །ཡི་གེ་མཆོག་ནི་གནས་

གྱུར་རྡོ་རྗེ་ནི། །དབང་བོའ་ིསྒོ་རྣམས་ཀུན་དང་འཁོར་ལོ་བཞིའི། །སྣ་རྩེ་ཀུན་ལ་རྩེ་

གཅིག་ཡུན་གོམས་པས། །སྲིད་གསུམ་ཡུལ་ལྔ་མ་ལུས་མངོན་དུ་གྱུར། །མངོན་

ཤེས་དྲུག་ལྡན་ལྷ་ཚོགས་མཐའ་དག་མཐོང། །བསྟན་ཆོས་ཀུན་ཤེས་ལྷ་མོ་མཆོག་

སྤྱོད་ཤོག །མཛོད་སྤུའི་དབུས་གནས་དབུ་མ་མཆོག་གི་སྣའི། །དབུ་མའི་ནང་ཞུགས་

རྡོ་རྗེའི་བུ་གར་ནི། །ཀུན་ནས་བརྩེགས་པ་ཉི་ཟླ་སྐར་མའི་གཟུགས། །ཕྲ་བའི་ཐིག་ལེ་

མཆོག་ལ་རོ་མཉམ་པས། །སེམས་ནི་ཀུན་ཏུ་རྟོག་པ་ལས་གྲོལ་ཏེ། །དབྱེར་མེད་སྙིང་

རྗེའི་རོ་ཡིས་གང་བར་ཤོག །དམ་ཚིག་རྗེས་འབྲེལ་རིགས་བཞིའི་ཕོ་ཉ་མོ། །བདེ་

བའི་མཆོག་སྦྱིན་མཛད་པ་རྗེས་དྲན་ནས། །དམ་པའི་དགའ་བ་རྣམས་སད་ལས་དང་

ནི། །ཆོས་ཀྱི་ཕྱག་རྒྱ་གཉིས་མེད་སྟོང་ཉིད་ཀྱི། །ཕྱག་རྒྱ་ཆེ་ལ་མཆོག་ཏུ་རྗེས་ཆགས་

པས། །མཁའ་འགྲོ་དྲ་བའི་བདེ་མཆོག་ཐོབ་པར་ཤོག །ཚངས་པའི་མེ་ཡི་གནས་སུ་

བྷ་གའི་དབྱིབས། །དཀར་དམར་ཆོས་འབྱུང་མཛེས་པའི་སྙིང་བོར་ནི། །རིགས་ཀྱི་

འོད་ལྔ་ཡུངས་འབྲུའི་ཚད་མཚུངས་པའི། །ཐིག་ལེའི་དབུས་སུ་སྟེང་དང་འོག་གི་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

སྒོར། །གཡོ་བའི་སྲོག་གཉིས་རྟག་ཏུ་རབ་སྦྱར་བས། །བདེ་ཆེན་ལམ་གྱིས་བགྲོད་པ་

རྫོགས་པར་ཤོག །གློག་གི་རྗེས་མཐུན་གཏུམ་མོའ་ིམེ་ལྕེ་ནི། །དབུ་མའི་ནང་ཞུགས་

འགྲོ་དང་འོང་བ་ཡིས། །རིགས་ལྔའི་ཡི་གེ་མཆོག་སྲེག་སླར་གསོས་ཏེ། །རྒྱལ་བའི་

ཐུགས་བཅུད་ཆོས་དབྱིངས་བདུད་རྩིའི་ཆར། །སྙིང་ལ་བབས་པས་སངས་རྒྱས་

ཐམས་ཅད་ཀྱི། །བྱིན་རླབས་བདེ་བའི་དགའ་སྟོན་རྒྱས་པར་ཤོག །མཁའ་དབྱིངས་

ཤར་བའི་དབང་བོའ་ིགཞུ་བཞིན་དུ། །གསལ་དྭངས་འོད་ཟེར་ལྔ་ཡི་དྲ་བ་ཅན། །ཀུན་

ད་ལྟར་དཀར་ཡེ་ཤེས་སེམས་དཔའ་ནི། །ཤེས་རབ་ཕག་མོར་རོལ་པའི་དགའ་བའི་

སྒྲས། །སྣོད་བཅུད་སྤྲོས་པ་ཀུན་སྡུད་བསམ་གཏན་མཆོག །རྗེས་གཞིག་རིམ་པས་

འོད་གསལ་འཇུག་པར་ཤོག །བསམ་གྱིས་མི་ཁྱབ་འོད་གསལ་ཕྱག་རྒྱ་ཆེ། །ལྷན་

སྐྱེས་བདེ་ཆེན་སྟོང་ཉིད་མཐར་ཐུག་དང། །ལེགས་སྦྱར་མཉམ་པར་གཞག་དུས་

བསྐྱངས་པ་ལས། །ལངས་པར་གྱུར་ཚེ་གང་ཤར་སྣོད་བཅུད་ཀུན། །ཆུ་དང་ཆུ་རླབས་

གཉིས་པོ་ཇི་བཞིན་དུ། །བདེ་བ་ཆེན་པོའ་ིརོལ་པར་ཤར་གྱུར་ཏེ། །གཟུང་འཛིན་རྣམ་

པར་རྟོག་པའི་བག་ཆགས་ཀུན། །ཡོངས་སུ་སྦྱོང་ལ་ཐོགས་པ་མེད་པར་ཤོག །རིམ་

པ་དེ་ཡིས་དཔེ་ཡི་ལྷན་སྐྱེས་ལས། །ཆུ་ཀླུང་ཤིན་ཏུ་དྭངས་ལ་ཉ་བཞིན་དུ། །སྒྱུ་

འཕྲུལ་དྲ་བའི་སྐུར་ནི་ལངས་གྱུར་ཏེ། །སྒྱུ་མ་ལྟ་བུའི་ཏིང་འཛིན་རྫོགས་པར་ཤོག །སྒྱུ་

མའི་ལུས་མཛེས་ཡང་ཡང་འོད་གསལ་དུ། །ཀུན་ཏུ་ཞུགས་ལས་དོན་གྱི་ལྷན་ཅིག་

སྐྱེས། །མངོན་དུ་བྱས་མཐར་དཔལ་ལྡན་རྡོ་རྗེ་འཆང། །སློབ་པའི་ཟུང་འཇུག་མངོན་

དུ་འགྱུར་བར་ཤོག །དཔའ་བར་འགྲོ་བའི་ཏིང་འཛིན་དེ་ཉིད་ནི། །ཡང་ཡང་གོམས་

པས་ཏིང་ངེ་འཛིན་རྒྱལ་བོ། །རྡོ་རྗེ་ལྟ་བུའི་ཏིང་ངེ་འཛིན་གྱིས་ནི། །འཁྲུལ་བའི་བག་

ཆགས་མ་ལུས་འཇོམས་པར་ཤོག །གོ་འཕང་མཆོག་དེ་ཚེ་འདིར་མ་ཐོབ་ན། །འཆི་



བདེ་མཆོག་དྲིལ་བུ་བའི་ལུས་དཀྱིལ་གྱི་སྨོན་ལམ།

ཚེ་རྗེ་བཙུན་ཡབ་ཡུམ་འཁོར་བཅས་ཀྱིས། །ཡིད་འོང་མཆོད་སྤྲིན་སྙན་པའི་རོལ་

མོའ་ིསྒྲ། །ངོ་མཚར་ལྟས་བཟང་མང་བོས་བསུ་བར་ཤོག །དེ་ནས་འཆི་བའི་འོད་

གསལ་ཟིན་མཛད་ཅིང། །ལམ་མཆོག་བསྒྲུབ་པའི་རིག་པ་འཛིན་པའི་གནས། །རྣམ་

དག་མཁའ་སྤྱོད་གནས་སུ་ཁྲིད་ནས་ནི། །ཟབ་མོའ་ིལམ་འདི་མྱུར་ཏུ་མཐར་ཕྱིན་

ཤོག །རྣལ་འབྱོར་དབང་ཕྱུག་བྱེ་བས་བགྲོད་གྱུར་བ། །བདེ་མཆོག་བཤད་སྒྲུབ་ཤིན་

ཏུ་ཉམས་པ་འདི། །ཆེས་ཆེར་རྒྱས་ཤིང་ཐར་འདོད་འཇུག་ངོགས་སུ། །ནམ་ཡང་མི་

ནུབ་རིང་དུ་གནས་གྱུར་ཅིག །ཚུལ་དེ་བསྒྲུབ་ལ་ཐོགས་མེད་མཐུ་ལྡན་པ། །འཛམ་

གླིང་གནས་མཆོག་ཉི་ཤ ་རྩ་བཞི་ཡི། །དཔའ་བོ་རྣལ་འབྱོར་མ་རྣམས་འཁོར་བཅས་

ཀྱིས། །གཡེལ་བ་མེད་པར་རྟག་ཏུ་གྲོགས་མཛད་ཤོག །ཅེས་འཁོར་ལོ་སྡོམ་པ་དྲིལ་བུ་བའི་

ལུས་དཀྱིལ་གྱི་སྨོན་ལམ་འདི་ནི། རྗེ་བདག་ཉིད་ཆེན་པོས་མཛད་པའི་བདེ་མཆོག་ལཱུ་ཨི་བའི་སྨོན་ལམ་ལས་ལཱུ་ཨི་

བའི་རྫོགས་རིམ་རྣལ་འབྱོར་ཆེན་པོའ་ིསྨོན་ལམ་གྱི་ཚབ་ཏུ་དྲིལ་བུ་བའི་རྫོགས་རིམ་རིམ་ལྔའི་སྨོན་ལམ་རྗེ་རང་གི་

དངོས་སློབ་རྗེ་ཤེར་འབྱུང་བློ་གྲོས་ཀྱིས་མཛད་པ་སྦྱར་བ་མ་གཏོགས་གཞན་པ་རྣམས་རྗེ་རང་གིས་མཛད་པའོ།།



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

༄༅། །དཔལ་འཁོར་ལོ་བསྡོམ་པ་བདེ་མཆོག་དྲིལ་བུ་བའི་ལུས་

དཀྱིལ་གྱི་ཤིས་བརྗོད་བཞུགས་སོ།།

བདེ་མཆོག་དྲིལ་བུ་བའི་ལུས་དཀྱིལ་གྱི་ཤིས་བརྗོད།

རབ་ཡངས་ནམ་མཁའ་ཏིལ་གྱི་གང་བུ་བཞིན། །ཡོངས་སུ་གང་བའི་བདེ་

མཆོག་ལྷ་ཚོགས་ནི། །ཁ་ཅིག་མེ་ཏོག་སྣ་ཚོགས་ཆར་འབེབས་ཤིང། །ལ་ལ་བཀྲ་

ཤིས་གདངས་སྙན་གླུ་རུ་ལེན། །གཞན་དག་བགེགས་དཔུང་འཇོམས་པའི་འཕྲིན་

ལས་ཀྱིས། །ཁྱེད་ལ་རྟག་ཏུ་དཔལ་གནས་མཛད་པ་འདི། །ཤེས་པར་གྱིས་ལ་ཡིད་

བདེ་སྐྱེད་ཅིག་དང། །ཤིས་བརྗོད་ཕྲེང་བ་བདག་གིས་བསྒྲགས་པར་བྱ། །རྨད་བྱུང་

མཚན་དཔེའི་དཔལ་འབར་ལོངས་སྤྱོད་རྫོགས། །ཁ་སྦྱོར་བདེ་སྟོང་རོལ་ལ་རྟག་རོལ་

ཞིང། །དམིགས་མེད་ཐུགས་རྗེས་ཞི་བའི་མཐའ་སྤངས་པ། །རྒྱལ་བ་ཡན་ལག་བདུན་

ལྡན་ལ་ཕྱག་འཚལ། །གསང་བ་ཀུན་གྱི་མཛོད་འཛིན་གསང་བའི་བདག །ས་ར་ཧ་

དང་ཀླུ་སྒྲུབ་ཤ་བ་རི། །ལཱུ་ཨི་བ་དང་དཱ་རི་ཀ་བ་དང། །རྡོ་རྗེ་དྲིལ་བུ་བ་དང་རུས་

སྦལ་ཞབས། །ཛཱ་ལན་དྷ་ར་བ་དང་ནག་པོ་བ། །གུ་ཧྱ་བ་དང་རྣམ་རྒྱལ་ཞབས་དང་

ནི། །ཏེ་ལོ་ནཱ་རོ་ལ་སོགས་བླ་མ་ལ། །དགེ་མཚན་ཇི་སྙེད་མཆིས་པའི་བཀྲ་ཤིས་

དེས། །དངོས་དང་བརྒྱུད་པའི་བླ་མ་མཆོག་རྣམས་ཀྱི། །དྲི་མེད་རྣམ་ཐར་ཇི་བཞིན་

ཟིན་པ་དང། །བྱིན་རླབས་ཞུགས་པས་འཁོར་ལོ་བདེ་མཆོག་གི ། བསྟན་པ་རྒྱས་པར་

བྱེད་པའི་བཀྲ་ཤིས་ཤོག །བདེ་ཆེན་རྒྱལ་བོ་ཧེ་རུ་ཀ་དཔལ་དང། །བདེ་བའི་མཆོག་

སྦྱིན་རྡོ་རྗེ་ཕག་མོ་གཉིས། །དཔྱིད་དང་ཐིག་ལེའི་སྦྱོར་བ་ལ་ཞུགས་ནས། །ཐབས་



བདེ་མཆོག་དྲིལ་བུ་བའི་ལུས་དཀྱིལ་གྱི་ཤིས་བརྗོད།

ཤེས་མཉམ་པར་སྦྱོར་བའི་བཀྲ་ཤིས་དེས། །ཁྱེད་ཀྱི་བདེ་སྟོང་དབྱེར་མེད་རྒྱས་

མཛད་ནས། །ཤེས་བྱའི་འཁོར་ལོ་ཐམས་ཅད་ལྷན་སྐྱེས་བདེར། །ཡོངས་སུ་སྡོམ་

བྱེད་འཁོར་ལོ་སྡོམ་པ་ཡི། །ལྷན་སྐྱེས་བདེ་བའི་བཀྲ་ཤིས་རྒྱས་བྱེད་ཤོག །རྣལ་

འབྱོར་མ་རྒྱུད་དུང་ཕྱུར་ཕྲག་གཅིག་དང། །བྱེ་བ་ཕྲག་དྲུག་གསུངས་པའི་ནང་ནས་

ནི། །རྒྱལ་མཚན་ཏོག་ལྟར་མཐོ་བའི་རྒྱུད་ཀྱི་མཆོག །དཔལ་ལྡན་འཁོར་ལོ་སྡོམ་པའི་

རྒྱུད་རྣམས་ལ། །དགེ་མཚན་ཇི་སྙེད་མཆིས་པའི་བཀྲ་ཤིས་དེས། །ཁྱེད་ལ་ཆོས་ཀྱི་

འབྱོར་བ་རྒྱས་པ་དང། །ཆོས་ཀྱི་མི་མཐུན་ཕྱོགས་ཀུན་ཟད་གྱུར་ཏེ། །ཕུན་ཚོགས་

དཔལ་འབྱོར་རྒྱས་པའི་བཀྲ་ཤིས་ཤོག །སྙིང་ཁའི་ཕྱོགས་བཞིར་སྐྲ་གྲོལ་གཟུགས་

མཛེས་པའི། །མཁའ་འགྲོ་ལཱ་མ་དུམ་སྐྱེས་གཟུགས་ཅན་མ། །པདྨའི་མཚོ་ལ་ངང་

བའི་ཚོགས་འདུ་བཞིན། །དམ་ཚིག་ཅན་གྱི་གནས་སུ་ལེགས་འདུས་ནས། །བརྩེ་

བའི་མ་དང་སྲིང་མོ་ཇི་བཞིན་དུ། །རྟག་ཏུ་སྒྲུབ་པ་བོ་ཡི་གྲོགས་མཛད་ནས། །ཁྱེད་

ཀྱི་ཏིང་འཛིན་ཤེས་རབ་ལོངས་སྤྱོད་ཚེ། །ཡོན་ཏན་མ་ལུས་རྒྱས་བྱེད་བཀྲ་ཤིས་

ཤོག །གང་ཞིག་བསྟེན་ལ་ཡོན་ཏན་མང་གསུངས་པ། །བདུད་རྩི་ལྔ་ཡི་བཅུད་ཀྱིས་

རབ་གང་བའི། །སྙིང་ཁའི་མཚམས་བཞིར་གནས་པའི་ཐོད་པ་ལ། །དགེ་མཚན་ཇི་

སྙེད་མཆིས་པའི་བཀྲ་ཤིས་དེས། །ཁྱེད་ལ་བགེགས་ཀྱི་བར་ཆད་ཞི་བ་དང། །མཁའ་

འགྲོ་མ་རྣམས་དགྱེས་པར་འགྱུར་བ་དང། །བྱང་སེམས་འཕེལ་བའི་དངོས་གྲུབ་

མྱུར་བ་ཡི། །བཀྲ་ཤིས་དམ་པ་རབ་ཏུ་རྒྱས་པར་ཤོག །གནས་དང་ཉེ་བའི་གནས་ན་

བཞུགས་པ་ཡི། །དཔའ་བོའ་ིདབང་ཕྱུག་དཔའ་མོའ་ིདབང་ཕྱུག་མ། །མཁའ་ལ་སྤྱོད་

པའི་དཔའ་བོ་ཡབ་ཡུམ་ལ། །དགེ་མཚན་ཇི་སྙེད་མཆིས་པའི་བཀྲ་ཤིས་དེས། །ཁྱེད་

ཀྱི་དྲག་པོའ་ིལས་ཀུན་འགྲུབ་པ་དང། །ཐུགས་ཀྱི་རིགས་ཀྱི་སྔགས་སྐྱེས་ཞིང་སྐྱེས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

སོགས། །ཕོ་ཉའི་གྲོགས་དང་མྱུར་ཏུ་འདུས་པ་ལས། །བདེ་བའི་དགའ་སྟོན་འབར་

བའི་བཀྲ་ཤིས་ཤོག །ཞིང་དང་ཉེ་བའི་ཞིང་དང་འདུན་རྟོག་དང། །ཉེ་བའི་འདུན་

རྟོག་རྣམས་ན་བཞུགས་པ་ཡི། །ས་ལ་སྤྱོད་པའི་དཔའ་བོ་ཡབ་ཡུམ་ལ། །དགེ་

མཚན་ཇི་སྙེད་མཆིས་པའི་བཀྲ་ཤིས་དེས། །ཁྱོད་ཀྱི་དབང་གི་ལས་ཀུན་འགྲུབ་པ་

དང། །གསུང་གི་རིགས་ཀྱི་སྔགས་སྐྱེས་ཞིང་སྐྱེས་སོགས། །ཕོ་ཉའི་གྲོགས་དང་

མྱུར་ཏུ་འདུས་པ་ལས། །བདེ་བའི་དགའ་སྟོན་འབར་བའི་བཀྲ་ཤིས་ཤོག །འདུ་དང་

ཉེ་བའི་འདུ་བ་དུར་ཁྲོད་དང། །ཉེ་བའི་དུར་ཁྲོད་རྣམས་ན་བཞུགས་པ་ཡི། །ས་

འོག་སྤྱོད་པའི་དཔའ་བོ་ཡབ་ཡུམ་ལ། །དགེ་མཚན་ཇི་སྙེད་མཆིས་པའི་བཀྲ་ཤིས་

དེས། །ཁྱེད་ཀྱི་ཞི་བའི་ལས་ཀུན་འགྲུབ་པ་དང། །སྐུ་ཡི་རིགས་ཀྱི་སྔགས་སྐྱེས་ཞིང་

སྐྱེས་སོགས། །ཕོ་ཉའི་གྲོགས་དང་མྱུར་ཏུ་འདུས་པ་ལས། །བདེ་བའི་དགའ་སྟོན་

འབར་བའི་བཀྲ་ཤིས་ཤོག །ཁ་ལ་སོགས་པ་དབང་བོའ་ིསྒོ་རྣམས་སུ། །རོ་ཡི་གདན་

ལ་བརྗིད་པའི་གཡས་བརྐྱང་གིས། །རབ་ཏུ་བཞུགས་པའི་མ་མོ་བརྒྱད་པོ་ལ། །དགེ་

མཚན་ཇི་སྙེད་མཆིས་པའི་བཀྲ་ཤིས་དེས། །ཁྱོད་ཀྱི་སྣ་ཚོགས་ལས་ཀུན་འགྲུབ་

པ་དང། །ཕྱོགས་དང་མཚམས་སུ་རྒྱུ་བའི་གདུག་པ་ཅན། །ལམ་གྱི་བར་ཆད་བྱེད་

ལས་བསྲུང་བ་ཡི། །བཀྲ་ཤིས་དམ་པ་རབ་ཏུ་རྒྱས་པར་ཤོག །རྡོ་རྗེ་སེམས་དཔའ་

ལ་སོགས་དྲུག་དང་ནི། །རྡོ་རྗེ་ཕག་མོ་ལ་སོགས་རྣམ་པ་དྲུག །གོ་ཆ་བཅུ་གཉིས་

ཡབ་ཡུམ་ལྷ་རྣམས་ལ། །དགེ་མཚན་ཇི་སྙེད་མཆིས་པའི་བཀྲ་ཤིས་དེས། །ཁྱེད་ཀྱི་

ལྷ་ཡི་རྣལ་འབྱོར་ཏིང་འཛིན་ལས། །བསྐྱོད་པར་བྱེད་པའི་བགེགས་ཀྱི་མཚོན་ཆ་

ཡིས། །ནམ་ཡང་གཡོ་བར་མི་ནུས་རྡོ་རྗེ་ཡི། །གོ་ཆ་རབ་ཏུ་བརྟན་པའི་བཀྲ་ཤིས་

ཤོག །ནམ་མཁའི་ཁྱོན་ལྟར་ཡངས་པའི་ཕོ་བྲང་མཆོག །ཉི་ཟླའི་འོད་དང་མཉམ་པའི་



བདེ་མཆོག་དྲིལ་བུ་བའི་ལུས་དཀྱིལ་གྱི་ཤིས་བརྗོད།

འོད་འཕྲོ་ཞིང། །གྲངས་མེད་རིན་ཆེན་རྒྱན་གྱིས་མཛེས་པ་ལ། །དགེ་མཚན་ཇི་སྙེད་

མཆིས་པའི་བཀྲ་ཤིས་དེས། །ཁྱེད་ཅག་གང་དང་གང་དུ་གནས་པ་དེར། །མི་ཤིས་

མཚན་མ་འགའ་ཡང་མི་འབྱུང་ཞིང། །ཞིང་གི་འབྱོར་བ་ཕུལ་དུ་བྱུང་བ་ཡིས། །བདེ་

ལེགས་རྒྱུན་མི་འཆད་པའི་བཀྲ་ཤིས་ཤོག །ཅེས་དཔལ་འཁོར་ལོ་བདེ་མཆོག་དྲིལ་བུ་བའི་ལུས་

དཀྱིལ་གྱི་ཤིས་བརྗོད་འདི་ནི་རྗེ་བདག་ཉིད་ཆེན་པོས་མཛད་པའི་བདེ་མཆོག་ལཱུ་ཨི་བའི་ཤིས་བརྗོད་ལས་ཕུང་

ཁམས་བྱིན་རླབས་ཀྱི་ལྷའི་ཤིས་བརྗོད་ཚིགས་བཅད་དང། ཤིས་བརྗོད་ཚིག་ལྷུག་ཐམས་ཅད་ལོགས་སུ་བཀོལ་

ཏེ། སྙིང་བོའ་ིརྣལ་འབྱོར་མ་བཞི་དང། ཁྭ་གདོང་མ་སོགས་བརྒྱད་ཀྱི་ཤིས་བརྗོད་ཚིགས་བཅད་མའི་ཚིག་ཟུར་ཕྲན་

བུ་བསྒྱུར་དགོས་རྣམས་བསྒྱུར་ཏེ་བསྒྲིགས་པ་བོ་ནི་སྙོམས་ལས་པ་ངག་དབང་བློ་བཟང་ཆོས་ལྡན་ཏེ། ཡི་གེ་བ་ནི་

རབ་བྱམས་པ་སྨྲ་བ་བློ་བཟང་ཉི་མའོ། །འདི་ཀྱང་འགྲོ་བ་མང་བོ་ལ་ཕན་ཐོགས་པར་གྱུར་ཅིག ། མངྒ་ལཾ།།



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

༄༅། །དཔལ་འཁོར་ལོ་སྡོམ་པ་ལྷ་ལྔའི་དབང་གི་བླ་མ་བརྒྱུད་རིམ་

     གྱི་གསོལ་འདེབས་བདེ་ཆེན་ཆར་འབེབས་

  ཞེས་བྱ་བ་བཞུགས་སོ། །

བདེ་མཆོག་ལྷ་ལྔའི་དབང་གི་བརྒྱུད་འདེབས།

དཔལ་ལྡན་རིགས་བརྒྱའི་ཁྱབ་བདག་འཁོར་ལོ་སྡོམ། །ཟག་མེད་བདེ་

བའི་དཔལ་སྟེར་རྣལ་འབྱོར་མ། །གྲུབ་པའི་དབང་ཕྱུག་རྡོ་རྗེ་དྲིལ་བུ་བ། །གསོལ་

བ་འདེབས་སོ་དངོས་གྲུབ་རྣམ་གཉིས་སྩོལ། །རུས་སྦལ་ཞབས་དང་ཛཱ་ལན་དྷ་

ར་བ། །ནག་པོ་སྤྱོད་པ་གུ་ཧྱ་རྣམ་རྒྱལ་ཞབས། །གྲུབ་མཆོག་ཏཻ་ལོ་ནཱ་རོ་ཕམ་

མཐིང་མཆེད། །གསོལ་བ་འདེབས་སོ་དངོས་གྲུབ་རྣམ་གཉིས་སྩོལ། །ཤེས་རབ་

བརྩེགས་དང་སྒྲ་བསྒྱུར་བློ་གྲོས་གྲགས། །ཀུན་སྙིང་བསོད་རྩེ་གྲགས་པ་རྒྱལ་མཚན་

དཔལ། །ས་པཎ་བོ་དོང་ཁྲོ་ཕུ་ཡང་རྩེ་བ། །གསོལ་བ་འདེབས་སོ་དངོས་གྲུབ་རྣམ་

གཉིས་སྩོལ། །ཆོས་རྗེ་བུ་སྟོན་ཐུགས་སྲས་ལོ་ཙཱ་བ། །ཤེས་རབ་དཔལ་བཟང་མཁས་

གྲུབ་ཞ་ལུ་བ། །རིན་ཆེན་ཤཱཀྱ་ཡོན་ཏན་བློ་གྲོས་མཚན། །གསོལ་བ་འདེབས་སོ་

དངོས་གྲུབ་རྣམ་གཉིས་སྩོལ། །ཤར་བ་རིན་ཆེན་ནམ་མཁའ་རྒྱལ་མཚན་དང། །པཎ་

ཆེན་སྔགས་འཆང་དགེ་འདུན་དོན་གྲུབ་པ། །དྲིན་ཅན་ངག་དབང་བློ་བཟང་ཆོས་ལྡན་

ཞབས། །གསོལ་བ་འདེབས་སོ་དངོས་གྲུབ་རྣམ་གཉིས་སྩོལ། །རྣལ་འབྱོར་མ་རྒྱུད་

དུང་གཅིག་བྱེ་བ་དྲུག །ཀུན་གྱི་གཙོ་བོ་བདེ་མཆོག་རྒྱུད་ཆེན་ལས། །བཤད་པའི་

འཁོར་ལོ་སྡོམ་པའི་ལྷ་ཚོགས་ལ། །གསོལ་བ་འདེབས་སོ་དངོས་གྲུབ་རྣམ་གཉིས་



བདེ་མཆོག་ལྷ་ལྔའི་དབང་གི་བརྒྱུད་འདེབས།

སྩོལ། །ཐུན་མོང་ལམ་གྱི་རིམ་པས་རྒྱུད་སྦྱངས་ཏེ། །མཚན་ཉིད་ལྡན་པའི་རྡོ་རྗེ་

སློབ་དཔོན་ལས། །རྣམ་དག་དབང་མནོས་དམ་ཚིག་སྡོམ་པ་རྣམས། །མིག་འབྲས་

ལྟ་བུར་བསྲུང་བར་བྱིན་གྱིས་རློབས། །མ་དག་སྐྱེ་ཤི་བར་དོ་སྣོད་བཅུད་ལ། །སྤྱོད་

པའི་ནུས་པ་ཐ་མལ་སྣང་ཞེན་ཀུན། །སྦྱོང་བྱེད་རིམ་པ་དང་བོའ་ིལམ་བཟང་ལ། །སྒྲུབ་

པ་སྙིང་བོར་བྱེད་པར་བྱིན་གྱིས་རློབས། །རྩ་མདུད་བཀྲོལ་ཏེ་སྙིང་ཁའི་མི་ཤིགས་

པར། །རླུང་རྣམས་ཐིམ་པའི་ལྷན་སྐྱེས་བདེ་སྟོང་ལ། །བརྟེན་ནས་ཀུན་རྫོབ་དོན་དམ་

ཟུང་འབྲེལ་གྱི། །ལམ་མཆོག་རིམ་བཞིན་བགྲོད་པར་བྱིན་གྱིས་རློབས། །མར་གྱུར་

འགྲོ་ཀུན་གཏན་གྱི་བདེ་བ་ལ། །འགོད་ཕྱིར་ཁ་སྦྱོར་ཡན་ལག་བདུན་ལྡན་གྱི། །ཁྱབ་

བདག་འཁོར་ལོ་སྡོམ་པའི་གོ་འཕང་མཆོག །བདེ་བླག་ཉིད་དུ་ཐོབ་པར་བྱིན་གྱིས་

རློབས། །ཞེས་དཔལ་འཁོར་ལོ་སྡོམ་པ་ལྷ་ལྔའི་དབང་གི་བླ་མ་བརྒྱུད་རིམ་གྱི་གསོལ་འདེབས་བདེ་ཆེན་ཆར་

འབེབས་ཞེས་བྱ་བ་འདི་ནི་དཔལ་འཁོར་ལོ་སྡོམ་པའི་ལམ་ལ་མོས་པའི་དད་ལྡན་ཧ་ར་ཆིན་བྱམས་པ་བཀྲ་ཤིས་

གུང་གིས་འདི་ལྟ་བུ་ཞིག་དགོས་ཞེས་བསྐུལ་བ་ལྟར་བན་ཆུང་གྱི་ན་བ་ངག་དབང་བློ་བཟང་ཆོས་ལྡན་དཔལ་བཟང་

བོས་འཇམ་དབྱངས་གོང་མ་ཆེན་པོའ ི་རྒྱལ་ཁབ་པེའི་ཅིང་གི་བོད་ཆོས་ལྷ་ཁང་དུ་གྲགས་པར་སྦྱར་བའི་ཡི་གེ་བ་

ནི་གསུང་རབ་ལ་ལྟ་བའི་རྣམ་དཔྱོད་ཡངས་པའི་དགེ་ཚུལ་བསྟན་འཛིན་ནོ། །འདིས་ཀྱང་དཔལ་འཁོར་ལོ་སྡོམ་

པའི་ལམ་བཟང་ཕྱོགས་དུས་ཐམས་ཅད་དུ་དར་ཞིང་རྒྱས་ལ་ཡུན་རིང་དུ་གནས་པར་གྱུར་ཅིག །དགེའོ། །ལེགས་

སོ།། མངྒ་ལཾ།། བྷ་ཝནྟུ།།



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

༄༅། །དཔལ་འཁོར་ལོ་སྡོམ་པ་ལྷ་ལྔའི་མངོན་རྟོགས་

མདོར་བསྡུས་བཞུགས་སོ།།

དཔལ་འཁོར་ལོ་སྡོམ་པའི་ལྷ་ལྔའི་མངོན་རྟོགས་མདོར་བསྡུས།

དབང་སྔོན་ལྷུན་པོ་འཚམས་སྤྲིན་གཞོན་ནུ་ཡི། །འཁྱུད་པའི་གཟི་ལྡན་བཅོམ་

ལྡན་ཡབ་ཡུམ་ལ། །གུས་པས་བཏུད་དེ་དེ་ཉིད་སྒྲུབ་པའི་ཐབས། །མདོར་བསྡུས་དོན་

གཉེར་ཅན་ལ་ཕན་ཕྱིར་སྤྲོ། །འདིར་དཔལ་འཁོར་ལོ་སྡོམ་པ་ལྷ་ལྔའི་སྒྲུབ་ཐབས་མདོར་བསྡུས་དགོད་པ་

ནི། བདེ་མཆོག་གི་བྲིས་སྐུ་དང་མཆོད་གཏོར་སོགས་ཚོགས་པར་བྱས་ཏེ་བདེ་བར་འཁོད་དེ། སྐྱབས་འགྲོ་སེམས་

བསྐྱེད་རྒྱས་པ་སྤྱི་འགྲོ་ལྟར་རམ་བསྡུ་ན། བླ་མ་འཁོར་ལོ་སྡོམ་པའི་ལྷ་ཚོགས་སོགས། །མཆོག་

གསུམ་དམ་པ་རྣམས་ལ་སྐྱབས་སུ་མཆི། །མར་གྱུར་སེམས་ཅན་ཀུན་གྱི་དོན་གྱི་

ཕྱིར། །རྫོགས་པའི་བྱང་ཆུབ་མཆོག་ཏུ་སེམས་བསྐྱེད་དོ། །ཅེས་པ་ལན་གསུམ་གྱིས་

སྐྱབས་འགྲོ་སེམས་བསྐྱེད་བྱ། རང་ཉིད་སྐད་ཅིག་གིས་ཧེ་རུ་ཀ་ཡུམ་དང་བཅས་པའི་སྐུར་

བཞེངས་པར་གྱུར། ནང་མཆོད་ཀྱི་རྫས་ལ་དམིགས་ཏེ། ཧ་ཧོ་ཧྲཱིཿ རྫས་ཀྱི་ཁ་དོག་དྲི་རོ་ནུས་

པའི་སྐྱོན་རྣམས་སྦྱངས་ཏེ་ཟག་པ་མེད་པའི་ཡེ་ཤེས་ཀྱི་བདུད་རྩིའི་རྒྱ་མཚོ་ཆེན་

པོར་གྱུར། ཅེས་དང། ཨོཾ་ཨཱཿཧཱུཾ། ལན་གསུམ་བརྗོད་ལ་ནང་མཆོད་བྱིན་གྱིས་བརླབ། མཆོད་པའི་རྫས་

ལ་དམིགས་ཏེ། ཨོཾ་ཁཎྜ་རོ་ཧི་ཧཱུཾ་ཧཱུཾ་ཕཊ། ཨོཾ་སྭ་བྷཱ་ཝ་ཤ དྡྷ་སརྦ་དྷརྨ་སྭ་བྷཱ་ཝཤདྡྷོ྅ཧཾ། 

སྟོང་བ་ཉིད་དུ་གྱུར། སྟོང་བའི་ངང་ལས་ཀཾ་ལས་བྱུང་བའི་ཐོད་པ་རྣམས་ཀྱི་ནང་དུ་

ཧཱུཾ་ཞུ་བ་ལས་མཆོད་རྫས་རྣམས་ཁྱད་པར་གསུམ་དང་ལྡན་པ་ཟག་པ་མེད་པའི་བདེ་

བ་ཁྱད་པར་ཅན་བསྐྱེད་པར་གྱུར། ཨོཾ་ཨརྒྷཾ་ཨཱཿཧཱུཾ། ཨོཾ་པ་དྱཾ་ཨཱཿཧཱུཾ། ཨོཾ་པུཥྤེ་ཨཱཿཧཱུཾ། 



དཔལ་འཁོར་ལོ་སྡོམ་པའི་ལྷ་ལྔའི་མངོན་རྟོགས་མདོར་བསྡུས།

ཨོཾ་དྷཱུ་པེ་ཨཱཿཧཱུཾ།ཨོཾ་དཱི་པེ་ཨཱཿཧཱུཾ། ཨོཾ་གནྡྷེ་ཨཱཿཧཱུཾ། ཨོཾ་ནཻ་ཝི་ཏྱཱ་ཨཱཿཧཱུཾ། ཨོཾ་ཤཔྟ་ཨཱཿཧཱུཾ། 

ཞེས་པས་མཆོད་པ་བྱིན་གྱིས་བརླབ། རང་ཧེ་རུ་ཀར་གསལ་བའི་ཐུགས་ཁའི་ཧཱུཾ་གི་འོད་ཟེར་

གྱིས་འོག་མིན་ནས་རང་གི་རྩ་བའི་བླ་མ་དང་དབྱེར་མེད་པའི་འཁོར་ལོ་སྡོམ་པ་

ལྷ་ལྔའི་ལྷ་ཚོགས་སངས་རྒྱས་དང་བྱང་ཆུབ་སེམས་དཔའི་ཚོགས་ཀྱིས་བསྐོར་བ་

མདུན་གྱི་ནམ་མཁར་སྤྱན་དྲངས། ཞེས་ཚོགས་ཞིང་སྤྱན་དྲངས། འོད་ཟེར་རང་གི་སྙིང་ཁར་

ཐིམ། ཨོཾ་གུ་རུ་ཙཀྲ་སཾ་བྷ་ར་སརྦ་ཌཱ་ཀི་ནི་བྷྱཿ ཞེས་ཕྱག་བྱ། ཨོཾ་ཨརྒྷཾ་པྲ་ཏཱིཙྪ་ཧཱུཾ་སྭཱཧཱ། 

ཞེས་པ་ནས། ཨོཾ་ཤཔྟ་པྲ་ཏཱིཙྪ་ཧཱུཾ་སྭཱཧཱ། ཨོཾ་ཤྲཱི་ཧེ་རུ་ཀ་ཨོཾ་ཨཱཿཧཱུཾ། ཡབ་ཡུམ་སྙོམས་པར་

ཞུགས་པའི་བདེ་བས་སྟོང་བ་ངེས་པའི་གསང་བ་དང་དེ་ཁོ་ན་ཉིད་ཀྱི་མཆོད་པས་

མཉེས་པར་གྱུར། དཀོན་མཆོག་གསུམ་ལ་བདག་སྐྱབས་མཆི། །སྡིག་པ་ཐམས་ཅད་

སོ་སོར་བཤགས། །འགྲོ་བའི་དགེ་ལ་རྗེས་ཡི་རངས། །སངས་རྒྱས་བྱང་ཆུབ་ཡིད་

ཀྱིས་གཟུང། །ཚོགས་ཞིང་རྣམས་རང་ལ་ཐིམ་པས་བྱིན་གྱིས་བརླབས་པར་གྱུར། 

ཅེས་ཚོགས་ཞིང་ལ་ཕྱག་མཆོད་སོགས་ཕུལ་ཏེ་ཚོགས་བསགས། ཨོཾ་ཤཱུ་ནྱ་ཏཱ་ཛྙཱ་ན་བཛྲ་སྭ་བྷཱ་ཝ་ཨཱཏྨ་

ཀོ྅ཧཾ། སྣོད་བཅུད་ཀྱི་ཆོས་ཐམས་ཅད་རང་ལ་ཐིམ་ཞིང། རང་ཡང་མི་དམིགས་པའི་

སྟོང་བ་ཉིད་དུ་གྱུར། ཅེས་འཆི་བ་ཆོས་སྐུར་འཁྱེར་བའི་ལམ་ཁྱེར་བསྒོམ། སྟོང་བའི་ངང་ལས་རང་

གི་སེམས་ནཱ་དའི་གཟུགས་གྱེན་དུ་འགྲེང་བའི་རྣམ་པར་ནམ་མཁར་གནས་པར་གྱུར། 

ཅེས་བར་དོ་ལོངས་སྐུར་འཁྱེར་བའི་ལམ་ཁྱེར་བསྒོམ། སྟོང་བའི་ངང་ལས་སྐད་ཅིག་གིས་དུར་ཁྲོད་

བརྒྱད་ཀྱིས་བསྐོར་བའི་ནང་དུ་རྡོ་རྗེ་ས་གཞི། ར་བ་གུར། བླ་རེ། མེ་རི་དང་བཅས་

པའི་བསྲུང་འཁོར་གྱི་དབུས་སུ་འབྱུང་བཞི། རི་རབ། སྣ་ཚོགས་པདྨ་རྣམས་བརྩེགས་

པའི་སྟེང་དུ་སྣ་ཚོགས་རྡོ་རྗེའི་ལྟེ་བར་སྣ་ཚོགས་པདྨ་འདབ་མ་བརྒྱད་པའི་དབུས་སུ་

མཚན་དཔེའི་ངོ་བོ་དབྱངས་གསལ་གྱི་ཡི་གེ་དཀར་དམར་ལས་དབྱངས་གསལ་གྱི་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

གཟུགས་བརྙན་ཤར་བའི་ཟླ་བ་དཀར་ལ་དམར་བའི་མདངས་ཅན་དུ་གྱུར་བ་མེ་ལོང་

དང་མཉམ་པ་ཉིད་ཀྱི་ཡེ་ཤེས། རང་ནམ་མཁའི་ནཱ་ད་ཟླ་བའི་དབུས་སུ་ཞུགས་པ་

ལས་རིམ་པ་བཞིན་ཧཱུཾ་ཡིག་དཀར་ལ་དམར་བའི་མདངས་ཅན་དུ་རྫོགས་པར་གྱུར་

བ་སོ་སོར་རྟོགས་པའི་ཡེ་ཤེས། ཧཱུཾ་ཡིག་ལས་འོད་ཟེར་འཕྲོས། དོན་གཉིས་བྱས་ཏེ་

འདུས་ནས་ནཱ་ད་ལ་ཐིམ་པས། ཧཱུཾ་ཡིག་ལྷན་སྐྱེས་ཀྱི་དགའ་བའི་རང་བཞིན་དུ་གྱུར་བ་

ནི་བྱ་བ་སྒྲུབ་པའི་ཡེ་ཤེས། ཨོཾ་ཨཱཿཧཱུཾ། ཨོཾ་སརྦ་བི་ར་ཡོ་གི་ནཱི་ཀཱ་ཡ་ཝཱ་ཀ་ཙིཏྟ་བཛྲ་

སྭ་བྷཱ་ཝ་ཨཱཏྨ་ཀོ྅ཧཾ། ཨོཾ་བཛྲ་ཤ ད་དྷ་སརྦ་དྷརྨ་བཛྲ་ཤ དྡྷོ྅ཧཾ། ཟླ་བ་དབྱངས་གསལ་

ཧཱུཾ་དང་བཅས་པ་ཡོངས་སུ་གྱུར་བ་ལས། རྟེན་དང་བརྟེན་པའི་དཀྱིལ་འཁོར་ཐམས་

ཅད་དུས་གཅིག་ཏུ་གྲུབ་པ་ནི་ཆོས་ཀྱི་དབྱིངས་ཀྱི་ཡེ་ཤེས་ཏེ། ཞེས་སྐྱེ་བ་སྤྲུལ་སྐུར་འཁྱེར་

བའི་ལམ་འཁྱེར་བསྒོམ། དེ་ཡང་གཞལ་ཡས་ཁང་གྲུ་བཞི་སྒོ་བཞི་རྟ་བབས་བཞི་རྒྱན་དང་

བཅས་པ་མཚན་ཉིད་ཐམས་ཅད་ཡོངས་སུ་རྫོགས་པའི་དབུས་སུ་སྣ་ཚོགས་པདྨའི་

ལྟེ་བར་ཉི་གདན་གྱི་སྟེང་དུ། རང་ཉིད་བཅོམ་ལྡན་འདས་དཔལ་ཧེ་རུ་ཀ་སྐུ་མདོག་

མཐིང་ག་ཞལ་བཞི་བའི་རྩ་ཞལ་ནག །གཡོན་ཞལ་ལྗང། རྒྱབ་ཞལ་དམར། གཡས་

ཞལ་སེར་བ། ཞལ་རེ་རེ་ཡང་སྤྱན་གསུམ་པ། ཞལ་རྣམ་པར་འགྱུར་ཞིང་མཆེ་བ་བཞི་

བཞི་གཙིགས་པ། སྣ་ཚོགས་རྡོ་རྗེས་མཚན་པའི་རལ་བའི་ཐོར་ཅོག་ཅན། དབུ་རེ་

རེ་ལ་ཐོད་སྐམ་ལྔ་ལྔས་བརྒྱན་ཅིང། དབུའི་གཡོན་དུ་ཅུང་ཟད་ཡོ་བའི་ཟླ་བ་ཕྱེད་པ་

འཕྱང་བ། དཔྲལ་བར་རྡོ་རྗེ་རྩེ་ལྔ་བའི་ཕྲེང་བ་འཛིན་པ། ཞབས་གཡས་བརྐྱང་བས་

འཇིགས་བྱེད་དང། གཡོན་བསྐུམ་པས་དུས་མཚན་མ་མནན་པ། ཕྱག་བཅུ་གཉིས་

གཡས་གཡོན་གྱི་དང་བོ་གཉིས། རྡོ་དྲིལ་འཛིན་པས་ཡུམ་ལ་འཁྱུད་པ། དེའི་འོག་

མ་གཉིས་ཀྱི་སྡིགས་མཛུབ་དང་བཅས་པས་གླང་བོ་ཆེའི་པགས་པ་བརྒྱངས་ཏེ་འཛིན་



དཔལ་འཁོར་ལོ་སྡོམ་པའི་ལྷ་ལྔའི་མངོན་རྟོགས་མདོར་བསྡུས།

པ། གཡས་གསུམ་པ་ན་ཌཱ་མ་རུ། བཞི་བ་ན་དགྲ་སྟ། ལྔ་བ་ན་གྲི་གུག །དྲུག་པ་ན་

མདུང་རྩེ་གསུམ་པ། གཡོན་གསུམ་པ་ན་ཁ་ཊྭཱཾ་ག །བཞི་བ་ན་ཐོད་ཁྲག །ལྔ་བ་ན་

རྡོ་རྗེ་ཞགས་པ། དྲུག་པ་ན་ཚངས་མགོ་གདོང་བཞི་བ་བསྣམས་པ། གར་གྱི་ཉམས་

དགུ་དང་ལྡན་ཞིང། སྟག་གི་པགས་པའི་ཤམ་ཐབས་ཅན། མགོ་རློན་ལྔ་བཅུའི་ཕྲེང་

བ་འཕྱང་ཞིང་ཕྱག་རྒྱ་དྲུག་གིས་རྒྱས་བཏབ་པ། མི་རུས་ཀྱི་ཐལ་བས་ལུས་ཐམས་

ཅད་ལ་བྱུགས་པའོ། །བཅོམ་ལྡན་འདས་ལ་མངོན་དུ་ཕྱོགས་པར་ཡུམ་རྡོ་རྗེ་ཕག་

མོ་དམར་མོ། ཞལ་གཅིག་ཕྱག་གཉིས་ཀྱི་གཡོན་པས་ཡབ་ཀྱི་མགུལ་ནས་འཁྱུད་

པའི་ཐོད་པ་ཁྲག་གིས་གང་བ་བསྣམས་ནས་ཡབ་ཀྱི་ཞལ་དུ་སྟོབ་པ། གཡས་པས་

གདུག་པ་ཅན་ཀུན་ལ་གྲི་གུག་དང་བཅས་པའི་སྡིག་མཛུབ་ཀྱིས་སྡིག་པར་མཛད་པ་

སྤྱན་གསུམ་དམར་ཞིང་མེ་ལྟར་འབར་བ། བྱིན་པ་གཉིས་ཀྱིས་ཡབ་ཀྱི་བརླའི་སྟེང་

དུ་ལེགས་པར་འཁྲིལ་བ། ཐུགས་རྗེའི་བདག་ཉིད་ཅན། ཕྱག་རྒྱ་ལྔས་བརྒྱན་པ། མི་

མགོ་སྐམ་པོ་ལྔའི་ཐོད་དང། ལྔ་བཅུའི་དོ་ཤལ་ཅན་ནོ། །

པདྨའི་འདབ་མ་ལ་ཤར་དུ་མཁའ་འགྲོ་མ་ནག་མོ། བྱང་དུ་ལཱ་མ་ལྗང་ཁུ། ནུབ་

ཏུ་ཁཎྜ་རོ་ཧི་དམར་མོ། ལྷོར་གཟུགས་ཅན་མ་སེར་མོ། ཐམས་ཅད་ཀྱང་ཞལ་གཅིག་

ཕྱག་བཞིའི་གཡས་གཉིས་གྲི་གུག་དང་ཌཱ་མ་རུ། གཡོན་གཉིས་ཐོད་པ་དང་ཁ་ཊྭཱཾ་

ག་འཛིན་པ། གཅེར་མོ་སྐྲ་གྲོལ་ཞིང་ཐོད་པ་སྐམ་པོ་ལྔའི་དབུ་རྒྱན་དང། ལྔ་བཅུའི་

དོ་ཤལ་ཅན། ཕྱག་རྒྱ་ལྔས་བརྒྱན་ཅིང། གཡས་བརྐྱང་གིས་བཞུགས་པ། མཚམས་

བཞིར་བདུད་རྩིའི་བུམ་པའི་སྟེང་དུ་ཀ་པཱ་ལ་བྱང་ཆུབ་ཀྱི་སེམས་ཀྱིས་གང་བ་རེ་རེ། 

ཡབ་ཀྱི་གསང་གནས་མི་དམིགས་པ་ལས་ཧཱུཾ་ལས་བྱུང་བའི་རྡོ་རྗེ་དཀར་བོ་ནོར་བུ་

དམར་བོའ་ིརྩེ་མོར་བྱཱ་སེར་བོས་མཚན་པ། ཡུམ་གྱི་གསང་གནས་མི་དམིགས་པ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ལས་ཨཱཿལས་བྱུང་བའི་པདྨ་དམར་བོ་ལྟེ་བ་དཀར་བོའ་ིརྩེ་མོར་དྱཱ་སེར་བོས་མཚན་

པ། ཡབ་ཡུམ་གྱི་གནས་བཞིར་སྙིང་བོ་དང་ཉེ་སྙིང་གིས་མཚན་པར་གྱུར། ཨོཾ་ཨཱཿཧཱུཾ། 

སྙོམས་པར་ཞུགས་པས་དགའ་བཞི་རིམ་བཞིན་དྲངས་པའི་ལྷན་སྐྱེས་ཀྱི་བདེ་བ་དང་

སྟོང་བ་དབྱེར་མེད་དུ་སྦྱར་བ་བྱང་ཆུབ་ཀྱི་ཕྱོགས་ཀྱི་ཆོས་ཀྱི་ངོ་བོ་ལྷ་ལྔའི་རྣམ་པར་

ཤར་བ་ནམ་མཁའི་འཇའ་ཚོན་ལྟ་བུ་དྭངས་གསལ་འོད་ཀྱི་རང་བཞིན་དུ་གྱུར། ལྷ་

རྣམས་ཀྱི་སྤྱི་བོར་ཟླ་བ་ལ་ཨོཾ་དཀར་བོ། མགྲིན་པར་པདྨ་ལ་ཨཱཿདམར་བོ། ཐུགས་

ཁར་ཉི་མ་ལ་ཧཱུཾ་སྔོན་པོས་མཚན་པར་གྱུར། ཕཻཾ་ རང་གི་ཐུགས་ཁའི་ཧཱུཾ་གི་འོད་ཟེར་

གྱིས་སྒོམ་པ་དང་འདྲ་བའི་རྟེན་དང་བརྟེན་པའི་ཡེ་ཤེས་པ་དབང་གི་ལྷ་མཆོད་པའི་

ལྷ་མོ་དང་བཅས་པ་སྤྱན་དྲངས། འོད་ཟེར་སྙིང་ཁའི་ཧཱུཾ་ལ་ཐིམ་པར་གྱུར། ཁཎྜ་རོ་

ཧིས་ཕྱི་འབྲང་གི་བགེགས་བསྐྲད། ཨོཾ་ཨརྒྷཾ་པྲ་ཏཱིཙྪ་ཨཱཿཧཱུཾ། ཛཿཧཱུཾ་བཾ་ཧོཿ ཡེ་ཤེས་པ་དམ་

ཚིག་པ་དང་གཉིས་སུ་མེད་པར་གྱུར། ཨོཾ་ཡོ་ག་ཤ དྡྷཱ་སརྦ་དྷརྨ་ཡོ་ག་ཤ དྡྷོ྅ཧཾ། ཨོཾ་

ཨརྒྷཾ་པྲ་ཏཱིཙྪ་ཨཱཿཧཱུཾ། དབང་གི་ལྷ་རྣམས་ཀྱིས་བདག་ལ་མངོན་པར་དབང་བསྐུར་

དུ་གསོལ། ཞེས་གསོལ་བ་བཏབ་པས་ཨོཾ་སརྦ་ཏ་ཐཱ་ག་ཏ་ཨ་བྷི་ཥེ་ཀ་ཏ་ས་མ་ཡ་

ཤྲཱི་ཧཱུཾ། ཞེས་གསུང་ཞིང་དབང་བསྐུར་བས་གཙོ་བོ་ལ་རྡོར་སེམས། ཕག་མོ་ལ་མི་

བསྐྱོད་པ། མཁའ་འགྲོ་མ་སོགས་བཞི་ལ་རིན་འབྱུང་གིས་དབུ་བརྒྱན་ཅིང། དབང་

གི་ལྷ་རྣམས་རང་ལ་ཐིམ་པར་གྱུར། མཆོད་པ་སྔར་བཞིན་བྱིན་གྱིས་རླབས་ཏེ། ཨོཾ་ཤྲཱི་ཧེ་རུ་ཀ་

ཨརྒྷཾ་པྲ་ཏཱིཙྪ་ཧཱུཾ་སྭཱཧཱ། ཞེས་པ་ནས། ཤཔྟ་པྲ་ཏཱིཙྪ་ཧཱུཾ་སྭཱཧཱ། ཞེས་པའི་བར་གྱིས་ཕྱི་མཆོད། ནད་

མཆོད་སྔར་ལྟར་བྱིན་གྱིས་བརླབ་ལ། དྲིན་ཅན་རྩ་བ་དང་བརྒྱུད་པར་བཅས་པའི་དཔལ་ལྡན་

བླ་མ་དམ་པ་རྣམས་ཀྱི་ཞལ་དུ་ཨོཾ་ཨཱཿཧཱུཾ། ཨོཾ་ཧྲཱིཿཧ་ཧ་ཧཱུཾ་ཧཱུཾ་ཕཊ་ཨོཾ་ཨཱཿཧཱུཾ། ཨོཾ་སརྦ་

བུདྡྷ་ཌཱ་ཀི་ནཱི་ཡེ་བཛྲ་ཝརྞྞ་ནི་ཡེ་ཧཱུཾ་ཧཱུཾ་ཕཊ་སྭཱཧཱ། ཨོཾ་ཨཱཿཧཱུཾ། ཨོཾ་ཌཱ་ཀི་ནཱི་ཡེ་ཞེས་སོགས་



དཔལ་འཁོར་ལོ་སྡོམ་པའི་ལྷ་ལྔའི་མངོན་རྟོགས་མདོར་བསྡུས།

འོག་ནས་འབྱུང་བའི་རྣལ་འབྱོར་མ་བཞིའི་སྔགས་ལ་ཨོཾ་ཨཱཿཧཱུཾ་བཏགས་པ་དང། ཡི་དམ་དཀྱིལ་འཁོར་

གྱི་ལྷ་ཚོགས་རྣམས་ཀྱི་ཞལ་དུ་ཨོཾ་ཨཱཿཧཱུཾ། ཆོས་སྐྱོང་སྲུང་མ་རྣམས་ཀྱི་ཞལ་དུ༝ 

དཔའ་བོ་དང་རྣལ་འབྱོར་མ་རྣམས་ཀྱི་ཞལ་དུ༝ ཕྱོགས་སྐྱོང་དང་ཞིང་སྐྱོང་དང་ཀླུ་ལ་

སོགས་པ་རྣམས་ཀྱི༝ གཞི་བདག་གཉུག་མར་གནས་པ་དང་སེམས་ཅན་ཐམས་ཅད་

ལྷར་གྱུར་བ་རྣམས་ཀྱི་ཞལ་དུ༝ ཞེས་པས་ནང་མཆོད། ཡབ་ཡུམ་སྙོམས་པར་ཞུགས་པའི་

ལྷན་སྐྱེས་ཀྱི་བདེ་བས་སྟོང་བ་ངེས་པའི་གསང་བ་དང་དེ་ཁོ་ན་ཉིད་ཀྱི་མཆོད་པས་

མཉེས་པར་གྱུར། ཞེས་པས་ཕྱི་ནང་གསང་བ་དེ་ཁོ་ན་ཉིད་ཀྱི་མཆོད་པ་རྣམས་དབུལ། ཡབ་ཡུམ་གྱི་སྙིང་བོ་

ཉེ་སྙིང། མཁའ་འགྲོ་མ་བཞིའི་སྔགས་བརྗོད་དེ་སྔགས་མཆོད་བྱ། ཧེ་རུ་ཀ་དཔལ་དཔའ་བོ་ཆེ། །རྣམ་

དག་རྡོ་རྗེའི་དབང་ཕྱུག་དང། །རྗེས་ཆགས་ཆགས་པ་ཆེ་རྣམས་ཀྱི། །རྡོ་རྗེ་ཕག་

མོ་དེ་ལ་འདུད། །དཔལ་ལྡན་རྡོ་རྗེ་མཁའ་འགྲོ་མ། །མཁའ་འགྲོ་མ་ཡི་འཁོར་ལོས་

བསྒྱུར། །ཡེ་ཤེས་ལྔ་དང་སྐུ་གསུམ་ཉིད། །འགྲོ་བ་སྐྱོབས་ལ་ཕྱག་འཚལ་ལོ། །ཇི་

སྙེད་རྡོ་རྗེ་མཁའ་འགྲོ་མ། །ཀུན་ཏུ་རྟོག་པའི་འཆིང་གཅོད་ཅིང། །འཇིག་རྟེན་བྱ་བ་ལ་

འཇུག་མ། །དེ་སྙེད་རྣམས་ལ་ཕྱག་འཚལ་ལོ། །ཞེས་པས་བསྟོད། སྐད་ཅིག་གིས་འཕྲེང་

བ་གསུང་རྡོ་རྗེ་པདྨ་གར་དབང་དུ་གྱུར་བ་ཞུ་བས་འཕྲེང་བའི་རྣམ་པར་གྱུར། ཞེས་

བགྲང་འཕྲེང་བྱིན་གྱིས་རླབས། ལྷ་རང་རང་གི་ཐུགས་ཁར་ཉི་གདན་ལ་གནས་པའི་ཧཱུཾ་ཡིག་

གི་མཐར་སྔགས་ཕྲེང་གིས་བསྐོར་བའི་དབུས་ཀྱི་ཡི་གེ་ལས་དཀྱིལ་འཁོར་བའི་ལྷ་

ཚོགས་འཕྲོས་ནས་འགྲོ་བའི་དོན་བྱས་སླར་འདུས་ཏེ་དབུས་ཀྱི་ཡི་གེ་ལ་ཐིམ་པའི་

སྤྲོ་བ་དང་བསྡུ་བའི་མཛད་པ་ཅན་དུ་གྱུར། ཨོཾ་ཤྲཱི་བཛྲ་ཧེ་ཧེ་རུ་རུ་ཀཾ་ཧཱུཾ་ཧཱུཾ་ཕཊ་ཌཱ་ཀི་

ནི་ཛྭ་ལ་ཤཾ་བ་རཾ་སྭཱཧཱ། ཞེས་པ་གཙོ་བོའ་ིསྙིང་བོ། ཨོཾ་ཧྲཱིཿཧ་ཧ་ཧཱུཾ་ཧཱུཾ་ཕཊ། ཉེ་སྙིང། ཨོཾ་བཛྲ་བཻ་

རོ་ཙ་ནཱ་ཡེ་ཧཱུཾ་ཧཱུཾ་ཕཊ་སྭཱཧཱ། ཡུམ་གྱི་སྙིང་བོ། ཨོཾ་སརྦ་བུདྡྷ་ཌཱ་ཀི་ནཱི་ཡེ་བཛྲ་ཝརྞྞ་ནི་ཡེ་ཧཱུཾ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཧཱུཾ་ཕཊ་སྭཱཧཱ། ཉེ་སྙིང། ཨོཾ་ཌཱ་ཀི་ནཱི་ཡེ་ཧཱུཾ་ཧཱུཾ་ཕཊ། ཨོཾ་ལཱ་མེ་ཧཱུཾ་ཧཱུཾ་ཕཊ། ཨོཾ་ཁཎྜ་རོ་ཧི་

ཧཱུཾ་ཧཱུཾ་ཕཊ། ཨོཾ་རཱུ་བི་ནི་ཡེ་ཧཱུཾ་ཧཱུཾ་ཕཊ། སྙིང་བོའ་ིརྣལ་འབྱོར་མ་བཞིའི་སྔགས་རྣམས་ཅི་འགྲུབ་བཟླ། 

མཐར། ཨོཾ་བཛྲ་ཧེ་རུ་ཀ་ས་མ་ཡ། མ་ནུ་པཱ་ལ་ཡ། བཛྲ་ཧེ་རུ་ཀ་ཏྭེ་ནོ་བ་ཏིཥྛ། ཌི་ཌྷོ་

མེ་བྷཱ་ཝ། སུ་ཏོ་ཥྱོ་མེ་བྷཱ་ཝ། སུ་པོ་ཥྱོ་མེ་བྷཱ་ཝ། ཨ་ནུ་རཀྟོ་མེ་བྷ་ཝ། སརྦ་སིདྷི་མྨེ་

པྲ་ཡ་ཙྪ་སརྦ་ཀརྨ་སུཙྪ་མེ། ཙིཏྟཾ་ཤྲཱི་ཡཾ་ཀུ་རུ་ཧཱུཾ་ཧ་ཧ་ཧ་ཧ་ཧོཿབྷ་ག་ཝན། བཛྲ་ཧེ་

རུ་ཀ་མ་མེ་མུཉྩ། ཧེ་རུ་ཀ་བྷ་ཝ། མཧཱ་ས་མ་ཡ་སཏྭ་ཨཱཿཧཱུཾ་ཕཊ། ཅེས་ཡིག་བརྒྱ་བརྗོད། དེ་

ནས་གཏོར་མ་འབུལ་བ་ལ། གཏོར་མ་ནང་མཆོད་ལྟར་བྱིན་གྱིས་བརླབས་ལ། ཕཻཾ་ རང་གི་ཐུགས་ཁའི་ཧཱུཾ་

ཡིག་ལས་འཕྲོས་པའི་འོད་ཟེར་གྱིས་དུར་ཁྲོད་ན་གནས་པའི་ཕྱོགས་སྐྱོང་སོགས་

འཁོར་དང་བཅས་པ་ཐམས་ཅད་ཡོངས་སུ་རྫོགས་པའི་དཀྱིལ་འཁོར་མདུན་གྱི་ནམ་

མཁར་སྤྱན་དྲངས། ཨོཾ་ཨརྒྷཾ་པྲ་ཏཱིཙྪ་ཧཱུཾ་སྭཱཧཱ། ཞེས་པ་ནས། ཤཔྟའི་བར་གྱིས་མཆོད། ལྷ་

རྣམས་ཀྱི་ལྗགས་ལ་ཧཱུཾ་དཀར་བོ་ལས་བྱུང་བའི་རྡོ་རྗེ་དཀར་བོ་ནས་འབྲུ་ཙམ་འཁོད་

པའི་འོད་ཟེར་གྱིས་སྦུ་གུས་དྲངས་ནས་གསོལ་བར་གྱུར། ཨོཾ་བཛྲ་ཨ་ར་ལི་ཧོ། ཛཿཧཱུཾ་

བཾ་ཧོཿ བཛྲ་ཌཱ་ཀི་ནི་ས་མ་ཡ་སྟྭཾ་ཏྲི་ཤྱ་ཧོ། ལན་གསུམ་གྱིས་གཙོ་འཁོར་ལ་དབུལ། ཨོཾ་ཨརྒྷཾ་

པྲ་ཏཱིཙྪ་ཞེས་སོགས་དང། ཨོཾ་ཨཱཿཧཱུཾ་གིས་མཆོད། ཧེ་རུ་ཀ་དཔལ་དཔའ་བོ་ཆེ། །ཞེས་སོགས་

ཤོ་ལོ་ཀ་གཅིག་དང། དཔལ་ལྡན་རྡོ་རྗེ་མཁའ་འགྲོ་དང། །མཁའ་འགྲོ་མ་ཡི་འཁོར་ལོས་

བསྒྱུར། །ཡེ་ཤེས་ལྔ་དང་སྐུ་གསུམ་ཉིད། །འགྲོ་བ་སྐྱོབ་ལ་ཕྱག་འཚལ་ལོ། །ཇི་

སྙེད་རྡོ་རྗེ་མཁའ་འགྲོ་མ། །ཀུན་ཏུ་རྟོག་པའི་འཆིང་གཅོད་ཅིང། །འཇིག་རྟེན་བྱ་བ་

ལ་འཇུག་མ། །དེ་སྙེད་རྣམས་ལ་ཕྱག་འཚལ་ལོ། །ཞེས་པས་བསྟོད། སྲིད་པ་དང་མཉམ་

ཞི་བ་ཆགས་བཅོམ་ཀུན་ཏུ་རྟོག་པ་འཇོམས། །ཁྱོད་ནི་དངོས་པོ་མཐའ་དག་མཁའ་

ལྟར་གཟིགས་པ་དང་ལྡན་པ། །མགོན་པོ་ཤིན་ཏུ་བརྩེ་བ་ལྕི་བའི་ཆུས་བརླན་ཐུགས་



དཔལ་འཁོར་ལོ་སྡོམ་པའི་ལྷ་ལྔའི་མངོན་རྟོགས་མདོར་བསྡུས།

ཀྱི་ཆུས། །མཛོད་ཅིག་ལྷ་མོ་རྣམས་ཀྱིས་བདག་ལ་ཤིན་ཏུ་རྗེས་བརྩེར་མཛོད། །ཅེས་

འདོད་དོན་ལ་གསོལ་བ་གདབ། དུར་ཁྲོད་བརྒྱད་ན་གནས་པའི་ཕྱོགས་སྐྱོང་དང་ཞིང་སྐྱོང་ཀླུ་

ལ་སོགས་པ་སྐད་ཅིག་གིས་འོད་གསལ་དུ་བཅུག་པ་ལས་བདེ་མཆོག་གི་ལྷ་ཡབ་

ཡུམ་ཀྱི་སྐུར་བཞེངས་པ་རྣམས་ཀྱི་ལྗགས་ལ་ཧཱུཾ་དཀར་བོ་ལས་ཞེས་པ་ནས་གསོལ་

བར་གྱུར། ཨོཾ་ཁ་ཁ། ཁཱ་ཧི་ཁཱ་ཧི། སརྦ་ཡཀྵ་རཀྵ་ས་བྷུ་ཏ། པྲེ་ཏ། པི་ཤ་ཙ། ཨུནྨ་

ཏ། ཨ་བསྨཱ་ར་བཛྲ་ཌཱ་ཀ་ཌཱ་ཀི་ནྱཱ་ད་ཡ་ཨི་མཾ་བ་ལིཾ། གྲིཧྣནྟུ། ས་མ་ཡ་རཀྵནྟུ། མཱ་

མ་སརྦ་སིདྷི་མྨེ་པྲ་ཡ་ཙྪནྟུ། ཡ་ཐེ་བཾ། ཡ་ཐེཥྚཾ། བྷུ་ཛ་ཐ། པི་བ་ཐ། ཛི་གྲ་ཐ། མཱ་ཏི་

ཀྲ་མ་ཐ། མ་མ་སརྦྦ་ཀརྟ་ཡ། སད་སུ་ཁཾ་བི་ཤ དྷ་ཡེ། ས་ཧ་ཡི་ག་བྷ་ཝནྟུ་ཧཱུཾ་ཧཱུཾ་ཕཊ་

ཕཊ་སྭཱཧཱ། ལན་གཉིས་བརྗོད་དེ་ཕྱོགས་མཚམས་ན་གནས་པའི་ཕྱོགས་སྐྱོང་རྣམས་ལ་དབུལ། ཨོཾ་ཨརྒྷཾ་

པྲ་ཏཱིཙྩ་སྭཱཧཱ། ཞེས་སོགས་དང། ཕྱོགས་སྐྱོང་དང། ཞིང་སྐྱོང་ཀླུ་ལ་སོགས་པ་རྣམས་ཀྱི་

ཞལ་དུ་ཨོཾ་ཨཱཿཧཱུཾ། ཞེས་པས་མཆོད། བསྟན་པ་བསྲུང་དང་འགྲོ་བའི་མཛད་ཕྱིར། །ཐུགས་

དམ་བཅས་ཤིང་ཞལ་གྱིས་འཆེས་པ་རྣམས། །དཔལ་ཆེན་བཀའ་སྡོད་ཡིད་ལྟར་

མགྱོགས་པ་ཡི། །འཇིགས་པའི་གཟུགས་ཅན་དྲག་གཏུམ་མི་བཟད་པ། །གདུག་

པ་འདུལ་མཛད་ནག་པོའ་ིཕྱོགས་རྣམས་འཇོམས། །རྣལ་འབྱོར་ལས་ལ་འབྲས་བུ་

སྟེར་མཛད་ཅིང། །མཐུ་སྟོབས་བྱིན་རླབས་བསམ་གྱིས་མི་ཁྱབ་པའི། །གནོད་སྦྱིན་

ཚོགས་སོགས་བརྒྱད་ལ་ཕྱག་འཚལ་ལོ། །སྡེ་བརྒྱད་བཙུན་མོ་སྲས་དང་གཡོག་

བཅས་པས། །དངོས་གྲུབ་ཀུན་གྱི་བཀའ་དྲིན་བདག་ལ་སྩོལ། །ཞེས་བསྟོད་ཅིང་འཕྲིན་ལ་

བཅོལ། ཨོཾ་ཡོ་ག་ཤ དྡྷཱ་སརྦ་དྷརྨ་ཡོ་ག་ཤ དྡྷོ྅ཧཾ། ཨོཾ་བཛྲ་མུཿ འཇིག་རྟེན་པ་རྣམས་རང་

གནས་སུ་གཤེགས་ཤིང་དཀྱིལ་འཁོར་གྱི་འཁོར་ལོ་བདག་ཉིད་ལ་ཐིམ་པར་གྱུར། 

ཅེས་གཏོར་མགྲོན་གཤེགས་བསྡུ་བྱ། རང་གི་ཐུགས་ཁའི་ཧཱུཾ་ལས་འོད་ཟེར་འཕྲོས། གཙོ་བོ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཡབ་ཡུམ་དང། སྙིང་བོའ་ིརྣལ་འབྱོར་མ་བཞི་དང་ཁང་བ་བརྩེགས་པ་སོགས་རྟེན་

དང་བརྟེན་པའི་དཀྱིལ་འཁོར་རྣམས་སྣང་བར་བྱས་ཏེ་འོད་དུ་གྱུར་བའི་སྲུང་འཁོར་

དུར་ཁྲོད་དང་བཅས་པ་གཞལ་ཡས་ཁང་ལ་ཐིམ། གཞལ་ཡས་ཁང་གཙོ་བོ་ཡབ་

ཡུམ་ལ་ཐིམ། མཚམས་ཀྱི་བུམ་པ་ཐོད་པ་དང་བཅས་པ་སྙིང་བོའ་ིརྣལ་འབྱོར་མ་

བཞི་ལ་ཐིམ། དེ་བཞི་གཙོ་བོའ་ིཞལ་ལ་ཐིམ། གཙོ་བོ་ཡབ་ཡུམ་ཡང་འོད་དུ་ཞུ་ནས་

ཐུགས་ཁའི་ཧཱུཾ་ཡིག་ལ་ཐིམ། ཧཱུཾ་ཡིག་ཡོངས་སུ་གྱུར་བ་ལས་བཅོམ་ལྡན་འདས་ཧེ་

རུ་ཀ་སྔོན་པོ་ཞལ་གཅིག་ཕྱག་གཉིས་པ་རྡོ་རྗེ་དང་དྲིལ་བུ་འཛིན་པ། གཡས་བརྐྱང་

གིས་བཞུགས་པ་ལ་རྡོ་རྗེ་ཕག་མོ་དམར་མོ་ཞལ་གཅིག་ཕྱག་གཉིས་གྲི་ཐོད་འཛིན་

པས་འཁྱུད་པར་གྱུར་བའི་སྤྱི་བོར་ཨོཾ། མགྲིན་པར་ཨཱཿ ཐུགས་ཁར་ཧཱུཾ་གིས་མཚན་

པར་གྱུར། ཅེས་ཉེར་བསྡུ་བྱས་ལ། 

སྲིད་པ་གསུམ་འབར་སྐུ་ནི་རྗེས་ཆགས་དུལ་བར་ལྡན། །འོད་ཟེར་སྔོན་

པོ ་སྟོང་ལྡན་ཉི ་མ་བརྒྱ་སྟོང་ལྡན། །རྣམ་མང་སྐུ་དང་ཆ་ལུགས་རྗེས་ཆགས་

སེམས་པར་ལྡན། །ཧེ་རུ་ཀ་དཔལ་དེ་དང་ལྷན་ཅིག་གར་བྱེད་ཤོག །ལྷ་མོ་ཚད་

མ་དམ་ཚིག་ཚད་མ་དང། །དེས་བརྗོད་གསུང་ཡང་མཆོག་ཏུ་ཚད་མ་སྟེ། །བདེན་

པ་འདི་དག་གིས་ནི་ལྷ་མོ་རྣམས། །བདག་ཅག་རྗེས་སུ་འཛིན་པའི་རྒྱུར་རྒྱུར་

ཅིག །སེམས་ཅན་ཀུན་གྱི་དོན་གྱི་ཕྱིར། །བདག་ནི་ཧེ་རུ་ཀར་གྱུར་ནས། །སེམས་

ཅན་ཐམས་ཅད་ཧེ་རུ་ཀའི། །གོ་འཕང་མཆོག་ལ་འགོད་པར་ཤོག །ཅེས་བསྔོ་བ་དང་

སྨོན་ལམ་བྱ། ཉིན་མོ་བདེ་ལེགས་མཚན་བདེ་ལེགས། །ཉི་མའི་གོང་ཡང་བདེ་ལེགས་

ཤིང། །ཉིན་མཚན་རྟག་ཏུ་བདེ་ལེགས་པའི། །དཀོན་མཆོག་གསུམ་གྱི་བཀྲ་ཤིས་

ཤོག །ཅེས་བཀྲ་ཤིས་ཀྱིས་བརྒྱན་པར་བྱའོ། །ཅེས་པ་འདི་ནི་ཆོས་འདི་ལ་ལྷག་པར་མོས་པའི་འཇམ་



འཇིགས་བྱེད་སྒྲུབ་ཐབས་ཟ་མ་ཏོག་ངག་འདོན་བྱ་ཚུལ་འཇམ་དཔལ་དགོངས་རྒྱན།

དབྱངས་གོང་མ་ཆེན་པོའ་ིདྲུང་འཁོར་ཁེ་ཡ་བུདྷ་རི་ཞེས་བགྱི་བས་བསྐུལ་བའི་ངོར་བན་རྒན་སྙོམས་ལས་

པ་ངག་དབང་བློ་བཟང་ཆོས་ལྡན་དཔལ་བཟང་བོས་མཚོ་བདུན་གྱི་ལྷ་ཁང་ཆེན་མོར་སྦྱར་བའི་ཡི་གེ་བ་ནི་

སྡོམ་བརྩོན་ཆོས་ལ་འདུན་པའི་དཀའ་བཅུ་ངག་དབང་ཆོས་འབྱོར་རོ།། །།

༄༅། །དཔལ་རྡོ་རྗེ་འཇིགས་བྱེད་ཀྱི་སྒྲུབ་ཐབས་ཟ་མ་ཏོག་ངག་

འདོན་བྱ་ཚུལ་གོ་བདེ་བར་བསྒྲིགས་པ་འཇམ་དཔལ་

དགོངས་རྒྱན་ཞེས་བྱ་བ་བཞུགས་སོ།།

འཇིགས་བྱེད་སྒྲུབ་ཐབས་ཟ་མ་ཏོག་ངག་འདོན་བྱ་ཚུལ་འཇམ་དཔལ་དགོངས་རྒྱན།

བླ་མ་དང་འཇམ་དཔལ་གཤིན་རྗེ་གཤེད་དབྱེར་མ་མཆིས་པའི་ཞབས་ལ་

གུས་པས་ཕྱག་འཚལ་ཞིང་སྐྱབས་སུ་མཆིའོ། །བརྩེ་བ་ཆེན་པོས་དུས་དང་གནས་

སྐབས་ཐམས་ཅད་དུ་རྗེས་སུ་བཟུང་དུ་གསོལ། འདིར་བདག་ཅག་གི་དཔལ་ལྡན་བླ་མ་དམ་པ་འཇམ་

དཔལ་དུས་དགྲའི་དབང་བོ་དང་དབྱེར་མ་མཆིས་པ་ཁམས་གསུམ་ཆོས་ཀྱི་རྒྱལ་བོ་ཤར་ཙོང་ཁ་བ་བློ་བཟང་གྲགས་

པའི་དཔལ་གྱིས་མཛད་པའི་དཔལ་རྡོ་རྗེ་འཇིགས་བྱེད་ཆེན་པོའ་ིསྒྲུབ་ཐབས་ཟ་མ་ཏོག་གི་ངག་འདོན་དང་དེའི་ཕྱག་

ལེན་བྱ་ཚུལ་རྗེ་བདག་ཉིད་ཆེན་པོའ་ིསྲས་ཀྱི་ཐུ་བོ་འདུལ་འཛིན་གྲགས་པ་རྒྱལ་མཚན་གྱིས་མཛད་པའི་ལྷན་ཐབས་

སོགས་ནས་འབྱུང་བ་ལྟར་ལག་ཏུ་བླང་བདེ་བར་འགོད་པ་ལ། རྡོ་རྗེ་འཇིགས་བྱེད་ཆེན་པོའ་ིབྲིས་སྐུ་དང་མཆོད་གཏོར་

སོགས་ཡོ་བྱད་ཐམས་ཅད་ཚོགས་པར་བྱས་ལ་འོས་པའི་ཕྱོགས་སུ་ལེགས་པར་བཤམ། སྒྲུབ་པ་བོའ་ིམདུན་དུ་

སྟེགས་ཀྱི་སྟེང་དུ་དྲིལ་བུ་ཞལ་རང་ལ་བསྟན་པ། དེའི་གཡས་སུ་རྡོ་རྗེ་སྟེང་འགོ་གི་རྟགས་ཅན་ཡིན་ན་སྟེང་ཕྱོགས་ཕར་

བསྟན་པ། དེའི་གཡས་སུ་ནང་མཆོད་ཀྱི་སྣོད་ཀ་པཱ་ལ་དཔྲལ་བ་རང་ལ་བསྟན་པ། དྲིལ་བུའི་གཡོན་དུ་ཌཱ་མ་རུ་ངོས་

གཉིས་སྟེང་འོག་གི་རྟགས་ཅན་ཡིན་ན་སྟེང་ངོས་སྟེང་དུ་བསྟན་པའམ་རང་གི་གཡས་ཕྱོགས་སུ་བསྟན་ལ་

བཞག །སྟེགས་དམའ་བ་ཅིག་གི་སྟེང་དུ་ཕྱོགས་སྐྱོང་གི་མཆོད་པ་རང་གི་གཡོན་ཕྱོགས་ནས་མགོ་བརྩམས་ཏེ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

- 246 -

བཤམ། རང་ཉིད་སྐད་ཅིག་གིས་དཔལ་རྡོ་རྗེ་འཇིགས་བྱེད་ཞལ་གཅིག་ཕྱག་གཉིས་

ཀྱིས་གྲི་གུག་དང་ཐོད་པ་འཛིན་པ་ཡུམ་དང་བཅས་པའི་སྐུར་བཞེངས་པར་གྱུར། ཟ་

མ་ཏོག་དང་འདུལ་འཛིན་པའི་ལྷན་ཐབས་གཉིས་སུ་མི་གསལ་ཡང། ཕུན་ཚོགས་གླིང་གི་སྤར་མ་ན་འདུག་ཅིང་

སྒྲུབ་ཐབས་བསྒོམ་པའི་ཐོག་མ་ནས་དམ་ཚིག་གསུམ་ལ་གནས་དགོས་པ་དྲན་པའི་ཆེད་དུ་འདིར་རྡོར་དྲིལ་བྱིན་

རླབས་བྱེད་པ་འགལ་བ་མེད་ཅིང་ཕུན་སུམ་ཚོགས་པའི་ཡན་ལག་ཏུ་འགྱུར་བའི་ཕྱིར་སྤྲོ་ཞིང་ལོང་ཡོད་དུས་རྡོར་

དྲིལ་བྱིན་རླབས་བྱ་བ་ནི། རྡོ་རྗེ་ནི་ཐབས་དང་དྲིལ་བུ་ནི་ཤེས་རབ་སྟེ། དེ་གཉིས་ཀའང་དོན་

དམ་པའི་བྱང་ཆུབ་ཀྱི་སེམས་ཀྱི་རང་བཞིན་ནོ། །ཨོཾ་སརྦ་ཏ་ཐཱ་ག་ཏ་སིད་དྷི་བཛྲ་ས་

མ་ཡེ་ཏིཥྛཨེ་ཥ་སྟྭཾ་དྷ་ར་ཡཱ་མི་བཛྲ་ས་ཏྭ་ཧི་ཧི་ཧི་ཧི་ཧི་ཧཱུཾ་ཧཱུཾ་ཧཱུཾ་ཕཊ་སྭཱཧཱ། ཞེས་བརྗོད་

ཅིང་རྡོ་རྗེ་གཡས་པའི་མཐེ་བོང་དང་མིང་མེད་ཀྱིས་བཟུང། ཨོཾ་བཛྲ་གྷཎྜཱ་ཧཱུཾ། ཞེས་བརྗོད་ཅིང་དྲིལ་བུ་གཡོན་

པའི་མཐེ་བོང་དང་མིང་མེད་ཀྱིས་བཟུང་ནས་གཡོན་པའི་དཀུར་བཞག་ལ། རྡོ་རྗེ་སེམས་དཔའ་ལ་

སོགས་པ་རྣམས་མཉེས་པར་བྱའོ། །སྙམ་དུ་བསམ་ནས། ཧཱུཾ་ཡིག་བརྗོད་པ་སྔོན་དུ་འགྲོ་བས། 

སེམས་ཅན་རྨོངས་དང་འབྲལ་བ་ཡི། །རྡོ་རྗེ་གསོར་བ་མཛེས་པ་ཡིས། །རྣམ་ཐར་

ཆོས་ཀྱི་བྱ་བ་སྟེ། །སྤྲོ་དང་བཅས་པས་རྡོ་རྗེ་བཟུང། །ཧཱུཾ་ཧཱུཾ་ཧཱུཾ་ཧོ་ཧོ་ཧོ། ཞེས་བརྗོད་ཅིང་

རྡོ་རྗེ་གསོར་བར་བྱའོ། །དེ་ནས་རྡོ་རྗེ་གཡས་པའི་དཀུར་བཟུང་བའམ་གསོར་ཞིང། ཨོཾ་བཛྲ་དྷརྨ་ར་ཎི་ཏ་

པྲ་ར་ཎི་ཏ་སཾ་པྲ་ར་ཎི་ཏ་སརྦ་བུད་དྷ་ཀྵེ་ཏྲ་པྲ་ཙ་ལི་ནེ་པྲ་ཛྙཱ་པ་ར་མི་ཏཱ་ནཱ་ད་སྭ་བྷཱ་ཝེ་

བཛྲ་ས་ཏྭ་ཧྲྀ་ད་ཡ་སནྟོ་ཥ་ཎི་ཧཱུཾ་ཧཱུཾ་ཧཱུཾ་ཧོ་ཧོ་ཧོ་སྭཱཧཱ། ཞེས་བརྗོད་ཅིང་དྲིལ་བུའི་དབུས་ཀྱི་ཕྱོགས་

བརྒྱད་དུ་ལྕེ་བསྐྱོད་པས་དཀྲོལ་བར་བྱའོ། །ནང་མཆོད་བྱིན་རླབས་བྱ་བ་ནི། ཨོཾ་ཧྲཱིཿཥྚྲཱིཿཝི་ཀྲི་ཏཱ་ན་ན་ཧཱུཾ་

ཕཊ། ཨོཾ་སྭ་བྷཱ་ཝ་ཤ ད་དྷཱཿསརྦ་དྷརྨཱཿསྭ་བྷཱ་བ་ཤ ད་དྷོ྅་ཧཾ། སྟོང་བ་ཉིད་དུ་གྱུར། སྟོང་

བའི་ངང་ལས་ཡཾ་ལས་རླུང་གི་དཀྱིལ་འཁོར་སྔོན་པོ་གཞུའི་དབྱིབས་ལྟ་བུ་བ་དན་

གྱིས་མཚན་པ། དེའི་སྟེང་དུ་རཾ་ལས་མེའི་དཀྱིལ་འཁོར་དམར་བོ་གྲུ་གསུམ་པ། དེའི་



འཇིགས་བྱེད་སྒྲུབ་ཐབས་ཟ་མ་ཏོག་ངག་འདོན་བྱ་ཚུལ་འཇམ་དཔལ་དགོངས་རྒྱན།

སྟེང་དུ་ཨཱཿལས་མི་མགོའ་ིསྒྱེད་བུ་གསུམ་གྱི་སྟེང་དུ། ཨཱཿལས་བྱུང་བའི་ཐོད་པ་

དཀར་བོ། དེའི་ནང་གི་ཤར་དུ་བྲུཾ་ལས་བྱུང་བའི་བ་ལང་གི་ཤ་གོས་མཚན་པ། ལྷོར་

ཨཾ་ལས་བྱུང་བའི་ཁྱིའི་ཤ་ཀུས་མཚན་པ། ནུབ་ཏུ་ཛྲིཾ་ལས་བྱུང་བའི་གླང་བོ་ཆེའི་ཤ་

དས་མཚན་པ། བྱང་དུ་ཁཾ་ལས་བྱུང་བའི་རྟའི་ཤ་ཧས་མཚན་པ། དབུས་སུ་ཧཱུཾ་ལས་

བྱུང་བའི་མིའི་ཤ་ནས་མཚན་པ། ཤར་ལྷོར་ལཾ་ལས་བྱུང་བའི་དྲི་ཆེན་བིས་མཚན་པ། 

ལྷོ་ནུབ་ཏུ་མཱཾ་ལས་བྱུང་བའི་རཀྟ་རས་མཚན་པ། ནུབ་བྱང་དུ་པཾ་ལས་བྱུང་བའི་བྱང་

སེམས་དཀར་བོ་ཤ ས་མཚན་པ། བྱང་ཤར་དུ་ཏཱཾ་ལས་བྱུང་བའི་རྐང་མར་མས་མཚན་

པ། དབུས་སུ་བཾ་ལས་བྱུང་བའི་དྲི་ཆུ་མཱུས་མཚན་པ། དེ་དག་གི་སྟེང་དུ་ཨོཾ་དཀར་བོ་

ཨཱཿདམར་བོ་ཧཱུཾ་སྔོན་པོ་གསུམ་སྟེང་ནས་སྟེང་དུ་བརྩེགས་པར་གྱུར། རང་གི་ཐུགས་

ཀའི་ཧཱུཾ་ལས་འོད་ཟེར་འཕྲོས་རླུང་ལ་ཕོག་པས་རླུང་གཡོས་མེ་སྦར་ཏེ་ཐོད་པའི་རྫས་

རྣམས་ཞུ་ཞིང་ཁོལ་བར་གྱུར། ཡི་གེ་གསུམ་ལས་འོད་ཟེར་རིམ་པ་བཞིན་དུ་འཕྲོས་

པས། སྐུ་རྡོ་རྗེ་གསུང་རྡོ་རྗེ་ཐུགས་རྡོ་རྗེ་རྣམས་བཀུག་ནས་ཡི་གེ་གསུམ་ལ་རིམ་

གྱིས་ཐིམ་པ་རྣམས་ཐོད་པར་ལྷུང་ནས་ཞུ་བས། ཧཱུཾ་གིས་ཁ་དོག་དྲི་ནུས་ཀྱི་སྐྱོན་

སྦྱངས། ཨཱཿས་བདུད་རྩིར་རྟོགས་པར་བྱས། ཨོཾ་ཀྱིས་མང་བོར་སྦར་ཞིང་སྤེལ་བར་

གྱུར། ཨོཾ་ཨཱཿཧཱུཾ། ལན་གསུམ་བརྗོད། ཕྱོགས་སྐྱོང་གི་མཆོད་པ་བྱིན་གྱིས་བརླབ་པ་ནི། ཧྲཱིཿཥྚྲཱིཿས་བསངས། 

སྭ་བྷཱ་ཝས་སྦྱངས། སྟོང་བའི་ངང་ལས་ཨཱཿལས་བྱུང་བའི་ཐོད་པ་ཡངས་ཤིང་རྒྱ་ཆེ་བ་

རྣམས་ཀྱི་ནང་དུ་ཧཱུཾ་ཧཱུཾ་ཞུ་བ་ལས་བྱུང་བའི་མཆོད་ཡོན། ཞབས་བསིལ། དྲི། མེ་

ཏོག །བདུག་སྤོས། མར་མེ། ཞལ་ཟས། རོལ་མོ་རྣམས་རང་བཞིན་བདེ་སྟོང་རྣམ་པ་

མཆོད་རྫས། བྱེད་ལས་དབང་བོ་དྲུག་གི་སྤྱོད་ཡུལ་དུ་ཟག་པ་མེད་པའི་བདེ་བ་ཁྱད་

པར་ཅན་བསྐྱེད་པར་གྱུར། ཨོཾ་ཨརྒྷཾ་ཨཱཿཧཱུཾ། ཨོཾ་པཱ་དྱཾ་ཨཱཿཧཱུཾ། ཨོཾ་གནྡྷེ་ཨཱཿཧཱུཾ། ཨོཾཔུཥྦེ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཨཱཿཧཱུཾ། ཨོཾ་དྷཱུ་པེ་ཨཱཿཧཱུཾ། ཨོཾ་ཨཱ་ལོ་ཀེ་ཨཱཿཧཱུཾ། ཨོཾ་ནཻ་ཝི་དྱ་ཨཱཿཧཱུཾ། ཨོཾ་ཤཔྟ་ཨཱཿཧཱུཾ། 

ཕྱོགས་སྐྱོང་གི་གཏོར་མ་བྱིན་གྱིས་རླབས་པ་ནི། ནང་མཆོད་བྱིན་རླབས་ལྟར་བྱ། ཟ་མ་ཏོག་དང་འདུལ་འཛིན་པའི་

ལྷན་ཐབས་གཉིས་སུ་ཕྱོགས་སྐྱོང་ལ་གཏོར་མ་དབུལ་བར་གསུངས་པ་ཙམ་ལས། འབུལ་ཚུལ་མ་གསུངས་ཤིང། 

རྗེ་རང་གི་དངོས་སློབ་བྱང་སེམས་བརྒྱད་ཀྱི་ནང་ཚན་སེམས་དཔའ་ཆེན་པོ་ཀུན་དགའ་བཟང་བོ་དང། མཁས་གྲུབ་

རིན་པོ་ཆེའི་དངོས་སློབ་འབྲོང་རྩེ་བ་ལྷ་བཙུན་རིན་ཆེན་རྒྱ་མཚོའི་བློ་གྲོས་གཉིས་ཀྱི་ལྷན་ཐབས་སུ་ཕྱོགས་སྐྱོང་

དགུག་པ་དང། གསལ་འདེབས་པ་སོགས་རྒྱས་པ་བྱ་བར་གསུངས། བ་སོ་ཆོས་ཀྱི་རྒྱལ་མཚན་གྱིས་ལྷན་ཐབས་

སུ་བསྡུས་པ་བྱ་བར་གསུངས། དེ་གཉིས་གང་བྱས་ཀྱང་རུང་བས་སྔ་མ་ལྟར་ན་འོག་ནས་འབྱུང་བ་ལྟར་བྱ་ལ། ཕྱི་

མ་ལྟར་ན། རང་གི་ཐུགས་ཀའི་ཧཱུཾ་སྔོན་པོའ་ིའོད་ཟེར་ལྕགས་ཀྱུའི་རྣམ་པ་ཅན་གྱིས་

ཕྱོགས་སྐྱོང་བཅོ་ལྔ་འཁོར་དང་བཅས་པ་བཀུག་ནས་སྐད་ཅིག་གིས་འོད་གསལ་དུ་

བཅུག་པ་ལས་དཔལ་རྡོ་རྗེ་འཇིགས་བྱེད་ཞལ་གཅིག་ཕྱག་གཉིས་ཀྱིས་གྲི་གུག་དང་

ཐོད་པ་འཛིན་པ་ཡུམ་དང་བཅས་པའི་སྐུར་བཞེངས་པའི་མགྲོན་རྣམས་ཀྱི་ལྗགས་ཧཱུཾ་

ལས་སྐྱེས་པའི་རྡོ་རྗེ་རྩེ་གཅིག་པ་དཀར་བོ་འོད་ཀྱི་སྦུ་གུ་ཅན་དུ་གྱུར། རྩ་སྔགས་བརྗོད། 

རྡོ་རྗེ་ཐལ་མོ་ཁ་ཕྱེ་བའི་ཕྱག་རྒྱ་བྱས་ལ། ཨོཾ་བྷུ་ཙ་ར་ནཾ། ཡ་པཱ་ཏཱ་ལ་ཙ་ར་ཡ། མཱན་ཁེ་ཙ་ར་ཡ། 

ཏ་བཱུར་བ་ནཾ་གཱ་ནཾ། ཀ་དཀྵི་ཎ་དཱི་གཱ་ཡ། ཧཱུཾ་པཤྩི་མ་ནཾ། ཕཊ་ཨུཏྟ་ར་ཏི་གཱ་ཡ། ཨོཾ་ཨི་

ཧྲཱིཿཡ། ཥྚཱིཿཝ། ཝི་ཀྵི། ཀྲི་ཀོ། ཏཱ་ཨེ། ན་ཨ། ན་དེ། ཧཱུཾ་བྷྱོཿཕཊ། སརྦ་བྷཱུ་ཏེ་བྷྱཿ ལན་

གསུམ། ཨོཾ་ད་ཤ་དིག་ལོ་ཀ་པཱ་ལ་ས་པ་རི་ཝ་ར་ཨརྒྷཾ་པྲ་ཏཱིཙྪ་ཧཱུཾ་སྭཱཧཱ། དེ་བཞིན་དུ་སྦྱར་ཏེ། 

པཱ་དྱཱཾ། གནྡྷེ། པུཥྤེ། དྷཱུ་པེ། ཨཱ་ལོ་ཀེ། ནཻ་ཝི་དྱ། ཤཔྟ་པྲ་ཏཱིཙྪ་ཧཱུཾ་སྭཱཧཱ། ཨོཾ་ད་ཤ་དིག 

ཞེས་པ་ནས། ཝཱ་ར་ཨོཾ་ཨཱཿཧཱུཾ། རྡོར་དྲིལ་འཛིན་པས། བཅོམ་ལྡན་ཆོས་རྗེ་འཇམ་དབྱངས་སྤྱན་

ལམ་དུ། །བདུད་འདུལ་བསྟན་པ་བསྲུང་བར་ཞལ་བཞེས་པ། །ལས་ཀྱི་གཤིན་རྗེ་མ་

མོ་མཁའ་འགྲོ་མ། །འབྱུང་བོ་རོ་ལངས་ཅི་བགྱི་བཀའ་ཉན་ཚོགས། །ཕྱི་ནང་སྐྱོང་བའི་

དམ་ཅན་མ་ལུས་ལ། །བདག་ནི་རེ་བའི་སེམས་ཀྱིས་འདུད་ཅིང་མཆིས། །ཞེས་བསྟོད་



འཇིགས་བྱེད་སྒྲུབ་ཐབས་ཟ་མ་ཏོག་ངག་འདོན་བྱ་ཚུལ་འཇམ་དཔལ་དགོངས་རྒྱན།

ལ། ཕྱོགས་སྐྱོང་འཁོར་དང་བཅས་པ་རྣམས་ཀྱིས་བདག་གི་དགེ་བའི་བྱ་བ་རྣམས་

མཐར་ཕྱིན་པ་དང། དེའི་བར་ཆད་ཞི་བའི་འཕྲིན་ལས་མཛོད་ཅིག །ཡིག་བརྒྱ་བརྗོད། ཐལ་

མོ་སྦྱར་ཏེ། མ་རྙེད་ཡོངས་སུ་མ་ཤེས་དང། །གང་ཡང་ནུས་པ་མ་མཆིས་པས། །འདིར་

ནི་བྱ་བ་གང་བགྱིས་པ། །དེ་ཀུན་ཁྱེད་ཀྱིས་བཟོད་མཛད་རིགས། །ཨོཾ་ཨཱཿབཛྲ་

མུཿཕྱོགས་སྐྱོང་འཁོར་བཅས་རང་གནས་སུ་གཤེགས་པར་གྱུར། ཅེས་སྔོན་འགྲོའ་ིགཏོར་

མ་བཏང། ཟ་མ་ཏོག་ནས་འདིར་བདག་བསྐྱེད་ཀྱི་མཆོད་པ་བྱིན་རླབས་བྱ་བར་མ་གསུངས་པར་འོག་ཏུ་རིགས་

བདག་གིས་རྒྱས་འདེབས་ཀྱི་མཇུག་ཏུ་གསུངས། འདུལ་འཛིན་པ། ཀུན་བཟང། ལྷ་བཙུན་རྣམས་ཀྱིས་འདིར་བྱ་

བར་གསུངས། འདིར་བདག་བསྐྱེད་ཀྱི་མཆོད་པ་བཤམ་ཡོད་ན་བྱིན་རླབས་ཀྱང་འདིར་བྱེད་དགོས་ལ། མཆོད་པ་

མ་བཤམས་ན་འདིར་བྱིན་རླབས་བྱ་མི་དགོས། འདིར་བཤམ་ན་སྒྲུབ་པ་བོའ་ིམདུན་དུ་རྡོར་དྲིལ་སོགས་ཀྱི་རྒྱབ་ཏུ་

ཆུ་གཉིས་ཉེར་སྤྱོད་རང་གི་གཡས་ཕྱོགས་ནས་མགོ་བརྩམས་ཏེ་བཤམ་ལ་བྱིན་རླབས་སྔོན་འགྲོའ་ིསྐབས་ལྟར་བྱ། 

ཟ་མ་ཏོག་དང་འདུལ་འཛིན་དང་བ་སོ་བའི་ལྷན་ཐབས་རྣམས་སུ་མི་གསལ་ཡང། ཀུན་བཟང་དང་ལྷ་བཙུན་གཉིས་

ཀྱི་ལྷན་ཐབས་སུ། གོང་གི་ནང་མཆོད་བྱིན་རླབས་ཀྱི་ཐོག་མར། ལས་རྡོར་གྱིས་ཕྱག་གསུམ་བཙལ་ཏེ། ནང་

མཆོད་བྱིན་རླབས་མཛད་པར་ཞུ། ཞེས་དང་དེ་བཞིན་དུ་སྔོན་འགྲོའ་ིགཏོར་མ་བྱིན་རླབས་དང། བདག་

སྐྱེད་ཀྱི་མཆོད་པ་བྱིན་རླབས་ཀྱི་གོང་དུའང་སྙན་གསན་འབེབས་པ་དང། འདིར་མཎྜལ་ཞུ་འབུལ་བྱེད་པ་ཡང་

བཤད་པས། ཚོགས་འདོན་གྱི་ཚེ་དེ་བཞིན་བྱས་ན་ཆོ་གའི་ཕྱག་ལེན་གྱི་ཕུན་སུམ་ཚོགས་པའི་ཡན་ལག་ཏུ་འགྱུར་

བས་སྤྲོ་ན་གསང་འདུས་ཀྱི་ངག་འདོན་བསྒྲིགས་མ་བློ་གསལ་དགའ་སྐྱེད་ནས་འབྱུང་བ་ལྟར་བྱ། མ་བྱས་ཀྱང་ཆོ་

གའི་ཡན་ལག་མ་ཚང་བའི་སྐྱོན་དུ་མི་འགྱུར་བས་སྐབས་དང་སྦྱར། ཟ་མ་ཏོག་དང་འདུལ་འཛིན་པ་བ་སོ་བ་གཉིས་

ཀྱི་ལྷན་ཐབས་སུ་མི་གསལ་ཡང། ཕུན་ཚོགས་གླིང་གི་སྤར་མ་དང། ཀུན་བཟང་ལྷ་བཙུན་གཉིས་ཀྱི་ལྷན་ཐབས་སུ་

བཤད་པ་ལྟར་རྡོར་སེམས་བསྒོམ་བཟླས་བྱེད་པ་ལས་དང་བོ་བས་སྡིག་ལྟུང་བཤགས་པའི་ཡན་ལག་ཏུ་གལ་ཆེ་

བས་འདི་ལྟར། དཀོན་མཆོག་གསུམ་ལ་སྐྱབས་སུ་འགྲོ། །སེམས་ཅན་ཐམས་ཅད་བདག་

གིས་དགྲོལ། །བྱང་ཆུབ་གནས་ལ་དགོད་པར་བགྱི། །བྱང་ཆུབ་སེམས་ནི་ཡང་དག་

བསྐྱེད། །ཅེས་ལན་གསུམ་བཟླས་པས་སྐྱབས་སུ་འགྲོ་ཞིང་སེམས་བསྐྱེད། དེ་ནས་རྡོ་རྗེ་སེམས་དཔའི་བསྒོམ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

བཟླས་ནི། རང་གི་སྤྱི་བོར་པཾ་ལས་པདྨ་དང་ཨ་ལས་ཟླ་བའི་དཀྱིལ་འཁོར་གྱི་སྟེང་དུ། 

ཧཱུཾ་ལས་རྡོ་རྗེ་དཀར་བོ་རྩེ་ལྔ་བ་ལྟེ་བ་ལ་ཧཱུཾ་གིས་མཚན་པ། དེ་ལས་འོད་འཕྲོས། 

འདུས་ཡོངས་སུ་གྱུར་བ་ལས། རྡོ་རྗེ་སེམས་དཔའ་སྐུ་མདོག་དཀར་བོ་ཞལ་གཅིག་

ཕྱག་གཉིས་ཀྱིས་རྡོ་རྗེ་དང་དྲིལ་བུ་འཛིན་པ། ཡུམ་རྡོ་རྗེ་སྙེམས་མ་དཀར་མོ་ཞལ་

གཅིག་ཕྱག་གཉིས་ཀྱིས་གྲི་གུག་དང་ཐོད་པ་འཛིན་པས་འཁྱུད་པ། གཉིས་ཀའང་

དར་གྱི་ན་བཟའ་དང་རིན་པོ་ཆེའི་རྒྱན་སྣ་ཚོགས་པས་བརྒྱན་པ། ཡབ་རྡོ་རྗེ་སྐྱིལ་

ཀྲུང་གིས་བཞུགས་པ། དེའི་ཐུགས་ཀར་ཟླ་བའི་སྟེང་དུ་ཧཱུཾ་ཡིག་དཀར་བོ། དེ་ལས་

འོད་ཟེར་འཕྲོས། རང་འདྲའི་ཡེ་ཤེས་པ་སྤྱན་དྲངས། གཉིས་སུ་མེད་པར་གྱུར། སླར་

ཡང་ཐུགས་ཀའི་ཧཱུཾ་ལས་འོད་ཟེར་འཕྲོས། དབང་གི་ལྷ་རྣམས་སྤྱན་དྲངས། དེ་བཞིན་

གཤེགས་པ་ཐམས་ཅད་ཀྱིས་འདི་ལ་མངོན་པར་དབང་བསྐུར་དུ་གསོལ། ཞེས་

གསོལ་བ་བཏབ་པས། དེ་རྣམས་ཀྱིས་ཡེ་ཤེས་ཀྱི་བདུད་རྩིས་གང་བའི་བུམ་པ་

ཐོགས་ནས་ཨོཾ་སརྦ་ཏ་ཐཱ་ག་ཏ་ཨ་བྷི་ཥེ་ཀ་ཏ་ས་མ་ཡ་ཤྲཱི་ཡེ་ཧཱུཾ། ཞེས་དབང་བསྐུར། 

སྐུ་ཡེ་ཤེས་ཀྱི་བདུད་རྩིས་གང། མི་བསྐྱོད་པས་དབུ་བརྒྱན་པར་གྱུར། བཅོམ་ལྡན་

འདས་རྡོ་རྗེ་སེམས་དཔའ། བདག་དང་སེམས་ཅན་ཐམས་ཅད་ཀྱི་སྡིག་སྒྲིབ་དང། 

དམ་ཚིག་ཉམས་ཆགས་ཐམས་ཅད་བྱང་ཞིང་དག་པར་མཛད་དུ་གསོལ། ཞེས་

གསོལ་བ་བཏབ་པས། ཐུགས་ཀའི་ཧཱུཾ་ལས་འོད་ཟེར་འཕྲོས། སེམས་ཅན་ཐམས་ཅད་

ཀྱི་སྡིག་སྒྲིབ་སྦྱངས། སངས་རྒྱས་སྲས་བཅས་ལ་མཉེས་པའི་མཆོད་པ་ཕུལ། དེ་

རྣམས་ཀྱི་ཡོན་ཏན་ཐམས་ཅད་འོད་ཀྱི་རྣམ་པར་བསྡུས་ནས་ཐུགས་ཀའི་ཧཱུཾ་ལ་ཐིམ་

པས་གཟི་བརྗིད་དང་མཐུ་སྟོབས་ཕུན་སུམ་ཚོགས་པར་གྱུར། ཨོཾ་བཛྲ་ས་ཏྭ་ས་མ་ཡ། 

མ་ནུ་པཱ་ལ་ཡ། བཛྲ་སཏྭ་ཏྭེ་ནོ་པ་ཏིཥྛ། དྲྀ་ཌྷོ་མེ་བྷཱ་བ། སུ་ཏོ་ཥྱོ་མེ་བྷཱ་བ། སུ་པོ་ཥྱོ་



འཇིགས་བྱེད་སྒྲུབ་ཐབས་ཟ་མ་ཏོག་ངག་འདོན་བྱ་ཚུལ་འཇམ་དཔལ་དགོངས་རྒྱན།

མེ་བྷཱ་བ། ཨ་ནུ་རཀྟོ་མེ་བྷཱ་བ། སརྦ་སིད་དྷི་མྨེ་པྲ་ཡཙྪ། སརྦ་ཀརྨ་སུ་ཙ་མེ། ཙིཏྟཾ་ཤྲཱི་

ཡཾ་ཀུ་རུ་ཧཱུཾ། ཧ་ཧ་ཧ་ཧ་ཧོཿབྷ་ག་ཝན་སརྦ་ཏ་ཐཱ་ག་ཏ། བཛྲ་མ་མེ་མུཉྩ། བཛྲི་བྷ་བ། 

མ་ཧཱ་ས་མ་ཡ་སཏྭ་ཨཱཿཧཱུཾ་ཕཊ། ཅེས་བཟླ། བཟླས་པའི་མཐར། བདག་ནི་མི་ཤེས་རྨོངས་པ་

ཡིས། །དམ་ཚིག་ལས་ནི་འགལ་ཞིང་ཉམས། །བླ་མ་མགོན་པོས་སྐྱབས་མཛོད་

ཅིག  །གཙོ་བོ་རྡོ་རྗེ་འཛིན་པ་སྟེ། །ཐུགས་རྗེ་ཆེན་པོའ་ིབདག་ཉིད་ཅན། །འགྲོ་བའི་

གཙོ་ལ་བདག་སྐྱབས་མཆི། །རྡོ་རྗེ་སེམས་དཔའི་ཞལ་ནས་རིགས་ཀྱི་བུ། ཁྱོད་ཀྱི་

སྡིག་སྒྲིབ་དང་དམ་ཚིག་ཉམས་ཆགས་ཐམས་ཅད་བྱང་ཞིང་དག་གོ །ཞེས་གསུངས་

ནས་རང་ལ་ཐིམ་པས་རང་གི་སྒོ་གསུམ་དང་རྡོ་རྗེ་སེམས་དཔའི་སྐུ་གསུང་ཐུགས་

དབྱེར་མི་ཕྱེད་པར་གྱུར། དེ་རྣམས་སྔོན་འགྲོའ་ིརིམ་པ་ཡིན་ལ་བདག་བསྐྱེད་ཀྱི་ཆོ་ག་དངོས་གཞིའི་རིམ་

པ་ནི། རང་ཉིད་འཇིགས་བྱེད་ཞལ་གཅིག་ཕྱག་གཉིས་པར་གསལ་བའི་ཐུགས་ཀར་སྣ་

ཚོགས་པདྨ་དང་ཉི་མ་ལ་གནས་པའི་ཧཱུཾ་གི་འོད་ཟེར་གྱིས། འཇིག་རྟེན་གྱི་ཁམས་མུ་

མེད་པ་གསལ་བར་བྱས། དེ་ན་བཞུགས་པའི་སངས་རྒྱས་དང་བྱང་ཆུབ་སེམས་

དཔའ་དང་ཁྲོ་བོ་དང། རིག་པའི་ཚོགས་ཀྱིས་བསྐོར་བའི་རྡོ་རྗེ་འཇིགས་བྱེད་བླ་མ་

དང་བཅས་པ་མདུན་གྱི་ནམ་མཁར་སྤྱན་དྲངས། འོད་ཟེར་རང་གི་སྙིང་གར་ཐིམ་པར་

གྱུར། གང་གི་དྲིན་གྱིས་བདེ་ཆེན་གནས། །སྐད་ཅིག་གིས་ནི་ཐོབ་འགྱུར་བ། །བླ་མ་

རིན་ཆེན་ལྟ་བུ་ཡི། །རྡོ་རྗེ་ཅན་ཞབས་པད་ལ་འདུད། །གཟུགས་མཆོག་མཆོག་ཏུ་

དྲག་པོ་ཆེ། །དཔའ་བོ་མཆོག་གི་སྤྱོད་ཡུལ་ཅན། །གདུལ་དཀའ་འདུལ་བའི་དོན་

མཛད་པ། །རྡོ་རྗེ་འཇིགས་བྱེད་ལ་ཕྱག་འཚལ། །ཞེས་པས་བླ་མ་དང་ལྷ་ལ་ཕྱག་བྱ། རང་གི་

སྙིང་གའི་ས་བོན་གྱི་འོད་ཟེར་ལས་བྱུང་བའི་ཙ་རྩི་ཀ་དཀར་མོ། ཕག་མོ་སྔོན་མོ། 

དབྱངས་ཅན་མ་དམར་མོ། གཽ་རི་ལྗང་གུ་ཕྱག་ན་མཆོད་རྫས་སྣ་ཚོགས་པ་ཐོགས་པ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

རྣམས་ཀྱིས་མཆོད་པར་གྱུར་བར་བསམས་ལ། ཨོཾ་ཧྲཱིཿཥྚྲཱིཿཧཿས་མཆོད་ཡོན་དང། ཨོཾ་ཧཱུཾ་ཧཱུཾ་

ཕཊ། ཀྱིས་ཞབས་བསིལ། ཨོཾ་ཝི་ཀྲི་ཏཱ་ན་ན་དུཥྚ་ས་ཏྭ་ད་མ་ཀ་གཿགཿཡིས་དྲི། ཨོཾ་ཀུ་མ་རཱ་

རཱུ་པི་ཎེ་ཛཿཛཿཧཱུཾ་ཕཊ་གྱིས་མེ་ཏོག །ཨོཾ་ཧྲཱིཿཧཿཧཻཿཕཊ་གྱིས་བདུག་སྤོས། ཨོཾ་དཱིཔྟ་ལོ་ཙ་ན་

ཝི་ཀྲི་ཏཱ་ན་ན་མཧཱ་ཨ་ཊྚ་ཊྚ་ཧ་ས་ན་དི་ནི་དཱིཔྟ་ཡ་སྭཱཧཱས་མར་མེ། ཨོཾ་བཛྲ་ནཻ་ཝི་དྱ་ཨཱཿཧཱུཾ་

སྭཱཧཱས་ལྷ་བཤོས། ཨོཾ་བཛྲ་ཤཔྟ་ཨཱཿཧཱུཾ་གིས་རོལ་མོ་རྣམས་འབུལ། དེ་ནས། སྡིག་པ་རྣམས་ནི་

བཤགས་པར་བྱ། །སྐྱེས་ཤིང་བྱུང་བ་རྣམས་ནི་བསལ། །མི་བྱེད་པར་ཡང་སྤྱན་སྔར་

བརྗོད། །དེ་བཞིན་བསོད་ནམས་རྗེས་ཡི་རང། །བདག་གི་བདེ་འགྲོ་ཡོངས་སུ་

བསྔོ། །དཀོན་མཆོག་གསུམ་ལ་སྐྱབས་སུ་འགྲོ། །སེམས་ཅན་ཐམས་ཅད་བདག་

གིས་སྒྲོལ། །བྱང་ཆུབ་གནས་ལ་དགོད་པར་བགྱི། །བྱང་ཆུབ་སེམས་ནི་ཡང་དག་

བསྐྱེད། །ཡོན་ཏན་རྒྱ་མཚོ་ཁྱེད་རྣམས་ལ། །བདག་གིས་ལུས་ནི་དབུལ་བར་

བགྱི། །ཡང་དག་རྫོགས་པའི་སངས་རྒྱས་དང། །དེ་སྲས་ལམ་གྱུར་སྦྱིན་སོགས་

ཚུལ། །སྐུ་གསུམ་ཡེ་ཤེས་ཐོབ་བྱའི་ཕྱིར། །རབ་ཏུ་དང་བས་བསྟེན་པར་བགྱི། །ཞེས་

ཕྱག་འཚལ། མཆོད་པ། བཤགས་པ། ཡི་རང། བསྔོ་བ། སྐྱབས་འགྲོ། སེམས་བསྐྱེད་དེ། ཡན་ལག་བདུན་པ་

དབུལ། སངས་རྒྱས་བྱང་ཆུབ་སེམས་དཔའ་རྣམས། །བདག་ལ་དགོངས་པར་མཛད་

དུ་གསོལ། །བདག་མིང་འདི་ཞེས་བགྱི་བ་ནི། །དུས་འདི་ནས་ནི་བཟུང་ནས་ནི། །བྱང་

ཆུབ་སྙིང་བོར་མཆིས་ཀྱི་བར། །ཇི་ལྟར་དུས་གསུམ་མགོན་པོ་རྣམས། །བྱང་ཆུབ་ཏུ་

ནི་ངེས་མཛད་པའི། །བྱང་ཆུབ་སེམས་ནི་བླ་ན་མེད། །དམ་པ་བདག་གིས་བསྐྱེད་

པར་བགྱི། །ཚུལ་ཁྲིམས་ཀྱི ་ནི ་བསླབ་པ་དང། །དགེ ་བའི ་ཆོས་ནི ་སྡུད་པ་

དང། །སེམས་ཅན་དོན་བྱེད་ཚུལ་ཁྲིམས་གསུམ། །སོ་སོར་བརྟན་པོར་བདག་གིས་

བཟུང། །སངས་རྒྱས་ཆོས་དང་དགེ་འདུན་ཏེ། །བླ་ན་མེད་པའི་དཀོན་མཆོག་



འཇིགས་བྱེད་སྒྲུབ་ཐབས་ཟ་མ་ཏོག་ངག་འདོན་བྱ་ཚུལ་འཇམ་དཔལ་དགོངས་རྒྱན།

གསུམ། །སངས་རྒྱས་རྣལ་འབྱོར་ལས་སྐྱེས་པའི། །སྡོམ་པ་དེང་ནས་བདག་གིས་

བཟུང། །རྡོ་རྗེ་རིགས་མཆོག་ཆེན་པོ་ཡི། །རྡོ་རྗེ་དྲིལ་བུ་ཕྱག་རྒྱ་ཡང། །ཡང་དག་

ཉིད་དུ་བཟུང་བར་བགྱི། །སློབ་དཔོན་དག་ཀྱང་བཟུང་བར་བགྱི། །རིན་ཆེན་རིགས་

མཆོག་ཆེན་པོ་ཡི། །དམ་ཚིག་ཡིད་དུ་འོང་བ་ལ། །ཉིན་རེ་བཞིན་ནི་དུས་དྲུག་

ཏུ། །སྦྱིན་པ་རྣམ་བཞི་རྟག་ཏུ་སྦྱིན། །བྱང་ཆུབ་ཆེན་པོ་ལས་བྱུང་བའི། །པདྨའི་

རིགས་ཆེན་དག་པ་ལ། །ཕྱི་དང་གསང་བ་ཐེག་པ་གསུམ། །དམ་ཆོས་སོ་སོར་

གཟུང་བར་བགྱི། །ལས་ཀྱི་རིགས་མཆོག་ཆེན་པོ་ལ། །སྡོམ་པ་ཐམས་ཅད་ལྡན་པར་

ནི། །ཡང་དག་ཉིད་དུ་སོ་སོར་གཟུང། །མཆོད་པའི་ལས་ནི་ཅི་ནུས་བགྱི། །བྱང་ཆུབ་

སེམས་ནི་བླ་ན་མེད། །དམ་པ་བདག་གི་བསྐྱེད་པར་བགྱི། །སེམས་ཅན་ཀུན་གྱི་དོན་

གྱི་ཕྱིར། །བདག་གིས་སྡོམ་པ་མ་ལུས་གཟུང། །མ་བསྒྲལ་བ་རྣམས་བདག་གིས་

བསྒྲལ། །མ་གྲོལ་བ་རྣམས་བདག་གིས་དགྲོལ། །དབུགས་མ་ཕྱིན་པ་དབུགས་དབྱུང་

ཞིང། །སེམས་ཅན་མྱ་ངན་འདས་ལ་དགོད། །ཅེས་བརྗོད་ལ་སྔར་སྡོམ་པ་བཟུང་བ་བརྟན་པར་བྱ། 

སེམས་ཅན་ཐམས་ཅད་བདེ་བ་དང་ལྡན་པར་གྱུར་ཅིག །སྡུག་བསྔལ་དང་བྲལ་བར་

གྱུར་ཅིག །བདེ་བ་དང་མི་འབྲལ་བར་གྱུར་ཅིག །འཇིག་རྟེན་གྱི་ཆོས་བརྒྱད་དང་

གཟུང་འཛིན་གྱི ་རྣམ་རྟོག་གིས་མི ་བསྐྱོད་པའི ་བཏང་སྙོམས་ལ་གནས་པར་

བྱའོ། །ཞེས་ཚད་མེད་བཞི་བསྒོམ། དེ་ལྟར་ཚོགས་ཞིང་སྤྱན་དྲངས་ཏེ་ཕྱག་འཚལ་བ་སོགས་ཀྱིས་བསོད་ནམས་

ཀྱི་ཚོགས་བསགས། ཨོཾ་སྭ་བྷཱ་ཝ་ཤ ད་དྷཱཿསརྦ་དྷརྨཿསྭ་བྷཱ་ཝ་ཤ ད་དྷོ྅ཧཾ། ཨོཾ་ཤཱུ་ནྱ་ཏཱ་ཛྙཱ་ན་

བཛྲ་སྭ་བྷཱ་ཝ་ཨཱཏྨ་ཀོ྅ཧཾ། རང་དང་ཚོགས་ཞིང་གི་ལྷ་དང་དེ་དག་ལས་གཞན་པའི་

ཆོས་ཐམས་ཅད་བརྟེན་ནས་བཏགས་པ་ཡིན་པའི་ཕྱིར། རྟག་ཆད་ལ་སོགས་པའི་

མཐའ་བཞི་དང་བྲལ་བ། བདག་མེད་པའི་རང་བཞིན་སྟོང་བ་ཉིད་དུ་གྱུར། ཅེས་ཡེ་ཤེས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཀྱི་ཚོགས་བསགས་ཤིང་འཆི་བ་ཆོས་སྐུའི་ལམ་ཁྱེར་བསྒོམ། སྟོང་བའི་ངང་ལས་ཡཾ་ལས་རླུང་གི་

དཀྱིལ་འཁོར་དུ་བའི་མདོག་ཅན་གཞུ་ལྟ་བུ་རྒྱལ་མཚན་གྱིས་མཚན་པ། དེའི་སྟེང་དུ་

རཾ་ལས་མེའི་དཀྱིལ་འཁོར་དམར་བོ་གྲུ་གསུམ་འབར་བའི་ཕྲེང་བས་མཚན་པ། དེའི་

སྟེང་དུ་བཾ་ལས་ཆུའི་དཀྱིལ་འཁོར་དཀར་བོ་ཟླུམ་པོ་བུམ་པས་མཚན་པ། དེའི་སྟེང་

དུ་ལཾ་ལས་སའི་དཀྱིལ་འཁོར་སེར་བོ་གྲུ་བཞིར་རྡོ་རྗེས་མཚན་པའི་སྟེང་དུ། ཧཱུཾ་ལས་

སྣ་ཚོགས་རྡོ་རྗེ་ལྟེ་བ་ལ་ཧཱུཾ་གིས་མཚན་པ། དེ་ལས་འོད་ཟེར་འོག་ཏུ་འཕྲོས་པས་རྡོ་

རྗེའི་ས་གཞི། ལོགས་སུ་འཕྲོས་པས་རྡོ་རྗེའི་ར་བ། སྟེང་དུ་འཕྲོས་པས་རྡོ་རྗེའི་གུར། 

གུར་གྱི་འོག་ར་བའི་སྟེང་དུ་རྡོ་རྗེའི་བླ་རེ་སྟེ། ཐམས་ཅད་ཀྱང་རྡོ་རྗེ་འབར་བའི་རང་

བཞིན། བར་མཚམས་མེད་པ་དུམ་བུ་གཅིག་ཏུ་གྱུར་བའི་ཕྱི་རོལ་ཏུ། བསྐལ་བ་

འཇིག་པའི་མེ་ལྟ་བུའི་ཁ་དོག་སྣ་ལྔའི་མེ་དཔུང་ཕྱོགས་བཅུར་འཕྲོ་བར་གྱུར། ཅེས་ཐུན་

མོང་བའི་སྲུང་འཁོར་བསྒོམ། འདིར་ཟ་མ་ཏོག་ལས། ཐུན་མོང་མ་ཡིན་པའི་སྲུང་འཁོར་བསྒོམ་འདོད་ན་སྒྲུབ་ཐབས་

བདུད་ལས་རྣམ་རྒྱལ་དུ་བཤད་པ་ལྟར་བསྒོམ་པར་གསུངས་ཤིང། འདུལ་འཛིན་པའི་ལྷན་ཐབས་སུ་མི་གསལ་ཡང་

ལས་དང་བོ་བས་བགེགས་ཀྱི་བར་ཆད་སྲུང་བའི་ཆེད་དུ་བསྒོམ་པ་ལེགས་པས། ར་བའི་དབུས་སུ་བྷྲུཾ་

ལས་བཀའི་འཁོར་ལོ་སེར་བོ་རབ་ཏུ་འབར་བ་གཡས་བསྐོར་དུ་འཁོར་བ། རྩིབས་

བཅུ་ལྟེ་བ་དང་བཅས་པ། ལྟེ་བའི་ནང་དང་རྩིབས་ལ་ཅུང་ཟད་མ་རེག་པའི་གནས་

རྣམས་སུ་སྣ་ཚོགས་པདྨ་དང་ཟླ་བ་དང་ཉི་མའི་གདན་གསུམ་གསུམ་གདན་དབུས་

མའི་སྟེང་དུ་ཧཱུཾ་ཡིག་ཡོངས་སུ་གྱུར་བ་ལས། རང་ཉིད་གནོད་མཛེས་རྒྱལ་བོ་སྐུ་

མདོག་མཐིང་ག་མི་བསྐྱོད་པའི་ཅོད་པན་ཅན་མཐིང་དཀར་དམར་བའི་ཞལ་གསུམ་

ཕྱག་དྲུག་གི་དང་བོ་གཉིས་ཀྱིས་རང་འདྲའི་ཡུམ་ལ་འཁྱུད་ཅིང་ལྷག་མ་གཡས་

གཉིས་རིན་པོ་ཆེ་དང་ལྕགས་ཀྱུ། གཡོན་གཉིས་པདྨ་དང་ཞགས་པ་འཛིན་པ། 



འཇིགས་བྱེད་སྒྲུབ་ཐབས་ཟ་མ་ཏོག་ངག་འདོན་བྱ་ཚུལ་འཇམ་དཔལ་དགོངས་རྒྱན།

ཞབས་གཡས་བསྐུམས་ཤིང་གཡོན་བརྐྱང་བའི་སྟབས་ཀྱིས་བཞུགས་པ་ཡབ་ཡུམ་

སྙོམས་པར་ཞུགས་པའི་ཐུགས་ཀའི་ཧཱུཾ་གི་འོད་ཟེར་ཀྱིས་བཀུག་པའི་ཁྲོ་བོ་བཅུ་ཞལ་

དུ་བཅུག་ནས་ཞུ་བ་རྡོ་རྗེའི་ལམ་ནས་ཡུམ་གྱི་པདྨར་ཞུགས་པའི་ཐིག་ལེ་བཅུ་ལས་

ཧཱུཾ་རིང་བོ་བཅུ་དང་དེ་ལས་ཁྲོ་བོ་བཅུར་གྱུར་བའི་གཤིན་རྗེ་གཤེད་སྔོན་པོ་རྣམ་སྣང་

གི་ཅོད་པན་ཅན། སྔོ་དཀར་དམར་བའི་ཞལ་གསུམ་ཕྱག་དྲུག་གི་དང་བོ་གཉིས་ཀྱིས་

རང་འདྲའི་ཡུམ་ལ་འཁྱུད་ཅིང། ལྷག་མ་གཡས་གཉིས་རིན་པོ་ཆེ་དང་རྡོ་རྗེ་ཐོ་བ། 

གཡོན་གཉིས་པདྨ་དང་རལ་གྲི་འཛིན་པ། ཧཱུཾ་ཡུམ་གྱི་པདྨ་ལས་སྤྲོས་ཏེ། ཤར་རྩིབས་

ཀྱི་སྟེང་གི་གདན་ལ་གཡོན་བརྐྱང་གིས་འཁོད། གཞན་གྱིས་མི་ཐུབ་པ་དཀར་བོ་མི་

བསྐྱོད་པའི་ཅོད་པན་ཅན། དཀར་མཐིང་དམར་བའི་ཞལ་གསུམ་ཕྱག་དྲུག་གི་དང་བོ་

གཉིས་ཀྱིས་རང་འདྲའི་ཡུམ་ལ་འཁྱུད་ཅིང། ལྷག་མ་གཡས་གཉིས་རིན་པོ་ཆེ་དང་

བེ་ཅོན། གཡོན་གཉིས་པདྨ་དང་རལ་གྲི་འཛིན་པ། ཧཱུཾ་ཡུམ་གྱི༝ ལྷོ་རྩིབས་ཀྱི༝ རྟ་

མགྲིན་དམར་བོ་འོད་དཔག་མེད་ཀྱི་ཅོད་པན་ཅན། དམར་མཐིང་དཀར་བའི་ཞལ་

གསུམ་ཕྱག་དྲུག་གི་དང་བོ༝ ལྷག་མ་གཡས་གཉིས་རིན་པོ་ཆེ་དང་པདྨ། གཡོན་

གཉིས་འཁོར་ལོ་དང་རལ་གྲི་འཛིན་པ། ཧཱུཾ་ཡུམ༝ ནུབ་རྩིབས༝ བདུད་རྩི་འཁྱིལ་བ་

སྔོན་པོ་མི་བསྐྱོད་པའི་ཅོད་པན་ཅན། སྔོ་དཀར་དམར་བའི་ཞལ་གསུམ་ཕྱག་དྲུག་གི་

དང་བོ་གཉིས་ཀྱིས༝ ལྷག་མ་གཡས་གཉིས་རིན་པོ་ཆེ་དང་རྡོ་རྗེ། གཡོན་གཉིས་

པདྨ་དང་རལ་གྲི་འཛིན་པ། ཧཱུཾ་ཡུམ༝ བྱང་རྩིབས་ཀྱི༝ འདོད་རྒྱལ་མཐིང་ག་མི་

བསྐྱོད་པའི་ཅོད་པན་ཅན། མཐིང་དཀར་དམར་བའི་ཞལ་གསུམ་ཕྱག་དྲུག་གི་དང་བོ་

གཉིས་ཀྱིས༝ ལྷག་མ་གཡས་གཉིས་རིན་པོ་ཆེ་དང་ལྕགས་ཀྱུ། གཡོན་གཉིས་པདྨ་

དང་རལ་གྲི་འཛིན་པ། ཧཱུཾ་ཡུམ་གྱི༝ མེ་མཚམས་ཀྱི་རྩིབས་ཀྱི་སྟེང་གི་གདན་ལ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

གཡོན་བརྐྱང་གིས་འཁོད། དབྱུག་སྔོན་ཅན་སྔོན་པོ་མི་བསྐྱོད་པའི་ཅོད་པན་ཅན། སྔོ་

དཀར་དམར་བའི་ཞལ་གསུམ་ཕྱག་དྲུག་གི་དང་བོ་གཉིས་ཀྱིས་རང༝ ལྷག་མ་

གཡས་གཉིས་རིན་པོ་ཆེ་དང་དབྱུག་པ། གཡོན་གཉིས་པདྨ་དང་རལ་གྲི་འཛིན་པ། 

ཧཱུཾ་ཡུམ༝ བདེན་བྲལ་གྱི་རྩིབས༝ སྟོབས་པོ་ཆེ་སྔོན་པོ་མི་བསྐྱོད་པའི་ཅོད་པན་ཅན། 

སྔོ་དཀར་དམར་བའི་ཞལ་གསུམ་ཕྱག་དྲུག་གི་དང་བོ་གཉིས་ཀྱིས་རང༝ ལྷག་མ་

གཡས་གཉིས་རིན་པོ་ཆེ་དང་རྩེ་གསུམ། གཡོན་གཉིས་པདྨ་དང་རལ་གྲི་འཛིན་པ། 

ཧཱུཾ་ཡུམ༝ རླུང་མཚམས་ཀྱི་རྩིབས༝ མི་གཡོ་བ་མཐིང་ག་མི་བསྐྱོད་པའི་ཅོད་པན་

ཅན། མཐིང་དཀར་དམར་བའི་ཞལ་གསུམ་ཕྱག་དྲུག་གི་དང་བོ་གཉིས་ཀྱིས་རང༝ 

ལྷག་མ་གཡས་གཉིས་རིན་པོ་ཆེ་དང་རལ་གྲི། གཡོན་གཉིས་པདྨ་དང་རྡོ་རྗེ་འཛིན་

པ། ཧཱུཾ་ཡུམ༝ དབང་ལྡན་གྱི་རྩིབས༝ གཙུག་ཏོར་འཁོར་ལོས་བསྒྱུར་བ་ལྗང་སེར་མི་

བསྐྱོད་པའི་ཅོད་པན་ཅན། ལྗང་སེར་དཀར་དང་དམར་བའི་ཞལ་གསུམ་ཕྱག་དྲུག་གི་

དང་བོ༝ ལྷག་མ་གཡས་གཉིས་རིན་པོ་ཆེ་དང་འཁོར་ལོ། གཡོན་གཉིས་པདྨ་དང་

རལ་གྲི་འཛིན་པ། ཧཱུཾ་ཡུམ༝ གཙོ་བོའ་ིསྟེང་གི་ཅུང་ཟད་ཙམ་གྱི་མདུན་གྱི་གདན་ལ་

གཡོན་བརྐྱང་གིས་འཁོད། རྡོ་རྗེ་ས་འོག་མཐིང་ག་མི་བསྐྱོད་པའི་ཅོད་པན་ཅན། 

མཐིང་དཀར་དམར་བའི་ཞལ་གསུམ་ཕྱག་དྲུག་གི་དང་བོ་གཉིས་ཀྱིས་རང༝ ལྷག་མ་

གཡས་གཉིས་རིན་པོ་ཆེ་དང་རྡོ་རྗེ། གཡོན་གཉིས་པདྨ་དང་རལ་གྲི་འཛིན་པ། ཧཱུཾ་

ཡུམ༝ གཙོ་བོའ་ིའོག་གི་ཅུང་ཟད་ཙམ་གྱི་རྒྱབ་ཀྱི་གདན་ལ་གཡོན་བརྐྱང་གིས་

འཁོད། བཅུ་གཅིག་པོ་ཐམས་ཅད་ཀྱང་མཆེ་བ་གཙིགས་ཤིང་ཞལ་སོ་སོ་ཡང་དམར་

ལ་ཟླུམ་པའི་སྤྱན་གསུམ་པ། དབུ་སྐྲ་དང་སྨ་ར་དམར་སེར་འབར་ཞིང་གྱེན་དུ་འཁྱིལ་

བ། འཁོར་ལོ་དང་རྣ་ཆ་ལ་སོགས་པས་བརྒྱན་ཅིང་སྣ་ཚོགས་པའི་སྦྲུལ་གྱི་རྒྱན་ཅན་



འཇིགས་བྱེད་སྒྲུབ་ཐབས་ཟ་མ་ཏོག་ངག་འདོན་བྱ་ཚུལ་འཇམ་དཔལ་དགོངས་རྒྱན།

བདུད་དང་བགེགས་ཐམས་ཅད་རྩད་ནས་འབྱིན་པའི་སྟོབས་དང་ལྡན་པ། སྐུ་ལས་

སྐྱེས་པའི་ཡེ་ཤེས་ཀྱི་མེ་དཔུང་རབ་ཏུ་འབར་བའི་དབུས་ན་བཞུགས་ཤིང་འཇིགས་

སུ་རུང་བའི་རྡོ་རྗེ་འབར་བ་སྤྲིན་ལྟར་འཁྲིགས་པ་ཕྱོགས་བཅུར་འཕྲོས་པས་གདུག་

པ་ཅན་ཐམས་ཅད་ཚར་གཅོད་པར་གྱུར། ཅེས་ཐུན་མོང་མ་ཡིན་པའི་སྲུང་འཁོར་བདུད་ལས་རྣམ་

རྒྱལ་ལྟར་བསྒོམ། རང་ཉིད་གནོད་མཛེས་སུ་གནས་པ་ཡོངས་སུ་གྱུར་བ་ལས། རྡོ་རྗེ་

སེམས་དཔའ་སྐུ་མདོག་དཀར་བོ་དཀར་མཐིང་དམར་བའི་ཞལ་གསུམ་ཕྱག་དྲུག་གི་

དང་བོ་གཉིས་ཀྱིས་རང་འདྲའི་ཡུམ་ལ་འཁྱུད་ཅིང། ལྷག་མ་གཡས་གཉིས་རྡོ་རྗེ་དང་

རལ་གྲི། གཡོན་གཉིས་རིན་པོ་ཆེ་དང་པདྨ་འཛིན་པ་ཡོངས་སུ་གྱུར་བ་ལས། ཆོས་

འབྱུང་དཀར་བོ་གྲུ་གསུམ་པ་གྱེན་དུ་འགྲེང་བ་འོག་ཏུ་ཕྲ་ཞིང་སྟོད་ཡངས་པ། འོག་

ཟུར་ནས་པཾ་ལས་བྱུང་བའི་སྣ་ཚོགས་པདྨའི་ལྟེ་བར། ཧཱུཾ་ལས་སྣ་ཚོགས་རྡོ་རྗེ་ཤར་

གྱི་རྭ་དཀར། ལྷོའ་ིརྭ་སེར། ནུབ་ཀྱི་རྭ་དམར། བྱང་གི་རྭ་ལྗང། དབུས་ཀྱི་ལྟེ་བ་སྔོན་

པོས་བརྒྱན་པ། ལྟེ་བའི་དབུས་སུ་བྷྲུཾ་ལས་འཁོར་ལོ་བྷྲུཾ་གྱིས་མཚན་པ་ལས་བྱུང་བའི་

རྣམ་སྣང་དཀར་བོ་དཀར་མཐིང་དམར་བའི་ཞལ་གསུམ་ཕྱག་གི་དང་བོ་གཉིས་ཀྱིས་

རང་འདྲའི་ཡུམ་ལ་འཁྱུད་ཅིང། ལྷག་མ་གཡས་གཉིས་རྡོ་རྗེ་ལ་གནས་པའི་འཁོར་ལོ་

དང་རལ་གྲི། གཡོན་གཉིས་རིན་པོ་ཆེ་དང་པདྨ་འཛིན་པ་ཡོངས་སུ་གྱུར་བ་ལས་

གཞལ་ཡས་ཁང་གྲུ་བཞི་སྒོ་བཞི་བ། ཕྱི་ནས་རིམ་པ་བཞིན་དཀར་སེར་དམར་ལྗང་

སྔོ་བའི་རྩིག་པ་ལྔ་དང་ལྡན་པ། རྩིག་པའི་སྟེང་ན་རིན་པོ་ཆེ་སྣ་ཚོགས་པས་མཛེས་

པར་བྱས་པའི་རིན་པོ་ཆེའི་ཕ་གུས་བསྐོར་བའི་གཞལ་ཡས་ཁང་གི་ནང་དུ། རྡོ་རྗེའི་

ཕྲེང་བས་ཟླུམ་པོར་བསྐོར་བ་ལ་བརྟེན་པའི་ཀ་བ་བརྒྱད་ཀྱིས་བཏེགས་པའི་རྡོ་རྗེ་

གདུང་བཞིས་མཛེས་པར་ཕུབ་པ། རྩེ་མོ་རྡོ་རྗེ་ནོར་བུ་རིན་པོ་ཆེའི་ཏོག་གིས་མཛེས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

པའི་ནང་གི་ཤར་དཀར་ལྷོ་སེར་ནུབ་དམར་བྱང་ལྗང་དབུས་སྔོ་བ། ཕ་གུའི་སྟེང་ན་

གསེར་གྱི་སྐ་རགས་བཞིའི་ཕྱི་ངོས་སུ་ཆུ་སྲིན་གྱི་ཁ་ནས་འཕྱང་བའི་རིན་པོ་ཆེའི་དྲ་

བ་དང་དྲ་བ་ལ་ཕྱེད་པ་ལ་དྲིལ་བུ་དང་རྔ་ཡབ་ལ་སོགས་པས་བརྒྱན་པ། དེའི་ཕྱི་ངོས་

སུ་བྱ་འདབ་ལས་འཕྱང་བའི་རིན་པོ་ཆེའི་ཤར་བུ། དེའི་སྟེང་དུ་མདའ་ཡབ་པདྨ་འདབ་

མ་ཕྱེད་པའི་དབྱིབས་ཅན་ལ། བ་དན་དང་རྒྱལ་མཚན་ལ་སོགས་པས་མཛེས་པར་

བྱས་པ། རྩིག་པའི་མཐའ་ནས་འདོད་ཡོན་གྱི་སྣམ་བུ་དམར་བོས་འགྲམ་སྟེགས་ཀྱི་

རྣམ་པར་བསྐོར་བ་ལ། ལྷ་མོ་མཆོད་རྫས་ཐོགས་པ་རྣམས་འཁོད་ནས་མཆོད་པ་བྱེད་

པ། སྒོ་དང་སྒོ་ཁྱུད་ཀྱི་ཕྱིའི་མཚམས་དང། འོག་གི་ཕྱི་ནང་གི་གྲྭ་བཞིར་ཟླ་ཕྱེད་རྡོ་རྗེ་

རིན་ཆེན་གྱིས་སྤྲས་པ། སྒོ་བཞི་སོ་སོའ་ིམདུན་དུ་ཀ་བ་བཞི་བཞིས་བཏེག་པའི་རྟ་

བབས་སྣམ་བུ་བཅུ་གཅིག་དང་ལྡན་པའི་སྟེང་དུ་ཆོས་ཀྱི་འཁོར་ལོ། དེའི་གཡས་

གཡོན་དུ་རི་དྭགས་ཕོ་མོ་དང་བཅས་པ། རྡོ་རྗེའི་ར་བ་མེ་རི་དང་བཅས་པའི་ཕྱི་རོལ་

ཏུ། གཏུམ་དྲག་ལ་སོགས་པའི་དུར་ཁྲོད་བརྒྱད་ན། ན་ག་གེ་སར་གྱི་ཤིང་ངམ་ཤི་རི་

ཥ་ལ་སོགས་པའི་ཤིང་བརྒྱད། དེའི་རྩ་བར་བརྒྱ་བྱིན་ལ་སོགས་པའི་ཕྱོགས་སྐྱོང་

བརྒྱད། རྩེ་མོར་རྫུ་འཕྲུལ་ཆེན་པོ་བ་གླང་བོ་ཆེའི་གདོང་བ་ཅན་ལ་སོགས་པའི་ཞིང་

སྐྱོང་བརྒྱད། ཐུགས་རྗེའི་ཆུ་བརྒྱད། དེ་ལ་གནས་པའི་ནོར་རྒྱས་ལ་སོགས་པའི་ཀླུ་

བརྒྱད། དེ་དག་གི་སྟེང་གི་ནམ་མཁའ་ལ་སྒྲོགས་པ་ལ་སོགས་པའི་སྤྲིན་བརྒྱད། ཡེ་

ཤེས་ཀྱི་མེ་བརྒྱད། མཆོད་རྟེན་བརྒྱད། གཞན་ཡང་ཀེང་རུས་དང། གསལ་ཤིང་གིས་

ཕུག་པའི་རོ་དང། ཤིང་ལ་དཔྱངས་པ་དང། སྐྱེས་བུ་ཟ་བ་དང། མཚོན་གྱིས་ཕུག་པ་

ལ་སོགས་པ་དང། བྱ་རོག་དང་བྱ་རྒོད་དང་ཁྱི་དང་ཅེ་སྤྱང་དང། སེང་གེ་དང་སྟག་

ལ་སོགས་པ་དང། ཅ་ཅོ་སྒྲོགས་པའི་རོ་ལངས་དང། གནོད་སྦྱིན་དང་སྲིན་པོ་ལ་



འཇིགས་བྱེད་སྒྲུབ་ཐབས་ཟ་མ་ཏོག་ངག་འདོན་བྱ་ཚུལ་འཇམ་དཔལ་དགོངས་རྒྱན།

སོགས་པ་རྣམས་ཀྱིས་འཇིགས་སུ་རུང་བ། གྲུབ་པ་དང་རིག་པ་འཛིན་པ་དང་དམ་

ཚིག་སྤྱོད་པའི་རྣལ་འབྱོར་བ། བཅོམ་ལྡན་འདས་ལ་རྩེ་གཅིག་ཏུ་ལྟ་བ། གཅེར་བུ་སྐྲ་

བཤིག་པ། ཕྱག་རྒྱ་ལྔས་བརྒྱན་པ། ཅང་ཏེའུ་དང་ཐོད་པ་དང་ཁ་ཊྭཱཾ་ག་འཛིན་པ་ཐོད་

པས་སྤྱི་བོར་བརྒྱན་པ། རྒོད་ཅིང་དུར་ཁྲོད་དུ་འཇུག་པ་སོགས་ཀྱིས། ཤིན་ཏུ་ངོ་

མཚར་བར་བྱེད་པའི་དུར་ཁྲོད་རྣམས་ཀྱིས་བསྐོར་བའི་གཞལ་ཡས་ཁང་གི་ནང་གི་

རེ་མིག་དགུ་བའི་དབུས་སུ། ཡཾ་ལས་རླུང་གི་དཀྱིལ་འཁོར་ནག་ལ་ཅུང་ཟད་དམར་

བའི་མདོག་ཅན་གྱི་སྟེང་དང། ནང་གི་ཕྱོགས་གཞན་གསུམ་དང། སྒོ་བཞིར་སྣ་

ཚོགས་པདྨ་དང་ཉི་མའི་གདན། ནང་གི་ཤར་དང་གྲྭ་བཞི་དང་ཕྱིའི་གྲྭ་བཞིར། སྣ་

ཚོགས་པདྨ་དང་ཟླ་བའི་གདན་ཟུང་རེ་རེ། ཞེས་ཆོས་འབྱུང་གཞལ་ཡས་ཁང་གདན་བཅས་བསྐྱེད། 

གདན་དབུས་མའི་སྟེང་དུ་ཨ་ཡིག་དང་བོ་ལས་བྱུང་བའི་ཟླ་བའི་དཀྱིལ་འཁོར། དེའི་

དབུས་སུ་ཆུ་ལས་ཆུ་བུར་གྱི་ཚུལ་དུ། དྷཱིཿསེར་བོ་ལས་བྱུང་བའི་རལ་གྲི་དབུས་སུ་

དྷཱིཿས་མཚན་པ། དེ་ལས་འོད་འཕྲོས་པས་བདེ་བར་གཤེགས་པ་ཐམས་ཅད་སྤྱན་

དྲངས་ཏེ། ཐིམ་པ་ཡོངས་སུ་གྱུར་བ་ལས། རང་ཉིད་རྒྱུ་རྡོ་རྗེ་འཛིན་པ་འཇམ་དཔལ་

གཞོན་ནུར་གྱུར་བ་སྐུ་མདོག་སེར་བོ་ཡིད་ཙམ་ཁྲོས་པ་ཕྱག་གཡས་རལ་གྲི་འཕྱར་

ཞིང། གཡོན་གྱིས་གླེགས་བམ་ཐུགས་ཀར་བསྣམས་པ། ཞབས་རྡོ་རྗེའི་སྐྱིལ་ཀྲུང་

གིས་བཞུགས་པ། མཚན་སོ་གཉིས་དང་དཔེ་བྱད་བརྒྱད་ཅུས་བརྒྱན་པ། རལ་བའི་

ཟུར་ཕུད་ལྔ་དང་ལྡན་ཞིང། རྒྱན་ཐམས་ཅད་ཀྱིས་བརྒྱན་པ། ཞེས་རྒྱུ་རྡོ་རྗེ་འཛིན་པ་བསྐྱེད་

དེ། བར་དོ་ལོངས་སྐུའི་ལམ་ཁྱེར་བསྒོམ། དེའི་ཐུགས་ཀར་ཨཱཿལས་བྱུང་བའི་ཉི་མའི་དཀྱིལ་

འཁོར། དེའི་འོད་ཀྱིས་ཕྱོགས་བཅུ་ན་བཞུགས་པའི་རྣམ་སྣང་ལ་སོགས་པའི་སངས་

རྒྱས་དང། རྡོ་རྗེ་རྣོན་པོ་ལ་སོགས་པའི་བྱང་ཆུབ་སེམས་དཔའ་དང། རྡོ་རྗེ་ལྕགས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཀྱུ་ལ་སོགས་པའི་ཁྲོ་བོ་དང། སེམས་མ་རྡོ་རྗེ་མ་ལ་སོགས་པའི་རིག་པ་རྣམས་སྤྱན་

དྲངས་ཏེ། འཇམ་དཔལ་དང་བཅས་པ་ཉི་མ་ལ་ཞུགས་པ་ལས་འོད་ཟེར་གྱིས་དཔག་

ཚད་སྟོང་ཕྲག་བརྒྱར་ཁྱབ་པའི་ཉི་མའི་དཀྱིལ་འཁོར་དུ་གྱུར། དེའི་སྟེང་དུ་ཧཱུཾ་ཡིག་

མཐིང་ག་འོད་ཟེར་ལྔ་དང་ལྡན་པ་ལས་འོད་ཟེར་འཕྲོས་པས་སངས་རྒྱས་དང་བྱང་

ཆུབ་སེམས་དཔའ་དང་ཁྲོ་བོ་དང་རིག་པའི་ཚོགས་རྣམས་སྤྱན་དྲངས་ཧཱུཾ་ལ་ཞུགས་

པ་ལས་ཁྲོ་བོའ་ིརྡོ་རྗེ་ཁ་དོག་ནག་པོ་རྩེ་དགུ་བ་རྭ་ཤིན་ཏུ་གདེངས་པ་འོད་ཟེར་ལྔ་

དང་ལྡན་པ། ལྟེ་བ་ལ་ཧཱུཾ་ཡིག་གིས་མཚན་པ། དེ་ལས་རྡོ་རྗེ་ཕྲ་མོའ་ིགཟུགས་སྤྲོས་

པས་སངས་རྒྱས་དང་བྱང་ཆུབ་སེམས་དཔའ་དང་ཁྲོ་བོ་དང་རིག་པའི་ཚོགས་རྣམས་

སྤྲོས་ཏེ། ནམ་མཁའི་ཁམས་ཐམས་ཅད་ཏིལ་གྱི་གང་བུ་བཞིན་དུ་གང་བ། ཉི་མ་ལ་

གནས་པའི་སེམས་ཅན་རྣམས་སྨིན་པར་བྱས་ནས་རྡོ་རྗེ་འཇིགས་བྱེད་ཐོབ་པར་བྱས་

པ་དང་ལྷན་ཅིག་ཏུ་འདུས་ཏེ་རྡོ་རྗེ་ལ་ཐིམ་པར་གྱུར།

ཟླ་བ་ཉི་མ་རྡོ་རྗེ་ཧཱུཾ་དང་བཅས་པ་ཡོངས་སུ་གྱུར་བ་ལས། རང་ཉིད་འབྲས་བུ་

རྡོ་རྗེ་འཛིན་པ་དཔལ་རྡོ་རྗེ་འཇིགས་བྱེད་ཆེན་པོ། སྐུ་མདོག་མཐིང་ནག་ཞལ་དགུ་

ཕྱག་སོ་བཞི་ཞབས་བཅུ་དྲུག་པ་གཡས་བསྐུམས་ཤིང་གཡོན་བརྐྱང་བའི་སྟབས་

ཀྱིས་བཞུགས་པ། ཞེས་འབྲས་བུ་རྡོ་རྗེ་འཛིན་པ་བསྐྱེད་དེ་སྐྱེ་བ་སྤྲུལ་སྐུའི་ལམ་ཁྱེར་བསྒོམ། ཁམས་

གསུམ་པོ་ཟ་བར་ནུས་པ་ཧ་ཧ་ཞེས་སྒྲོག་ཅིང་ལྗགས་འདྲིལ་བ་མཆེ་བ་རྣམ་པར་

གཙིགས་པ་ཁྲོ་གཉེར་ཅན། ཁྲོ་གཉེར་གྱི་འགྲམ་དུ། སྨིན་མ་དང་སྤྱན་འཇིག་པའི་

དུས་ལྟར་འབར་བ། སྐྲ་ཁམ་སེར་གྱེན་དུ་བརྫེས་པ། འཇིག་རྟེན་དང་འཇིག་རྟེན་ལས་

འདས་པའི་ལྷ་ལ་སྡིགས་མཛུབ་བྱེད་པ། འཇིགས་པ་རྣམས་ཀྱང་འཇིགས་པར་མཛད་

པ། ཕཻཾ་ཀ་རའི་སྒྲ་ཆེན་པོ་འབྲུག་ལྟར་སྒྲོག་པ། མིའི་ཁྲག་དང་ཞག་དང་རྐང་དང་ཚིལ་



འཇིགས་བྱེད་སྒྲུབ་ཐབས་ཟ་མ་ཏོག་ངག་འདོན་བྱ་ཚུལ་འཇམ་དཔལ་དགོངས་རྒྱན།

བུ་ཟ་བ། འཇིགས་སུ་རུང་བའི་ཐོད་པ་སྐམ་པོ་ལྔས་ཐོད་བྱས་ཤིང། མགོ་བོ་རློན་པ་

ལྔ་བཅུའི་ཐོད་པའི་འཕྲེང་བས་བརྒྱན་པ། སྦྲུལ་ནག་པོའ་ིམཆོད་ཕྱིར་ཐོགས་དང་མི་

རུས་ཀྱི་འཁོར་ལོ་དང། རྣ་ཆ་ལ་སོགས་པའི་རུས་པའི་རྒྱན་རྣམས་ཀྱིས་བརྒྱན་པ། 

གསུས་པ་ཆེ་བ། གཅེར་བུའི་གཟུགས་ཅན། སྨིན་མ་དང་རྫི་མ་དང་སྨ་ར་དང་བ་སྤུ་

རྣམས་དུས་མཐའི་མེ་ལྟར་འབར་ཞིང། རྩ་ཞལ་ནག་པོ་མ་ཧེའི་གདོང་ཅན། ཤིན་ཏུ་

ཁྲོས་པ་རྭ་རྣོན་པོ་ཅན། དེའི་སྟེང་མ་རྭ་གཉིས་ཀྱི་དབུས་ཀྱི་ཞལ་དམར་བོ། རབ་ཏུ་

འཇིགས་པ་ཞལ་ནས་ཁྲག་འཛགས་པ། དེའི་སྟེང་དུ་འཇམ་དཔལ་གྱི་ཞལ་སེར་བོ་

ཡིད་ཙམ་ཁྲོས་པ། གཞོན་ནུའི་རྒྱན་གྱིས་བརྒྱན་པ། སྤྱི་བོར་རལ་བ་ལྔ་དང་ལྡན་པ། 

རྭའི་རྩ་བའི་གཡས་ཀྱི་ཞལ་དང་བོ་སྔོན་པོ། དེའི་གཡས་ཞལ་དམར་བོ། གཡོན་

ཞལ་སེར་བོ། རྭའི་རྩ་བའི་གཡོན་གྱི་ཞལ་དང་བོ་དཀར་བོ། དེའི་གཡས་ཞལ་དུད་

ཁ། གཡོན་ཞལ་ནག་པོ། ཞལ་རྣམས་ཤིན་ཏུ་ཁྲོས་པ། ཞལ་དགུ་བོ་ཐམས་ཅད་

ཀྱང་སྤྱན་གསུམ་གསུམ་དང་ལྡན་པ། ཕྱག་གཡས་གཡོན་གྱི་དང་བོ་གཉིས་ཀྱིས་

གླང་བོ་ཆེའི་པགས་པ་རློན་པ་མགོ་གཡས་དང། སྤུ་ཕྱིར་བསྟན་ཏེ་ལག་པ་དང་རྐང་

བའི་པགས་པ་གཡོན་པ་ནས་བརྒྱངས་ཏེ་འཛིན་པ། ལྷག་མ་གཡས་ཀྱི་དང་བོ་ན་གྲི་

གུག །གཉིས་པ་ན་བྷི་དྷི་པཱ་ལ། གསུམ་པ་ན་གཏུན་ཤིང། བཞི་བ་ན་ཆུ་གྲི། ལྔ་བ་

ན་ཀཱ་ཎ་ཡ། དྲུག་པ་ན་དགྲ་སྟ། བདུན་པ་ན་མདུང། བརྒྱད་པ་ན་མདའ། དགུ་བ་ན་

ལྕགས་ཀྱུ། བཅུ་བ་ན་དབྱུག་ཏོ། བཅུ་གཅིག་པ་ན་ཁ་ཊྭཱཾ་ག །བཅུ་གཉིས་པ་ན་འཁོར་

ལོ། བཅུ་གསུམ་པ་ན་རྡོ་རྗེ་རྩེ་ལྔ་བ། བཅུ་བཞི་བ་ན་རྡོ་རྗེ་ཐོ་བ། བཅོ་ལྔ་བ་ན་རལ་

གྲི། བཅུ་དྲུག་པ་ན་ཅང་ཏེའུ་བསྣམས་ཤིང། ལྷག་མ་གཡོན་གྱི་དང་བོ་ན་ཁྲག་གིས་

བཀང་བའི་ཐོད་པ། གཉིས་པ་ན་ཚངས་པའི་མགོ་བོ། གསུམ་པ་ན་ཕུབ། བཞི་བ་ན་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

རྐང་བ། ལྔ་བ་ན་ཞགས་པ། དྲུག་པ་ན་གཞུ། བདུན་པ་ན་རྒྱུ་མ། བརྒྱད་པ་ན་དྲིལ་

བུ། དགུ་བ་ན་ལག་པ། བཅུ་བ་ན་དུར་ཁྲོད་ཀྱི་རས། བཅུ་གཅིག་པ་ན་སྐྱེས་བུ་གསལ་

ཤིང་ལ་བཙུགས་པ། བཅུ་གཉིས་པ་ན་མེ་ཐབ། བཅུ་གསུམ་པ་ན་ཐོད་ཚལ། བཅུ་

བཞི་བ་ན་སྡིགས་མཛུབ། བཅོ་ལྔ་བ་ན་འཕན་རྩེ་གསུམ་པ། བཅུ་དྲུག་པ་ན་རླུང་རས་

བསྣམས་པ། ཞབས་གཡས་ཀྱི་དང་བོས་མི། གཉིས་པས་མ་ཧེ། གསུམ་པས་གླང། 

བཞི་བས་བོང་བུ། ལྔ་བས་རྔ་མོང། དྲུག་པས་ཁྱི། བདུན་པས་ལུག །བརྒྱད་པས་ཝ་

དང། གཡོན་གྱི་དང་བོས་བྱ་རྒོད། གཉིས་པས་འུག་པ། གསུམ་པས་བྱ་རོག །བཞི་

བས་ནེ་ཙོ། ལྔ་བས་ཁྲ། དྲུག་པས་བྱ་ཆེན་པོ། བདུན་པས་ཁྱིམ་བྱ། བརྒྱད་པས་

བཞད་མནན་པ། ཚངས་པ་དང་དབང་བོ་དང་ཁྱབ་འཇུག་དང་དྲག་པོ་དང། གཞོན་

ནུ་གདོང་དྲུག་དང་ལོག་འདྲེན་དང་ཟླ་བ་དང་ཉི་མ་རྣམས་ཁ་སྦུབ་ཏུ་བྱས་ཏེ། ཞབས་

འོག་ཏུ་མནན་ནས་མེ་དཔུང་རབ་ཏུ་འབར་བའི་ཀློང་དཀྱིལ་ན་བཞུགས་པ། ཞེས་རིམ་པ་

བཞིན་གསལ་གདབ། རང་ཉིད་དམ་ཚིག་སེམས་དཔའི་ཐུགས་ཀར་ཟླ་གདན་ལ་ཡེ་ཤེས་

སེམས་དཔའ་འཇམ་དཔལ་གཞོན་ནུར་གྱུར་བ་སྐུ་མདོག་སེར་བོ་ཡིད་ཙམ་ཁྲོས་པ། 

ཕྱག་གཡས་རལ་གྲི་འཕྱར་ཞིང། གཡོན་གྱིས་གླེགས་བམ་ཐུགས་ཀར་བསྣམས་པ། 

ཞབས་རྡོ་རྗེ་སྐྱིལ་ཀྲུང་གིས་བཞུགས་པ། མཚན་སོ་གཉིས་དང་དཔེ་བྱད་བརྒྱད་ཅུས་

བརྒྱན་པ། རལ་བའི་ཟུར་ཕུད་ལྔ་དང་ལྡན་ཞིང་རྒྱན་ཐམས་ཅད་ཀྱིས་བརྒྱན་པ་དང། 

དེའི་ཐུགས་ཀར་ཨཱཿལས་བྱུང་བའི་ཉི་མའི་དཀྱིལ་འཁོར་གྱི་དབུས་སུ་ཏིང་ངེ་འཛིན་

སེམས་དཔའ་ཧཱུཾ་ཡིག་མཐིང་ག་འོད་ཟེར་ལྔ་འཕྲོ་བ། ཞེས་སེམས་དཔའ་སུམ་བརྩེགས་བྱ། 

དེའི་བང་ན་ཡུམ་རྡོ་རྗེ་རོ་ལངས་མ་སྔོན་མོ་ཞལ་གཅིག་ཕྱག་གཉིས་ཀྱི་གཡས་རྡོ་རྗེ་

གྲི་གུག་འཕྱར་ཞིང། གཡོན་ཐོད་པ་གདུག་པའི་ཁྲག་གིས་གང་བ་འཛིན་པས་ཡབ་



འཇིགས་བྱེད་སྒྲུབ་ཐབས་ཟ་མ་ཏོག་ངག་འདོན་བྱ་ཚུལ་འཇམ་དཔལ་དགོངས་རྒྱན།

ལ་འཁྱུད་པ། ཐོད་སྐམ་ལྔས་དབུ་བརྒྱན་ཅིང་སྐམ་པོ་ལྔ་བཅུའི་དོ་ཤལ་ཅན། ཕྱག་

རྒྱ་ལྔས་བརྒྱན་པ། ཞབས་གཡས་བརྐྱང་ཞིང་གཡོན་པས་ཡབ་ལ་འཁྱུད་པ། ཡབ་

ཀྱི་གསང་གནས་མི་དམིགས་པ་ལས་ཧཱུཾ་ལས་བྱུང་བའི་རྡོ་རྗེ་སྔོན་པོ་རྩེ་ལྔ་བ། ཨོཾ་

ལས་བྱུང་བའི་ནོར་བུ་བུ་ག་ཕཊ་གྱིས་བཀག་པ། ཡུམ་གྱི་གསང་གནས་མི་དམིགས་

པ་ལས་ཧཱུཾ་ལས་བྱུང་བའི་པདྨ་དམར་བོ་འདབ་མ་བརྒྱད་པ། ཨཱཿལས་བྱུང་བའི་ཟེའུ་

འབྲུ་བུ་ག་ཕཊ་ཀྱིས་བཀག་པ། ཞེས་རིག་མ་འདུ་བྱས་ཏེ་མཁའ་གསང་བྱིན་གྱིས་བརླབ། ཨོཾ་སརྦ་

ཏ་ཐཱ་ག་ཏ་ཨ་ནུ་རཱ་ག་ཎ་བཛྲ་སྭ་བྷཱ་བ་ཨཱཏྨ་ཀོ྅ཧཾ། མཆོད་པའི་ང་རྒྱལ་བཟུང།

རང་གི་ཐུགས་ཀའི་ཧཱུཾ་ཡིག་གི་འོད་ཟེར་གྱི་ལྕགས་ཀྱུས་མཁའ་ཁྱབ་ཀྱི་

སངས་རྒྱས་ཐམས་ཅད་བཀུག་ནས་རང་གི་ཞལ་དུ་བཅུག །ཐུགས་ཀར་འོད་དུ་ཞུ་བ་

རྡོ་རྗེའི་ལམ་ནས་ཡུམ་གྱི་པདྨར་ཞུགས་པའི་ཐིག་ལེ་ཆ་གཅིག །བྷྲུཾ་དང་དེ་ཡོངས་སུ་

གྱུར་བ་ལས། གཞལ་ཡས་ཁང་གྲུ་བཞི་སྒོ་བཞི་བ་ལ་སོགས་པ་མཚན་ཉིད་ཐམས་

ཅད་ཡོངས་སུ་རྫོགས་པ་གདན་དང་བཅས་པར་གྱུར། ཐིག་ལེ་ཆ་གཅིག་གདན་དེ་

རྣམས་ཀྱི་སྟེང་དུ་ཆ་བཅུ་བདུན་དུ་གྱུར། དེ་རྣམས་ཡོངས་སུ་གྱུར་བ་ལས། དབུས་

སུ་ཧཱུཾ་ལས་རྡོ་རྗེ་ཧཱུཾ་གིས་མཚན་པ། ནང་གི་ཤར་དུ་ཀྵེ་ལས་འཁོར་ལོ་ཀྵེས་མཚན་

པ། ལྷོར་མ་ལས་རིན་པོ་ཆེ་མས་མཚན་པ། ནུབ་ཏུ་མེ་ལས་པདྨ་མེས་མཚན་པ། 

བྱང་དུ་ད་ལས་རལ་གྲི་དས་མཚན་པ། ཤར་སྒོར་ཡ་ལས་ཐོ་བ་ཡས་མཚན་པ། ལྷོ་

སྒོར་ཙ་ལས་དབྱུག་པ་ཙས་མཚན་པ། ནུབ་སྒོར་ནི་ལས་པདྨ་ནིས་མཚན་པ། བྱང་

སྒོར་ར་ལས་རལ་གྲི་རས་མཚན་པ། ནང་གི་ཤར་ལྷོར་ཛ་ལས་འཁོར་ལོ་ཛས་མཚན་

པ། ལྷོ་ནུབ་ཏུ་ས་ལས་རྡོ་རྗེ་སས་མཚན་པ། ནུབ་བྱུང་དུ་དོ་ལས་པདྨ་དོས་མཚན་

པ། བྱང་ཤར་དུ་རུ་ལས་རལ་གྲི་རུས་མཚན་པ། ཕྱིའི་གྲྭ་བཞིར་ཎ་ཡོ་ནི་རའི་ཡི་གེ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

བཞི་རྣམས་འོད་ཟེར་འཕྲོ་ཞིང་འདུ་བ། ཕྱག་མཚན་ས་བོན་གྱིས་མཚན་པ་རྣམས་

ཡོངས་སུ་གྱུར་བ་ལས། དཔལ་རྡོ་རྗེ་འཇིགས་བྱེད་ལྷ་བཅུ་གསུམ་གྱི་སྐུར་ཡོངས་

སུ་རྫོགས་པར་གྱུར་བ་ནི། དབུས་ཀྱི་གདན་ལ་དཔལ་རྡོ་རྗེ་འཇིགས་བྱེད་ཆེན་པོ་སྐུ་

མདོག་མཐིང་ནག་ཞལ་དགུ་ཕྱག་སོ་བཞི། ཞེས་པ་ནས། མེ་དཔུང་རབ་ཏུ་འབར་བའི་

ཀློང་དཀྱིལ་ན་བཞུགས་པ། དེའི་བང་ན་ཡུམ་རྡོ་རྗེ་རོ་ལངས་མ་སྔོན་མོ་ཞལ་གཅིག་

ཕྱག་གཉིས་ཀྱི་གཡས་རྡོ་རྗེ་གྲི་གུག་འཕྱར་ཞིང། གཡོན་ཐོད་པ་གདུག་པའི་ཁྲག་

གིས་གང་བ་འཛིན་པས་ཡབ་ལ་འཁྱུད་པ། ཐོད་སྐམ་ལྔས་དབུ་བརྒྱན་ཅིང་སྐམ་པོ་

ལྔ་བཅུའི་དོ་ཤལ་ཅན་ཕྱག་རྒྱ་ལྔས་བརྒྱན་པ། ཞབས་གཡས་བརྐྱང་ཞིང་གཡོན་པས་

ཡབ་ལ་འཁྱུད་པ། ནང་གི་ཤར་དུ་གཏི་མུག་གཤིན་རྗེའི་གཤེད་དཀར་བོ་དཀར་སྔོ་

དམར་བའི་ཞལ་གསུམ་ཕྱག་དྲུག་གི་དང་བོ་གཉིས་ཀྱིས་གྲི་གུག་དང་ཐོད་པ་འཛིན་

པས་རང་འདྲའི་ཡུམ་ལ་འཁྱུད་ཅིང། ལྷག་མ་གཡས་གཉིས་འཁོར་ལོ་དང་རལ་གྲི། 

གཡོན་གཉིས་ནོར་བུ་དང་པདྨ་འཛིན་པ། ལྷོར་སེར་སྣ་གཤིན་རྗེའི་གཤེད་སེར་བོ་

སེར་སྔོ་དཀར་བའི་ཞལ་གསུམ། ཕྱག་དྲུག་གི་དང་བོ་གཉིས་ཀྱིས༝ ལྷག་མ་གཡས་

གཉིས་ནོར་བུ་དང་རལ་གྲི། གཡོན་གཉིས་འཁོར་ལོ་དང་པདྨ་འཛིན་པ། ནུབ་ཏུ་

འདོད་ཆགས་གཤིན་རྗེའི་གཤེད་དམར་བོ་དམར་སྔོ་དཀར་བའི་ཞལ་གསུམ། ཕྱག་

དྲུག་གི་དང་བོ་གཉིས་ཀྱིས༝ ལྷག་མ་གཡས་གཉིས་པདྨ་དང་རལ་གྲི། གཡོན་

གཉིས་ནོར་བུ་དང་འཁོར་ལོ་འཛིན་པ། བྱང་དུ་ཕྲག་དོག་གཤིན་རྗེའི་གཤེད་ལྗང་གུ་

ལྗང་སྔོ་དཀར་བའི་ཞལ་གསུམ། ཕྱག་དྲུག་གི་དང་བོ་གཉིས་ཀྱིས༝ ལྷག་མ་གཡས་

གཉིས་རལ་གྲི་དང་འཁོར་ལོ། གཡོན་གཉིས་ནོར་བུ་དང་པདྨ་འཛིན་པ། ཤར་སྒོར་

ཐོ་བ་གཤིན་རྗེའི་གཤེད་སྔོན་པོ་སྔོ་དཀར་དམར་བའི་ཞལ་གསུམ། ཕྱག་དྲུག་གི་



འཇིགས་བྱེད་སྒྲུབ་ཐབས་ཟ་མ་ཏོག་ངག་འདོན་བྱ་ཚུལ་འཇམ་དཔལ་དགོངས་རྒྱན།

དང་བོ་གཉིས་ཀྱིས༝ ལྷག་མ་གཡས་གཉིས་ཐོ་བ་སྔོན་པོ་རྭ་ཉི་ཤ ་བ་དང་རལ་གྲི། 

གཡོན་གཉིས་ནོར་བུ་དང་པདྨ་འཛིན་པ། ལྷོ་སྒོར་དབྱུག་པ་གཤིན་རྗེའི་གཤེད་

དཀར་བོ་དཀར་སྔོ་དམར་བའི་ཞལ་གསུམ། ཕྱག་དྲུག་གི་དང་བོ་གཉིས་ཀྱིས༝ ལྷག་

མ་གཡས་གཉིས་དབྱུག་པ་དང་རལ་གྲི། གཡོན་གཉིས་པདྨ་དང་འཁོར་ལོ་འཛིན་

པ། ནུབ་སྒོར་པདྨ་གཤིན་རྗེའི་གཤེད་དམར་བོ་དམར་སྔོ་དཀར་བའི་ཞལ་གསུམ། 

ཕྱག་དྲུག་གི་དང་བོ་གཉིས་ཀྱིས༝ ལྷག་མ་གཡས་གཉིས་པདྨ་དང་རལ་གྲི། གཡོན་

གཉིས་འཁོར་ལོ་དང་ནོར་བུ་འཛིན་པ། བྱང་སྒོར་རལ་གྲི་གཤིན་རྗེའི་གཤེད་ལྗང་གུ་

ལྗང་སྔོ་དཀར་བའི་ཞལ་གསུམ། ཕྱག་དྲུག་གི་དང་བོ་གཉིས་ཀྱིས༝ ལྷག་མ་གཡས་

གཉིས་རལ་གྲི་དང་འཁོར་ལོ། གཡོན་གཉིས་ནོར་བུ་དང་པདྨ་འཛིན་པ། ཡབ་བརྒྱད་

པོ་ཐམས་ཅད་ཐོད་པ་སྐམ་པོ་ལྔའི་དབུ་རྒྱན་དང། ཁྲག་འཛག་པའི་མགོ་བོ་རློན་པ་ལྔ་

བཅུའི་དོ་ཤལ་ཅན། ཞལ་རེ་རེ་ལ་དམར་ལ་ཟླུམ་པའི་སྤྱན་གསུམ་གསུམ་དང་ལྡན་

ཞིང། འབར་བའི་མཆེ་བ་བཞི་བཞི་རབ་ཏུ་གཙིགས་ནས། ལྗགས་རྣམ་པར་འདྲིལ་

ཞིང་འོད་ཟེར་རབ་ཏུ་འཕྲོ་བ། མཐའ་ཡས་སྔོན་པོས་དབུ་སྐྲ་བཅིངས་ཤིང། འཇོག་

པོ་དམར་བོས་རྣ་རྒྱན་བྱས་པ། རིགས་ལྡན་ཁྲ་བོས་དཔུང་བ་བརྒྱན་ཅིང། དུང་

སྐྱོང་སེར་བོས་ལག་གདུབ་བྱས་པ། པདྨ་དཀར་བོས་མགུལ་རྒྱན་བྱས་ཤ ིང། 

སྟོབས་རྒྱུ་ལྗང་གུས་མཆོད་ཕྱིར་ཐོགས་བྱས་པ། ནོར་རྒྱས་ཀྱི་བུ་བདུད་རྩིའི་

ཁ་དོག་ལྟ་བུས་སྐ་རགས་བྱས་ཤ ིང། པདྨ་ཆེན་པོ་དཀར་བོས་ཞབས་གདུབ་

བྱས་པ། ཀླུ་བརྒྱད་པོ་ཐམས་ཅད་ཕུད་ཀྱི་སྒྲ་སྒྲོགས་ཅིང། ལྕེ་གཉིས་པ། དུག་

དང་ལྡན་པའི་མཆེ་བའི་ཕྲེང་བ་ཅན་ནོ། །

ནང་གི་ཤར་ལྷོར་ཙ་རྩི་ཀ་དཀར་མོ་ཤིན་ཏུ་སྐེམ་ཞིང་དྲག་ཏུ་ཁྲོས་པ། དཀར་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

སྔོ་དམར་བའི་ཞལ་གསུམ་ཕྱག་དྲུག་གི་དང་བོ་གཉིས་ཀྱིས་གྲི་གུག་དང་ཐོད་པ་

འཛིན་པས་རང་འདྲའི་ཡབ་ལ་འཁྱུད་ཅིང། ལྷག་མ་གཡས་གཉིས་འཁོར་ལོ་དང་

རལ་གྲི། གཡོན་གཉིས་ནོར་བུ་དང་པདྨ་འཛིན་པ། ལྷོ་ནུབ་ཏུ་ཕག་མོ་སྔོན་མོ་ཕག་

གདོང་ཅན། སྦོམ་ཞིང་ཐུང་ལ་གསུས་པ་འཕྱང་བ། སྔོ་དཀར་དམར་བའི་ཞལ་གསུམ་

ཕྱག་དྲུག་གི་དང་བོ་གཉིས་ཀྱིས༝ ལྷག་མ་གཡས་གཉིས་རྡོ་རྗེ་དང་རལ་གྲི། གཡོན་

གཉིས་འཁོར་ལོ་དང་པདྨ་འཛིན་པ། ནུབ་བྱང་དུ་དབྱངས་ཅན་མ་དམར་མོ་ཞི་བའི་

ཆ་བྱད་ཅན། དམར་སྔོ་དཀར་བའི་ཞལ་གསུམ་ཕྱག་དྲུག་གི་དང་བོ་གཉིས་ཀྱིས༝ 

ལྷག་མ་གཡས་གཉིས་པདྨ་དང་རལ་གྲི། གཡོན་གཉིས་ནོར་བུ་དང་འཁོར་ལོ་འཛིན་

པ། བྱང་ཤར་དུ་གཽ་རཱི་ལྗང་གུ་སྦོམ་ཞིང་ཐུང་ལ་གསུས་པ་འཕྱང་བ། ལྗང་སྔོ་དཀར་

བའི་ཞལ་གསུམ། ཕྱག་དྲུག་གི་དང་བོ་གཉིས་ཀྱིས༝ ལྷག་མ་གཡས་གཉིས་རལ་གྲི་

དང་འཁོར་ལོ། གཡོན་གཉིས་ནོར་བུ་དང་པདྨ་འཛིན་པ། ཡུམ་བཞི་ཀའང་ཐོད་སྐམ་

ལྔའི་དབུ་རྒྱན་དང། སྐམ་པོ་ལྔ་བཅུའི་དོ་ཤལ་ཅན། ཕྱག་རྒྱ་ལྔས་བརྒྱན་པ། ཞབས་

གཡས་བསྐུམས་ཤིང་གཡོན་བརྐྱང་བའི་སྟབས་ཀྱིས་བཞུགས་པ། ཕྱིའི་གྲྭ་བཞིར་ཎ་

ཡོ་ནི་རའི་ཡི་གེ་བཞི་ཡོངས་སུ་གྱུར་བ་ལས། མིའི་ཐོད་པ་བདུད་རྩིས་གང་བ་བཞིར་

གྱུར། ཨོཾ་ཧྲཱིཿཥྚྲཱིཿཝི་ཀྲི་ཏཱ་ན་ན་ཧཱུཾ་ཕཊ། གཙོ་བོ་ཡབ་ཡུམ་བསྐུལ། དཔག་ཏུ་མེད་པར་

གྱུར། ཡུམ་གྱི་བ་སྤུའི་སྒོ་ནས་ཕྱིར་འཕྲོས། ཕྱོགས་བཅུར་གཤེགས། སེམས་ཅན་

རྣམས་ཀྱི་ཞེ་སྡང་སྦྱངས། ཆོས་ཀྱི་དབྱིངས་ཀྱི་ཡེ་ཤེས་ལ་བཀོད། གཅིག་ཏུ་འདུས། 

རང་དང་ཡུམ་ལ་ཐིམ་པར་གྱུར། ཨོཾ་ཛི་ན་ཛིཀ །གཏི་མུག་གཤིན་རྗེའི་གཤེད་ཡབ་

ཡུམ་བསྐུལ། དཔག་ཏུ་མེད་པར་གྱུར། ཡུམ་གྱི༝ ཕྱོགས་བཅུར་གཤེགས། སེམས་

ཅན་རྣམས་ཀྱི་གཏི་མུག་སྦྱངས། མེ་ལོང་ལྟ་བུའི་ཡེ་ཤེས་ལ་བཀོད། གཅིག་ཏུ་འདུས། 



འཇིགས་བྱེད་སྒྲུབ་ཐབས་ཟ་མ་ཏོག་ངག་འདོན་བྱ་ཚུལ་འཇམ་དཔལ་དགོངས་རྒྱན།

ནང་གི་ཤར་གྱི་གདན་ལ་འཁོད། ཨོཾ་རཏྣ་དྷྲིཀ །སེར་སྣ་གཤིན་རྗེའི་གཤེད་ཡབ་ཡུམ་

བསྐུལ། དཔག་ཏུ༝ ཡུམ་གྱི༝ ཕྱོགས་བཅུར་གཤེགས། སེམས་ཅན་རྣམས་ཀྱི་ང་རྒྱལ་

དང་སེར་སྣ་སྦྱངས། མཉམ་པ་ཉིད་ཀྱི་ཡེ་ཤེས་ལ་བཀོད༝ ལྷོའ་ིགདན་ལ་འཁོད། ཨོཾ་

ཨ་རོ་ལིཀ །འདོད་ཆགས་གཤིན་རྗེའི་གཤེད༝ འདོད་ཆགས་སྦྱངས། སོ་སོར་རྟོག་

པའི་ཡེ་ཤེས་ལ་བཀོད༝ ནུབ་ཀྱི་གདན་ལ་འཁོད། ཨོཾ་པྲ་ཛྙཱ་དྷྲྀཀ །ཕྲག་དོག་གཤིན་

རྗེའི་གཤེད༝ ཕྲག་དོག་སྦྱངས། བྱ་བ་གྲུབ་པའི་ཡེ་ཤེས་ལ་བཀོད༝ བྱང་གི་གདན་

ལ་འཁོད། ཨོཾ་མུདྒ་ར་དྷྲྀཀ །ཐོ་བ་གཤིན་རྗེའི་གཤེད༝ ཕུང་བོའ་ིབདུད་བཅོམ། དད་

པའི་སྟོབས་ལ་བཀོད༝ ཤར་སྒོའ་ིདབུས་སུ་འཁོད། ཨོཾ་དཎྜ་དྷྲྀཀ །དབྱུག་པ་གཤིན་

རྗེའི་གཤེད༝ ཉོན་མོངས་པའི་བདུད་བཅོམ། བརྩོན་འགྲུས་ཀྱི་སྟོབས་ལ་བཀོད༝ ལྷོ་

སྒོའ་ིདབུས་སུ་འཁོད། ཨོཾ་པདྨ་དྷྲྀཀ །པདྨ་གཤིན་རྗེའི་གཤེད༝ འཆི་བདག་གི་བདུད་

བཅོམ། དྲན་པའི་སྟོབས་ལ་བཀོད༝ ནུབ་སྒོའ་ིདབུས་སུ་འཁོད། ཨོཾ་ཁངྒ་དྷྲྀཀ །རལ་

གྲི་གཤིན་རྗེའི་གཤེད༝ ལྷའི་བུའི་བདུད་བཅོམ། ཏིང་ངེ་འཛིན་གྱི་སྟོབས་ལ་བཀོད༝ 

བྱང་སྒོའ་ིདབུས་སུ་འཁོད། ཨོཾ་མོ་ཧ་ར་ཏི། ཙ་རྩི་ཀ་ཡབ་ཡུམ༝ སའི་ཁམས་སྦྱངས། 

བྱམས་པ་ཚད་མེད་ལ་བཀོད༝ ནང་གི་ཤར་ལྷོའ་ིགྲྭར་འཁོད། ཨོཾ་དྭེ་ཥ་ར་ཏི། ཕག་མོ་

ཡབ་ཡུམ༝ ཆུའི་ཁམས་སྦྱངས། སྙིང་རྗེ་ཚད་མེད་ལ་བཀོད༝ ལྷོ་ནུབ་ཀྱི་གྲྭར་འཁོད། 

ཨོཾ་རཱ་ག་ར་ཏི། དབྱངས་ཅན་མ་ཡབ་ཡུམ༝ མེའི་ཁམས་སྦྱངས། དགའ་བ་ཚད་མེད་

ལ་བཀོད༝ ནུབ་བྱང་གི་གྲྭར་འཁོད། ཨོཾ་བཛྲ་ར་ཏི། གཽ་རཱི་ཡབ་ཡུམ༝ རླུང་གི་ཁམས་

སྦྱངས། བཏང་སྙོམས་ཚད་མེད་ལ་བཀོད༝ བྱང་ཤར་གྱི་གྲྭར་འཁོད། ཨོཾ་ཨཱཿཧཱུཾ། ཐོད་

པ་བཞི་བསྐུལ༝ ཡུལ་དྲུག་གི་དྲི་མ་སྦྱངས། སླར་འདུས། ཕྱིའི་གྲྭ་བཞིར་འཁོད། ཨོཾ་

ཨཱཿཧཱུཾ། གཞལ་ཡས་ཁང༝ སྣོད་ཀྱི་སྐྱོན་སྦྱངས། བདེ་བ་ལ་གནས་པ་རྣམས་བརྟན་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

པར་བྱས། གཅིག་ཏུ་འདུས། དམ་ཚིག་གི་གཞལ་ཡས་ཁང་ལ་ཐིམ་པར་གྱུར། ཅེས་

མངལ་དུ་དཀྱིལ་འཁོར་རྒྱལ་མཆོག་གི་རྟེན་བརྟེན་པ་བསྐྱེད་དེ་སྤྲོ་བསྡུ་བྱ།

གཙོ་འཁོར་ཐམས་ཅད་ཀྱི་མིག་གཉིས་སུ་ཀྵིཾ་དང་འཁོར་ལོ་ལས། རྡོ་རྗེ་མིག་

དཀར་བོ་དཀར་སྔོ་དམར་བའི་ཞལ་གསུམ་ཕྱག་དྲུག་གི་དང་བོ་གཉིས་ཀྱིས་གྲི་གུག་

དང་ཐོད་པ་ཐུགས་ཀར་འཛིན་ཅིང། ལྷག་མ་གཡས་གཉིས་འཁོར་ལོ་དང་རལ་གྲི། 

གཡོན་གཉིས་ནོར་བུ་དང་པདྨ་འཛིན་པ། རྣ་བ་གཉིས་སུ་ཛྲིཾ་དང་རྡོ་རྗེ་ལས་རྡོ་རྗེ་

རྣ་བ་ནག་པོ་ནག་དཀར་དམར་བའི་ཞལ་གསུམ་ཕྱག་དྲུག་གི་དང་བོ་གཉིས་ཀྱིས་

གྲི་གུག་དང་ཐོད་པ་ཐུགས་ཀར་འཛིན་ཅིང། ལྷག་མ་གཡས་གཉིས་རྡོ་རྗེ་དང་རལ་

གྲི། གཡོན་གཉིས་འཁོར་ལོ་དང་པདྨ་འཛིན་པ། སྣར་ཁཾ་དང་རིན་པོ་ཆེ་ལས་རྡོ་

རྗེ་སྣ་སེར་བོ་སེར་སྔོ་དཀར་བའི་ཞལ་གསུམ་ཕྱག་དྲུག་གི་དང་བོ་གཉིས་ཀྱིས་གྲི་

གུག་དང་ཐོད་པ་ཐུགས་ཀར་འཛིན་ཅིང། ལྷག་མ་གཡས་གཉིས་ནོར་བུ་དང་རལ་

གྲི། གཡོན་གཉིས་འཁོར་ལོ་དང་པདྨ་འཛིན་པ། ལྕེའི་རྩ་བར་རཾ་དང་པདྨ་ལས་རྡོ་

རྗེ་ལྕེ་དམར་བོ་དམར་སྔོ་དཀར་བའི་ཞལ་གསུམ་ཕྱག་དྲུག་གི་དང་བོ་གཉིས་ཀྱིས་གྲི་

གུག་དང་ཐོད་པ་ཐུགས་ཀར་འཛིན་ཅིང། ལྷག་མ་གཡས་གཉིས་པདྨ་དང་རལ་གྲི། 

གཡོན་གཉིས་ནོར་བུ་དང་འཁོར་ལོ་འཛིན་པ། དཔྲལ་བར་ཀཾ་དང་རལ་གྲི་ལས་རྡོ་

རྗེ་ལུས་ལྗང་གུ་ལྗང་སྔོ་དཀར་བའི་ཞལ་གསུམ་ཕྱག་དྲུག་གི་དང་བོ་གཉིས་ཀྱིས་གྲི་

གུག་དང་ཐོད་པ་ཐུགས་ཀར་འཛིན་ཅིང། ལྷག་མ་གཡས་གཉིས་རལ་གྲི་དང་འཁོར་

ལོ། གཡོན་གཉིས་ནོར་བུ་དང་པདྨ་འཛིན་པ། ལྟེ་བར་སཾ་དང་རྡོ་རྗེ་ལས་རྡོ་རྗེ་ཡིད་

དཀར་བོ་དཀར་སྔོ་དམར་བའི་ཞལ་གསུམ་ཕྱག་དྲུག་གི་དང་བོ་གཉིས་ཀྱིས་གྲི་

གུག་དང་ཐོད་པ་ཐུགས་ཀར་འཛིན་ཅིང། ལྷག་མ་གཡས་གཉིས་རྡོ་རྗེ་དང་རལ་གྲི། 



འཇིགས་བྱེད་སྒྲུབ་ཐབས་ཟ་མ་ཏོག་ངག་འདོན་བྱ་ཚུལ་འཇམ་དཔལ་དགོངས་རྒྱན།

གཡོན་གཉིས་འཁོར་ལོ་དང་པདྨ་འཛིན་པ། ཐམས་ཅད་ཀྱང་པད་ཟླ་ལ་གནས་པའོ། །

ལྷ་ཐམས་ཅད་ཀྱི་ཐུགས་ཀར་ཧཱུཾ་ལས་རྡོ་རྗེ་སྔོན་པོ་རྩེ་ལྔ་བའི་ལྟེ་བའི་ནང་དུ་

ཧཱུཾ་དང་རྡོ་རྗེ་ལས་ཐུགས་རྡོ་རྗེ་ནག་པོ་ནག་དཀར་དམར་བའི་ཞལ་གསུམ་ཕྱག་དྲུག་

གི་དང་བོ་གཉིས་ཀྱི་གུག་དང་ཐོད་པ་ཐུགས་ཀར་འཛིན་ཅིང། ལྷག་མ་གཡས་གཉིས་

པདྨ་དང་རལ་གྲི། གཡོན་གཉིས་ནོར་བུ་དང་འཁོར་ལོ་འཛིན་པ། མགྲིན་པར་

ཨཱཿལས་པདྨ་དམར་བོ་འདབ་མ་བརྒྱད་པའི་དབུས་སུ་ཨཱཿདང་པདྨ་ལས་གསུང་རྡོ་རྗེ་

དམར་བོ་དམར་སྔོ་དཀར་བའི་ཞལ་གསུམ། ཕྱག་དྲུག་གི་དང་བོ་གཉིས་ཀྱི་གྲི་གུག་

དང་ཐོད་པ་ཐུགས་ཀར་འཛིན་ཅིང། ལྷག་མ་གཡས་གཉིས་པདྨ་དང་རལ་གྲི། གཡོན་

གཉིས་ནོར་བུ་དང་འཁོར་ལོ་འཛིན་པ། སྤྱི་བོར་ཨོཾ་ལས་འཁོར་ལོ་དཀར་བོའ་ིདབུས་

སུ། ཨོཾ་དང་འཁོར་ལོ་ལས་སྐུ་རྡོ་རྗེ་དཀར་བོ་དཀར་སྔོ་དམར་བའི་ཞལ་གསུམ་ཕྱག་

དྲུག་གི་དང་བོ་གཉིས་ཀྱིས་གྲི་གུག་དང་ཐོད་པ་ཐུགས་ཀར་འཛིན་ཅིང། ལྷག་མ་

གཡས་གཉིས་འཁོར་ལོ་དང་རལ་གྲི། གཡོན་གཉིས་ནོར་བུ་དང་པདྨ་འཛིན་པ། རང་

གི་ཐུགས་ཀའི་ཧཱུཾ་ལས་འོད་ཟེར་འཕྲོས་པས་རྡོ་རྗེ་གསུམ་གྱི་ལྷ་ཚོགས་མདུན་གྱི་

ནམ་མཁར་སྤྱན་དྲངས། ཨོཾ་ཧྲཱིཿཥྚྲཱིཿཧཿ ཨོཾ་ཧཱུཾ་ཧཱུཾ་ཕཊ། ཞེས་པ་ནས། ཤཔྟ་ཨཱཿཧཱུཾ། ཞེས་

པའི་བར་གྱིས་མཆོད། འོད་ཟེར་གྱིས་བཀུག་སྟེ། ཐུགས་རྡོ་རྗེའི་ལྷ་ཚོགས་རྣམས་ལྷ་

རྣམས་ཀྱི་ཐུགས་ཀའི་ཐུགས་རྡོ་རྗེ་ལ་ཐིམ་པར་གྱུར། ཨོཾ་སརྦ་ཏ་ཐཱ་ག་ཏ་ཙིཏྟ་བཛྲ་སྭ་

བྷཱ་ཝ་ཨཱཏྨ་ཀོ྅ཧཾ། འོད་ཟེར་གྱིས་བཀུག་སྟེ། གསུང་རྡོ་རྗེའི་ལྷ་ཚོགས་རྣམས། ལྷ་

རྣམས་ཀྱི་མགྲིན་པའི་གསུང་རྡོ་རྗེ་ལ་ཐིམ་པར་གྱུར། ཨོཾ་སརྦ་ཏ་ཐཱ་ག་ཏ་ཝཱ་ཀ་བཛྲ་

སྭ་བྷཱ་ཝ་ཨཱཏྨ་ཀོ྅ཧཾ། འོད་ཟེར་གྱིས་བཀུག་སྟེ། སྐུ་རྡོ་རྗེའི་ལྷ་ཚོགས་རྣམས། ལྷ་

རྣམས་ཀྱི་སྤྱི་བོའ་ིསྐུ་རྡོ་རྗེ་ལ་ཐིམ་པར་གྱུར། ཨོཾ་སརྦ་ཏ་ཐཱ་ག་ཏ་ཀཱ་ཡ་བཛྲ་སྭ་བྷཱ་ཝ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཨཱཏྨ་ཀོ྅ཧཾ། ཞེས་སྐྱེ་མཆེད་སྐུ་གསུང་ཐུགས་བྱིན་གྱིས་བརླབ། ལག་པ་གཡོན་པའི་ཁུ་ཚུར་བཅངས་པ་སྟེང་

དུ་བཞག་པའི་མཐེའུ་ཆུང་ལག་པ་གཡས་པའི་ཁུ་ཚུར་བཅངས་པའི་མཛུབ་མོས་འཁྱུད་པའི་ལྕགས་ཀྱུའི་ཕྱག་རྒྱ་

སྙིང་གའི་ཐད་དུ་བཞག་ལ། ཨོཾ་ཧྲཱིཿཧ་བྷོ་མ་ཧཱ་ཀྲོ་དྷ་ཨཱ་གཙྪ་ཨཱ་གཙྪ་ཨསྨཱ་ད་པཱུ་ཛ་པྲ་ཏི་

གྲྀཧྣནྟུ་པྲ་ས་ད་མེ་དྷཱི་མཱན་ཀུ་རུ་སྭཱཧཱ། རང་གི་ཐུགས་ཀའི་ཧཱུཾ་ལས་འོད་ཟེར་འཕྲོས་

པས། རང་བཞིན་གྱི་གནས་ནས་དཔལ་རྡོ་རྗེ་འཇིགས་བྱེད་ལྷ་བཅུ་གསུམ་ཀྱི་ཡེ་

ཤེས་པའི་དཀྱིལ་འཁོར་རྟེན་དང་བརྟེན་པར་བཅས་པ་མདུན་གྱི་ནམ་མཁར་སྤྱན་

དྲངས། སེ་གོལ་གཏོག །ཨོཾ་ཧྲཱིཿཥྚྲཱིཿཝི་ཀྲི་ཏཱ་ན་ན་ཧཱུཾ་ཕཊ། ཅེས་བརྗོད་ལ། ཁྲོ་བོ་སྤྲོས་ཏེ་ཕྱི་འབྲང་

བགེགས་ཚར་བཅད་ལ་བསྲུང། ཨོཾ་ཧྲཱིཿཥྚྲཱིཿཧཿཞེས་སོགས་ཀྱིས་མཆོད། ཨོཾ་མུདྒ་ར་ཛཿཞེས་པའི་སྔགས་

ཀྱིས་དམ་ཚིག་པ་སོ་སོའ་ིསྤྱི་བོར་དགུག །ཨོཾ་དཎྜ་ཧཱུཾ་གིས་དམ་ཚིག་པ་སོ་སོ་ལ་གཞུག །ཨོཾ་པདྨ་བཾ་གྱིས་

དམ་ཚིག་པ་སོ་སོ་དང་དབྱེར་མེད་དུ་བཅིང། ཨོཾ་ཁངྒ་ཧོཿས་དབང་དུ་བྱའོ། །དེ་ནས། ཨོཾ་ཧྲཱིཿཧཱ་བྷོ། ཞེས་

སོགས་ཕྱག་རྒྱ་དང་བཅས་ཏེ། སླར་ཡང་རང་གི་ཐུགས་ཀའི་ཧཱུཾ་ལས་འོད་ཟེར་འཕྲོས་པས། 

ཕྱོགས་བཅུ་ན་བཞུགས་པའི་སངས་རྒྱས་སྲས་དང་བཅས་པ་མདུན་གྱི་ནམ་མཁར་

སྤྱན་དྲངས། ཨོཾ་ཧྲཱིཿཥྚྲཱིཿཧཿསོགས་ཀྱིས་མཆོད། དེ་བཞིན་གཤེགས་པ་རྣམས་ཀྱིས་བདག་

ལ་དབང་བསྐུར་དུ་གསོལ། ཞེས་གསོལ་བ་བཏབ་པས། དེ་རྣམས་ཀྱིས་སྤྲོས་པའི་ལྷ་

མོ་ཙ་རྩི་ཀ་ལ་སོགས་པ་རྣམས་ཀྱིས་ཤིས་པ་བརྗོད་པ་སྔོན་དུ་འགྲོ་བས། ཟླ་བ་ལྟ་

བུའི་བུམ་པ་དཀར་བོ་བདུན་རྩི་ལྔས་བཀང་བ་བཟུང་ནས། སངས་རྒྱས་རྣམས་ནི་

ཐམས་ཅད་ཀྱིས། །སྐྱེ་བས་ཐོབ་པའི་དབང་བསྐུར་བ། །ཇི་ལྟར་དེ་བཞིན་བདག་གིས་

ནི། །དག་པ་ལྷ་ཡི་ཆུས་དབང་བསྐུར། །ཞེས་གསུང་ཞིང་སྤྱི་བོ་ནས་དབང་བསྐུར་

བས། དབང་གི་ཆུས་ལུས་ཐམས་ཅད་གང། དྲི་མ་ཐམས་ཅད་དག །ཆུ་ལྷག་མ་སྤྱི་

གཙུག་ཏུ་གནས་པ་ཡོངས་སུ་གྱུར་བས་ལས། གཙོ་བོའ་ིརྩ་ཞལ་གྱི་དབུ་ལ་མི་བསྐྱོད་



འཇིགས་བྱེད་སྒྲུབ་ཐབས་ཟ་མ་ཏོག་ངག་འདོན་བྱ་ཚུལ་འཇམ་དཔལ་དགོངས་རྒྱན།

པ། ལྷ་གཞན་ཤར་དང་ཤར་ལྷོ་བ་རྣམས་ལ་རྣམ་སྣང། ལྷོ་དང་ལྷོ་ནུབ་པ་རྣམས་ལ་

རིན་འབྱུང། ནུབ་དང་ནུབ་བྱང་བ་རྣམས་ལ་འོད་དཔག་མེད། བྱང་དང་བྱང་ཤར་བ་

རྣམས་ལ་དོན་གྲུབ་ཀྱིས་དབུ་བརྒྱན་ཅིང། དབང་གི་ལྷ་རྣམས་རང་ཉིད་ལ་ཐིམ་པར་

གྱུར། ཅེས་ཡེ་ཤེས་པ་དགུག་གཞུག་དབང་ལྷ་སྤྱན་འདྲེན་དབང་བསྐུར་རྒྱས་གདབ་རྣམས་བྱ། སྔར་མཆོད་པ་

བྱིན་རླབས་མ་བྱས་ན་འདིར་བྱ་ཞིང། བྱས་ན་འདིར་མ་བྱས་ཀྱང་རུང་ལ། སྔར་བྱིན་བརླབས་བྱས་ཀྱང་འདིར་

བསྐྱར་ནས་བྱས་པར་འགལ་བ་མེད་པས་འདུལ་འཛིན་པས་བྱིན་རླབས་བྱ་བར་བཤད། ཨོཾ་ཧྲཱིཿཥྚྲཱིཿཧཿ། ཞེས་

སོགས་སམ། ཨོཾ་ཡ་མཱནྟ་ཀ་ཨརྒྷཾ་པྲ་ཏཱིཙྪ་ཧཱུཾ་སྭཱཧཱ། དེ་བཞིན་དུ་སྦྱར་ཏེ། ཤཔྟ་པྲ་ཏཱིཙྪ་ཧཱུཾ་སྭཱཧཱ། 

ཞེས་པའི་བར་གྱིས་འབུལ་བར། ཟ་མ་ཏོག་དང་འདུལ་འཛིན་པའི་ལྷན་ཐབས་སོགས་ནས་བཤད་པས་དེ་བཞིན་བྱ། 

འདིར་ནང་མཆོད་བྱིན་རླབས་བྱ་བར་ཟ་མ་ཏོག་དང། འདུལ་འཛིན་པ་གཉིས་ཀས་བཤད་པས་སྔར་སྔོན་འགྲོའ་ི

མཆོད་གཏོར་ལ་བསང་བ་དང། ཕྱོགས་སྐྱོང་ལ་འབུལ་རྒྱུའི་ནང་མཆོད་བྱིན་རླབས་སྔར་བྱས་ཀྱང། འདིར་དཀྱིལ་

འཁོར་བ་ལ་འབུལ་རྒྱུའི་ནང་མཆོད་སྔར་ལྟར་བྱིན་གྱིས་རླབས། གཡས་པས་ནང་མཆོད་ཀྱི་ཀ་པཱ་ལའི་དཔྲལ་བ་

རང་ལ་བསྟན་ཏེ་བཟུང་གཡོན་པའི་མཐེབ་སྲིན་གྱིས་གཡས་བསྐོར་དུ་ལན་གསུམ་དཀྲུགས་པས་བདུད་རྩིའི་སྙིང་

བོ་བྱུང་བར་བསམ་ལ་སྨིན་མཚམས་ཡན་ལ་གཏོར་ཞིང། ཕྱོགས་བཅུ་དུས་གསུམ་གྱི་དེ་བཞིན་

གཤེགས་པ་ཐམས་ཅད་ཀྱི་སྐུ་གསུང་ཐུགས་ཡོན་ཏན་འཕྲིན་ལས་ཐམས་ཅད་གཅིག་

ཏུ་བསྡུས་པའི་ངོ་བོ། ཆོས་ཀྱི་ཕུང་བོ་སྟོང་ཕྲག་བརྒྱད་ཅུ་རྩ་བཞིའི་འབྱུང་གནས། 

འཕགས་པའི་དགེ་འདུན་ཐམས་ཅད་ཀྱི་མངའ་བདག །དྲིན་ཅན་རྩ་བའི་བླ་མ་རིན་པོ་

ཆེའི་ཞལ་དུ་ཨོཾ་ཨཱཿཧཱུཾ། བཅོམ་ལྡན་འདས་དཔལ་རྡོ་རྗེ་འཇིགས་བྱེད་ཆེན་པོའ་ིཞལ་

དུ་ཨོཾ་ཨཱཿཧཱུཾ། ཡེ་ཤེས་ཀྱི་མཁའ་འགྲོ་མའི༝ ལཱ་ལི་ཏ་བཛྲའི༝ ཨ་མོ་གྷ་བཛྲའི༝ ཡེ་

ཤེས་འབྱུང་གནས་སྦས་པའི༝ པདྨ་བཛྲའི༝ དཱི་པཾ་ཀ་ར་རཀྵི་ཏའི༝ རྭ་ལོ་ཙཱ་བ་རྡོ་རྗེ་

གྲགས་ཀྱི༝ རྭ་ཆོས་རབ་གྱི༝ རྭ་ཡེ་ཤེས་སེང་གེའི༝ རྭ་འབུམ་སེང་གི༝ རྗེ་བཙུན་

རྒ ྭ་ལོའ༝ི རོང་བ་ཤེས་རབ་སེང་གེའི༝ བླ་མ་ཡེ་ཤེས་དཔལ་བའི༝ ཆོས་རྗེ་དོན་གྲུབ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

རིན་ཆེན་གྱི༝ ཆོས་ཀྱི་རྒྱལ་བོ་ཙོང་ཁ་བ་ཆེན་པོའ༝ི མཁས་གྲུབ་བསྟན་པའི་ཉི་མ་

དགེ་ལེགས་དཔལ་བཟང་བོའ༝ི རྗེ་ཆོས་ལྡན་རབ་འབྱོར་གྱི༝ པཎ་ཆེན་ལུང་རིགས་

རྒྱ་མཚོའི༝ རྗེ་གྲགས་པ་དོན་གྲུབ་ཀྱི༝ རྒྱལ་བ་བློ་བཟང་དོན་གྲུབ་ཀྱི༝ མཁས་གྲུབ་

སངས་རྒྱས་ཡེ་ཤེས་ཀྱི༝ པཎ་ཆེན་ཐམས་ཅད་མཁྱེན་པ་བློ་བཟང་ཆོས་ཀྱི་རྒྱལ་

མཚན་དཔལ་བཟང་བོའ༝ི དྲིན་ཅན་རྩ་བའི་བླ་མ་རྡོ་རྗེ་འཆང་བཀྲ་ཤིས་འོད་ཟེར་གྱི༝ 

དྲིན་ཅན་རྩ་བའི་བླ་མ་རྡོ་རྗེ་འཆང་བློ་བཟང་ངག་གི་དབང་བོའ༝ི དྲིན་ཅན་རྩ་བའི་བླ་

མ་རྡོ་རྗེ་འཆང་དགེ་འདུན་དོན་གྲུབ་ཀྱི༝ དྲིན་ཅན་རྩ་བའི་བླ་མ་རྡོ་རྗེ་འཆང་བློ་བཟང་

པདྨའི༝ དྲིན་ཅན་རྩ་བའི་བླ་མ་རྡོ་རྗེ་འཆང་ངག་དབང་བློ་གྲོས་རྒྱ་མཚོ་དཔལ་བཟང་

བོའ༝ི སླར་ཡང་ཆོས་ཀྱི་རྒྱལ་བོ་ཙོང་ཁ་བ་ཆེན་པོའ༝ི མཁས་གྲུབ་བསྟན་པའི་ཉི་མ་

དགེ་ལེགས་དཔལ་བཟང་བོའ༝ི རྗེ་བཙུན་ཤེས་རབ་སེང་གེའི༝ རྗེ་སྦྱིན་པ་དཔལ་

བའི༝ རྗེ་ཤེས་རབ་བཟང་བོའ༝ི རྗེ་ཆོས་སྐྱོང་རྒྱ་མཚོའི༝ རྗེ་ནམ་མཁའ་གྲགས་ཀྱི༝ 

རྗེ་ཉི་མ་བཀྲ་ཤིས་ཀྱི༝ རྗེ་དགེ་ལེགས་ཉི་མའི༝ རྗེ་ནམ་མཁའ་རྒྱལ་མཚན་གྱི༝ རྗེ་

དཔལ་འབྱོར་ལྷུན་གྲུབ་ཀྱི༝ རྗེ་ཆོས་དབྱིངས་རང་གྲོལ་གྱི༝ རྒྱལ་བའི་དབང་བོ་ངག་

དབང་བློ་བཟང་རྒྱ་མཚོ་དཔལ་བཟང་བོའ༝ི དྲིན་ཅན་རྩ་བའི་བླ་མ་རྡོ་རྗེ་འཆང་ངག་

དབང་འཕྲིན་ལས་ལྷུན་གྲུབ་ཀྱི༝ སླར་ཡང་ཆོས་ཀྱི་རྒྱལ་བོ་ཙོང་ཁ་བ་ཆེན་པོའ༝ི 

མཁས་གྲུབ་བསྟན་པའི་ཉི་མ་དགེ་ལེགས་དཔལ་བཟང་བོའ༝ི རྗེ་བཙུན་ཤེས་རབ་

སེང་གེའི༝ འདུལ་འཛིན་དཔལ་ལྡན་བཟང་བོའ༝ི འཇམ་དབྱངས་དགེ་འདུན་འཕེལ་

བའི༝ རྒྱུད་ཆེན་བཀྲ་ཤིས་འཕགས་པའི༝ རྒྱུད་ཆེན་བསམ་འགྲུབ་རྒྱ་མཚོའི༝ རྒྱུད་

ཆེན་བརྩོན་འགྲུས་འཕགས་པའི༝ རྒྱུད་ཆེན་རྡོ་རྗེ་བཟང་བོའ༝ི རྒྱུད་ཆེན་སངས་རྒྱས་

རྒྱ་མཚོའི༝ རྒྱུད་ཆེན་དཀོན་མཆོག་རྒྱ་མཚོའི༝ དྲིན་ཅན་རྩ་བའི་བླ་མ་རྡོ་རྗེ་འཆང་



འཇིགས་བྱེད་སྒྲུབ་ཐབས་ཟ་མ་ཏོག་ངག་འདོན་བྱ་ཚུལ་འཇམ་དཔལ་དགོངས་རྒྱན།

རྒྱུད་ཆེན་དཀོན་མཆོག་ཡར་འཕེལ་བའི༝ འདིའི་དང་བོ་པཎ་ཆེན་ཐམས་ཅད་མཁྱེན་པའི་གསན་

ཡིག་ལྟར་དང། གཉིས་པ་རྒྱལ་དབང་མཆོག་གི་གསན་ཡིག་ལྟར་དང། གསུམ་པ་སྲད་རྒྱུད་ཞལ་སྔ་ནས་དཀོན་

མཆོག་ཡར་འཕེལ་བའི་གསན་ཡིག་ལྟར་ཡིན་ལ། བདག་གིས་བརྒྱུད་པ་དེ་གསུམ་ག་ཐོབ་པས་དེ་ལྟར་བཀོད་ཀྱི། 

གཞན་པ་རྣམས་ཀྱིས་རང་རང་གིས་གང་ནས་ཐོབ་པ་དེའི་བརྒྱུད་རིམ་འཇུག་པར་རིགས་སོ། །གཞན་ཡང་

དབང་བསྐུར་རྒྱུད་བཤད་མན་ངག་གནང་བའི་བླ་མ་དམ་པ་བརྒྱུད་པ་དང་བཅས་པ་

རྣམས་ཀྱི་ཞལ་དུ་ཨོཾ་ཨཱཿཧཱུཾ། སྙིང་ཀའི་ཐད་ནས་གཏོར་ཞིང། ཨོཾ་ཧྲཱིཿཥྚཱིཿཞེས་པ་ནས། བཛྲ་ར་ཏི། 

ཨོཾ་ཨཱཿཧཱུཾ། ཞེས་པའི་བར་གྱིས་དབུལ། གཞན་ཡང་རྒྱུད་སྡེ་ཆེན་པོ་བཞི་དང་འབྲེལ་བའི་ཡི་

དམ་དཀྱིལ་འཁོར་གྱི་ལྷ་ཚོགས་རྣམས་ཀྱི་ཞལ་དུ༝ ལྟེ་བའི་ཐད་ནས་གཏོར་ཞིང། ཆོས་ཀྱི་

རྒྱལ་བོ་ཡབ་ཡུམ་འཁོར་དང་བཅས་པ་རྣམས་ཀྱི་ཞལ་དུ༝ གཞན་ཡང་སྔོན་སངས་

རྒྱས་མཐོང་བ། དམ་པའི་ཆོས་ཐོས་པ། འཕགས་པའི་དགེ་འདུན་ལ་བསྟེན་པ། 

བསྟན་པ་དང་འཁོར་རྣམ་བཞི་སྐྱོང་བར་ཞལ་གྱིས་བཞེས་པ། བླ་མ་གོང་མ་རྣམས་

ཀྱིས་བསྟེན་ཅིང་བསྒྲུབས་པའི་བསྲུང་མ་དམ་ཚིག་ཅན་རྣམས་ཀྱི༝ པུས་མོའ་ིཐད་ནས་

གཏོར་ཞིང། ཡུལ་ཉི་ཤ ་རྩ་བཞི། གནས་སུམ་ཅུ་རྩ་གཉིས། དུར་ཁྲོད་ཆེན་པོ་བརྒྱད་ན་

གནས་པའི་དཔའ་བོ་དང། རྣལ་འབྱོར་མ་དང། ཕྱོགས་སྐྱོང་དང་ཞིང་སྐྱོང་དང། ཀླུ་

ལ་སོགས་པ་རྣམས་ཀྱི༝ གཞི་བདག་གཉུག་མར་གནས་པ་དང་སེམས་ཅན་ཐམས་

ཅད་ལྷར་གྱུར་བ་རྣམས་ཀྱི་ཞལ་དུ་ཨོཾ་ཨཱཿཧཱུཾ། ལྕེ་ལ་བཞག་ལ་བདུད་རྩི་མྱང། ཕྱོགས་བཅུའི་

སངས་རྒྱས་ཐམས་ཅད་སྤྱན་དྲངས་ཏེ་རང་གི་ལུས་ལ་ཞུགས་པར་གྱུར། ཨོཾ་

ཧྲཱིཿཥྚྲཱིཿཝི་ཀྲི༝ ཨོཾ་ཨཱཿཧཱུཾ། མགྲོན་ཐམས་ཅད་ཡེ་ཤེས་ཀྱི་བདུད་རྩིས་མཉེས་ཤིང་ཚིམ་

པར་གྱུར། ཅེས་ནང་མཆོད་དབུལ། གཉིས་མེད་ཐུན་མོང་མ་ཡིན་ཁྱབ་པའི་སྐུ། །ཀུན་ལ་

སྙོམས་མཛད་རྒྱལ་བ་ཀུན་གྱི་ཡབ། །ཆོས་ཀྱི་དབྱིངས་གྱུར་རྒྱལ་བ་ཀུན་གྱི་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཡུམ། །ཡེ་ཤེས་སེམས་དཔའ་རྒྱལ་བ་ཀུན་གྱི་སྲས། །ཕྱག་འཚལ་འཇམ་དཔལ་

དཔལ་གྱུར་རྫོགས་པ་ཁྱོད། །ཆོས་ཀྱི་སྐུ་ལ་བྱམས་སྡང་མི་མངའ་ཡང། །སྲིད་གསུམ་

གདུག་པ་མ་ལུས་འདུལ་བའི་ཕྱིར། །ཐུགས་རྗེ་ཐབས་ཀྱིས་ཁྲོ་རྒྱལ་སྐུར་བསྟན་

པ། །འཇིགས་བྱེད་གཤིན་རྗེའི་གཤེད་ལ་ཕྱག་འཚལ་ལོ། །ཞེས་བརྗོད་དེ་འཁོར་གྱི་ལྷ་རྣམས་

ཀྱིས་གཙོ་བོ་ལ་བྲག་ཆའི་དབྱངས་བཞིན་དུ་བསྟོད་པར་བསམ་མོ། །དེ་ནས་གཙོ་བོས་ཀྱང། འཁོར་རྣམས་ལ་

བསྟོད་པར་བསམ་ལ། གཤིན་རྗེའི་གཤེད་པོ་རབ་འཇིགས་པ། །གཏི་མུག་རྡོ་རྗེའི་ངོ་བོ་

ཁྱོད། །སྟོན་པ་སངས་རྒྱས་ཀུན་རང་བཞིན། །རྡོ་རྗེ་སྐུ་ལ་ཕྱག་འཚལ་བསྟོད། །གཤིན་

རྗེའི་གཤེད་པོ་རབ་འཇིགས་པ། །ཕྲ་མ་རྡོ་རྗེའི་རང་བཞིན་ཁྱོད། །རྡོ་རྗེའི་ཐུགས་དང་

རབ་མཚུངས་པ། །རིན་ཆེན་རྡོ་རྗེ་ཕྱག་འཚལ་བསྟོད། །འདོད་ཆགས་རྡོ་རྗེའི་ངོ་བོ་

ཁྱོད། །གཤིན་རྗེའི་གཤེད་པོ་རབ་འཇིགས་པ། །རྡོ་རྗེ་གསུང་དང་རང་མཚུངས་

པ། །རྡོ་རྗེ་གསུང་ལ་ཕྱག་འཚལ་བསྟོད། །ཕྲག་དོག་རྡོ་རྗེའི་ངོ་བོ་ཁྱོད། །གཤིན་རྗེའི་

གཤེད་པོ་ལས་ཀུན་པ། །རྡོ་རྗེ་སྐུ་དང་རབ་མཚུངས་པ། །ཕྱག་ན་རལ་གྲི་ཕྱག་འཚལ་

བསྟོད། །ཅེས་པས་བསྟོད་ནས། ཡང་འཁོར་རྣམས་ཀྱིས་མགྲིན་གཅིག་ཏུ་གཙོ་བོ་ལ། སངས་རྒྱས་ཀུན་

གྱི་དངོས་པོ་ཁྱོད། །སངས་རྒྱས་ཐམས་ཅད་གཅིག་བསྡུས་པ། །སངས་རྒྱས་ཀུན་

མཆོག་གཙོ་བོའ་ིགཙོ། །དཀྱིལ་འཁོར་གཙོ་ལ་ཕྱག་འཚལ་བསྟོད། །ཅེས་བསྟོད་པར་བྱ། 

ཞལ་དགུ་ནི་གསུང་རབ་ཡན་ལག་དགུ། རྭ་གཉིས་ནི་བདེན་པ་གཉིས། ཕྱག་སོ་བཞི་

དང་སྐུ་གསུང་ཐུགས་ཏེ་སོ་བདུན་ནི་བྱང་ཕྱོགས་སོ་བདུན། ཞབས་བཅུ་དྲུག་ནི་སྟོང་

ཉིད་བཅུ་དྲུག །ཡུམ་དང་སྦྱོར་བ་ནི་བདེ་བ་ཆེན་པོ་རྒྱས་པ། མི་ལ་སོགས་པ་ནི་

དངོས་གྲུབ་བརྒྱད་དང། བྱ་རྒོད་ལ་སོགས་པ་ནི་དབང་ཕྱུག་བརྒྱད་དག་པ་ཡིན་ལ། 

གཅེར་བུ་ནི་སྒྲིབ་གཡོགས་མེད་པ་དང། སྐྲ་གྱེན་དུ་བརྫེས་པ་ནི་མྱ་ངན་ལས་འདས་



འཇིགས་བྱེད་སྒྲུབ་ཐབས་ཟ་མ་ཏོག་ངག་འདོན་བྱ་ཚུལ་འཇམ་དཔལ་དགོངས་རྒྱན།

པའི་གོ་འཕང་སྟོན་པའོ། །དེ་དག་གི་དོན་མདོར་བསྡུ་ན། གཏན་ལ་དབབ་པའི་གཞི། 

གསུང་རབ་ཡན་ལག་དགུའི་བརྗོད་བྱ་ཀུན་རྫོབ་སྒྱུ་མ་དང། དོན་དམ་ནམ་མཁའ་ལྟ་

བུ། ཁོང་དུ་ཆུད་པའི་ལམ་བྱང་ཕྱོགས་སོ་བདུན་ཡིན་ལ། ལམ་དེའི་གཙོ་བོ་དོན་དམ་

རྟོགས་པ་ལ་ནི་སྟོང་ཉིད་བཅུ་དྲུག་གི་རྟོགས་པ་ཡོད་དེ། དེ་ཡང་ཐབས་བདེ་བ་ཆེན་

པོ་དང་དབྱེར་མེད་པར་ཞུགས་པའོ། །ལམ་དེས་བགྲོད་པའི་འབྲས་བུ་དངོས་གྲུབ་

ཐུན་མོང་བ་དང། ཐུན་མོང་མ་ཡིན་པ་གཉིས་ཀྱི་གཙོ་བོ་ནི། སྒྲུབ་པ་ཟད་པའི་མྱང་

འདས་སོ། །ཞེས་རྡོ་རྗེ་འཇིགས་བྱེད་ཀྱི་རྣམ་པར་ཤར་བའི་སྐུས། དེ་ལྟར་མཚོན་པ་

གོ་བར་བྱེད་པའོ། །ཞེས་དག་པ་དྲན་པར་བྱ། ཧྲཱིཿཥྚྲིཿས་བསང། སྭ་བྷཱ་ཝས་སྦྱངས། ཕྲེང་བ་སྟོང་

བ་ཉིད་དུ་གྱུར། སྟོང་བའི་ངང་ལས། མེ་ལས་པདྨ་མེས་མཚན་པ་ཡོངས་སུ་གྱུར་བ་

ལས། འདོད་ཆགས་གཤིན་རྗེའི་གཤེད༝ དང་བོ་གཉིས་ཀྱིས་གྲི་གུག་དང་ཐོད་པ་

ཐུགས་ཀར་འཛིན་ཅིང༝ འཁོར་ལོ་འཛིན་པ། དེའི་སྤྱི་བོར་ཨོཾ། མགྲིན་པར་ཨཱཿ 

ཐུགས་ཀར་ཧཱུཾ། ཐུགས་ཀའི་ཧཱུཾ་ལས་འོད་ཟེར་འཕྲོས། རང་འདྲའི་ཡེ་ཤེས་པ་སྤྱན་

དྲངས། ཛཿཧཱུཾ་བཾ་ཧོཿགཉིས་སུ་མེད་པར་གྱུར། སླར་ཡང་ཐུགས་ཀའི་ཧཱུཾ་ལས་འོད་

ཟེར་འཕྲོས། དབང་གི་ལྷ་རྣམས་སྤྱན་དྲངས། དེ་བཞིན་གཤེགས་པ་ཐམས་ཅད་ཀྱིས་

མངོན་པར་དབང་བསྐུར་དུ་གསོལ། ཞེས་གསོལ་བ་བཏབ་པས། དེ་རྣམས་ཀྱིས་ཡེ་

ཤེས་ཀྱི་བདུད་རྩིས་གང་བའི་བུམ་པ་ཐོགས་ཏེ། ཨོཾ་སརྦ་ཏ་ཐཱ་ག་ཏ་ཨ་བྷི་ཥེ་ཀ་ཏ་

ས་མ་ཡ་ཤྲཱི་ཡེ་ཧཱུཾ། ཞེས་གསུང་ཞིང་དབང་བསྐུར་སྐུ་གང། དྲི་མ་དག །ཆུ་ལྷག་མ་

སྤྱི་གཙུག་ཏུ་གནས་པ་ཡོངས་སུ་གྱུར་བ་ལས། འོད་དཔག་མེད་ཀྱིས་དབུ་བརྒྱན་

པར་གྱུར། ཨོཾ་ཨ་རོ་ལིཀ་ཨརྒྷཾ། པཱདྱཾ། པུཥྤེ་ནས་ཤཔྟ་པྲ་ཏཱིཙྪ་ཧཱུཾ་སྭཱཧཱ། ཨོཾ་ཨ་རོ་ལིཀ་

ཨོཾ་ཨཱཿཧཱུཾ། འདོད་ཆགས་རྡོ་རྗེ༝ ཤོ་ལོ་ཀ་གཅིག །ཨོཾ་ཨ་རོ་ལིཀ་ཧཱུཾ་ཕཊ། ཅི་འགྲུབ་བཟླས་པའི་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

མཐར། སངས་རྒྱས་ཐམས་ཅད་ཀྱི་གསུང་རྡོ་རྗེའི་ངོ་བོ་འདོད་ཆགས་གཤིན་རྗེའི་

གཤེད་ཞུ་བ་ལས་བྱུང་བའི་བགྲང་ཕྲེང་ཁྲག་འཛག་པའི་མི་མགོའ་ིཕྲེང་བའི་རྣམ་པ་

ཅན་དུ་གྱུར། གཡས་པའི་མཐེ་བོང་གིས་ཕྲེང་བ་དབབ་ལ། བཟླས་བྱའི་སྔགས་ནི། འདིར་ཞི་ཁྲོ་སྦྲག་སྒྲུབ་ཀྱི་

མན་ངག་ལས་འབྱུང་བ་ལྟར་བཟླས་པ་བྱ་བར་འདོད་ན། ཐོག་མར་འཇམ་དབྱངས་ཞི་བའི་སྔགས་བཟླ་སྟེ། ཨོཾ་ཨ་

ར་པ་ཙ་ན་དྷཱིཿཞེས་པའོ། །དེ་ནས་འཇིགས་བྱེད་གཙོ་འཁོར་གྱི་སྔགས་ལ། ཨོཾ་ཡ་མ་རཱ་ཛཱ་ས་དོ་མེ་

ཡ། ཡ་མེ་དོ་རུ་ཎ་ཡོ་ད་ཡ། ཡ་ད་ཡོ་ནི་ར་ཡཀྵེ་ཡ། ཡཀྵེ་ཡཙྪ་ནི་རཱ་མ་ཡ་ཧཱུཾ་ཧཱུཾ་ཕཊ་

ཕཊ་སྭཱཧཱ། ཞེས་པ་ནི་རྩ་སྔགས་སམ་ཕྲེང་སྔགས་སོ། །ཨོཾ་ཧྲཱིཿཥྚྲཱིཿཝི་ཀྲི་ཏཱ་ན་ན་ཧཱུཾ་ཕཊ། ཅེས་པ་ནི་

ལས་ཀྱི་སྔགས་སོ། །ཨོཾ་ཡ་མཱན་ཏ་ཀ་ཧཱུཾ་ཕཊ། ཅེས་པ་ནི་སྙིང་བོའ།ོ །ཨོཾ་བཛྲ་བེཏྟཱ་ལཱི་ཨཱ་གཙྪ་ཨཱ་

གཙྪ་ཧཱུཾ་ཛཿསྭཱཧཱ། ཡུམ་གྱི་སྔགས་སོ། །ཨོཾ་ཛི་ན་ཛིཀ་ཧཱུཾ་ཕཊ། ཨོཾ་རཏྣ་དྷྲྀཀ་ཧཱུཾ་ཕཊ། ཨོཾ་ཨ་

རོ་ལིཀ་ཧཱུཾ་ཕཊ། ཨོཾ་པྲ་ཛྙཱ་དྷྲྀཀ་ཧཱུཾ་ཕཊ། ཨོཾ་མུདྒ་ར་དྷྲྀཀ་ཧཱུཾ་ཕཊ། ཨོཾ་དནྜ་དྷྲྀཀ་ཧཱུཾ་ཕཊ། 

ཨོཾ་པདྨ་དྷྲྀཀ་ཧཱུཾ་ཕཊ། ཨོཾ་ཁདྒ་དྷྲྀཀ་ཧཱུཾ་ཕཊ། ཨོཾ་མོ་ཧ་ར་ཏི་ཧཱུཾ་ཕཊ། ཨོཾ་དྭེ་ཥ་ར་ཏི་ཧཱུཾ་

ཕཊ། ཨོཾ་རཱ་ག་ར་ཏི་ཧཱུཾ་ཕཊ། ཨོཾ་བཛྲ་ར་ཏི་ཧཱུཾ་ཕཊ། ཅེས་པ་རྣམས་འཁོར་གྱི་ལྷ་རྣམས་ཀྱི་སྔགས་

སོ། །སྔགས་རྣམས་ལོང་སྐབས་དང་བསྟུན་ནས་ཇི་ལྟར་རིགས་པ་བཟླས་པའི་མཐར་གཤིན་རྗེའི་གཤེད་ཀྱི་ཡིག་

བརྒྱ་བརྗོད། གོང་གི་མཆོད་སྔགས་གང་ཡང་རུང་བས་ཆུ་གཉིས་ཉེར་སྤྱོད་སོགས་ཀྱིས་མཆོད། ལྷ་རྣམས་ཀྱི་

སྔགས་ལ་འབྲུ་གསུམ་བཏགས་པས་ནང་མཆོད་དབུལ། སྔར་གྱི་བསྟོད་པས་བསྟོད། ཐུན་གཤམ་དུ་གཏོར་མ་

འབུལ་བའི་ཚུལ་ལ། ཨོཾ་སྭ་བྷཱ་ཝ། ཞེས་པ་ནས་ཧཾ། སྟོང་བ་ཉིད་དུ་གྱུར། སྟོང་བའི་ངང་ལས་

དཔལ་རྡོ་རྗེ་འཇིགས་བྱེད་ལྷ་བཅུ་གསུམ་གྱི་དཀྱིལ་འཁོར་རྟེན་དང་བརྟེན་པར་

བཅས་པ་སྐད་ཅིག་གིས་གྲུབ་པར་གྱུར་བ་ནི། སྲུང་བའི་འཁོར་ལོ་ཡངས་ཤིང་རྒྱ་ཆེ་

བའི་ནང་དུ་གཞལ་ཡས་ཁང་གྲུ་བཞི་སྒོ་བཞི་བ། ཞེས་པ་ནས། རེ་མིག་དགུ་བའི་དབུས་

དང་ནང་གི་ཕྱོགས་གཞན་གསུམ་དང་སྒོ་བཞིར་སྣ་ཚོགས་པདྨ་དང་ཉི་མའི་གདན། 



འཇིགས་བྱེད་སྒྲུབ་ཐབས་ཟ་མ་ཏོག་ངག་འདོན་བྱ་ཚུལ་འཇམ་དཔལ་དགོངས་རྒྱན།

ནང་གི་ཤར་དང་གྲྭ་བཞི་དང་ཕྱིའི་གྲྭ་བཞིར་སྣ་ཚོགས་པད་མ་དང་ཟླ་བའི་གདན་ཟུང་

རེ་རེ། གདན་དབུས་མའི་སྟེང་དུ་དཔལ་རྡོ་རྗེ་འཇིགས་བྱེད་ཆེན་པོ་སྐུ་མདོག་མཐིང་

ནག་ཞལ་དགུ། ཞེས་པ་ནས། ཀློང་དཀྱིལ་ན་བཞུགས་པ། དེའི་བང་ན་ཡུམ་རྡོ་རྗེ་རོ་

ལངས་མ། ཞེས་པ་ནས། ཞབས་གཡས་བརྐྱང་ཞིང་གཡོན་པས་ཡབ་ལ་འཁྱུད་པ། ནང་

གི་ཤར་དུ་གཏི་མུག་གཤིན་རྗེའི་གཤེད་དཀར་བོ་དཀར་སྔོ་དམར་བའི་ཞལ་གསུམ་

ཞེས་པ་ནས། མཆེ་བའི་ཕྲེང་བ་ཅན་ནོ། །ནང་གི་ཤར་ལྷོར་ཙ་རྩི་ཀ་དཀར་མོ་དཀར་སྔོ་

དམར་བའི་ཞལ་གསུམ་ཞེས་པ་ནས། སྟབས་ཀྱིས་བཞུགས་པ། ཕྱིའི་གྲྭ་བཞིར་མིའི་ཐོད་

པ་བདུད་རྩིས་གང་བ་བཞི། ཞེས་རྟེན་བརྟེན་པ་ཡོངས་སུ་རྫོགས་པའི་དམ་ཚིག་པ་བསྐྱེད་དེ་མངོན་

རྟོགས་ལྟར་གསལ་གདབ། ཟ་མ་ཏོག་ནས་བཤད་པ་ལྟར་ཡེ་ཤེས་པ་དགུག་གཞུག་འདིར་བྱས་ཀྱང་རུང་ལ། ལྷན་

ཐབས་ནས་འབྱུང་བ་ལྟར་འོག་ཏུ་བྱས་ཀྱང་རུང་ངོ་། །སྔར་གྱི་ལྕགས་ཀྱུའི་ཕྱག་རྒྱ་སྙིང་ཁར་བཞག་ལ། ཨོཾ་

ཧྲཱིཿཥྚྲཱིཿཝི་ཀྲི་ཏ་ན་ན་ཧཱུཾ་ཧཱུཾ་ཕཊ་ཕཊ་སརྦ་དུཥྚཾ་ཨིནྡྲ་ཨཱ་དི་ན་ས་པ་རི་ཝཱ་ར་ཨཱ་ཀརྵ་ཡ་

ཛཿསྭཱཧཱ། རང་གི་སྙིང་ཁ་ནས་ཁྲོ་བོ་གཤིན་རྗེ་གཤེད་ཕྱག་ན་ལྕགས་ཀྱུ་དང་ཞགས་

པ་ཐོགས་པ་དཔག་ཏུ་མེད་པ་སྤྲོས་ཏེ། ཕྱོགས་སྐྱོང་རྣམས་ཀྱི་སྙིང་ཁ་ནས་ལྕགས་

ཀྱུས་བཟུང། མགྲིན་པ་ནས་ཞགས་པས་བཅིངས་ཏེ་བཀུག་ནས། དཀྱིལ་འཁོར་གྱི་

ཕྱིའི་ཕྱོགས་མཚམས་རྣམས་སུ་འཁོད་པ་ནི། ཤར་དུ་དབང་བོ་དམར་སེར་གླང་བོ་

ཆེ་ལ་ཞོན་པ། མིག་སྟོང་བ། གཡས་རྡོ་རྗེ་དང་གཡོན་སྡིགས་མཛུབ་མཛད་པ། དེའི་

གཡོན་དུ་ཉེ་དབང་ནག་པོ་ནམ་མཁའ་ལྡིང་ལ་ཞོན་པ། གཡས་གཉིས་སྲུབ་ཤིང་དང་

འཁོར་ལོ། གཡོན་གཉིས་དུང་དང་ནོར་བུ་ཀཽསྟུ་བྷ་ཐོགས་པ། ལྷོར་གཤིན་རྗེ་ནག་པོ་

མ་ཧེ་ལ་ཞོན་པ། སྐྲ་དམར་སེར་གྱེན་དུ་འབར་བ། གཡས་དབྱུག་པ་དང་གཡོན་

སྡིགས་མཛུབ་མཛད་པ། ནུབ་ཏུ་ཆུ་ལྷ་དཀར་བོ་སྦྲུལ་ལ་ཞོན་པ་སྦྲུལ་ཞགས་འཛིན་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

པ། བྱང་དུ་ལུས་ངན་སེར་བོ་ཤ་རྒྱས་པ། གཏེར་ལ་གནས་པ། གཡས་ས་བོན་གྱི་

གྲོང་ཁྱེར་དང་གཡོན་ནེའུ་ལེ་ཐོགས་པ། དེའི་གཡོན་དུ་ཚོགས་བདག་གླང་སྣ་དཀར་

བོ་བྱི་བ་ལ་ཞོན་པ། གཡས་གཉིས་བགྲང་ཕྲེང་དང་དགྲ་སྟ། གཡོན་གཉིས་ལ་ཕུག་

དང་ལ་དུ་འཛིན་པ། བྱང་ཤར་དུ་དབང་ལྡན་དཀར་བོ་གླང་ལ་ཞོན་པ། རལ་བའི་ཐོར་

ཅོག་ཅན་རྩེ་གསུམ་དང་ཐོད་པ་ཐོགས་པ། ལག་པ་གཉིས་ཀྱིས་གཽ་རི་ལ་འཁྱུད་པ། 

མེར་མེ་ལྷ་དམར་བོ་ར་སྐྱེས་ལ་ཞོན་པ། གཡས་བགྲང་ཕྲེང་དང། གཡོན་སྤྱི་བླུགས་

འཛིན་པ། སྲིན་པོར་སྲིན་པོ་སྔོན་པོ་རོ་ལ་ཞོན་པ་ཁྲོ་ཞིང་རྔམས་པ། གཡས་གྲི་གུག་

དང་གཡོན་ཐོད་པ་འཛིན་པ། རླུང་དུ་རླུང་ལྷ་དུ་བའི་མདོག་ཅན་རི་དྭགས་ལ་ཞོན་པ། 

ལག་པ་གཉིས་ཀྱིས་རླུང་རས་འཛིན་པ། སྟེང་དུ་ཟླ་བ་དཀར་བོ་ཀུ་མུ་ཏའི་སྟེང་ན་

གནས་པ། ལག་པ་གཉིས་ཀྱིས་ཀུ་མུ་ཏ་འཛིན་པ། ཉི་མ་དམར་བོ་རྟ་མཆོག་བདུན་

ལ་ཞོན་པ། ལག་པ་གཉིས་ཀྱིས་པདྨ་འཛིན་པ། ཚངས་པ་སེར་བོ་གདོང་བཞི་བ་ངང་

བ་ལ་ཞོན་པ། གཡས་པས་སྤྱི་བླུགས་དང་མི་འཇིགས་པ། གཡོན་པས་དབྱུག་པ་དང་

བགྲང་ཕྲེང་འཛིན་པ། འོག་ཏུ་སའི་ལྷ་མོ་སེར་མོ་པདྨ་ལ་གནས་པ། གཡས་དབང་

བོར་ཁས་ལེན་ཅིང། གཡོན་བུམ་པ་འཛིན་པ། ཐག་བཟང་རིས་སྔོན་པོ་ཤིང་རྟ་ལ་

ཞོན་པ། གཡས་རལ་གྲི་དང་གཡོན་སྡིགས་མཛུབ་ཅན་རྣམས་ཏེ། དེ་དག་གི་འཁོར་

དུ་སྲིད་པ་གསུམ་གྱི་འབྱུང་བོའ་ིཚོགས་དང་བཅས་པར་གྱུར། ལག་པ་གཡོན་པའི་སྟེང་དུ་

གཡས་པའི་མཐེའུ་ཆུང་མཐེ་བོས་མནན། སོར་མོ་དབུས་མ་གསུམ་བརྐྱང་བ་བརྡེབ་པའི་ཕུར་བུ་འདེབས་ཚུལ་བྱ་

བ་ནི། ཨོཾ་ཧྲཱིཿཥྚྲཱིཿཝི་ཀྲི་ཏཱ་ན་ན་ཧཱུཾ་ཧཱུཾ་ཕཊ་ཕཊ་ཧཱུཾ་སརྦ་དུཥྚཾ་ཨིནྡྲ་ཨཱ་དི་ན་ས་བ་རི་ཝཱ་རཱ་

ན་ཀཱི་ལ་ཡ་ཧཱུཾ་ཕཊ་སྭཱཧཱ། རང་གི་སྙིང་ག་ནས་ཁྲོ་བོ་གཤིན་རྗེ་གཤེད་ཕྱག་ན་ཕུར་བུ་

ཐོགས་པ་དཔག་ཏུ་མེད་པ་སྤྲོས་ཏེ། ཕྱོགས་སྐྱོང་རྣམས་ཀྱི་སྙིང་ག་དང་མགྲིན་པ་



འཇིགས་བྱེད་སྒྲུབ་ཐབས་ཟ་མ་ཏོག་ངག་འདོན་བྱ་ཚུལ་འཇམ་དཔལ་དགོངས་རྒྱན།

དང་རྐང་བའི་བར་དུ་ཕུར་བུས་བཏབ་པས། གྲུབ་པའི་བཅུད་ལེན་གྲུབ་པ་བཞིན་དུ། 

སྐད་ཅིག་གིས་དཔལ་རྡོ་རྗེ་འཇིགས་བྱེད་ཞལ་གཅིག་ཕྱག་གཉིས་ཀྱིས་གྲི་གུག་དང་

ཐོད་པ་འཛིན་པ་ཡུམ་དང་བཅས་པའི་སྐུར་བཞེངས་པའི། ལྷ་ཐམས་ཅད་ཀྱི་མིག་

གཉིས་སུ་ཀྵི་དང་འཁོར་ལོ་ལས། རྡོ་རྗེ་མིག་དཀར་བོ་དཀར་སྔོ་དམར་བའི་ཞལ་

གསུམ། ཞེས་པ་ནས། ནོར་བུ་དང་པདྨ་འཛིན་པ། ཞེས་སྐྱེ་མཆེད་སྐུ་གསུང་ཐུགས་བྱིན་གྱིས་

བརླབས། འདིར་སྤྲོ་ཞིང་ལོང་ཡོད་ན་བདུད་ལས་རྣམ་རྒྱལ་ལས་འབྱུང་བ་ལྟར། ཛཿ འཇམ་དཔལ་རང་

བཞིན་ཆོས་རྣམས་ཀུན་གྱི་དངོས། །གནས་མེད་འགྲོ་འོང་བྲལ་བ་ནམ་མཁའ་

བཞིན། །དུས་ཀྱི་ཁམས་བཞིན་ཐུགས་རྗེ་འགྲོ་འོང་བྲལ། །སྤྲུལ་བ་འགྲོ་དང་བྲལ་བ་

གཟུགས་བརྙན་བཞིན། །འགྲོ་དང་འོང་བའི་མཚན་ཉིད་མི་མངའ་ཡང། །ཆུ་ཟླ་བཞིན་

དུ་གར་དམིགས་དེར་སྣང་བས། །དེང་འདིར་སྤྱན་འདྲེན་གཤེགས་སུ་གསོལ་བའི་

ལྷ། །སངས་རྒྱས་ཀུན་གྱི་ཡེ་ཤེས་འཇམ་པའི་དབྱངས། །གདུག་པ་འདུལ་ཕྱིར་

འཇིགས་བྱེད་གཤིན་རྗེའི་གཤེད། །ལས་བྱེད་སྤྲུལ་བ་གཤིན་རྗེའི་འཁོར་དང་

བཅས། །འདིར་གཤེགས་བདག་ལ་དགོངས་ཤིང་བཞུགས་སུ་གསོལ། །ཞེས་ཚིགས་

བཅད་ཀྱིས་སྤྱན་འདྲེན་དང། ཨོཾ་ཧྲཱིཿཧ་བྷོ། ཞེས་སོགས་སྔགས་དང་ཕྱག་རྒྱས་ཡེ་ཤེས་པ་སྤྱན་འདྲེན་འགུག་

གཞུག །དབང་ལྷ་སྤྱན་འདྲེན་དབང་བསྐུར་རྒྱས་གདབ་རྣམས་སྔར་ལྟར་བྱ་ཞིང། བདག་ལ་ཞེས་པའི་ཚིག་འདི་ལ་

ཞེས་པར་བསྒྱུར། དོན་གྲུབ་ཀྱིས་དབུ་བརྒྱན་ཅིང། ཞེས་པའི་མཇུག་ཏུ། ཕྱོགས་སྐྱོང་འཁོར་

དང་བཅས་པ་རྣམས་ལ་དཔལ་རྡོ་རྗེ་འཇིགས་བྱེད་ཞལ་གཅིག་ཕྱག་གཉིས་ཀྱིས་གྲི་

གུག་དང་ཐོད་པ་འཛིན་པ་ཡུམ་དང་བཅས་པ་རེ་རེས་རྒྱས་བཏབ། དབང་གི་ལྷ་

རྣམས་དེ་ཉིད་ལ་ཐིམ་པར་གྱུར། འདིར་མཆོད་བསྟོད་བྱ་བར་ཟ་མ་ཏོག་ནས་བཤད་ཅིང་རྒྱས་བསྡུས་

མ་བཤད་ནའང། མཆོད་པ་བྱིན་རླབས་བྱས་ཏེ། སྤྲོ་ཞིང་ལོང་ཡོད་ན་བདུད་ལས་རྣམ་རྒྱལ་ལས་བཤད་པ་ལྟར། 



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

རྒྱལ་བ་རྣམས་ནི་གཙང་གྱུར་ཅིང། །སྨྲེ་བའི་རྟོག་པ་མི་མངའ་ཡང། །སྲི་ཞུའི་ཚུལ་

གྱི་ཡོན་ཆབ་འདིས། །བདེ་གཤེགས་རྣམས་ལ་སྐུ་ཁྲུས་གསོལ། །ཨོཾ་ཡ་མཱནྟཱ་ཀ་ས་

བ་རི་ཝཱ་ར་ཨརྒྷཾ་པྲ་ཏཱིཙྪ་ཧཱུཾ་སྭཱཧཱ། རྒྱལ་བ་རྣམས་ནི་གཙང་གྱུར་ཅིང། །སྨེ་བའི་རྟོག་

པའི་མི་མངའ་ཡང། །སྲི་ཞུའི་ཚུལ་གྱི་ཞབས་བསིལ་འདིས། །བདེ་གཤེགས་རྣམས་

ལ་ཞབས་ཁྲུས་གསོལ། །ཨོཾ་ཡ་མཱནྟཱ་ཀ་ས་བ་རི་ཝཱ་ར་པཱ་དྱཾ་པྲ་ཏཱིཙྪ་ཧཱུཾ་སྭཱཧཱ། རྒྱལ་བ་

རྣམས་ནི་ཡོན་ཏན་མཆོག་གི་སྐུ། །ཚུལ་ཁྲིམས་རྣམ་པར་དག་པའི་དྲི་ངད་ལྡང། །སྒྱུ་

མའི་ཆོས་ལ་ཡེ་ཤེས་དབང་བསྒྱུར་ཞིང། །རང་བཞིན་རྣམ་དག་ཆགས་རྡུལ་མི་མངའ་

ཡང། །བདག་ཅག་སྲི་ཞུ་གུས་པའི་ཚུལ་གྱིས་སུ། །དྲི་མཆོག་གཙང་མར་བཤམས་

ཏེ་ཕུལ་བ་ཡིས། །བསོད་ནམས་ཡན་ལག་ཡོངས་སུ་རྫོགས་གྱུར་ཅིག །ཨོཾ་ཡ་མཱནྟཱ་

ཀ༝ གནྡྷེ༝ རྒྱལ་བ༝ བྱང་ཆུབ་ཡན་ལག་རྒྱན་གྱི་མེ་ཏོག་མཛེས། །སྒྱུ་མའི༝ རང་

བཞིན༝ བདག་ཅག༝ མེ་ཏོག༝ བསོད་ནམས༝ ཨོཾ༝ པུཥྤེ༝ དེ་བཞིན་དུ་སྦྱར་ཏེ། ཡེ་ཤེས་

ཕོ་བྲང་མཚན་དཔེའི་མེ་ཏོག་སྤོས།༝།བདུག་སྤོས༝ དྷཱུ་བཾ༝ མ་རིག་མུན་དང་བྲལ་

བའི་ཡེ་ཤེས་གསལ།༝།སྣང་གསལ༝ ཨཱ་ལོ་ཀེ༝ ནོར་བདུན་ཡོན་ཏན་ཆོག་ཤེས་

བདུད་རྩིའི་ཟས།༝།བཤོས་བཟང༝ ནཻ་ཝི་དྱ༝ བླ་མེད་རྡོ་རྗེ་ཐེག་པའི་དོན་སྟོན་

ཅིང། །ཤེས་རབ་དབྱངས་ཀྱི་རྗེས་འགྲོ་རོལ་མོའ་ིསྒྲ། །བདུད་ཀྱི་འཁོར་ལོ་གཞོམ་

ཕྱིར་དབུལ་བར་བགྱི། །དོན་གྱི་དབྱིངས་ལ་མངའ་བརྙེས་འདི་བཞེས་ཤིག །༝ ཤཔྟ་

པྲ་ཏཱིཙྪ་ཧཱུཾ་སྭཱཧཱ། ཞེས་མཆོད་འབུལ་གྱི་ཚིག་བཅད་སྔགས་དང་བཅས་པས་ཆུ་གཉིས་ཉེར་སྤྱོད་རོལ་མོ་དང་

བཅས་པ་དབུལ་ཞིང། ལྷ་རང་རང་གི་སྔགས་ལ་འབྲུ་གསུམ་བཏགས་པས་ནང་མཆོད་དབུལ། གཉིས་མེད་ཐུན་

མོང་མས་བསྟོད། སྤྱན་འདྲེན་དང་མཆོད་པ་བསྡུས་པ་ལ་མོས་ན་སྔར་བཤད་པ་བཞིན་བྱས་ཀྱང་རུང་ངོ་། །དེ་ནས་

དཀྱིལ་འཁོར་བའི་གཏོར་མ་ནང་མཆོད་ལྟར་བྱིན་གྱིས་བརླབས་ཏེ། འཇིག་རྟེན་ལས་འདས་པའི་



འཇིགས་བྱེད་སྒྲུབ་ཐབས་ཟ་མ་ཏོག་ངག་འདོན་བྱ་ཚུལ་འཇམ་དཔལ་དགོངས་རྒྱན།

མགྲོན་རྣམས་ཀྱི་ལྗགས་ཧཱུཾ་ལས་སྐྱེས་པའི་རྡོ་རྗེ་རྩེ་གཅིག་པ་དཀར་བོ་འོད་ཀྱི་སྦུ་གུ་

ཅན་དུ་གྱུར་བས་གཏོར་མའི་བཅུད་ཐམས་ཅད་དྲངས་ཏེ་གསོལ་བར་གྱུར། ཨོཾ་

ཧྲཱིཿཥྚྲཱིཿཝི་ཀྲི་ཏཱ་ན་ན་ཧཱུཾ་ཕཊ། བཛྲ་བྷཻ་ར་ཝ་ཡ་ཨ་དྷི་པ་ཏི་བཛྲ་བེཏྟཱ་ལཱི་ཨི་མཾ་བ་ལིཾ་ཏ་

ཁ་ཁ་ཁཱ་ཧི་ཁཱ་ཧི་ཧཱུཾ་ཕཊ་སྭཱཧཱ། ལན་གསུམ་གྱིས་གཙོ་བོ་ཡབ་ཡུམ་དང། ཨོཾ་ཛི་ན་ཛིཀ་ཧཱུཾ་ཕཊ། 

ཞེས་པ་ནས། ཨོཾ་བཛྲ་ར་ཏི་ཧཱུཾ་ཕཊ། བ་ལིཾ་པྲ་ཏཱིཙྪ། ཞེས་པ་གསུམ་གྱིས་འཁོར་རྣམས་ལ་དབུལ། 

མཆོད་བསྟོད་བཟླས་པའི་སྐབས་བཞིན་བྱ། དེ་ནས་ཕྱོགས་སྐྱོང་གི་གཏོར་མ་ནང་མཆོད་ལྟར་བྱིན་གྱིས་བརླབས་

ལ། ཕྱོགས་སྐྱོང་འཁོར་དང་བཅས་པ་རྣམས་ཀྱི་ལྗགས་ཧཱུཾ་ལས་སྐྱེས་པའི་རྡོ་རྗེ་རྩེ་

གཅིག་པ་དཀར་བོ་འོད་ཀྱི་སྦུ་གུ་ཅན་དུ་གྱུར། རྩ་སྔགས་བརྗོད་པས་བྱིན་གྱིས་བརླབས་ལ། ཨོཾ་

བྷུ་ཙ་ར་ནཾ། ཡ་པཱ་ཏཱ་ལ་ཙ་ར་ཡ། མཱན་ཁེ་ཙ་ར་ཡ། ཏ་པཱུར་བ་ནི་གཱ་ནཾ། ཀ་དཀྵི་ན་དཱི་

གཱ་ཡ། ཧཱུཾ་པཤྩི་མ་ནཾ། ཕཊ་ཨུཏྟ་ར་ཏི་གཱ་ཡ། ཨོཾ་ཨི། ཧྲཱིཿཡ། ཥྚྲཱིཿཝ། ཝི་ཀྵི། ཀྲི་ཀོ།  

ཏཱ་ཨེ། ན་ཨ། ན་དེ། ཧཱུཾ་བྷྱོ། ཕཊ་སརྦ་བྷཱུ་ཏེ་བྷྱཿལན་གསུམ་གྱིས་ཕྱོགས་སྐྱོང་འཁོར་བཅས་ལ་

དབུལ། སྔར་ལྟར་ཕྱི་ནང་གི་མཆོད་པ་དང་བསྟོད་ཅིང་འཕྲིན་ལས་བཅོལ་བ་རྣམས་བྱ། འདི་ནི་དཀྱིལ་འཁོར་བའི་

གཏོར་མགྲོན་སྐྱེད་ཚུལ་སོགས་རྒྱས་པ་ཡིན་ལ། དེ་ལས་བསྡུས་ཙམ་བྱ་བར་འདོད་ན། མཆོད་གཏོར་བྱིན་གྱིས་

བརླབས་ཏེ། ཨོཾ་སྭ་བྷཱ་ཝ་ཞེས་པ་ནས་ཧཾ། སྟོང་བ་ཉིད་དུ་གྱུར། སྟོང་བའི་ངང་ལས་དཔལ་

རྡོ་རྗེ་འཇིགས་བྱེད། ཞེས་པ་ནས། གཞལ་ཡང་ཁང་གྲུ་བཞི་སྒོ་བཞི་བ་ལ་སོགས་པ་

མཚན་ཉིད་ཐམས་ཅད་ཡོངས་སུ་རྫོགས་པ་གདན་དང་བཅས་པའི་དབུས་སུ་དཔལ་

རྡོ་རྗེ་འཇིགས་བྱེད་ཡབ་ཡུམ། ནང་གི་ཤར་དུ་གཏི་མུག་གཤིན་རྗེ་གཤེད་ཡབ་ཡུམ། 

ཞེས་པ་ནས། ནང་གི་ཤར་ལྷོར་ཙ་རྩི་ཀ་ཡབ་ཡུམ། ཞེས་པ་ནས། བྱང་ཤར་དུ་གཽ་རི་ཡབ་

ཡུམ། ཕྱིའི་གྲྭ་བཞིར་མིའི་ཐོད་པ་བདུད་རྩིས་གང་བ་བཞི། ཞེས་རྟེན་དང་བརྟེན་པར་བཅས་

པ་གསལ་གདབ། ཨོཾ་ཧྲཱིཿཥྚྲཱིཿཝི་ཀྲི་ཏཱ་ན་ན་ཧཱུཾ་ཧཱུཾ་ཕཊ་ཕཊ་སརྦ་དུཥྚཾ། ཞེས་པ་ནས། ཡུམ་དང་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

བཅས་པའི་སྐུར་བཞེངས་པའི། ཞེས་ཕྱོགས་སྐྱོང་དགུག་སྐྱེད་སྔ་མ་ལྟར་བྱས་ཏེ། ལྷ་ཐམས་ཅད་

ཀྱི་མིག་གཉིས་སུ་ཀྵིཾ། རྣ་བར་ཛྲིཾ། སྣར་ཁཾ། ལྕེར་རཾ། དཔྲལ་བར་ཀཾ། ལྟེ་བར་སཾ། སྤྱི་

བོར་ཨོཾ། མགྲིན་པར་ཨཱཿ། ཐུགས་ཀར་ཧཱུཾ་སྔོན་པོས་མཚན་པར་གྱུར། ཞེས་སྐྱེ་མཆེད་སྐུ་

གསུང་ཐུགས་བྱིན་གྱིས་བརླབས། ཨོཾ་ཧྲཱིཿཧ་བྷོ། ཞེས་པ་ནས། དེ་ཉིད་ལ་ཐིམ་པར་གྱུར། ཞེས་ཡེ་

ཤེས་པ་སྤྱན་འདྲེན་དགུག་གཞུག །དབང་ལྷ་སྤྱན་འདྲེན་དབང་བསྐུར་རྒྱས་གདབ་རྣམས་སྔར་ལྟར་བྱ། སྒྲུབ་ཐབས་

ཀྱི་སྐབས་ལྟར་སྔགས་གཉིས་གང་ཡང་རུང་བས་མཆོད་པ་དང་བསྟོད་པ་བྱ། ལྗགས་བྱིན་གྱིས་བརླབས་ནས་

གཏོར་མ་འབུལ་བ་སོགས་སྔར་ལྟར་བྱ། ལོང་སྐབས་མེད་པར་ཤིན་ཏུ་བསྡུས་པ་བྱ་བར་འདོད་ན། མཆོད་གཏོར་

བྱིན་གྱིས་བརླབས་ལ། མདུན་དུ་སྐད་ཅིག་གིས་དཔལ་རྡོ་རྗེ་འཇིགས་བྱེད་ལྷ་བཅུ་གསུམ་

གྱི་རྟེན་དང་བརྟེན་པར་བཅས་པའི་དཀྱིལ་འཁོར་ཡོངས་སུ་རྫོགས་པར་གྱུར། རང་

གི་ཐུགས་ཀའི་ཧཱུཾ་ལས་འོད་ཟེར་འཕྲོས་ཡེ་ཤེས་ཀྱི་འཁོར་ལོ་སྤྱན་དྲངས། ཛཿཧཱུཾ་བཾ་

ཧོཿགཉིས་སུ་མེད་པར་གྱུར། རང་གི་ཐུགས་ཀའི་ཧཱུཾ་སྔོན་པོའ་ིའོད་ཟེར་ལྕགས་ཀྱུའི་

རྣམ་པ་ཅན་གྱིས་ཕྱོགས་སྐྱོང་བཅོ་ལྔ་འཁོར་དང་བཅས་པ་བཀུག་སྟེ་སྐད་ཅིག་གིས་

འོད་གསལ་དུ་བཅུག་པ་ལས་དཔལ་རྡོ་རྗེ་འཇིགས་བྱེད་ཞལ་གཅིག་ཕྱག་གཉིས་

ཀྱིས་གྲི་གུག་དང་ཐོད་པ་འཛིན་པ་ཡུམ་དང་བཅས་པའི་སྐུར་བཞེངས་པའི། འཇིག་

རྟེན་དང་འཇིག་རྟེན་ལས་འདས་པའི་མགྲོན་རྣམས་ཀྱི་ལྗགས། ཅེས་པ་ནས། སྦུ་གུ་ཅན་

དུ་གྱུར། ཨོཾ་ཧྲཱིཿཥྚྲཱིཿཞེས་སོགས་དཀྱིལ་འཁོར་བ་ལ་གཏོར་མ་དང་མཆོད་པ་འབུལ་བ་བསྟོད་པ་རྣམས་སྔར་

ལྟར་བྱས་ཏེ། ཕྱོགས་སྐྱོང་གི་གཏོར་མ་རྩ་སྔགས་བརྗོད་དེ་བྱིན་གྱིས་བརླབས། ཨོཾ་བྷུ་ཙ་ར་ནཾ་ཞེས་སོགས་

ཀྱིས་འབུལ་བ་སོགས་སྔར་ལྟར་བྱ། དེ་ནས་གཤིན་རྗེའི་གཏོར་མ་སྔར་ལྟར་བྱིན་གྱིས་བརླབས། གཏོར་མ་གསུམ་

སོ་སོར་བྱིན་རླབས་བྱ་བར་ཟ་མ་ཏོག་དང་འདུལ་འཛིན་པའི་ལྷན་ཐབས་སུ་གསུངས་ཤིང། ལྷ་བཙུན་དང་བ་སོ་བའི་

ལྷན་ཐབས་སུ་གཏོར་བ་གསུམ་ཀ་དུས་གཅིག་ཏུ་བསང་སྦྱངས་བསྐྱེད་པ་གསུངས་པས་ལོང་སྐབས་དང་སྦྱར། 

མདུན་དུ་པདྨ་ཉི་མ་མ་ཧེའི་སྟེང་དུ་ཡ་ལས་ཐོད་དབྱུག་ཡས་མཚན་པ་དེ་ལས་འོད་



འཇིགས་བྱེད་སྒྲུབ་ཐབས་ཟ་མ་ཏོག་ངག་འདོན་བྱ་ཚུལ་འཇམ་དཔལ་དགོངས་རྒྱན།

འཕྲོས། དགྲ་བགེགས་གདུག་པ་ཅན་ཐམས་ཅད་ཚར་བཅད། ཚུར་འདུས་དབྱུག་ཏོ་

ལ་ཐིམ། དེ་ཡོངས་སུ་གྱུར་བ་ལས། ལས་ཀྱི་གཤིན་རྗེ་ནག་པོ་ཞལ་གཅིག་ཕྱག་

གཉིས་པ་མ་ཧེའི་གདོང་བ་ཅན། དམར་ཞིང་ཟླུམ་པའི་སྤྱན་གསུམ་དང་ལྡན་པ། 

གཡས་པས་ཐོད་དབྱུག །གཡོན་པས་ཞགས་པ་འཛིན་པ། དབུ་སྐྲ་དམར་སེར་གྱེན་

དུ་བརྫེས་པ། ལིངྒ་དམར་བོ་གྱེན་དུ་ལངས་པ། ཙཾ་དང་རྩེ་གསུམ་ལས་ཙཱ་མུཎྜི་ཞལ་

གཅིག་ཕྱག་གཉིས་ཀྱི་གཡས་རྩེ་གསུམ་དང། གཡོན་ཐོད་པ་འཛིན་པ། ཡ་བ་ཏི་ལ་

སོགས་པ་གཤིན་རྗེ་ཕོ་མོའ་ིའཁོར་གྱིས་བསྐོར་བའི་གཙོ་འཁོར་ཐམས་ཅད་ཀྱི་སྤྱི་

བོར་ཨོཾ་དཀར་བོ། མགྲིན་པར་ཨཱཿདམར་བོ། ཐུགས་ཀར་ཧཱུཾ་སྔོན་པོས་མཚན་པར་

གྱུར། རང་གི་ཐུགས་ཀའི་ཧཱུཾ་ལས་འོད་ཟེར་འཕྲོས། ལྷོ་ཕྱོགས་ས་རིམ་པ་བདུན་གྱི་

འོག་ནས་ལས་ཀྱི་གཤིན་རྗེ་ཡབ་ཡུམ་འཁོར་བཅས་སྤྱན་དྲངས། ཨོཾ་ཀ་ལ་རཱུ་པ་ས་

པ་རི་ཝཱ་ར་ཨེ་ཧྱེ་ཧི། ཛཿཧཱུཾ་བཾ་ཧོཿགཉིས་སུ་མེད་པར་གྱུར། སླར་ཡང་ཐུགས་ཀའི་

ཧཱུཾ་ལས་འོད་ཟེར་འཕྲོས། གཤིན་རྗེའི་གཤེད་རིགས་ལྔ་སྤྱན་དྲངས། ཁྱེད་རྣམས་

ཀྱིས་འདི་ལ་དབང་བསྐུར་དུ་གསོལ། ཞེས་གསོལ་བ་བཏབ་པས། དེ་རྣམས་ཀྱིས་ཡེ་

ཤེས་ཀྱི་བདུད་རྩིས་གང་བའི་བུམ་པ་ཐོགས་ཏེ། ཨོཾ་བཛྲ་ཨ་བྷི་ཥིཉྩ་ཧཱུཾ། ཞེས་སྤྱི་བོ་

ནས་དབང་བསྐུར་བས། དྲི་མ་དག་ཆུ་ལྷག་མ་ཡར་ལུད་པ་ལས་རྡོ་རྗེ་ནག་པོ་རྩེ་ལྔ་

བས་དབུ་བརྒྱན་པར་གྱུར། ཨོཾ་ཀ་ལ་རཱུ་པ་ས་པ་རི་ཝཱ་ར་ས་མ་ཡ་སྟཾ། ཡང་ན། གཤིན་

རྗེ་ནག་པོ་སྐྲ་སིལ་ཞིང་ཁྲོ་བོའ་ིཞལ་ཅན། ཕྱག་གཉིས་ཀྱི་གཡས་དབྱུག་ཏོ། གཞན་

རྣམས་སྔ་མ་བཞིན་ནོ། །ཨོཾ་ཀ་ལ་རཱུ་པ་ཡེ་གྲིཧྣ་དཾ། ཞེས་པ་དང་མཆོད་པ་ལྔ་སྦྱར་བས་མཆོད། ཨོཾ་ཀ་

ལ་རཱུ་པ་སརྦ་བིགྷྣན་ཤ་ཏྲུཾ་མཱ་ར་ཡ་ཨི་དམ་པ་ལིཾ་ཏ་ཁ་ཁ་ཁཱ་ཧི་ཁཱ་ཧི་ཧཱུཾ་ཕཊ། ཅེས་དང། 

ཨོཾ་ཙཱ་མུཎྜི་སརྦ་བིགྷྣན་ཤ་ཏྲུཾ་མཱ་ར་ཡ་ཨི་དམ་པ་ལིཾ་ཏ་ཁ་ཁ་ཞེས་སོགས་གསུམ་མམ་བདུན་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

གྱིས་ཕུལ། ཨརྒྷཾ། སོགས་ཀྱིས་མཆོད། ཨོཾ་ཀ་ལ་རཱུ་པ་ཧཱུཾ་ཕཊ། ཨོཾ་ཨཱཿཧཱུཾ། ཨོཾ་ཙཱ་མུཎྜི་ཧཱུཾ་

ཕཊ། ཨོཾ་ཨཱཿཧཱུཾ། ཡ་བ་ཏི་ལ་སོགས་པ་གཤིན་རྗེ་ཕོ་མོའ་ིཚོགས་འཁོར་དང་བཅས་

པ་རྣམས་ཀྱི་ཞལ་དུ་ཨོཾ་ཨཱཿཧཱུཾ། གིས་ནང་མཆོད་འབུལ། འཕྲིན་ལས་བཅོལ་བ་ནི། ཧཱུཾ་འཆི་བདག་

ནག་པོ་ལྷོ་ཕྱོགས་ཀྱི། །རིམ་པ་བདུན་གྱི་ས་འོག་ན། །སྲོག་ལ་རྔམས་པའི་གཤིན་རྗེ་

ནི། །ནག་པོ་མ་ཧེའི་གདན་སྟེང་དུ། །ཡ་ལས་བྱུང་བའི་དབྱུག་པ་ནི། །ཐོད་པས་

མཚན་པ་ལས་བྱུང་བ། །གཏིང་ནས་ཁྲོས་པ་མ་ཧེ་གདོང། །ཟ་བྱེད་ཞལ་གདངས་

མཆེ་བ་གཙིགས། །ཁྲོས་པའི་སྤྱན་རྩ་དམར་བོ་འཁྲུག །སྐྲ་སེར་སྨ་ར་གྱེན་དུ་

བརྫེས། །ལག་གཡོན་ཞགས་པས་དགྲ་བགེགས་འཆིང། །གཡས་པ་དབྱུག་པས་

རྡུལ་དུ་རློག  །ཆོས་ཀྱི་རྒྱལ་བོ་གཤིན་རྗེའི་ཚོགས། །བྲན་དང་བཅས་པའི་དུས་ལ་

བབ། །ཤ་ཆེན་ཁྲག་ཞག་ཆེན་པོ་ཡི། །གཏོར་མ་རྒྱ་མཚོ་མཆོད་པར་བཞེས། །རྒྱལ་

བས་བསྒོས་པའི་དམ་ཚིག་དང། །སྙིང་རྗེ་དགྲ་བགེགས་མྱུར་ཏུ་སྒྲོལ། །སྡང་བའི་

དགྲ་དང་གནོད་པའི་བགེགས། །བདུད་དང་བར་དུ་གཅོད་པ་རྣམས། །ཟུངས་ཤིག་

ཆིངས་ཤིག་རྣམ་པར་སྡོམས། །ཁུག་ཅིག་དྲོངས་ཤིག་དབང་དུ་བསྡུས། །སོད་ཅིག་

སྐྲོད་ཅིག་རེངས་པར་གྱིས། །ཕྱེ་ཞིག་གནོད་ཅིག་རྨུགས་པར་གྱིས། །ཐུལ་ཞིག་

ཆོམས་ཤིག་རྣམ་པར་ཤིག །རྡུལ་ཕྲན་ཙམ་ཡང་མེད་པར་མཛོད། །ཨོཾ་ཀ་ལ་རཱུ་པ་ཧཱུཾ་

ཕཊ། གཤིན་རྗེའི་གཏོར་འབུལ་ཤིན་ཏུ་བསྡུས་པ་བྱ་བར་འདོད་ན། རང་གི་ཐུགས་ཀའི་ཧཱུཾ་ལས་འོད་

ཟེར་འཕྲོས། ལྷོ་ཕྱོགས་རིམ་པ་བདུན་གྱི་ས་འོག་ནས་ལས་ཀྱི་གཤིན་རྗེ་ཡབ་ཡུམ་

འཁོར་དང་བཅས་པ་སྐད་ཅིག་གིས་སྤྱན་དྲངས། ཨོཾ་ཀ་ལ་རཱུ་པ་ས་པ་རི་ཝཱ་ར་སརྦ་

བིགྷྣན། ཞེས་པ་ནས། ཁཱ་ཧི་ཧཱུཾ་ཕཊ། ཞེས་པ་ལན་གསུམ་གྱིས་གཏོར་མ་འབུལ། ཨོཾ་ཀ་ལ་རཱུ་པ་ས་

པ་རི་ཝཱ་ར་པུཥྤཾ་ཞེས་པ་ནས། ཤཔྟ་པྲ་ཏཱིཙྪ་ཧཱུཾ་སྭཱཧཱ། འབྲུ་གསུམ་སྦྱར་བས་ནང་མཆོད་དབུལ། 



འཇིགས་བྱེད་སྒྲུབ་ཐབས་ཟ་མ་ཏོག་ངག་འདོན་བྱ་ཚུལ་འཇམ་དཔལ་དགོངས་རྒྱན།

འཇམ་དཔལ་བཀའ་ཉན་བསྟན་སྲུང་ནི། །དམ་ཅན་གཤིན་རྗེའི་རྒྱལ་བོ་སྟེ། །ཞལ་

གཅིག་ཕྱག་གཉིས་འཇིགས་གཟུགས་ཅན། །མགོན་པོ་ཁྱོད་ལ་བདག་བསྟོད་

དོ། །ཞེས་བསྟོད། མ་རྙེད་ཡོངས་སུ་མ་ཤེས་དང། །གང་ཡང་ནུས་པ་མ་མཆིས་

པས། །འདིར་ནི་བྱ་བ་གང་བགྱིས་པ། །དེ་ཀུན་ཁྱེད་ཀྱིས་བཟོད་མཛད་རིགས། །ཞེས་

པས་གཏོར་མགྲོན་རྣམས་ལ་བཟོད་པར་གསོལ། ཨོཾ་ཡ་མཱནྟ་ཀ་ས་མ་ཡ། ཞེས་སོགས་གཤིན་རྗེ་གཤེད་

ཀྱི་ཡིག་བརྒྱ་བརྗོད། ཨོཾ་ཛ་ཡ་ཛ་ཡ་སུ་ཛ་ཡ་བི་ཤྭ་རཱུ་པ་དྷཱ་རི་གཙྪ་གཙྪ་སྭ་སྠ་ནཾ། ཀྲྀ་ཏན་

ཏེ་ན་ཏ་ཐཱ་ག་ཏ་ཤྩ། སརྦ་བུདྡྷ་ཤྩ། བི་སརྫ་ཡ། མ་མ་ཀ་ར་ཡཾ་ཀུ་རུ་སྭཱཧཱ། ཞེས་བརྗོད་

པས། འཇིག་རྟེན་ལས་འདས་པའི་མགྲོན་གྱི་ཡེ་ཤེས་པ་གཤེགས། དམ་ཚིག་པ་

བདག་ཉིད་ལ་ཐིམ་མགྲོན་གཞན་རྣམས་རང་གནས་སུ་གཤེགས་པར་གྱུར། ཅེས་བརྗོད་

ཅིང་བསམས་ལ་སྨོན་ལམ་གདབ་བོ། །བསྡུས་པ་ལ་མོས་ན། གཤེགས་གསོལ་གྱི་སྔགས། ཨོཾ་ཨཱཿཧཱུཾ་མུཿཞེས་

པས་བྱ་སྟེ། གཏོར་མའི་ཆོ་གའོ། །བཟླས་པའི་མཇུག་མིན་ཀྱང་གཏོར་མ་འབུལ་བར་འདོད་ན། བདག་སྐྱེད་རྒྱས་

པའམ། ལོང་མེད་ན། རང་ཉིད་སྐད་ཅིག་གིས་དཔལ་རྡོ་རྗེ་འཇིགས་བྱེད། ཅེས་པ་ནས། སྐུར་

བཞེངས་པར་གྱུར། ཅེས་རང་འཇིགས་བྱེད་བསྐྱེད་ལ། གོང་གི་གཏོར་མ་འབུལ་ཚུལ་རྒྱས་འབྲིང་བསྡུས་

གསུམ་པོ་གང་རུང་བྱ། དུར་ཁྲོད་བསྲུང་འཁོར་དང་བཅས་པ་གཞལ་ཡས་ཁང་ལ་ཐིམ། 

གཞལ་ཡས་ཁང་འཁོར་རྣམས་ལ་ཐིམ། འཁོར་རྣམས་དང་ཡུམ་རང་ལ་ཐིམ། རང་

དམ་ཚིག་སེམས་དཔའ་ཡེ་ཤེས་སེམས་དཔའ་ལ་ཐིམ། ཡེ་ཤེས་སེམས་དཔའ་ཏིང་

ངེ་འཛིན་སེམས་དཔའ་ལ་ཐིམ། ཏིང་ངེ་འཛིན་སེམས་དཔའི་ཞབས་ཀྱུ་ཨུ་ནི་ཧ་ལ། 

ཧ་ནི་ཧའི་མགོ་ལ། མགོ་བོ་ཟླ་ཚེས་ལ། ཟླ་ཚེས་ཐིག་ལེ་ལ། ཐིག་ལེ་ནཱ་ད་ལ་ཐིམ། 

ནཱ་ད་ཡང་མི་དམིགས་པ་སྟོང་བར་གྱུར། ཞེས་ཉེར་བསྡུ་བྱ། སྟོང་བའི་ངང་ལས། རང་ཉིད་

སྐད་ཅིག་གིས་དཔལ་རྡོ་རྗེ་འཇིགས་བྱེད་ཞལ་གཅིག་ཕྱག་གཉིས་པའི་སྐུར་བཞེངས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

པའི་སྤྱི་བོར་ཨོཾ། མགྲིན་པར་ཨཱཿ ཐུགས་ཀར་ཧཱུཾ་གིས་མཚན་པར་གྱུར། ཤིས་བརྗོད་བྱ། 

འདི་ཡན་རས་བྲིས་དང་རྡུལ་ཚོན་གྱི་དཀྱིལ་འཁོར་སོགས་སྒྲུབ་གཞི་མེད་པར་བདག་བསྐྱེད་ཀྱི་དཀྱིལ་འཁོར་རྐྱང་

བ་བསྒྲུབ་པའི་དབང་དུ་བྱས་པ་ཡིན་ལ། རས་བྲིས་ཀྱི་དཀྱིལ་འཁོར་ལྟ་བུ་སྒྲུབ་གཞི་ཡོད་པའི་ཚེ་བདག་མདུན་ཐ་

མི་དད་དུ་འཇུག་པ་གཅིག་པས་སྒྲུབ་པར་འདོད་ན། སྟེགས་ཇི་ལྟར་འཚམ་པར་རྟེན་ཁེབས་སོགས་ཀྱིས་ལེགས་

པར་གཡོགས་པའི་སྟེང་དུ་རས་བྲིས་ཀྱི་དཀྱིལ་འཁོར་ལེབ་མོར་བཀྲམ་པའི་མཐར་ཉེར་སྤྱོད་ལྷ་གྲངས་དང་མཉམ་

པའམ། ཚར་བཅུ་ལས་མི་ཉུང་བ་གཙོ་བོའ་ིགཡས་ཕྱོགས་ནས་མགོ་བརྩམས་ཏེ་གཡས་སྐོར་དུ་ལེགས་པར་

བཤམ། མདུན་ངོས་སུ་དཀྱིལ་འཁོར་བ་དང་ཕྱོགས་སྐྱོང་དང། ཆོས་སྐྱོང་གི་གཏོར་མ། སྔོན་འགྲོའ་ིགཏོར་མ་

རྣམས་བཤམ། བདག་བསྐྱེད་ཀྱི་མཆོད་པ་ལོགས་སུ་མི་དགོས། རྡོར་དྲིལ་སོགས་སྔར་ལྟར་བཤམ། རང་ཉིད་

སྐད་ཅིག་གིས་དཔལ་རྡོ་རྗེ་འཇིགས་བྱེད་ཅེས་པ་ནས། བཏང་སྙོམས་ལ་གནས་པར་

བྱའོ། །ཞེས་པའི་བར་སྔར་ལྟར་བྱ། དེ་ནས་རང་བྲིས་པའི་དཀྱིལ་འཁོར་གྱི་ནང་དུ་ཞུགས་ནས་གཙོ་བོའ་ིམཚན་

མ་དང་དབྱེར་མེད་དུ་གྱུར་བར་མོས་ཏེ། ཨོཾ་སྭ་བྷཱ་ཝ་ཤ དྡྷཿཞེས་པ་ནས། ཨཱཏྨ་ཀོ྅ཧཾ། རང་དང་

དཀྱིལ་འཁོར་དང་ཚོགས་ཞིང་གི་ལྷ་དང་དེ་དག་ལས་གཞན་པའི་ཆོས་ཐམས་ཅད་

བརྟེན་ནས་བཏགས་པ་ཡིན་པའི་ཕྱིར་རྟག་ཆད་ལ་སོགས་པའི་མཐའ་བཞི་དང་བྲལ་

བ་བདག་མེད་པའི་རང་བཞིན་སྟོང་བ་ཉིད་དུ་གྱུར། སྟོང་བའི་ངང་ལས་ཡཾ་ལས་རླུང་

གི་དཀྱིལ་འཁོར་དུ་བའི་མདོག་ཅན་གཞུ་ལྟ་བུ་རྒྱལ་མཚན་གྱིས་མཚན་པ། ཞེས་པ་

ནས། མིའི་ཐོད་པ་བདུད་རྩིས་གང་བ་བཞིར་གྱུར། ཨོཾ་ཧྲཱིཿཥྚྲཱིཿཞེས་པ་ནས། ཆོས་ཀྱི་

དབྱིངས་ཀྱི་ཡེ་ཤེས་ལ་བཀོད། གཅིག་ཏུ་འདུས་རང་དང་གཙོ་བོའ་ིམཚན་མ་དང་ངོ་

བོ་དབྱེར་མེད་དུ་གྱུར། ཞེས་པ་ནས། མེ་ལོང་ལྟ་བུའི་ཡེ་ཤེས་ལ་བཀོད། གཅིག་ཏུ་

འདུས་ནང་གི་ཤར་གྱི་མཚན་མ་དང་ངོ་བོ་དབྱེར་མེད་དུ་གྱུར། ཞེས་པ་ནས། ཡུལ་དྲུག་

གི་དྲི་མ་སྦྱངས། སླར་འདུས། ཕྱིའི་གྲྭ་བཞིའི་མཚན་མ་དང་ངོ་བོ་དབྱེར་མེད་དུ་གྱུར། 

ཞེས་པ་ནས། དམ་ཚིག་གི་གཞལ་ཡས་ཁང་ལ་ཐིམ་པར་གྱུར། གཙོ་འཁོར་ཐམས་ཅད་



འཇིགས་བྱེད་སྒྲུབ་ཐབས་ཟ་མ་ཏོག་ངག་འདོན་བྱ་ཚུལ་འཇམ་དཔལ་དགོངས་རྒྱན།

ཀྱི་མིག་གཉིས་སུ། ཞེས་པ་ནས། ཀཱ་ཡ་བཛྲ་སྭ་བྷཱ་ཝ་ཨཱཏྨ་ཀོ྅ཧཾ། ཛཿའཇམ་དཔལ་རང་

བཞིན་ཆོས་རྣམས་ཀུན་གྱི་དངོས། །ཞེས་པ་ནས། བྱང་དང་བྱང་ཤར་བ་རྣམས་ལ་དོན་

གྲུབ་ཀྱིས་དབུ་བརྒྱན་ཅིང། དབང་གི་ལྷ་རྣམས་རང་ལ་ཐིམ་པར་གྱུར། རང་གཙོ་བོ་

ལས་མར་མེ་གཅིག་ལས་གཉིས་ཆད་ཀྱི་ཚུལ་དུ་ཕྱེ་ནས་དཀྱིལ་འཁོར་གྱི་ཤར་སྒོའ་ི

ཐད་ཀྱི་ཕྱི་རོལ་ཏུ་མཆོད་པའི་ལས་ལ་གནས་པར་གྱུར། མཆོད་པ་བྱིན་གྱིས་བརླབ་ལ། རྒྱལ་

བ་རྣམས་ནི་གཙང་གྱུར་ཅིང། །ཞེས་པ་ནས། ཤཔྟ་པྲ་ཏཱིཙྪ་ཧཱུཾ་སྭཱཧཱ། རིན་ཆེན་དབང་གི་

རྒྱལ་བོ་བཻཌཱུརྱ། །སྔོན་པོ་ལ་སོགས་ཁ་དོག་དབྱིབས་ཀྱི་གཟུགས། །རྣམ་གསུམ་

གཟུགས་ཀྱི་རྡོ་རྗེ་མར་བྱས་ནས། །དཀྱིལ་འཁོར་ལྷ་ཡི་སྤྱན་ལ་དབུལ་བར་བྱ། །ཨོཾ་

ཡ་མཱནྟ་ཀ་ས་པ་རི་ཝཱ་ར་རུ་བ་པྲ་ཏཱིཙྪ་ཧཱུཾ་སྭཱཧཱ། མ་ཟིན་འབྱུང་བའི་ཚོགས་པ་ལས་

བྱུང་བའི། །བརྗོད་བྲལ་དབྱངས་ལ་སོགས་པ་སྒྲ་ཡི་ཚོགས། །རྣམ་གསུམ་སྒྲ་ཡི་རྡོ་

རྗེ་མར་བྱས་ནས། །དཀྱིལ་འཁོར་ལྷ་ཡི་སྙན་ལ་དབུལ་བར་བྱ། །ཨོཾ་ཡ་མཱནྟ་ཀ་ས་པ་

རི་ཝཱ་ར་ཤཔྟ་པྲ་ཏཱིཙྪ་ཧཱུཾ་སྭཱཧཱ། ག་བུར་ཨ་གར་ཛཱ་ཏི་ལ་སོགས་པ། །ལེགས་པར་སྦྱར་

ལས་བྱུང་བ་དྲི་ཡི་ཚོགས། །རྣམ་གསུམ་དྲི་ཡི་རྡོ་རྗེ་མར་བྱས་ནས། །དཀྱིལ་འཁོར་

ལྷ་ཡི་ཤངས་ལ་དབུལ་བར་བྱ། །ཨོཾ་ཡ་མཱནྟ་ཀ་ས་པ་རི་ཝཱ་ར་གནྡྷེ་པྲ་ཏཱིཙྪ་ཧཱུཾ་སྭཱཧཱ། 

ལུས་མཆོག་བརྟས་བྱེད་བདུད་རྩིའི་ཟས་སོགས་ཀྱི། །མངར་སྐྱུར་ཁ་དང་བསྐ་ལ་

སོགས་པའི་རོ། །རྣམ་གསུམ་རོ་ཡི་རྡོ་རྗེ་མར་བྱས་ནས། །དཀྱིལ་འཁོར་ལྷ་ཡི་

ལྗགས་ལ་དབུལ་བར་བྱ། །ཨོཾ་ཡ་མཱནྟ་ཀ་ས་པ་རི་ཝཱ་ར་ར་ས་པྲ་ཏཱིཙྪ་ཧཱུཾ་སྭཱཧཱ། ལུས་

ལ་རེག་པ་ཙམ་གྱིས་བདེ་སྟེར་བ། །དཔག་བསམ་གོས་ལ་སོགས་པ་རེག་བྱའི་

ཚོགས། །རྣམ་གསུམ་རེག་བྱའི་རྡོ་རྗེ་མར་བྱས་ནས། །དཀྱིལ་འཁོར་ལྷ་ཡི་སྐུ་ལ་

དབུལ་བར་བྱ། །ཨོཾ་ཡ་མཱནྟ་ཀ་ས་པ་རི་ཝཱ་ར་སྥརྴ་པྲ་ཏཱིཙྪ་ཧཱུཾ་སྭཱཧཱ། འཛམ་བུ་གླིང་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

དང་གླིང་གཞན་དག །འཁོར་ལོའ་ིཚོགས་གྱིས་གང་བ་ཡང། །བླ་མ་གཤིན་རྗེ་གཤེད་

པོ་ལ། །ཞུམ་པ་མེད་པ་བཅས་ཏེ་འབུལ། །ཨོཾ་ཡ་མཱནྟ་ཀ་ས་པ་རི་ཝཱ་ར་ཙཀྲ་རཏྣ་པྲ་

ཏཱིཙྪ་ཧཱུཾ་སྭཱཧཱ། དེ་བཞིན་དུ་འཁོར་ལོ་ཞེས་པའི་ཚབ་ཏུ། ནོར་བུ། བཙུན་མོ། བློན་པོ། གླང་བོ། རྟ་

མཆོག །དམག་དཔོན། ཞེས་དང། ཙཀྲ་ཞེས་པའི་ཚབ་ཏུ། མ་ཎི། སྟྲི། པུ་རུ་ཥ། ག་ཛ། ཏུ་རཾ་

ག་ཨ་ཤྭ། ཁངྒ། ཞེས་པ་རྣམས་བཅུག་ལ་ཆུ་གཉིས་ཉེར་སྤྱོད། འདོད་ཡོན། རྒྱལ་སྲིད་སྣ་བདུན་རྣམས་དབུལ། 

ནང་མཆོད་བྱིན་གྱིས་བརླབས་ཏེ། མཆོད་དོ། ཞེས་པ་ནས། རང་གི་ལུས་ལ་གནས་པའི་རྒྱལ་བ་

རྣམས་ཟག་པ་མེད་པའི་ཡེ་ཤེས་ཀྱི་བདུད་རྩིས་མཉེས་ཤིང་ཚིམ་པར་གྱུར། རང་ཉིད་

དཀྱིལ་འཁོར་གྱི་ནང་དུ་ཞུགས་གཙོ་བོ་དང་ཐ་མི་དད་པར་གྱུར། གཉིས་མེད་ཐུན་

མོང་མ་ཡིན་ཁྱབ་པའི་སྐུ། །ཞེས་པ་ནས། བཟླས་པའི་མཇུག་གི་མཆོད་བསྟོད་ཀྱི་བར་འདྲ། དེ་ནས་

དཀྱིལ་འཁོར་བ་དང། ཕྱོགས་སྐྱོང་དང། ལས་གཤིན་རྣམས་ཀྱི་གཏོར་མགྲོན་བསྐྱེད་ཚུལ་དང། གཏོར་མ་འབུལ་

ཚུལ་དང། གཏོར་མགྲོན་གཤེགས་གསོལ་རྣམས་སྔར་ལྟར་བྱ། གཏང་རག་གི་མཆོད་བསྟོད་བྱ། དགེ་བ་བསྔོ། དྲིལ་

བུ་དཀྲོལ་ཞིང་ཆད་ལྷག་གི་ཉེས་པ་ཞི་བའི་ཕྱིར་ཡིག་བརྒྱ་ཚར་གསུམ། མེ་ཏོག་དང་བཅས་པའི་ཐལ་མོ་སྙིང་གར་

སྦྱར་ཏེ། གང་ཡང་བདག་བློ་སོགས་ཀྱིས་ནོངས་པ་བཟོད་པར་གསོལ། བསྟན་པ་རྒྱས་པ་ལ་སོགས་པའི་

དོན་དུ་གསོལ་བ་གདབ། བདག་བསྐྱེད་ཀྱི་དཀྱིལ་འཁོར་རང་ཉིད་ལ་ཐིམ། རང་གཙོ་བོ་

ལས་མར་མེ་གཅིག་ལས་གཉིས་ཆད་ཀྱི་ཚུལ་དུ་དཔལ་རྡོ་རྗེ་འཇིགས་བྱེད་ཞལ་

གཅིག་ཕྱག་གཉིས་པའི་རྣམ་པར་ཕྱེ་ནས་དཀྱིལ་འཁོར་གྱི་ཕྱི་རོལ་ཏུ་གནས་པར་

གྱུར། ལྷ་རང་རང་གི་སྔགས་བརྗོད་ཅིང་རྡོ་རྗེ་དང་བཅས་པའི་ལག་པ་གཡས་པས་ལྷ་རྣམས་ཀྱི་ཐུགས་ཁ་སོགས་

གནས་གསུམ་དུ་རེག་ལ། མདུན་བསྐྱེད་ཀྱི་དཀྱིལ་འཁོར་འོད་དུ་ཞུ་ནས་རས་བྲིས་ཀྱི་རྣམ་

པར་གྱུར། བསྒྲུབ་པའི་དཀྱིལ་འཁོར་གྱི་དམ་ཚིག་པ་དང་ཡེ་ཤེས་པ་རྣམས། འདིར་

ནི་གཟུགས་དང་ལྷན་ཅིག་ཏུ། །འགྲོ་བའི་དོན་དུ་བཞུགས་ནས་ཀྱང། །ནད་མེད་ཚེ་



འཇིགས་བྱེད་སྒྲུབ་ཐབས་ཟ་མ་ཏོག་ངག་འདོན་བྱ་ཚུལ་འཇམ་དཔལ་དགོངས་རྒྱན།

དང་དབང་ཕྱུག་དང། །མཆོག་རྣམས་ལེགས་པར་སྩལ་དུ་གསོལ། །ཨོཾ་སུ་པྲ་ཏིཥྛ་

བཛྲ་ཡེ་སྭཱཧཱ། ཞེས་བསྒྲུབ་པའི་དཀྱིལ་འཁོར་གྱི་དམ་ཡེ་གཉིས་རས་བྲིས་ལ་བརྟན་བཞུགས་བྱ། རང་ཉིད་

འཇིགས་བྱེད་ཞལ་གཅིག་ཕྱག་གཉིས་པར་གསལ་བའི་སྤྱི་བོར་ཨོཾ། མགྲིན་པར་ཨཱཿ 

ཐུགས་ཀར་ཧཱུཾ་གིས་མཚན་པར་གྱུར། ཤིས་པ་བརྗོད། འདི་ནི་འདུལ་འཛིན་པའི་ལྷན་ཐབས་སོགས་

ནས་བཤད་པ་ལྟར་ཡིན་ལ། པཎ་ཆེན་ཐམས་ཅད་མཁྱེན་པ་སོགས་དམ་པ་འགའ་ཞིག་གིས་བདག་མདུན་ཐ་མི་དད་

དུ་འཇུག་པ་གཅིག་པས་བསྒྲུབ་པའི་དཀྱིལ་འཁོར་བ་ལ་གཏོར་མ་འབུལ་བ་དང། བསྒྲུབ་པའི་དཀྱིལ་འཁོར་གྱི་

མཐར་ཕྱོགས་སྐྱོང་དགོད་པར་བཞེད་པ་ལྟར་ན། རང་ཉིད་སྐད་ཅིག་གིས་དཔལ་རྡོ་རྗེ་འཇིགས་

བྱེད། ཅེས་པ་ནས། དམ་ཚིག་གི་གཞལ་ཡས་ཁང་ལ་ཐིམ་པར་གྱུར། ཅེས་པའི་བར་སྔ་མ་ལྟར་

དང་དེ་ནས། ཨོཾ་ཧྲཱིཿཥྚཱིཿཝི་ཀྲི་ཏཱ་ན་ན་ཧཱུཾ་ཧཱུཾ་ཕཊ་ཕཊ། ཅེས་པ་ནས། སྐུར་བཞེངས་པའི་གཙོ་

འཁོར་ཐམས་ཅད་ཀྱི་མིག་གཉིས་སུ་ཀྵིཾ་ཀྵིཾ་དང་འཁོར་ལོ་ལས། ཞེས་པ་ནས། དོན་གྲུབ་

གྱིས་དབུ་བརྒྱན། ཕྱོགས་སྐྱོང་བཅོ་ལྔ་འཁོར་དང་བཅས་པ་ལ་དཔལ་རྡོ་རྗེ་འཇིགས་

བྱེད་ཞལ་གཅིག་ཕྱག་གཉིས་ཀྱིས་གྲི་གུག་དང་ཐོད་པ་འཛིན་པ་ཡུམ་དང་བཅས་པ་

རེ་རེས་རྒྱས་བཏབ། དབང་གི་ལྷ་རྣམས་རང་ལ་ཐིམ་རང་གཙོ་བོ་ལས། ཞེས་པ་ནས་

བཟླས་པའི་མཇུག་གི་མཆོད་བསྟོད་གྱི་བར་བྱས་ནས། གཏོར་མ་བྱིན་གྱིས་བརླབས་ལ། འཇིག་རྟེནལས་

འདས་པའི་མགྲོན་རྣམས་ཀྱི་ལྗགས་ཧཱུཾ་ལས། ཞེས་སོགས་ཀྱིས་ལྗགས་བྱིན་གྱིས་བརླབས་ཏེ། 

འབུལ་བ་དང་བསྟོད་པའི་བར་དང། ཕྱོགས་སྐྱོང་འཁོར་དང་བཅས་པ་རྣམས་ཀྱི་ལྗགས་ཧཱུཾ་

ལས་སྐྱེས་པའི་ཞེས་སོགས་ལྗགས་བྱིན་གྱིས་བརླབས་ཏེ་གཏོར་མ་བསྔོ་ཚུལ་དང། ལས་གཤིན་ལ་གཏོར་

མ་འབུལ་ཚུལ་སྔར་ལྟར་བྱས་ལ། གཏང་རག་གི་མཆོད་བསྟོད། བསྔོ་བ། ཡིག་བརྒྱ། བཟོད་གསོལ། འདོད་པའི་

དོན་ལ་གསོལ་བ་འདེབས་པ་རྣམས་བྱ། དེ་ནས། ཨོཾ་ཨཱཿཧཱུཾ་བཛྲ་མུཿགཏོར་མགྲོན་གྱི་ཕྱོགས་སྐྱོང་

དང་ལས་གཤིན་འཁོར་དང་བཅས་པ་རྣམས་རང་གནས་སུ་གཤེགས་པར་གྱུར། ཅེས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཕྱོགས་སྐྱོང་སོགས་གཤེགས་གསོལ་བྱ། ཕྱོགས་སྐྱོང་དང་ལས་གཤིན་གྱི་བྲིས་སྐུ་ཡོད་ན། བསྒྲུབ་པའི་

དཀྱིལ་འཁོར་གྱི་དམ་ཚིག་པ་དང་ཡེ་ཤེས་པ་རྣམས་དང། གཏོར་མགྲོན་གྱི་ཕྱོགས་

སྐྱོང་དང་ལས་གཤིན་རྣམས་འདིར་ནི་གཟུགས་དང། ཞེས་སོགས་ཀྱིས་བརྟན་བཞུགས་བྱས་

ཏེ། གཤེགས་གསོལ་མ་བྱས་ཀྱང་རུང་བར་སེམས་སོ། །རང་ཉིད་སྐད་ཅིག་གིས་དཔལ་རྡོ་རྗེ་

འཇིགས་བྱེད་ཞལ་གཅིག་ཕྱག་གཉིས་པའི་སྐུར་བཞེངས་པའི། ཞེས་པ་ནས། ཐུགས་

ཀར་ཧཱུཾ་གིས་མཚན་པར་གྱུར། ཞེས་དང་ཤིས་བརྗོད་ཀྱིས་བརྒྱན་པར་བྱའོ། །ཞེས་རྗེ་བདག་ཉིད་ཆེན་

པོས་མཛད་པའི་དཔལ་རྡོ་རྗེ་འཇིགས་བྱེད་ཀྱི་སྒྲུབ་ཐབས་རིན་པོ་ཆེའི་ཟ་མ་ཏོག་ངག་འདོན་བྱ་ཚུལ་གོ་བདེ་བར་

བསྒྲིགས་པ་འཇམ་དཔལ་དགོངས་རྒྱན་ཞེས་བྱ་བ་འདི་ནི། སྔ་སོར་སྒྲུབ་ཐབས་ཀྱི་ངག་འདོན་ཕུན་ཚོགས་གླིང་གི་

སྤར་མ་སོགས་ཅི་རིགས་སྣང་བར་ཟ་མ་ཏོག་དང་མཐུན་མི་མཐུན་སྣ་ཚོགས་འདུག་པས། རྡོ་རྗེ་འཇིགས་བྱེད་ལྷ་

བཅུ་གསུམ་མའི་སྒྲུབ་ཐབས་བསྒོམ་བཟླས་ཚུལ་བཞིན་དུ་བྱེད་པ་ལྟ་ཞོག །ངག་འདོན་ཙམ་ཡང་ཟ་མ་ཏོག་དང་

མཐུན་པར་བྱས་ན་ཕན་ཡོན་དང་བྱིན་རླབས་ཆེ་བར་བསམས་ནས་རང་ཉིད་ཀྱིས་བག་ཆགས་འཇོག་པ་དང་སྐལ་

མཉམ་གཞན་ལའང་ཕན་འདོད་ཀྱི་བསམ་པས་རྗེ་བདག་ཉིད་ཆེན་པོའ་ིསྲས་ཀྱི་ཐུ་བོ་འདུལ་འཛིན་པ་སོགས་ཀྱིས་

མཛད་པའི་ལྷན་ཐབས་སོགས། མཁས་གྲུབ་དམ་པའི་མན་ངག་ལས་འབྱུང་བ་ལྟར། ཡུལ་བྱང་ཕྱོགས་ཀྱི་མཐར་

སྐྱེས་པའི་བན་ཆུང་གྱི་ན་བ། ངག་དབང་བློ་བཟང་ཆོས་ལྡན་དཔལ་བཟང་བོ་ཞེས་བགྱི་བས། འཇམ་དབྱངས་གོང་

མ་ཆེན་པོའ་ིརྒྱལ་ཁབ། པེའི་ཅིང་གི་བོད་ཆོས་ལྷ་ཁང་དུ་གྲགས་པར་བསྒྲིགས་པའི་ཡི་གེ་བ་ནི་སྡོམ་བརྩོན་སྡེ་སྣོད་

འཛིན་པའི་རབ་འབྱམས་སྨྲ་བ་བློ་བཟང་ཉི་མའོ། །འདིས་ཀྱང་རྒྱལ་བ་བློ་བཟང་གྲགས་པའི་བསྟན་པ་རིན་པོ་ཆེ་

ཕྱོགས་དུས་ཐམས་ཅད་དུ་དར་ཞིང་རྒྱས་ལ་ཡུན་རིང་དུ་གནས་པར་གྱུར་ཅིག །



དཔལ་རྡོ་རྗེ་འཇིགས་བྱེད་ཀྱི་སྒྲུབ་ཐབས་ངག་འདོན་གྱི་ཆོག་ཁྲིགས།

༄༅། །དཔལ་རྡོ་རྗེ་འཇིགས་བྱེད་ཆེན་པོའ་ིསྒྲུབ་ཐབས་ངག་

       འདོན་གྱི་ཆོག་ཁྲིགས་འཁྲུལ་སྤོང་མཁས་པ་

དགྱེས་བྱེད་ཅེས་བྱ་བ་

བཞུགས་སོ།།

དཔལ་རྡོ་རྗེ་འཇིགས་བྱེད་ཀྱི་སྒྲུབ་ཐབས་ངག་འདོན་གྱི་ཆོག་ཁྲིགས།

རྒྱལ་ཀུན་མཁྱེན་རབ་གཅིག་བསྡུས་འཇམ་པའི་དབྱངས། །རབ་འཇིགས་

དྲག་པོའ་ིསྐུར་བསྟན་གཤིན་རྗེའི་གཤེད། །ངུར་སྨྲིག་འཛིན་པའི་གར་བསྒྱུར་

ཙོང་ཁ་བ། །དབྱེར་མེད་ཞབས་ཀྱི་པད་མོར་གུས་པས་འདུད། །བུ་རམ་ཤིང་བའི་

ཡོངས་རྫོགས་བསྟན་པའི་བདག །དཔལ་ལྡན་རིགས་བརྒྱའི་དཀྱིལ་འཁོར་འཁོར་

ལོའ་ིམགོན། །སྙིགས་དུས་འགྲོ་བའི་འདྲེན་མཆོག་པད་དཀར་ཅན། །ཟླ་མེད་

སྐྱབས་ཀྱི་དམ་པར་གུས་པས་འདུད། །དཔལ་ལྡན་འཇིགས་མཛད་རྡོ་རྗེ་སྒྲུབ་པའི་

ཐབས། །ཚུལ་བཞིན་སྒོམ་པའི་མན་ངག་ཟླ་མེད་པ། །ཟ་མ་ཏོག་དང་བདུད་ལས་རྣམ་

རྒྱལ་གྱི། །ཆོག་ཁྲིགས་འཁྲུལ་སྤོང་མཁས་པ་དགྱེས་བྱེད་བྲི། །དེ་ཡང་བཅོམ་ལྡན་

འདས་དཔལ་རྡོ་རྗེ་འཇིགས་བྱེད་ཆེན་པོའ་ིལམ་ལ་བརྟེན་ནས་སྐལ་ལྡན་གྱི་གདུལ་

བྱ་ཐམས་ཅད་མཁྱེན་པའི་སར་འཁྲིད་པའི་ཐབས་སུ་རྒྱལ་བ་རྡོ་རྗེ་འཆང་གིས་རྩ་

རྒྱུད་རྒྱས་པར་ཤོ་ལོ་ཀ་འབུམ་པའམ་རྟོགས་པ་སུམ་བརྒྱ་བ་སོགས་རྩ་བཤད་ཀྱི་

རྒྱུད་ཇི་སྙེད་ཅིག་གསུངས་པ་རྣམས་ཀྱི་གླེགས་བམ་ཕལ་ཆེར་ཨུ་རྒྱན་མཁའ་འགྲོའ་ི



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཡུལ་ན་བཞུགས་པ་ལས། གྲུབ་ཆེན་ལ་ལི་ཏ་བཛྲས་རྡོ་རྗེ་འཇིགས་བྱེད་ཀྱི་དབང་

དང་གདམས་པ་རྣམས་ཡེ་ཤེས་ཀྱི་མཁའ་འགྲོ་མ་ལས་མནོས་ཤིང། རྩ་རྒྱུད་རྒྱས་

པའི་དུམ་བུ་རྟོགས་པ་བདུན་པའི་གླེགས་བམ་སྤྱན་དྲངས་ཏེ་རྒྱ་གར་འཕགས་པའི་

ཡུལ་དུ་དར་བར་མཛད་པས་འཕགས་པའི་ཡུལ་དུ་ལམ་འདི་ལ་བརྟེན་ནས་གྲུབ་པ་

ཐོབ་ཅིང་རྒྱུད་འགྲེལ་དང་མན་ངག་མཛད་པ་མཐའ་ཡས་པ་བྱུང་ལ། བོད་དུ་རྭ་སྐྱོ་

ཞང་གསུམ་ལ་སོགས་པའི་ལོ་ཙྪ་བ་རྣམས་ཀྱིས་རྒྱ་གར་གྱི་པཎ་གྲུབ་ལས་དབང་

དང་གདམས་ངག་མནོས་ཤིང་རྒྱུད་འགྲེལ་བ་མན་ངག་དང་བཅས་པ་བསྒྱུར་ཏེ་འཆད་

ཉན་གྱིས་གཏན་ལ་ཕབ་པས་གངས་རིའི་ཁྲོད་དུའང་ལམ་འདིའི་གྲུབ་པ་བརྙེས་ཤིང་

ལེགས་བཤད་མཛད་པ་མང་དུ་བྱུང་ངོ་། །དེ་ལྟར་རྒྱ་བོད་ཀྱི་མཁས་གྲུབ་རྣམས་ཀྱིས་

མཛད་པའི་རྡོ་རྗེ་འཇིགས་བྱེད་ཀྱི་སྒྲུབ་ཐབས་སྣ་ཚོགས་པ་ཅིག་ཡོད་ནའང། རང་

ཅག་དཔལ་མཉམ་མེད་རི་བོ་དགའ་ལྡན་པའི་རིང་ལུགས་པ་རྣམས་ཀྱིས་ནི། དཔལ་

རྡོ་རྗེ་འཇིགས་བྱེད་ཆེན་པོ་རང་ཉིད་ངུར་སྨྲིག་འཛིན་པའི་གར་གྱིས་རྣམ་པར་རོལ་

པ་ཁམས་གསུམ་ཆོས་ཀྱི་རྒྱལ་བོ་ཤར་ཙོང་ཁ་བ་བློ་བཟང་གྲགས་པའི་དཔལ་ཞེས་

སྙན་པའི་བ་དན་དཀར་བོ་ས་གསུམ་ན་རྣམ་པར་གཡོ་བ་དེ་ཉིད་ཀྱིས་མཛད་པའི་

རྡོ་རྗེ་འཇིགས་བྱེད་བཅུ་གསུམ་མའི་སྒྲུབ་ཐབས་རིན་པོ་ཆེའི་ཟ་མ་ཏོག་དང། དཔའ་

བོ་གཅིག་པའི་སྒྲུབ་ཐབས་བདུད་ལས་རྣམ་པར་རྒྱལ་བ་གཉིས་ཉམས་ལེན་གྱི་སྙིང་

བོར་བྱ་བར་རིགས་ཏེ། དེ་གཉིས་ནི་དངོས་པོའ་ིགནས་ཚོད་ཀྱི་དབང་དུ་བྱས་ན་རྡོ་

རྗེ་འཇིགས་བྱེད་རང་ཉིད་གསུམ་ལྡན་རྡོ་རྗེ་འཛིན་པའི་རྣམ་པར་བསྒྱུར་བས་མཛད་

པ་ཡིན་ལ། ཐུན་མོང་བའི་ངོ་བོར་སྣང་ཚོད་ལྟར་ན་ཡང་རྗེ་བདག་ཉིད་ཆེན་པོས་མདོ་

སྔགས་སྤྱི་དང་ཁྱད་པར་གཤིན་རྗེ་གཤེད་སྐོར་གྱི་རྒྱུད་དང་འགྲེལ་བ་གྲུབ་ཆེན་ལ་



དཔལ་རྡོ་རྗེ་འཇིགས་བྱེད་ཀྱི་སྒྲུབ་ཐབས་ངག་འདོན་གྱི་ཆོག་ཁྲིགས།

ལི་ཏའི་འཇིགས་བྱེད་ཞེ་དགུ་མ་དང་རོ་ལངས་བརྒྱད་སྐོར་གྱི་སྒྲུབ་ཐབས་སོགས་

རྒྱ་བོད་ཀྱི་མཁས་གྲུབ་རྣམས་ཀྱིས་ལེགས་པར་བཤད་པ་ཐམས་ཅད་ལ་ཞིབ་ཏུ་

དཔྱད། དཀའ་བའི་གནད་རྣམས་ཀྱི་དོགས་གཅོད་རྗེ་བཙུན་འཇམ་པའི་དབྱངས་ལ་

ཞུས་ཏེ་མཛད་པ་ཡིན་ཞིང། ཆད་ལྷག་ནོར་བ་སོགས་ཀྱི་སྐྱོན་དང་བྲལ་བར་མ་ཟད་

བླ་མའི་མན་ངག་ལ་རག་ལས་པར་བྱ་བའི་ཕྱིར་རྒྱལ་བ་རྡོ་རྗེ་འཆང་དང་པཎ་གྲུབ་

རྣམས་ཀྱིས་གབ་དཀྲུག་འཐོར་བའི་ཚུལ་དུ་བཤད་པ་ལྟ་བུའང་མ་ཡིན་པར་ཆ་ལག་

ཚང་ཞིང་གོ་རིམ་ཁྲིགས་ཆགས་སུ་གསལ་བར་བཀོད་པ་བསྒྱུར་བཀོད་བསྣོན་བྲི་

བྱ་མི་དགོས་པའི་གདམས་པ་ཕུལ་དུ་བྱུང་བ་ཡིན་པས་སོ། །འོན་ཀྱང་སྒྲུབ་ཐབས་

སུ་ཡིད་ལ་བྱེད་ཚུལ་གཙོ་བོར་མཛད་པ་ཆོ་གའི་ཆ་ལག་ལ་ཁ་སྐོང་མི་དགོས་

ནའང། ངག་འདོན་གྱི་ཚེ་ཚིག་ཕྲད་ཕྲན་བུ་སྦྱོར་དགོས་སོགས་བློ་དམན་རྣམས་ལ་

མི་གསལ་བ་གསལ་དུ་བཏང་ནས་ངག་ཏུ་འདོན་བདེ་བར་བྱ་བའི་ཕྱིར། བདག་ཉིད་

ཆེན་པོའ་ིསྲས་ཀྱི་ཐུ་བོ་འདུལ་འཛིན་གྲགས་པ་རྒྱལ་མཚན་སོགས་ཀྱི་ལྷན་ཐབས་

སུ་གྲགས་པ་མཛད་པ་ཡིན་པས། ངག་འདོན་གྱི་ཚེ་ལྷན་ཐབས་དེ་དག་ནས་བཤད་

པ་ལྟར་བྱ་བར་རིགས་ཀྱི། རྗེའི་སྒྲུབ་ཐབས་གཉིས་ལ་མི་དགོས་པའི་སྣོན་བྲི་སོགས་

རང་བཟོའ་ིལྷད་འཇུག་པ་མི་རིགས་སོ། །དེ་ལྟ་ན་ཡང་ད་ལྟ་ནི་དགའ་ལྡན་པའི་རིང་

ལུགས་འཛིན་པ་མང་བོ་ཞིག་གིས་རྗེའི་སྒྲུབ་ཐབས་དང། འདུལ་འཛིན་སོགས་སྔོན་

གྱི་མཁས་པ་དག་གི་ལྷན་ཐབས་ན་མེད་ཅིང་མི་དགོས་པ་དུ་མ་འཇུག་པ་སྣང་ལ། དེ་

ལྟར་བྱེད་པ་ཡང་ཤས་ཆེར་པཎ་ཆེན་བཟང་བོ་བཀྲ་ཤིས་ཀྱི་བཅུ་གསུམ་མའི་དོགས་

གཅོད་དང། ཟ་མ་ཏོག་ཏུ་གསུངས་པ་རྣམས་ཚང་བར་ལྷན་ཐབས་དང་བསྲེས་པ་

ཡིན་ཟེར་བའི་ཕུན་ཚོགས་གླིང་གི་པར་མ་གཉིས་ཀྱི་འཁྲུལ་གཞི་བྱས་པར་སྣང་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

བས། འཁྲུལ་བ་བསལ་ཏེ་མ་ནོར་བ་ཉམས་སུ་ལེན་ཚུལ་བཤད་པ་ལ། མི་འཐད་

པའི་ཕྱོགས་དགག་པ་དང། འཐད་པའི་ཕྱོགས་དགོད་པའོ། །དང་བོ་ལ་ཕྱོགས་སྔ་

དགོད་པ་དང། དེ་དགག་པའོ། །དང་བོ་ལ་པཎ་ཆེན་བཟང་བོ་བཀྲ་ཤིས་ཀྱི་ལུགས་

དགོད་པ་ནི། དེས་མཛད་པའི་ལྷན་ཐབས་བཅུ་གསུམ་མའི་དོགས་གཅོད་རབ་བྱེད་

ཞེ་དགུ་བ་ཞེས་པ་ལས། འཇིགས་བྱེད་བཅུ་གསུམ་མའི་མངོན་རྟོགས་བསྒོམ་ཚུལ་

ལ་བསྙེན་པའི་ཚེ་དང། སྒྲུབ་མཆོད་ཀྱི་ཚེ་དང། དྲུག་ཅུ་བ་སོགས་ཀྱི་ཚེ་བསྒོམ་ཚུལ་

གསུམ་ལས། དང་བོ་ནི། ལྷའི་ང་རྒྱལ་གྱིས་རྡོར་དྲིལ་བརླབ། ནང་མཆོད་བརླབ། 

སྔོན་འགྲོའ་ིམཆོད་གཏོར་བརླབས་ཏེ། གཏོར་མ་བཏང། བདག་བསྐྱེད་ཀྱི་མཆོད་པ་

བརླབ། མཎྜལ་ཕུལ། རྡོར་སེམས་བསྒོམ་བཟླས་བྱ། ཚོགས་ཞིང། ཐུན་མོང་དང་

ཐུན་མོང་མ་ཡིན་པའི་བསྲུང་འཁོར་བསྒོམ། གཞལ་ཡས་ཁང་བསྐྱེད་པ་ནས་དཀྱིལ་

འཁོར་རྒྱལ་མཆོག་གི་རྟེན་བརྟེན་པ་སྤྲོ་བསྡུའི་བར། ཕྱོགས་སྐྱོང་བཀུག་ནས་གསལ་

བཏབ་ཏེ་ཕུར་གདབ་སོགས་ཀྱིས་འཇིགས་བྱེད་ཕྱག་གཉིས་པའི་རྣམ་པར་བསྒྱུར། 

གཙོ་འཁོར་ཐམས་ཅད་ཀྱི་སྐྱེ་མཆེད་སྐུ་གསུང་ཐུགས་བརླབ། འཇམ་དཔལ་རང་

བཞིན་མ་སོགས་ཀྱིས་ཡེ་ཤེས་པ་སྤྱན་དྲངས་ཏེ་དགུག་གཞུག་བཅིང་མཉེས་བྱ། 

དབང་བསྐུར་རྒྱས་གདབ་བྱ། རང་གཙོ་བོ་ལས་ཕྱེ་ནས་ཤར་སྒོའ་ིཕྱི་རོལ་དུ་གནས་

པས། རྒྱལ་བ་རྣམས་ནི་སོགས་ཀྱིས་ཆུ་གཉིས་ཉེར་སྤྱོད་རོལ་མོ་དབུལ། རྩ་བརྒྱུད་

ཀྱི་བླ་མ་སོགས་ལ་ནང་མཆོད་དབུལ། རང་དཀྱིལ་འཁོར་གྱི་ནང་དུ་ཞུགས་པ་གཙོ་

བོ་དང་ཐ་མི་དད་པར་གྱུར་བའི་གསང་གནས་བརླབས་ཏེ་གསང་བ་དང་དེ་ཁོ་ན་ཉིད་

ཀྱི་མཆོད་པ་བྱ། འཇམ་དཔལ་གསེར་མདོག་མའམ། བསྡུ་ན་གཉིས་མེད་ཐུན་མོང་

མ་སོགས་ཀྱིས་བསྟོད། རགས་ཕྲའི་རྣལ་འབྱོར་བསྒོམ། བཟླས་པ་བྱ། ཐུན་མཐའ་



དཔལ་རྡོ་རྗེ་འཇིགས་བྱེད་ཀྱི་སྒྲུབ་ཐབས་ངག་འདོན་གྱི་ཆོག་ཁྲིགས།

འམ་ཐུན་མཚམས་སུ་གཏོར་མ་འབུལ་བ་ནི། གཏོར་མ་ཆང་ཆུ་ནང་མཆོད་ཀྱིས་

བྲན་ལ་བརླབ། གཏོར་མགྲོན་སྔར་བསྐྱེད་ཟིན་པས་འདིར་བསྐྱེད་མི་དགོས། འདས་

མ་འདས་ཀྱི་མགྲོན་རྣམས་ཀྱི་ལྗགས་བརླབས་ལ་དབུལ། ཆོས་རྒྱལ་ལ་གཏོར་མ་

དབུལ། མཆོད་བསྟོད་བསྡུས་པ་ཅིག་བྱས་ཏེ་ཉེར་བསྡུ་བྱ། འདི་ནི་བདག་མདུན་

ཐ་མི་དད་དང་བསྒོམ་པའི་ལྷ་ཚོགས་དང་གཏོར་མགྲོན་ཐ་མི་དད་པའི་ལུགས་བཅུ་

གསུམ་མའི་དཀྱིལ་ཆོག་དང་མཐུན་པའི་བསྒོམ་ཚུལ་དང་དཔལ་འཛིན་གྱི་དགོངས་

པ་ཡིན། རྗེའི་མངོན་རྟོགས་གཉིས་སུ་བཀོད་པ་ནི། བསྒོམ་པའི་དཀྱིལ་འཁོར་དང་

གཏོར་མགྲོན་གྱི་ལྷ་གཉིས་ཐ་དད་དུ་བཞེད་པ་ལ་ལི་ཏའི་ལུགས་ཚིག་ཟིན་ལ་བཀོད་

པ་ཡིན་ཞེས་འབྱུང། ཕུན་ཚོགས་གླིང་གི་པར་མ་དེར་ལྷན་ཐབས་དང་བསྲེས་ཞེས་

པའི་ལྷན་ཐབས་ནི། འདུལ་འཛིན་གྲགས་རྒྱན། བ་སོ་ཆོས་རྒྱན། བྱང་སེམས་ཀུན་

བཟང། འབྲོང་རྩེ་ལྷ་སྲས། གྲགས་པ་འོད་ཟེར་རྣམས་ཀྱི་ལྷན་ཐབས་དང་མི་མཐུན་

ཅིང་བཟང་བཀྲས་པའི་འདི་དང་མཐུན་པར་འདུག་པས་ཕལ་ཆེར་འདི་ཡིན་འདྲ། འོན་

ཀྱང་གཏོར་མགྲོན་གསར་དུ་བསྐྱེད་མི་དགོས་པའི་ལུགས་དེ་མ་བཀོད་པར་ཟ་མ་

ཏོག་ན་བཤད་པ་དེ་བཀོད་པར་སྣང་ངོ་། །

གཉིས་པ་དེ་དགག་པ་ལ། གོང་གི་ལུགས་དེ་ལས་རྡོར་དྲིལ་བྱིན་རླབས་བྱེད་

པ་རྗེའི་གསང་བདེ་འཇིགས་གསུམ་གྱི་སྒྲུབ་ཐབས་རྣམས་དང། འདུལ་འཛིན་པའི་

འདུས་པ་བདེ་མཆོག་ལོ་དྲིལ་གྱི་ལྷན་ཐབས། བཅུ་གསུམ་མའི་ལྷན་ཐབས་གོང་དུ་

སྨོས་པ་ལྔ་བོ་རྣམས་ལས་མི་འབྱུང། འདུས་པའི་སྒྲུབ་ཐབས་ཀྱི་ལྷན་ཐབས་མཁས་

གྲུབ་རྗེས་མཛད་པ་དང། འདུས་པའི་བསྐྱེད་རིམ་འགའ་ཞིག་ནས་སྒྲུབ་ཐབས་ཀྱི་ཐོག་

མར་རྡོར་དྲིལ་བྱིན་བརླབས་བྱ་བར་བཤད། དེ་ནི་རྒྱུད་ཆེན་ནམ་མཁའ་གྲགས་དང་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

པཎ་ཆེན་ཆོས་ཀྱི་རྒྱལ་བོ་སོགས་ཀྱིས་སྒྲུབ་ཐབས་ཀྱི་ཐོག་མ་ནས་དམ་ཚིག་གསུམ་

ལ་གནས་དགོས་པ་ཤེས་པའི་ཆེད་དུ་རང་ལྷར་བསྒོམ་ནས་རྡོར་དྲིལ་བྱིན་བརླབས་

བྱེད་པར་བཤད་པ་ལྟར་ཡིན་པས་ངེས་བཟུང་དུ་དགོས་པའི་ཆོ་གའི་སྒོས་ཀྱི་ཡན་

ལག་མིན་ཀྱང་བྱས་པར་འགལ་བ་ཡོད་པར་མི་སེམས། ནང་མཆོད་བྱིན་རླབས་སྒྲུབ་

ཐབས་གཉིས་སུ་འོག་ཏུ་བྱ་བར་གསུངས་ཀྱི་འདིར་མ་གསུངས་ལ། འདུལ་འཛིན་

པའི་ལྷན་ཐབས་སུ་ཡང་མི་གསལ་མོད། དཀྱིལ་འཁོར་བའི་ལྷ་ལ་འབུལ་རྒྱུའི་ནང་

མཆོད་འབུལ་བའི་སྐབས་སུ་བྱིན་གྱིས་བརླབས་པས་ཆོག་གི་འདིར་བྱིན་རླབས་

མ་བྱས་ཀྱང་རུང་བ་ལ་དགོངས་ནས་སྒྲུབ་ཐབས་གཉིས་སུ་དེ་ལྟར་གསུངས་ལ། 

སྔོན་འགྲོའ་ིམཆོད་གཏོར་བསང་བ་དང་ཕྱོགས་སྐྱོང་ལ་འབུལ་རྒྱུའི་ནང་མཆོད་བྱིན་

བརླབས་འདིར་བྱེད་པར་ཀུན་བཟང་བ་སོགས་གཞན་གྱིས་ཀྱང་བཤད་པས་དེ་ལྟར་

འཐད་དོ། །སྔོན་འགྲོའ་ིགཏོར་མ་གཏོང་ལུགས་སྒྲུབ་ཐབས་གཉིས་སུ་སྐབས་འདིར་

མ་གསུངས་ཀྱང་གཏོང་བར་གསུངས། བདག་བསྐྱེད་ཀྱི་མཆོད་པ་བྱིན་རླབས་རྗེས་

མཛད་པའི་འདིའི་སྒྲུབ་ཐབས་གཉིས་དང་འདུས་པ་མི་བསྐྱོད་པའི་སྒྲུབ་ཐབས་རྣམས་

སུ་འོག་ཏུ་གསུངས་ཀྱི་འདིར་མ་གསུངས་ལ། བདེ་མཆོག་ལོ་དྲིལ་གྱི་སྒྲུབ་ཐབས་

གཉིས་དང་འདུལ་འཛིན་གྱི་ལྷན་ཐབས་སོགས་ལས་སྒྲུབ་ཐབས་ཀྱི་ཐོག་མར་བྱ་བར་

བཤད། དམ་པ་ཁ་ཅིག་བདག་བསྐྱེད་ཀྱི་མཆོད་པ་ཐོག་མ་ནས་དངོས་སུ་བཤམས་

ན་བྱིན་བརླབས་ཐོག་མར་བྱ་ལ་ཐོག་མར་མི་བཤམས་པར་འོག་ཏུ་བཤམས་ན་བྱིན་

བརླབས་ཀྱང་འོག་ཏུ་བྱ་ཞེས་དང། དམ་པ་ཁ་ཅིག་གིས་ཐོག་མར་བྱིན་བརླབས་བྱེད་

པ་སྒྲུབ་ཐབས་ཐོག་མར་ཉམས་སུ་ལེན་པ་ནས་འདོད་ཡོན་ལྔའི་རང་བཞིན་ཤེས་པའི་

སྒོ་ནས་འདོད་ཡོན་ལ་ལོངས་སྤྱོད་པ་དང་མ་བྲལ་བར་དགོས་པ་ཤེས་པའི་ཆེད་དུ་



དཔལ་རྡོ་རྗེ་འཇིགས་བྱེད་ཀྱི་སྒྲུབ་ཐབས་ངག་འདོན་གྱི་ཆོག་ཁྲིགས།

- 297 -

ཡིན་པར་གསུངས་པས་མི་འགལ། མཎྜལ་ཞུ་འབུལ་བྱེད་པ་རྗེའི་སྒྲུབ་ཐབས་དང། 

འདིའི་ལྷན་ཐབས་འདུལ་འཛིན་པས་མཛད་པ་སོགས་འགའ་ཞིག་ནས་མི་འབྱུང་

ཡང། ལྷ་སྲས་དང་ཀུན་བཟང་བས་མཛད་པ་དང། འདུས་པའི་ལྷན་ཐབས་འདུལ་

འཛིན་དང་མཁས་གྲུབ་རྗེས་མཛད་པ་སོགས་ལས་འབྱུང་ལ། དེ་ནི་ཚོགས་དཔོན་

དང་བཅས་པའི་ཚོགས་གྲ་མང་བོས་ཚོགས་འདོན་མཛད་པའི་ཚེ་ལས་ཀྱི་རྡོ་རྗེའམ་

མཆོད་གཡོག་པས་ཕྱག་འཚལ་ཏེ་མཎྜལ་སྤྱིར་བཤམས་པ། ཕྱག་འཚལ་ཏེ་མེ་ཏོག་

བཀྱེ་བ་སོགས་དཔལ་ལྡན་ས་སྐྱ་བ་ཡབ་སྲས་དང་བུ་སྟོན་ཐམས་ཅད་མཁྱེན་པ་ཡབ་

སྲས་སོགས་ཀྱི་ཕྱག་ལེན་མཛད་པ་ལྟར་རྗེ་བདག་ཉིད་ཆེན་པོས་ཀྱང་ཕྱག་ལེན་དུ་

མཛད་པ་སྲས་ཀྱི་ཐུ་བོ་གཉིས་ཀྱིས་འདུས་པའི་སྒྲུབ་ཐབས་ཀྱི་ལྷན་ཐབས་སུ་བཀོད་

པ་ཡིན་པས། ཚོགས་པ་དཔོན་སློབ་དང་མཆོད་གཡོག་སོགས་ཚོགས་ཤིང་སྤྲོས་

པ་ལ་དགའ་ན་བྱ་ཡི། དེ་ལས་གཞན་པའི་སྐབས་སུ་མི་དགོས་ལ། ད་ལྟ་འགའ་ཞིག་

འཇིགས་བྱེད་འདོན་རེས་ཀྱི་ས་གཞི་སྤོས་ཀྱིས་བྱུག་ཅིང་ཞེས་སོགས་ཀྱི་ཚིགས་

ཙམ་འདོན་པ་ནི་དོན་སྤྱི་གང་ཡང་མ་ཤར་བར་ཚིག་ཙམ་ལ་དགའ་བར་ཟད་དོ། །རྡོར་

སེམས་བསྒོམ་བཟླས་སྐབས་འདིར་བྱེད་པ་རྗེའི་བདེ་གསང་འཇིགས་གསུམ་གྱི་སྒྲུབ་

ཐབས་དང་འདིའི་ལྷན་ཐབས་འདུལ་འཛིན་དང་བ་སོས་མཛད་པ་ལས་མི་འབྱུང་ཡང། 

འདུལ་འཛིན་པའི་གསང་བདེ་འཇིགས་གསུམ་གྱི་ལྷན་ཐབས་དང། མཁས་གྲུབ་ཀྱི་

འདུས་པའི་ལྷན་ཐབས། ཀུན་བཟང་དང། ལྷ་སྲས་གཉིས་ཀྱི་འདིའི་ལྷན་ཐབས་རྣམས་

ལས་འབྱུང་ལ། སྔགས་རིམ་ལས། དང་བོར་གཏོར་མ་དང་དམ་ཚིག་ཉམས་ཆགས་

སྐོང་བའི་དོན་དུ་རྡོར་སེམས་བསྒོམས་ནས་ཡིག་བརྒྱ་བཟླ་བར་བླ་མ་སྔ་མ་རྣམས་

བཞེད་པ་བཞིན་བྱའོ། །ཞེས་གསུངས་པས་དམ་ཚིག་ཉམས་ཆགས་སྐོང་བའི་དོན་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

དུ་བྱེད་པ་ཕུན་སུམ་ཚོགས་པའི་ཡན་ལག་ཏུ་འགྱུར་གྱི་མ་བྱས་ན་ཆོ་ག་ཆད་པའི་

ཉེས་པ་འབྱུང་བའི་མེད་མི་རུང་གི་ཡན་ལག་མིན་པས་འཇིགས་བྱེད་འདོན་རེས་ཀྱི་

དགོས་པའི་ངེས་པ་ནི་མེད་དོ། །

ཐུན་མོང་མ་ཡིན་པའི་བསྲུང་འཁོར་ནི། ཟ་མ་ཏོག་ལས་ཐུན་མོང་མ་ཡིན་པའི་

བསྲུང་འཁོར་བསྒོམ་པར་འདོད་ན་ལ་ལི་ཏས་མཛད་པའི་སྒྲུབ་ཐབས་ལས་འབྱུང་

བ་ལྟར་སྒོམ་དགོས་ཏེ་གཞན་དུ་བཤད་ཟིན་ཏོ། །ཞེས་གསུངས་ལ། བདུད་ལས་

རྣམ་རྒྱལ་དུ་དེ་བསྒོམ་ལུགས་བཤད་ཅིང། འདུལ་འཛིན་པའི་ལྷན་ཐབས་སོགས་

སུའང་བསྒོམ་པར་གསུངས་སོ། །འོན་ཀྱང་བསྒོམ་པར་འདོད་ན་ཞེས་པའི་ཚིག་གི་

ནུས་པ་ལ་དཔགས་ན་ངེས་བཟུང་དུ་མི་དགོས་ནའང་ལས་དང་བོ་བ་ལ་བགེགས་

ཀྱི་འཚེ་བ་མང་བས་དེ་བཟློག་པའི་ཕྱིར་བསྒོམ་པ་ཕུན་སུམ་ཚོགས་པའི་ཡན་ལག་

ཏུ་འགྱུར། དཀྱིལ་འཁོར་རྒྱལ་མཆོག་གི་རྟེན་བརྟེན་པ་ཡུམ་གྱི་མངལ་ནས་སྤྲོ་ཞིང་

བསྡུས་པའི་མཇུག་ཐོག་དེ་མ་ཐག་ཏུ་ཕྱོགས་སྐྱོང་དགུག་ཅིང་ཕུར་གདབ་སོགས་

བྱེད་པ་ནི་སྒྲུབ་ཐབས་གཉིས་དང་འདུལ་འཛིན་པའི་ལྷན་ཐབས་སོགས་ལྔ་བོ་གང་

ལས་ཀྱང་མི་འབྱུང་ཞིང་དགོས་པའང་མ་ཡིན་ཏེ། བཟང་བཀྲས་པས་འདིར་དེ་ལྟར་

བྱེད་པ་བདག་མདུན་འཇུག་པ་གཅིག་པའི་ཐ་མི་དད་དུ་བསྒྲུབ་པ་ཡིན་པས་འདས་

པའི་གཏོར་མགྲོན་བསྒོམ་པའི་བདག་བསྐྱེད་ཀྱི་ལྷ་ཚོགས་རྣམས་ལ་བྱེད་ཅིང་འཇིག་

རྟེན་པའི་གཏོར་མགྲོན་ཕྱོགས་སྐྱོང་དགུག་སྐྱེད་སྐབས་འདིར་བྱས་ནས་ཐམས་ཅད་

ཀྱི་སྐྱེ་མཆེད་སྐུ་གསུང་ཐུགས་བྱིན་བརླབས་ཕྱོགས་གཅིག་ཏུ་བྱེད་པ་འཇུག་པ་བདེ་

བར་བསམ་ནའང་དེ་མི་འཐད་ཅིང། ཁོང་གི་བསམ་ཚོད་དེ་ལས་ཕྱོགས་སྐྱོང་དགུག་

བསྐྱེད་སྐབས་འདིར་བྱེད་པའི་སྒྲུབ་བྱེད་གཞན་གང་ཡང་མེད་པའི་ཕྱིར་རོ། །འདིར་



དཔལ་རྡོ་རྗེ་འཇིགས་བྱེད་ཀྱི་སྒྲུབ་ཐབས་ངག་འདོན་གྱི་ཆོག་ཁྲིགས།

བདག་མདུན་འཇུག་པ་གཅིག་པའི་ཐ་མི་དད་དུ་བསྒྲུབ་པ་མི་འཐད་ཚུལ་འོག་ཏུ་

འཆད་ལ་སྐབས་འདིར་ཕྱོགས་སྐྱོང་དགུག་བསྐྱེད་བྱེད་པའི་སྒྲུབ་བྱེད་གཞན་མེད་དེ། 

ཡོད་ན་རྗེའི་སྒྲུབ་ཐབས་དང་ཁུངས་བཙུན་གཞན་གྱི་ལྷན་ཐབས་དང། འཇིགས་བྱེད་

ཀྱི་བསྐྱེད་རིམ་མཁས་གྲུབ་ཐམས་ཅད་མཁྱེན་པ་ཡབ་སྲས་ཀྱིས་མཛད་པ་སོགས་

རང་ཕྱོགས་ཀྱི་བླ་མ་མཁས་གྲུབ་གོང་མས་མཛད་པ་མང་བོ་ཡོད་པ་གཅིག་ནས་

ཟུར་ཙམ་འབྱུང་རིགས་པ་ལས་མི་འབྱུང་བའི་ཕྱིར་དང། རིགས་པའི་སྒྲུབ་བྱེད་ཀྱང་

མེད་པའི་ཕྱིར་རོ། །པཎ་ཆེན་ཆོས་ཀྱི་རྒྱལ་བོའ་ིབསྐྱེད་རིམ་ནས་འདིར་ཕྱོགས་སྐྱོང་

དགུག་བསྐྱེད་བྱེད་པ་འཇུག་པ་བདེ་བའི་ཆེད་ཡིན་པར་གསུངས་མོད། དེ་ནི་བསྒྲུབ་

གཞི་ལ་བརྟེན་ནས་མདུན་བསྐྱེད་བསྒྲུབ་དུས་ལ་དགོངས་ཀྱི་བསྙེན་པའི་ཚེ་དེ་ལྟར་

བཞེད་པ་མིན་ཏེ་འོག་ཏུ་འཆད་དོ། །ཕུན་ཚོགས་གླིང་གི་པར་མ་ལས་འདིར་ཕྱོགས་

སྐྱོང་དགུག་བསྐྱེད་བྱས་ནས་འོག་ཏུ་གཏོར་མགྲོན་གྱི་ཚེ་སླར་ཡང་ཕྱོགས་སྐྱོང་

དགུག་བསྐྱེད་བྱེད་པ་ནི་ཤིན་ཏུ་མ་འབྲེལ་ཏེ། འདིར་ཕྱོགས་སྐྱོང་དགུག་བསྐྱེད་བྱས་

པ་དེས་གཏོར་མགྲོན་འཇིག་རྟེན་པའི་གོ་མི་ཆོད་ན་དེ་ལ་དགོས་པ་མེད་པའི་ཕྱིར་

དང། བཟང་བཀྲས་པའི་ལུགས་ལྟར་བྱེད་འདོད་ཀྱང་དེའི་བཞེད་པ་མ་ལོན་པའི་སྐྱོན་

དུ་སྣང་བའི་ཕྱིར་རོ། །བདག་བསྐྱེད་ཀྱི་ཡེ་ཤེས་པ་སྤྱན་འདྲེན་གྱི་ཚེ་འཇམ་དཔལ་

རང་བཞིན་མ་སོགས་དང། མཆོད་པའི་ཚེ་རྒྱལ་བ་རྣམས་ནི་མ་སོགས་ཚིགས་

བཅད་བརྗོད་པའང་སྒྲུབ་ཐབས་གཉིས་དང་འདུལ་འཛིན་པའི་ལྷན་ཐབས་སོགས་ལྔ་

བོ་རྣམས་ལས་མི་འབྱུང་བས། ཨོཾ་ཧྲཱིཿཧ་བྷོ་སོགས་སྔགས་ཕྱག་རྒྱ་དང་བཅས་པས་

སྤྱན་འདྲེན་པ་དང། ཨོཾ་ཧྲཱིཿཥྚྲཱིཿཧཿསོགས་སམ། ཨོཾ་ཡ་མཱནྟ་ཀ་ཨརྒྷཾ་པྲ་ཏཱིཙྪ་ཧཱུཾ་སྭཱཧཱ་

སོགས་ཀྱིས་མཆོད་པ་འབུལ་བར་སྒྲུབ་ཐབས་གཉིས་དང་འདུལ་འཛིན་པའི་ལྷན་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཐབས་སོགས་ནས་བཤད་པ་ལྟར་བྱ་བར་རིགས་སོ། །གལ་ཏེ་སྒྲུབ་ཐབས་གཉིས་

སོགས་ལས་མི་འབྱུང་ཡང་ཚིགས་བཅད་ཀྱིས་སྤྱན་འདྲེན་པ་དང་མཆོད་པ་ཕུལ་བ་

སྔགས་རྐྱང་བས་སྤྱན་འདྲེན་དང་མཆོད་འབུལ་ལས་ཕན་ཡོན་ཆེ་བ་མ་ཡིན་ནམ། 

དེ་ལ་འགལ་བ་ཅི་ཡོད་སྙམ་ན། བདུད་ལས་རྣམ་རྒྱལ་དུ་གཏོར་མགྲོན་གྱི་ཡེ་ཤེས་

པ་སྤྱན་འདྲེན་པ་དང་གཏོར་མགྲོན་གྱི་ལྷ་ལ་མཆོད་པ་འབུལ་བའི་ཚེ་ཚིགས་བཅད་

དེ་དག་བརྗོད་པར་གསུངས་ཀྱི། བདག་བསྐྱེད་ཀྱི་ཡེ་ཤེས་པ་སྤྱན་འདྲེན་སོགས་

ལ་ཚིགས་བཅད་བརྗོད་པར་སྒྲུབ་ཐབས་གཉིས་དང་འདུལ་འཛིན་གྱི་ལྷན་ཐབས་

སོགས་ལས་མ་གསུངས་པ་ནི། མཛད་པ་བོ་དག་གིས་ཚིགས་བཅད་དེ་དག་མ་

གཟིགས་པའམ། ཕན་ཡོན་འབྱུང་བ་མ་མཁྱེན་པའམ། ཕན་ཡོན་མི་བཞེད་པ་མིན་

མཆི་ཞིང་བཟང་བཀྲས་པ་དང་ཕུན་ཚོགས་གླིང་གི་པར་མར་འབྱུང་བ་ནི། བདག་

བསྐྱེད་ཀྱི་ལྷ་ཚོགས་གཏོར་མགྲོན་དུ་བྱེད་འདོད་ཅིང་གཏོར་མགྲོན་གྱི་ཡེ་ཤེས་པ་

སྤྱན་འདྲེན་སོགས་ལ་ཚིགས་བཅད་སྦྱོར་བར་རྗེས་བདུད་ལས་རྣམ་རྒྱལ་དུ་གསུངས་

པས་སོ་སྙམ་དུ་བསམ་པར་སྣང་གི །རྒྱུ་མཚན་གཞན་མེད་པས་རྗེ་ཡབ་སྲས་ཀྱིས་

གང་གསུངས་པ་ལྟར་བྱས་ན་མཛེས་སོ། །གསང་མཆོད་བྱེད་པ་སྒྲུབ་ཐབས་གཉིས་

དང་འདུལ་འཛིན་པའི་ལྷན་ཐབས་སོགས་ལས་མི་འབྱུང་ལ། རྗེ་བློ་གྲོས་ཆོས་སྐྱོང་

གིས་མཁས་གྲུབ་རྗེའི་བསྐྱེད་རིམ་གྱི་ཁ་སྐོང་མཛད་པ་སོགས་བསྐྱེད་རིམ་འགའ་

ཞིག་ལས་རྫོགས་རིམ་གྱི་བདེ་སྟོང་གི་རྒྱུད་སྨིན་བྱེད་དུ་འགྱུར་བ་དང། དབང་བཞི་

དང་འབྲེལ་བའི་མཆོད་པ་ཚང་མ་འབུལ་བར་དགོངས་ནས་མཆོད་པའི་སྐབས་སུ་

གསང་མཆོད་བྱ་བར་གསུངས་པ་ལྟར་ན་བྱས་ཀྱང་འགལ་བ་མེད་མོད་མ་བྱས་ཀྱང་

ཆོ་ག་ཆད་པའི་སྐྱོན་དུ་མི་འགྱུར། འཇམ་དཔལ་གསེར་མདོག་མས་བསྟོད་པ་བྱེད་



དཔལ་རྡོ་རྗེ་འཇིགས་བྱེད་ཀྱི་སྒྲུབ་ཐབས་ངག་འདོན་གྱི་ཆོག་ཁྲིགས།

པར་བདུད་ལས་རྣམ་རྒྱལ་དུ་གསུངས་ཤིང། ཟ་མ་ཏོག་དང་ལྷན་ཐབས་གཞན་དུ་

གཉིས་མེད་ཐུན་མོང་མ་སོགས་ཀྱིས་བསྟོད་པར་གསུངས་ཀྱི། གསེར་མདོག་མས་

བསྟོད་པར་མ་གསུངས་པས། དེས་མ་བསྟོད་ཀྱང་ལྷ་མི་མཉེས་པའི་སྐྱོན་འབྱུང་བ་

ནི་མེད་དོ། །གཏོར་མགྲོན་སྔར་བསྐྱེད་ཟིན་པས་གསར་དུ་བསྐྱེད་མི་དགོས། འདི་

ནི་བདག་མདུན་ཐ་མི་དད་དང་བསྒོམ་པའི་ལྷ་ཚོགས་དང་གཏོར་མགྲོན་ཐ་མི་དད་

པའི་ལུགས་བཅུ་གསུམ་མའི་དཀྱིལ་ཆོག་དང་མཐུན་པར་བསྒོམ་པ་དཔལ་འཛིན་

གྱི་དགོངས་པ་ཡིན། རྗེའི་མངོན་རྟོགས་གཉིས་སུ་བཀོད་པ་ནི་བསྒོམ་པའི་དཀྱིལ་

འཁོར་བ་དང་གཏོར་མགྲོན་གྱི་ལྷ་ཐ་དད་དུ་བཞེད་པ་ལ་ལི་ཏའི་ལུགས་ཚིགས་

ཟིན་ལ་བཀོད་པ་ཡིན་ཟེར་བ་ནི། པཎ་ཆེན་བཟང་བཀྲས་པ་མདོ་སྔགས་སྤྱི་དང་རྗེ་

བདག་ཉིད་ཆེན་པོའ་ིལེགས་བཤད་རྣམས་ལ་ལེགས་པར་སྦྱང་བའི་མཁས་པ་ཆེན་

པོ་ཡིན་པས་ཞིབ་ཏུ་བརྟགས་ཤིང་དཔྱད་ན་མི་མཁྱེན་པ་ཅི་ལ་ཡིན་ཀྱང། པཎྚི་ཏ་

ཆོས་ཀྱི་བཤེས་གཉེན་གྱིས་འགྲེལ་བ་དོན་གསལ་གྱི་འཚམས་སྦྱར་གྱི་གྲངས་མཛད་

པར་ལེགས་བཤད་གསེར་འཕྲེང་དུ་དགག་པ་མཛད་པ་ལྟར། པཎྚི་ཏ་རྣམས་ལའང་

ཐུགས་མཉམ་པར་མ་བཞག་པའི་གསུང་འབྱོན་སྲིད་པ་བཞིན་བརྟག་དཔྱད་ཞིབ་ཏུ་

མ་མཛད་ཅིང་མཁས་པའི་བསྙེམས་པས་ཧ་ཅང་གུ་ཡངས་དཔའ་ཐལ་བའི་གཟུ་ལུམ་

གྱི་གསུང་སྟེ། དེ་ལ་དོགས་པའི་གཞི་མེད་པར་དོགས་པ་བཅད་པའི་སྐྱོན། འཇིགས་

བྱེད་ཀྱི་དཀྱིལ་འཁོར་སྒྲུབ་མཆོད་གང་དུ་བྱ་བའི་གཞིར་ས་ཆོག་བྱེད་པ་ནས་བཟུང་

གི་ཚེ་མངོན་རྟོགས་བསྒོམ་པ་དོན་མེད་དུ་ཐལ་བའི་སྐྱོན། བཅུ་གསུམ་མའི་དཀྱིལ་

ཆོག་དང་དཔལ་འཛིན་གྱི་དགོངས་པ་ལོག་པར་བཀྲལ་བའི་སྐྱོན། གྲུབ་ཆེན་ལ་ལི་

ཏ་ལ་གྱ་ཚོམ་དུ་རྒོལ་བའི་སྐྱོན། རྗེའི་སྒྲུབ་ཐབས་གཉིས་རས་སུ་བོར་བའི་སྐྱོན་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

སོགས་ཉེས་པ་མང་དུ་མཆིས་པས་བཟློག་ཏུ་མེད་པའི་གནོད་བྱེད་མཐའ་ཡས་པ་

འཇུག་པའི་ཚིག་ཡིན་པའི་ཕྱིར། དང་བོ་དོགས་གཞི་མེད་པར་དོགས་པ་བཅད་པའི་

སྐྱོན་ཡོད་དེ། བསྙེན་པའི་ཚེ་མདུན་སྐྱེད་ཀྱི་དཀྱིལ་འཁོར་བསྒྲུབ་པའི་གཞི་མེད་པས་

བདག་མདུན་ཐ་དད་དུ་བསྒྲུབ་བམ་ཐ་མི་དད་དུ་བསྒྲུབ་སྙམ་པའི་དོགས་པ་སྐྱེ་བའི་

གཞི་མེད་ལ། དེ་མེད་བཞིན་དུ་དེ་ལ་དོགས་པ་བཅད་ནས་ཐ་དད་དུ་བསྒྲུབ་པ་མིན་

པར་འཇུག་པ་གཅིག་པའི་ཐ་མི་དད་དུ་བསྒྲུབ་པ་ཡིན་ཟེར་བ་ནི། གཞོང་བ་སྟོང་བ་

ཅིག་ཁྱི་ལྟོགས་མང་བོ་ཞིག་གི་མདུན་དུ་བཞག་པ་ན་ཁྱི་དེ་དག་གིས་གཞོང་བ་དེར་

ཟས་ཡོད་པར་རློམས་ཏེ། དེ་ཕ་རོལ་པོས་ཁྱེར་གྱིས་དོགས་ནས་འཐབ་ཅིང་རྩོད་པ་

དང་མཚུངས་པའི་ཕྱིར། དེ་ཡང་ཡིན་ཏེ་དུས་གསུམ་རྒྱལ་བའི་དབང་བོ་ཐམས་ཅད་

མཁྱེན་གཟིགས་ཆེན་པོ་ངག་དབང་བློ་བཟང་རྒྱ་མཚོའི་རྣམ་ཐར་དུ་གུ་ལའི་གོས་

བཟང་ལས། སྒོ་མང་བྱང་བ་དང་གུང་རུ་གཉིས་འཇིགས་བྱེད་ཀྱི་བདག་མདུན་འཇུག་

པ་གཅིག་མི་གཅིག་ལ་རྩོད་ཟེར་བ་རྡུལ་ཚོན་དང་རས་བྲིས་གང་ཡང་མེད་པའི་བདག་

བསྐྱེད་ལ་དེ་འདྲའི་དོགས་པ་ཁྱི་གཞོང་སྟོང་ལ་རྩོད་པར་གདའ། ཞེས་གསུངས་པའི་

ཕྱིར། འོ་ན་སྒྲུབ་གཞི་མེད་པར་བདག་མདུན་འཇུག་པ་གཅིག་ཏུ་བསྒྲུབ་མི་རིགས་ན་

བསམ་གཏན་གྱི་དཀྱིལ་འཁོར་སྒྲུབ་མཆོད་མེད་པར་འགྱུར་རོ་ཞེ་ན་བསམ་གཏན་གྱི་

དཀྱིལ་འཁོར་སྒྲུབ་མཆོད་ཡོད་ཀྱང་བདག་མདུན་འཇུག་པ་གཅིག་ཏུ་སྒྲུབ་མི་དགོས་

པས་གནོད་བྱེད་དུ་མི་འགྱུར་རོ། །

གཉིས་པ་ས་བཟུང་གི་ཚེ་མངོན་རྟོགས་བསྒོམ་པ་དོན་མེད་དུ་ཐལ་བའི་སྐྱོན་

ཡོད་དེ། བསྙེན་པའི་སྐབས་སུ་བདག་བསྐྱེད་བསྒོམ་པ་བདག་མདུན་ཐ་མི་དད་དུ་

བསྒྲུབ་པ་ཡིན་ན་ས་ཆོག་གི་སྐབས་སུ་མངོན་རྟོགས་བསྒོམ་པའང་དེར་འགྱུར་ལ། 



དཔལ་རྡོ་རྗེ་འཇིགས་བྱེད་ཀྱི་སྒྲུབ་ཐབས་ངག་འདོན་གྱི་ཆོག་ཁྲིགས།

དེ་ལྟར་ན་མངོན་རྟོགས་དེ་བསྒོམ་པའི་ཚེ་མདུན་བསྐྱེད་སྒྲུབ་ཟིན་པས་མདུན་བསྐྱེད་

སྒྲུབ་མཆོད་ཀྱི་ཆེད་དུ་ས་ཆོག་བྱེད་པའི་ངལ་བ་བསྟེན་མི་དགོས་པའི་ཕྱིར་ཏེ། དེ་

ཉིད་ལས། ཆོས་གྲལ་དུ་སྨད་རྒྱུད་དབུ་མཛད་ཨེ་བ་བློ་བཟང་མཁས་གྲུབ་ཡོད་པར། 

བཅུ་གསུམ་མ་གསུམ་གྱི་དཀྱིལ་ཆོག་ན་ས་ཆོག་གི་སྔོན་དུ་བདག་བསྐྱེད་བསྒོམ་

པར་བཤད་པའི་དུས་བདག་མདུན་འཇུག་པ་ཨེ་གཅིག་དྲིས་པ་ལ་གཅིག་ཟེར་བར། 

མདུན་བསྐྱེད་བསྒྲུབ་མཆོད་ཀྱི་ཆེད་དུ་ས་ཆོག་བྱས་པ་ཡིན་པས་ཐོག་མ་ནས་འཇུག་

པ་གཅིག་ཕྱིན་ས་ཆོག་གི་ངལ་བ་མི་དགོས་འདྲ་གླེངས་པས་དབུ་ཡོན་ལ་ཟིན་ནས་

ལབ་རྒྱུ་མི་སྣང། རྗེ་བཙུན་ཙོང་ཁ་བའི་གསུང་ལས་ལྷག་པ་རང་གཞན་ཀུན་ལ་དཀའ་

རུང་ཡིག་ནག་གི་དཔེ་ཆས་སྨྲ་མི་ཤེས་པས་ཕ་པདྨའི་རྫིང་བུར་བུ་སྟག་མའི་མེ་ཏོག་

འདི་མང་བར་སྣང། ཞེས་གསུངས་པའི་ཕྱིར། 

གསུམ་པ་བཅུ་གསུམ་མ་གསུམ་གྱི་དཀྱིལ་ཆོག་དང་དཔལ་འཛིན་གྱི་

དགོངས་པ་ལོག་པར་བཀྲལ་བའི་སྐྱོན་ཡོད་དེ། དེ་གཉིས་ཀྱི་དགོངས་པ་བདག་

མདུན་ཐ་མི་དད་དུ་བསྒྲུབ་ཞེས་པ་ནི། བྲིས་པའི་དཀྱིལ་འཁོར་བསྒྲུབ་པའི་ཚེ་བདག་

མདུན་ཐ་མི་དད་དུ་སྒྲུབས་པ་ཡིན་གྱི། བསྙེན་པའི་བདག་བསྐྱེད་བསྒོམ་པའི་ཚེ་

བདག་མདུན་ཐ་མི་དད་དུ་བསྒྲུབ་པ་མ་ཡིན་པའི་ཕྱིར། དང་བོ་དེར་ཐལ། བཅུ་གསུམ་

མ་གསུམ་གྱི་དཀྱིལ་ཆོག་ལས་བྲིས་པའི་དཀྱིལ་འཁོར་བསྒྲུབ་པ་ན། བོད་ཀྱི་བླ་

མ་རྣམས་ལ་བདག་མདུན་ཐ་དད་དུ་བསྒྲུབ་པ་དང་ཐ་མི་དད་དུ་བསྒྲུབ་པའི་ལུགས་

གཉིས་ཡོད་ཀྱང། གྲུབ་ཆེན་དཔལ་འཛིན་གྱི་དགྲ་ནག་གི་དཀྱིལ་འཁོར་སྒྲུབ་ལུགས་

ཀྱི་དགོངས་པ་ལུགས་ཕྱི་མ་ལྟར་ཡིན་པས། དེ་ལྟར་ན་རང་ཉིད་བྲིས་པའི་དཀྱིལ་

འཁོར་གྱི་དབུས་སུ་འདུག་པར་མོས་ནས་བྲིས་པའི་དཀྱིལ་འཁོར་ལས་སྔགས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

གྱིས་བསངས་པ་སོགས་བྱས་ཏེ་སྒྲུབ་ཐབས་བཞིན་བསྒོམ་པར་གསལ་བར་བཤད་

པའི་ཕྱིར་ཏེ། བཅུ་གསུམ་མ་གསུམ་གྱི་དཀྱིལ་ཆོག་ལས། བོད་ཀྱི་བླ་མ་རྣམས་ལ་

བདག་མདུན་ཐ་དད་དུ་བྱས་ནས་བསྒྲུབ་པ་དང་ཐ་མི་དད་དུ་བྱས་ནས་བསྒྲུབ་པའི་

ཚུལ་གཉིས་ཡོད་ཀྱང་གྲུབ་ཆེན་གྱི་དགོངས་པ་ལུགས་ཕྱི་མ་ལྟར་ཡིན་པས་དེའི་

ལུགས་ལྟར་བཤད་ན། བདག་ཉིད་དཀྱིལ་འཁོར་གྱི་དབུས་སུ་འདུག་པར་མོས་ནས། 

བྲིས་པའི་དཀྱིལ་འཁོར་ལས་ཐམས་ཅད་པའི་སྔགས་ཀྱིས་བསངས། སྟོང་བ་ཉིད་དུ་

བསྒོམས་ནས་གཞལ་ཡས་ཁང་གདན་བཅས་བསྐྱེད་པ་སོགས་སྒྲུབ་ཐབས་བཞིན་

བྱས་ལ་ཞེས་དང། དེའི་མཆན་བུ་རྗེ་ཉིད་ཀྱིས་མཛད་པ་ལས། ནག་པོའ་ིདཀྱིལ་ཆོག་

ལས་སངས་རྒྱས་འཁོར་ལོའ་ིདབུས་ན་གནས་པའི་རྣལ་འབྱོར་བ་རང་དང་མཚུངས་

པའི་ཡན་ལག་དང་ལྡན་པས་སངས་རྒྱས་རྣམས་ཀྱི་བདག་ཉིད་དུ་གནས་ལ། ཞེས་

དཀྱིལ་འཁོར་བསྒྲུབ་པའི་སྐབས་སུ་སྒྲུབ་པ་བོ་དབུས་ན་གནས་པར་གསུངས་པས་

བདག་མདུན་ཐ་མི་དད་དུ་བསྒྲུབ་པ་བསྟན་ལ། རང་དང་མཚུངས་པའི་ཡན་ལག་དང་

ལྡན་པ་ཞེས་པས་དགྲ་ནག་ལ་གཙོ་བོ་དང་མཚུངས་པའི་ཡུམ་བྱེད་པར་ཡང་བསྟན་

ཏེ། ཞེས་བྲིས་པའི་དཀྱིལ་འཁོར་ལ་གསལ་བར་གསུངས་ཤིང་དེ་ཡང་དངོས་བསྟན་

རྡུལ་ཚོན་གྱི་དཀྱིལ་འཁོར་ཡིན་ལ་རས་བྲིས་ལ་དེའི་རིགས་པ་སྦྱོར་རུང་ཀྱང་བསྙེན་

པའི་བདག་བསྐྱེད་ལ་སྦྱོར་བ་ནི་བཞད་གད་ཀྱི་གནས་ཡིན་པའི་ཕྱིར། 

བཞི་བ་གྲུབ་ཆེན་ལ་ལི་ཏ་ལ་གྱ་ཚོམ་དུ་རྒོལ་བའི་སྐྱོན་ཡོད་དེ། བསྙེན་པའི་

བདག་བསྐྱེད་ཀྱི་ཚེ་བསྒོམ་པའི་དཀྱིལ་འཁོར་དང་གཏོར་མགྲོན་ཐ་དད་དུ་བྱེད་པ་

ལ་ལི་ཏའི་ལུགས་ཡིན་པ་གང་ཞིག་ཁྱེད་ཀྱིས་དེ་བཀག་ནས་དེ་གཉིས་ཐ་མི་དད་

དུ་བྱེད་འདུག་པའི་ཕྱིར། རྟགས་གཉིས་ཀ་ཁས་བླངས་ལ་སོང། གལ་ཏེ་ལ་ལི་ཏའི་



དཔལ་རྡོ་རྗེ་འཇིགས་བྱེད་ཀྱི་སྒྲུབ་ཐབས་ངག་འདོན་གྱི་ཆོག་ཁྲིགས།

ལུགས་བཀག་ཀྱང་སྐྱོན་མེད་མོད་སྙམ་ན། ལ་ལི་ཏ་ནི་རྡོ་རྗེ་འཇིགས་བྱེད་ཀྱི་ལམ་

ལ་བརྟེན་ནས་གྲུབ་པ་མཆོག་བརྙེས་ཤིང་འཇིགས་བྱེད་ཀྱི་ཆོས་སྐོར་ལ་ཤིང་རྟའི་

སྲོལ་འབྱེད་ལྟ་བུའི་ཚད་མར་གྱུར་བ་ཡིན་པས། རྗེ་བདག་ཉིད་ཆེན་པོས་ཀྱང་དེ་

ཉིད་ཀྱིས་མཛད་པའི་སྒྲུབ་ཐབས་ཆེ་ཆུང་ཁུངས་སུ་མཛད་པ་དེའི་ལུགས་ནན་གྱིས་

འགོག་པ་ཁྱེད་ནི་རྡོ་རྗེ་འཆང་ལས་ཀྱང་ལྷག་པ་ཞིག་ཡིན་པར་གོར་མ་ཆག་གོ། 

ལྔ་བ་རྗེའི་སྒྲུབ་ཐབས་གཉིས་རས་སུ་བོར་བའི་སྐྱོན་ཡོད་དེ། རྗེའི་སྒྲུབ་ཐབས་

གཉིསསུ་བསྒོམ་པའི་དཀྱིལ་འཁོར་བ་དང་གཏོར་མགྲོན་ཐ་དད་དུ་བྱེད་པར་བཤད་

པ་དེ་མི་བྱེད་པར་རྗེའི་གསུང་གང་ནས་ཀྱང་མ་བཤད་པའི་བསྙེན་པའི་ཚེ་དེ་གཉིས་

ཐ་མི་དད་དུ་བྱེད་པ་མི་འགྲུབ་བཞིན་དུ་ནན་གྱིས་སྒྲུབ་པའི་ཕྱིར། ཁྱེད་ཀྱི་དོགས་

གཅོད་དེར་གཙོ་བོར་བཅུ་གསུམ་མ་ལ་རྟོགས་ལྡན་ལ་མི་སྐྱེ་བའི་གཞི་མེད་ཀྱི་

དོགས་པ་གཅོད་ཁུལ་མཛད་ནས་དོན་གྱི་བདུད་ལས་རྣམ་རྒྱལ་ལའང་བཅད་ཁུལ་དུ་

འདུག་པ་དེ་ལྟར་ན། བདུད་ལས་རྣམ་རྒྱལ་ལས་གཏོར་མགྲོན་བསྐྱེད་ཚུལ་རྒྱས་པར་

བཀོད་པའི་མཇུག་ཏུ། མདུན་བསྐྱེད་སྒྲུབ་མཆོད་ཀྱང་དེ་མ་ཐག་ཏུ་བཤད་པས་ཤེས་

པར་བྱའོ། །ཞེས་གསུངས་པ་མི་འཐད་པར་ཐལ། མདུན་བསྐྱེད་སྒྲུབ་མཆོད་གཏོར་

མགྲོན་བསྐྱེད་ཚུལ་བཤད་པ་ལས་ཤེས་མི་དགོས་པར་བདག་བསྐྱེད་བསྒོམ་ཞིང་

མཆོད་པ་ཕུལ་བ་སོགས་ཀྱི་ཚེ་མདུན་བསྐྱེད་སྒྲུབ་མཆོད་བྱས་ཟིན་པའི་ཕྱིར། དེའི་

ཚེ་བདག་མདུན་ཐ་མི་དད་དུ་བསྒྲུབས་ནས་མཆོད་པ་བྱས་ཟིན་པའི་ཕྱིར། རྟགས་

ཁས། གཞན་ཡང་སྒྲུབ་ཐབས་གཉིས་སུ་གཏོར་མགྲོན་གསར་དུ་བསྐྱེད་ཚུལ་བཤད་

པ་ལ་ལི་ཏའི་ལུགས་ཚིག་ཟིན་ལ་བཀོད་པ་ཡིན་ཟེར་བ། རྗེའི་སྒྲུབ་ཐབས་གཉིས་ཀྱི་

དགོངས་པ་བླང་ཁུལ་དུ་འདུག་ཀྱང་དེ་མི་འཐད་པར་ཐལ། རྗེས་སྤྱིར་བཤད་ཡམ་ལ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

རང་ལུགས་སུ་ཁས་ལེན་པ་དང་མི་ལེན་པའི་གཞན་གྱི་བཞེད་པ་སྣ་ཚོགས་བཀོད་

པ་ཡོད་མོད་ཀྱང་རང་ཉིད་ཀྱི་བཞེད་པ་ཇི་ལྟ་བ་བཞིན་གྱི་སྒྲུབ་ཐབས་རྩོམ་པའི་ཚེ་

ལ་ལི་ཏའི་ལུགས་མི་བཞེད་བཞིན་དུ་རང་ལུགས་ཡིན་ཁུལ་མཛད་ནས་འགོད་པའི་

རྒྱུ་མཚན་གང་ཡང་མེད་པའི་ཕྱིར། ལ་ལི་ཏའི་ངོ་འཛིན་དགོས་པའམ། དེ་ལ་དགའ་

བ་གཞན་ཞིག་གི་འདོད་པ་དང་བསྟུན་དགོས་བྱུང་བ་ལྟ་བུ་ནི་མིན་ལ། ལུགས་དེ་

འགོག་འདོད་པ་ཡིན་ན། ལ་ལི་ཏས་དེ་ལྟར་བཤད་ཀྱང་མི་འཐད་ཅེས་འཆད་རིགས་

ཤིང། སྐབས་འདིར་རང་ལུགས་སུ་བཞེད་པ་དང་སྤྱིར་འགོག་པ་གང་ཡང་མིན་པར་

ལ་ལི་ཏའི་ལུགས་དེ་ལྟར་ཡིན་པ་གོ་བའི་ཆེད་ཡིན་ན། ལ་ལི་ཏས་འདིར་ལྟར་བཤད་

ཅེས་འཆད་རིགས་ཀྱི་རང་ལུགས་ཡིན་ཁུལ་དུ་འཆད་མི་རིགས་པའི་ཕྱིར། བརྗོད་

པར་བྱ་བ་མང་དུ་ཡོད་མོད་ཀྱི་དེ་ཙམ་ལས་མ་སྤྲོས་སོ། །

ལྷན་ཐབས་དང་བསྲེས་པ་ཡིན་ཟེར་བའི་ཕུན་ཚོགས་གླིང་གི་པར་མ་དེ་

འགའ་ཞིག་གི་ངག་སྒྲོས་ལ་ཕུན་ཚོགས་གླིང་གི་ལས་ཚན་པ་ཞིག་གིས་བསྒྲིགས་

ཟེར་བ་དོན་ལ་གནས་ཏེ། རྗེ་རང་གི་གསུང་དང་ལྷན་ཐབས་ཀྱི་ཚིགས་གཉིས་ཀྱི་

ཤན་ཅི་ཡང་མ་ཕྱེ་བར་ཐམས་ཅད་རྗེའི་གསུང་ཡིན་ཁུལ་གྱི་མཛད་བྱང་སྦྱར་བས་

ལྷན་ཐབས་བསྒྲིགས་ཚུལ་གྱི་དོན་སྤྱི་ཡང་མ་དོད་པ། འདུལ་འཛིན་སོགས་ཁུངས་

བཙུན་གྱི་ལྷན་ཐབས་དང་མི་མཐུན་ཞིང། བཟང་བཀྲས་པའི་ལྷན་ཐབས་ལྟར་བྱེད་

འདོད་ཀྱང་དེ་དང་ཡང་མི་མཐུན་པའི་རྟག་བརྟན་ལེགས་བཤད་གསར་བ་ཞིག་ཏུ་

སྣང་བའི་ཕྱིར། འགའ་ཞིག་གིས་དེ་པཎ་ཆེན་ཐམས་ཅད་མཁྱེན་པས་བསྒྲིགས་པ་

མཛད་ཟེར་བ་ནི་པཎ་ཆེན་ཆོས་ཀྱི་རྒྱལ་བོར་སྒྲོ་སྐུར་ཞུ་འདོད་པ་སྟེ། རྗེ་ཡབ་སྲས་

ཀྱི་ལེགས་བཤད་དང་མི་མཐུན་པ་ཞིག་དེས་མཛད་ཅེས་སྒྲོ་འདོགས་པའི་ཕྱིར། པཎ་



དཔལ་རྡོ་རྗེ་འཇིགས་བྱེད་ཀྱི་སྒྲུབ་ཐབས་ངག་འདོན་གྱི་ཆོག་ཁྲིགས།

ཆེན་ཐམས་ཅད་མཁྱེན་པས་སྒྲུབ་ཐབས་དངོས་གཞིའི་སྐབས་སུ་ཕྱོགས་སྐྱོང་བསྐྱེད་

པ་དང་གཏོར་མགྲོན་ཟུར་དུ་མི་སྐྱེད་པར་བདག་བསྐྱེད་ཀྱི་བསྒོམ་པའི་དཀྱིལ་འཁོར་

བ་ལ་གཏོར་མ་འབུལ་བ་སོགས་མི་བཞེད་པར་ཟ་མ་ཏོག་ཇི་ལྟ་བ་བཞིན་བྱ་བར་

བཞེད་དེ། དེ་ཉིད་ཀྱི་གསུང་འབུམ་ཨེ་ཝཾ་མའི་ནང་གི་ཐར་བ་ཆོས་རྗེའི་དྲིས་ལན་

ལས། འཇིགས་བྱེད་བདག་མདུན་ཐ་མི་དད་ཡིན་ཡང་གཏོར་མ་འབུལ་ཚུལ་ད་ལྟའི་

ནག་འགྲོས་སུ་བཀོད་པ་འདི་ཅུང་ཟད་སླ་ཆོས་སུ་སོང་བ་ཡིན་པས་རབ་ཟ་མ་ཏོག་

ཇི་ལྟ་བ་བཞིན་དུ་མཛད་ན་ལེགས། དེས་ན་ཟ་མ་ཏོག་གི་ལུགས་ལྟར་ན་སྒྲུབ་ཐབས་

དངོས་གཞིའི་སྐབས་སུ་ཕྱོགས་སྐྱོང་བསྐྱེད་མི་དགོས་ལགས་ཞེས་གསུངས་པའི་

ཕྱིར། འཇིགས་བྱེད་བདག་མདུན་ཐ་མི་དད་ཡིན་ཡང་ཞེས་པ་སྒྲུབ་གཞི་ལ་བརྟེན་

ནས་མདུན་བསྐྱེད་བསྒྲུབ་པའི་ཚེ་བདག་མདུན་ཐ་མི་དད་དུ་སྒྲུབ་པ་ཡིན་ཡང་ཞེས་

པའི་དོན་ཡིན་གྱི་སྒྲུབ་གཞི་མེད་པའི་བདག་བསྐྱེད་ཀྱི་ཚེ་བདག་མདུན་ཐ་མི་དད་

ཡིན་ཡང་ཞེས་པའི་དོན་མིན་ཏེ། གོང་གི་ལུང་དེའི་གོང་ཉིད་དུ། བདག་མདུན་ཐ་མི་

དད་ལ་གཏོར་མ་འབུལ་ཚེ་རིང་ཉིད་གཙོ་བོ་ལས་ཕྱེ་ནས་ནག་འགྲོས་ནས་འབྱུང་

བ་ལྟར་མཛད་པས་རུང། ཞེས་གསུངས་ལ། འདིས་ནི་བདག་མདུན་ཐ་མི་དད་ལ་

གཏོར་མ་འབུལ་བའི་ཚེ་གཏོར་མགྲོན་ཟུར་དུ་མི་བསྐྱེད་པར་སྒྲུབ་པའི་དཀྱིལ་འཁོར་

བ་ལ་འབུལ་བ་ནག་འགྲོས་སུ་བཀོད་པ་ལྟར་བྱ་བ་དང། ལུགས་སྔ་མས་བདག་

བསྐྱེད་ཀྱི་སྒྲུབ་ཐབས་དངོས་གཞིའི་ཚེ་གཏོར་མགྲོན་ཟུར་དུ་བསྐྱེད་ནས་འབུལ་

བ་ཟ་མ་ཏོག་ཇི་ལྟ་བ་བཞིན་བྱས་ནས་ལེགས་པའི་ཁྱད་པར་ཕྱེ་ནས་གསལ་བར་

གསུངས་པའི་ཕྱིར་རོ། །དེས་ན་དེ་ནི་པཎ་ཆེན་ཐམས་ཅད་མཁྱེན་པས་བསྒྲིགས་

པའི་དོགས་གནས་ཙམ་ཡང་མེད་དོ། །



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

གཉིས་པ་འཐད་པའི་ཕྱོགས་དགོད་པ་ལ། བཅུ་གསུམ་མའི་ངག་འདོན་

དང། དཔའ་བོ་གཅིག་པའི་ངག་འདོན་བྱ་ཚུལ་གཉིས། དང་བོ་ལ། བསྙེན་པ་དང་

རྒྱུན་པའི་ཚེ་དང། ཚོགས་པས་ངག་འདོན་བྱ་ཚུལ་གཉིས། དང་བོ་ནི། བསྙེན་པའི་

ཚེ་མངོན་རྟོགས་ཡིད་ལ་བྱ་ཚུལ་གལ་ཆེ་བ་ཡིན་གྱི་བཤར་སྦྱང་ལྟ་བུའི་ངག་འདོན་

ལྷུར་ལེན་པ་མ་ཡིན་ཀྱང་དེང་སང་ངག་འདོན་ཙམ་ཡང་ཚུལ་མཐུན་བྱེད་པ་དཀོན་

པར་འདུག་པས་ངག་འདོན་ཁྲིགས་ཆགས་སུ་བཀོད་པ་ནི། གནས་ཁང་བྱི་དོར་

བྱས། འབྱོར་ན་ལྷན་ཐབས་འགའ་ཞིག་ལས་བྲིས་སྐུ་བཀྲམ་པར་གསུངས་ལ། དེ་ནི་

དཀྱིལ་ཐང་མིན་གྱི་སྐུ་ཐང་ཡིན་ཅིང། དེ་ཡང་ལས་དང་བོ་བས་ལྷའི་རྣམ་པའི་དོན་

སྤྱི་ཡིད་ལ་འཆར་བའི་དམིགས་རྟེན་དང་ཕྱག་མཆོད་ཀྱི་ཡུལ་དུ་བྱ་བའི་ཆེད་ཡིན་

པས། རྡོ་རྗེ་འཇིགས་བྱེད་ཀྱི་བྲིས་འབུར་གྱི་སྐུ་སོགས་བཀྲམ། མཆོད་པ་ལེགས་

པར་བཤམས། རང་གི་མདུན་དུ་སྟེགས་ཀྱི་ཁར་དྲིལ་བུ་ཞལ་ཚུར་གཟིགས། དེའི་

གཡས་སུ་རྡོ་རྗེ་དང་གཡོན་དུ་ཅང་ཏེའུ། རྡོ་རྗེའི་གཡས་སུ་ནང་མཆོད་ཀྱི་རྫས། དེ་

དག་གི་རྒྱབ་ངོས་སུ་བདག་བསྐྱེད་ཀྱི་མཆོད་པ། ཆུ་གཉིས་ཉེར་སྤྱོད་ལྔ། རང་གི་

གཡས་ནས་མགོ་བརྩམས། དེའི་ཕ་རོལ་ཏུ་སྟེགས་ཅུང་ཟད་དམའ་བར་ཕྱོགས་སྐྱོང་

གི་མཆོད་པ་རང་གི་གཡོན་ནས་མགོ་བརྩམས་པ་དང། གཏོར་མ་རྣམས་བཤམས། 

འདི་དག་བླ་མ་གོང་མ་གཞན་དག་གི་ལུགས་ལ་བཤམས་ཚུལ་གཞན་ཡོད་ཀྱང་

འདི་རང་ལུགས་ཡིན། གཏོར་མ་ལ་ཆང་དང་ཆུས་རིམ་བཞིན་བྲན། རང་ཉིད་སྟན་

བདེ་བ་ལ་ཁ་ལྷོར་ཕྱོགས་པའམ་ཕྱོགས་པར་མོས་ལ་སྐྱིལ་ཀྲུང་སོགས་ཚུལ་དང་

མཐུན་པའི་སྤྱོད་ལམ་གྱིས་འདུག །བདུད་རྩི་རིལ་བུའམ་མེད་ན་ནང་མཆོད་ལྕེ་ཐོག་

ཏུ་བཞག་སྟེ་ཁ་དག་པར་བྱ། རང་ཉིད་སྐད་ཅིག་གིས་དཔལ་རྡོ་རྗེ་འཇིགས་བྱེད་



དཔལ་རྡོ་རྗེ་འཇིགས་བྱེད་ཀྱི་སྒྲུབ་ཐབས་ངག་འདོན་གྱི་ཆོག་ཁྲིགས།

ཞེས་སོགས་ཀྱིས་འཇིགས་བྱེད་ཕྱག་གཉིས་པར་བསྐྱེད། ནང་མཆོད་ཀྱི་སྣོད་ལ་

ཁེབ་ཡོད་ན་བསལ་ཏེ་བྱིན་གྱིས་བརླབ། ལས་སྔགས་བརྗོད་ཅིང་གཡོན་པའི་མཐེབ་

སྲིན་གྱིས་ནང་མཆོད་ཕྱོགས་སྐྱོང་གི་མཆོད་པ་ལ་གཏོར་ཏེ་བསངས་ལ་བྱིན་གྱིས་

བརླབ། ཕྱོགས་སྐྱོང་གི་གཏོར་མ་ཡང་སྔ་མ་བཞིན་བསང་ཞིང་བྱིན་གྱིས་བརླབ། ཨོཾ་

ཧྲཱིཿཥྚྲཱིཿནས། གསོལ་བར་གྱུར་གྱི་བར་ཕྱོགས་སྐྱོང་དགུག་པ་སོགས་རྒྱས་པའམ་

བསྡུ་ན། རང་གི་ཐུགས་ཁའི་ཧཱུཾ་སྔོན་པོའ།ི ཞེས་སོགས་བསྡུས་པས་ཕྱོགས་སྐྱོང་

དགུག་པ་སོགས་བྱས་ལ་གཏོར་མ་ཕུལ་ཏེ་བསྒྲུབ་པའི་བར་ཆད་ཞི་བའི་འཕྲིན་ལས་

བཅོལ་ནས་གཤེགས། བདག་བསྐྱེད་ཀྱི་མཆོད་པ་སྔར་བཞིན་བསང་ཞིང་བྱིན་གྱིས་

བརླབ། དཀོན་མཆོག་གསུམ་ལ་སྐྱབས་སུ་འགྲོ། །སོགས་ཀྱིས་སྐྱབས་འགྲོ་སེམས་

བསྐྱེད་དང། རྡོར་སེམས་བསྒོམ་བཟླས་བྱ། རང་ཉིད་འཇིགས་བྱེད། ཞེས་པ་ནས། 

གནས་པར་བྱའོ། །བར་ཚོགས་ཞིང་སྤྱན་དྲངས་ཏེ་ཕྱག་མཆོད་སོགས་བྱ། སྔགས་

གཉིས་ཀྱི་དོན་བསྒོམ་ཞིང་བརྗོད་པ་ནས། བཞུགས་པར་གྱུར་གྱི་བར་ཐུན་མོང་དང་

ཐུན་མོང་མ་ཡིན་པའི་བསྲུང་འཁོར་གསལ་གདབ། རང་ཉིད་གནོད་མཛེས་སུ། ཞེས་

པ་ནས། ཐིམ་པར་གྱུར་གྱི་བར་གཞལ་ཡས་ཁང་གདན་བཅས་བསྐྱེད་ནས་རྒྱུ་འབྲས་

ཀྱི་རྡོ་རྗེ་འཛིན་པ་བསྐྱེད། རིག་མ་འདུ་བྱས་ཏེ་མངལ་དུ་དཀྱིལ་འཁོར་རྒྱལ་མཆོག་

གི་རྟེན་བརྟེན་པ་བསྐྱེད་ཅིང་སྤྲོ་བསྡུ་བྱ། གཙོ་འཁོར་ཐམས་ཅད་ཀྱི། ཞེས་པ་ནས། 

ཨཱཏྨ་ཀོ྅ཧཾ་གི་བར་སྐྱེ་མཆེད་སྐུ་གསུང་ཐུགས་བྱིན་གྱིས་བརླབ། ཨོཾ་ཧྲཱིཿཧ་བྷོ། ཞེས་

པ་ནས། བྱང་དང་བྱང་ཤར་བ་རྣམས་ལ་དོན་གྲུབ་ཀྱིས་དབུ་བརྒྱན་ཅིང་དབང་གི་ལྷ་

རྣམས་རང་ཉིད་ལ་ཐིམ་པར་གྱུར་གྱི་བར་ཡེ་ཤེས་པ་དགུག་གཞུག་བཅིང་མཉེས། 

དབང་བསྐུར་རྒྱས་གདབ་བྱ། སྔར་བདག་བསྐྱེད་ཀྱི་མཆོད་པ་བྱིན་གྱིས་བརླབ་ཀྱང་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

འདིར་སྤོས་དང་མར་མེ་སྦར་ཏེ་བྱིན་གྱིས་བརླབ། ཨོཾ་ཧྲཱིཿཥྚྲཱིཿཧཿཞེས་སོགས་སམ། 

ཨོཾ་ཡ་མཱནྟ་ཀ་ཨརྒྷཾ་པྲ་ཏཱིཙྪ་ཧཱུཾ་སྭཱཧཱ། ཞེས་སོགས་ཀྱིས་ཆུ་གཉིས་ཉེར་སྤྱོད་ལྔ་རོལ་

མོ་དང་བཅས་པ་དབུལ། སྔར་བྱིན་གྱིས་བརླབ་པའི་ནང་མཆོད་བརྗེ་བའམ། ཁ་

གསོ་ལྟ་བུ་བྱས་ནས་བྱིན་གྱིས་བརླབས། མཆོད་དོ་ནས་ཚིམ་པར་གྱུར་གྱི་བར་

ནང་མཆོད་དབུལ་ཞིང་བདུད་རྩི་མྱོང། གཉིས་མེད་ཐུན་མོང་ནས། དཀྱིལ་འཁོར་

གཙོ་ལ་ཕྱག་འཚལ་བསྟོད་ཀྱི་བར་གྱིས་གཙོ་འཁོར་ཕན་ཚུན་བསྟོད། རགས་ཕྲའི་

རྣལ་འབྱོར་བསྒོམ། འདི་ལ་ངག་འདོན་མེད་ཀྱང་སྒྲུབ་ཐབས་ནས་འབྱུང་བས་དོན་གྱི་

རིམ་པ་ཚང་བའི་ཕྱིར་བཀོད། ཞལ་དགུ་ནས་མཚོན་པར་བྱེད་པའོ། །ཞེས་དག་པ་

དྲན་པར་བྱ། བགྲང་འཕྲེང་བྱིན་བརླབ་བྱས་ཏེ་ཞི་ཁྲོ་སྦྲག་བསྒྲུབ་ཀྱི་མན་ངག་ལྟར་ཨ་

ར་པ་ཙ་བཟླ་འདོད་ན་བཟླ་ཞིང་ངེས་བཟུང་མི་དགོས། རྩ་སྔགས་སོགས་ཀྱི་བཟླས་

པ་མཆོད་བསྟོད་དང་བཅས་པ་བྱ། ཐུན་བཞི་ཀའམ་ཐུན་ཐ་མ་སོགས་གང་ལ་འབུལ་

ཀྱང་གཏོར་མ་འབུལ་བའི་རིམ་པ་ནི་ཐུན་གཤམ་ཡིན་ན་བདག་བསྐྱེད་གསར་དུ་

མི་དགོས་ཤིང། དེ་ལས་གཞན་པའི་སྐབས་སུ་བདག་བསྐྱེད་རྒྱས་བསྡུས་གང་རུང་

བྱས་ལ། གཏོར་མགྲོན་ལ་འབུལ་རྒྱུའི་མཆོད་པ་རང་གི་གཡོན་ནས་མགོ་བརྩམས་

ཏེ་བཤམས་ལ་བྱིན་གྱིས་བརླབ། སྭ་བྷཱ་ཝས་སྦྱང། སྟོང་སྦྱང་འདུལ་འཛིན་དང་བ་སོ་

བས་བཤད། སྟོང་བའི་ངང་ལས་དཔལ་རྡོ་རྗེ་འཇིགས་བྱེད་ལྷ་བཅུ་གསུམ་གྱི་དཀྱིལ་

འཁོར་རྟེན་དང་བརྟེན་པར་བཅས་པ་སྐད་ཅིག་གིས་གྲུབ་པར་གྱུར་བ་ནི་སྲུང་བའི་

འཁོར་ལོ་ཡངས་ཤིང་རྒྱ་ཆེ་བའི་ནང་དུ་གཞལ་ཡས་ཁང་གྲུ་བཞི་སྒོ་བཞི་བ། ཞེས་པ་

ནས། རེ་མིག་དགུ་བའི་དབུས་དང་ནང་གི་ཕྱོགས་གཞན་གསུམ་དང་སྒོ་བཞིར་སྣ་

ཚོགས་པདྨ་དང་ཉི་མའི་གདན། ནང་གི་ཤར་དང་གྲྭ་བཞི་དང། ཞེས་པ་ནས། ཟུང་



དཔལ་རྡོ་རྗེ་འཇིགས་བྱེད་ཀྱི་སྒྲུབ་ཐབས་ངག་འདོན་གྱི་ཆོག་ཁྲིགས།

རེ་རེ། གདན་དབུས་མའི་སྟེང་དུ་དཔལ་རྡོ་རྗེ་འཇིགས་བྱེད་ཆེན་པོ། ཞེས་པ་ནས། 

ཞབས་གཡས་བརྐྱང་ཞིང་གཡོན་པས་ཡབ་ལ་འཁྱུད་པ། ནང་གི་ཤར་དུ་གཏི་མུག་

གཤིན་རྗེ་གཤེད་དཀར་བོ། ཞེས་པ་ནས། གཡོན་བརྐྱང་བའི་སྟབས་ཀྱིས་བཞུགས་

པ། ཕྱིའི་གྲྭ་བཞིར་མིའི་ཐོད་པ་བདུད་རྩིས་གང་བ་བཞི །ཞེས་པའི་བར་གྱིས་གཙོ་

འཁོར་ཐམས་ཅད་ཀྱི་སྐུ་མདོག་ཕྱག་མཚན་བརྒྱན་སོགས་སྒྲུབ་ཐབས་བཞིན་གསལ་

གདབ། ལག་པ་གཡོན་པའི་ཁུ་ཚུར་གྱི་མཐེའུ་ཆུང་གཡས་པའི་ཁུ་ཚུར་གྱི་མཛུབ་

མོས་འཁྱུད་པའི་ལྕགས་ཀྱུའི་ཕྱག་རྒྱ་སྙིང་ཁར་བཞག་ལ། ཨོཾ་ཧྲཱིཿཥྚྲཱིཿཝི་ཀྲི་ཏཱ་ན་ན་

ཧཱུཾ་ཧཱུཾ། ཞེས་པ་ནས། འབྱུང་བོའ་ིཚོགས་རྣམས་དང་བཅས་པ་ལྷག་པར་གྱུར། ལག་

པ་གཡོན་ཁུ་ཚུར་བཅང་བའི་སྟེང་དུ་གཡས་པའི་མཐེའུ་ཆུང་མཐེ་བོས་མནན་སོར་

མོ་དབུས་མ་གསུམ་བརྐྱང་བས་བརྡེབ་པ་ཕུར་བུ་འདེབས་པའི་ཚུལ་བྱ། ཕྱག་རྒྱ་

སྔ་མ་དང་འདི་གཉིས་བ་སོ་བས་བཤད། ཨོཾ་ཧྲཱིཿཥྚྲཱིཿཞེས་པ་ནས། ཡུམ་དང་བཅས་

པར་གྱུར། ལྷ་ཐམས་ཅད་ཀྱི་མིག་གཉིས་སུ་ཀྵིཾ་ཀྵིཾ་དང་འཁོར་ལོ་ལས། ཞེས་པ་

ནས། བྱང་དང་བྱང་ཤར་བ་རྣམས་ལ་དོན་གྲུབ་ཀྱིས་དབུ་བརྒྱན་ཅིང། ཕྱོགས་སྐྱོང་

འཁོར་དང་བཅས་པ་རྣམས་ལ་དཔལ་རྡོ་རྗེ་འཇིགས་བྱེད་ཞལ་གཅིག་ཕྱག་གཉིས་

པ་གྲི་གུག་དང་ཐོད་པ་འཛིན་པས་རྒྱས་བཏབ་པར་གྱུར། ཨོཾ་ཧྲཱིཿཥྚྲཱིཿཧཿཞེས་སོགས་

ཀྱིས་ཕྱི་མཆོད་དང་ཧྲཱིཿཥྚྲཱིཿསོགས་ལ་འབྲུ་གསུམ་བཏགས་པས་ནང་མཆོད་དབུལ། 

གཉིས་མེད་ཐུན་མོང་མ་སོགས་ཀྱིས་བསྟོད། འདིར་མཆོད་བསྟོད་འདི་དག་བྱ་བར་

བ་སོ་བས་བཤད། འདས་པའི་གཏོར་མ་ཆང་ཆུ་ནང་མཆོད་གསུམ་གྱིས་བྲན་ལ་

བྱིན་གྱིས་བརླབས། མགྲོན་རྣམས་ཀྱི་ལྗགས་ཧཱུཾ་ལས་བྱུང་བའི་རྡོ་རྗེ་དཀར་བོའ་ི

འོད་ཟེར་ཀྱི་སྦུ་གུས་དྲངས་ནས་གསོལ་བར་གྱུར། རྡོ་རྗེ་ཐལ་མོ་ཁ་ཕྱེ་བའི་ཕྱག་རྒྱ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

བྱས་ལ། ཨོཾ་ཧྲཱིཿཥྚྲཱིཿནས། ཁཱ་ཧི་ཧཱུཾ་ཕཊ་སྭཱཧཱ། འཁོར་རྣམས་ཀྱི་སྔགས་ལ། བ་ལིཾ་པྲ་

ཏཱིཙྪ། བཏགས་པས་གཙོ་འཁོར་ལ་དབུལ། ཕྱི་ནང་གི་མཆོད་པས་མཆོད་ཅིང་བསྟོད་

པས་བསྟོད། འཇིག་རྟེན་པའི་གཏོར་མ་སྔར་ལྟར་བྲན་ལ་བྱིན་གྱིས་བརླབ། བ་སོ་

བས་འདས་གཏོར་དང་ལྷན་དུ་བྱིན་བརླབ་མཛད་པ་ཕྱག་ལེན་ཡིན་པར་གསུངས། རྩ་

སྔགས་ཀྱིས་ཀྱང་བྱིན་གྱིས་བརླབ་ལ། བྷུ་ཙ་ར་ནཾ། སོགས་ཀྱིས་ཕྱོགས་སྐྱོང་འཁོར་

བཅས་ལ་དབུལ། ཨོཾ་ད་ཤ་དིཀ་ལོ་ཀ་པཱ་ལ་ས་པ་རི་ཝཱ་ར་ཨརྒྷཾ་པྲ་ཏཱིཙྪ་ཧཱུཾ་སྭཱཧཱ། ཞེས་

སོགས་ཀྱིས་ཆུ་གཉིས་ནས་རོལ་མོའ་ིབར་དབུལ། གོང་གི་སྔགས་ལ་འབྲུ་གསུམ་

བཏགས་པས་ནང་མཆོད་ཀྱིས་མཆོད། བཅོམ་ལྡན་ཆོས་རྗེ་སོགས་ཀྱིས་བསྟོད་ནས་

འཕྲིན་ལས་བཅོལ། ཆོས་རྒྱལ་གྱི་གཏོར་མ་བྲན་པ་དང་བྱིན་བརླབ་སྔར་ལྟར་དང་རྩ་

སྔགས་ཀྱིས་ཀྱང་བྱིན་གྱིས་བརླབ། མདུན་དུ་པདྨ་ཉི་མ། ཞེས་པ་ནས། འཁོར་གྱིས་

བསྐོར་བའི་སྤྱི་བོར་ཨོཾ། མགྲིན་པར་ཨཱཿ ཐུགས་ཁར་ཧཱུཾ། རང་གི་ཐུགས་ཀ་ནས། 

ཞེས་པ་ནས། འཁོར་བཅས་སྤྱན་དྲངས། ཨོཾ་ཀ་ལ་རཱུ་པ། ཞེས་པ་ནས། ས་མ་ཡ་སྟྭཾ། 

ཨོཾ་ཀ་ལ་རཱུ་པ་ཡེ་གྲི་ཧྣེ་དཾ་པུཥྤེ་པྲ་ཏཱིཙྪ་ཧཱུཾ་སྭཱཧཱ། སོགས་ཀྱིས་ཉེར་སྤྱོད་ལྔས་མཆོད། 

ཨོཾ་ཀ་ལ་རཱུ་པ་སརྦ་བིགྷྣན་སོགས་ཀྱིས་གཏོར་མ་འབུལ། ཧཱུཾ་འཆི་བདག་ནག་པོ། 

ཞེས་སོགས་ཀྱིས་འཕྲིན་ལས་བཅོལ། གཏོར་མགྲོན་རྣམས་ལ། གང་ཡང་བདག་

བློ་རྨོངས་པ་ཡིས། །ཞེས་སོགས་ཀྱིས་བཟོད་པར་གསོལ། ཨོཾ་ཡ་མཱནྟ་ཀ་ས་མ་ཡ། 

ཞེས་སོགས་གཤིན་རྗེ་གཤེད་ཀྱི་ཡིག་བརྒྱ་འདོན། ཨོཾ་ཛ་ཡ་ཛ་ཡ་ཞེས་སོགས་

གཤེགས་གསོལ་གྱི་སྔགས་རྒྱས་པའམ། བསྡུ་ན། ཨོཾ་ཨཱཿཧཱུཾ་མུཿའཇིག་རྟེན་ལས་

འདས་པའི་མགྲོན་གྱི་ཡེ་ཤེས་པ་གཤེགས། དམ་ཚིག་པ་རང་ལ་ཐིམ། མགྲོན་གཞན་

རྣམས་རང་གནས་སུ་གཤེགས་པར་གྱུར། ཞེས་གཏོར་མགྲོན་གཤེགས་གསོལ་བྱ། 



དཔལ་རྡོ་རྗེ་འཇིགས་བྱེད་ཀྱི་སྒྲུབ་ཐབས་ངག་འདོན་གྱི་ཆོག་ཁྲིགས།

བསྒོམ་པའི་དཀྱིལ་འཁོར་དུར་ཁྲོད་སྲུང་འཁོར་དང་བཅས་པ་གཞལ་ཡས་ཁང་ལ་

ཐིམ། ཞེས་པ་ནས། དེ་ཡང་མི་དམིགས་པ་སྟོང་བར་གྱུར། ཞེས་ཉེར་བསྡུ་བྱ། སྟོང་

བའི་ངང་ལས་རང་ཉིད་དཔལ་རྡོ་རྗེ་འཇིགས་བྱེད་ཞལ་གཅིག་ཕྱག་གཉིས་པ་ནས། 

ཡུམ་དང་བཅས་པའི་སྐུར་བཞེངས་པར་གྱུར་བར་བསམ་ལ་ཐུན་འཚམས་ཀྱི་བྱ་ལ་

འཇུག །ཐུན་བར་མ་གཉིས་ལ། རང་ཉིད་འཇིགས་བྱེད། ཞེས་སོགས་ཚོགས་ཞིང་

ནས་ཐུན་འཚམས་ཀྱི་བར་སྔ་མ་ལྟར་དང། ཕྱི་མ་ལ། རང་ཉིད་འཇིགས་བྱེད་ཞལ་

གཅིག་ཕྱག་གཉིས་པར་གསལ་བའི། ཞེས་སོགས་ཚོགས་ཞིང་ནས་ཉེར་བསྡུའི་

བར་གོང་བཞིན་དུ་བྱས་ཏེ་གཉིད་ཀྱི་འོད་གསལ་ལ་འཇུག་གོ །རྡོར་སེམས་བསྒོམ་

བཟླས་ཐུན་ཕྱི་མ་གསུམ་ལའང་སྦྱར་ཀྱང་རུང། འདི་ནི་འདུལ་འཛིན་དང་བ་སོ་བའི་

ལྷན་ཐབས་ལ་གཞི་བྱས་པ་ཡིན་ལ་བདུད་ལས་རྣམ་རྒྱལ་དུ་གཏོར་མགྲོན་གྱི་སྤྱན་

འདྲེན་དང་མཆོད་པའི་སྐབས་སུ་ཚིགས་བཅད་སྦྱོར་བར་གསུངས་པ་དེའི་རིགས་

པས་འདིར་ཡང་སྤྲོ་ན་གཏོར་མགྲོན་གྱི་སྤྱན་འདྲེན་དང་མཆོད་པའི་སྐབས་སུ། འཇམ་

དཔལ་རང་བཞིན་མ་དང་རྒྱལ་བ་རྣམས་ནི་མ་སོགས་སྦྱར་བ་མི་འགལ་བར་སེམས། 

རྒྱུན་པའི་ཚེ་ཐུན་སྔ་མ་ལ་བཤད་པ་ལྟར་བྱ། 

གཉིས་པ་ཚོགས་པས་ངག་འདོན་བྱ་ཚུལ་ནི་སྔ་མ་དང་མི་འདྲ་བ་གཞན་མེད་

ཀྱང་ཆ་ལག་འགྲིག་ཅིང་སྤྲོས་པ་ལ་དགའ་ན། ཐོག་མར་ལས་ཀྱི་རྡོ་རྗེའམ་མཆོད་

གཡོག་པས་ཕྱག་གསུམ་འཚལ་ཏེ། ནང་མཆོད་བྱིན་བརླབ་མཛད་པར་ཞུ། ཞེས་

དང། ནང་མཆོད་བྱིན་བརླབ་ཀྱི་མཇུག་ཏུ། སྔོན་འགྲོའ་ིམཆོད་གཏོར་བྱིན་བརླབ་

མཛད་པར་ཞུ། ཞེས་དང། སྔོན་འགྲོའ་ིགཏོར་མའི་མཇུག་ཏུ། བདག་བསྐྱེད་ཀྱི་མཆོད་

པ་བྱིན་བརླབས་མཛད་པར་ཞུ། ཞེས་དང། མཆོད་པ་བྱིན་བརླབ་ཀྱི་མཇུག་ཏུ། གྲལ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

གྱི་མཐའ་ལོགས་སུ་སོང་སྟེ། ཕྱག་གསུམ་འཚལ་ནས་མཎྜལ་སྤྱིར་བཤམས། ཕྱག་

གསུམ་འཚལ་ཏེ་གཙོ་བོའ་ིཕྱག་ཏུ་མེ་ཏོག་སྤོས་རེངས་དང་བཅས་པ་ཕུལ་ནས་

གཞན་སོ་སོའ་ིཕྱག་ཏུ་མེ་ཏོག་ཡས་རིམ་གྱིས་དབུལ། ཕྱག་གསུམ་འཚལ་ཏེ་མེ་

ཏོག་དང་བཅས་པའི་ཐལ་མོ་སྦྱར་ནས། སེམས་ཅན་དོན་དུ་སེམས་དགེ་བས། །རྣལ་

འབྱོར་བ་ཡི་ཚོགས་རྣམས་ཀུན། །ཚུལ་བཞིན་ཆོ་ག་ལྡན་པ་ཡིས། །རྣལ་འབྱོར་ལ་

ནི་ཉེར་གནས་མཛོད། །ཅེས་ལན་གསུམ་གྱིས་བསྒྲུབ་པ་བོ་སྤྱི་ལ་གསོལ་བ་གདབ། 

ཕྱག་གསུམ་འཚལ་ཏེ་བླ་མ་མ་གཏོགས་པའི་མེ་ཏོག་མས་རིམ་གྱིས་བསྡུ། ཕྱག་

གསུམ་འཚལ་ཏེ་མེ་ཏོག་དེ་དག་གིས་མཎྜལ་བཀོད་དེ། ཐམས་ཅད་ཀྱིས་ཐུན་མོང་

དུ། བླ་མ་ལ་ཐུགས་དམ་ལ་གནས་པར་ཞུ་བའི་ཡོན་དུ་དབུལ་ཞིང་མཎྜལ་བླ་མའི་དྲུང་

དུ་ཁྱེར། གཙོ་བོས་ཀྱང་མེ་ཏོག་བླ་མ་གོང་མ་རྣམས་ལ་དབུལ་བའི་ཕྱིར་དུ་མཎྜལ་གྱི་

སྟེང་དུ་སྤུངས། མཎྜལ་རྟེན་གྱི་དྲུང་བཞག་སྟེ། ཕྱག་བྱས་ནས་རང་གི་གྲལ་ལ་འཁོད། 

གཙོ་བོས། བཤགས་པ་དང་བསྡམ་པ་སྔོན་དུ་འགྲོ་བ་ཅན་གྱི་ལྷའི་རྣལ་འབྱོར་ལ་

གནས་པར་ཞུ། ཞེས་བརྗོད། འདི་ནི་མཁས་གྲུབ་ཐམས་ཅད་མཁྱེན་པའི་འདུས་

པའི་ལྷན་ཐབས་ལས་འབྱུང་བ་ལྟར་བཀོད་པ་ཡིན། དེ་ནས་སྐྱབས་འགྲོ་སོགས་

སྔར་བཞིན་བྱ་ཞིང། ཚོགས་འདོན་གྱི་ཚེ་དབྱངས་གྱེར་གྱི་སྤྲོས་པ་ལ་དགའ་བར་

འདུག་པས་གཏོར་མགྲོན་གྱི་ཡེ་ཤེས་པ་སྤྱན་འདྲེན་སོགས་ལ་ཚིགས་བཅད་

དབྱངས་དང་བཅས་པ་སྦྱར་ན་ལེགས་པར་སེམས། གཏོར་མགྲོན་གཤེགས་

གསོལ་གྱི་མཇུག་ཏུ་སྨོན་ལམ་དང། ཉེར་བསྡུའི་མཇུག་གི་འཇིགས་བྱེད་ཕྱག་

གཉིས་པར་བཞེངས་ནས་ཤིས་བརྗོད་ཀྱིས་བརྒྱན་པར་བྱའོ།།

༈ གཉིས་པ་དཔའ་བོ་གཅིག་པའི་མངོན་རྟོགས་ངག་འདོན་གྱི་ཁྲིགས་ཆགས་



དཔལ་རྡོ་རྗེ་འཇིགས་བྱེད་ཀྱི་སྒྲུབ་ཐབས་ངག་འདོན་གྱི་ཆོག་ཁྲིགས།

གཞན་རྣམས་སྔ་མའི་རིགས་འགྲོས་ཀྱིས་ཤེས་ཤིང་སྒྲུབ་ཐབས་དངོས་གཞིའི་

བསྟོད་པའི་ཚེ་འཇམ་དཔལ་གསེར་མདོག་མ་འདོན། གཏོར་མགྲོན་སྐད་ཅིག་གིས་

རྟེན་བརྟེན་པ་ཐམས་ཅད་གྲུབ་པར་བསྐྱེད་པ་སྔར་ལྟར་རམ། ཡང་ན་སྔགས་གཉིས་

ཀྱི་དོན་བསྒོམ་པ་ནས། མེ་དཔུང་ཕྱོགས་བཅུར་འཕྲོ་བ། ར་བའི་དབུས་སུ་རྡོ་རྗེ་

སེམས་དཔའ་དཀར་བོ། ཞེས་པ་ནས། མེ་དཔུང་རབ་ཏུ་འབར་བའི་ཀློང་དཀྱིལ་

ན་བཞུགས་པ། དེའི་མིག་གཉིས་སུ་ཀྵིཾ་དཀར་བོ་ཞེས་སོགས་ཀྱིས་སྐྱེ་མཆེད་སྐུ་

གསུང་ཐུགས་བྱིན་བརླབས་དང་སེམས་དཔའ་སུམ་བརྩེགས་བྱ། སྤྱན་འདྲེན་གྱི་

ཚེ་ལྕགས་ཀྱུའི་ཕྱག་རྒྱ་དང་བཅས། འཇམ་དཔལ་རང་བཞིན། ཞེས་པ་ནས། ཀུ་

རུ་སྭཱཧཱ། རང་གི་ཐུགས་ཁའི་ཧཱུཾ་ལས་འོད་ཟེར་འཕྲོས། རང་བཞིན་གྱི་གནས་ནས་

དཔལ་རྡོ་རྗེ་འཇིགས་བྱེད་དཔའ་བོ་གཅིག་པའི་དཀྱིལ་འཁོར་རྟེན་དང་བརྟེན་པར་

བཅས་པ་ཕྱོགས་སྐྱོང་དང་བཅས་པ་སྤྱན་དྲངས། ཕྱི་འབྲང་གི་བགེགས་བསྐྲད་དེ་

དགུག་གཞུག་བཅིང་མཉེས་དང་དབང་བསྐུར་རྒྱས་གདབ་བྱ། རྒྱལ་བ་རྣམས་ནི་མ་

སོགས་ཀྱིས་ཆུ་གཉིས་ཉེར་སྤྱོད་རོལ་མོ་དང་སྔགས་ཀྱིས་ནང་མཆོད་ཀྱང་དབུལ། 

སྤྱན་འདྲེན་དང་མཆོད་པ་བསྡུ་ན་སྔགས་ཙམ་གྱིས་རུང། གཏོར་མ་བྱིན་གྱིས་

བརླབས་ཏེ། ལྗགས་བྱིན་བརླབ་སྔར་བཞིན་བྱས་ལ། ཧྲཱིཿཥྚྲཱིཿལ། བཛྲ་བྷཻ་ར་བ་ཡ་ཨ་

དྷི་པ་ཏི་ཨི་མཾ་བ་ལིཾ། སོགས་སྦྱར་ཏེ་འཇིགས་བྱེད་ལ་དབུལ། ཕྱི་ནང་གི་མཆོད་པས་

མཆོད། གཉིས་མེད་ཐུན་མོང་མ་ཤོ་ལོ་ཀ་གཉིས་ཀྱིས་བསྟོད། སྐབས་དང་བསྟུན་

པའི་འཕྲིན་ལས་བཅོལ་བས་གནང་བ་བྱུང་བར་བསམ། ཕྱོགས་སྐྱོང་གི་གཏོར་མ་

དང་ལྗགས་བྱིན་གྱིས་བརླབས་ཏེ་ཕུལ། ཆོས་རྒྱལ་གྱི་གཏོར་མ་དབུལ་ཚུལ་སྔར་

བཞིན་བྱའོ། །ཞར་ལ་རས་བྲིས་གྱི་དཀྱིལ་འཁོར་སྒྲུབ་མཆོད་སོགས་བྱ་ཚུལ་ནི། 



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

སྟེགས་ཀྱི་ཁར་དཀྱིལ་ཐང་ལེབ་མོར་བཀྲམ་པའི་མཐའ་མཆོད་པས་བསྐོར། རང་

ཉིད་ཤར་སྒོའ་ིཐད་ནས་དཀྱིལ་འཁོར་ལ་ཕྱོགས་པར་འདུག །བདག་མདུན་འཇུག་པ་

གཅིག་ཏུ་བསྒྲུབ་པ་ཡིན་པས་བདག་བསྐྱེད་སྔོན་དུ་བསྒོམ་མི་དགོས། ཚོགས་ཞིང་

གི་ཚད་མེད་བཞི་བསྒོམ་པ་ཡན་ཆད་སྔོན་དུ་བཏང། རང་དཀྱིལ་འཁོར་གྱི་དབུས་

སུ་འདུག་པར་མོས་ནས་ལས་སྔགས་ཀྱིས་བསང། སྔགས་གཉིས་ཀྱི་དོན་བསྒོམ་

པ་ནས། མིའི་ཐོད་པ་བདུད་རྩིས་གང་བ་བཞིར་གྱུར་གྱི་བར་སྒྲུབ་ཐབས་བཞིན། ཨོཾ་

ཧྲཱིཿཥྚྲཱིཿནས། ཐིམ་པར་གྱུར་གྱི་བར་གཞན་རྣམས་སྒྲུབ་ཐབས་བཞིན་ལ། ཤར་གྱི་

གདན་ལ་འཁོད་ཅེས་པ། ཤར་གྱི་མཚན་མ་དང་ངོ་བོ་དབྱེར་མེད་དུ་གྱུར་ཅེས་དང། 

དེས་ལྷ་གཞན་རྣམས་ལའང་རིགས་བསྒྲེས་ཏེ་འདོན་པ་བསྒྱུར། ལྷན་ཐབས་འགའ་

ཞིག་ནས་འདིར་ཕྱོགས་སྐྱོང་དགུག་པ་སོགས་བྱེད་པར་བཤད་ཀྱང། བཅུ་གསུམ་

མ་གསུམ་གྱི་དཀྱིལ་ཆོག་དང། འདུལ་འཛིན། བ་སོ། ལྷ་བཙུན་སོགས་ཀྱི་ལྷན་

ཐབས་སུ་མི་འབྱུང་བས་དེ་མི་བྱ་བར། གཙོ་འཁོར་ཐམས་ཅད་ཀྱི་མིག་གཉིས་སུ་

ཀྵིཾ་ཀྵིཾ་དང། ཞེས་པ་ནས། རང་ཉིད་ལ་ཐིམ་པར་གྱུར་གྱི་བར་སྒྲུབ་ཐབས་བཞིན་ལ། 

སྤྱན་འདྲེན་གྱི་ཚེ་འཇམ་དཔལ་རང་བཞིན་མ་སྦྱོར། རང་གཙོ་བོ་ལས་གཉིས་པར་

ཕྱེ་བ་ཤར་སྒོའ་ིཕྱི་རོལ་ཏུ་གནས་པར་མོས་ལ། སྤོས་དང་མར་མེ་སོགས་སྦར་ཏེ་

མཆོད་པ་བྱིན་གྱིས་བརླབ། དག་ཅིང་དྲི་མེད་ཡིད་འོང་བའི། །སོགས་ཀྱིས་ཆུ་བཞི། 

ཆུ་སྐྱེས་དེ་བཞིན་ཐང་ལས་སྐྱེས། །ཞེས་སོགས་སམ། རྒྱལ་བ་རྣམས་ནི་ཡོན་ཏན་

མཆོག་གི་སྐུ། །ཞེས་སོགས་ཀྱིས་ཉེར་སྤྱོད་རོལ་མོ། ཁ་དོག་དབྱིབས་ལེགས་ཡིད་

འོང་རྒྱན་འཕྲེང་ལྡན། །ཞེས་སོགས་སམ། རིན་ཆེན་དབང་གི་རྒྱལ་བོ་བཻཌཱུརྱ། །ཞེས་

སོགས་ཀྱིས་འདོད་ཡོན། འཛམ་བུའི་གླིང་དང་གླིང་གཞན་དག །ཅེས་སོགས་སམ། 



དཔལ་རྡོ་རྗེ་འཇིགས་བྱེད་ཀྱི་སྒྲུབ་ཐབས་ངག་འདོན་གྱི་ཆོག་ཁྲིགས།

འཛམ་བུ་ཆུ་བོའ་ིགསེར་ལས་ལེགས་བྱས་ཤིང། །ཞེས་སོགས་ཀྱིས་རྒྱལ་སྲིད་སྣ་

བདུན། ལྷ་སོ་སོའ་ིསྔགས་ཀྱི་མཐར་འབྲུ་གསུམ་བཏགས་པས་ནང་མཆོད་དབུལ་

ཞིང་བདུད་རྩི་མྱང། གཉིས་མེད་ཐུན་མོང་མས་བསྟོད། བཟླས་པ་བྱ། བཅུ་གསུམ་

མ་གསུམ་གྱི་དཀྱིལ་ཆོག་ལས་འདས་མ་འདས་ཀྱི་གཏོར་མ་སྒྲུབ་ཐབས་སུ་བཤད་

པ་བཞིན་དབུལ་བར་གསུངས། བུ་སྟོན་ཐམས་ཅད་མཁྱེན་པས་གཤེད་དམར་གྱི་

དཀྱིལ་འཁོར་སྒྲུབ་མཆོད་མཛད་ཚུལ་བླ་མ་འཛམ་དཀར་བས་ཟིན་བྲིས་མཛད་པ་

ལས། བདག་བསྐྱེད་ལ་གཏོར་མ་མི་འབུལ་ཞིང་བདག་མདུན་གཅིག་ཏུ་བྱས་པས་

བདག་བསྐྱེད་དང་མཚུངས་པའི་ཕྱིར། དཀྱིལ་འཁོར་གྱི་ལྷ་ཚོགས་སྤྱན་དྲངས་པ་དང་

ཕྱོགས་སྐྱོང་དགུག་པ་སོགས་གཏོར་ཆོག་བཞིན་བྱས་ཏེ་འབུལ་བར་བཤད། དེ་ལྟར་

ན་བདག་མདུན་འཇུག་པ་གཅིག་ཏུ་སྒྲུབ་ཀྱང་སྒྲུབ་པའི་དཀྱིལ་འཁོར་བ་ལ་གཏོར་མ་

མི་འབུལ་བར་གཏོར་མགྲོན་ཟུར་དུ་བསྐྱེད་ནས་ཡེ་ཤེས་པ་གཞུག་པ་སོགས་བྱས་ཏེ་

འབུལ་དགོས་པར་མངོན། འདུལ་འཛིན་པས་སྒྲུབ་ཁང་གི་ཕྱི་རོལ་ཏུ་སྒྲུབ་ཐབས་ལྟར་

ཕྱོགས་སྐྱོང་རྣམས་ཀྱི་གཏོར་མའམ། ཡང་ན་དཀྱིལ་འཁོར་བའི་ལྷ་དང་ཕྱོགས་སྐྱོང་

གཉིས་ལ་གཏོར་མ་འབུལ། ཁ་ཅིག་ནང་དུ་འཇིག་རྟེན་ལས་འདས་པའི་གཏོར་མ་

ཕུལ་རྗེས་སུ་ཕྱི་རོལ་ཏུ་ཕྱོགས་སྐྱོང་གི་གཏོར་མ་འབུལ་བར་ཡང་མཛད་དོ། །ཞེས་

གསུངས་པ་ལས་འབུལ་ཚུལ་མི་གསལ། ལྷན་ཐབས་འགའ་ཞིག་ལས་བསྒྲུབ་པའི་

དཀྱིལ་འཁོར་བ་ལ་གཏོར་མ་དབུལ་བར་བཤད། པཎ་ཆེན་ཐམས་ཅད་མཁྱེན་པའི་

གསུང་གོང་དུ་དྲངས་པ་ལྟར་ན་ཕྱི་མ་འདི་བཞེད་པ་འདྲ། བདག་འཇུག་ལེན་ན་བུམ་

སྒྲུབ་ནི་འགའ་ཞིག་གིས་ཚོགས་ཞིང་གི་གོང་དུ་བྱེད་པར་བཤད་པ་ཡོད་ཀྱང་ཡོངས་

རྫོགས་བསྟན་པའི་མངའ་བདག་ཁྱབ་བདག་འཁོར་ལོའ་ིམགོན་པོ་རྒྱལ་དབང་མཆོག་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

གིས་ཚོགས་ཞིང་གི་ཚད་མེད་བཞི་སོང་རྗེས་བྱ་བར་གསུངས། ལེན་དུས་རང་གཙོ་

བོ་ལས་ཕྱེ་ནས་གཙོ་བོ་དང་བླ་མ་ཐ་མི་དད་དུ་མོས་ཏེ་དེ་ལས་ལེན། མཇུག་ཆོག་

ལ་མཆོད་བསྟོད་བཟོད་གསོལ་སོགས་བྱས་ཏེ། རང་གཙོ་བོ་ལས་ཕྱེ་ནས། ཡེ་ཤེས་

པ་འདིར་ནི་གཟུགས་དང་ལྷན་ཅིག་ཏུ། ཞེས་སོགས་ཀྱིས་བརྟན་བཞུགས་བྱ། ལྷན་

ཐབས་འགའ་ཞིག་ནས་བདག་མདུན་འཇུག་པ་གཅིག་ཏུ་སྒྲུབ་པའི་ཚེའང། དམ་ཚིག་

པ་དང་ཡེ་ཤེས་པ་གཉིས་ཀ་ལ་ཆ་གཉིས་གཉིས་ཕྱེ་ནས་བདག་བསྐྱེད་ཀྱི་ཡེ་ཤེས་པ་

གཤེགས་དམ་ཚིག་པ་རང་ལ་བསྡུ། མདུན་བསྐྱེད་ཀྱི་དམ་ཡེ་གཉིས་བརྟན་བཞུགས་

བྱེད་པར་བཤད་པའང་སྣང། མཐར་ཤིས་བརྗོད་ཀྱིས་བརྒྱན་པར་བྱའོ། །

འོ་ན་བདག་མདུན་འཇུག་པ་གཅིག་མི་གཅིག་དང་ཐ་དད་དང་ཐ་མི་དད་ཀྱི་

དོན་ཅི་ཞེ་ན། སྔོན་དུ་བདག་བསྐྱེད་རྫོགས་པར་བསྒོམས་ཏེ། དེ་ནས་མདུན་བསྐྱེད་

སྒྲུབ་པ་ན་རང་ཉིད་བྲིས་པའི་དཀྱིལ་འཁོར་གྱི་དབུས་སུ་ཕྱིན་པའི་མོས་པ་དང་མདུན་

བསྐྱེད་ཀྱི་གཙོ་བོའ་ིང་རྒྱལ་འཛིན་པ་གང་ཡང་མི་བྱེད་པར་མདུན་བསྐྱེད་བསྒྲུབ་པ་

ནི་བདག་མདུན་ཐ་དད་དང་འཇུག་པ་ཐ་དད། འདུས་པའི་དཀྱིལ་ཆོག་དབང་དོན་དེ་

ཉིད་རབ་གསལ་ནས་བཤད་པ་ལྟར། སྔོན་དུ་བདག་བསྐྱེད་རྫོགས་པར་བསྒོམས་ཏེ་

ཉེར་བསྡུ་བྱས་ནས་མདུན་བསྐྱེད་བསྒྲུབ་པ་ན། རང་ཉིད་བྲིས་པའི་དཀྱིལ་འཁོར་གྱི་

དབུས་སུ་འདུག་པར་མོས་ཤིང་མདུན་བསྐྱེད་ཀྱི་ལྷའི་ང་རྒྱལ་འཛིན་པས་བསྒྲུབ་པ་

ནི་བདག་མདུན་ཐ་མི་དད་དང་འཇུག་པ་ཐ་དད་བཅུ་གསུམ་མའི་དཀྱིལ་ཆོག་རིན་

ཆེན་འཕྲེང་བ་ནས་བཤད་པ་ལྟར་སྔོན་དུ་བདག་བསྐྱེད་མི་བསྒོམ་པར་མདུན་སྐྱེད་

བསྒྲུབ་པ་ན་རང་ཉིད་བྲིས་པའི་དཀྱིལ་འཁོར་གྱི་དབུས་སུ་འདུག་པར་མོས་ཏེ་བདག་

མདུན་གྱི་དཀྱིལ་འཁོར་དབྱེར་མེད་དུ་ཆོ་ག་གཅིག་གིས་བསྒྲུབ་པ་ནི་བདག་མདུན་



དཔལ་རྡོ་རྗེ་འཇིགས་བྱེད་ཀྱི་སྒྲུབ་ཐབས་ངག་འདོན་གྱི་ཆོག་ཁྲིགས།

ཐ་མི་དད་དང་འཇུག་པ་ཐ་མི་དད་ཡིན་ནོ། །སྨྲས་པ། དཔལ་ལྡན་དུས་དགྲའི་དབང་

བོ་སྒྲུབ་པའི་ཐབས། །རྒྱལ་བ་གཉིས་པས་གསལ་བར་མཛད་པའི་སྲོལ། །སྐལ་ལྡན་

རྣམས་ཀྱིས་ཇི་བཞིན་ལེགས་བཟུང་ནས། །མཆོག་ཐུན་དངོས་གྲུབ་དག་ལ་ལོངས་

སུ་སྤྱད། །དེང་སང་མཁས་བླུན་འགའ་ཡི་བྱེད་པོ་ཡིས། །སྲོལ་དེ་ཚོང་འདུས་འོ་མ་

བཞིན་དུ་བྱས། །མཁས་རྣམས་དཔྱོད་གནས་མིན་པར་བཏང་སྙོམས་འཇོག  །གཞན་

དག་ཁྱི་དང་གློ་བ་འཕྲད་བཞིན་འཇུག །ཁོ་བོ་བློ་གྲོས་ཐོས་པ་ཤིན་ཏུ་དམན། །གྲགས་

འབྱོར་འཁོར་སློབ་ཀྱིས་དབེན་གོ་ས་དམའ། །རྟོགས་དཔྱོད་དགག་གཞག་བྱེད་

པའི་འོས་མིན་ཡང། །ལུགས་བཟང་ནུབ་པར་མ་བཟོད་ངལ་བ་བྱས། །བླུན་རྨོངས་

ཕྱོགས་ལྷུང་ཅན་ལ་དགོས་པ་ཅི། །གཟུར་གནས་དཔྱོད་ལྡན་འགའ་ཡི་འདྲེན་བྱེད་

ཟུར། །གཡོ་བའི་གོ་སྐབས་བྱུང་ཚེ་ཡབ་སྲས་ཀྱི། །གཞུང་ལ་གཞིགས་པའི་རྐྱེན་

དུ་འགྱུར་རམ་སྙམ། །ནོངས་པ་གང་མཆིས་བླ་མ་ཡི་དམ་དང། །གཟུར་གནས་

མཁས་པའི་ཚོགས་ལ་སྙིང་ནས་འཆགས། །འདིར་འབད་དགེ་བ་འཇམ་དཔལ་

སྙིང་བོ་ཡི། །དྲི་མེད་ལུགས་བཟང་རིང་དུ་རྒྱས་ཕྱིར་བསྔོ། །ཞེས་དཔལ་རྡོ་རྗེ་འཇིགས་

བྱེད་ཆེན་པོའ་ིསྒྲུབ་ཐབས་ངག་འདོན་གྱི་ཆོག་ཁྲིགས་འཁྲུལ་སྤོང་མཁས་པ་དགྱེས་བྱེད་ཅེས་བྱ་བ་འདི་ཡུལ་

བྱང་ཕྱོགས་ཀྱི་མཐར་སྐྱེས་པའི་གྱི་ན་བ་ངག་དབང་བློ་བཟང་ཆོས་ལྡན་དཔལ་བཟང་བོ་ཞེས་བྱ་བས་དབེན་

པའི་རི་སུལ་བྱང་ཆུབ་གླིང་ཞེས་བྱ་བར་སུག་བྲིས་སུ་བགྱིས་པའོ། །



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

༄༅། །དཔའ་གཅིག་བདུད་ལས་རྣམ་རྒྱལ་གྱི་བླ་བརྒྱུད་

གསོལ་འདེབས་བཞུགས་སོ།།

དཔའ་གཅིག་བདུད་ལས་རྣམ་རྒྱལ་གྱི་བླ་བརྒྱུད་གསོལ་འདེབས།

ན་མོ་གུ་རུ་བཛྲ་བྷཻ་ར་ཝ་ཡ། ཁྱབ་བདག་འཇམ་པའི་རྡོ་རྗེ་གཤིན་རྗེའི་

གཤེད། །མགོན་དེའི་དགྱེས་པ་ཀུན་བསྐྱེད་མཁའ་འགྲོའ་ིགཙོ། །ཟུང་འཇུག་

གོ་འཔང་མངོན་གྱུར་ལ་ལི་ཏ། །གསོལ་བ་འདེབས་སོ་དངོས་གྲུབ་རྣམ་གཉིས་

སྩོལ། །གྲུབ་མཆོག་དོན་ཡོད་རྡོ་རྗེ་ཡེ་ཤེས་སྦས། །རླུང་སེམས་དབང་བསྒྱུར་པདྨ་

བཛྲ་དང། །མདོ་རྒྱུད་མངའ་བདག་མར་མེ་མཛད་པའི་ཞབས། །གསོལ༝ མཐུ་

སྟོབས་དབང་ཕྱུག་རྭ་ལོ་རྡོ་རྗེ་གྲགས། །འཇིག་རྟེན་མིག་གྱུར་ཆོས་རབ་དེ་སྲས་

མཆོག །དཔལ་ལྡན་ཡེ་ཤེས་སེང་གེ་འབུམ་སེང་ཞབས། །གསོལ༝ བདུད་བཞིའི་

གཡུལ་བཟློག་རྗེ་བཙུན་རྒ ྭ་ལོ་དང། །ཀུན་མཁྱེན་ཤེས་རབ་སེང་གེ་ཡེ་ཤེས་

དཔལ། །དོན་གཉིས་ལྷུན་གྱིས་གྲུབ་པ་རིན་པོ་ཆེ། །གསོལ༝ རྒྱལ་བ་གཉིས་པ་བློ་

བཟང་གྲགས་པའི་དཔལ། །མཁས་གྲུབ་དམ་པ་ཤེས་རབ་སེང་གེ་དང། །ཟུང་འཇུག་

མཆོག་བརྙེས་དཔལ་ལྡན་བཟང་བོའ་ིཞབས། །གསོལ༝ མདོ་རྒྱུད་བསྟན་པའི་མངའ་

བདག་དགེ་འདུན་འཕེལ། །རྒྱུད་དོན་ཇི་བཞིན་གཟིགས་པ་བཀྲ་ཤིས་འཕགས། །དོན་

གཉིས་ལྷུན་གྲུབ་བསམ་འགྲུབ་རྒྱ་མཚོའི་ཞབས། །གསོལ༝ ཡོངས་རྫོགས་བསྟན་

པའི་མངའ་བདག་བརྩོན་འགྲུས་འཕགས། །ལེགས་བཤད་འབྱོར་བའི་མཛོད་འཛིན་

རྡོ་རྗེ་བཟང། །གདམས་པའི་གཏེར་མཛོད་སངས་རྒྱས་རྒྱ་མཚོའི་ཞབས། །གསོལ༝ 



དཔའ་གཅིག་བདུད་ལས་རྣམ་རྒྱལ་གྱི་བླ་བརྒྱུད་གསོལ་འདེབས།

བསྟན་པའི་ཉི་མ་པཎ་ཆེན་ཐམས་ཅད་མཁྱེན། །མདོ་སྔགས་ཡོངས་རྫོགས་བློ་བཟང་

ངག་གི་དབང། །འཇམ་མགོན་བླ་མ་བློ་གྲོས་མཚན་ཅན་ཞབས། །གསོལ༝ སྔགས་

འཆང་དབང་ཕྱུག་དགེ་འདུན་དོན་ཀུན་གྲུབ། །ངག་གི་དབང་བོ་བློ་བཟང་ཆོས་ལྡན་

དཔལ། །བཟང་བོའ་ིཞབས་སོགས་དངོས་བརྒྱུད་བླ་མ་ལ། །གསོལ༝ དེ་ལྟར་

བསྟོད་པའི་ཚེ་རབས་ཀུན་ཏུ་བདག  །ཐེག་མཆོག་དགེ་བའི་བཤེས་ཀྱིས་རྗེས་

བཟུང་ནས། །ཟབ་རྒྱས་ཆོས་ཀྱི་དགའ་སྟོན་གྱིས་འཚོ་ཞིང། །མ་རྣམས་དོན་དུ་

བྱང་ཆུབ་བསྒྲུབ་པ་ལ། །འགལ་རྐྱེན་བདུད་བཞིའི་གཡུལ་ལས་རྣམ་རྒྱལ་ཏེ། །ཞི་

རྒྱས་དབང་དྲག་གྲུབ་ཆེན་བརྒྱད་ལ་སོགས། །དངོས་གྲུབ་ཀུན་གྱི་འབྱོར་བ་རབ་

རྒྱས་ཤིང། །ཐུབ་བསྟན་སྙིང་བོ་འཛིན་པའི་མཆོག་གྱུར་ཅིག །ཅེས་པ་འདི་ནི་དོན་གཉེར་

ཅན་འགའ་ཞིག་གིས་བསྐུལ་བའི་ངོར། རྗེ་རིན་པོ་ཆེ་ཡན་པཎ་ཆེན་རིན་པོ་ཆེས་མཛད་པ་ལྟར་དང་དེ་ཕྱིན་

སྙོམས་ལས་པ་ངག་དབང་བློ་བཟང་ཆོས་ལྡན་དཔལ་བཟང་བོས་སྦྱར་བའོ།།



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

༄༅། །དཔལ་རྡོ་རྗེ་འཇིགས་བྱེད་དཔའ་བོ་གཅིག་པའི་སྒྲུབ་ཐབས་

    བདུད་ལས་རྣམ་རྒྱལ་ཀྱི་ངག་འདོན་ཁྲིགས་ཆགས་སུ་

  བསྡེབ་པ་བདུད་ལས་རྣམ་པར་རྒྱལ་བའི་

  རྒྱལ་མཚན་ཞེས་བྱ་བ་

  བཞུགས་སོ།།

རྡོ་རྗེ་འཇིགས་བྱེད་དཔའ་བོ་གཅིག་པའི་སྒྲུབ་ཐབས་བདུད་ལས་རྣམ་རྒྱལ།

བླ་མ་དང་འཇམ་དཔལ་གཤིན་རྗེའི་གཤེད་དང་དབྱེར་མ་མཆིས་པའི་ཞབས་

ལ་གུས་པས་ཕྱག་འཚལ་ཞིང་སྐྱབས་སུ་མཆིའོ། །བརྩེ་བ་ཆེན་པོས་དུས་དང་གནས་

སྐབས་ཐམས་ཅད་དུ་རྗེས་སུ་བཟུང་དུ་གསོལ། འདིར་བདག་ཅག་གི་དཔལ་ལྡན་བླ་མ་དམ་པ་

འཇམ་དཔལ་འཇིགས་མཛད་རྡོ་རྗེ་དང་དབྱེར་མ་མཆིས་པ་ཁམས་གསུམ་ཆོས་ཀྱི་རྒྱལ་བོ་ཤར་ཙོང་ཁ་བ་བློ་བཟང་

གྲགས་པའི་དཔལ་གྱིས་མཛད་པའི་དཔལ་རྡོ་རྗེ་འཇིགས་བྱེད་ཆེན་པོ་དཔའ་བོ་གཅིག་པའི་སྒྲུབ་ཐབས་འདུད་ལས་

རྣམ་པར་རྒྱལ་བའི་ངག་འདོན་བྱ་ཚུལ་གོ་བདེ་བར་བསྒྲིག་པ་ལ། རྡོ་རྗེ་འཇིགས་བྱེད་ཆེན་པོའ་ིབྲིས་སྐུ་དང་མཆོད་

གཏོར་སོགས་ཡོ་བྱད་ཐམས་ཅད་ཚོགས་པར་བྱས་ལ་འོས་པའི་ཕྱོགས་སུ་ལེགས་པར་བཤམ། སྒྲུབ་པ་བོའ་ིམདུན་

དུ་སྟེགས་ཀྱི་སྟེང་དུ། ནང་མཆོད། རྡོར་དྲིལ། ཌཱ་མ་རུ་རྣམས་རང་གི་གཡོན་ཕྱོགས་ནས་ཐར་ཆགས་སུ་བཤམ། 

དེའི་ཕར་རྒྱབ་ཏུ་བདག་བསྐྱེད་ཀྱི་མཆོད་པ། ཆུ་གཉིས་ཉེར་སྤྱོད་རྣམས་རང་གི་གཡས་ཕྱོགས་ནས་མགོ་བརྩམས་

པ་དང། དེའི་ཕར་རྒྱབ་ཏུ་སྟེགས་དམའ་བ་ཅིག་གི་སྟེང་དུ་ཕྱོགས་སྐྱོང་གི་མཆོད་པ་ཆུ་གཉིས། ཉེར་སྤྱོད་རྣམས་

རང་གི་གཡོན་ཕྱོགས་ནས་མགོ་བརྩམས་པ་དང་ཕྱོགས་སྐྱོང་གི་གཏོར་མ་རྣམས་བཤམ། སྟན་བདེ་བ་ལ་ཁ་ལྷོར་

ཕྱོགས་ཏེ་འདུག་པའམ་འདུག་པར་མོས་ལ་བདུད་རྩི་རིལ་བུའམ་མེད་ན་བྱིན་གྱིས་བརླབས་པའི་ནང་མཆོད་ལྕེ་ཐོག་



རྡོ་རྗེ་འཇིགས་བྱེད་དཔའ་བོ་གཅིག་པའི་སྒྲུབ་ཐབས་བདུད་ལས་རྣམ་རྒྱལ།

ཏུ་བཞག་ནས་ཁ་དག་པར་བྱས་ཏེ། རང་ཉིད་སྐད་ཅིག་གིས་དཔལ་རྡོ་རྗེ་འཇིགས་བྱེད་ཞལ་

གཅིག་ཕྱག་གཉིས་ཀྱིས་གྲི་གུག་དང་ཐོད་པ་འཛིན་པའི་སྐུར་བཞེངས་པར་གྱུར། 

ཨོཾ་ཧྲཱིཿཥྚྲཱིཿཝི་ཀྲི་ཏཱ་ན་ན་ཧཱུཾ་ཕཊ། ཨོཾ་སྭ་བྷཱ་ཝ་ཤ ད་དྷཿསརྦ་དྷརྨཱཿསྭ་བྷཱ་ཝ་ཤ ད་དྷོ྅ཧཾ། 

སྟོང་བ་ཉིད་དུ་གྱུར། སྟོང་བའི་ངང་ལས་ཡཾ་ལས་རླུང་གི་དཀྱིལ་འཁོར་སྔོན་པོ་གཞུའི་

དབྱིབས་ལྟ་བུ་བ་དན་གྱིས་མཚན་པ། དེའི་སྟེང་དུ་རཾ་ལས་མེའི་དཀྱིལ་འཁོར་དམར་

བོ་གྲུ་གསུམ་པ། དེའི་སྟེང་དུ་ཨཱཿལས་མི་མགོའ་ིསྒྱེད་བུ་གསུམ་གྱི་སྟེང་དུ། ཨཱ་ལས་

བྱུང་བའི་ཐོད་པ་དཀར་བོ། དེའི་ནང་གི་ཤར་དུ་བྲུཾ་ལས་བྱུང་བའི་བ་ལང་གི་ཤ་གོས་

མཚན་པ། ལྷོར་ཨཾ་ལས་བྱུང་བའི་ཁྱིའི་ཤ་ཀུས་མཚན་པ། ནུབ་ཏུ་ཛྲིཾ་ལས་བྱུང་བའི་

གླང་བོ་ཆེའི་ཤ་དས་མཚན་པ། བྱང་དུ་ཁཾ་ལས་བྱུང་བའི་རྟའི་ཤ་ཧས་མཚན་པ། 

དབུས་སུ་ཧཱུཾ་ལས་བྱུང་བའི་མིའི་ཤ་ནས་མཚན་པ། ཤར་ལྷོར་ལཾ་ལས་བྱུང་བའི་དྲི་

ཆེན་བིས་མཚན་པ། ལྷོ་ནུབ་ཏུ་མཱཾ་ལས་བྱུང་བའི་རཀྟ་རས་མཚན་པ། ནུབ་བྱང་དུ་

པཾ་ལས་བྱུང་བའི་བྱང་སེམས་དཀར་བོ་ཤ ས་མཚན་པ། བྱང་ཤར་དུ་ཏཱཾ་ལས་བྱུང་བའི་

རྐང་མར་མས་མཚན་པ། དབུས་སུ་བཾ་ལས་བྱུང་བའི་དྲི་ཆུ་མཱུས་མཚན་པ། དེ་དག་

གི་སྟེང་དུ་ཨོཾ་དཀར་བོ་ཨཱཿདམར་བོ་ཧཱུཾ་སྔོན་པོ་གསུམ་སྟེང་ནས་སྟེང་དུ་བརྩེགས་

པར་གྱུར། རང་གི་ཐུགས་ཀའི་ཧཱུཾ་ལས་འོད་འཕྲོས་རླུང་ལ་ཕོག་པས་རླུང་གཡོས་

མེ་སྦར་ཏེ་ཐོད་པའི་རྫས་རྣམས་ཞུ་ཞིང་ཁོལ་བར་གྱུར། ཡི་གེ་གསུམ་ལས་འོད་

ཟེར་རིམ་པ་བཞིན་དུ་འཕྲོས་པས། སྐུ་རྡོ་རྗེ་གསུང་རྡོ་རྗེ་ཐུགས་རྡོ་རྗེ་རྣམས་བཀུག་

ནས་ཡི་གེ་གསུམ་ལ་རིམ་གྱིས་ཐིམ་པ་རྣམས་ཐོད་པར་ལྷུང་ནས་ཞུ་བས། ཧཱུཾ་གིས་

ཁ་དོག་དྲི་ནུས་ཀྱི་སྐྱོན་སྦྱངས། ཨཱཿས་བདུད་རྩིར་རྟོགས་པར་བྱས། ཨོཾ་གྱིས་མང་

བོར་སྦར་ཞིང་སྤེལ་བར་གྱུར། ཨོཾ་ཨཱཿཧཱུཾ། ལན་གསུམ་བརྗོད་དེ་ནང་མཆོད་བྱིན་གྱིས་བརླབས། 



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཨོཾ་ཧྲཱིཿཥྚྲཱིཿབརྗོད་ཅིང་ནང་མཆོད་ཕྱོགས་སྐྱོང་གི་མཆོད་པ་ལ་གཏོར་ནས་བསང། སྭ་བྷཱ་ཝས་སྦྱངས། སྟོང་

བའི་ངང་ལས་ཨཱཿལས་བྱུང་བའི་ཐོད་པ་ཡངས་ཤིང་རྒྱ་ཆེ་བ་རྣམས་ཀྱི་ནང་དུ་ཧཱུཾ་ཧཱུཾ་

ཞུ་བ་ལས་བྱུང་བའི་མཆོད་ཡོན། ཞབས་བསིལ། དྲི། མེ་ཏོག ། བདུག་སྤོས། མར་མེ། 

ཞལ་ཟས། རོལ་མོ་རྣམས་རང་བཞིན་བདེ་སྟོང་རྣམ་པ་མཆོད་རྫས། བྱེད་ལས་དབང་

བོ་དྲུག་གི་སྤྱོད་ཡུལ་དུ་ཟག་པ་མེད་པའི་བདེ་བ་ཁྱད་པར་ཅན་བསྐྱེད་པར་གྱུར། ཨོཾ་

ཨརྒྷཾ་ཨཱཿཧཱུཾ། ཨོཾ་པཱ་དྱཾ་ཨཱཿཧཱུཾ། ཨོཾ་གནྡྷེ་ཨཱཿཧཱུཾ། ཨོཾ་པུཥྤེ་ཨཱཿཧཱུཾ། ཨོཾ་དྷཱུ་པེ་ཨཱཿཧཱུཾ། ཨོཾ་

ཨཱ་ལོ་ཀེ་ཨཱཿཧཱུཾ། ཨོཾ་ནཻ་ཝི་དྱ་ཨཱཿཧཱུཾ། ཨོཾ་ཤཔྟ་ཨཱཿཧཱུཾ། གིས་ཕྱོགས་སྐྱོང་གི་མཆོད་པ་བྱིན་གྱིས་

བརླབ། ཆང་ཆུ་ནང་མཆོད་གསུམ་གྱིས་རིམ་པ་བཞིན་ཕྱོགས་སྐྱོང་གི་གཏོར་མ་ལ་བྲན་ལ་ནང་མཆོད་ལྟར་བྱིན་

གྱིས་བརླབ། ཕྱོགས་སྐྱོང་སྤྱན་འདྲེན་པ་སོགས་རྒྱས་པ་བྱེད་པར་སྤྲོ་ན་གཞན་ནས་འབྱུང་བ་ལྟར་བྱ་ཞིང་བསྡུས་

པ་བྱེད་ན། རང་གི་ཐུགས་ཁའི་ཧཱུཾ་སྔོན་པོའ་ིའོད་ཟེར་ལྕགས་ཀྱུའི་རྣམ་པ་ཅན་གྱིས་

ཕྱོགས་སྐྱོང་བཅོ་ལྔ་འཁོར་དང་བཅས་པ་བཀུག་ནས་ཕྱོགས་མཚམས་རྣམས་སུ་

འཁོད་པ་སྐད་ཅིག་གིས་འོད་གསལ་དུ་བཅུག་པ་ལས་དཔལ་རྡོ་རྗེ་འཇིགས་བྱེད་

ཞལ་གཅིག་ཕྱག་གཉིས་ཀྱིས་གྲི་གུག་དང་ཐོད་པ་འཛིན་པའི་སྐུར་བཞེངས་པའི་

མགྲོན་རྣམས་ཀྱི་ལྗགས་ཧཱུཾ་ལས་སྐྱེས་པའི་རྡོ་རྗེ་རྩེ་གཅིག་པ་དཀར་བོ་འོད་ཀྱི་སྦུ་

གུ་ཅན་རྣམས་སུ་གྱུར། རྩ་སྔགས་བརྗོད་དེ་གཏོར་མ་བྱིན་བརླབས་ལ། ཨོཾ་བྷུ་ཙ་ར་ནཾ། ཡ་པཱ་ཏཱ་

ལ་ཙ་ར་ཡ། མཱན་ཁེ་ཙ་ར་ཡ། ཏ་པཱུར་བ་ནི་གཱ་ནཾ། ཀ་དཀྵི་ཎ་དཱི་གཱ་ཡ། ཧཱུཾ་པཤྩི་མ་ནཾ། 

ཕཊ་ཨུད་ཏ་ར་ཏི་གཱ་ཡ། ཨོཾ་ཨི། ཧྲཱིཿཡ། ཥྚྲཱིཿབ། ཝི་ཀྵི། ཀྲི་ཀོ། ཏཱ་ཨེ། ན་ཨ། ན་དེ། 

ཧཱུཾ་བྷྱོཿ ཕཊ་སརྦ་བྷུ་ཏེ་བྷྱཿཞེས་པ་གསུམ་གྱིས་བསྔོ། ཨོཾ་ད་ཤ་དིཀ་ལོ་ཀ་པཱ་ལ་ས་པ་རི་ཝཱ་

ར་ཨརྒྷཾ་པྲ་ཏཱིཙྪ་ཧཱུཾ། དེ་བཞིན་དུ་སྦྱར་ཏེ། པཱ་དྱཱཾ། གནྡྷེ། པུཥྤེ། དྷཱུ་པེ། ཨཱ་ལོ་ཀེ། ནཻ་ཝི་དྱཱ། 

ཤཔྟ་པྲ་ཏཱིཙྪ་ཧཱུཾ་སྭཱཧཱ། ཞེས་པས་ཕྱི་མཆོད་དང། ཨོཾ་ད་ཤ་དིཀ་ལོ་ཀ་པཱ་ལ་ས་པ་རི་ཝཱ་ར་ཨོཾ་



རྡོ་རྗེ་འཇིགས་བྱེད་དཔའ་བོ་གཅིག་པའི་སྒྲུབ་ཐབས་བདུད་ལས་རྣམ་རྒྱལ།

ཨཱཿཧཱུཾ། ཞེས་ནང་མཆོད་དབུལ། བཅོམ་ལྡན་ཆོས་རྗེ་འཇམ་དབྱངས་སྤྱན་ལམ་དུ། །བདུད་

འདུལ་བསྟན་པ་བསྲུང་བར་ཞལ་བཞེས་པ། །ལས་ཀྱི་གཤིན་རྗེ་མ་མོ་མཁའ་འགྲོ་

མ། །འབྱུང་བོ་རོ་ལངས་ཅི་བགྱི་བཀའ་ཉན་ཚོགས། །ཕྱི་ནང་སྐྱོང་བའི་དམ་ཅན་མ་

ལུས་ལ། །བདག་ནི་རེ་བའི་སེམས་ཀྱིས་འདུད་ཅིང་མཆིས། །ཞེས་བསྟོད། ཕྱོགས་སྐྱོང་

འཁོར་དང་བཅས་པ་རྣམས་ཀྱིས་བདག་གི་དགེ་བའི་བྱ་བ་རྣམས་མཐར་ཕྱིན་པ་དང། 

དེའི་བར་ཆད་ཞི་བའི་འཕྲིན་ལས་མཛོད་ཅིག །ཅེས་འཕྲིན་ལས་བཅོལ། ཨོཾ་ཡ་མཱནྟ་ཀ་ས་

མ་ཡ། མ་ནུ་པཱ་ལ་ཡ། ཡ་མཱན་ཏ་ཀ་ཏྭེ་ནོ་པ་ཏིཥྛ། དྲི་ཌྷོ་མེ་བྷཱ་བ། སུ་པོ་ཥྱོ་མེ་བྷཱ་བ། 

སུ་ཏོ་ཥྱོ་མེ་བྷཱ་བ། ཨ་ནུ་རཀྟོ་མེ་བྷཱ་བ། སརྦྦ་སིད་དྷི་མྨེ་པྲ་ཡཙྪ། སརྦྦ་ཀརྨ་སུ་ཙ་མེ། 

ཙིཏྟཾ་ཤྲཱི་ཡཾ་ཀུ་རུ་ཧཱུཾ། ཧ་ཧ་ཧ་ཧ་ཧོཿབྷ་ག་ཝན། སརྦྦ་ཏ་ཐཱ་ག་ཏ་མ་མེ་མཱུཉྩ། བཛྲི་བྷཱ་

ཝ་མཧཱ། ས་མ་ཡ་ས་ཏྭ་ཨཱཿཧཱུཾ་ཕཊ། མ་རྙེད་ཡོངས་སུ་མ་ཤེས་དང། །གང་ཡང་ནུས་

པ་མ་མཆིས་པས། །འདིར་ནི་བྱ་བ་གང་བགྱིས་པ། །དེ་ཀུན་ཁྱེད་ཀྱིས་བཟོད་མཛད་

རིགས། །ཞེས་ནོངས་པ་བཟོད་པར་གསོལ། ཨོཾ་ཨཱཿབཛྲ་མཱུཿཕྱོགས་སྐྱོང་འཁོར་བཅས་རང་

གནས་སུ་གཤེགས་པར་གྱུར། ཅེས་གཤེགས་པར་བྱ། དེ་ལྟར་སྔོན་འགྲོ་གཏོར་མ་བཏང་ལ་སྒྲུབ་ཐབས་

བསྒོམ་པའི་བར་ཆད་བསྲུང། འདིར་བདག་སྐྱེད་ཀྱི་མཆོད་པ་བྱིན་རླབས་བྱ་བར་གཞུང་དུ་གསུངས་ནའང་བཤམ་

ཡོད་ན་ཕྱོགས་སྐྱོང་གི་མཆོད་པ་བྱིན་རླབས་ལྟར་བྱིན་བརླབས་བྱ། བཤམ་མེད་ན་འདིར་མ་བྱས་ཀྱང་རུང། རྡོར་

སེམས་བསྒོམ་བཟླས་བྱ་བར་གཞུང་དུ་མ་གསུངས་པས་མ་བྱས་ཀྱང་ཆོ་ག་ཆད་པའི་སྐྱོན་དུ་མི་འགྱུར་ནའང་ལས་

དང་བོ་བས་སྡིག་ལྟུང་བཤགས་པ་གལ་ཆེ་བས་བྱེད་ན་བཅུ་གསུམ་མའི་ནང་ལྟར་བྱ། 

བདག་བསྐྱེད་ཀྱི་ཆོ་ག་དངོས་གཞི་ལ་འཇུག་པ་ནི། རང་ཉིད་འཇིགས་བྱེད་ཞལ་གཅིག་

ཕྱག་གཉིས་པར་གསལ་བའི་ཐུགས་ཀར་པདྨ་དང་ཉི་མ་ལ་གནས་པའི་ཧཱུཾ་གི་འོད་

ཟེར་གྱིས། འཇིག་རྟེན་གྱི་ཁམས་མུ་མེད་པ་གསལ་བར་བྱས། དེ་ན་བཞུགས་པའི་

སངས་རྒྱས་དང་བྱང་ཆུབ་སེམས་དཔའ་དང་ཁྲོ་བོ་དང། རིག་པའི་ཚོགས་ཀྱིས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

བསྐོར་བའི་རྡོ་རྗེ་འཇིགས་བྱེད་བླ་མ་དང་བཅས་པ་མདུན་གྱི་ནམ་མཁར་སྤྱན་

དྲངས། འོད་ཟེར་རང་གི་སྙིང་གར་ཐིམ་པར་གྱུར། གང་གི་དྲིན་གྱིས་བདེ་ཆེན་

གནས། །སྐད་ཅིག་གིས་ནི་ཐོབ་འགྱུར་བ། །བླ་མ་རིན་ཆེན་ལྟ་བུ་ཡི། །རྡོ་རྗེ་ཅན་

ཞབས་པད་ལ་འདུད། །གཟུགས་མཆོག་མཆོག་ཏུ་དྲག་པོ་ཆེ། །དཔའ་བོ་མཆོག་

གི་སྤྱོད་ཡུལ་ཅན། །གདུལ་དཀའ་འདུལ་བའི་དོན་མཛད་པ། །རྡོ་རྗེ་འཇིགས་བྱེད་

ལ་ཕྱག་འཚལ། །ཞེས་པས་བླ་མ་དང་ལྷ་ལ་ཕྱག་བྱ། རང་གི་སྙིང་གའི་ས་བོན་གྱི་འོད་ཟེར་

ལས་བྱུང་བའི་ཙ་རྩི་ཀ་དཀར་མོ། ཕག་མོ་སྔོན་མོ། དབྱངས་ཅན་མ་དམར་མོ། གཽ་

རི་ལྗང་གུ་ཕྱག་ན་མཆོད་རྫས་སྣ་ཚོགས་པ་ཐོགས་པ་རྣམས་ཀྱིས་མཆོད་པར་གྱུར། 

བར་བསམས་ལ། ཨོཾ་ཧྲཱིཿཥྚྲཱིཿཧཿས། མཆོད་ཡོན་དང། ཨོཾ་ཧཱུཾ་ཧཱུཾ་ཕཊ། གྱིས་ཞབས་བསིལ། ཨོཾ་

ཝི་ཀྲི་ཏཱ་ན་ན་དུཥྚཾ་ས་ཏྭ་དྭ་མ་ཀ་གཿགཿ ཡིས་དྲི། ཨོཾ་ཀུ་མ་རཱ་རཱུ་པི་ཎེ་ཛཿཛཿཧཱུཾ་ཕཊ། 

ཀྱིས་མེ་ཏོག །ཨོཾ་ཧྲཱིཿཧཿཧཻ་ཕཊ། ཀྱིས་བདུག་སྤོས། ཨོཾ་དཱིཔྟ་ལོ་ཙ་ན་ཝི་ཀྲི་ཏཱ་ན་ན་མཧཱ་ཨ་

ཊྚ་ཊྚ་ཧཱ་ས་ན་དི་ནི་དཱིཔྟ་ཡ་སྭཱཧཱས་མར་མེ། ཨོཾ་བཛྲ་ནཻ་ཝི་དྱ་ཨཱཿཧཱུཾ་སྭཱཧཱས་ལྷ་བཤོས། ཨོཾ་

བཛྲ་ཤཔྟ་ཨཱཿཧཱུཾ་གིས་རོལ་མོ་རྣམས་དབུལ། ལྷ་མོ་རྣམས་སླར་བསྡུའོ། །དེ་ནས། སྡིག་པ་རྣམས་ནི་

བཤགས་པར་བྱ། །སྐྱེས་ཤིང་བྱུང་བ་རྣམས་ནི་བསལ། །མི་བྱེད་པར་ཡང་སྤྱན་སྔར་

བརྗོད། །དེ་བཞིན་བསོད་ནམས་རྗེས་ཡི་རང། །བདག་གིས་བདེ་འགྲོར་ཡོངས་སུ་

བསྔོ། །དཀོན་མཆོག་གསུམ་ལ་སྐྱབས་སུ་འགྲོ། །སེམས་ཅན་ཐམས་ཅད་བདག་

གིས་དགྲོལ། །བྱང་ཆུབ་གནས་ལ་འགོད་པར་བགྱི། །བྱང་ཆུབ་སེམས་ནི་ཡང་

དག་བསྐྱེད། །ཡོན་ཏན་རྒྱ་མཚོ་ཁྱེད་རྣམས་ལ། །བདག་གི་ལུས་ནི་དབུལ་བར་

བགྱི། །ཡང་དག་རྫོགས་པའི་སངས་རྒྱས་དང། །དེ་སྲས་ལམ་གྱུར་སྦྱིན་སོགས་

ཚུལ། །སྐུ་གསུམ་ཡེ་ཤེས་ཐོབ་བྱའི་ཕྱིར། །རབ་ཏུ་དང་བས་བསྟེན་པར་བགྱི། །ཞེས་



རྡོ་རྗེ་འཇིགས་བྱེད་དཔའ་བོ་གཅིག་པའི་སྒྲུབ་ཐབས་བདུད་ལས་རྣམ་རྒྱལ།

ཚོགས་ཞིང་སྤྱན་དྲངས་ཏེ། ཕྱག་འཚལ་བ། མཆོད་པ་འབུལ་བ། སྡིག་པ་བཤགས་པ། བསོད་ནམས་ལ་རྗེས་

སུ་ཡི་རངས་པ། དགེ་བ་རྫོགས་བྱང་དུ་བསྔོ་བ། དཀོན་མཆོག་གསུམ་ལ་སྐྱབས་སུ་འགྲོ་བ། སྨོན་པ་དང་འཇུག་

པའི་སེམས་བསྐྱེད་པ་སྟེ། ཡན་ལག་བདུན་པ་བྱ། འདིར་གཞུང་དུ་རིགས་ལྔའི་སྡོམ་བཟུང་བྱེད་པར་འདོད་ནའང་

འགལ་བ་མེད་པར་ཁུངས་དང་སྦྱར་ཏེ་བཤད་ནས་བྱ་དགོས་པར་མ་བཤད་ཅིང་སྡོམ་བཟུང་གི་ཚིགས་བཅད་རྣམས་

མ་བཀོད་པས་སྡོམ་བཟུང་མ་བྱས་ཀྱང་ཆོ་ག་ཆད་པའི་སྐྱོན་དུ་མི་འགྱུར་ལ། བྱས་ཀྱང་ལྷག་པའི་སྐྱོན་དུ་མི་

འགྱུར་བས་བྱེད་པར་སྤྲོ་ན་བཅུ་གསུམ་མའི་ནང་ལྟར་བྱ། སེམས་ཅན་ཐམས་ཅད་བདེ་བ་དང་

ལྡན་པར་གྱུར་ཅིག །སྡུག་བསྔལ་དང་བྲལ་བར་གྱུར་ཅིག །བདེ་བ་དང་མི་འབྲལ་

བར་གྱུར་ཅིག །འཇིག་རྟེན་གྱི་ཆོས་བརྒྱད་དང་གཟུང་འཛིན་གྱི་རྣམ་རྟོག་གིས་མི་

བསྐྱོད་པའི་བཏང་སྙོམས་ལ་གནས་པར་བྱའོ། །སྙམ་དུ་ཚད་མེད་བཞི་བསྒོམ་སྟེ། དེ་ཡན་

ཆད་བསོད་ནམས་ཀྱི་ཚོགས་བསགས་པའོ། །

ཨོཾ་སྭ་བྷཱ་ཝ་ཤ ད་དྷཿསརྦ་དྷརྨཿསྭ་བྷཱ་ཝ་ཤ ད་དྷོ྅ཧཾ། ཨོཾ་ཤཱུ་ནྱ་ཏཱ་ཛྙཱ་ན་བཛྲ་སྭ་

བྷཱ་བ་ཨཱཏྨ་ཀོ྅ཧཾ། རང་དང་ཚོགས་ཞིང་གི་ལྷ་དང་དེ་དག་ལས་གཞན་པའི་ཆོས་

ཐམས་ཅད་བརྟེན་ནས་བཏགས་པ་ཡིན་པའི་ཕྱིར། རྟག་ཆད་ལ་སོགས་པའི་མཐའ་

བཞི་དང་བྲལ་བ། བདག་མེད་པའི་རང་བཞིན་སྟོང་བ་ཉིད་དུ་གྱུར། ཅེས་བདག་མེད་ཀྱི་ལྟ་

བ་དྲན་པར་བྱས་ཏེ་ཡེ་ཤེས་ཀྱི་ཚོགས་བསགས་ཤིང་འཆི་བ་ཆོས་སྐུའི་ལམ་ཁྱེར་བསྒོམ། སྟོང་བའི་ངང་

ལས་ཡཾ་ལས་རླུང་གི་དཀྱིལ་འཁོར་དུ་བའི་མདོག་ཅན་གཞུ་ལྟ་བུ་རྒྱལ་མཚན་གྱིས་

མཚན་པ། དེའི་སྟེང་དུ་རཾ་ལས་མེའི་དཀྱིལ་འཁོར་དམར་བོ་གྲུ་གསུམ་འབར་བའི་

ཕྲེང་བ་འཁྲིགས་པའི་རྡོ་རྗེའི་རྒྱན་གྱིས་བརྒྱན་པ། དེའི་སྟེང་དུ་བཾ་ལས་ཆུའི་དཀྱིལ་

འཁོར་དཀར་བོ་ཟླུམ་པོ་བུམ་པས་མཚན་པ། དེའི་སྟེང་དུ་ལཾ་ལས་སའི་དཀྱིལ་འཁོར་

སེར་བོ་གྲུ་བཞིར་རྡོ་རྗེས་མཚན་པའི་སྟེང་དུ། ཧཱུཾ་ལས་སྣ་ཚོགས་རྡོ་རྗེ་ལྟེ་བ་ལ་ཧཱུཾ་

གིས་མཚན་པ། དེ་ལས་འོད་ཟེར་འོག་ཏུ་འཕྲོས་པས་རྡོ་རྗེའི་ས་གཞི། ལོགས་སུ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

འཕྲོས་པས་རྡོ་རྗེའི་ར་བ། སྟེང་དུ་འཕྲོས་པས་རྡོ་རྗེའི་གུར། གུར་གྱི་འོག་ར་བའི་སྟེང་

དུ་རྡོ་རྗེའི་བླ་རེ་སྟེ། ཐམས་ཅད་ཀྱང་རྡོ་རྗེ་འབར་བའི་རང་བཞིན། བར་མཚམས་མེད་

པ་དུམ་བུ་གཅིག་ཏུ་གྱུར་བའི་ཕྱི་རོལ་ཏུ། བསྐལ་བ་འཇིག་པའི་མེ་ལྟ་བུའི་ཁ་དོག་སྣ་

ལྔའི་མེ་དཔུང་ཕྱོགས་བཅུར་འཕྲོ་བར་གྱུར། ཅེས་ཐུན་མོང་བའི་སྲུང་འཁོར་བསྒོམ། ར་བའི་

དབུས་སུ་བྷྲུཾ་ལས་བཀའི་འཁོར་ལོ་སེར་བོ་རབ་ཏུ་འབར་བ་གཡས་སྐོར་དུ་འཁོར་བ། 

རྩིབས་བཅུ་ལྟེ་བ་དང་བཅས་པ་ལྟེ་བའི་ནང་དང་རྩིབས་ལ་ཅུང་ཟད་མ་རེག་པའི་

གནས་རྣམས་སུ་སྣ་ཚོགས་པདྨ་དང་ཟླ་བ་དང་ཉི་མའི་གདན་གསུམ་གསུམ་གདན་

དབུས་མའི་སྟེང་དུ་ཧཱུཾ་ཡིག་ཡོངས་སུ་གྱུར་བ་ལས། རང་ཉིད་གནོད་མཛེས་རྒྱལ་བོ་

སྐུ་མདོག་མཐིང་ག་མི་བསྐྱོད་པའི་ཅོད་པན་ཅན་མཐིང་དཀར་དམར་བའི་ཞལ་

གསུམ་ཕྱག་དྲུག་གི་དང་བོ་གཉིས་ཀྱིས་རང་འདྲའི་ཡུམ་ལ་འཁྱུད་ཅིང་ལྷག་མ་

གཡས་གཉིས་རིན་པོ་ཆེ་དང་ལྕགས་ཀྱུ། གཡོན་གཉིས་པདྨ་དང་ཞགས་པ་འཛིན་པ་

ཞབས་གཡས་བསྐུམས་ཤིང་གཡོན་བརྐྱང་བའི་སྟབས་ཀྱིས་བཞུགས་པ་ཡབ་ཡུམ་

སྙོམས་པར་ཞུགས་པའི་ཐུགས་ཀའི་ཧཱུཾ་གི་འོད་ཟེར་གྱིས་བཀུག་པའི་ཁྲོ་བོ་བཅུ་ཞལ་

དུ་བཅུག་ནས་ཞུ་བ་རྡོ་རྗེའི་ལམ་ནས་ཡུམ་གྱི་པདྨར་ཞུགས་པའི་ཐིག་ལེ་བཅུ་ལས་

ཧཱུཾ་རིང་བོ་བཅུ་དང་དེ་ལས་ཁྲོ་བོ་བཅུར་གྱུར་བའི་གཤིན་རྗེ་གཤེད་སྔོན་པོ་རྣམ་སྣང་

གི་ཅོད་པན་ཅན། སྔོ་དཀར་དམར་བའི་ཞལ་གསུམ་ཕྱག་དྲུག་གི་དང་བོ་གཉིས་ཀྱིས་

རང་འདྲའི་ཡུམ་ལ་འཁྱུད་ཅིང། ལྷག་མ་གཡས་གཉིས་རིན་པོ་ཆེ་དང་རྡོ་རྗེ་ཐོ་བ། 

གཡོན་གཉིས་པདྨ་དང་རལ་གྲི་འཛིན་པ། ཧཱུཾ་ཡུམ་གྱི་པདྨ་ལས་སྤྲོས་ཏེ། ཤར་རྩིབས་

ཀྱི་སྟེང་གི་གདན་ལ་གཡོན་བརྐྱང་གིས་འཁོད། གཞན་གྱིས་མི་ཐུབ་པ་དཀར་བོ་མི་

བསྐྱོད་པའི་ཅོད་པན་ཅན། དཀར་མཐིང་དམར་བའི་ཞལ་གསུམ་ཕྱག་དྲུག་གི་དང་བོ་



རྡོ་རྗེ་འཇིགས་བྱེད་དཔའ་བོ་གཅིག་པའི་སྒྲུབ་ཐབས་བདུད་ལས་རྣམ་རྒྱལ།

གཉིས་ཀྱིས་རང་འདྲའི་ཡུམ་ལ་འཁྱུད་ཅིང། ལྷག་མ་གཡས་གཉིས་རིན་པོ་ཆེ་དང་

བེ་ཅོན། གཡོན་གཉིས་པདྨ་དང་རལ་གྲི་འཛིན་པ། ཧཱུཾ་ཡུམ་གྱི་པདྨ་ལས་སྤྲོས་ཏེ། ལྷོ་

རྩིབས་ཀྱི་སྟེང་གི་གདན་ལ་གཡོན་བརྐྱང་གིས་འཁོད། རྟ་མགྲིན་དམར་བོ་འོད་

དཔག་མེད་ཀྱི་ཅོད་པན་ཅན། དམར་མཐིང་དཀར་བའི་ཞལ་གསུམ་ཕྱག་དྲུག་གི་དང་

བོ་གཉིས་ཀྱིས་རང་འདྲའི་ཡུམ་ལ་འཁྱུད་ཅིང། ལྷག་མ་གཡས་གཉིས་རིན་པོ་ཆེ་དང་

པདྨ། གཡོན་གཉིས་འཁོར་ལོ་དང་རལ་གྲི་འཛིན་པ། ཧཱུཾ་ཡུམ་གྱི་པདྨ་ལས་སྤྲོས་ཏེ། 

ནུབ་རྩིབས་ཀྱི་སྟེང་གི་གདན་ལ་གཡོན་བརྐྱང་གིས་འཁོད། བདུད་རྩི་འཁྱིལ་བ་སྔོན་

པོ་མི་བསྐྱོད་པའི་ཅོད་པན་ཅན། སྔོ་དཀར་དམར་བའི་ཞལ་གསུམ་ཕྱག་དྲུག་གི་དང་

བོ་གཉིས་ཀྱིས་རང་འདྲའི་ཡུམ་ལ་འཁྱུད་ཅིང་ལྷག་མ་གཡས་གཉིས་རིན་པོ་ཆེ་དང་

རྡོ་རྗེ། གཡོན་གཉིས་པདྨ་དང་རལ་གྲི་འཛིན་པ། ཧཱུཾ་ཡུམ་གྱི་པདྨ་ལས་སྤྲོས་ཏེ། བྱང་

རྩིབས་ཀྱི་སྟེང་གི་གདན་ལ་གཡོན་བརྐྱང་གིས་འཁོད། འདོད་རྒྱལ་མཐིང་ག་མི་

བསྐྱོད་པའི་ཅོད་པན་ཅན། མཐིང་དཀར་དམར་བའི་ཞལ་གསུམ་ཕྱག་དྲུག་གི་དང་བོ་

གཉིས་ཀྱིས་རང་འདྲའི་ཡུམ་ལ་འཁྱུད་ཅིང། ལྷག་མ་གཡས་གཉིས་རིན་པོ་ཆེ་དང་

ལྕགས་ཀྱུ། གཡོན་གཉིས་པདྨ་དང་རལ་གྲི་འཛིན་པ། ཧཱུཾ་ཡུམ་གྱི་པདྨ་ལས་སྤྲོས་ཏེ། 

མེ་མཚམས་ཀྱི་རྩིབས་ཀྱི་སྟེང་གི་གདན་ལ་གཡོན་བརྐྱང་གིས་འཁོད། དབྱུག་སྔོན་

ཅན་སྔོན་པོ་མི་བསྐྱོད་པའི་ཅོད་པན་ཅན། སྔོ་དཀར་དམར་བའི་ཞལ་གསུམ་ཕྱག་

དྲུག་གི་དང་བོ་གཉིས་ཀྱིས་རང་འདྲའི་ཡུམ་ལ་འཁྱུད་ཅིང། ལྷག་མ་གཡས་གཉིས་

རིན་པོ་ཆེ་དང་དབྱུག་པ། གཡོན་གཉིས་པདྨ་དང་རལ་གྲི་འཛིན་པ། ཧཱུཾ་ཡུམ་གྱི་པདྨ་

ལས་སྤྲོས་ཏེ། བདེན་བྲལ་གྱི་རྩིབས་ཀྱི་སྟེང་གི་གདན་ལ་གཡོན་བརྐྱང་གིས་འཁོད། 

སྟོབས་པོ་ཆེ་སྔོན་པོ་མི་བསྐྱོད་པའི་ཅོད་པན་ཅན། སྔོ་དཀར་དམར་བའི་ཞལ་གསུམ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཕྱག་དྲུག་གི་དང་བོ་གཉིས་ཀྱིས་རང་འདྲའི་ཡུམ་ལ་འཁྱུད་ཅིང། ལྷག་མ་གཡས་

གཉིས་རིན་པོ་ཆེ་དང་རྩེ་གསུམ། གཡོན་གཉིས་པདྨ་དང་རལ་གྲི་འཛིན་པ། ཧཱུཾ་ཡུམ་

གྱི་པདྨ་ལས་སྤྲོས་ཏེ། རླུང་མཚམས་ཀྱི་རྩིབས་ཀྱི་སྟེང་གི་གདན་ལ་གཡོན་བརྐྱང་

གིས་འཁོད། མི་གཡོ་བ་མཐིང་ག་མི་བསྐྱོད་པའི་ཅོད་པན་ཅན། མཐིང་དཀར་དམར་

བའི་ཞལ་གསུམ་ཕྱག་དྲུག་གི་དང་བོ་གཉིས་ཀྱིས་རང་འདྲའི་ཡུམ་ལ་འཁྱུད་ཅིང། 

ལྷག་མ་གཡས་གཉིས་རིན་པོ་ཆེ་དང་རལ་གྲི། གཡོན་གཉིས་པདྨ་དང་རྡོ་རྗེ་འཛིན་

པ། ཧཱུཾ་ཡུམ་གྱི་པདྨ་ལས་སྤྲོས་ཏེ། དབང་ལྡན་གྱི་རྩིབས་ཀྱི་སྟེང་གི་གདན་ལ་གཡོན་

བརྐྱང་གིས་འཁོད། གཙུག་ཏོར་འཁོར་ལོས་བསྒྱུར་བ་ལྗང་སེར་མི་བསྐྱོད་པའི་ཅོད་

པན་ཅན། ལྗང་སེར་དཀར་དང་དམར་བའི་ཞལ་གསུམ་ཕྱག་དྲུག་གི་དང་བོ་གཉིས་

ཀྱིས་རང་འདྲའི་ཡུམ་ལ་འཁྱུད་ཅིང། ལྷག་མ་གཡས་གཉིས་རིན་པོ་ཆེ་དང་འཁོར་

ལོ། གཡོན་གཉིས་པདྨ་དང་རལ་གྲི་འཛིན་པ། ཧཱུཾ་ཡུམ་གྱི་པདྨ་ལས་སྤྲོས་ཏེ། གཙོ་

བོའ་ིསྟེང་གི་ཅུང་ཟད་ཙམ་གྱི་མདུན་གྱི་གདན་ལ་གཡོན་བརྐྱང་གིས་འཁོད། རྡོ་རྗེ་ས་

འོག་མཐིང་ག་མི་བསྐྱོད་པའི་ཅོད་པན་ཅན། མཐིང་དཀར་དམར་བའི་ཞལ་གསུམ་

ཕྱག་དྲུག་གི་དང་བོ་གཉིས་ཀྱིས་རང་འདྲའི་ཡུམ་ལ་འཁྱུད་ཅིང། ལྷག་མ་གཡས་

གཉིས་རིན་པོ་ཆེ་དང་རྡོ་རྗེ། གཡོན་གཉིས་པདྨ་དང་རལ་གྲི་འཛིན་པ། ཧཱུཾ་ཡུམ་གྱི་

པདྨ་ལས་སྤྲོས་ཏེ། གཙོ་བོའ་ིའོག་གི་ཅུང་ཟད་ཙམ་གྱི་རྒྱབ་ཀྱི་གདན་ལ་གཡོན་

བརྐྱང་གིས་འཁོད། བཅུ་གཅིག་པོ་ཐམས་ཅད་ཀྱང་མཆེ་བ་གཙིགས་ཤིང་ཞལ་སོ་སོ་

ཡང་དམར་ལ་ཟླུམ་པའི་སྤྱན་གསུམ་པ། དབུ་སྐྲ་དང་སྨ་ར་དམར་སེར་འབར་ཞིང་

གྱེན་དུ་འཁྱིལ་བ། འཁོར་ལོ་དང་རྣ་ཆ་ལ་སོགས་པས་བརྒྱན་ཅིང་སྣ་ཚོགས་པའི་

སྦྲུལ་གྱི་རྒྱན་ཅན། བདུད་དང་བགེགས་ཐམས་ཅད་རྩད་ནས་འབྱིན་པའི་སྟོབས་དང་



རྡོ་རྗེ་འཇིགས་བྱེད་དཔའ་བོ་གཅིག་པའི་སྒྲུབ་ཐབས་བདུད་ལས་རྣམ་རྒྱལ།

ལྡན་པ། སྐུ་ལས་སྐྱེས་པའི་ཡེ་ཤེས་ཀྱི་མེ་དཔུང་རབ་ཏུ་འབར་བའི་དབུས་ན་

བཞུགས་ཤིང་འཇིགས་སུ་རུང་བའི་རྡོ་རྗེ་འབར་བ་སྤྲིན་ལྟར་འཁྲིགས་པ་ཕྱོགས་

བཅུར་འཕྲོས་པས་གདུག་པ་ཅན་ཐམས་ཅད་ཚར་གཅོད་པར་གྱུར། ཅེས་ཐུན་མོང་མ་ཡིན་

པའི་སྲུང་འཁོར་བསྒོམ། དེ་ནས། རང་ཉིད་གནོད་མཛེས་སུ་གནས་པ་ཡོངས་སུ་གྱུར་བ་ལས། 

རྡོ་རྗེ་སེམས་དཔའ་སྐུ་མདོག་དཀར་བོ་དཀར་མཐིང་དམར་བའི་ཞལ་གསུམ་ཕྱག་

དྲུག་གི་དང་བོ་གཉིས་ཀྱིས་རང་འདྲའི་ཡུམ་ལ་འཁྱུད་ཅིང། ལྷག་མ་གཡས་གཉིས་

རྡོ་རྗེ་དང་རལ་གྲི། གཡོན་གཉིས་རིན་པོ་ཆེ་དང་པདྨ་འཛིན་པ་ཡོངས་སུ་གྱུར་བ་

ལས། ཆོས་འབྱུང་དཀར་བོ་གྲུ་གསུམ་པ་གྱེན་དུ་འགྲེང་བ་འོག་ཏུ་ཕྲ་ཞིང་སྟོད་ཡངས་

པ། འོག་ཟུར་ནས་བཾ་ལས་བྱུང་བའི་སྣ་ཚོགས་པདྨའི་ལྟེ་བར། ཧཱུཾ་ལས་སྣ་ཚོགས་རྡོ་

རྗེ་ཤར་གྱི་རྭ་དཀར། ལྷོའ་ིརྭ་སེར། ནུབ་ཀྱི་རྭ་དམར། བྱང་གི་རྭ་ལྗང། དབུས་ཀྱི་ལྟེ་

བ་སྔོན་པོས་བརྒྱན་པ། ལྟེ་བའི་དབུས་སུ་བྷྲུཾ་ལས་འཁོར་ལོ་བྷྲུཾ་གྱིས་མཚན་པ་ལས་

བྱུང་བའི་རྣམ་སྣང་དཀར་བོ་དཀར་མཐིང་དམར་བའི་ཞལ་གསུམ་ཕྱག་དྲུག་གི་དང་

བོ་གཉིས་ཀྱིས་རང་འདྲའི་ཡུམ་ལ་འཁྱུད་ཅིང། ལྷག་མ་གཡས་གཉིས་རྡོ་རྗེ་ལ་

གནས་པའི་འཁོར་ལོ་དང་རལ་གྲི། གཡོན་གཉིས་རིན་པོ་ཆེ་དང་པདྨ་འཛིན་པ་

ཡོངས་སུ་གྱུར་བ་ལས་གཞལ་ཡས་ཁང་གྲུ་བཞི་བ་སྒོ་བཞི་བ། ཕྱི་རོལ་ནས་རིམ་པ་

བཞིན་དཀར་སེར་དམར་ལྗང་སྔོ་བའི་རྩིག་པ་ལྔ་དང་ལྡན་པ། རྩིག་པའི་སྟེང་ན་རིན་

པོ་ཆེ་སྣ་ཚོགས་པས་མཛེས་པར་བྱས་པའི་རིན་པོའ་ིཕ་གུ་སེར་བོས་བསྐོར་བའི་

གཞལ་ཡས་ཁང་གི་ཕྱེད་ཀྱི་ཚད་དུ་རྡོ་རྗེའི་ཕྲེང་བས་ཟླུམ་པོར་བསྐོར་བ་ལ་བརྟེན་

པའི་ཀ་བ་བརྒྱད་ཀྱིས་བཏེག་པའི་རྡོ་རྗེའི་གདུང་བཞིས་མཛེས་པར་ཕུབ་པ། རྩེ་མོར་

རྡོ་རྗེ་ནོར་བུ་རིན་པོ་ཆེའི་ཏོག་གིས་མཛེས་པའི་ནང་གི་ཤར་དཀར་ལྷོ་སེར་ནུབ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

དམར་བྱང་ལྗང་དབུས་སྔོ་བ། ཕ་གུའི་སྟེང་ན་གསེར་གྱི་སྐ་རགས་བཞིའི་ཕྱི་ངོས་སུ་

ཆུ་སྲིན་གྱི་ཁ་ནས་འཕྱང་བའི་རིན་པོ་ཆེའི་དྲ་བ་དང་དྲ་བ་ཕྱེད་པ་ལ་དྲིལ་བུ་དང་རྔ་

ཡབ་ལ་སོགས་པས་བརྒྱན་པ། དེའི་ཕྱི་ངོས་སུ་བྱ་འདབ་ལས་འཕྱང་བའི་རིན་པོ་

ཆེའི་ཤར་བུ། དེའི་སྟེང་དུ་མདའ་ཡབ་པདྨ་འདབ་མ་ཕྱེད་པའི་དབྱིབས་ཅན་ལ། བ་

དན་དང་རྒྱལ་མཚན་ལ་སོགས་པས་མཛེས་པར་བྱས་པ། རྩིག་པའི་མཐའ་ནས་

འདོད་ཡོན་གྱི་སྣམ་བུ་དམར་བོས། འགྲམ་སྟེགས་ཀྱི་རྣམ་པར་བསྐོར་བ་ལ། ལྷ་མོ་

མཆོད་རྫས་ཐོགས་པ་རྣམས་འཁོད་ནས་མཆོད་པ་བྱེད་པ། སྒོ་དང་སྒོ་ཁྱུད་ཀྱི་ཕྱིའི་

མཚམས་དང། འོག་གི་ཕྱི་ནང་གི་གྲྭ་བཞིར་ཟླ་ཕྱེད་རྡོ་རྗེ་རིན་ཆེན་གྱིས་སྤྲས་པ། སྒོ་

བཞི་སོ་སོའ་ིམདུན་དུ་ཀ་བ་བཞི་བཞིས་བཏེག་པའི་རྟ་བབས་སྣམ་བུ་བཅུ་གཅིག་

དང་ལྡན་པའི་སྟེང་དུ་ཆོས་ཀྱི་འཁོར་ལོ་དེའི་གཡས་གཡོན་དུ་རི་དྭགས་ཕོ་མོ་དང་

བཅས་པ། རྡོ་རྗེའི་ར་བ་མེ་རི་དང་བཅས་པའི་ཕྱི་རོལ་ཏུ། གཏུམ་དྲག་ལ་སོགས་པའི་

དུར་ཁྲོད་བརྒྱད་ན། ན་ག་གེ་སར་གྱི་ཤིང་ལ་སོགས་པའི་ཤིང་བརྒྱད། དེའི་རྩ་བར་

བརྒྱ་བྱིན་ལ་སོགས་པའི་ཕྱོགས་སྐྱོང་བརྒྱད། རྩེ་མོར་རྫུ་འཕྲུལ་ཆེན་པོ་བ་གླང་བོ་

ཆེའི་གདོང་བ་ཅན་ལ་སོགས་པའི་ཞིང་སྐྱོང་བརྒྱད། ཐུགས་རྗེའི་ཆུ་བརྒྱད། དེ་ལ་

གནས་པའི་ནོར་རྒྱས་ལ་སོགས་པའི་ཀླུ་བརྒྱད། དེ་དག་གི་སྟེང་གི་ནམ་མཁའ་ལ་

སྒྲོགས་པ་ལ་སོགས་པའི་སྤྲིན་བརྒྱད། ཡེ་ཤེས་ཀྱི་མེ་བརྒྱད། མཆོད་རྟེན་བརྒྱད། 

གཞན་ཡང་ཀེང་རུས་དང། གསལ་ཤིང་གིས་ཕུག་པའི་རོ་དང་ཤིང་ལ་དཔྱངས་པ་

དང། སྐྱེས་བུ་ཟ་བ་དང། མཚོན་གྱིས་ཕུག་པ་ལ་སོགས་པ་དང། བྱ་རོག་དང་བྱ་

རྒོད་དང་ཁྱི་དང་ཅེ་སྤྱང་དང། སེང་གེ་དང་སྟག་ལ་སོགས་པ་དང། ཅ་ཅོ་སྒྲོགས་པའི་

རོ་ལངས་དང། གནོད་སྦྱིན་དང་སྲིན་པོ་ལ་སོགས་པ་རྣམས་ཀྱིས་འཇིགས་སུ་རུང་



རྡོ་རྗེ་འཇིགས་བྱེད་དཔའ་བོ་གཅིག་པའི་སྒྲུབ་ཐབས་བདུད་ལས་རྣམ་རྒྱལ།

བ། གྲུབ་པ་དང་རིག་པ་འཛིན་པ་དང་དམ་ཚིག་སྤྱོད་པའི་རྣལ་འབྱོར་བ་བཅོམ་ལྡན་

འདས་ལ་རྩེ་གཅིག་ཏུ་ལྟ་བ། གཅེར་བུ་སྐྲ་བཤིག་པ། ཕྱག་རྒྱ་ལྔས་བརྒྱན་པ། ཅང་

ཏེའུ་དང་ཐོད་པ་དང་ཁ་ཊྭཱཾ་ག་འཛིན་པ་ཐོད་པས་སྤྱི་བོར་བརྒྱན་པ། རྒོད་ཅིང་དུར་

ཁྲོད་དུ་འཇུག་པ་སོགས་ཀྱིས་ཤིན་ཏུ་ངོ་མཚར་བར་བྱེད་པའི་དུར་ཁྲོད་རྣམས་ཀྱིས་

བསྐོར་བ། བསམ་པ་ནི་རྟེན་བསྐྱེད་པའོ། །གཞལ་ཡས་ཁང་གི་དབུས་སུ་ཡཾ་ལས་རླུང་གི་

དཀྱིལ་འཁོར་ནག་ལ་ཅུང་ཟད་དམར་བའི་མདོག་ཅན་གྱི་སྟེང་དུ་ཨ་ཡིག་དང་བོ་

ལས་བྱུང་བའི་ཟླ་བའི་དཀྱིལ་འཁོར། དེའི་དབུས་སུ་ཆུ་ལས་ཆུ་བུར་གྱི་ཚུལ་དུ། 

དྷཱིཿསེར་བོ་ལས་བྱུང་བའི་རལ་གྲི་དབུས་སུ་དྷཱིཿས་མཚན་པ་དེ་ལས་འོད་འཕྲོས་པས་

བདེ་བར་གཤེགས་པ་ཐམས་ཅད་སྤྱན་དྲངས་ཏེ། ཐིམ་པ་ཡོངས་སུ་གྱུར་བ་ལས། 

རང་ཉིད་རྒྱུ་རྡོ་རྗེ་འཛིན་པ་འཇམ་དཔལ་གཞོན་ནུར་གྱུར་བ་སྐུ་མདོག་སེར་བོ་ཡིད་

ཙམ་ཁྲོས་པ་ཕྱག་གཡས་རལ་གྲི་འཕྱར་ཞིང། གཡོན་གྱིས་གླེགས་བམ་ཐུགས་

དཀར་བསྣམས་པ། ཞབས་རྡོ་རྗེའི་སྐྱིལ་ཀྲུང་གིས་བཞུགས་པ། མཚན་སོ་གཉིས་

དང་དཔེ་བྱད་བརྒྱད་ཅུས་བརྒྱན་པ། རལ་བའི་ཟུར་ཕུད་ལྔ་དང་ལྡན་ཞིང། རྒྱན་

ཐམས་ཅད་ཀྱིས་བརྒྱན་པ། ཅེས་ཆོ་ག་གསུམ་གྱིས་རྒྱུ་རྡོ་རྗེ་འཛིན་པ་འཇམ་དཔལ་དུ་བསྐྱེད་དེ་བར་དོ་

ལོངས་སྐུའི་ལམ་འཁྱེར་བསྒོམ། དེའི་ཐུགས་ཀར་ཨཱཿལས་བྱུང་བའི་ཉི་མའི་དཀྱིལ་འཁོར། 

དེའི་འོད་ཀྱིས་ཕྱོགས་བཅུ་ན་བཞུགས་པའི་རྣམ་སྣང་ལ་སོགས་པའི་སངས་རྒྱས་

དང། རྡོ་རྗེ་རྣོན་པོ་ལ་སོགས་པའི་བྱང་ཆུབ་སེམས་དཔའ་དང། རྡོ་རྗེ་ལྕགས་ཀྱུ་ལ་

སོགས་པའི་ཁྲོ་བོ་དང། སེམས་མ་རྡོ་རྗེ་མ་ལ་སོགས་པའི་རིག་པ་རྣམས་སྤྱན་དྲངས་

ཏེ། འཇམ་དཔལ་དང་བཅས་པ་ཉི་མ་ལ་ཞུགས་པ་ལས་འོད་ཟེར་གྱིས་དཔག་ཚད་

སྟོང་ཕྲག་བརྒྱར་ཁྱབ་པའི་ཉི་མའི་དཀྱིལ་འཁོར་དུ་གྱུར། དེའི་སྟེང་དུ་ཧཱུཾ་ཡིག་མཐིང་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ག་འོད་ཟེར་ལྔ་དང་ལྡན་པ་ལས་འོད་ཟེར་འཕྲོས་པས་སངས་རྒྱས་དང་བྱང་ཆུབ་

སེམས་དཔའ་དང་ཁྲོ་བོ་དང་རིག་པའི་ཚོགས་རྣམས་སྤྱན་དྲངས། ཧཱུཾ་ལ་ཞུགས་པ་

ལས་ཁྲོ་བོའ་ིརྡོ་རྗེ་ཁ་དོག་ནག་པོ། རྩེ་དགུ་བ་རྭ་ཤིན་ཏུ་གདེངས་པ་འོད་ཟེར་ལྔ་དང་

ལྡན་པ། ལྟེ་བ་ལ་ཧཱུཾ་ཡིག་གིས་མཚན་པ། དེ་ལས་རྡོ་རྗེ་ཕྲ་མོའ་ིགཟུགས་སྤྲོས་པས་

སངས་རྒྱས་དང་བྱང་ཆུབ་སེམས་དཔའ་དང་ཁྲོ་བོ་དང་རིག་པའི་ཚོགས་རྣམས་སྤྲོས་

ཏེ། ནམ་མཁའི་ཁམས་ཐམས་ཅད་ཏིལ་གྱི་གང་བུ་བཞིན་དུ་གང་བ། ཉི་མ་ལ་གནས་

པས་སེམས་ཅན་རྣམས་སྨིན་པར་བྱས་ནས་རྡོ་རྗེ་འཇིགས་བྱེད་ཐོབ་པར་བྱས་པ་

དང་ལྷན་གཅིག་ཏུ་འདུས་ནས་རྡོ་རྗེ་ལ་ཐིམ་པར་གྱུར། 

ཟླ་བ་ཉི་མ་རྡོ་རྗེ་ཧཱུཾ་དང་བཅས་པ་ཡོངས་སུ་གྱུར་བ་ལས་སྣ་ཚོགས་པདྨ་དང་

ཟླ་བ་དང་ཉི་མའི་གདན་གྱི་སྟེང་དུ་རང་ཉིད་འབྲས་བུ་རྡོ་རྗེ་འཛིན་པ་དཔལ་རྡོ་རྗེ་

འཇིགས་བྱེད་ཆེན་པོ་སྐུ་མདོག་མཐིང་ནག་ཞལ་དགུ་ཕྱག་སོ་བཞི་ཞབས་བཅུ་དྲུག་

པ་གཡས་བསྐུམས་ཤིང་གཡོན་བརྐྱང་བའི་སྟབས་ཀྱིས་བཞུགས་པ། ཞེས་མངོན་བྱང་

ལྔའི་སྒོ་ནས་འབྲས་བུ་རྡོ་རྗེ་འཛིན་པ་བསྐྱེད་པ་སྟེ་སྐྱེ་བ་སྤྲུལ་སྐུའི་ལམ་ཁྱེར་བསྒོམ། ཁམས་གསུམ་པོ་ཟ་

བར་ནུས་པ་ཧ་ཧ་ཞེས་སྒྲོག་ཅིང་ལྗགས་འདྲིལ་བ། མཆེ་བ་རྣམ་པར་གཙིགས་པ་ཁྲོ་

གཉེར་ཅན། ཁྲོ་གཉེར་གྱི་འགྲམ་དུ། སྨིན་མ་དང་སྤྱན་འཇིག་པའི་དུས་ལྟར་འབར་བ། 

སྐྲ་ཁམ་སེར་གྱེན་དུ་བརྫེས་པ། འཇིག་རྟེན་དང་འཇིག་རྟེན་ལས་འདས་པའི་ལྷ་ལ་

སྡིགས་མཛུབ་བྱེད་པ། འཇིགས་པ་རྣམས་ཀྱང་འཇིགས་པར་མཛད་པ། ཕཻཾ་ཀ་རའི་

སྒྲ་ཆེན་པོ་འབྲུག་ལྟར་སྒྲོགས་པ། མིའི་ཁྲག་དང་ཞག་དང་རྐང་དང་ཚིལ་བུ་ཟ་བ། 

འཇིགས་སུ་རུང་བའི་ཐོད་པ་སྐམ་པོ་ལྔས་ཐོད་བྱས་ཤིང་མགོ་བོ་རློན་པ་ལྔ་བཅུའི་

ཐོད་པའི་ཕྲེང་བས་བརྒྱན་པ། སྦྲུལ་ནག་པོའ་ིམཆོད་ཕྱིར་ཐོགས་དང་མི་རུས་ཀྱི་



རྡོ་རྗེ་འཇིགས་བྱེད་དཔའ་བོ་གཅིག་པའི་སྒྲུབ་ཐབས་བདུད་ལས་རྣམ་རྒྱལ།

འཁོར་ལོ་དང། རྣ་ཆ་ལ་སོགས་པའི་རུས་པའི་རྒྱན་རྣམས་ཀྱིས་བརྒྱན་པ། གསུས་

པ་ཆེ་བ། གཅེར་བུའི་གཟུགས་ཅན་མཚན་མ་གྱེན་དུ་འགྲེང་བ། སྨིན་མ་དང་རྫི་མ་

དང་སྨ་ར་དང་བ་སྤུ་རྣམས་དུས་མཐའི་མེ་ལྟར་འབར་ཞིང། རྩ་ཞལ་ནག་པོ་མ་ཧེའི་

གདོང་ཅན་ཤིན་ཏུ་ཁྲོས་པ་རྭ་རྣོན་པོ་ཅན། དེའི་སྟེང་མ་རྭ་གཉིས་ཀྱི་དབུས་ཀྱི་ཞལ་

དམར་བོ། རབ་ཏུ་འཇིགས་པ་ཞལ་ནས་ཁྲག་འཛག་པ། དེའི་སྟེང་དུ་འཇམ་དཔལ་

གྱི་ཞལ་སེར་བོ་ཡིད་ཙམ་ཁྲོས་པ། གཞོན་ནུའི་རྒྱན་གྱིས་བརྒྱན་པ། སྤྱི་བོར་རལ་བ་

ལྔ་དང་ལྡན་པ། རྭའི་རྩ་བའི་གཡས་ཀྱི་ཞལ་དང་བོ་སྔོན་པོ། དེའི་གཡས་ཞལ་དམར་

བོ། གཡོན་ཞལ་སེར་བོ། རྭའི་རྩ་བའི་གཡོན་གྱི་ཞལ་དང་བོ་དཀར་བོ། དེའི་གཡས་

ཞལ་དུད་ཀ །གཡོན་ཞལ་ནག་པོ། ཞལ་རྣམས་ཤིན་ཏུ་ཁྲོས་པ། ཞལ་དགུ་བོ་ཐམས་

ཅད་ཀྱང་སྤྱན་གསུམ་གསུམ་དང་ལྡན་པ། ཕྱག་གཡས་གཡོན་གྱི་དང་བོ་གཉིས་ཀྱིས་

གླང་བོ་ཆེའི་པགས་པ་རློན་པ་མགོ་གཡས་དང། སྤུ་ཕྱིར་བསྟན་ཏེ་ལག་པ་དང་རྐང་

བའི་པགས་པ་གཡོན་པ་ནས་བརྒྱངས་ཏེ་འཛིན་པ་ལྷག་མ་གཡས་ཀྱི་དང་བོ་ན་གྲི་

གུག །གཉིས་པ་ན་བྷི་དྷི་པཱ་ལ། གསུམ་པ་ན་གཏུན་ཤིང། བཞི་བ་ན་ཆུ་གྲི། ལྔ་བ་

ན་ཀ་ཎ་ཡ། དྲུག་པ་ན་དགྲ་སྟ། བདུན་པ་ན་མདུང། བརྒྱད་པ་ན་མདའ། དགུ་བ་ན་

ལྕགས་ཀྱུ། བཅུ་བ་ན་དབྱུག་ཏོ། བཅུ་གཅིག་པ་ན་ཁ་ཊྲཱཾ་ག །བཅུ་གཉིས་པ་ན་འཁོར་

ལོ། བཅུ་གསུམ་པ་ན་རྡོ་རྗེ་རྩེ་ལྔ་བ། བཅུ་བཞི་བ་ན་རྡོ་རྗེ་ཐོ་བ། བཅོ་ལྔ་བ་ན་རལ་

གྲི། བཅུ་དྲུག་པ་ན་ཅང་ཏེའུ་བསྣམས་ཤིང། ལྷག་མ་གཡོན་གྱི་དང་བོ་ན་ཁྲག་གིས་

བཀང་བའི་ཐོད་པ། གཉིས་པ་ན་ཚངས་པའི་མགོ་བོ། གསུམ་པ་ན་ཕུབ། བཞི་བ་ན་

རྐང་བ། ལྔ་བ་ན་ཞགས་པ། དྲུག་པ་ན་གཞུ། བདུན་པ་ན་རྒྱུ་མ། བརྒྱད་པ་ན་དྲིལ་

བུ། དགུ་བ་ན་ལག་པ། བཅུ་བ་ན་དུར་ཁྲོད་ཀྱི་རས། བཅུ་གཅིག་པ་ན་སྐྱེས་བུ་གསལ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཤིང་ལ་བཙུག་པ། བཅུ་གཉིས་པ་ན་མེ་ཐབ། བཅུ་གསུམ་པ་ན་ཐོད་ཚལ། བཅུ་བཞི་

བ་ན་སྡིགས་མཛུབ། བཅོ་ལྔ་བ་ན་འཕན་རྩེ་གསུམ་པ། བཅུ་དྲུག་པ་ན་རླུང་རས་

བསྣམས་པ། ཞབས་གཡས་ཀྱི་དང་བོས་མི། གཉིས་པས་མ་ཧེ། གསུམ་པས་གླང། 

བཞི་བས་བོང་བུ། ལྔ་བས་རྔ་མོང། དྲུག་པས་ཁྱི། བདུན་པས་ལུག །བརྒྱད་པས་ཝ་

དང། གཡོན་གྱི་དང་བོས་བྱ་རྒོད། གཉིས་པས་འུག་པ། གསུམ་པས་བྱ་རོག །བཞི་

བས་ནེ་ཙོ། ལྔ་བས་ཁྲ། དྲུག་པས་བྱ་ཆེན་པོ། བདུན་པས་ཁྱིམ་བྱ། བརྒྱད་པས་

བཞད་མནན་པ། ཚངས་པ་དང་དབང་བོ་དང་ཁྱབ་འཇུག་དང་དྲག་པོ་དང། གཞོན་

ནུ་གདོང་དྲུག་དང་ལོག་འདྲེན་དང་ཟླ་བ་དང་ཉི་མ་རྣམས་ཁ་སྦུབ་ཏུ་བྱས་ཏེ། ཞབས་

འོག་ཏུ་མནན་ནས་མེ་དཔུང་རབ་ཏུ་འབར་བའི་ཀློང་དཀྱིལ་ན་བཞུགས་པ། བཅུ་གསུམ་

མའི་གཞུང་ཟ་མ་ཏོག་ཏུ་འདིར་སེམས་དཔའ་སུམ་བརྩེགས་བསྒོམ་པར་བཤད་ཀྱང་འདིར་གཞུང་དུ་སྐྱེ་མཆེད་སྐུ་

གསུང་ཐུགས་བྱིན་རླབས་ཀྱི་འོག་ཏུ་སེམས་དཔའ་སུམ་བརྩེགས་བསྒོམ་པར་བཤད། དེའི་མིག་ཏུ་ས་སྙིང་

གི་རང་བཞིན་ཀྵིཾ་དཀར་བོ། རྣ་བར་ཕྱག་རྡོར་གྱི་རང་བཞིན་ཛྲིཾ་ནག་པོ། སྣར་ནམ་

སྙིང་གི་རང་བཞིན་ཁཾ་སེར་བོ། ལྕེར་སྤྱན་རས་གཟིགས་ཀྱི་རང་བཞིན་རཾ་དམར་བོ། 

དཔྲལ་བར་སྒྲིབ་སེལ་གྱི་རང་བཞིན་ཀཾ་ལྗང་གུ། ལྟེ་བར་ཀུན་བཟང་གི་རང་བཞིན་སཾ་

དཀར་བོ། སྤྱི་བོར་སྐུ་རྡོ་རྗེའི་རང་བཞིན་ཨོཾ་དཀར་བོ། མགྲིན་པར་གསུང་རྡོ་རྗེའི་རང་

བཞིན་ཨཱཿདམར་བོ། ཐུགས་ཀར་ཐུགས་རྡོ་རྗེའི་རང་བཞིན་ཧཱུཾ་སྔོན་པོ། ཞེས་སྐྱེ་མཆེད་སྐུ་

གསུང་ཐུགས་བྱིན་གྱིས་བརླབས། རང་ཉིད་དམ་ཚིག་སེམས་དཔའི་ཐུགས་ཀར་ཟླ་གདན་ལ་

ཡེ་ཤེས་སེམས་དཔའ་འཇམ་དཔལ་གཞོན་ནུར་གྱུར་བ་སྐུ་མདོག་སེར་བོ་ཡིད་ཙམ་

ཁྲོས་པ། ཕྱག་གཡས་རལ་གྲི་འཕྱར་ཞིང། གཡོན་གྱིས་གླེགས་བམ་ཐུགས་ཀར་

བསྣམས་པ། ཞབས་རྡོ་རྗེའི་སྐྱིལ་ཀྲུང་གིས་བཞུགས་པ། མཚན་སོ་གཉིས་དང་དཔེ་



རྡོ་རྗེ་འཇིགས་བྱེད་དཔའ་བོ་གཅིག་པའི་སྒྲུབ་ཐབས་བདུད་ལས་རྣམ་རྒྱལ།

བྱད་བརྒྱད་ཅུས་བརྒྱན་པ། རལ་བའི་ཟུར་ཕུད་ལྔ་དང་ལྡན་ཞིང། རྒྱན་ཐམས་ཅད་

ཀྱིས་བརྒྱན་པ། དེའི་ཐུགས་ཀར་ཨཱཿལས་བྱུང་བའི་ཉི་མའི་དཀྱིལ་འཁོར་གྱི་དབུས་

སུ། ཏིང་ངེ་འཛིན་སེམས་དཔའ་ཧཱུཾ་ཡིག་མཐིང་ག་འོད་ཟེར་ལྔ་འཕྲོ་བ། ཞེས་སེམས་དཔའ་

སུམ་བརྩེགས་བསྒོམ། གཡོན་པའི་རྡོ་རྗེ་ཁུ་ཚུར་གྱི་མཐེའུ་ཆུང་དང་གཡས་པའི་རྡོ་རྗེ་ཁུ་ཚུར་གྱི་མཛུབ་མོ་བསྣོལ་

བ་ལྕགས་ཀྱུའི་ཕྱག་རྒྱ་བཅས་ལ། ཨོཾ་ཧྲཱིཿཧ་བྷོ་མ་ཧཱ་ཀྲོ་དྷ་ཨཱ་གཙྪ་ཨཱ་གཙྪ་ཨསྨཱ་ད་པཱུ་ཛ་པྲ་ཏི་

གྲྀཧྞནྟུ་པྲ་སཱ་ད་མེ་དྷི་མཱན་ཀུ་རུ་སྭཱཧཱ། རང་གི་ཐུགས་ཁའི་ཧཱུཾ་ལས་འོད་ཟེར་འཕྲོས་

རང་བཞིན་གྱི་གནས་ནས་བསྒོམ་པ་དང་འདྲ་བའི་དཔལ་རྡོ་རྗེ་འཇིགས་བྱེད་དཔའ་

བོ་གཅིག་པའི་རྟེན་དང་བརྟེན་པའི་དཀྱིལ་འཁོར་མདུན་གྱི་ནམ་མཁར་སྤྱན་དྲངས། 

ཧྲཱིཿཥྚྲཱིཿབརྗོད་ཅིང་སྙིང་ག་ནས་ཁྲོ་བོ་སྤྲོས་ཏེ་ཕྱི་འབྲང་གི་བགེགས་བསྐྲད། ཨོཾ་ཧྲཱིཿཥྚྲཱིཿཧཿཞེས་སོགས་ཀྱིས་

མཆོད། ཨོཾ་མུངྒ་ར་ཛཿ ཞེས་པའི་སྔགས་ཀྱིས་དམ་ཚིག་བ་སོ་སོའ་ིསྤྱི་བོར་དགུག །ཨོཾ་དནྜ་ཧཱུཾ། གིས་

དམ་ཚིག་པ་སོ་སོ་ལ་གཞུག །ཨོཾ་པདྨ་བཾ། གྱིས་དམ་ཚིག་པ་སོ་སོ་དང་དབྱེར་མེད་དུ་བཅིང། ཨོཾ་ཁངྒ་

ཧོཿས་དབང་དུ་བྱའོ། །དེ་ནས། ཨོཾ་ཧྲཱིཿཧ་བྷོ། ཞེས་སོགས་ཕྱག་རྒྱ་དང་བཅས་ཏེ། སླར་ཡང་རང་གི་

ཐུགས་ཁའི་ཧཱུཾ་ལས་འོད་ཟེར་འཕྲོས། ཕྱོགས་བཅུ་ན་བཞུགས་པའི་སངས་རྒྱས་སྲས་

དང་བཅས་པ་མདུན་གྱི་ནམ་མཁར་སྤྱན་དྲངས། ཨོཾ་ཧྲཱིཿཥྚྲཱིཿཧཿསོགས་ཀྱིས་མཆོད། དེ་

བཞིན་གཤེགས་པ་རྣམས་ཀྱིས་བདག་ལ་མངོན་པར་དབང་བསྐུར་དུ་གསོལ། ཞེས་

གསོལ་བ་བཏབ་པས། དེ་རྣམས་ཀྱིས་སྤྲོས་པའི་ལྷ་མོ་ཙ་རྩི་ཀ་ལ་སོགས་པ་རྣམས་

ཀྱིས་ཤིས་པ་བརྗོད་པ་སྔོན་དུ་འགྲོ་བས། ཟླ་བ་ལྟ་བུའི་བུམ་པ་དཀར་བོ་བདུད་རྩི་

ལྔས་བཀང་བ་བཟུང་ནས། སངས་རྒྱས་རྣམས་ནི་ཐམས་ཅད་ཀྱིས། །སྐྱེ་བས་ཐོབ་

པའི་དབང་བསྐུར་བ། །ཇི་ལྟར་དེ་བཞིན་བདག་གིས་ནི། །དག་པ་ལྷ་ཡི་ཆུས་དབང་

བསྐུར། །ཞེས་གསུང་ཞིང་སྤྱི་བོ་ནས་དབང་བསྐུར་བས། དབང་གི་ཆུས་ལུས་ཐམས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཅད་གང། དྲི་མ་ཐམས་ཅད་དག །ཆུའི་ལྷག་མ་སྤྱི་གཙུག་ཏུ་གནས་པ་ཡོངས་སུ་གྱུར་

བ་ལས། གཙོ་བོའ་ིརྩ་ཞལ་གྱི་དབུ་ལ་མི་བསྐྱོད་པས་དབུ་བརྒྱན་ཅིང། དབང་གི་ལྷ་

རྣམས་རང་ཉིད་ལ་ཐིམ་པར་གྱུར། བར་བསམ་སྟེ་ཡེ་ཤེས་པ་དགུག་གཞུག་དབང་བསྐུར་རྒྱས་གདབ་

རྣམས་བྱའོ། །དེ་ནས་བདག་བསྐྱེད་ཀྱི་མཆོད་པ། ཧྲཱིཿཥྚྲཱིཿདང་ནང་མཆོད་ཀྱིས་བསང་བ་སོགས་སྔར་ཕྱོགས་

སྐྱོང་གི་མཆོད་པ་བྱིན་རླབས་ལྟར་བྱིན་གྱིས་བརླབས། ཨོཾ་ཧྲཱིཿཥྚྲཱིཿཧཿཞེས་སོགས་སམ། ཨོཾ་ཡ་མཱནྟ་ཀ་

ཨརྒྷཾ་པྲ་ཏཱིཙྪ་ཧཱུཾ་སྭཱཧཱ། ཞེས་སོགས་ཀྱིས་མཆོད། དེ་ནས་དཀྱིལ་འཁོར་བ་ལ་འབུལ་རྒྱུའི་ནང་མཆོད་སྔར་

ལྟར་བྱིན་གྱིས་བརླབས་ལ། མཆོད་དོ་ཕྱོགས་བཅུ་དུས་གསུམ་གྱི་དེ་བཞིན་གཤེགས་པ་

ཐམས་ཅད་ཀྱི་སྐུ་གསུང་ཐུགས་ཡོན་ཏན་འཕྲིན་ལས་ཐམས་ཅད་གཅིག་ཏུ་བསྡུས་

པའི་ངོ་བོ་ཆོས་ཀྱི་ཕུང་བོ་སྟོང་ཕྲག་བརྒྱད་ཅུ་རྩ་བཞིའི་འབྱུང་གནས། འཕགས་པའི་

དགེ་འདུན་ཐམས་ཅད་ཀྱི་མངའ་བདག །དྲིན་ཅན་རྩ་བའི་བླ་མ་རིན་པོ་ཆེའི་ཞལ་དུ་

ཨོཾ་ཨཱཿཧཱུཾ། བཅོམ་ལྡན་འདས་དཔལ་རྡོ་རྗེ་འཇིགས་བྱེད་ཆེན་པོའ་ིཞལ་དུ༝ ཡེ་ཤེས་

ཀྱི་མཁའ་འགྲོ་མའི༝ ལཱ་ལི་ཏ་བཛྲའི༝ ཨ་མོ་གྷ་བཛྲའི༝ ཡེ་ཤེས་འབྱུང་གནས་སྦས་

པའི༝ པདྨ་བཛྲའི༝ དཱི་པཾ་ཀ་ར་རཀྵི་ཏའི༝ རྭ་ལོ་ཙཱ་བ་རྡོ་རྗེ་གྲགས་ཀྱི༝ རྭ་ཆོས་རབ་

ཀྱི༝ རྭ་ཡེ་ཤེས་སེང་གེའི༝ རྭ་འབུམ་སེང་གི༝ རྗེ་བཙུན་རྒ ྭ་ལོའ༝ི རོང་བ་ཤེས་རབ་

སེང་གེའི༝ བླ་མ་ཡེ་ཤེས་དཔལ་བའི༝ ཆོས་རྗེ་དོན་གྲུབ་རིན་ཆེན་ཀྱི༝ ཆོས་ཀྱི་རྒྱལ་

བོ་ཙོང་ཁ་བ་ཆེན་པོའ༝ི མཁས་གྲུབ་བསྟན་པའི་ཉི་མ་དགེ་ལེགས་དཔལ་བཟང་བོའ༝ི 

རྗེ་བཙུན་ཤེས་རབ་སེང་གེའི༝ འདུལ་འཛིན་དཔལ་ལྡན་བཟང་བོའ༝ི འཇམ་དབྱངས་

དགེ་འདུན་འཕེལ་བའི༝ རྒྱུད་ཆེན་བཀྲ་ཤིས་འཕགས་པའི༝ རྒྱུད་ཆེན་བསམ་འགྲུབ་

རྒྱ་མཚོའི༝ རྒྱུད་ཆེན་བརྩོན་འགྲུས་འཕགས་པའི༝ རྒྱུད་ཆེན་རྡོ་རྗེ་བཟང་བོའ༝ི རྒྱུད་

ཆེན་སངས་རྒྱས་རྒྱ་མཚོའི༝ པཎ་ཆེན་ཐམས་ཅད་མཁྱེན་པ་བློ་བཟང་ཆོས་ཀྱི་རྒྱལ་



རྡོ་རྗེ་འཇིགས་བྱེད་དཔའ་བོ་གཅིག་པའི་སྒྲུབ་ཐབས་བདུད་ལས་རྣམ་རྒྱལ།

མཚན་དཔལ་བཟང་བོའ༝ི མཁས་ཤིང་གྲུབ་པའི་དབང་ཕྱུག་བློ་བཟང་ངག་གི་དབང་

བོའ༝ི དྲིན་ཅན་རྩ་བའི་བླ་མ་རྡོ་རྗེ་འཆང་ངག་དབང་བློ་གྲོས་རྒྱ་མཚོ་དཔལ་བཟང་

བོའ༝ི དྲིན་ཅན་རྩ་བའི་བླ་མ་རྡོ་རྗེ་འཆང་དགེ་འདུན་དོན་གྲུབ་པའི་ཞལ་དུ་ཨོཾ་ཨཱཿཧཱུཾ། 

གཞན་ཡང་དབང་བསྐུར་རྒྱུད་བཤད་མན་ངག་གནང་བའི་བླ་མ་བརྒྱུད་པ་དང་བཅས་

པ་རྣམས་ཀྱི་ཞལ་དུ་ཨོཾ་ཨཱཿཧཱུཾ། ཨོཾ་ཡ་མཱནྟཀ་ཧཱུཾ་ཕཊ། ཨོཾཨཱཿཧཱུཾ། གཞན་ཡང་རྒྱུད་སྡེ་

ཆེན་པོ་བཞི་དང་འབྲེལ་བའི་ཡི་དམ་དཀྱིལ་འཁོར་གྱི་ལྷ་ཚོགས་རྣམས་ཀྱི་ཞལ་དུ་

ཨོཾ་ཨཱཿཧཱུཾ། ཆོས་ཀྱི་རྒྱལ་བོ་འཁོར་དང་བཅས་པ་རྣམས་ཀྱི་ཞལ་དུ་ཨོཾ་ཨཱཿཧཱུཾ། གཞན་

ཡང་སྔོན་སངས་རྒྱས་མཐོང་བ། དམ་པའི་ཆོས་ཐོས་པ། འཕགས་པའི་དགེ་འདུན་ལ་

བསྟེན་པ། བསྟན་པ་དང་འཁོར་རྣམ་བཞི་སྐྱོང་བར་ཞལ་གྱིས་བཞེས་པ་བླ་མ་གོང་

མ་རྣམས་ཀྱིས་བསྟེན་ཅིང་བསྒྲུབས་པའི་བསྲུང་མ་དམ་ཚིག་ཅན་རྣམས་ཀྱི༝ ཡུལ་ཉི་

ཤ་རྩ་བཞི། གནས་སུམ་ཅུ་རྩ་གཉིས། དུར་ཁྲོད་ཆེན་པོ་བརྒྱད་ན་གནས་པའི་དཔའ་

བོ་དང། རྣལ་འབྱོར་མ་དང། ཕྱོགས་སྐྱོང་དང། ཞིང་སྐྱོང་དང། ཀླུ་ལ་སོགས་པ་

རྣམས་ཀྱི༝ གཞི་བདག་གཉུག་མར་གནས་པ་དང་སེམས་ཅན་ཐམས་ཅད་ལྷར་གྱུར་

བ་རྣམས་ཀྱི་ཞལ་དུ་ཨོཾ་ཨཱཿཧཱུཾ། ཕྱོགས་བཅུའི་སངས་རྒྱས་ཐམས་ཅད་སྤྱན་དྲངས་ཏེ་

རང་གི་ལུས་ལ་ཞུགས་པར་གྱུར་བར་བསམས་ལ། ཨོཾ་ཧྲཱིཿཥྚྲཱིཿཝི་ཀྲི་ཏཱ་ན་ན་ཧཱུཾ་ཕཊ། ཨོཾ་

ཨཱཿཧཱུཾ། ཨོཾ་ཨ་མྲྀ་ཏ་སྭཱ་ད་ན་བཛྲ་སྭ་བྷཱ་ཝ་ཨཱཏྨ་ཀོ྅ཧཾ། མགྲོན་ཐམས་ཅད་ཡེ་ཤེས་ཀྱི་

བདུད་རྩིས་མཉེས་ཤིང་ཚིམ་པར་གྱུར། 

ཧཱུཾ་འཇམ་དཔལ་མཁའ་ལས་བྱུང་བའི་གསེར་མདོག་ཅན། །འཇམ་དཔལ་

ཐུགས་ལ་ཆོས་ཀུན་རང་བཞིན་གསལ། །འཇམ་དཔལ་གསུང་གི་དབང་ཕྱུག་འཇམ་

པའི་དབྱངས། །འཇམ་དཔལ་བདག་ནི་རེ་བའི་སེམས་ཀྱིས་འདུད། །ཐུགས་མཆོག་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

འཇམ་པའི་ངང་ལས་མ་གཡོས་ཀྱང། །ཐུགས་རྗེས་གདུག་པ་མ་ལུས་འདུལ་བའི་

ཕྱིར། །འཇིགས་བྱེད་འཇིགས་པ་ཆེན་པོའ་ིསྐུར་སྟོན་པ། །མི་བཟད་དུས་མཐའི་

བསྐལ་བའི་མེ་ལྟར་འབར། །ཞལ་གདངས་ཁྲོ་གཉེར་སྨིན་མ་གློག་ལྟར་འགྱུ། །སྤྱན་

བགྲད་མཆེ ་བ་གཙིགས་པ་རབ་ཏུ་འབར། །རྡོ ་རྗེའི ་རྟ་སྐད་དྲག་པོ ་ཧ་ཧར་

བཞད། །མཁའ་འགྲོ་སྡུད་པའི་ཕཻཾ་སྐད་གནམ་དུ་སྒྲོག །ཁྲོས་པའི་སྟབས་ཆེན་བརྡབས་

པས་ཁམས་གསུམ་གནོན། །སྡིགས་མཛུབ་གནམ་དུ་བསྒྲེང་ཞིང་ལྷ་ཆེན་

འདུལ། །ལྗགས་འདྲིལ་ཚེམས་ཆེན་གཙིགས་ཤིང་ཁྲག་གིས་མྱོས། །ལྷ་དང་བཅས་

པའི་འཇིག་རྟེན་ཞལ་དུ་གསོལ། །གླང་ཆེན་ཀོ་རློན་ཐོད་པའི་ཕྲེང་བ་ཞགས། །གཅེར་

བུ་འཇིགས་བྱེད་དབང་ཕྱུག་ཆེན་པོའ་ིཚུལ། །འཇིགས་བྱེད་མ་ཧེ་ཁྲོས་པའི་ཞལ་

གདངས་ཤིང། །ཞལ་དགུ་འབར་བས་སྲིད་པ་ཟ་ཞིང་རྔུབ། །འགྲོ་བ་སྣ་ཚོགས་འདུལ་

བའི ་ཕྱག་རྒྱ་འབར། །བདུད་རིགས་གནོན ་པའི ་ཞབས་ནི ་བརྐྱང་བསྐུམ་

མཛད། །འཇིགས་བྱེད་ཆེན་པོའ་ིསྐུ་ལ་རྟག་ཏུ་འདུད། །དབུ་དགུ་འབར་བའི་དཀྱིལ་

འཁོར་ནས། །གཡས་ཀྱི་ཞལ་གསུམ་བགྲད་པ་ནི། །མཐིང་ཁ་དམར་དང་སེར་བའི་

ཞལ། །གཡོན་པའི་ཞལ་གསུམ་གདངས་པ་ནི། །དཀར་དང་དུད་ཁ་ནག་པོའ་ི

ཞལ། །དབུས་ཀྱི་ཞལ་གསུམ་འབར་བ་ནི། །ཁྲོ་དང་ཆགས་དང་ཞི་བའི་ཚུལ། །ཕྱག་

རྒྱ་འོད་ཟེར་འབར་བ་ལས། །གཡས་ཀྱི་ཕྱག་རྒྱ་བཅུ་དྲུག་ནི། །རྡེགས་ཅིང་འཇོམས་

པའི་མཚོན་ཆ་གདེངས། །གཡོན་གྱི་ཕྱག་རྒྱ་བཅུ་དྲུག་ནི། །རོལ་ཅིང་སྟོབ་པའི་

མཚན་མས་མཛེས། །བརྗིད་རྔམ་ཞབས་ཀྱི་ཚམ་རྔམ་ལས། །གཡས་ཀྱི་ཞབས་

བརྒྱད་བསྐུམ་པ་ནི། །དྲེགས་པའི་ལྷ་བརྒྱད་ཐབས་ཀྱིས་གནོན། །གཡོན་གྱི་ཞབས་

བརྒྱད་བརྐྱང་བ་ནི། །དྲེགས་པའི་ལྷ་མོ་བརྒྱད་ལ་རོལ། །འདོད་ཆགས་ཆེན་པོ་འདུལ་



རྡོ་རྗེ་འཇིགས་བྱེད་དཔའ་བོ་གཅིག་པའི་སྒྲུབ་ཐབས་བདུད་ལས་རྣམ་རྒྱལ།

བའི་ཕྱིར། །རྟག་ཏུ་ལིངྒ་རྒྱས་པའི་ཚུལ། །དྲག་པོའ་ིཚུལ་གྱིས་ཞེ་སྡང་འདུལ། །འདུལ་

སྐུ་ཁྱོད་ལ་ཕྱག་འཚལ་ལོ། །དུར་ཁྲོད་ཆེན་པོའ་ིདཀྱིལ་འཁོར་ནས། །བདུད་དང་

གཤིན་རྗེ་ཐབས་ཀྱིས་འདུལ། །མ་མོ་མཁའ་འགྲོ་དབང་དུ་སྡུད། །དབང་སྡུད་ཁྱོད་ལ་

ཕྱག་འཚལ་ལོ། །དབང་ཕྱུག་ཆེན་པོའ་ིདཀྱིལ་འཁོར་ནས། །དབང་མེད་དད་པས་

འདུད་པ་དང། །ཡེ་ཤེས་སྤྲུལ་བའི་འཁོར་ཀྱིས་བསྐོར། །འཁོར་བཅས་ཁྱོད་ལ་ཕྱག་

འཚལ་ལོ། །ཡེ་ཤེས་ཐུགས་ཀྱི་དཀྱིལ་འཁོར་ནས། །ཇི་ལྟ་བུར་ནི་སྤྲུལ་གྱུར་

ཀྱང། །རྣམ་དག་དབྱིངས་ལས་མ་གཡོས་ཏེ། །མཉམ་ཉིད་ཁྱོད་ལ་ཕྱག་འཚལ་

ལོ། །ཞེས་པའམ་བསྡུ་ན། གཉིས་མེད་ཐུན་མོང་མ་ཡིན་ཁྱབ་པའི་སྐུ། །ཀུན་ལ་སྙོམས་

མཛད་རྒྱལ་བ་ཀུན་གྱི་ཡབ། །ཆོས་ཀྱི་དབྱིངས་གྱུར་རྒྱལ་བ་ཀུན་གྱི་ཡུམ། །ཡེ་ཤེས་

སེམས་དཔའ་རྒྱལ་བ་ཀུན་གྱི་སྲས། །ཕྱག་འཚལ་འཇམ་དཔལ་དཔལ་གྱུར་རྫོགས་

པ་ཁྱོད། །ཆོས་ཀྱི་སྐུ་ལ་བྱམས་སྡང་མི་མངའ་ཡང། །སྲིད་གསུམ་གདུག་པ་མ་ལུས་

འདུལ་བའི་ཕྱིར། །ཐུགས་རྗེ་ཐབས་ཀྱིས་ཁྲོ་རྒྱལ་སྐུར་བསྟན་པ། །འཇིགས་བྱེད་

གཤིན་རྗེ་གཤེད་ལ་ཕྱག་འཚལ་ལོ། །ཞེས་ཕྱི་ནང་གི་མཆོད་པས་མཆོད་ཅིང་བསྟོད་པས་བསྟོད། དེ་

ལྟར་རེ་རེ་ནས་གསལ་འདེབས་པའི་དཔྱད་ནས་སྒོམ་པ་དང་རྣམ་པ་གསལ་བ་ལ་རྩེ་གཅིག་ཏུ་འཇོག་པའི་སྒོམ་པ་

གཉིས་ཀྱིས་གསལ་སྣང་བསྒྲུབ་ཅིང། བདག་ཉིད་དཔལ་རྡོ་རྗེ་འཇིགས་བྱེད་དོ་སྙམ་དུ་ངེས་པ་ཤ གས་ཅན་བསྐྱེད་

པ་ལ་འཇོག་པའི་ང་རྒྱལ་བརྟན་པར་བྱེད་པ་གཉིས་ཀ་བསྒོམ་པར་བྱ་བ་ནི་རྒྱ་ཆེ་བ་ལ་བསླབ་པའོ། །སྒོམ་པ་བོ་དང་

བསྒོམ་བྱ་དང་སྒོམ་རྣམས་བརྟགས་ན་ཡང་དག་པར་ཅིར་ཡང་མ་གྲུབ་བཞིན་དུ་སྣང་བ་སྒྱུ་མ་ལྟ་བུའི་དོན་ལ་འཇོག་

པའི་དེ་ཁོ་ན་ཉིད་ཀྱི་སྦྱོར་བ་ལ་མཉམ་པར་འཇོག་པ་ནི་དམིགས་པ་ལྷའི་སྐུ་ལ་དམིགས་ནས་རྣམ་པ་རང་བཞིན་

མེད་པར་ངེས་པའི་རྒྱུན་སྐྱོང་བ་ཡིན་པས་ཟབ་པ་དང་རྒྱ་ཆེ་བ་གཉིས་ཀ་ལ་སློབ་པ་སྟེ་དེ་དག་ནི་རགས་པ་ལ་

སེམས་འཛིན་པའོ། །དེ་ལྟར་བསྒོམ་པ་ལ་བྱིང་བ་དང་རྒོད་པ་བསལ་བའི་ཕྱིར་སྟེང་ངམ་འོག་གི་སྣ་རྩེར་ཟླ་བ་ལ་

གནས་པའི་རྡོ་རྗེ་སྔོན་པོ་ཡུངས་ཀར་གྱི་འབྲུ་ཚད་ཙམ་ལ་སེམས་བཟུང་ནས་བརྟན་པ་ན་དེ་ལས་ཕྱག་མཚན་མང་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

བོ་སྤྲོ་ཞིང་སླར་ཡང་རྩ་བའི་མཚན་མ་ལ་སྡུད་པ་ནི་ཕྲ་མོ་ལ་སེམས་འཛིན་པ་ཡིན་ཏེ་སེམས་བཟུང་བའི་རིམ་

པའོ། །ཞལ་དགུ་ནི་གསུང་རབ་ཡན་ལག་དགུ། རྭ་གཉིས་ནི་བདེན་པ་གཉིས། ཕྱག་

སོ་བཞི་དང་སྐུ་གསུང་ཐུགས་ཏེ་སོ་བདུན་ནི་བྱང་ཕྱོགས་སོ་བདུན། ཞབས་བཅུ་དྲུག་

ནི་སྟོང་ཉིད་བཅུ་དྲུག །མཚན་མ་གྱེན་དུ་འགྲེང་བ་ནི་བདེ་བ་ཆེན་པོ་རྒྱས་པ། མི་ལ་

སོགས་པ་ནི་དངོས་གྲུབ་བརྒྱད་དང། བྱ་རྒོད་ལ་སོགས་པ་ནི་དབང་ཕྱུག་བརྒྱད་དག་

པ་ཡིན་ལ། གཅེར་བུ་ནི་སྒྲིབ་གཡོགས་མེད་པ་དང། སྐྲ་གྱེན་དུ་བརྫེས་པ་ནི་མྱ་ངན་

ལས་འདས་པའི་གོ་འཕང་སྟོན་པའོ། །དེ་དག་གི་དོན་མདོར་བསྡུ་ན། གཏན་ལ་

དབབ་པའི་གཞི། གསུང་རབ་ཡན་ལག་དགུའི་བརྗོད་བྱ་ཀུན་རྫོབ་སྒྱུ་མ་དང་དོན་དམ་

ནམ་མཁའ་ལྟ་བུ། ཁོང་དུ་ཆུད་པའི་ལམ་བྱང་ཕྱོགས་སོ་བདུན་ཡིན་ལ། ལམ་དེའི་

གཙོ་བོ་དོན་དམ་རྟོགས་པ་ལ་ནི། སྟོང་ཉིད་བཅུ་དྲུག་གི་རྟོགས་པ་ཡོད་དེ། དེ་ཡང་

ཐབས་བདེ་བ་ཆེན་པོ་དང་དབྱེར་མེད་པར་ཞུགས་པའོ། །ལམ་དེས་བགྲོད་པའི་

འབྲས་བུ་དངོས་གྲུབ་ཐུན་མོང་བ་དང། ཐུན་མོང་མ་ཡིན་པ་གཉིས་ཀྱི་གཙོ་བོ་ནི། 

སྒྲིབ་པ་ཟད་པའི་མྱང་འདས་སོ། །ཞེས་རྡོ་རྗེ་འཇིགས་བྱེད་ཀྱི་རྣམ་པར་ཤར་བའི་

སྐུས། དེ་ལྟར་མཚོན་པ་གོ་བར་བྱེད་པའོ། །ཞེས་དག་པ་དྲན་པར་བྱ། ཕྲེང་བ་ཧྲཱིཿཥྚྲཱིཿས་བསང་ 

སྭཱ་བྷཱ་ཝས་སྦྱངས། སྟོང་བའི་ངང་ལས་ཕྲེང་རྡོག་རྣམས་རེ་རེ་ནས་པད་ཉིའི་སྟེང་དུ་ཧཱུཾ་

ཡིག་ཡོངས་སུ་གྱུར་བ་ལས་དཔལ་རྡོ་རྗེ་འཇིགས་བྱེད་ཞལ་གཅིག་ཕྱག་གཉིས་གྲི་

གུག་དང་ཐོད་པ་འཛིན་པ་གཡོན་བརྐྱང་གིས་བཞུགས་པའི་སྤྱི་བོར་ཨོཾ། མགྲིན་པར་

ཨཱཿ ཐུགས་ཀར་ཧཱུཾ་གིས་མཚན་པར་གྱུར། ཐུགས་ཀའི་ཧཱུཾ་ལས་འོད་ཟེར་འཕྲོས་

བསྒོམ་པ་དང་འདྲ་བའི་ཡེ་ཤེས་པ་དང་དབང་ལྷ་སྤྱན་དྲངས། ཡེ་ཤེས་པ་ཛཿཧཱུཾ་བཾ་

ཧོཿགཉིས་སུ་མེད་པར་གྱུར། དབང་ལྷས་དབང་བསྐུར། མི་བསྐྱོད་པས་དབུ་བརྒྱན་



རྡོ་རྗེ་འཇིགས་བྱེད་དཔའ་བོ་གཅིག་པའི་སྒྲུབ་ཐབས་བདུད་ལས་རྣམ་རྒྱལ།

- 343 -

པར་གྱུར། ཨོཾ་ཡ་མཱནྟ་ཀ་ཨརྒྷཾ་ནས་ཤཔྟ་པྲ་ཏཱིཙྪ་ཧཱུཾ་སྭཱཧཱ། སྙིང་བོ་ལ་འབྲུ་གསུམ་བཏགས་པས་

ནང་མཆོད་དབུལ། གཟུགས་མཆོག་མཆོག་ཏུ་དྲག་པོ་ཆེ། །དཔའ་བོ་མཆོག་གི་སྤྱོད་ཡུལ་

ཅན། །གདུལ་དཀའ་འདུལ་བའི་དོན་མཛད་པ། །རྡོ་རྗེ་འཇིགས་བྱེད་ལ་ཕྱག་

འཚལ། །ཨོཾ་ཡ་མཱནྟ་ཀ་ཧཱུཾ་ཕཊ། ཅི་འགྲུབ་བཟླ། རྡོ་རྗེ་འཇིགས་བྱེད་འོད་དུ་ཞུ་བ་ལས་

ཁྲག་འཛག་པའི་མི་མགོའ་ིཕྲེང་བའི་རྣམ་པར་གྱུར། ཅེས་བགྲང་ཕྲེང་བྱིན་བརླབ་བྱ། ཨོཾ་ཡ་

མ་རཱ་ཛཱ་ས་དོ་མེ་ཡ། ཡ་མེ་དོ་རུ་ཎ་ཡོ་ད་ཡ། ཡ་ད་ཡོ་ནི་ར་ཡ་ཀྵེ་ཡ། ཡ་ཀྵེ་ཡཙྪ་ནི་

རཱ་མ་ཡ་ཧཱུཾ་ཧཱུཾ་ཕཊ་ཕཊ་སྭཱཧཱ། ཅེས་པའི་རྩ་སྔགས། ཨོཾ་ཧྲཱིཿཥྚྲཱིཿཝི་ཀྲི་ཏཱ་ན་ན་ཧཱུཾ་ཕཊ། ཅེས་

པའི་ལས་སྔགས། ཨོཾ་ཡ་མཱནྟ་ཀ་ཧཱུཾ་ཕཊ། ཅེས་པའི་སྙིང་བོ་རྣམས་ཅི་འགྲུབ་རེ་བཟླ། མཐར། ཨོཾ་ཡ་

མཱནྟ་ཀ་ས་མ་ཡ། ཞེས་པ་ནས། ཧཱུཾ་ཕཊ། ཅེས་གཤིན་རྗེ་གཤེད་ཀྱི་ཡིག་བརྒྱ་བཟླ། ཨོཾ་ཡ་མཱནྟ་ཀ་

ཨརྒྷཾ་པྲ་ཏཱིཙྪ་སྭཱཧཱ། ཞེས་སོགས་ཀྱིས་མཆོད། གཟུགས་མཆོག་མཆོག་ཏུ་དྲག་པོ་ཆེ། །ཞེས་

སོགས་ཀྱིས་བསྟོད། དེ་ནས་གཏོར་མ་འབུལ་བ་ལ། གཏོར་མགྲོན་སྐྱེད་ཚུལ་གཉིས་ལས་རྒྱས་པ་ནི། ཨོཾ་སྭཱ་བྷཱ་

ཝ་ཤ ད་དྷཿསརྦ་དྷརྨཿསྭཱ་བྷཱ་ཝ་ཤ ད་དྷོ྅ཧཾ། ཆོས་ཐམས་ཅད་སྟོང་བ་ཉིད་དུ་གྱུར། སྟོང་

བའི་ངང་ལས་ཡཾ་ལས་རླུང་གི་དཀྱིལ་འཁོར་དུ་བའི་མདོག་ཅན་གཞུ་ལྟ་བུ་རྒྱལ་

མཚན་གྱིས་མཚན་པ། ཞེས་པ་ནས། མེ་དཔུང་ཕྱོགས་བཅུར་འཕྲོ་བར་གྱུར། ར་བའི་

དབུས་སུ་རྡོ་རྗེ་སེམས་དཔའ་སྐུ་མདོག་དཀར་བོ། ཞེས་པ་ནས། ཏིང་ངེ་འཛིན་སེམས་

དཔའ་ཧཱུཾ་ཡིག་མཐིང་ག་འོད་ཟེར་ལྔ་འཕྲོ་བ། ཞེས་པའི་བར་སྔར་བཞིན་བསྐྱེད་པར་བྱ་སྟེ། འདིའི་

གཞུང་དུ་མདུན་དུ་སྐད་ཅིག་ཙམ་གྱིས་རྟེན་དང་བརྟེན་པ་བསྐྱེད་པའམ་ཡང་ན་སྟོང་ཉིད་བསྒོམ་པ་ནས་སྲུང་འཁོར་

ཐུན་མོང་བའི་བར་དང། དེ་ནས། རྡོ་རྗེ་འཛིན་པ་ཡོངས་སུ་གྱུར་བའི་ཆོས་འབྱུང་ནས་དམ་ཚིག་པ་བསྐྱེད་པའི་བར་

སྔར་བཞིན་བྱས་ཏེ། ཞེས་གསུངས་པས་སོ། །དེ་ནས་སྤྱན་འདྲེན་གྱི་ཕྱག་རྒྱ་སྔར་བཞིན་བྱས་ལ། ཛཿ འཇམ་

དཔལ་རང་བཞིན་ཆོས་རྣམས་ཀུན་གྱི་དངོས། །གནས་མེད་འགྲོ་འོང་བྲལ་བ་ནམ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

མཁའ་བཞིན། །དུས་ཀྱི་ཁམས་བཞིན་ཐུགས་རྗེ་འགྲོ་འོང་བྲལ། །སྤྲུལ་བ་འགྲོ་དང་

བྲལ་བ་གཟུགས་བརྙན་བཞིན། །འགྲོ་དང་འོང་བའི་མཚན་ཉིད་མི་མངའ་ཡང། །ཆུ་

ཟླ་བཞིན་དུ་གར་དམིགས་དེར་སྣང་བས། །དེང་འདིར་སྤྱན་འདྲེན་གཤེགས་སུ་

གསོལ་བའི་ལྷ། །སངས་རྒྱས་ཀུན་གྱི་ཡེ་ཤེས་འཇམ་པའི་དབྱངས། །གདུག་པ་

འདུལ་ཕྱིར་འཇིགས་བྱེད་གཤིན་རྗེ་གཤེད། །ལས་བྱེད་སྤྲུལ་བ་གཤིན་རྗེའི་འཁོར་

དང་བཅས། །འདིར་གཤེགས་བདག་ལ་དགོངས་ཤིང་བཞུགས་སུ་གསོལ། །ཨོཾ་

ཧྲཱིཿཧ་བྷོ་ནས་ཀུ་རུ་སྭཱཧཱ། རང་གི་ཐུགས་ཀའི་ཧཱུཾ་ལས་འོད་ཟེར་འཕྲོས། རང་བཞིན་གྱི་

གནས་ནས་བསྒོམ་པ་དང་འདྲ་བའི་ཡེ་ཤེས་པ་དཔལ་རྡོ་རྗེ་འཇིགས་བྱེད་དཔའ་བོ་

གཅིག་པའི་རྟེན་དང་བརྟེན་པའི་དཀྱིལ་འཁོར་ཕྱོགས་སྐྱོང་དང་བཅས་པ་སྤྱན་དྲངས། 

ཡེ་ཤེས་པ་ཨོཾ་མུདྒ་ར་ཛཿཞེས་སོགས་ཀྱིས་དགུག་གཞུག་བཅིང་མཉེས་བྱ། ཕྱོགས་སྐྱོང་རྣམས་

དཀྱིལ་འཁོར་གྱི་ཕྱིའི་ཕྱོགས་འཚམས་རྣམས་སུ་འཁོད་པར་གྱུར། བར་བསམ། ཨོཾ་

ཧྲཱིཿཧ་བྷོ། ཞེས་པ་ནས། རྩ་ཞལ་གྱི་དབུ་ལ་མི་བསྐྱོད་པས་དབུ་བརྒྱན་ཅིང་དབང་གི་ལྷ་

རྣམས་དེ་ཉིད་ལ་ཐིམ་པར་གྱུར། མཆོད་པ་བྱིན་གྱིས་བརླབས་ནས། རྒྱལ་བ་རྣམས་ནི་གཙང་

གྱུར་ཅིང། །སྨེ་བའི་རྟོག་པ་མི་མངའ་ཡང། །སྲི་ཞུའི་ཚུལ་གྱི་ཡོན་ཆབ་འདིས། །བདེ་

གཤེགས་རྣམས་ལ་སྐུ་ཁྲུས་གསོལ། །ཨོཾ་ཡ་མཱནྟ་ཀ་ས་པ་རི་ཝཱ་ར་ཨརྒྷཾ་པྲ་ཏཱིཙྪ་ཧཱུཾ་

སྭཱཧཱ། རྒྱ་བ་རྣམས་ནི་གཙང་གྱུར་ཅིང། །སྨེ་བའི་རྟོག་པ་མི་མངའ་ཡང། །སྲི་ཞུའི་

ཚུལ་གྱི་ཞབས་བསིལ་འདིས། །བདེ་གཤེགས་རྣམས་ལ་ཞབས་ཁྲུས་གསོལ། །ཨོཾ་

ཡ་མཱནྟ་ཀ་ས་པ་རི་ཝཱ་ར་པཱ་དྱཱཾ་པྲ་ཏཱིཙྪ་ཧཱུཾ་སྭཱཧཱ། རྒྱལ་བ་རྣམས་ནི་ཡོན་ཏན་མཆོག་གི་

སྐུ། །ཚུལ་ཁྲིམས་རྣམ་པར་དག་པའི་དྲི་ངད་ལྡང། །སྒྱུ་མའི་ཆོས་ལ་ཡེ་ཤེས་དབང་

བསྒྱུར་ཞིང། །རང་བཞིན་རྣམ་དག་ཆགས་རྡུལ་མི་མངའ་ཡང། །བདག་ཅག་སྲི་ཞུ་



རྡོ་རྗེ་འཇིགས་བྱེད་དཔའ་བོ་གཅིག་པའི་སྒྲུབ་ཐབས་བདུད་ལས་རྣམ་རྒྱལ།

གུས་པའི་ཚུལ་གྱིས་སུ། །དྲི་མཆོག་གཙང་མར་བཤམས་ཏེ་ཕུལ་བ་ཡིས། །བསོད་

ནམས་ཡན་ལག་ཡོངས་སུ་རྫོགས་གྱུར་ཅིག །ཨོཾ་ཡ་མཱནྟ་ཀ༝ གནྡྷེ༝ རྒྱལ་བ༝ བྱང་

ཆུབ་ཡན་ལག་རྒྱན་གྱི་མེ་ཏོག་མཛེས། །སྒྱུ་མའི༝ རང་བཞིན༝ བདག་ཅག༝ མེ་

ཏོག༝ བསོད་ནམས༝ ཨོཾ༝ པུཥྤེ༝ དེ་བཞིན་དུ་སྦྱར་ཏེ། ཡེ་ཤེས་ཕོ་བྲང་མཚན་དཔེའི་མེ་

ཏོག་སྤོས། །བདུག་སྤོས༝ དྷཱུ་པཾ༝ མ་རིག་མུན་དང་བྲལ་བའི་ཡེ་ཤེས་གསལ། །སྣང་

གསལ༝ ཨཱ་ལོ་ཀེ༝ ནོར་བདུན་ཡོན་ཏན་ཆོག་ཤེས་བདུད་རྩིའི་ཟས། །བཤོས་བཟང༝ 

ནཻ་ཝི་དྱཱ༝ བླ་མེད་རྡོ་རྗེ་ཐེག་པའི་དོན་སྟོན་ཅིང། །ཤེས་རབ་དབྱངས་ཀྱི་རྗེས་འགྲོ་

རོལ་མོའ་ིསྒྲ། །བདུད་ཀྱི་འཁོར་ལོ་གཞོམ་ཕྱིར་དབུལ་བར་བགྱི། །དོན་གྱི་དབྱིངས་

ལ་མངའ་བརྙེས་འདི་བཞེས་ཤིག །ཤཔྟ༝ ཞེས་ཆུ་གཉིས་ཉེར་སྤྱོད་རོལ་མོ་རྣམས་དབུལ། སྤྱན་

འདྲེན་དང་མཆོད་པ་བསྡུས་པ་ལ་མོས་ན་ཚིགས་བཅད་རྣམས་བཞག་ནས་སྔར་བཤད་པ་བཞིན་སྔགས་ཙམ་གྱིས་

བྱས་ཀྱང་རུང། ཨོཾ་ཡ་མཱནྟ་ཀ་ཨོཾ་ཨཱཿཧཱུཾ། ཞེས་ནང་མཆོད་དབུལ། གཉིས་མེད་ཐུན་མོང་སོགས་

ཤོ་ལོ་ཀ་གསུམ་གྱིས་བསྟོད། མདུན་སྐྱེད་སྒྲུབ་མཆོད་ལའང་དཀྱིལ་འཁོར་སྒྲུབ་ཚུལ་སོགས་བཤད་མ་ཐག་པ་ལྟར་

བྱ། དེ་ནས་གཙོ་བོའ་ིགཏོར་མ་ལ་ཆང་ཆུ་ནང་མཆོད་གསུམ་གྱིས་རིམ་པ་བཞིན་བྲན་ལ་སྔར་གྱི་ནང་མཆོད་བྱིན་

བརླབ་ལྟར་བྱིན་བརླབ་བྱ། མགྲོན་རྣམས་ཀྱི་ལྗགས་ཧཱུཾ་ལས་སྐྱེས་པའི་རྡོ་རྗེ་རྩེ་གཅིག་པ་

དཀར་བོ་འོད་ཀྱི་སྦུ་གུ་ཅན་དུ་གྱུར་བས་གཏོར་མའི་བཅུད་དྲངས་ཏེ་གསོལ་བར་

གྱུར། བར་བསམ་ཏེ། ཨོཾ་ཧྲཱིཿཥྚྲཱིཿཝི་ཀྲི་ཏཱ་ན་ན་ཧཱུཾ་ཕཊ། བཛྲ་བྷཻ་ར་བ་ཡ་ཨ་ཏི་བ་དྷི་ཨི་མཾ་

པ་ལིཾ་ཏ་ཁ་ཁ་ཁཱ་ཧི་ཁཱ་ཧི་ཧཱུཾ་ཕཊ་སྭཱཧཱ། ཞེས་པ་བདུན་ནམ་གསུམ་གྱིས་དབུལ། ཨོཾ་ཧྲཱིཿཥྚྲཱིཿཧཿ 

ཞེས་སོགས་དང་སྙིང་བོ་ལ་འབྲུ་གསུམ་བཏགས་པས་ཕྱིན་ནང་གི་མཆོད་པས་མཆོད། གཉིས་མེད་ཐུན་

མོང་སོགས་ཀྱིས་བསྟོད། དེ་ནས་ཕྱོགས་སྐྱོང་གི་གཏོར་མ་གོང་བཞིན་བསང་སྦྱང་བྱིན་རླབས་དང་རྩ་སྔགས་

བརྗོད་པས་ཀྱང་བྱིན་གྱིས་བརླབ་ལ། ཨོཾ་བྷུ་ཙ་ར་ནཾ་ཞེས་པ་ནས། སརྦ་བྷུ་ཏེ་བྷྱཿཞེས་ལན་གསུམ་བརྗོད་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

དེ་ཕྱོགས་སྐྱོང་འཁོར་བཅས་ལ་དབུལ། ཨོཾ་ད་ཤ་དིཀ་ལོ་ཀ་པཱ་ལ་ས་པ་རི་ཝཱ་ར་ཨརྒྷཾ་ཞེས་པ་ནས། 

འདུད་ཅིང་མཆིས། ཕྱོགས་སྐྱོང་འཁོར་དང་བཅས་པ་རྣམས་ཀྱིས་བདག་གིས་དམ་

པའི་ཆོས་སྒྲུབ་པའི་བར་ཆད་ཐམས་ཅད་ཞི་བའི་འཕྲིན་ལས་མཛོད་ཅིག །ཅེས་མཆོད་

ཅིང་བསྟོད་དེ་འཕྲིན་ལས་བཅོལ། དེ་ནས་འཇམ་དབྱངས་ཀྱི་བཀའ་སྡོད་གཤིན་རྗེའི་གཏོར་མ་བསང་སྦྱང་བྱིན་

རླབས་སྔར་ལྟར་བྱ། འདིར་གཞུང་དུ་གཏོར་མ་གསུམ་སོ་སོར་བསང་སྦྱང་བྱིན་རླབས་བྱ་བར་གསུངས་པས་གྲུབ་

ན་དེ་ལྟར་བྱ། ལོང་མེད་ན་དེང་སང་གཏོར་མ་གསུམ་ཕྱོགས་གཅིག་ཏུ་བྱིན་རླབ་བྱེད་པ་མང་བས་ཕྱག་ལེན་ལྟར་

བྱིན་རླབ་ཕྱོགས་གཅིག་ཏུ་བྱ། སྟོང་བའི་ངང་ལས་མདུན་དུ་པདྨ་ཉི་མ་མ་ཧེའི་སྟེང་དུ་ཡ་ལས་

ཐོད་དབྱུག་ཡས་མཚན་པ་དེ་ལས་འོད་འཕྲོས། དགྲ་བགེགས་གདུག་པ་ཅན་ཐམས་

ཅད་ཚར་བཅད། ཚུར་འདུས་དབྱུག་ཏོ་ལ་ཐིམ། དེ་ཡོངས་སུ་གྱུར་བ་ལས། ལས་ཀྱི་

གཤིན་རྗེ་ནག་པོ་ཞལ་གཅིག་ཕྱག་གཉིས་པ་མ་ཧེའི་གདོང་བ་ཅན། དམར་ཞིང་ཟླུམ་

པའི་སྤྱན་གསུམ་དང་ལྡན་པ། གཡས་པས་ཐོད་དབྱུག །གཡོན་པས་ཞགས་པ་འཛིན་

པ། དབུ་སྐྲ་དམར་སེར་གྱེན་དུ་བརྫེས་པ། ལིངྒ་དམར་བོ་གྱེན་དུ་ལངས་པ། ཡ་བ་ཏ་

ལ་སོགས་པ་གཤིན་རྗེ་ཕོ་མོའ་ིའཁོར་གྱིས་བསྐོར་བའི་སྤྱི་བོར་ཨོཾ་དཀར་བོ། མགྲིན་

པར་ཨཱཿདམར་བོ། ཐུགས་ཀར་ཧཱུཾ་སྔོན་པོས་མཚན་པར་གྱུར། རང་གི་ཐུགས་ཀའི་

ཧཱུཾ་ལས་འོད་ཟེར་འཕྲོས། ལྷོ་ཕྱོགས་ས་རིམ་པ་བདུན་གྱི་འོག་ནས་ལས་ཀྱི་གཤིན་

རྗེ་ཡབ་ཡུམ་འཁོར་བཅས་སྤྱན་དྲངས། པར་བསམ་ཞིང། ཨོཾ་ཀ་ལ་རཱུ་པ་ས་པ་རི་ཝཱ་ར་

ཨེ་ཧྱེ་ཧི། ཞེས་བརྗོད་པས་བྱོན་པར་བསམ་ལ། ཛཿཧཱུཾ་བཾ་ཧོཿགཉིས་སུ་མེད་པར་གྱུར། སླར་

ཡང་ཐུགས་ཀའི་ཧཱུཾ་ལས་འོད་ཟེར་འཕྲོས། གཤིན་རྗེའི་གཤེད་རིགས་སྔ་སྤྱན་དྲངས། 

ཁྱེད་རྣམས་ཀྱིས་འདི་ལ་དབང་བསྐུར་གསོལ་ཞེས་གསོལ་བ་བཏབ་པས། དེ་རྣམས་

ཀྱིས་ཡེ་ཤེས་ཀྱི་བདུད་རྩིས་གང་བའི་བུམ་པ་ཐོགས་ཏེ། ཨོཾ་བཛྲི་བྷཱ་ཝ་ཨ་བྷི་ཥིཉྩ་ཧཱུཾ། 



རྡོ་རྗེ་འཇིགས་བྱེད་དཔའ་བོ་གཅིག་པའི་སྒྲུབ་ཐབས་བདུད་ལས་རྣམ་རྒྱལ།

ཞེས་སྤྱི་བོ་ནས་དབང་བསྐུར། དྲི་མ་དག་ཆུ་ལྷག་མ་ཡར་ལུད་པ་ལས་རྡོ་རྗེ་ནག་པོ་

རྩེ་ལྔ་བས་དབུ་བརྒྱན་པར་གྱུར། ཨོཾ་ཀ་ལ་རཱུ་པ་ས་པ་རི་ཝཱ་ར་ས་མ་ཡ་སྟྭཾ། གྱིས་དམ་

ལ་བཞག །ཨོཾ་ཀ་ལ་རཱུ་པ་ཡེ་གྲིཧྣེ་དཾ། ཞེས་པ་དང་མཆོད་པ་ལྔ་སྦྱར་བས་མཆོད། ཨོཾ་ཀ་ལ་རཱུ་པ་

སརྦ་བིགྷྣན་ཤ་ཏྲུཾ་མཱ་ར་ཡ་ཨི་དམ་པཱ་ལིཾ་ཁ་ཁ་ཁཱ་ཧི་ཁཱ་ཧི་ཧཱུཾ་ཕཊ། ཅེས་པ་གསུམ་མམ་

བདུན་གྱིས་ཕུལ་ནས་འཕྲིན་ལས་བཅོལ་བ་ནི། ཧཱུཾ་འཆི་བདག་ནག་པོ་ལྷོ་ཕྱོགས་ཀྱི། །རིམ་པ་

བདུན་གྱི་ས་འོག་ན། །སྲོག་ལ་རྔམ་པའི་གཤིན་རྗེ་ནི། །ནག་པོ་མ་ཧེའི་གདན་སྟེང་

དུ། །ཡ་ལས་བྱུང་བའི་དབྱུག་པ་ནི། །ཐོད་པས་མཚན་པ་ལས་བྱུང་བ། །གཏིང་ནས་

ཁྲོས་པ་མི་ཧེའི་གདོང། །ཟ་བྱེད་ཞལ་གདངས་མཆེ་བ་གཙིགས། །ཁྲོས་པའི་སྤྱན་རྩ་

དམར་བོ་ཁྲུག །སྐྲ་སེར་སྨ་ར་གྱེན་དུ་བརྫེས། །ལག་གཡོན་ཞགས་པས་དགྲ་

བགེགས་འཆིང། །གཡས་པ་དབྱུག་པས་རྡུལ་དུ་རློག །ཆོས་ཀྱི་རྒྱལ་བོ་གཤིན་རྗེའི་

ཚོགས། །བྲན་དང་བཅས་པའི་དུས་ལ་བབ། །ཤ་ཆེན་ཁྲག་ཞག་ཆེན་པོ་ཡི། །གཏོར་

མ་རྒྱ་མཚོ་མཆོད་པར་བཞེས། །རྒྱལ་བས་བསྒོས་པའི་དམ་ཚིག་དང། །སྙིང་རྗེས་

དགྲ་བགེགས་མྱུར་ཏུ་སྒྲོལ། །སྡང་བའི་དགྲ་དང་གནོད་པའི་བགེགས། །བདུད་དང་

བར་དུ་གཅོད་པ་རྣམས། །ཟུངས་ཤིག་ཆིངས་ཤིག་རྣམ་པར་སྡོམས། །ཁུག་ཅིག་

དྲོངས་ཤིག་དབང་དུ་སྡུས། །སོད་ཅིག་སྐྲོད་ཅིག་རེངས་པར་གྱིས། །ཕྱེ་ཞིག་གནོན་

ཅིག་རྨུགས་པར་གྱིས། །ཐུལ་ཅིག་ཆོམས་ཤིག་རྣམ་པར་བཤིག །རྡུལ་ཕྲན་ཙམ་

ཡང་མེད་པར་མཛོད། །ཨོཾ་ཀ་ལ་རཱུ་པ་ཧཱུཾ་ཕཊ། ཅེས་བརྗོད། གཏོར་མགྲོན་སྐྱེད་ཚུལ་སོགས་རྒྱས་

པ་བྱ་བའི་ལོང་མེད་ན། མདུན་དུ་སྐད་ཅིག་གིས་དཔལ་རྡོ་རྗེ་འཇིགས་བྱེད་དཔའ་བོ་གཅིག་

པའི་རྟེན་དང་བརྟེན་པའི་དཀྱིལ་འཁོར་ཡོངས་སུ་རྫོགས་པར་གྱུར། རང་གི་ཐུགས་

ཀའི་ཧཱུཾ་ལས་འོད་ཟེར་འཕྲོས། དཔལ་རྡོ་རྗེ་འཇིགས་བྱེད་དཔའ་བོ་གཅིག་པའི་ཡེ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཤེས་པའི་དཀྱིལ་འཁོར་ཕྱོགས་སྐྱོང་དང་བཅས་པ་སྤྱན་དྲངས། ཛཿཧཱུཾ་བཾ་ཧོཿཡེ་ཤེས་

པ་དམ་ཚིག་པ་དང་གཉིས་སུ་མེད་པར་གྱུར། མགྲོན་རྣམས་ཀྱི་ལྗགས་ཧཱུཾ་ལས་སྐྱེས་

པའི་རྡོ་རྗེ་རྩེ་གཅིག་པ་དཀར་བོ། ཞེས་པ་ནས། ཞི་བའི་འཕྲིན་ལས་མཛོད་ཅིག །ཅེས་པའི་

བར་གོང་བཞིན། རང་གི་ཐུགས་ཁའི་ཧཱུཾ་ལས་འོད་ཟེར་འཕྲོས། ལྷོ་ཕྱོགས་རིམ་པ་བདུན་

གྱི་ས་འོག་ནས་ལས་ཀྱི་གཤིན་རྗེ་འཁོར་དང་བཅས་པ་སྐད་ཅིག་གིས་མདུན་དུ་སྤྱན་

དྲངས། ཨོཾ་ཀ་ལ་རཱུ་པ་ཡེ་གྷྲི་ཧྞེ་དཾ་པུཥྤཾ། ནས་ནཻ་ཝི་དྱའི་བར་དང། ཨོཾ་ཀ་ལ་རཱུ་པ་སརྦ་

བིགྷྣན་ནས་ཁཱ་ཧི་ཧཱུཾ་ཕཊ། འཇམ་དཔལ་བཀའ་ཉན་བསྟན་སྲུང་ནི། །དམ་ཅན་ཆོས་ཀྱི་

རྒྱལ་བོ་སྟེ། །ཞལ་གཅིག་ཕྱག་གཉིས་འཇིགས་པའི་གཟུགས། །མགོན་པོ་ཁྱོད་ལ་

བདག་བསྟོད་དོ། །དེ་ནས་གཤིན་རྗེའི་གཤེད་ཀྱི་ཡིག་བརྒྱ་བརྗོད། མ་རྙེད་ཡོངས་སུ་མ་ཤེས་

དང། །ཞེས་སོགས་ཀྱིས་གཏོར་མགྲོན་རྣམས་ལ་ནོངས་པ་བཟོད་པར་གསོལ། ཨོཾ་ཛ་ཡ་ཛ་ཡ་སུ་ཛ་ཡ་

བི་ཤྭ་རཱུ་པ་དྷཱ་རི་གཙྪ་གཙྪ་སྭསྠཱ་ནཾ། ཀྲི་ཏཾ་ཏེ་ན་ཏ་ཐཱ་ག་ཏ་ཤྩ། སརྦ་བུདྡྷ་ཤྩ། བི་སརྫ་

ཡ་མ་མ་ཀརྻཾ་ཀུ་རུ་སྭཱཧཱ། ཞེས་པས། འཇིག་རྟེན་ལས་འདས་པའི་མགྲོན་གྱི་ཡེ་ཤེས་

པ་གཤེགས། དམ་ཚིག་པ་རང་ཉིད་ལ་ཐིམ། མགྲོན་གཞན་རྣམས་རང་གནས་སུ་

གཤེགས་པར་གྱུར། ཅེས་གཏོར་མགྲོན་གཤེགས་གསོལ་བྱ། གཤེགས་གསོལ་གྱི་སྔགས་བསྡུས་པ་ལ་

མོས་ན་གོང་གི་སྔགས་རིང་བོའ་ིཚབ་ཏུ། ཨོཾ་ཨཱཿཧཱུཾ་མུཿཞེས་པས་བྱ། 

དེ་ལྟར་ཁྲོ་བོའ་ིདབང་བོ་གཤིན་རྗེའི་གཤེད། །དཀྱིལ་འཁོར་འཁོར་ལོ་

དྲི་མེད་མེ་ལོང་ངོས། །དབང་བོའ་ིགཞུ་ལྟར་རབ་གསལ་བདེ་སྟོང་གི །རྣམ་པར་

རོལ་པའི་ཏིང་འཛིན་བཟླས་སོགས་ལ། །འབད་པས་བསགས་པའི་དགེ་བ་གངྒཱའི་

རྒྱུན། །འགྲོ་ཀུན་ལེགས་སྤྱད་ཉལ་འགྲོའ་ིརྒྱུན་ཚོགས་དང། །གཅིག་ཏུ་བགྱིས་པ་

འདི་ཡིས་ཐར་བའི་ལམ། །རྒྱལ་སྲས་སྡོམ་པ་སྤྱོད་དང་བཅས་པ་ལ། །བསླབས་པས་



རྡོ་རྗེ་འཇིགས་བྱེད་དཔའ་བོ་གཅིག་པའི་སྒྲུབ་ཐབས་བདུད་ལས་རྣམ་རྒྱལ།

ཐུན་མོང་ལམ་རྣམས་མཐར་ཕྱིན་པའི། །བདུད་རྩིའི་གཏེར་གྱིས་བདག་རྒྱུད་གང་བར་

ཤོག  །བུམ་དབང་ལྷ་ཡི་ཆུ་བོས་ཐ་མལ་གྱི། །སྣང་ཞེན་ཀུན་དག་གོང་མའི་དབང་

མཆོག་གིས། །རྒྱལ་བའི་གསུང་དང་འོད་གསལ་དབྱིངས་དང་ནི། །ཟུང་འཇུག་གནས་

ལུགས་མངོན་དུ་འགྱུར་བར་ཤོག  །དེ་ཚེ་བླ་མ་ལྷར་བཅས་སྤྱན་སྔ་རུ། །ཁས་བླངས་

དངོས་གྲུབ་ཀུན་གྱི་རྩ་བ་མཆོག །རྣམ་དག་དམ་ཚིག་སྡོམ་པ་མ་ལུས་པ། །སྲོག་

དང་བསྡོས་ཏེ་རྟག་ཏུ་བསྲུང་བར་ཤོག  །རྫོགས་རིམ་ཡོངས་རྫོགས་སྐྱེ་བའི་སྨིན་

བྱེད་ལམ། །རིམ་པ་དང་བོའ་ིཕྲ་རགས་རྣལ་འབྱོར་ལ། །ཐུན་བཞིར་བརྩོན་པ་ཆུ་

བོའ་ིགཞུང་བཞིན་དུ། །བསྟེན་པས་ཐ་མལ་སྣང་ཞེན་ཚར་གཅོད་ཤོག །དཔའ་བོ་

མཆོག་གི་ཐུགས་ཀའི་འོད་ཕུང་གིས། །དབང་བསྒྱུར་ནམ་མཁའ་ཁྱབ་པའི་ཚོགས་

ཀྱི་ཞིང། །མཆོད་བསྟོད་བསྒྲུབ་པ་མཆོག་གིས་མཉེས་བྱས་པས། །བསོད་ནམས་

ཚོགས་ཆེན་ཡོངས་སུ་རྫོགས་པར་ཤོག  །དྲི་མེད་རིགས་པས་དཔྱད་ནས་སྔགས་

ཀྱི་དོན། །སྟོང་ཉིད་ཟབ་མོ་ངེས་པའི་ཤེས་རབ་ཀྱིས། །ཆོས་ཀྱི་སྐུ་ལ་ང་རྒྱལ་ལེགས་

བཞག་ནས། །ཡེ་ཤེས་བླ་མེད་གོམས་པར་བྱེད་པར་ཤོག །རབ་འབར་དྲག་པོའ་ི

འཁོར་ལོ་ལ་གནས་པའི། །གཏུམ་ཆེན་ཁྲོ་བོ་བཅུ་ཡི་ཏིང་འཛིན་གྱིས། །ནག་པོའ་ིརྩ་

ལག་སྡེ་དང་བཅས་པ་ཀུན། །རྩད་ནས་འབྱིན་ལ་མཐུ་དང་ལྡན་པར་ཤོག །ཤགས་

དྲག་འཁོར་ལོའ་ིལྟེ་བར་ཡེ་ཤེས་ཀྱི། །རང་བཞིན་ནོར་བུའི་འོད་ཆགས་གཞལ་ཡས་

ཁང། །མཛེས་ཀུན་གཅིག་བསྡུས་མིག་གི་བདུད་རྩི་གང། །བསྒོམས་པས་རྒྱལ་བའི་

ཞིང་མཆོག་འགྲུབ་པར་ཤོག །ཕོ་བྲང་དབུས་སུ་གཡོ་བའི་དཀྱིལ་འཁོར་ལ། །རབ་

གནས་ཟླ་བར་ཞབས་སེན་འོད་ཆགས་པ། །འཇམ་དཔལ་དབྱངས་གང་རྟག་ཏུ་

གོམས་བྱས་པས། །བར་དོའ་ིདྲི་བྲལ་ལོངས་སྐུ་ཐོབ་པར་ཤོག །རྣམ་རྟོག་ཕུང་བོ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

བསྲེག་པའི་ཉིན་མོར་བྱེད། །རྣམ་པར་གྱུར་བའི་ས་བོན་ཁྲོ་བོ་ཡི། །རྡོ་རྗེ་ལས་གྲུབ་

རྡོ་རྗེ་འཇིགས་བྱེད་སྐུ། །ཡོངས་སུ་རྫོགས་པའི་ཕྲ་རགས་རྣལ་འབྱོར་གྱི། །ཉིང་

འཚམས་སྦྱོར་བའི་དྲི་མ་ཀུན་སྤངས་པའི། །སྤྲུལ་སྐུ་མཆོག་གི་གར་གྱིས་རོལ་པར་

ཤོག །ཐུབ་པའི་གསུང་རབ་མ་ལུས་བསྡུས་པ་ནི། །ཡན་ལག་དགུ་སྟེ་དེ་དག་གཙོ་

བོའ་ིདོན། །བྱང་ཆུབ་ཕྱོགས་ཆོས་སོ་བདུན་དང་འབྲེལ་བའི། །རྫོགས་རིམ་རྟོགས་

པ་མཆོག་རྣམས་སྐྱེ་བར་ཤོག །རྡོ་རྗེའི་ལུས་ལ་གནད་དུ་བསྣུན་པ་ཡི། །དཀར་

དམར་བྱང་ཆུབ་སེམས་ཀྱི་འདུ་འཕྲོད་ལས། །ལྷན་སྐྱེས་བདེ་ཆེན་སྟོང་ཉིད་བཅུ་

དྲུག་དང། །མཉམ་པར་སྦྱོར་བའི་ཏིང་འཛིན་རྫོགས་པར་ཤོག །དེ་ཡི་ཐབས་མཆོག་

དཔལ་ལྡན་སྒྱུ་མའི་སྐུ། །གང་ལས་བསྒྲུབ་པའི་སྟོང་བ་རྣམ་པ་གསུམ། །འདྲེན་བྱེད་

རླུང་རྣམས་དྷཱུ་ཏཱིར་ཐིམ་པ་ཡིས། །འཁྲུལ་མེད་སྨིག་རྒྱུའི་རྟགས་སོགས་འཆར་བར་

ཤོག །ཆུ་གཏེར་དབུས་ན་ཆུ་བུར་རྡོལ་བ་བཞིན། །རྣམ་དག་ཡེ་ཤེས་རྣལ་འབྱོར་

རྗེས་མཐུན་པས། །དབྱིབས་ཀྱི་རྣལ་འབྱོར་རྗེས་མཐུན་ལྷ་ཡི་སྐུ། །མཚན་དཔེས་

བརྒྱན་པའི་མཛེས་པར་ལྡང་བར་ཤོག །སྒྱུ་མའི་ལུས་མཛེས་ཡང་ཡང་འོད་གསལ་

དུ། །ཀུན་ཏུ་ཞུགས་ལས་དོན་གྱི་ལྷན་ཅིག་སྐྱེས། །མངོན་དུ་བྱས་སྟེ་ཉོན་སྒྲིབ་སྤངས་

པ་ཡི། །རྣམ་དག་སློབ་པའི་ཟུང་འཇུག་ཐོབ་པར་ཤོག །ལྷན་སྐྱེས་མཆོག་དེ་གོམས་

པ་མཐར་ཕྱིན་ནས། །རྡོ་རྗེ་ལྟ་བུའི་ཏིང་ངེ་འཛིན་གྱིས་ནི། །འཁྲུལ་བའི་བག་ཆགས་

མ་ལུས་སྤངས་པ་ཡི། །རྡོ་རྗེ་འཆང་དབང་ཚེ་འདིར་ཐོབ་པར་ཤོག །རྨད་བྱུང་ལམ་

འདི་རང་ཉིད་གཅིག་བུས་ཀྱང། །ཕྱོགས་དུས་ཀུན་ཏུ་མི་ནུབ་རྒྱས་བྱེད་ཅིང། །ལམ་

འདིས་རྡོ་རྗེ་འཆང་གི་གོ་འཕང་ལ། །འགྲོ་བ་མ་ལུས་བདེ་བླག་འགོད་པར་ཤོག །ཅེས་

སྨོན་ལམ་གདབ། དེ་ནས། དུར་ཁྲོད་སྲུང་འཁོར་དང་བཅས་པ་གཞལ་ཡས་ཁང་ལ་ཐིམ། 



རྡོ་རྗེ་འཇིགས་བྱེད་དཔའ་བོ་གཅིག་པའི་སྒྲུབ་ཐབས་བདུད་ལས་རྣམ་རྒྱལ།

གཞལ་ཡས་ཁང་རང་ལ་ཐིམ། རང་དམ་ཚིག་སེམས་དཔའ་ཡེ་ཤེས་སེམས་དཔའ་

ལ་ཐིམ། ཡེ་ཤེས་སེམས་དཔའ་ཏིང་ངེ་འཛིན་སེམས་དཔའ་ལ་ཐིམ། ཏིང་ངེ་འཛིན་

སེམས་དཔའི་ཞབས་ཀྱུ་ཨུ་ནི་ཧ་ལ། ཧ་ཧའི་མགོ་བོ་ལ། དེ་ཟླ་ཚེས་ལ། དེ་ཐིག་

ལེ་ལ། དེ་ནཱ་ད་ལ་ཐིམ། དེ་ཡང་མི་དམིགས་པ་སྟོང་བར་གྱུར། སྟོང་བའི་ངང་ལས་

དཔལ་རྡོ་རྗེ་འཇིགས་བྱེད་ཞལ་གཅིག་ཕྱག་གཉིས་པའི་རྣམ་པར་གྱུར་བའི་སྤྱི་བོར་

ཨོཾ། མགྲིན་པར་ཨཱཿ ཐུགས་ཀར་ཧཱུཾ་གིས་མཚན་པར་གྱུར། 

རབ་ཡངས་ལྷ་ཡི་ལམ་དང་འཛིན་མའི་ཁྱོན། །ཐོགས་མེད་བར་འཚམས་

མེད་པར་ཡོངས་གང་བའི། །མ་ལུས་གཤིན་རྗེའི་གཤེད་ཀྱི་ལྷ་ཡི་ཚོགས། །དྲན་

པ་ཙམ་གྱིས་བདུད་བགེགས་ཀུན་འཇོམས་ཤིང། །ཡིད་ལ་རེ་བ་འབད་མེད་སྐོང་

མཛད་པ། །བཀྲ་ཤིས་ཚངས་དབྱངས་གླུ་ཡི་ང་རོ་ཅན། །ཆུ་མཐོངས་འགོག་པའི་མེ་

ཏོག་ཆར་འབེབས་པས། །ཁྱོད་ལ་རྟག་ཏུ་དཔལ་གནས་མཛད་པ་འདི། །ཤིས་པར་

གྱིས་ལ་རངས་པ་བསྐྱེད་ཅིག་དང། །ཤིས་བརྗོད་གླུ་དབྱངས་བདག་གིས་བསྒྲག་པར་

བྱ། །དུས་གསུམ་རྒྱལ་བའི་མཁྱེན་རབ་གཅིག་བསྡུས་པ། །འཇམ་དཔལ་དབྱངས་

གང་མ་རུང་འདུལ་ཕྱིར་དུ། །སྙིང་རྗེ་ཆེན་པོས་ཁྲོས་པའི་གར་མཛད་པ། །ཁྲོ་རྒྱལ་

རྡོ་རྗེ་འཇིགས་བྱེད་ལ་ཕྱག་འཚལ། །མགོན་དེ་དགྱེས་པ་ཀུན་བསྐྱེད་མཁའ་འགྲོ་

མ། །གྲུབ་པ་མཆོག་བརྙེས་ལཱ་ལི་ཏ་ལ་སོགས། །དངོས་དང་བརྒྱུད་པའི་བླ་མ་མཆོག་

རྣམས་ལ། །དགེ་མཚན་ཇི་སྙེད་མཆིས་པའི་བཀྲ་ཤིས་དེས། །རྡོ་རྗེ་འཆང་དབང་

བླ་མ་དེ་དག་གི །འཕྲིན་ལས་སྙིང་ལ་ཞུགས་པས་ཕྱོགས་ཀུན་ཏུ། །དཔལ་ལྡན་རྡོ་

རྗེ་ཐེག་པའི་བསྟན་པ་མཆོག །མ་ལུས་རྒྱས་པར་བྱེད་པའི་བཀྲ་ཤིས་ཤོག །བཅོམ་

ལྡན་འདས་བདེ་བ་ཆེན་པོའ་ིགཟི་བརྗིད་ཀྱི་ཕུང་བོ་རྣམ་པར་རོལ་པའི་འོད་ཟེར་ཕྲེང་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

བས་ཡོངས་སུ་བསྐོར་བའི་ཁོར་ཡུག་གི་ཕྱི་རོལ་ན། སྣ་ཚོགས་པས་ལྷ་དང་ཀླུ་དང་

གྲུབ་པ་དང་རིག་པ་འཛིན་པ་འཇིགས་ཤིང་དྲག་ལ་མི་སྡུག་པའི་གཟུགས་ཀྱིས་མ་

རུང་བའི་སྙིང་དང། མགོ་བོ་རྣམ་པར་གས་པའི་ཀླད་པ་སེར་སྐྱས་འཛིན་མ་ཀུན་ཏུ་

ཁྱབ་པའི་དུར་ཁྲོད་ཆེན་པོ་བརྒྱད་དང་ལྡན་པའི་ཕོ་བྲང་མཆོག་གི་དབུས་ན། མི་ལ་

སོགས་པ་དང་བྱ་རྒོད་ལ་སོགས་པའི་རང་བཞིན་དངོས་གྲུབ་གཉིས་ཀྱི་འདབ་བརྒྱའི་

ཕྲེང་བས། ཞབས་ཀྱི་མཐིལ་རྣམ་པར་རེག་པའི་དཔའ་བོ་ཆེན་པོ། ནོར་བུ་ཨིནྟྲ་ནཱི་

ལའི་རི་དབང་ཉི་མ་སྟོང་དང་རྣམ་པར་འགྲོགས་པ། དགུའི་ཞལ་དྲག་པོའ་ིང་རོས་ས་

གསུམ་ཅིག་ཅར་གས་པར་མཛད་པ། འཇིག་རྟེན་གྱི་མཛེས་སྡུག་མ་ལུས་པ་གཅིག་

ཏུ་བསྡུས་པའི་ལང་ཚོ་མཆོག་གིས་རྣམ་པར་མཛེས་པའི་བཅོམ་ལྡན་འདས་རྡོ་རྗེ་རོ་

ལངས་མས་ཡོངས་སུ་འཁྱུད་པའི། དཔལ་རྡོ་རྗེ་འཇིགས་བྱེད་ཡབ་ཡུམ་ལ་ལེགས་

ཚོགས་ཇི་སྙེད་ཅིག་མཆིས་པའི་བཀྲ་ཤིས་པའི་དམ་པ་དེས། སྐལ་བ་དང་ལྡན་པའི་

གང་ཟག་ཁྱེད་ཅག་འདིར་འཁོད་པ་ཐམས་ཅད་ལ། ཉིན་མཚན་ཐམས་ཅད་དུ་ཕུན་

སུམ་ཚོགས་པའི་དཔལ་ལ་རྟག་ཏུ་རོལ་པའི་ཤིས་པ་ལྷག་པར་སྐྱོང་བར་གྱུར་ཅིག །

འཇིགས་པ་མཐའ་དག་འཇིགས་པར་མཛད་པའི་སྐུ། །ཕྱག་རྒྱ་མཆོག་གི་ལྷན་

སྐྱེས་བདེ་ཆེན་ལ། །སྲིད་མཐའི་བར་དུ་མཉམ་པར་འཇོག་མཛད་པ། །ཁྱབ་བདག་

དཀྱིལ་འཁོར་བདག་པོ་ཡབ་ཡུམ་ལ། །ལེགས་ཚོགས་ཇི་སྙེད་མཆིས་པའི་བཀྲ་

ཤིས་དེས། །ཁྱེད་ལ་བགེགས་ཀྱི་མིང་ཡང་མེད་པ་དང། །ཟག་མེད་བདེ་བའི་ཆོས་

ཀྱི་འབྱོར་བ་ནི། །ནམ་མཁའ་མཛོད་ལ་དབང་བྱེད་བཀྲ་ཤིས་ཤོག །དེ་ལྟ་བུའི་སྟོན་

པ་ཕུན་སུམ་ཚོགས་པ་རིགས་དྲུག་པ་རྡོ་རྗེ་འཆང་ཆེན་པོས་ལེགས་པར་གསུངས་

པའི་ཆོས་ཕུན་སུམ་ཚོགས་པ་རྒྱུད་ཐམས་ཅད་ཀྱི་བླ་མ་རྟོགས་པ་སུམ་བརྒྱའི་བདག་



རྡོ་རྗེ་འཇིགས་བྱེད་དཔའ་བོ་གཅིག་པའི་སྒྲུབ་ཐབས་བདུད་ལས་རྣམ་རྒྱལ།

ཉིད་རྣལ་འབྱོར་རྗེས་སུ་རིག་པ་ལ་སོགས་པ་དཔལ་རྡོ་རྗེ་འཇིགས་བྱེད་ཀྱི་རྩ་བའི་

རྒྱུད་བཤད་པའི་རྒྱུད་ཆ་མཐུན་པའི་ཡན་ལག་གི་རྒྱུད་རྣམས་ལ་ལེགས་པའི་ཚོགས་

ཇི་སྙེད་ཅིག །ཅེས་སོགས་སྦྱོར། 

རིག་སྔགས་འཆང་གི་རྒྱུད་སྡེ་རྒྱ་མཚོ་ཆེའི། །སྙིང་བོར་གྱུར་བ་འཇིག་རྟེན་

རིན་ཆེན་གཅིག །དཔལ་ལྡན་རྡོ་རྗེ་འཇིགས་བྱེད་རྒྱུད་རྒྱལ་ལ། །ལེགས་ཚོགས་ཇི་

སྙེད་མཆིས་པའི་བཀྲ་ཤིས་དེས། །ཁྱེད་ཅག་སྙིང་གི་བུམ་པ་རིམ་གཉིས་ཀྱི། །ཟབ་

དོན་བདུད་རྩི་མཆོག་གིས་གང་བ་ལས། །ཉམས་པ་མེད་པའི་དཔལ་ལ་ལོངས་སྤྱོད་

ཅིང། །འཇིག་རྟེན་ཀུན་ཏུ་རྒྱས་བྱེད་བཀྲ་ཤིས་ཤོག །དེ་ལྟ་བུའི་ཆོས་ཕུན་སུམ་

ཚོགས་པ་ཉན་པའི་འཁོར་ཕུན་སུམ་ཚོགས་པ། བྱང་ཆུབ་ཀྱི་སེམས་རྡོ་རྗེ་འཆང་གི་

སྤྱན་སྔར་ངེས་པའི་དོན་མ་ལུས་པ་དྲི་བ་ལ་མཁས་པ། དཔའ་བོ་ཆེན་པོ་གཏི་མུག་

རྡོ་རྗེ་ཞེས་བྱ་བ་ལ་སོགས་པའི་རྣལ་འབྱོར་གྱི་དབང་ཕྱུག་དང། རྣལ་འབྱོར་མ་ཆེན་

མོ་རྡོ་རྗེ་ཕག་མོ་ལ་སོགས་པ་བརྗོད་ཀྱིས་མི་ལང་བའི་ཡང་བརྗོད་ཀྱིས་མི་ལང་བའི་

སངས་རྒྱས་ཀྱི་ཞིང་གི་རྡུལ་ཕྲ་རབ་སྙེད་ཀྱི་གྲངས་དང་མཉམ་པའི་འཁོར་གྱི་ཚོགས་

ལ། ལེགས་པའི་ཚོགས་ཇི་སྙེད་ཅིག་མཆིས་པའི་ཞེས་སོགས་དང། 

ཕྱོགས་བཅུའི་ཞིང་ན་རྒྱུད་འདིའི་ཕྱོགས་ཙམ་ཞིག །འཛིན་དང་གྲུབ་པ་

མཆོག་བརྙེས་དཔའ་བོ་དང། །རྣལ་འབྱོར་མ་ཚོགས་འདུས་པ་དེ་དག་ལ། །ལེགས་

ཚོགས་ཇི་སྙེད་མཆིས་པའི་བཀྲ་ཤིས་དེས། །ཁྱེད་ཅག་ལམ་མཆོག་བསྒྲུབ་བྱེད་

མཐུན་པའི་རྐྱེན། །ཐུགས་གསུང་སྐུ་ཡི་ལྷན་སྐྱེས་སྔགས་སྐྱེས་དང། །ཞིང་སྐྱེས་

ཕོ་ཉའི་གྲོགས་དང་འདུས་པ་ལས། །བདེ་བའི་དགའ་སྟོན་འབར་བའི་བཀྲ་ཤིས་

ཤོག །ཅེས་ཤིས་བརྗོད་ཀྱིས་བརྒྱན་པར་བྱ། ཞེས་དཔལ་རྡོ་རྗེ་འཇིགས་བྱེད་དཔའ་བོ་གཅིག་པའི་སྒྲུབ་ཐབས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

བདུད་ལས་རྣལ་རྒྱལ་གྱི་ངག་འདོན་ཁྲིགས་ཆགས་སུ་བསྡེབ་པ་བདུད་ལས་རྣམ་པར་རྒྱལ་བའི་རྒྱལ་མཚན་ཞེས་

བྱ་བ་འདི་ཡུལ་བྱང་ཕྱོགས་ཀྱི་མཐར་འཁྱམས་པའི་སྤྲང་བཙུན་སྙོམས་ལས་པ་ངག་དབང་བློ་བཟང་ཆོས་ལྡན་ཞེས་

བགྱི་བས། དེང་སང་འཇིགས་བྱེད་དཔའ་བོ་གཅིག་པའི་སྒྲུབ་ཐབས་འདོན་ཆ་ཉུང་བ་ལ་གཙོ་བོར་མོས་པས་ངག་

འདོན་བྱེད་འདོད་མཁན་མང་ནའང། རྒྱལ་བའི་དབང་བོ་རྗེ་བདག་ཉིད་ཆེན་པོས་མཛད་པའི་སྒྲུབ་ཐབས་བདུད་ལས་

རྣམ་རྒྱལ་ནི། གང་ཟག་དབང་བོ་རྣོན་པོས་བསམ་བསྒོམ་བྱེད་ཚུལ་གཙོ་བོར་མཛད་པས་ངག་འདོན་གྱི་ཚེ་ཚིག་

ཕྲད་སྦྱར་དགོས་མང་བ་སོགས་ཀྱིས་དབང་བོ་དམན་པས་ངག་འདོན་བྱ་དཀའ་བ་དང། གཞན་བདུད་ལས་རྣལ་

རྒྱལ་ཇི་ལྟ་བ་བཞིན་ངག་འདོན་དུ་བསྒྲིགས་པའི་དཔེ་རང་གིས་མ་མཐོང་བས་རང་གི་ཉེ་འཁོར་བ་རྣམས་ཀྱིས་ངག་

འདོན་བྱ་བ་དང། གཞན་ལའང་ཕན་འདོད་ཀྱི་བསམ་པས་རྗེ་ཉིད་ཀྱི་སྒྲུབ་ཐབས་བདུད་ལས་རྣམ་རྒྱལ་སོར་བཞག་

པ་ལ། སྨོན་ལམ་ཤིས་བརྗོད་གཉིས་རྗེ་རང་གིས་མཛད་པ་མི་འདུག་པས། དཔལ་ལྡན་སྨད་རྒྱུད་གྲྭ་ཚང་གི་ཞལ་

འདོན་མཛད་བཞིན་པ། མཁས་པའི་དབང་བོ་ཞང་ཞུང་བ་ཆོས་དབང་གྲགས་པས་མཛད་པའི་སྨོན་ལམ་ཤིས་བརྗོད་

གཉིས་ཀྱིས་ཁ་བསྐང་སྟེ་མཚོ་བདུན་གྱི་ལྷ་ཁང་ཆེན་མོར་བསྒྲིགས་པའི་ཡི་གེ་བ་ནི་གཞུང་ལུགས་རབ་འབྱམས་ལ་

སྨྲ་བའི་སྤོབས་པ་ཅན་བློ་བཟང་ཉི་མའོ། །འདིས་ཀྱང་རྒྱལ་བའི་དབང་བོ་བློ་བཟང་གྲགས་པའི་ཆོས་ཚུལ་དྲི་མ་མེད་

པ་ཕྱོགས་དུས་ཐམས་ཅད་དུ་དར་ཞིང་རྒྱས་ལ་ཡུན་རིང་དུ་གནས་པར་གྱུར་ཅིག ། །།



འཇིགས་བྱེད་དཔའ་བོ་གཅིག་པའི་མངོན་རྟོགས་བདུད་དཔུང་རྣམ་འཇོམས།

༄༅། །དཔལ་རྡོ་རྗེ་འཇིགས་བྱེད་དཔའ་བོ་གཅིག་པའི་

མངོན་རྟོགས་བདུད་དཔུང་རྣམ་

འཇོམས་ཞེས་བྱ་བ་

བཞུགས་སོ།།

འཇིགས་བྱེད་དཔའ་བོ་གཅིག་པའི་མངོན་རྟོགས་བདུད་དཔུང་རྣམ་འཇོམས།

ན་མོ་བཛྲ་བྷཻ་ར་ཝ་ཡ། དཔལ་རྡོ་རྗེ་འཇིགས་བྱེད་ཀྱི་བསྒོམ་བཟླས་མདོར་བསྡུས་བྱ་བར་འདོད་

པས། སྐྱབས་འགྲོ་སེམས་བསྐྱེད་ཚད་མེད་བཞི་བསྒོམ་པ་རྣམས་སྤྱི་འགྲོ་ལྟར་བྱས་ལ། རང་ཉིད་སྐད་ཅིག་

གིས་དཔལ་རྡོ་རྗེ་འཇིགས་བྱེད་ཞལ་གཅིག་ཕྱག་གཉིས་ཀྱིས་གྲི་གུག་དང་ཐོད་པ་

འཛིན་པའི་སྐུར་བཞེངས་པར་གྱུར། ཨོཾ་ཧྲཱིཿཥྚྲཱིཿཝི་ཀྲི་ཏཱ་ན་ན་ཧཱུཾ་ཕཊ། ཨོཾ་སྭ་བྷཱ་ཝ་

ཤད་དྷཿསརྦ་དྷརྨཿསྭ་བྷཱ་ཝ་ཤ ད་དྷོ྅ཧཾ། སྟོང་བ་ཉིད་དུ་གྱུར། སྟོང་བའི་ངང་ལས་ཡཾ་

ལས་རླུང་གི་དཀྱིལ་འཁོར་སྔོན་པོ་གཞུའི་དབྱིབས་ལྟ་བུ་བ་དན་གྱིས་མཚན་པ། དེའི་

སྟེང་དུ་རཾ་ལས་མེའི་དཀྱིལ་འཁོར་དམར་བོ་གྲུ་གསུམ་པ། དེའི་སྟེང་དུ་ཨཱཿལས་མི་

མགོའ་ིསྒྱེད་བུ་གསུམ་གྱི་སྟེང་དུ། ཨཱ་ལས་བྱུང་བའི་ཐོད་པ་དཀར་བོ། དེའི་ནང་གི་

ཤར་དུ་བྲུཾ་ལས་བྱུང་བའི་བ་ལང་གི་ཤ་གོས་མཚན་པ། ལྷོར་ཨཾ་ལས་བྱུང་བའི་ཁྱིའི་

ཤ་ཀུས་མཚན་པ། ནུབ་ཏུ་ཛྲིཾ་ལས་བྱུང་བའི་གླང་བོ་ཆེའི་ཤ་དས་མཚན་པ། བྱང་དུ་

ཁཾ་ལས་བྱུང་བའི་རྟའི་ཤ་ཧས་མཚན་པ། དབུས་སུ་ཧཱུཾ་ལས་བྱུང་བའི་མིའི་ཤ་ནས་

མཚན་པ། ཤར་ལྷོར་ལཾ་ལས་བྱུང་བའི་དྲི་ཆེན་བིས་མཚན་པ། ལྷོ་ནུབ་ཏུ་མཱཾ་ལས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

བྱུང་བའི་རཀྟ་རས་མཚན་པ། ནུབ་བྱུང་དུ་བཾ་ལས་བྱུང་བའི་བྱང་སེམས་དཀར་བོ་

ཤས་མཚན་པ། བྱང་ཤར་དུ་ཏཱཾ་ལས་བྱུང་བའི་རྐང་མར་མས་མཚན་པ། དབུས་སུ་བཾ་

ལས་བྱུང་བའི་དྲི་ཆུ་མཱུས་མཚན་པ། དེ་དག་གི་སྟེང་དུ་ཨོཾ་དཀར་བོ། ཨཱཿདམར་བོ། 

ཧཱུཾ་སྔོན་པོ་གསུམ་སྟེང་ནས་སྟེང་དུ་བརྩེགས་པར་གྱུར། རང་གི་ཐུགས་ཀའི་ཧཱུཾ་ལས་

འོད་ཟེར་འཕྲོས་རླུང་ལ་ཕོག་པས་རླུང་གཡོས་མེ་སྦར་ཏེ་ཐོད་པའི་རྫས་རྣམས་ཞུ་

ཞིང་ཁོལ་བར་གྱུར། ཡི་གེ་གསུམ་ལས་འོད་ཟེར་རིམ་པ་བཞིན་དུ་འཕྲོས་པས། སྐུ་

རྡོ་རྗེ་གསུང་རྡོ་རྗེ་ཐུགས་རྡོ་རྗེ་རྣམས་བཀུག་ནས་ཡི་གེ་གསུམ་ལ་རིམ་གྱིས་ཐིམ་པ་

རྣམས་ཐོད་པར་ལྷུང་ནས་ཞུ་བས་ཧཱུཾ་གིས་ཁ་དོག་དྲི་ནུས་ཀྱི་སྐྱོན་སྦྱངས། ཨཱཿས་

བདུད་རྩིར་རྟོགས་པར་བྱས། ཨོཾ་གྱིས་མང་བོར་སྦར་ཞིང་སྤེལ་བར་གྱུར། ཨོཾ་ཨཱཿཧཱུཾ་

ལན་གསུམ་བརྗོད། ཨོཾ་ཧྲཱིཿཥྚྲཱིཿཝི་ཀྲི་ཏཱ་ན་ན་ཧཱུཾ་ཕཊ། ཨོཾ་སྭ་བྷཱ་ཝ་ཤ ད་དྷཿསརྦ་དྷརྨཿསྭ་བྷཱ་

ཝ་ཤ ད་དྷོ྅ཧཾ། སྟོང་བ་ཉིད་དུ་གྱུར། སྟོང་བའི་ངང་ལས་ཨཱཿལས་བྱུང་བའི་ཐོད་པ་

ཡངས་ཤིང་རྒྱ་ཆེ་བ་རྣམས་ཀྱི་ནང་དུ་ཧཱུཾ་ཧཱུཾ་ཞུ་བ་ལས་བྱུང་བའི་མཆོད་ཡོན། ཞབས་

བསིལ། དྲི། མེ་ཏོག ། བདུག་སྤོས། མར་མེ། ཞལ་ཟས། རོལ་མོ་རྣམས་རང་བཞིན་

བདེ་སྟོང་རྣམ་པ་མཆོད་རྫས། བྱེད་ལས་དབང་བོ་དྲུག་གི་སྤྱོད་ཡུལ་དུ་ཟག་པ་མེད་

པའི་བདེ་བ་ཁྱད་པར་ཅན་བསྐྱེད་པར་གྱུར། ཨོཾ་ཨརྒྷཾ་ཨཱཿཧཱུཾ། ཨོཾ་པཱ་དྱཾ་ཨཱཿཧཱུཾ། ཨོཾ་

གནྡྷེ་ཨཱཿཧཱུཾ། ཨོཾ་པུཥྤེ་ཨཱཿཧཱུཾ། ཨོཾ་དྷཱུ་པེ་ཨཱཿཧཱུཾ། ཨོཾ་ཨཱ་ལོ་ཀེ་ཨཱཿཧཱུཾ། ཨོཾ་ནཻ་ཝི་དྱ་ཨཱཿཧཱུཾ། 

ཨོཾ་ཤཔྟ་ཨཱཿཧཱུཾ། ཞེས་ནང་མཆོད་དང་མཆོད་པ་བྱིན་གྱིས་བརླབས། རང་ཉིད་འཇིགས་བྱེད་ཞལ་

གཅིག་ཕྱག་གཉིས་པར་གསལ་བའི་ཐུགས་ཀའི་ཧཱུཾ་གི་འོད་ཟེར་གྱིས་དཔལ་རྡོ་རྗེ་

འཇིགས་བྱེད་བླ་མ་དང་བཅས་པ་མདུན་གྱི་ནམ་མཁར་སྤྱན་དྲངས། གང་གི་དྲིན་

གྱིས་བདེ་ཆེན་གནས། །སྐད་ཅིག་གིས་ནི་ཐོབ་འགྱུར་བ། །བླ་མ་རིན་ཆེན་ལྟ་བུ་



འཇིགས་བྱེད་དཔའ་བོ་གཅིག་པའི་མངོན་རྟོགས་བདུད་དཔུང་རྣམ་འཇོམས།

ཡི། །རྡོ་རྗེ་ཅན་ཞབས་པད་ལ་འདུད། །གཟུགས་མཆོག་མཆོག་ཏུ་དྲག་པོ་ཆེ། །དཔའ་

བོ་མཆོག་གི་སྤྱོད་ཡུལ་ཅན། །གདུལ་དཀའ་འདུལ་བའི་དོན་མཛད་པ། །རྡོ་རྗེ་

འཇིགས་བྱེད་ལ་ཕྱག་འཚལ། །ཨོཾ་ཧྲཱིཿཥྚྲཱིཿཧཿ ཨོཾ་ཧཱུཾ་ཧཱུཾ་ཕཊ། ཨོཾ་ཝི་ཀྲི་ཏཱ་ན་ན་དུཥྚཾ་

ས་ཏྭ་ད་མ་ཀ་གཿགཿ ཨོཾ་ཀུ་མ་ར་རཱུ་པི་ཎི་ཛཿཛཿཧཱུཾ་ཕཊ། ཨོཾ་ཧྲཱིཿཧཿཧཻ་ཕཊ། ཨོཾ་དཱིཔྟ་

ལོ་ཙ་ན་ཝི་ཀྲི་ཏཱ་ན་ན་མཧཱ་ཨ་ཊྚ་ཊྚ་ཧ་ས་ན་དི་ནི་དཱིཔྟ་ཡ་སྭཱཧཱ། ཨོཾ་བཛྲ་ནཻ་ཝི་དྱ་

ཨཱཿཧཱུཾ། ཨོཾ་བཛྲ་ཤཔྟ་ཨཱཿཧཱུཾ། སྡིག་པ་རྣམས་ནི་བཤགས་པར་བྱ། །སྐྱེས་ཤིང་བྱུང་བ་

རྣམས་ནི་བསལ། །མི་བྱེད་པར་ཡང་སྤྱན་སྔར་བརྗོད། །དེ་བཞིན་བསོད་ནམས་རྗེས་

ཡི་རང། །བདག་གིས་བདེ་འགྲོར་ཡོངས་སུ་བསྔོ། །དཀོན་མཆོག་གསུམ་ལ་སྐྱབས་

སུ་འགྲོ། །སེམས་ཅན་ཐམས་ཅད་བདག་གིས་དགྲོལ། །བྱང་ཆུབ་གནས་ལ་འགོད་

པར་བགྱི། །བྱང་ཆུབ་སེམས་ནི་ཡང་དག་བསྐྱེད། །ཡོན་ཏན་རྒྱ་མཚོ་ཁྱེད་རྣམས་

ལ། །བདག་གི་ལུས་ནི་དབུལ་བར་བགྱི། །ཡང་དག་རྫོགས་པའི་སངས་རྒྱས་

དང། །དེ་སྲས་ལམ་གྱུར་སྦྱིན་སོགས་ཚུལ། །སྐུ་གསུམ་ཡེ་ཤེས་ཐོབ་བྱའི་ཕྱིར། །རབ་

ཏུ་དང་བས་བསྟེན་པར་བགྱི། །སེམས་ཅན་ཐམས་ཅད་བདེ་བ་དང་ལྡན་པར་གྱུར་

ཅིག །སྡུག་བསྔལ་དང་བྲལ་བར་གྱུར་ཅིག །བདེ་བ་དང་མི་འབྲལ་བར་གྱུར་

ཅིག །འཇིག་རྟེན་གྱི་ཆོས་བརྒྱད་དང་གཟུང་འཛིན་གྱི་རྣམ་རྟོག་གིས་མི་བསྐྱོད་པའི་

བཏང་སྙོམས་ལ་གནས་པར་བྱའོ། །ཞེས་བསོད་ནམས་ཀྱི་ཚོགས་བསགས། ཨོཾ་སྭ་བྷཱ་ཝ་ཤ ད་

དྷཿསརྦ་དྷརྨཿསྭ་བྷཱ་ཝ་ཤ ད་དྷོ྅ཧཾ། ཨོཾ་ཤཱུ་ནྱ་ཏཱ་ཛྙཱ་ན་བཛྲ་སྭ་བྷཱ་ཝ་ཨཱཏྨ་ཀོ྅ཧཾ། རང་

དང་ཚོགས་ཞིང་གི་ལྷ་དང་དེ་དག་ལས་གཞན་པའི་ཆོས་ཐམས་ཅད་བརྟེན་ནས་

བཏགས་པ་ཡིན་པའི་ཕྱིར། རྟག་ཆད་ལ་སོགས་པའི་མཐའ་བཞི་དང་བྲལ་བ། བདག་

མེད་པའི་རང་བཞིན་སྟོང་བ་ཉིད་དུ་གྱུར། ཞེས་ཡེ་ཤེས་ཀྱི་ཚོགས་བསགས་ཤིང། འཆི་བ་ཆོས་སྐུའི་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ལམ་ཁྱེར་བསྒོམ། སྟོང་བའི་ངང་ལས་ཡཾ་རཾ་བཾ་ལཾ་ལས་བྱུང་བའི་འབྱུང་བཞིའི་དཀྱིལ་

འཁོར་གྱི་སྟེང་དུ་ཧཱུཾ་ལས་སྣ་ཚོགས་རྡོ་རྗེ་ཧཱུཾ་གིས་མཚན་པ་ལས་རྡོ་རྗེའི་ས་གཞི་ར་

བ་གུར་བླ་རེ་མེ་རི་དང་བཅས་པའི་སྲུང་འཁོར། ཞེས་ཐུན་མོང་བའི་སྲུང་འཁོར་བསྒོམ། དེའི་

དབུས་སུ་ཧཱུཾ་ལས་ཆོས་འབྱུང་གི་ནང་དུ་སྣ་ཚོགས་པདྨ་དང་ཉི་མའི་ལྟེ་བར་བྷྲུཾ་ལས་

གཞལ་ཡས་ཁང་གྲུ་བཞི་སྒོ་བཞི་རྒྱན་རྟ་བབས་དང་བཅས་པ་མཚན་ཉིད་ཐམས་ཅད་

ཡོངས་སུ་རྫོགས་པར་གྱུར། ཅེས་གཞལ་ཡས་ཁང་བསྐྱེད། དེའི་དབུས་སུ་ཡཾ་ལས་རླུང་གི་

དཀྱིལ་འཁོར་གྱི་སྟེང་དུ་ཨ་ལས་བྱུང་བའི་ཟླ་བའི་དཀྱིལ་འཁོར། དེའི་སྟེང་དུ་

དྷཱིཿལས་རལ་གྲི་དྷཱིཿས་མཚན་པ་ལས་འོད་ཟེར་འཕྲོས། བདེ་བར་གཤེགས་པ་ཐམས་

ཅད་སྤྱན་དྲངས། དྷཱིཿལ་ཐིམ། དེ་ཡོངས་སུ་གྱུར་བ་ལས། རང་ཉིད་རྒྱུ་རྡོ་རྗེ་འཛིན་པ་

འཇམ་དཔལ་གཞོན་ནུར་གྱུར་བ་སྐུ་མདོག་སེར་བོ་ཡིད་ཙམ་ཁྲོས་པ་ཕྱག་གཡས་

རལ་གྲི་འཕྱར་ཞིང། གཡོན་གྱིས་གླེགས་བམ་ཐུགས་ཀར་བསྣམས་པ། ཞབས་རྡོ་རྗེ་

སྐྱིལ་ཀྲུང་གིས་བཞུགས་པ། མཚན་སོ་གཉིས་དང་དཔེ་བྱད་བརྒྱད་ཅུས་བརྒྱན་པ། 

རལ་བའི་ཟུར་ཕུད་ལྔ་དང་ལྡན་ཞིང། རྒྱན་ཐམས་ཅད་གྱིས་བརྒྱན་པ། དེའི་ཐུགས་

ཀར་ཨཱཿལས་བྱུང་བའི་ཉི་མའི་དཀྱིལ་འཁོར། ཅེས་བར་དོ་ལོངས་སྐུའི་ལམ་ཁྱེར་བསྒོམ། དེའི་

འོད་ཀྱིས་ཕྱོགས་བཅུ་ནས་སངས་རྒྱས་དང་བྱང་ཆུབ་སེམས་དཔའ་དང་ཁྲོ་བོ་དང་

རིག་པའི་ཚོགས་རྣམས་སྤྱན་དྲངས། འཇམ་དཔལ་དང་བཅས་པ་ཉི་མ་ལ་ཞུགས་པ་

ལས་ཉི་མའི་སྟེང་དུ་ཧཱུཾ་ཡིག་མཐིང་ཁ། དེ་ལས་འོད་ཟེར་འཕྲོས། སངས་རྒྱས་དང་

བྱང་ཆུབ་སེམས་དཔའ་དང་ཁྲོ་བོ་དང་རིག་པའི་ཚོགས་རྣམས་སྤྱན་དྲངས། ཧཱུཾ་ལ་

ཐིམ་པ་ལས། ཁྲོ་བོའ་ིརྡོ་རྗེ་རྩེ་དགུ་བ་ཧཱུཾ་གིས་མཚན་པར་གྱུར། དེ་ལས་སངས་རྒྱས་

དང་བྱང་ཆུབ་སེམས་དཔའ་དང་ཁྲོ་བོ་དང་རིག་པའི་ཚོགས་རྣམས་སྤྲོས་ཏེ། སེམས་



འཇིགས་བྱེད་དཔའ་བོ་གཅིག་པའི་མངོན་རྟོགས་བདུད་དཔུང་རྣམ་འཇོམས།

ཅན་ཐམས་ཅད་རྡོ་རྗེ་འཇིགས་བྱེད་གྱི་གོ་འཕང་ལ་བཀོད་པ་དང་ལྷན་ཅིག་ཏུ་འདུས་

ནས་རྡོ་རྗེ་ལ་ཐིམ་པར་གྱུར། ཟླ་བ་ཉི་མ་རྡོ་རྗེ་ཧཱུཾ་དང་བཅས་པ་ཡོངས་སུ་གྱུར་བ་

ལས། སྣ་ཚོགས་པདྨ་དང་ཟླ་བ་དང་ཉི་མའི་གདན་གྱི་སྟེང་དུ་རང་ཉིད་འབྲས་བུ་རྡོ་

རྗེ་འཛིན་པ་དཔལ་རྡོ་རྗེ་འཇིགས་བྱེད་ཆེན་པོ་སྐུ་མདོག་མཐིང་ནག་ཞལ་དགུ་

ཕྱོགས་སོ་བཞི་ཞབས་བཅུ་དྲུག་པ་ཞབས་གཡས་བསྐུམས་ཤིང་གཡོན་བརྐྱང་བའི་

སྟབས་ཀྱིས་བཞུགས་པ། ཅེས་སྐྱེ་བ་སྤྲུལ་སྐུའི་ལམ་འཁྱེར་བསྒོམ། ཁམས་གསུམ་པོ་ཟ་བར་

ནུས་པ་ཧ་ཧ་ཞེས་སྒྲོག་ཅིང་ལྗགས་འདྲིལ་བ་མཆེ་བ་རྣམ་པར་གཙིགས་པ་ཁྲོ་གཉེར་

ཅན། ཁྲོ་གཉེར་གྱི་འགྲམ་དུ་སྨིན་མ་དང་སྤྱན་འཇིག་པའི་དུས་ལྟར་འབར་བ། སྐྲ་ཁམ་

སེར་གྱེན་དུ་བརྫེས་པ། འཇིག་རྟེན་དང་འཇིག་རྟེན་ལས་འདས་པའི་ལྷ་ལ་བསྡིགས་

མཛུབ་བྱེད་པ། འཇིགས་པ་རྣམས་ཀྱང་འཇིགས་པར་མཛད་པ། ཕཻཾ་ཀ་རའི་སྒྲ་ཆེན་

པོ་འབྲུག་ལྟར་སྒྲོགས་པ། མིའི་ཁྲག་དང་ཞག་དང་རྐང་དང་ཚིལ་བུ་ཟ་བ། འཇིགས་

སུ་རུང་བའི་ཐོད་པ་སྐམ་པོ་ལྔས་ཐོད་བྱས་ཤིང་མགོ་བོ་རློན་པ་ལྔ་བཅུའི་ཐོད་པའི་

ཕྲེང་བས་བརྒྱན་པ། སྦྲུལ་ནག་པོའ་ིམཆོད་ཕྱིར་ཐོགས་དང་མི་རུས་གྱི་འཁོར་ལོ་

དང། རྣ་ཆ་ལ་སོགས་པའི་རུས་པའི་རྒྱན་རྣམས་ཀྱིས་བརྒྱན་པ། གསུས་པ་ཆེ་བ། 

གཅེར་བུའི་གཟུགས་ཅན་མཚན་མ་གྱེན་དུ་འགྲེང་བ། སྨིན་མ་དང་རྫི་མ་དང་སྨ་ར་

དང་བ་སྤུ་རྣམས་དུས་མཐའི་མེ་ལྟར་འབཪ་ཞིང། རྩ་ཞལ་ནག་པོ་མ་ཧེའི་གདོང་ཅན་

ཤིན་ཏུ་ཁྲོས་པ་རྭ་རྣོན་པོ་ཅན། དེའི་སྟེང་མ་རྭ་གཉིས་ཀྱི་དབུས་ཀྱི་ཞལ་དམར་བོ། 

རབ་ཏུ་འཇིགས་པ་ཞལ་ནས་ཁྲག་འཛག་པ། དེའི་སྟེང་དུ་འཇམ་དཔལ་གྱི་ཞལ་སེར་

བོ་ཡིད་ཙམ་ཁྲོས་པ། གཞོན་ནུའི་རྒྱན་གྱིས་བརྒྱན་པ། སྤྱི་བོར་རལ་བ་ལྔ་དང་ལྡན་

པ། རྭའི་རྩ་བའི་གཡས་ཀྱི་ཞལ་དང་བོ་སྔོན་པོ། དེའི་གཡས་ཞལ་དམར་བོ། གཡོན་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཞལ་སེར་བོ། རྭའི་རྩ་བའི་གཡོན་གྱི་ཞལ་དང་བོ་དཀར་བོ། དེའི་གཡས་ཞལ་དུད་

ཁ། གཡོན་ཞལ་ནག་པོ། ཞལ་རྣམས་ཤིན་ཏུ་ཁྲོས་པ། ཞལ་དགུ་བོ་ཐམས་ཅད་ཀྱང་

སྤྱན་གསུམ་གསུམ་དང་ལྡན་པ། ཕྱག་གཡས་གཡོན་གྱི་དང་བོ་གཉིས་ཀྱིས་གླང་བོ་

ཆེའི་པགས་པ་རློན་པ་མགོ་གཡས་དང། སྤུ་ཕྱིར་བསྟན་ཏེ་ལག་པ་དང་རྐང་བའི་

པགས་པ་གཡོན་པ་ནས་བརྒྱངས་ཏེ་འཛིན་པ། ལྷག་མ་གཡས་ཀྱི་དང་བོ་ན་གྲི་

གུག །གཉིས་པ་ན་བྷི་དྷི་པཱ་ལ། གསུམ་པ་ན་གཏུན་ཤིང། བཞི་བ་ན་ཆུ་གྲི། ལྔ་བ་ན་

ཀ་ཎ་ཡ། དྲུག་པ་ན་དགྲ་སྟ། བདུན་པ་ན་མདུང། བརྒྱད་པ་ན་མདའ། དགུ་བ་ན་

ལྕགས་ཀྱུ། བཅུ་བ་ན་དབྱུག་ཐོ། བཅུ་གཅིག་པ་ན་ཁ་ཊྭཱཾ་ག །བཅུ་གཉིས་པ་ན་འཁོར་

ལོ། བཅུ་གསུམ་པ་ན་རྡོ་རྗེ་རྩེ་ལྔ་བ། བཅུ་བཞི་བ་ན་རྡོ་རྗེ་ཐོ་བ། བཅོ་ལྔ་བ་ན་རལ་

གྲི། བཅུ་དྲུག་པ་ན་ཅང་ཏེའུ་བསྣམས་ཤིང། ལྷག་མ་གཡོན་གྱི་དང་བོ་ན་ཁྲག་གིས་

བཀང་བའི་ཐོད་པ། གཉིས་པ་ན་ཚངས་པའི་མགོ་བོ། གསུམ་པ་ན་ཕུབ། བཞི་བ་ན་

རྐང་བ། ལྔ་བ་ན་ཞགས་པ། དྲུག་པ་ན་གཞུ། བདུན་པ་ན་རྒྱུ་མ། བརྒྱད་པ་ན་དྲིལ་བུ། 

དགུ་བ་ན་ལག་པ། བཅུ་བ་ན་དུར་ཁྲོད་ཀྱི་རས། བཅུ་གཅིག་པ་ན་སྐྱེས་བུ་གསལ་

ཤིང་ལ་བཙུགས་པ། བཅུ་གཉིས་པ་ན་མེ་ཐབ། བཅུ་གསུམ་པ་ན་ཐོད་ཚལ། བཅུ་

བཞི་བ་ན་སྡིགས་མཛུབ། བཅོ་ལྔ་བ་ན་འཕན་རྩེ་གསུམ་པ། བཅུ་དྲུག་པ་ན་རླུང་རས་

བསྣམས་པ། ཞབས་གཡས་ཀྱི་དང་བོས་མི། གཉིས་པས་མ་ཧེ། གསུམ་པས་གླང། 

བཞི་བས་བོང་བུ། ལྔ་བས་རྔ་མོང། དྲུག་པས་ཁྱི། བདུན་པས་ལུག །བརྒྱད་པས་ཝ་

དང། གཡོན་གྱི་དང་བོས་བྱ་རྒོད། གཉིས་པས་འུག་པ། གསུམ་པས་བྱ་རོག །བཞི་

བས་ནེ་ཙོ། ལྔ་བས་ཁྲ། དྲུག་པས་བྱ་ཆེན་པོ། བདུན་པས་ཁྱིམ་བྱ། བརྒྱད་པས་

བཞད་མནན་པ། ཚངས་པ་དང་དབང་བོ་དང་ཁྱབ་འཇུག་དང་དྲག་པོ་དང། གཞོན་ནུ་



འཇིགས་བྱེད་དཔའ་བོ་གཅིག་པའི་མངོན་རྟོགས་བདུད་དཔུང་རྣམ་འཇོམས།

གདོང་དྲུག་དང་ལོག་འདྲེན་དང་ཟླ་བ་དང་ཉི་མ་རྣམས་ཁ་སྦུབ་ཏུ་བྱས་ཏེ། ཞབས་

འོག་ཏུ་མནན་ནས་མེ་དཔུང་རབ་ཏུ་འབར་བའི་ཀློང་དཀྱིལ་ན་བཞུགས་པ། ཅེས་སྐུ་

ཡོངས་སུ་རྫོགས་པའི་རྣམ་པ་གསལ་བཏབ། དེའི་མིག་ཏུ་ཀྵིཾ། རྣ་བར་ཛྲིཾ། སྣར་ཁཾ། ལྕེར་རཾ། 

དཔྲལ་བར་ཀཾ། ལྟེ་བར་སཾ། སྤྱི་བོར་ཨོཾ། མགྲིན་པར་ཨཱཿ ཐུགས་ཀར་ཧཱུཾ། ཞེས་སྐྱེ་མཆེད་

སྐུ་གསུང་ཐུགས་བྱིན་གྱིས་བརླབས། རང་ཉིད་དམ་ཚིག་སེམས་དཔའི་ཐུགས་ཀར་ཟླ་གདན་

ལ་ཡེ་ཤེས་སེམས་དཔའ་འཇམ་དཔལ་གཞོན་ནུར་གྱུར་བ་སྐུ་མདོག་སེར་བོ་ཡིད་

ཙམ་ཁྲོས་པ། ཕྱག་གཡས་རལ་གྲི་འཕྱར་ཞིང། གཡོན་གྱིས་གླེགས་བམ་ཐུགས་

ཀར་བསྣམས་པ། ཞབས་རྡོ་རྗེའི་སྐྱིལ་ཀྲུང་གིས་བཞུགས་པ། མཚན་སོ་གཉིས་དང་

དཔེ་བྱད་བརྒྱད་ཅུས་བརྒྱན་པ། རལ་བའི་ཟུར་ཕུད་ལྔ་དང་ལྡན་ཞིང་རྒྱན་ཐམས་ཅད་

ཀྱིས་བརྒྱན་པ། དེའི་ཐུགས་ཀར་ཨཱཿལས་བྱུང་བའི་ཉི་མའི་དཀྱིལ་འཁོར་གྱི་དབུས་

སུ། ཏིང་ངེ་འཛིན་སེམས་དཔའ་ཧཱུཾ་ཡིག་མཐིང་ག་འོད་ཟེར་ལྔ་འཕྲོ་བ། ཅེས་སེམས་དཔའ་

སུམ་བརྩེགས་བསྒོམ། ཨོཾ་ཧྲཱིཿཧ་བྷོ་མཧཱ་ཀྲོ་དྷ་ཨཱ་གཙྪ་ཨཱ་གཙྪ་ཨསྨཱ་ད་པཱུ་ཛ་པྲ་ཏི་གྲིཧྞནྟུ་པྲ་

སཱ་ད་མེ་དྷི་མཱན་ཀུ་རུ་སྭཱཧཱ། རང་གི་ཐུགས་ཀའི་ཧཱུཾ་ལས་འོད་ཟེར་འཕྲོས་རང་བཞིན་

གྱི་གནས་ནས་བསྒོམ་པ་དང་འདྲ་བའི་དཔལ་རྡོ་རྗེ་འཇིགས་བྱེད་དཔའ་བོ་གཅིག་

པའི་རྟེན་དང་བརྟེན་པའི་དཀྱིལ་འཁོར་མདུན་གྱི་ནམ་མཁར་སྤྱན་དྲངས། ཨོཾ་

ཧྲཱིཿཥྚྲཱིཿཝི་ཀྲི་ཏཱ་ན་ན་ཧཱུཾ་ཕཊ། བརྗོད་ཅིང་སྙིང་ག་ནས་ཁྲོ་བོ་སྤྲོས་ཏེ་ཕྱི་འབྲང་གི་བགེགས་བསྐྲད། ཨོཾ་

ཧྲཱིཿཥྚྲཱིཿཧཿཞེས་སོགས་ཀྱིས་མཆོད། ཨོཾ་མུངྒ་ར་ཛཿ ཞེས་པའི་སྔགས་ཀྱིས་དམ་ཚིག་པ་སོ་སོའ་ིསྤྱི་བོར་

དགུག །ཨོཾ་དནྚ་ཧཱུཾ། གིས་དམ་ཚིག་པ་སོ་སོ་ལ་གཞུག །ཨོཾ་པདྨ་བཾ་ཀྱིས་དམ་ཚིག་པ་སོ་སོ་དང་དབྱེར་

མེད་དུ་བཅིང། ཨོཾ་ཁངྒ་ཧོཿས་དབང་དུ་བྱའོ། །དེ་ནས། ཨོཾ་ཧྲཱིཿཧ་བྷོ་མཧཱ་ཀྲོ་དྷ་ཨཱ་གཙྪ་ཨཱ་གཙྪ་

ཨསྨཱ་ད་པཱུ་ཛ་པྲ་ཏི་གྲྀཧྞནྟུ་པྲ་སཱ་ད་མེ་དྷི་མཱན་ཀུ་རུ་སྭཱཧཱ། ཞེས་ཕྱག་རྒྱ་དང་བཅས་ཏེ། སླར་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཡང་རང་གི་ཐུགས་ཀའི་ཧཱུཾ་ལས་འོད་ཟེར་འཕྲོས། ཕྱོགས་བཅུ་ན་བཞུགས་པའི་

སངས་རྒྱས་སྲས་དང་བཅས་པ་མདུན་གྱི་ནམ་མཁར་སྤྱན་དྲངས། ཨོཾ་ཧྲཱིཿཥྚྲཱིཿཧཿསོགས་

ཀྱིས་མཆོད། དེ་བཞིན་གཤེགས་པ་རྣམས་ཀྱིས་བདག་ལ་མངོན་པར་དབང་བསྐུར་དུ་

གསོལ། ཞེས་གསོལ་བ་བཏབ་པས། དེ་རྣམས་ཀྱིས་སྤྲོས་པའི་ལྷ་མོ་ཙ་རྩི་ཀ་ལ་

སོགས་པ་རྣམས་ཀྱིས་ཤིས་པ་བརྗོད་པ་སྔོན་དུ་འགྲོ་བས་ཟླ་བ་ལྟ་བུའི་བུམ་པ་

དཀར་བོ་བདུད་རྩི་ལྔས་བཀང་བ་བཟུང་ནས། སངས་རྒྱས་རྣམས་ནི་ཐམས་ཅད་

ཀྱིས། །སྐྱེ་བས་ཐོབ་པའི་དབང་བསྐུར་བ། །ཇི་ལྟར་དེ་བཞིན་བདག་གིས་ནི། །དག་

པ་ལྷ་ཡི་ཆུས་དབང་བསྐུར། །ཞེས་གསུང་ཞིང་སྤྱི་བོ་ནས་དབང་བསྐུར་བས། དབང་

གི་ཆུས་ལུས་ཐམས་ཅད་གང། དྲི་མ་ཐམས་ཅད་དག །ཆུའི་ལྷག་མ་སྤྱི་གཙུག་ཏུ་

གནས་པ་ཡོངས་སུ་གྱུར་བ་ལས། གཙོ་བོའ་ིརྩ་ཞལ་གྱི་དབུ་ལ་མི་བསྐྱོད་པས་དབུ་

བརྒྱན་ཅིང། དབང་གི་ལྷ་རྣམས་རང་ཉིད་ལ་ཐིམ་པར་གྱུར། ཅེས་ཡེ་ཤེས་དགུག་གཞུག་

དབང་བསྐུར་རྒྱས་བཏབ་རྣམས་བྱ། ཨོཾ་ཧྲཱིཿཥྚཱིཿཧ྾ ཤཔྟ་ཨཱཿཧཱུཾ། མཆོད་དོ་ཕྱོགས་བཅུ་དུས་

གསུམ་གྱི་དེ་བཞིན་གཤེགས་པ་ཐམས་ཅད་ཀྱི་སྐུ་གསུང་ཐུགས་ཡོན་ཏན་འཕྲིན་

ལས་ཐམས་ཅད་ཀྱི་ངོ་བོར་གྱུར་བ་རྩ་བ་དང་བརྒྱུད་པར་བཅས་པའི་དཔལ་ལྡན་བླ་

མ་དམ་པ་རྣམས་ཀྱི་ཞལ་དུ་ཨོཾ་ཨཱཿཧཱུཾ། དཔལ་རྡོ་རྗེ་འཇིགས་བྱེད་ཆེན་པོའ་ིཞལ་དུ་

ཨོཾ་ཨཱཿཧཱུཾ། ཨོཾ་ཧྲཱིཿཥྚྲཱིཿཝི་ཀྲི་ཏཱ་ན་ན་ཧཱུཾ་ཕཊ། ཨོཾ་ཨཱཿཧཱུཾ། རྒྱུད་སྡེ་ཆེན་པོ་བཞི་དང་

འབྲེལ་བའི་ཡི་དམ་དཀྱིལ་འཁོར་གྱི་ལྷ་ཚོགས་རྣམས་ཀྱི་ཞལ་དུ་ཨོཾ་ཨཱཿཧཱུཾ། ཆོས་ཀྱི་

རྒྱལ་བོ་འཁོར་དང་བཅས་པ་རྣམས་ཀྱི་ཞལ་དུ་ཨོཾ་ཨཱཿཧཱུཾ། གཞན་ཡང་སྔོན་སངས་

རྒྱས་མཐོང་བ་དམ་པའི་ཆོས་ཐོས་པ་འཕགས་པའི་དགེ་འདུན་ལ་བསྟེན་པ། བསྟན་

པ་དང་འཁོར་རྣམ་བཞི་སྐྱོང་བར་ཞལ་གྱིས་བཞེས་པ་བླ་མ་གོང་མ་རྣམས་ཀྱིས་



འཇིགས་བྱེད་དཔའ་བོ་གཅིག་པའི་མངོན་རྟོགས་བདུད་དཔུང་རྣམ་འཇོམས།

བསྟེན་ཅིང་བསྒྲུབས་པའི་བསྲུང་མ་དམ་ཚིག་ཅན་རྣམས་ཀྱི་ཞལ་དུ་ཨོཾ་ཨཱཿཧཱུཾ། ཡུལ་

ཉི་ཤ ་རྩ་བཞི། གནས་སུམ་ཅུ་རྩ་གཉིས། དུར་ཁྲོད་ཆེན་པོ་བརྒྱད་ན་གནས་པའི་

དཔའ་བོ་དང། རྣལ་འབྱོར་མ་དང། ཕྱོགས་སྐྱོང་དང། ཞིང་སྐྱོང་དང། ཀླུ་ལ་སོགས་

པ་རྣམས་ཀྱི་ཞལ་དུ་ཨོཾ་ཨཱཿཧཱུཾ། གཞི་བདག་གཉུག་མར་གནས་པ་དང་སེམས་ཅན་

ཐམས་ཅད་ལྷར་གྱུར་བ་རྣམས་ཀྱི་ཞལ་དུ་ཨོཾ་ཨཱཿཧཱུཾ། ཕྱོགས་བཅུའི་སངས་རྒྱས་

ཐམས་ཅད་སྤྱན་དྲངས་ཏེ་རང་གི་ལུས་ལ་ཞུགས་པར་གྱུར། བར་བསམས་ལ། ཨོཾ་

ཧྲཱིཿཥྚྲཱིཿཝི་ཀྲི་ཏཱ་ན་ན་ཧཱུཾ་ཕཊ། ཨོཾ་ཨཱཿཧཱུཾ། ཨོཾ་ཨ་མྲྀ་ཏ་སྭཱ་ད་ན་བཛྲ་སྭ་བྷཱ་ཝ་ཨཱཏྨ་

ཀོ྅ཧཾ། མགྲོན་ཐམས་ཅད་ཡེ་ཤེས་ཀྱི་བདུད་རྩིས་མཉེས་ཤིང་ཚིམ་པར་གྱུར། ཅེས་ཕྱི་

ནང་གི་མཆོད་པས་མཆོད། གཉིས་མེད་ཐུན་མོང་མ་ཡིན་ཁྱབ་པའི་སྐུ། །ཀུན་ལ་སྙོམས་

མཛད་རྒྱལ་བ་ཀུན་གྱི་ཡབ། །ཆོས་ཀྱི་དབྱིངས་གྱུར་རྒྱལ་བ་ཀུན་གྱི་ཡུམ། །ཡེ་ཤེས་

སེམས་དཔའ་རྒྱལ་བ་ཀུན་གྱི་སྲས། །ཕྱག་འཚལ་འཇམ་དཔལ་དཔལ་གྱུར་རྫོགས་

པ་ཁྱོད། །ཆོས་ཀྱི་སྐུ་ལ་བྱམས་སྡང་མི་མངའ་ཡང། །སྲིད་གསུམ་གདུག་པ་མ་ལུས་

འདུལ་བའི་ཕྱིར། །ཐུགས་རྗེ་ཐབས་ཀྱིས་ཁྲོ་རྒྱལ་སྐུར་བསྟན་པ། །འཇིགས་བྱེད་

གཤིན་རྗེ་གཤེད་ལ་ཕྱག་འཚལ་ལོ། །ཞེས་བསྟོད་པ་བྱ། ཞལ་དགུ་ནི་གསུང་རབ་ཡན་

ལག་དགུ། རྭ་གཉིས་ནི་བདེན་པ་གཉིས། ཕྱག་སོ་བཞི་དང་སྐུ་གསུང་ཐུགས་ཏེ་སོ་

བདུན་ནི་བྱང་ཕྱོགས་སོ་བདུན། ཞབས་བཅུ་དྲུག་ནི་སྟོང་ཉིད་བཅུ་དྲུག །མཚན་མ་

གྱེན་དུ་འགྲེང་བ་ནི་བདེ་བ་ཆེན་པོ་རྒྱས་པ། མི་ལ་སོགས་པ་ནི་དངོས་གྲུབ་བརྒྱད་

དང། བྱ་རྒོད་ལ་སོགས་པ་ནི་དབང་ཕྱག་བརྒྱད་དག་པ་ཡིན་ལ། གཅེར་བུ་ནི་སྒྲིབ་

གཡོག་མེད་པ་དང། སྐྲ་གྱེན་དུ་བརྫེས་པ་ནི་མྱ་ངན་ལས་འདས་པའི་གོ་འཕང་སྟོན་

པའོ། །དེ་དག་གི་དོན་མདོར་བསྡུ་ན། གཏན་ལ་དབབ་པའི་གཞི། གསུང་རབ་ཡན་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ལག་དགུའི་བརྗོད་བྱ་ཀུན་རྫོབ་སྒྱུ་མ་དང་དོན་དམ་ནམ་མཁའ་ལྟ་བུ། ཁོང་དུ་ཆུད་

པའི་ལམ་བྱང་ཕྱོགས་སོ་བདུན་ཡིན་ལ། ལམ་དེའི་གཙོ་བོ་དོན་དམ་རྟོགས་པ་ལ་ནི། 

སྟོང་ཉིད་བཅུ་དྲུག་གི་རྟོགས་པ་ཡོད་དེ། དེ་ཡང་ཐབས་བདེ་བ་ཆེན་པོ་དང་དབྱེར་

མེད་པར་ཞུགས་པའོ། །ལམ་དེས་བགྲོད་པའི་འབྲས་བུ་དངོས་གྲུབ་ཐུན་མོང་བ་དང། 

ཐུན་མོང་མ་ཡིན་པ་གཉིས་ཀྱི་གཙོ་བོ་ནི། སྒྲིབ་པ་ཟད་པའི་མྱང་འདས་སོ། །ཞེས་རྡོ་

རྗེ ་འཇིགས་བྱེད་ཀྱི་རྣམ་པར་ཤར་བའི་སྐུས། དེ་ལྟར་མཚོན་པ་གོ་བར་བྱེད་

པའོ། །ཞེས་དག་པ་དྲན་པར་བྱ། ཕྲེང་བ། ཧྲཱིཿཥྚྲཱིཿས་བསངས། སྭཱ་བྷ་ཝས་སྦྱངས། སྟོང་བའི་ངང་

ལས་ཕྲེང་རྡོག་རྣམས་རེ་རེ་ནས་པད་ཉིའི་སྟེང་དུ་ཧཱུཾ་ཡིག་ཡོངས་སུ་གྱུར་བ་ལས་

དཔལ་རྡོ་རྗེ་འཇིགས་བྱེད་ཞལ་གཅིག་ཕྱག་གཉིས་ཀྱིས་གྲི་གུག་དང་ཐོད་པ་འཛིན་

པ་གཡོན་བརྐྱང་གིས་བཞུགས་པའི་སྤྱི་བོར་ཨོཾ། མགྲིན་པར་ཨཱཿ ཐུགས་ཀར་ཧཱུཾ་

གིས་མཚན་པར་གྱུར། ཐུགས་ཀའི་ཧཱུཾ་ལས་འོད་ཟེར་འཕྲོས་བསྒོམ་པ་དང་འདྲ་བའི་

ཡེ་ཤེས་དང་དབང་ལྷ་སྤྱན་དྲངས། ཡེ་ཤེས་པ་ཛཿཧཱུཾ་བཾ་ཧོཿགཉིས་སུ་མེད་པར་གྱུར། 

དབང་ལྷས་དབང་བསྐུར་མི་བསྐྱོད་པས་དབུ་བརྒྱན་པར་གྱུར། ཨོཾ་ཡ་མཱནྟ་ཀ་ཨརྒྷཾ་

ནས་ཤཔྟ་པྲ་ཏཱིཙྪ་ཧཱུཾ་སྭཱཧཱ། གཟུགས་མཆོག་མཆོག་ཏུ་དྲག་པོ་ཆེ། །དཔའ་བོ་མཆོག་

གི་སྤྱོད་ཡུལ་ཅན། །གདུལ་དཀའ་འདུལ་བའི་དོན་མཛད་པ། །རྡོ་རྗེ་འཇིགས་བྱེད་ལ་

ཕྱག་འཚལ། །ཨོཾ་ཡ་མཱནྟ་ཀ་ཧཱུཾ་ཕཊ། ཅི་འགྲུབ་བཟླ། རྡོ་རྗེ་འཇིགས་བྱེད་འོད་དུ་ཞུ་བ་

ལས་ཁྲག་འཛག་པའི་མི་མགོའ་ིཕྲེང་བའི་རྣམ་པར་གྱུར། ཅེས་བགྲང་འཕྲེང་བྱིན་རླབས་བྱ། 

ཨོཾ་ཡ་མ་རཱ་ཛཱ་ས་དོ་མེ་ཡ། ཡ་མེ་དོ་རུ་ཎ་ཡོ་ད་ཡ། ཡ་ད་ཡོ་ནི་ར་ཡཀྵེ་ཡ། ཡཀྵེ་

ཡཙྪ་ནི་ར་མ་ཡ་ཧཱུཾ་ཧཱུཾ་ཕཊ་ཕཊ་སྭཱཧཱ། ཅེས་པའི་རྩ་སྔགས། ཨོཾ་ཧྲཱིཿཥྚྲཱིཿཝཱི་ཀྲི་ཏཱ་ན་ན་ཧཱུཾ་

ཕཊ། ཅེས་པའི་ལས་སྔགས། ཨོཾ་ཡ་མཱནྟ་ཀ་ཧཱུཾ་ཕཊ། ཅེས་པའི་སྙིང་བོ་རྣམས་ཅི་འགྲུབ་རེ་བཟླ། མཐར། 



འཇིགས་བྱེད་དཔའ་བོ་གཅིག་པའི་མངོན་རྟོགས་བདུད་དཔུང་རྣམ་འཇོམས།

ཨོཾ་ཡ་མཱནྟ་ཀ་ས་མ་ཡ། ཞེས་པ་ནས། ཧཱུཾ་ཕཊ། ཅེས་གཤིན་རྗེ་གཤེད་ཀྱི་ཡིག་བརྒྱ་བཟླ། ཨོཾ་ཡ་

མཱནྟ་ཀ་ཨརྒྷཾ་པྲ་ཏཱིཙྪ་ཧཱུཾ་སྭཱཧཱ། ཞེས་སོགས་ཀྱིས་མཆོད། གཟུགས་མཆོག་མཆོག་ཏུ་དྲག་པོ་

ཆེ། །ཞེས་སོགས་ཀྱིས་བསྟོད། དེ་ནས་གཏོར་མ་འབུལ་བ་ལ་གཏོར་མ་ནང་མཆོད་ལྟར་བྱིན་གྱིས་བརླབས་ལ། 

མདུན་དུ་སྐད་ཅིག་གིས་དཔལ་རྡོ་རྗེ་འཇིགས་བྱེད་དཔའ་བོ་གཅིག་པའི་རྟེན་དང་

བརྟེན་པའི་དཀྱིལ་འཁོར་ཡོངས་སུ་རྫོགས་པར་གྱུར། རང་གི་ཐུགས་ཀའི་ཧཱུཾ་ལས་

འོད་ཟེར་འཕྲོས། དཔལ་རྡོ་རྗེ་འཇིགས་བྱེད་དཔའ་བོ་གཅིག་པའི་ཡེ་ཤེས་པའི་

དཀྱིལ་འཁོར་ཕྱོགས་སྐྱོང་དང་བཅས་པ་སྤྱན་དྲངས། ཛཿཧཱུཾ་བཾ་ཧོཿ ཡེ་ཤེས་པ་དམ་

ཚིག་པ་དང་གཉིས་སུ་མེད་པར་གྱུར། མགྲོན་རྣམས་ཀྱི་ལྗགས་ཧཱུཾ་ལས་སྐྱེས་པའི་རྡོ་

རྗེ་རྩེ་གཅིག་པ་དཀར་བོ་འོད་ཀྱི་སྦུ་གུ་ཅན་དུ་གྱུར་བས་གཏོར་མའི་བཅུད་དྲངས་ཏེ་

གསལ་བར་གྱུར། བར་བསམ་ཏེ། ཨོཾ་ཧྲཱིཿཥྚྲཱིཿཝི་ཀྲི་ཏཱ་ན་ན་ཧཱུཾ་ཕཊ། བཛྲ་བྷཻ་ར་བ་ཡ་ཨ་

ཏི་བ་དྷི་ཨི་མཾ་བ་ལིཾ་ཏ་ཁ་ཁ་ཁཱ་ཧི་ཁཱ་ཧི་ཧཱུཾ་ཕཊ། ཞེས་བདུན་ནམ་གསུམ་གྱིས་དབུལ། ཨོཾ་

ཧྲཱིཿཥྚྲཱིཿཧ། ཞེས་སོགས་དང་སྙིང་བོ་ལ་འབྲུ་གསུམ་བཏགས་པས་ཕྱི་ནང་གི་མཆོད་པས་མཆོད། གཉིས་

མེད་ཐུན་མོང་སོགས་ཀྱིས་བསྟོད། དེ་ནས་ཕྱོགས་སྐྱོང་གི་གཏོར་མ་རྩ་སྔགས་བརྗོད་པས་ཀྱང་བྱིན་གྱིས་

རླབས་ལ། ཨོཾ་བྷུ་ཙ་ར་ནཾ། ཡ་པཱ་ཏཱ་ལ་ཙ་ར་ཡ། མཱན་ཁེ་ཙ་ར་ཡ། ཏ་བུར་བ་ནི་གཱ་ནཾ། 

ཀ་དཀྵི་ཎ་ཏི་གཱ་ཡ། ཧཱུཾ་པཥྩི་མ་ནཾ། ཕཊ་ཨུ་ཏ་ར་ཏི་ག་ཡ། ཨོཾ་ཨི། ཧྲིཿཡ། ཥྚྲཱིཿབ། ཝི་

ཀྵི། ཀྲོ་ཀོ། ཏཱ་ཨེ། ན་ཨ། ན་དེ། ཧཱུཾ་བྷྱོ་ཕཊ་སརྦ་བྷུ་དེ་བྷྱཿཞེས་པ་གསུམ་གྱིས་བསྔོ། ཨོཾ་ད་

ཤ་དིཀ་ལོ་ཀ་པཱ་ལ་ས་པ་རི་ཝཱ་ར་ཨརྒྷཾ་པྲ་ཏཱིཙྪ་ཧཱུཾ་སྭཱཧཱ། དེ་བཞིན་དུ་སྦྱར་ཏེ། པཱ་དྱཱཾ། གན་

དྷེ། པུཥྤེ། དྷུ་པེ། ཨ་ལོ་ཀེ། ནཻ་ཝི་དྱ། ཤཔྟ་པྲ་ཏཱིཙྪ་ཧཱུཾ་སྭཱཧཱ། ཞེས་པས་ཕྱི་མཆོད་དང། ཨོཾ་

ད་ཤ་དིཀ་ལོ་ཀ་པཱ་ལ་ས་པ་རི་ཝཱ་ར་ཨོཾ་ཨཱཿཧཱུཾ། ཞེས་ནང་མཆོད་འབུལ། བཅོམ་ལྡན་ཆོས་

རྗེ་འཇམ་དབྱངས་སྤྱན་ལམ་དུ། །བདུད་འདུལ་བསྟན་པ་བསྲུང་བར་ཞལ་བཞེས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

པ། །ལས་ཀྱི་གཤིན་རྗེ་མ་མོ་མཁའ་འགྲོ་མ། །འབྱུང་བོ་རོ་ལངས་ཅི་བགྱི་བཀའ་ཉན་

ཚོགས། །ཕྱི་ནང་སྐྱོང་བའི་དམ་ཅན་མ་ལུས་ལ། །བདག་ནི་རེ་བའི་སེམས་ཀྱིས་

འདུད་ཅིང་མཆིས། །ཞེས་བསྟོད། ཕྱོགས་སྐྱོང་འཁོར་དང་བཅས་པ་རྣམས་ཀྱིས་བདག་

གི་དགེ་བའི་བྱ་བ་རྣམས་མཐར་ཕྱིན་པ་དང། དེའི་བར་ཆད་ཞི་བའི་འཕྲིན་ལས་

མཛོད་ཅིག །རང་གི་ཐུགས་ཀའི་ཧཱུཾ་ལས་འོད་ཟེར་འཕྲོས། ལྷོ་ཕྱོགས་རིམ་པ་བདུན་

གྱིས་ས་འོག་ནས་ལས་ཀྱི་གཤིན་རྗེ་འཁོར་དང་བཅས་པ་སྐད་ཅིག་གིས་མདུན་དུ་

སྤྱན་དྲངས། ཨོཾ་ཀཱ་ལ་རུ་པ་ཡེ་གྷྲྀ་ཧྣ་དཾ་པུཥྦེ། ནས། ནཻ་ཝི་དྱའི་བར་དང། ཨོཾ་ཀ་ལ་རུ་པ་

སརྦ་བིགྷྣན་ནས་ཁཱ་ཧི་ཧཱུཾ་ཕཊ། འཇམ་དཔལ་བཀའ་ཉན་བསྟན་སྲུང་ནི། །དམ་ཅན་

ཆོས་ཀྱི་རྒྱལ་བོ་སྟེ། །ཞལ་གཅིག་ཕྱག་གཉིས་འཇིགས་པའི་གཟུགས། །མགོན་པོ་

ཁྱོད་ལ་བདག་བསྟོད་དོ། །དེ་ནས་གཤིན་རྗེ་གཤེད་ཀྱི་ཡིག་བརྒྱ་བརྗོད། མ་རྙེད་ཡོངས་སུ་མ་

ཤེས་དང། །ཞེས་སོགས་ཀྱིས་གཏོར་མགྲོན་རྣམས་ལ་ནོངས་པ་བཟོད་པར་གསོལ། ཨོཾ་ཨཱཿཧཱུཾ་

མུཿའཇིག་རྟེན་ལས་འདས་པའི་མགྲོན་གྱི་ཡེ་ཤེས་པ་གཤེགས། དམ་ཚིག་པ་རང་

ཉིད་ལ་ཐིམ། མགྲོན་གཞན་རྣམས་རང་གནས་སུ་གཤེགས་པར་གྱུར། ཅེས་གཏོར་མགྲོན་

གཤེགས་གསོལ་བྱ། རྣམ་དག་བསམ་པས་ཚུལ་འདིར་འབད་པ་ལས། །བྱུང་བའི་དགེ་

བས་མཐའ་ཡས་འགྲོ་བ་ཀུན། །སྐྱེ་ཞིང་སྐྱེ་བར་འཇམ་དབྱངས་ཞི་ཁྲོ་ཡིས། །འབྲལ་

བ་མེད་པར་རྗེས་སུ་འཛིན་གྱུར་ཅིག །ནམ་མཁའ་ཇི་སྲིད་སྐུ་ལྔའི་བདག་ཉིད་

ཅན། །ཁ་སྦྱོར་བདུན་ལྡན་གོ་འཕང་མངོན་གྱུར་ནས། །མཐའ་དག་འགྲོ་འདི་གོ་འཕང་

དེ་ཉིད་ལ། །སྐད་ཅིག་ཉིད་ལ་བདེ་བླག་འགོད་པར་ཤོག །ཅེས་སྨོན་ལམ་བཏབ། དུར་ཁྲོད་

སྲུང་འཁོར་དང་བཅས་པ་གཞལ་ཡས་ཁང་ལ་ཐིམ། གཞལ་ཡས་ཁང་རང་ལ་ཐིམ། 

རང་དམ་ཚིག་སེམས་དཔའ་ཡེ་ཤེས་སེམས་དཔའ་ལ་ཐིམ། ཡེ་ཤེས་སེམས་དཔའ་



འཇིགས་བྱེད་དཔའ་བོ་གཅིག་པའི་མངོན་རྟོགས་བདུད་དཔུང་རྣམ་འཇོམས།

ཏིང་ངེ་འཛིན་སེམས་དཔའ་ལ་ཐིམ། ཏིང་ངེ་འཛིན་སེམས་དཔའི་ཞབས་ཀྱུ་ཨུ་ནི་ཧ་

ལ། ཧ་ཧའི་མགོ་བོ་ལ། དེ་ཟླ་ཚེས་ལ། དེ་ཐིག་ལེ་ལ། དེ་ནཱ་ད་ལ་ཐིམ། དེ་ཡང་མི་

དམིགས་པ་སྟོང་བར་གྱུར། ཅེས་ཉེར་བསྡུ་བྱ། སྟོང་བའི་ངང་ལས་དཔལ་རྡོ་རྗེ་འཇིགས་

བྱེད་ཞལ་གཅིག་ཕྱག་གཉིས་པའི་རྣམ་པར་གྱུར་བའི་སྤྱི་བོར་ཨོཾ། མགྲིན་པར་ཨཱཿ 

ཐུགས་ཀར་ཧཱུཾ་གིས་མཚན་པར་གྱུར། རྩ་རྒྱུད་བླ་མ་རྣམས་ཀྱི་བཀྲ་ཤིས་ཤོག །ཡི་

དམ་ལྷ་ཚོགས་རྣམས་ཀྱི་བཀྲ་ཤིས་ཤོག །མ་དང་མཁའ་འགྲོ་རྣམས་ཀྱི་བཀྲ་ཤིས་

ཤོག །ཆོས་སྐྱོང་སྲུང་མ་རྣམས་ཀྱི་བཀྲ་ཤིས་ཤོག །ཅེས་སོགས་ཤིས་བརྗོད་བྱ། ཅེས་དཔལ་རྡོ་

རྗེ་འཇིགས་བྱེད་དཔའ་བོ་གཅིག་པའི་མངོན་རྟོགས་བདུད་དཔུང་རྣམ་འཇོམས་ཞེས་བྱ་བ་འདི་ནི་རིགས་རུས་

སྟོབས་འབྱོར་སུམ་སུམ་ཚོགས་པའི་ཨོར་དུ་སུ་བཀའ་འགྱུར་པེའི་ལིས་འདི་ལྟ་བུ་ཞིག་དགོས་ཞེས་བསྐུལ་བའི་

ངོར། བན་རྒན་སྙོམས་ལས་པ་ངག་དབང་བློ་བཟང་ཆོས་ལྡན་དཔལ་བཟང་བོ་མིང་གཞན་ལྕང་སྐྱ་ཧུ་ཐོག་ཐུར་

འབོད་པས་སྦྱར་བའི་ཡི་གེ་བ་ནི་དཀའ་བཅུ་ངག་དབང་ཆོས་ལྡན་ནོ། །



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

༄༅། །འཇིགས་བྱེད་དཔའ་བོ་གཅིག་པའི་མངོན་རྟོགས་

མདོར་བསྡུས་བཞུགས་སོ།།

འཇིགས་བྱེད་དཔའ་བོ་གཅིག་པའི་མངོན་རྟོགས་མདོར་བསྡུས།

ན་མོ་གུ་རུ་བཛྲ་བྷཻ་ར་ཝ་ཡ། འདིར་དཔལ་རྡོ་རྗེ་འཇིགས་བྱེད་ཀྱི་བསྒོམ་བཟླས་མདོར་བསྡུས་

བྱ་ཚུལ་ནི། སངས་རྒྱས་ཆོས་ཚོགས་མ་ལན་གསུམ་གྱིས་སེམས་བསྐྱེད། རང་ཉིད་སྐད་ཅིག་གིས་

དཔལ་རྡོ་རྗེ་འཇིགས་བྱེད་ཞལ་གཅིག་ཕྱག་གཉིས་ཀྱིས་གྲི་གུག་དང་ཐོད་པ་འཛིན་

པར་གྱུར། ཨོཾ་ཧྲཱིཿཥྚྲཱིཿཝི་ཀྲི་ཏཱ་ན་ན་ཧཱུཾ་ཕཊ། ཨོཾ་སྭ་བྷཱ་ཝ་ཤ ད་དྷཱཿསརྦ་དྷརྨཱཿསྭ་བྷཱ་ཝ་

ཤད་དྷོ྅ཧཾ། སྟོང་བ་ཉིད་དུ་གྱུར། སྟོང་བའི་ངང་ལས་ཐོད་པ་སོ་སོའ་ིནང་དུ་མཆོད་པ་

ཁྱད་པར་གསུམ་ལྡན་དང་གཏོར་མ་དང་ནང་མཆོད་ཟག་པ་མེད་པའི་བདུད་རྩིའི་རྒྱ་

མཚོ་ཆེན་པོར་གྱུར། ཨོཾ་ཨརྒྷཾ་ཨཱཿཧཱུཾ། ཨོཾ་པཱདྱཾ་ཨཱཿཧཱུཾ། ཨོཾ་གནྡྷེ་ཨཱཿཧཱུཾ། ཨོཾ་པུཥྤེ་ཨཱཿཧཱུཾ། 

ཨོཾ་དྷུ་པེ་ཨཱཿཧཱུཾ། ཨོཾ་ཨཱ་ལོ་ཀེ་ཨཱཿཧཱུཾ། ཨོཾ་ནཻ་ཝི་དྱེ་ཨཱཿཧཱུཾ། ཨོཾ་ཤཔྟ་ཨཱཿཧཱུཾ། ཨོཾ་ཨཱཿཧཱུཾ། 

གསུམ་གྱིས་གཏོར་མ་ནང་མཆོད་རྣམས་བྱིན་གྱིས་བརླབས། ཨོཾ་སྭ་བྷཱ་ཝ་ཤ ད་དྷཿསརྦ་དྷརྨཱཿསྭ་བྷཱ་ཝ་

ཤད་དྷོ྅ཧཾ། སྟོང་བ་ཉིད་དུ་གྱུར། སྟོང་བའི་ངང་ལས་སྣ་ཚོགས་པདྨ་དང་ཟླ་བ་དང་ཉི་

མའི་གདན་གྱི་སྟེང་དུ་ཧཱུཾ་ལས་རྡོ་རྗེ་ཧཱུཾ་གིས་མཚན་པ་ཡོངས་སུ་གྱུར་བ་ལས། རང་

ཉིད་དཔལ་རྡོ་རྗེ་འཇིགས་བྱེད་སྐུ་མདོག་མཐིང་ནག་ཞལ་དགུ་ཕྱག་སོ་བཞི་ཞབས་

བཅུ་དྲུག་པ་གཡས་བསྐུམས་ཤིང་གཡོན་བརྐྱང་བའི་སྟབས་ཀྱིས་བཞུགས་པ། 

ཁམས་གསུམ་པོ་ཟ་བར་ནུས་པ་ཧ་ཧ་ཞེས་སྒྲོག་ཅིང་ལྗགས་འདྲིལ་བ། མཆེ་བ་རྣམ་

པར་གཙིགས་པ་ཁྲོ་གཉེར་ཅན། ཁྲོ་གཉེར་གྱི་འགྲམ་དུ། སྨིན་མ་དང་སྤྱན་འཇིག་པའི་



འཇིགས་བྱེད་དཔའ་བོ་གཅིག་པའི་མངོན་རྟོགས་མདོར་བསྡུས།

དུས་ལྟར་འབར་བ། སྐྲ་ཁམ་སེར་གྱེན་དུ་བརྫེས་པ། འཇིག་རྟེན་དང་འཇིག་རྟེན་ལས་

འདས་པའི་ལྷ་ལ་སྡིག་མཛུབ་བྱེད་པ། འཇིགས་པ་རྣམས་ཀྱང་འཇིགས་པར་མཛད་

པ། ཕཻཾ་ཀ་རའི་སྒྲ་ཆེན་པོ་འབྲུག་ལྟར་སྒྲོག་པ་མིའི་ཁྲག་དང་ཞག་དང་རྐང་དང་ཚིལ་

བུ་ཟ་བ། འཇིགས་སུ་རུང་བའི་ཐོད་པ་སྐམ་པོ་ལྔས་ཐོད་བྱས་ཤིང། མགོ་བོ་རློན་

པ་ལྔ་བཅུའི་ཐོད་པའི་ཕྲེང་བས་བརྒྱན་པ། སྦྲུལ་ནག་པོའ་ིམཆོད་ཕྱིར་ཐོགས་དང་མི་

རུས་ཀྱི་འཁོར་ལོ་དང། རྣ་ཆ་ལ་སོགས་པའི་རྒྱན་རྣམས་ཀྱིས་བརྒྱན་པ། གསུས་

པ་ཆེ་བ། གཅེར་བུའི་གཟུགས་ཅན། སྨིན་མ་དང་རྫི་མ་དང་སྨ་ར་དང་བ་སྤུ་རྣམས་

དུས་མཐའི་མེ་ལྟར་འབར་ཞིང། རྩ་ཞལ་ནག་པོ་མ་ཧེའི་གདོང་ཅན་ཤིན་ཏུ་ཁྲོས་པ་རྭ་

རྣོན་པོ་ཅན། དེའི་སྟེང་མ་རྭ་གཉིས་ཀྱི་དབུས་ཀྱི་ཞལ་དམར་བོ། རབ་ཏུ་འཇིགས་པ་

ཞལ་ནས་ཁྲག་འཛག་པ་དེའི་སྟེང་དུ་འཇམ་དཔལ་གྱི་ཞལ་སེར་བོ་ཡིད་ཙམ་ཁྲོས་པ། 

གཞོན་ནུའི་རྒྱན་གྱིས་བརྒྱན་པ། སྤྱི་བོ་རལ་བ་ལྔ་དང་ལྡན་པ། རྭའི་རྩ་བའི་གཡས་

ཀྱི་ཞལ་དང་བོ་སྔོན་པོ། དེའི་གཡས་ཞལ་དམར་བོ། གཡོན་ཞལ་སེར་བོ། རྭའི་རྩ་

བའི་གཡོན་གྱི་ཞལ་དང་བོ་དཀར་བོ། དེའི་གཡས་ཞལ་དུད་ཁ། གཡོན་ཞལ་ནག་པོ། 

ཞལ་རྣམས་ཤིན་ཏུ་ཁྲོས་པ། ཞལ་དགུ་བོ་ཐམས་ཅད་ཀྱང་སྤྱན་གསུམ་གསུམ་དང་

ལྡན་པ། ཕྱག་གཡས་གཡོན་གྱི་དང་བོ་གཉིས་ཀྱིས་གླང་བོ་ཆེའི་པགས་པ་རློན་པ་

མགོ་གཡས་དང། སྤུ་ཕྱིར་བསྟན་ཏེ་ལག་པ་དང་རྐང་བའི་པགས་པ་གཡོན་པ་ནས་

བརྒྱངས་ཏེ་འཛིན་པ། ལྷག་མ་གཡས་ཀྱི་དང་བོ་ན་གྲི་གུག །གཉིས་པ་ན་བྷི་དྷི་པཱ་

ལ། གསུམ་པ་ན་གཏུན་ཤིང། བཞི་བ་ན་ཆུ་གྲི། ལྔ་བ་ན་ཀ་ན་ཡ། དྲུག་པ་ན་དགྲ་

སྟ། བདུན་པ་ན་མདུང། བརྒྱད་པ་ན་མདའ། དགུ་བ་ན་ལྕགས་ཀྱུ། བཅུ་བ་ན་དབྱུག་

ཏོ། བཅུ་གཅིག་པ་ན་ཁ་ཊྭཱཾ་ག །བཅུ་གཉིས་པ་ན་འཁོར་ལོ། བཅུ་གསུམ་པ་ན་རྡོ་རྗེ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

རྩེ་ལྔ་བ། བཅུ་བཞི་བ་ན་རྡོ་རྗེ་ཐོ་བ། བཅོ་ལྔ་བ་ན་རལ་གྲི། བཅུ་དྲུག་པ་ན་ཅང་ཏེའུ་

བསྣམས་ཤིང། ལྷག་མ་གཡོན་གྱི་དང་བོ་ན་ཁྲག་གིས་བཀང་བའི་ཐོད་པ། གཉིས་

པ་ན་ཚངས་པའི་མགོ་བོ། གསུམ་པ་ན་ཕུབ། བཞི་བ་ན་རྐང་བ། ལྔ་བ་ན་ཞགས་པ། 

དྲུག་པ་ན་གཞུ། བདུན་པ་ན་རྒྱུ་མ། བརྒྱད་པ་ན་དྲིལ་བུ། དགུ་བ་ན་ལག་པ། བཅུ་

བ་ན་དུར་ཁྲོད་ཀྱི་རས། བཅུ་གཅིག་པ་ན་སྐྱེས་བུ་གསལ་ཤིང་ལ་བཙུགས་པ། བཅུ་

གཉིས་པ་ན་མེ་ཐབ། བཅུ་གསུམ་པ་ཐོད་ཚལ། བཅུ་བཞི་བ་ན་སྡིགས་མཛུབ། བཅོ་

ལྔ་བ་ན་ཕན་རྩེ་གསུམ་པ། བཅུ་དྲུག་པ་ན་རླུང་རས་བསྣམས་པ། ཞབས་གཡས་ཀྱི་

དང་བོས་མི། གཉིས་པས་མ་ཧེ། གསུམ་པས་གླང། བཞི་བས་བོང་བུ། ལྔ་བས་རྔ་

མོང། དྲུག་བས་ཁྱི། བདུན་པས་ལུག །བརྒྱད་པས་ཝ་དང། གཡོན་གྱི་དང་བོས་བྱ་

རྒོད། གཉིས་པས་འུག་པ། གསུམ་པས་བྱ་རོག །བཞི་བས་ནེ་ཙོ། ལྔ་བས་ཁྲ། དྲུག་

པས་བྱ་ཆེན་པོ། བདུན་པས་ཁྱིམ་བྱ། བརྒྱད་པས་བཞད་མནན་པ། ཚངས་པ་དང་

དབང་བོ་དང་ཁྱབ་འཇུག་དང་དྲག་པོ་དང། གཞོན་ནུ་གདོང་དྲུག་དང་ལོག་འདྲེན་དང་

ཟླ་བ་དང་ཉི་མ་རྣམས་ཁ་སྦུབ་ཏུ་བྱས་ཏེ། ཞབས་འོག་ཏུ་མནན་ནས་མེ་དཔུང་རབ་

ཏུ་འབར་བའི་ཀློང་དཀྱིལ་ན་བཞུགས་པ། རང་ཉིད་དམ་ཚིག་སེམས་དཔའི་ཐུགས་

ཀར་ཟླ་གདན་ལ་ཡེ་ཤེས་སེམས་དཔའ་འཇམ་དཔལ་གཞོན་ནུར་གྱུར་བ་སྐུ་མདོག་

སེར་བོ་ཡིད་ཙམ་ཁྲོས་པ། ཕྱག་གཡས་རལ་གྲི་འཕྱར་ཞིང། གཡོན་གྱིས་གླེགས་

བམ་ཐུགས་ཀར་བསྣམས་པ། ཞབས་རྡོ་རྗེ་སྐྱིལ་ཀྲུང་གིས་བཞུགས་པ། མཚན་སོ་

གཉིས་དང་དཔེ་བྱད་བརྒྱད་ཅུས་བརྒྱན་པ། རལ་བའི་ཟུར་ཕུད་ལྔ་དང་ལྡན་ཞིང། 

རྒྱན་ཐམས་ཅད་ཀྱིས་བརྒྱན་པ། དེའི་ཐུགས་ཀར་ཨཱཿལས་བྱུང་བའི་ཉི་མའི་དཀྱིལ་

འཁོར་གྱི་དབུས་སུ། ཏིང་ངེ་འཛིན་སེམས་དཔའ་ཧཱུཾ་ཡིག་མཐིང་ག་འོད་ཟེར་ལྔ་འཕྲོ་



འཇིགས་བྱེད་དཔའ་བོ་གཅིག་པའི་མངོན་རྟོགས་མདོར་བསྡུས།

བ། རང་གི་མིག་གཉིས་སུ་ཀྵིཾ། རྣ་བར་ཛྲིཾ། སྣར་ཁཾ། ལྕེར་རཾ། དཔྲལ་བར་ཀཾ །ལྟེ་བར་

སཾ། སྤྱི་བོར་ཨོཾ། མགྲིན་པར་ཨཱཿ ཐུགས་ཀར་ཧཱུཾ་གིས་མཚན་པར་གྱུར། ཐུགས་ཀའི་

ཧཱུཾ་ལས་འོད་ཟེར་འཕྲོས། རང་བཞིན་གྱི་གནས་ནས་བསྒོམ་པ་དང་འདྲ་བའི་དཔལ་

རྡོ་རྗེ་འཇིགས་བྱེད་མདུན་གྱི་ནམ་མཁར་སྤྱན་དྲངས། ཛཿཧཱུཾ་བཾ་ཧོཿ དམ་ཚིག་པ་དང་

གཉིས་སུ་མེད་པར་གྱུར། སླར་ཡང་ཐུགས་ཀའི་ཧཱུཾ་ལས་འོད་ཟེར་འཕྲོས། དབང་གི་

ལྷ་རྣམས་སྤྱན་དྲངས། ཁྱེད་རྣམས་ཀྱིས་མངོན་པར་དབང་བསྐུར་དུ་གསོལ། ཞེས་

གསོལ་བ་བཏབ་པས་དབང་གི་ལྷས་དབང་བསྐུར། མི་བསྐྱོད་པས་དབུ་བརྒྱན་པར་

གྱུར། ཨོཾ་ཡ་མཱན་ཏ་ཀ་ཨརྒྷཾ་པྲ་ཏཱིཙྪ་ཧཱུཾ་སྭཱཧཱ།ནས་ཤཔྟ་པྲ་ཏཱིཙྪ་ཧཱུཾ་སྭཱཧཱ། ཞེས་མཆོད་པ་

ཕུལ། ཨོཾ་ཡ་མཱནྟ་ཀ་ཨོཾ་ཨཱཿཧཱུཾ། ཞེས་ནང་མཆོད་དབུལ། གཟུགས་མཆོག་མཆོག་ཏུ་དྲག་

པོ་ཆེ། །དཔའ་བོ་མཆོག་གི་སྤྱོད་ཡུལ་ཅན། །འདུལ་དཀའ་འདུལ་བའི་དོན་མཛད་

པ། །རྡོ་རྗེ་འཇིགས་བྱེད་ལ་ཕྱག་འཚལ། །ཞེས་པས་བསྟོད། རང་གི་ཐུགས་ཀར་ཏིང་ངེ་

འཛིན་སེམས་དཔའི་མཐར་སྔགས་ཕྲེང་གིས་བསྐོར་བ་ལས་འོད་ཟེར་འཕྲོས། འགྲོ་

བའི་དོན་བྱས། རྒྱལ་བ་རྣམས་མཆོད། སངས་རྒྱས་བྱང་སེམས་ཀྱི་བྱིན་རླབས་

ཐམས་ཅད་བསྡུས་ཏེ་སྔགས་ཕྲེང་ལ་ཐིམ་པར་གྱུར། སྔགས། ཨ་ར་པ་ཙ། ཡ་མ་རཱ་

ཛ། ཧྲཱིཿཥྚྲཱིཿསོགས་བཞི་ཀའམ། ཨོཾ་ཡ་མཱནྟ་ཀ་ཧཱུཾ་ཕཊ། ཅི་ནུས་བཟླ་མཐར། ཨོཾ་ཡ་མཱན་ཏ་ཀ་

ས་མ་ཡ། མ་ནུ་པཱ་ལ་ཡ། ཡ་མཱན་ཏ་ཀ་ཏྭེ་ནོ་པ་ཏིཥྛ། དྲི་ཌྷོ་མེ་བྷཱ་བ། སུ་ཏོ་ཥྱོ་མེ་

བྷཱ་བ། སུ་པོ་ཥྱོ་མེ་བྷཱ་བ། ཨ་ནུ་རཀྟོ་མེ་བྷཱ་བ། སརྦ་སིད་དྷི་མྨེ་པྲ་ཡཙྪ། སརྦ་ཀརྨ་

སུ་ཙ་མེ། ཙིཏྟཾ་ཤྲཱི་ཡཾ་ཀུ་རུ་ཧཱུཾ། ཧ་ཧ་ཧ་ཧ་ཧོཿ བྷ་ག་ཝཱན་སརྦ་ཏ་ཐཱ་ག་ཏ། བཛྲ་མཱ་

མེ་མུཉྩ། བཛྲི་བྷ་ཝ་མཧཱ་ས་མ་ཡ། སཏྭ་ཨཱཿཧཱུཾ་ཕཊ། ཅེས་ཡིག་བརྒྱ་བརྗོད། གཏོར་མ་འབུལ་བ་

ནི། རང་གི་ཐུགས་ཀའི་ཧཱུཾ་ལས་འོད་ཟེར་འཕྲོས། དཔལ་རྡོ་རྗེ་འཇིགས་བྱེད་མདུན་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

གྱི་ནམ་མཁར་སྤྱན་དྲངས། ལྗགས་འོད་ཟེར་གྱི་སྦུ་གུས་གཏོར་མའི་བཅུད་ཐམས་

ཅད་དྲངས་ཏེ་གསོལ་བར་གྱུར། ཨོཾ་ཡ་མཱན་ཏ་ཀ་ཨི་དམ་བ་ལིཾ་ཏ་ཁ་ཁ་ཁཱ་ཧི་ཁཱ་ཧི། 

གསུམ་མམ་བདུན་གྱིས་གཏོར་མ་ཕུལ། ཨོཾ་ཡ་མཱན་ཏ་ཀ་ཨརྒྷཾ་ནས་ཤཔྟ་པྲ་ཏཱིཙྪ་ཧཱུཾ་སྭཱཧཱ། ཞེས་

པས་མཆོད། ཨོཾ་ཡ་མཱན་ཏ་ཀ་ཨོཾ་ཨཱཿཧཱུཾ་གིས་ནང་མཆོད་དབུལ། གཟུགས་མཆོག་མཆོག་

ཏུ་དྲག་པོ་ཆེ། །དཔའ་བོ་མཆོག་གི་སྤྱོད་ཡུལ་ཅན། །འདུལ་དཀའ་འདུལ་བའི་དོན་

མཛད་པ། །རྡོ་རྗེ་འཇིགས་བྱེད་ལ་ཕྱག་འཚལ། །ཞེས་པས་བསྟོད། གཏོར་མགྲོན་བརྟན་བཞུགས་

སམ། ཡང་ན། ཁྱེད་ཀྱིས་སེམས་ཅན་དོན་ཀུན་མཛད། །རྗེས་སུ་མཐུན་པའི་དངོས་གྲུབ་

སྩོལ། །སངས་རྒྱས་ཡུལ་དུ་གཤེགས་ནས་ཀྱང། །སླར་ཡང་འབྱོན་པར་མཛད་དུ་

གསོལ། །ཨོཾ་བཛྲ་མུཿ ཞེས་རང་གནས་སུ་གཤེགས། དགེ་བ་འདི་ཡིས་མྱུར་ཏུ་བདག །རྡོ་

རྗེ་འཇིགས་བྱེད་འགྲུབ་གྱུར་ནས། །འགྲོ་བ་གཅིག་ཀྱང་མ་ལུས་པ། །དེ་ཡི་ས་ལ་

འགོད་པར་ཤོག །ཅེས་དགེ་བ་བསྔོ། ཉིན་མོ་བདེ་ལེགས་མཚན་བདེ་ལེགས། །ཉི་མའི་

གུང་ཡང་བདེ་ལེགས་ཤིང། །ཉིན་མཚན་རྟག་ཏུ་བདེ་ལེགས་པས། །དཀོན་མཆོག་

གསུམ་གྱིས་བཀྲ་ཤིས་ཤོག །ཅེས་ཤིས་པ་བརྗོད་པར་བྱའོ། །ཞེས་པ་འདི་ནི་དོན་གཉེར་བ་འགའ་ཞིག་

གིས་བསྐུལ་བའི་ངོར་ངག་དབང་བློ་བཟང་ཆོས་ལྡན་གྱིས་སྦྱར་བའོ། །མངྒ་ལཾ། །



དབང་གི་སྔོན་འགྲོ་བཤད་པའི་ལུང་སྦྱོར།

༄༅། །དབང་གི་སྔོན་འགྲོ་བཤད་པའི་ལུང་

    སྦྱོར་བཞུགས་སོ།།

དབང་གི་སྔོན་འགྲོ་བཤད་པའི་ལུང་སྦྱོར།

སློབ་དཔོན་ཀླུ་སྒྲུབ་ཀྱི་མཆོད་རྟེན་བརྒྱད་ཀྱི་བསྟོད་པ་ལས། དང་བོ་བྱང་ཆུབ་

མཆོག་ཏུ་སེམས་བསྐྱེད་དེ། །བསྐལ་བ་གྲངས་མེད་གསུམ་དུ་ཚོགས་བསགས་

ཤིང། །བར་དུ་གཅོད་པའི་བདུད་བཞི་བཅོམ་མཛད་པ། །བཅོམ་ལྡན་སེང་གེ་དེ་ལ་

ཕྱག་འཚལ་ལོ། །མདོ་སྡེ་རྒྱན་ལས། སྡེ་སྣོད་དག་ནི་གསུམ་མམ་གཉིས་ཀྱང་

རུང། །རྣལ་འབྱོར་བླ་མེད་ཀྱི་རྒྱུད་དོན་ལ་འཇུག་པ་ལས། བྱང་ཆུབ་སེམས་དཔའི་

ཐེག་པ་ལ་ཡང་གཉིས་ཏེ། ས་དང་ཕ་རོལ་ཏུ་ཕྱིན་པའི་ཐེག་པ་དང་གསང་སྔགས་

འབྲས་བུ་རྡོ་རྗེ་ཐེག་པའོ། །འཕགས་པ་གསང་བ་ལུང་བསྟན་པའི་མདོ་ལས། རྒྱུ་ལ་

སྦྱོར་བ་རྒྱུ་ཡི་ཆོས། །འཁོར་ལོ་རབ་ཏུ་བསྐོར་བྱས་ནས། །འབྲས་བུའི་ཐེག་པ་ཉེ་

ལམ་ཞིག  །མ་འོངས་དུས་ན་འབྱུང་བར་འགྱུར། །འདུས་པ་ཕྱི་མ་ལས། དབང་བོ་

དང་ནི་ཡུལ་རྣམས་ཀྱི། །རྐྱེན་གྱིས་གང་དང་གང་བྱུང་ཡིད། །ཡིད་དེ་མཱན་ཞེས་བྱ་

བར་བཤད། །ཏྲཱ་ནི་སྐྱོབ་པར་བྱེད་པའི་དོན། །འཇིག་རྟེན་སྤྱོད་ལས་རྣམ་གྲོལ་

བར། །གང་བཤད་དམ་ཚིག་སྡོམ་པ་སྟེ། །རྡོ་རྗེ་ཀུན་གྱིས་བསྲུང་བ་ནི། །སྔགས་ཀྱི་

སྤྱོད་པ་ཞེས་བཤད་དོ། །སྙིམ་པའི་མེ་ཏོག་ལས། རྡོ་རྗེ་ཐེག་པ་ཞེས་བྱ་བ་ནི། ཐེག་

པ་ཆེན་པོ་མ་ལུས་པ་བསྡུས་པ་ནི་ཕ་རོལ་ཏུ་ཕྱིན་པ་དྲུག་ཡིན་ལ། དེ་རྣམས་བསྡུས་

པ་ནི་ཐབས་དང་ཤེས་རབ་ཡིན་ཞིང་དེ་དག་ཀྱང་བསྡུས་པ་རོ་གཅིག་པ་དེ་ནི་བྱང་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

- 374 -

ཆུབ་ཀྱི་སེམས་ཡིན་ཏེ། དེ་ཡང་རྡོ་རྗེ་སེམས་དཔའི་ཏིང་ངེ་འཛིན་ཡིན་ལ། དེ་ཉིད་

ནི་རྡོ་རྗེ་ཡིན་ནོ། །རྡོ་རྗེ་ཡང་དེ་ཡིན་ལ་ཐེག་པ་ཡང་ཡིན་པས་ན་རྡོ་རྗེ་ཐེག་པ་སྟེ་

སྔགས་ཀྱི་ཐེག་པ་ཞེས་བྱ་བའི་དོན་ནོ། །མཐའ་གཉིས་སེལ་བ་ལས། དབྱེར་མེད་པ་

དང་འབྲས་བུ་ཉིད་ལམ་དུ་གྱུར་བ་དང། ཐབས་ཀྱི་ཆེ་བ་དང་ཤིན་ཏུ་གསང་བར་བྱ་

བའི་ཕྱིར་རྡོ་རྗེའི་ཐེག་པ་དང་འབྲས་བུའི་ཐེག་པ་དང། ཐབས་ཀྱི་ཐེག་པ་དང། གསང་

བའི་ཐེག་པ་ཞེས་བྱའོ། །གུར་ལས། གལ་ཏེ་སྟོང་བ་ཐབས་ཡིན་ན། །དེ་ཚེ་སངས་

རྒྱས་ཉིད་མི་འགྱུར། །རྒྱུ་ལས་འབྲས་བུ་གཞན་མེད་ཕྱིར། །ཐབས་ནི་སྟོང་བ་ཉིད་མ་

ཡིན། །ལྟ་བ་རྣམས་ལ་ལོག་རྣམས་དང། །བདག་ཏུ་ལྟ་བ་འཚོལ་རྣམས་ཀྱི། །བདག་

ཏུ་འཛིན་པ་བཟློག་པའི་ཕྱིར། །རྒྱལ་བ་རྣམས་ཀྱིས་སྟོང་བར་བསྟན། །དེ་ཕྱིར་དཀྱིལ་

འཁོར་འཁོར་ལོ་ཞེས། །བདེ་བའི་ཐབས་ཀྱི་སྡོམ་པ་སྟེ། །སངས་རྒྱས་ང་རྒྱལ་རྣལ་

འབྱོར་གྱིས། །སངས་རྒྱས་ཉིད་ཡུན་རིང་མི་འགྱུར། །སྟོན་པ་སུམ་ཅུ་རྩ་གཉིས་

མཚན། །མངའ་བདག་དཔེ་བྱད་བརྒྱུད་ཅུར་ལྡན། །དེ་ཕྱིར་ཐབས་དེ་བསྒྲུབ་བྱ་

སྟེ། །ཐབས་ནི་སྟོན་པའི་གཟུགས་ཅན་ནོ། །ཁ་སྦྱོར་ལས། མདོར་བསྡུས་པས་ནི་

སངས་རྒྱས་ཉིད། །བསྐལ་བ་བྱེ་བ་གྲངས་མེད་པས། །ཇི་སྲིད་སངས་རྒྱས་གང་ཐོབ་

པ། །གང་གིས་དམ་པའི་བདེ་བས་ཁྱོད། །སྐྱེ་བ་འདིར་ནི་ཐོབ་པར་འགྱུར། །གུར་

ལས། དམན་པ་རྣམས་ལ་བྱ་བའི་རྒྱུད། །བྱ་མེད་རྣལ་འབྱོར་དེ་ལྟག་ལའོ། །རྣལ་

འབྱོར་མཆོག་ནི་སེམས་ཅན་མཆོག  །རྣལ་འབྱོར་བླ་མེད་དེ་ལྟག་ལའོ། །ཁ་སྦྱོར་

ལས། རྒོད་དང་བལྟ་དང་ལག་བཅངས་དང། །གཉིས་གཉིས་འཁྱུད་དང་རྣམ་པ་

བཞི། །སྲིན་བུའི་ཚུལ་གྱི་རྒྱུད་བཞིར་གནས། །བླ་མ་ལྔ་བཅུ་བ་ལས། བསམ་པ་དག་

པའི་སློབ་མ་ནི། །དཀོན་མཆོག་གསུམ་ལ་སྐྱབས་སོང་ལ། །བླ་མའི་རྗེས་སུ་འཇུག་



དབང་གི་སྔོན་འགྲོ་བཤད་པའི་ལུང་སྦྱོར།

པ་འདི། །ཁ་ཏོན་བྱ་བར་སྦྱིན་པར་བྱ། །དེ་ནས་སྔགས་སོགས་བྱིན་པ་ཡིས། །དམ་

ཆོས་སྣོད་དུ་བྱས་ནས་སུ། །ལག་ན་རྡོ་རྗེ་དབང་བསྐུར་བའི་རྒྱུད་ལས། འཇམ་དཔལ་

གང་དག་བྱང་ཆུབ་ཀྱི་སེམས་སྒོམ་པ་ལ་ཞུགས་པ་དང་གང་གི་ཚེ་དེ་དག་གིས་བྱང་

ཆུབ་ཀྱི་སེམས་གྲུབ་པར་གྱུར་བ་དེའི་ཚེ་འཇམ་དཔལ་བྱང་ཆུབ་སེམས་དཔའི་སྤྱད་

པ་གསང་སྔགས་ཀྱི་སྒོ་སྤྱོད་པའི་བྱང་ཆུབ་སེམས་དཔའ་དེ་དག་ཡེ་ཤེས་ཆེན་པོར་

དབང་བསྐུར་བའི་གཟུངས་སྔགས་ཀྱི་དཀྱིལ་འཁོར་དུ་གཞུག་པར་བྱའི། གང་དག་གི་

བྱང་ཆུབ་ཀྱི་སེམས་རྫོགས་པར་མ་གྱུར་བ་དེ་དག་ནི་གཞུག་པར་མི་བྱ་སྟེ། དེ་དག་

ནི་དཀྱིལ་འཁོར་བལྟ་བར་ཡང་མི་གཞུག་གོ །དེ་དག་ལ་ནི་ཕྱག་རྒྱ་དང་གསང་

སྔགས་ཀྱང་བསྟན་པར་མི་བྱའོ། །སློབ་དཔོན་སྐལ་བཟང་རྡོ་རྗེའི་ལམ་རིམ་ལས། 

སྐལ་བ་དང་ལྡན་གང་ཟག་གིས། །བླ་མ་དམ་པར་གྱུར་བ་ལ། །སེམས་བསྐྱེད་སྡོམ་

བླང་དབང་ནོད་ཅིང། །དེ་ཉིད་སྲུང་དང་མཚན་ཉིད་ཤེས། །སེམས་སྦྱང་སྤྱོད་པ་དག་

པ་དང། །ཆོ་ག་ལྔ་ནི་མཚན་ཉིད་དོ། །ཕྱག་ཆེན་ཐིག་ལེ་ལས། དང་བོར་རེ་ཞིག་གང་

ཚེ་སློབ། །ལན་ཅིག་དབང་རྣམས་ཀྱིས་ནི་བསྐུར། །དེ་ཚེ་གསང་ཆེན་བཤད་པ་

ཡི། །ངེས་པར་སྣོད་དུ་གྱུར་བ་འོ། །དབང་མེད་ན་ནི་དངོས་གྲུབ་མེད། །བྱེ་མ་བཙིར་

ལ་མར་མེད་ལྟར། །གང་ཞིག་རྒྱུད་ལུང་ང་རྒྱལ་གྱིས། །དབང་བསྐུར་མེད་པར་འཆད་

བྱེད་པ། །སློབ་དཔོན་སློབ་མ་ཤི་མ་ཐག  །དངོས་གྲུབ་ཐོབ་ཀྱང་དམྱལ་བར་འགྲོ། །དེ་

བས་འབད་པ་ཐམས་ཅད་ཀྱིས། །བླ་མ་ལས་ནི་དབང་ནོད་ཞུ། །རྒྱུད་རྡོར་འཕྲེང་

ལས། དབང་བསྐུར་བ་ནི་གཙོ་བོ་སྟེ། །དངོས་གྲུབ་ཐམས་ཅད་རྟག་ཏུ་གནས། །ང་

ཡིས་ཇི་བཞིན་དོན་བཤད་ཀྱི། །དེ་ཕྱིར་ཐོག་མར་ཡང་དག་ཉོན། །ཐོག་མར་སློབ་མ་

གང་གི་ཚེ། །བློ་ལྡན་ཡང་དག་དབང་བསྐུར་ན། །རྫོགས་པའི་རིམ་པའི་རྣལ་འབྱོར་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ལ། །དེ་ཡི་ཚེ་ན་སྣོད་དུ་འགྱུར། །ཡང་དག་དབང་བསྐུར་གྱིས་དབེན་ན། །སྒྲུབ་པོས་

རྒྱུད་ཀྱི་དོན་ཤེས་ཀྱང། །སློབ་དཔོན་སློབ་མ་མཚུངས་པར་ནི། །མི་བཟད་དམྱལ་བ་

ཆེན་པོར་འགྲོ། །མཉམ་སྦྱོར་ལས། དཀྱིལ་འཁོར་དུ་ནི་མ་ཞུགས་ཤིང། །དམ་ཚིག་

རྣམས་ནི་སྤང་བ་དང། །གསང་བའི་དེ་ཉིད་མི་ཤེས་པས། །བསྒྲུབས་ཀྱང་ཅི་ཡང་མི་

འགྲུབ་བོ། །བླ་མ་ལྔ་བཅུ་བ་ལས། བླ་མ་དང་ནི་སློབ་མ་ནི། །མཚུངས་པར་དམ་ཚིག་

ཉམས་འགྱུར་བས། །དཔའ་བོས་དང་བོར་སློབ་དཔོན་དང། །སློབ་མའི་འབྲེལ་བ་

བརྟག་པར་བྱ། །རྒྱུད་རྡོར་འཕྲེང་ལས། ཇི་ལྟར་རིན་ཆེན་བདར་བ་དང། །གསེར་ནི་

བསྲེགས་དང་བཅད་པས་བརྟགས། །དེ་བཞིན་དུ་ནི་སློབ་མ་ཡང། །ལོ་ནི་བཅུ་

གཉིས་པར་དུ་བརྟག །དེ་ཕྱིར་ཕན་ཚུན་དེ་ལྟ་བུས། །དུས་ཀུན་ཏུ་ནི་དེ ་ལྟར་

བརྟགས། །ཅེས་དང། ཇི་ལྟར་སེང་གེའི་འོ་མ་ནི། །ས་ཡི་སྣོད་དུ་བཞག་མི་བྱ། །དེ་

བཞིན་རྣལ་འབྱོར་ཆེན་པོའ་ིརྒྱུད། །སྣོད་མིན་དག་ལ་སྦྱིན་མི་བྱ། །སློབ་མ་སྐད་ཅིག་

དེ་ལ་འཆི། །དེ་དང་ཕ་རོལ་དུ་ནི་འཕུང། །སྣོད་མིན་མན་ངག་རབ་བཤད་ན། །སློབ་

དཔོན་དངོས་གྲུབ་ཉམས་པར་འགྱུར། །རྒྱུད་རྡོར་འཕྲེང་ལས། ཞི་བ་ལ་སོགས་ལས་

ལ་བྱང། །སྔགས་དང་རྣལ་འབྱོར་ཆོ ་ག་ཤེས། །དེ ་ནི ་བླ་མར་མངོན་པར་

བསྔགས། །ཚུལ་ཁྲིམས་དག་ཅིང་སྦྱིན་པ་གཏོང། །བཟོད་དང་བརྩོན་འགྲུས་མཆོག་

དང་ལྡན། །ཉིན་དང་མཚན་དུ་སྒོམ་ལ་ཞེན། །ཤེས་རབ་ལྡན་ཞིང་བཟོ་ལ་མཁས། །བླ་

མའི་ཕྱིར་ནི་ཡོན་ཏན་ཚོགས། །དཔལ་ལྡན་སློབ་དཔོན་ཞེས་ནི་བརྗོད། །ནང་གི་

གསང་འདུས་ལ་རབ་དགའ། །ཕྱི་རོལ་ཉན་ཐོས་ཀྱི་སྤྱོད་པ། །དེ་ལྟའི་མན་ངག་རིམ་

པ་ཡིས། །སློབ་མ་རྣམས་ལ་རྗེས་སུ་བསླབ། །དེ་ནི་སྟོན་པར་ཡོངས་སུ་ཤེས། །དོན་

དམ་སྙེ་མ་ལས། རྩོད་ལྡན་དབང་གིས་བླ་མ་སྐྱོན་དང་ཡོན་ཏན་འདྲེས། །རྣམ་པ་ཀུན་



དབང་གི་སྔོན་འགྲོ་བཤད་པའི་ལུང་སྦྱོར།

ཏུ་སྡིག་པ་མེད་པ་ཡོད་མ་ཡིན། །གང་ཞིག་ཡོན་ཏན་ལྷག་པ་ཡང་ནི་ལེགས་དཔྱད་

ནས། །བུ་རྣམས་ཀྱིས་ནི་དེ་ལ་བརྟེན་པར་འགྱུར་བ་འོ། །དེ་ཉིད་བསྡུས་པའི་དུམ་བུ་

དང་བོ་ལས། དཀྱིལ་འཁོར་ཆེན་པོ་འདིར་གཞུག་པ་ལ་སྣོད་དང་སྣོད་དུ་གྱུར་བ་དང་

སྣོད་དུ་མ་གྱུར་བ་བརྟག་མི་འཚལ་ལོ། །རྡོ་རྗེ་འབྱུང་བ་ལས། གང་ཞིག་སྡོམ་པ་

འཛིན་པར་མི་བྱེད་པ་དེ་ལ་ནི་དེང་ཁྱེད་ཅེས་བྱ་བ་ལ་སོགས་པ་རྣམས་བརྗོད་པར་

མི་བྱ་སྟེ། སློབ་དཔོན་དུ་རྗེས་སུ་གནང་བ་དང་དབང་བསྐུར་བར་མི་བྱའོ། །འཇུག་པ་

ཙམ་ཞིག་བྱེད་དུ་གཞུག་གོ།སྤྱི་རྒྱུད་ལས། སློབ་མ་ཡན་ལག་མ་ཉམས་དང། །ལྷག་

པར་ཡོན་ཏན་ལྡན་པ་དང། །ནད་མེད་རིགས་ནི་བཙུན་པ་དང། །དད་ཅིང་རྟུལ་

ཞུགས་ལྡན་པ་དཀོན། །དཀོན་མཆོག་གསུམ་ལ་གང་དད་ཅིང། །ཐེག་པ་ཆེན་པོའ་ི

ལུགས་ལ་དགའ། །བསོད་ནམས་འདོད་པའི་སེམས་ཅན་ནི། །ཆེན་པོ་དེ་དག་མདོར་

བཟུང་ངོ་། །བདེ་གཤེགས་གསང་སྔགས་སྒྲུབ་པ་ལ། །དོན་གཉེར་བརྩོན་པའི་སློབ་

མ་ནི། །གཟུགས་ངན་ཡོན་ཏན་མི་ལྡན་ཡང། །བློ་དང་ལྡན་པས་གཞུག་པར་བྱ། །རྡོ་

རྗེ་མཁའ་འགྲོ་ལས། སླར་ཡང་དཀྱིལ་འཁོར་བྲི་བའི་ཕྱིར། །སློབ་མ་ཡིས་ནི་བླ་མ་

ལ། །ཡང་དང་ཡང་དུ་གསོལ་བར་བྱ། །སྙིང་བོ་མདོར་བསགས་ལས། སྔོན་དུ་བསྙེན་

པ་ལ་འབད་ནས། །དེ་ནས་དཀྱིལ་འཁོར་དེ་ཉིད་ནི། །ཤིན་ཏུ་དུལ་བས་བསྟན་པར་

བྱ། །ལྷ་ནི་མཉེས་པར་མ་བྱས་ན། །བདག་ཉིད་རྣམ་པར་སུན་འབྱིན་ཡིན། །དཀྱིལ་

ཆོག་བཞི ་བརྒྱ་ལྔ་བཅུ་བ་ལས། དཀྱིལ་འཁོར་ཅན་སྔགས་འབུམ་བཟླས་

བའམ། །ཡང་ན་རང་གི་ལྷ་ཡི་འབུམ། །གཞན་གྱི་ཁྲི་སྟེ་ཡང་ན་ནི། །འཁོར་ལོ་ཅན་

གྱིས་བཀས་གནང་བྲི། །འཕྲེང་བ་ལས། དེ་ཕྱིར་རིམ་གཉིས་དེ་ཉིད་རིག །དབེན་

པར་ཡང་དག་གནས་ནས་ནི། །ལྷ་ཡི་འཁོར་ལོ་བསྒོམ་པར་བྱ། །སྐྱོ་ན་དེ་ཡི་གསང་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

སྔགས་བཟླས། །འཁོར་ལོའ་ིགཙོ་བོ་འབུམ་བཟླས་ཤིང། །ཡང་ན་རང་གི་ལྷ་ཡི་

འབུམ། །དཀྱིལ་འཁོར་བ་ཡི་ཁྲི་ཡིན་ཏེ། །འདི་ནི་སྔོན་དུ་བསྙེན་པར་བརྗོད། །སྤྱི་རྒྱུད་

ལས། ཡང་དག་ཞི་བའི་སེམས་ཀྱིས་ནི། །དུས་དང་ཚེས་གྲངས་ཞི་བ་ལ། །སྔགས་ཀྱི་

སྤྱན་འདྲེན་བྱེད་པ་ནི། །བསམས་པའི་དངོས་གྲུབ་ཐོབ་པར་འགྱུར། །ཚེས་གྲངས་ངན་

དང་དུས་མིན་དང། །གནས་མིན་ཆོ་ག་མི་ལྡན་པར། །མཁས་པས་དཀྱིལ་འཁོར་མི་བྲི་

འོ། །བྲིས་ན་དོགས་པ་མེད་པར་འཆི། །ཡུད་ཙམ་རྣམས་ནི་རྒྱུད་ཀུན་གྱི། །བྱ་བའི་ཆོ་

ག་རྣམས་ལ་ཤིས། །དེ་དག་ལ་སོགས་བཟང་བོ་དང། །བྱེད་པ་བཟང་ལ་རྟག་ཏུ་

བྲི། །སྟོན་ཟླ་འབྲིང་པོའ་ིཉ་ནས་ནི། །དཔྱིད་ཟླ་ཐ་ཆུང་ཉ་ཡི་བར། །འདི་ཡི་བར་དུ་

མཁས་པ་ཡིས། །དཀྱིལ་འཁོར་ཆོ་ག་བཞིན་དུ་བྲི། །བགེགས་ཀྱི་དཀྱིལ་འཁོར་ནད་

གཅོད་དང། །དེ་བཞིན་སྒྲུབ་པའི་དཀྱིལ་འཁོར་དག །དཔྱད་མི་དགོས་པར་དབྱར་

ཡང་ནི། །མཁས་པས་དུས་བཞིན་བྲི་བར་བྱ། །མཁས་པས་ཇི་སྐད་བཤད་པ་ཡི། །ཟླ་

བ་ཡར་གྱི་ངོ་དག་ལ། །ཟླ་བ་ཉ་འམ་བཅུ་གསུམ་མམ། །ཚེས་བརྒྱད་དག་གམ་བཅུ་

བཞི་འམ། །ཚེས་བཅུ་དང་ནི་བཅུ་གཅིག་གམ། །ཡང་ན་ཡར་གྱི་ཚེས་གཅིག་

གམ། །ཚེས་ལྔའམ་ཡང་ན་ཚེས་བདུན་ནམ། །ཡང་ན་ཚེས་གྲངས་གསུམ་ཡང་

རུང། །ཉི་མ་བཅུ་བོ་འདི་དག་ལ། །དཀྱིལ་འཁོར་རབ་ཏུ་བསྒྲིམས་ཏེ་བྲི། །མར་གྱི་

ངོ་ཡི་དུས་འཚམས་ལའང། །དཀྱིལ་འཁོར་བྲི་བ་འགལ་བ་མེད། །རབ་གནས་ཀྱི་

རྒྱུད་ལས། གལ་ཏེ་གཟའ་དང་རྗེས་མཐུན་ན། །ནག་པོའ་ིཕྱོགས་ལའང་བརྩམས་པར་

བྱ། །སྤྱི་རྒྱུད་ལས། ཕུར་བུ་དང་ནི་ཟླ་བ་དང། །པ་ཝ་སངས་དང་ཉི་མ་བཟང། །གཞན་

ལ་རབ་ཏུ་དྲག་པོ་ཡི། །ལས་ནི་ཀུན་ཏུ་བརྩམ་པར་བྱ། །རྒྱལ་དང་སྐག་དང་ས་ག་

དང། །མེ་བཞི་ནག་པ་ཐ་སྐར་དང། །སྣྲོན་ལ་སོགས་པ་དེ་དག་ནི། །དཀྱིལ་འཁོར་



དབང་གི་སྔོན་འགྲོ་བཤད་པའི་ལུང་སྦྱོར།

- 379 -

དག་ལ་རབ་ཏུ་ཤིས། །དེ་ལ་སོགས་པ་ཞི་བ་དང། །རྒྱུ་སྐར་དག་ནི་བཟང་བོ་ལ། །བློ་

དང་ལྡན་པས་དཀྱིལ་འཁོར་བྲི། །སློབ་དཔོན་དྲིལ་བུ་བའི་དབང་ཆོག་ལས། དབང་

བསྐུར་དཀྱིལ་འཁོར་སྔོན་འགྲོ་བར། །རྡོ་རྗེ་འཆང་གིས་གསུངས་པ་སྟེ། །འོན་ཀྱང་

དཀྱིལ་འཁོར་དེའི་རང་བཞིན། །ཅི་ཡིན་དེ་ནི་འདི་ལྟར་བཤད། །རི་མོར་གནས་པའི་

ལས་དང་ནི། །ཐིག་ལས་ཚོན་བཀྱེའི་རིམ་པ་བསྟན། །འགྲོ་བ་འདི་དག་རང་བཞིན་

གྱིས། །གྲུབ་པའི་དཀྱིལ་འཁོར་གཉིས་མེད་པའོ། །སྔགས་རིམ་ལས། གདུལ་བྱའི་

ཁྱད་པར་འགའ་ཞིག་ལ། བསམ་གཏན་གྱི་དཀྱིལ་འཁོར་ཡང་གསུངས་པས་དཀྱིལ་

འཁོར་དུ་གཞུག་པའི་སྐབས་ཀྱི་དཀྱིལ་འཁོར་ལ་སྤྱིར་ན་བཞི་ཡོད་དེ། སྔགས་རིམ་

ལས། འདིར་དཀྱིལ་འཁོར་རྣམས་ཀྱི་ཐུན་མོང་གི་ཆོ་ག་བསྟན་པར་འདོད་པས་

འཕྲེང་བ་གཞིར་བྱ་སྟེ་དེ་ནི་ཕ་རྒྱུད་དང་མ་རྒྱུད་སོགས་ཀྱི་དཀྱིལ་འཁོར་གྱི་ཆོ་ག་

ཐུན་མོང་བའི་དབང་དུ་མཛད་པའི་ཕྱིར་དང་ཆོ་ག་ཤིན་ཏུ་གསལ་བའི་ཕྱིར་རོ། །སྒྱུ་

དྲ་ལས། དང་བོ་ས་གཞི་ཡོངས་སུ་བཟུང། །གཉིས་པ་སྟ་གོན་གནས་པ་སྟེ། །ནུབ་

གསུམ་པ་ནི་འཇུག་པ་ཡིན། །ས་ཆོག །སྟ་གོན། དངོས་གཞི། དང་བོ་ལ། ས་བརྟག་

པ། བསླང་བ། སྦྱང་བ། བཟུང་བ། བསྲུང་ཞིང་བྱིན་གྱིས་རླབས་པ། སྔགས་རིམ་ལས། 

རས་རིས་ལ་བརྟེན་ནས་ཇི་ལྟར་བྱ་བ་གསལ་བར་མ་གསུངས་ཀྱང་རས་རིས་ལ་

བརྟེན་ནས་དབང་བྱེད་པའི་དཀྱིལ་ཆོག་སྒྲ་གཅན་འཛིན་དཔལ་བཤེས་གཉེན་དང་

ངག་དབང་གྲགས་པ་དང་རྟག་པའི་རྡོ་རྗེས་མཛད་པ་ལས་མ་བྱུང་ཞིང་དོན་ཐོབ་ལ་

དཔྱད་ནའང་མི་དགོས་པར་སྣང་བས་ས་བརྟག་པ་དང་བསླང་བ་དང་སྦྱང་བ་རྣམས་

མི་དགོས་སོ། །ས་བཟུང་བའི་སྐབས་ཀྱི་ཆོ་ག་ལ་ནི་འཕྲེང་བ་ལས། དཀྱིལ་འཁོར་

གྱི་བདག་པོའ་ིགཟུགས་ཀྱིས་ས་བཟུང་བ་ལ་སོགས་པ་དང། སྐུ་གཟུགས་ལ་སོགས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

པའི་རབ་གནས་དང་སློབ་མ་དབང་བསྐུར་བ་དང། གཤེགས་སུ་གསོལ་བ་དང་ཞི་

བའི་སྦྱིན་སྲེག་གི་མཐར་ཐུག་པ་ཐམས་ཅད་ཡིད་ཀྱིས་བྱའོ། །ཞེས་ཡིད་ཀྱི་དཀྱིལ་

འཁོར་དུ་དབང་བསྐུར་བའི་སྐབས་སུ་གསུངས་པས་ལྷའི་རྣལ་འབྱོར་བསྒོམས་ནས་

བགེགས་ལ་བསྒོ་བ་དང་ཕུར་བུས་གདབ་པ་དང་ར་བ་སོགས་ཀྱི་བསྲུང་བ་རྣམས་

བྱའོ། །སྟ་གོན་ལ། ས་ལྷ། ལྷ། བུམ་པ། སློབ་མ་སྟ་གོན། ཟུང་འཇུག་གསལ་བ་ལས། 

བུམ་པ་དེ་དག་ནང་ནས་ནི། །རྣམ་རྒྱལ་མཚན་ཉིད་ལྡན་པར་བྱ། །སོར་མོ་བརྒྱད་ཀྱི་

ཚད་ཀྱིས་ནི། །མགྲིན་པ་མཐོ་ཞིང་རྣམ་པར་མཛེས། །ལྟོ་བའི་རྒྱར་ནི་མཐོ་

ལྔའོ། །གལ་ཏེ་དེ་ལས་ཚད་གཞན་ན། །ཡོན་བདག་དགེ་བར་འགྱུར་བ་མིན། །ནག་

པོ་རྣམ་པར་སྤང་བ་དང། །རྩ་བ་དོར་ཞིང་མ་འབྱར་བ། །བུ་ག་རྣམ་པར་སྤངས་པ་

དང། །དེ་བཞིན་གས་པ་མེད་པ་བཟུང། །རྡུལ་ཚོན་ལ་ནི་ལྷ་གྲངས་སམ། །ཡང་ན་

བུམ་པ་ལྔ་བརྒྱད་དགུ། །སྔགས་རིམ་ལས། རྩ་བ་ནི་ཞབས་སྟེགས་སོ། །ནག་པོ་མེད་

པ་ནི་རང་བཞིན་གྱིས་དཀར་ན་དེས་ཆོག་ལ་དེ་ལྟར་མིན་ན་འབྲས་བཏགས་པའམ་

ཐོད་ལེ་ཀོར་རམ་ཙན་དན་གྱི་འདེ་གུས་དཀར་བོ་བྱ་སྟེ་ས་དཀར་གྱིས་ཀྱང་བྱུག་པར་

བཤད་དོ། །པྲཛྙ་རཀྵི་ཏས་སྙིང་བོ་ལྔ་ཡང་བཤད་པས། ལྔ་ཕྲག་དྲུག་སྟེ་སུམ་

ཅུའོ། །མུ་ཏིག །གསེར། པདྨ་རཱ་ག །བྱི་རུ། མུ་མེན་ཏེ་རིན་ཆེན་ལྔ། པད་རག་མེད་

ན་དངུལ་དང་ཟངས་དང་དུང་གང་རུང་ངོ་། །མུ་མེན་མེད་ན་ནོར་བུ་དང། པྲི་ཧ་རི། 

ཀཎྜ་ཀ་རི། ཨ་པ་ར་ཛེ་ཏ་དཀར་བོ། དཎྜ་ཨུཏྤལ་དཀར་དམར་ཏེ་དབྱུག་པའི་ཨུཏྤལ་

སྨན་ལྔ། དང་བོ་སྟག་ཚེར་བ། གསུམ་པ་གཞན་གྱིས་མི་ཐུབ་པ་དཀར་བོ། དབང་གི་

རབ་བྱེད་ལས་དབང་ལག་བགྲང། ཏིལ། ནས། མོན་སྲན། འབྲས་སོ་བ། གྲོ་སྟེ་འབྲུ་

ལྔ། ག་བུར། གུར་གུམ། ཙན་དན་དཀར་དམར། གླ་རྩི་སྟེ་དྲི་ལྔ། ཏིལ། ལན་ཚྭ། མར། 



དབང་གི་སྔོན་འགྲོ་བཤད་པའི་ལུང་སྦྱོར།

བུ་རམ། སྦྲང་རྩི་སྟེ་སྙིང་བོ་ལྔ། སྔགས་རིམ་ལས། བྷ་ཝ་བྷ་ཏྲ་དང་བི་བྷུ་ཏིས་བུམ་

པའི་ནང་དུ་ལྡུག་པར་གསུངས་པ་ལྟར་བྱའོ། །ཨོཾ་པཉྩ་བྷེ་ཥ་ཛྱེ་ཨཱཿཧཱུཾ། ཨོཾ་པཉྩ་རདྣ་

ཨཱཿཧཱུཾ། ཨོཾ་པཉྩ་བེ་ག་ཨཱཿཧཱུཾ། ཨོཾ་པཉྩ་གརྦྷེ་ཨཱཿཧཱུཾ། ཨོཾ་པཉྩ་ཨ་མྲྀ་ཏེ་ཨཱཿཧཱུཾ། ཨོཾ་པཉྩ་

གནྡྷེ་ཨཱཿཧཱུཾ། མགུལ་ཆིངས་རས་ཁ་དོག་སྣ་ལྔ་གང་རུང་ཟུང། སྲད་བུ་དཀར་བོ་བདུན་

གྱིས་དཀྲི། སྔགས། ཨོཾ་བཛྲ་ཤི་ཁ་ར་རུ་ཊ་མ་ཊ་དི་ཤཾ་བྷནྡྷ་ཧཱུཾ། ཐོར་ཅོག་གསུམ་གྱི་

ཚུལ་དུ་དཀྲི། རྡོ་རྗེ་མཁའ་འགྲོ་ལས། ཁ་ནི་ཤིང་ལོ་གསར་བས་དགང། ཨ་མྲ་སོགས་

ལྔ་མི་རྙེད་པས་འབྲས་བུ་ཡལ་འདབ་དང་ལྡན་པའི་ཤིང་དྲི་ཞིམ་པོས་ཁ་བརྒྱན། 

མཉམ་སྦྱོར་གྱི་དཀྱིལ་ཆོག་ལས། བུམ་པ་ལྷ་ཡི་གནས་ཡིན་ཏེ། །ཁ་རྒྱན་མགུལ་

ཆིངས་རྟ་བབ་རྒྱན། །གཟུངས་ཐག་ཐུགས་རྗེ་ཆེན་པོའ་ིརྟགས། །སྨན་ལྔ་ཐུགས་རྗེ་

བྱང་ཆུབ་སེམས། །འབྲུ་རྣམས་ལྷ་ཡི་རང་བཞིན་ཏེ། །རིན་ཆེན་སྣ་ལྔ་སྐུ་ཡི་

འོད། །སྙིང་བོ་ཡེ་ཤེས་ཐུགས་ཀྱི་དབྱིངས། །སྤོས་སོགས་ཚུལ་ཁྲིམས་ཡོན་ཏན་

རྒྱལ། །ཀླུའི་བློས། དཀྱིལ་འཁོར་བ་ནི་ཐམས་ཅད་ཀྱི། །ས་བོན་ཡང་ན་མཚན་མའང་

རུང། །གུར་གུམ་ལ་སོགས་མངོན་འདུས་བྱས། །མཁས་པས་བུམ་པའི་ལོགས་ལ་

བྲི། །རྡོ་རྗེ་མཁའ་འགྲོ་ལས། མཚན་མ་རང་རང་མདོག་ཏུ་བྱ། །སྤྱི་རྒྱུད་ལས། མཁས་

པས་སློབ་མ་གཅིག་གམ་གསུམ། །ལྔ་འམ་ཡང་ན་བདུན་དག་གམ། །ཉི་ཤ ་རྩ་ནི་ལྔ་

ཡི་བར། །ཟུང་དུ་མ་གྱུར་ཡོངས་སུ་བཟུང། །དེ་ལས་ལྷག་པའི་སློབ་མ་དག  །ཡོངས་

སུ་བཟུང་བ་མི་ཤིས་སོ། །འཕྲེང་བ་ལས། སློབ་མ་གཅིག་གམ་གཉིས་སམ་མང་

བོ། །སྔགས་རིམ་ལས། དེ་ལྟ་ནའང་བོད་ཀྱི་བླ་མ་མཁས་པ་རྣམས་ཀྱི་ཕྱག་ལེན་ལ་

སྤྱི་རྒྱུད་ལྟར་མཛད་པར་སྣང་བ་བཞིན་དུ་བྱ་ལ། སྤྱི་རྒྱུད་ལས། མདོར་ན་སློབ་མ་ཕན་

ཚུན་དུ། །ནང་མི་གཤིན་པ་མི་བཟུང་ངོ་། །གཅིག་ལ་གཅིག་ནི་སེམས་བཟང་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཞིང། །ཞི་དུལ་བླ་མ་ལ་ཕན་པ། །ཞེས་གསུངས་པ་ནི་ཤིན་ཏུ་གལ་ཆེའོ། །སྤྱི་རྒྱུད་

ལས། སློབ་མ་ཡོངས་སུ་བཟུང་བ་གང། །སྟ་གོན་གནས་ཚེ་མེད་ན་ནི། །དེ་ཡི་

གཟུགས་བརྙན་བྱས་ནས་སུ། །ཇི་སྐད་བཤད་པའི་ལས་རྣམས་བྱ། །སློབ་མ་ཡོངས་

སུ་བཟུང་བ་གང། །གལ་ཏེ་རྐྱེན་འགའ་ཞིག་གི་ནི། །དེར་ནི་འོང་བར་མ་གྱུར་

ན། །གཞན་དག་དེ ་ཡི ་སྐྱིན་པར་གཞུག །ཀུན་སློང་བཅོས་ཤིང་ནང་དབང་

བསྐུར། །གསོལ་བ་གདབ་ཅིང་འཛིན་དུ་གཞུག །སྡོམ་བཟུང་བྱིན་རླབས་མཆོད་པ་

བྱ། །སོ་དོར་ཁྱོར་ཆུ་ཀུ་ཤ་སྦྱིན། །མཎྜལ་པུས་བཙུགས་མེ་ཏོག་དང། །བཅས་པའི་

སྙིམ་པ་ཐལ་མོ་སྦྱར། །སྤྱི་རྒྱུད་ལས། ལ་ལ་གསང་སྔགས་སྒྲུབ་དོན་གཉེར྾ རང་

གཙོ་བོར་གསལ་བའི་ཐུགས་ཀའི་ས་བོན་གྱིས་བཀུག་པ་ཞལ་དུ་བཅུག་ཡུམ་གྱི་

པདྨར་ཐོན་གཙོ་བོ་ཞལ་གཅིག་ཕྱག་གཉིས་པར་གྱུར་བ་ལ་སླར་ཡང་ས་བོན་གྱིས་

རྒྱལ་བ་ཡབ་ཡུམ་བཀུག་ཁ་ནས་ཞུགས་ཡུམ་གྱི་པདྨར་གནས་པའི་སློབ་མ་ལ་དབང་

བསྐུར་ཏེ་ཤར་སྒོར་བཞག །གསོལ་བ། སྐྱེ་རྒ་འཆི་བ་སོགས་འཕྲེང་བ། རྣམ་སྣང་

མངོན་བྱང་ལས། བུ་ཚུར་ཤོག་ཅིག྾ དཀོན་མཆོག་གསུམ་ལ་སོགས། སྒྱུ་དྲ་དང་

གུར། འཁོར་ལོ་ཕྱིར་མི་ལྡོག་པ་སོགས་འཕྲེང་བ། སྡོམ་བཟུང། འཁྱིལ་སྔགས་ཀྱིས་

བསྲུང། སྙིང་མགྲིན་དཔྲལ་བར་བསྒོམ། རེག་བརྗོད་པ་མས་རིམ། མེ་སྤོས། མར་མེ། 

དྲིས། སྔར་གཙོ་བོར་བསྐྱེད་པའི་སློབ་མ་རྡོ་རྗེ་གསུམ་གྱིས་མཚན་པའི་མཆོད་ཡུལ་

དུ་བྱས་པར་ལས་སྔགས་སམ་རང་སྔགས་ཀྱིས་མཆོད། དུས་འདི་ནས་བཟུང་ནས་

འཁོར་བའི་ཉེས་པས་མ་གོས་པར་མཆོད་པ་དང་ལྡན་པར་གྱིས་ཤིག་པར་བརྗོད། སོ་

ཤིང་ལ་བགེགས་མཐར་བྱེད་ཀྱི་སྔགས་ཀྱིས་བསྔགས་པར་དོན་ཡོད་ཞབས་ཀྱིས་

གསུངས་པ་ལྟར། བཾ་ལས་སྐྱེས་པའི་ཆུ་བཾ་བཟླས་པ་ཁ་བཤལ་ཆུ། འཁྱིལ་བ་ལན་



དབང་གི་སྔོན་འགྲོ་བཤད་པའི་ལུང་སྦྱོར།

བདུན་བཟླས་པའི་ཆུ་ཁྱོར་ཆུ་གསུམ་གྱིས་ངག་གི་ཉེས་པ་སྦྱང། ཧཱུཾ་ལས་བྱུང་བའི་

དེའམ་འཁྱིལ་བ་བཟླས་པའི་ཀུ་ཤ་མང་བོ་སྟན་གྱི་དོན། ཧྲི་ལས་སྐྱེས་ཤིང། དེ་དང་

འཁྱིལ་བ་བཟླས་པའི་ཀུ་ཤ་གཅིག་སྔས་ཀྱི་ཆེད། བོད་རྣམས་ཆེ་བ་གཡས་དང་ཆུང་

བ་གཡོན་དུ་སྟེར་ཀྱང། སྒྱུ་དྲ་ལས། ལག་མཐིལ་སོ་ཤིང་ཀུ་ཤ་སྦྱིན། །སྔགས་རིམ་

ལས། ཐལ་མོ་སྦྱར་བའི་བར་དུ་སྦྱིན། འདི་རྨི་ལམ་མི་འཁྲུལ་བའི་ཕྱིར་ཡིན་པར་བིདྱཱ་

པཱ་ཏས་བཤད། ཧཱུཾ་ལས་བྱུང་བའི་སྐུད་པ་དམར་བོ་སློབ་མའི་ལུས་ཚད་སུམ་བལྟབ། 

འཁྱིལ་བ་ལན་བདུན་ཟློས་ཤིང་རྡོ་རྗེ་མདུད་པ་གསུམ་མམ་དྲུག་བྱས་པ་སྒྱུ་དྲ། ལ་ཝ་

བ་ཀླུ་བྱང་མི་ཐུབ་ཟླ་བ་རྣམས་གཡས། རྣམ་སྣང་མངོན་བྱང་དང་རྒྱུད་རྡོར་འཕྲེང་

ལས་གཡོན་དུ་འཆིང་བར་གསུངས་པས་གང་རུང་དུ་འཆིང། སོ་ཤིང་སྟོང་བར་བྱས་

ཏེ་ཧཱུཾ་ལས་སོ་ཤིང་འོད་ཅན་དུ་སྐྱེད་པ་དང། སྲུང་སྐུད་ཧཱུཾ་ལས་རྡོ་རྗེའི་སྐུད་པར་སྒོམ་

པར་པྲཛྙ་ཤྲཱིས་བཤད་དེ་ཚད་ལྡན་གྱིས་མ་བཤད་པས་མི་དགོས། རྣམ་པར་གཏན་

ལ་དབབ་པའི་མདོ་ལས། ཀུན་དགའ་བོ་འདི་ལྟ་སྟེ། ཨུ་དུམ་ཝ་རའི་མེ་ཏོག་ནི་སངས་

རྒྱས་འབྱུང་བ་དང་དུས་གཅིག་འབྱུང་སྟེ་ཁ་དོག་དང་ལྡན་ཞིང་གསལ་ཏེ་འོད་གསལ་

བ་ལ་དྲི་ནི་དཔག་ཚད་གཅིག་ཁོར་ཡུག་ཏུ་ཁྱབ་པར་བྱེད་དོ། །དྲན་པ་ཡོངས་སུ་སྦྱོང་

བར་བྱེད་དོ། །ནད་ཀྱང་རབ་ཏུ་ཞི་བར་བྱེད། དྲི་ང་བ་ཡང་སེལ་ཞིང་སྣང་བར་བྱེད། 

དྲི་ཞིམ་པ་ཡང་འབྱིན་ཏོ་དྲི་དེས་ཁམས་བཞི་དང་བཅས་པར་བྱེད་དོ། །འཁོར་ལོས་

སྒྱུར་བའི་རྒྱལ་བོ་ཐམས་ཅད་ལ་ཡང་མེ་ཏོག་མི་འབྱུང་ན་སེམས་ཅན་ཚུལ་ཁྲིམས་

འཆལ་བ་རྣམས་ལ་སངས་རྒྱས་འབྱུང་བ་དང་མཚུངས་པའི་མེ་ཏོག་དེ་ལྟ་བུ་ག་ལ་

འབྱུང་བར་འགྱུར། རྟོགས་བརྗོད་ལས། མཚོ་ཆེན་པོ་མ་དྲོས་པ་འདས་པའི་བྱང་

ཕྱོགས་ན་རི་རྩེ་ལྔ་བ་ཞེས་བྱ་བ་དེའི་ཕ་རོལ་ན་ཨུ་དུམ་ཝ་རའི་ཚལ་ཡོད་དེ། ནམ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

སངས་རྒྱས་བཅོམ་ལྡན་འདས་དགའ་ལྡན་ལྷའི་རིས་ནས་བབས་ཏེ་ཡུམ་གྱི་ལྷུམས་

སུ་ཞུགས་པ་དེའི་ཚེ་ཁ་འབུ་བར་འགྱུར་རོ། །ནམ་ཡུམ་གྱི་ལྷུམས་ནས་བལྟམས་པ་

དེའི་ཚེ་ཁ་བྱེ་བར་འགྱུར་རོ། །ནམ་བླ་ན་མེད་པ་ཡང་དག་པར་རྫོགས་པའི་བྱང་ཆུབ་

ཏུ་མངོན་པར་རྫོགས་པར་སངས་རྒྱས་པ་དེའི་ཚེ་མེ་ཏོག་ཀྱང་རབ་ཏུ་རྒྱས་པར་

འགྱུར་རོ། །ནམ་ཚེའི་འདུ་བྱེད་བོར་བ་དེའི་ཚེ་ཚལ་རྙིང་བར་འགྱུར་རོ། །ནམ་ཡོངས་

སུ་མྱ་ངན་ལས་འདས་པའི་ཚེ་ཚལ་དེའི་ལོ་མ་དང་མེ་ཏོག་དང་འདབ་མ་དང་འབྲས་

བུ་ཡང་ལྷག་པར་འགྱུར་རོ། །ཨུ་དུམ་ཝ་རའི་མེ་ཏོག་གི་ཚད་ནི་ཤིང་རྟའི་འཕང་ལོ་

ཙམ་མོ། །ནམ་སངས་རྒྱས་བཅོམ་ལྡན་འདས་རྒྱལ་རིགས་ཀྱི་ནང་དུ་འབྱུང་བ་དེའི་

ཚེ་མེ་ཏོག་དཀར་བོར་རབ་ཏུ་འགྱུར་རོ། །ནམ་བྲམ་ཟེའི་རིགས་སུ་འགྱུར་བ་དེའི་ཚེ་

དམར་བོར་འགྱུར་རོ། །ཅེས་པ་འདི་ནི་གྱི་ན་བ་ངག་དབང་བློ་བཟང་ཆོས་ལྡན་དཔལ་བཟང་བོས་རང་དང་

སྐལ་བ་མཉམ་པ་དག་ལ་ཕན་ནམ་སྙམ་པས་མདོ་རྒྱུད་བསྟན་བཅོས་དུ་མ་ནས་ཕྱོགས་གཅིག་ཏུ་བསྡུས་ཏེ་ལེགས་

པར་སྦྱར་བའོ། །འདིས་ཀྱང་རྒྱལ་བ་བློ་བཟང་གྲགས་པའི་བསྟན་པ་ཕྱོགས་ཐམས་ཅད་དུ་དར་ཞིང་རྒྱས་ལ་ཡུན་

རིང་དུ་གནས་པར་གྱུར་ཅིག །དགེའོ། །ལེགས་སོ། །



ནམ་མཁའ་སྒོ་འབྱེད་གྱི་དབང་བཤད་ཟིན་བྲིས་ཐོར་བུ།

༄༅། །ནམ་མཁའ་སྒོ་འབྱེད་ཀྱི་དབང་གི་བཤད་པའི་

    ཟིན་བྲིས་ཐོར་བུ་བཞུགས་སོ།།

ནམ་མཁའ་སྒོ་འབྱེད་གྱི་དབང་བཤད་ཟིན་བྲིས་ཐོར་བུ།

ནམ་མཁའ་སྒོ་འབྱེད་ཀྱི་དབང་གི་སྐབས་སུ། བླ་མ་ཡུམ་ཆེན་མོར་གསལ་

བ་ལ་གསོལ་བ་གདབ། དལ་འབྱོར་རྙེད་དཀའ་ནས་བྱང་ཆུབ་ཀྱི་སེམས་ཀྱི་བར་བླ་

མས་བརྡའ་སྤྲད་པ་ལྟར་བསམ། གནས་ཁང་བདེ་བ་ཅན་ལྟ་བུའི་དག་པའི་ཞིང་དུ་

མོས་ཤིང། གཏོར་མ་མཁའ་འགྲོ་སྡེ་ལྔ་དང་སྟེང་གི་ནམ་མཁར་རྩ་བརྒྱུད་ཀྱི་བླ་མ་

བཞུགས་གནས་དང་བཅས་པ་གསལ་བཏབ་ལ། བྱང་སྡོམ་བཟུང། དབང་དངོས་ལ་

གསུམ་ལས། དང་བོ་ལུས་ལ་རྒྱན་དྲུག་རུས་པའི་དབང་བསྐུར་བ་ལ་རང་ལ་ལབ་

སྒྲོན་དུ་བསྐྱེད་པ་ལ་མགུལ་རྒྱན། རྣ་རྒྱན་ཕྱག་གདུབ་དང་ཞབས་གདུབ། དབུ་རྒྱན། 

སེ་རལ་ཁའམ་ཚངས་སྐུད་དམ་མཆོད་ཕྱིར་ཐོགས། རྐེད་རྒྱན་ནམ་འོག་པག་སྟེ་

རྒྱན་དྲུག་པོ་རིམ་པ་བཞིན་དཔའ་བོ་དང་རྣལ་འབྱོར་མ་ཐམས་ཅད་ཀྱི་སྦྱིན་སོགས་

ཕར་ཕྱིན་རེའི་ངོ་བོར་མོས་པ་གཏད་དེ་རྒྱན་འདི་ཐོགས་ལ་བདག་འཛིན་ཆོད་ཅིག་

པར་དབང་བསྐུར་པའོ། །དེའི་ཡན་ལག་ཌཱ་མ་རུ་དང་མི་རྐང་གླིང་བུའི་ཕྱག་མཚན་

གཉིས་གཏད་དེ་སྟོང་བ་ཉིད་ཀྱི་རང་སྒྲ་སྒྲོགས་པ་འདི་འཆང་ནས་དཀྲོལ་ཞིང་བསྐུལ་

ལ་བདག་འཛིན་ཆོད་ཅིག་པར་དབང་བསྐུར་བའོ། །

གཉིས་པ་ངག་ལ་གསུང་སྐད་ཕཊ་ཀྱི་དབང་བསྐུར་བ་ལ། གཅོད་དང་ཞི་བྱེད་

གཉིས་དགོངས་པ་གཅིག་པས་ཕ་དམ་པས་ཞི་བྱེད་མགུར་དུ་བླངས་པ་ལས། གདོན་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

གནོད་སྦྱིན་ཕོ་མོ་འདུལ་ཙ་ན། །བརྟུལ་ཞུགས་འཁྲུལ་འཁོར་འཆའ་བ་ཡིན། །ཞེས་

གཉན་ཁྲོད་འགྲིམ་པའི་ཚེ་གཅོད་ཡུལ་བ་ལ་ལྷོང་དུ་གྲགས་པའི་གདོན་བགེགས་ཀྱི་

བར་ཆད་བྱུང་བའི་ཚེ་རང་གིས་དེ་ཐམས་ཅད་བར་དུ་གཅོད་པ་བོའམ་བར་ཆད་ཀྱི་

ངོ་བོ་ལ་བརྟགས་ཤིང་དཔྱད་དེ་རང་བཞིན་གྱིས་མ་གྲུབ་པར་སྒོམ་པའི་རིག་པ་རྟུལ་

ཞུགས་ཀྱི་འཁྲུལ་འཁོར་འཆའ་བར་གསུངས་པ་ལྟར་རིག་པ་རྟུལ་ཞུགས་ཀྱི་འཁྲུལ་

འཁོར་བྱས་ཏེ་ལྟ་བའི་གདེངས་དང་ལྡན་པས་ཕཊ་ཀྱི་སྒྲ་དྲག་པོ་སྒྲོག་དགོས་པས་

སེམས་ལྟ་ཐོག་ཏུ་བཞག་པའི་ངང་ནས་བླ་མས་ཕཊ་སྒྲ་སྒྲོགས་པའི་རྗེས་ཟློས་བྱེད་

པའོ། །དེའི་ཡན་ལག་ཏུ་རང་ཡུམ་ཆེན་མོར་བསྐྱེད་པ་ལ། ཏདྱ་ཐཱ་ག་ཏེ་ག་ཏེ་སོགས་

ཀྱིས་བཟླས་ལུང་འབོག་པ་ལ། ཤེས་རབ་ཀྱི་ཕ་རོལ་ཏུ་ཕྱིན་པའི་སྔགས། ཞེས་པ་

ཡན་གྱིས་རྒྱལ་སྲས་ཀྱི་སྤྱད་པ་སྤྱོད་ཚུལ་རྒྱས་པར་བསྟན་པས། དེ་མདོར་བསྡུས་

ཏེ་ཉམས་སུ་ལེན་ཚུལ་ཇི་ལྟར་ཡིན་ཞེ་ན། འདི་ལྟ་སྟེ། སོང་ཞིག །སོང་ཞིག །ཕ་

རོལ་ཏུ་སོང་ཞིག །ཕ་རོལ་ཏུ་ཡང་དག་པར་སོང་ཞིག །བླ་ན་མེད་པ་ཡང་དག་པར་

རྫོགས་པའི་བྱང་ཆུབ་ཏུ་སོང་ཞིག །ཅེས་དང་དོན་འགྱུར་གྱི་དབང་དུ་བྱས་ན། ཆོས་

ཐམས་ཅད་རང་བཞིན་མེད་པར་སྒོམ་པའི་སྒོས་ཚོགས་ལམ་དུ་སོང་ཞིག །དེ་ནས་

སྦྱོར་ལམ་དུ་སོང་ཞིག །དེ་ནས་ཕ་རོལ་མཐོང་ལམ་དུ་སོང་ཞིག །དེ་ནས་ཕ་རོལ་

སྒོམ་ལམ་དུ་ཡང་དག་པར་སོང་ཞིག །དེ་ནས་བླ་ན་མེད་པ་ཡང་དག་པར་རྫོགས་

པའི་བྱང་ཆུབ་ཏུ་སོང་ཞིག །ཅེས་པའི་དོན་ཡིད་ལ་དྲན་པར་བྱས་ཏེ་སེམས་ལྟ་ཐོག་

ཏུ་བཞག་པའི་ངང་ནས། བླ་མའི་ཕྱག་ལེན་ལྟར་ཉི་ཤ ་རྩ་གཅིག་བྱེད་པའོ། །

གསུམ་པ་སེམས་ལ་ཆོས་ཉིད་དོན་གྱི་དབང་བསྐུར་བ་ནི། མདོ་ལས་འདི་

ཡོད་པས་འདི་འབྱུང། འདི་སྐྱེས་པའི་ཕྱིར་འདི་སྐྱེ་སྟེ། གང་འདི་མ་རིག་པའི་རྐྱེན་



ནམ་མཁའ་སྒོ་འབྱེད་གྱི་དབང་བཤད་ཟིན་བྲིས་ཐོར་བུ།

གྱིས་འདུ་བྱེད་དེ། ཞེས་སོགས་དང། མགོན་པོ་ཀླུས། ལམ་གསུམ་ཐོག་མཐའ་དབུས་

མེད་པ། །ཞེས་སོགས་དང། ཟླ་བས། ཉོན་མོངས་སྐྱོན་རྣམས་མ་ལུས་འཇིག་ཚོགས་

ལ། །ཞེས་སོགས་གསུངས་པ་ལྟར། སེམས་ཅན་རྣམས་འཁོར་བར་བར་འཚམས་

མེད་པར་འཁོར་བ་ནི་ཡན་ལག་བཅུ་གཉིས་ཀྱི་ཐོག་མའི་མ་རིག་པའམ་བདག་ཏུ་

འཛིན་པའི་བློ་མ་རིག་པའི་དབང་གིས་ཡིན་ཞིང་འཁོར་བའི་རྒྱུར་རམ་རྩ་བར་གྱུར་

བའི་བདག་འཛིན་དེ་ལ་ཡང་གང་ཟག་གི་བདག་འཛིན་དང་ཆོས་ཀྱི་བདག་འཛིན་

གཉིས་ཡོད་དོ། །དེ་ཡང་རང་ཅག་རྣམས་ལ་སྣང་ཙམ་གྱི་གང་ཟག་སྐྱེ་འཕགས་

སོགས་གང་ཟག་གི་བདག་འཛིན་གྱི་དམིགས་ཡུལ་གང་ཟག་དང། སྣང་བ་ལྟར་གྱི་

རང་གཞན་སྐྱེ་འཕགས་ཀྱི་གང་ཟག་རྣམས་དགག་བྱའི་གང་ཟག་གི་བདག །གང་

ཟག་ལས་གཞན་པའི་སྣང་ཙམ་གྱི་རྒྱུད་ཀྱིས་བསྡུས་པ་དང་མ་བསྡུས་པའི་ཆོས་

ཐམས་ཅད་ཆོས་ཀྱི་བདག་འཛིན་གྱི་དམིགས་ཡུལ་ཆོས་དང། གང་ཟག་ལས་གཞན་

པའི་སྣང་བ་ལྟར་གྱི་ཆོས་རྣམས་ནི་དགག་བྱ་ཆོས་ཀྱི་བདག་གོ། དེ་ལྟར་ན་འཁོར་བ་

ལས་གྲོལ་བ་ལ་བདག་ཏུ་འཛིན་པའི་བློ་མ་རིག་པ་དང་འཛིན་སྟངས་སམ་དཔེར་ན་

མི་ལས་བྱེད་ཅིག་གི་བྱ་བ་བྱེད་ལུགས་ལ་བལྟས་ནས་མི་འདིའི་བྱེད་སྟངས་ལ་ཟེར་

བ་ལྟར་འཛིན་སྟངས་ཞེས་པ་ཡང་འཛིན་ལུགས་སམ་འཛིན་ཚུལ་ལ་ཟེར་གསུངས། 

འཛིན་ལུགས་དངོས་སུ་འགལ་བའི་བདག་མེད་རྟོགས་པའི་ཤེས་རབ་སྒོམ་དགོས་

སོ། །དེའི་ཚུལ་ནི་གཅོད་ཡུལ་བས་སྐབས་ལ་ལར་དབྱིངས་རིག་བསྲེས་ནས་སྒོམ་

པར་བྱ་དགོས་ལ། དེ་ཡང་རང་གི་རྣམ་ཤེས་ཕུང་བོ་དང་ཕྲལ་ནས་སེམས་བདེ་སྟོང་

ནམ་མཁའི་དབྱིངས་དང་དབྱེར་མེད་དུ་བསྲེས་ཏེ་རང་ལ་སྣང་བ་ལྟར་གྱི་ང་ཡོད་ན་

ལུས་སེམས་གཉིས་དང་གཅིག་གམ་ཐ་དད་གང་རུང་དུ་ཡོད་དགོས། གཅིག་ཏུ་ཡོད་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ན་ལུས་སེམས་གཉིས་ཡོད་པ་ལྟར་ང་གཉིས་ཡོད་པའམ་ང་གཅིག་ལས་མེད་པ་ལྟར་

ལུས་སེམས་ཡང་གཉིས་མེད་པར་འགྱུར་ན་དེ་ཡང་མི་འཐད། ཐ་དད་དུ་ཡོད་ན་ཀུན་

ནས་ལུས་སེམས་གཉིས་ཕྲལ་བའི་རྗེས་སུ་ང་འདིའོ་ཞེས་གཟུང་དུ་ཡོད་དགོས་པ་ལ་

དེ་ཡང་མེད་པས་ཐ་དད་དུ་མ་གྲུབ་སྙམ་པ་སོགས་དཔྱད་པ་བཞིའི་སྒོ་ནས་དཔྱད་དེ་

རང་བཞིན་མེད་པ་ལ་མཉམ་པར་བཞག་དགོས་ཤིང་དེ་ལྟར་བྱང་ཆུབ་ཀྱི་སེམས་

ཀྱིས་ཟིན་པའི་སྒོ་ནས་ཉམས་སུ་ལེན་པ་ལ་ཐབས་ཤེས་ཀྱི་སྤྱོད་ཡུལ་དང། བདག་

འཛིན་གྱི་ཞེན་ཡུལ་སུན་ཕྱུང་སྟེ་འཁོར་བའི་རྩ་བ་གཅོད་པར་བྱེད་པས་ན་ཟབ་མོ་

བདུད་ཀྱི་གཅོད་དུ་གཅོད་ཡུལ་གྱི་ཡུལ་ཞེས་པ་བསམ་ཚོད་ཙམ་ལ་གཅོད་པ་སྔ་མ་

ཕལ་ཆེར་གཉན་ཁྲོད་འགྲིམ་པར་མཛད་པས་ཁྲོད་པ་ཞེས་ཀྱང་ཟེར་བས་ཡུལ་གཉན་

ཁྲོད་འགྲིམ་པའི་ཆ་ནས་ཡིན་ནམ་སྙམ་གསུངས། ཞེས་ཀྱང་བྱའོ། །དེས་ན་དེ་ལྟ་བུའི་

དམིགས་པ་འབོག་པའི་ཚུལ་ནི་འགྲེང་སྟེ་ཐལ་མོ་སྤྱི་བོར་སྦྱར་བའི་སྤྱི་གཙུག་ནས་ལྟེ་

འོག་གི་བར་དུ་དབུ་མ་མདའ་སྨྱུག་ཙམ་གྱི་ཡར་སྣ་སྤྱི་བོར་ཐལ་ལེ་ཡོད་པ་མར་སྣ་

སུམ་མདོ་ནས་གཡས་གཡོན་དུ་གྱེས་ཏེ་རྐང་མཐིལ་དང་ཁ་ད་ཆད་དུ་ཡོད་པའི་འོག་

ཏུ་རྣམ་ཤེས་ཀྱི་ངོ་བོ་འོད་དཀར་བོ་གཉིས་བསམ། མདུན་གྱི་ནམ་མཁར་ཡུམ་ཆེན་

མོ་བཞུགས་པའི་ཞལ་ནས། རིགས་ཀྱི་བུ་ཡར་ལ་ཤོག །སྐྱིད་པར་འོང། བདེ་བར་

འོང། ཞེས་སོགས་ཀྱི་གསུང་ལྷང་ལྷང་འབྱོན་པའི་མོས་པ་ཡང་བྱ། བླ་མས་ཌཱ་མ་རུ་

དང་དྲིལ་བུའི་སྒྲ་དང་བཅས་ཏེ་ཕཊ་བརྗོད་པ་དང་རྣམ་ཤེས་ཀྱི་ངོ་བོ་འོད་དཀར་བོ་དེ་

ལྟེ་བར་སླེབ་སྟེ་གཅིག་ཏུ་འདྲེས། ཡང་ཕཊ་བརྗོད་པ་དང་སྙིང་ཀར། ཡང་ཕཊ་བརྗོད་

པ་དང་མགྲིན་པར། ཡང་ཕཊ་བརྗོད་པ་དང་སྤྱི་བོར། དེ་ནས་ཕཊ་བརྗོད་པ་དང་རང་

གི་བློས་འཁྱུད་ཙམ་གྱིས་ནམ་མཁའི་མཐོང་གི་ཐག་རིང་བོར་སྐར་མདའ་འཕངས་



ནམ་མཁའ་སྒོ་འབྱེད་གྱི་དབང་བཤད་ཟིན་བྲིས་ཐོར་བུ།

པ་ལྟར་བདེ་སྟོང་ཆོས་སྐུའི་དབྱིངས་དང་རོ་གཅིག་ཏུ་སོང་བར་བསམ་ལ་ལྟ་ཐོག་

ཏུ་བཞག་པའོ། །འདི་ལ་སྤྱི་གཙུག་རྣམ་པར་ལྟ་བའི་ཏིང་ངེ་འཛིན་ཞེས་ཀྱང་བྱ་ལ། 

མདོ་ལས་ནམ་མཁའ་རྣམ་པར་དག་པའི་ཏིང་ངེ་འཛིན་ཞེས་ཀྱང་གསུངས་སོ། །དེ་

ནས་གཏོར་མ་མཁའ་འགྲོ་མ་ལྟར་གསལ་བ་དེ་མགོར་བཞག་པ་ལས་བྱིན་རླབས་ཞུ། 

དེ་ནས་རང་གི་སྤྱི་བོར་མཁའ་འགྲོ་མ་ལྔ་དང་སྟེང་གི་ནམ་མཁར་རྩ་བརྒྱུད་ཀྱི་བླ་མ་

ཐམས་ཅད་རང་རང་གི་བཞུགས་གནས་དང་བཅས་པ་རང་དང་ཁ་ལྟ་ཕྱོགས་མཐུན་

པར་བཞུགས་ཡོད་པར་བསམ་ལ་གསོལ་འདེབས་བྱ། དམིགས་པ་ནི། མཁའ་འགྲོ་

རིགས་ལྔ་རྩ་བརྒྱུད་ཀྱི་བླ་མ་དང་བཅས་པ་རྣམས་ཀྱི་སྤྱི་བོར་ཨོཾ་དཀར་བོ། མགྲིན་

པར་ཨཱཿདམར་བོ། ཐུགས་ཀར་ཧཱུཾ་སྔོན་པོ་རྣམས་གསལ་བཏབ་ལ་དེ་ལས་བདུད་རྩི་

འོད་ཟེར་དཀར་དམར་མཐིང་གསུམ་བབས་པ་གཅིག་ཏུ་འདྲེས་ཏེ་སྤྱི་བོ་བདེ་ཆེན་གྱི་

འཁོར་ལོའ་ིནང་བརྒྱུད་དེ་མགྲིན་པར་སླེབ་པ་ན་ལུས་ཀྱི་སྒོ་ནས་བསགས་པའི་སྡིག་

སྒྲིབ་ཐམས་ཅད་དག །བུམ་པའི་དབང་ཐོབ། སྤྲུལ་བའི་སྐུ་འགྲུབ་པའི་ནུས་པ་ཁྱད་

པར་ཅན་བཞག །དེ་ནས་སྙིང་ཀར་སླེབ་པ་ན་ངག་གི་སྒོ་ནས་བསགས་པའི་སྡིག་

སྒྲིབ་ཐམས་ཅད་དག །གསང་བའི་དབང་ཐོབ། ལོངས་སྐུ༝ དེ་ནས་ལྟེ་བར་སླེབ་པ་

ན་ཡིད་ཀྱི་སྒོ་ནས༝ ཤེས་རབ་ཡེ་ཤེས་ཀྱི༝ ཆོས་སྐུ༝ དེ་ནས་ལུས་ཀྱི་ཆ་ཐམས་

ཅད་ལ་ཁྱབ་པས་ལུས་ངག་ཡིད་གསུམ་གྱི་སྒོ་ནས་བསགས་པའི་སྡིག་སྒྲིབ་ཐམས་

ཅད་དག །ཚིག་དབང་རིན་པོ་ཆེ་ཐོབ། ཟུང་འཇུག་རྡོ་རྗེ་འཆང་གི་གོ་འཕང་མངོན་

དུ་བྱེད་པའི་ནུས་པ་ཁྱད་པར་ཅན་བཞག་པར་བསམ་ཞིང། འདི་ནི་བདུད་རྩི་ཆུ་རྒྱུན་

གཅིག་པའི་ཏིང་ངེ་འཛིན་གྱི་དབང་བཞི་བླང་ཚུལ་ཡིན་ནོ་སོགས་རྒྱས་པར་ཐུགས་

ལ་བཏགས་སོ། །འདི་ནི་ཁྱབ་བདག་འཁོར་ལོའ་ིམགོན་པོ་རྡོ་རྗེ་འཛིན་པ་ཆེན་པོ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

- 390 -

དཀོན་མཆོག་མཚན་ཅན་གྱི་དྲུང་དུ་ནམ་མཁའ་སྒོ་འབྱེད་ཀྱི་དབང་ཞུ་བའི་སྐབས་སུ་

གསང་བཤད་དང་ཕྱག་ལེན་རང་གི་བློ་ཚོད་ལ་དཔག་པའི་གོ་ཚོད་ཕྲན་བུ་ཙམ་ཞིག་

བརྗེད་བྱང་བྱ་བའི་ཕྱིར་ཡི་གེར་བཀོད་པ་ཡིན་པས་འགལ་འཁྲུལ་སོགས་ནོངས་པའི་

ཚོགས་ཅི་མཆིས་པ་ཐམས་ཅད་བླ་མ་དང་མཁས་པའི་ཚོགས་ལ་འཆགས་པས་

བཟོད་པར་མཛད་པ་ཞུ་ལགས། གཞན་ལ་དབང་བྱེད་པའི་ཚེ་རང་ཞེས་པ་རྣམས་

སློབ་མ་ཞེས་པར་འདོན་པ་བསྒྱུར་དགོས་པ་སོགས་ཤེས་པར་བྱའོ། །ཅེས་པ་འདི་ཡང་

རྡོ་རྗེ་འཆང་ངག་དབང་བློ་བཟང་ཆོས་ལྡན་དཔལ་བཟང་བོས་ཟིན་བྲིས་སུ་བགྱིས་པའོ། །

༄༅། །བདེ་མཆོག་དྲིལ་བུ་བའི་ལུས་དཀྱིལ་གྱི་

      དབང་བཤད་བཞུགས་སོ།།

བདེ་མཆོག་དྲིལ་བུ་བའི་ལུས་དཀྱིལ་གྱི་དབང་བཤད།

བླ་མ་དང་དཔལ་ཧེ་རུ་ཀ་དབྱེར་མ་མཆིས་པའི་ཞབས་ལ་ཕྱག་འཚལ་

ལོ། །འདིར་འཁོར་ལོ་སྡོམ་པའི་ལུས་དཀྱིལ་དུ་དབང་བླང་བའི་ཆོ་གའི་དམིགས་

རིམ་མདོ་ཙམ་དགོད་པ་ལ། བུམ་སྒྲུབ་དང་སྒྲུབ་ཐབས་ཀྱི་གཏོར་འབུལ་ཡན་རྫོགས་

པའི་མཇུག་ཏུ་རང་ཉིད་གཙོ་བོ་ལས་བྱེ་ནས་དཀྱིལ་འཁོར་གྱི་ཤར་སྒོའ་ིཐད་ཀྱི་སྣ་

ཚོགས་རྡོ་རྗེའི་རྭ་དབུས་མའི་སྦོམ་སའི་སྟེང་དུ་གནས་ནས་སློབ་མའི་བྱ་བ་རྣམས་

རང་གིས་བྱེད་ཅིང་བླ་མའི་བྱ་བ་རྣམས་དཀྱིལ་འཁོར་གྱི་གཙོ་བོ་བླ་མ་དང་ཐ་མི་དད་

པར་མོས་ཏེ་དེས་བྱེད་པར་བསམ་ལ་དཀྱིལ་འཁོར་དུ་འཇུག་པ་སོགས་བྱའོ། །དེ་ལ་

གསོལ་འདེབས་གྱི་དོན་ནི། སྔགས་རིམ་ལས། བླ་མ་ལ་དགའ་བ་ཆེན་པོ་ཞེས་བོས་



བདེ་མཆོག་དྲིལ་བུ་བའི་ལུས་དཀྱིལ་གྱི་དབང་བཤད།

ནས་ཁྱོད་གཅིག་བུ་བདག་གི་སྟོན་པའོ་ཞེས་ཏེ་དགའ་ཆེན་ནི་རྡོ་རྗེ་འཆང་གི་མཚན་

ཡིན་པས་བླ་མ་ཡང་དེ་དང་འདྲ་བར་ལྟ་བའོ། །ཚུལ་ནི་དེའི་ལམ་སྟེ་བརྟན་པ་ནི་

གཞན་གྱིས་མི་ཤིགས་པ་ལ་ཤནྟི་བས་བཤད་དོ། །རྩེ་མོ་ལས་ནི། བྱང་ཆུབ་སེམས་

དཔའི་ཚུལ་བསྟན་པ་ཞེས་ཀྱང་འབྱུང་ངོ་། །འཚལ་བ་ནི་དེ་འདོད་པའོ། །དམ་ཚིག་

ནི་སྔགས་དང་རྒྱུད་དང་ཕྱག་རྒྱ་ལ་སོགས་པའོ། །བྱང་ཆུབ་སེམས་ཀྱང་ཞེས་པ་ལ་

རྡོར་ཕྲེང་དང་རྩེ་མོར། སྡོམ་པ་དག་ཀྱང་བདག་ལ་སྩོལ། །ཞེས་འབྱུང་ངོ་། །སྐྱབས་

གསུམ་ནི་གསུམ་ལ་སྐྱབས་སུ་འགྲོ་བའོ། །ཞེས་བཤད་པ་ལྟར་རོ། །དེ་ནས་མིག་

དར་འཆིང་བའི་དགོས་པ་ནི་སྔགས་རིམ་ལས། མེ་ཏོག་དོར་ནས་སློབ་དཔོན་གྱིས་

མ་བསལ་བར་དུ་དཀྱིལ་འཁོར་རྫོགས་པར་མཐོང་དུ་མི་རུང་བས་མིག་རས་འཆིང་

བ་ཡིན་ཏེ། ཞེས་བཤད་པ་ལྟར་ཡིན་ལ་སྔགས་དོན་ནི། ཙཀྵུ་མིག །བན་དྷ་འཆིང། 

བ་ར་མཆོག་ཏུ། མ་ན་ཡ་ཡིད་ཀྱི་ཆེད་དུ་ཞེས་པ་ལ་འཇུག་པ་ཡོད་པས་དཔྱད་ཅེས་

སྣར་ཐང་སྨྲ་སེང་གིས་བཤད་དོ། །མེ་ཏོག་འཕྲེང་བ་འཛིན་པ་ནི་འོག་ཏུ་དཀྱིལ་

འཁོར་དུ་ཞུགས་ནས་ལྷ་ལ་འདོར་རྒྱུའི་མེ་ཏོག་འདིར་འཛིན་པ་ཡིན་ལ། སྔགས་ནི། 

ཨཱཿསྣང་མཐའ་བཱི་རྣམ་སྣང། ར་རིན་འབྱུང་གི་མིང་ཡིག་དང་བོ་དང། བཾ་དོན་གྲུབ། 

ཧཱུཾ་མི་བསྐྱོད་པའི་ས་བོན་སྟེ། སྔགས་དེས་རིགས་ལྔའི་ངོ་བོར་བྱིན་གྱིས་བརླབས་

པའི་ཁ་དོག་སྣ་ལྔ་བའི་མེ་ཏོག་གི་འཕྲེང་བ་བཟུང་བར་བསམ་ཞེས་གསུང་ངོ་། །དེ་

ནས་གནས་གསུམ་བྱིན་བརླབས་ཀྱི་ཚེ། རང་གཙོ་བོར་གསལ་བའི་གནས་གསུམ་

དུ་འཁོར་ལོ་སྡོམ་པའི་རྡོ་རྗེ་གསུམ་གྱི་ངོ་བོ་ཡི་གེ་འབྲུ་གསུམ་གྱིས་མཚན་པ་ལས་

བདུད་རྩི་འོད་ཟེར་གྱི་རྒྱུན་བབས། ལུས་ཐམས་ཅད་གང། དྲི་མ་ཐམས་ཅད་དག །རྡོ་

རྗེ་གསུམ་གྱི་ངོ་བོར་གྱུར་སྙམ་པའི་མོས་པ་བྱ་གསུང་ངོ་། །དྲི་ལན་གྱི་དྲི་བ་དང་བོ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ནི་རིགས་དང་མོས་པ་འདྲི་བའོ། །ལན་དང་བོའ་ིསྐལ་བཟང་ནི་རྒྱལ་སྲས་ཏེ་ཐེག་པ་

ཆེན་པོའ་ིརིགས་ཅན་དང་བདེ་ཆེན་ལ་མོས་པར་བསྟན་པས་དཀྱིལ་འཁོར་དུ་གཞུག་

དུ་རུང་བར་ཤེས་པར་བྱེད་དོ། །ལན་གཉིས་པའི་དོན་ནི་སངས་རྒྱས་ཀྱི་དམ་ཚིག་

མཆོག་བསྒྲུབ་པའི་ཕྱིར་ཡིན་ཞེས་པའོ། །བྱང་སྡོམ་འཛིན་པའི་ཚེ། བཟུང་བའི་ཡུལ་

བསྒྲུབས་པའི་དཀྱིལ་འཁོར་བའང་ཡིན་མོད་ཀྱང་སྟེང་གི་ནམ་མཁར་རྩ་བ་དང་བརྒྱུད་

པའི་བླ་མ། ཡི་དམ། སངས་རྒྱས། བྱང་སེམས་དཔའ་བོ། མཁའ་འགྲོ། བསྟན་སྲུངས་

ཡེ་ཤེས་པའི་ཚོགས་ཏིལ་གྱི་གང་བུ་ལྟར་གང་བ་བཞུགས་པར་བསམ། བཟུང་བའི་

སྔོན་འགྲོ་སྐྱབས་སུ་འགྲོ་བ། འགལ་རྐྱེན་སྡིག་ལྟུང་བཤགས་པས་སྦྱང་བ། མཐུན་

རྐྱེན་ཡི་རང་བས་ཚོགས་གསོག་པ་གསུམ་སྔོན་དུ་བཏང། འཛིན་པའི་དངོས་གཞི་

སེམས་ཅན་ཐམས་ཅད་ཀྱི་དོན་དུ་སངས་རྒྱས་ཀྱི་གོང་འཕང་ཐོབ་པར་བྱ། དེའི་ཕྱིར་

དུ་རྒྱལ་སྲས་ཀྱི་སྡོམ་པ་བཟུང་ནས་སྤྱོད་པ་མཐའ་དག་ལ་བསླབ་པར་བྱའོ་སྙམ་པས་

ཆོ་ག་རྗེས་སུ་ཟློས་པར་མོས་ཏེ་བརྗོད་གསུང། ཐམས་ཅད་རྣལ་འབྱོར་གྱི་སེམས་

བསྐྱེད་པའི་ཚེ། ཀུན་རྫོབ་དང་དོན་དམ་པའི་སེམས་བསྐྱེད་ཟླ་བ་དང་རྡོ་རྗེའི་རྣམ་

པར་སྐྱེད་པ་ནི་སྔགས་ཀྱི་ཐབས་མཁས་ཀྱིས་ཐེག་པ་ཆེན་པོར་རིགས་ངེས་པར་བྱེད་

པ་ཡིན་པས་སེམས་ཅན་ཀྱི་དོན་དུ་སངས་རྒྱས་ཐོབ་འདོད་ཀྱི་སྨོན་སེམས་དང་ལྟ་

བའི་སྟེང་ནས་དོན་དམ་སེམས་བསྐྱེད་གཉིས་དམིགས་ལེགས་པར་ཕྱེད་པར་བྱས་

ལ་ཟླ་བ་དང་རྡོ་རྗེའི་རྣམ་པར་བསྐྱེད། སྔགས་དོན་ནི། ཐམས་ཅད་རྣལ་འབྱོར་ཀྱི་

སེམས་བསྐྱེད་པར་བགྱིའོ་ཞེས་པའོ། །སུ་ར་ཏེ་སོགས་ཀྱི་སྔགས་དོན་ནི། ཤིན་ཏུ་

དགའ་བའི་དམ་ཚིག་དང་ལྡན་པ་ཁྱོད་ཀྱིས་ཇི་ལྟར་བདེ་བར་རྡོ་རྗེ་སྟེ་སངས་རྒྱས་

བསྒྲུབ་པར་བྱའོ། །ཞེས་པ་སྟེ་དེའི་ཚེ་གཙོ་བོའ་ིཐུགས་ཀའི་སེམས་བསྐྱེད་གཉིས་ཀྱི་



བདེ་མཆོག་དྲིལ་བུ་བའི་ལུས་དཀྱིལ་གྱི་དབང་བཤད།

ངོ་བོ་ཟླ་བ་དང་རྡོ་རྗེའི་རྣམ་པ་ཅན་ལས་རང་འདྲ་གཉིས་པ་རེ་ཆད་དེ་རང་གི་སྙིང་

ཁའི་ཟླ་རྡོར་ལ་ཐིམ་པས་བརྟན་པར་བྱས་པར་བསམ་གསུང་ངོ་། །གསང་བར་

གདམས་པས་མ་དད་པ་རྣམས་ལའང་མ་ཡིན་ནོ། །ཞེས་པ་དཀྱིལ་འཁོར་དུ་ཞུགས་

སུ་ཟིན་ཀྱང་སྔགས་ལ་མི་དད་དེ་ལ་ཡང་མི་བསྟན་པའི་དོན་ནོ། །ཧཱུཾ་ཛཿཧཱུཾ་གི་སྐབས་

སུ་བླ་མ་དང་གཙོ་བོ་ཐ་མི་དད་པས་སྤྲོས་པའི་ལས་ཀྱི་རྡོ་རྗེའི་ཕྱག་གི་རྡོ་རྗེ་ལ་

འཇུས་ནས་ཤར་སྒོར་ཕྱིན་ཏེ་དེར་འདུག་པར་བསམ། གསོལ་འདེབས་ཀྱི་དོན་ནི། 

སངས་རྒྱས་ཀུན་གཅིག་ཏུ་འདུས་པའི་རང་བཞིན་གྱི་སྐུ་རྡོ་རྗེ་སློབ་དཔོན་ལ་ནི་

སྐྱབས་སུ་མཆིའོ། །རྟེན་པ་དཔའ་བོ་དང་རྣལ་འབྱོར་མའི་དཀྱིལ་འཁོར་གྱི་འཁོར་ལོ་

དང། རྟེན་རྣལ་འབྱོར་གྱི་གནས་ལའང་བདག་ཕྱག་འཚལ་ལོ། །རྡོ་རྗེ་སློབ་དཔོན་

དོན་དམ་སྨྲ་བའི་སེང་གེ་རྣལ་འབྱོར་ཞེས་བྱ་བ་ཉོན་མོངས་གཅད་པའི་དོན་ལ་ཤིན་

ཏུ་མཁས་པར་གྱུར་བ་ཁྱོད་ཀྱིས་སྲིད་པའི་ཉེས་པ་བརྒྱ་ཕྲག་སྟེ་དཔག་མེད་སྐྱེད་པའི་

རྩ་བ་བདེན་འཛིན་གྱི་ཉོན་མོངས་པ་ཆོད་པར་མཛོད་ལ་སྟེ་གཅོད་པའི་དོན་དུ། རྣལ་

འབྱོར་དོན་དམ་པའི་རྒྱལ་བོ་བདེ་སྟོང་དབྱེར་མེད་པའི་ཡེ་ཤེས་དེ་ཉིད་བདག་ལ་

འགྲུབ་པར་ཏེ་སྐྱེད་པར་མཛོད་ཅིག་ཅེས་པའི་གསུང་ངོ་། །དེ་ནས་གཙོ་བོས་ནང་

ལུས་ཀྱི་དཀྱིལ་འཁོར་གྱི་ལྷ་ལ་གསོལ་བ་འདེབས་པའི་ཚིགས་བཅད་ཀྱི་དོན་ནི། དེ་

བཞིན་གཤེགས་པ་ཀུན་གྱི་བཞུགས་གནས་དང། དཔལ་ཧེ་རུ་ཀའི་ལྷ་ཚོགས་ཀྱི་

གྲོང་ཁྱེར་མཆོག་ཡིན་པས། གནས་དང་གྲོང་ཁྱེར་རྣམས་ཀྱི་སྙིང་བོ་སྟེ་གཙོ་བོར་

གྱུར་བའི་དཀྱིལ་འཁོར་འདི་རུ་བདག་གིས་སློབ་མ་འདི་གཞུག་པར་བགྱི་བས་

གཞུག་ཏུ་སྩོལ་ཅིག །ཅེས་པ་སྟེ་དེ་ལྟར་གསོལ་བ་བཏབ་པས་གནང་བ་བྱིན་པར་

བསམ། སྔགས་སྡོམ་འཛིན་པར་གདམས་པའི་ཚིགས་བཅད་ཀྱི་དོན་ནི། བྱང་སེམས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཀྱི་སྡོམ་པ་ནི་སོ་ཐར་གྱི་སྡོམ་པ་ལས་གོང་མར་གྱུར་བ་ཡིན་ཞིང། དེ་ལས་ཀྱང་གོང་

མར་གྱུར་བའི་སྡོམ་པ་སྔགས་སྡོམ་ཡིན་ལ་དེ་འདྲའི་སྡོམ་པ་མཆོག་འདི་ནི་ཁྱོད་

ཀྱིས་བཟུང་ནས་བསྲུང་བར་བྱ་དགོས་ཏེ། སྒྲིབ་གཉིས་བག་ཆགས་དང་བཅས་པ་

ལས་སྙིགས་དུས་ཀྱི་སྐྱེ་བ་བཅུ་དྲུག་ཚུན་ལ་གྲོལ་བར་འགྱུར་བའི་རྒྱུ་ནི་དེ་ཚུལ་

བཞིན་དུ་སྲུང་བ་ལ་ཡོད་ཀྱི། དེ་ལས་གཞན་མི་སྲུང་བ་ལ་ཅི་ཡང་ཡོད་པ་མ་ཡིན་

པའི་ཕྱིར་རོ་ཞེས་པའོ། །དེ་ནས་སྔགས་སྡོམ་འཛིན་པའི་ཡུལ་སྔར་ལྟར་གསལ་

བཏབ་ལ་རིགས་ལྔ་སྤྱི་དང་བྱེ་བྲག་གི་སྡོམ་པ་ཐམས་ཅད་བཟུང་ངོ་སྙམ་པས་ཆོ་ག་

རྗེས་སུ་ཟློས་པར་མོས། བྱེ་བྲག་ཏུ་དམ་ཚིག་ཉེར་གཉིས་འཛིན་པའི་ཚིགས་བཅད་

ཀྱི་དོན་ནི། ཤོ་ལོ་ཀ་དང་བོས་སྐྱབས་འགྲོ། གཉིས་པས་དགོངས་གསོལ། གསུམ་

པས་བདག་དུས་འདི་ནས་བཟུང་སྟེ་ཇི་སྲིད་སྲིད་ཞིའི་མཐའ་གཉིས་སུ་མེད་པའི་གོ་

འཕང་ལ་གནས་ཀྱི་བར་དུ། དེའི་ཚངས་སྤྱོད་གཉིས་སུ་མེད་པ་ཉི་ཤ ་རྩ་གཉིས་

ལེགས་བར་བསྲུང་ངོ་ཞེས་དམ་བཅའ་བ་བསྟན་ནོ། །དེ་ནས་སྦྱང་བའི་སྐབས་སུ་

བགེགས་སྡིག་དྲི་མ་གསུམ་དག་པར་བསམ། དེ་ནས་དབང་བསྐུར་བ་ལ་དཀྱིལ་

འཁོར་དུ་འཇུག་པ་སྔོན་དུ་འགྲོ་དགོས་པར་གསུངས་པ་ནི་ལྷ་དེ་དག་གི་གསང་བའི་

གཏམ་ཁྱད་པར་ཅན་བཤད་པའི་སྣོད་དུ་རུང་བ་ལ་ལྷ་དེ་དག་གི་ནང་དུ་ཚུད་པ་ཅིག་

དགོས་པ་ཡིན་ལ། དཀྱིལ་འཁོར་དུ་འཇུག་པ་དངོས་གཞིའི་དོད་དུ་འདིར་བྱིན་རླབས་

འདི་བྱེད་པ་ཡིན་ཞིང་དེའི་ཚེ་གཙོ་བོས་སྤྱན་དྲངས་པའི་ཡེ་ཤེས་པ་ཨཱ་ལི་ཀཱ་ལིའི་

རྣམ་པས་རང་གི་ལུས་ཀྱི་ཆ་གསུམ་ལ་ཐིམ་པ་དང་མཉམ་དུ་གཙོ་བོའ་ིཐུགས་ཁ་

ནས་ཀྱང་ཨཱ་ལི་ཀཱ་ལིའི་རྣམ་པ་ཅན་སྤྲོས་ཏེ་རང་གི་ལུས་ཀྱི་ཆ་གསུམ་ནས་ཞུགས་

ཏེ། སྙིང་ཁའི་ཧེ་རུ་ཀ་ལ་ཐིམ་པས་བྱིན་གྱིས་རླབས་ཤིང། རང་ལྷ་རྣམས་དང་སྐལ་



བདེ་མཆོག་དྲིལ་བུ་བའི་ལུས་དཀྱིལ་གྱི་དབང་བཤད།

བ་མཉམ་པར་སོང་བར་བསམ་མོ་གསུང་ངོ་། །དེ་ནས་ཕན་ཡོན་གྱི་སྒོ་ནས་དམ་ལ་

བཞག་པའི་ཚིག་གི་དོན་ནི། སྔགས་རིམ་ལས། དཀྱིལ་འཁོར་དུ་ཞུགས་པ་ཉིད་དེ་

བཞིན་གཤེགས་པ་ཐམས་ཅད་ཀྱི་ས་བོན་དུ་གྱུར་བས་ན་དེ་དག་གི་རིགས་སུ་

ཞུགས་པའོ། །རྡོ་རྗེ་ཡེ་ཤེས་ནི་དུས་གསུམ་ཤེས་པའི་ལྷའི་ཡེ་ཤེས་འཆད་པར་

འགྱུར་བ་ལྟར་ཕབ་པས་སྐྱེ་བ་སྟེ་དེ ་བསྐྱེད་པར་བྱས་ཞེས་པའམ་བྱ་ཡི་ཞེས་

པའོ། །ཡེ་ཤེས་དེ་བསྐྱེད་པའི་ཕན་ཡོན་ནི་ཡེ་ཤེས་གང་གིས་ཞེས་སོགས་ཀྱིས་སྟོན་

ཏེ་མཆོག་དང་ཐུན་མོང་འགྲུབ་པའོ། །དཀྱིལ་འཁོར་མཐོང་བ་ནི་ཆོ་ག་ཇི་ལྟ་བ་བཞིན་

དུ་བཅུག་ནས་ལྷ་ངོ་བསྟན་པ་ཡིན་པས་དེ་མིན་པ་ནི་དཀྱིལ་འཁོར་མ་མཐོང་

བའོ། །མནའ་ཆུ་བླུད་པ་ལ་སོགས་པས་དམ་ཚིག་ཅན་དུ་བྱས་ཤིང་མནའི་སྙིང་བོ་

བྱིན་པ་ལས་འདས་ན་དམ་ཚིག་ཉམས་ཏེ་འདིར་ནད་དང་ཕྱི་མར་ངན་འགྲོར་འགྲོ་

བའི་སྡུག་བསྔལ་འཐོབ་པ་ལ་ཤཱཀྱ་བཤེས་གཉེན་གྱིས་བཤད་དོ། །ཞེས་གསུངས་པ་

ལྟར་རོ། །ཉེས་དམིགས་ཀྱི་སྒོ་ནས་དམ་ལ་བཞག་པའི་ཚིགས་བཅད་དང་བོ། ཁྱོད་

ཀྱིས་དམ་ཚིག་རྡོ་རྗེ་འདི་ཞེས་པ། སྔགས་རིམ་ལས། གསང་བ་མི་བསྒྲག་པ་འདི་ནི་

ཁྱོད་ཀྱིས་འདོར་མི་རུང་བའི་དམ་ཚིག་ཡིན་གྱིས་ཞེས་པ་དེ་ཡང་མི་ཕྱེད་པས་ན་རྡོ་

རྗེ་ཞེས་བྱ་ཡི་མགོར་བཞག་པའི་རྡོ་རྗེ་ལ་མི་བྱའོ་ཞེས་པ་ལྟར་རོ། །གཉིས་པས་ཁྱོད་

ཀྱི ་སྙིང་ལ་ཡང་དག་ཞུགས་ཞེས་པ་གོང་དུ་བྱིན་རླབས་ཀྱི ་ཚེ ་ཞུགས་པ་ལ་

བྱའོ། །ཕན་ཡོན་ཉེས་དམིགས་གཉིས་ཀའི་སྒོ་ནས་དམ་ལ་བཞག་པའི་ཚིག་གི་དོན་

ནི་སླ་ལ། སྔགས་དོན་ནི་བདུད་རྩི་ལྔའི་ཆུ་ཞེས་པའོ། །བླ་མའི་བཀའ་ཉན་པའི་དམ་

གཞག་བྱེད་པའི་ཚིག་དོན་གཞན་སླ་ལ། ཡ་ང་བ་མ་སྤངས་པར་ཞེས་པ་ལ་སྔགས་

རིམ་ལས། དེ་ཉིད་བསྡུས་པར་མི་བདེ་བ་མ་སྤངས་པར་ཞེས་འབྱུང་ལ་དེའི་སྐབས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

གཞན་དུ་དེ་ཉིད་སྣང་བ་ལས་གནོད་པའམ་མི་བདེ་བ་ནི་རྒྱལ་བའི་བཀའ་ལས་འདས་

པ་ལ་བཤད་ཀྱང་འདིར་བླ་མ་ལ་བརྙས་པར་མ་བྱེད་ཅིག་ཅེས་བསྒོ་བ་ལས་འདས་

པའོ། །དེ་མ་སྤངས་པས་ལོ་བརྒྱ་ཐུབ་པ་ཡང་ཚེ་མ་རྫོགས་པར་དུས་དེ་ཉིད་དམ་

གཞན་དུ་མྱུར་བར་དུས་བྱས་ནས་དམྱལ་བར་ལྟུང་ངོ་ཞེས་བཤད་པ་ལྟར་རོ། །དེས་

ན་ཡ་ང་བ་མ་སྤངས་པས་ཞེས་འབྱུང་བ་དག་པ་ཡིན་ནོ། །ཞེས་གསུངས་པ་ལྟར་རོ་

གསུང། དེ་ཡང་སྔགས་རིམ་ལས། དམ་གཞག་སྔ་མ་རྣམས་ཀྱིས་དམ་ལ་བཞག་པ་

དེ་མ་བརྟན་གྱིས་དོགས་ནས་བཀའ་ཉན་པའི་དམ་གཞག་འདི་མཛད་དོ། །དེ་ལྟར་ན་

མནའ་ཆུ་བླུད་པའི་དམ་གཞག་ནི་རྩ་བ་དང་ཡན་ལག་སྤྱིའི་དམ་གཞག་ཡིན་ལ་ལྷག་

མ་ཁྱད་པར་བའི་དམ་གཞག་གོ །དེ་ཡང་སྣོད་མིན་ལ་གསང་བ་སྒྲོག་པ་དང་བླ་མ་ལ་

བརྙས་ཤིང་བཀའ་ལས་འདས་པ་དངོས་གྲུབ་འཕྲོག་པའི་ཉེས་དམིགས་ཆེ་བར་

དགོངས་ནས་རྩ་ལྟུང་དང་བོ་དང་བདུན་པ་བསྲུང་བ་ལ་ཁྱད་པར་བའི་དམ་གཞག་

ནན་ཆེར་མཛད་དོ། །ཞེས་གསུངས་པ་ལྟར་ཡིན་པས་འདི་རྣམས་དྲན་པར་བྱས་ནས་

དམ་ཚིག་བསྲུང་བ་ལ་བརྩོན་པ་གལ་ཆེ་གསུང་ངོ་། །དེ་ནས་ཡེ་ཤེས་འབེབས་

སྔགས་ཨོཾ་ཤྲཱི་ཧེ་རུ་ཀ་སོགས་ཀྱི་སྔགས་དོན་ནི། ཨོཾ་དཔལ་ཁྲག་འཐུང་རིག་པ་ཆེན་

པོ་རིག་པའི་རྒྱལ་བོ་བློ་ཆེན་པོ་ལ་གཞི་ཚུགས། ཅེས་པ་ཡིན་ལ་ཡེ་ཤེས་འབེབས་པ་

ཡང་ལྷ་རྣམས་དང་སྐལ་བ་མཉམ་པར་བྱེད་པ་སྟེ་ནང་གི་སྐལ་མཉམ་མོ། །དེ་ནས་མེ་

ཏོག་འཕྲེང་བའི་དབང་གི །པྲ་ཏི་གྲིཧྣ་སོགས་ཀྱི་སྔགས་དོན་ནི། སེམས་དཔའ་

སྟོབས་པོ་ཆེ་ཞེས་ལྷ་ལ་བོས་ནས་སློབ་མ་འདི་བྱང་ཆུབ་མ་ཐོབ་ཀྱི་བར་དུ་རྗེས་སུ་

ཟུངས་ཤིག་ཅེས་པ་སྟེ། དེའི་ཚེ་རང་གི་མགོར་མེ་ཏོག་འཕྲེང་བ་བཞག་པ་དེ་ལས་

བདུད་རྩི་འོད་ཟེར་གྱི་རྒྱུན་བབས་ཏེ། ལུས་ཐམས་ཅད་གང། དྲི་མ་ཐམས་ཅད་དག ། 



བདེ་མཆོག་དྲིལ་བུ་བའི་ལུས་དཀྱིལ་གྱི་དབང་བཤད།

མེ་ཏོག་ཕོག་པའི་ལྷས་བྱང་ཆུབ་མ་ཐོབ་ཀྱི་བར་དུ་རྗེས་སུ་འཛིན་པའི་ནུས་པ་བཞག་

བྱུང་སྙམ་དུ་བསམ་གསུང་ངོ་། །དེ་ནས་སྤྱན་འབྱེད་པའི་ཚིགས་བཅད་ཀྱི་དོན་ནི། 

དེང་དཔལ་ཧེ་རུ་ཀས་ཁྱོད་ཀྱི་མིག་འབྱེད་པར་མཛད་ཀྱི། ཕྱི་ནས་ནི་ཐམས་ཅད་

མཐོང་བར་འགྱུར་བའི་གཟུགས་ཅན་ཐམས་ཅད་ལ་ཐོགས་པ་མེད་པའི་རྡོ་རྗེའི་མིག་

བླ་ན་མེད་པ་སངས་རྒྱས་ཀྱི་སྤྱན་དང་འདྲ་བར་འགྱུར་རོ་ཞེས་པ་དང། སྔགས་དོན་

ནི། རྡོ་རྗེའི་མིག་གི་སྒྲིབ་གཡོགས་སོལ་ཅིག །ཅེས་པ་ཡིན་ཅིང། དེའི་ཚེ་སྙིང་ཁའི་

ཧཱུཾ་གི་འོད་ཟེར་དཔྲལ་བའི་རཾ་ལ་ཕོག །རཾ་ལས་ཡེ་ཤེས་ཀྱི་མེ་འབར་བ་མིག་གི་ཨོཾ་

ལ་ཕོག་ནས་སྡིག་སྒྲིབ་བསྲེགས། ཨོཾ་གྱི་འོད་ཟེར་བསྒྲུབས་པའི་དཀྱིལ་འཁོར་བ་དང་

ཕྱོགས་བཅུའི་སངས་རྒྱས་སྲས་བཅས་ཀྱི་སྤྱན་ལ་ཕོག་ཏེ་དབྱེར་མེད་དུ་གྱུར་བ་སླར་

རང་གི་མིག་གི་ཨོཾ་ཡིག་ལ་འདུས། ཨོཾ་ཡིག་འོད་དུ་མེར་གྱིས་ཞུ་བ་མིག་དབང་དང་

དབྱེར་མེད་དུ་གྱུར་བས་མིག་རྡོ་རྗེའི་སྤྱན་གྱི་རང་བཞིན་དུ་གྱུར་བར་བསམ་སྟེ་འདི་

ཛ་ཡ་སེ་ནས། དེ་ནས་མིག་གཉིས་ཟླ་བ་ལ། །ཨོཾ་མོ་སྙིང་ཁར་ཟླ་བ་ལ། །བདག་པོ་

ཡང་དག་དམིགས་བྱས་ནས། །དེ་ཡི་མིག་བལྟས་འོད་རྣམས་ཀྱིས། །དཀྱིལ་འཁོར་

གྱི་ནི་ལྷ་རྣམས་ཀྱི། །སྤྱན་དང་དབྱེར་མེད་རང་བཞིན་དུ། །ཡང་དག་དམིགས་ནས་

དེ་ནས་སྦྱིན། །མིག་གཉིས་ལ་ནི་ལེགས་བསྡུས་ཏེ། །ཞེས་པའི་དོན་ལྟར་མན་ངག་

གིས་ཁ་བསྐང་བའོ་གསུང་ངོ་། །དེ་ནས་ལུས་ཀྱི་དཀྱིལ་འཁོར་སྟོན་པའི་ཚིགས་

བཅད་ཀྱི་ཤོ་ལོ་ཀ་དང་བོས། དཔའ་བོ་དང་དཔའ་མོ་རྣམས་ཀྱི་གནས་ལུས་རྟེན་གྱི་

དཀྱིལ་འཁོར་དུ་བསྐྱེད་པ་དང། ཕྱི་མ་གཉིས་ཀྱིས་གནས་དང་ཉེ་བའི་གནས་ལ་

སོགས་པ་བཅུའི་བདག་ཉིད་ཀྱི་རྩ་དང་ཁམས་རྣམས་བྱང་ཕྱོགས་སོ་བདུན་གྱི་ངོ་

བོའ་ིལྷ་སོ་བདུན་དུ་བསྒྲུབས་པའི་རྟེན་པའི་དཀྱིལ་འཁོར་ལ་ལྟོས་ཞེས་པ་སྟེ། དེའི་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཚེ་དཀྱིལ་འཁོར་གཉིས་བློའ་ིཡུལ་དུ་མངོན་སུམ་དུ་སྣང་བར་བསམ་མོ། །དེ་ལྟར་

དཀྱིལ་འཁོར་གྱི་ལྷ་ངོ་བསྟན་པའི་སྒོ་ནས་མཐོང་བ་ལ་བརྟེན་ནས། ཇི་སྐད་དུ་བསྐལ་

བ་བྱེ་བ་དུ་མ་རུ། །སྔོན་ཆད་སྡིག་པ་གང་བྱས་པ། །དཀྱིལ་འཁོར་འདི་འདྲ་མཐོང་བ་

ཡིས། །དེ་དག་ཐམས་ཅད་ཟད་འགྱུར་ན། །ཞེས་གསུངས་པ་ལྟར་སྡིག་པ་འདག་པ་

སོགས་ཕན་ཡོན་ཆེན་པོ་འཐོབ་པས་དགའ་བ་བསྒོམ་དགོས་གསུང་ངོ་།།དེ་ནས་ཆུ་

དབང་གི་སྐབས་ཀྱི་རྡོ་རྗེ་ཅན་གྱི་སངས་རྒྱས་ལ་སོགས་ཀྱི་དོན་ནི། རྡོ་རྗེ་ཅན་ཏེ་རྡོ་

རྗེ་འཆང་གིས་སངས་རྒྱས་མི་བསྐྱོད་པ་སོགས་ལ་དབང་ཇི་ལྟར་སྩལ་བ་དེ་ལྟར་ཁྱེད་

རྣམས་ཀྱི་བདག་གི་སློབ་མ་འདི་ལའང་སྩལ་དུ་གསོལ། ཞེས་པ་དང། དབང་བསྐུར་

རྡོ་རྗེ་ཆེན་པོ་ནི། །སོགས་གྱི་དོན་ནི། སྔགས་རིམ་ལས། སྦྱིན་པར་བྱའོ་ཞེས་དྲང་

ངོ་། །གང་གི་མདུན་དུ་ན་སངས་རྒྱས་ཀུན་གྱི་སྤྱན་སྔར་རོ། །གང་ན་དབང་བསྐུར་

བའོ། །དེའི་ཁྱད་པར་ལ་ཆེན་པོ་ནི་ཁམས་གསུམ་གྱི་རྒྱལ་བོར་རབ་ཏུ་བཞུགས་པ་

སྟེ་དེའི་ཕྱིར་ཁམས་གསུམ་པ་ཡིས་ཕྱག་བྱས་པའོ། །དེ་ངས་ཁྱོད་ལ་སྦྱིན་གྱི་ཁྱོད་

ཀྱིས་ཀྱང་འདི་ལ་ནན་ཏན་ཏུ་བྱའོ་ཞེས་སློབ་མ་ལ་དབུགས་འབྱིན་པའོ། །རྡོ་རྗེ་ནི་

འདོར་དུ་མི་རུང་བའོ། །རྡོ་རྗེ་གསང་བ་གསུམ་དབྱེར་མི་ཕྱེད་པ་ནི་རྡོ་རྗེ་འཆང་ཡིན་

ལ་དེ་ལས་བྱུང་བ་ནི་དེའི་རིགས་ལས་སྐྱེས་པ་ལ་ལེའུ་བཅུ་དྲུག་པའི་སྒྲོན་གསལ་

ལས་བཤད་དོ་ཞེས་གསུངས་པ་ལྟར་རོ། །སྔགས་དོན་ནི། ཙཀྲ་འཁོར་ལོ། བཱི་ར་

དཔའ་བོ། སྟྭཾ་ཁྱོད། ཨ་བྷི་ཥིཉྩ་མི་དབང་བསྐུར་བ་སྟེ་དཔའ་བོའ་ིའཁོར་ལོས་ཁྱོད་ལ་

དབང་བསྐུར་རོ་ཞེས་པར་འགྱུར་རོ། །དེའི་ཚེ་བསྒྲུབས་པའི་དབང་བུམ་དེ་བུམ་པ་

དཔག་ཏུ་མེད་པར་གྱུར་བ་སྤྱན་དྲངས་པའི་དབང་ལྷ་རྣམས་ཀྱིས་བཟུང་ནས་ཆུ་རུབ་

ཀྱི་ཚུལ་དུ་རང་གི་སྤྱི་བོ་ནས་དབང་བསྐུར་བས་བདུད་རྩིའི་ཆུས་ལུས་ཐམས་ཅད་



བདེ་མཆོག་དྲིལ་བུ་བའི་ལུས་དཀྱིལ་གྱི་དབང་བཤད།

མེར་ཀྱིས་གང། ཐོག་མེད་ནས་བསགས་པའི་སྡིག་སྒྲིབ་ཐམས་ཅད་དབང་བོའ་ིསྒོ་

དང་བ་སྤུའི་བུ་ག་ཐམས་ཅད་ནས་དུད་ཁུ་དང་སོལ་ཁུའི་རྣམ་པས་ནག་ཉིལ་གྱིས་

ཐོན། ཡིད་བདེ་བ་ཆེན་པོའ་ིརང་བཞིན་དུ་གྱུར། བདེ་བ་དེ་དང་སྟོང་བ་སྦྱར་བའི་བདེ་

སྟོང་གི་ཡེ་ཤེས། རང་མེ་ཏོག་ཕོག་པའི་ལྷའི་རིགས་སུ་སངས་རྒྱས་པ་ལ་གེགས་

བྱེད་ཀྱི་དྲི་མ་འཁྲུད་པའི་ནུས་པ། འབྲས་དུས་གྱི་ཆོས་དབྱིངས་ཡེ་ཤེས་མངོན་དུ་

བྱེད་པའི་ནུས་པ། མི་བསྐྱོད་པ་དང་དེའི་རིགས་ཀྱི་དངོས་གྲུབ་སྒྲུབ་པ་ལ་དབང་བའི་

ནུས་པ་སོགས་ནུས་པ་ཁྱད་པར་ཅན་རྣམས་ནི་སྐབས་འདིའི་དབང་གི་ངོ་བོ་ཡིན་ལ། 

དེ་རྣམས་རང་རྒྱུད་ལ་སྐྱེས་བྱུང་སྙམ་དུ་བསམ་སྟེ། རྡོ་རྗེ་སྙིང་བོ་རྒྱུན་གྱི་རྒྱུད་ལས། 

ཏིལ་གྱི་གང་བུ་ལྟར་གང་བའི། །རྒྱལ་བ་བུམ་པ་འཛིན་པ་ཡིས། །དེ་རིང་ཁྱོད་ལ་

དབང་བསྐུར་ཏེ། །དེ་ལྟར་ཤེས་ནས་ཡིད་བདེར་གྱིས། །ཞེས་དང། སྒྲོན་གསལ་

མཆན་དང་བཅས་པ་ལས། སྔར་ནང་དུ་རྣམ་སྣང་སོགས་བསྐྱེད་པའི་བུམ་པ་རྣམས་

དམ་ཚིག་གི་མཆོག་རྣམས་ཀྱི་སྟེ་སྤྱན་མ་ལ་སོགས་པས་བཟུང་བར་མཁས་པ་སྟེ་

སློབ་དཔོན་གྱིས་བསྒོམ་པར་བྱའོ། །ཞེས་དང། སྔགས་རིམ་ལས། དེ་ལྟར་དབང་

བསྐུར་བའི་དུས་སུ་བདེ་བ་ཕུན་སུམ་ཚོགས་པ་བྱུང་བར་བསམ་མོ། །ཞེས་དང། ངོ་

བོ་ནི་ཆུ་དབང་ལ་མཚོན་ན་དབང་བསྐུར་ས་མི་བསྐྱོད་པར་བསྐྱེད་ཅིང་དབང་རྫས་མི་

བསྐྱོད་བ་ཞུ་བའི་ཆུས་བསྐུར་ཚུལ་སྤྱི་བོར་གཏེར་བ་སོགས་ཀྱིས་བྱེད་པ་དང། 

བསྒྲུབས་པའི་དཀྱིལ་འཁོར་བའི་ལྷས་ཆུ་དབང་བསྐུར་བ་ལ་དགོངས་པ་གཏད་པ་

རྣམས་དང། གསར་དུ་སྤྱན་དྲངས་པའི་དབང་ལྷ་མི་བསྐྱོད་པས་གཙོ་མཛད་པ་རྣམས་

ལ་གསོལ་བ་བཏབ་ནས། དངོས་སུ་བླ་མས་བསྐུར་བའི་མཛད་པ་ལ་བརྟེན་ནས་སློབ་

མ་དེའི་རྒྱུད་ལ། རྣམ་ཤེས་ཀྱི་ཕུང་བོ་དང་ཞེ་སྡང་སྦྱོང་བ་དང། ཆོས་དབྱིངས་ཡེ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཤེས་མངོན་དུ་བྱེད་པ་དང། མི་བསྐྱོད་པའི་སྒོ་ནས་བསྒོམ་བཟླས་དང། དངོས་གྲུབ་

འགྲུབ་པ་ལ་དབང་བའི་ནུས་པ་ཁྱད་པར་བ་ཞིག་བསྒོས་པ་ལ་ཆུ་དབང་ཞེས་བྱ་སྟེ་

གཞན་བཞི་དང་མེ་ཏོག་འཕྲེང་བའི་དབང་ལ་ཡང་དེའི་རིགས་པ་སྦྱར་རོ། །ཞེས་དང། 

རྒྱུད་སྡེ་སྤྱི་རྣམ་ལས། བུམ་དབང་རྣམས་ཀྱི་ངོ་བོ་ནི་ཆུ་དང་ཅོད་པན་སོགས་ཀྱི་རང་

རང་གི་ཆོ་གས་དབང་བསྐུར་བའི་ཚེ་དབང་བོ་རྣོན་པོ་ལ་བདེ་ལ་དངོས་སུ་སྐྱེ་བ་འོང་

བས། དེ་དང་སྟོང་ཉིད་ཀྱི་ལྟ་བ་ཕུ་ཐག་ཆོད་པ་གཉིས་སྦྱར་བའི་བདེ་སྟོང་གི་ཡེ་ཤེས་

ཉིད་ལ་བྱེད་ཅིང། དེ་མིན་ནའང་དེའི་ཚེ་བདེ་བ་སྐྱེས་པའི་མོས་པ་བྱས་པ་དང། ལྟ་

བ་དྲན་པའི་བདེ་སྟོང་མོས་པ་ཡིད་བྱེད་ཀྱིས་དྲན་པ་དང། རྡོ་རྗེ་སློབ་དཔོན་གྱི་དབང་

གི་ངོ་བོ་ཡང་དངོས་དང་བསྒོམས་པའི་རིག་མ་གང་རུང་དང་རང་ཉིད་རྡོ་རྗེ་འཆང་དུ་

གསལ་བ་གཉིས་འཁྱུད་པ་ལས་བྱུང་བའི་བདེ་བ་དང། ལྟ་བ་དྲན་ནས་བདེ་སྟོང་གི་

ཡེ་ཤེས་སྐྱེས་པའི་མོས་པ་བྱེད་པ་མ་མཐའ་ཡང་དགོས་ཀྱི། དེ་ལྟ་བུ་མ་ཡིན་ན་

དབང་དེ་ལྟ་བུ་ཐོབ་པར་བཞག་མི་ནུས་སོ། །ཞེས་གསུངས་པ་རྣམས་ཀྱི་མན་ངག་

གོ་གསུང། དག་པའི་སྐབས་ཀྱི། སྦྱངས། བསྒྱུར། བྱས་ཞེས་པ་རྣམས། སྦྱང་སྒྱུར་

བྱེད་པའི་ནུས་པ་བཞག་པ་ལ་གོ་བར་བྱ་ཞིང་དམིགས་པ་འདི་དག་ཅི་རིགས་པར་

འོག་མ་རྣམས་ལའང་སྦྱར་བར་བྱའོ། །

ཅོད་པན་གྱི་དབང་གི་ངོ་བོ་ནི་སྐབས་འདིའི་དབང་བསྐུར་བའི་རྒྱུ་ཚོགས་ལ་

བརྟེན་ནས་བྱུང་བའི་བདེ་སྟོང་གི་ཡེ་ཤེས། རང་སངས་རྒྱས་པའི་སངས་རྒྱས་ཀྱི་

རིགས་བདག་འགྲུབ་པའི་ནུས་པ། དབུའི་གཙུག་ཏོར་ལྟར་མི་མངོན་པ་བསྒྲུབ་པའི་

ནུས་པ། དག་པའི་སྐབས་ནས་འབྱུང་བ་ལྟར་གྱི་ནུས་པ་རྣམས་དེ་ཡིན་ནོ། །རྡོ་རྗེའི་

དབང་གི་སྐབས་ཀྱི་ཚིགས་བཅད་ལ། སྔགས་རིམ་ལས། སངས་རྒྱས་རྣམས་ཀྱི་རྡོ་



བདེ་མཆོག་དྲིལ་བུ་བའི་ལུས་དཀྱིལ་གྱི་དབང་བཤད།

རྗེ་ཡི། །དབང་གིས་དེ་རིང་ཁྱོད་དབང་བསྐུར། །འདི་དེ་སངས་རྒྱས་ཐམས་ཅད་

ཉིད། །རྡོ་རྗེ་རབ་ཏུ་གྲུབ་ཕྱིར་ཟུངས། །ཞེས་པའི་དོན་དེ་ཉིད་སྣང་བ་ལས་བཤད་པ་

ལྟར་བཀོད་དེ། དེ་ཉིད་ལས། དེ་ཉིད་སྣང་བ་ལས་ནི་ཚིགས་བཅད་དེའི་དོན་འདི་ལྟར་

བཤད་དེ་སངས་རྒྱས་རྣམས་ཀྱིས་དེ་རིང་ཁྱོད་ལ་རྡོ་རྗེ་དབང་བསྐུར་བས་རྡོ་རྗེ་འདི་

ནི་ཁྱོད་ཀྱིས་ལོངས་ཤིག་པ་སྟེ་ཟུངས་ཤིག །བྱང་ཆུབ་སེམས་གང་དེ་རྡོ་རྗེ། །ཤེས་

རབ་དྲིལ་བུ་ཞེས་བཤད་དོ། །ཞེས་གསུངས་པས་རྡོ་རྗེའི་དབང་བསྐུར་བས་ནི་རྡོ་རྗེ་

ཡེ་ཤེས་ཀྱི་དབང་བསྐུར་བ་གསུངས་པ་ཡིན་ནོ། །རྡོ་རྗེའི་དབང་བསྐུར་བ་འདི་ནི་

སྟོང་བ་ཉིད་དང་དབྱེར་མེད་པའི་བྱང་ཆུབ་ཀྱི་སེམས་ཀྱི་རང་བཞིན་ཡིན་པས་སངས་

རྒྱས་ཐམས་ཅད་ཀྱི་ཡིན་ནོ། །དེ་བླང་བར་བྱ་བའི་རྒྱུ་མཚན་ནི་གང་གི་ཕྱིར་རྡོ་རྗེ་འདི་

ནི་སངས་རྒྱས་ཐམས་ཅད་ཀྱི་ངོ་བོ་ཉིད་ཡིན་པས་དེ་རབ་ཏུ་གྲུབ་པ་སྟེ་ཐོབ་པར་བྱ་

བའི་ཕྱིར་ཁྱོད་ཀྱིས་ལོངས་ཞེས་པའོ་ཞེས་འབྱུང་ངོ་། །འདིར་དོན་ཐོབ་ཀྱི་དབང་དུ་

བྱས་ན། དཔའ་བོ་ཆེན་པོ་དཔལ་ཧེ་རུ་ཀ་སོགས་ཀྱིས་དེང་ཁྱོད་ལ་སངས་རྒྱས་

ཐམས་ཅད་ཀྱི་ཐུགས་གཉིས་སུ་མེད་པའི་ཡེ་ཤེས་ཀྱི་བདག་པོར་དབང་བསྐུར་བར་

འགྱུར་རོ། །མཚོན་བྱེད་རྟགས་ཀྱི་རྡོ་རྗེ་འདི་ནི་སངས་རྒྱས་ཐམས་ཅད་ཀྱི་ཐུགས་

བདེ་སྟོང་གཉིས་སུ་མེད་པའི་ཡེ་ཤེས་མཚོན་བྱ་དོན་གྱི་རྡོ་རྗེ་དེ་མཚོན་བྱེད་ཡིན་

པས། མཚོན་བྱའི་རྡོ་རྗེ་དེ་འགྲུབ་པའི་ཕྱིར་དུ་མཚོན་བྱེད་ཀྱི་རྡོ་རྗེ་འདི་མི་འབྲལ་

བར་ཟུངས་ཤིག་ཅེས་པའོ་གསུང། དབང་གི་ངོ་བོ་ནི་འདིའི་དབང་བསྐུར་བའི་རྒྱུ་

ཚོགས་ལ་བརྟེན་ནས་ཐོབ་པའི་བདེ་སྟོང་གི་ཡེ་ཤེས། རང་སངས་རྒྱས་པའི་སངས་

རྒྱས་ཀྱི་ཐུགས་གཉིས་སུ་མེད་པའི་ཡེ་ཤེས་འགྲུབ་པའི་ནུས་པ། དག་པའི་སྐབས་

ནས་འབྱུང་བ་ལྟར་གྱི་ནུས་པ་རྣམས་དེ་ཡིན་ནོ། །དྲིལ་བུའི་དབང་གི་སྐབས་ཀྱི་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཚིགས་བཅད་དང་བོ་ལ། སྔགས་རིམ་ལས། རྐང་བ་ཕྱི་མ་གསུམ་འདྲ་ཞིང་དང་བོ་

འདི་དེ་སངས་རྒྱུས་ཐམས་ཅད་ཀྱི་ཞེས་འབྱུང་བའི་དོན་འཆད་པ་ན། དེ་ཉིད་ལས། ཇི་

ལྟར་སངས་རྒྱས་ཐམས་ཅད་ཀྱི་བྱང་ཆུབ་ཆེན་པོའ་ིངོ་བོ་ཉིད་ཤེས་རབ་ནི་སྟོང་བ་

ཉིད་ལ་དམིགས་པ་ཡིན་ལ་དེ་ནི་རང་གི་ངང་གིས་ལྷུན་གྱིས་གྲུབ་པར་དབྱངས་ཀྱི་སྒྲ་

སྣ་ཚོགས་ཀྱིས་གཞན་ལ་ཆོས་སྟོན་པར་བྱེད་དེ་དྲིལ་བུ་འདི་ཡང་འདི་དང་འདྲ་སྟེ་

དབྱངས་ཀྱི་རྗེས་སུ་འགྲོ་བའི་ཤེས་རབ་ཉིད་སྟོན་པའོ། །ཤེས་རབ་དབྱངས་ཀྱི་རྗེས་

འགྲོ་ཞེས་པའི་འགྱུར་བདེའོ། །དེ་བས་ན་རྒྱལ་བ་རྣམས་ཀྱིས་དེ་ཉིད་བྱང་ཆུབ་

མཆོག་ཏུ་ཡང་བཞེད་དོ། །ཁྱོད་ཀྱིས་ཀྱང་རྟག་ཏུ་ཟུངས་ཤིག་ཅེས་པ་སྟེ་ཤནྟི་བ་ལ་

སོགས་པའི་བཤད་པའོ་ཞེས་སོ། །འདིར་དོན་ཐོབ་ཀྱི་དབང་དུ་བྱས་ན། དྲིལ་བུ་འདི་

ནི་དཔའ་བོ་དང་རྣལ་འབྱོར་མ་ཀུན་གྱི་དབྱངས་ཀྱི་སྒྲ་སྣ་ཚོགས་ཀྱིས་ཆོས་སྟོན་པའི་

རྗེས་སུ་འགྲོ་བའི་ཤེས་རབ་ངེས་དོན་གྱི་དྲིལ་བུ་དེ་མཚོན་བྱེད་ཡིན་པས་མཚོན་བྱ་

ངེས་དོན་གྱི་དྲིལ་བུ་དེ་འགྲུབ་པའི་ཕྱིར་དུ་མཚོན་བྱེད་རྟགས་ཀྱི་དྲིལ་བུ་ཟུངས་ཤིག་

ཅེས་པའི་གསུང། ཕྱི་མའི་དོན་དབང་ཆོག་ནས་འབྱུང་བ་ལྟར་རོ། །དབང་གི་ངོ་བོ་

ནི་སྐབས་འདིའི་དབང་བསྐུར་བའི་རྒྱུ་ཚོགས་ལ་བརྟེན་ནས་ཐོབ་པའི་བདེ་སྟོང་གི་ཡེ་

ཤེས། རང་སངས་རྒྱས་པའི་སངས་རྒྱས་ཀྱི་ཆོས་ཕུང་བརྒྱད་ཁྲི་བཞི་སྟོང་སྒྲོགས་

པའི་གསུང་འགྲུབ་པའི་ནུས་པ། དག་པའི་སྐབས་ནས་འབྱུང་བ་ལྟར་གྱི་ནུས་པ་

རྣམས་དེ་ཡིན་ནོ། །མིང་དབང་གི་སྐབས་ཀྱི་སྔགས་དོན་ནི། རྡོ་རྗེ་སེམས་དཔས་

ཁྱོད་ལ་དབང་བསྐུར་བར་བགྱིའོ། །གང་ན་རྡོ་རྗེའི་མིང་གི་དབང་བསྐུར་བའོ་ཞེས་

པའོ། །དབང་གི་ངོ་བོ་ནི་སྐབས་འདིའི་དབང་བསྐུར་བའི་རྒྱུ་ཚོགས་ལ་བརྟེན་ནས་

ཐོབ་པའི་བདེ་སྟོང་གི་ཡེ་ཤེས། རང་སངས་རྒྱས་པའི་སངས་རྒྱས་ཀྱི་མཚན་འགྲུབ་



བདེ་མཆོག་དྲིལ་བུ་བའི་ལུས་དཀྱིལ་གྱི་དབང་བཤད།

པའི་ནུས་པ། དག་པའི་སྐབས་ནས་འབྱུང་བ་ལྟར་གྱི་ནུས་པ་རྣམས་དེ་ཡིན་ནོ། །དེ་

ལྟར་དབང་ལྔ་ནི་སངས་རྒྱས་ལྔ་འགྲུབ་པའི་གེགས་ཀྱི་དྲི་མ་འདག་པར་བྱེད་པ་དང། 

མ་རིག་པ་དང་བྲལ་བ་ལས་རིག་པ་ཡེ་ཤེས་ལྔ་འགྲུབ་པའི་ནུས་པ་ཁྱད་པར་བ་

འཇོག་པས་རིག་པའི་དབང་སྟེ། དབང་བསྐུར་ལྔ་ཐོབ་རྒྱུ་ལས་ནི། །སངས་རྒྱས་ལྔ་

བོ་འདི་རྣམ་དག །མ་རིག་པ་དང་བྲལ་བ་ལས། །ཡེ་ཤེས་ལྔ་ནི་ཐོབ་པར་བྱེད། །ཅེས་

སོ། །སྔགས་དབང་གི་ཚིགས་བཅད་ཀྱི་དོན་ནི། སྔགས་འདི་ནི་སངས་རྒྱས་ཐམས་

ཅད་ཀྱི་ངེས་དོན་གྱི་སྙིང་བོ་བདེ་སྟོང་གཉིས་སུ་མེད་པའི་ཡེ་ཤེས་མཆོག་སངས་

རྒྱས་ཐམས་ཅད་བསྡུས་པའི་ངོ་བོར་གྱུར་བ་དེ་མཚོན་བྱེད་ཡིན་པས་ངེས་དོན་གྱི་

སྙིང་བོ་དེ་འགྲུབ་པའི་ཕྱིར་དུ་དྲང་དོན་གྱི་སྙིང་བོ་འདི་ཟུངས་ཤིག་ཅེས་པའོ། །དབང་

གི་ངོ་བོ་ནི་འདིའི་རྒྱུ་ཚོགས་ལ་བརྟེན་ནས་ཐོབ་པའི་སྔགས་བཟླས་པ་ལ་བརྟེན་ནས་

བར་དུ་གཅོད་པའི་གེགས་མེད་པར་བྱེད་པའི་ནུས་པ། ཞི་རྒྱས་དབང་དྲག་གི་དངོས་

གྲུབ་འགྲུབ་པའི་ནུས་པ། དོན་དམ་པའི་སྔགས་གཉིས་སུ་མེད་པའི་ཡེ་ཤེས་ཀྱི་

དངོས་གྲུབ་ཀྱི་ཞིང་སྟེ་སྣོད་དག་པར་བྱེད་པའི་ནུས་པ་རྣམས་དེ་ཡིན་ནོ། །རྡོ་རྗེའི་

བརྟུལ་ཞུགས་ཀྱི་དབང་གི་ཚིགས་བཅད་ལ། སྔགས་རིམ་ལས། གཞན་རྣམས་འདྲ་

བ་ལ་ཧེ་རུ་ཀ་དཔལ་ཞེས་པའི་དོད་དུ་རྡོ་རྗེ་སེམས་དཔའི་ཞེས་འབྱུང་བའི་དོན་

འཆད་པ་ན། འདི་ཞེས་པ་ནི་རང་གི་ལག་ན་གནས་པའོ། །དོ་ཞེས་པ་ནི་བྱང་ཆུབ་

སེམས་གང་དེ་རྡོ་རྗེ་ཞེས་བྱ་བའི་རྡོ་རྗེའོ། །དེ་ཅི་ཞིག་ཡིན་ཅེ་ན་སངས་རྒྱས་ལྔ་བོ་

ཐམས་ཅད་ཀྱི་རང་བཞིན་ནོ། །གང་གི་ཕྱིར་སངས་རྒྱས་ཐམས་ཅད་ཀྱི་རང་བཞིན་

གྱི་རྡོ་རྗེ་འདི་རྡོར་སེམས་ཀྱི་ལག་ན་འདུག་པ་ཡིན་ལ། དེ་བས་ན་དེ་ཐོབ་པར་བྱ་

བའི་ཕྱིར་ཁྱོད་ཀྱིས་ཀྱང་རྟག་ཏུ་བཅང་བར་བྱའོ། །འདི་གང་གི་བརྟུལ་ཞུགས་ཡིན་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

སྙམ་ན། ཕྱག་ན་རྡོ་རྗེའི་བརྟུལ་ཞུགས་ཏེ། དེ་ཡང་གཞན་གྱིས་མི་ཕྱེད་པས་ན་བརྟན་

པའོ། །བརྟུལ་ཞུགས་ཀྱི་དོན་ནི་དེ་བཞིན་གཤེགས་པ་ཐམས་ཅད་ཀྱི་དངོས་གྲུབ་ཀྱི་

དོན་དུ་ངེས་པར་བྱ་བ་སྟེ། རྡོ་རྗེ་ཡོངས་སུ་མི་འདོར་བའོ། །ཞེས་དེ་ཉིད་སྣང་བ་ལས་

བཤད་དོ། །དོན་ཐོབ་ཀྱི་དབང་དུ་བྱས་ན་རྡོར་སེམས་ཐོབ་པའི་ཐབས་སུ་ཡེ་ཤེས་

ལྔའི་ནང་གི་རྡོ་རྗེ་དེ་མ་བྲལ་བར་ཆོངས་ཤིག་ཅེས་གོ་བར་བྱེད་པའོ། །སྔགས་དོན་

ནི། དེ་བཞིན་གཤེགས་པ་ཐམས་ཅད་ཀྱི་གྲུབ་པའི་རྡོ་རྗེའི་དམ་ཚིག་འདི་བདག་ལ་

ཞུགས་ཤིག །བཟུང་བར་བགྱིའོ་ཞེས་པའོ། །སྤྱོད་པའི་བརྟུལ་ཞུགས་ཀྱི་དབང་གི་

ཚིགས་བཅད་ཀྱི་ཤོ་ལོ་ཀ་དང་བོ་ལ། སྔགས་རིམ་ལས། རྡོ་རྗེ་སེམས་དཔའི་ཕྱག་

རྒྱ་འདི། །ཕྱི་དང་ནང་ན་ཡང་དག་གནས། །དེས་ན་ཁ་ཊྭཱཾ་ཅང་ཏེའུ་སྣོད། །བྱིན་པ་

དཔའ་བོས་བཟུང་བར་གྱིས། །ཞེས་འབྱུང་བའི་དོན་འཆད་པ་ན། རྡོར་སེམས་ཀྱི་

ཕྱག་རྒྱ་ཐོད་པ་སོགས་འདི་རྣམས་ལ་ཕྱི་ནང་གཉིས་ཀྱི་ཕྱག་རྒྱ་ཡོད་པས་དེ་དྲན་བྱེད་

དུ་བཅང་དགོས་པས་དེས་ན་ཞེས་སྦྱར་རོ། །ཞེས་གསུང་ཞིང་ཕྱི་ནང་གི་ཕྱག་རྒྱ་

གཉིས་ནི། དེ་ཉིད་ལས། དེ་ལ་སྤྱོད་པ་དང་བོ་ནི་ནང་གི་ཕྱག་རྒྱ་གསུམ་ལ་སྦྱོར་བ་

ལྷུར་བྱེད་པ་སྟེ་དེ་ལྟར་ཡང། ཁ་ཊྭཱཾ་ག་ནི་ལྷ་ཡི་སྐུ། །ཅང་ཏེའུ་ཤེས་རབ་ཏུ་ནི་

བརྟགས། །ཅེས་ཀུན་སྤྱོད་ལས་གསུངས་པ་དང། སྔགས་ནི་བཏུང་བའི་ཐོད་པའོ་

ཞེས་སོ། །ལྷའི་སྐུ་ནི་ལུས་དང་ཨ་ན་ཧ་ཏ་སྟེ་གཞོམ་དུ་མེད་པའི་ངོ་བོ་གཏུམ་མོའ་ི

སྒྲའམ་ནཱ་ད་དང་གཉིས་སུ་མེད་པའི་བདེ་ཆེན་ཉམས་སུ་མྱོང་བའི་རྟེན་ཀུན་རྫོབ་བྱང་

ཆུབ་ཀྱི་སེམས་ཏེ་དེ་ལྟར་གསུམ་མཚོན་པར་བྱེད་པ་སྟེ། རང་གི་ལུས་ལྷའི་སྐུར་

བྱས་པ་དང་གཏུམ་མོའ་ིམེ་དང་བདེ་བའི་རྟེན་དུ་ཀུན་ཏ་ལྟ་བུ་སྟོན་པ་ནི་ནང་གི་ཕྱག་

རྒྱའོ། །ཞེས་དང། དང་བོས་ཡབ་དང་གཉིས་པས་ཤེས་རབ་དང་གསུམ་པས་བཟླས་



བདེ་མཆོག་དྲིལ་བུ་བའི་ལུས་དཀྱིལ་གྱི་དབང་བཤད།

བྱའི་སྔགས་བསྟན་པ་ནི། ཕྱིའི་ཕྱག་རྒྱའོ་ཞེས་འབྱུང་ངོ་། །མདོར་ན་གོང་དུ་བཤད་

པའི་ཕྱི་ནང་གི་ཕྱག་རྒྱ་གཉིས་པོ་དེ་ལ་སྦྱོར་བ་ལྷུར་ལེན་དགོས་པ་དེ་དྲན་པའི་ཕྱིར་

དུ། དེ་མཚོན་བྱེད་ཀྱི་མཚན་མ་གསུམ་པོ་བཅང་བར་གྱིས་ཞེས་གོ་བར་བྱེད་

པའོ། །ལུང་སྟོན་གྱི་དབང་གི་ཚིགས་བཅད་ཀྱི་དོན་ནི་སླ་ལ། སྔགས་དོན་ནི། ཁྱོད་

ས་འོག་ས་སྟེང་མཐོ་རིས་ཏེ་ཁམས་གསུམ་གྱི་རང་བཞིན་གྱི་དེ་ཁོ་ན་ཉིད། ས་རབ་

ཏུ་དགའ་བ་ལ་སོགས་པའི་རིམ་པས་རྟོགས་པར་ནུས་པ་ཉིད་ཀྱིས་དེ་བཞིན་

གཤེགས་པ་ཐམས་ཅད་ཀྱི་ངོ་བོ་མཁའ་འགྲོ་མའི་གཙོ་བོ་དཔལ་ཐོད་ཁྲག་ལ་རོལ་པ་

ཞེས་བྱ་བར་གྲུབ་པའོ་ཞེས་པའོ། །འདིའི་སྐབས་སུ་ས་ར་ཧས། དེ་ཚེ་ཧེ་རུ་ཀ་དཔལ་

དང། །མཁའ་འགྲོ་མ་དང་བླ་མར་བཅས། །མགྲིན་ཅིག་ལུང་སྟོན་བསམ་པར་

བྱ། །ཞེས་དང། སྔགས་རིམ་ལས། ལུང་སྟོན་གྱི་དོན་ནི་ཁམས་གསུམ་དབྱེར་མི་

ཕྱེད་པའི་ཆོས་ཉིད་རྟོགས་པར་ནུས་པ་ཁྱོད་ཡིན་ནོ་ཞེས་གཟེང་བསྟོད་པའི་དོན་དུ་

ལུང་སྟོན་པའོ། །ཞེས་གསུངས་པ་ལྟར་གོ་བར་བྱ་དགོས་གསུང། རྡོ་རྗེ་སློབ་དཔོན་

གྱི་དབང་གི་གསོལ་འདེབས་ཀྱི་དོན་ནི། ཕྱིར་མི་ལྡོག་པའི་དབང་དང་འདྲ་བའི་རྡོ་རྗེ་

སློབ་དཔོན་གྱི་དབང་བསྐུར་བ་ཆེན་པོ་དཔའ་བོ་ཆེན་པོ་རྡོ་རྗེ་སློབ་དཔོན་གྱིས་བདག་

ལ་སྕོལ་ཅིག་གང་གིས་འགྲོ་བ་རྣམས་མཚན་མ་མེད་པ་མི་གནས་པའི་མྱ་ངན་ལས་

འདས་པའི་གོ་འཕང་མངོན་དུ་བྱེད་པར་ནུས་པའི་རྒྱུའི་གཙོ་བོར་གྱུར་བའི་དབང་

བསྐུར་བ་དེ་ནི་ད་ལྟ་ཉིད་དུ་སྩོལ་བར་མཛད་དུ་གསོལ། ཞེས་པའོ་གསུངས། རྡོ་རྗེའི་

དམ་ཚིག་སྦྱིན་པའི་ཚིགས་བཅད་ཀྱི་དོན་ནི། སེམས་དཔའ་ནི་ཐོག་མཐའ་མེད་པའི་

སེམས་ཀྱི་རྒྱུན་རང་བཞིན་གྱིས་དག་པའི་དེ་བཞིན་ཉིད་དང་རོ་གཅིག་པའི་རྣམ་པར་

མི་རྟོག་པའི་ཡེ་ཤེས་བྱང་ཆུབ་ཀྱི་སེམས་དེ་ནི་རྡོ་རྗེ་སེམས་དཔའ་དགའ་བ་ཆེ་བའི་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

རང་བཞིན་ནོ། །བཟང་བོ་ནི་དགེ་བ་ཡིན་ལ་ཀུན་ནི་མ་ལུས་པ་སྟེ། འདི་ལས་དེ་

རྣམས་འབྱུང་བའོ། །ཆོས་ཀྱི་དབྱིངས་ནི་ཆོས་ཐམས་ཅད་ཀྱི་མཚན་ཉིད་དམ་རང་

བཞིན་ཡིན་པས་ཀུན་གྱི་བདག་ཉིད་དོ། །གང་ལ་དམིགས་ནས་ལྷའི་སྐུ་ཕྱག་རྒྱ་ཆེན་

པོ་སྐྱེ་བའི་རྒྱུ་ཆོས་ཀྱི་དབྱིངས་ལ་རྡོ་རྗེ་སྙེམས་ཚུལ་བདག་པོའ་ིབདག་སངས་རྒྱས་

ཐམས་ཅད་ཀྱི་སྤྲུལ་གཞི་བཅོམ་ལྡན་འདས་དཔལ་མཆོག་དང་བོའ་ིསྐྱེས་བུ་ཞེས་

འབྲས་བུ་རྡོ་རྗེ་འཆང་གི་མིང་གིས་བཏགས་ནས་བསྟན་པའོ་ཞེས་དབང་བཤད་ཁ་

ཅིག་ལས་འབྱུང་ངོ་། །དྲིལ་བུའི་དམ་ཚིག་སྦྱིན་པའི་ཚིགས་བཅད་ཀྱི་དོན་ལ། 

སྔགས་རིམ་ལས། སྲིད་པ་ངོ་བོ་ཉིད་ཀྱིས་དག །ངོ་བོ་ཉིད་ཀྱིས་སྲིད་འགལ་

བྱས། །རང་བཞིན་དག་མཆོག་སེམས་དཔའ་ཡིས། །དམ་པའི་སྲིད་པ་བྱེད་པར་

འགྱུར། །ཞེས་པའི་དོན་འཆད་པའི་ཚེ། སྲིད་པ་ནི་འཁོར་བར་སྐྱེ་བའི་རྒྱུན་ནོ། །དེ་

ནི་ངོ་བོ་ཉིད་ཀྱིས་དག་པ་སྟེ་རང་བཞིན་གྱིས་ཡོངས་སུ་དག་པའོ། །འོན་ཀྱང་བདག་

ཏུ་སྒྲོ་བཏགས་པའི་ངོ་བོ་ཉིད་ཀྱིས་འགལ་བའི་སྲིད་པར་བྱས་པ་སྟེ་གནོད་པ་མེད་པ་

ལས་གནོད་པ་ཅན་དུ་བྱས་པའོ། །ཤནྟི་བ་དང་ཨ་བྷྱ་གཉིས་ཀས་འགལ་བའི་སྲིད་

པར་བྱས་པའི་འབྲུ་ནོན་མཛད་ལ་དཔལ་མཆོག་འགྲེལ་བར་སྲིད་བྲལ་བྱས་ཞེས་པ་

ལ་འབྲུ་མནན་ནོ། །སེམས་དཔའ་མཆོག་ནི་བྱང་ཆུབ་སེམས་དཔའ་སྟེ་དེ་རྣམས་

ཀྱིས་སྲིད་པའི་མཆོག་གམ་དམ་པའི་སྲིད་པ་མཛད་པར་འགྱུར་ཞེས་སྦྱར་རོ། །ཇི་ལྟ་

བུ་མཛད་ན་རང་བཞིན་རིག་པས་ཞེས་ཏེ་དེ་ལ་མི་བདེན་པའི་ཞེན་པ་ཟད་པར་མཛད་

ནས་མི་གནས་པའི་མྱང་འདས་ཀྱི་རང་བཞིན་དུ་རྟོགས་པར་མཛད་པའོ། །ཞེས་ཀུན་

སྙིང་དང་ཤནྟི་བས་བཤད་དོ་ཞེས་འབྱུང་ངོ་། །ཕྱག་རྒྱའི་དམ་ཚིག་སྦྱིན་པའི་ཚིགས་

བཅད་ཀྱི་དོན་ནི། ཡིད་ཀྱི་ལུས་ཡེ་ཤེས་ཀྱི་ཕྱག་རྒྱའི་རྣམ་པ་བརྟན་པ་ཉིད་ཕྱག་རྒྱའི་



བདེ་མཆོག་དྲིལ་བུ་བའི་ལུས་དཀྱིལ་གྱི་དབང་བཤད།

དམ་ཚིག་ཏུ་བརྗོད་དོ། །སྒྲུབ་པ་བོ་གང་གིས་ཡེ་ཤེས་ཀྱི་ཕྱག་རྒྱའི་ལུས་ནི་རྣམ་པ་

ཐམས་ཅད་དུ་བརྟན་པར་བྱས་པ་དེས་ན་ཕྱག་རྒྱར་རབ་ཏུ་བསྒྲགས་ཞེས་འབྱུང་

ངོ་། །དབང་གི་ངོ་བོ་ནི། དམ་ཚིག་གསུམ་བཟུང་བའི་སྒོ་ནས་བསྒོམས་པའི་ཡེ་ཤེས་

ཀྱི་ཕྱག་རྒྱ་དང་ཕན་ཚུན་འཁྱུད་པ་ལས་བྱུང་བའི་དེ་སྟོང་གི་ཡེ་ཤེས། རིགས་ཐམས་

ཅད་ཀྱི་བདག་པོ་དྲུག་པ་རྡོ་རྗེ་འཆང་ལ་བརྟེན་པའི་བསྐྱེད་རིམ་ཡན་ལག་དང་བཅས་

པ་བསྒོམ་པ་ལ་དབང་བའི་ནུས་པ། ལམ་འདི་ལ་བརྟེན་ནས་རྫོགས་པའི་བྱང་ཆུབ་

ཐོབ་པ་ལས་ཕྱིར་མི་ལྡོག་པའི་ནུས་པ། གཞན་ལ་རྒྱུད་འཆད་པ་དང། དབང་བསྐུར་

བ་སོགས་རྡོ་རྗེ་སློབ་དཔོན་གྱི་ལས་ཐམས་ཅད་ལ་དབང་བའི་ནུས་པ་རྣམས་དེ་ཡིན་

ཏེ། ཀྱཻ་རྡོར་ལས། ཤེས་རབ་བཅུ་དྲུག་ལོན་པ་ལ། །ལག་པ་དག་གིས་ཡང་དག་

འཁྱུད། །རྡོ་རྗེ་དྲིལ་བུ་མཉམ་སྦྱོར་བ། །སློབ་དཔོན་གྱི་ནི་དབང་དུ་འདོད། །ཅེས་

སོ། །སྔགས་རིམ་ལས། ཇི་ལྟར་ས་བཅུ་བ་ལ་གནས་པའི་ཕྱིར་མི་ལྡོག་པའི་བྱང་

ཆུབ་སེམས་དཔའ་ཆེན་པོ་ལ་ཕྱོགས་བཅུའི་དེ་བཞིན་གཤེགས་པ་རྣམས་ཀྱིས་དབང་

བསྐུར་བ་དེ་བཞིན་དུ་དམ་ཚིག་གསུམ་དང་བཅས་པ་འདི་ཡང་དེ་བཞིན་གཤེགས་

པ་དེ་རྣམས་དང་བླ་མས། སེམས་ཅན་དཔག་ཏུ་མེད་པ་ལ་གཞལ་དུ་མེད་པའི་ཆོས་

སྟོན་པ་ལ་སོགས་པས་སློབ་དཔོན་དུ་བྱ་བའི་ཆེད་དུ་ཁམས་གསུམ་པའི་ཆོས་ཀྱི་

རྒྱལ་སྲིད་དུ་དབང་བསྐུར་བས་ན་སློབ་དཔོན་གྱི་དབང་དང། ཕྱིར་མི་ལྡོག་པ་རྣམས་

གྱི་དབང་དང་འདྲ་བས་ཕྱིར་མི་ལྡོག་པའི་དབང་ངོ་། །འདྲ་བ་ཙམ་དུ་མ་ཟད་ཕྱིར་མི་

ལྡོག་པའི་ས་བོན་ཁྱད་པར་ཅན་བསྐྲུན་པར་བྱེད་པའི་ཕྱིར་ཡང་ཕྱིར་མི་ལྡོག་པའི་

དབང་དུ་བརྗོད་དེ་ཕྱིར་མི་ལྡོག་པའི་ཆེད་ཀྱི་དབང་དང་ཕྱིར་མི་ལྡོག་པ་དང་ལྡན་པའི་

དབང་ངོ་ཞེས་གསུངས་སོ། །རྗེས་གནང་གི་དབང་གི་ཚིགས་བཅད་རྣམས་ཀྱི་གོ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

- 408 -

དོན་དཀྱིལ་ཆོག་ལས་འབྱུང་བ་ལྟར་རོ། །དེ་ལྟར་བུམ་པའི་དབང་ནི་དཀྱིལ་འཁོར་

གང་དུ་འཐོབ་ན། སྦྱོར་བ་བདུན་པ་ལས། རི་མོ་དང་ནི་ལུས་ཀྱི་ལས། །དཀྱིལ་འཁོར་

དུ་ནི་དེ་ཉིད་ཐོབ། །ཅེས་པ་ལྟར་ལུས་ཀྱི་དཀྱིལ་འཁོར་དུ་ཐོབ། དེར་ཇི་ལྟར་ཐོབ་ན། 

སྔགས་རིམ་ལས། བུམ་དབང་བསྐུར་བ་རྣམས་ལ་རྡུལ་ཚོན་གྱི་དཀྱིལ་འཁོར་བའི་

ལྷས་དགོངས་པ་གཏད་ནས་དབང་གི་བྱ་བ་མཛད་པ་ཡོད་ལ་དེའི་ཕྱིར། རྡུལ་ཚོན་

གྱི་དཀྱིལ་འཁོར་དུ་བུམ་དབང་ཐོབ་པ་ཡང་མི་འགལ་ལོ། །ཞེས་པ་ལྟར་འདིར་ཡང་

ལུས་དཀྱིལ་གྱི་ལྷས་དགོངས་པ་གཏད་པའི་སྒོ་ནས་དབང་གི་བྱ་བ་མཛད་པ་ཡོད་

པས་དེར་ཐོབ། གང་ལ་དབང་ན་བསྐྱེད་རིམ་ཁྱད་པར་ཅན་ལུས་དཀྱིལ་ཟབ་མོ་

བསྒོམ་པ་ལ་དབང། དག་བྱ་གང་སྦྱོང་ན་ལུས་ཀྱི་དྲི་མ་སྦྱོང། འབྲས་བུ་གང་འགྲུབ་

ན་སྐུ་རྡོ་རྗེ་སྤྲུལ་བའི་སྐུ་འགྲུབ་པའི་ནུས་པ་བཞག་པ་ཡིན་པས་དགའ་བ་བསྒོམ་

མོ། །སྒྲ་བཤད་ནི་སྦྱོར་བ་བདུན་པ་ལས། སྣོད་དུ་རུང་ཕྱིར་བུམ་དབང་སྟེ། །བླུགས་

གཏོར་དག་པར་བྱེད་ཕྱིར་དབང། །འདི་ནི་ཡང་དག་རྒྱུད་རིམ་པའི། །ལུང་གིས་ངེས་

པར་བྱེད་པ་འོ། །ཞེས་པ་ལྟར་རོ། །

གསང་དབང་གི་གསོལ་འདེབས་ཀྱི་ཚིགས་བཅད་ཀྱི་དོན་ནི། འགྲོ་བ་སྡུག་

བསྔལ་གྱིས་གདུངས་པ་དཔེར་ན་བྱིས་པ་མེ་དོང་དུ་ལྷུང་བ་དེ་ལས་འདོན་པ་བོ་

ལྟ་བུའི་སྐྱོབ་པ་མེད་པ་རྣམས་ཀྱི་སྐྱོབ་པ་དང། མེ་གཞིལ་བའི་ཆར་བསིལ་བ་ལྟ་

བུའི་སྐྱབས་མེད་པ་རྣམས་ཀྱི་སྐྱབས་སུ་གྱུར་བའི་ཡོན་ཏན་གྱི་དཔལ་དང་ལྡན་པ་

ནི་འཁོར་ལོ་བདེ་བའི་མཆོག་རྡོ་རྗེ་སློབ་དཔོན་ཁྱོད་ཉིད་ཡིན་པས། ལན་དུ་ཕན་

འདོགས་པར་རེ་བ་སོགས་ཀྱི་རྒྱུ་མེད་པར་ཐུགས་རྗེ་ཆེན་པོས་རང་གིས་ངང་གིས་

འགྲོ་བའི་དོན་མཛད་པ་ལ་འཇུག་པ་ཁྱོད་ཀྱིས་མགོན་དང་སྐྱབས་མེད་པ་བདག་གི་



བདེ་མཆོག་དྲིལ་བུ་བའི་ལུས་དཀྱིལ་གྱི་དབང་བཤད།

མགོན་དང་སྐྱབས་མཛོད་ཅིག །བདག་ཉིད་ཆེན་པོ་རྡོ་རྗེ་སློབ་དཔོན་ཁྱོད་ཀྱིས་བླ་ན་

མེད་པའི་གོ་འཕང་བརྙེས་པ་ཇི་ལྟར་གཙོ་བོས་བདག་ཀྱང་དེ་ཁོ་ན་འདྲ་བར་མཛོད་

ཅིག །འཁོར་བ་ཉོན་མོངས་པ་དང་སྔག་བསྔལ་གྱི་འདམ་གྱི་ཚོགས་ཆེན་པོའ་ིནང་

དུ་བྱིང་བ་བདག་ལ་འཁོར་བའི་སྡུག་བསྔལ་གྱིས་མནར་བར་མི་འགྱུར་བའི་སྐྱབས་

མཛོད་ཅིག །ཅེས་པ་ཡིན་ལ། དབང་བསྐུར་བའི་ཚིགས་བཅད་ཀྱི་དོན་ནི། གསང་

རྫས་འདི་ནི་དཔའ་བོ་དང་ལྷ་མོ་རྣམས་ཀྱི་ངོ་བོ་ཐིག་ལེ་རྩའི་བཅུད་ཐམས་ཅད་

འདུས་པ་ཡིན་ལ་འདི་ཟོས་པས་བཟའ་བའི་དམ་ཚིག་ལ་སོགས་པ་བསྟེན་པ་དང་

བསྲུང་བའི་དམ་ཚིག་རྣམས་ལ་དབང་བར་བྱེད་པས་ལུས་ཀྱི་སའི་ཁམས་སོགས་

ཁམས་ལྔའི་བཅུད་དང་ལྡན་པ་འདིའི་རོ་རྟོགས་པ་སྟེ་མྱོང་བར་བྱེད་པའི་སྒོ་ནས་དེ་

ལས་བྱུང་བའི་བདེ་བ་གང་དེ་མྱོང་བར་བྱའོ་ཞེས་པ་ཡིན་ཅིང་ཕྱི་མ་སླའོ། །དབང་

གི་ངོ་བོ་ནི་གསང་རྫས་མྱངས་པ་ལས་བྱུང་བའི་བདེ་སྟོང་གི་ཡེ་ཤེས། ངག་དག་

པར་བྱེད་པའི་ནུས་པ། རྩ་རླུང་གཏུམ་མོའ་ིརྣལ་འབྱོར་དང་ཀུན་རྫོབ་སྒྱུ་མའི་རྫོགས་

རིམ་བསྒོམ་པ་ལ་དབང་བའི་ནུས་པ་རྣམས་དེ་ཡིན་ཏེ། ཕྱག་ཆེན་ཐིག་ལེའི་གཉིས་

པ་ལས། སྤོམ་པོ་མཐའ་ལྟག་སྦྱོར་བ་ཡིས། །ལོངས་སྤྱོད་ནང་དུ་གཞུག་པར་བྱ། །དེ་

ཚེ་ཡང་དག་ཡེ་ཤེས་སྐྱེ། །བུ་མོའ་ིབདེ་བ་ཇི་ལྟ་བུ། །ཞེས་དང། སྔགས་རིམ་ལས། 

ངག་དག་པ་ནི་གསང་རྫས་དེ་བླ་མ་ཡབ་ཡུམ་གཙོ་བོ་ཡབ་ཡུམ་དང་ཐ་མི་དད་དུ་

བྱས་ནས་སྙོམས་པར་ཞུགས་པའི་ལྷན་ཅིག་སྐྱེས་དགའ་བསྐྱེད་པའི་རྫས་ཡིན་ཞིང། 

ཕྱོགས་བཅུའི་རྒྱལ་བ་སྲས་བཅས་ཐམས་ཅད་སྤྱན་དྲངས་ཏེ་ཞུ་བའི་ངོ་བོ་དང་དབྱེར་

མེད་པར་བྱས་པས་ན་མཐུ་དང་ལྡན་པའི་ཕྱིར། ཕྱག་ཆེན་ཐིག་ལེ་སྔར་དྲངས་པ་ལྟར་

དེ་མྱངས་པས་གཞོན་ནུ་མའི་བདེ་བ་འདྲ་བ་སྐྱེ་བར་བཤད་ལ། དེ་འདྲ་བ་དེ་ངག་གི་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

གནས་ལྕེ་དང་མགྲིན་པ་ལ་སོགས་པའི་གནས་རྣམས་སུ་ཕྱིན་པ་ན་སྐབས་དེ་དང་

དེའི་རྩ་དང་རླུང་རྣམས་སྦྱོང་བས་ངག་དག་པར་བྱེད་དོ། །བྱང་སེམས་ཀྱི་རོ་ལྕེས་

མྱང་བའི་སྒོ་ནས་ངག་དག་པར་བྱེད་པ་གསང་དབང་གི་མཐུ་ཡིན་ལ་ཁམས་གཉིས་

ཀྱི་རེག་བྱ་ལུས་ཀྱིས་མྱོང་བ་ལ་བརྟེན་ནས་ཡིད་དག་པར་བྱེད་པ་དབང་གསུམ་

པའི་མཐུའོ། །དེ་ལྟར་ན་རྫས་ཀྱི་རྟེན་འབྲེལ་ཁྱད་པར་ཅན་དེས་རྩ་དང་རླུང་དང་བྱང་

སེམས་བྱིན་གྱིས་རློབ་ནུས་པས་རྩ་རླུང་དང་གཏུམ་མོ་ལ་སོགས་པའི་རྣལ་འབྱོར་

སྒོམ་པའི་སྣོད་དུ་བྱེད་ལ་དེ་དག་བསྒོམས་པ་ན་བདག་བྱིན་གྱིས་བརླབས་པ་སྒྱུ་མའི་

ཏིང་ངེ་འཛིན་གྱིའང་སྣོད་དུ་རུང་བས། ལམ་དེ་དག་སྒོམ་པ་ལ་དབང་བའོ། །ཞེས་

གསུངས་པས་སོ་གསུངས། དེ་ལྟར་གསང་བའི་དབང་དཀྱིལ་འཁོར་གང་དུ་ཐོབ་ན་

སྦྱོར་བ་བདུན་པ་ལས། ལྷག་པ་བྱང་སེམས་ཞེས་བྱ་བའི། །དཀྱིལ་འཁོར་དུ་ནི་དེ་

ཉིད་ཐོབ། །ཞེས་པ་ལྟར་ཀུན་རྫོབ་བྱང་ཆུབ་ཀྱི་སེམས་ཀྱི་དཀྱིལ་འཁོར་དུ་ཐོབ། གང་

ལ་དབང་ན་ཀུན་རྫོབ་སྒྱུ་མའི་རྫོགས་རིམ་གྱིས་མཚོན་པའི་སོ་སོ་སྐྱེ་བོའ་ིརྫོགས་

རིམ་ཐམས་ཅད་སྒོམ་པ་ལ་དབང། དག་བྱ་གང་སྦྱོང་ན་ངག་གི་དྲི་མ་སྦྱོང། འབྲས་བུ་

གང་འགྲུབ་ན་གསུང་རྡོ་རྗེ་ལོངས་སྐུ་འགྲུབ་པའི་ནུས་པ་བཞག་པ་ཡིན་པས་དགའ་

བ་བསྒོམ་མོ། །སྒྲ་དོན་ནི། གསང་བའི་རྫས་བྱང་སེམས་མྱངས་པ་ལས་བྱུང་བའི་

དབང་ཡིན་པས་གསང་དབང་ངོ་། །

ཤེར་དབང་གི་སྐབས་ཀྱི་གསོལ་འདེབས་ཀྱི་ཚིགས་བཅད་ཀྱི་དོན་ནི། 

བཅོམ་ལྡན་ཞི་བ་སོགས་རྐང་བ་དྲུག་གི་དོན་ནི། བཅོམ་ལྡན་འདས་ཉོན་མོངས་ཀྱིས་

གདུང་བ་ལས་གྲོལ་བའི་དམན་པའི་མྱང་འདས་རྣམས་ནི་ཞི་བ་ཡིན་ལ། ཤེས་བྱའི་

སྒྲིབ་པ་བག་ཆགས་དང་བཅས་པའི་གདུང་བ་ལས་གྲོལ་བའི་ཐེག་ཆེན་མྱང་འདས་



བདེ་མཆོག་དྲིལ་བུ་བའི་ལུས་དཀྱིལ་གྱི་དབང་བཤད།

ནི་སྔ་མ་ལས་མཆོག་ཏུ་གྱུར་བས། དེ་ལྟ་བུའི་ཞི་བ་ཆེན་པོ་དང་ལྡན་པ་རྡོ་རྗེ་སློབ་

དཔོན་ཀྱེ་ཞེས་བོས་ནས། ཡུལ་ཆོས་ཐམས་ཅད་རང་བཞིན་གྱིས་སྟོང་བ་དང་ཡུལ་

ཅན་སྒྲིབ་བྲལ་ལྷན་སྐྱེས་ཀྱི་ཡེ་ཤེས་གཉིས་ཆུ་ལ་ཆུ་བཞག་གི་ཚུལ་དུ་ངོ་བོ་དབྱེར་

མེད་པའི། རྡོ་རྗེའི་རྣལ་འབྱོར་མཐར་ཐུག་ལ་རང་ཉིད་ཀྱིས་བརྙེས་ནས། འགྲོ་བ་

སེམས་ཅན་ཐམས་ཅད་ཀྱང་རྣལ་འབྱོར་རེ་ལ་ཕྱོགས་གཅིག་ཏུ་འགོད་པར་བཞེད་པ་

ཁྱོད་ཀྱིས། བཤད་མ་ཐག་པའི་ཡུལ་ཡུལ་ཅན་ངོ་བོ་དབྱེར་མི་ཕྱེད་པའི་ཕྱག་རྒྱ་ཆེན་

པོ་མཆོག་གི་དངོས་གྲུབ་སྒྲུབ་པ་བོ་བདག་ལ། ལམ་དུས་ཀྱི་ཡུལ་སྟོང་བ་ཉིད་དང་

ཡུལ་ཅན་ལྷན་སྐྱེས་ཀྱི་བདེ་ཆེན་དབྱེར་མི་ཕྱེད་པའི་རྡོ་རྗེའི་རྣལ་འབྱོར་བསྒོམས་

པ་ལས་བྱུང་བའི། འབྲས་དུས་ཀྱི་རྣལ་འབྱོར་མཐཪ་ཐུག་པ་སྩོལ་ཅིག །མདོར་ན་

སློབ་དཔོན་བདག་ཉིད་ཆེན་པོ་རིགས་དང་དཀྱིལ་འཁོར་ཀུན་གྱི་མངའ་བདག་ཁྱོད་

ཀྱིས། ལམ་འབྲས་ཀྱི་ཡུལ་ཡུལ་ཅན་དབྱེར་མི་ཕྱེད་པའི་འོད་གསལ་ལྷན་ཅིག་སྐྱེས་

པའི་ཡེ་ཤེས་ཚུལ་ཇི་ལྟར་བུར་བརྙེས་པ། དེ་ལྟར་དུ་བདག་ལའང་སྩོལ་བར་མཛོད། 

ཅེས་པ་སྟེ་རྐང་བ་ཐ་མ་གཉིས་སླའོ། །རིག་མ་གཏོད་པའི་ཚིགས་བཅད་ཀྱི་དོན་ནི། 

ལྷ་མོ་སྟེ་རིག་མ་འདི་ནི་ཕྱག་རྒྱ་ཆེན་པོ་མཆོག་གི་དངོས་གྲུབ་བདེ་བ་མཐའ་ཡས་པ་

དང་ལྡན་པ་དེ་སྦྱིན་པ་མོ། བུ་ཡིས་ཕྱག་རྒྱ་མོ་འདི་ལོང་ལ་རྣམ་པ་ཀུན་ཏུ་མཆོད་པ་

བླ་ན་མེད་པ་གྱིས། ཞེས་དང། དྲི་བའི་ཚིག་བཅད་ཀྱི་དོན་ནི། བྱང་ཆུབ་ཀྱི་སེམས་

སོགས་ཟ་བ་དང། རིག་མ་མཆོད་པ་ལ་སྤྲོའམ་ཞེས་དྲི་བ་སྟེ་དེ་ཡང་དངོས་དབང་

གི་ཚེ་བྱང་སེམས་པདྨར་འཕོས་ན་ལྕེས་བླངས་ནས་བཏུང་བར་སྔགས་རིམ་ལས་

གསུངས་པ་ལྟར་བྱ་དགོས་པས་དེའི་ཕྱིར་འདྲི་བ་ཡིན་ལ། ལན་གྱི་ཚེ་དེ་ངག་ལ་སྤྲོ་

བར་ལན་འདེབས་པ་དང། ཚིགས་བཅད་ཕྱི་མ་ནི། ང་ཡི་པདྨ་འདི་བདེ་བ་ཀུན་དང་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཡང་དག་པར་ལྡན་ཞིང། ཡབ་ཡུམ་ལྷར་གསལ་བའི་གསང་གནས་འདུ་བྱ་བ་སོགས་

ཀྱི་ཆོ་ག་ཇི་ལྟ་བ་བཞིན་དུ་བསྟེན་ན། དེ་ཡི་མདུན་ན་སྟེ་དྲུང་དུ་ང་ཉེ་བར་གནས་ཏེ་

ལྷན་སྐྱེས་ཀྱི་དགའ་བ་དྲངས་ནས་བདེ་སྟོང་སྦྱོར་བ་སོགས་ཀྱིས་སངས་རྒྱས་བསྟེན་

པ་སྟེ་མཉེས་པ་ལ་སོགས་པའི་བྱ་བ་ཐམས་ཅད་པདྨར་ཏེ་པདྨ་ལ་བརྟེན་ནས་བྱེད་

དོ། །བདེ་ཆེན་རྒྱལ་བོ་བདེ་སྟོང་ལྷན་ཅིག་སྐྱེས་པའི་ཡེ་ཤེས་གང་ཡིན་པ་དེ་ཉིད་ཀྱི་

རྒྱུ་འདི་ཉིད་དུ་གནས་པ་ཡིན་པས་སྟེན་ཅིག་ཅེས་པའོ། །སྔགས་དོན་ནི། པདྨ་སྟེན་

ཅིག་ཅེས་པའོ། །དབང་གི་ངོ་བོ་ནི། འདུ་ཤེས་གསུམ་དང་ལྡན་པས་སྙོམས་པར་

ཞུགས་པས་གསང་གནས་ཀྱི་ཐུར་སེལ་གཞུའི་དབྱིབས་ཅན་གྱིས་ལྟེ་བའི་གཏུམ་མོ་

སྦར་བའི་མཐུས་སྤྱི་བོའ་ིབྱང་སེམས་ཞུ་བ་རླུང་གིས་ཐུར་དུ་ཕུལ་བས་རིམ་གྱིས་ནོར་

བུའི་ནང་དུ་ཕྱིན་པ་ལས་སྐྱེས་པའི་ལྷན་ཅིག་སྐྱེས་དགའ་དང་སྟོང་བ་སྦྱར་བའི་བདེ་

སྟོང་གི་ཡེ་ཤེས། ཡིད་དག་པར་བྱེད་པའི་ནུས་པ། དོན་དམ་འོད་གསལ་གྱི་རྫོགས་

རིམ་སྒོམ་པ་ལ་དབང་བའི་ནུས་པ་རྣམས་དེ་ཡིན་ནོ། །ཞལ་ལུང་གི་དབང་གསུམ་

པའི་སྐབས་སུ། སྡོམ་བརྩོན་གཞུ་དབྱིབས་གཡོ་བ་ཡིས། །སུམ་མདོར་ཡེ་ཤེས་མེ་

སྦར་བས། །ཁམས་ཞུ་ནས་ནི་བཅུ་དྲུག་ཆར། །གྱུར་བ་མེ་ཏོག་ཀུན་ཏ་འདྲ། །རླུང་

གི་སྦྱོར་བས་ཕུལ་བར་བྱ། །རང་བཞིན་གྱིས་ནི་རབ་ཞི་བ། །ཆོས་སྐུ་ཞི་བ་དེ་ཁོ་

ན། །བདེ་བ་དེ་ཉིད་ནོར་བུར་འདུག །སྐད་ཅིག་དྲན་མེད་གཡོ་བར་བྱེད། །སྒྲུབ་པ་

ཆེན་པོ་དེ་ཉིད་དོ། །ཞེས་དང། ཕྲེང་བ་ལས། ཤེས་རབ་སྦྱོར་བས་དཔལ་ལྡན་ནི། །དེ་

ཉིད་ཡང་དག་མཚོན་པར་བྱ། །རྡོ་རྗེ་སྐྱིལ་ཀྲུང་ལས་སེམས་ནི། །ནོར་བུའི་ནང་དུ་

ཆུད་པ་བལྟ། །ཞེས་དང་མན་སྙེ་ལས། དེ་ཉིད་ནི་ཆོས་ཐམས་ཅད་བསམ་དུ་མེད་

པ་ཉིད་དོ། །དེའི་གཟུགས་བརྙན་དུ་རྗེས་སུ་མཐུན་པས་ལྷན་ཅིག་སྐྱེས་པའི་དགའ་



བདེ་མཆོག་དྲིལ་བུ་བའི་ལུས་དཀྱིལ་གྱི་དབང་བཤད།

བའི་ངོ་བོ་ཤེས་རབ་ཡེ་ཤེས་ལ་དེ་ཉིད་དུ་བརྗོད་དོ། །ཞེས་དང་ཞལ་ལུང་གི་དབང་

གསུམ་པའི་སྐབས་སུ། ནམ་མཁའི་ཁམས་དང་རྡོ་རྗེ་སྐྱོད་པ་ལས་ནི་ཡང་དག་སྤྱན་

ཅན་བདེ་ཆེན་འབྱུང་བར་འགྱུར། །གང་གང་ཡང་དག་དགའ་བྱེད་ཆགས་བྲལ་དགའ་

གཉིས་པར་དུ་དབེན་ཉིད་མཐོང་བྱས་བརྟན་པར་གྱིས། །པདྨའི་མཁའ་ལ་རྡོ་རྗེ་ནོར་

བུ་པད་སྙིང་གཏམ་ལ་སྦྱོར་གང་རྡོ་རྗེ་སྐྱིལ་ཀྲུང་སེམས། །ནོར་བུའི་བར་དུ་མཐོང་

བྱས་གང་ཚེ་བདེ་བ་འབྱུང་བར་ངེས་པ་དེ་ཉིད་ཡེ་ཤེས་ཏེ། །འདི་ཉིད་རྫོགས་པའི་

རིམ་པ་ཡིན་པར་བླ་མ་མཆོག་རྣམས་ཀུན་གྱིས་བཤད། །འདོད་ཆགས་ཆགས་བྲལ་

བར་མར་མི་དམིགས་ཡེ་ཤེས་སྐད་ཅིག་དེ་རུ་གསལ། །ཆུ་ཚོད་གཅིག་གམ་བརྒྱད་

དམ་ཉིད་གཅིག་ཟླ་བ་གཅིག་ཏུ་འམ། །ལོ་གཅིག་བསྐལ་བའམ་བསྐལ་བ་སྟོང་དུ་ཡེ་

ཤེས་དེ་མྱོང་བྱ། །ཞེས་དང། སྔགས་རིམ་ལས། དེས་ན་སློབ་མ་དེ་ཁོ་ན་ཉིད་རྟོགས་

པའི་ལྟ་བ་དང་ལྡན་པ་ལ་བླ་མས་དབང་གསུམ་པའི་ཡེ་ཤེས་གང་དུ་སྐྱེ་བ་བརྡའ་

སྤྲད་ནས་དབང་བསྐུར་བའི་ཚེ་རིག་མ་ལ་བརྟེན་ནས་བྱང་ཆུབ་ཀྱི་སེམས་ནོར་བུར་

བཟུང་བའི་གཉིས་སྣང་གི་རྟོག་པ་རགས་པ་རྣམས་ལོག་པ་ན་ལྟ་བ་དྲན་པར་བྱས་

ནས། ལྟ་ཐོག་ཏུ་བཞག་པའི་ཡེ་ཤེས་དེ་ལ་ལྷན་ཅིག་སྐྱེས་པ་ཞེས་བྱ་ཡི། ལུས་དང་

སེམས་ཀྱི་ཚོར་བ་བདེ་བ་ཙམ་བྱུང་བ་དང་དེའི་མཐུས་སེམས་མི་རྟོག་པར་གནས་

པ་ཙམ་མིན་ནོ། །འོན་ཀྱང་ཡིན་ལུགས་ཀྱི་ལྟ་བ་ལེགས་པར་མ་གོ་བ་རྣམས་ལ་

བདེ་བ་དང་བཅས་པའི་མི་རྟོག་པ་སྐྱེས་པ་ཡང་དབང་གསུམ་པར་ངོ་སྤྲད་དགོས་སོ་

ཞེས་གསུངས་སོ། །དེ་ལྟར་ཤེར་དབང་དཀྱིལ་འཁོར་གང་དུ་ཐོབ་ན་སྦྱོར་བ་བདུན་

པ་ལས། བྷ་ག་རྣམ་དག་ཞེས་བྱ་བའི། །དཀྱིལ་འཁོར་དུ་ནི་དེ་ཉིད་ཐོབ། །ཅེས་པ་

ལྟར་བྷ་གའི་དཀྱིལ་འཁོར་དུ་ཐོབ། ལམ་གང་ལ་དབང་ན་དོན་དམ་འོད་གསལ་གྱི་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

རྫོགས་རིམ་སྒོམ་པ་ལ་དབང། དག་བྱ་གང་སྦྱོང་ན་ཡིད་ཀྱི་དྲི་མ་སྦྱོང། འབྲས་བུ་

གང་འགྲུབ་ན་ཐུགས་རྡོ་རྗེ་ཆོས་སྐུ་འགྲུབ་པའི་ནུས་པ་བཞག་པ་ཡིན་པས་དགའ་བ་

བསྒོམ་མོ། །སྒྲ་དོན་ནི། སྔགས་རིམ་ལས། དབང་གསུམ་པའི་དོན་ལ་ཤེས་རབ་ནི་

ཕུལ་དུ་ཕྱིན་པའི་ཤེས་པ་འདི་ལ་ཡོད་པས་ན་ཕྱི་རོལ་གྱི་ཕྱག་རྒྱའོ། །ཡེ་ཤེས་ནི་དེ་

ལས་བྱུང་བའི་སེམས་རྣམ་པར་རྟོག་པ་དང་བྲལ་བ་ལས་རྣམ་པར་དག་པ་ལྷན་ཅིག་

སྐྱེས་པའི་དགའ་བ་ཡིན་ཏེ་རྒྱས་པར་བཤད་ཟིན་ཏོ་ཞེས་པ་ལྟར་རོ། །

ཚིག་དབང་གི ་གསོལ་འདེབས་ཀྱི ་དོན་སླ་ལ། དབང་བཞི ་བ་བསྐུར་

ལུགས་ནི་ཁ་སྦྱོར་ལས། ཟབ་ཅིང་རྒྱ་ཆེ་ལ་མོས་ན། །ཚིག་གིས་རིན་ཆེན་དབང་

བསྐུར་བྱ། །ཞེས་དང། འདུས་པ་ཕྱི་མ་ལས། དབང་བསྐུར་བ་ནི་གསུམ་དུ་

དབྱེ། །བུམ་པའི་དབང་ནི་དང་བོ་སྟེ། །གསང་བའི་དབང་ནི་གཉིས་པ་ཡིན། །ཤེས་

རབ་ཡེ་ཤེས་གསུམ་པ་སྟེ། །དེ་ལྟར་དེ་བཞིན་བཞི་བ་ཡང། །རྒྱུད་འདི་ལས་ནི་རབ་

ཏུ་བཤད། །ཅེས་དང། སྔགས་རིམ་ལས། ཚིག་གིས་སྟེར་ལུགས་ནི་ཤེས་རབ་ཡེ་

ཤེས་དེ་ཉིད་མྱུ་གུར་གྱུར་བའི་བྱང་ཆུབ་ཀྱི་སེམས་བསྒོམས་པས་རབ་ཏུ་འཕེལ་

བཞིན་པ་སྒྲིབ་པ་མེད་པ་ཉིད་དུ་གྱུར་བའི་དེ་ཁོ་ན་ཉིད་ཆོས་ཐམས་ཅད་བསམ་གྱིས་

མི་ཁྱབ་པ་ཉིད་ཀྱི་རང་བཞིན་ཡན་ལག་བདུན་དང་ལྡན་པའི་ཕྱག་རྒྱ་ཆེན་པོ་ཉིད་རྡོ་

རྗེ་འཆང་ཆེན་པོའ་ིརང་བཞིན་ཅན་དབང་བཞི་བ་བརྗོད་པར་བྱའོ་ཞེས་གསུངས་པ་

ལྟར་རོ། །ཞེས་དང། མདོར་ན་དབང་གསུམ་པ་དཔེར་བྱས་པས་བཞི་བ་ངེས་པར་

བྱེད་ཚུལ་ནི་འདི་ཡིན་ཏེ། གསུམ་པའི་སྐབས་སུ་རང་གི་ལུས་ལོངས་སྐུའི་རྣམ་པ་

ཅན་གྱི་ལྷར་སྣང་ཞིང་དེ་ཡང་ཡུམ་དང་བྲལ་བ་མིན་པར་ཡབ་ཡུམ་ཞལ་སྦྱོར་ཕན་

ཚུན་འཁྱུད་པའི་རྣམ་པ་ཅན་དུ་སྣང་བ་དང། དེའི་ངང་ནས་ཐུགས་དངོས་པོའ་ིདེ་ཁོ་



བདེ་མཆོག་དྲིལ་བུ་བའི་ལུས་དཀྱིལ་གྱི་དབང་བཤད།

ན་ཉིད་ལ་ཞུགས་པའི་ལྷན་སྐྱེས་ཀྱི་ཡེ་ཤེས་ལ་གནས་པ་ཅིག་ཡོད་པ་དེ་གཉིས་

དཔེར་བླངས་ནས། དོན་འདི་ཐབས་ཀྱི་ཡན་ལག་དང་བཅས་པར་ཉམས་སུ་བླངས་

པས་མཐར་སངས་རྒྱས་ཀྱི་གཟུགས་སྐུར་མོས་ནས་སྒོམ་པ་ཙམ་མིན་པར་རང་གི་

ལུས་སངས་རྒྱས་ཀྱི་མཚན་དཔེས་སྤྲས་པའི་སྐུ་ལོངས་སྐུ་དང་ཁ་སྦྱོར་གྱི་ཡན་ལག་

གཉིས་ཀྱི་བདག་ཉིད་དུ་གྱུར་བ་དང། ཐུགས་ཀྱང་དེ་ཁོ་ན་ཉིད་ལ་གནས་པ་རེས་

འགའ་བ་མིན་པར་འཁོར་བ་ཇི་སྲིད་ཀྱི་བར་དུ་གནས་པའི་བདེ་བ་ཆེན་པོ་དང་རང་

བཞིན་མེད་པའི་ཡན་ལག་གཉིས་ཀྱི་བདག་ཉིད་དུ་གྱུར་བའི་ཟུང་འཇུག་དེ་དབང་

བཞི་བའོ་ཞེས་ངོ་སྤྲོད་པ་ཡིན་ནོ་ཞེས་གསུངས་པ་ལྟར་རོ། །ཡན་ལག་བདུན་ནི་ངག་

དབང་གྲགས་པས། ལོངས་སྤྱོད་རྫོགས་དང་ཁ་སྦྱོར་བདེ་ཆེན་རང་བཞིན་མེད། །སྙིང་

རྗེས་ཡོངས་གང་རྒྱུན་མི་ཆད་དང་འགོག་པ་མེད། །ཡན་ལག་བདུན་བཤད་དོན་དང་

ལྡན་པས་བསྒྲུབ་བྱ་འདིར། །བདག་འདོད་ཚད་མས་ཡོངས་བསྒོམ་བློ་ཅན་གྱིས་ཀྱང་

བསྔགས། །ཞེས་པ་ལྟར་རོ། །ཚིག་དབང་ཐོབ་ལུགས་ནི། སྔགས་རིམ་ལས། འོ་ན་

དབང་བཞི་བ་ལམ་གྱི་སྐབས་སུ་མི་འདོད་དམ་སྙམ་ན་སྤྱིར་དབང་བཞི་བ་བསྐུར་

བའི་ཚེ་སྔར་བཞིན་ངོ་སྤྲད་ནས་ཚིག་ཙམ་གྱིས་གོ་བ་སྐྱེད་པ་ལ་དབང་དེ་སློབ་མ་

ལ་བསྐུར་བ་དང་སློབ་མས་ཀྱང་དབང་ཚིག་གི་སྒོ་ནས་ཐོབ་པར་འཇོག་སྟེ་སྣོད་

རུང་གི་དབང་བཞི་བའོ་ཞེས་གསུངས་པ་ལྟར་རོ། །དབང་གི་ངོ་བོ་ནི་དོན་གྱི་དབང་

བཞི་བ་ཚིག་གིས་བརྡའ་སྤྲད་པ་ལ་བརྟེན་ནས་ཐོབ་པའི་ཟུང་འཇུག་གི་རྫོགས་རིམ་

སྒོམ་པ་ལ་དབང་བའི་ནུས་པ། སྒོ་གསུམ་གྱི་དྲི་མ་སྦྱོང་བའི་ནུས་པ། རྡོ་རྗེ་གསུམ་

དབྱེར་མི་ཕྱེད་པ་འགྲུབ་པའི་ནུས་པ་རྣམས་དེ་ཡིན་ནོ། །དཀྱིལ་འཁོར་གང་དུ་ཐོབ་

པ་སོགས་ནི། སྔགས་རིམ་ལས། དེ་ལྟར་སྔར་བཤད་པ་ལྟར་གྱི་བརྡའ་ལེགས་པར་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

བླ་མས་སློབ་མ་ལ་འབྱོར་ན། དེའི་གོ་བ་རྙེད་པ་ཙམ་གྱིས་དབང་བཞི་བ་ཚིག་གི་སྒོ་

ནས་ཐོབ་པ་ཡིན་ལ། དེ་ཡང་དོན་དམ་བྱང་ཆུབ་ཀྱི་སེམས་ཀྱི་དཀྱིལ་འཁོར་དུ་ཐོབ་

པ་ཡིན་ནོ། །སྒོ་གསུམ་གྱི་དྲི་མ་ཕྲ་མོ་སྦྱོང་བ་དང། རྡོ་རྗེ་གསུམ་དབྱེར་མི་ཕྱེད་པའི་

སྐུ་འགྲུབ་པའི་སྐལ་བ་ཅན་དུ་བྱེད་ཅིང། ཟུང་འཇུག་གི་རྫོགས་རིམ་སྒོམ་པ་ལ་དབང་

བར་བྱེད་དོ་ཞེས་གསུངས་པ་ལྟར་རོ། །སྒྲ་དོན་ནི། དབང་འདི་དབང་གསུམ་པ་ལྟར་

དོན་ཉམས་སུ་མྱོང་བ་མེད་པར་ཚིག་གིས་བརྡའ་སྤྲད་པའི་སྒོ་ནས་ཐོབ་པས་ཚིག་

དབང་ངོ་། །རིག་མའི་བརྟུལ་ཞུགས་སྦྱིན་པའི་ཚིགས་བཅད་ཀྱི་དོན་དཀྱིལ་ཆོག་

ལས་འབྱུང་བ་ལྟར་རོ། །དེ་ལ་སྔགས་བླ་མེད་ཀྱི་བསྒྲུབ་བྱ་མཐར་ཐུག་ནི་ཁ་སྦྱོར་

ཡན་ལག་བདུན་ལྡན་གྱི་ཟུང་འཇུག་གི་སྐུར་འདུ་ཞིང། དེ་བསྒྲུབ་བྱེད་ཀྱི་ཐབས་ནི་

སྐྱབས་སུ་འགྲོ་བ་དང་སེམས་བསྐྱེད་པ་དང། ཐེག་ཆེན་ཐུན་མོང་དང་ཐུན་མོང་མ་

ཡིན་པ་གཉིས་ཀྱི་སྡོམ་པ་བཟུང་ནས་དེའི་བསླབ་བྱ་ལ་སློབ་པ་དང་ལམ་རིམ་པ་

གཉིས་རྣམས་སུ་འདུ་ལ། དེ་དག་ལས་སྐྱབས་སུ་འགྲོ་བ་དང་སེམས་བསྐྱེད་པ་དང། 

སྡོམ་པ་གཉིས་བཟུང་ནས་བསླབ་བྱ་ལ་སློབ་པ་རྣམས་ནི། སྟ་གོན་དང་དཀྱིལ་འཁོར་

དུ་འཇུག་པའི་སྐོར་རྣམས་སུ་གསུངས་ཤིང། དེ་ནས་བུམ་དབང་གིས་ལམ་རིམ་པ་

གཉིས་ལས་བསྐྱེད་རིམ་གྱི་སྣོད་རུང་དུ་སྒྲུབ། གསང་དབང་གིས་རྫོགས་རིམ་ལ་སྐྱེ་

འཕགས་ཀྱི་སྐབས་གཉིས་ལས་སོ་སོ་སྐྱེ་བོའ་ིརྫོགས་རིམ་སྒོམ་པའི་སྣོད་རུང་དུ་

སྒྲུབ། ཤེར་དབང་གིས་འཕགས་པའི་སྐབས་ཀྱི་རྫོགས་རིམ་ལ་ཡང་གཉིས་ཡོད་པའི་

དོན་དམ་འོད་གསལ་གྱི་རྫོགས་རིམ་སྒོམ་པའི་སྣོད་རུང་དུ་སྒྲུབ། ཚིག་དབང་གིས་

དབྱེར་མེད་ཟུང་འཇུག་གི་རྫོགས་རིམ་སྒོམ་པའི་སྣོད་རུང་དུ་སྒྲུབ་པས་སྔགས་བླ་

མེད་ཀྱི་ལམ་གྱི་གནད་ཐམས་ཅད་དབང་གི་སྐོར་ལ་འདུའོ། །དེ་དག་ནི་ལམ་གྱི་ངོ་བོ་



བདེ་མཆོག་དྲིལ་བུ་བའི་ལུས་དཀྱིལ་གྱི་དབང་བཤད།

མཚོན་ཚུལ་ཡིན་ལ་དཀྱིལ་འཁོར་དུ་འཇུག་པ་སོགས་ཀྱི་གོ་རིམ་གྱིས་ལམ་གྱི་གོ་

རིམ་དང་གྲངས་ཀྱིས་ལམ་གྱི་གྲངས་ངེས་ཀྱང་མཚོན་ན། དེ་ལྟར་དབང་ཐོབ་ནས་རྩ་

ལྟུང་བཅུ་བཞི་དང་སྦོམ་པོ་བརྒྱད་བསྲུང་བ་ལ་སོགས་པ་དམ་ཚིག་དང་སྡོམ་པ་སྲུང་

བ་ལ་འབད་དགོས་ཏེ། སྔགས་རིམ་ལས། དོན་འདི་དག་ལ་རྗེ་བཙུན་ཆེན་པོ་གྲགས་

པ་རྒྱལ་མཚན་པའི་ཞལ་སྔ་ནས། རྡོ་རྗེ་ཐེག་ལ་དད་ཀྱང་མ་སྨིན་པས། །ཟབ་མོ་

བསྒོམས་ཀྱང་འབྲས་བུ་ངན་འགྲོ་ལས། །མཆོག་གཞན་མི་འགྲུབ་སངས་རྒྱས་གསུང་

བས་ན། །བླ་མ་མཆོག་ལ་དབང་བསྐུར་ནོད་པར་མཛོད། །དབང་ཐོབ་མན་ངག་ཟབ་

མོ་ཚོལ་བ་ཡིས། །ས་སྟེང་རྒྱས་པར་ཀུན་ཏུ་བཙལ་བྱས་ཀྱང། །ཕན་པའི་དོན་པོ་

གདམས་ངག་དམ་ཚིག་སྟེ། །འདི་མེད་འགྲམ་རྩ་ཟད་པའི་ཁང་རུལ་འདྲ། །ལེགས་

པར་སྨོན་ལས་དམ་ཚིག་བསྲུངས་བྱས་ན། །རིམ་གཉིས་ཟབ་མོའ་ིམན་ངག་མ་

བསྟེན་ཀྱང། །སྐྱེ་བ་བཅུ་དྲུག་དག་ན་འགྲུབ་བོ་ཞེས། །འགྲོ་བའི་རྩ་ལག་ཕན་པར་

མཛད་པས་གསུངས། །བདག་ནི་ཐོས་ཉུང་ཤེས་རབ་མིག་བྲལ་ཡང། །དྲི་མེད་རྒྱུད་

ལས་ལེགས་གསུངས་མཐོང་བས་ན། །དབང་བླང་དམ་ཚིག་བསྲུང་བར་མཛོད་ཅིག་

ཅེས། །ཀུན་ལ་ཐལ་མོ་སྦྱར་ནས་གསོལ་བ་འདེབས། །ཞེས་གསུང་བ་ནི་རྒྱུད་སྡེའི་

གནད་མཁྱེན་པའི་གཏམ་ཡིན་ཏེ། བདག་ཀྱང་དེ་ལྟར་དུ་གསོལ་བ་འདེབས་སོ་ཞེས་

གསུངས་སོ། །དམ་ཚིག་བསྲུང་བ་ལ་འབད་ཀྱང་ཉེས་པས་གོས་ན་ཇི་ལྟར་བྱ་བ་ནི། 

སྔགས་རིམ་ལས། དེ་ལྟར་རྣམ་པར་དག་པའི་དབང་དང་དམ་ཚིག་དང་སྡོམ་པ་རྣམ་

པར་དག་པ་ལན་གཅིག་ཐོབ་ཀྱང་མི་ཤེས་པ་དང། ཉོན་མོངས་མང་བ་དང། བག་

མེད་པ་དང། མ་གུས་པ་སྟེ་ལྟུང་བ་འབྱུང་བའི་རྒྱུ་བཞིས་ལྟུང་བ་བྱུང་ན་རྩ་ལྟུང་མ་

གཏོགས་པ་རྣམས་ནི་སྔགས་ཀྱི་སྡོམ་ལྡན་གྱི་དྲུང་དུ་ཕྱིར་འཆོས་པ་ལ་སོགས་པས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

བཅོས་ནས་ལྟུང་བ་ལས་ལྡང་བར་བྱའོ། །རྩ་ལྟུང་བྱུང་ནས་དམ་ཚིག་ཉམས་ན་དབང་

གིས་གསོ་དགོས་པས་བླ་མ་དམ་པ་ལས་དབང་བླང་བར་བྱ་ལ། ལེན་ས་མ་བྱུང་

ན་སྔར་བཤད་པའི་དབང་དེ་རྣམས་སློབ་དཔོན་འཇུག་པའི་ཆོ་གར་བཤད་པ་ལྟར་

བདག་འཇུག་བྱས་ནས་དབང་དང། དམ་ཚིག་དང། སྡོམ་པ་རྣམས་བླངས་ལ་གསོ་

བར་བྱ་སྟེ། ཕྲེང་བ་ལས། རང་ཉིད་ཀྱང་དམ་ཚིག་ཉམས་ན་འདི་ལྟ་བུའི་དབང་ཉིད་ཇི་

ལྟར་སློབ་དཔོན་འཇུག་པའི་ཆོ་གར་བླང་བར་བཤད་པ་དེ་ལྟར་བླང་བར་བྱའོ། །འོན་

ཀྱང་བླ་མ་དམ་པ་ཤིན་ཏུ་རིང་བ་དག་གམ་ལམ་བགྲོད་དཀའ་བ་ལ་སོགས་པའི་ཉེ་

བར་འཚེ་བས་བགྲོད་པར་མི་ནུས་པའི་ཕྱོགས་ན་བཞུགས་ན་སྟེ་གཞན་དུ་མ་ཡིན་

ནོ། །ཞེས་སོ་ཞེས་པ་ལྟར་བྱའོ། །དེ་ལྟ་བུའི་ཚུལ་གྱིས་བླ་མེད་རྡོ་རྗེ་ཐེག་པའི་ལམ་

གྱི་རྨང་ལེགས་པར་ཚུགས་པར་བྱས་ཏེ་ལམ་རིམ་པ་གཉིས་ཀྱི་སྒོ་ནས་ཟུང་འཇུག་

རྡོ་རྗེ་འཆང་གི་གོ་འཕང་སྒྲུབ་པ་ལ་བརྩོན་པ་ནི་དལ་བའི་རྟེན་ལ་སྙིང་བོ་ལེན་ཚུལ་

མཆོག་ཡིན་པས་ཚུལ་འདི་ལ་འབད་འཚལ་ལོ་ཞེས་གསུངས་སོ། །ཞེས་པ་འདི་ནི་ཁྱབ་

བདག་འཁོར་ལོའ་ིམགོན་པོ་རྗེ་བཙུན་དཀོན་མཆོག་རྒྱལ་མཚན་དཔལ་བཟང་བོའ་ིཞལ་སྔ་ནས་ཀྱི་གསུང་གི་བདུད་

རྩི་ཅུང་ཟད་མྱངས་པའི་མདོ་སྨད་པ་ངག་དབང་བློ་བཟང་ཆོས་ལྡན་དཔལ་བཟང་བོས་རང་ཉིད་ཀྱིས་བདག་འཇུག་

ལེན་པ་སོགས་ལ་མཁོ་བར་བསམ་ནས་བརྗེད་ཐོར་བྲིས་པ། འདིས་ཀྱང་རྒྱལ་བ་བློ་བཟང་གྲགས་པའི་བསྟན་པ་

ཡུན་རིང་དུ་གནས་པར་གྱུར་ཅིག །མངྒ་ལཾ།།



མགོན་ཆོས་སོགས་ཀྱི་གཏོར་འབུལ།

༄༅། །འཇིགས་བྱེད་མགོན་པོ་ཆོས་རྒྱལ་ལྷ་མོ་རྣམ་སྲས་

རྣམས་ལ་གཏོར་མ་འབུལ་ཚུལ་

བཞུགས་སོ།།

མགོན་ཆོས་སོགས་ཀྱི་གཏོར་འབུལ།

རང་ཉིད་སྐད་ཅིག་གིས་དཔལ་རྡོ་རྗེ་འཇིགས་བྱེད་ཞལ་གཅིག་ཕྱག་གཉིས་

ཀྱི་གྲི་གུག་དང་ཐོད་པ་འཛིན་པར་འགྱུར། ཨོཾ་ཧྲཱིཿཥྚྲཱིཿཝི་ཀྲི་ཏཱ་ན་ན་ཧཱུཾ་ཕཊ། ཨོཾ་སྭ་བྷཱ་

ཝ་ཤ ད་དྷཱཿསརྦ་དྷརྨཱཿསྭ་བྷཱ་ཝ་ཤ ད་དྷོ྅ཧཾ། སྟོང་བ་ཉིད་དུ་གྱུར། སྟོང་བའི་ངང་ལས་

ཐོད་པ་སོ་སོའ་ིནང་དུ་མཆོད་པ་ཁྱད་པར་དུ་གསུམ་ལྡན་དང་གཏོར་མ་དང་ནང་

མཆོད་ཟག་པ་མེད་པའི་བདུད་རྩིའི་རྒྱ་མཚོ་ཆེན་པོར་གྱུར། ཨོཾ་ཨརྒྷཾ་ཨཱཿཧཱུཾ། ཨོཾ་པཱ་

དྱཾ་ཨཱཿཧཱུཾ། ཨོཾ་གནྡྷེ་ཨཱཿཧཱུཾ། ཨོཾ་པུཥྤེ་ཨཱཿཧཱུཾ། ཨོཾ་དྷུ་པེ་ཨཱཿཧཱུཾ། ཨོཾ་ཨཱ་ལོ་ཀེ་ཨཱཿཧཱུཾ། ཨོཾ་

ནེ་ཝཻ་དྱཱ་ཨཱཿཧཱུཾ ཨོཾ་ཤཔྟ་ཨཱཿཧཱུཾ། ཨོཾ་ཨཱཿཧཱུཾ། ལན་གསུམ། རང་གི་ཐུགས་ཀའི་ཧཱུཾ་ལས་

འོད་ཟེར་འཕྲོས། རང་བཞིན་གྱི་གནས་ནས་དཔལ་རྡོ་རྗེ་འཇིགས་བྱེད། མགོན་པོ་

ཕྱག་དྲུག་པ། དམ་ཅན་ཆོས་ཀྱི་རྒྱལ་བོ། དཔལ་ལྡན་དམག་ཟོར་རྒྱལ་མོ། རྒྱལ་

ཆེན་རྣམ་ཐོས་སྲས་རྣམས་འཁོར་དང་བཅས་པ་མདུན་གྱི་ནམ་མཁར་སྤྱན་དྲངས། 

ལྗགས་འོད་ཟེར་གྱི་སྦུ་གུས་གཏོར་མའི་བཅུད་རྣམས་དྲངས་ཏེ་གསོལ་བར་གྱུར། 

ཨོཾ་ཡ་མཱན་ཏ་ཀ་ས་པཱ་རི་ཝཱ་ར་ཨི་དཾ་བ་ལིཾ་ཏ་ཁ་ཁ་ཁཱ་ཧི་ཁཱ་ཧི། ལན་གསུམ། ཨོཾ་མཧཱ་

ཀཱ་ལ་ས་པ་རི་ཝཱ་ར་ཨི་དཾ་བ་ལིཾ་ཏ་ཁ་ཁ་ཁཱ་ཧི་ཁཱ་ཧི། ཨོཾ་ཀ་ལ་རཱུ་པཱ་ས་རི་ཝཱ་ར་ཨི་

དཾ་བ་ལིཾ་ཏ་ཁ་ཁ་ཁཱ་ཧི་ཁཱ་ཧི། ལན་གསུམ། ཨོཾ་ཀ་ལི་དེ་ཝི་ས་པཱ་རི་ཝ་ར་ཨི་དམ་བ་ལིཾ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཏ་ཁ་ཁ་ཁཱ་ཧི་ཁཱ་ཧི། ལན་གསུམ། ཨོཾ་བཻ་ཤྲ་ཝ་ན་ས་པ་རི་ཝཱ་ར་ཨི་དམ་བ་ལིཾ་ཏ་ཁ་ཁ་

ཁཱ་ཧི་ཁཱ་ཧི། ལན་གསུམ་གྱིས་གཏོར་མ་བསྔོ། ཨོཾ་ཡ་མཱནྟ་ཀ །མཧཱ་ཀཱ་ལ། ཀ་ལ་རཱུ་པ། ཀ་

ལི་དེ་ཝི། བཻ་ཤྲ་མ་ན་ས་པཱ་རི་ཝཱ་ར་ཞེས་པ་ནས། ཤཔྟ་པྲ་ཏཱིཙྪ་ཧཱུཾ་སྭཱཧཱ། ཞེས་མཆོད་པ་

འབུལ། ཨོཾ་ཡ་མཱནྟ་ཀ །མཧཱ་ཀཱ་ལ། ཀཱ་ལ་རཱུ་པ། ཀ་ལི་དེ་ཝི། བཻ་ཤྲ་མ་ཎ་ས་པ་རི་ཝཱ་

ར་ཨོཾ་ཨཱཿཧཱུཾ། ཞེས་ནང་མཆོད་དབུལ། གཟུགས་མཆོག་མཆོག་ཏུ་དྲག་པོ་ཆེ། །དཔའ་བོ་

མཆོག་གི་སྤྱོད་ཡུལ་ཅན། །འདུལ་དཀའ་འདུལ་བའི་དོན་མཛད་པ། །རྡོ་རྗེ་འཇིགས་

བྱེད་ལ་ཕྱག་འཚལ། །ཆོས་དབྱིངས་ངང་ལས་མ་གཡོས་ཀྱང། །མ་རུངས་ཀུན་

འདུལ་ཁྲོས་པའི་སྐུ། །བསྟན་པའི་རུ་ཏྲ་འཇོམས་མཛད་པ། །ནག་པོ་ཆེ་ལ་ཕྱག་

འཚལ་བསྟོད། །འཇམ་དཔལ་བཀའ་ཉན་བསྟན་བསྲུངས་ནི། །དམ་ཅན་ཆོས་ཀྱི་

རྒྱལ་བོ་སྟེ། །ཞལ་གཅིག་ཕྱག་གཉིས་འཇིགས་གཟུགས་ཅན། །མགོན་པོ་ཁྱོད་ལ་

ཕྱག་འཚལ་བསྟོད། །སྐུ་གསུམ་ལྷུན་གྲུབ་ཐུགས་རྗེ་མཐར་ཕྱིན་ཡང། །སྲིད་གསུམ་

གདུག་པ་འདུལ་ཕྱིར་ཁྲོས་པའི་སྐུ། །དུས་གསུམ་རྒྱལ་བའི་བསྟན་སྲུང་ཆེན་མོ་

ལ། །སྒོ་གསུམ་གུས་པ་ཆེན་པོས་ཕྱག་འཚལ་བསྟོད། །རྒྱལ་ཆེན་རྣམ་མང་ཐོས་

སྲས་ནོར་མང་ལྡན། །བྱི་རུའི་ལྷུན་པོ་ལྟ་བུར་བརྗིད་པའི་སྐུ། །སྤྲིན་བྲལ་ཉི་མ་སྟོང་

གི་གཟི་བརྗིད་ཅན། །འདོད་དགུའི་ཆར་འབེབས་ཁྱོད་ལ་ཕྱག་འཚལ་བསྟོད། །ཞེས་

བསྟོད་པས་བསྟོད། རྟེན་ཡོད་ན། འདིར་ནི་རྟེན་དང་ལྷན་ཅིག་དུ། །འགྲོ་བའི་དོན་དུ་བཞུགས་

ནས་ཀྱང། །ནད་མེད་ཚེ་དང་དབང་ཕྱུག་དང། །མཆོག་རྣམས་ལེགས་པར་སྩལ་དུ་

གསོལ། །ཨོཾ་སུ་པྲ་ཏིཥྛ་བཛྲ་ཡེ་སྭཱཧཱ། ཞེས་བརྟན་བཞུགས་བྱ། ཅེས་པ་འདི་ནི་དོན་གཉེར་ཅན་འགའ་

ཞིག་གིས་བསྐུལ་བའི་ངོར་ངག་དབང་བློ་བཟང་ཆོས་ལྡན་གྱིས་བཀོད་པའོ། །དགེའོ།།



ཡེ་ཤེས་ཀྱི་མགོན་པོ་ཕྱག་དྲུག་པའི་བསྒོམ་བཟླས།

༄༅། །ཡེ་ཤེས་ཀྱི་མགོན་པོ་ཕྱག་དྲུག་པའི་བསྒོམ་

   བཟླས་ཉམས་སུ་བླང་བདེ་བ་

བཞུགས་སོ།།

ཡེ་ཤེས་ཀྱི་མགོན་པོ་ཕྱག་དྲུག་པའི་བསྒོམ་བཟླས།

ན་མོ་གུ་རུ་མཧཱ་ཀཱ་ལ་ཡ། འདིར་ཡེ་ཤེས་ཀྱི་མགོན་པོ་ཕྱག་དྲུག་པའི་བསྒོམ་བཟླས་ཉམས་སུ་

བླང་བདེ་བར་འགོད་པ་ནི། སངས་རྒྱས་ཆོས་དང་ཚོགས་ཀྱི་མཆོག་རྣམས་ལ། །བྱང་ཆུབ་

བར་དུ་བདག་ནི་སྐྱབས་སུ་མཆི། །བདག་གི་སྦྱིན་སོགས་བགྱིས་པའི་བསོད་ནམས་

ཀྱིས། །འགྲོ་ལ་ཕན་ཕྱིར་སངས་རྒྱས་འགྲུབ་པར་ཤོག །ཅེས་ལན་གསུམ་གྱིས་སྐྱབས་འགྲོ་

སེམས་བསྐྱེད་བྱ། ཨོཾ་སྭ་བྷཱ་ཝ་ཤ དྡྷཿསརྦ་དྷརྨཿསྭ་བྷཱ་ཝ་ཤ དྡྷོ྅ཧཾ། སྟོང་བ་ཉིད་དུ་གྱུར། 

སྟོང་བའི་ངང་ལས་པདྨ་དང་ཉི་མ་དང་ཚོགས་ཀྱི་བདག་པོའ་ིསྟེང་དུ་རང་སེམས་དང་

དབྱེར་མེད་པའི་ཧཱུཾ་ཡིག་ཡོངས་སུ་གྱུར་བ་ལས། ཡེ་ཤེས་ཀྱི་མགོན་པོ་སྐུ་མདོག་

མཐིང་ནག་ཞལ་གཅིག་སྤྱན་གསུམ་པ། ཕྱག་དྲུག་གི་གཡས་གསུམ་ན་གྲི་གུག །ཐོད་

ཕྲེང། ཅང་ཏེའུ། གཡོན་གསུམ་ན་ཐོད་ཁྲག །རྩེ་གསུམ། ཞགས་པ་བསྣམས་ཤིང། 

མི་མགོ་སྐམ་པོ་ལྔའི་ཐོད་དང། རློན་པ་ལྔ་བཅུའི་དོ་ཤལ་ཅན་མི་རུས་དང་སྦྲུལ་གྱིས་

བརྒྱན་ཅིང། དཔྲལ་བར་སིནྡྷཱུ་རའི་ཐིག་ལེ་དང་སྤྱི་བོར་མི་བསྐྱོད་པས་རྒྱས་བཏབ་

པ། གླང་ལྤགས་ཀྱིས་སྟོད་གཡོགས་ཤིང། སྟག་ལྤགས་ཀྱི་ཤམ་ཐབས་གསོལ་བ། 

ཞབས་གཡས་བསྐུམ་ཞིང་གཡོན་བརྐྱངས་པས་ཡེ་ཤེས་ཀྱི་མེ་འབར་བའི་དབུས་

ན་བཞུགས་པ། གཡོན་ཏུ་ལྷ་མོ་རེ་མ་ཏི་དྲེའུ་ལ་ཆིབས་ཤིང། གཡས་རལ་གྲི་དང་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

གཡོན་ཐོད་ཁྲག་འཛིན་པ། མདུན་དུ་ཀྵེ་ཏྲ་པཱ་ལ་དོམ་ལ་ཆིབས་ཤིང་གྲི་གུག་དང་ཐོད་

ཁྲག་འཛིན་པ། གཡས་སུ་ཛི་ན་མི་ཏྲ་པད་ཉི་ལ་བཞུགས་ཤིང་ཌཱ་མ་རུ་དང་ཐོད་ཁྲག་

འཛིན་པ། རྒྱབ་ཏུ་ཊཀྐི་རཱ་ཛ་པད་ཉི་ལ་བཞུགས་ཤིང་ཅང་ཏེའུ་དང་སྡིགས་མཛུབ་

བརྐྱང་བ། ལྷ་མོའ་ིགཡོན་དུ་ཏྲག་ཤད་ནག་པོ་རྟ་ལ་ཆིབས་ཤིང་རུ་མཚོན་དང་ཐོད་

ཁྲག་འཛིན་པ། གཞན་ཡང་དམ་ཅན་རྒྱ་མཚོའི་ཚོགས་ཀྱིས་བསྐོར་བའི་སྤྱི་བོར་ཨོཾ་

དཀར་བོ། མགྲིན་པར་ཨཱཿདམར་བོ། ཐུགས་ཀར་ཧཱུཾ་སྔོན་པོ། ཅེས་རང་མགོན་པོ་དམ་ཚིག་

པར་བསྐྱེད། ཐུགས་ཀའི་ཧཱུཾ་ལས་འོད་ཟེར་འཕྲོས། ཤར་ལྷོ་བསིལ་བ་ཚལ་ནས་མགོན་

པོ་འཁོར་དང་བཅས་པ་སྤྱན་དྲངས། ཛཿཧཱུཾ་བཾ་ཧོཿརང་ལ་ཐིམ་པས་གཉིས་སུ་མེད་

པར་གྱུར། ཅེས་མགོན་པོ་ཡེ་ཤེས་པ་སྤྱན་དྲངས་ལ་ཐིམ། ཨོཾ་ཤྲཱི་མཧཱ་ཀཱ་ལ་ཡེ་ས་པ་རི་ཝ་ར་

ཨརྒྷཾ་པྲ་ཏཱིཙྪ་ཡེ་སྭཱཧཱ། དེ་བཞིན་དུ་ཨརྒྷཾ་གྱི་གནས་སུ་པཱཏྱཾ། པུཥྤེ། དྷུ་པེ། ཨ་ལོ་ཀེ། གནྡྷེ། 

ནཻ་ཝི་དྱ། ཤཔྟ་ཞེས་པ་རྣམས་བཅུག་ལ་མཆོད་པས་མཆོད། ཆོས་དབྱིངས་ངང་ལས་མ་གཡོས་

ཀྱང། །མ་རུང་ཀུན་འདུལ་ཁྲོས་པའི་སྐུ། །བསྟན་པའི་རུ་ཊ་འཇོམས་མཛད་པ། །ནག་

པོ་ཆེ་ལ་ཕྱག་འཚལ་བསྟོད། །ཅེས་བསྟོད་པ་བྱ། རང་གི་ཐུགས་ཀར་ཉི་མའི་སྟེང་དུ་ཧཱུཾ་

ཡིག་གི་མཐར་བཟླས་བྱའི་སྔགས་ཀྱིས་བསྐོར་བ་ལས་འོད་ཟེར་འཕྲོས། གདུག་པ་

ཅན་ཐམས་ཅད་ཚར་བཅད། སེམས་ཅན་གྱི་དོན་བྱས། སངས་རྒྱས་ཐམས་ཅད་ལ་

མཆོད་པ་ཕུལ། དཀོན་མཆོག་གསུམ་གྱི་བྱིན་བརླབས་ཐམས་ཅད་བསྡུས་ནས་རང་

ལ་ཐིམ་པར་གྱུར་བར་བསམ་ནས། ཨོཾ་བཛྲ་མཧཱ་ཀཱ་ལ་ཁྲིཾ་ཁྲེ་ཏ་བིགྷྣན་བི་ནཱ་ཡ་ཀ་ཧཱུཾ་ཧཱུཾ་

ཕཊ་ཕཊ་སྭཱཧཱ། ཅེས་པའི་སྙིང་བོ་དང། ཨོཾ་ཤྲཱི་མཧཱ་ཀཱ་ལ་ཤཱ་ས་ན་ཨུ་བ་ཧ་རི་ཎེ། ཨེ་ཥ་

ཨ་པཥྩི་མ་ཀ་ལོ། ཨ་ཡཾ་ཨི་དམ་རཏྣ་ཏྲ་ཡ་ཡ། ཨ་བ་ཀ་རཱི་ཎཱཾ། ཡ་ཏི་པྲ་ཏི་ཛྙཱིཾ། སྨ་ར་

སི་ཏ་ད་ཨི་དཾ་དུཥྚཾ། ཁ་ཁ་ཁཱ་ཧི་ཁཱ་ཧི། མཱ་ར་མཱ་ར། གྷྲིཧྣ་གྷྲིཧྣ། བནྡྷ་བནྡྷ། ཧ་ན་ཧ་



ཡེ་ཤེས་ཀྱི་མགོན་པོ་ཕྱག་དྲུག་པའི་བསྒོམ་བཟླས།

ན། ད་ཧ་ད་ཧ། པ་ཙ་པ་ཙ། དི་ན་མི་ཀེ་ན་མཱ་ར་ཡ་ཧཱུཾ་ཧཱུཾ་ཕཊ་ཕཊ་སྭཱཧཱ། ཞེས་རྩ་སྔགས་

ཅི་འགྲུབ་བཟླ། བཟླས་པའི་མཐར། ཨོཾ་བཛྲ་ས་ཏྭ་ས་མ་ཡ། མ་ནུ་པཱ་ལ་ཡ། བཛྲ་ས་ཏྭ་ཏེ་ནོ་

པ་ཏིཥྛ། དྲི་ཌྷོ་མེ་བྷ་ཝ། སུ་པོ་ཥྱོ་མེ་བྷ་བ། སུ་ཏོ་ཥྱོ་མེ་བྷ་བ། ཨ་ནོ་རཀྟོ་མེ་བྷ་བ། 

སརྦ་སིད་དྷི་མྨེ་པྲ་ཡཙྪ། སརྦ་ཀརྨ་སུ་ཙ་མེ། ཙིཏྟཾ་ཤྲཱི་ཡཾ་ཀུ་རུ་ཧཱུཾ། ཧ་ཧ་ཧ་ཧ་ཧོཿབྷ་

ག་ཝན། སརྦྦ་ཏ་ཐཱ་ག་ཏ། བཛྲ་མཱ་མེ་མུཉྩ། བཛྲི་བྷ་བ་མཧཱ་ས་མ་ཡ་སཏྭ་ཨཱཿཧཱུཾ་ཕཊ། 

བརྗོད་དེ་བརྟན་པར་བྱས་ལ། དགེ་བ་འདི་ཡིས་མྱུར་ཏུ་བདག །ཡེ་ཤེས་མགོན་པོ་འགྲུབ་

གྱུར་ནས། །འགྲོ་བ་གཅིག་ཀྱང་མ་ལུས་པ། །དེ་ཡི་ས་ལ་འགོད་པར་ཤོག །ཅེས་དགེ་

བ་བསྔོ། གཏོར་མ་འབུལ་བར་འདོད་ན། གཏོར་མ་དང་མཆོད་པ་ལེགས་པར་བཤམས་ལ། ཨོཾ་ཨཱཿབིགྷྣན་ཏ་

ཀྲིཏ་ཧཱུཾ། ཨོཾ་ཤཱུ་ནྱ་ཏཱ་ཛྙཱ་ན་བཛྲ་སྭ་བྷཱ་ཝ་ཨཱཏྨ་ཀོ྅ཧཾ། སྟོང་བ་ཉིད་དུ་གྱུར། སྟོང་བའི་

ངང་ལས། ཡཾ་ལས་རླུང། རཾ་ལས་མེ། ཨཱཿལས་མི་མགོའ་ིསྒྱེད་བུ་གསུམ་གྱི་སྟེང་དུ་

ཨ་ལས་ཐོད་པ་ཕྱི་དཀར་ལ་ནང་དམར་བ་ཡངས་ཤིང་རྒྱ་ཆེ་བ། དེའི་ནང་གི་ཕྱོགས་

བཞི་དང་དབུས་སུ། བྲུཾ་ཨཾ་ཛྲིཾ་ཁཾ་ཧཱུཾ་ལས་ཤ་ལྔ། མཚམས་བཞི་དང་དབུས་སུ། ལཾ་

མཱཾ་པཾ་ཏཱཾ་བཾ་ལས་བདུད་རྩི་ལྔ། དེ་དག་གི་སྟེང་གི་ནམ་མཁའ་ལ། ཨོཾ་དཀར་བོ་མགོ་

ཐུར་དུ་བལྟ་བ། དེའི་སྟེང་དུ་ཨ་ལས་ཟླ་བའི་དཀྱིལ་འཁོར་གྱི་སྟེང་དུ་ཧཱུཾ་ལས་རྡོ་རྗེ་

རྩེ་ལྔ་བ་དཀར་བོ་ལྟེ་བ་ལ་ཧཱུཾ་གིས་མཚན་པ། ཧཱུཾ་ལས་འོད་ཟེར་འོག་ཏུ་འཕྲོས་རླུང་

གཡོས་མེ་སྦར། ཐོད་པའི་ནང་གི་རྫས་རྣམས་ཞུ་ཞིང་ཁོལ་བའི་རླངས་པ་ཨོཾ་དང་

ཧཱུཾ་ལ་ཕོག །ཨོཾ་ལས་བདུད་རྩིའི་རྒྱུན་བབ། ཧཱུཾ་ལས་འོད་ཟེར་ཕྱོགས་བཅུར་འཕྲོས་

པས། དེ་བཞིན་གཤེགས་པ་ཐམས་ཅད་ཀྱི་ཡེ་ཤེས་ཀྱི་བདུད་རྩི་བཀུག་པ་དང་ལྷན་

ཅིག་ཏུ། རྡོ་རྗེ་ཟླ་བ་ཨོཾ་དང་བཅས་པ་ཐོད་པའི་ནང་དུ་ལྷུང་བས། རོ་མཉམ་དུ་གྱུར་

ཏེ། དྲི་མ་མེད་པའི་ཡེ་ཤེས་ཀྱི་བདུད་རྩིར་གྱུར། ཨོཾ་ཨཱཿཧཱུཾ། ལན་གསུམ་བརྗོད་དེ་ནང་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

མཆོད་བྱིན་གྱིས་བརླབས། ཨོཾ་ཨཱཿབིགྷྣཱན་ཏ་ཀྲྀཏ་ཧཱུཾ། ཨོཾ་ཤཱུ་ནྱ་ཏཱ་ཛྙཱ་ན་བཛྲ་སྭ་བྷཱ་ཝ་ཨཏྨ་

ཀོ྅ཧཾ། སྟོང་བ་ཉིད་དུ་གྱུར། སྟོང་བའི་ངང་ལས་ཨ་ལས་བྱུང་བའི་ཐོད་པ་ཡངས་

ཤིང་རྒྱ་ཆེ་བ་རྣམས་ཀྱི་ནང་དུ་ཧཱུཾ་ལས་བྱུང་བའི་མཆོད་རྫས་རྣམས་རང་བཞིན་སྟོང་

བའི་རྣམ་པ་མཆོད་རྫས་བྱེད་ལས་དབང་བོ་དྲུག་གི་སྤྱོད་ཡུལ་དུ་ཟག་པ་མེད་པའི་

བདེ་བ་ཁྱད་པར་ཅན་སྐྱེད་པར་གྱུར། ཨོཾ་ཨརྒྷཾ་ཨཱཿཧཱུཾ། པཏྱཾ། པུཥྤེ། དྷུ་པེ། ཨ་ལོ་

ཀེ། གནྡྷེ། ནཻ་ཝི་ཏྱཱ། ཤཔྟ། ཞེས་མཆོད་པ་བྱིན་གྱིས་བརླབས། གཏོར་མ་ནང་མཆོད་ལྟར་བྱིན་གྱིས་

བརླབས། རང་གི་ཐུགས་ཀའི་ཧཱུཾ་ལས་འོད་ཟེར་འཕྲོས། ཤར་ལྷོ་བསིལ་བ་ཚལ་ནས་

ཡེ་ཤེས་ཀྱི་མགོན་པོ་ཕྱག་དྲུག་པ་འཁོར་དང་བཅས་པ་སྐད་ཅིག་གིས་མདུན་གྱི་ནམ་

མཁར་སྤྱན་དྲངས། ཨོཾ་ཤྲཱི་མཧཱ་ཀཱ་ལ་ཡེ་ས་པ་རི་ཝཱ་ར་ཨེ་ཧྱེ་ཧི་ཀྵིཾ། རིང་བོ་ཉེར་གཅིག་

བརྗོད་དེ། མགོན་པོ་འཁོར་དང་བཅས་པ་མདུན་གྱི་ནམ་མཁར་སྤྱན་དྲངས་ཏེ་བཞུགས་

པར་བསམ། མགོན་པོ་འཁོར་དང་བཅས་པ་རྣམས་ཀྱི་ལྗགས་ཧཱུཾ་ལས་སྐྱེས་པའི་རྡོ་རྗེ་

རྩེ་གཅིག་པ་དམར་བོ་འོད་ཀྱི་སྦུ་གུ་ཅན་གྱིས་གཏོར་མའི་བཅུད་ཐམས་ཅད་དྲངས་

ཏེ་གསོལ་བར་གྱུར། ཨོཾ་ཤྲཱི་མཧཱ་ཀཱ་ལ་ཡེ་ས་པ་རི་ཝཱ་ར་ཨི་དཾ་བ་ལིཾ་ཏ་ཁ་ཁ་ཁཱ་

ཧི་ཁཱ་ཧི། ཞེས་པ་ལན་གསུམ་གྱིས་གཏོར་མ་ཕུལ། ཨོཾ་ཤྲཱི་མཧཱ་ཀཱ་ལ་ཡེ་ས་པ་རི་ཝཱ་ར་ཨརྒྷཾ་

སོགས་ཀྱི་མཆོད། ཨོཾ་ཤྲཱི་མཧཱ་ཀཱ་ལ་ཡེ་ས་པཱ་རི་ཝཱ་ར་ཨོཾ་ཨཱཿཧཱུཾ། ཞེས་ནང་མཆོད་ཕུལ། མཐུ་

སྟོབས་ནུས་པ་འཕྲིན་ལས་ཕུན་ཚོགས་ཤིང། །སྐད་ཅིག་དྲན་པས་བར་ཆད་ཐམས་

ཅད་སེལ། །འདུ་འབྲལ་མེད་པར་དངོས་གྲུབ་སྟེར་མཛད་པའི། །ཡེ་ཤེས་མགོན་པོ་

འཁོར་དང་བཅས་ལ་བསྟོད། །ཞེས་པས་བསྟོད། ཨོཾ་བཛྲ་སཏྭ་ས་མ་ཡ༝ མ་རྙེད་ཡོངས་

སུ་མ་ཤེས་དང། །གང་ཡང་ནུས་པ་མ་མཆིས་པས། །འདིར་ནི་བྱ་བ་གང་བགྱིས་

པ། །དེ་ཀུན་ཁྱོད་ཀྱིས་བཟོད་པར་མཛོད། །བླ་མ་མགོན་པོ་དབྱེར་མེད་ལ། །བདག་



ཡེ་ཤེས་ཀྱི་མགོན་པོ་ཕྱག་དྲུག་པའི་བསྒོམ་བཟླས།

ནི་གུས་པས་སྐྱབས་སུ་མཆི། །བདག་གིས་སེམས་ཅན་ཐམས་ཅད་ཀྱི། །ཉོན་མོངས་

མ་ལུས་སེལ་བར་ཤོག །མགོན་པོ་བླ་མ་དབྱེར་མེད་ལ། །བདག་ནི་གུས་པས་

སྐྱབས་སུ་མཆི། །བདག་གིས་སེམས་ཅན་ཐམས་ཅད་ཀྱི། །བར་ཆད་མ་ལུས་སེལ་

བར་ཤོག །བདག་ལ་དངོས་གྲུབ་མཆོག་སྩོལ་ལགས། །ཏིང་འཛིན་ཀུན་གྱི་འབྲས་

བུ་སྩོལ། །སེམས་ཅན་ཀུན་ལ་ཅི་འདོད་པའི། །དངོས་གྲུབ་བླ་ན་མེད་པ་སྩོལ། །ཅེས་

འདོད་དོན་འགྲུབ་པར་གསོལ་བ་གདབ། འདིར་ནི་རྟེན་དང་ལྷན་ཅིག་ཏུ། །འགྲོ་བའི་དོན་དུ་

བཞུགས་ནས་ཀྱང། །ནད་མེད་ཚེ་དང་དབང་ཕྱུག་དང། །མཆོག་རྣམས་ལེགས་པར་

སྩལ་དུ་གསོལ། །ཅེས་མདུན་གྱི་མགོན་པོ་རྟེན་ལ་བརྟན་བཞུགས་བྱ། རྩ་བརྒྱུད་བླ་མ་རྣམས་ཀྱི་

བཀྲ་ཤིས་ཤོག །ཡི་དམ་ལྷ་ཚོགས་རྣམས་ཀྱི་བཀྲ་ཤིས་ཤོག །མ་དང་མཁའ་འགྲོ་

རྣམས་ཀྱི་བཀྲ་ཤིས་ཤོག །ཆོས་སྐྱོང་སྲུང་མ་རྣམས་ཀྱི་བཀྲ་ཤིས་ཤོག །འབད་དང་

རྩོལ་བ་མི་དགོས་པར། །ཡིད་བཞིན་ནོར་བུ་དཔག་བསམ་ཤིང། །སེམས་ཅན་རེ་བ་

སྐོང་མཛད་པའི། །བསམ་པ་འགྲུབ་པའི་བཀྲ་ཤིས་ཤོག །ཉིན་མོ་བདེ་ལེགས་མཚན་

བདེ་ལེགས། །ཉི་མའི་གུང་ཡང་བདེ་ལེགས་ཤིང། །ཉིན་མཚན་རྟག་ཏུ་བདེ་ལེགས་

པའི། །དཀོན་མཆོག་གསུམ་གྱི་བཀྲ་ཤིས་ཤོག ། ཅེས་ཤིས་པ་བརྗོད། ཅེས་པ་འདི་ནི་སྔོན་

བསགས་ལེགས་སྦྱང་རྒྱ་མཚོའི་མཐུ་ལས་རིགས་རུས་སྟོབས་འབྱོར་གྱིས་མངོན་པར་མཐོ་ཞིང་དམ་པའི་ཆོས་ལ་

དད་བརྩོན་རྣམ་དཔྱོད་མཆོག་ཏུ་ཡངས་པའི་རྒྱལ་སྲས་བཞི་བས་འདི་ལྟ་བུ་ཞིག་དགོས་ཞེས་བསྐུལ་བའི་བཀའ་

སྩལ་ལྟར་འཇམ་དབྱངས་གོང་མའི་ལུང་གིས་ཀོན་ཏིང་ཕུའུ་ཤན་བཀྭང་ཚི་ཏཱ་ཀཽ་ཤྲཱི་ལྕང་སྐྱ་ཧུ་ཐོག་ཐུ་ཞེས་འབོད་

པས་བོད་ཆོས་ལྷ་ཁང་དུ་གྲགས་པར་སྦྱར་བའི་ཡི་གེ་བ་ནི་རབ་འབྱམས་པ་བློ་བཟང་ཉི་མའོ། །བཀྲ་ཤིས་དཔལ་

འབར་འཛམ་གླིང་བརྒྱན་དྲུག་བྱོན། །བཀྲ་ཤིས་པར་གྱུར་ཅིག །



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

༄༅། །དམག་ཟོར་མ་ཕྱག་བཞི་བ་རྣམ་སྲས་

    གསུམ་གྱི་གཏོར་འབུལ།། 

དམག་ཟོར་མ་སོགས་ཀྱི་གཏོར་འབུལ།

ན་མོ་གུ་རུ་བྷྱེ། དུས་རྒྱུན་དུ་དམག་ཟོར་མ། ཕྱག་བཞི་བ། རྣམ་ཐོས་སྲས་རྣམས་ལ་མཆོད་

གཏོར་འབུལ་བར་འདོད་པས། མཆོད་གཏོར་རྣམས་སྔགས་དྲུག་ཕྱག་རྒྱ་དྲུག་དང་འབྲུ་གསུམ་ལན་གསུམ་གྱིས་

བྱིན་གྱིས་བརླབས་ལ། བདེ་ཆེན་ངང་ལས་རང་ཉིད་ཡི་དམ་ལྷར། །གསལ་བའི་ཐུགས་

ཀའི་ཧཱུཾ་གི་འོད་ཟེར་གྱིས། །རང་བཞིན་གནས་ནས་དམག་ཟོར་རྒྱལ་མོ་དང། །བྱ་

རོག་མཚན་ཅན་རྒྱལ་ཆེན་རྣམ་ཐོས་སྲས། །འཁོར་བཅས་ཐོགས་པ་མེད་པར་སྤྱན་

དྲངས་ཏེ། །མདུན་གྱི་ནམ་མཁར་དགྱེས་བཞིན་བཞུགས་པར་གྱུར། །ཞེས་སྤྱན་དྲངས། 

ཡན་ལག་བརྒྱད་ལྡན་དག་བྱེད་ཆུ་གཉིས་དང། །རབ་མཛེས་མེ་ཏོག་དྲི་ཞིམ་བདུག་

པའི་སྤོས། །ཀུན་གསལ་སྒྲོན་མེ་ལུས་སེམས་ཚིམ་བྱེད་དྲི། །རོ་མཆོག་ཞལ་ཟས་

སྒྲ་སྙན་འདོད་ཡོན་ལྔ། །རྒྱལ་སྲིད་སྣ་བདུན་བཀྲ་ཤིས་རྟགས་རྫས་སོགས། །དངོས་

བཤམས་ཡིད་སྤྲུལ་ནམ་མཁའ་གང་བས་མཆོད། །ཅེས་མཆོད་པ་དབུལ། རོ་བརྒྱའི་བཅུད་

ལྡན་བཟའ་བཅའ་སྣ་ཚོགས་དང། །ཤ་ཁྲག་གཏོར་མ་རི་རབ་ལྟ་བུར་སྤུངས། །འོ་ཞོ་

སྦྲང་རྩི་རྒྱ་ཇ་འབྲུ་བཅུད་ཀྱི། །བཏུང་བའི་བདུད་རྩི་རྒྱ་མཚོར་བསྐྱིལ་ཏེ་འབུལ། །ན་

མཿསརྦ་ཏ་ཐཱ་ག་ཏ་ཨ་ཝ་ལོ་ཀི་ཏེ་ཨོཾ་སམྦྷ་ར་སམྦྷ་ར་ཧཱུཾ། ལན་གསུམ་མམ་བདུན་གྱིས་གཏོར་

མ་འབུལ། ཨོཾ་ཨརྒྷཾ་ནས། ཤཔྟ་པྲ་ཏཱིཙྪ་ཧཱུཾ་སྭཱཧཱའི་བར་གྱིས་མཆོད། སྤྲིན་གྱི་ཤ གས་འཆང་

དྲེའུ་རྐྱང་སེར་སྟེང། །རབ་ཁྲོས་སྲིན་མོའ་ིགཟུགས་ཅན་བེ་ཅོན་དང། །ཐོད་ཁྲག་



དམག་ཟོར་མ་སོགས་ཀྱི་གཏོར་འབུལ།

བསྣམས་པས་བསྟན་དགྲ་ཚར་གཅོད་པ། །གདོང་ཅན་གཉིས་སོགས་འཁོར་དང་

བཅས་ལ་བསྟོད། །དབུགས་བྲལ་བསྣོལ་བའི་སྟེང་དུ་མི་སྡུག་པའི། །གཟུགས་ཅན་

བེ་ཙའི་འབྲས་བུ་ཁྲག་གང་ཐོད། །རལ་གྲི་རྩེ་གསུམ་འཛིན་པས་དགྲ་བགེགས་

འཇོམས། །བྱ་རོག་གདོང་སོགས་འཁོར་དང་བཅས་ལ་བསྟོད། །རབ་འབར་གདོང་

ལྔའི་སྟེང་དུ་གནོད་སྦྱིན་གྱི། །གཟུགས་འཆང་རྒྱལ་མཚན་ནེའུ་ལེ་བསྣམས་པ་

ཡིས། །སྒྲུབ་པ་བོ་ལ་དངོས་གྲུབ་ཆར་འབེབས་པ། །རྟ་བདག་བརྒྱད་སོགས་འཁོར་

དང་བཅས་ལ་བསྟོད། །ཅེས་པས་བསྟོད་པ་བྱ། བསྟན་བསྲུང་མཐུ་སྟོབས་བདག་པོ་

ཁྱེད་རྣམས་ཀྱིས། །བསྟན་ལ་གནོད་པའི་དགྲ་བགེགས་ཚར་གཅོད་ཅིང། །བསྟན་

འཛིན་འཕྲིན་ལས་སྐུ་ཚེ་སྤེལ་བ་ཡིས། །བསྟན་པ་ཕྱོགས་མཐར་དར་ཞིང་རྒྱས་

པར་མཛོད། །བདག་ཅག་རྣམས་ཀྱི་ཉེར་འཚེ་ཐམས་ཅད་ཞི། །ཚེ་དཔལ་སྟོབས་

འབྱོར་དགེ་ལེགས་ཕུན་ཚོགས་རྒྱས། །སྣོད་བཅུད་ཡོན་ཏན་མ་ལུས་དབང་དུ་

བསྡུས། །གནོད་བྱེད་དགྲ་བགེགས་དྲག་པོས་ཚར་ཆོད་ལ། །ཆོས་ལྡན་བསམ་དོན་

ཡིད་བཞིན་འགྲུབ་པ་དང། །མཐོ་རིས་དཔལ་ལ་སྤྱོད་པའི་རྟེན་བརྒྱུད་ནས། །བསོད་

ནམས་ཡེ་ཤེས་ཚོགས་གཉིས་རབ་བསགས་ཏེ། །མྱུར་ཏུ་ཀུན་མཁྱེན་འཐོབ་པའི་

འཕྲིན་ལས་མཛོད། །ཅེས་འཕྲིན་ལས་བཅོལ། བྲིས་སྐུ་སོགས་རྟེན་ཡོད་ན། འདིར་ནི་གཟུགས་དང་

ལྷན་ཅིག་ཏུ། །འགྲོ་བའི་དོན་དུ་བཞུགས་ནས་ཀྱང། །ནད་མེད་ཚེ་དང་དབང་ཕྱུག་

དང། །མཆོག་རྣམས་ལེགས་པར་སྩལ་དུ་གསོལ། །ཞེས་བརྟན་བཞུགས་བྱ། རྟེན་མེད་ན། ཁྱེད་

ཀྱིས་སེམས་ཅན་དོན་ཀུན་མཛད། །རྗེས་སུ་མཐུན་པའི་དངོས་གྲུབ་སྩལ། །སངས་

རྒྱས་ཡུལ་དུ་གཤེགས་ནས་ཀྱང། །སླར་ཡང་འབྱོན་པར་མཛད་དུ་གསོལ། །བཛྲ་

མུཿ ཞེས་གཤེགས་གསོལ་བྱ། ཉིན་མོ་བདེ་ལེགས་མཚན་བདེ་ལེགས། །ཞེས་སོགས་ཤིས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

པས་བརྒྱན་པར་བྱའོ། །ཅེས་པ་འདི་ནི་དམག་ཟོར་རྒྱལ་མོ། མགོན་པོ་ཕྱག་བཞི་བ། རྒྱལ་ཆེན་རྣམ་སྲས་གསུམ་

ལ་མཆོད་གཏོར་འབུལ་ཚུལ་འཁྱེར་བདེ་བ་ཞིག་གྱིས་ཞེས། ཅིང་གིར་གནམ་གྱི་རིགས་ལས་ཨུ་ཇུ་མི་ཆེ་སེ་ཆེན་

ཆིང་དབང་ཚེ་བརྟན་དོན་འགྲུབ་གྱི་ཡུམ་ཆེན་རིགས་རུས་ཕུན་སུམ་ཚོགས་ཤིང་རྣམ་དཀར་གྱི་བསམ་སྦྱོར་མ་ག་

དྷ་བཟང་མོ་དང་མཚུངས་པའི་དཔོན་མོ་ངག་དབང་བསོད་ནམས་ཀྱིས་བསྐུལ་བའི་ངོར་སྙོམས་ལས་པ་ངག་དབང་

བློ་བཟང་ཆོས་ལྡན་གྱིས་འཇམ་དབྱངས་གོང་མའི་རྒྱལ་ཁབ་ཀྱི་བོད་ཆོས་ལྷ་ཁང་དུ་གྲགས་པར་སྦྱར་བའི་ཡི་གེ་བ་

ནི་རབ་འབྱམས་སྨྲ་བ་བློ་བཟང་ཉི་མའོ། །མངྒ་ལཾ།།

༄༅། །མ་ཅིག་དཔལ་ལྷ་སོགས་ལ་གཏོར་མ་

     འབུལ་ཚུལ་བཞུགས་སོ།།

མ་གཅིག་དཔལ་ལྷ་སོགས་ཀྱི་གཏོར་འབུལ།

མ་ཅིག་དཔལ་ལྷ་དང་ཚེ་རིང་མཆེད་ལྔ་བསྟན་མ་བཅུ་གཉིས། རྒྱལ་ཆེན་རྣམ་ཐོས་སྲས། དཔལ་མགོན་

ཞལ་བཞི་བ། ཆོས་སྐྱོང་ལྕམ་སྲིང། ལ་མོ་ཆོས་སྐྱོང་དང་རྒྱལ་བོ་སྐུ་ལྔ། མཁའ་འགྲོའ་ིསྤྱི་གཏོར། རྨ་ཆེན་སྤོམ་ར་

དང། ཡུལ་ལྷ་གཞི་བདག་རྣམས་ལ་གཏོར་མ་འབུལ་ཚུལ་མདོར་བསྡུས་པ་ནི། ལྷ་མོའ་ིགཏོར་འབུལ་གྱི་མཇུག་

ཏུ། རང་གི་ཐུགས་ཀའི་ཧཱུཾ་ལས་འོད་ཟེར་འཕྲོས། རང་བཞིན་གྱི་གནས་ནས་མ་ཅིག་

དཔལ་གྱི་ལྷ་མོ། རང་རང་སོ་སོའ་ིགནས་མཆོག་ནས། ཚེ་རིང་མཆེད་ལྔ་བསྟན་མ་

བཅུ་གཉིས་འཁོར་དང་བཅས་པ་སྤྱན་དྲངས། མགྲོན་རྣམས་ཀྱི་ལྗགས་ཧཱུཾ་ལས་སྐྱེས་

པའི་རྡོ་རྗེ་རྩེ་གཅིག་པ་འོད་ཀྱི་སྦུ་གུ་ཅན་དུ་གྱུར་བས་གཏོར་མའི་བཅུད་ཐམས་ཅད་

དྲངས་ཏེ་གསོལ་བར་གྱུར། ཨོཾ་ཤྲཱི་དེ་ཝི་ས་པ་རི་ཝཱ་ར་ཨི་དཾ་བ་ལིཾ་ཏ་ཁ་ཁ་ཁཱ་ཧི་ཁཱ་

ཧི། གསུམ་གྱི་དཔལ་ལྷ། ཨོཾ་བཛྲ་ས་མ་ཡ་ཌཱ་ཀི་ནི་མ་མ་པཉྩ་སིད་དྷི་ཛྙཱ་ན་ས་མ་ཡ་ཨི་དཾ་

བ་ལིཾ་ཏ་ཁ་ཁ་ཁཱ་ཧི་ཁཱ་ཧི། གསུམ་གྱིས་ཚེ་རིང་མཆེད་ལྔ། ཨོཾ་ཨ་ཀ་རོ་མུ་ཁཾ་སརྦ་དྷརྨཱ་ཎཱཾ་



མ་གཅིག་དཔལ་ལྷ་སོགས་ཀྱི་གཏོར་འབུལ།

- 429 -

ཨཱདྱ་ནུད་པནྣ་ཏྭ་ད་ན་མཿསརྦ་ཏ་ཐཱ་ག་ཏོ་བྷྱོ་བི་ཤྭ་མུ་ཁེ་བྷྱཿསརྦ་ཏད་ཁཾ་ཨུད་ག་ཏེ་

སྥ་ར་ཎ་ཨི་མཾ་བ་ལིཾ་ཏ་ཁ་ཁ་ཁཱ་ཧི་ཁཱ་ཧི། གསུམ་གྱིས་བསྟན་མ་བཅུ་གཉིས་དང་འཁོར་སྤྱི་ལ་གཏོར་

མ་ཕུལ། ཨོཾ་ཤྲཱི་དེ་ཝི་ས་པ་རི་ཝཱ་ར་ཨརྒྷཾ་ནས། ཤཔྟ་པྲ་ཏཱིཙྪ་ཧཱུཾ་སྭཱཧཱ། ཞེས་པས་གཙོ་འཁོར་

ཐམས་ཅད་མཆོད། ཨོཾ་ཤྲཱི་དེ་ཝི་ས་པ་རི་ཝཱ་ར་ཨོཾ་ཨཱཿཧཱུཾ། ཚེ་རིང་མཆེད་ལྔ། བསྟན་པ་

བཅུ་གཉིས་ཡུལ་ལྷ་གཞི་བདག་དང་བཅས་པ་རྣམས་ཀྱི་ཞལ་དུ་ཨོཾ་ཨཱཿཧཱུཾ། ཞེས་པས་

ཐམས་ཅད་ལ་ནང་མཆོད་འབུལ། བྷྱོཿ རྡོ་རྗེ་འཆང་གི་ཡུམ་ཆེན་དབྱིངས་ཕྱུག་མ། །འགྲོ་བའི་

དོན་དུ་སྤྲུལ་བའི་སྐུར་བསྟན་པ། །དཔལ་གྱི་ལྷ་མོ་ཚེ་རིང་མཆེད་ལྔ་དང། །བསྟན་

པ་བཅུ་གཉིས་འཁོར་དང་བཅས་ལ་བསྟོད། །རང་གི་ཐུགས་ཀའི་ཧཱུཾ་ལས་འོད་ཟེར་

འཕྲོས། རི་རབ་ཀྱི་བྱང་ཕྱོགས་ནས་རྒྱལ་བོ་ཆེན་པོ་རྣམ་སྲས་འཁོར་དང་བཅས་པ་

སྤྱན་དྲངས། མགྲོན་རྣམས་ཀྱི་ལྗགས་ཧཱུཾ་ལས་སྐྱེས་པའི་རྡོ་རྗེ་དཀར་བོ་རྩེ་གཅིག་

པ་འོད་ཀྱི་སྦུ་གུ་ཅན་དུ་གྱུར་བས་གཏོར་མའི་བཅུད་ཐམས་ཅད་དྲངས་ཏེ་གསོལ་

བར་གྱུར། ཨོཾ་བཻ་ཤྲ་ཝ་ཎ་ས་པ་རི་ཝཱ་ར་ཨི་དཾ་བ་ལིཾ་ཏ་ཁ་ཁ་ཁཱ་ཧི་ཁཱ་ཧི། ཞེས་པ་གསུམ་

གྱིས་རྣམ་སྲས་འཁོར་བཅས་ལ་གཏོར་མ་ཕུལ། བཻཿཤྲ་ཝ་ཎ་ས་པ་རི་ཝཱ་ར་ཨརྒྷཾ སོགས་ཀྱིས་མཆོད། 

རྒྱལ་ཆེན་རྣམ་མང་ཐོས་སྲས་ནོར་མང་ལྡན། །གསེར་གྱི་ལྷུན་པོ་ལྟ་བུར་བརྗིད་པའི་

སྐུ། །སྤྲིན་བྲལ་ཉི་མ་སྟོང་གི་གཟི་བརྗིད་ཅན། །འདོད་དགུའི་ཆར་འབེབས་ཁྱོད་ལ་

ཕྱག་འཚལ་ལོ། །ཅེས་བསྟོད། རང་གི་ཐུགས་ཀའི་ཧཱུཾ་ལས་འོད་ཟེར་འཕྲོས། རང་བཞིན་

གྱི་གནས་ནས་དཔལ་རྡོ་རྗེ་ནག་པོ་ཆེན་པོ་ཞལ་བཞི་བ་འཁོར་དང་བཅས་པ་སྤྱན་

དྲངས། མགྲོན་རྣམས་ཀྱི་ལྗགས་ཧཱུཾ་ལས་སྐྱེས་པའི་རྡོ་རྗེ་རྩེ་གཅིག་པ་དམར་བོ་འོད་

ཀྱི་སྦུ་གུ་ཅན་དུ་གྱུར་བས་གཏོར་མའི་བཅུད་ཐམས་ཅད་དྲངས་ཏེ་གསོལ་བར་གྱུར། 

ཨོཾ་མཧཱ་ཀཱ་ལ་ཀཱ་ལ་བི་ཀཱ་ལ། ར་ཏྲི་ཏ་ཌོམྦྷི་ནཱི། ཙཎྜ་ལི། རཀྵ་སི། སིང་ག་ལི། དེ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཝི་ས་པ་རི་ཝཱ་ར་ན་མཿསརྦ་ཏ་ཐཱ་ག་ཏོ་བྷྱོཿབི་ཤྭ་མུ་ཁེ་བྷྱཿསརྦ་ཏད་ཁཾ་ཨུད་ག་ཏེ་སྥ་

ར་ཎ་ཧི་མཾ་ག་ག་ན་ཁཾ། གྲིཧྣ་དམ་བ་ལིཾ་ཏ་ཡེ་སྭཱཧཱ། ཞེས་པ་གསུམ་གྱིས་གཙོ་འཁོར་ཐམས་ཅད་

ལ་གཏོར་མ་འབུལ། ཨོཾ་ཙ་ཏུར་མུ་ཁ་ས་པ་རི་ཝཱ་ར་ཨརྒྷཾ་སོགས་ཀྱིས་མཆོད། ཨོཾ་ཙ་ཏུར་མུ་ཁ་

ས་པ་རི་ཝཱ་ར་ཨོཾ་ཨཱཿཧཱུཾ། གིས་ནང་མཆོད་ཕུལ། སྐུ་གསུམ་མངོན་གྱུར་རྡོ་རྗེ་འཆང་དབང་

གི ། རྣམ་གསུམ་བསྟན་པ་སྲུང་ཞིང་སྤེལ་བའི་ཕྱིར། །སྲིད་གསུམ་གདུག་པ་མ་ལུས་

འཇོམས་མཛད་པ། །ཆོ་འཕྲུལ་གསུམ་ལྡན་ཁྱོད་ལ་བདག་བསྟོད་དོ། །ཞེས་བསྟོད། རང་

གི་ཐུགས་ཀའི་ཧཱུཾ་ལས་འོད་ཟེར་འཕྲོས། རང་བཞིན་གྱི་གནས་ནས་ཆོས་སྐྱོང་དྲེགས་

པ་ལྕམ་སྲིང་འཁོར་དང་བཅས་པ་སྤྱན་དྲངས། མགྲོན་རྣམས་ཀྱི་ལྗགས་ཧཱུཾ་ལས་སྐྱེས་

པའི་རྡོ་རྗེ་རྩེ་གཅིག་པ་དམར་བོ་འོད་ཀྱི་སྦུ་གུ་ཅན་དུ་གྱུར་བས་གཏོར་མའི་བཅུད་

ཐམས་ཅད་དྲངས་ཏེ་གསོལ་བར་གྱུར། ཨོཾ་རཀྨོ་པྲ་ཎ་ཨཱཏྨ་ས་པ་རི་ཝཱ་ར་སརྦ་བིགྷྣན་

ཤ་ཏྲུཾ་ཨི་དཾ་བ་ལིཾ་ཏ་ཁ་ཁ་ཁཱ་ཧི་ཁཱ་ཧི། ཞེས་པ་གསུམ་གྱིས་ལྕམ་སྲིང་འཁོར་བཅས་ལ་གཏོར་མ་

ཕུལ། ཨོཾ་རཀྨོ་པྲ་ཎ་ཨཱཏྨ་ས་པ་རི་ཝཱ་ར་ཨརྒྷཾ་སོགས་ཀྱིས་མཆོད། ཨོཾ་རཀྨོ་པྲ་ཎ་ཨཱཏྨ་ས་

པ་རི་ཝཱ་ར་ཨོཾ་ཨཱཿཧཱུཾ་གིས་ནང་མཆོད་འབུལ། ཧཱུཾ་ཆོས་ཉིད་ཞི་བའི་ངང་ལས་མ་གཡོས་

ཀྱང། །མ་རུངས་འདུལ་ཕྱིར་དྲག་པོའ་ིསྐུར་བསྟན་ནས། །མཐུ་སྟོབས་ཕུན་ཚོགས་

བསྟན་པ་བསྲུང་མཛད་པའི། །སྒྲོལ་འགྱིང་བཤན་པ་དམར་བོ་ལ་ཕྱག་འཚལ། །ཞེས་

བསྟོད། ཧཱུཾ་འཇིག་རྟེན་མཆོད་བསྟོད་དཀྱིལ་འཁོར་གྲུ་འཛིན་པ། །དྲེགས་པའི་སྡེ་དཔོན་

སུམ་ཅུའི་ནང་ཚན་ནས། །པེ་ཧར་རྒྱལ་བོ་སྐུ་ལྔ་གསང་ཡུམ་དང། །བློན་པོ་འཁོར་

ཚོགས་རྒྱ་མཚོར་ད་ཚུར་སྤྱོན། །ཁྱད་པར་དགྲ་ལྷའི་རྒྱལ་བོ་མཐུ་བོ་ཆེ། །ལྷ་ཡི་དགེ་

བསྙེན་ཚངས་པ་དུང་ཐོད་ཅན། །དགྲ་ལྷ་སྐྱེས་གཅིག་སྤྲུལ་བའི་བསྟན་སྐྱོང་ཆེ། །བློན་

པོ་རྡོ་རྗེ་གྲགས་ལྡན་འཁོར་བཅས་སྤྱོན། །ཁྲག་གི་སྒོ་ང་བདུན་ལས་ཉེར་བརྡོལ་



མ་གཅིག་དཔལ་ལྷ་སོགས་ཀྱི་གཏོར་འབུལ།

བའི། །བཙན་རྒོད་དམག་དཔོན་འབར་བ་སྤུན་བདུན་དང། །ཁྱད་པར་བཙེའུ་དམར་

བོ་ཡང་ལེ་ཝེར། །ཕོ་ཉ་མངག་གཞུག་འཁོར་བཅས་གནས་འདིར་སྤྱོན། །དམར་

ཆེན་གཏོར་མའི་རི་བོ་མཁའ་ལ་བསྙེགས། །ཁྲག་ཆང་བཏུང་བ་རྒྱ་མཚོ་ལྟ་བུར་

འཁྱིལ། །ཕྱི་ནང་གསང་བའི་མཆོད་པ་འབུལ་བྱེད་ན། །རོལ་ཞིག་ཁཱ་རཾ་ཁཱ་ཧི་ཞལ་

དུ་འབུལ། །བཤད་སྒྲུབ་བསྟན་པ་ཡར་ངོའ་ིཟླ་ལྟར་རྒྱས། །བསྟན་འཛིན་སྐྱེས་བུའི་སྐུ་

ཚེ་འཕྲིན་ལས་སྤེལ། །ཡུལ་ཕྱོགས་ཀུན་ཏུ་འཐབ་རྩོད་མུ་གེ་ནད། །དུས་ཀྱི་འཁྲུག་པ་

མ་ལུས་ཞི་བར་མཛོད། །ཕཻཾ་རང་གི་ཐུགས་ཀའི་ཧཱུཾ་ལས་འོད་ཟེར་འཕྲོས། རང་རང་

སོ་སོའ་ིགནས་ནས་དྲེག་པ་སྡེ་བརྒྱད་ཀྱི་ཚོགས་ཐམས་ཅད་སྤྱན་དྲངས་ཏེ། སྐད་

ཅིག་གིས་འོད་གསལ་དུ་བཅུག་པ་ལས་འཇིགས་བྱེད་ཀྱི་སྐུ་བཞེངས་པའི་མགྲོན་

རྣམས་ཀྱི་ལྗགས་ཧཱུཾ་ལས་སྐྱེས་པའི་རྡོ་རྗེ་རྩེ་གཅིག་པ་དཀར་བོ་འོད་ཀྱི་སྦུ་གུ་ཅན་

དུ་གྱུར་བས་གཏོར་མའི་བཅུད་ཐམས་ཅད་དྲངས་ཏེ་གསོལ་བར་གྱུར། ཨོཾ་ཁ་ཁ་ཁཱ་

ཧི་ཁཱ་ཧི། སརྦ་ཡཀྵ། རཀྵ་ས་བྷུ་ཏ། པྲེ་ཏ་པི་ཤ་ཙི། ཨུནྨ་ད་ཨ་པསྨཱ་ར། བཛྲ་ཌཱ་ཀ ། 

ཌཱ་ཀི་ཎྱ་ད་ཡ། ཨི་མཾ་བ་ལིཾ། གྲིཧྣནྟུ་ས་མ་ཡ་རཀྵནྟུ། མ་མ་སརྦ་སིད་དྷི་མྨེ་པྲ་ཡ་ཙྪནྟུ་

ཡ་ཐེ་པཾ། ཡ་ཐེ་ཥྚཾ། བྷུ་ཛ་ཐ། པི་པ་ཐཱ། ཛི་གྷྲ་ཐ། མཱ་ཏི་ཀྲ་མ་ཐཱ། མ་མཿ སརྦ་ཀརྟ་

ཡ། སད་སུ་ཁཾ་བི་ཤ ད་དྷ་ཡེ། ས་ཧ་ཡི་ཀ་བྷ་ཝནྟུ་ཧཱུཾ་ཧཱུཾ་ཕཊ་ཕཊ་སྭཱཧཱ། ལན་གསུམ། ཨོཾ་

ཨརྒྷཾ་པྲ་ཏཱིཙྪ་ཧཱུཾ་སྭཱཧཱ། ཨོཾ་པཱ་ཏྱཾ་པྲ་ཏཱིཙྪ་ཧཱུཾ་སྭཱཧཱ། ཨོཾ་བཛྲ་པུཥྤེ་ཨཱཿཧཱུཾ་སྭཱཧཱ། དེ་བཞིན་དུ་

སྦྱར་ཏེ། དྷི་པེ། དཱི་པེ། གནྡྷེ། ནཻ་ཝེ་དྱེ། ཤཔྟ་ཨཱཿཧཱུཾ་སྭཱཧཱ། སྡེ་བརྒྱད་ཀྱི་ཚོགས་རྣམས་

ཀྱི་ཞལ་དུ་ཨོཾ་ཨཱཿཧཱུཾ། ལྷ་ཡི་ཚོགས་རྣམས་མ་ལུས་དང། །ཀླུ་ཡི་ཚོགས་རྣམས་མ་

ལུས་དང། །གནོད་སྦྱིན་ཚོགས་རྣམས་མ་ལུས་དང། །སྲིན་པོའ་ིཚོགས་རྣམས་མ་

ལུས་དང། །འབྱུང་བོའ་ིཚོགས་རྣམས་མ་ལུས་དང། །ཡི་དྭགས་ཚོགས་རྣམས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

མ་ལུས་དང། །ཤ་ཟའི་ཚོགས་རྣམས་མ་ལུས་དང། །སྨྱོ་བྱེད་ཚོགས་རྣམས་མ་

ལུས་དང། །བརྗེད་བྱེད་ཚོགས་རྣམས་མ་ལུས་དང། །མཁའ་འགྲོའ་ིཚོགས་རྣམས་

མ་ལུས་དང། །མ་མོའ་ིཚོགས་རྣམས་མ་ལུས་དང། །མ་ལུས་པ་ནི་ཐམས་ཅད་

དག །འདིར་གཤེགས་བདག་ལ་དགོངས་སུ་གསོལ། །བསྟན་པ་བསྲུང་དང་འགྲོ་བའི་

དོན་མཛད་ཕྱིར། །ཐུགས་དམ་བཅས་ཤིང་ཞལ་གྱིས་བཞེས་པ་རྣམས། །དཔལ་ཆེན་

བཀའ་སྡོད་ཡིད་ལྟར་མགྱོགས་པ་ཡི། །འཇིགས་པའི་གཟུགས་ཅན་དྲག་གཏུམ་མི་

བཟད་པ། །གདུག་པ་འདུལ་མཛད་ནག་པོའ་ིཕྱོགས་རྣམས་འཇོམས། །རྣལ་འབྱོར་

ལས་ལ་འབྲས་བུ་སྟེར་མཛད་ཅིང། །མཐུ་སྟོབས་བྱིན་རླབས་བསམ་གྱིས་མི་ཁྱབ་

པའི། །གནོད་སྦྱིན་ཚོགས་སོགས་བརྒྱད་ལ་ཕྱག་འཚལ་ལོ། །སྡེ་བརྒྱད་བཙུན་མོ་

སྲས་དང་གཡོག་བཅས་པས། །དངོས་གྲུབ་ཀུན་གྱི་བཀའ་དྲིན་བདག་ལ་སྩོལ། །རྣལ་

འབྱོར་བདག་ཅག་འཁོར་བཅས་ལ། །ནད་མེད་ཚེ་དང་དབང་ཕྱུག་དང། །དཔལ་དང་

གྲགས་དང་སྐལ་བ་བཟང། །ལོངས་སྤྱོད་རྒྱ་ཆེན་ཀུན་ཐོབ་ཅིང། །ཞི་དང་རྒྱས་ལ་

སོགས་པ་ཡི། །ལས་ཀྱི་དངོས་གྲུབ་བདག་ལ་སྩོལ། །བསྲུང་མས་རྟག་ཏུ་གྲོགས་

མཛོད་ཅིག །དུས་མིན་འཆི་དང་ནད་རྣམས་དང། །གདོན་དང་བགེགས་རྣམས་ཞི་

བ་དང། །རྨི་ལམ་ངན་དང་མཚན་མ་ངན། །བྱ་བྱེད་ངན་པ་མེད་པར་མཛོད། །འཇིག་

རྟེན་བདེ་ཞིང་ལོ་ལེགས་དང། །འབྲུ་རྣམས་འཕེལ་ཞིང་ཆོས་འཕེལ་དང། །བདེ་

ལེགས་ཐམས་ཅད་འབྱུང་བ་དང། །ཡིད་ལ་འདོད་པ་ཀུན་འགྲུབ་ཤོག །

ཨོཾ་གྲུབ་པའི་དབང་ཕྱུག་པདྨ་འབྱུང་གནས་དང། །བློ་བཟང་རྒྱལ་བའི་དབང་

བོས་བཀའ་བསྒོས་བཞིན། །བསྟན་པ་སྐྱོང་མཛད་ལྷ་ཡི་དགེ་བསྙེན་ཆེ། །འཁོར་

བཅས་ཐོགས་པ་མེད་པར་གཤེགས་སུ་གསོལ། །ཕྱི་ནང་གསང་བའི་མཆོད་པའི་



མ་གཅིག་དཔལ་ལྷ་སོགས་ཀྱི་གཏོར་འབུལ།

སྤྲིན་དཀྲིགས་ཤིང། །གསེར་སྐྱེམས་བདུད་རྩིའི་བཏུང་བ་རྒྱ་མཚོར་འཁྱིལ། །ཤ་

ཁྲག་གཏོར་མ་རི་རབ་ལྟར་སྤུངས་ནས། །བྲག་བཙན་དགྲ་ལྷའི་རྒྱལ་བོ་འཁོར་བཅས་

མཆོད། །རྣམ་འདྲེན་ཐམས་ཅད་གཟིགས་པའི་སྤྱན་སྔ་རུ། །དང་བོ་ཐུགས་བསྐྱེད་ས་

བཅུ་མཐར་སོན་པ། །འབྲོག་གནས་ཚུལ་བཟུང་རྨ་ཆེན་སྤོམ་ར་ཞེས། །ཆོས་འཁོར་

སྐྱོང་མཛད་སྲུང་མ་ཁྱོད་ལ་བསྟོད། །ཨོཾ་ཤར་ཕྱོགས་ཡངས་པའི་ནོར་འཛིན་ལྷ་ལམ་

ལ། །དབང་བསྒྱུར་ལྷ་ཡི་དགེ་བསྙེན་དཔའ་བོ་ཆེ། །སྡེ་བརྒྱད་འབྱུང་བོའ་ིཚོགས་

དང་ལྷན་ཅིག་ཏུ། །འདིར་བྱོན་རྣལ་འབྱོར་བཅོལ་བའི་འཕྲིན་ལས་མཛོད། །ཕྱི་ནང་

མཆོད་ཚོགས་བར་སྣང་ཁྱོན་གང་ཞིང། །ཁྱད་པར་ཤ་ཁྲག་གཏོར་མས་ས་གཞིའི་

ཚོགས། །ཡོངས་སུ་བཀང་སྟེ་བདུད་རྩིར་བྱིན་རླབས་ནས། །གཞི་བདག་གནས་

བདག་འཁོར་བཅས་མཉེས་ཕྱིར་འབུལ། །དམ་རྫས་མཆོད་གཏོར་རྒྱ་མཚོ་འདི་

བཞེས་ལ། །རྣལ་འབྱོར་བདག་ཅག་དཔོན་སློབ་འཁོར་བཅས་ཀྱི། །རྐྱེན་ངན་

བར་ཆད་ཐམས་ཅད་ཞི་བ་དང། །མཐུན་རྐྱེན་བསམ་དོན་ཡིད་བཞིན་འགྲུབ་པར་

མཛོད། །རྒྱ་གར་བོད་ཡུལ་མདོ་སྨད་རྒྱ་ནག་པོ། །ཧོར་སོགས་ཡུལ་གྱི་གཞི་བདག་

ཐམས་ཅད་དང། །ཁྱད་པར་མཚོ་བདུན་ལྷ་ཁང་ཆེན་མོ ་ཡི། །ཉེ ་འཁོར་རི ་

བྲག་ཀླུང་དང་མཚོ་ཆུ་མིག །འབབ་ཆུ་ཁྲོན་པ་ལམ་འཕྲང་ནེའུ་ཐང། །རྩི་ཤ ིང་

ནགས་ཚལ་སོགས་ལ་གནས་པ་ཡི། །ཡུལ་ལྷ་གཞི་བདག་མཚོ་སྨན་ལ་སོགས་

པའི། །ལྷ་ཀླུ་གཞི་བདག་འབྱུང་བོའ ་ིརིགས་རྣམས་ལ། །འདོད་ཡོན་ལྔ་ལྡན་

བཟའ་བཅའ་བཏུང་བའི་ཚོགས། །འབུལ་ལོ་བཞེས་ལ་དཔོན་སློབ་འཁོར་བཅས་

ལ། །ཀོ་ལོང་རུ་ང་ཕྲག་དོག་མ་མཛད་པར། །གནས་པོ་མཐུན་རྐྱེན་སྟོང་གྲོགས་

བཟང་བོ་མཛོད། །ཅེས་པ་འདི་ནི་མཚོ་བདུན་གྱི་ལྷ་ཁང་ཆེན་མོའ་ིདགེ་འདུན་པ་རྣམས་ཀྱི་ཚོགས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

འདོན་དུ་ངག་དབང་བློ་བཟང་ཆོས་ལྡན་དཔལ་བཟང་བོས་བསྒྲིགས་པའོ། །དགེའ ོ། །ལེགས་སོ། །

༄༅། །ཆོས་རྒྱལ་གསང་སྒྲུབ་ལ་མཆོད་གཏོར་འབུལ་ཚུལ་

ལག་ཏུ་བླང་བདེ་བར་བཀོད་པ་

བཞུགས་སོ།།

ཆོས་རྒྱལ་གསང་སྒྲུབ་ལ་མཆོད་གཏོར་འབུལ་ཚུལ།

བླ་མ་དང་འཇམ་དཔལ་གཤིན་རྗེའི་གཤེད་དབྱེར་མ་མཆིས་པའི་ཞབས་ལ་

གུས་པས་ཕྱག་འཚལ་ཞིང་སྐྱབས་སུ་མཆིའོ། །འདིར་གཤིན་རྗེའི་ཆོས་ཀྱི་རྒྱལ་བོ་གསང་སྒྲུབ་

ལ་མཆོད་གཏོར་འབུལ་ཚུལ་ལག་ཏུ་བླང་བདེ་བར་འགོད་པ་ནི། རང་ཉིད་ཡི་དམ་རྡོ་རྗེ་འཇིགས་བྱེད་ཀྱི་སྒྲུབ་ཐབས་

རྒྱས་བསྡུས་གང་ཡང་རུང་བ་ཅིག་བསྒོམས་ནས་འཇིགས་བྱེད་ཀྱི་ང་རྒྱལ་ལ་གནས་བཞིན་པས། སྭ་བྷ་ཝས་

སྟོང་བར་སྦྱངས། སྟོང་བའི་ངང་ལས་མདུན་དུ་པདྨ་དང་ཉི་མའི་སྟེང་དུ་མ་ཧེ་དམར་བོའ་ི

གདན་ལ་ཡཾ་ཡིག་དམར་བོ་ལས་འོད་ཟེར་འཕྲོས། སེམས་ཅན་གྱི་དབུལ་འཕོངས་

སོགས་སྡུག་བསྔལ་ཐམས་ཅད་བསལ། རྒྱལ་བ་སྲས་བཅས་རྣམས་མཆོད། ཚུར་

འདུས་ཡཾ་ལ་ཐིམ། དེ་ཡོངས་སུ་གྱུར་བ་ལས་དམ་ཅན་གཤིན་རྗེའི་རྒྱལ་བོ་མ་ཧེའི་

གདོང་ཅན་སྐུ་མདོག་དམར་བོ་ཞལ་གཅིག་ཕྱག་གཉིས་པ། གཡས་ཡིད་བཞིན་གྱི་

ནོར་བུ་དང་གཡོན་ཐོད་པ་བདུད་རྩིས་གང་བ་ཐུགས་ཀར་འཛིན་པ། ཞབས་གཡས་

བསྐུམ། གཡོན་བརྐྱངས་པས་གནས་ཤིང། དབུ་སྐྲ་ཁམ་སེར་གྱེན་དུ་བརྫེས་པ། སྤྱན་

གསུམ་དང་ལྡན་ཞིང་མཆེ་བ་རྣོན་པོ་བཞི་གཙིགས་པ། ཐོད་པ་སྐམ་པོ་ལྔའི་དབུ་



ཆོས་རྒྱལ་གསང་སྒྲུབ་ལ་མཆོད་གཏོར་འབུལ་ཚུལ།

རྒྱན་དང་རློན་པ་ལྔ་བཅུས་དོ་ཤལ་བྱས་པ། རུས་པའི་རྒྱན་གྱིས་བརྒྱན་ཅིང། ཡེ་

ཤེས་ཀྱི་མེ་རབ་ཏུ་འབར་བའི་དབུས་ན་བཞུགས་པ། དེའི་དཔྲལ་བར་ཨོཾ། མགྲིན་

པར་ཨཱཿ ཐུགས་ཀར་ཧཱུཾ། དེ་ལས་འོད་ཟེར་འཕྲོས། ལྷོ་ཕྱོགས་རིམ་པ་བདུན་གྱི་ས་

འོག་ནས། དམ་ཅན་གཤིན་རྗེའི་རྒྱལ་བོའ་ིལྷ་ཚོགས་ཐམས་ཅད་སྤྱན་དྲངས། ཛཿཧཱུཾ་

བཾ་ཧོཿགཉིས་སུ་མེད་པར་གྱུར། ཡང་ཐུགས་ཀ་ནས་འོད་ཟེར་འཕྲོས། ཡི་དམ་རྡོ་རྗེ་

འཇིགས་བྱེད་འཁོར་དང་བཅས་པ་སྤྱན་དྲངས། ཨོཾ་ཡ་མཱནྟ་ཀ་ས་པ་རི་ཝཱ་ར་ཨརྒྷཾ་

པྲ་ཏཱིཙྪ་ཧཱུཾ་སྭཱཧཱ། ཞེས་པ་ནས། ཤཔྟའི་བར་གྱིས་མཆོད། བཅོམ་ལྡན་ཐུགས་རྗེས་གདུག་

པ་འདུལ། །བརྩེ་ཆེན་སྣ་ཚོགས་སྐུར་སྟོན་པ། །བཅོམ་ལྡན་བདག་ཉིད་ཆེན་པོ་

སྟེ། །ཁྱོད་ཀྱིས་འདི་ལ་དབང་བསྐུར་སྩོལ། །ཞེས་གསོལ་བ་བཏབ་པས་དེ་རྣམས་

ཀྱིས། བཅོམ་ལྡན་དེ་བཞིན་གཤེགས་རྣམས་ཀྱིས། །གཉིས་སུ་མེད་པའི་ཡེ་ཤེས་

ཀྱི། །བདུད་རྩིའི་ཆུ་རྒྱུན་དམ་པ་འདིས། །དེ་རིང་ཁྱོད་ལ་དབང་བསྐུར་སྦྱིན། །ཨོཾ་བཛྲ་

བྷ་ཝ་ཨ་བི་ཥིཉྩ་ཧཱུཾ་ཞེས་གསུང་ཞིང་བུམ་པའི་ཆུས་སྤྱི་བོ་ནས་དབང་བསྐུར་བའི་ཆུ་

རྒྱུན་གྱིས་ལུས་ཐམས་ཅད་གང་དྲི་མ་ཐམས་ཅད་དག །དབང་བཞི་ཐོབ། ཆུའི་ལྷག་

མ་ཡར་ལུད་པ་ལས་རྡོ་རྗེ་རྩེ་ལྔ་བས་དབུ་བརྒྱན་པར་གྱུར། མཆོད་པ་བྱིན་གྱིས་རླབས་ལ། 

ཨོཾ་ཡ་མ་རཱ་ཛ་ཨརྒྷཾ་པྲ་ཏཱིཙྪ་སྭཱཧཱ། ཞེས་པ་ནས་ཤཔྟའི་བར་གྱིས་མཆོད། ཨོཾ་ཡ་མ་རཱ་ཛ་ཨོཾ་

ཨཱཿཧཱུཾ། ཞེས་ནང་མཆོད་དབུལ། འཇམ་དཔལ་བཀའ་ཉན་བསྟན་སྲུང་ནི། །དམ་ཅན་གཤིན་

རྗེའི་རྒྱལ་བོ་སྟེ། །ཞལ་གཅིག་ཕྱག་གཉིས་འཇིགས་གཟུགས་ཅན། །མགོན་པོ་ཁྱོད་

ལ་བདག་བསྟོད་དོ། །ཞེས་པས་བསྟོད། དེའི་ཐུགས་ཀར་ཉི་མའི་གདན་ལ་ཡཾ་ཡིག་གིས་མཚན་པའི་ནོར་

བུ་ལ། ཨོཾ་ཡ་མ་རཱ་ཛ་སརྦ་སིདྷི་ཧཱུཾ། ཞེས་པའི་སྔགས་ཀྱི་འཕྲེང་བས་བསྐོར་བ་ལས་འོད་ཟེར་དམར་

བོ་ཞགས་པ་དང་ལྕགས་ཀྱུ་དང་ལྕགས་སྒྲོག་སོགས་ཀྱི་རྣམ་པར་དཔག་ཏུ་མེད་པ་འཕྲོས། དགྲ་བགེགས་རྣམས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཚར་བཅད་ཅིང་སྲིད་ཞིའི་དཔལ་འབྱོར་ལོངས་སྤྱོད་ཐམས་ཅད་བཀུག་ནས་རང་ལ་བྱིན་པར་བསམ་ནས། གོང་གི་

སྔགས་འདི་ཅི་འགྲུབ་བཟླ་ཞིང་མཐར་ཡི་གེ་བརྒྱ་བས་བརྟན་པར་བྱ། གཏོར་སྣོད་གཙང་མར་དཀར་གསུམ་མངར་

གསུམ་ཤ་ཁྲག་སོགས་ཟས་སྣ་གཙང་མ་གང་འབྱོར་དར་དམར་བོས་བརྒྱན་ཏེ། ཆང་ཆུ་ནང་མཆོད་ཀྱིས་བྲན་ལ། 

ཡི་དམ་གྱི་གཏོར་མ་ལྟར་བྱིན་བརླབས་བྱ་བའམ། མདོར་བསྡུས་ན། སྭ་བྷ་ཝས་སྦྱངས། སྟོང་བའི་ངང་

ལས་ཡཾ་ལས་རླུང་རཾ་ལས་མེའི་དཀྱིལ་འཁོར་གྱི་སྟེང་དུ་མི་མགོའ་ིསྒྱེད་བུ་གསུམ་

གྱི་སྟེང་དུ་ཨཱཿལས་ཐོད་པ་དཀར་བོ་རྒྱ་ཆེ་བའི་ནང་དུ་ཨོཾ་ཨཱཿཧཱུཾ་འོད་དུ་ཞུ་བ་ལས་

བྱུང་བའི་གཏོར་མ་ཟག་པ་མེད་པའི་ཡེ་ཤེས་ཀྱི་བདུད་རྩིའི་རྒྱ་མཚོ་ཆེན་པོར་གྱུར། 

འབྲུ་གསུམ་ལན་གསུམ་བརྗོད་པས་བྱིན་གྱིས་བརླབས། དམ་ཅན་གཤིན་རྗེའི་རྒྱལ་བོའ་ིལྗགས་

ཧཱུཾ་ལས་སྐྱེས་པའི་རྡོ་རྗེ་རྩེ་གཅིག་པ་དམར་བོ་འོད་ཀྱི་སྦུ་གུ་ཅན་གྱིས་གཏོར་མའི་

བཅུད་ཐམས་ཅད་དྲངས་ཏེ་གསོལ་བར་གྱུར། ཨོཾ་ཡ་མ་རཱ་ཛ་སརྦ་སིདྡྷི་ཧཱུཾ་ཨི་དམ་

བ་ལིཾ་ཏ་ཁ་ཁ་ཁཱ་ཧི་ཁཱ་ཧི། ཞེས་པ་གསུམ་མམ་བདུན་གྱིས་གཏོར་མ་འབུལ། སྔར་ལྟར་མཆོད་བསྟོད་བྱ། 

དམ་ཅན་གཤིན་རྗེའི་རྒྱལ་བོ་ཡིས། །མི་མཐུན་བར་ཆད་ཐམས་ཅད་ཞི། །ཚེ་བསོད་

དཔལ་འབྱོར་ལོངས་སྤྱོད་རྒྱས། །ལེགས་ཚོགས་འདོད་དགུ་དབང་དུ་བསྡུས། །དགྲ་

བགེགས་མ་ལུས་ཚར་གཅོད་པའི། །ཞི་རྒྱས་དབང་དྲག་ལས་ཀུན་སྒྲུབ། །མདོར་ན་

མཆོག་དང་ཐུན་མོང་གི ། དངོས་གྲུབ་མ་ལུས་སྩལ་དུ་གསོལ། །ཅེས་འཕྲིན་ལས་བཅོལ། 

ཡི་གེ་བརྒྱ་བ་བརྗོད། མ་རྙེད་ཡོངས་སུ་མ་ཤེས་དང། །ཞེས་སོགས་ཀྱིས་ནོངས་པ་བཟོད་པར་གསོལ། 

རྟེན་ཡོད་ན་བརྟན་བཞུགས་དང། མེད་ན། ཁྱེད་ཀྱིས་སེམས་ཅན་དོན་ཀུན་མཛད། །ཞེས་སོགས་

དང། བཛྲ་མུཿ ཡེ་ཤེས་པ་རང་བཞིན་གྱི་གནས་སུ་གཤེགས། དམ་ཚགི་པ་རང་ཉིད་ལ་ཐིམ་

པར་གྱུར། བཀྲ་ཤིས་སོགས་ཀྱིས་བརྒྱན་པར་བྱའ།ོ །ཅེས་པ་འདི་ནི་ཆོས་ལ་འདུན་པའི་ལྷག་བསམ་དགེ་བ་ཅན་

དགེ་སློང་ངག་དབང་རབ་བརྟན་ཞེས་བགྱི་བས་འདི་ལྟ་བུ་ཞིག་དགོས་ཞེས་བསྐུལ་བའི་ངོར་བན་རྒན་སྙོམས་ལས་པ་

ངག་དབང་བློ་བཟང་ཆོས་ལྡན་གྱིས་སྦྱར་བའི་ཡི་གེ་བ་ནི་རབ་འབྱམས་སྨྲ་བ་བློ་བཟང་ཉི་མའ།ོ །དགེའ།ོ།



ཚོགས་མཆོད་ཀུན་བཟང་མཆོད་སྤྲིན།

༄༅། །ཚོགས་མཆོད་ཀུན་བཟང་མཆོད་སྤྲིན་བཞུགས་སོ།།

ཚོགས་མཆོད་ཀུན་བཟང་མཆོད་སྤྲིན།

ན་མོ་གུ་རུ་བཛྲ་ཌཱ་ཀི་ནཱི་བྷྱ། འདིར་ཚེས་བཅུ་ལ་སོགས་པའི་དུས་ཁྱད་པར་ཅན་གྱི་ཚེ་ཚོགས་

མཆོད་བྱ་ཚུལ་ཁྱེར་བདེ་བར་དགོད་པ་ནི། གནས་དབེན་པ་ཡིད་དང་མཐུན་པའི་གནས་སུ་སྐུ་གསུང་ཐུགས་ཀྱི་རྟེན་

དགྲམ་མཆོད་པ་རྒྱ་ཆེན་པོ་དང། ཚོགས་གཏོར་དང། ཚོགས་ཀྱི་མཆོད་པ་མཱྃ་ས་དང་མ་ད་ན་ཕུད་མ་ཉམས་པ། 

གཞན་ཡང་བཟའ་བཅའི་རིགས་སྣ་ཚོགས་པ་བཤམས་ལ་ཆང་ཆུ་ནང་མཆོད་ཀྱིས་བྲན། རྡོར་དྲིལ་ཅང་ཏེའུ་རོལ་

མོའ་ིབྱེ་བྲག་སྣ་ཚོགས་བཤམས་ལ། རྡོ་རྗེ་སློབ་དཔོན་གྱིས་ལས་ཀྱི་རྡོ་རྗེ་ལ། ཀ་སྟྭྃ་བི་རི་བྷྱཿ རྣལ་འབྱོར་

དམ་ཚིག་ལྡན་པ་ཡི། །སྐལ་ལྡན་རྣམས་ནི་ནང་དུ་གཞུག །སྐལ་བ་མེད་རྣམས་མ་

གཞུག་ཅིག །ཅེས་བསྒོ། ལས་ཀྱི་རྡོ་རྗེ་སྒོ་རྩར་དབྱུག་སྔོན་ཅན་གྱི་ང་རྒྱལ་གྱིས་དབང་ཐོབ་ཅིང་དམ་ཚིག་

གཙང་བ་ཚུལ་འདི་ལ་མོས་པ་རྣམས་བརྡ་ཡིས་དྲི་ལན་བྱས་ཏེ་ནང་དུ་གཞུག །དེ་ལས་ལྡོག་པ་རྣམས་ཕྱིར་བསྐྲད་

དེ་སྒོ་དང་ཡོལ་བ་ལ་སོགས་པས་འཚམས་བཅད་པར་བྱ། དེ་ནས་ལས་ཀྱི་རྡོ་རྗེས་ཕྱག་གསུམ་བཙལ་ཏེ་ནང་

མཆོད་བྱིན་བརླབ་མཛད་པར་ཞུ། ཞེས་ཞུ་བ་ལ་སོགས་བ་སྤྱི་ལྟར་བྱས་ལ། ཚོགས་པ་རྣམས་ཀྱིས་

བདེ་མཆོག་གི་བདག་བསྐྱེད་རྒྱས་པར་བསྒོམ་པའི་རྗེས་སུ་ལུ་ཨི་པ་ལ་ཕྱི་རོལ་མཆོད་པའི་ཆོ་ག་ལྟར་ཚོམ་བུ་

བཀོད་པའི་བར་སོང་རྗེས་དང། ལུས་དཀྱིལ་དང་ལྷ་ལྔ་ལ་འཚམས་འདིར་སློབ་དཔོན་གྱི་མདུན་དུ་ནང་མཆོད་

བཞག་ལ། ཀ་ནི་གང་དུའང་མི་གནས་པ། །པཱ་ནི་ལྷན་སྐྱེས་བདེ་བ་ཆེ། །ལ་ནི་གཉིས་

མེད་ཡེ་ཤེས་ཏེ། །སྐུ་གསུམ་མངོན་གྱུར་ཀ་པཱ་ལ། །ཟག་མེད་བདུད་རྩི་སུ་རས་

གང། །ཧཱུཾ་ཨཱཿཨོཾ་གྱིས་བྱིན་རླབས་པས། །ཟག་མེད་བདུད་རྩིའི་རྒྱ་མཚོར་གྱུར། །ཞེས་

དང། འབྲུ་གསུམ་ལན་གསུམ་བརྗོད་པས་བྱིན་གྱིས་བརླབ། དེ་ནས། སུམ་བྷ་ནི་དང་ལས་སྔགས་བརྗོད་ཅིང་

ནང་མཆོད་གཏོར་ལ་མཆོད་པ་དང། ཚོགས་རྫས་རྣམས་བྱིན་གྱིས་བརླབས་ལ། ལུ་ཨི་བ་དང་ལྷ་ལྔ་ལ་མདུན་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

བསྐྱེད་སྒྲུབ་པ་སོགས་བྱ། རོལ་མོ་སྤོས་དང་བཅས་པས། ཚོགས་ཁང་བསྐྱེད་པ་ནི། ཧཱུྃ་རང་ཉིད་དཔལ་

ཆེན་ཧེ་རུ་ཀར་གསལ་བའི། །ཐུགས་ཁའི་ཧཱུྃ་ལས་བྷྲུྃ་ཅིག་སྤྲོས་པ་ལས། །སྣ་ཚོགས་

པདྨ་སྣ་ཚོགས་རྡོ་རྗེའི ་སྟེང། །ཚོགས་ཁང་རིན་ཆེན་ལས་གྲུབ་གཞལ་ཡས་

ཁང། །གྲུ་བཞི་སྒོ་བཞི་རྟ་བབས་རྒྱན་ལ་སོགས། །མཚན་ཉིད་ཐམས་ཅད་ཡོངས་སུ་

རྫོགས་པར་གྱུར། །དབུས་སུ་སེང་ཁྲི་པདྨ་ཉི་ཟླའི་གདན། །དར་དང་རིན་ཆེན་རྒྱན་

གྱིས་རྣམ་པར་བརྒྱན། །མཐའ་སྐོར་མཆོད་རྫས་རྣམ་པ་སྣ་ཚོགས་དང། །ཁྱད་པར་

དམ་རྫས་བཟའ་བཅའ་རི་ལྟར་སྤུངས། །ཟག་མེད་བདུད་རྩིའི་བཏུང་བ་མཚོ་ལྟར་

བསྐྱིལ། །ཡིད་འོང་བཀོད་ལེགས་མགྲོན་རྣམས་མཉེས་བྱེད་པ། །ཀུན་བཟང་མཆོད་

པའི་སྤྲིན་ལ་འགྲན་པར་གྱུར། །ཚོགས་ཀྱི་མགྲོན་སྤྱན་འདྲེན་པ་ནི། རང་གི་ཐུགས་ཁའི་ཧཱུྃ་

ལས་འོད་ཟེར་འཕྲོས། །གར་བཞུགས་རྡོ་རྗེའི་ཕོ་བྲང་སོ་སོ་ནས། །རྩ་བའི་བླ་མ་ཁྱད་

བདག་རྡོ་རྗེ་འཆང། །གྲུབ་ཆེན་བརྒྱད་ཅུ་ལ་སོགས་གྲུབ་ཐོབ་དང། །རྒྱན་དྲུག་

མཆོག་གཉིས་ལ་སོགས་པཎྚི་ཏ། །དབང་བསྐུར་རྒྱུད་བཤད་མན་ངག་གནང་བ་

དང། །རིག་འཛིན་བྱང་སེམས་སོ་ཐར་སྡོམ་པ་ཡི། །བརྒྱུད་པའི་བླ་མ་ཐམས་ཅད་

སྤྱན་འདྲེན་ནོ། །དཔལ་ལྡན་འཁོར་ལོ་སྡོམ་པ་ཡབ་ཡུམ་དང། །རྣལ་འབྱོར་མ་བཞི་

འཁོར་ལོ་གསུམ་གྱི་ལྷ། །མ་མོ་བརྒྱད་དང་གོ་ཆའི་ལྷ་ལ་སོགས། །འཁོར་ལོ་སྡོམ་

པའི་རྒྱུད་ནས་བཤད་པ་ཡི། །དཀྱིལ་འཁོར་ལྷ་ཚོགས་ཇི་སྙེད་མཆིས་པ་རྣམས། །མ་

ལུས་ཚོགས་ཀྱི་ཞིང་དུ་གཤེགས་སུ་གསོལ། །གཞན་ཡང་རྒྱུད་སྡེ་བཞི་དང་འབྲེལ་

བ་ཡི། །ཡིད་དམ་དཀྱིལ་འཁོར་ལྷ་ཚོགས་ཐམས་ཅད་དང། །སངས་རྒྱས་བྱང་

སེམས་ཉན་རང་མཁའ་འགྲོ་དང། །ཆོས་སྐྱོང་ནོར་ལྷ་ཕྱོགས་སྐྱོང་ཞིང་སྐྱོང་དང། །ཀླུ་

དང་གཞི་བདག་སྡེ་བརྒྱད་འགྲོ་བ་དྲུག །བགེགས་རིགས་ལན་ཆགས་མགྲོན་རྣམས་



ཚོགས་མཆོད་ཀུན་བཟང་མཆོད་སྤྲིན།

གཤེགས་སུ་གསོལ། །རང་རང་ཇི་ལྟར་འོས་པའི་ཁྲི་སྟན་ལ། །བདག་ཅག་རྣམས་ལ་

དགྱེས་བཞིན་སོ་སོར་འཁོད། །ཚོགས་ཞིང་ཐམས་ཅད་འཁོར་ལོ་བདེ་མཆོག་གི ། 

ལྷ་སྐུ་སྒྱུ་མའི་རྣམ་པར་བཞེངས་པར་གྱུར། །མཆོད་པ་འབུལ་བ་ནི། བླ་མ་ཡི་དམ་སངས་

རྒྱས་བྱང་སེམས་སོགས། །ཚོགས་ཀྱི་ཞིང་དུ་གྱུར་བ་ཐམས་ཅད་ལ། །བདག་ཅག་

ལུས་ངག་ཡིད་གསུམ་གུས་ཕྱག་འཚལ། །ཕྱི་ནང་གསང་བའི་མཆོད་པ་ལེགས་པར་

འབུལ། །སྡིག་པ་མི་དགེ་ཐམས་ཅད་སོ་སོར་བཤགས། །རང་གཞན་དགེ་བ་ཀུན་ལ་

རྗེས་ཡི་རངས། །ཟབ་རྒྱས་ཆོས་ཀྱི་འཁོར་ལོ་བསྐོར་བར་བསྐུལ། །སྲིད་མཐར་མྱ་

ངན་མི་འདའ་གསོལ་བ་འདེབས། །དགེ་བ་བླ་མེད་བྱང་ཆུབ་ཆེན་པོར་བསྔོ། །བདག་

གཞན་མ་ལུས་སངས་རྒྱས་མྱུར་ཐོབ་ཤོག ། ཅེས་ཡན་ལག་བདུན་པ་དབུལ། ས་གཞི་སྤོས་

ཀྱི་བྱུགས་ཤིང་མེ་ཏོག་བཀྲམ། །ཞེས་སོགས་ཀྱི་མཎྜལ་ཕུལ། ཆུ་བཞི་ཉེར་སྤྱོད་རོལ་མོ་

འདོད་ཡོན་ལྔ། །རྒྱལ་སྲིད་བདུན་དང་བཀྲ་ཤིས་རྟགས་རྫས་བརྒྱད། །བླ་བྲེ་གདུགས་

དང་རྒྱལ་མཚན་བ་དན་འཕན། །ཡོལ་བ་ལྡ་ལྡི་རྔ་ཡབ་ཁང་བཟང་དང། །ཁྲི་སྟན་

མལ་ཆ་རྟ་གླང་འདོད་འཇོའ་ིབ། །ཁྲུས་རྫིང་གཏེར་བུམ་ལས་བྱེད་བྲན་བཟང་

སོགས། །ཉེར་མཁོའ་ིཡོ་བྱད་མ་ལུས་ལེགས་འབུལ་གྱི། །བཞེས་ནས་དངོས་གྲུབ་

རྣམ་གཉིས་སྩལ་དུ་གསོལ། །ཇི་ལྟར་འཇམ་དབྱངས་ལ་སོགས་པས། །རྒྱལ་བ་

རྣམས་ལ་མཆོད་མཛད་པ། །དེ་བཞིན་བདག་གིས་དེ་བཞིན་གཤེགས། །མགོན་པོ་

སྲས་དང་བཅས་རྣམས་མཆོད། །ཡོན་ཏན་རྒྱ་མཚོ་རྣམས་ལ་བདག །བསྟོད་དབྱངས་

ཡན་ལག་རྒྱ་མཚོས་མཆོད། །བསྟོད་དབྱངས་སྙན་སྤྲིན་དེ་དག་ལ། །ངེས་པར་ཀུན་

ཏུ་འབྱུང་གྱུར་ཅིག །ཅེས་སྤྱིར་གྱི་མཆོད་པ་རྣམས་ཕུལ། ཚོགས་དངོས་གཞི་འབུལ་བ་ནི། རྩ་བའི་བླ་

མ་ཁྱབ་བདག་རྡོ་རྗེ་འཆང། །པཎ་གྲུབ་རྣམས་དང་མདོ་རྒྱུད་དམ་ཆོས་ཀྱི། །བཀའ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

དྲིན་སྩོལ་བའི་བླ་མ་དམ་པ་དང། །མཁས་ཤིང་གྲུབ་པ་བརྙེས་པ་ཐམས་ཅད་

ལ། །དམ་རྫས་ཚོགས་ཀྱི་མཆོད་པ་ལེགས་པར་འབུལ། །མཆོག་དང་ཐུན་མོང་

དངོས་གྲུབ་སྩལ་དུ་གསོལ། །བདེ་ཆེན་རྒྱལ་བོ་ཧེ་རུ་ཀ་ཡབ་ཡུམ། །རྣལ་འབྱོར་མ་

བཞི་ཐོད་པའི་དུམ་བུ་སོགས། །དཔའ་བོ་དཔའ་མོ་ཡབ་ཡུམ་ཟུང་ཉེར་བཞི། །མ་མོ་

བརྒྱད་དང་གོ་ཆའི་ལྷ་རྣམས་ལ། །དམ་རྫས་ཚོགས་ཀྱི་མཆོད་པ་ལེགས་འབུལ་

གྱི། །མཆོག་དང་ཐུན་མོང་དངོས་གྲུབ་སྩལ་དུ་གསོལ། །མི་བསྐྱོད་རྡོ་རྗེ་གཤིན་རྗེ་

གཤེད་ལ་སོགས། །ཐབས་ཀྱི་རྒྱུད་ཀྱི་དཀྱིལ་འཁོར་ལྷ་ཡི་ཚོགས། །དུས་ཀྱི་འཁོར་

ལོ་དགྱེས་པ་རྡོ་རྗེ་སོགས། །ཤེས་རབ་རྒྱུད་ཀྱི་དཀྱིལ་འཁོར་ལྷ་ཚོགས་ལ། །དམ་

རྫས༝ མཆོག་དང༝ རྣལ་འབྱོར་རྒྱུད་དང་སྤྱོད་རྒྱུད་བྱ་རྒྱུད་ཀྱི། །དཀྱིལ་འཁོར་ལྷ་

ཚོགས་ཇི་སྙེད་མཆིས་པ་དང། །གཞན་ཡང་སངས་རྒྱས་བྱང་སེམས་རང་རྒྱལ་

དང། །གནས་བརྟན་བཅུ་དྲུག་ལ་སོགས་ཉན་ཐོས་ལ། །དམ་རྫས༝ མཆོག་དང༝ 

རིགས་ལྔའི་མཁའ་འགྲོ་ཤ གས་འགྲོ་ཐམས་ཅད་དང། །རྣལ་འབྱོར་བསྒྲུབ་པའི་

གྲོགས་མཛད་ཕོ་ཉ་མོ། །དཔལ་མགོན་ཞལ་བཞི་ཕྱག་བཞི་དུར་ཁྲོད་བདག །མགོན་

ཆོས་ལྷ་མོ་རྣམ་སྲས་ལ་སོགས་ལ། །དམ་རྫས༝ མཆོག་ཐུན་དངོས་གྲུབ་འགྲུབ་པའི་

འཕྲིན་ལས་མཛོད། །ཕྱོགས་སྐྱོང་ཞིང་སྐྱོང་ཀླུ་དང་གཞི་བདག་དང། །སྡེ་བརྒྱད་

རིགས་དྲུག་སེམས་ཅན་ཐམས་ཅད་དང། །བགེགས་རིགས་བུ་ལོན་ལན་ཆགས་

སྙོག་པ་སོགས། །ཚོགས་ཀྱི་མགྲོན་དུ་གྱུར་བ་ཐམས་ཅད་ལ། །དམ་རྫས་ཚོགས་ཀྱི་

མཆོད་པ་ལེགས་འབུལ་གྱི། །མཆོག་ཐུན་དངོས་གྲུབ་འགྲུབ་པའི་གྲོགས་མཛོད་

ཅིག །མཧཱ་བུ་ཙ་ག་ཎ་བ་ལིཾ་ཏ་ཁ་ཁ་ཁཱ་ཧི་ཁཱ་ཧི། མཾ་ས་རཀྟ་ཀོ་རོ་ཙ་ན་པཉྩ་ཨ་མྲྀ་ཏ་

ཁ་ཁ་ཁཱ་ཧི་ཁཱ་ཧི། ཞེས་པས་ཕུལ། དེ་ནས་ཚོགས་ཕུད་བཟའ་བཅའ་རྣམས་སྣོད་གཙང་མ་ཅིག་ཏུ་བསྡུས་ཏེ་



ཚོགས་མཆོད་ཀུན་བཟང་མཆོད་སྤྲིན།

ལག་པ་གཡས་སུ་བཟུང། ཐོད་པ་བདུད་རྩིས་གང་བ་གཡོན་དུ་བཟུང་ནས་ཚོགས་བསྟབས་པ་ནི། ཨེ་མ་ཧོཿ 

བླ་མ་ཡི་དམ་མཁའ་འགྲོ་ཆོས་སྐྱོང་སོགས། །ཚོགས་ཀྱི་ཞིང་དུ་གྱུར་བ་ཐམས་ཅད་

ལ། །དམ་རྫས་ཚོགས་ཀྱི་མཆོད་པ་འབུལ་བ་ནི། །ཚོགས་གཞོང་བནྡ་ཡངས་པའི་

སྣོད་ནང་དུ། །འབྲས་དང་གྲོ་སོགས་འབྲུ་སྣ་སྟོང་གི་ཕྱེ། །ཟག་མེད་བདུད་རྩི་ཆང་

གིས་ལེགས་པར་སྤྲུས། །དཀར་གསུམ་མངར་གསུམ་ཤིང་ཏོག་སྣ་ཚོགས་དང། །ལ་

ཕུག་ལ་དུ་སྒོག་བཙོང་འབྲས་ཆན་དང། །འཁུར་བ་བཅུད་ལེན་སྨན་བཟང་སྣ་ཚོགས་

སྦྱར། །ཤ་ཆེན་མཱྃ་ས་རུས་པ་ནང་ཁྲོལ་དང། །དོན་སྙིང་རྐང་མར་ཀླད་ཚིལ་ལ་

སོགས་པའི། །བཟའ་དང་བཅའ་བ་རི་ལྟར་སྤུངས་པ་དང། །རྒུན་འབྲུམ་ནས་འབྲས་

གྲོ ་སོགས་འབྲུ་ཡི ་བཅུད། །མྱོས་བྱེད་སྟོང་གི ་བཅུད་རྣམས་ལེགས་བསྡུས་

པའི། །ཟག་མེད་བདེ་བ་ཆེན་པོ་སྐྱེད་པའི་རྫས། །བདུད་རྩིའི་བཏུང་བ་རྒྱ་མཚོར་

བསྐྱིལ་བ་རྣམས། །རིགས་ལྔ་ཡབ་ཡུམ་ངོ་བོ་ཤ་ལྔ་དང། །བདུད་རྩི་ལྔ་ཡི་རྣམ་པར་

ལེགས་བསྐྱེད་དེ། །སྦྱང་རྟོགས་སྦར་བ་གསུམ་གྱིས་བྱིན་གྱིས་རླབས། །ཟག་པ་མེད་

པའི་བདུད་རྩིའི་རྒྱ་མཚོ་འདི། །དྲིན་ཅན་རྩ་རྒྱུད་བླ་མ་ཐམས་ཅད་དང། །ཡི་དམ་ལྷ་

ཚོགས་སངས་རྒྱས་བྱང་སེམས་དང། །དཔའ་བོ་མཁའ་འགྲོ་ཆོས་སྐྱོང་སྲུང་མའི་

ཚོགས། །ནོར་ལྷ་ཕྱོགས་སྐྱོང་ཞིང་སྐྱོང་ཀླུ་གཞི་བདག །སྡེ་བརྒྱད་འགྲོ་དྲུག་བགེགས་

རིགས་ལན་ཆགས་ལ། །འབུལ་ལོ་ཕྱི་ནང་བར་ཆད་མ་ལུས་བཟློག །མཆོག་དང་

ཐུན་མོང་དངོས་གྲུབ་སྩལ་དུ་གསོལ། །གཟུགས་སྒྲ་དྲི་རོ་རེག་བྱ་ཆོས་དབྱིངས་

མས། །དབང་བོ་དྲུག་ལ་བདེ་སྐྱེད་མཆོད་པ་འབུལ། །ལྷན་སྐྱེས་ཞིང་སྐྱེས་སྔགས་

སྐྱེས་ཕོ་ཉ་མོས། །སྙོམས་འཇུག་དགའ་བའི་བདེ་ཆེན་མཆོད་པ་འབུལ། །ལྷན་སྐྱེས་

བདེ་བ་ཆེ་དང་སྟོང་བ་ཉིད། །སྦྱར་བའི་དེ་ཁོ་ན་ཡི་མཆོད་པ་འབུལ། །བདེན་འཛིན་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

བག་ཆགས་ཀུན་བྱང་བདེ་སྟོང་གི །ཏིང་འཛིན་འཇའ་ལུས་རྡོ་རྗེ་སེམས་དཔའི་

སྐུ། །ཟུང་དུ་འཇུག་དང་ཁ་སྦྱོར་བདུན་ལྡན་མཆོག །མྱུར་ཏུ་འཐོབ་པར་བྱིན་གྱིས་

བརླབ་ཏུ་གསོལ། །མཆོད་པའི་འཁོར་གསུམ་སྣང་ལ་ངོ་བོས་སྟོང། །སྣང་སྟོང་དབྱེར་

མེད་སེམས་ཀྱིས་ལེགས་འབུལ་གྱིས། །དབྱེར་མེད་སྤྲོས་བྲལ་ངང་དུ་ལེགས་བཞེས་

ནས། །དྲི་བྲལ་བདེ་ཆེན་སྐྱེ་བར་བྱིན་གྱིས་རློབས། །ཞེས་བརྗོད་དེ་རྟེན་གྱི་དྲུང་དུ་བཞག །དེ་

ནས་ཚོགས་རྫས་རྣམས་སྣོད་སོ་སོར། སློབ་དཔོན་ལ་ཉིས་འགྱུར། གཞན་རྣམས་ལ་སྐལ་བ་མཉམ་པོར་བགོས་

ནས་ལས་ཀྱི་རྡོ་རྗེས་སློབ་དཔོན་ལ་ཕྱག་འཚལ་ཏེ་ལག་པ་གཡོན་དུ་ཀ་པཱ་ལ་བདུད་རྩིས་གང་བ་བཟུང། དེའི་སྟེང་

དུ་གཡས་པ་བ་དན་གྱི་ཕྱག་རྒྱས་མཱྃ་ས་བཟུང་སྟེ། རྡོ་རྗེ་སློབ་དཔོན་དགོངས་སུ་གསོལ། །འདི་ལ་

ཐེ་ཚོམ་མི་བྱ་སྟེ། །བྲམ་ཟེ་ཁྱི་དང་གདོལ་བ་སོགས། །རང་བཞིན་གཅིག་ཏུ་དགོངས་

ཏེ་རོལ། །ཨ་ལ་ལ་ཧོ་བཞེས་སུ་གསོལ། །ཨ་ལ་ལ་ཧོ་རོལ་དུ་གསོལ། །ཞེས་བརྗོད་དེ་

ཕྱག་ཏུ་འབུལ། སློབ་དཔོན་གྱིས། བདེར་གཤེགས་ཆོས་ནི་བསམ་མི་ཁྱབ། །འདོད་ཆགས་

ལ་སོགས་དྲི་མ་སྤངས། །བཟུང་དང་འཛིན་པ་དང་བྲལ་བའི། །དེ་བཞིན་ཉིད་ལ་

བདག་ཕྱག་འཚལ། །ཨ་ལ་ལ་ཧོ། ཞེས་བརྗོད་ཅིང་ཕྱག་རྒྱ་སྔ་མ་ལྟར་བྱས་ལ་བླངས། དེ་བཞིན་དུ་བྷ་

ལ་སོགས་བཟའ་བཅའ་གཞན་རྣམས་ཀྱང་ཕུལ། ཚོགས་པ་གཞན་རྣམས་ལ། རིག་པ་འཛིན་པ་དགོངས་

སུ་གསོལ། འདི་ལ་ཐེ་ཚོམ་མི་བྱ་སྟེ། ཞེས་སོགས་བརྗོད་དེ་སྔར་ལྟར་ཕུལ། ལེན་པ་བོས་ཀྱང། 

བདེར་གཤེགས་ཆོས་ནི་བསམ་མི་ཁྱབ། །ཞེས་སོགས་བརྗོད་དེ་སྔར་ལྟར་བླངས། ཚོགས་པ་མང་

ན་ཐམས་ཅད་ལ་སྤྱིར་རིག་པ་འཛིན་རྣམས་དགོངས་སུ་གསོལ། ཞེས་སོགས་བརྗོད་དེ་ཕུལ། 

ཚོགས་པས་ཀྱང། བདེར་གཤེགས་ཆོས་ནི། ཞེས་སོགས་བརྗོད་དེ་བླངས། དེ་ལྟར་ཐམས་ཅད་ལ་ཁྱབ་

པར་བྲིམས་ནས། སློབ་དཔོན་གྱིས་བཟའ་བཏུང་རྣམས་ནང་མཆོད་ལྟར་བྱིན་གྱིས་བརླབསས་ཏེ། ལག་མཆོད་རྒྱས་

པར་བྱ། དེ་ནས་ལུས་དཀྱིལ་གྱི་ལྷ་སྐད་ཅིག་གི་གསལ་བཏབ་སྟེ། དེ་ཉིད་རིག་པའི་རྣལ་འབྱོར་



ཚོགས་མཆོད་ཀུན་བཟང་མཆོད་སྤྲིན།

བས། །མི་བྱ་བ་ནི་ཅི་ཡང་མེད། །དེ་ཉིད་ཤེས་ནས་དེ་ནས་ནི། །དཔའ་བོས་འདོད་

པ་ལྔ་རྣམས་སྤྱོད། །བདག་ཉིད་དཔའ་བོ་ཀུན་གྱི་དངོས། །བདག་ཉིད་དཔའ་མོ་ཀུན་

གྱི་དངོས། །དེ་ཕྱིར་བདག་གིས་ཐམས་ཅད་བྱ། །བདག་ཉིད་ཧེ་རུ་ཀ་མཆོད་

བྱ། །བདེ་སྟོང་གཉིས་སུ་མེད་པས་དེ་ཉིད་རིག་པའི་སྒོ་ནས་བདག་ཉིད་དཔའ་བོ་དང་

དཔའ་མོ་ཐམས་ཅད་འདུས་པའི་བདག་ཉིད་དུ་བལྟས་ལ་ལྷ་མཆོད་པའི་བསམ་པས་

ཚོགས་ལ་ལོངས་སྤྱོད་པར་བྱའོ། །ཞེས་བརྗོད་དེ། དེ་ལྟར་བསམ་ལ་ཚོགས་སུ་ཀུ་རེ་དང། བཞད་གད་

དང། ཅོ་འདྲི་དང། ལོང་གཏམ་སོགས་མི་བྱ་བར། བག་དང་ལྡན་པས་ཐམས་ཅད་ཀྱིས་ནང་གི་སྦྱིན་སྲེག་གི་ཚུལ་

དུ་ལོངས་སྤྱོད་པའི་རྗེས་སུ་ལས་ཀྱི་རྡོ་རྗེས་ཚོགས་ལྷག་རྣམས་མས་རིམ་ནས་སྣོད་གཅིག་ཏུ་བསྡུས་ཏེ་སློབ་དཔོན་

གྱི་མདུན་དུ་བཞག །གཏོར་མའི་ལྷག་མ་ཡང་ཅུང་ཟད་བཞག་ལ་སློབ་དཔོན་གྱིས་ནང་མཆོད་ཀྱིས་ཁ་ཕྲུ་འབར་བའི་

ཕྱག་རྒྱའི་ནང་ནས་བཏབ་ལ་ཕེཾ་ཞེས་དང་འབྲུ་གསུམ་དང་ཨ་ཀཱ་རོ་ལན་གསུམ་བརྗོད་པས་བྱིན་གྱིས་བརླབས། 

ཨོཾ་ཨུ་ཙིཥྚ་པིཎྚ་སརྦ་བྷཀྵ་སྭཱཧཱ། ཞེས་དང། ཨ་ཀཱ་རོ་གསུམ་གྱིས་བསྔོས་ལ། ཨོཾ་ཨརྒྷཾ་པྲ་ཏཱིཙྪ་

སྭཱཧཱ། ཞེས་སོགས་ཀྱིས་ཆུ་གཉིས་ཉེར་སྤྱོད་རོལ་མོ། ཨོཾ་ཨཱཿཧཱུྃ་གིས་ནང་མཆོད་རྣམས་ཕུལ། ཧཱུྃ་དཔལ་

ཆེན་ཚོགས་ཀྱི་ལྷག་མའི་བདག་པོ་ནི། །གནས་མཆོག་ཉེར་བཞིའི་དཔའ་བོ་དཔའ་

མོའ་ིའཁོར། །དུར་ཁྲོད་ཆེན་པོ་བརྒྱད་ཀྱི་གནས་མྱུལ་བའི། །གླང་ཆེན་ལ་སོགས་

མགོ་བརྙན་སྣ་ཚོགས་ཅན། །རྣལ་འབྱོར་ཕོ་མོའ་ིགྲལ་རྣམས་འགྲིམ་པ་ཡི། །ཚོགས་

ཀྱི་ལྷག་ལ་དབང་བའི་མགྲོན་རྣམས་ཀྱིས། །ལྷག་མའི་གཏོར་མ་ཚིམ་པར་ལོངས་

སྤྱོད་ལ། །དགའ་མགུའི་སེམས་ཀྱིས་རང་རང་གནས་སུ་བྱོན། །ཞེས་བརྗོད་ལ་ལྷག་མ་ཕྱིར་

དོར། དེ་ནས་སྣོད་རྣམས་བཤལ་བའི་བཤལ་ཆུ་སྣོད་གཅིག་ཏུ་བསྡུས་ལ། གཞན་ཡང་ཁམས་གསུམ་

ཀུན་ན་གནས་པ་ཡི། །ལྷག་མའི་བཤལ་ཆུ་རེ་བའི་འབྱུང་བོ་ནམས། །བཤལ་ཆུ་ལོང་

ལ་བདག་ཅག་འཁོར་བཅས་ལ། །གནོད་པར་མ་བྱེད་རང་རང་གནས་སུ་སོང། །ཞེས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

དང། སུམ་བྷ་དང་ལས་སྔགས་བརྗོད་དེ་ལྷག་མགྲོན་རང་གནས་སུ་བཏང། དེ་ནས་བཟླས་པ་ཅུང་ཟད་བྱས་ལ། 

རྡོ་རྗེའི་གླུའམ་དཔྱིད་ཀྱི་རྒྱལ་མོའ་ིགླུ་བླངས་ལ། བདེ་སྟོང་གི་ངང་ལ་རོལ་པར་བྱ། དེ་ནས་ཚོགས་ཀྱི་ཞིང་ལ། ཨོཾ་

ཨརྒྷཾ་པྲ་ཏཱིཙྪ། ཞེས་སོགས་ཀྱིས་མཆོད་པ་དང། ཕྱག་བྱར་འོས་པ་ཐམས་ཅད་ལ། །ཞེས་སོགས་

ཀྱིས་བསྟོད་པ་བྱས་ལ། བསྔོ་བ་སྨོན་ལམ་དང། འདོད་དོན་གསོལ་འདེབས་རྒྱས་པར་བྱ། ཆད་ལྷག་ཉེས་པ་ཞི་བའི་

ཕྱིར་དུ། ཡིག་བརྒྱ་ལན་གསུམ་དང། མ་རྙེད་ཡོངས་སུ་མ་ཤེས་དང། །ཞེས་སོགས་ཀྱིས་ནོངས་པ་

བཟོད་པར་གསོལ། གཡོན་པའི་མཐེབ་སྲིན་གྱིས་སེ་གོལ་ཏོག་ཏེ། ཀྵཿའཇིག་རྟེན་པའི་མགྲོན་རྣམས་

རང་གནས་སུ་གཤེགས། ཡེ་ཤེས་པ་རྣམས་རང་ཉིད་ལ་ཐིམ་ནས་བྱིན་གྱིས་བརླབ་

པར་གྱུར། ཞེས་ཚོགས་ཞིང་རྣམས་བསྡུ། ཕུན་སུམ་ཚོགས་པ་མངའ་བ་གསེར་གྱི་རི་བོ་

འདྲ། །ཞེས་སོགས་དང། རབ་ཡངས་ནམ་མཁའ་ཏིལ་གྱི་གང་བུ་བཞིན། །ཞེས་སོགས་ཤིས་

པ་བརྗོད་དེ་མེ་ཏོག་གི་ཆར་དབབ་པར་བྱའོ། །འདི་ནི་དཔོན་སློབ་དུ་མ་ཚོགས་པས་ཚོགས་མཆོད་བྱ་ཚུལ་ཡིན་ལ། 

རང་ཉིད་གཅིག་བུས་ཚོགས་མཆོད་བྱེད་ན། སློབ་དཔོན་གྱིས་ལས་ཀྱིས་རྡོ་རྗེ་ལ་བསྒོ་བ་དང། ལས་ཀྱི་རྡོ་རྗེ་ཞུ་བ་

སོགས་བཞག །ཚོགས་ཕུད་རྟེན་གྱི་དྲུང་དུ་བཤམ་པ་དང། རང་ལ་ཚོགས་སྟོབ་པ་དང། ཚོགས་ལྷག་ཕྱིར་འདོར་

བ་སོགས་མཆོད་གཡོག་པ་ལ་བྱེད་དུ་གཞུག །གཞན་ཐམས་ཅད་སྔར་ལྟར་བྱ། ཚོགས་མཆོད་ཤིན་ཏུ་བསྡུས་པ་

བྱེད་ན། ཆོ་ག་རྫོགས་པར་སོང་བའི་རྗེས་སུ་མཆོད་གཡོག་པས་ཕྱག་གསུམ་བཙལ་ཏེ། ཚོགས་ཀྱི་ཡོ་བྱད་

རྣམས་བྱིན་རླབས་གནང་བར་ཞུ་ཞེས་བརྗོད། ཚོགས་པས་ནང་མཆོད་ལྟར་བྱིན་གྱིས་བརླབ། དེ་ནས་

མཆོད་གཡོགས་པས་ཚོགས་ཕུད་རྣམས་བསྡུས་ཏེ་བླ་མ་དང་ཡི་དམ་གྱི་བྲིས་འབུར་གྱི་སྐུ་བརྙན་གང་ཡང་རུང་

བའི་མདུན་དུ་བཤམ་རྗེས་ཕྱག་གསུམ་བཙལ་ནས། བླ་མ་དང་ཡི་དམ་སོགས་དཀོན་མཆོག་གི་

དྲུང་དུ་ཚོགས་ཀྱི་ཕུད་འབུལ་བར་ཞུ་ཞེས་བརྗོད། ཐམས་ཅད་ཀྱིས། ཞལ་ཟས་རོ་བརྒྱ་ལྡན་

པའི་ཡིད་འཕྲོག་པ། །ཞེས་སོགས་ཀྱི་མཇུག་ཏུ། ཨོྃ་གུ་རུ་བུདྡྷ་བོ་དྷི་སཏྭ་ས་པཱ་རི་ཝཱ་ར་ག་

ན་ཎ་ཙཀྲ་པཱུ་ཛི་ཏི་ཁཱ་ཧི། ཞེས་བརྗོད། དེ་ནས་མཆོད་གཡོགས་པས་སྣོད་གཙང་མར། མ་ད་ན་སྔར་བཞིན་

བཞག་ལ། ཕྱག་གསུམ་བཙལ་ཏེ་བླ་མ་དང་ཡི་དམ་སོགས་དཀོན་མཆོག་གི་དྲུང་དུ། མ་ད་



ཚོགས་མཆོད་ཀུན་བཟང་མཆོད་སྤྲིན།

ནའི་ཕུད་འབུལ་བར་ཞུ། ཞེས་བརྗོད། ཐམས་ཅད་ཀྱིས། དམན་པའི་ཡུལ་ལས་རབ་འདས་

ཤིང། །རྒྱལ་བ་ཀུན་གྱི ་དམ་ཚིག་མཆོག །དངོས་གྲུབ་ཀུན་གྱི ་གཞིར་གྱུར་

བ། །བདུད་རྩི་མཆོག་གིས་མཆོད་པར་བགྱི། །སྒྲིབ་པའི་དྲི ་མ་ཀུན་བསལ་

ནས། །རྟོགས་པ་ཀུན་ལས་རྣམ་གྲོལ་བ། །བླ་ན་མེད་པའི་བྱང་ཆུབ་སེམས། །བདེ་

བ་ཆེན་པོས་མཉེས་གྱུར་ཅིག །ཨོཾ་གུ་རུ་བུདྡྷ་བོ་དྷི་སཏྭ་ས་པཱ་རི་ཝཱ་ར་མཧཱ་པཉྩ་ཨ་

མྲྀ་ཏ་ཁཱ་ཧི། ཞེས་བརྗོད། དེ་ནས་ཚོགས་ཕུད་སྔ་མ་ལས་ཅུང་ཟད་ཆུང་བ་ཞིག །མཁའ་འགྲོ་ཆོས་སྐྱོང་གི་རྟེན་

གྱི་མདུན་དུ་བཤམས་ལ། ཕྱག་བཙལ་ནས། མཁའ་འགྲོ་ཆོས་སྐྱོང་གི་དྲུང་དུ་ཚོགས་མཆོད་

འབུལ་བ་ཞུ། ཞེས་བརྗོད། ཐམས་ཅད་ཀྱིས། ཨོཾ་ཤྲཱི་དྷརྨཱ་པ་ལ་ས་པཱ་རི་ཝཱ་ར་ག་ཎ་ཙཀྲ་པཱུ་ཛི་

ཏི་ཁཱ་ཧི། ཞེས་བརྗོད། དེ་ནས། ཨོཾ་བཛྲ་པུཥྤེ་ཨཱཿཧཱུཾ། ཞེས་སོགས་ཀྱིས་ཕྱི་མཆོད། འབྲུ་གསུམ་གྱིས་

ནང་མཆོད་དབུལ་དེ་རྗེས་སྣོད་གཙང་མར། ཚོགས་རྫས་དང་མ་ད་ན་བླུག་པ་ནམ་མཁར་བཏེག་ལ། ཚོགས་

ཕུད་དང་ནང་མཆོད་འབུལ་བར་ཞུ། ཞེས་བརྗོད། ཐམས་ཅད་ཀྱིས། ཕྱོགས་བཅུ་དུས་གསུམ་

ན་བཞུགས་པའི་རྩ་བ་དང་བརྒྱུད་པར་བཅས་པའི་དཔལ་ལྡན་བླ་མ་དམ་པ་རྣམས་

དང། དཔལ་འཁོར་ལོ་སྡོམ་པ་སོགས་རྒྱུད་སྡེ་ཆེན་པོ་བཞི་དང་འབྲེལ་བའི་ཡི་དམ་

དཀྱིལ་འཁོར་གྱི་ལྷ་ཚོགས་རྣམས་དང་དཔལ་མགོན་ཞལ་བཞི་བ་ལ་སོགས་པའི་

ཆོས་སྐྱོང་སྲུང་མ་རྣམས་དང་ཡུལ་ཉི་ཤ ་རྩ་བཞི་དུར་ཁྲོད་ཆེན་པོ་བརྒྱད་ན་བཞུགས་

པའི་དཔའ་བོ་མཁའ་འགྲོའ་ིཚོགས་རྣམས་དང། སའི་ལྷ་མོ་བསྟན་མས་གཙོ་བྱས་

པའི་འཛམ་གླིང་གཞིའི ་བདག་པོ་སྤྱི་དང། ཁྱད་པར་དུ་གནས་བདག །གཞི་

བདག །ཡུལ་བདག །གྲོང་བདག །དགོན་གནས་ལྷ་ཁང། གཙུག་ལག་ཁང། གནས་

གཞི་འདི་རྣམས་ལ་གཉུག་མར་གནས་པ་རྣམས་ཀྱི་ཞལ་དུ་ཨོཾཿཨཱཿཧཱུཾ་ཞེས་བརྗོད། ཌཱ་དྲིལ་

དང་རོལ་ཆེན་བྱ། དེ་ནས་རྡོ་རྗེ་སློབ་དཔོན་གྱིས། ཨེ་མ་ཧོ་ཡེ་ཤེས་ཆེན་པོ་རྣམས། །ཚོགས་ཆེན་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

འབར་བས་ཉོན་མོངས་སྲེག །འདི་འདྲའི་བདེ་བ་ཐོབ་ནས་ནི། །ཀུན་གྱིས་ཨ་ཧོ་སུ་

ཁ་བརྗོད། །ཅེས་བརྗོད། ཐམས་ཅད་ཀྱིས། ལྐོག་བཏེག་ནས། ཨ་ཧོ་སུ་ཁ་བྷཀྵ་ཡེ། ཨ་ཧོ་སུ་ཁ་

ཧོ་ཡ་ན། མཧཱ་མུནྟྲ་སིདྡྷི་ནི། པྲ་ཝརྡྷ་ན་སིདྷི་ནི། ཨེ་མ་བདེ་བ་ལོངས་སྤྱོད་ཅེས། །ཨེ་

མ་བདེ་བ་རབ་གསལ་བ། །ཕྱག་རྒྱ་ཆེན་པོ་གྲུབ་པ་འདིས། །རབ་ཏུ་འཕེལ་བའི་རོལ་

གར་འདིའོ། །ཧཱུཾ་ཧེ་ཧ་ཧ་ཧ་ཧོ། ཞེས་བརྗོད། ཚོགས་རྫས་འགྲིམ་ཚུལ་སྔར་དང་འདྲ། ལྷག་གཏོར་སྔར་

ལྟར་བྱས་ལ། ཨོཾ་ཨུ་ཙིཥྚི་བ་ལིཾ་ཏ་བྷཀྵ་སི་སྭཱཧཱ། ལྷག་མ་ལ་དབང་བའི་འབྱུང་བོའ་ི

ཚོགས་རྣམས་ཚིམ་ནས་ནང་གི་དངོས་གྲུབ་ཕྱིར་མི་གཏོང་བ་དང། ཕྱིའི་བར་ཆད་

ནང་དུ་མི་གཏོང་བའི་འཕྲིན་ལས་ཡང་དག་པར་མཛད་དུ་གསོལ། ཞེས་བསྔོ། རྡོ་རྗེའི་གླུ་ནི། 

ཀོལླ། ཨི་རི་ཋེ། ཨ་པོ་ལ། མུ་མྨུ་ཎི་རི། ཀཀྐོ་མཱ། གྷ་ཎ། ཀི་པཱི་ཊ་ཧོ། བཛྫ། ཨི་ཀ་རུ་

ཎེཾ་ཀེ། ཨ་ཨི། ན་རོ་ལ་ལཱ་ཏ་ཧིཾ། བ་མུ་ཁ་ཛྫ་ཨི། གཱ་ཌྷེཾ། མ་ཨ་ཎ་བི་ཛྫ་ཨ་ཨི་ཧ་ལེཾ། 

ཀཱ་ལིཉྫ་ར། པ་ཎི་ཨ་ཨི། དུ་དྷུ་རུ། བཛྫ་ཨ་ཨི། ཙ་ཨ་ས་མ། ཀསྨུ་རི། སི་ཧླ། ཀསྤུ། 

ར་ལཱི། ཨི་ཨ་ཨི། མ་ལ་ཨི་ཨིནྡྷ་ན་ཤཱ་ལི་ཛ། ར་ཧི་མ། བྷ་རུ་ཁཱ་ཨི་ཨ་ཨི། ཕེཾ་ཁ་ཎ། 

ཁེ་ཊ་ཀ་རནྟེ། ཤདྷ་ཤ དྷ་ཎ་མུ་ནི་ཨ་ཨི། ནི་རཾ་ཤ ། ཨཾ་ག་ཙ་ཊ་ཝེ། ར་ཧེཾ་ཛ། ས་ར་ཝ་

པ་ཎི། ཨ་ཨི་མ་ལ། ཨ་ཛེ་ཀུན་དྷུ་རུ། ཝ་ཊྚ་ཨི། ཌི་ཎྜི་མ་རེ་ཧཾ། ན་བཛྫ་ཨ་ཨི། ཤིས་

བརྗོད་དང། མཇུག་ཆོག་སྔར་ལྟར་བྱ། སྤྱིར་རྣལ་འབྱོར་ཕོ་མོ་ཚོགས་ནས་ཚོགས་མཆོད་ཚུལ་

བཞིན་བྱེད་པ་ལ་ཚོགས་འཁོར། ཕོ་རྐྱང་དང་མོ་རྐྱང་ཚོགས་པའི་ཚོགས་མཆོད་ལ་

དཔའ་བོའ་ིསྟོན་མོ་དང། དཔའ་མོའ་ིསྟོན་མོ་ཟེར་བས། འདིར་དཔའ་བོའ་ིསྟོན་མོ་བྱེད་

ཚུལ་བཤད་པ་ཡིན་ལ། རབ་བྱུང་སྡོམ་བརྩོན་པ་རྣམས་ཀྱིས་གཏོར་མ་ལ་ཤ་ཆང་

སོགས་བཤམས་ནས་དབུལ་ཞིང། རང་གི་ལྕེ་ལ་ནང་མཆོད་རེག་པ་ཙམ་བྱས་ནས་

བདུད་རྩི་མྱང་བ་ཙམ་ལས་མི་བཏུང། གཞན་བཟའ་བཅའི་རིགས་བྱིན་གྱིས་བརླབས་



ཚོགས་མཆོད་ཀུན་བཟང་མཆོད་སྤྲིན།

ནས། ཤ་ལྔ་དང་བདུད་རྩི་ལྔའི་ངོ་བོར་མོས་ནས་རན་པར་བཟའ། སྣོད་སྟེགས་མེད་

པའི་ས་ལ་མི་འཇོག །ཁ་མི་སྦུབ། སྟོང་བར་མི་འཇོག །བཟའ་བཏུང་ཅུང་ཟད་རེ་

འཇོག་པ་རྟེན་འབྲེལ་ལ་ཡིན། ཆོས་ཀྱི་འབེལ་གཏམ་སོགས་མ་གཏོགས་ཅལ་ཅོལ་

མི་སྨྲ། བླ་མའམ། གྲོགས་ལ་མ་ཞུས་པར་ཕྱིར་མི་འགྲོ། དེ་དག་ལ་ཐ་མལ་གྱི་འདུ་

ཤེས་མི་སྐྱེད། ཡི་དམ་གྱི་ལྷ་མི་བརྗེད། དམ་ལྡན་ལ་བཟང་ངན་གྱི་རྣམ་རྟོག་མི་བྱ། 

བྱིན་གྱིས་བརླབས་པའི་རྫས་ལ་གཙང་མི་གཙང་གི་རྣམ་རྟོག་མི་བྱེད། ཤག་འགྱེད་

དང་འཐབ་རྩོད་མི་བྱེད། རབ་བྱུང་བ་མིན་ཀྱང་མ་ད་ན་མྱོས་པར་མི་བཏུང་བ་སོགས་

འདིའི་དམ་ཚིག་ཡིན་ཅིང་རྒྱས་པར་ཐམས་ཅད་མཁྱེན་པ་བུ་སྟོན་རིན་པོ་ཆེས་མཛད་

པའི་ཚོགས་འཁོར་གྱི་ཆོ་ག་བདེ་ཆེན་རྣམ་རོལ་སོགས་ལས་ཤེས་པར་བྱ། བརྡའ་

ཤེས་དགོས་པར་གསུངས་པས་ཆང་ལ་མ་ད་ན། ཤ་ལ་བྷ་ལ། ཟན་སོགས་བཟའ་བ་

ལ་ཀྲི་བི་ཏ། སྒོག་ཙོང་ལ་ཕུག་སོགས་ཚོད་མ་ལ་ཏིན་དྷ་ན། ཐོད་པ་དང། སྣོད་

གཞན་ཡང་ཐོད་ཕོར་དུ་བསྒོམ་པ་ལ། པདྨ་བྷ་ཛ་ན། ཅང་ཏེའུ་ལ་དྲི་སི་ཏ། དབང་ཐོབ་

པའི་དམ་ལྡན་ལ་ཀ་ལིང་ཛ་ར། དེ་མ་ཡིན་པ་ལ་དྷུ་དུ་ར། འོང་བ་ལ་ཕྲེང་ཁ་ན། འགྲོ་

བ་ལ་ཁེ་ཊ་པ། རུས་རྒྱན་ལ་ནི་རཾ་ཤ ། སྐྱེས་པ་ལ་ཊ། བུད་མེད་ལ་ཊི། ཞེས་སོགས་

ཡི་གེའི་བརྡ་དང། བདེ་དགྱེས་ལས་གསུངས་པའི་བརྡ་དང་བརྡའི་ལན་རྣམས་ཤེས་

ན་ལེགས། དེ་ལྟ་བུའི་ཚུལ་གྱིས་ཚོགས་མཆོད་བྱས་ན། བླ་མ་ཡི་དམ་མཁའ་འགྲོ་

སོགས་ཀྱིས་བྱིན་གྱིས་རློབས་པའི་ཕན་ཡོན་ཆེན་པོ་འབྱུང་ཞིང། ཚུལ་དང་མི་མཐུན་

པ་བྱས་ན་རྡོ ་རྗེ ་དམྱལ་བར་ལྟུང་བ་ལ་སོགས་པའི་ཉེས་པ་ཆེན་པོ ་སྐྱེད་པར་

གསུངས་པས། དེང་སང་ཚོགས་འཁོར་བྱེད་ཟེར་བར་སྙད་བཏགས་ནས་དབང་ཐོབ་

མ་ཐོབ་ཀྱི་མི་མང་ཚོགས་ནས། ཆང་བག་མེད་དུ་འཐུང་སྟེ་གཤགས་འགྱེད་པ་དང་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

འཐབ་རྩོད་བྱེད་པ་སོགས་ནི་ཕན་ཡོན་མེད་པར་ཉེས་པ་ཆེན་པོ་སྐྱེད་པའི་རྒྱུ་ཡིན་

འདུག་པས་རྗེ་ཡབ་སྲས་རྣམས་ཀྱིས་ཚོགས་འཁོར་གྱི་ཡིག་ཆ་མ་མཛད་ཅིང་རང་

རེའི་བླ་མ་གོང་མ་གཞན་གྱིས་ཀྱང་ཚོགས་འཁོར་ཟེར་བ་མངོན་མཚན་དང་དར་སོ་

ཆེ་བར་མ་མཛད་པ་ནི་དེ་ལ་དགོངས། ཚུལ་འདི་ལ་མོས་པ་རྣམས་ཀྱིས་ཚོགས་

འཁོར་གྱི་དམ་ཚིག་དང་འགལ་བའི་ཉེས་པ་མི་སྐྱེད་པར་ཚུལ་དང་མཐུན་པར་བྱས་

པའི་ཕན་ཡོན་འབྱུང་བ་ལ་འབད་འཚལ་ལོ། །ཞེས་དཔལ་བདེ་མཆོག་གི་སྒོ་ནས་ཚོགས་མཆོད་བྱ་

ཚུལ་ཀུན་བཟང་མཆོད་སྤྲིན་ཞེས་བྱ་བ་འདི་ནི་གཞུང་ལུགས་རབ་འབྱམས་སྨྲ་བ་ཨེར་ཏེ་ནི་ནོ་མིན་ཧན་ཞེས་བགྱི་བས་

སྔ་མོ་ནས་ཡང་དང་ཡང་དུ་བསྐུལ་བ་སེམས་ལ་བཅངས་ཞིང། ཉེ་ལམ་རང་གི་ཟླ་བོ་སྡོམ་བརྩོན་རྣམ་དཔྱོད་དང་ལྡན་པ་

དཀའ་བཅུ་ངག་དབང་ཆོས་ལྡན་ཞེས་བགྱི་བས་བདེ་མཆོག་གི་བསྙེན་འཚམས་བྱེད་སྐབས་མཇུག་ཏུ་ཚོགས་མཆོད་

བྱེད་ཚུལ་ཞིག་དགོས་ཞེས་བསྐུལ་བ་ལ་བརྟེན་ནས་བན་རྒན་སྙོམས་ལས་པ་ངག་དབང་བློ་བཟང་ཆོས་ལྡན་དཔལ་

བཟང་བོ་ཞེས་བགྱིས་པས་ཚོགས་མཆོད་བྱེད་ཚུལ་སྔ་མ་ཅུང་ཟད་རྒྱས་པ་དེ་རྡོ་རྗེ་འཆང་སྔགས་རམས་པ་དགེ་འདུན་

བཀྲ་ཤིས་ཀྱིས་རྡོ་རྗེ་འཕྲེང་བའི་དཀྱིལ་འཁོར་ཐམས་ཅད་ལ་ཚོགས་མཆོད་བྱ་ཚུལ་མདོར་བསྡུས་ཤིག་བཀོད་པ་ལྟར་

དང། རྗེས་མ་ཤིན་ཏུ་བསྡུས་པ་དེ་རྒྱལ་དབང་ཐམས་ཅད་མཁྱེན་པ་ལྔ་བ་དོན་གྱི་སླད་དུ་མཚན་ནས་སྨོས་ཏེ་མཁན་རིན་

པོ་ཆེ་ངག་དབང་བློ་བཟང་རྒྱ་མཚོ་དཔལ་བཟང་བོས་མཛད་པའི་ཚོགས་མཆོད་འདོད་དགུའི་མཆོད་སྦྱིན་ལྟར་ལ་འཇམ་

དབྱངས་ས་སྐྱ་པཎྜི་ཏས་མཛད་པའི་ཚོགས་འཁོར་ལས་ཀྱང་ཅུང་ཟད་ཁ་བསྐངས་ཏེ་ཟུང་གྲུ་ཟི་ཞེས་པའི་ལྷ་ཁང་ཆེན་

མོར་སྦྱར་བའི་ཡི་གེ་བ་ནི་སྡོམ་བརྩོན་ཆོས་ལ་འདུན་པའི་དཀའ་བཅུ་ངག་དབང་ཆོས་འབྱོར་རོ། །འདིས་ཀྱང་རྒྱལ་བ་

བློ་བཟང་གྲགས་པའི་བསྟན་པ་དར་ཞིང་རྒྱས་ལ་ཡུན་རིང་དུ་གནས་པར་གྱུར་ཅིག །དགེའོ། །



དཔལ་མགོན་སོགས་ཀྱི་གཏོར་འབུལ་དང་འཚམས་ཐོ་བསྐྱེད་ཆོག

༄༅། །དཔལ་མགོན་ཞལ་བཞི་བ་ཕྱག་བཞི་བ་དུར་ཁྲོད་བདག་པོ་

      གསུམ་གྱི་གཏོར་འབུལ་དང་གཞི་བདག་གི་གཏོར་

   འབུལ་འཚམས་ཐོ་བསྐྱེད་ཆོག་དང་

    བཅས་པ་བཞུགས་སོ།།

དཔལ་མགོན་སོགས་ཀྱི་གཏོར་འབུལ་དང་འཚམས་ཐོ་བསྐྱེད་ཆོག

བླ་མ་དང་འཁོར་ལོ་སྡོམ་པ་ལ་ན་མོ། དཔལ་འཁོར་ལོ་སྡོམ་པའི་ཆོས་སྐྱོང་ཞལ་བཞི་བ། 

ཕྱག་བཞི་བ། དུར་ཁྲོད་བདག་པོ་ཡབ་ཡུམ་རྣམས་ལ་གཏོར་མ་འབུལ་ཚུལ་མདོར་བསྡུས་བྱ་ཚུལ་ནི། རང་ཡི་

དམ་གྱི་ང་རྒྱལ་གྱིས་གཏོར་མ་ནང་མཆོད་ལྟར་བྱིན་རླབས་བྱས་ལ། རང་གི་ཐུགས་ཁའི་ཧཱུཾ་ལས་འོད་

ཟེར་འཕྲོས། གངས་ཏེ་སེ། བསིལ་བའི་ཚལ། ཧ་ཧ་རྒོད་པའི་དུར་ཁྲོད། འོག་མིན། 

ལྷོ་ཕྱོགས་རྒྱ་མཚོའི་འགྲམ། དུར་ཁྲོད་ཆེན་པོ་སོགས་ནས་དཔལ་མགོན་ཞལ་བཞི་

བ། ཕྱག་བཞི་བ། དུར་ཁྲོད་བདག་པོ་རྣམས་འཁོར་དང་བཅས་པ་སྐད་ཅིག་གིས་

གནས་འདིར་སྤྱན་དྲངས་ཏེ་མདུན་གྱི་ནམ་མཁར་བཞུགས་པའི་ལྗགས་འོད་ཟེར་གྱི་

སྦུ་གུས་གཏོར་མའི་བཅུད་ཐམས་ཅད་དྲངས་ཏེ་གསོལ་བར་གྱུར། ཨོཾ་མཧཱ་ཀ་ལ་ཀ་

ལ་བི་ཀ་ལ་ར་ཊི་ཏ། ཊོཾ་བི་ནི། ཙནྜ་ལི། རཀྵ་སི། སིངྒ་ལཱི་དེ་ཝི། ཨོཾ་བཛྲ་མཧཱ་ཀ་ལ་

ཨོཾ་གྷྲི་ར་ཛ་གྷྲི་ར་ཛ་ཀུ་མ་ཀུ་མ་ཁུཾ་ཐེབ་སྭཱཧཱ། ས་པ་རི་ཝཱ་ར་ཨི་དཾ་བ་ལིཾ་ཏ་ཁ་ཁ་ཁཱ་

ཧི་ཁཱ་ཧི། ལན་བདུན་ནམ་གསུམ་དང། ཨ་ཀཱ་རོ་གསུམ་གྱིས་ཆོས་སྐྱོང་འཁོར་བཅས་ལ་གཏོར་མ་ཕུལ། 

ཨོཾ་བཛྲ་མཧཱ་ཀ་ལ་ས་པ་རི་ཝཱ་ར་ཨརྒྷཾ་སོགས་ཀྱིས་མཆོད། བཅོམ་ལྡན་འདས་ཀྱི་སྤྱན་སྔ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

རུ། །སྒྲུབ་པར་མཛད་པའི་གང་ཟག་ལ། །བུ་བཞིན་སྐྱོང་བར་ཞལ་བཞེས་པའི། །སྲུང་

མ་རྣམས་ལ་ཕྱག་འཚལ་བསྟོད། བདག་གི་དགེ་བའི་བྱ་བ་ལ། །གནོད་པའི་འགལ་

རྐྱེན་ཐམས་ཅད་སོལ། །མཐུན་རྐྱེན་ཐམས་ཅད་ཡིད་བཞིན་སྒྲུབ། །རྟག་ཏུ་སྲུང་བའི་

ལས་མཛོད་ཅིག །ཅེས་འཕྲིན་ལས་བཅོལ། གཞི་བདག་གཏོར་མ་གཏོང་ཚུལ་ནི། བཛྲ་ཨ་མྲྀ་ཏས་

བསང། སྭ་བྷཱ་ཝས་སྦྱངས། སྟོང་བའི་ངང་ལས་བྷྲུཾ་ལས་རིན་པོ་ཆེའི་སྣོད་ཡངས་ཤིང་རྒྱ་

ཆེ་བའི་ནང་དུ་ཨོཾ་འོད་དུ་ཞུ་བ་ལས་ལྷ་རྫས་ལས་གྲུབ་པའི་གཏོར་མ་དྭངས་ཤིང་ཐོག་

པ་མེད་པ་བདུད་རྩི་རྒྱ་མཚོ་ཆེན་པོར་གྱུར། ཨོཾ་ཨཱཿཧཱུཾ། གསུམ་གྱིས་བྱིན་གྱིས་བརླབས། ན་

མཿསརྦ་ཏ་ཐཱ་ག་ཏ་གསུམ་གྱིས་བསྔོ། དེ་བཞིན་གཤེགས་པ་བཞིའི་མཚན་བརྗོད། མཆོད་སྦྱིན་གྱི་

གཏོར་མ་འདོད་པའི་ཡོན་ཏན་ལྔ་དང་ལྡན་པ་འདི་ཉིད་སའི་ལྷ་མོ་བསྟན་མས་གཙོ་

བྱས། འཛམ་གླིང་གཞིའི་བདག་པོ་སྤྱི་དང་ཁྱད་པར་ཡུལ་ཁམས་ས་ཕྱོགས་གནས་

ཁང་འདི་རྣམས་ན་གནས་པའི་ལྷ་ཀླུ་སོགས་འབྱུང་བོ་མི་མ་ཡིན་རྣམས་ལ་འབུལ་

ལོ། །བཞེས་ལ་བདག་ཅག་དཔོན་སློབ་ཡོན་མཆོད་འཁོར་དང་བཅས་པ་རྣམས་

ཀྱིས་ཆོས་ལྡན་གྱི་བྱ་བ་བགྱིད་པ་ལ་ཀོ་ལོང་རུ་ང་ཕྲག་དོག་མ་མཛད་པར་འགལ་

རྐྱེན་སོལ། མཐུན་རྐྱེན་སྒྲུབ། ཇི་ལྟར་བསམ་པའི་དོན་ཐམས་ཅད་ཡིད་བཞིན་དུ་

འགྲུབ་པའི་འཕྲིན་ལས་སྟོང་གྲོགས་རྒྱ་ཆེན་པོ་སྒྲུབ་པར་མཛད་དུ་གསོལ། བདག་

གི་བསམ་པའི་སྟོབས་དང་ནི། །ཞེས་སོགས་འཕྲིན་བཅོལ་དང་བདེན་སྟོབས་བརྗོད། མཐར་ཡིག་

བརྒྱ། བཟོད་གསོལ། གཤེགས་གསོལ་རྣམས་སྤྱི་ལྟར་བྱའོ། །

འཚམས་ཐོ་སྐྱེད་ཆོག་ནི་འཚམས་ཐོའ་ིརྩར་མཆོད་གཏོར་བཤམ། སངས་རྒྱས་ཆོས་ཚོགས་མ་ལན་

གསུམ། རང་ཡི་དམ་དུ་གསལ་བཏབ། མཆོད་གཏོར་བྱ་རྒྱུད་སྤྱི་ལྟར་བྱིན་གྱིས་བརླབ། སྭ་བྷ་ཝས་སྦྱངས། 

སྟོང་བའི་ངང་ལས་ཐོ་རྣམས་སྐད་ཅིག་གིས་རྒྱལ་བོ་ཆེན་པོ་བཞིའི་སྐུར་བཞེངས་



དཔལ་མགོན་སོགས་ཀྱི་གཏོར་འབུལ་དང་འཚམས་ཐོ་བསྐྱེད་ཆོག

པར་གྱུར། རང་གི་ཐུགས་ཀའི་ཧཱུཾ་ལས་འོད་ཟེར་འཕྲོས་རང་བཞིན་གྱི་གནས་ནས་

རྒྱལ་བོ་ཆེན་པོ་སྡེ་བཞི་འཁོར་དང་བཅས་པ་སྤྱན་དྲངས། ཛཿཧཱུཾ་བཾ་ཧོཿགཉིས་སུ་

མེད་པར་གྱུར། ཨོཾ་མ་ཧཱ་ར་ཛ་ས་པ་རི་ཝཱ་ར་ཨརྒྷཾ་ནས་ཤཔྟའི་བར་གྱིས་མཆོད། ཤཱཀྱ་སེང་

གེའི་སྤྱན་སྔ་རུ། །བསྟན་དང་བསྟན་འཛིན་སྐྱེས་བུ་རྣམས། །སྲུང་ཞིང་སྐྱོང་བར་ཞལ་

བཞེས་པ། །རྒྱལ་ཆེན་བཞི་ལ་ཕྱག་འཚལ་བསྟོད། །ཅེས་བསྟོད། རྒྱལ་བོ་ཆེན་པོ་སྡེ་

བཞིའི་ལྗགས་འོད་ཟེར་གྱི་སྦུ་གུས་གཏོར་མའི་བཅུད་དྲངས་ཏེ་གསོལ་བར་གྱུར། ཨོཾ་

ཏིཥྛ་ར་ཏྲེ་ཡ། བི་རུ་དྲ་ག་ཡེ། བཻ་རུ་བྷཀྵ་ཡེ། བཻ་ཤྲ་མ་ཎ་ཡེ་ས་པ་རི་ཝཱ་ར་ཨི་དམ་

བལིཾ་ཏ་ཁ་ཁ་ཁཱ་ཧི་ཁཱ་ཧི། གསུམ་དང། ཨ་ཀ་རོ་གསུམ་གྱིས་གཏོར་མ་ཕུལ། ཨོཾ་མཧཱ་རཱ་ཛ་

ས་པ་རི་ཝཱ་ར་ཨརྒྷཾ་སོགས་ཀྱིས་མཆོད། ཤཱཀྱ་སེང་གེའི་སྤྱན་སྔ་རུ། །ཞེས་སོགས་ཀྱིས་བསྟོད། 

བདག་གི་དགེ་བའི་བྱ་བ་འདི། །ཇི་སྲིད་ལེགས་པར་འགྲུབ་ཀྱི་བར། །ཕྱི་ནང་འགལ་

རྐྱེན་ཀུན་ཞི་ཞིང། །མཐུན་རྐྱེན་འགྲུབ་པའི་འཕྲིན་ལས་མཛོད། །ཅེས་ལས་བཅོལ། མཆོད་

གཏོར་རྣམས་བསྡུ་འཚམས་ཀྱི་རིང་ཆོས་སྐྱོང་གི་གཏོར་འབུལ་གྱི་ཚེ་རྒྱལ་ཆེན་བཞི་ལ་ཡང་འབུལ་བའི་དམིགས་

པ་བྱ། འཚམས་གྲོལ་ཉིན་མཆོད་གཏོར་གསར་དུ་གཤམས་ཏེ་སྔར་ལྟར་དབུལ། ལས་བཅོལ་གྱི་ཚེ་རྒྱལ་ཆེན་

བཞི་བོ་འཁོར་བཅས་ཀྱིས། །བདག་གི་དགེ་བའི་བྱ་བ་ལ། །སྟོང་གྲོགས་འཕྲིན་ལས་

སྒྲུབ་པ་ལེགས། །ཇི་བཞིན་དུས་སུ་འདིར་སྤྱོན་ཅིག །ཅེས་བརྗོད་ཅིང་ཡིག་བརྒྱ་བཟོད་གསོལ། 

ཁྱེད་ཀྱིས་བདག་གི་བྱ་བ་མཛད། །རྗེས་སུ་མཐུན་པའི་དངོས་གྲུབ་སྩོལ། །རང་གི་

གནས་སུ་གཤེགས་ནས་ཀྱང། །སླར་ཡང་འབྱོན་པར་མཛད་དུ་གསོལ། །ཞེས་གཤེགས་

གསོལ་བྱ་ཞིང་མཆོད་གཏོར་གཤེགས། ཐོ་དབེན་པར་བསྡུ། ཅེས་དཔལ་མགོན་ཞལ་བཞི་བ། ཕྱག་བཞི་བ། དུར་

ཁྲོད་བདག་པོ་གསུམ་གྱི་གཏོར་འབུལ་བདེ་མཆོག་གི་བསྙེན་མཚམས་སོགས་བྱེད་པའི་ཚེ་ཁྱེར་བདེ་བ་དང། གཞི་

བདག་གི་གཏོར་འབུལ་འཚམས་སོགས་གང་གི་སྐབས་སུ་ཡང་བྱས་ཆོག་པ་དང། འཚམས་ཐོ་སྐྱེད་ཆོག་དང་

མཆོད་གཏོར་འབུལ་ཚུལ་འཚམས་གང་བྱེད་ཀྱང་ཁྱེར་བདེ་བར་བཀོད་པ་འདི་ནི་དཀའ་བཅུ་ངག་དབང་ཆོས་ལྡན་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

སོགས་དོན་གཉེར་ཅན་འགའ་ཞིག་གིས་བསྐུལ་བའི་ངོར་བན་རྒན་སྙོམས་ལས་པ་ངག་དབང་བློ་བཟང་ཆོས་ལྡན་

གྱིས་ཟུང་གྲུ་ཟིའི་ལྷ་ཁང་ཆེན་མོར་སྦྱར་བའི་ཡི་གེ་བ་ནི་དཔྱོད་ལྡན་དགེ་ཚུལ་བློ་བཟང་ཚེ་རིང་ངོ་། །མངྒ་ལཾ།།

༄༅། །རྒྱལ་ཆེན་རྣམ་ཐོས་སྲས་ཀྱི་གཏོར་འབུལ་

      མདོར་བསྡུས་བཞུགས་སོ།།

རྣམ་སྲས་དང་། ལྷ་མོའ་ིགཏོར་འབུལ་མདོར་བསྡུས།

རིན་ཆེན་མང་སྤྲུལ་རྒྱལ་ཆེན་རྣམ་ཐོས་སྲས། །རྟ་བདག་བརྒྱད་སོགས་

འཁོར་ཚོགས་རྒྱ་མཚོར་བཅས། །དད་གདུང་མོས་པའི་ཡིད་ཀྱིས་སྤྱན་འདྲེན་

ན། །བརྩེ་ཆེན་ཐུགས་རྗེའི་དབང་གིས་གཤེགས་སུ་གསོལ། །མདུན་གྱི་ནམ་

མཁར་པད་ཟླ་སེང་གེའི་སྟེང། །གསེར་རི་ལྟར་བརྗིད་ཞལ་གཅིག་ཕྱག་གཉིས་

པ། །རྒྱལ་མཚན་ནེའུ་ལེ་བསྣམས་ཤིང་གོ་ཆ་དང། །རིན་ཆེན་རྒྱན་མཛེས་

སྐྱིལ་ཀྲུང་ཕྱེད་པས་བཞུགས། །དཀར་གསུམ་མངར་སོགས་རོ་བརྒྱའི་བཅུད་

ལྡན་ཞིང། །ཟག་མེད་བདུད་རྩིར་བརླབས་པའི་མཆོད་གཏོར་འདི། །རྒྱལ་ཆེན་

རྣམ་སྲས་འཁོར་དང་བཅས་ལ་འབུལ། །ཚིམ་པར་བཞེས་ནས་དགྱེས་པར་

མཛད་དུ་གསོལ། །སྔོན་གྱི་ཐུགས་དམ་གཉན་པོ་ལེགས་དགོངས་ལ། །བསྟན་

དང་བསྟན་འཛིན་མཐའ་དག་ལེགས་སྐྱོང་ཞིང། །རྣལ་འབྱོར་བདག་ལ་བརྩེ་

བས་ལེགས་གཟིགས་ནས། །འདོད་དགུའི་དངོས་གྲུབ་ཐམས་ཅད་ལེགས་པར་

སྩོལ། །ཅེས་རྒྱལ་བོ་ཆེན་པོ་རྣམ་ཐོས་སྲས་ལ་གཏོར་མ་འབུལ་ཚུལ་མདོར་བསྡུས་འཁྱེར་བདེ་འདི་

ལྟ་བུ་ཞིག་གྱིས་ཞེས་རབ་འབྱམས་སྨྲ་བའི་དབང་ཕྱུག་ངག་དབང་བསྟན་འཛིན་གྱིས་ནན་གྱིས་བསྐུལ་



རྣམ་སྲས་དང་། ལྷ་མོའ་ིགཏོར་འབུལ་མདོར་བསྡུས།

བའི་ངོར་སྤྲང་བཙུན་སྙོམས་ལས་པ་ངག་དབང་བློ་བཟང་ཆོས་ལྡན་དཔལ་བཟང་བོས་འཕྲལ་དུ་སུག་

བྲིས་སུ་བགྱིས་པའ ོ། །མངྒ་ལཾ།།

༄༅། །དཔལ་ལྡན་ལྷ་མོ་ལ་གཏོར་མ་འབུལ་ཚུལ་

    མདོར་བསྡུས་ཞེས་བྱ་བ་

    བཞུགས་སོ།།

དཔལ་ལྡན་ལྷ་མོ་ལ་གཏོར་མ་འབུལ་ཚུལ་མདོར་བསྡུས་དགོད་པ་ནི། གཏོར་མ་གང་འབྱོར་གཙང་མ་

བཤམས་ལ་ཆབ་ཀྱིས་བྲན། རང་ཉིད་སྐད་ཅིག་གིས་དཔལ་རྡོ་རྗེ་འཇིགས་བྱེད་ཞལ་གཅིག་

ཕྱག་གཉིས་གྲི་གུག་དང་ཐོད་པ་འཛིན་པ་ཡུམ་དང་བཅས་པའི་སྐུར་བཞེངས་པར་

གྱུར། ཨོཾ་ཨཱཿཧཱུཾ། ལན་གསུམ་གྱིས་གཏོར་མ་བྱིན་གྱིས་བརླབས། རབ་འབྱམས་རྒྱལ་བའི་འཕྲིན་

ལས་གཅིག་བསྡུས་པ། །ཁྲོས་པའི་གར་མཛད་དཔལ་ལྡན་དམག་ཟོར་རྒྱལ། །འཁོར་

བཅས་སྤྱན་དྲངས་མདུན་གྱི་ནམ་མཁར་བཞུགས། །མཆོད་གཏོར་ལེགས་བཞེས་

འཕྲིན་ལས་མ་ལུས་སྒྲུབས། །ཆུ་གཉིས་ཉེར་སྤྱོད་རོལ་མོ་འདོད་ཡོན་ལྔ། །རིན་

ཆེན་སྣ་བདུན་བཀྲ་ཤིས་རྟགས་རྫས་བརྒྱད། །བེ་ཅོན་ཐོད་ཁྲག་དྲེའུ་རྟ་ལ་སོགས་

པ། །ཕྱི་ནང་དམ་རྫས་སྤྱན་གཟིགས་ཚོགས་ཀྱིས་མཆོད། །ཤ་ཁྲག་འབྲུ་སྣ་ལ་

སོགས་བཟའ་བཅའི་ཚོགས། །རི་རབ་ལྟར་སྤུངས་ཁྲག་ཆང་བཏུང་བ་ཡི། །རྒྱ་མཚོར་

བསྐྱིལ་ཏེ་ཟག་མེད་བདུད་རྩིའི་ངོར། །མོས་ཏེ་འབུལ་ལོ་དགྱེས་བཞིན་བཞེས་སུ་

གསོལ། །བདག་ཅག་འཁོར་བཅས་ཀུན་གྱི་རྒུད་པ་ཞི། །ཚེ་དཔལ་བསོད་ནམས་

སྟོབས་འབྱོར་ལེགས་ཚོགས་རྒྱས། །ཁམས་གསུམ་སྐྱེ་དགུ་ཐམས་ཅད་དབང་དུ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

བསྡུས། །གནོད་བྱེད་དགྲ་བགེགས་མ་ལུས་ཚར་གཅོད་མཛོད། །མདོར་ན་འདི་

ཕྱིའི་བསམ་དོན་ཡིད་བཞིན་དུ། །འགྲུབ་ཅིང་ཉེར་འཚེ་མ་ལུས་ཞི་བ་དང། །མཐུན་

རྐྱེན་ལེགས་ཚོགས་ཐམས་ཅད་དབྱར་མཚོ་ལྟར། །འཕེལ་ཞིང་རྒྱས་པའི་འཕྲིན་ལས་

སྒྲུབ་ཏུ་གསོལ། །ཨོཾ་བཛྲ་མུཿ གཏོར་མགྲོན་རང་གནས་སུ་གཤེགས་པར་གྱུར། ཉིན་

མོ་བདེ་ལེགས་མཚན་བདེ་ལེགས། །ཞེས་སོགས་ཤིས་པས་བརྒྱན་པར་བྱའོ། །ཅེས་པ་འདི་ནི་

རིགས་རུས་སྟོབས་འབྱོར་ཕུན་སུམ་ཚོགས་པའི་དཔའ་རིན་དབང་གིས་འདི་ལྟ་བུ་ཞིག་དགོས་ཞེས་བསྐུལ་བ་

ལྟར་བན་རྒན་སྙོམས་ལས་པ་ངག་དབང་བློ་བཟང་ཆོས་ལྡན་གྱིས་སྦྱར་བའི་ཡི་གེ་བ་ནི་དཔྱོད་ལྡན་ངག་དབང་

ཕུན་ཚོགས་སོ། །བཀྲ་ཤིས།།

༄༅། །ལྷ་མང་བོའ་ིསྐུ་མདོག་ཕྱག་མཚན་སོགས་

     གསལ་བར་ཡི་གེར་བཀོད་པ་

    བཞུགས་སོ།།

ལྷ་མང་བོའ་ིསྐུ་མདོག་ཕྱག་མཚན་སོགས་ཡི་གེར་བཀོད་པ།

སྐུ་མདོག་མཐིང་ཁ་ཞལ་གསུམ་ཕྱག་དྲུག་པ། །རྩ་ཞལ་མཐིང་ཁ་གཡས་དཀར་

གཡོན་དམར་ཞིང། །ཕྱག་གཡས་རྡོ་རྗེ་འཁོར་ལོ་པདྨ་དང། །གཡོན་པས་དྲིལ་བུ་རིན་

ཆེན་རལ་གྲི་བསྣམས། །རང་འདྲའི་རེག་བྱ་རྡོ་རྗེ་མ་ལ་འཁྱུད། །དབུ་སྐྲ་ཐོར་ཚུགས་

རིན་ཆེན་རྒྱན་གྱིས་བརྒྱན། །གོས་ཀྱི་ག་ཤལ་དར་གྱི་ཤམ་ཐབས་ཅན། །པད་ཟླའི་སྟེང་

དུ་སྐུ་ལས་འཕྲོས་པ་ཡི། །འོད་ཕུང་དབུས་ན་སྐྱིལ་ཀྲུང་ཚུལ་གྱིས་བཞུགས། །གསང་

འདུས་མི་བསྐྱོད་རྡོ་རྗེར་ཕྱག་འཚལ་ལོ། །ཨོཾ་ཨཱཿབཛྲ་དྷྲྀཀ་ཧཱུཾ་ཧཱུཾ། སྙིང་བོའ།ོ །རྩ་སྔགས། 



ལྷ་མང་བོའ་ིསྐུ་མདོག་ཕྱག་མཚན་སོགས་ཡི་གེར་བཀོད་པ།

ཀཾ་ཀ་ནི། སྐུ་མདོག་མཐིང་ཁ་རྩ་ཞལ་མ་ཧེའི་གདོང། །གཡས་ན་དམར་སྔོ་སེར་བའི་

ཞལ་གསུམ་དང། །གཡོན་ན་དུད་དཀར་ནག་པའི་ཞལ་གསུམ་བསྒྲིག །སྟེང་ན་

དམར་དང་སེར་བའི་ཞལ་གཉིས་བརྩེགས། །གཡས་ཀྱི་མདུན་ཕྱག་བརྒྱད་ཀྱིས་སྟེང་

རིམ་ནས། །གྲི་གུག་བྷི་དྷི་པ་ལ་གཏུན་ཤིང་དང། །ཆུ་གྲི་མདུང་ཐུང་དགྲ་སྟ་མདུང་

རིང་མདའ། །རྒྱབ་ཕྱག་བརྒྱད་ཀྱིས་སྟེང་ནས་རིམ་པ་བཞིན། །ལྕགས་ཀྱུ་དབྱུག་ཐོ་ཁ་

ཊྭཱཾ་འཁོར་ལོ་དང། །རྡོ་རྗེ་ཐོ་བ་རལ་གྲི་ཅང་ཏེ་འུ། །གཡོན་གྱི་མདུན་ཕྱག་བརྒྱད་ཀྱིས་

སྟེང་རིམ་ནས། །ཐོད་ཁྲག་ཚངས་མགོ་ཕུབ་དང་རྐང་བ་དང། །ཞགས་པ་གཞུ་དང་རྒྱུ་

མ་དྲིལ་བུ་དང། །ལག་པ་རོ་རས་གསལ་ཤིང་སྐྱེས་བུར་བཙུག །མེ་ཐབ་ཐོད་ཚལ་

སྡིགས་མཛུབ་འཕན་རླུང་རས། །སྟེང་གི་ཕྱག་གཉིས་གླང་ལྤགས་བརྒྱངས་ཏེ་

འཛིན། །གཡས་ཀྱི་ཞབས་བརྒྱད་བསྐུམས་པས་མདུན་རིམ་ནས། །མི་དང་མ་ཧེ་གླང་

དང་བོང་བུ་དང། །རྔ་མོང་ཁྱི་དང་ལུག་དང་ཝ་ཡི་འོག །ཚངས་པ་དབང་བོ་ཁྱབ་འཇུག་

དྲག་པོ་དང། །གཡོན་གྱི་ཞབས་བརྒྱད་བརྐྱང་བའི་མདུན་རིམ་ནས། །བྱ་རྒོད་འུག་པ་

བྱ་རོག་ནེ་ཙོ་དང། །ཁྲ་དང་བྱ་ཆེན་ཁྱིམ་བྱ་བཞད་ཀྱི་འོག །གདོང་དྲུག་ཚོགས་བདག་

ཟླ་ཉི་ཁ་སྦུབ་མནན། །སྐུ་མདོག་སྔོན་པོ་ཞལ་གཅིག་ཕྱག་གཉིས་ཀྱིས། །གྲི་ཐོད་འཛིན་

ཅིང་ཞབས་གཡོན་ཡབ་ལ་འཁྲིལ། །གཡས་པ་བརྐྱང་བའི་རོ་ལངས་མ་ལ་འཁྱུད། །དབུ་

སྐྲ་གྱེན་བརྫེས་རུས་པའི་རྒྱན་གྱིས་བརྒྱན། །པད་ཉིའི་སྟེང་དུ་སྐུ་ལས་འཕྲོས་པ་

ཡི། །ཡེ་ཤེས་མེ་དཔུང་འབར་བའི་ཀློང་དཀྱིལ་ན། །རྔམས་བརྗིད་ཁྲོས་པའི་ཚུལ་

གྱིས་བཞུགས་པ་ཡི། །རྡོ་རྗེ་འཇིགས་བྱེད་ཡུམ་བཅས་ལ་ཕྱག་འཚལ། །སྙིང་བོ། ཨོཾ་

ཡ་མནྟ་ཀ་ཧཱུཾ་ཕཊ། ལས་སྔགས། ཧྲཱིཿཥྚིཿ རྩ་སྔགས། ཡ་མ་རཱ་ཛ། སྐུ་མདོག་མཐིང་ཁ་ཞལ་

བཞི་ཕྱག་བཅུ་གཉིས། །རྩ་ཞལ་ནས་བརྩམས་གཡོན་སྐོར་རིམ་པ་བཞིན། །མཐིང་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

ཁ་ལྗང་དང་དམར་དང་སེར་བའི་ཞལ། །རྩ་ཕྱག་གཉིས་ཀྱིས་རྡོ་དྲིལ་འཛིན་པ་

ཡི། །སྐུ་མདོག་དམར་བོ་ཕྱག་གཉིས་གྲི་ཐོད་འཛིན། །བྱིན་པ་གཉིས་ཀྱིས་ཡབ་ཀྱི་

བརླ་ལ་འཁྲིལ། །མི་མགོ་སྐམ་པོའ་ིཐོད་དང་དོ་ཤལ་ཅན། །ཕྱག་རྒྱ་ལྔས་བརྒྱན་རྡོ་རྗེ་

ཕག་མོར་འཁྱུད། །དེ་ཡི་འོག་མ་གཉིས་ཀྱིས་གླང་ལྤགས་འཛིན། །ལྷག་མ་གཡས་

པ་བཞི་ཡིས་རིམ་པ་བཞིན། །ཌཱ་མ་རུ་དང་དགྲ་སྟ་གྲི་གུག་དང། །མདུང་རྩེ་གསུམ་

པ་བསྒྲེང་ཞིང་གཡོན་པ་བཞིས། །རིམ་བཞིན་ཁ་ཊྭཱཾ་ག་དང་ཐོད་ཁྲག་དང། །རྡོ་རྗེའི་

ཞགས་པ་ཚངས་མགོ་གདོང་བཞི་བསྣམས། །ཞབས་གཡས་བརྐྱང་བས་དྲག་པོ་

འཇིགས་བྱེད་ནག །ལག་པ་བཞི་ཡི་དང་བོ་ཐལ་མོ་སྦྱར། ལྷག་མས་ཌཱ་མ་རུ་དང་

རལ་གྲི་འཛིན། །ཁ་སྦུབ་བསྒྱེལ་བའི་མགོ་བོའ་ིསྟེང་ནས་བརྫིས། །གཡོན་པ་

བསྐུམས་པས་དུས་མཚན་དམར་མོ་ཡི། །ལག་པ་དང་བོ་གཉིས་ཀྱིས་ཐལ་མོ་

སྦྱར། །ལྷག་མས་ཐོད་པ་དང་ནི་ཁ་ཊྭཱཾ་འཛིན། །གན་རྐྱལ་བསྒྱེལ་བའི་ནུ་མའི་སྟེང་དུ་

མནན། །རལ་བའི་ཐོར་ཅོག་སྣ་ཚོགས་རྡོ་རྗེས་མཚན། །ཐོད་པ་སྐམ་པོ་ལྔ་ལྔས་དབུ་

ལ་བརྒྱན། །དབུ་ཡི་གཡོན་དུ་ཟླ་བ་ཕྱེད་པ་འཕྱང། །ཕྱག་རྒྱ་དྲུག་གིས་རྒྱས་བཏབ་

སྟག་ཤམ་གསོལ། །པད་ཉིའི་སྟེང་དུ་སྐུ་ལས་འཕྲོས་པ་ཡི། །ཡེ་ཤེས་མེ་དཔུང་འབར་

བའི་དབུས་ན་བཞུགས། །བདེ་ཆེན་རྒྱལ་བོ་འཁོར་ལོ་སྡོམ་པ་འམ། །བདེ་མཆོག་

འཁོར་ལོ་ཡུམ་བཅས་ལ་ཕྱག་འཚལ། །སྙིང་བོ། ཨོཾ་ཤྲཱི་བཛྲ་ཧེ་ཧེ་རུ་རུ་ཀཾ་ཧཱུཾ་ཧཱུཾ་ཕཊ། 

ཌཱ་ཀི་ནཱི་ཛཱ་ལ་ཤ་བ་རཾ་སྭཱཧཱ། སྐུ་མདོག་མཐིང་ཁ་ཞལ་བརྒྱད་ཕྱག་བཅུ་དྲུག །རྩ་ཞལ་

མཐིང་ཁ་གཡས་སྔོ་གཡོན་དམར་ཞིང། །གཡས་གཡོན་ལྷག་མ་གཉིས་གཉིས་ནག་

པོ་སྟེ། །སྟེང་ཞལ་དུད་ཁ་ཞལ་རྣམས་སྤྱན་གསུམ་པ། །བཅུ་དྲུག་ཕྱག་གིས་ཐོད་པ་

གཟུང་བའི་ནང། །གཡས་ན་གླང་ཆེན་རྟ་བོང་གླང་རྔ་མོང། །མི་དང་ཤ་ར་བྷ་དང་བྱི་



ལྷ་མང་བོའ་ིསྐུ་མདོག་ཕྱག་མཚན་སོགས་ཡི་གེར་བཀོད་པ།

ལ་དང། གཡོན་ན་ས་ཆུ་རླུང་མེ་ཟླ་ཉིའི་ལྷ། །གཤིན་རྗེ་གནོད་སྦྱིན་བསྣམས་ཤིང་རྩ་

ཕྱག་གཉིས། །སྐུ་མདོག་སྔོན་པོ་ཕྱག་གཉིས་གྲི་ཐོད་དང། །ཁ་ཊྭཱཾ་འཛིན་ཅིང་ཞབས་

གཡས་ཡབ་ལ་འཁྲིལ། །གཡོན་པ་བརྐྱང་ཞིང་ཕྱག་རྒྱ་ལྔ་ཡིས་བརྒྱན། །སྟག་ཤམ་

གསོལ་བའི་བདག་མེད་མ་ལ་འཁྱུད། །དབུ་སྐྲ་གྱེན་བརྫེས་སྣ་ཚོགས་རྡོ་རྗེས་

མཚན། །ཐོད་པ་སྐམ་རློན་ཕྱག་རྒྱ་དྲུག་གིས་བརྒྱན། །ཞབས་བཞི་མདུན་མ་གཡས་

བརྐྱང་གཡོན་བསྐུམ་ཞིང། །རྒྱབ་མ་སྐྱིལ་ཀྲུང་ཕྱེད་པའི་གར་སྟབས་ཀྱིས། །སྣ་

ཚོགས་པད་ཉིའི ་སྟེང་དུ་བདུད་བཞི་ཡི། །ངོ ་བོ ་ཚངས་པ་དབང་བོ ་ཉེ ་དབང་

དང། །དྲག་པོ་གལ་བརྐྱལ་བསྒྱེལ་བའི་སྟེང་བཞུགས་པའི། །དགྱེས་པ་རྡོ་རྗེ་ཡབ་

ཡུམ་ལ་ཕྱག་འཚལ། །ཨོཾ་དེ་བ་པི་ཙུ་བཛྲ་ཧཱུཾ་ཧཱུཾ་ཧཱུཾ་ཕཊ་སྭཱཧཱ། སྙིང་བོ། སྐུ་མདོག་སྔོན་

པོ་ཞལ་བཞི་ཕྱག་ཉེར་བཞི། །རྩ་ཞལ་ནག་ཅིང་གཡས་དམར་གཡོན་དཀར་བ། །རྒྱབ་

ཞལ་སེར་ཞིང་མགྲིན་པ་གསུམ་དང་ལྡན། །གཡས་གཡོན་ཕྲག་པ་སྔོ་དམར་དཀར་

བོ་དྲུག །དཔུང་བ་སྔོན་དམར་དཀར་བོ་གཉིས་གཉིས་སྟེ། །ཕྱག་ནི་སྔོ་དམར་དཀར་

བ་བཞི་བཞི་ཡི། །སོར་མོ་ལྔ་ནི་སེར་དཀར་དམར་ནག་ལྗང། །སོར་མོའ་ིཚིག་

གསུམ་ནག་དམར་དཀར་བོ་འོ། །གཡས་པ་རྣམས་ན་རྡོ་རྗེ་རལ་གྲི་དང། །རྩེ་གསུམ་

གྲི་གུག་མེ་མདའ་ལྕགས་ཀྱུ་དང། །ཌཱ་མ་རུ་དང་ཐོ་བ་འཁོར་ལོ་དང། །མདུང་དང་

དབྱུག་པ་དགྲ་སྟ་གཡོན་རྣམས་ན། །དྲིལ་བུ་ཕུབ་དང་ཁ་ཊྭཱཾ་ཐོད་ཁྲག་དང། །གཞུ་

དང་ཞགས་པ་རིན་ཆེན་པད་དཀར་དང། །དུང་དང་མེ་ལོང་ལྕགས་སྒྲོགས་ཚངས་

མགོ་བསྣམས། །ཞབས་གཡས་དམར་བོ་བརྐྱང་བས་གདོང་གཅིག་པ། །ལག་པ་

བཞི ་ཡིས་མེ ་ཏོག་མདའ་ལྔ་དང། །གཞུ་དང་ཞགས་པ་ལྕགས་ཀྱུ་འཛིན་པ་

ཡི། །འདོད་ལྷ་དམར་བོ་མནན་ཅིང་ཞབས་གཡོན་པས། །དཀར་བོ་བསྐུམས་པས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

གདོང་གཅིག་ལག་པ་བཞིས། །རྩེ་གསུམ་ཌཱ་རུ་ཐོད་པ་ཁ་ཊྭཱཾ་ག །འཛིན་པའི་དྲག་པོ་

དཀར་བོ་མནན་པ་ཡི། །ཞབས་མཐིལ་བདུད་དང་དྲག་པོའ་ིཆུང་མས་བཏེགས། །རྩ་

ཕྱག་གཉིས་ཀྱིས་སྐུ་མདོག་སེར་བོ་ལ། །སེར་དཀར་སྔོ་དམར་ཞལ་བཞི་སྤྱན་

གསུམ་པ། །གཡས་ཀྱི་ཕྱག་བཞིས་གྲི་གུག་ལྕགས་ཀྱུ་དང། །ཌཱ་མ་རུ་དང་བགྲང་

ཕྲེང་གཡོན་པ་བཞིས། །ཐོད་པ་ཞགས་པ་པད་དཀར་རིན་ཆེན་བསྣམས། །ཕྱག་རྒྱ་

ལྔས་བརྒྱན་ཞབས་གཡོན་བརྐྱང་བ་ཡི། །བཅོམ་ལྡན་འདས་མ་སྣ་ཚོགས་ཡུམ་ལ་

འཁྱུད། །རྡོ་རྗེའི་རྒྱན་དང་སྟག་ལྤགས་ཤམ་ཐབས་ཅན། །ཟླ་ཉི་སྒྲ་གཅན་དུས་མེའི་

གདན་ལ་བཞུགས། །དྲི་མ་མེད་པའི་འོད་ཟེར་ལྔ་འཕྲོ་བ། །བཅོམ་ལྡན་དུས་འཁོར་

ཡབ་ཡུམ་ལ་ཕྱག་འཚལ། །ཨོཾ་ཨཱཿཧཱུཾ་ཧོཿཧཱུཾ་ཧཱུཾ་ཕཊ། སྙིང་བོའ།ོ །གུར་གུམ་མདོག་ཅན་

ཞལ་གསུམ་ཕྱག་དྲུག་པ། །དབུས་ཞལ་དམར་སེར་གཡས་སྔོ་གཡོན་དཀར་

ཞིང། །རྩ་ཕྱག་གཉིས་ཀྱིས་རང་འདྲའི་ཡུམ་ལ་འཁྱུད། །ལྷག་མ་གཡས་གཉིས་རལ་

གྲི་མདའ་འཛིན་ཅིང། །གཡོན་པས་ཨུཏྤལ་སྔོན་པོ་གཞུ་འཛིན་པ། །ཟུར་ཕུད་ལྔ་ལྡན་

རིན་ཆེན་རྒྱན་གྱིས་བརྒྱན། །སྣ་ཚོགས་པད་ཟླར་སེམས་དཔའི ་སྐྱིལ་ཀྲུང་

གིས། །བཞུགས་པའི་འཇམ་རྡོར་ཡབ་ཡུམ་ལ་ཕྱག་འཚལ། །ཨོཾ་ཨཱཿབཛྲ་དྷྲྀཀ་མཾ་ཧཱུཾ། 

སྙིང་བོའ།ོ །སྐུ་མདོག་སྔོན་པོ་ཞལ་གསུམ་ཕྱག་དྲུག་པ། །དབུས་ཞལ་སྔོ་ཞིང་གཡས་

དཀར་གཡོན་དམར་བ། །རྩ་ཕྱག་རྡོ་རྗེ་རྩེ་ལྔ་སྡིགས་མཛུབ་བསྒྲེང། །བར་བ་གཉིས་

ཀྱིས་ཐལ་མོ་སྡེབ་ཚུལ་གྱིས། །སྐུ་མདོག་སྔོན་པོ་ཕྱག་གཉིས་གྲི་ཐོད་འཛིན། །ཕྱག་

རྒྱ་ལྔས་བརྒྱན་མཛེས་ལྡན་མ་ལ་འཁྱུད། །ཐ་མ་གཉིས་ཀྱིས་སྦྲུལ་གྱི་རྐེད་པ་

ནས། །བཟུང་བའི་མགོ་བོ་གསོལ་ཞིང་མཇུག་མ་གཉིས། །ཞབས་གཉིས་གཡས་

བསྐུམ་གཡོན་བརྐྱང་མཛད་པ་ཡིས། །ཚངས་པ་སེར་བོ་བརྒྱ་བྱིན་དམར་བོ་



ལྷ་མང་བོའ་ིསྐུ་མདོག་ཕྱག་མཚན་སོགས་ཡི་གེར་བཀོད་པ།

དང། །བཅས་པ་མནན་ཅིང་རིན་ཆེན་སྦྲུལ་གྱིས་བརྒྱན། །གོས་སྔོན་སྟོད་གཡོགས་

སྟག་ལྤགས་ཤམ་ཐབས་གསོལ། །པད་ཉིའི་སྟེང་དུ་ཡེ་ཤེས་མེ་དཔུང་དབུས། །བཞུགས་

པའི་འཁོར་ཆེན་ཡབ་ཡུམ་ལ་ཕྱག་འཚལ། །སྙིང་བོ། ཨོཾ་ནི་ལཾ་བ་ར་དྷ་ར་བཛྲ་པ་ཎི་ཧྲི་

ད་ཡ་མཧཱ་ཀྲོ་དྷ་སཏྭ་ཧཱུཾ་ཕཊ། སྐུ་མདོག་དཀར་བོ་ཞལ་གཅིག་ཕྱག་གཉིས་ཀྱིས། །ཚེ་

བུམ་དམར་བོ་རེ་རེ་བསྣམས་པ་ཡིས། །སྐུ་མདོག་དམར་བོ་ཞལ་གཅིག་ཕྱག་གཉིས་

ཀྱིས། །བདུད་རྩི་ཐོད་པ་རེ་རེ་བསྣམས་པ་ཡི། །རྗེ་བཙུན་རྡོ་རྗེ་རྣལ་འབྱོར་མ་ལ་

འཁྱུད། །གཉིས་ཀའང་རུས་པ་རིན་ཆེན་རྒྱན་གྱིས་སྤྲས། །པད་ཉིའི་སྟེང་དུ་ཡབ་ནི་

རྡོར་ཀྲུང་དང། །ཡུམ་ནི་པདྨའི་སྐྱིལ་ཀྲུང་ཚུལ་གྱིས་བཞུགས། །འཁོར་ལོ་བདེ་

མཆོག་དཀར་བོ་ཡབ་ཡུམ་ལ། །ལུས་ངག་ཡིད་གསུམ་གུས་པས་ཕྱག་འཚལ་

ལོ། །སྙིང་བོ། ཨོཾ་ཧྲཱིཿཧ་ཧ་ཧཱུཾ་ཧཱུཾ་ཕཊ། ཚེ་ལ་སྲུངས་ཤིག་སྭཱཧཱ། སྐུ་མདོག་དཀར་བོ་

ཞལ་གཅིག་ཕྱག་གཉིས་ཀྱིས། །རྡོ་དྲིལ་འཛིན་པས་རང་དང་འདྲ་བ་ཡི། །རྡོ་རྗེ་

སྙེམས་མར་འཁྱུད་ཅིང་རིན་པོ་ཆེའི། །རྒྱན་དང་དར་གྱི་ན་བཟའ་མཛེས་པར་

གསོལ། །པད་ཟླར་ཞབས་གཉིས་རྡོ་རྗེ་སྐྱིལ་ཀྲུང་ཚུལ། །རྡོ་རྗེ་སེམས་དཔའ་ཡབ་

ཡུམ་ལ་ཕྱག་འཚལ། །སྙིང་བོ། ཨོཾ་ཨཱཿབཛྲ་སཏྭ་ཧཱུཾ། རྩ་སྔགས། ཡིག་བརྒྱ། སྐུ་མདོག་དཀར་

བོ་ཞལ་གཅིག་ཕྱག་གཡས་པས། །བ་དན་གྱིས་མཚན་རྡོ་རྗེ་རྩེ་ལྔ་བ། །གདན་ལ་

བསྣུན་པའི་ཚུལ་གྱིས་ཐུར་དུ་འཕྱང། །གཡོན་པས་ཐོད་ཁྲག་ཐུགས་ཀར་བཟུང་བ་

ཡི། །མཆན་ན་ཁ་ཊྭཱཾ་བསྣམས་ཤིང་ཐོད་སྐམ་ལྔའི། །དབུ་རྒྱན་ཐོད་རློན་ལྔ་བཅུའི་དོ་

ཤལ་ཅན། །ཕྱག་རྒྱ་ལྔ་དང་རིན་པོ་ཆེ་ཡིས་བརྒྱན། །ཞབས་གཉིས་སྐྱིལ་ཀྲུང་ཕྱེད་

པའི་གར་སྟབས་ཀྱིས། །པད་ཉིར་རོ་ཡི་གདན་ལ་བཞུགས་པ་ཡི། །ཕག་དཀར་ཤེས་

རབ་གསལ་བྱེད་མ་ལ་འདུད། །སྙིང་བོ། ཧྲཱིཾཿ སྐུ་མདོག་དམར་བོ་ཞལ་གཅིག་ཕྱག་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

གཉིས་མ། །གཡས་པས་གྲི་གུག་འཕྱར་ཞིང་གཡོན་པ་ཡིས། །ཐོད་ཁྲག་ཐུགས་ཀར་

འཛིན་ཅིང་ཕྱག་རྒྱ་ལྔ། །ཐོད་པ་སྐམ་རློན་རྣམས་ཀྱིས་ལེགས་བརྒྱན་ཅིང། །པད་ཉིར་

སྐྱིལ་ཀྲུང་ཕྱེད་པའི་གར་སྟབས་ཀྱིས། །བཞུགས་པའི་རྡོ་རྗེ་ཕག་མོ་དམར་མོ་

འདུད། །སྙིང་བོ། ཨོཾ་བཛྲ་བཻ་རོ་ཙ་ནཱ་ཡེ་ཧཱུཾ་ཧཱུཾ་ཕཊ། མི་བསྐྱོད་སྔོན་པོ་ས་གནོན་མཉམ་

བཞག་མཛད། །རིན་འབྱུང་སེར་བོ་མཆོག་སྦྱིན་མཉམ་བཞག་མཛད། །སྣང་མཐའ་

དམར་བོ་ཕྱག་གཉིས་མཉམ་བཞག་མཛད། །དོན་གྲུབ་ལྗང་གུ་སྐྱབས་སྦྱིན་མཉམ་

བཞག་མཛད། །རྣམ་སྣང་དཀར་བོ་བྱང་ཆུབ་ཕྱག་རྒྱ་མཛད། །ཐམས་ཅད་ཞབས་

གཉིས་རྡོ་རྗེ་སྐྱིལ་ཀྲུང་ཚུལ། །རིན་ཆེན་རྒྱན་དང་དར་གྱི་ན་བཟས་མཛེས། །ལོངས་

སྐུའི་ཚུལ་གྱི་རྒྱལ་བ་རིགས་ལྔ་དང། །སྐུ་མདོག་ཕྱག་ཞབས་གོང་དང་འདྲ་བ་

ལ། །རིན་ཆེན་རྒྱན་དར་ཆོས་གོས་རྣམ་གསུམ་གསོལ། །སྤྲུལ་སྐུའི་ཚུལ་གྱི་རྒྱལ་བ་

རིགས་ལྔ་སྟེ། །རྒྱལ་བ་རིགས་ལྔ་ཟུང་ལ་ཕྱག་འཚལ་ལོ། །སྙིང་བོ་རིམ་པ་བཞིན། ཨོཾ་

ཨཱཿཨཀྵོ་བྷྱ་ཧཱུཾ། ཨོཾ་ཨཱཿརཏྣ་སཾ་བྷ་ཝ་ཧཱུཾ། ཨོཾ་ཨཱཿཨ་མི་ཏ་བྷ་ཝ་ཧཱུཾ། ཨོཾ་ཨཱཿཨ་མོ་གྷ་

སིད་དྷི་ཧཱུཾ། ཨོཾ་ཨཱཿབཻ་རོ་ཙ་ན་ཧཱུཾ། སྤྱན་མ་དཀར་མོ་གཡས་པས་འཁོར་ལོ་འཛིན། །མཱ་

མ་ཀཱི་ནི་སྔོན་མོ་རྡོ་རྗེ་འཛིན། །གོས་དཀར་མོ་ནི་དམར་མོ་པདྨ་འཛིན། །སྒྲོལ་མ་

ལྗང་གུ་སྣ་ཚོགས་རྡོ་རྗེ་འཛིན། །གཡོན་རྣམས་དྲིལ་བུ་བསྣམས་ཤིང་རིན་པོ་

ཆེའི། །རྒྱན་དང་དར་གྱི་ན་བཟའ་མཛེས་གསོལ་བས། །ཞབས་གཉིས་སྐྱིལ་ཀྲུང་ཚུལ་

གྱིས་བཞུགས་པ་ཡི། །སྤྱན་སོགས་ལྷ་མོ་བཞི་ལ་ཕྱག་འཚལ་ལོ། །སྙིང་བོ་རིམ་པ་བཞིན། 

ཨོཾ་ཨཱཿབུད་དྷ་ལོ་ཙ་ནེ་ཧཱུཾ། ཨོཾ་ཨཱཿམཱ་མ་ཀཱི་ཧཱུཾ། ཨོཾ་ཨཱཿབནྡྷ་རི་ཧཱུཾ། ཨོཾ་ཨཱཿཏཱ་རེ་ཧཱུཾ། སྐུ་

མདོག་སྔོན་པོ་རྡོར་དྲིལ་འཛིན་པ་ཡིས། །རང་འདྲའི་རྡོ་རྗེ་དབྱིངས་ཕྱུག་མ་ལ་

འཁྱུད། །རིན་ཆེན་རྒྱན་དང་དར་གྱི་ན་བཟའ་ཅན། །ཞབས་གཉིས་རྡོ་རྗེ་སྐྱིལ་ཀྲུང་



ལྷ་མང་བོའ་ིསྐུ་མདོག་ཕྱག་མཚན་སོགས་ཡི་གེར་བཀོད་པ།

ཚུལ་གྱིས་བཞུགས། །རིགས་དང་དཀྱིལ་འཁོར་ཀུན་གྱི་གཙོ་བོ་མཆོག །རྡོ་རྗེ་འཆང་

ཆེན་ཡབ་ཡུམ་ལ་ཕྱག་འཚལ། །སྙིང་བོ། ཨོཾ་ཨཱཿབཛྲ་དྷ་ར་ཧཱུཾ། སྐུ་མདོག་དམར་བོ་ཞལ་

གསུམ་ཕྱག་དྲུག་པ། །རྩ་ཞལ་དམར་ཞིང་གཡས་དཀར་གཡོན་ལྗང་བ། །རེ་རེ་

ལའང་སྤྱན་ནི་གསུམ་གསུམ་ལྡན། །དབུ་གསུམ་སྟེང་དུ་རྟ་མགོ་ལྗང་ནག་རེ། །རྔོག་

མ་དམར་བོ་ཕྲུམ་ཕྲུམ་སེར་བོ་ཅན། །ཕྱག་གཡས་རྡོ་རྗེ་ཁ་ཊྭཱཾ་རལ་གྲི་དང། །གཡོན་

པས་སྡིགས་མཛུབ་མདུང་ཐུང་རྒྱུ་ཞགས་བསྣམས། །མི་ལྤགས་གླང་ལྤགས་སྟོད་

གཡོགས་སྟག་ཤམ་གསོལ། །གར་དགུའི ་ཉམས་ལྡན་དུར་ཁྲོད་ཆས་ཀྱིས་

བརྒྱན། །ཞབས་བརྒྱད་གཡས་བསྐུམ་གཡོན་བརྐྱང་སྦྲུལ་བརྒྱད་མནན། །པད་ཉིར་

མེ་དཔུང་འབར་བའི་དབུས་བཞུགས་པའི། །ཁྲོ་རྒྱལ་རྟ་མགྲིན་གསང་སྒྲུབ་ལ་ཕྱག་

འཚལ། །སྙིང་བོ། ཨོཾ་ཧྲཱིཿཔདྨ་ཏ་ཀྲྀད་བཛྲ་ཀྲོ་དྷ་ཧ་ཡ་གྷྲི་བ་ཧུ་ལུ་ཧུ་ལུ་ཧཱུཾ་ཕཊ། གཙོ་

མོའ་ིགསེར་མདོག་ས་གནོན་མཉམ་བཞག་མཛད། །མཚན་དཔེས་བརྒྱན་ཅིང་ཆོས་

གོས་རྣམ་གསུམ་གསོལ། །པད་ཟླར་རྡོ་རྗེ་སྐྱིལ་ཀྲུང་ཚུལ་གྱིས་བཞུགས། །བཅོམ་

ལྡན་ཤཱཀྱ་ཐུབ་པ་ལ་ཕྱག་འཚལ། །སྙིང་བོ། ཨོཾ་མུ་ནེ་མུ་ནེ་མཧཱ་མུ་ནེ་ཡེ་སྭཱཧཱ། སྐུ་

མདོག་སེར་བོ་ཆོས་འཁོར་ཕྱག་རྒྱ་ཅན། །གཙུག་གཏོར་དབུར་ལྡན་ཆོས་གོས་རྣམ་

གསུམ་གསོལ། །ཞབས་གཉིས་རྡོ་རྗེ་སྐྱིལ་ཀྲུང་ཚུལ་གྱིས་བཞུགས། །རྒྱལ་བ་མར་

མེ་མཛད་ལ་ཕྱག་འཚལ་ལོ། །སྔགས། ཨོཾ་ཨཱཿདྷི་པཾ་ཀ་ར་ཧཱུཾ། སྐུ་མདོག་སེར་བོ་ཕྱག་

གཉིས་ཆོས་འཆད་ཅན། །མཚན་དཔེའི ་རྒྱན་ལྡན་ཆོས་གོས་རྣམ་གསུམ་

གསོལ། །ཞབས་གཉིས་རྡོ་རྗེ་སྐྱིལ་ཀྲུང་ཚུལ་གྱིས་བཞུགས། །བཅོམ་ལྡན་རྒྱལ་བ་

བྱམས་པ་ལ་ཕྱག་འཚལ། །སྔགས། ཨོཾ་ཨཱཿམཻ་ཏྲི་ཧཱུཾ། སྐུ་མདོག་སྔོན་པོ་ཕྱག་གཡས་

རལ་གྲི་འཕྱར། །གཡོན་པས་ཐུགས་ཀར་སྡིགས་མཛུབ་ཞགས་པ་བསྣམས། །ཞལ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

- 462 -

གདངས་མཆེ་གཙིགས་དམར་བའི་སྤྱན་གསུམ་ལྡན། །དབུ་སྐྲ་ཁམ་སེར་གྱེན་བརྫེས་

རིན་ཆེན་དང། །སྦྲུལ་གྱིས་བརྒྱན་ཅིང་སྟག་ལྤགས་ཤམ་ཐབས་གསོལ། །སྣ་ཚོགས་

པད་ཉི་བགེགས་ཀྱི་གདན་སྟེང་དུ། །གཡས་བསྐུམ་གཡོན་བརྐྱང་མེ་དཔུང་འབར་

བའི་དབུས། །བཞུགས་པའི་ཁྲོ་རྒྱལ་མི་གཡོ་བ་ལ་འདུད། །ཨོཾ་ཙནྡྲ་མཧཱ་རོ་ཥ་ ན་ཧཱུཾ་

ཕཊ། སྐུ་མདོག་དཀར་བོ་ཕྱག་གཡས་རལ་གྲི་འཕྱར། །གཡོན་པས་ཐུགས་ཀར་

སྡིགས་མཛུབ་ཞགས་པ་བསྣམས། །དམར་ཟླུམ་སྤྱན་གསུམ་ལྡན་ཞིང་མཆེ་བ་

གཙིགས། །སྨིན་མ་སྨ་ར་དབུ་སྐྲ་ཁམ་སེར་བརྫེས། །རིན་ཆེན་རྒྱན་དང་དར་གྱི་ཤམ་

ཐབས་གསོལ། །པད་དཀར་འདབ་བརྒྱད་ལྟེ་བར་ཉི་མའི་སྟེང། །གཡས་ཀྱི་ཞབས་

མཐིལ་གཡོན་གྱི ་པུས་མོ ་བཙུགས། །ཁྲོ ་རྒྱལ་མི ་གཡོ ་དཀར་བོ ་ལ་ཕྱག་

འཚལ། །སྔགས། ཨོཾ་ཙནྡྲ་མཧཱ་རོ་ཥ་ ན་ཧཱུཾ་ཕཊ། སྐུ་མདོག་སྔོན་པོ་ཞལ་གཅིག་ཕྱག་

གཉིས་པ། །གཡས་པས་རལ་གྲི་མེ་འབར་ནམ་མཁར་འཕྱར། །གཡོན་པས་སྡིགས་

མཛུབ་བསྒྲེང་བའི་རྩེར་མེ་འབར། །མཆེ་བ་གཡས་སུ་གཙིགས་ཤིང་གཡོན་དུ་

རྔམས། །སྤྱན་གསུམ་དུས་མཐའི་མེ་ལྟར་རབ་ཏུ་འབར། །སྨིན་མ་སྨ་ར་དམར་སེར་

གྱེན་དུ་འཁྱིལ། །དབུ་སྐྲ་ཁམ་སེར་གྱེན་བརྫེས་དབུ་གཙུག་ན། །རྟ་མགོ་ལྗང་ནག་

ཞུར་དཀར་ཕྲོམ་ཕྲོམ་སེར། །རྔོག་མ་དམར་བོའ་ིགསེབ་ནས་མེ་སྟག་འཕྲོ། །ཐོད་པ་

སྐམ་རློན་རིན་ཆེན་སྦྲུལ་གྱིས་བརྒྱན། གླང་ཆེན་ཀོ་བ་མི་ལྤགས་སྟོད་གཡོགས་

དང། །སྟག་ཤམ་གསོལ་ཞིང་གཡས་བསྐུམས་གཡོན་བརྐྱང་གིས། །ཡེ་ཤེས་མེ་

དཔུང་འབར་བའི་ཀློང་དཀྱིལ་ན། །བཞུགས་པའི་རྟ་མགྲིན་ལྕགས་རལ་ཅན་ལ་

འདུད། །སྔགས། ཨོཾ་ཧྲཱིཿཔདྨནྟ་ཀྲིཏ་བཛྲ་ཀྲོ་དྷ་ཧ་ཡ་གྲི་བ་སརྦ་ཤིད། ཀ་ལ་མེ་དཔུང་

གཏུབ། ཧ་ཧ་རྦད་རྦུད་གཏུབ། ཤ་ཧ་ན་རྦད་རྦུད་གཏུབ། གྲི་ཧ་ན་ར་ཛ་ཡ་རྦད། མཱ་



ལྷ་མང་བོའ་ིསྐུ་མདོག་ཕྱག་མཚན་སོགས་ཡི་གེར་བཀོད་པ།

- 463 -

ར་ཡ་རྦད། སྐུ་མདོག་མཐིང་ཁ་ཞལ་གཅིག་ཕྱག་གཉིས་ཀྱི། །གཡས་པས་གནམ་

ལྕགས་རྡོ་རྗེ་རྩེ་དགུ་འཕྱར། །གཡོན་པས་ཐུགས་ཀར་སྡིགས་མཛུབ་བསྒྲེང་བ་

ཡི། །རྩེ་མོར་མེ་འབར་ཐོད་པ་སྐམ་རློན་དང། །སྦྲུལ་གྱིས་བརྒྱན་ཅིང་གླང་ལྤགས་

སྟོད་གཡོགས་དང། །སྟག་ཤམ་གསོལ་ཞིང་གཡས་བསྐུམ་གཡོན་བརྐྱང་གིས། །པད་

ཉིར་འཇིགས་བྱེད་དུས་མཚན་གདན་ལ་བཞུགས། །ཕྱག་རྡོར་ཨུ་ཙརྱ་ལ་ཕྱག་འཚལ་

ལོ། །སྔགས། ཨུ་ཙ་ཙརྱ་ཡཀྵ་སེ་ན་ཨཾ་ཀུ་ཤ་ཛཿཛཿ སྐུ་མདོག་མཐིང་ཁ་ཞལ་གཅིག་

ཕྱག་གཉིས་ཀྱི། །གཡས་པས་གསེར་གྱི་རྡོ་རྗེ་རྩེ་ལྔ་འཕྱར། །གཡོན་པས་ཐུགས་

ཀར་སྡིགས་མཛུབ་འབར་བ་བསྒྲེང། །སྤྱན་གསུམ་བགྲད་ཅིང་མཆེ་བ་རྣོན་པོ་

གཙིགས། །སྨིན་མ་སྨ་ར་དབུ་སྐྲ་མེ་ལྟར་འབར། །སྣ་ཚོགས་རིན་ཆེན་རྒྱན་དང་སྦྲུལ་

གྱིས་བརྒྱན། །སྟག་ཤམ་གསོལ་ཞིང་གཡས་བསྐུམ་གཡོན་བརྐྱང་གིས། །པད་ཉིར་

བཞུགས་པའི་ཕྱག་ན་རྡོ་རྗེར་འདུད། །སྔགས། ཨོཾ་བཛྲ་པཱ་ཎི་ཧཱུཾ་ཕཊ། སྐུ་མདོག་དུད་ཁ་

དཀར་དམར་ཞལ་གསུམ་པ། །ཕྱག་དྲུག་གཡས་ན་རྡོ་རྗེ་རྒྱ་གྲམ་དང། །རྡོ་རྗེ་རྩེ་ལྔ་

རྡོ་རྗེ་ལྕགས་ཀྱུ་སྟེ། །གཡོན་ན་རྡོ་རྗེ་དབྱུག་པ་རྡོ་རྗེ་ཞགས། །གསུམ་པས་རྡོ་རྗེ་

སྡིགས་མཛུབ་མཛད་པ་འོ། །ཐོད་པ་སྐམ་པོའ་ིཐོད་དང་སེ་རལ་ཁ། །རློན་པ་ལྔ་

བཅུའི་དོ་ཤལ་སྦྲུལ་གྱིས་བརྒྱན། །མི་ལྤགས་སྟོད་གཡོགས་སྟག་ལྤགས་ཤམ་ཐབས་

གསོལ། །པད་ཉིར་ཞབས་གཉིས་བགྲད་པའི་སྟབས་ཀྱིས་བཞུགས། །ཁྲོ་རྒྱལ་སྨེ་བ་

བརྩེགས་ལ་ཕྱག་འཚལ་ལོ། །སྔགས། ཨོཾ་བྷུ་ར་ཀུཾ་མཧཱ་པྲ་ཎ་ཡེ། བྷུར་ཙི་བྷུར་ཀུཾ་བི་མ་

ལེ་ཨུ་ཙུསྨ་ཀྲོ་དྷ་ཧཱུཾ་ཕཊ། སྐུ་མདོག་དམར་སེར་ཕྱག་གཡས་རལ་གྲི་འཕྱར། །གཡོན་

པས་ཤེར་ཕྱིན་གླེགས་བམ་ཐུགས་ཀར་འཛིན། །གཞོན་ནུ་བཅུ་དྲུག་ལང་ཚོའི་ཉམས་

དང་ལྡན། །ཟུར་ཕུད་ལྔ་བ་རིན་ཆེན་རྒྱན་གྱིས་མཛེས། །སྣ་ཚོགས་དར་གྱི་སྟོད་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

གཡོགས་ཤམ་ཐབས་གསོལ། །པད་ཉིར་རྡོ་རྗེ་སྐྱིལ་ཀྲུང་ཚུལ་གྱིས་བཞུགས། །རྒྱལ་

ཀུན་མཁྱེན་པའི་བདག་ཉིད་ལྷག་པའི་ལྷ། །འཇམ་དབྱངས་གཞོན་ནུའི་ཞབས་ལ་

ཕྱག་འཚལ་ལོ། །སྔགས། ཨོཾ་ཨ་ར་པ་ཙ་ན་དྷཱིཿ སྐུ་མདོག་དཀར་བོ་ཞལ་གཅིག་ཕྱག་

བཞི་བ། །རྩ་ཕྱག་ཐལ་སྦྱར་ལྷག་མས་ཤེལ་འཕྲེང་དང། །པད་དཀར་འཛིན་ཅིང་ཀྲིཥྞ་

ས་ར་ཡི། །པགས་པས་ནུ་མ་གཡོན་བཀབ་སྣ་ཚོགས་པའི། །རིན་ཆེན་རྒྱན་དང་དར་

གྱི་ན་བཟས་མཛེས། །པད་ཟླར་ཞབས་གཉིས་རྡོ་རྗེ་སྐྱིལ་ཀྲུང་ཚུལ། །རྒྱལ་ཀུན་

ཐུགས་རྗེའི་བདག་ཉིད་ལྷག་པའི་ལྷ། །འཕགས་པ་སྤྱན་རས་གཟིགས་ལ་ཕྱག་འཚལ་

ལོ། །སྔགས། ཨོཾ་མ་ཎི་པདྨེ་ཧཱུཾ། ཞེས་པ་འདི་ཡང་རྒྱལ་སྲས་བཅུ་གཉིས་པས་འདི་ལྟ་བུ་ཞིག་གྱིས་ཞེས་

བསྐུལ་བའི་ངོར་རྡོ་རྗེ་འཆང་ངག་དབང་བློ་བཟང་ཆོས་ལྡན་དཔལ་བཟང་བོས་སྦྱར་བའོ།།

དགེ་བསྔོའ་ིསྨོན་ཚིག

དགེ་བསྔོའ་ིསྨོན་ཚིག

རྣམ་གྲོལ་ཞི་བའི་རྒྱ་མཚོར་རོ་གཅིག་ཏུ། །

གཞོལ་བའི་མཐའ་ཡས་ཆོས་ཚུལ་དལ་འབབ་ཀླུང་། །

ཚིག་གི་གཟེགས་མ་རེས་ཀྱང་དུག་གསུམ་གྱི། །

དྲི་མ་ཡོངས་འཁྲུད་ལེགས་བཤད་བདུད་རྩི་འདི། །

དཔར་དུ་བསྐྲུན་པའི་རྣམ་དཀར་ཕུང་བོའ་ིམཐུས། །

ཡང་དག་ཆོས་ཀྱི་སྒོ་མོ་སྟོང་ཕྲག་བརྒྱ། །

གདངས་ཏེ་རྒྱུད་ལྔའི་འགྲོ་བ་མ་ལུས་པ། །

ངེས་ལེགས་ནོར་བུའི་མཛོད་ལ་དབང་འབྱོར་ཤོག །

ཅེས་པ་འདི་ཡང་དེང་དུས་ཡིད་སྲུབས་ཀིྱས་རྒྱུད་བརླམས་པའི་ཀླ་ཀླའོ་ིསིྡག་སྤྱདོ་མི་བཟད་པས་གངས་ལྗངོས་ཆསོ་ལྡན་གིྱ་ཞིང་དུ་ཐུབ་པའི་བསྟན་པ་

རིན་པ་ོཆེ་ཉིན་མའོ་ིསྣང་བ་ལྟར་འབར་བ་དེ་ནི་མིང་གི་ལྷག་མ་ཙམ་དུ་ཉམས་ཉེས་པར་བྱས། ཕྱགོས་དང་ཕྱགོས་ན་རྡུལ་ཕྲན་གིྱ་མཚོན་ཆ་སགོས་གདུག་པའི་གནདོ་

འཚེ་གྱ་གྱུའི་སྦྱརོ་བ་ནི་ཉིན་རེ་བཞིན་དུ་དར་བ་སགོས་སྒ་ོཀུན་ནས་ལྔ་བདའོ་ིརྒུད་ཚོགས་མཚ་ོལྟར་བརྡལོ་བ་འདི་དག་ལྷག་མེད་དུ་ཞི་ཞིང་། བྱང་ཕྱགོས་བདོ་ཁ་བ་

ཅན་དུ་བསྟན་པའི་མེ་རོ་སླར་ཡང་སྔར་བཞིན་གསོས་ཏེ་རྒྱ་གར་འཕགས་པའི་ལྗོངས་འདིར་ཡང་ཐུབ་པའི་བཞེད་དགོངས་དིྲ་མ་མེད་པ་དར་རྒྱས་སུ་འཕེལ་སླད་

དང་། འཛམ་གིླང་ཡངས་པའི་ཁྱོན་ལ་འཚེ་མེད་ཞི་བའི་ལམ་སྟོན་རྣམ་འདེྲན་ཤཱཀྱ་སེངེྒའི་རིང་ལུགས་སྒོ་ཀུན་ནས་རྒྱས་པ་སོགས་འཕྲལ་ཡུན་ལེགས་ཚོགས་དུ་

མའི་ཆེད་དུ་དམིགས། ནང་བསྟན་གྲུབ་མཐའ་རིས་མེད་ཀིྱ་གསུང་རབ་དཔར་དུ་བསྐྲུན་དང་བསྐྲུན་འགྱུར་གང་ལའང་སྦྱར་ཆགོ་པའི་དགེ་བསྔའོ་ིསྨནོ་ཚིག་ཏུ་ཤཱཀྱའི་

དགེ་སྦྱོང་ཆོས་སྨྲ་བ་ངག་དབང་བླ་ོབཟང་བསྟན་འཛིན་རྒྱ་མཚོས་སྦྱར་བའ།ོ།  །།



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ང༽

༄༅། །ཨོཾ་ཨཱཿགུ་རུ་ཝཱགིནྡྲ་སུ་མ་ཏི་དྷརྨི་ཧཱུཾ་ཧཱུཾ། 

ང༷ག་གི་དཔལ་ཡོན་ཡོན་ཏན་ཀུན་ལ་དབ༷ང་། །

བློ༷་གྲོས་ཀུན་བཟ༷ང་བཟང་བོའ་ིམཛད་པ་ཅན། །

ཆོ༷ས་ཚུལ་སྒྲ་དབྱངས་དབྱངས་ལ༷ྡན་མཁྱེན་པའི་གཏེར། །

གང་གིས་ལེགས་གསུངས་གསུང་རབ་རྒྱ་མཚོ་འདི། །

དཔར་ཏུ་བསྐྲུན་པའི་རྣམ་དཀར་དགེ་ཚོགས་ཀྱིས། །

རྒྱལ་བའི་བསྟན་པ་ཡུན་ཏུ་གནས་པ་དང་། །

འགྲོ་ཀུན་ཐེག་མཆོག་མགོན་གྱིས་རྗེས་བཟུང་སྟེ། །

རྣམ་མཁྱེན་རྒྱལ་བའི་གོ་འཕང་མྱུར་ཐོབ་ཤོག །

ཅེས་ཆོས་སྡེ་ཆེན་པོ་དཔལ་ལྡན་འབྲས་དཀར་སྤུངས་པའི་གླིང་ནས་ལྕང་སྐྱ་ཧོ་ཐོག་ཐུ་དོན་

ཡོད་རྒྱ་མཚོས་ཕྱི་ལོ་༢༠༢༢ཟླ་༡ཚེས་༥ལ་སྦྱར་བའོ།། དགེའ ོ།།



དཔེ་མཛོད་འགན་འཛིན།

ཀླུ་དགེ་བཤེས་བསྟན་འཛིན་འཕྲིན་ལས། 

འགན་འཛིན་གཞོན་པ།

ཀླུ་དགེ་བཤེས་བསམ་འགྲུབ་རྒྱ་མཚོ།

ཞུ་དག་པ།

 སྒྲིག་སྦྱོར་མཉེན་ཆས་མ་ལག

Adobe Indesign CS4

དེབ་ཚད།

9.5.x 6.75 inches

ཡིག་གཟུགས།

རྒྱལ་སྤྱིའི་ཚད་ལྡན་ཡིག་གཟུགས་སྨོན་ལམ་བོད་ཡིག་གཉིས་པ།

དཔར་བསྐྲུན་བྱེད་ཡུལ།

NORBU GRAPHICS HOUSE NEW DELHI

ལྡི་ལི་དཔར་ཁང་དུ་ཐེངས་དང་བོ་ཚར་༥༠༠ དཔར་དུ་བསྐྲུན།

